
СУЗ БОШИ

Фан ва техниклнинг, шунингдек, халқ ҳўжалиги бошқа тармоқ- 
ларининг ниҳоят даражада тез ривожланиши, республикамизда 
матбуют, радио, телевидение, мактаб-маориф, илм-фан ва бошқа 
соҳаларда ишларнинг она тилида олиб борилиши патижасида 
ўзбек адабий тили ҳар тарафлама кепг ривожлапди. Шу билан 
бирга, халқимизнинг мадаиий савияси ва талаблари ҳам тобора 
ўсиб бормоқда. Булар, ўз навбатида, тилшунос мутахассисларимиз 
олдига ўзбек тилшунослишнинг барча соҳалари бўйича ҳозирги 
ўзбек адабий тили нормаларини белгилаб берувчи, ўзбек адабий 
тилининг тараққиёти қонуниятларини очиб берувчи асарлар яратиш 
вазифасини қуймоқда. Ана шундай ҳозирги кун талабларидан 
келиб чиқиб, Узбекистон ССР Фанлар академияси А. С. Пушкии 
номидаги Тил ва адабиёт институти ўзбек тилшунослигининг бошқа 
соҳаларида юлиб борилаётган муҳим ишлар билан 'бир қаторда, 
ҳозирги ўзбек адабий тилининг илмий грамматикасини яратишни 
кун тартибидаш асосий вазифалардан бири қилиб қўйди.

Узбек тилииинг илмий грамматикасини яратишга 1966 йилдаи 
бошлаб киришилди ва ниҳоятда мураккаб, масъулиятли. шу билан 
бирга, энг шарафли бўлган бу иш 1973 йилда икки томдан иборат 
ҳолда*ниҳоясига етказилди. Ҳар бир томда рус тилшунослиги ҳамда 
турколоғияга оид ютуқ ва бой тажрибаларга асосланган ҳолда, 
ўзбек совет ёзувчилари асарлари, вақтли матбуотдан тўпланган бой 
мгпериаллар, маълум даражада фольклор асарларя, ог-заки нутқ 
материалларининг таҳлили асосида ёзилди.

Сўз ясалишининг асооий (етакчи) йўли аффиксаиия бйлгянлиги- 
дан, бу ҳодиса, маълумки, традицияга кўра, морфологиянинг бир 
қисми сифатида ўрганилиб келар эди. Ҳолбуки, у морфологиядан 
кўра ҳам лексикага яқин туради, чунки сўз ясашиинг вазифааи янги;; 
лексик бирлик ҳосил қилиш, демак, тилда сўзларни кўпайтириш;. 
экан, унинг лексикологияга хослиги аниқ. Лекин унинг ясаш йўл- 
лари ҳар хил бўлиб, бу йўллар семантика, скнтаксис, фокетикач 
билан ҳам алоқадордир. Кейинш текширишлар сўз ясалишининг 
тилшуносликдаш мустақил бир соҳа эканлигини кўрсатди (унинг 
бир қанча соҳалар билан алоқадорлиги шубҳасиз). Шунга кўра,; 
кейинги вақтда нашр этилган ишларда, ҳатто айрим■ мактаб грам- 
матикаси дарсликларида Ҳам сўз ясалиши тил фанининг мустақил

қисми сифатида берилган. Узбек тилшунослигм сохасида сўз ясали- 
. шининг мустақил қисм эканлиги ҳақида айрим фикр-мулоҳазалар 
айтилган бўлса ҳам, лекин у ҳам грамматик адабиётларда морфо- 
логиянинг ичида берилиб келади. Бу граммагикада сўз ясалиши 
мустақил қисм оифатида ажратилди. Шу муиосабат билан бу қисм- 
нинг структураси ҳақида айрим изоҳлар бериб ўтиш зарур 
бўлади.

Асар ҳозирги ўзбек тили грамматикаси бўлганлигидан, унга 
грамматик сўз ясалишигина киритилди. Грамматик бўлмаган с,ўз 
ясаш йўллари ҳақида эса сўз ясалишининг умумий масалаларига 
бағишланган киришдагина маълумот бериб ўтилди. Бу китобда 
сўз ясалишининг айрим қисм сифатида ажратилиши грамматик 
сўз ясалишига дойр ҳамма маълумотларнинг шу қисмда берилиши- 
дан дарак беради. Лекин бу ишда айрим мулоҳазаларни кўзда 
тутиб, сўзларнинг ҳар бир лексик-грамматик категориясининг 
ясалиши ўша туркумнинг ўз ичида берилди. Демак, сўз ясалишн 
қисмида конкрет сўз туркумларининг ясалиш ҳодисаси қаралмаган, 
балки ўзбек тили сўз ясалиши системасининг умумий характерис- 
тикаси, уиинг қонуниятлари, типлари ва турли типларнинг ўзаро 
муносабати, ясаш воситалари, сўзнинг ясалиш структурасидаги 
хусусиятлар, ясалиш моделлари, сўз ясалиш анализи, регулярлик 
за 'акси, унумли-унумсизлик, аффиксал омонимия, аффиксал сиео- 
нимия, аффиксал антонимия, қўшма аффиксларнииг ҳаёт йўли, 
аффиксларнинг қўшилиш тартиби каби масалалар берилган.

Сўзиинг ясалиш структурасига доир масалаларни баён қилиш- 
да бериладиган маълумотларнинг илмий ёритишлар асосида бўли- 
ши, шу билан бирга, асарнинг норматив характердаги — сиихрон 
пландаги, тасвирий грамматика эка-нлиги кўзда тутилди. Сўз ясали- 
шй мДсалаларининг берилишида бир умумий меъёрникг ҳамма 
ўринда ҳам изчил характерда бўлмаганлиги, айрим масалаларнинг 
нисбатан торроқ ёритилганлиги, баъзи ҳодисаларнинг узил-кесил 
ечилган масала тарзидаги тасвирга эга эмаслиги кабилар ўзбек 
тили илмий грамматикасивинг, шу билан бирга, нормативлик маса- 
лаларйнинг ҳозирги ишлаииш даражаси билан изоҳланади.

Сўздаги фонетик. бошқалик, ўзгаришлар, маълумки, аффиксз- 
цияда ҳам, сўз қўшишда ҳам учрайди. Аффикс қўшиш натижасида 
ўзакнинг фонетик структурасида туғиладигаи ўзгаришлар ясовчи 
аффиксларнинг ўзи биланғина боғлиқ эмас. Шу сабабли уларни 
«Морфология»да қолдириб, ўзак морфемалар ва аффиксал мор- 
фемаларнинг баёнидан кейин «Аффиксациядаги фонетик ўзгариш- 
лар» сарлавҳасп остида бериш маъқул топилди.

«Морфология» қисмида сўзларнинг лексик-грамматик кате- 
гориялари, сўз туркумлари билан бирга парадигматика ҳам айрим, 
баев қилинган. Лекин ҳар бир конкрет туркумнинг нарадигматик 
хусусйятлари, худди сўз ясалишидаги каби, шу туркумнинг ўз ичи- 
Да берилган;' ■,.:■: ;й: : ;
.■■■ Асариинг бўлимлари гурли авторлар томокидан ёзилганлиги 

с.абабли, бу қисмларнинг.услуб жиҳатидангинз змас,. балки ҳажм

4

www.ziyouz.com kutubxonasi



ва мазмун жиҳатидан ҳам фарҳланиб туриши табиий. Лекин иш- 
нинг уму-мий таҳрири давомида мумкин қадар услубда бир хиллик- 
нинг бўлишига эришиш учун ҳаракат қилинди.

Қуйида кўрсатилган авторлар коллективи ва уларга оид 
бўлимлардан кўриниб турибдики, «Грамматика»нинг бўлимлари шу 
соҳада узоқ йиллардан бери ишлаб келаётган, шу соҳада ўз иш- 
лари билан кўзга кўринган мутахассислар томонидан ёзилган. Бу 
парса, шубҳасиз, ишиинг илмий жиҳатдан юқори савияда бўли- 
шини таъминлади. Лекин авторларнинг ўз текшириш объекти бўл- 
ган ҳодисанинг моҳиятини очиш даражаси ва бу ҳодисаларга бўл- 
ган қараши бир хилда бўла олмайди, албатта. Бунинг натижасида 
айрим тил ҳодисаларига бўлган қарашда турли нуқтаи назарнинг, 
ҳатто қарама-қарши нуқтаи назарнинг бўлиши табиий.

Ҳар бир ҳодисани бевосита тил материалларидан келиб чиқиб 
изоҳлашга (баён этишга) алоҳида эътибор бериш натижасида кўч 
ҳолларда ҳодисаларшинг ҳақиқий моҳиятини очпшга эришилди. Бу 
нарса янги-янги илмнй хулосаларга эришиш билан бирга айрим 
ҳодисаларнинг ўзига хос ҳақиқий атамасини (номини) белгилашга 
ҳам имкои берди. Демак, бу билан айрим ҳодисаларнинг ҳозиргача 
бўлган талқини билан эндиги талқиии ўртасидагина эмас, шунинг- 
дек, уларнинг эски атамаси билан ҳозирги (янги) атамаси ўртасида 
ҳам маълум номувофиқлик келиб чиқади.

Бу ишнинг авторлари ўз бўлимлари бўйича «Узбек тили грам- 
матикаси» ни яратиш планлаштирилгунпга қадар ҳам, узоқ вақт- 
лардан бери шуғу-лланиб келаётганлари сабабли уларнинг текши- 
риш соҳалари-бўйича эришган ютуқлари, янги фикр-мулоҳаза ва 
хулосаларй матбуотда эълон қилиниб келди. Ҳатто, айрим бўлим- 
лар юзасидан алоҳида монографиялар эълон қилинди. Демак, ўрга- 
нилаётган соҳалар бўйича'эришилган ютуқлару янги фикр-мулоҳа- 
залар ҳақида бу йўл билан жамоатчиликнинг, мутахассисларнинг 
фикрини олишга маълум даражада эришилгаи. Бундан ташқари, 
«Грамматика»ни яратишга киришилгагшан сўнг УзССР Фанлар 
академияси А. С. Пушкии номидаги Тил ва адабнёт институтининг 
Ҳозиргн ў-збек тили сектори қошида лингвистпк семинар ташкил 
этилиб, унда «Грамматика»нииг барча бўлимлари бўйича кўплаб 
докладлар тингланди ва муҳокама этилди. Бу ссмипарга Тил ва 
адабиёт институти ходимларидан ташқари Тошкеитдаги олий ўқув 
юртларидаги лингвист-юлимлар ҳам жалб этилди. Шу йўл билан 
ҳам кўпгина масалаларда мутахассислар ўртасида бир хил фикрга 
келишга эришилди.

Лекин бирор автор|Нинг ўзи текшираётгаи ҳодиса ҳақидаги янги 
фккр-мулоҳазалари, янги хулосаларн ҳамма вақт ҳам тўғри, асосли 
бўлиб чиқавермайди, албатта. Шунииг учун бирор авторнинг ўзи 
янги деб қараган ҳар қандай ф-икр, хулосалари «Грамматика»га 
киритилавермади, балки бундай фикр, хулосалар тил фактлари 
билан етарли даражада асослангап бўлсагина берилди. Термин- 
ларда ҳам шундай. Масалан, «От» туркуми «Грамматика»нинг 
жуда пухта ва мукаммал ўрганилган бўлимларидан биридир. Бу

бўлим янги фикр, хулосаларга бойлиги билан бирга, унда ҳодиса- 
ларнинг моҳиятига мос келувчи анчагина янги терминлар ҳам 
ҳўлланган. Лекин автор тавсия этган «сонлаш категорияаи» («сон 
категорияси» ўрнига) «нисбатлаш категорияси» («эгалик кате- 
горияси» ўрнига) терминлари тақризчилар ва муҳаррирлар томо- 
кидан унчалик мувофиқ деб топилмаганлиги учун ҳозирча бу 
ҳодисаларнинг эски ата1масини • қўллаш (аввалги терминларнинг 
ўзини қолдириш) маъқул кўрилди.

Айрим ҳодисалар бўйича ўзбек тилшунослигндагина эмас, бал- 
ки туркологияда ҳам аниқ (ягона) бнр фикрга келинган эмас. 
Масалан, жуфт ва такрорий сўзлар қўшма сўзлар каторига киритиб 
ўрганилиб келар эди. Қейинги вақтларда эса уларни қўшма сўздаи 
фарқли ҳодиса сифатида қаровчилар ва қўшма сўздан ажратиш 
тарафдорлари кўпайиб бормоқда. Шунингдек, етакчи ва кўмакчи 
феълдан ташкил топувчи ўқиб чиқмоқ, йиқила ёзмоқ, ўрганиб ол- 
моқ каби бирикувлар қўшма феъл деб қаралар эди ва кўпгина иш- 
ларда ҳозир ҳам шундай талқин этилмоқда. Кейинги вақтларда бу- 
лариинг қўшма феъл змас, балки феълнинг аналитик формаси зка- 
ни исботланаяпти. Лекин бу масалаларда тамомила ягана фикрга 
келингани йўқ. Демак, бундай ҳодисалар бўйича икки хил қараш 
бу ишда ҳам бўлиши мумкин.

Қўлингиздаги бу китоб «Узбек тили т рамматикаеи» деб аталув- 
ча асарнинг биринчи томи бўлиб, унинг бўлимлари қуйидаги 
муаллифлар томонидан ёзилган: «Сўз ясалиши», «Морфологиягт 
кириш» — А. Ғ. Ғуломов; «От», «Модал сўзлар» — Ш. У. Раҳма- 
туллаев; «Сифат» — М. С. Содиқова; «Сон», «Олмош»—■ 
М. Л. Асқарова; «Феъл» — А. П. Ҳожйев; «Равиш» — С. Ф. Фузаи- 
лов; «Кўмакчи», «Боғловчи», «Юклама» — Ш. Ш. Шоабдураҳмо- 
нов, «Ундов», «Тақлид сўз» — Р. Қ. Қўнғуров.

Мазкур кшнинг юзага келишида ўзларининг қимматли фикр-му- 
лоҳазаларини билдириб, ишдаги айрим камчилик иуқсонларни 
бартараф этишга ёрдам берган тақризчиларга, Низомий номидаги 
Тошкент Давлат педагогика институтининг ўзбек тилшунослиги, 
умумий тилшунослик ҳамда қозоқ тилшунослиги кафедралар1ининг 
аъзоларига авторлар коллективи чуқур микнатдорчилик 
билдиради.

СУЗ ЯСАЛИШИ

кириш

Ҳар бир тилнинг еўзлари, лексикаси доим ҳаракатда бўлиб, 
иатижада, унинг состави турли типдаги ўзгаришларга учрайди: 
баъзи сўзлар эскириб, актив ҳўлланишдан чиҳади, қўлланиши че- 
гараланиб, бора-бора умумистеъмолдан қолади; янги сўзлар пайдо 
бўлиб, улар лексикани тўлдиради, бойитади; айрим сўзларнинг 
маъноларида ўзгариш юз беради ва бошҳалар. Лексикадаги 
тараққиётнинг энг асосий йўллари бошқа тиллардан сўз олиш ва 
сўз ясашдир. Лекоик олинмалар — бошқа тиллардан сўз олиш 
(бундай олинма шевалардан адабий тилга сўз олиш тусида бўли- 
ши ҳам мумнин) икки тиллилик шароитида, айниқса, катта аҳа- 
миятга зга бўлади, тилларни, шунингдек, халқларни яқинлаштириш 
воситаларидан бйри бўлади.

Сўз ясаш, умуман, қандай усул, қандай восита билан бўлмасин, 
якги сўз ҳосил қилишдир. Масалан, бетончи (-чи аффикси 
орқали ясалган); гулбеор (йкки сўзнинг қўшилишидан ясалган); 
к и тта н и  ҳ у р м а т  ц и л  (бир лексик-грамматик категориядаги 
сўзни бошқа категорияга ўтказиш йўли билан сифатдан от ҳосил 
бўлган: каттани-катта ёшдаги одамни); и ш д а  бурилиш ясадик 
(бурилиш сўзи бу ўринда ўзгариш маъносида бўлиб, дастлабки 
маъносидан анча фарқланади: унга нисбатан бошқа сўз саналади); 
янги формасидаги сўз икки хил; урғуси охирги бўғинга тушгаида, 
русча «новнй» маъносини билдиради (янгй китоб каби), урғуси 
бош бўғинга тушганда, русча «только-что» деган маънони билди- 
ради (у янги кетди..., ҳозиргина кетди) ва бошқалар.

Мисоллар кўрсатадики, сўз ясаш лексиканинг 1 ўсишида муҳим 
роль ўйнайдиган факторлардаи бири булиб (унинг маҳсули тилда 
сўзларни кўпайтиради, лексикага хизмат қилади), йўллари ҳам, 
воснталари ҳам ҳар хил (аффикс ёрдами билан яцаш: аффиксация, 
сўзларни қўшиб ясаш: композиция ва бошқалар), улар бутун бир 
системани ташкил қилади.

Сўз ясалиши тилшунослик фанининг айрим бир б.ўлими, муста- 
қил лингвистик соҳа, тармоқ бўлиб, у сўзларнинг ясалишини, янги 
сўз ҳосил қилишнинг қонун-қоидаларини, моделларини, воситалари- 
ни, шу билан боғлиқ ҳолда, сўзларнинг структурааини текширади. 
Демак, бу соҳанинг объекти сўздир. Сўзни лексикология ҳам, 
грамматика ҳам текширади, лекин бу икки хил текшириш бир-бири-

дан маълум белгилар билан ажралиб туради, шунингдек, сўзнинг 
ясалиш— ҳосил бўлиш томоидан текширилиши ҳам ўз хусусият- 
ларига эга. Лекии бу текширишлар узаро боғлиҳ: тилнинг фикрлар- 
ни ифодалаши, ҳис-туйғуларни билдириши, фнкр ифодалайдиган 
знг кичик единица бўлган гапнинг сўзлардан ташкил топиши, бу 
сўзларнинг материали товуш эканлиги, сўзларнинг ҳам, товуш 
ҳодисаларининг ҳам, сўз формаларининг ҳам, сўзларни бириктириб, 
сўз бирикмаси ва гап ҳосил қилишнинг ҳам ўз маълум қоидалари 
борлиги — булари1инг ҳаммаси — тилда мундарижа, форма ва 
фуикциянинг ўзаро боғлиқлигини, тилдаги қонун-қоидаларнинг шу 
уч томонга асосланганлигини, демак, фонетик, лексик ва грамматик 
системалариинг органик алоқасиви— тилнинг қисмлари бир-бири 
билан боғланган яхлит, бир бутун ҳодиса — система эканлигини 
кўрсатади. ’

Тилшуносликнинг бу бўлимида, биринчидан, янги .сўзларнинг 
қандай ҳосил қилиииши, иккинчидан, мавжуд ясалмаларнинг қан- 
дай пайдо бўлгаялиги текширилади. Текширишнинг бу икки томони- 
ўзаро боғлиқ ҳодисалардаи. Янги сўз мавжуд моделга қараб, шу 
асосда ҳосил қилинади. Сўз ясашнинг турли йўллари билан ҳосил 
қилинган сўзларни ўз ичига юлиши ҳам унинг асосини характерлаб 
беради: бу асос тилнинг лексик, фонетик ва грамматик воситалари- 
дир. Демак, сўз ясалишининг ўз объекти бор, бунда грамматика ваг 
лексика соҳалари билан умумийлик томонлари ҳам бор. Ҳозирги 
тилларда сўз ясашнинг энг кенг тарқалган усули аффиксацшғ 
(аффикс ёрдами билан ясаш) бўлганлигидан, унинг (сўз ясашнинг) 
биринчи навбатда морфология билан яқинлиги (бунда ясама сўз- 
ларнинг структураси ўрганилиши) кўзга ташланиб туради. Ҳол- 
буки, сўз ясашиинг бошқа йўллари увинг лексика билан ҳам; фоне- 
тика билан ҳам, сиитаксис билан ҳам (қўшма сўз ва сўз бирикмаси 
ҳодисаларининг муносабатини эсланг) боғлиқ эканлигини кўрса- 
тади. Демак, сўз ясалиши ҳодисаои ўзининг асосий, фтакчи хусу- 
сиятлари билан грамматика ва лексикологияга яқи,й туради. Бу 
хусусиятларга кўра, сўз ясалиши илгари тилшуносяикнинг айрим 
бир соҳаси сифатида эмас, балки морфологияда текширилиб 
келинган. Бундай ўрганиш энг асосий усулда сўз ясашнинг ҳам, 
форма ясашнинг ҳам бир типда (аффиксал яуалиш) бўлиши ва 
улар орасидаш ўзаро кўчиш ҳодисалари, кўНгина ясовчиларнинг 
сўз туркумлари билан ҳам боғлиқ бўлиши — шу ясама сўзнинг 
қайси туркумга киришини ҳам кўрсатиши (масалан, -ла аффикси 
феълликнинг бир кўрсатгичидир: у феъл ясайди), аффиксациядаги 
фонетик ўзгаришларнинг ҳамма типдаги аффиксларда учраш;г 
мумкинлиги каби хусуоиятларга асосланади. Чоғиштиринг: 
редупликация— сўзларни такрорлаш, асосан, морфологик функ- 
иияни бажаради; сўзнинг формасини ҳосил қилади, лекин баъзан, 
айрим ҳолларда, лексик функцияни ҳам бажаради — янпй сўз ясаш 
воситаси бўлиб хизмат қилади. Сўз ясалишини грамматиканинг 
морфология ва синтаксис каби айрим бир қисми деб қараш 
грамматик сўз ясалишини кўзда тутади.

8
www.ziyouz.com kutubxonasi



. Кўринадики, сўз ясашнинг морфологияга ёки лексикологйяга 
киритилиши унинг бир томонинигина ўз ичнга олади. Шунга кўра, у 
кейинги вақтларда айрим соҳа сифатида ажратплди. Одатда,: мор- 
фологиянинг ҳар бир сўз туркумига бағишланган қисмида шу тур- 
кумнинг (масалан, отларнинг) ҳамма типдаги ясалишлари (аффик- 
сация, субстантивация каби) қаралар эди/С ўз ясалишининг айрим' 
қисм саналиши билан буларнинг ҳаммаси эндй, табиий, шу ҳисмДД 
текширилади. ; -

Янги сўз ҳаётнинг талаби билан туғилади. Бу талаб жамият- 
нинг — шу билан алоқадор ҳолда—онгиинг тараққиётига боғлиқ.. 
Бу т.алаб турмушда пайдо бўлган бирор янгиликни—масалан, янги 
предметни — аташ учун янги сўз яратиш ёки бошқа тилдан шу 
янгиликнинг номини ҳам олишдангина иборат эмас, балки у ҳамма 
янгилйкларнинг, динамиканинг, ҳамма ўзгаришларнинг туғилиш 
манбаидир: тилдаги бирор элементнинг актттлашиши ёкй пассивла- 
шиши, йўқюлиши, кенгайиши ё торайиши бирор тилда маълум, 
•иарсани билдирувчи сўзнинг бор бўлишига қарамай, бошқа тилдан 
шу |Маънони билдирувчи сўзнинг ҳам олиниши (лексик олинма ҳам- 
ма вақт ҳам янги тушунчани ифодалаш талаби билан боғлана 
бсрмайди) ва бошқалар. Сўз ясаш тилнинг лексикасини ривожлан- 
тириш қўлларидан биридир.

' Сўз ясалишининг хусусий масалаларига ва материалларнинг 
конкрет анализига киришишдан аввал, табиий, бу соҳанинг умумий 
ҳолатлари билан танишиб ўтиш зарур бўлади.

Сўз ясалиши синхроник аспектга таяиади. Бунда тил тараққи- 
ётининг маълум бир даври кўзда тутилади. Масалан, ҳозирги заман 
ўзбек тили. Тил ҳодисаларини текширишда синхрония («бир вақтли- 
лик») ва диахрония («ҳар вақтлилик») ўзаро муносабатда, булар- 
бири бошқасини тамоман рад этмайди: синхрония тил тарихидаги 
бир звеио. Демак, синхрония билан диахрония бир-биридан фарқлл 
б.ўлишига қарамай, ўзаро алоқадор: булар ораспда кескнн узилиш 
бор деб қаралмайди. Маълум бир даврнинг тасвирида ҳам, одатда,. 
диахрониянинг элементлари бўлади, чунки соф синхрюния билан- 
гина чегараланишда даврларга кўра бўлган ўзгариш—тараққиёт 
ҳисобга олинмаган бўлиб қолади, ҳолбуки тил тараққиётидаги маъ- 
лум звено (масалан, ҳозирги тил) бундан олдинги тараққиётнинг 
қонуний натижасидир: ўтган ҳодисанинг нзлари ҳозиргидан ҳам 
сезилади, ҳозирпи ҳодиса ўз тарихи—тарихийлик билан т,ўла англа- 
шйлади. Синхрония ва диахрония тил мавжудлиги ва тараққиёти- 
нинг икки формасидир: «Ҳодисалардаги статика улардаги динами- 
канинг хусусий кўринишйдир» (Бодуэн де Қуртене). Лекин маълум: 
ўгинларда шу даврнинг қонун-қоидаларини, маълум изчилликка 
эга бўлган қонуниятларни аниқлашда синхронияга қараб иш тути- 
'лади: шу давр адабий тилииинг нормаларини—лормативликни 
белшлашда, таълимда, сўз ясалишида, бирор ҳбдисанинг унўмли- 
унумеизлигини аниқлашда ва б. Бундай ҳслларда дкпхрояиянинг- 
ҳйм қўлланйши нормалар белгилаш имконкятини йўчотади. Маса- 
лан, ўтлоқ (ўтзор), тошлоқ, қумлоқ, қишлоқ ва овлоқ сўзлари кўри-

нишда структура жиҳатидан ўхшаш, буларнинг ҳаммаои аслда 
ўрин маъиоси билан боғланган -лоқ аффикси орқали ясалган (ўт- 
лоқ: ўтли, ўт кўп ўсган жой), лекин, шундай бўлса ҳам, ҳозирги 
тилда дастлабки уч сўз ясама саналиб, морфемаларга ажралади, 
кейинги иккитаси (қишлоқ ва овлоқ) бундай қиемларга ажрал- 
майди, чунки буларда қисмларнинг семантик муносабати сезил- 
майдигаи бўлиб қолгаи (ясама сўзда қисмлар орасидаги ассоциа- 
тив алоқа — ўзаро боғланиш, биргаликда бўлиш, умумлик — сези- 
либ туриши шарт): қишлоқ сўзи фасл билдирувчи қиш сўзи билан 
боғланмайди: онгимизда бу тасаввурларнинг муносабати йўқ (асл- 
да: қиш +  ла-'сқ -қишда яшайдиган жой), овлоқ сўзи энди «ов 
жойи, ов қилинадиган жой» маъносида эмас, балки маъноси ўзга- 
риб, «хилват жой» деган мазмунни беради (аслда: овлоқ: ов жойи— 
хилват жой. Чоғиштиринг: эскида: қуимоқ—қуш жойи, қуш кўп 
бўладиган жой), яна лекин: қишлов с.ўзи қисмларга ажралади: ора- 
даш  боғланиш уқилади. Яна: шолча—ажралмайди (шол ва шолча 
сўзлари орасида семантик боғланиш сезил^майди); юксак сўзи ҳозир 
қисмларга бўлинмайди (аслда: юк +  са +  к: юкЦюқ: баланд, юқори 
маъносида, чоғиштиринг: юкса +  к ва юкса +  л\ юқпри), ияк (аслда 
ий — пастга тушмоқ; энгаш-энгиш, энгай-энкай ва энгак сўзларини, 
шунингдек, суяк-сўнгак сўзларини ҳам чоғиштиринг); унамоқ (кўн- 
моқ), инда (индамади), ундамоқ, ундов (ундов гап, ундов сўз), 
ундалма, унлц-унсиз (товушлар) сўзларнинг асли овоз маъносида- 
ги «ун» сўзидан келиб чиққан, кейин ажралмас ҳолга келган, 
баъзиларида «и-у» тусидаги ўзгариш натижасида фарқланиш ту- 
тилган (ундамоқ-индамоқ); буйрак (аслда: буюр—биқин).

Буларнинг ҳаммаси шуни кўрсатадики, сўз ясрДишида синхро- 
ния билан диахрония қатъий фарқланади. Лекинубу синхрониянинг 
характери айрим ҳолларда бошқачароқ тусга ҳйм эга бўлади. Ма- 
салан, сўз қўшилмаларининг бир сўз ҳолига/келиши (синтактик 
усулда ёки лексик-синтактик усулда сўз яоаш), сўз туркумлари 
орасидаги категориал кўчиш (морфологик/синтактик усулда ясаш) 
каби ҳолларда ясалиш ҳодисасининг узоқроқ вақт билан боғлани- 
ш и—'Диахрония элементларининг ҳам бўлиши айниқса яққол кў- 
риниб туради.__Семантик усул билан сўз ясашда бу ҳодисанинг 
одатда бир давр^^^^-бнф^вёнонинг маҳсули бўлмаслиги яна ҳам 
аниқ сезилади; иккинчидан, бунда полисемантик сўздан омонимик 
жуфт ҳосил бўлиши орадаги ички боғланишнинг йўқолишини кўз- 
да тутади, демак, ассоциатив алоқа сезилмас ҳолга келган бўлади; 
ясовчи ва ясалиб чиққан элементларнинг муносабати (аффикса- 
циядаги «пилла-пиллачи» сўзларининг муносабатини эсланг) — 
«иплари» узилган бўлади. Семантик усулнинг диахроник харак- 
терга эга эканлиги — бир давр маҳсули бўла олмаслиги, бунда 
ясалишнинг ҳозир уқилмаслиги бу ҳодисанииг сўз ясалишига 
:жуда шартли равишда киритилганлигини, унинг аслда, синхрон 
асосга кўра, сўз ясалиш ҳодисасидан бошқача эканлигини кўрса- 
тади. Хуллас, сўз ясалиши синхронияга таянади, лекин бунда син-

хрониянинг хусусияти ўзига хосликка ҳам эга, укинг айрим усул- 
ларида диахрония элементлари ҳам аралашган бўлади.

Сўз ясалишининг грамматика билан боғликлиги (морфологияда: 
айн.иқса, аффиксация йўли билан ясалиш; категориал кўчиш; син- 
таксисда: ҳўшма сўз билан сўз бирикмаси ораоидаги муносабат ва 
6.) унинг табиатидаги етакчи хусусиятларидандир. Узак ва аффикс- 
ларнинг анализи морфологияда ҳам, сўз ясалишида ҳам учрайди, 
лекин бу икни. соҳанинг анализи-ҳодисага ҳандай нуҳтаи назардан 
ёндашиши—ҳа[р хил, шундай бўлса ҳам, бари бир, ҳар икки соҳа 
учун умумий бўлган ҳодисалар ҳам бор. Шунга кўра, кейинги вақт- 
ларда буларни ёритишвинг янги схемалар.и пайдо бўлди: дастлаб 
морфемаларнинг ҳар икки соҳага алоқадор бўлган томонлари 
айрим берилади, бу айрим қпем морфемика деб аталади, кейин сўз
ясалиши, ундан кеййн морфолопиГбаен қплинадгп.Бу янги тартиб
илмий жиҳатдан пухта асосланган бўлиб, практик томондан ҳам 
.афзалликларга эга.

Морфемика сўзнинг энг кичик маъноли қисмлари ҳақидаги таъ- 
лимотдир. Бу кичик қисмлар морфемалардир. Бу морфемалар тур- 
ли кўринишларга ҳам эга бўлади. Масалан, ишла сўзидаги -ла эле- 
менти ҳайда сўзида -да формасида келган (лекин хай-ҳайла феъли- 
да яна -ла тусида қўлланган), ҳозир ажралмайдиган унда сўзида 
ҳам аслда шу -да аффикси бор (ун^овоз). Бу -ла ва -да кўриниш- 
лари умумий тарзда_морфемуғ_дейилади. Бунииг ҳар бир кўриниши 
эса морф саналадиГ Демак” морфема морфларнинг йиғиндисидир. 
Бу турли кўринишдаги қисмлар, морфлар, бир-бирига нисбатан 
алломорф саналади. Бу ҳол ўзак морфемаларда ҳам учрайди: таш- 
қи сўзидаш таш элементи тиш тусида ҳам учрайди (чиқ сўзининг 
келиб чиқишини эсланг: тишиқ — чиқ). Яна: ювмоқ — юмоқ (у кўй- 
лакни ювган-юган), тўзғи-тўзи (-ғи ва -и), қўзға ва тўзғи (-ға ва 
ғи), тўзиди—тўзғиди—тўзғоқ (тўзи ва тўз, қўзи ва қўз, қази ва 
қаз: қазиған—қазган), -ганча ва -гунча (Бу формалар кейинроқ 
дифференциацияга учраган), кучук увлади—Бўри улиди (ув  ва у, 
-ла ва -ли). Англашиладики, морфема деганимизда (ўзак морфема 
ҳам, аффиксал морфема ҳам), юқоридаги каби яқин — ўхшаш 
морфларнинг йиғиндисини кўзда тутамиз, шу ҳар хил кўриниш- 
ларнинг умумий аталишини англаймиз (лекин маълум морфологик 
моделга кўра регуляр такрорланадиган вариантлар морф санал- 
майди). МорфеЖа составига кўра, кўпинча, умумлаштириб айтган- 
да, фонемалар комплексидан, баъзан бир фонемадан иборат бў- 
лади (ҳар бир конкрет кўринишга нисбатан айтганимизда морф 
фонемадан иборат бўлади), бир қанча сўзларда такрорланади, 
(бир хил маънода), мунтазамлик характерига эга бўлади. Морф- 
ларнинг бир морфема саналиши (-ла ва -да аффиксларини эсланг) 
уларнинг маъно жиҳатидангина эмас, балки формал томондан 
(материал-товуш томонидан) ҳам яқин-ўхшаш бўлишига асосла- 
нади. Масалан, исламоқ ва искамоқ феълларидаги -ла ва -ка 
ясовчи аффиксларининг семантик функцияси бир хил, лекин булар 
орасида материал яқинлик-ўхшашлик йўқ, демак, булар синоним 
аффнклардир.

Морфемалар фуикциясига кўра сўз ясалишигя ҳам, сўз ўзгари- 
пшга ҳам алоқадор. Аффиксларнинг сўз ясовчи аффикслар (дери- 
вациоп аффикслар. Бундай сўз ясаш дериватология дейилади) ва 
сўз ўзгартувчилар (реляцион аффикслар) тусидаги классификация- 
си шу ҳолатга асосланади. Бу ҳодиса сўз ясалиши (аффиксал) б.и- 
лаи парадипматика орасида формал ўхшашлик борлигини кўрсата- 
ди. Масалан, тгмир+чи (аффикс орҳали сўз ясаш)—темир^-ни 
(аффнкс орқали форма ясаш: бир сўзнинг формасини (кенг маъно^ 
да) ҳосил қилиш). Кўринадики, «ясаш» сўзи ҳар икки маънода ҳам, 
умумаи, ҳосил қилиш (бир-биридан ҳосил қилиш) маъносида уму- 
мийном бўлиб қўлланади. Бу сўз: 1. узум—узум+ни, узум + га  каби 
ҳолларда сўзнинг формасиии ҳосил қилиш маъносида қўлланади. 
Ҳар бир сўз маълум бир формада бўлади (узум—ноль форма, узум- 
ни—тушум келишиги формаои ва б.), у шу ҳамма формаларнинг 
жамиии ,ўз ичига олган, умумлаштирган бирлик саналади. Унинг 
ҳамма кўринишлари бир сўзнинг турли формалари саналади. Бун- 
даги аффикслар (-ни, -га, -дан каби) симтактик функцияни бажара- 
ди: сўзларни бир-бирига боғлайди, сўзнинг қўшилмадаги—гапдаги 
ва сўз бирикмаоидаги—синтактик вазифасиии кўрсатади. Демак, бу 
формалар орасидаги ҳар хиллик грамматик фарқдир. Бундаги маъ- 
но грамматик бўлиб, сўзнинг лексик матшосиўзгармаган. 2. Узум— 
узум+чи, у зу м \зо р  каби ҳолларда янгн сўз ҳосил қилиш маъноси- 
да қўлланади. Бунда аффикс лексик функцияни бажаради: янги 
лексик бирлик ҳосил қилади. Буит̂ да жуфт (аффикс қўшилмагаи 
ҳолат билан аффиксқўшилгаи ҳолат: узум—узумчи) орасидаги фарқ 
семантик пландаги фарқдир. Демак, бу ўринда аффиксация орқали 
туғилган икки ҳодисани кўрамиз:;1. Аффикс—янги сўз ясаш воси- 
таси (узум +  чи). 2. Аффикс—сўз /формаси ҳбсил қилиш воситаси. 
«Ясаш, ясама» сўзлари бу ҳодисқ'ларнинг ҳаммаси учун ҳам—«ҳо- 
сил қилиш, туғдириш, яратиш» каби маъноларда қўлланади, лекин 
термин сифатида янги сўз яратиш маъноси учун хослаиган: ясама 
сўз (ясама сўзи — сифат) , ясалма (ясалиш натижасида ҳосил бўл- 
ган сўз — ясалма сўз, ясалма термини — от).

Ҳар бир тилнинг ясама сўзлари шу тилдаги сўз ясаш модел- 
лари асосида яратилади. Масалан, бажарувчи шахс отларининг яса- 
лиш моделлари: от (ўзакннегиз) +чи аффикси (кран^-чи); от + соз 
(самолётсоз); сифатнинг маълум турларини ясашнинг моделлари:- 
от+ли (болали), феъл +  қ (очиқ); қўшма отларникг ясалиш модел- 
лари: от +  от (нон жийда , қўл арра, қўл соат), сифат+от (кўк қар- 
ға)\ абстракт маъиоли отларнинг ясалиш моделлари: сифат+дцдг 
(яхшилик, катталик), равиш +  лик (тезлик); натижа отларининг 
ясалиш моделлари: феъл +  м (тўплам, боғлам), феъл +  и (тугун 
бўғин) вя б.

Сўз ясаш моделлари, умуман, ҳосил қилиш, яратиш схемаси — 
андазаси маъносидаги умумлашган, абстракт ҳодисадир. Бунинг 
айрим хусусиятлари: 1) ясалиш модели бир хил бўлган сўзлар 
структура ва маъно томонидан ўхшаш бўлади; 2) сўз ясаш модел- 
ларининг унумли ё унумсиз бўлиши унинг—шу структурадаги мо-

дслиинг янги ясалма ҳосил қилиш е ҳосил қилмаслигидандир. 
Масалан, қўшма сўзнинг сифат-|-от, от +  от моделлари унумли, 
\нинг изофа билан ҳосмл бўлиши (фасли баҳор тусида) унумсиз: 
қўшма сўз ҳосил қилмайди; 3) модель сўзи абстракт тушунчани 
билдиради, лекин жуда умумийлик Еа нисбатан умумийлик ҳолат- 
ларига қараб, унинг составидаги элементлар ҳам турли тус£а 
киради. Масалан, ясама сўз ҳосил қилишнинг моделлари: ўзак+  
суффикс, префикс +  ўзак, лекин бунинг нисбатан аниқ турлари 
ҳақида гапирганимизда, моделнинг қисмлари ҳам шунга мос ном- 
лардан бўлади; иш отлари ясашнинг моделлари: феъл +  қ (сувоҳ, 
чопиҳ), феъл +  л (терим, ўрим)\ қўшма сўз ҳосил қилишнинг мо- 
дели: сўз +  сўз, қўшма отларнинг моделлари: от +  от, сифат+от, 
сон +  от ва б. Қўшма сўзнинг моделлари сўз бирикмасининг мо- 
делларига ўхшайди, лекин уларнинг ҳамма тури ҳам ўхшаш бўла 
бермайди. Кўринадики, сўз"ясаш модели ясама сўзнинг тузилиши 
схемаси, демак, бу схема сўз ясаш схемасидир. У сўзнинг ясалиш 
структурасини текширишнинг умумлаштирилишидан туғилган: 
сўзнинг ясалиш структурасини аниқлаш билан умумлаштириш на- 
тижасида сўз ясаш моделлари белгиланади, бу моделлар тилнинг 
сўз ясалиш системасини ташкил қилади.

Ҳар бир ясалманинг асосида бошқа сўз ётади («фалон сўз 
фалон сўздан ясалган») ва бу ясалиш маълум моделга кўра бирор 
йўл, усул билан юзага келган бўлади. Демак, ҳар бир ясалишда 
икки элементнинг муносабати бор: ясашга асос бўлган сўз ва 
ясалиб чиққан сўз (ясашга асос бўлган злемент мустақил ҳолида 
айрим сўз, лекин ясалмага асос бўлгач—ундан янги сўз ясалгач— 
еўзнинг қисми: ўзак ёки негиз). Ясалмадаги бу икки элемент ташқи 
ва ички томонлардан ўзаро муносабатда бўлади. Ьу муносабат- 
нинг хусусиятлари:

Сўз ясалишининг, ясама сўзнинг, бинарлик (икки қисмдан 
иборат бўлиш) ҳолати, бинар оппозиция тусида бўлиши, унда нкки 
элементнинг алоқадор эканлигини кўрсатади: ясама сўз (маҳсул) 
ва унинг ясовчиси (ясалишига асос бўлган элемент). Масалан, 
сутчи (сутчи сўзи сут сўзидан ясалган, -чи морфемаси ясовчи 
аффикси бўлиб, ясашнинг воситаси бўлиб келган). Бинар 
конструкциядаги бу қисмлар бир хил ўзакли — бир ўзакдан бў- 
лади. Демак, ўзак ўша элементларнинг умумий қисми саналади: 
қиёсланаётган злементларнинг (ясама сўзнинг ёки қариндош 
сўзларнинг) умумий — ўхшаш қисми. Ясалмадаги икки элемент 
семантик жиҳатдан ҳам, формал (ташқи) жиҳатдан ҳам алоқадор: 
шу томонлар ясалганликнинг кўрсаткичидир (бусиз ясалмалик 
муносабати бўлмайди): а) сўзнинг формал структураси мураккаб- 
лашади (кенгаяди: ясовчи элемент ясалмага нисбатан содда бў- 
лади: иш — ишчи): бу ясалганликнинг ташқи томони; б) маъиоси 
ҳам мураккаблашади. Масалан, ўроқ ясалмаси ўз ясовчи сўзига 
(«ўр»га) нисбатан икки томонлама мураккабдир. Лекин конвер- 
сияда формал мураккаблашиш маълум бир ташқи — материал

кўрсаткич орқали кенгайиш — узайиш тусида эмас, балки катего- 
риал ўзгариш тусида бўлади.

Кўринадики, ясалган сўз билан ясовчи сўз ўзаро ясалмалик 
муносабати билан боғланган бўлади: буларнинг алоқаси сўз 
ясаш мупосабати саналади. Бу элементлар орасидаги семантик 
алоқа сезилмас ҳолга келса, орада сўз ясаш муносабати бўлмайди, 
ясама сўз туб сўзга айланади (соддаланиш ҳодисаси). Сўз яса- 
лиш 'стрўктураси~дё!^нда, шу икки элемент орасидаги формал ва 
семантик муносабатларнинг биргалигини, йиғиндисини туцдуна- 
миз. Ясама сўзнинг маъноси ясовчи сўзнинг маъносига асослана- 
ди: ясалма ўзакнинг маъносини ривожлантиради, ўшандан келиб 
чиҳади: Уроқ ясалмасининг маъноси ўриш ҳаракати билан асос- 
ланади (мотивланади). Шунга кўра: биринчи элемент асословчи 
(мотивловчи), иккинчи элемент асосланувчи (мотивланувчи), 
иккала элементнинг орасидаги муносабат мотивация (мотивлаш,. 
асослаш) муносабати саналади. Демак, «мотивланган» сўзи «ясал- 
ган» деган маънони талқин ҳилади. «Мотивловчи» эса «шунга 
асос бўлган, шуни яратувчи» деган маънодир. Шунинг учун ҳам 
ясама сўзнинг маъноси, келиб чиқиши аниқ сезилиб туради (мо- 
тивловчи орҳали: кўчган мЦънодаги сўзнинг асл маънодаги сўз 
орҳали сезилиб тургани каби. Масалан, «мард» маъносидаги хўроз 
сўзи «петух» маъносидаги хўроз сўзидан— (шунинг ясалмаси), 
лекин туб сўзнинг маъноси бундай эмас: ясама сўзлардаги 
мотив — составидагҳ^ҳисмларни ва ҳариндош сўзларни чоғишти- 
риб аниҳлаш — бўнда йўҳ. Шунинг учун туб сўзларнинг жуда 
ками генетик жиҳатдан (тарихий-этимологик текширишлар орка- 
ли) аниҳланган бўлади: ясамалиги белгиланади.

«Сўзнинг маъноси унинг составидаги қисмларнинг семантик 
хусусиятлари билан боғлик» деган фикр ҳамма ваҳт ҳам шу ҳисм- 
ларнинг маъноси йиғилиб, ўша сўзнинг маъносини ҳосил қилади, 
шунга тенг бўлади, деган мазмунни англата бермайди. Бунда икки 
ҳолат бор: 1. Ясалманинг маъноси кўпинча, ҳисмларининг маъно- 
сидан туғилади (сувоқ, сувоқчи, сувоцчилик каби). 2. Ясалманинг 
маъноси, баъзан, ҳисмлардан англашилган маъноларнинг йиғин- 
дисидан бошҳача бўлади. Масалан, андаваламоқ (андава+ла) 
сўзининг хас-пўшлаш маъноси қисмларнинг асл маъносидан бош- 
қа: бунда идеомативлик бор (бу ҳодиса ясовчи сўзда йўқ). Яна: 
қўлқоп (чоғиштиринг: шакар қоп), темирчи (эзма маъносида), 
ниначи (жуда «майда» одам: «икир-чикир»ларигача эътибор бера- 
диган одам). Яна: ўқ илон, ит узум, ит қовун. Бу мисоллар ясалма- 
нинг, асл сўз ясалиш маъносини саҳлаш билан бирга, яна бошҳа- 
ча — ўзакда бўлмаган мазмунга ҳам эга бўлиши мумкинлигини 
кўрсатади. Баъзан бунинг аксига ўхшаганрок ҳолни кўрамиз: 
ясовчи сўз кўп маъноли бўлганда, ясалмада, одатда, унинг ўша 
ҳолати, ҳамма маъноси сакланмайди. Масалан, кўп формасидаги 
элемент а) феъл кўпмоқ: хамир кўпди, бўртиб чиҳмоқ, б) русча 
«много» маъносидаги сўз. Бундан -чи аффикси орҳали сўз ясага- 
нимизда (кўпчимоқ), унинг «много» маъноси саҳланган.

Туб сўз мотивга эга бўлмаганлигидан, у предмет, ҳодиса ва 
бошқаларни бевосита англатади, ясама сўз мотивланган сўз бў- 
либ, у восита орқали англатади. Мисоллар: туз, сув, тарамоқ, 
оқ — тузлуқ (туз орқали англанади), сувчи (сув орқали), тароқ. 
(тараш ҳаракати орқали), оқармоқ (ранг-тус орқали). Демак, 
бирор сўзни ясэма санаш учун семантик корреляция бўлиши 
шарт.

Тароқчи сўзи тароқ сўзидан ясалгак, бунда ясовчи сўзнинг 
ўзи ҳам аслда ясама (тароқ элементи — нисбий: якка ҳолда — 
ясама сўз, тароқчи сўзининг составида — ясовчи сўз). Демак, бун- 
дай сўзларда деривация (ясалганлик) даражали — босқичли бўла- 
ди: биринчи деривация (тароқ), иккинчи деривация (тароқчи); 
учинчи деривация (тароқчилик). Буларнинг биринчиси— туб сўз- 
дан (ўзакдан) ясаш, иккинчиси — ясама сўздан (негиздан) ясаш, 
учинчиси — иккинчи ясалмадан (негиздан ҳосил бўлган негиздан) 
ясаш. Бунда: тароқчи — биринчи («бирламчи») негиздан ясаш, 
тароқчилик — иккинчи («иккиламчи») негиздан ясаш. Сўзнинг яса- 
малигини белгилашда энг кейинги ясалиш ҳисобга олинади: бичиқ- 
чилик (бичиқчи сўзидан ясалган: бичиқчи+лик), бичиқчи (бичиқ 
сўзидан ясалган: бичиқ +  чи), бичиқ (бич сўзидан ясалган: бич +  
иқ), бич (ясалмаган: туб сўз, ўзак сўз). Демак, ҳар гал — бир 
ҳаракат, бир ясалиш: ҳар гал — бир муносабат (ясовчи ва ясалма 
орасидаги муносабат — сўз ясаш муносабати). Бу ясалиш тизмаси 
ўз қонуниятларига, изчилликка эга («бичиқчилик сўзи бич сўзидан 
ясалган» деб бўлмайди). Лекин бундай ясалиш тизмасида ҳам 
дастлабки элементнинг (туб сўзнинг) маъноси (тарамоқ, бичмоқ) 
охиргача сезилиб — боғланиб бориши шарт. Қаерда бу боғланиш 
узилса (сезилмас ҳолга келган бўлса), ўша ерда сўз ясалиш ало- 
қаси ҳам йўқолади.

«Бу сўз қандай ясалган?» деган сўроқ ҳар гал бир бутун, яхлит 
сўзни, бир процессни кўзда тутади («тўқимачилик сўзи тўқимачи 
сўзидан ясалган: тўқимачи +  лик»), «бу сўз қандай морфемалардан 
иборат?» сўроғи эса, сўз ясаш анализини эмас, балки морфематик 
анализни кўзда тутади («тўқимачилик сўзи тўрт морфемадан ибо- 
рат: тўқи +  ма+чи +  лик: тўқи — ўзак морфема, қолганлари — аф- 
фиксал морфемалар»).

Сўзнинг морфологик қисмларга бўлиниши сўз ясашга ҳам, сўз- 
нинг формасини ясашга ҳам алоқадор: иккаласида ҳам ҳосил қи- 
лиш йўли (аффиксация) ва воситаси бир хил. Лекин сўзнинг струк- 
турасини ўрганиш— уни қисмларга бўлиш икки хил: морфологик 
анализ ва сўз ясаш анализи. Морфологик анализ (морфематик 
анализ деб ҳам юритилади) сўзнинг морфологик структурасини —  
морфема составини аниқлайди, шунга кўра у морфема анализи деб 
ҳам юритилади. Бундаги икки қисмга бўлиниш хусусияти «ўзак ва 
аффикс» тусидаги грамматик зидлик ҳолатидир. Сўз ясаш анализи' ;• 
сўзнинг ясалиш структурасини — ясама сўзнинг структурасини 
аниқлайди. Бунда: ясовчи ва ясалма, бу икки қисм орасидаги 
семантик-морфологик муносабат белгиланади. Масалан, яхшилик| 
(яхши — ясовчи сўз, яхшилик — ясалма). Бу аффикс орқали, аф-^

фиксация йўли бнлан ясалишдир. Демак, бу сўз ўзак ва аффикс- 
нинс мупосабатга кирншиши билан ҳосил бўлган. Бундай ясашни 
дериватология текширади: ўзак +  аффикс ёки негиз +  аффикс: но- 
тинчлик. Бунда аффикс дериватор саналади.

Сўз ва унинг структураси

«Тил — киши алокасининг энг муҳим воситаси» (В. И. Ленин). 
Бу алоҳада, инсонлдрнинг ўзаро алоқа — аралашувида, фикрлашу- 
вида, энг муҳим в/зифани гап ва сўз бажаради: фикрни гап ифода 
қилади, гап эса оузлардан тузилади, унинг матёриали сўздир. Де- 
мак, сўз грамматйк қурилишнинг базаси бўлчб. у тилнинг лехсика- 
да ҳам, граммаТикада ҳам энг зарур асосий бирлигидир. Сўзлар 
якка ҳолда предмет, ҳодиса, белги кабиларни билдиради (шулар 
ҳақидаги тушурчанп ифодалайди), шуларни атайди (бу тилнинг 
иоминатив функцияси). лекин фикр баён қилишда у гап составида 
бўлади: сўз гап состазида, нутқда тилнинг фикр баён қилиш воси- 
талари системасидагц ўз функциясини бажаради, шу билан бирга, 
маъноси яна ҳам конкретлашади (масалан, полисемантик сўз бўл- 
са, шу қўшилишда ўша маънолардан биттасини кўрсатади). Тил, 
номинатив ва коммунпкатив функциялардан ташқари, экспрессив 
функцияга ҳам эга. Сўзнинг бу функцияни бажаришда ҳам маълум 
роли бор.

Сўз объектив борлиқдаги предмет ё ҳоднсалар ҳақидаги тушун- 
чанинг товуш восктасп билаи ифодаланишидир; бу тушунча пред- 
мет ё ҳодисанинг окгда акс этишидир. Аниқки, сўз маъносининг 
асоси онгимиздаги тушунчалар, демак, воқеликдаги ҳодисалардир: 
сўз орқали борлиқнинг турли томонлари, кишилик жамиятининг, 
инсоннинг турмуш тажрибалари акс эттирилади. Сўз, маъно ифо- 
.далаш билан бирга, змоцияларни, ҳис-туйғуларни билдириши ҳам 
мумкин (ундовлар шу хусусиятга эга). Қелиб чиқадики, сўз тушун- 
чани ифодалайди ё ҳис-туйғуларни билдиради. Буларнинг ҳаммаси 
сўзпинг маъно томопиднр («Маъно» термини кенг бўлиб, тушунча- 
ни ҳам, ҳис-туйғуни ҳам ўз ичига олади). Сўз якка ҳолда билдир- 
гап маъиосидан ташқари, қўлланишда, нутқ ичида, кўчган маъно- 
да ишлатилган бўлншн. эмоционал бўёққа эга бўлиши ҳам мум- 
кин. Масалан, болам сўзн ўрнига бўтам, қўзим, чироғим дейиш; 
жўжаси кўп (боласи кўп деган маънода), бу бола — хўроз (мард 
маъносида, бу маънода баъзап қўчқор сўзи ҳам ишлатилади), тир- 
ноқ (фарзанд маъноснда) каби қўллашлар: бошларим, болагинам, 
отазкон — жон ота, отажоним — жоним отам сўзларининг маъноси 
ва турли йўллар бкла:-: ифодаланган эмоционал бўёғи.

Англашиладикн, сўз маъноси бутун бир система бўлиб, у 
қўшимча маъиоларни ҳам, эмоционал-стилистик оттенкаларни ҳам 
ўз ичига олади. Бу ҳодиса сўзнинг маъно структураси дейилади. 
Сўзнинг маъно структураси шу сўз ифодалайдиган маъноларнинг 
ниғиндиси, сўзнинг бутун маъно системасидир.

Сўзнинг тушунча за эмоцияларни товуш воситаси билаи ифода- 
лаши унда фонеткк томоннипг мавжудлигини кўрсатади. Бу сўз-

нйнг материал томони: «Ҳар бир тилнинг материяси товушлардир» 
(Қ. Маркс, Ф. Эпгельс). Товушнинг ёлғиз ўзи сўзни ташкил қил- 
майди: сўз маъносиз бўлмайди. Сўзнинг маъноси шу товуш билан 
ифодаланган мундарижадир. Сўз маъно ва товушнинг— ички 
(семантик) ва ташқи (формал) томонларининг ажралмас бирли- 
гидан иборат, шу билан бирга, сўз маълум грамматик хусусият- 
ларга ҳам эга: товушлар маълум тушунчани ифодалаб, шу билан 
бирга, сўзнинг грамматик шаклланишиии ҳам кўрсатади.

Сўзда ўзаро боғланган фонетик, лексик-семантик ва грамматик 
ҳодисаларнинг борлиги унинг фоиетика билан ҳад, лексикология 
билаи ҳам алоқадорлигини кўрсатади. Сўзиинг товуш томони: қаи- 
дай фонемалардан ва қандай йўл билан ташкил топиши, урғу ва 
бошқа воситалар орқали бир бутун фонетик яхлитликка эга бўли- 
ши, бўғин хусусиятлари; сўзнинг лексик томони: маъноси, бу маъ- 
нонинг турлари, сўзнинг семантик турлари, келиб чиқиши, қўлла- 
ниш хусусиятлари, эмоционал-стилистик бўёғи; сўзнинг грамматик 
томони: морфемаларп (сўзнинг морфемаларга бўлиниши маъпо 
билан бевосита боғлиқ), грамматик формаси ва грамматик маъно- 
си, қайси лексик-грамматик категорияга кириши, гапдаги роли.

Юқоридагилардан сўзпииг шундай характеристикаси келиб 
чиқади: сўз тилнинг мустақилликка эга бўлган, айрим маъно, эмо- 
цияларпи билдирадигап, фонетик ва грамматик жиҳатдан шакл- 
лапгап, тугалликка эга бўлган бирлигидир.

Сўзнинг яхлит структурага, айримликка эга эканлиги, гапнинг 
бирор бўлаги бўлиб келпши унинг бошқа элементлардан, масалан, 
морфемадан фарқ қилишини кўрсатиб туради (морфема сўз ичи- 
да яшайдп, сўз эса — гап ичида); у ўз айрим хусусиятлари, маса- 
лан, ўзига хос тарзда шаклланиши билан сўз бирикмасидан ҳам- 
фарқланадн.

Лексика— тилнииг энг ҳаракатчан соҳаси: тилдаги сўзлар- 
шшг миқдори қўллаииши ва маънолари ўзгариб турадиган ҳоди- 
салардир (эскирган сўзларнинг йўқолиши, янги сўзлариинг туғи- 
лншн, сўзларнинг янги маънода қўлланиши, маъношшг кенгайиши 
ёки торайиши ва б.), тилларнинг аралашуви — бир-бирига таъсири 
лекснкадан бошлаиади.

Сўзнмнг ўзгариши бир қанча кўринишларга эга: 1. Ички томони 
(маъиоси), ўзгаради. Мисоллар: отланиш (аслда: бирор томонга 
бориш учуи отга миниб. тайёр бўлиш. ҳозирги маъноси умуман, 
бирор жойга боришга тайёрланиш), ютуқ (эски маъноси: бирор 
ўйинда ютилган нарса, янги маъноси: умуман, муваффақият), тугма 
(асл маъноси: тугиш иши билаи боғланган), ақча (асл маъноси: 
оқ кумуш танга: «кичик оқ иарса». Чогиштиринг: қизилча: бир хил 
касалликнинг номи). 2. Ташқн (фонетик) томони ўзгаради. Мисол- 
лар: яқиши> яхши—яхши (ёқиш феълидан), ўлтур—ўлтур, япроқ 
(асли япурғақ формасида бўлган), қовоқ (кўзнинг усти, аслда қа- 
пақ формасида бўлган: қоплаб турувчи). 3. Ҳар икки томони бирга 
ўзгаради. Мисоллар: бу кун—бугун, сезган (сезиш), сескан (з-г-с-к) 
изла — иста (з-л-с-т), ога-ини (ака-ука), оғайни (и унлиси тушган, 
й товуши орттирилган) — дўст, ўртоқ.

Сўзнипг ички томони жуда ҳаракатчан, тез тараққий қиладиган 
ҳодмсадпр: «('ўанпиг товуш томонига нисбатан маъно томони анча 
тез ўзгарадп» (Л. А. Потебня). Сўзнинг маъно томони ва унннг ўз- 
гаршпн билап богланган ҳоднсалар кўп (сўзнинг умумий иа хусу- 
сий маънода ишлатилиши, кўчган маънода қўлланиши, полисемия 
ва омонимия, буларнинг ўзаро муносабати: бир сўз доирасида 
колиш ёки бошқа-бошқа сўзлар туғилиши, ички ўзгарншнинг — 
бошқалпкпннг фонетик восита орқали фарқланиш ҳоллаои ва 
бошқалар), бу ўринда мисоллар кўриб ўтэмиз. Ел: 1. Шамол,
2. Югурмоқ (қиёсланг: шамолдек югурмоқ, елиб-югурцб ға югу- 
риб-елиб). 3. Тез ривожланиб — тарқалиб кетадиган бнр хпл 
касаллпкнинг иоми (бурнига ел тушди каби). 4. Касалликдан 
қолгап асар, таъсир (бу болада қизамиқнинг ели қолган). 5. Ел 
чиқармоқ. Тур: 1. Би/рор холатда бўлиш, статика (сен шу ерда тур, 
мсп ҳозир келаман). 2. Динамика, вертикал ҳаракат (ўрнингдаи 
тур). 3. Меи шу шаҳарда т у р а м а н (яшаймам). 4. Гапингда т у р. 
5. Бу кўприк кучли тошқинга ту р и ш берди (туриб берди; бар- 
дош, чидам). Нок: 1. Нок дарахти. 2. Мевасн (қиёсланг: «ток»да 
бошқача ҳолни кўрамиз: ҳосили, меваси бошқа сўз билан атала- 
ди: узум). 3. Кўчган маънода: тажрибасиз, хом, «пишмаган». Гап: 
1. Русча «разговор», «речь», сўз (мажлисда фалон нарса ҳақида 
гап бўлди). 2. Умуман, бирор хабар (кўпинча — салбий маънода: 
ёмон хабар, иғзо маъноларида). 3. Русча «пир» — йиғилиш — зиё- 
фат. 4. Реал бўлмаган, қуруқ гап (унинг айтгани — фақат гап). 
5. «Предложение» (грамматик термин). Қўл: 1. Русча «руки», «ру- 
ка» 2. «Яқин кишиси» деган маъно (бу одам — унинг ўнг қўли).
3. «Мос», «мувофиқ» деган маъно (бу иш унга жуда қўл келди).
4. Иштирок (бу ишда унинг қўли бор). 5. Имзо ва б. Бош: '1. Русча 
«голова». 2. Русча «начало». 3. Русча «конец» (кўчанинг бошига 
бориб, бир эшикни тақиллатди). 4. Бошлиқ. 5. Ақл, мия (боши 
яхши ишлайди). 6. Бутун вужуд, гавда (боши омон,...). 7. Бир 
б о ш  узум ва б. Бор: 1. Бормоқ, 2. Бор-бор («йўқ, жўна» маъно- 
сида: эмоционаллик: болалар иутқида учрайди). Бот: 1. Сувга 
б о т д и. 2. Унга мош овқат б о т м а й д и .  3. Кечаги гап унга сал 
б от д и. 4. Ёнбошига бирор нарса б о т япт и ва б. Янги марка 
(почта маркаси): 1. қоғози, бўёғи... янги (уринмаган, «қобирғаси 
синмаган» эскирмаган, эзилмаган). 2. Типи янги (масалан, космо- 
навтларга бағишлаб чақирилган марка). 3. Янги замон маркаси 
(революциядан аввалги эмас, «ўтадиган»),

Юқоридагиларнинг ҳаммаси шундай хулосага олиб келади: 
сўз шундай белгилар билап характерланади: маъноси, товуш томо- 
ни (унииг кўпинча маълум фонетик қонунлар асосида ўзаро бирик- 
кан, уюшган товушлар комплексидан, баъзангина бир товушдан 
иборат бўлиши; типик фонетик структураси, урғуси: урғу ҳам шу 
комплексдаги товушларнинг уюшишига ёрдам қилиб, сўзга фоне- 
тик яхлитлик беради), шунингдек, грамматик белгилари. Бу белги- 
лар сўзда уч хил структураиинг бирлашган эканлигини кўрсатади: 
сўзнинг семантик структураси, сўзнинг фонетик структураси ва 
сўзнинг морфологик структураси.

Сўзнинг семантик структураси: бу ҳодиса сўз ифодалайдигап 
маъноларнинг йиғиндисидир: сўзнинг маъноси (предмет ва ҳоди- 
салар ҳакидаги тушунчани ифодалаши — кенг маънода номинатив, 
аташ функцияси), бундаги маъно оттенкалари, унинг қўшимча 
эмоционал, стилистик оттеикалари, кўчган маъно, эмоцияларии 
билдирнши. Хуллас, сўз билан ифодаланадиган маънолар бутун 
бир системадир. (Бунда сўз маъиоси иборасини жуда кенг доира- 
да оламиз: у тушунча маъносини ҳам билдиради. Демак, сўз маъ- 
носи билаи тушунча бир-биридан фарҳлидир).

Сўзнинг фонетик структураси: бу ҳодиса сўзнинг типик фоне- 
тик хусусиятларидир. Сўзнинг фонетик структураси бир қанча 
компоиентлардан иборат: фонемалари, уларнинг сўздаги ўрни ва 
бярикиш қонунлари, силлабик структура (бўғин тузилиш қоида- 
лари), акцентологик структура, бу компонентларнииг ўзаро муно- 
сабати (масалан, урғу ўрнининг ўзгариши, одатда, шу комплекс- 
даги товушларга таъсир ҳилади: урғусиз унлинииг редукцияга 
учраши каби), сўзнинг фоиетик системасидаги ўзгаришлар (ҳозир- 
ги ўзгаришлар ва тарихин ўзгаришлар). Сўзнинг товуш томони, 
табиий, унинг грамматик томонини ҳам билдириб туради. Узбек 
тилида сўзнинг фонетик структураси ундаги сўзлариинг энг кўпи, 
асосий қисми, бир ва икки бўғинли сўзлардаи иборат эканлиги 
(бир бўғинли сўзларнинғ асосий ҳисми тарихан кўп маъноли. Ма- 
салан, пақир сўзи аелида метални, мис, жезни билдирган, бу 
металдан ишланган челак ва танга — майда чақа пул ҳам шу сўз 
билан аталган, кейин бу сўзлар орасидаги боғланиш узилиб,лек- 
сик омонимлар ҳосил бўлган. Умумаи, тилда бир бўғинли сўзлар- 
нинг кўп бўлиши ва полисемиянинг кенг тарқалиши. бпри-бири 
билан боғлиқ), товушларнинг сўз бошида ва сўз, бўғин охирида 
келиши, маълум бўғинда қўлланиш ёки бирор позицияда қўллан- 
маслик билан характерланиш, бирикиш хусусиятлари (л-к, р-т, л-к: 
сонор билан жараигсиз ундошнииг бир бўғин доирасида бирикиб 
кела олиши каби), урғунинг кўпинча боғлиқ бўлиши (сўзнинг 
охирги бўғинига тушиши), эркнн урғунинг ҳам кўринишларга эга 
эканлиги, бошқа тиллардан киргаи сўзларда ва сўзга урғу олмай- 
диган элементлар (урғусиз аффикслар ва юкламалар) қўшилган- 
да, урғунинг оҳирги бўғинга тушмаслиги каби ҳодисалардан ибо- 
рат.

Сўзнинг морфологик структураси: бу ҳодиса сўзнинг морфема- 
ларга, маъно билдирадиган энг кичик қисмларга ажралиш хусу- 
сиятларидир: тер+им +  чи+лар +  дан каби.

Бу структураларнинг ҳар бири тиллараро ҳам, бир тилнинг ўз 
ичида ҳам фарқланади. Уларнинг бир тил доирасида, бнр тил- 
нинг ўз ичида фарқланиши тил тараққиётининг турли даврла- 
рига кўра, диалект — шеваларга кўра ва стилистик хусусиятларга 
кўра бўлади. Мисолларни қиёсланг: ўрт—  ўт (олов маъносидагн 
ўт сўзи аслда ўрт формасида бўлгаи, чоғиштиринг: ўртанмоқ ён 
моқ), увун—ун (мука), тиш(раш) +иқ  (ташқарига чиқмоқ, чоғиш- 
тиринг: ичикмоқ (чиқ) жарангсиз ундошлар орасидаги редукция- 
га учраган, и унлиси тушган, т-—ш: ч), бўйинчоқ— мўйинчоқ —

мунчон; тўкта — тўхта, андин сўнг (эски ўзбек тилида) ундан 
кейин (ҳозпрги тилда); ўц ва ўқи, экин (адабий тилда)— ўқ ва 
ўғи, эгин (диалектал форма), андоқ қилодирман, мандоқ қилодур- 
ман («ундай ҳиламаи, бундай ҳиламан» маъНосида: салбий баҳо- 
лаш, масхара, мазах, эмодионаллик), кангул («кўнгил» маъноси- 
да) қоро: терга тушиб кетди (кучайтириш учун қора сўзи қоро 
формаснда қўлланган).

Мисоллар тил/ ҳодисаларидаги статика— турғунликнинг абсо- 
лют эмаслигини, ўларнинг динамик характерда эканлигини, тилда- 
ги нормативликнинг турли типдаги ўзгаришлар билан боғлиқ 
ҳолда туғилишинй кўрсатади.

Сўзйинг лексик ва грамматик маънолари

Қўзиларни ўтлатдик типидаги биринчи сўз жониворнинг маъ- 
лум бир турини билдиради, иккинчи сўз эса ҳаракатни (шу пред- 
мет билан боғланг-ан ҳаракатни) билдиради. Демак, бу ҳар икки 
сўз конкрет маънога эга. Бу ҳодиса ўша сўзларнинг лексик маъ- 
иосидир. Бу маъноларни Қўзи ва ўтла элементларингшг ўзи англа- 
тади. Бу сўзлар, юқоридаги мазмунлар билан бирга, яна шундай 
маъиоларни билдиради: биринчи сўзда кўплик (бир неча қўзи), 
тушум келишиги формаси билан ифодаланган маъно (шу предмет- 
нгшг ҳаракат объект эканлиги); иккинчи сўзда шахс-сон (биринчи 
шахснинг кўплиги), замон (ўтган замон), майл (аниқлик майли), 
даража (орттирма даража) каби маънолар. Демак, сўзда лексик 
ва грамматик маъноларнинг бирлигини кўрамиз.

Лексик маъно сўзнинг реал мундарижасидир (иредмет, белги, 
ҳаракат тушуичаларини ифодалаш, эмодияларни билдириш...); 
грамматик маъно шу асосий маънога орттирилган қўшимча, йўл- 
дош маънодир (сон, шахс, келишик, замон, майл, ҳаракатнинг 
бўлишли-бўлишсизлиги кабилар). Булар лексик маъиони коикрет- 
лаштиради, унинг формал белгилари сўз орасидаги муносабатлар- 
ии кўрсатади.

Сўзнинг лексик маъноси ўзак-негизнинг ўзи билан ифодалана- 
ди, шунинг маъносидир: сўздаги материал қисмнинг маъносидир 
(қўзи, ўтла: ясовчи аффикслар сўздаги материал қисмнинг ичига 
киради). Демак, лексик маъно сўз ясалиши билан, лексикология 
билан алоқадор.

Сўзнинг лексик маъноси (қўзи, ўтла) шу сўзнинг ўзига хос —  
конкрет-индивидуал маъноси бўлиб, грамматик маъноси (қўшимча 
маъно) бир сўзга, шу сўзнинг ўзигагина хос бўлмай, бир қатор 
ўхшаш сўзларга умумийдир: лексик маъно хусусийлик, махсуслик 
характерида бўлиб (бу маъно шу сўзнинг ҳамма формаси учун 
доимий маънодир), грамматик маъно умумийлик характерига 
эгадир.

Грамматик маънони ифодаловчи воситалар сўз формасини 
ҳосил қилади (бир сўзнинг турли формалари — грамматик форма- 
лар), булар грамматиқанинг объектидир.

Сўз ясаш йўллари

Лексика доимий ҳаракатда бўлиб, унинг ривожланиши, бойиш 
йўллари ҳар хил: бошқа тиллардан сўз олиш, сўз ясаш (бетончи, 
атомчи каби), айркм грамматик категорияларнинг лексикализа- 
цияси (бирдан, тўсатдан, тезда каби сўзларнинг тўла парадигма 
кўринишларига эга бўлмай, бутунлигича бир формада «қотиши»), 
сўз комплексларининг ажралмас, семантик бир бутун ҳолга келиб, 
бир сўзнинг хусусиятларини эслатувчи сўзга тенг бирлик ҳосил 
ҳилиши: фразеологик характердаги бирликлар (нефтни қайта иил- 
лаш саноати, меҳнат резервлари бошқармаси каби) ва б. Булар- 
минг энг асосийлари бошқа тилдан сўз олиш ва сўз ясашдир.

Сўз ясаш — турли воситалар, ҳар хил усуллар орқали янги сўз 
яратпш— тилнинг ҳамма соҳалари билан боғланган ҳодисадир. Бу 
процессни — янги сўзлариинг қандай ясалиши мумкинлпгипи, бу 
ясашнинг қандай типлари, моделлари, воситалари борлигмни, яса- 
лнш техникасини, ясалмаларнинг хилларипи, структураснни тил- 
шупослик фанининг сўз ясалиши бўлими текширади. Янги сўз 
одатда тилдаги бор материаллардан ҳосил қилинади. Масалан, 
эритма сўзи эрит (эри +  т) ва -ма (сўз ясовчи: қайнатма, иситма 
каби) элемеитларидан сўз ясашнинг маълум модели асосида келиб 
чнққайгуДемак, бунинг янги сўзлиги маълум маънода нисбийдир: 
материйли ва модели аввалдан маълум, лекин ҳосил бўлгани ян- 
гидир (тйлда тамоман янги сўз ҳосил қилиш учрамайди ҳисоб: 
товушларни қўшиб, маълум бўлмаган бир «ўзак сўз» яратилгани- 
да ҳам, барибир, бор материалдан ясалган саиалади; товушлар 
тилдан олииади),

Сўзнинг ясалган-ясалмаганлигиии белгилаш, сўз ясаш анализи, 
синхроник плаида— ҳозирги тил нуқтаи назаридан қаралади. 
Масалан, ўроқ ва пичоқ сўзлари, умуман олгаида, бир типда, бир 
хил усулда, бир воситанинг ўзи билан ясалган: аффиксаиия йўли 
билаи (аффикс қўшиш орқали — морфологик усул билан) ҳосил 
қилинган. Модели: «феъл ўзаги +  қурол оти ясовчи — оқ аффикси»: 
ўр+Ъқ (ўриш асбобининг оти) пич +  оқ (ппчиш — кесиш асбоби- 
иипг оти). Шунга қарамай, биринчи сўз ясама саналади: қисмлар- 
га бўлинади (ўр +  оқ), ўр ва ўроқ ўзаро алоқадор: элемемтларнннг 
айримлиги, ҳар бирининг маъноси ва уларнинг алоқа— муноса- 
бати сезилади: бу предмет ўриш ҳаракати орқали англашилади; 
иккинчи сўз туб (ясалмаган) саиалади: ҳозир қисмларга бўлим-' 
майди (лекин қадим бу асбоб пичиш ҳаракати орқали ўқилган, 
шу йўл-билан келиб чиққан, демак, бу сўз ясама бўлган, морфема- 
ларга ажралган): бириичи элементнинг кесиш маъносидаги аниқ- 
лигм, шуиингдек, орадаги боғланиш йўқолгап («ипи узилган»К' 

'Яна: тошлоқ (ажратилади: тош +  лоқ: тош билан боғланиш бор|,
■ қишлоқ (ажратилмайди: энди қиш билап боғланмайди: аслда 

қишлоқ^— қишда яшайдиган жой). Демак, ясама сўзларда янги 
ҳосил қилинган элемент билан аввалгиси (шунга асос бўлгани) 
орасидаги алоқа сезилибтуради (иш ва ишчи, тунукава тунукачи; 
а.рра ва аррала, ўйин ва ўйна каби). Бундан келиб чиқадики, ҳар

қапдап яеалма (қоқил цилингап — ясалиб чиққан элемент) даст- 
лабкп («бпрламчи») эмас, балки кейинги («иккиламчи») ҳодиса- 
дир:-'у бошка бир ҳодисага тобе (маъно ва бошқа жиҳатлардан), 
упинг ссмантнк ва/структурал хусусиятлари ўша дастлабки ҳодиса 
оркали апнҳланади. Сўз ясалнши анализида тарихий, диахроник 
фактлар зарур бўлиб ҳолган ўринлардагина, ҳиёс учун келтирила- 
ди, ҳпсобга олипади, лекин асосга олинмайди.

Сўз ясашпинг' воситалари ҳар хил. Масалан, кранчи (ясаш 
воситасп: аффикс); фотожурнал, кинолента (сўзларии қўшиш 
йўли билап ясалган); М'ГС (қисқартириш йўли билац ясалган: 
машина-трактор сганцияси); олОингилир, (.сифаткн отга кўчириш 
на отга қўшиладиган -лар аффиксини келтириш билан: олдинги 
одамлар масалан, олдинги теримчилар — олдингилар)'; ака ва ука, 
буз ва бўр (бўз сўзи оқ тусни билдиради: ранги бўоарди — оқар- 
ди каби, оқ тусли материя ҳам бўз дейилган); бўр сўзи ҳам оқ, 
оқнш предметни билдиради: бўр — мел, бўри — оқиш рангдаги 
жоиипор, демак, қадим бўр ва бўз сўзлари бир-бири билан ало- 
қадор бўлгаи, улар товуш ўзгариши (р-3) йўли билан оир-бири- 
дан фарқланган — ясалган. Яна: кўр ва кўз, семир ва семиз. 
қимир (қииир-қимир) ва қимиз; бош бола қўшилмасидаги бош 
сўзи «биринчи, бошланғич, дастлабки, тўнгич* маъносини бил- 
дпради. Ьу сўз аслда «голова» маъносидаги бош сўзи билан Оог- 
лиқ (бош— гавданинг бошланиши, бош бола — насл-нинг бошла- 
ниши), кейинроқ бу маънолар орасидаги бошланпш йўқолнб, 
иатижада, булар икки айрим-айрнм сўз бўлиб кетгаи." Яна: оёқ 
«ноги», оёқ ЦодоқЦ одош — бирор нарсаиинг охири, сўшти, туга- 
лиш қисми; пақир (бақир): аслда металл маъноси (ж е з )— челак 
(челак металдан ясалган) — пул (арх., манда пул — Оу ҳам мстал- 
дан): булар ҳозир омоанмлар. Демак, полисемияиппг йўқолиши 
ва омонимияга ўтиш йўли билан бошқа сўз келиб чиққан.

Мисоллар кўрсатадики, ўзбек тилида сўз ясашшшг воситалари 
ҳар хил бўлиб, уларнинг типлари шундай кўршшшларга эга: 
морфологнк тип (сўз ясашнинг морфологик йўли), лексик-семап- 
тик тип (сўз ясашнинг лексик-семантик йўли), морфологик-еин- 
тактик тип (сўз ясашгшнг морфологик-синтактик йўли), фонетик 
тип (сўз ясашнинг фонетик йўли). Демак, сўз ясаш: 1. Грамматик 
сўз ясаш (аффикс «срдами билан ясавг—аффиксация, сўз қўпшш 
пўли билап ясаш — композиция сўзни бир лексик-грамматик кате- 
гориядан бошқасига, бошқа туркумга кўчириш — категориал кў- 
чиш йўли билан ясаш — конверсия). 2. Лексик-семаптик сўз ясаш 
(маъно ўзгариши орқали янги сўзнинг ҳосил бўлиши). 3. Фонетик 
сўз ясаш (фонетик воситалар — ҳар хил фонетик ўзгаришлар ёр- 
дами билан ясаш) туснда бўлади. V

Ҳозирги замон ўзбек тилида еў'з ясашнгшг кенг қўлланадиган 
энг упумлн, етакчн тинлари аффиксал йўл ва композиция — сўз 
қўшиш йўлидир. Бу усуллар орқали содда, ясама сўзлар ва қўш- 
ма сўзлар ҳосил қилшшди. Бу йўллар билан ясалишда — янги сўз 
ҳосил қилншда, бирппчидан, ссмантик бошқалик (масалан, аф-

фиксацияда: ясовчи ўзак-негизнинг маъносидан жиддий фарқла- 
надиган янги маъно), иккинчидан, фонетик бошқалик (масалаи, 
фонстик жиҳатдан кенгайиш) келиб чйқади. Мисолларни қиёс- 
ланг: сувоқчи (сувоқ +  чи), бронтеишр (брон+тешар). Демак, 
бу жиҳатдан содда ясама сўзлар ва қўшма сўзлар ўхшашликка 
эга. Лекин бу хусусият (янги маъно ва фонетик комплекснимг 
туғилиши) сўзнинг ясалганлигини кўрсатадиган ягона — умумий 
белги эмас: лексик-семантик, морфологик-синтактик каби я-сашлар 
бу хусусиятга эга эмас. Лекскк-семантик ясалишда фақат семан- 
тик бошқалик бор, морфологик-синтактик ясалишда эса, грамма- 
тик ва қисман семантик бошқалик бор. Демак, буларнииг ҳар 
иккаласида ҳам фонетик бошқалик учрамайди. Келиб чиқадики, 
умуман олганда, ҳар қандай ясалишда формал, фоиетик бошқа- 
лик — янги товуш комплекси бўлиши шарт эмас, ясашнинг ҳамма 
типики ўз ичига оладиган у.мумий белги — чегара йўқ, бу белги 
ҳар бир турнимг ўзига қараб белгиланади, анрим типлар орасида 
турли даражадаги ўхшашликлар учрайди.

, Ҳамма типдаги сўз ясалиши учун умумий белги янги лексема 
«ҳосил қилишдир. (Умумийлик икки элемент орасида алоқа бўлп- 
шидир). Лекин бу лексема (лексик единица, сўз) ўз мотивини 
сақлаши—*шу ясалишга асос бўлган элемент билан (масалан,  ̂
ясовчи ўзак-негиз билан) боғлангаи бўлиши, бу боғланихцғипгг/ 
сезилиб туриши шарт (бетончн, темирчи каби),''Бу жйҳатдан қа|Тж 
ганда, лексик-семантнк йўл билан ясаш ҳодисаси яиги сўз ясаш 
тннмга ўхшайди. Лексик-семантик йўл билаи ясаш сўз маъноси- 
нниг ўзгариши, маънонинг кўчиши, полисемантик сўзнйнг айрйм 
маъполари орасидаги бо: ла‘ниш йўқолиб («алоқа — ип» узилиб), X 
айрнмларининг махсусланиши, шу полисемия асосида омоним- 
лар — айрим-айрим сўзлар туғилшнидир^Масалан, туз сўзи ҳам 
от (инль), ҳам фсъл (тўзмоқ, тўз1 имоқ) бўлиб, бу иккц суз тари- 
хнй планда ўзаро боглиқ (ҳаракат ва шу ҳаракат билаи боғлан- 
гаи нредмет) полисемантик характердаги бнр сўздир! Яна мисол- 
лар: тош (бирор нарсанинг сирти: от ва тошиб ичидай снртига — 
тошига чиқиш: феъл), ич (ички қисм: от ва ичга тортмоқ— ичга 
олмоқ: ичмоқ — феъл; бундай ўргшларда ҳам лексик омон-импя- 
ни, ҳам грамматик омонимияни кўрамиз), бвл (жоилиларнинг 
бели — организмнанг ўрта қисми ва довои, перевал: тог йўлиншн 
ўрта қисми), қари (қўлш-шг юқори қисми ва ўлчов Оирлиги: 
узунлик ўлчови; ҳар икки сўз ҳам архаик, тарихий богланишн: 
қадим тўқилган материални қўл бнлан ўлчаганлар. Қмёсланг: 
бўзчининг тушига икки қари бўз кирар, (Мақол); қарич сўзи 
аслда шундан келиб чиққап (қари+ч: кичрайтпш аффикси). 
Кўрпиадики, бундай ўзгариш ҳам тилда сўзнинг миқдорини кўпай- 
тириш йўлларидан бири, лекин бу ҳодиса, бнринчидан, тарихий 
планда бўлади, аста-секип юз берадиган ўзгариш натижасида 
тугилади, иккинчидан, ясашга асос бўлган элемент бнлаи боғла- 
нишини сақламайди, шунга кўра у лексикологиянинг бир қисми, 
лексикани бойитиш йўлларидаи бири сифатида қараладкган

ҳодиса бўлнб, упинг 'еуз исаш йўли сифатида қаралиши жуда ҳам 
шартлидир.

Ясалгап сўзнинг ясашга асос бўлган элементга муносабати 
дериват лсксемадаги (ясалган сўздаги) янгиликнинг даражаси, 
сўз ясаш типига қараб ҳар хил бўлади, лекин ясашдаги семантик 
ўзгариш, бошқалик янги лексик бирликни ажратишга асос бера- 
диган даражада бўлиши зарур. Масалан, -ча, -роқ, -иш каби 
аффикслар форма ясовчи бўлиб, улар лексик маънога жиддий 
■ўзгариш киритмайди, грамматик маънони ифодалайдн (синтак- 
тик бўлмаган формани ҳосил ҳилади), демак, қисқа +  ча, кат- 
та +  роқ, оқ +  иш каби кўринишлар сўз ясалиш ҳодисаси санал- 
майди. Қиёсланг: қиз +  ча (форма ясалиши)— қизил +  ча (сўз 
ясалиши: -ча аффикси бу ўринда, кичиклик маъносини саҳлаш 
билаи бирга, сўз туркумини ҳам ўзгартиради: сифатдан от ҳосил 
ҳилади).

Сўз ясаш ҳодисасининг сўзнинг лексик-грамматик категория- 
лари (сўз туркумлари) билан алокаси унинг бу категорияларгз 
кўра фарқланишида, ҳўлланиш доирасининг ҳар хиллигида аниҳ 
кўринади: ясовчи аффиксларнинг кўпи сўзга категориал ўзгариш 
кирнтади: бир туркумдан бошқа туркумга кўчиради (бу ҳодиса 
ташҳи ясалиш саналади; отдан сифат ясаш, сифатдан от ясаш, 
фсълдан от ясаш, сифат, от ва ундовлардан феъл ясаш каби); ички 
ясалиш (туркумни ўзгартирмай ясаш, туиука+чи каби) нисбатан 
кам тарҳалгап бўлиб, у, асосан, ог категорияси билан чегаралан- 
дн; аббревация, ҳисҳартиш йўли билан ҳосил ҳилиш ҳам отларга 
хосдир; конверсия, туркумни кўчириш, ташки ясалиш характери- 
га эга; от, сифат ва феъллардь аффиксация ҳам, композ.чция ҳам 
кенг қўлланади, сонларда эса аффиксал ясалиш учрамайди, бу 
ҳодиса олмош ва ундов, таҳлид сўзларда ҳам йўҳ ҳисоб.

Сўз ясаш типларп ва ҳар бир типнинг моделлари аралаш ҳол- 
да ҳам ҳўлланади. Масалан, аффиксацияиинг «ўзак +  суффикс» ва 
«префикс +  ўзак-негиз» моделларининг бир сўзда учраши: «пре- 
фнкс +  ўзак +  суффикс» (контрразведкачи, нотинчлик, беўхшовлик 
каби; бу моделда с\>з ясаш, маълум сабабларга кўра жуда кам 
учрайди); музёрар, отбоқар, товонтешар, тиллатопар, бешиктерва- 
тар (ҳашарот отларн) каби сўзларда композиция — сўз ҳўшнш 
ҳам конверсия— категориал |<ўчиш ҳам бор (субстантивация — 
отлашиш), қўшқулок, мингоёқ, қўйкўз кабг| ясалмаларда ҳам 
шундай: ҳўшҳулоҳли идиш — қўшҳулок: эгалик билдирадиган 
-ли аффнкси бундай конструкцияларда кўпинча кўлланмайди. 
Қиёсланг: «Қарчиғай чангаллим, сенга йўл бўлсин? (Фозил йўл- 
дош, -ли аффикси қўлланган) .

Тарихнй жиҳатдан қараганимизда, аффиксация йўли компо- 
зициядан гугилгач: ўзак+ўзак—*ўзак+аффикс (ёки: яффикс+ 
+  ўзак): аффикслар аслда мустакил сўзлардан келиб чиқкан: ошхо- 
на, ишхона, товуқхона, молхона, қабулхона, пивохона; Ҳалқобод, 
Ленинобод, Қировобод каби отлардаги хона ва обод компонент- 
ларининг аффиксга томон силжиётганлигини ҳиёсланг. Демак,

сўз ясалиши (сўз ясаш йўллари, моделлари, уларнинг актив-пас- 
сивлигн ва бошқалар) тарихан, тил тарихининг турли даврларига 
кўра, ўсиб-ўзгариб турувчи ҳодисадир. Қуйидагиларни ҳиёсланг: 
кадимги -лаю (-л а + ю ) аффиксиникг функциясини (ўхшатишмаъ- 
носини ифодалаш: қазлаю — ғозга ўхшаб, ғоз бўлиб, ғоз каби) 
ҳозирги тилда бошқа воситалар бажаради; ҳозирги тилда талаб 
натижасида бир қанча аффиксларнинг қўлланиши жуда кенгайиб 
кетган, сўз қўшиш йўли ҳам кенг ривожланган, қисқартиб ясаш 
йўли туғилган; фонетик ясаш (қадимги) ҳозирги тилда ясаш йўли 
змас ва б.

Сўз қўшиб ясашга жуда яқин турган ясаш типларидаи бири 
лексик-синтактик йўл билан ҳосил қилншдир. Бунда янги сўзнинг 
пайдо бўлиши сўз бирикмасининг, айрид  ̂ гапларнинг, ундаги эле- 
меитларнинг тамоман қўшилиб-битиб кетиб, бир бутунлик ҳосил 
қилиши характерида бўлади. Масалан, ҳолбуки (аслда: эга ва 
кесим), ўзи билармон (ўзи — биадрмон)— ўзбилармонлик, бари- 
бир (бари — эга, бир — кесим). Кўринадики, бундай'ясаш фразе- 
ологизм билан ҳам боғлиқ бўлиб, янги сўз ясаш сўз бирикмалари- 
ни ва гапларни лексикализация қилиш натижасида пайдо бўлади.
Бу йўл билан ясагада аффиксация ҳам, конверсия ҳам иштирок 
эта олади. Масалан, бола даладан қ а йт а ё т г а н л и г и н и  эиш- 
гиб, онаси жуда севинди. (Бундай «бутунлашда» кўпинча -лик: 
-лиг +  и аффикси қўлланади).

Қалькалаш (лексик калька: бошқа лексик-семантик модели асо- 
сида янги сўз ҳосил қилиш) ҳам сў'з ясашнинг бир йўлидир. Маса- 
лан, тилчак (техника термини) рус тилидаги «язичок» терминн- 
нинг ўзбекча калькасидир (язик — тил, -ок: кичрайтириш аффик- 
си: -чак). Қалькалаш оддий таржима эмас (бунда ўша сўзга мос 
келадиган сўз қўйилади: лист — япроқ, рукй — қўл, лицо — ю з), 
чунки калькалашда янги сўз туғилади. Демак, калькалашда 
тушунчанинг ўзи бошқа тилдан олинади ва ўша тилда шу тушун- 
чани ифодаловчи сўзга қараб янги сўз ясалади, лекин бу яс.аш- 
нинг материали — морфемалари шу тилнинг ўзиники бўляди: янги ,̂.  
сўз бошқа тилнинг таъсири билан келиб чиқади. \ Қалькалашдаги 
таржима қиемма-қисм, морфемалар бўйича тафжима қилишдир. 
Масалан, ледокол — музёрар (лёд — муз, колоть — ёрмоқ), топли- 
во — ёқилғи (топить — ёқмоқ), /  дменадцатипёрстная кшика — ўн 
икки бармоқли ичак (двенаоцать — ўн икки, пёрст — бармоқ, 
кишка — ичак), опрьюкиватель — чанглагич (опрмскивать — чанг- 
ламоқ, пнль — чанг), раствор — эоитма (растапливать — зрит- 
моқ), находка-— топилма (найтись — топилмоқ), кровяное да.вле- 
ние — қон босими (кровь — қои, давление — босим), костьшй 
туберкулёз — суяк сили (кост — суяк, туберкулёз — сил), полость 
рта — оғиз бўшлиғи (полость — бўшлиқ, рот — огиз) ,"(соглас- 
ньш — ундош (голос — ун, овоз), ударение — урғу (ударить — ур- 
моқ, удар — уриш, зарб) ва б. Узбек тили лексикасининг бойишида, 
айниқса, илмий терминологиянинг шаклланишида ва ривож- 
ланишида, рус тилидан олинган сўзларнинг, шунингдек, калька-

лашшпп' аҳамияти жуда катта. Қиссланг: гласнмй — унли (го- 
лос — уп, овоз), звонкий — у/сарангли (звон— жаранг), ископае- 
мое — қазилми ' (копать — казимок), определение — аниқловчи 
(опрсдслить — аниқлаш), донолнение —• тўлдирувчи (дополнить — 
тўлдирмог;), отделение — бўлим, бўлинма (отделять— бўлиш, аж- 
ратиш), уиравление — бошқарма (управлять — бошқариш), на- 
помипание — эслатма (напомнить — эслатмоқ), навшк — кўникма 
(пршшкать — кўнмкмоқ), ученик — ўқўвчи (учиться — ўқимоқ), 
истребитель — қирувчи (пслреблять — қирмоқ), иутеводнан звез- 
да ■-- йўлчи юлдуз (путь — йўл, звезда — юлдуз) ва б.

Калькалашпинг бошқача кўринишлари ҳам бор: масалап, ўз- 
бек тилида бир қапча с.ўзлар шу маънода қўлланадиган русча 
сўзларнииг маъгюларига қараб, япги маънолар олиб, ссмантик 
жиқатдап кенгайган (семантик калька). Мисоллар: аккумулятор 
ў т и р и б  қолди (ўтирдк — сел, жопли сўзлашув нутқидан), бу 
хаваскор июфёр экзаменда й и қ и л д и  («Муштум»). Ииқилди — 
провалилси; у яхши ўқийди, д у м и  йўқ (дум — хвост; қарз— за- 
должешюсть), қуён — бплетсиз пассажир (қуен — заяц).

Фонетик йўл билан сўз исаш икки ҳодисанн кўзда тутади:
1. Сўзнииг составида фоиетик ўзгариш қилиш орқали янгн сўз 
яратиш. Масалан, тун ва кун, бит (яраси битди,  жин битди,  
ши битди — тугалланди) ва бут (тугал, феъл ва сифат), ака ва 
ука, ота (ота) ва ада. 2. Ургунинг ўрипни ўзгартириш йўли билан 
мсаш. Масалан, янгй — ургуси кейингн бўгкнда: <аювий» маъноси- 
да (сифаг)— янги (урғуси бош бўғинга кўчган)? «сейчас, только- 
что» (равиш); ҳозйр (тайёр) — ҳозир (у ҳбзир катди, у ҳозир кел- 
ди: равиш). Кўринадики, буида лексик урғунинг ўз ўрнини ўзгар- 
тириши — фонетик бошқалик сўзнииг маъносига, категориал тури- 
га.таъснр қилиб, яиги лексема ҳосил қилиш воситаси бўлган.

■Биринчи йўл билан ясаш қадимги ҳодисалардан бўлиб, ҳозир- 
ги тилда қўлланмайди, лекин қадимда ҳам кенг тарқалган эмас. 
Бу нўлиинг асоспй характери аслда шумдан иборатки, предмет, ҳо- 
дисалар, ҳаракатлар, ажралиб-фарқлаииб бориши билан уларнинг 
номларп ҳам фарқлаиа борган. Масалап, бир сўз ҳам предметнинг 
ўзйни, ҳам унинг ҳаракатини билдирган бўлса, кейинроқ булар 
ўзакнинг фонетик составини ўзгартириш орқали икки сўзга ан- 
лангап (ака-ука, бўр — бўз, кўр — кўз).  Буида турли фонетик 
воситалардаи фойдаланилган: товун: алмаштирнш (фопстик ша- 
роит билан боғлиқ бўлган товуш алмашишлар бундан бошқа), 
товушлариннг қаттиқ-юмшоқлиги, унлиларнииг узун-қисқалиги, 
ундошларнинг такрорланиши, товушларнинг ўрин алмаштиришн 
каби. Булар, асосан, фонетик вариантлардан (масалан, сўзлар- 
нинг шеваларга кўра бўлган фонетик вариантларидан) семантик 
диффереициация учун (шунингдек, маъно оттснкаларини, стилис- 
тиК-бошқаликларни билдириш учун ҳам) фойдалаииш тусида бўл- 
ган,*Мнсолларни чогшитиринг: кўи-кўи (аслда нкки вариаптдагп 
бир *5ўз бўлган: кўп-кўи ■— кўпаймоқ, ортмоқ, кўтарилмоқ: хамир 
кўпди, хамир кўпчиди, кўпик — кўп+ик, ҳозирги тилда: кўп —

феъл: кўп---- сифат, қўп — феъл: кўприкни қўпорди, тоғ динамит
билан қўпорилди, бола ўрнидан турди — қўпди: гриалектал чоғиш- 
тиринг: йуқ ва йук ўзаклари: йуқ +  қори — йуқори, йук +  са +  к — 
йук + са+ л), сиқ — суқ (сиқилди — суқилди), қис—сиқ (кўзи қи- 
сиқ, қисқичбақа... ит думини қисиб... бир сиқим ва бир қисим, си- 
қиб чиқармоқ, қисимлаб), ё з —■ ёй, (ёй сўзи қадимдан кўламни 
билдиргап), тош — тиш (қаттиқлик жиҳатдан ўхшаш), оёқ (но- 
ги) — адоқ (ноги ва конец), қозон — қозғон — қосқон (қозоннинг 
тури), сила — сийла (оддий силаш ҳам эркалаш, ҳурматлаш би- 
лап боғлапади), изда — иста, юр — джур (ҳар иккиси бир шевада 
учраганда кейингиси кучайтириш оттенкасига эга бўлади), қатиқ— 
қаттиқ (ҳар пккаласи ҳам аслда ҳотган маъноси билан боғлиҳ) 
йўқ (юқори)— қуй (қуйи: паст), чўк (пастга қараб ҳаракат) — 
кўч (юқорига қараб қўзғалиш) чириди—■ чуриди, ивиди — увиди, 
ёқ (томои, тараф'— душ маи)— ёв (душман), йўл — йўр ва йўр 
(чоғиштиринг: ,йўр +  ға+ла, й ўр±ға  от, йўр +  т +  ши, йўр +  т +  
+  ма +  чоқ), йир(моқ) — йор(моқ). ‘̂Чоғиштиринг: йир +  т, йирик 
ва йирмк, йирик ва ёриқ ( К,иёсланг: *рус тилида ноготь 
(тирноқ) — коготь (чангал, паррандМйнг тирноғи, масалан, қар- 
чпғайнинг чапгали). Мисоллар кўрсатадики, бу йўл дастлаб, асо- 
сап, вариантлардан фарқлаш мақсадида фойдаланиш билан боғ- 
лиқ. Бунинг патижаси сўз ясашга, форма ясашга олиб келганидек, 
■салгина фарқ қилиш (кичик семантик-стилистик оттенок) ё диа- 
лектал фарқни кўрсатиш характернда ҳам бўлади. Буларнинг ҳам- 
маси қадимда сўзнинг фонетик турғунлигининг нисбатан кучсиз- 
лигипи, вариантларнинг кўплигини ва айрим фонетик ўзгаришлар- 
нипг маъпо билан ҳам боғлиқ бўлганлигиии кўрсатади.

Иккиичи йўл билан ясаш туб сўзларни фарқлаш тарзкда 
(яигй-янги) учрамайди ҳисоб, у кўпроқ нисбатан -бир тусдаги 
аффкксларни ёки аффикс ва шу тусдаги юкламаларни ажратиш,

. шу нўл билан сўзларни фарқлаш характерида бўлади: сузма (ог, 
-ма: от ва сифат ясовчи)— сўзма (феъл: -ма: кнкор селгиеи), 
қизгина (-гина: эркалаш белгиси)— қйзгина (-гина: чегаралаш 
юкламасп, «фақат»), ўйин +  а ўйна (-а: феъл ясовчи аффикс) — 
ўйин-а (-а: таъкид, таажжуб, сўроқ каби маъноларни кфодаловчи 
юклама. Бу ўринда шу нарса ҳам характерлики, аффикс қўшпл- 
гаида, ўзакдаги тор унли тушади, лекин юклама билан бирикиш- 
да тушмайди), гулсиз (-сиз: иикор, йўқлик белгиси)— гулсиз 
(-сиз: предикативлик белгиси: болалар, сиз гулсиз), қушча (кичик 
қуш) — қўшча (қушдек, қуш каби) ва б.

Кўрсатиб ўтилган сўз ясаш типлари ўзбек тилида сўз ясаш 
йўлларшшнг умумин кўринишидир. Биз сўз ясашнинг ҳозиргн 
замои ўзбек тилидаги унумли типларинигина кўриб ўтамиз. Бу- 
л ар — аффиксация ва композиция — билан бирга, кўчириб ясапг 
йўли билан ҳам қисман таиишамиз. Мисолларни қиёсланг: олдин- 
гилар (бпрор ишда олдинда бораётган одамлар: олдинги одам- 
лар) , қол-оқлар (қолоқ одамлар).

С одда сў зл ар

Сўзлар структурасига кўра содда ёки қўшма бўлади. Бу тур- 
ларнинг ҳар бири ўз ичида яна турлича классификация қилина- 
ди. Сўзпииг бу структурал типлари — сўз ясашнинг йўлларига 
кўра турлари бўлиб, уларнипг лексик-семантик, грамматик хусу- 
сиятлари, моделлари хилма-хилдир.

Содда сўзлар икки хил: туб сўзлар (ясалмаган сўзлар) ва яса- 
ма сўзлар (аффикс орқалн ҳосил бўлган сўзлар).

Узбек тилида содда сўзларниш- тараҳҳиёт йўли ўзак, негиз ва 
аффиксларнинг ҳаёт йўли билан, уларнинг хусусиятлари билан, 
шуниигдек, сўз туркумларининг баъзи томонлари билан боглана- 
ди. Қуйида шунга доир айрим нуҳталарни кўриб ўтамиз.

1. Аффикс орқали сўз ясаш ўзбек тилида илгаридан сўз ясаш- 
иинг энг актив йўли бўлиб келади. Лекин бу ҳодиса Октябрь ре- 
волюциясидан кейинги ўзбек тилида қиёс қилиб бўлмайдиган 
даражада тез ва кенг масшгабда тараққий қилди. Масалан, -чи 
(-чилик), -ли, -ла (-лаштириш)  каби аффикслар ёрдами билан 
ясаш авж олди (айниқса янги кирган сўзлардан ясаш). Бу ҳоди- 
санинг сабаби Совет даврида турмушдаги революцион, сиёсий, 
иқтисодий ва маданий ўзгаришлар, юксалиш билан боглиқ равиш- 
да ўзбек тилининг ривож топиши, унинг ижтимоий фукциясининг 
кенгайишидир. Ҳаётнинг тараққиёти натижасида янги сўзларга 
талаб кучайди, бу эҳтиёж ўзбек тили сўз ясаш системасиии ўстир- 
ди, бойитди: жуда кўп янги сўзлар пайдо бўлди. Бу сўзларнииг 
ясалишида рус тилидан калькалаш кагта аҳамиятга эга бўлди.

2. Дунёнинг деярли ҳамма тилларида сўз ясаш ва сўз форма- 
си ҳосил қилишнинг етакчи/воситаси бўлган аффиксация ўзбек 
тилида суффиксация характерйдадир (унда инфикс орқали ясаш- 
нинг йўқлиги, префиксларнинг бошқа тиллардан олннганлнги 
юқорида айтилган эди). Префикслар ясовчи аффикс характерида 
бўлиб, уларнинг қўлланиш доираси тор, уларнинг синонимлари 
(актив (бацувват — қувватли, барвақт— вақгли, беақл — ақлсиз, 
бетиним — тинимсиз, бгтўхтов — тўхтовсиз, бесўроқ — сўроқсиз, 
ноўрин — ўринсиз).

Суффиксал сўз ясаш ҳодисаси, айниқса от ва сифатларда куч- 
ли: сувоқчи, теримчи, комбайнчи, газчи, водопроводчи, сутчи 
каби. Қиёсланг: аррала, винтла (феълда).

3. Форма ясовчи аффикслар, айниқса сўз ўзгартувчилар, сўз 
туркумларини, от ва феъл группаларини фарқлашда сигнализа- 
торлик вазифасини бажаради. Лекин бунда формал жиҳатдан бир 
хил бўлган аффикслар ҳам учрайди. Масалан, -лар аффикси, бнр 
томоидан, от туркумининг форма ясовчиси ва сўз ўргартувчиси, 
иккиичи томондан, феълнинг тусловчиси (Болалар кўчатларни 
э к д и л а р ) .  Ясовчи аффикслар ҳам, кўпинча маълум группанинг 
сигнали сифатида бўлади. Масалан, -ла аффикси феъллик белги- 
си (ясама феъл). Бунда икки ҳолат бор: 1) аффикс сўзга катего- 
риал ўзгариш киритади, бир туркумни бошқа туркумга кўчирадм,

шу кўчиришпинг воситаси саналади. Масалап, тинчлик (от), мева- 
ли (сифат), уғитла (феъл). 2) категориал ўзгариш киритмайди. 
Масалан, тракторчи, шичи (Лекин тарихий планда бу сифатга 
«кўчириш» бўлган: бунда предмет маъноси ҳам, белги маъноси 
ҳам бор: шахс белгиси орқали ифодаланган: тракторчи — трактор 
билан иш қиладиган одам, ишчи — иш билан шуғулланадиган 
одам). Бнр аффикс бир неча туркумнииг кўрсаткичи сифатида, 
ҳам сўз ясаш, ҳам форма ясаш воситаси сифатида қўлланадиган 
бўлса, у аффиксал омонимия ё аффиксал полисемия билан боғлиқ 
бўлади. Масалан, чуғурчуқ, тўй +  чуқ (кичик тўй) ва қопчиқ, ён- 
чиқ (кармон), ўр +  оқ, ёт +  оқ ва ўтр +  оқ кичрайтиш маъноси би- 
лан боғлангаи аффиксларнинг сўз ясовчилик ва форма ясовчилик 
функциясн: қизилча (лавлагининг тури ва касаллик номи)— қисқа- 
ча; қўлчиқ ва тилчак (техникага оид терминлар): кичрайтиш маъ- 
носи ҳозирги замон тилида кўпроқ аналитнк йўл билан ифодала- 
нади: кичик дарё, кичик тоғ (паст тоғ), кичик кўл каби.

4. Аффикс орқали ясаш ўзакдан негиз яратиш ёки бир негиз- 
дан бошқа пегиз ҳосил қилиш бўлади. Бу икки хил морфеманинг 
қўшилишидир (деривация: аффиксал сўз я'салиши. Қиёсланг: 
реляция: сўз формасини ҳосил қилиш). Бу икки хиллик қўшма 
ўзакдан ясашда ҳам сақланади. Масалан, кўзойнак+ли. Қиёс- 
ланг: Қарчиғай чангалим, сенга йўл бўлсин? (Фозил Йўлдош, қар- 
чиғай чангал+ли+м). Демак, ясама сўз ҳосил қилиш шундан 
кўринишларга эга: 1. Узакдан ясаш (темир +  чи): биринчи дерп- 
вация (биринчи негиз). 2. Негиздан ясаш (терим +  чи): иккинчи 
деривация (иккинчи пегиз); теримчи+лик: учинчи деривация 
(учинчи негиз). 3. Қўшма ўзакдан ясаш' (шаршар +  ак, манман- 
лик, темир йўлчи).

Сўзнинг морфематик анализида унинг умуман состави, морфе- 
малари аниқланса (ўқи-т-ув-чи-лик), сўз ясаш анализида сўз ясал- 
ма сифатида икки қисмга ажратиб қаралади: тер +  им (ясовчи 
ўзак +  ясовчи аффикс), терим +  чи (ясовчи негиз +  ясовчи аффикс); 
терим — ясама сўз, бироқ теримчилик сўзига нисбатан — ясовчи 
негиз: бириичи ясовчи негиз. Яна: теримчи+лик (теримчи: ик- 
кинчи ясама негиз), ўқитувчи +  лик; шаршар-ак. Қўринадики, сўз 
ясаш анализида сўзнинг формал қисмини ташкил қиладиган эле- 
ментлар текширилмайди: катта-роқ, ўрта-ча, оқ-иш каби ажра- 
тишлар сўз ясаш анализи эмас, чунки бундаги аффиксларда лек- 
снх маънони ўзгартиришдан кўра грамматик функцияни бажариш 
устундир: булар грамматик формани кўрсатади, бу тусдаги аф- 
фиксация лексема ҳосил қилмайди.

Аффиксация сўз ясашнинг энг унумли типи бўлса ҳам, лекин 
унинг унумсиз моделлари ҳам бор. Масалан, -чи аффикси билаи 
ясаш — энг актив, энг унумли, -ма аффикси орқали ясаш — кам- 
унум, кўр +  к, севин +  ч, тин +  ч, тинч +  и каби ясашлар унумсиздир.

5. Бошқа тиллардан кирган ясовчилар, дастлаб, олинган сўз- 
ларнинг составида учрайди (икки хил морфеманинг ҳар бири ало-

ҳида ўқилгаидагипа ажратилади), улар кейиьроқ шу тплдаги 
ўзак-иегиздап ҳам ясаши мумкин.

6. Сўз ясовчи аффиксларнинг қўлланиш доираси сўз ўзгар- 
тувчи аффикеларникига нисбатан торроқ. Масалан, деярли ҳам- 
ма фсъл туслапиб, тўла парадигмани ҳосил қиладп, лекин ҳам- 
ма фсълдап ҳам аффикс орқали сифат ясала бермайдн. Шунилг- 
дек, айрим сўз туркумларидан ясаш жуда кам учрайдиГ^отларда 
ташқи ясалиш (от бўлмаган сўзлардан ясаш) ҳам, ички ясалнш 
(отнинг ўзидаи ясаш) ҳам кучли, бундан бошқа сўз турку.млари- 
да ички ясалиш йўқ ҳисоб; от, сифат, феъллар орасида бир-бирл- 
даи ясалиш (ташқи ясалиш) кучли: мимемалардан от, сифат ьа 
феъл ясаш ҳам шундай; лСкин мимема, сон ва олмошларнинг бош- 
қа туркумдаги сўздаи ясалмаслиги асосий ҳолатдир; олмош ва 
сонлардак феъл ясаш жуда кам учрайди (сизла, сепла, сенсира. 
сизсира, икиилан, бирлаш) ва б.

7. Ясовчи аффиксларда полифункционаллик, полисемантиклик 
ва омонимлик ҳолати (оморфемалар) анча кенг тарқалган. 
Масалан, -қ аффикси: от ясовчи (қурол оти: ўроқ — тароқ; бажа- 
рувчи шахс оти: қароқ — кўз, процесс оти: сўроқ, натижа оти: 
чизиқ ва б.), сифат ясовчи (очиқ, ёпиқ, ёниқ, тарқоқ ва б.), феъл 
ясовчм (чиниқ, йўлиқ ва б.); -чи: теримчи (отдан ясалган) аъло- 
чи (сифатдан ясалган), юзмингчи (сондан ясалган), манманчи 
(олмошдаи ясалган); -моқ: феълдан от ясайди (қуймоқ — яичпи- 
ц а )— феълнинг функциоиал формасини ҳосил қилади (қунмоқ-- 
лить); -қич: қисқич (ҳаракат қуролининг оти ёки бажарувчи шахс- 
нинг оти; қиёсланг: қисқичбақа)— сўрғич (ҳаракат объекти номн: 
сўриладиган предмет) ва б. Айрим аффиксларнинг фарқланиш 
ҳолати ургу орқали ҳам билинади. Масалан, сизсиз (урғу охирги 
бўғинда: тўй с и з с и з  ўтмайди, -сиз — ясовчи аффикс)— сизсиз 
(урғу биринчи бўғинда: семинарнинг раҳбари С и з  с и з,— сиз — 
сўз ўзгартувчи аффикс; бу ҳрл-сиз аффиксини сиз олмошидан ҳам 
фарқлайди),

Баъзан содда аффикс билан қўшма аффикс орасида ҳам фор- 
мал ўхшашлик туғилиб қолади. Масалан, бошланғич (-ғич: бир 
аффикс)— қирғич (тарихий планда -ғич/1 ғи +  ч; -ғу: қурол оти 
ясайди, -ч — кичиклик билдиради. Қиёсланг: қирғи, чалғи), ёпиш- 
коқ (-қоқ) — қопқоқ (тарихий планда: қоп — беркитиш, қопқа: 
беркитадиган предмет, дарвоза, -қ: кичиклик билдиради). 
ў  Баъзан бир аффикс турли бирикишларда ҳар хил формада уч- 

'раши мумкин. Масалан, қўляа (отдан феъл ясаш) — қўлда 
(ўшанинг ўзи, бироқ -ла аффикси -да формасида келган: диалек- 
тал ва тарихий форма. Қиёсланг: қўлдаса,... йўлдаса,... ҳиқирда: 
Навоий аеарларида (ҳозирги тилда, қўлласа, йўлласа, ҳиқирла), 
яна қиёсланг: шақирла— шақилла — шақилдоқ, шилпнлла — 
шилпилдоқ, ҳиқирла — ҳиқилдоқ). Демак, бу аффикс -ла за -да 
формаларида келади, улар функцияси бир хил бўлган, вариант 
аффикслардир. Уйча (кичик уй, лекин бўйинча сўзида маъно бун- 
дан бошқача), типирла — типирчила — термачала (майда нарса-

ни, секин термоқ) — терчила (терла — потеть, терчила — сал тер- 
ламоқ: слегка потеть). Бу мисоллардаги -ча ва -чи морфемалари, 
умуман олгаида, бир хил маънопн ифодалайди: «кичиклик маъио- 
сп (кнчиклик, камлик ва б .) : предмет отларига қўшилганда, 
кичиклик— қисқалнк билдирадп (Қиёсланг: сифатларда: қисқа— 
қисқача, равишлнрда: ҳозир — ҳогшрча); терчила типидаги ҳол- 
ларда камлик билдиради («сал», «бир оз»); ҳаракат отига қўшил- 
ганда (термачала), ишнинг «майдалашишиии» билдирадн. Демак, 
бу аффикс -ча ва -чи формаларида келади. Булар олломорф сапа- 
лади. Лекин аффикснинг фонетик шароитга қараб тугиладиган — 
фоиетик шартланган — кўринишлари (масалан, сифатдош аффнк- 
спнинг -ган, -кан, -ған, -кан формалари) олломорф саналмайди.

8. Айрим ҳолларда аффикснииг «ортиқча» ишлатилиш ҳолла- 
ри учрайди. Масалан, (болани) эркалади маъносида эркалатди 
формаси ҳам қўлланади (асосан диалектал форма): ўтимли эр- 
кала феълига қўшилган -т аффикси, назарий жиҳатдан қарагапи- 
мизда, феълнинг орттирма даражасини ҳосил қилиши керак эди 
(қиёсланг: уқала — уқалат), лекин бу ўринда бу ҳол йўқ (-т ўз 
фуикдиясига эга эмас: у «ўлган» — «паразит» аффикс бўлиб кел- 
ган). Шунингдек, аффикс қўшилган ва қўшилмаган -конструкция- 
ларнинг семантик фарқи айрим ҳолларда жуда кучсизланиб қола- 
ди. Масалан, Эшон кечаси муриднинг чўнтагидаги пулларни 
қоқиштириб олди, («Эртак»), Чогиштиринг: қогқиштириб олди — 
қоқиб олди яна: жойлади•— жойлаштирди. Бундай ҳодисалар ҳам 
ўз тарихий ва бошқа сабабларига эга.

Баъзи аффиксларнинг «ортиқчалиги» аналогия натижасида 
келиб чиққан бўлади. Масалаи, ёқилғи («топливо») -~-ёнилғи 
(«горючий»): ё қ —-ўтимли феъл, -ил аффикси — мажҳул даража- 
си белгиси, -ғи аффикси — от ясовчи, лекин ён феъли бу ўринда 
-ил аффиксини олмаслиги керак эди (ён — ўтимсиз феъл), -ил 
морфемаси ўз функциясига эга эмас. Демак, ёнилғи сўзида -ил 
аффиксининг қўлланиши ёқилғи сўзининг структурасига аналогия 
йўли билан келиб чиққан.

9. Аффикслардаги кўп маънолилик ҳодисаси ҳар хил хусусият- 
ларга эга: баъзиларининг ўзаро муносабати сезилмас ҳолга келиб, 
улар бошқа-бошқа аффикс бўлиб кетган (лексик-семантик типда 
сўз ясаш каби), баъзиларида бу боғланиш уқилиб туради. Бу маъ- 
нолар бир вақтда эмас, балки тил тараққиётининг турли давр- 
ларида пайдо бўлган: бир маъно бошқасидан урчиб чиққан. Бун- 
дай ҳар хиллик аффиксларкинг тараққиёт йўлини кўрсатиб тура- 
дтаМасалан, сифат ясовчи -ли аффикси эгалик маъносини англа- 
та/бч’ (ўзак-негиздан англашилган предметга эгалик: портфелли, 
болали каби), баъзан ортиқлик маъкосики ҳам билдиради (шу 
предметга эгалик билан боғланган ортиқлик, гавдали: гавдаси 
нисбатан катта, ёғли палов: ёги иормадан ортиқроқ). Сифат ясов- 
чи -сиз аффикси ҳам шундай (боласиз — ёғсиз: ёғи кам). Демак, 
бу аффикснинг ортиқлик (камлик) маъноси семантик кўчириш, 
ошириш йўли билан эгалик (акси: эга эмаслик) маъносидан келиб

чиққан. Ичимли (чой), юришли (йўл) мисолларида ҳам шундай.
10. Сўз ясовчи аффиксларнинг маъно ва функцияларини тас- 

вирлашда илгаридан икки хил йўл бор: 1. Алфавит тартибида баён 
қилиш. Масалан, -а: айлан+а, ўйин +  а (ўйна), бур +  а, ялтир + а; 
-в: қшила+в (қишлов) , иш ла+в— ишлов (обработка, шлифовка), 
сайла +  в — сайлов, ўқ и + в  — ўқув, ўлча+в  — ўлчов, бура+в  — 
буров (асбоб ош ); кўр +  к (ҳусн), туга+л (тугалланган, мукам- 
мал), тўпла+м, қатла+м ва б. Бундай анализда, ҳамма сўз тур- 
кумлари биргаликда бир бутун сифатида қаралса, сўз ясовчи 
аффикслар билан сўзларнинг лексик-грамматик категориялари 
орасидаги алоқа эътибордан четда колади, ҳар хил аффиксларни 
((ясовчилардаги омонимия, синонимия, антонимия ҳодисаларини) 
фарклаш кўзда тутилмайди. Бундай анализни ҳар бир сўз турку- 
ми бўйича айрим-айрим ўтказиш ҳам мумкин. Демак, бундай 
тасвирлашда ҳар бир аффикс алфавит тартиби билан айрим 
олиииб, унинг барча хусусиятлари кўрсатилади. 2. Маъносига 
караб баён ҳилиш. Бундай анализда ҳар бир сўз туркумининг 
ясовчилари, дастлаб, семантик асосда классификация қилинади 
(масалан, от ясовчи аффикслар: бэжарувчи шахс оти ясовчилар, 
ўрин оти ясовчилар, белги оти ясовчилар ва б ), кейин ҳар бир 
аффикснинг хусусиятлари ҳараб чиҳилади. Демак, бундай текши- 
ришда синоним аффикслар бир ўринга тўпланади (чунки клас- 
сификацияда семантика асосга олинади), бошҳа-бошҳа сўз тур- 
кумига кирадиган омоним аффикслар турли ўрииларда ҳаралади, 
бу ҳолат бир сўз туркуми доирасидаги омоннм аффиксларда ҳам 
саҳланади.
/  Совет тилшунослигида сўз ясовчи аффиксларнинг кенг тарҳал- 
ган тасвирлаш йўли семантик асосда баён қилишдир (ўрнига 
караб, биринчи йўл ҳам ҳўлланади, лекии шунда ҳам ҳар бир сўз 
туркумининг ясовчилари айрим ҳаралади). Мисол учуи от ясовчи 
аффикслар: I От ўзаклардан от ясовчи аффикслар: 1) шахс оги 
ясовчилар (-чи: тунукачи; -дош: йўлдош, мактабдош, курсдош ва 
б.); 2) ўрин оти ясовчилар (-лоқ: ўтлоқ, қумлоқ; -лиқ -лик: қуруғ- 
лиқ; музлик, тепалик ва б.); 3) белги оти ясовчилар (-лик: бола- 
лик); 4) предмет оти ясовчилар (-ча: қизилча); 5) карашлилик, 
хослик отн ясовчилар (-лик: беллик, терлик: от абзаллари, енг- 
Аик). II Феъл ўзаклардан от ясовчи аффикслар: 1) бажарувчи 
шахс оти ясовчилар (-ин: ёғин; -қин: тошқин, учқун; -қоқ: қочқоқ); 
2) иш оти ясовчилари -им: терим; -в: қаров, ишлов); 3) ҳаракат 
натижаси оти ясовчилар (-им: тўплам; -н: йиғин; -қ: чизиқ; -ма: 
ёрма— крупа); 4) ҳаракат ҳуроли оти ясовчплар (қ: ўроқ, тароқ; 
-қи: чопқи; -қич: қисқич); 5) ҳаракат объекти оти ясовчилар (-ги: 
куйдирги, -ғи ёқилғи); 6) ўрин оти ясовчилар (-ма: қайнама, бос- 
■тирма). -

Қўшма сўзлар

Композиция йўли билан сўз ясаш композиталар — ҳўшма сўз- 
лар яратиш бўлиб, бунда икки (ё ундан ортиҳ) сўзнинг ҳўшилиши

лпги лексик бирлик — лексемани ҳосил қилади. Сўз ясашнингбу 
типи ҳам ўзбек тилидаги актив йўллардандир. Қўшма сўзнинг 
компонентлари, составидаги кисмлари, айрим сўз (туб сўз ва ёки 
ясама сўз) тусида бўлади: бу элемент шу кўринишида бошқа 
комбинацияларда ўзак ё негиз вазифасида кела олади. Лекин бу 
элементнииг икки ҳолати— айрим сўзлиги ва ҳўшма сўз состави- 
да келиши (мустаҳил сўзлиги ва сўзнинг ҳисми бўлиши) бир- 
•биридан жиддий фарқлар билан ажралиб туради.

Қўшма сўзникг кўпи ташқи томондан «аниқловчи-аниқлан- 
миш» схемасидаги сўз бирикмасига ўхшайди, ҳатто шундай 
•омонимик ҳоллар ҳам борки, шу формадаги комплекснинг қўшма 
•сўзми ё сўз қўшилишими эканлиги турли воситалар орқали аниқ- 
ланади: бунда семантик-грамматик, интонацион воситалар фарқ- 
.ловчилик ролини ўйнайди./Ҳар ҳолда омонимик кўринишлар ҳам 
тўла, аниқ ажралиб туриш хусусиятига эга бўлади. Масалан, 
-қора қовун: сўз бирикмаси ва қўшма сўз: қора тусдаги қовун ва 
қовуннинг бир тури. Қиёслакг: барибир комплекси ҳозирги тил- 
да — бир сўз (лексикализация). Лекин у аслда (шунингдек, ҳозир- 
ги тилда ажратилган ҳолда қўлланган ўринларда) ккки сўздир: 
бари (эга), бир (кесим). Биринчи ҳолатда, табиий бир сўз — икки 
ўзак морфеманинг бирикиб кетишидан туғилган бир сўз санала- 
ди, лекин у, генетик жиҳатдан қараганда, грамматик алоқага 
киришган икки мустақил сўздир.

Қўшма сўз бир бутун лексик маъно — бир мураккаб тушунча 
■ва яхлит шаклланиш — грамматик структурасининг ҳам яхлитли- 
ги, фонетик бутунлик билан характерланади: демак, у бир сўздир, 
унинг компонентлари — қисмлари орасида грамматик алоқа йўқ 
(лекин семантик алоқа бор), у ҳар қандай сўз қўшилмасида — 
гапда, сўз бирикмасида — бир синтактик функцияни бажаради. 
Қўшма сўз, содда сўзлар каби, тилнинг бир бирлиги бўлиб, ундан 
нутқда ҳар гал тайёр лексик магериал сифатида фойдаланамиз, 
сўз бирикмаси эса бундай тайёр ҳодиса эмас: у иутқ процессида 
маълум қоидалар асоеида ҳосил қилинади. Сўз бирикмасидаги ҳар 
бир компонент, мустақил сўз ўзаро грамматик алоқага киришгаи 
бўлади, демак, бу синтактик ҳодисадир. Масалан, пахтанинг гули: 
аниқловчи +  аниқланмиш.
- Сўз бирикмаси билан қўшма сўз орасидаги фоиетик фарқла- 
ниш сезиларли, жиддий характерга эга эмас: одатда, фонетик ях- 
литланиш сўз бирикмасида ҳам, қўшма сўзда ҳам, асосан, бир 
тусда бўлади: ёил бола ва тоьи бодом комплексларини қиёслангД'

Қўшма сўзнинг бир тури туғилиш жиҳатидан сўз бирикмаси 
билан алоқадор, лекин кўпи мавжуд қўшма сўзларга аналогия 
йўли билан, қўшма сўзиинг тайёр моделига қараб ҳосил қилинган.

Қўшма сўзларда ҳам ясалганликнинг умумий белгилари — 
чоғиштиришдаги семантик ва формал боғланиш сақланади, лекин 
бу алоқа турли сабаблар натижасида (масалан, фонетик ўзгариш 

,натижасида) сезилмас ҳолга келиши ҳам мумкии (еоддаланиш 
ҳодисаси): тоғолча: то-ғол-ча—-тоғ-олча— тоғ олуча, оғайни-—

оға-ини, цайши— цайини — қайии-ини, бугун— бу кун, аччучув — 
аччиқчучув — аччиқ-чучук (асли — жуфт сўз, бир хил салат,. 
шакароб маъноснда), бу қодиса жонли сўзлашувда кўироқ уч- 
райди.

Қўшма сўз ўзининг бир қанча хусусиятлари билан характер- 
ланади. Энди шуларнинг асосийлариии кўриб ўтамиз.

I. Қўшма сўзнинг составидаги компонситлариинг ўзаро муно- 
сабати:

1) улар орасидагн грамматик муносабат шу типдаги сўз 
бирикмасига қараб, тарихий планда белгиланади; демак, синхро- 
ник жиҳатдан қараганимизда, орада бундай муносабат фараз 
қилинмайди, чупки бу алоқа сақланган бўлса, у комплекс сўз 
бирикмаси бўлади, икки сўз саналади. Масалап, шакар коп (қўш- 
ма сўз, стабил ҳолатга эга, нутқ прсцессида ҳосил қилинмайди) 
шакарнинг коп и  (сўз бнрнкмаси). Компоиектларнинг грамматик 
алоқаси, туғилиш зътибори билан икки хил: а) тобсланиш (компо- 
нентларнинг муиосабати аслда тобеланиш йўлшш кўрсатадиган 
қўшма сўзлар): уқ ариқ, ўқ илон, сув илон; қўй тикан, чўл қур- 
бақа; дала чумчуқ, шаҳар чумчуқ, ю л чумчуқ; йўл пашша, йўл 
чивин, ит пашша каби; б) тенгланиш (компоиеитларнинг муноса- 
бати аслда тенглашишга асосланган бўлади): ўтин-кўмир' (ёқил- 
ги), ота-она, мош-гурунч, соч-соқол; составлк сонларда: ўп беш 
(ўн ва беш. Қиёсланг: беш юз — юз беш: бнрппчисн — тобеланиш, 
иккинчиси— тенгланиш: юз ва беш). Бу икки хил богланишни 
чоғиштирсак,. богланиш — бирикишнингу иисбатан тобеланишда 
кучли зканлигипи кўрамиз: ўпш-к/у.ш/рЧчшидаги комплсксларда 
компонептларнинг нисбатан айрим-айримлиги аниқ сезилиб 
туради.

Компонентларшшг боглаииш йўллари, уларда богланшлшшг 
■турли воситаларюшиг ишлатилиши ҳам бир хил эмас: аморф ҳол- 
да (аффикссиз) боғдаииш, аффикс ёрдами билац боғланиш (тўй 
боши, сўз боши каби). Аффикссиз богланиш эпг қадимги, содда 
йўл бўлиб, у жопли — сўзлашув нутқида кўп учрайди.

2) Компонентларнинг семантик мукосабати ҳар хил: хослик 
муносабати (ит паиииа, от тўрва), ўхшашлик (тоис кўмир, тош нок, 
аноюир шафтоли, карнай гул), ўринга мугюсабат (қўқон гул),  
бирор белгига муиосабат (аччиқ олма), миқдорга муносабат 
(мингоёқ, қирқоғайни), ҳаракат ва объект муноеабати (бешик тер- 
ватар, муз-ёрар, ер тешар). Бундай муносабатнинг тури кўп: 
(булар ҳар бир туркумнинг ўз ичида анализ қилинади) биринчи 
компонепт иккинчисиии семантик жиҳатдан конкретлаштиради — 
чегаралайди (илон — умуман, ўқ илон, сув илон — шунинг турла- 
ри), бу билан бир жинснинг ичидаги қисмлар — тур маъноси ҳам 
келиб чиқадн. Буларда маъноларнииг ўзаро чатишиш ҳодисаси 
ҳам бор. |

Компбнентлариинг маъно муносабати бутуи комплекснинг— 
составнинг материал томонига, сўз туркумига, ҳам боғлиқ. Маса- 
лан, хослик (кенг маънода) билдиришда ясалиш от +  от моделида

(қўл арра, қўл машина, оёқ машина каби), белгига муносабат 
билдиришда сифат (ёки: шу функциядаги бошқа сўз) +от модсли- 
да (сассиқ саримсоқ — чеснок, оқ жўхори, кўк иўхат каби), миқ- 
дорга муносабат бнлднришда соп (ёкн: миқдор билдирувчи бошқа 
сўз) +от моделида бўлади.

2. Баъзан қўшма сўзлар ташқи томопдан боғли — турғун, бар- 
қарор бирикма характерига эга бўлади: темир йўл, темирдан 
қилииган ҳамма йўл ҳам темир йўл дейила бермайди, чунки темир 
пўл комплекои торайган — махсусланган), девор соат (бунда ҳам 
махсусланиш бор). Қўшма сўзнинг лексик-семактик (мураккаб 
тушунчани бир бутун ҳолда ифодаловчи) ва грамматик бутупли- 
гн, тилнинг тайёр материали сифатида бўлиши, структура ва се- 
магггик функция томонидаи айрим сўз билан бўлган яқинлигн уни 
чурғун бирикма тусига кирса ҳам, лекии булар тилнинг номинатив 
фупкцияни бажарадиган бир яхлит элементидир. Демак, ташқи 
томондан турғун бирикма тусига эгалик, улариикг бир томони 
бўлиб, улар бу ҳолатда ҳам қўшма сўз бўла беради.

Турғун бирикма одатда кўчгаи маъиогш кўрсатади (лекип бун- 
дай кўчиш турғун бирикма бўлишнииг шарти саналадиган доимий 
Г;елги эмас). Қиёсланг: зангори олов (газ), закгорц кема (пахта 
гериш машииаеи); қуш тили (бир хил овқатнинг номи), ер ёнғоқ, 
бош бармоқ, ўрта бармоқ. Улар сўз бврикмасидан шу томоии би- 
лан ҳам ажралади: сўз бирикмаси бундай хусусиятга эга эмас-. 
Лекин «меҳнат-роҳат» (колхози), шунинг учун типидаги — жипс- 
лашиб, бир бутун ҳолга келиб қолган, 'лексикализацияга учраган 
чомплскслар қўшма сўз саиалмайди.

Юқоридагилардан келиб чиқадики, қўшма сўзиинг ясама сўз 
билан ҳам, ўз бирикмаси билаи ҳам (айрим ҳоллардаги ташқи 
бкрхиллик), шуииигдек, турғун бирикмалар билаиҳам алоқаси бор.

■3. Қўшма сўзнинг асосий қисми икки компонеитлидир. Бупдагн 
ҳар бир компонент қандай тусда бўлишига (ўзак +  ўзак, ўзак +  ие- 
гиз ва б.), бу қўшилишда айрим сўзлик ҳолатидан фарқланишига 
ва бошқа хусусиятларига (янги маъно, формал жиҳатдан охирги 
қисминииггкна ўзгариши, орага сўз кирмаслиги, тартибииииг, 
с^датда, тургун бўлиши ва б.) қарамай, мустақил лексемалик ҳо- 
лати билаи муиосабатиии сақлаб турадм, у сўз туснда бўлади. 
Мккидан ортнқ сўздан тузилган қўшма сўзлар, умумам, кам уч- 
райди, шуииигдек, уига (жуфт сўзга ҳам) аффикс қўшиш йўлн 
бнлан (қўшма ўзакдан) сўз ясаш ҳодисаси ҳам кенг тарқалган 
эмас. Масалаи, ярим оролдаги (ўсимликлар), тиш-тирноғли (тиш- 
тирноқ формаси айрим қўлланмайдн: у богли морфема). Сўзнинг 
состави узайган сайин унинг қисқаликка интилиш тенденцияси бу 
ўринда ҳам сезилади (сариғ ёғ — сариёғ — сарёғ, қора ёғоч — қай- 
рағоч). Қўшма сўзиинг составида учрайдиган фонетик ўзгариш- 
лар (компонентларнинг туташган ўрнидаги турли ўзгаришлар, 
товуш тушиши ва б.), умуман олганда, аффиксациядаги фонетик 
ўзгаришлар билан ўхшаш, лекин бундай ўзгаришларнинг доира-

еи қўшма сўзларда нисбатан тор. Мисоллар: бора олади— боро- 
лади (боралади: диалектал форма), бош бармоқ — бошмалдоқ, 
ош пичоқ — ачпичоқ: ш-ч-ч, мош кичикири— мочкичири. Кўрина- 
дики, бундай ўзғариш билан боғлиқ ҳолда соддалаииш туғилишн 
ҳам мумкин./

Компонейтларнинг сони ва бошқа айрим хусусиятлар жиҳати- 
дан қўшма феъллар (к-ўмакчи феълли тури) бошқачароқ ҳолатга 
эга: уч (баъзан ортиқ) компонентли бўлиш буларда нисбатан кўп- 

,роқ учрайди: айтиб бера қолди, сўзлаб тура берди, айтиб бера 
бошлади (грамматик жиҳатдан уларнинг ҳамма кўринишлари 
ҳам, барибир, икки қисмли бўлади): кўмакчи феълларнинг асосий 
қисми ўз мустақил сўзлик ҳолати билан бўлган боғланишини 
йўқотиб, сўз формаси (аналитик форма) ҳосил қилиш функцияси- 
ни бажаришга ўтган (баъзиларигина бу алоқани ҳали йўқотма- 
ган); бу комплексдан одатда аффиксация йўли билан сўз ясал- 
майдк,

4. Қўшма сўзнинг маъноси ундагн компонентларнинг семантик 
хусусияти ва ички муносабатнинг характерига боғлиқ: компонент- 
лар, одатда, ўз асл маъноси — мустақил ҳолати билан алоқасини 
йўқотмайди (кўчгам маъно бошқача хусусиятга эга). Масалан, оқ 
ўрик (ўрикнинг тури), қўл арра, уч бурчак (термин). Бунда маъно 
умумлашиш жиҳатидан қаралади. Масалан, қўл арра ва қўл соат 
(кенг маънода: хослик билдиради, ҳолбуки, булар семантик от- 
тенкаси билан фарқланади), муз ёрар, товон тешар (ҳаракат ва 
■унинг объекти): от +  феъл: ит +  қараш: Бой менга ит қ о р а ш  
қилди (Ғафур Ғулом), ҳаракат ва унинг белгиси: равиш функция- 
гидаги от+ҳаракат оти (бундай қўшилишларни кўрсатишда от, 
сифат, феъд каби, сўзнинг лексик-грамматик категориясини кўрса- 
тадиган, терминлар шартли равишда— ўша сўзларнинг мустақил- 
лик ҳолатидаги туркумига қараб ишлатилади, ҳолбуки булар 
қўшма сўз составида айрим сўз эмас, балки сўзнинг қисмидир). 
Қўринадики, қўшма сўзнинг маъноси компоиеитларнинг тури 
қайси лексик-грамматик категорияга киришн билан ҳам боғлиқ 
(ҳар бир лексик категориянинг қўшма сўзлари ўз баҳсида баён 
қилинади).

5. Қўшма сўзлар от, сифат, сон, равиш ва қисман феълларда 
кенг тарқалган. Қўшмалик ҳолати ёрдамчи сўзларда ҳам учраб 
қолади.

6. Қўшма сўз ясаш/Улуғ Окт-ябрь революциясидаи кейин жуда 
кенг масштабда,? тез рйвожланди, чунки турмушдаги, онгдаги ул- 
кан ўзгаришларў прогресс натижасида янги сўзларга талаб-эҳти- 
ёж туғилдн. Бу эҳтиёж рус тилидан жуда кўп сўзлар олиш, шу- 
нингдек, янги сўзлар ясаш (шу жумладан, қўшма сўзлар ҳосил 
қилиш) йўли билан қондирилиб келмоқда. Ясалган қўшма сўзлар- 
нинг, умуман, ясалмаларнинг ичида рус тилидан калькалаш йўли 
билан (бошқарма, ўринбосар, сафдош, ўнг оғмачи каби) ҳосил 
қилинганлари ҳам кўп. Демак, ўзбек тили лексикасининг (фоне-

тика, грамматнка, стилистика каби бошқа соқаларнинг ҳам) ри- 
вожланишида рус тили етакчилик ролини ўйнаб келмоқда.

Рус тилидаи олингаи сўзлар ичида состави уқиладиган, қисм- 
ларга ажраладиган қўшма сўзлар ҳам кўп: фотовиставка, кино- 
лента, кинокамера, кинотеатр, фотокабинет каби.

7. Қўшма сўзнинг компонентлари ўз турғун тартибига эга. 
Масалан, отларда улар, одатда, аниқловчи +  аннқланмиш тартиби- 
да ўринлашган бўлади (тиш чўтка, кўк нўхот, қизил ол.:ш).(_^- " 
^ , 8 .  Қўшма отларнинг бир қисми конверсия ҳодисаси биланбоғ- 
ланади (конверсия— бир лексик-грамматик категориядаги сўз- 
нинг бошқа категорияга кўчиши). Масалан, сифатнинг отга 
ўтиши: Брон тешар (брои тешадиган ўқ); муз ёрар (музни ёриб 
ўтадиган пароход), бўри калла (қовуннинг бир тури: бўри калла 
қовун: бўрининг калласига ўхшаган қовун), кизилуруғ (бу ҳам 
қовуннинг номи, қизил уруғли қовун), қўш қулоқ (бир хил идиш- 
нинг номи: қўш қулоқли идиш) каби (конверсия баҳсига қаранг).

Қўшма сўзнинг юқорида, асосан, бир турини (кенг маънода 
«аниқловчи +  аииқланмиш» формасида ҳосил бўлган турни) — 
аниқловчили қўшма сўзларни кўриб ўтдик. Қўшма сўз термини, 
бундан ташқари, жуфт сўзларни (ота-она, қовун-тарвуз каби), 
қисқартма сўзларни (МТС— машина-трактор станцияси, БМТ — 
Бирлашган Миллатлар Ташкилоти каби), шуниигдек, редуплика- 
ция, сўз такрори йўли билан ҳосил қилииган сўзларни (қуқу: қуш 
каби) ҳам ўз ичига олади. ЛЎуфт сўзлар ва редупликация йўли 
билан ясалган сўзлар қўшма сўзнинг бошқа турларидан анча кес- 
кин фарқланади.

Сўз бирикмаларининг ва қўшма сўзларнинг қисқаришидан ҳам 
янги сўз ҳосил бўлиши мумкин (машиначтрактор стаицияси — 
МТС каби). Бундай сўзларнинг (аббревиатураларнинг — қисқарт- 
ма сўзларнинг) ясалиш йўли аббревиациядир. Буидай йўл билан 
сўз ясаш ўзбек тилининг совет даврида эришган ютуқларидандир. 
Рус тилидан олинган бу сўз ясаш иўли қхчамлик билан харак- 
терлаиадиуу экономия нринципига жуда мос келадн. Унинг номи 
рус тилидан калькалаш йўли билан ясалган: сложиосокравдешше 
елова— қисқартма қўшма сўз: қисқартирилган қўшма сўз. Бу- 
лар қўшма сўзнинг қисқартиб бириктириш йўли билан яратилгаи 
бир кўриниши бўлиб, бир сўз каби қўлланиб, ўзи махсус аффикс- 
лар ҳам олади (райижрокомдан каби), сўз ясашкинг бу тури от 
туркумига хосдир.

Рус тилидан олинган сўзлар ичида аббревиатуралар ҳам бор, 
булар ҳам ўзбек тилини бойитиб келмоқда. Узбек тилида русча- 
интёрнационал сўзлар қатламининг ўса бориши, лексикани ривож- 
лантириш билан бирга, халқларни ва тилларпи яқинлаштириб, 
қисқартма сўзларникг тўла формасининг ҳам ўзлашиб, натижада, 
бундай лексемаларнинг қўшма сўз сифатида ўқилншига йўл оча- 
ди. Масалан, бугунги ўзбек тилида партком сўзининг икки қисм- 
дан иборатлиги ва бу сўзнинг (ҳар бир қисмининг) тўла формаси, 
бу сўзнинг шу тўла форма билан муносабати билиниб туради,

чунки ўзбек тили'да партия ва совет сўзлари, шунингдек, партия 
комитети комплекси бор. Қиёсланг: телекамера (телевизион каме- 
ра; яна телеочерк, телестудия, телефильм), зоопарк, (зоология 
парки, яна: зоокабинет, зоомагазин, зоомузей), авиабомба (авиа- 
диом бомба: авиация бомба; яна: авиазавод, авиапочта, авиабаза), 
агитбригада (агитацион бригада: агитация бригадаси; яна: агит- 
поезд, агитмашина, агитпункт). Бундай сўзнинг бир элементи ўз- 
бек тилида тўла комплексда таржима билан ишлатиладиган айрим 
ҳолларда (райисполком: районний исполнительньш комитет, 
райижроком: райоп ижроия комитети каби) баъзан ҳамма компо- 
нентнинг тўла формасини кўллаш ҳодисаси учрайди (Қиёсланг: 
телеочерк, телевизион эшиттириш). Бундай ҳолларда ҳам асосий 
норма сақланади: кисҳа элемснт ишлатилади (райижроком, теле- 
зритель — телетомошабин, телепередача — телеэшиттириш, теле- 
цептр — телемарказ, авиаписьмо — авиахат каби). Бу ҳол калька- 
лашнинг бир кўринишидир.

Ҳозирги ўзбек тилидаги қисқартма отлар ясалиш техникаси 
жиҳатидан бир қаича кўринпшларга эга (бу ҳақда «От» баҳсига 
қаранг. Бу ўринда мисолларии кўриб ўтиш билан чегараланамиз): 
Ўзкомпартия (Узбекистон Коммунистик партияси), УзТАГ (Уз- 
бекистон телеграф агентлиги), райком (райсн комитети), Уздав- 
наьир (Узбекистон давлат нашриёти), партмажлис (партия маж- 
лиси), автозавод (автомобиль заводи), колхоз (кбллектив хўжа- 
лик, қиёсланг: колхозчи), Тошунивермаг (Тошкеит универсал 
магазшш), ТошПИ (Тошкент политехиика институти) ва б.

Такрор йўли билан сўз ясаш (пақпақ. типида — сўзни такрор- 
лаш орқали қўшма ҳолга келтириш йўли билан янги сўз ҳосил 
қилнш), тош йўл типидаги қўшма отларга ўхшаш, морфологик, 
синтактик сўз ясашнинг қадимги кўринишидир. Бушшг ясалиш 
техпикаеипинг соддалиги хфм қадимгиликдан дарак беради.

Такрорнинг кўринишлари кўп. Бунда дастлаб икки нарса фарқ- 
лапади: такрор (одатдаги такрор) ва иккиланкш (удвоение).

( /О д д и й  такрор маъиони кучайтириш, интенсивликни, эмоционал 
бўёқпи билдириш учун хизмат қилади. Бунда баъзан икки марта 
такрорлаш ҳам учрайди. Масалан, тезроқ, тезроқ юр: тезлик маъ- 
носн кучайтирилади (қиёсланг: тезроқ юр, тезроқ. Айтинг, айтинг, 
бугун ёмғир ёғмасин-да). У тез-тез гапирди (қиёсланг: у тез 
гапирди): бу такрор «иккиланиш» бўлиб, у ҳаракатнинг такрор- 
ланиши, узоқ давом этиши каби маъноларни ифодалайди. Қуйи- 
даги мисолларии чогиштирииг: отасига айтинг ,  айтинг ,  жид- 
дийроқ айтинг ,  тушунтиринг.— У ў й л аб-ў йл аб,  бир фикрга 
келди (ўйлаб-ўйлаб: узоқ ўйлаб),(7шлш олдинг? (бир предмет) — 
нима-нима олдинг? (кўп предмет,'"‘нима-нима олдинг?— Нималар 
олдииг? Такрор орқали кўплик маъноси ифодалангам). Сўз так- 
роршшнг бу кўриниши сўз ясаш (пақпақ каби) ҳодисасидан фарқ- 
ли. Яна айрим мисолларни чогиштирамиз: тўй, маросимларга 
тоғора, тугун кўтариб боришдан қутулмадик, қутулмадик-да 
(«Муштум»), Тур-тур, кетамиз,— деди акаси («Эртак»), Бир оздан

кейин, эрта тонгда, тур-тур бошланди (тур-тур: подъём, туриш). 
Ая, нега б и б и п  келяпти? («Муштум»); бибип, бипбин: автобус 
(болалар нутдида).

Англашиладики, редупликация, сўз такрори, ўзбек тилида икки 
хил характерга эга: сўз ясаш воеитаси ва грамматик восита. У 
кўпинча грамматик функцияни бажаради: предметнинг кўплиги, 
белгииинг оширилиши, маъионииг кучайиши, ҳаракатнинг такрор- 
ланиши ва узоқ давом этиши ва б. (сўз ясаш функциясипи бажа- 
риши айрим ҳолларда учрайди), шунга кўра уни «Морфология» 
баҳсида айрим кўриб ўтамиз.

I Одатдаги такрор ва иккиланиш (так-туқ кабн) фарқли бўлиб, 
^ с ў з  ясаш ҳодисаси билан кейингисигина боғланади. Иккиланиш, 

умумаи, сўз кўшпшнинг бир кўриниши, лекин у аникловчили кўш- 
ма сўздан (масалан, беш йиллик) составининг такрорланган бир 
.хил элементдан иборат бўлиши (одатдаги қўшма сўзда бу ҳол 
йўқ) ва бу элементлар асл боғланиш йўли жиҳатидан фарқланиб 
туради.

1 у  Такрор икки хил: тўла такрор (катта-катта каби) ва қисқа так- 
с'рор (кап-катта кабп). Қисқа такрор сўз ясамайди, балки сўз фор- 

маси ҳасил қилади (кизил—қип-қизил кабн). Такрор орқали қўшма 
сўз ҳосил қилиш тўла такрорда учрайди.

Такрорнинг составидаги қисмларнпнг аморф ҳолда келнши 
(тақ-тақ, тақир-туқур каби) ёки орада кучайтирувчн элементнииг 
бўлиши (тақа-тақ, такира-туқур) бир қаича хусусиятларга эга: 
орадаги элементиинг равиш ясовчи аффикс билан боғланиши 
таққа тухтади: таққ +  а, тақа-тақ тўхтади каби), кучайтирувчи 
бўлиб келиши ва қисман бириктиришга ёрдам бериши, боғланиш- 
ни кучайтириши (тарақ-турук; тарақа-туруқ, тақир-туқур, тақира- 
гуқур, ишқир-шуқур каби; кейинги ҳолда биринчи қисмнинг охир- 
ги бўғинида иккиичи даражали урғунипг ўрни аниқроқ сезилади) 
ва б. Лекин орадагн элемент (-а) бу йўл билан сўз ясаш ҳодиса- 
сшш ўзгартирмайдн.

Такрор сўз ясаш воситаси бўлганда, сўз қўшиш ҳодисаси би- 
лаи ўхшашлик туғдиради (қиёсланг: қуқу (қуш) — Кўксув (жой 
оти); грамматик восита бўлганда эса, аффиксация ҳодисаси би- 
лан яқинлашади. Бундан ўхшашлих, яқинлик структура, маъно, 
функния жиҳатидандир. Қиёсланг: ким-ким келди?—Кимлар кел- 
ди> Қўплик биринчи ҳолда сўз такрори орқали, иккинчи ҳолда 

эса аффпкс орқалн ифодаланган. Бу ҳолат (такрор ёки аффикс 
қўллаш) турли томонлари билан ажралади: баъзан бири иккинчи- 
сигшиг ўрнида қўллаиа олади (лекин стилистик жиҳатдан фарқ- 
ланади: биринчиси жоили — сўзлашув ҳолатига мос келади), баъ- 
зан ҳар иккаласи бир момеитда, бир конструкцияда қўлланади 
(кучайтирув: умуман, бир маънонинг икки восита билан, қайтадан 
икки марта ифодалаииши, экспрессия, кучайтириш, ошириш функ- 
циясинн бажаради), баъзан уларни алмаштириб бўлмайди. (-■ '

Бу қадимги йўл билан ҳосил қилинган сўзлар (-ча: -чув — шов- 
' қин маъносида, ба: -бу — бу ҳам шовқин-сурон маъносида) жонли

сўзлашув стилини билдириб туради ва тақлид сўзлардан ясашда,. 
кўпинча, эмоционал тусга эга бўлади: Бундай ясалишнинг бобо&. 
каби кўринишларида қисмлар жуда бирикиб кетган, ўрнига қараб, 
одатдагича, аффикслар қам қабул қилади.

Бундай йўл билан ясаш бир қанча кўринишларга эга:
1. Тақлид сўз иккиланиб, шу товуш билан характерланадиган 

предметнинг номи қосил бўлади: предмет, ҳодиса овоз белгиси — 
шуни кўрсатувчи сўз орқали аталади. Мисоллар: шақша^ (қуш- 
нинг номи. Қиёсланг: ола шақшақ, қора шақшақ), қаҳқаҳ (кейин: 
-а аффикси қўшилган: қаҳқаҳа: кулги), бобов (бов +  бов: ит), чу- 
чут (чут+чут: бедана овида ишлатиладиган бир хил предметг 
беданани чақиради), пақпақ (болалар ўйинида), попоп (поппоп: 
тикиш машинаси; оёқ машина, попоп машина ҳам дейилади. Бу 
сўзиииг аслда Попов фамилияси билан боғланган бўлиши ҳам 
мумкин), пат-пат (мотоцикл), бибип (бипбип: автобус), тўқтўқ: 
(қизил иштон: қуш), биёвбиёв (қуш), қуқу (мусича), туту (товуқ)^ 
дудут (дутдут: енгил машина), лик-лик, бир хил кўкат; петрушка). 
Бундай сўзларнинг бир қисми состави сезилмас ҳолга келган 
(кўпинча фонетик ўзгариш натижасида: соддаланиш). Масалан, 
чумчуқ сўзи аслда — этимологик жиҳатдан — чип-чип мимемаск 
билан боғланади.

Бу типда сифат ҳам ясалади. Мисоллар: шиқшиқ тугма (пис- 
пис тугма ҳам дейилади; бу комплекс — бир қўшма от), чақчақ, 
одам (қувноқ одам: қиёсланг: чақчақа юлдуз: лекин бу чақнамоқ 
билан боғлиқ, асли товушга тақлид сўз билан эмас, балки образ- 
г а — ҳолатга тақлид сўз билан алоқадор), липлип чироқ (қадимги 
қора чироқ).

Товуш белгиси орқали аташ баъзан такрорсиз ҳам бўлади' 
(ба — қўй, мў — сигир, миёв — мушук каби), демак, бобов типида- 
ги ясалишларда шунинг иккиланишини кўрамиз (миёв-миёв, бов- 
бов) .

2. От иккиланиб, шу сўз ифодалаган предмет билан боғланган 
ўйин иомини (болалар ўйини) ҳосил қилади. Масалан, отот 
(кўпинча отот— акам формасида қўлланади, ўғил болалар ўйи- 
ии), хола-хола (холахолакам; қиз болалар ўйини). Болалар нут- 
қидаги бу ясалишга аналогия билан, шу моделда, ҳосил қилингаи 
янги ўйин номлари (болалар нутқида, ўйиннинг ўзи ҳам анало-гия 
билаи яратилган); кино-кино, боғча-боғча, такси-такси, доктор- 
доктор, машина-машина.

Бу ясалишда ҳам такрорнинг ўз маъноси бор: ўйиннинг номи- 
ни отнинг ўзи кўрсатади, иккиланиш эса бу ўйиннинг икки томон. 
билан (уларнинг шунга боғлиқ бўлган ҳаракатни навбатма-навбат 
бажариши билан) боғлиқ эканлигини билдиради, демак, бу ўрин- 
да ҳам ҳаракатнинг такрорини ифодалаш ҳодисасини кўрамиз„ 
Қиёсланг: олмошнинг иккиланиши орқали ясалган манман сўзи- 
да ҳам такрорланиш маъноси бор.

3. Феълнинг такрорлаииши (тур-тур: подъём — туриш) кўчиш 
орқали процесс нсми ҳосил қилганда ҳам шу ҳодисани кўрамиз:

қоч-қоч (цочиш), қув-қув (қувиш) кабиГБундай продесс номи шу 
ҳаракат учун характерли бўлган товушнн билдирадиган тақлид 
сўзни иккилаш орқали ҳам ясалади: қарс-қурс, қасир-қусур (қар- 
сир-қурсир), қасир-қусир (қарсир-қурсир). Бу йўл билан сифат 
ҳам ясалади (шатир-шутур товушлар каби).

4. Уқтин-ўқтин (қараб қўйди), вақт-вақт (у вақти-взқти билан 
келиб туради) каби ясалишларда, равиш ясашда ҳам, сўз такро- 
ринииг маълум вазифаси бор.

Жуфт сўзлар структурасига кўра иккиланиш йўли билан яеал- 
ган сўзларга анча ўхшаса ҳам, аниқловчилик типидаги қўшма сўз- 
лардан бир қанча томондари билан ажралиб туради:

1. Жуфт сўзнинг компонентлари орасидаги грамматик алоқаг 
боғланиш, аслда, тенгланиш бўлиб (қиёсланг: тоғ-тош: тоғу тош, 
тоғ ва тош), аниқловчили қўшма сўзларда тобеланишдир.

2. Аниқловчили қўшма сўзда компонентларнинг тартиби, одат- 
да, грамматик роль ўйнайди: уларнинг бир моделнинг ўз доираси- 
да ўрин алмаштириши грамматик ҳолатнн ўзгартиради (масалан„ 
ош қовоқ;уршқловчи +аниқланмиш— қовоқ ош: аниқловчи +  аниқ- 
ланмиш); жуфт сўзларда эса бу ҳодиса учрамайди (ушшг компо- 
нентлари грамматик жиҳатдан бир хил ҳолатда бўлади): жуфт 
сўзларда баъзан компонентлар грамматик ва семантик ҳолатлар- 
ни сақлаган ҳолда ўрин алмаштира оладилар (гўшт-ёғ — ёғ-гўшт 
каби). Уларнинг ўрин алмаштиришлари мумкин бўлмаса, унинг 
сабаби семантик ё бошқа характерда бўлади, лекин ғрамматик 
характерда бўлмайди.

3. Урғу жиҳатидан ҳам фарқланади: охиргидак бошқа компо- 
нентда иккинчи даражали урғунинг бўлиш ҳолати кўпроқ жуфт 
сўзда учрайди (қиёсланг: қовун полиз — қовун-тарвуз). Умуман, 
фонетик бирикиш, зичлик, яхлитланиш нисбатан жуфт сўзда куч- 
сиз бўлади.

4. Компонентларникг материал-категориал тури жиҳатидан 
ҳам фарқланади: жуфт сўзнинг компонентлари сўз туркуми жиҳа- 
тидан, одатда, бир хил бўлади: от +  от (ёкн от вазифасида қўллан- 
ган бошқа сўз), сифат+сифат каби.

5. Компонентларнинг ҳар жиҳатдан бирнкиши — пайванд бўлиб 
кетишисжуфт сўзлардагига қараганда «аниқловчили қўшма сўз»- 
ларда кучли. Жуфт сўзнинг ксмпонентларн сўз ўзгартувчи аффикс- 
ларни айрим-айрим олиш ҳолатига ҳам эга (ота-онаси; отаси-она- 
си). Баъзи типларда бу аффикснинг ҳар икки компонентга айрим- 
айрим қўшилиши шарт. Бу билан у қисмларнииг нисбатан айрим- 
лиги кучаяди.

Баъзи ҳолларда бу формадаги комплекс «аниқловчили қўшма 
сўз» ҳам, жуфт сўз ҳам бўлиши мумкин. Бу семантик, контекстуал 
ва интонанион хусусиятларга қараб аниқланади. Мисоллар: 
1. Куёв ўғил (Сени куёв ўғил қиламиз (Фозил Иўлдош): Угилдеб 
кабул қилинган куёв (аниқловчили қўшма сўз) куёв-ўғил (жуфт 
сўз). 2. Жўжа хўроз (кичик хўроз) — жўжа-хўроз (жуфт сўз). 
3. Тун кеча (ярим кеча, қороиғи кеча: аниқловчили қўшма сўз) —

туи-кеча (жуфт сўз), қора сариқ (аниқловчили қўшма сўз: қора 
оттенкага эга бўлган сариқ ранг) — қора-сариқ (жуфт сўз). Қиёс- 
ланг: қўйиб-қўйиб комплекси: 1) редупликация (ҳаракатиинг так- 
рори ёки узоқ давом этиши маъкосини билдиради); 2) аналитик 
феъл: ҳаракатгшнг ўринсиз бажарилганлигини — бажарилмаслиги 
керак бўлган ишнинг бажарилганлигини билдиради.

Жуфт сўзлар турли сабаблар (кўпинча, фонетик ўзгаришлар- 
нинг татэсири) билан соддаланиш ҳодисасига учраши ҳам мум- 
кин: аччуқ-чучук (юқорида анализ қилинган) — салат, оға-ини 
(жуфт сўз) оғайни, ошиқмашиқ (шарнир, эшик-ромларнинг шап- 
нири), о:шиқ-ма:шуқ (севишганлар: жуфт сўз). Ошиқ-машиқ 
комплекси ташқи тог.юндан ўзгаргач такрорга ўхшайди (ошкқ- 
мошиқ: ҳайвоннииг суягидаги ошиқ-мошиқ: товуш орттириб так- 
рорлаш: ўрик-мўрик каби). 0:шиқ-ма:шуқ комплексининг фонетик 
ўзгариши билаи туғилган формаси аналогия йўли билан сўз так- 
рррига ўхшаб қолгаи: овоз-мовоз (овоз-повоз) — ошиқ-мошиқ. 
Демак, бу ўринда унлининг ўз узунлигини йўқотиши компонент- 
ларнинг зичроқ бирикишига ёрдам берган, фонетик ўзгариш, ҳар 
хиллик, семантик днфференцнация учун хизмат қилган (онииқ- 
мапиуқ: еевишганлар, ошиқ-маишқ: шарнир). Қиёсланг: оғиз- 
моғиз — оғизма-оғиз (аналогня бўйича ўзгариш).

Жуфт сўзлар — копулятив тнпдаги қўшма сўзлар — деярли 
ҳамма сўз туркумига хос, лекин у от, сифат ва равиш туркумла- 
рнда кўп учрайди: ота-она, кирим-чиқим, бориш-келиш, эрта-кеч, 
ер-кўк, оқ-қора раиг (оқ қора ранг комплекси бошқа), паст-баланд 
гаплар юқори-қуйи гаплар (ҳар хил, яхши-ёмои гаплар), беш- 
олти, ўттиз-қирқ ва б. Феъллар ўқиди-ташлади типида жуфт фор- 
,мага эга бўлганда, кейннги элемент модификаторлнк ролинм ўй- 
намди: у сўзнинг аиалитик формасига тўғри келади, лекин ҳар 
икки элемент бир хил формада бўлади: ўқиди-ташлади, ўқийсан- 
ташлайсан, айтдинг-қўйдииг каби. Бундай комплексда иккинчи 
компонент вазифасида қўллаиадиган элементлар саноқлмдир 
(тснила, чиқ, қол, қўй ва б.).

Жуфт сўзларнинг асосий семантик хусусияти умумлаштириш, 
жамликни билдиришднр. Жуфтлашиш шу талаб натижасида ке- 
либ чиққан. Мисоллар: олма-ўрик (ҳўл мевалар), жийда-майиз 
(қуруқ мевалар). Демак, шу турдаги ҳамма предметларнинг жа- 
миии билдирувчи жинс оти ҳосил бўлади. Қиёсланг: у уйга кириб 
чиқди: кириб чпқмоқ — кириш ва чиқиш ҳаракатларининг умумий 
номи, яна: бориш-келиш: алоқа, муносабат.

Жуфт сўзларнинг компонентлари ўз характерига кўра ҳар хил 
бўлади. 1. Ҳар икки злемент ҳам якка ҳолда айрим маъно бера 
оладиган мустақил сўз бўлади: соч-соқол, ош-сув, ер-сув, ер-кўк, 
кўл-оёқ, бош-оёқ, ўпка-жигар ва б. 2. Бир элемент (одатда кейин- 
гиси) бугунги тилда айрим қўлланмайди, якка ҳолда маъно бер- 
майди: идиш-оёқ, кийим-кечак, кўча-кўй, бозор-ўчар ва б. Булар- 
нинг кейинги элементи ҳам аслда мустақил сўз бўлган: у ё эски- 
риб-, истеъмолдан чиққан, ё бошқа тилдан олинган сўз бўлади.

3. Ҳар икки элемснт ҳам якка ҳолда қўллапмайди, фақат жуфт- 
лашпб келади: икир-чикир, ғиди-биди, чиртин-пиртин каби. Бу- 
ларнинг асли этпмологик анализ орқалигипа аниқланади.

Биринчи тур («мустақил сўз +  мустақил сўз»)нйнг компонент- 
лари семаитик жиҳатдан бир неча хил бўладк: 1. Бир турдаги, 
яқин предметларнииг номлари (умумаи, шу семантик характерда- 
ги икки сўз): мспи-гурунч, арпа-буғдой, қош-қовоқ, цоьи-куз, олтин- 
кумуш, қовун-тарвуз каби. 2. Синоним сўзлар: куч-қувват, аста- 
секин, кгкса-қари каби. 3. .Бутуи ва бўлак, умум ва конкрет қисм 
номларй: ой-кун, вақт-соат, тоғ-тош каби. 4. Антоним сўзлар: кеча- 
киндуз, яхши-ёмон, катта-кичик, келиш-кетиш, ёш-қари, баланд- 
паст каби.
у Умумлаштириш, жамлаш маъносини ифсдалаш жуфтлашиш- 

1-шнг асосий семантик белгисидир. (Қиёсланг: яхши-ёмон: ҳамма 
маъносида — жамловчи от); одатда, компонентларнинг маънолари 
асосида яиги маъно кслиб чиқади: оғиз-бурун, лаб-лунж, тиш- 
тирноқ; кўз-қулоқ (кўз-қулоқ бўлиб турмоқ: қараб-— қўриқлаб 
турмоқ) ва б. Бунда доим маънонинг кеигайиши шарт эмас. Де- 
мак, жуфт сўзларда: 1. Маъно кенгаяди: жуфт сўзиинг маъиосп 
компонентларнинг семантик жамлигидан, суммасидан кенг бўла- 
ди. Масалан, қозон-товоқ (шуларнипг атрофидаги, шулар билап 
боғлангаи предметларни ҳам ўз ичига олади: лагаи, коса, қошиқ, 
чўмич, капкир ва б.). 2. Маъио кенгаймайди, лекин умумлашиш, 
жамлик ифодалаиади: ҳар икки қнсмдан аиглашилган предмет- 
ларнинг умумий номи келиб чиқади. Масалак, ота-она (қиёсланг: 
рус тилида: отед и мать: родители), ака-ука, тун-кун, («сутки», 
бир сутка). Булар — кеигайиш, умумлашиш — жуфт сўзлариинг 
умумий семантик хусусиятидир. Умумлаштириш хусусияти бирип- 
чн ҳолатда (маъно кенганганда) ҳам сақланади. Бу маъпо турли 
-айримликларга, оттенкаларга эга бўладн/. Масалан, предметлар- 
нинг умумлашган номи (жинс оти), ҳара^гйтларнииг умумлашгап 
номи (бориш-келиш, олиш-бериш, қўйиш-чиқши, уриш-сўкиш 
каби) ва б. Сонлар жуфтлашганда, ундаги умумлик чама, тах- 
мин, ноаниқлик мазмунлари билан боғланади: уч-тўрт, ўн-ўн беш, 
йигирма-ўттиз каби. Аста-секин, куч-қувват, кекса-қари типидаги 
жуфтлик (синонимик жуфтлик) компонентларнинг семаитик жи- 
ҳатдан бир-бирини изоҳлаши, кучайтириш характерида бўладн, 
стплистик роль ўйнайдп; антонимик жуфтлашиш (яхши-ёмон, 
■катта-кичик, ёш-қари), одатда, умумлаштириш хусусиятига эга 
бўлади.

Жуфт сўзнииг составидаги элементларпииг, компонентларнииг, 
ўримлашуви — тартиби, одатда, шундай ҳолатларга асослапади:

1. Кам бўғинли, состави қисқа компонеит аввал келади: соч- 
соқол, эр-хотин, чол-кампир, мош-гурич, тош-тарози, тахта-ў қ̂лоғи, 
қўй-қўзи ва б. Бу тартиб сўзда урғунинг охирги бўгинда бўлиши 
билаи боғлиқ.

2. Бўғин сони бир хил бўлса, унли товуш билан бошланадигаг: 
компонент аввал келади (талаффузга осон): ош-нон, ош-сув, ўтин-

кўмир, ўйии-кулги, эшик-дераза, олтин-кумуш, ота-бола, аччиқ- 
чучук ва б.

Ҳар икки компонент ҳам ундош товуш билан бошланган бўл- 
са, спирант ёки жарангли портловчи товуш билан бошланадиганп 
аввал келади: сигир-бузоқ, сўроқ-жавоб, сан-ман (иккаласи сан- 
манга боришди), савзи-пиёз, бош-қош (у тўйда бош-қош бўлиб 
турди) ва б.

Бу қоидалар асосий ҳолатви кўрсатади: айрим жуфт сўзларда 
бундаи бошқача кўринишларга ҳам дуч келамизг .Масалан, ўғил- 
қиз: кам бўғинли компонент кейинги ўринда келган. Бундай ҳол- 
ларда ҳуйидагиларни ҳам эътиборга олиш зарур бўлади: 1. Асо- 
,сий ҳоидага мувофиҳ кейинги ўринда келиши лозим бўлган айрим 
компонентлар семантик хусусиятига, аҳамиятига, предмет, ҳоди- 
са-воқеалар орасидаги логик изчилликка ва шу каби ҳолатларга 
кўра биринчи ўринда келади: хотин-қиз, ўғил-қиз, олма-нок, нина- 
ип, йигит-қиз, юмалОқ-ясси, ўтин-чўп, эрта-кеч, йиқила-қўпа, 
секин-аста (аста-секин формаси билан бирга, буиинг аксн ҳам 
бор. Қиёсланг: фонетик ўзгариш билан боғланган соддаланиш 
натижасида аналогиянинг иштироки билан бу жуфт сўздан секина- 
сига равиши туғилган: секин-аста — секинасига), ейиш-ичиш, 
қовун-узум ва б. Бу ҳол компонентлари асосий ҳоидага мувофик 
ҳолда ўринлашган жуфт сўзларда ҳам роль ўйнаган бўлиши мум- 
кин (чол-кампир, тиниб-тинчиб, аввал-кейин, олдин-кетин, бирин- 
кетин каби). Яна: ой-кун, тоғ-тош, савдо-сотиқ каби жуфтларда 
«умум-ҳисм» (умум тушунчанинг бир қисмини билдирадиган ком- 
понентнинг кейин келиши: «кенг-тор») тарзидаги ҳолат ҳам аҳа- 
миятга эга бўла олади. 2. Аҳамияти бир хил ёки шунга яҳин бўл- 
ганда, тартиб жуда ҳам боғлиҳ бўлмайди: баъзан инверсия билан 
ҳам ҳўллана Оеради: гўшт-ёғ ва ёғ-гўшт, хас-чўп ва чўп-хас, $ўл- 
оёқ ва оёқ-қўл. 3. Ундош товуш билан бошланадигаи элементнинг 
аввал келиши ҳам учраб ҳолади: кўйлак-иштон, қовун-узум каби. 
4. Тартибда ҳар хилликнинг бўлиши баъзан диалектал хусусият- 
лар, шева фарҳлари бклан боғланган бўладн: қайнона-келин 
(Тошкент) ва келин-қайнона (Фарғона). 5. Аниҳ тушуниладигав 
(маъноси аииҳ бўлган) сўз тушунилмайдиган сўздан ёкг|риустакил 
ҳўлланадиган сўз бундай ҳўллана олмайдиган сўздан 'ёки кўп 
ҳўллаиадиган сўз оз ҳўлланадиган, кам уҳиладиган, аник тушу- 
нилмайдиган сўздан аввал келади: кўча-кўй, темир-терсак, катта- 
калон. Қиёслаиг: ўт-ўлан жуфти бугунги тилда шу типга тўғри 
келади (ўлан ҳозирги замои адабий тилида ўт маъносида қўллан- 
майди), лекин унинг элемеитлари аслда бўғин сонн кам бўлгак 
компонентнинг аввал келиши ҳолатига кўра ўринлашган: эскн 
ўзбек тилида ҳўл, нам сўзи маъносида ўл сўзи, ўт маъиосида ўланг 
сўзи ишлатилади, демак, ўт-ўлан аслда синонимик характердагп 
жуфт сўздир (ўлан: ўл +  анг). 6. Сонларнинг жуфтлашиши айрим 
хусусиятга эга: улар изчиллик билан, кичикдан каттага— паст- 
дан юқорига бориш йўли билан жуфтлашиб, компонентлар шу 
асосда ўринлашади: а) якка сонларнинг бирикиши: бирдан ўнга-

чъ бўлган сонлар кетма-кет, орадаги сонни қолдирмай — «сакраб 
ўтмай» жуфтлашади (бир-икки, уч-тўрт, етти-саккиз), лекин беш 
ва ўн (нкки беш) ҳам жуфтлаша олади: беш-ўн киши (камайти- 
риб кўрсатиш), паст қараш каби маъноларни бериш учун беш- 
тўрт каби формада ишлатиш ҳам учрайди: диалектал форма: 
б) йирик бўлакларнинг бирикиши (ўи-ўн беш, йигирма-ўттиз, 
кирк-зллик, икки юз-уч юз каби): биринчи ўнликда унинг ярми 
(беш) билан бирикиш (ўн-ўн беш) одатдаги ҳол, лекин дастлабки 
икки ўнликнинг қўшилиши (ўн-йигирма) жуда кам учрайди; ун- 
дан кейингилари ўнликлар тартибида, бирдан ўнгача бўлган сон- 
лар тартибига ўхшаш, қўшила боради (ўттиз-қирк, саксон-тўксон 
каби); ундан кейин юз-икки юз, уч юз-тўрт юз ва б. Кейинги 
ҳолатда юз, минг каби сўзлар ҳар бир компонент билан бирга так- 
рорланиб келади (беш юз-олти юз қиёсланг: беш-олти юз),  шу- 
нингдек, бундай ўринларда улар қўлланмай қолади ҳам (беш-олти 
минг, қиёсланг: беш минг-олти минг). Бундай айримликлар их- 
чамликка интилиш (жуфт сўз — бир сўз: унинг «кенгайиши» кўп 
жиҳатдан ноқулай), стилистик талаб каби ҳодисалар билан 
■боғлиқ.

Жуфт сўзлардаги компонентларнинг ўзаро фонетик муносаба- 
тида шундай ҳодисани кўрамиз: уларнинг бир турида бир-бирига 
оҳангдош бўлиш — қофияланиш тснденцияси бор.^Бунинг натижа- 
сида компонентларда фонетик ўзгариш юз беригии ҳам мумкин: 
бир элементнинг фонетик ўзгариши фонетик ҳолатга мослашиш- 
дан туғилади. Масалан, эски-туски (эски-тўзги: иккинчи компо- 
нент аслида тўз феъли билан боғлиқ), босар-тусар (босар-турар: у 
босар-тусарини билмай қолди), ясаниб-тусаниб: ясан-тусан (ясан- 
тузан: у ёқ-бу ёғини тузатмоқ; бежамоқ), телик-тешик (асли: 
тилик-тешик)и унлиси э унлиеига ўтган (қумлий-шумлий, қувлик- 
шумлик: қув-айёр, баъзан шумлий-қумлий формасида ҳам қўлла- 
нади). Бундай фонетик яқинлик, ўзгариш маълум ўриилардагина 
учрайди (қиёсланг: оғиз-бурун, опа-сингил, қулоқ-чакка, сигир- 
бузоқ каби жуфтлашишларда бошқа ҳолни кўрамиз). Бу ҳодиса 
уларда фонетик бутунлик, бир сўз сифатида бўлиш хусусиятини 
кучайтиради. Фонетик ўзгариш, одатда, иккинчи компонентнинг 
биринчисига мослашиши тусида бўлади. Бу ўзгариш натижасида 
шу элементнинг (ўзгарган элемеитнинг) мустақил сўзлик ҳолати 
хиралашади, баъзан сезилмас ҳолга келади — соддаланиш юз 
беради. Жуфт сўзнинг компонентлари орасида бундан бошқача 
фонетик ўзгаришлар ҳам учрайди: қисқаришга интилиш, чегара 
товушларнинг ўзаро таъсири (сан-ман— сам-ман: улар қизишиб 
кетиб, сан-манга боришди), бўғин структурасидаги ўзгариш (қўл- 
оёқ: қў-ло-ёқ) каби. Лекин бундай ўзгаришлариинг ҳаммаси жуфт 
сўзгагина хос эмас. Қиёсланг: буйтма-бундай этма (халқ достон- 
ларида), қор оқ (эга +  кесим: қо-роқ: одатда тезроқ темпдаги 
нутқда; яна: сут оқ, от оқ) каби.

Тилнинг умумий ривожланишини лгуфт сўзларда ҳам кўрамиз: 
г'енерал-майор, мактаб-интернат, вагон-ресторан, русча-ўзбекча

(луғат), ҳарбий-денгиз (флоти) каби жуфтлар тилни бойитуичм 
янги ҳодисалар бўлиб, булар рус тилидан олингап (генерал-майор 
каби), рус тилидан калька килинган (Совет-Чехословакия дўстли- 
ги каби). Рус тилидаги бундай жуфтлар турли тнпда бўлиб, улар- 
ўзбек тилида ҳам шу ҳолни сақлайди; баъзан комплскспииг семан- 
тик хусусиятига мос равишда аниқловчи +  агшқлаимиш модслн.та 
берилади. Масалан, член-корреспондгнт: корреспондент аъзо, 
самолёт-бомбардировишк: бомбардймончи самолёт, дом-музгй: 
музей дом, уй каби. Завод-фабрика типидаги жуфт сўзлар рус 
тилидаи олинган сўзлар асосида яратилган нисбатан янги жу([>т 
сўзларднр.

Конверсия

Бир лексик-грамматик категориядаги сўз бошқа категорияда- 
ги сўз ўрнида қўлланиши қам мумкик. Масалан, ишлаган тшилао 
мақолидаги ишлаган сўзи аслда феълнинг сифатдош формаси 
бўлиб, бу ўринда от каби қўлланган (ишлагаи одам маъпосида: 
ишлаган — аииқловчк, одам — аниқланмиш). Бундаги ўзглриш 
аниқловчи фупкциясидаги сифатдошнинг аниқланмиш бўлакнииг 
фуикциясиии (аниқланмиш қўлланмаганда) ўз устига олишидан- 
гина иборат змас, балки бунда фупкция ўзгаришидаи бошқа ҳам 
семантик-грамматик ўзгаришлар юз беради^-Бу ўзгаришлар кў- 
чишнинг маълум шароитлари, категориал бошқалик (сўз туркумн- 
нинг бошқа бўлиши) билан боғлаиган бўлиб, шуларнинг хусусият- 
ларидан кслиб чиқади.

Конверсияда: категориал ўзгариш юз берадм: сўз туркуми ўз- 
гаради (бир каттанинг гапига кир, бир кичикнинг мақолида кат- 
та, кичик сифатлари от ўрнида қўлланган), шу билан боглнқ 
равишда сўзнииг синтактик ҳолати ҳам ўзгаради: кўчган сўз ав- 
валги сиитактик функциясини қолдириб, бошқа — кейинги туркум- 
нинг фуикциясини бажаради (катта одам: аниқловчи +  аниқлан- 
миш, каттанинг— қаратқич: зиди у от бажарадиган вазифаларда 
келади), демак, унииг сиптактик қуршови — қапдай сўзлар билан 
бирикиш ҳолати — ҳам ўзгаради (эга бўлиб, кесим билан бирнка- 
ди; қаратқич бўлиб, қаралмиш билан бирикади ва б.); формал- 
морфологик хусусияти ҳам ўзгаради (катта одам: «катта» бўлагн 
формал жиҳатдан ўзгармайди: сўз ўзгартувчи аффиксларни қабул 
қилмайди; каттанинг: отлар каби кўплик, эгалик ва келишик аф- 
фиксларини олиб ўзгаради); маъкода ҳам ўргш билан ўзгариш 
бўлади (каттанинг — торайган: катта скфати турлн маъкодаги 
отлар билан бирика олади: катта одам, катта от, катта ковун, 
катта ариц, катта гилам ва б.— каттанинг — фақат одам маъгюсн 
билан боғлиқ). Англашиладики, бир лексик-грамматик категория- 
даги сўзгшнг бошқа категорпяга ўтиши сўз ясашнинг, янги сўз 
ҳосил қилшшшнг "бир кўринишиднр. Бу морфологик-синтактик йўл 
билан сўз ясашдир^Бунда сўзнинг туркуми ўзгарадиў"бу ўзгариш, 
одатда, контекстда — сннтактик ҳолатнинг, гап ва сўз бирикма-

46

www.ziyouz.com kutubxonasi



ларининг кучи билан юзага келади. Ьунда коиверсия (кўчиш — 
кўчириш) маълум бир аиик ҳодисанниг поми деб қаралади: сўз- 
пнмг ўз формасиии ўзгартмаган ҳолда бошқа туркум вазифасида 
қўлланиши.

Конверсия йўли билан сўз ясаш ҳодисасинкнг умумий хусуси- 
ятларини кўриб ўтамиз.

1. Кўчиришдаги моҳиятнннг сўз туркумшш ўзгартириш харак- 
герида бўлиши бу ҳодисанинг ташқи ясалиш тўсида эканлигини 
кўрсатади. Лекин бу кўчкш бир ҳодисанииг аввалги ҳолатшш 
тамоман қолдирнб, бошқа ҳолатга ўтиши — айланиши характери- 
да эмас, балки аввалги ҳолати турган ҳолда янги ҳолатга ҳам эга 
бўлишдир: бир сўз икки сўзга айланади. Демак, бу аслда кучиш 
эмас, балки бир томоидан қараганимизда, <дшчгайиш»дир(уШуига 
кўра кўчиш, ўтиш, ўзгариш каби термикларнииг ҳеч қайсиси бу 
ҳодисани тўла акс эттирмайдк. Англашиладики, бундай ясашшшг 
нисбатан кенг маъмода қўлланган конверсия («ўзгариш», «ўтмш», 
«айланиш») термиии билан аталиши шартли характерга эгадир.

Сўзиииг бир лексик-грамматик категориядаи (бир туркумд.чп) 
бошқа лексик-грамматик категорияга (бошқа туркумга) кўчпшн — 
катег-ориал кўчиш — умуман, кўчншшшг бир кўринишидир. Бун- 
дай кўчиришнннг бошқа йўллари ҳам бор. Масалан, коиверсия 
аффикс орқали юзага келиши ҳам мумкии (чпп — феъл, чоп-иқ — 
от: аффиксацня йўли билан кўчириш: бунда конверсияиинг восн- 
таси аффиксдир). Кўчиш сўзи бир сўз туркумининг ўз ичидагн 
турли «айланишлар»га нисбатаи ҳам қўллапади: атоқли отшшг 
турдош отга кўчиши, отдан ясалган иисбий сифатнинг кўчма маъ- 
иода қўлланиш билан аслий сифатга ўтиши (ширали овоз, олов- 
ли йиллар каби). Хуллас, коиверсия термшш сўзиинг ўз формаси- 
ни ўзгартмаган ҳолдаги категориал кўчиши. маъиосига хослапган. ,

Конверсия натижасида туғилгаД”грамматнк сшшшшиянТГ ба”'1ъ 
зан фонетик восита, лексик ургу орқали фарқлаш ҳодисаси ҳам 
учраб қолади. Масалаи, урғуиинг ўрнини кўчириш орқали рашпп- 
гшиг ташқи шакллашшш: янгй — сифат,— яиги — равиш; эидй 
(энди чўмилишга борамиз) — эиди (Келпн кир ювишга энди 
киришган зди, эшикдан опаси кириб келди.).

2. -Кўчишиииг асли синтактик шароит — синтактик ҳолатпипг 
кучи билан боғлиқ бўлса ҳам, бу ҳодиса маъно ва бошқа томон- 
лар билап ҳам алоқадор. Шунингдек, синтактик ҳолатнинг ўзи . у  
ҳали бутунлай бошқа категорияга ўтишпи билдирмайди (демак, 
бунда белгилар комплекси бор). Нлғср, қаҳрамон, мард, ялқов, 
касал каби сўзлар бугунги тилда сиитактик ҳолатдан - -  грамматлк 
алоқа орқали бирикишдан ташқари ҳам деярлик от каби қўлла- 
пиш хусусиятига эга бўлиб қолгак.

Кўчиш семантик ўзгаришнинг — маъно тараққиётиникг пати- 
жаси (синтактик ҳолатнинг роли билан бирликда) бўлиб ҳам 
туғилади. Масалан, энди равиши («теперь» маъиосида) ўрни бн- 
лан юклама бўлиб ҳам келади:— Нега э н д и  жўжаларни сўяр 
эканмиз? — деди хотини («Муштум»). Бундаги энди сўз семан-

тик-грамматик хусуснлти билан рус тилидаги же юкламасига 
тўғри келади. Мисолларни қиёсланг: Ёмғир ё м о н  қуйди (ёмон: 
жуда, жуда қаттиқ қуйди). Экспедитор — ў л г у н д а й  дағал 
сдам («Муштум»): ўлгундай: жуда. Охпр сўзи («конец» маъноси- 
да: жонли сўзлашувда ахир формасида ҳам қўлланади), одатда, 
фонетик ўзгаришнинг ёрдами билан (о — а), «ведь», «же» маъно- 
■сидаги юклама бўлкб кела олади: а х и р ,  кеча бориб келди-ку! 
Сенга айтган эди-ку, а х и р!

Мустақил сўзлар семантик ўзгариш ва ажралиш натижасида 
ундовга кўчиши ҳам мумкин. Масалам,— Ке л ,  бир чўлни айланиб 
келай,— деди чол (эртак: кел феъли бу гапда уидов ўрнида).— 
— У боради.— О л а с а н, боради. У ҳеч ҳам бормайди (эртак: ола- 
сан феъли ундов ўрнида).

3. Ясалганликни белгилашнинг умумий қоидаси конверсияда 
ҳам сақланади: ясашга асос бўлган элемент (ясовчи элемент) би- 
дан ясалиб чиққан элемент орасида боғланиш бўлади. Масалан, 
от ўрнида қўлланган қимирлаган сўзи (_қ и ми р л а г а н қир ошар: 
мақол) шу маъно билан боғланган феъл (сифатдош формаси) би- 
лан алоқада. Бу семантик-грамматик алоқа сезилмас ҳолга келса, 
ясалганлик ҳам билинмайди. Бу соддаланишнинг бир кўриниши- 
дир. Масалан, оғир еифати аслда -р аффикси ёрдами билан ҳосил 
қилинган сифатдош формаси бўлган (оғир: оғадигаи. Чоғишти- 
ринг: тарозининг ўнг томони о ғ и р  келди): Архаик чопар сўзи 
(от: хабар келтирувчи) ҳам аслда ўша типдаги сифатдош бўлган 
(чопар: чопадиган— югурадиган, чопувчи): илғор сифати ҳам 
шундай; илға (асли ил +  ға: қиёсланг: олға +  ол-|-ға) феъли билан 
алоқадор бўлиб, бунга -р аффикси қўшилиши натижасида сифат- 
дош формаси ҳосил бўлган, кейин бу сифатдош сифатга кўчган 
(илғор: олдинда, илгарилаб борувчи), у ҳозирги тилда от бўлиб 
ҳам қўлланади. Демак, феъл—»-адъективация (сифатланиш)—>-суб- 
стантивация (отлашиш): ғажир (чўл бургути, асли ғажи+р — 
«ғажийдиган»); ўртар (диалектларда: иссиқ, қайноқ маъносида; 
ўрт—-ўт: олов, ў рт+а+р  — сифатдош); ҳозирги қопқон, сичқон 
отлари ҳам аслда сифатдош: қопағон, билағон сифатлари ҳам 
шундай: буларда бошқариш, равиш билан аниқланиш каби феъл- 
лик белгилари йўқолган. Кўринадики, ўтганликнинг, ясалганлик- 
нинг, сезилмас ҳолга келиши, одатда, деэтимологизация (этимоло- 
гик асосини йўқотиш) ҳодисаси билан боғланади (Бунда энди 
грамматик омонимнягина эмас, лексик омонимия ҳам туғилган). 
Бу алоқа этимологпк анализ йўли билан аниқланади; бугунги тил 
нуқтаи назаридан буларда ясалганлик йўқдир.

4. Конверсия йўли билан боғланиш одатда икки сўзни кўзда 
тутади. Масалан, семнз: 1. С е м и з  одам (сифат; аниқловчи-Ь 
+  аниқланмиш). 2. О з ғ и н  сал илжайди, с е м и з  хаҳолаб қорни- 
ни ушлаб кулди (ким?— семиз, ознин: эга). Баъзан уч сўз кўзда 
тутилади: 1. Я х ш и  одамлар (сифат). 2. Яхшилар (от ўрнида). 
3. Я х ш и  гапирди (равиш вазифасида). Келтирилган мисолларда- 
ги семиз, озғин, яхши сифатлари дастлабки ясовчи (биринчи)

элемеит бўлиб, от ва равиш ўрнида келганлари шундан ҳосил бўл- 
ган (иккинчи) элементдир. Лекин шундай сўзлар ҳам борки, улар- 
■иинг якка ҳолда қайси туркумга кириши аниқ бўлмайди. Маса- 
лаи, иссиқ: сифат (и сси қ  к у н )  ва от (Ш ун д а й  и с с и қ д а  қ а е р га  
кет япсиз? И с с и қ  т аъсир қ и л а д и ) , с о в у қ :  сифат ( с о в у қ  с у в )  ва 
от ( ў ш а  й и ли  ҳ а в о  ём он  к ел и б , ш оли н и  с о  в  у  қ у р д и . С  о в  у  қ д  а  
қ о л га н  ч о р ва  м о л л а р и н и  а с р а б  қ ол и ш  у ч у н  ш ош илинч ч о р а л а р  
к ў р и л д и ) , тўй: от ва феъл, кўч : феъл ва от, ч у қ ур : сифат ва от, 
ёп и қ  (ёп  +  и қ ): сифат (ёп и қ  эш и к ) ва от (отнинг ёп и ғи : отнинг 
устига ёпиладиган материя: попона, покрмвало). Қиёсланг: ё п и қ -  
л и  қ о зо н  ёп и $ л и ги ч а ... иборасида: биринчи ёп и қ  (ёп +  иқ) — от 
(иқ: яоовчи аффикс: ёпиш-беркитиш воситаси бўлган предмет- 
нинг отини ясайди, унга сифат ясовчи -ли  аффикси қўшилган), 
иккинчи ёпиқ (ёп  +  и қ) — сифат (-и қ  аффикси ҳолат сифати ясай- 
ди, унга белги оти ясовчи -л и к  аффикси қўшилган). Бундаги -и қ  
аффикслари омоморфемаларни кўрсатади. Т еш ик  сўзида ҳам шун- 
дай: т еш + и к: от («дьфа», отверствие, -ик: от ясовчи аффикс: на- 
тижа оти .ясайди) ва сифат («дмрявмй», -и к: сифат ясовчи аффикс: 
натижа сифати ясайди). Кўринадики, ясама сўзлардаги омонимлик 
уларнинг аффиксларидаги омонимлик ҳолати билан боғлиқдир. 
Этимологик жиҳатдан боғлиқ бўлган юқоридаги жуфтлар (улар 
полисемиядан вужудга келган омонимлардир) конверсия ҳодиса- 
сини кўрсатмайди: уларнинг икки томонлилиги бошқача харак- 
терга эга. Қиёсланг: зўр сўзи ўзбек тилида сифат бўлиб, у к уч л и  
сўзига тўғри келади ( з ў р  д о р и , з ў р  иш онч; бундан -л и к  аффикси 
орқали белги оти ясалади: з ў р л и к ) . Бу сўз конверсия натижасида 
от каби қўллана олади (п о л в о н л а р н и н г  з ў р и  — ...кучлиси, з ў р -  
л а р  — кучлилар), бироқ з ў р  б и л а н  ( га р д е р о б н и  ў р н и д а н  к у ч  б и л а н  
з ў р ғ а  — з ў р  б и л а н  қ ў зға т д и к ), з ў р  б е р м о қ  (у  чопиш  м у с о б а қ а - 
с и га  з  ў  р  б  е р  и б  т ай ёрлан ди ) каби ўринларда бу сўзнинг от 
бўлиб қўлланиши конверсия ҳодисаси билан боғлиқ эмас ( з ў р  
сўзи этимологик жиҳатдан отдир).

5. Конверсиянинг категориал кўчиш тусида бўлиши унинг грам- 
матик омонимия билан боғланишини кўрсатади. Масалан, қ и зи л  
б а й р о қ  (қ и зи л  — сифат) — қ и з и л л а р  о қ л а р н и  е н гд и л а р  (қ и зи л , 
о қ  — от каби қўлланган).

6. Конверсиядаги морфологик ўзгариш турланмайдиган сўз- 
нинг турланадигак бўлиши — умуман, отга хос бўлган сўз ўзгар- 
тувчи аффиксларни қабул қила олиши ( С е м и з  киш и  — сем и зи , 
сем и зн и , с е м и зга ...) ёки акси: кўрсатилган типда формал жиҳат- 
дан ўзгарадиган сўзнинг бошқа қўшилишда ўзгармас ҳолга ўти- 
ши (т емирни, т ем ирдан... ғиштни, ғиш т дан ...— т е м и р  к а р к а с , 
ғ и ш т  б и н о ) , парадигмасининг бошқалиги (омонимия от билан 
феъл ўртасида бўлганда: от турланади, феъл тусланади) тусида 
бўлади. Демак, бундай ҳолларда фарқловчилик вазифасини син- 
тактик ва семантик ҳолат билан бирга формал ҳолат — парадиг- 
ма ҳам бажаради. (Парадигма — сўз ўзгартиш формаларн систе- 
маси. Масалан, пахт анинг, пахтани, пахт ага, пахт ада, п ахт адан -—.

.турланиш парадигмаси; б о р д и м , б о р д и н г , б о р д и к ...— тусланиш 
парадигмаси).

\ /  7. Конверсиядаги семантик ўзгариш, кўпинча, «торайиш» харак-
терига ҳам эга бўлади. Масалан, яхи ш  ва ём он  сифатлари одам- 
ларнинг ҳам, бошқа жонлиларнинг ҳам, шунингдек, жонсиз пред- 
метларнинг ҳам белгисини кўрсатишга хизмат қилади, лекин от 
ўрнида қўлланганда, одатда, одамгина кўзда тутилади (я х ш и - 
л а р  — яхши одамлар). Аммо ҳамма вақт ҳам шундай ўзгариш 
бўлиши шарт эмас. Масалан, ж он л и лар  (умуман, жонли нарса- 
лар); бунда кўрсатилган типдаги «торайиш» йўқ. Бунда бошқа 
томондан қараганимизда «торайиш» ҳам бор: я хи ш  сифати пред- 
метнинг белгисини билдиради, от ўрнида қўлланганда ҳам белги, 
ҳам предмет маъноларини ўз ичига олади: предметни белгиси ор- 
қали англатади.

8. Конверсиянинг синтактик ҳолат билан алоқаси — контекст 
орқали аниқлаш айниқса субстантивацияда (от бўлмаган сўзнинг 
от ўрнида қўлланишида) яққол кўринади. Масалан, я х ш и  о д а м -  
л а р  — я х ш и л а р : бунда айтилмаган предметнинг одам эканлиги, 
демак, отнинг қўлланмаганлиги аниқ билиниб туради. Лекин кон- 
версияга учраган сифат ва равиш аниқланмиш (қаралмиш) бўлиб 
келганда, бу даражада аниқлик бўлмайди: қўлланмаган отнинг 
қайси сўз эканлиги, маъноси бошқа-бошқа бўлиши ҳам мумкин. 
Мисоллар: О л м а  к ўп : у я х ш и л а р и д а н  т анлаб о л д и  (я х ш и л а -  
ри: олманинг). И ш  о х и р и га  к е л и б  қ о л д и : к ў п и  кетиб, о з и  қ о л -  
д и  (к ў п и , о зи : йшнинг)—■ Ч ол сек и н  с ў з  б о ш л а д и : « О н а н г кса р и б  
қ о л д и , к ўп и  кетиб, о з и  ц о л д и  (к ў п и , о зи : умрнинг бундай ҳол- 
ларда конверсияга учраган сўзнинг маъноси аниқловчи (қарат- 
қич) орқали конкретлаштирилади.

9. Ч и н дан  (у  ч и н д а н  сен и  с е в а д и ) , б и р д а н  ( у  б и р д а н  
к у л и б  ю б о р д и )  каби сўзларнинг келишик формасини олган ва 
олмаган ҳолатлари сўз туркуми жиҳатидан бир хил эмас: чин— 
сифат, от, б и р  — сон. Бу сўзлар чи н дан , б и р д а н  формасида эса 
равишдир: маълум бир келишик формаси билан «қотиб», турла- 
нишнинг умумий парадигмасидан ажралиб, равиш бўлган (лекин 
улар формасини ўзгартмаган ҳолда ҳам равиш каби қўллана ола- 
ди: у  ч и н  га п и р д и : рост гапирди, ёлғон гапирмади; б и р  айтди, 
и к к и  айтди, бунда равишнинг ҳосил бўлиши — сўз туркумининг 
ўзгариши айрим хусусиятга ҳам эга. Қиёсланг: б и р д а н  ё м ғи р  
'уриб б е р д и  (б и р д а н  формаси парадигмадан айрилиб чиққан: 
изоляция) — б о л а  ҳ и с о б л а й  б о ш л а д и : б и р д а н  я р м и н и  о л с а к , 
я р и м  қ о л а д и ;  б  и р г а  у ч н и  қ ў ш с а к , ... у л а р  и к к а л а с и  б и р га  кетди  
(ажралиш йўқ: тўла парадигма). Кўринадики, биз бунда грам- 
матик форманинг лексикализациясини кўрамиз. Қиёсланг: ҳозир- 
ги қи ш и н -ёзи н , эрт а-кечин  каби равишлар -н  ясовчи аффикси ор- 
қали ҳосил бўлган сўз тусидадир, лекин аслда бу -н  келингаккўр- 
саткичи бўлган, демак, $ и ш и н -ёзи н : сўзнинг бир формаси, буфор- 
ма кейинроқ равишга ўтган: қ а р а б :  у  сен и н г с ў з и н гга  қ а р  а б  
к е л га н  эд и . —. . .к ў р а . . (қ а р а .+ б , к ў р + а :  аслда феълнинг равиш-

дош формаси бўлиб, кейинроқ равишга кўчган); я н а  равиши асл- 
да қайтмоқ маъносида эски ён  феълидан — равишдош формаси- 
дан (ё н + а ) ҳосил бўлган (я н а  — цайта-. қ а й т + а ) . Равиш ва ёр- 
дамчиларнинг бу йўл билан ясалиши анчагина учрайди: б и р га  
(биргаликда): аслда б и р  сонининг жўналиш келишиги формаси, 
ёки: б и р  (с о н ) + и к  (феъл ясовчи аффикс) + -а  (равишдош форма- 
си кўрсаткичи) б и р и к а -б и р и га — б и р га  (қиёсланг: з ў р + и қ + а —з ў р и -  
қ а , з ў р и ғ а —з ў р ғ а ) ;  б и л а н — б и р + л а + н  (бир бўлган ҳолда),бош- 
қаттан (бошқа), б у ё н  (бу+ён: томон), бери (б е р у ; б е + р у ,  н а р у , 
и ч к а р у , т аш қару...). Буларнинг кўпида асли билан аниқ алоқани 
сақлаб туриш ҳолати йўқолган: ясалганлик сезилмайди, булар 
соддаланиш ҳодисасига учраган. Демак, о ғи р , з ў р ғ а  каби кўри- 
кишлар энди нутқ ҳодисаси эмас, балки тил ҳодисасидир. Булар 
шу тусда маълум бир туркумга кирадиган сўзлар (о ғи р  — сифат, 
- з ў р ға  — равиш) бўлиб, уларнинг категориал ҳолати нутқ процес- 
сида белгиланмайди. Қиёсланг: я хш и  сўзи тил ҳодисаси тусида —■ 
сифат, унинг от бўлиб келиши нутқ процессида келиб чиқади. 
Демак, унинг бу ҳолати нутқ ҳодисасидир. Қиёсланг: сўз бирик- 
маси (нутқ ҳодисаси) — қўшма сўз (шу моделдаги) тил ҳодисаси.

10. Ясама сўзларда ҳам ички (семаитик), ҳам ташқи (фоне- 
тик) бошқаликнинг бўлиши (тўпла — т ўплам  каби) сабабли улар- 
да ясалганлик дарров ўқилади, конверсияда эса ташқи бошқалик 
ифодаланмайди, шунга кўра бунда ясалмаликнинг сезилиши — 
бунинг аниқлиги ясама сўзлардаги даражада бўлмайди. Ясалиш 
сўзининг етакчи типга (аффиксацияга) нисбатан қўлланиб, шун- 
гагина хосдек бўлиб кетганлиги ҳам бунинг сабабларидан 
биридир.

Айрим сўзларнинг конверсия йўли билан ясалганлиги одатдаги 
ҳол тусига кирган, ўзлашган, умумлашган, бундай ясалмалар 
якка ҳолда ҳам ҳар икки томонни, бу ясалмага асос бўлган — 
ясовчи элементни ва ясалиб чиққан элементни, эслатиб туради 
(я л қ о в , я р а д о р  типидаги сўзлар), буларда синтактик — конструк- 
тал ҳолатнинг роли энди нисбатан кучли эмас, бироқ қ о в у н н и н г  
п и  ш г  а н  и (п и ш га н и . Қиёсланг: п и ш ган  $ о в у н ) ,  б у  и ш н и н г бирон. 
л е к и н и  б о р , ш еки л ли , л е к и н и н и  айт (л е к и н и : зид томонн, 
тўсиқ маъносида; от ўрнида)—Нега?—Н е г а с и н и  кей и н  к ў р а с и з  
(Н е га с и : сабаби маъносида: от ўрнида) каби ўринларда кўчиш- 
нинг кучсизлиги, бунда синтактик-контекстуал ҳолатнинг мак- 
симал роль ўйнаши, бундай кўчишнинг одатдаги — ўзлашган ҳол 
бўлмай, онда-сонда учрайдиган («лекин»и каби) ҳодиса эканлиги 
кўриниб туради. Буларнинг биринчиси узуал кўчиш («одат» 
—«бирор ҳодисанинг одатдаги ҳолати» маъносидаги у з у с  сўзи- 
дан), иккинчиси окказионал кўчиш («тасодифий»—«одатдаги 
қўлланиш тусига кирмаган — узуал бўлмаган» маъносидаги о к -  
к а зи о н а л  сўзидан) ҳисобланади. Баъзи кўринишлар тилнинг маъ- 
лум тараққиёт даврида кўрсатилган ҳолатлар орасида, ўтиш 
процессида бўлади.

Конверсия, лексикани бойитиш воситаларидан бири бўлган бу 
йўл, бир томондан, мустақил сўзнинг ёрдамчи сўзга кўчиши 
характерида бўлади. Масалан, кўпгина кўмакчи феълларнинг шу 
формадаги мустақил феъл билан боғланиши бутунлай йўқолган 
бўлиб, улар сўзнинг аналитик формасини ҳосил қиладиган ёрдам- 
чига айланган: айтиб $ ў й , айтиб б ер , айтиб ю б о р , айтиб чиқ, ай- 
тиб ташла, айтиб тур, айтиб юр, айтиб ц.ол, айтиб ўтир, айтиб ол, 
ва б.; бундай тенденциянинг айрим кўринишлари ёрдамчи отларда 
ҳам учрайди: с у в н и н г  у с т и ,  с у в н и н г ю з и .  У  ў з  у с т и г а  о л га н  
ва зи ф а н и  тўла баж арди . К р р  у с т и д а  т улкининг и зл а р и  қ о л га н  
эди . Китоб у  ст и д  а  и ш лаш  ва б.; иккинчи томондан, бир туркум- 
нинг бошқа туркумга ўтиши мустақил сўзларнинг ўзаро категориал 
кўчиши тусидадир (кўчиш ҳодисаси ундов ва тақлид сўзларда 
ҳам учрайди).

Категориал кўчишда, аффиксациядаги ясалиш принципига 
қиёс қилганимизда, аввалги туркумдаги сўз ясовчи элемент вази- 
фасини, кейинги туркумдаги сўз ясалган элемент (ясалма, мах- 
сул) вазифасини бажаради. Орадаги муносабат сезилиб туради, 
сезилмаган ҳолда эса энди ясалма саналмайди. Масалан, о ғи р  
сифатининг асли о ғм о қ  феълидан (сифатдош формасидан) келиб 
чиҚқани бугунги тил учун жонли ясалиш ҳодисаси эмас, балки 
этимологик текширишдир.

Конверсиянинг сўз ясашда асосий роль ўйнайдиган кўриниш- 
ларйЎубстантивация, адъективация, адвербиализация ва проно- 
м и н ал из ациядир (бул ар ҳар бир сўз тў]рТГўминйнг"ўзПйчида айрИН- 
айрим қаралади).

МОРФОЛОГИЯ

К И Р И Ш

Грамматика тилшунослик фанининг бир қисми бўлиб, у тил- 
нинг грамматик қурилишини текширади. Демак, у сўз ва гапнинг 
ҳар бир тилдаги формал-грамматик томонларини—сўзнинг форма 
ўзгаришларини, сўз қўшишнинг. сўз бкрикмаларининг турли 
кўринишларини, воситаларини ва гапнинг сгруктурасини, типлари- 
ни ўргатади. Лекин грамматика термини тилнинг грамматик қури- 
лиши маъносида ҳам қўлланади Аниқки, бу термин кейинги маъ- 
нода ишлатилганда, грамматика фанининг текшириш объектини 
билдиради.

Ҳар бир тилнннг спецификасини унинг фонетик, лексик ва 
грамматик структуралари акс эттиради. Бу структураларнинг 
ҳаммаси бир бутун системани ҳосил қилади, демак, тилнинг грам- 
матик қурилиши унинг фонетик қурилиши билан ва лексик систе- 
маси билан боғлиқдир: тилнинг ўзаро боғланган бўлакларнинг 
яхлитлигидан иборат бўлиши грамматиканинг фонетика ва лекси- 
кология билан алоқада эканлигини англатиб туради. Қелиб чиқа- 
дики, тилнинг ҳамма томонлари ўзаро боғланган, ўзаро шартлан- 
ган бўлиб, грамматик қурилиш тил системасининг бир қисмидир. 
Грамматика сўзларни шакллантиради, бириктиради, уларнинг 
фикр англатиш воситаси системасидаги вазифасини реализация 
қилади.

Ҳар бир тилнинг грамматик қурилиши маълум нормаларга, 
қонун-қоидаларга эга. Масалан, ўзбек тилида: сифатловчининг 
сифатланмишдан олдин келиши, бунда инверсиянинг бўлмаслиги 
(бундай ўринларда тартибнинг ўзгариши эга-кесим алоқасини ёки 
изоҳланмиш-изоҳловчи муносабатини кўрсатади), қаратқич ва 
қаралмиш дистант ҳолатда бўлганда, одатдаги бўлакнинг аниқ- 
ланмишга қарашли (шунинг аниқловчиси) бўлиши, эргаш гап- 
нинг, кўпинча, бош гапдан ёки бош гапдаги ҳоким (шу эргаш гап- 
ни ўзига қарам қилган) элементдан аввал келиши, қаратқич ва 
қаралмишнинг шахс жиҳатидан мослашиши ва бошқалар. Тил 
орқали фикрлашишда, алоқа-аралашув процессида, нутқда, тил 
материалларидан шу қонун-қоидалар асосида фойдаланилади, бу 
билан тилнинг реализацияси, тилдан фойдаланишнинг коикрет 
кўринишлари, нутқ ҳосил бўлади. Аниқки, тилдан фойдаланиш 
аниқ қоидалар, нормалар асосида бўлади. Бу нормалар тил струк-

турасининг ўзида бор, грамматикада шулар, қоидалар, маълум 
тартибда баён қилинади. Масалан, Б о л а  ю гу р д и . Қ и з  к у й л а д и . 
Б е д а н а  са й р а д и  каби гапларнинг ҳаммаси бир ягона қоида — мо- 
дель асосида тузилган гаплардир.

Кўпгина тилларнинг грамматик қурилишида ўхшашликлар 
бор, лекин, иккинчи томондан, бир оилага кирадиган тилларнинг 
орасида ҳам маълум фарқлар бор. Тилларнинг грамматик қури- 
лишидаги ўхшашлик нисбатан синтаксисда кучли (айниқса, қўш- 
ма гапларнинг структурасида), фарқланиш, ноўхшашлик эса сўз 
формаларида кучлидир.

Грамматика тилнинг грамматик қурилишига хос бўлган қонун- 
қоидаларни, нормаларни тасвирлайди, унинг турли хусусиятлари- 
ни текширади. Мисол учун ўзбек тилининг грамматик қурилиши- 
га доир айрим ҳодисаларни эслаб ўтамиз: эганинг бош келишик- 
да бўлиши, шахс жиҳатидан мосланиш (м ен  б о р а м а н , сен  б о р а -  
са н  каби), сўзларнинг бирикишидаги ички мослик (маънонинг 
бир-бирига тўғри келиши, бундай мослик, умуман, ҳамма тиллар- 
да бўлади: тафаккур қонунлари интернационал характерга эга) — 
мувофиқлик. Масалан, -и н $ и р а  аффиксини олган сўз ҳаракатнинг 
юзага келишидаги «кучсизлик, камлик, нормадан пастлик» маъно- 
сини билдиради, шунга кўра бу сўз семантик жиҳатдан мос равиш- 
да «с а л », с б и р  о з»  сўзлари билан бирика олади (р а н ги  са л  о ц ари н -  
қ и р а д и  каби), -р о қ  аффиксини олган сўз ҳам шундай (с а л  о ц а р -  
га н р о қ  каби), булар «жуда» типидаги кучайтирувчи элемент билан 
қўшила олмайди, чукки ички томони, мазмун тўғри келмайди, 
мослашмайди.

Тилнинг грамматик қурилишининг иормалари, тилнинг лексик 
ва фонетик системаларида бўлганидек, тил тараққиётининг турли 
даврларига кўра ўзгариб, фарқланади ҳам. Баъзи мисолларни 
кўриб ўтамиз: 1. Навоий даври ўзбек тилида, эски ўзбек тилида, 
-р о ц  аффиксининг (юмшоқ вариантда ҳам) асосий хусусияти 
чоғиштириш билан боғланган ортиқлик, қиёс-ортиқлик маъносини 
англатиш бўлган ( ...б а р ч а д и н  я х и ш р о қ д и р  ҳаёт гу л и . Навоий), 
ҳозирги замон ўзбек тилида бу аффикс камликни, белгининг нор- 
.мадан кучсизлигини билдириш билан характерланади (у н д а н  
яхш и : белгининг одатдаги, қиёсдаги, нисбий ортиқлиги, я х ш и р о к :  
сал яхши — ортиқликнинг ўзи одатдагидан, нормадан кучсиз: 
«Незначительно» маъноси). 2. Кесим мажҳул формадаги феъл 
билан ифодаланган бўлса, шу гапнинг эгаси логик объектни (ўша 
феъл кесимдан англашилган ҳаракатнинг объектини) билдиради- 
ган сўз билан ифодаланиб, логик субъект, одатда, ифодаланмай- 
ди, Логик субъектни ифодалаш зарур бўлган ўринларда гапнинг 
конструкцияси пассивдан активга ўтади. Ҳозирги замон ўзбек 
тилида логик субъектни гапнинг пассив конструкциясини ўзгарт- 
май туриб ҳам ифодалашнинг бир неча хил йўллари мавжуд. Бу 
ҳодиса гап структурасининг тараққиётидаги кўринишлардан бири- 
дир. 3. Эски ўзбек тилида - г у  (фонетик вариантлари билан) аффик- 
си ёрдами билан ясалган иш отига -м , -н г каби аффиксларнинг

қўшилиб, шу сўзнинг кесим эканлигини кўрсатиш ҳодисаси ҳам 
учрайди. М ен  к ў р гу м  типида. Гапвинг бундай конструкциясида 
-м, -н г  каби аффикслар предикативлик кўрсаткичи функцияси- 
да келади (демак, эгалик аффикслари билан тусловчи аффикс- 
лар генетик жиҳатдан алоқадор). Бу ҳол ҳозирги замон ўзбек 
тилининг грамматик нормалари доирасига кирмайди. К ў р -  
ги м  к ел д и , к ў р ги н г  к е л д и  типидаги конструкциялар бундан бош- 
ҳачадир.

Даврлар бўйи тилнинг структурасида бўладиган ўзгаришлар 
синтаксисда ҳам, морфологияда ҳам учрайди. Гап конструкция- 
сининг — гапнинг структурал типларининг тил тараққиётидаги 
даврларга нисбатан ҳар хил тусга кира олиши «тил тарихи гап- 
нинг бир қанча таърифини бериши керак» (А. А. Потебня) деган 
фикрни тасдиқлайди. Яна қуйидаги ҳодисаларни чоғиштиринг:
1. Эски ўзбек тилида гапнинг б у  сен и н г (ҳозирги тилда: б у  сени- 
к и ) типидаги конструкцияси ҳам учрайди (ҳозирги тилда қаратқич 
келишиги кўрсаткичи -н и ки  аффикси функциясида қўлланмайди).
2. Эски ўзбек тилида кишилик олмошлари б и р л а н , у ч у н  каби ай- 
рим ёрдамчи элементлар билан биргаликда келганда, одатда, 
қаратқич келишиги формасида бўлган (сен и н г б и р л а н , сен и н г  
у ч у н . Чоғиштиринг: с е н и н гд е к ) . Булар, ҳозирги нормаларга муво- 
фиқ, бош келишикда қўлланади (сен  б и л а н , сен  у ч у н , с е н д е к ) . Бу 
олмошларнинг сўз ўзгартувчи аффикслар олгандаги фонетик ҳола- 
ти ҳам фарққа эга. Эски ўзбек тилида: у л  (бош келишик, бир- 
лик) — а л а р  (бош келишик, кўплик), а н д и н  (чиқиш келишигида), 
а н га  (жўналиш келишигида), а н д а  (ўрин-пайт  келишигида) — 
ҳозирги замон ўзбек тилида: у ,  у л а р , у н д а н , у н га , у н д а . 3. Эски 
ўзбек тилидаги «ва-лекин» типидаги кўриниш бугунги тилда поэ- 
зияда ҳам қўлланмайди (қиёсланг: баъзан «лекин-аммо» форма- 
сида диалектал кўриниш учрайди). 4. Қадимги тилдаги воеита 
келишиги (-« кўрсаткичи билан: к ў з у н  к ў р и б  — кўзи билан кў- 
риб...) бугунги тилда учрамайди. 5. А н и н г б и р л а  я я қ  келм и ш  (эски 
ўзбек тилида) — у  б и л а н  я ё в  к е л га н  (ҳозирги тилда. Қиёсланг: 
ў л ч а к  — ў л ч о в ) . Қиёсланг: бундай ўзгаришлар фонетика соҳасида 
ҳам учрайди: ф у :л о  +  д  (асли тожикчадан) сўзи ҳозирги тилда 
пўлат  тусида бўлиб, бунда ўзгармай қолган, қаттиқ-юмшоқлик 
ҳисобга олинмаса, л  товушигинадир: ф—*п, унлиларнинг узунлиги 
йўқолган: у :—>-ў, о г—*а, д —►т (лекин бунда д-+т  ҳолатида ҳар хил- 
лик бор: пўлат — Аҳмад, қанд — қант).

Тил ҳодисаларининг ҳаракатини, ўзгаришини кўрсатишда -р  
аффикси орқали ҳосил бўлган сифатдошнинг ҳаёт йўли характер- 
лидир. Бу аффикснинг бириктирувчи унлиси эски ўзбек тилида 
лабиал гармониянинг талаби билан туғиладиган (й ў р у р , к ў р у р  
каби) ўринлардагина эмас, қ о л у р , б о р у р  каби, бошқа ҳолларда 
ҳам у  формасида учрайди (лабиал гармонияга бўйсунмаган ҳол- 
лари ҳам бор), бу сифатдош эски ўзбек тилида иш-ҳаракат оти 
бўлиб ҳам қўлланади: к ў з у н г  к ў н гл у м  о л  у  р  ғ  а  м а й л  қ и л са ... 
({Атойи, о л у р ғ а  —  олишга), б а р у р ғ а  (Навоий: боришга, бормоққа)

каби. Ҳезирги ўзбек тилида бу сифатдошнинг унлиси а  формаси- 
да (юрар,. қолар каби), унинг иш оти бўлиб қўлланиши қотган 
ибораларда, мақол, матал, топишмоқ кабилардагина учраб қола- 
ди, баъзан бадиий асарларда поэтик, стилистик хусусиятлар билак 
боғлиқ ҳолда қўлланиб қолади. Ҳозирги тилда бу сифатдош кесим 
функциясида келганда, тахмин, мўлжал, тусмол маъноси билан 
боғланади. Бу модаллик оттенкаси икки хилликка олиб келади:. 
б о р а р  типидаги формалари ҳам аниқлик (боради), ҳам тахмик 
(борса керак) билан боғланади. Натижада, бу типдаги кесимлар 
аниқлик ифодаси учун феълнинг бошқа формаси билан алмашган,, 
-р  формаси тахмин маъноси учун хосланиб қолган. Ҳатто, мақол- 
ларда ҳам бундай алмашиш юз берган «Узбек халқ мақоллари» 
тўпламларининг турли даврлардаги нашрларида ҳам бундай ал- 
маштириш юз берди: бу ҳодиса тилдаги тараққиёт тенденцияси- 
нинг таъсири билан бўлди. Бу сифатдошнинг иш оти бўлиб қўл- 
ланиш функциясининг бир кўриниши ҳозирги тилда феълнинг, асо- 
сан,-ш аффикси билан ясалгац формасига кўчган, мисоллар* 
. . . қ и л у р ғ а  ю з  п о р а  (Саккокий: қилишга)... у ч а р га  (Саккокий: 
у ч а р ғ а  — учишга)... Б у  дам ки м , г у л  $ и л у р  б у л б у л ғ а  алт аф... 
р а қ и б л а р га  қ и л у р  л а ъ л и н г  т абассум  (Атоий: қ и л у р  — қилади)., 
И ш л а га н  т и ш л а р  (... тишлайди). Ҳ а р  ким  эк к а н и н и  ў р а р  
{... экканини ўради). М еҳнат роҳат га е т к а з а р  (.. етказади) 
И ш ч и л а р , у й ғо н , у й ғо н , уй ғо н : С ен га  етишди ў қ у  р г а  зам он  
(Ҳамза). К е л д и  о ч и л у р  ч о ғи н г ( Ҳа мз а ) .  О д а м зо д  бахт ининг 
б и р ги н а  с ен д а  б ў л у р и г а  м у к а м м а л  қ он ди м  (Ҳ. О л и м ж о н ) .

Тилдаги бундай ўзгаришлар жамият тараққиётининг объектиа 
қонунлари асосида, талаб натижасида туғилади. Бу каби ҳодиса- 
ларни, шу билан боғлиқ ҳолда, ҳозирги тилнинг структурасини, 
нормаларини, қонун-қоидаларини тасвирлаш тил фактларига 
тарихий ёндашиш билан боғлиқ. Бундай ёндашиш тил ҳодисалари- 
нинг «туғилиши ва тадрижий тараққиётини кузатиш билан она 
тилининг материал ва формасининг аниқ, тушунарли ва равшан 
бўлишига» (Ф. Энгельс), ҳодисалар орасидаги «тарихий алоқа- 
ларни аниқлашга» (В. И. Ленин) эришиш имконини беради. Бун- 
дай текшириш тилдаги янги ҳодисаларни, тараққиётни аниқлаб 
беради. Масалан, ҳозирги замон ўзбек тилидаги б о л а л а р  ўгқиди- 
л а р  (кесимнинг ҳам, эгага қараб, кўплик кўрсаткичи олиши ҳоди- 
сасининг одатдаги ҳол тусига кириши), Пахт а м а ш и н а л а р д а  териб 
о л и н д и  («Совет Узбекистони». Яна ҳам аниқлик, таъкид учув 
«машина»нинг кўплик формасига кириши), «Эрт ага б о р а м а н  
д е д и  чол  (кўчирма гапли конструкцияда автор гапи кейинги ўрин- 
да бўлганда, кесимнинг эгадан аввал келиши), Б у  й и л  м а ҳ с у л - 
д о р л и к  ў н  процент га ош д и  («Совет Узбекистони». «Процент»нинг 
жўналиш келишиги формасида келиши), Б у  к ў п р и к  ш у  м а ҳ а л л а д а  
я ш о вч и л а р  т омонидан қ у р и л д и  (мажҳул конструкциянинг ривожи) 
каби қўллашлар нисбатан янги ҳодиса бўлиб, булар рус тилининг 
ўзбек тили тараққиётидаги прогрессив ролини кўрсатувчи факт- 
лардандир. Қиёсланг: ўзбек тилининг руе тилидан сўз олиш йўли.

билан бойиши натижасида урғуси охиридан бошқа бўғинга туша- 
диган сўзлар ҳам кириб, урғуда янгилик пайдо бўла бошлади: 
халқнинг маданий савиясининг ошиши билан к о м м ун а , тонна, 
техника, р а д и о , партия, конституция каби сўзлар одатдаги адабий 
урғу нормаси билан айтиладиган бўлди, шу билан бирга, сўзга> 
аффикслар қўшилганда урғунинг кўчиш ҳодисаси бундай сўз- 
ларда бошҳачароқ тус олди, асосий урғунинг ўз ўрнида қолиб, сўз 
охирида иккинчи даражали урғунинг пайдо бўлиши, бош урғу- 
нинг сўз охиригача кўчиб, аввалги бош урғунинг иккикчи даража- 
ли урғуга айланиши каби янги нормалар пайдо бўлди. Ҳозирги 
тилдаги айт инглар (айт ингиз ўрнига. Қиёсланг: ҳ о р м а н гл а р , 
ч о п и н гл а р , чан ги т м ан глар) каби қўллаш, ай т ингизлар  типидаги 
(-и н г + и з + л а р ) қўллашнинг истеъмолдан чиқиши, қўшма от ҳосил 
қилишда аффикссиз бирикиш ( кунжут  ёғ каби) адабий тилнинг 
жонли нутқ билан тобора яҳинлашишини кўрсатади.

Т и л н и н г  г р а м м а т и к  қ у р и л и ш и  ва  т о в у ш т о мо -  
н и н и н г  м у н о с а б а т и .  Умуман, тилнинг ҳар бир ҳодисасге 
унинг, тилнинг товуш томони билан боғлиқ: «Ҳар бир тилнинг 
материяси товушлардир» (К. Маркс, Ф. Энгельс). Ҳар бир грам- 
матик ҳодисанинг товуш билан ифодаланиши грамматиканинг 
фонетика билан муносабатини кўрсатади. Қуйидаги ҳодисаларни, 
қиёсланг: гапнинг характерли белгиларидан бири унинг интонаци- 
он тугалликка эга бўлишидир: сиктагмалардаги ва сўз бирикма- 
ларидаги логик-грамматик бутунлик шу ҳодисага хос интонацион 
бутунликдан ҳам билиниб туради: лексик урғу сўзга фонетик бу- 
тунлик беради; гапда, сўз бирикмаларида пауза ўрнининг ўзгари- 
ши фикрий-грамматик ҳолатнинг бошқалигидан дарак берадис 
сўзларда лексик урғунинг бошқа-бошқа бўғинга тушиши орқалц 
айрим ҳолларда, маълум шароитларда, сўзнинг маъноси, қайск' 
лексик-грамматик категоркяга кириши ва составидаги морфема- 
ларнинг типи дифференциация қилинади (масалан, ц уш ча: урғу- 
си охирги бўғинда бўлганда — от, бундаги -ча  аффикси кичрайтиш 
маъносини билдиради: қ уш ч а: кичик қуш: бу сўзнинг урғуси бош 
бўғинда бўлганда — равиш, бундаги урғусиз -ча  аффикси ўхша- 
тиш маъносини билдиради. Қ уш ч а : қушдек, қуш каби, қуш қадар. 
Демак, бу ўринда лексик урғу орқали от билан равиш фарқлан- 
ган) ва бошқалар. Яна: қ й зги н а  (урғуси охирги бўғинда, урғулн 
-ги н а  элементи эркалаш маъносини билдиради) — « қ и зги н а  (ур-: 
ғуси бош бўғинда, урғули -ги н а  элементи чегаралаш, ажратиш. 
мазмунини, «фақат» маъносини ифодалайди), -чи сўроқ-таажжуб- 
билдирувчи юклама; ҳ о зй р  (тайёр; шу пайтда) — ҳ д з и р  («только- 
что», яқиндагина); айрим ҳолларда бир формадаги, товуш соста- 
ви бир хил бўлган, сўзларнинг қайси сўз категориясига кириши ва 
маъноси составидаги унлининг миқдори, фонетик вариантлари 
бора-бора ажралиб, бу нарса бошқа-бошқа ҳодисаларни кўрса- 
тишга олиб келиши мумкин (қ и ш л о қ  в а  қ и ш л о в  сўзларининғ,, 
-га н ч а  ва - гў н ч а  аффиксларининг бора-бора айрим-айрим элемент 
бўлиб кетганлигини чоғиштиринг). Аниқки, тилнинг товуш томони-

шшг бошқа ҳамма томонлар билан чамбарчас боғлиқ эканлиги 
табиий ҳолдир.

Т и л н и н г  г р а м м а т и к  қ у р и л и ш и  ва  л у ғ а т  с о с т а в и .  
Тилдаги ҳар бир сўз унинг (тилнинг) лексик бирлигидир. Сўзнинг 
морфологик ва синтактик хусусиятлари ҳақидаги таълимот грам- 
матиканинг асосидир. Сўзнинг лексик-грамматик хусусиятлари, 
ўхшашликлари от, феъл каби группаларнинг ажратилишига асос 
бўлади. Сўз нутқда бошка сўз билан алоқага киришиб, грамматик 
жиҳатдан шаклланган бўлади, бирикишда маълум формага кира- 
ди (п а р к к а  кетди, п а р к о а н  к е л д и м  каби), сўз қўшилмаларининг, 
гап ва сўз бирикмаларининг материали сўзлардир. Бу ҳодисалар 
тилнинг грамматик қурилишининг лексика билан бўлган муноса- 
■батини билдиради. Лексика ва грамматиканинг объектлари жуда 
яқин, ўзаро зич муносабатдадир. Демак, сўз лексикологияда тек- 
ширилишига қарамай, у маълум томонлари билан грамматикага 
ҳам алоқадордир, сўз умуман тилнинг бирлигидир.

М о р ф о л о г и я  — сўз ҳ а қ и д а г и  г р а м м а т и к  т а ъ л и -  
:мот. Грамматика тилнинг сўз ўзгартиш ва сўз қўшиш — бирик- 
тириш қоидаларининг йиғиндиси бўлиб, усўзнинг формаларини, сўз 
категорияларини, сўз бирикмаси ва гап ҳосил қилишдаги хусу- 
сиятларни текширади. Грамматиканинг асосини сўз туркумлари 
ва гап ҳақидаги таълимот ташкил қилади. Бу ҳол грамматиканинг 
икки қисмдан — морфология ва синтаксисдан иборат эканлигини 
кўрсатади.

Морфологиянинг объекти сўзнинг грамматик томонидир: у 
сўзни тилнинг грамматик системаси нуқтаи назаридан текширади 
(лексикология эса сўзни тилнинг лексик системаси нуқтаи наза- 
ридан текширади): сўзнинг морфологик структураси — морфема- 
лари, морфологик категориялар, сўзнинг формалар системаси, сўз 
формаларининг ҳосил бўлиш йўллари, воситалари, сўзларнинг 
лексик-грамматик категориялари.

Морфологиянинг асоси кенг маънода форма ясашдир, сўзнинг 
формасидир, грамматик томонидан (сўзнинг грамматик томони 
деганда, унинг от, сифат, феъл каби категорияларга бўлииишини 
,:ҳам тушунамиз). Демак, морфология сўз ҳақидаги грамматик 
таълимотдир. Фонетиканинг асосини унли-ундош, жарангли- 
жарангсиз каби фонетик оппозициялар ташкил қилганидек, мор- 
фолоғиянинг асоси бир-бирига зид, лекин ўзаро боғланган, шарт- 
ланган грамматик оппозициялардир (бирлик-кўплик, бўлишли- 
бўлишсиз каби).

Морфология ва синтаксиснинг объектларини қулайлик учун 
айрим-айрим кўрсатиш традиция бўлиб қолган, лекин бу англа- 
тишларнинг ҳаммаси, иккинчи томондан, синтактик ва морфоло- 
;гик ҳодисаларнинг жуда яқин алоқасини кўрсатиб туради. Мор- 
фология ва синтаксис бир-бири билан узвий боғлиқдир: тилнинг 
грамматик қурилиши яхлит система бўлиб, у морфология ва син- 
тактик ҳодисалардан, уларнинг қисмлари ўзаро муносабатда бўл- 
ган бир бутунлик, ягона система ҳосил қилишидан иборатдир.

Чоғиштиринг: сўзлар ўзаро боғланиш талаби билан, демак, син- 
тактйк хусусият натижасида, турли формаларга киради: театр- 
н и н г би н оси , театрга бормоц., театрдан к ел м о қ  каби. Бундай фор- 
ма ўзгариши бутун бир система бўлиб, сўзнинг ҳар бир конкрет 
формаси шу системанинг бир кўринишидир.

Морфология билан синтаксиснинг яқин муносабати жуда кўп 
ҳодисаларда уқилиб туради: уларнинг объектлари яқин ва алоқа- 
дор; сўзларнинг грамматик категориялари, сўз туркумлари билан 
гап бўлаклари орасида боғланиш бор — гап ва сўзнинг алоқаси 
синтаксис билан морфологиянинг алоқасини кўрсатади (бунда лек- 
сика билан ҳам боғланиш бор); гапда сўзларнинг боғланиш усул- 
лари ва алоқа формалари сўзнинг формал, морфологик ўзгариши 
€илан боғлиқ; сўзнинг формаси (синтактик форма) унинг бошқа 
•сўз билан бирикишидан дарак беради, шу бирикишнинг харак- 
терини кўрсатади: сўз ўзгартувчи аффиксларнинг функцияси син- 
тактикдир, кўмакчи ва боғловчиларда ҳам худди шу ҳолдир; сўз- 
нинг‘форма ўзгартиши билан синтактик функцияси ўзаро боғлиқ; 
айрим сўз қўшилмалари сўз формасини кўрсатишга хизмат қила- 
ди; модал сўзлар синтаксис билан айниқса зич боғланган; сўзлар- 
ни от, феъл каби группаларга ажратишнинг бир асоси уларнинг 
синтактик белгисидир; сўзнинг номинатив функцияси билан тил- 
нинг коммуникатив функциялари узвий боғлиқ.

Морфологиянинг сўз ҳақидаги грамматик таълимот сифатида 
таърифланиши унинг текшириш объектлари доирасига сўзларнинг 
дексик-грамматик категорияларга бўлинишини — сўзларнинг тур- 
кумланишини ҳам (от, феъл каби) киритишга имкон беради. Сўз- 
ларнинг туркумланишида грамматик белгиларнинг асбслиги ўша 
группаларнинг хусусиятларидан аниқ сезилиб туради. Морфоло- 
гияни тор маънода олиб (айрим асарларда шундай қаралгаи), уни 
сўз формалари системаси — парадигматика ҳақидаги илм деб 
қарасак, бу соҳани чегаралаб қўйган бўламиз.

Морфология ва лексикология. Морфологиянинг лек- 
сикология билан яқинлиги, айниқса, морфологик йўл билан — 
аффикслар орқали сўз ясашда (шунингдек, бир туркумдаги сўз- 
нинг бошқа туркумга ўтиши — кўчиш йўли билан сўз ясашда) очиқ 
кўринади. Сўз мустақилликка, яхлит структурага эга бўлиб, унда 
ўзаро боғланган фонетик, лексик-семантик ва грамматик томонлар 
•бор. Бу «арса сўзнинг ўзаро боғланган уч хил структурага эга 
эканлигини кўрсатади: сўзникг семантик структураси (сўз англа- 
тадиган маъноларнинг бутун системаси), сўзнинг фонетик струк- 
тураси (сўзнинг типик фонетик хусусиятлари), сўзнинг морфоло- 
гик структураси (морфемаларга бўлиниши).

Янги сўз ҳосил қилиш, тилда сўзларни кўпайтириш, тилнинг 
лексикасини бойитиш усулларидан биридир. Демак, сўз ясалиши 
ҳодисаси лексикология билан бевосита боғлиқ; у лексик функция- 
ни бажаради. Шунга кўра сўз ясалишини лексикологияга кирйтиш 
мумкин. Лекин бу мураккаб ҳодисанинг бир қанча томонлари бор. 
Сўз ясашнинг энг кўп тарқалган, етакчи усули аффиксация бўл-

ганлигидан ва бундай ясалиш формал, ташқи томондан сўз форма- 
лари яратиш билан бир хил кўринишда бўлганлигидан, бу ҳодиса 
кўп замонлардан бери морфологияга киритилади, ҳолбуки, сўз 
ясашнинг синтактик, фонетик ва лексик-семантик усуллари ҳам. 
бор. Сўз ясашнинг фонетик ва лексик-семантик типлари (грамма- 
тик сўз ясашдан бошҳа усуллар) морфологиядан анча узоқ тура- 
ди. Сўз ясашнинг усуллари ва воситалари ҳар хил. Сўз ясаш ҳоди- 

'саси янги лексик бирлик яратиш демакдир. Англашиладики, сўа 
ясалишининг функцияси лексик характерда, у лексикологияга 
жуда яқин туради. Шунга кўра айрим ишларда сўз ясалиши лек- 
сикологияга киритилади.

Сўз ясашнинг функциясини, ҳамма усулларини (грамматик ва 
грамматик бўлмаган усуллар), воситаларини, тил системасининг 
турли томонлари билан муносабатини — умуман, унинг табиатини,, 
ўзига хос хусусиятларини жамлаб, бир бутун сифатида олиб ҳара- 
сак, унинг тилшуносликдаги мустақил бир кисм эканлигини кўра- 
миз. Демак, сўз ясалиши тил ҳақидаги фаннинг айрим бир соҳа- 
си бўлиб, унинг бир томони морфология билан алоҳадордир.

Грамматик категориялар

Морфология умуман сўз ҳақидаги таълимот бўлмай, балки 
сўзнинг грамматик томонини текширадиган илмдир. Грамматик 
аспект-сўзнинг бир томони, қулайлик учун уни биз текшириш объ- 
■екти сифатида айрим кўрсатамиз, аслида эса у сўзнинг бошқа 
аспектларидан ажралмайди. Қиёсланг: луғат китобларида сўзлар- 
ни айрим-айрим, узуқ ҳолда кўрсатамиз: уларни якка ҳолда олиб„ 
турли хусусиятларини тасвирлаймиз, ҳолбуки, улар алоқа-арала- 
днув процессида, тилнинг ўз функциясини бажаришида, нутқда 
бошқа сўзлар билан боғланган бўлади (С у в  тиниқ. Б а р г л а р  иги- 
т ирлади. С ен т ерим чисан) — уларнинг ҳаёт йўли шудир: «Сўзнинғ 
ҳақиқий ҳаёти нутқ ичидадир» (А. А. П о т е б н я).

Сўз тилнинг мустақилликка эга бўлган, айрим маъно ё эмо- 
цияларни билдирадиган, фонетик ва грамматик жиҳатдан шакл- 
ланган, тугалликка эга бўлган бирлигидир, Демак, сўз маъно ва 
шаклланиш жиҳатидан яхлитликка, махсусликка эга: у семантик 
ва фонетик, грамматик бутунликдир. Бу ҳолат сўзнинг бир-бири- 
дан ажралмайдиган икки томоннинг — маъно (ички томон) ва 
товуш (ташқи томон)нинг бирлигидан иборат эканлигини бил- 
диради.

Тилдаги сўзларнинг структураси — маъноси ва формаси бора - 
бора ўзгарган бўлиши ҳам мумкин. Мисоллар: эски ўзбек тилида: 
ўлт ур  (ўлдириш ва ўтнриш маъноларида) — ҳозирги ўзбек тилида: 
ў л д и р  ва ўтир; с ў р д и , битди (эски ўзбек тилида) с ў р а д и  ва битди  
(ёзди; ҳозирги ўзбек тилида); эски ўзбек тилида о :л и н д а , ўт карур , 

ё л ғ у з у н , с а р ға р и б , киш и то б ў л м а с а  ош иқ, ш иф о тилай к е л д и м , 
сен си зи н , ў ғр и н  бок^м оқ— ҳозирги ўзбек тилида:— ол д и д а , ўт ка- 
за д и , ё л ғи з , с а р ға й и б , киш и ош и қ б ў л м а гу н ч а  — киш и то о ш и қ

б ў л м а а у н ч а , ш иф о тилаб к ел д и м , сен си з, ў ғр и н ч а  б о қ м о қ . Умуман, 
б у  фарқланиш, биринчидан, тил тараққиётининг турли даврлари- 
га кўра, иккинчидан, диалект-шеваларга кўра, учинчидан, стилис- 
тик хусусиятларга кўра бўлади.

Сўзнинг структурасида турли томонларнинг ўзаро боғланган- 
лигини лексик ва грамматик маъноларнинг бир бутунлик ташкил 
қилишида қам кўрамиз.

Сўзнинг лексик маъноси унинг предмет, белги кабилар ҳақида- 
ги тушунчасини реаллаштириши — нимани англатишидир. Сўз, 
ўз лексик маъносидан ташқари, грамматик маънога ҳам эга бўла- 
ди. Масалан, капт арларни  с е в а м и з  гапидаги биринчи сўз парран- 
данинг маълум бир турини билдиради, иккинчи сўз эса шу билан 
боғланган ҳаракатни билдиради. Бу ҳодиса ўша сўзларнинг лек- 
сик маъносидир. Бу сўзларнинг грамматик 'маънолари: к а т а р л а р -  
н и  — тушум келишикдаги, кўплик формасидаги от (қайси сўз тур- 
кумига кириши, сони ва келишик формаси); с е в а м и з — биринчи 
шахснинг бирлиги формасидаги, ҳозирги-келаси замонни кўрса- 
тувчи, аниқлик майлидаги бўлишли феъл (қайси сўз туркумига 
кириши, шахс-сони, майли ва бўлишли-бўлишсизлиги). Демак, 
сўз лексик ва грамматик маъноларнинг бирлигидан иборат. Бу- 
ларнинг биринчиси асосий маъно, иккинчиси қўшимча маъно сана- 
лади.

Лексик маъно сўзнинг материал қисми орқали ифодаланади 
(сўзнинг материал қисми — асосий, лексик қисми), шунинг учун 
лексик маъно баъзан материал маъно деб ҳам юритилади. Сўз- 
нинг грамматик маъноси унинг формал қисми орқали ифодала- 
нади (сўзнинг формал қисми— асосий қисмдан, ўзак-негиздан 
қолган қисми), шунинг учун грамматик маъно баъзан формал маъ- 
но деб ҳам юритилади. Лексик маъно — сўзнинг асосий қисми- 
нинг маъноси—• лексикологияда ўрганилади, грамматик маъно — 
сўзнинг формал қисмининг маъноси (грамматик маъко ва грамма- 
тик форма) эса грамматикада ўрганилади (грамматик маъно- 
нинг ифодаси грамматик формадир). Мисол келтирайлик: т оллар- 
ни сўзида учта морфема бор (морфема — сўзнинг маъно билдира- 
диган энг кичик, бўлинмас қисмлари): т о л + л а р + н и , бу сўзнинг 
лексик маъносини тол қисми (ўзак) англатади (шу жиҳатдан у 
лексик морфема саналади), грамматик маъноларини -л а р  ва -ни  
аффикслари билдиради (шу жиҳатдан улар грамматик морфема 
дейилади). Грамматик маънонйнг бундан бошқа ҳам ифодаланиш 
усуллари бор. Грамматик маънонинг ифодаланиш йўллари грам- 
матик усул саналади: уни ифода қиладиган аффикс, ёрдамчи сўз 
кабилар грамматик восита саналади. Бу воситалар (кўрсатилган 
типдаги аффикслар ва ёрдамчи сўзлар) сўзнинг лексик маъноси- 
ни ўзгартирмайди (т олда, т олдан, т олга каби). Ясама сўзда шу 
сўзнинг лексик маъноси негизда бўлади («ўзак+сўз ясовчи 
аффикс» формасидаги қўшилиш негизни ҳосил қилади). Бундай 
ҳолларда ўзак қариндош сўзларни бирлаштирадиган умумий қисм- 
ни, умумий маънони билдиради. Сўзнинг лексик маъноси ўзак-

негиз орқали ифодаланса, грамматик маъно, кўпинча, аффикс ор- 
қали ифодаланди. Бу ҳодиса — грамматик маънонинг бундай воси* 
далар орқали ифодаланишидан ҳосил бўлган форма — грамматик 
форма саналади. Грамматик форма кўрсатилган типдаги восита- 
лар орқали ифодаланган грамматик маънодир: грамматик форма- 
сиз грамматик маъно йўқдир. Чоғиштиринг: ёз-ди -м , ё з -д и -н г , ё з -  
ди -к  каби кўринишлар ё з  сўзининг формаларидир. Яна: пахтани, 
пахт анинг, пахт ада, пахт адан, пахт ага. Аниқки, грамматик форма 
сўзнинг (бир сўзнинг) бир-биридан грамматик маъноси билан 
фарқланадиган формал ҳар хилликларидир.

Аффиксация, ўзак-негизларга аффикс қўшиш орқали ҳар доим 
сўз формаси ҳосил бўла бермайди. Қиёсланг: 1) ў р -о қ , ўр -и м , тер- 

''им, тер-им-чи; 2) ў р -д и -к , тер-ди-м, теримчи-га:биринчи типдаги 
мисолларда аффикс орқали янги сўз ясалган, булар — сўз ясовчи 
аффикслар, иккинчи типдаги мисолларда аффикс орқали бир сўз- 
нинг турли формалари ҳосил қилинган, булар сўз формасини кўр- 
сатувчи аффикслардир. Грамматикада форма ясовчи аффикслар 
ўрганилади.

Бир форма ясовчи аффикснинг биргина грамматик маънсни 
ифодалаши шарт эмас: баъзи бир аффикс бирдан ортиқ грамма- 
тик маънони ифодалайди. Масалан, б о р с а к  сўзидаги -к  аффикси 
шахс ва сон маъноларини кўрсатади: биринчи шахс, кўплик 
(чоғиштиринг: борсанг: -нг. иккинчи шахс, бирлик).

Лексик ва грамматик маъно, грамматик форма ҳодисалари» 
уларнинг ўзаро муносабати грамматик процессларнинг турли 
кўринишларида сезилиб туради; сўзнинг грамматик маъносининг 
грамматик формага қараб аниқланиши, сўзнинг қайси туркумга 
қиришига қараб, лексик маъионннг маълум грамматик маънолар 
билан боғланиши (отларда — келишик, феълларда — тусланиш),. 
лексик маънонинг ўзгариши билан сўздаги грамматик маънонинг 
ва форманинг ўзгариши (масалан, от «чоғиштириш» формасига 
эга бўла олади: т улкироқ, шайтонроқ, каби) ва б.

Грамматик маъно билан унинг формал ифодаси биргаликда 
'бир бутунлик ҳосил қилувчи, бири бошқасисиз мавжуд бўлмайди- 
)ган, ажралмайдиган, ажралмас ҳодисалар бўлиб, уларнинг бир- 
лиги грамматик категорияни ташкил қилади.
, Грамматик категория термини грамматик маънога нисбатан 
:кенг. Масалан, отларда кўплик формаси унинг бирлик формаси- 
га зиддир (кўплик маъноси -л а р  аффикси орқали ифодаланади, 
;бирлик эса бундай махсус кўрсаткичнинг йўқлиги — ноль форма 
билан характерланади: бундай ҳолларда бир белгининг йўқлиги 
ҳам, бошқаларига нисбат қилганда, ажратувчи белгидир), бу бир- 
лик-кўплик формасидаги грамматик оппозиция сон категориясинн 
ташкил қилади (грамматик категория шундай зид ҳолдаги ҳоди- 
саларнинг, грамматик оппозицияларнинг, умумлаштирувчи кате- 
горияси сифатида бўлади), келишик формаларининг йиғиндиси 
келишик категориясини ташкил қилади; замон категорияси ўтган,

ҳозирги ва келаси замон формаларини ўз ичига олади. Демак, бир 
хил грамматик маънони ифодалайдиган формаларнинг йиғиндиси 
грамматик категорияни ташкил ҳилади. Яна бир мисол: ҳар бир 
келишикнинг ўз грамматик маъноси бор, умуман, келишиклар- 
нинг грамматик маънолари, грамматик формалари, келишик кате- 
гориясини ташкил ҳилади. Қелиб чиқадики, сўзнинг ҳар бир фор- 
маси бир грамматик категорияга киради: шу умумий ҳодисанинг 
бир хусусий кўриниши бўлади.

Ҳар бир сўз туркумининг ўз грамматик категориялари бор: 
отларда — сон категорияси, келишик категорияси; феълларда — 
замон категорияси, шахс-сон категорияси, даража категорияси 
каби. Демак, грамматик категория — тил бирликларининг умумий 
хусусиятларидан бири. Бу умумийликнинг ўзи ҳам нисбат билан 
белгиланади. Масалан, ҳар бир сўзнинг мазмун ва тузилиш типи 
лексик ва грамматик маъноларнинг ўзаро муносабатига ҳараб 
белгиланади, шунга кўра сўзларнинг от, феъл каби йирик группа- 
ларга — туркумларга бўлинишининг ўзи ҳам грамматик (лексик- 
грамматик) категориядир (от категорияси, сифат категорияси 
каби), шу билан бирга, ҳар бир туркумнинг ўзига хос шахс, сон, 
замон каби ҳодисалари ҳам грамматик категориядир. Демак, 
грамматик категория жуда кенг маънода сўз туркумларини ўз 
ичига олади, тор маънода сон, замон каби умумлашган маънолар- 
яи, форма ясашни кўрсатувчи категорияларни билдиради (бу 
маънолар маълум форма билан ифодаланган бўлади) сўз туркум- 
лари (булар: лексик-грамматик категориялар) энг «йирик», «юқо- 
ри» грамматик категорияни кўрсатади.

Грамматик категория сўзга хос бўлган, умумлашган характер- 
даги — умумий маънолар бўлиб, грамматик маъно бу умумий маъ- 
ноларнинг хусусий кўринишидир (умумий: замон категорияси — 
хусусий: ҳозирги замоннинг маъноси каби).

Грамматик категориялар бевосита морфологияга хос бўлган— 
сўз туркумлари, сон, келишик, замон каби ҳодисаларни (морфоло- 
гик категорияларни), шунингдек, синтагма, эга, кесим, тўлдирувчи 
каби ҳодисаларни (синтактик категорияларни) ҳам ўз ичига ола- 
ди. Лекин бу ҳодисалар (масалан, сўз туркуми билан гап бўлаги, 
сўз формаларининг, синтактик формаларнинг, сўзларни бирикти- 
ришдаги вазифаси) бир-бири билан шу ҳадар боғлиҳки, бу ҳол 
грамматик категорияларни морфологик категориялар ва синтактик 
категориялар деган номлар билан ажратишнинг жуда ҳам шартли 
эканлигини кўрсатади.

Морфологик категориялар сўзнинг ҳайси туркумга кириши 
билан боғлиқ. Улар, табиий, сўзнинг туркумини ўзгартирмайди 
(сўз туркумлари орасидаги кўчиш ҳодисаси бошҳа). Сўзнинг 
грамматик маъноси бир туркумга кирадиган сўзларнинг ҳаммасини 
бирлаштиради, демак, у лексик маъно билан боғлиҳ: ҳар бир сўз 
туркумининг лексик-грамматик маъноси шу туркумнинг грамма- 
тик категориялари ва семантик хусусиятларига асосланади. Маса- 
лан, қ ў л  сўзининг предмет билдириши, турланиши отнинг лексик-

грамматик хусусиятидир. Ҳар бир сўзнинг ўз туркумига мос лек- 
сик маъноси ва унинг грамматик хусусиятлари орасидаги боғ- 
ланишни кўрсатиш учун айрим мисоллар келтирамиз: от предмет 
маъноси билан боғланган бўлиб, у табиий, сон категориясига эга, 
феъл-замон категориясига эга; сўзнинг гапдаги функцияси билан 
унинг маъно ва морфологик хусусиятлари орасида боғланиш бор 
(эганинг бош келишик формасидаги от билан ифодаланиши, ёр- 

дамчи сўзнинг айрим гап бўлаги бўлиб келмаслиги каби), бир 
формадаги сўзнинг қайси туркумга киришига қараб, маънода ҳам 
ўзгариш бўлади (масалан, қ уй м о ц : от, овқат номи ва феълнинг 
ҳаракат номи формаси, қуйиш; и ш л ов: ишламоқ ва феълдан ясал- 
ган от — «обработка», «шлифовка»: ғ ў з а г а  и ш л о в  б е р д и к ) .

Сўз формалари. Сўз фармаси тушунчаси бир сўзнинг ўз лек- 
сик маъносини сақлаган ҳолда формал жиҳатдан турли тусга 
киришини билдиради: о л м а—олм ан и , о л м а га , о л м а д а н ,...;  ю г у р  — 
ю гу р д и м , ю гу р д и н г , ю г у р д и к . . .

Сўзнинг формаси ҳар бир сўз туркумининг асосий фарқловчи 
белгиларидан бўлиб, у ўша сўзнинг асосий ва формал қисмга бў- 
линиш хусусиятини кўрсатади. И п а к -л а р -га  сўзидаги-лар морфе- 
маси кўплик формани ҳосил қилган, асосий маънога кўплик оттен- 
касини қўшган (қиёсланг: қ ў зи ч о қ —қ ў з и ч о қ л а р ) , лекин у синтак- 
тик функцияга эга эмас (шу бирикишида); - г а  аффикси эса шу 
сўзни бошқа сўз билан боғлаш вазифасини— синтактик функция- 
ни бажаради (қиёсланг: театрга б о р м о қ ) . Демак, сўз формасини 
ҳосил қиладиган аффикслар икки хил: синтактик форма ясовчи- 
лар ва синтактик бўлмаган форма ясовчилар (булар кўпинча маъ- 
но оттенкасини кўрсатади). Форма ясовчи термини икки хил маъ- 
нода қўлланади: кенг маънода сўз ясовчидан бошқа аффикслар- 
нинг ҳаммасини, тор маънода эса буларнинг синтактик характерга 
эга бўлмаганларини билдиради. Демак, сўз формалари икки хил: 
синтактик формалар (буни сўз ўзгартувчи аффикслар кўрсатади) 
ва синтактик бўлмаган формалар (буни форма ясовчи аффикслар 
кўрсатади). Англашиладики, сут -чи лар-дан  сўзидаги -чи  аффикси 
янги сўз ясашга хизмат қилади (сўз ясовчи аффикс), -л а р , аффик- 
си шу сўзнинг кўплик формасини кўрсатади (қўшимча маъно 
орттиради), -д а н  аффикси бу сўзнинг бошқа сўз билан боғланиши- 
га хизмат қилади. Булардан шундай хулоса келиб чиқади: сўз- 
нинг грамматик формаси бир сўзнинг турли тусдаги ўзгаришлари 
бўлиб булар бир тушунчани, бир лексик маънонинг ўзини ифода- 
лаб, ё қўшимча маъно оттенкаси билан фарқланади ёки бир фикр 
предметининг бошқа предметлар билан бўлган муносабатини ифо- 
далайди» (акад. В. В. Виноградов).

Морфологияда кенг маънода форма ясовчи аффикслар ўргани- 
лади. Тор маънодаги форма ясовчи аффикслар сўз ясаш билан 
форма ясашни анча яқинлаштиради. Масалан, бўт а-лоқ, қ ўзи -ч о қ , 
катта-роц, қ и сқ а -р о қ , т а р а -н (м о қ ). Буларда лексик маънонинг 
бир оз ўзгариши ссзилса ҳам, лекин, барибир, булар янги сўз 
эмас, балки бир сўзнинг формаларидир: буларда «бошқа сўзга

айлантирадиган» ўзгариш йўқ. Форма ясовчи аффиксларнинг ай- 
рим шароитда сўз ясаш функциясини бажариши (ва акси) каби 
ҳодисалар ҳам учрайди (бу ҳақда аффиксларнинг классифика- 
цияси ҳисмида гапирилади).

Бир сўзнинг ҳамма формалари биргаликда парадигмани таш- 
кил ҳилади. Парадигма — сўзнинг формалари системаси—шу сўз 
туркумининг морфологик хусусиятларини кўрсатади. Морфоло- 
гиянинг сўз формаларини текширадиган ҳисми парадигматика 
саналади. Парадигматика тушунчаси билан боғланган ҳодисалар 
(турланиш, тусланиш, тор маънодаги форма ясовчилар) конкрет 
сўз туркумлари билан боғлиҳ (Шунга кўра, уларни ҳар бир сўз 
туркумининг ўз ичида қараймиз).

Грамматик формалар грамматик маъно ифодаловчи восита- 
лардир. Сўз формаси ҳосил ҳилишнинг асосий йўллари — усул- 
лари (грамматик маънони ифода ҳилишнинг йўллари):

1. Синтетик йўл билан: аффикслар қўшиш-аффиксация орқалк: 
а) сўз ўзгартувчи аффикс орқали: далага (кетди), даладан (ҳайт- 
ди) каби; б) форма ясовчи аффикс орқали: каттароқ, сарғши 
каби.

2. Аналитик йўл билан: ёрдамчи сўз орқали: бораётган эдим 
(эдинг), бола учун, бола билан каби. Кўринадики, синтетик усул- 
да лексик ва грамматик маъно бир сўз билан ифодаланган бўлади, 
аналитик усулда (аналитик формада) сўз формал жиҳатдан ўз- 
гармай, формаси бошқа сўз билан (формал сўзлар ёрдами билан) 
ҳосил бўлади. Узбек тилидаги кўмакчи феълларнинг бир қисми ўз 
мустақиллик ҳолатидаги маъноси ва грамматик хусусиятларини 
бутунлай йўқотиб, сўз формасини кўрсатиш вазифасини бажариш 
ҳолатига ўтган. Булар ҳам сўзнинг аналитик формасини ҳосил 
қилади. Қиёсланг: ўқиди—ўқиб чиқди (чиқ—тугаллик билдира- 
ди), гапирди—гапира кетди (кет — интенсивлик, тезлик, узоқ да- 
вом), ўқиб таииади (ташлади—интенсивлик, тезлик, ишнинг осон 
бажарилиши, тугаллик), бошлаб юборди (юбор — тезлик, бир- 
дан, интеисивлик, тез давом этиш) каби.

Аналитик форма ташқи томондаи айрим белгилари билан сўз 
бирикмасига ўхшаса ҳам, лекин ундан кескин фарқлаиади.

3. Аралаш йўл билан: бунда аффикс ҳам, формал сўз ҳам 
иштирок қилади: паркка қадар, мен бораман каби.

Грамматик маъно сўз тартиби ва редупликация (такрор), унли- 
нинг узайиши каби воситалар ёрдами билан ҳам ифодаланадк.

Сўз формасини ҳосил қилиш воситаларининг ҳар хиллигига қа- 
раб, бу форманинг ўзи ҳам турлича бўлади: синтетик воситалар 
орқали ясалган форма (бу содда форма саналади) ва аналитик 
воситалар орқали ясалган форма (бу қўшма форма саналади).

Сўзнинг айрим форма олмаган кўриниши парадигмада, шакл- 
ланган кўринишлар ичида, ўзининг махсус форма олмаганлиги 
билан ажралиб туради. Бу ноль форма саналади: бош келишикда- 
ги, бирликдаги от (қовун—қовунни, қовунга, қовундан...); буйруқ

майли, II шахс бирлигидаги феъл (қол-қолай, қолсин, қолинг- 
лар...).

Тилнииг бошқа ҳодисаларида бўлгани каби, сўз формалари- 
нинг тарихий йўли ҳам айрим ўзгаришларии кўрсатади: I. Қадим- 
ги восита келишиги аналитик форма билан алмашган (кўзин — 
кўз билан); бу келишик ўз парадигмасидан ажралиб, шу ўз кўр- 
еаткичи билан қотган, бу кўрсаткич билан келган сўзларнинг бир 
қисми ранишга кўчган (ёзин-қиишн, эртан-кечин, ичин-тошин 
каби). Бу ўринда грамматик форманинг лексикализацияси ҳодиса- 
сини кўрамиз (қиёсланг: айрим ҳолларда бунинг аксини кўрамиз: 
сари сўзи илгари «тараф» маъносида бўлиб, турлапган ҳам, кенин 
тамоман ўзгармайдиган бўлиб, формал сўзга айланган. Бу грам- 
матикализация ҳодисасидир). 2. Бахтимизга, олға, афтидан, маз- 
муни, яхшиси, чиндан, тўсатдан (тўсиндан) каби модал сўз ва 
равишларда ҳам келишик ва эгалик формаларининг қотиши, шу 
формада сўзиииг махсусланишини кўрамиз. Булар эиди шу ҳола- 
тида парадигманинг бир формаси — кўриниши саналмайди. 3. Эга- 
лик аффиксининг билгу типидаги иш отларига қўшилиб, предика- 
тивлик аффикси вазифасида қўлланиши (бу эски ўзбек тилида 
учрайди) ҳозирги ўзбек тили нормаларига тамоман зпд (қиёс- 
ланг: қаратқич келишиги кўрсаткичида: сенинг—«сеники» маъ- 
носида).

Сўзнинг морфологик структураси
Сўзнинг морфологик структурасини текшириш сўз ва морфе- 

манинг (ўзак морфема ва аффиксал морфема), ўзак ва негизнинг 
муносабатини аниқлаш ва морфемаларнинг турли типдаги струк- 
тураси ва классификацияси каби ҳодисаларни ўз ичига олади.

Сўз ва морфема. Сўзнинг составини грамматик жиҳатдан тек- 
ширганимизда, унда маълум маъно англатадиган қисмларни, бу 
қисмларнинг ўзаро боғланганлигини кўрамиз. Сўзнинг морфоло- 
гик структураси унинг айрим маънога эга бўлган шундай грамма- 
тик элементлардан ташкил топиши — грамматик қисмларга бўли- 
нишидир. Сўзнинг бундай бўлинмас, энг кичик қисмлари м о р ф е- 
м а деб аталади. Сўзнинг морфологик структураси, морфемаларга 
ажралиш хусусияти, шуни кўрсатадики, унинг составидаги бу 
элементлар ўзак ва аффиксдан иборатдир.

Тил бирликларининг энг муҳимларидан бири бўлган морфема 
сўзнинг минимал, энг кичик маъноли қисмидир (Масалан: йиғ-ил- 
иш-лар-да). Бу морфологик бирлик маъносини йўқотмай туриб 
қисмларга ажралмайди: ундан кейинги бўлиниш (бўғинларга ва 
ва айрим фонемаларга ажралиш) морфологик структурани эмас, 
балки фоиетик хусусиятни кўрсатади: товушлар сўз маъносиии. 
фарқлашга хизмат қилса ҳам, лекин маъно билан бевосита боғ- 
ланмайди. Булардан келиб чиқадики, тил ҳодисаларининг маъно 
билан боғлиқлигини бевосита билдирадигаи — маъно берадиган, 
бу боғланишнинг чегарасиии кўрсатадиган энг кичик бўлак мор- 
фемадир.

Товуш ва маънонинг бир бутунлигидан иборат бўлиш, маъно 
алглатиш хусусияти сўзда ҳам бор, лекин булар бир қанча белги- 
ларга кўра бир-биридан фарқланади: сўз морфемаларга бўлшшш, 
лутқда бошқа сўзлар билан муносабатга кириш, гап бўлаги функ- 
циясида келиш — бирор синтактик вазифага эга бўлиш хусусият- 
ларига эга; морфема эса, биринчидаи, нутқда мустаҳил қўллан- 
майди, сўз составидагина яшайди, иккинчидан, маъноли қисмлар- 
.га бўлинмайди.

Морфемалар ўз характерига кўра икки хил: ў з а к м о р ф е м а 
ва а ф ф и к с а л  м о р ф е м а .  Узак морфема сўзнинг лексик маъно- 
сини билдирувчи асосий қисм бўлиб, аффикслар шу ўзак билан 
биргаликда, шу орқали қўлланади. Шунга кўра, ўзак морфема 
маъносида а с о с и й  м о р ф е м а в а  аффиксал морфема маъао- 
сида э р г а ш  м о р ф е м а  (ёки ё р д а м ч и  м о р ф е м а )  тер- 
минлари ҳам ишлатилади.

Тилда кўпгина сўзлар икки ё ундан ортиқ морфемадан иборат 
бўлади: экин, йиғим, болалик, тинчлик, геримчиларимиз каби. Мор- 
фемаларни ўрганиш сўзларнинг тузилиш қоидаларини, системасиии, 
маъио хусусиятларини аниқлаб беради, шу билан бирга, адабий 
тилни, унинг нормаларини, масалан, сўз ишлатиш нормаларини, 
орфографик нормаларни пухга билишга, уларнинг иазарий асос- 
ларини аниқлашга ёрдам беради.

Сўзнинг морфемаларга ажралиши (сув-чи, тин-ч-лик) шу сўз->/ 
йинг составидаги морфемаларнинг бошқа сўздаги элементлар би- 
лаи, шунингдек, ўзаро алоқада—муносабатдош бўлишини кўзда 
тутади. Масалан: сувчи—сувли—сувсиз—сувдон. Буларда қарии- 
дош сўзга муносабат бор (қариндош сўзлар — бир ўзакдан ясал- 
ган сўзлар; ўзак—қариндош сўзларнинг умумий, ажралмас қис- 
ми); сув элементи -чи элементига нисбатан ўзак саналди, сув ва_ 
сувчи сўзлари маъно ва грамматик жиҳатдан алоқадор/Сг/в, сигир, 
тунука каби сўзларда бундай нисбат—қилинадиган қисмлар йўқ. 
Шунга кўра, бундай элементлар одатдагича сўз деб юритила бе- 
ради. Лекин лингвистик адабиётларда бундай (морфемаларга аж- 
ралмайдиган) сўзлар (туб сўзлар) маъносида баъзан, шартли 
равишда, «ўзак сўзлар» термини ҳам қўлланади (ўзак сўзлар— 
\>зак билан бир хил кўринишга эга бўлган сўзлар).

Сўзни ўзак ва аффиксларга ажратишнинг икки шарти бор:
I. Узак деб ажраладиган қисм бугунги тилда айрим маъио бе- 
риши, бу маъно ясалиб чиққан (умуман, аффикс олиб кенгайган) 
сўзнинг маъноси билан боғланиши, ўзак бундан бошқа ҳам аф- 
фикс қабул қила олиши (демак, такрорлана олиши — бошқа 
қўшилишда ҳам учраши) шарт. 2. Аффикс деб ажратиладиган 
қисм бундан бошқа ўзакка ҳам қўшила олиши (демак, такрорла- 
па олиши) шартдир. Чогиштиринг: йиғим; йиғ-им; 1. Ииғ-иқ, йиғ- 
ма (сифат), йиғ-ин; 2. Тер-им, ўр-им, бос-им.

Узак ва сўз. Узбек тилида аффикс қўншшда ўзакнинг фонетик 
жиҳатдан ўзгариши кам учрайди, шунга кўра, унда ўзак билан

67
www.ziyouz.com kutubxonasi



с)'з кўпинча ташқи кўринишдан ўхшаш бўлади (уларнинг орасида 
семантик алоқа бўлади: бил-билим, гавда—гавдали каби). Мор- 
фологик структураси жиҳатидан бўлинмас ҳолдаги сўзнинг ўзак 
билан бир хил кўринишда келиши, шунингдек, ўзак ва сўзнинг 
ҳар иккаласининг ҳам маъно англатадиган элемент бўлиши, улар- 
нинг алоқа-аралашув процессида ҳосил бўладиган ҳодисалар — 
нутқ ҳодисалари эмас, балки тил ҳодисалари эканлиги бу элемент- 
ларнинг яқии муносабатини кўрсатади, лекин, шундай бўлса ҳам, 
булар бир-бирига тенг ҳодисалар эмас. Демак, сўз ва ўзак-сўз ва 
морфема бир-бирига тенг эмас.. Чоғиштиринг: ўр—ўроқ, бетоп— 
бетончи: ўр, бетон сўзлари бошқа сўзлар билан синтактик алоқа- 
га кириша олади (тез ўр, бетон қуйилади каби), шу формадаги 
ўроқ, бетончи сўзларидаги ўзаклар эса сўзнинг бир элемепти 
бўлиб, бундай хусусиятга эга эмас. Сўзнинг, ўрни билан, морфе- 
маларга бўлиниши, морфеманинг эса ажралмас элемент эканли- 
ги, сўзнинг грамматик жиҳатдан шаклланган бир бутунлик бўлиб, 
аниқ бир лексик-грамматик категоркяга — сўз туркумига кириши, 
морфеманинг (ўзак морфеманинг) шу сўз мансуб бўлган туркум 
билан бир хиллик яратиши шарт эмаслиги — бундай туркумларга 
ажралишнииг сўзгагина хослиги (қиёсланг: сутчи—от, ўроқ—от, 
тозала—феъл) каби ҳодисалар ҳам ўзак билан сўз орасидаги 
фарқлардандир. Аниқки, морфема ва сўз бир-бирига тенг ҳодиса- 
лар эмас: улар ҳар хил томонлари билан бир-биридан ажралнб 
туради. Аффиксал морфеманинг баъзи томонлари ёрдамчи сўз 
билаи ўхшашлик туғдиради.

Сўздаги ҳар бир қисм ўз маъносига эга: ўр-оқ-чи-лар-иинг 
(ўр— ўзак: ҳаракатни билдиради, -оқ аффикси: шу ҳаракатнииг 
қуролини билдиради; -чи: шахс от ясайди,-ла/?: кўпликни билдира- 
ди, -нинг: қарашлиликии билдиради)р/Морфемаларнинг бир-бири 
билан бирикиб бориши, улар ифодалаган маъноларнинг богланиши 
ўз қонун-қоидаларига, изчилликка асосланган: ўзак морфемадан 
бошланган маъно, шунингдек, бу маъно билан боғланиш ҳамма 
морфемаларда уқилиб туради: ўроқчи сўзи ўроқ негизидан ясал- 
ган, у (ўроқ) эса ўр ўзагидан ясалган. Яиа: тер-ма-ча-ла-моқ (-ча 
аффикси бу ўринда ҳам «кичиклик» билан алоқадор: ишнинг «май- 
даланиши), тута-н-тир-иқ, топ-иш-ма-чоқ, электр-лаш-тир-иш. 
Сўзнииг бу тартибда морфемаларга ажралиши морфологик 
элементлар орасидаги муносабатга қараб, шуларни қиёслаш ор- 
қали белгиланади. Масалан: Йўлдош сўзидаги йўл қисми (ўзак 
морфема) йўлчи, йўловчи, йўлсиз каби сўзларнинг составида ҳам 
шундай (сирдош, замондош, сафдош каби). Кўринадики, йўлдош 
сўзи икки морфемага ажралади. Англашиладики, сўз составининт 
мураккаблаша бориши сўз маъносининг мураккаблана бориши- 
ни кўрсатади.

Узак ва негиз. Сўзнинг «ўзак+ясовчи аффикс» тусидаги қисми 
негиз деб аталади: ишчиларнинг (иш-ўзак, -чи— аффикс: ясовчи, 
демак: ишчи—негиз, қолган аффикслар сўзнинг формасини ҳосил 
қилади). Узбек тилида аффикслар суффикс (ўзакдан кейин қўши-

ладиган эргаш морфема) характерида бўлганлигидан, негиз асо- 
сан «ўзак+ясовчи аффикс» формасида бўлади, лекин бошқа тил- 
лардан кирган префиксларнииг мавжудлиги ва бу префикслар- 
нинг сўз ясовчи морфема характерида бўлиши негизнинг «пре- 
фикс+ўзак», пгунингдек, «префикс+ўзак+ясовчи аффикс» фор- 
масидаги типлари ҳам ҳосил қилиниши мумкин эканлигини кўрса- 
тади. Булар сўзнинг материал элементини ташкил қилади (ўзак +  
ясовчи аффикс, префикс+ўзак+ясовчи аффикс), қолганлари — 
формад элементни кўрсатади (сўз ясовчидан бошқа аффнкс- 
лар).^/Кўринадики, негиз морфемаларнинг қўшилишидан ҳосил 
бўлади, демак, унинг ўзи морфема саналмайди. Сўзнинг ўзак-не- 
гизи, материал қисми, ундан кейинги (формал-грамматик) қисм 
учун асосдир. Узбек тилига кириб қолган префикслар бе-, но-, ба-, 
сер- элементлари бўлиб (пешқадам, пешбурун — дурадгорлик 
термини — сўзларидаги пеш морфемасига ўхшаш элементлар бу 
ҳисобга кирмайди: улар бир-икки сўздагина учрайди), буларнинг 
маъно ва функцияси ўзбек тилидаги -ли ва -сиз аффиксларига 
ўхшайди, лекин улардан бир қанча томонлари билан фарқ- 
ланади (масалан, актив-пассивлик жиҳатидан). Булар кирган 
сўзлар составида учрайди, баъзан ўзбекча сўзларга ҳам қўшила- 
ди. Буларнинг -ли ва -сиз аффиксларига нисбати тарихан бир хил 
эмас. Булар ҳам, умуман синонимлардаги каби, бир-биридан ии- 
маси биландир фарқланади: маъно отгенкаси, стилистик томони 
ва б. Булар сўзга категориал ўзгарии1 киритади: сўз туркумини 
ўзгартиради (бемаза—мазасиз, беўхшов—ўхшовсиз, бацувват-кув- 
ватли), баъзилари ўзгартирмайди (нотинч—номаълум).

Кўринадики, негнз ва ясама сўз тушунчалари ўзаро алоқадор, 
лекин булар бошқа-бошқа ҳодисалардир. Сўз морфологик струк- 
тураси жиҳатидан содда (тер, терим каби) ёки қўшма (картошка 
крвок, гултожихўроз каби) бўлади. Содда сўзларнинг ўзи 
икки хил: т у б  сўз ва я с а м а  сўз. Туб сўз морфологик элемент- 
лардан иборат бўлган, морфологик қисмларга бўлинмайдигап 
сўздир (тоғ, балиқ, сигир каби). Ясама сўз махсус аффикслар 
ёрдами билан ҳосил қилинган сўздир (тароқ, ўрим, сувоқ, мосла- 
ма, қотииша каби). Кўринадики, ясама сўзнинг ўзидан яна янги 
сўз ясаш ҳам мумкии (мос-ла-ма каби). Кўп морфемали сўзлар 
содда ясама ё қўшма бўла олади, шунингдек, туб ҳам бўла олади 
(пахталар, опам, тердик каби). Ясама сўз туб сўзнинг қарши то- 
монидир. Туб сўз, ўзак билан деярли ҳамма вақт бир хил тусда 
бўлишига қарамай, ундан фарқланади: туб сўз лексик-грамма- 
тик бутунлик бўлса, ўзак сўзнинг қисмидир. Узак шу сўзнинг асо- 
сий лексик маъносини билдирадиган, морфологик жиҳатдан бў- 
линмайдиган элемент, сўзнинг ядроси: ўзаксиз сўз йўқ. Узакнинг 
сўз билан ўхшаш тусда бўлиш ҳодисаси уни аффикслардан кескин 
<|)арқлайди.

Узбек тилининг морфологик структурасидаги асосий хусусият 
агглготинациядир. Унда ясама сўзлар ва сўз формалари ўзакка 
маълум тартибда, изчиллик билан аффикслар қўшиш орқали ҳо-

сил қилниади. Сўз бир-биридан қатъий фарқ қиладиган, ажрала 
оладиган икки товуш комплексидан (ўзак комплекси ва аффикс 
комплексидан) иборат бўлади. Агглютинацияда ўзак, кўпинча, 
ўзгармамди. Лекин ўзбек тилида ўзакнинг ўзгариш ҳоллари ҳам 
учрайди: аффиксацияда ўзак-негиздаги бирор товушнинг алмаши- 
ши, тушиши (натилсада, ўзакнииг бошқа тусга, фонетик вариантга 
эга бўлиши) ва бошқалар. Бундай вақтларда сўзнинг морфема- 
ларга бўлиниши, айниқса, ўзак-негизнинг ажратилиши, одатдаги- 
га қараганда бир оз бошқачароқ характерга эга бўлади, қийин- 
лашади: сўздаги элементларнинг (боил-ла-ди-лар типида)
механик қўшилиш картинаси ўзгаради. Ҳатто шундай кўримиш- 
лар ҳам бўладики, аффиксация сабабли юз бергаи фонетик ўз- 
гариш натижасида сўзнинг морфемаларга бўлиииш хусусиятн 
йўқолади, сўз соддаланиш ҳодисасига учрайди; баъзан орада маъ- 
но ва угшнг оттенкаси жиҳатидап фарқлаииш ҳосил бўлади: диф- 
ференциация келиб чиқади. Масалап: сескан феъли аслда сез 
ўзагидан (сез-ка-н-моқ), лекин ҳозирги тилда бу сўзнииг бирии- 
чи қисми сўз сифатида сес формасида қўллапмайди, иккин- 
чидан, сезмоқ билан сесканмоқ феъллари ички томондан боғлан- 
майди. Узбек тилида сўз формаси аналитик йўл билан ҳам ҳосил 
бўлади (бу ҳақда юқорида гапирилди); унда бирдан ортиқ гра.м- 
матик маъноии ифодалайдиган аффикслар ҳам учрайди (масалаи, 
бор-ди-к сўзидаги к элементп шахс ва сопни кўрсатадм: бириичи 
шахснииг кўплиги). Англашиладики, ўзбек тили морфологнк 
структурасига кўра агглютинациянинг (агглютинатив тузумнинг) 
устунлиги билап характерланадики, уида бундан бошқа тузум- 
нинг — бошқача морфологик қурилишнипг кўринишлари ҳам 
учрайди.

Узакларнинг структураси

Узак морфема. Сўзнинг морфологик структураси жиҳатидаи 
ажратилган қисмлари—ўзак ва аффикс ўзаро боютаиган ҳодиса- 
лар бўлпб, буларни чоғиштирнш йўли билан текшириш улардан 
ҳап бирининг хусусиятларини тўла аииқлашга ёрдам беради, 
Ўзакнинг сўздаги асосий лексик маъиони англатиши, сўзнинг 
қариидош (бир ўзакдан чиққан) сўзларга умумий бўлган, ажрал- 
мас. энг кичик, маъноли бўлаги эканлиги унинг умумий хусусият- 
ларидир. Эиди унинг бундан бошқа хусусиятларини кўркб 
ўтамиз.

Ўзбек тилида ўзакларнинг фонетик структураси: типик ўзак 
бир бўгннли ўзакдир. Тарихий жиҳатдан ўзакнинг шу типи ҳоким 
ҳолатда бўлгаи. Бу ўзакнинг фонетик жиҳатдан кўринишлари: 
1) бир унлидан иборат (укаби); 2) унли +  ундош; 3) уидош +  унли; 
4) ундош+унли +  ундош; 5) унли +  ундош+уидош; 6) ундош +  ум- 
ли +  уидош+ундош; 7) ундош +  ундош +  унли +  ундош; 8) ундош +  
унли +  ундош +  ундош+ уидош; 9) ундош+ундош +  унли+ундош- 
+уидош. Буларнииг энг кўп учрайдигани биринчи навбатда «ун-

дош-Ьушш+ундош» формасида бўлиб (бош, қош, туз, тош каби), 
ундан кейин «унли+уидош» формасидир (от, ов, ич, ши, эш, эр, ўг, 
уй каби). Узакларнинг—-«ундош+унли +  ундош +  ундош» (шунинг- 
дек, уили +  ундош +  ундош») формасидаги кўриниши—бир бўғин 
доирасида, охирида ундошларнинг бирикиб қатор келиши—ҳам 
жуда кам учрайди (цилт-қилт, шилт-шилт, қирқ, гўрт каби); бун- 
да охирги жуфт («ундош +  ундош») маълум товушлардагина бўла- 
ди. Бошҳа тиллардан олинган сўзларда ўзакнинг бошида ундош 
қатор келган (стул, штраф, шкаф каби), охиридаги ундошлари тур- 
ли тилда бириккан (спорт, балл, парк, цирк каби) кўринишлари 
ҳам учрайди, шунингдек, «ундош+унли» формалари ҳам одатдаги- 
дек ҳўлланади. Бу кўринишларнинг ҳаммаси ҳозирги ўзбек тили- 
даги ўзакларнинг (бир бўгин даирасида) фонетик структурасининг 
нормаларидан бўлиб, улар бўғин тузилиши ва сўзнинг фонетик 
ҳоидалари билан ўхшашлик ҳосил қилади, чуики ўзбек тилида сўз, 
ўзак ва бўғинлар маълум сабабларга кўра, ташқи томондан, бир 
хил бўлади. Кўринадики, ўзбек тилидаги ўз.ак (шунингдек, бир бў- 
ғипли сўз—«ўзак сўз») кўпинча товуш бирикмасидан, товушлар 
комплексидан, баъзангина товушдан (унлидан) иборат бўлади. Ти- 
пик ўзакларнинг бир бўғинли бўлиши («содда» типда ҳам, «мурак- 
каб»—охирида ундошлар қатор келган — типда ҳам) «уларнинг 
ҳаммзеи ташқи томондан туб сўзга тенг» деган хулосага олиб 
келмайди. Бу хулосага «кўпинча» ёки «асосаи» сўзини қўшиш ке- 
рак бўлади («. . .  асосаи теиг»), чунки баъзан бир бўғин доираси- 
да ҳам ясама (аффикс орқали яратилган) сўз учраб қолади: 
ем (е +  ж), роз (тарихан: ға-ға тақлид сўзи билан боғлиқ); бир бў- 
ғинли сўз «ўзак—ясовчи аффикс» формасида ҳам бўлади (деб, 
еб каби).

Бир бўғинли типик ўзакларнинг (демак, шу тусдаги сўзлар- 
нинг ҳам) хусусияти шуки, уларнинг бир қисми полисемаитиклик 
ва омонимлик хусусиятига эга бўлади. Мисоллар: 1) бот: чўкмоқ 
(сувга б отди) ,  ҳазм бўлмоқ (унга овқат б о т м а й д и ) .  Яна: 
ёндошига бир нарса б_0 т д и. Бу гап унга б от д и. Бу сўзни унга 
б о т и н и б  айта олмасди ва б.; бот тез; 2) кўп—«мпого» (крр 
к ў п  ёгди)—кўпаймоқ, шишиб чиқмоқ (кўпчиди, кўпик сўзлари- 
нмнг ўзакларини чориштиринг); 3) ел: шамол, югурмоқ (...югуриб- 
елиб боради: халқ достонларида отнинг тасвири), тез ривожлана- 
диган бир хил касалликнинг номи ва б.; 4) чоп: югурмоқ, кесмоқ 
(чоғиштирипг: ер чопди) ва бошқалар; 5) қўш: жуфг, қўшиш-қў- 
шилиш пропесси билан, жуфтлик билан характерланадиган пред- 
мет (архаик сўз, от; қўшга, қўшди каби), қўшмоқ феъли. Бу тип- 
даги ҳар бир сўз бир қанча маънога эга бўлиб, у маънолар кў- 
пинча ўзаро боғлангап бўлади (тил: тилмоқ феъли; сўзлаш органи, 
алоқа-аралашуви воситаси, сўз ва бошқалар; булар аслда бир- 
бири билан боғланган маънолардир): бир сўзнинг бир қанча маъ- 
нолари— полисемия. Бир бўғинли сўзларда бу ҳодисанинг кўн 
учраши, кучлилиги булар орасида— тилда сўзнинг бир бўғинли 
бўлиши ва полисемаитик характерга эга бўлиши орасида—тари-

хий жиҳатдан қандайдир боғланиш борлигини кўрсатади. Бу маъ- 
ноларнинг бир-бири билан боғланмаслик ҳоллари (омонимия: ич- 
ки томондан маънолари бир-бири билан боғланмаган сўзларнинг 
бир формада бўлиши) ҳар бир жиҳатдан полисемия билан боғлик: 
тарихий жиҳатдан боғлиҳ бўлган маънолар орасидаги алоҳанинг 
йўқолиши натижасида полисемиядан омонимияга кўчиш ҳосил 
бўлади: кўп маъноли бир сўз икки айрим-айрим сўзга айланади. 
Демак, бундай йўл билан ҳам тилда сўзлар кўпаяди. Шунинг учун 
бу ҳодиса сўз ясаш усулларидан бири саналади. («Сўз ясалиш» 
баҳсига қаранг). Мисоллар: 1. Тош: предметнинг ташқи томони, 
сирти (чогиштиринг: ичин-тошин) — от ва тошмоц. феъли (сут тош- 
ди—предметнинг ичидан тошига, сиртига чиқди). Русча «камень» 
маъносидаги тош сўзи булар билан омонимик муносабатда. Тош 
сўзининг «сирт» ва «сиртга чиқмоқ» маънолари орасидаги алоқа 
йўқолиб, натижада, икки сўз ҳосил бўлиб, булар ҳам омонимик 
муносабатни кўрсатадиган бўлган. 2. Ич: организмнинг ички қис- 
ми — от ва ичмоқ феъли (ичмоқ — суюқликни ичкарига йўналтир- 
моқ). 3. Уч: сон ва бирор предметиинг учи (теракнинг учи) каби, 
Бармоқнинг учинчиси, ўртадагиси (қолган тўрттасидан узун,. 
унинг учи бошқаларникидан юқори).

Узак фонетик жиҳатдан аффиксга нисбатан турғун, бар- 
қарордир, аффикс ўзакнинг фонетик табиатига мосланиб, турли 
вариантларга киради (-лик ва -лик, -кар ва -қар, -гиз ва -ғиз ка- 
би), лекин ўзак бундай кўринишларга эга бўлмайди ҳисоб: унинг 
фонетик вариантларга эга бўлиши аффикс қўшилганда ўзакнинг 
ўзгариши юз берган ўринлардагина (онг—англа, ўзак—ўзаги, сон— 
сана, бурун—бурнинг: ўзакнинг фонетик состави ўзгарган), шу- 
нингдек, шевалараро учрайди: диалектал мос келиш ҳодисаси 
(манга—менга, ташқи—тишкул, қуённи—қўянни каби). Мисоллар- 
дан кўриииб турибдики, бундай вариантлашишда (бу ҳодиса не- 
гизда ҳам учрайди) маъно бир хил бўлади, ҳар хиллик фонетик 
қонунлар асосида туғилади, ҳар икки вариант орасида уларнинг 
фонетик алоқасини кўрсатиб турадиган даражада ўхшашлик бў- 
лади: бу ҳодиса аффикс қўшишда — сўз ясашда ҳам, форма ҳосил 
қилишда ҳам учрайди (сўзнинг ўзида кам учрайди: бузоқ — бўзак 
каби. Қиёсланг: беза-бежа: булар бир феълнинг икки варианти, 
лекин бундан от ясашда бежа формаси қўлланмайди: беза+к). 
Тилнинг тарихий тараққиёти жиҳатидан қарасак, бошқачароқ ҳол- 
ни кўрамиз: қадимги ўзакларнинг фонетик турғунлиги нисбатан 
кучсиз бўлгаи. Буни чоғиштириш, тарихий этимологик текшириш 
орқали аниқлаймиз: 1. йуқори ва йуксак сўзларнинг кккаласи ҳам 
аслда баланд, юқори маъносидаги бир ўзакдан ясалган (юк— 
грузь сўзининг ҳам шунга алоқаси бор кўринади). Бу ўзак икки 
формага—қаттиқ ва юмшоқ вариантларга эга бўлган: йўқ-қари 
(чоғиштиринг: ичкари), йуқори ва йук-са-к (чоғиштиринг: йук- 
са-л). Яна: йирик (йир—ажратиш, очиш)—ймрнқ (нега тўкасан? 
Оғзинг й и р и қ м и ?  Чоғиштиринг: йиртиқ); йол—йоруқ, йуруқ 
юриш: ҳаракат номи)—йурак (сердце).

Бир аффикснинг бир ўзакнинг ўзига икки вариантда (қаттиқ 
ва юмшоқ формаларда) қўшилиши (бошқа-бошқа сўз ясашда) 
ҳам икки вариантли ўзаклардан сигнал беради: йўлак (йўл)—йо- 
луқ (йўл), кўпай (кўп: ҳамир кўпди, кўпчиди)— қўпор (кўп. Чо- 
ғиштиринг: йиқила-қўпа чопиб боради, тоғларни қўпордик; қў- 
пол); улуғ (у л )— улкан (ул); будун ( халқ; қадимги ёдгорлик- 
ларда)— бутун (тугал, синиқ змас, ҳамма каби маъноларда. Чо- 
ғиштиринг: ҳозирги замон ўзбек тилида:бг/т — тугал, камчиликсиз 
маъносида, бит—тугаш; тузалиш маъносида: шини битирди, яраси 
битди ва б. Қиёсланг: эски ўзбек тилида бутов (ҳозирги талафф>уз- 
да: битов) сўзи: битиб қолган, беркилган, кўр, «сўқир» маъносида 
қўлланади.

Узакдаги вариантлашишнинг ҳамма кўринишлари «қаттиқ- 
юмшоқлик» билан боғланиши шарт эмас. Мисолларни қиёсланг: 
илгари, илдам, илк (ил)— —эрт, эрта, эртаки (эр)—а:льш, алд 
(ал). Лекин бол (бьпъ)— ббл (ажратиш, чоғиштиринг: бўлак) 
каби ҳодисалар аслда ҳам бошқа-бошқа ўзакларни кўрсатади. Бу 
каби ҳодисалар: вариаит ўзакларнинг (негизларнинг ҳам) кў- 
ринишлари (товушнинг тушган, алмашган, тенг келган, юмшар- 
ган, узайган ё қисқарган, ўрин алмаштирган бўлиши кабилар), ту- 
ғилиш йўллари, бора-бора фарқланиши натижасида, вариантлик 
йўқолиб, айрим-айрим сўзларнинг пайдо бўлиши кабилар устида 
биз тўхталмаймиз (шимар—ҳимар, думалоқ — юмалоқ — қума- 
лоқ, ғижим-ла—мижиғ-ла, арит-арт, қурут-қурт мисолларини қиёс- 
ланг), чунки ўзакларнинг фонетик структурасига — ўзаклар фоне- 
тикасига доир масалаларнинг бу томони тил тарихи курсига 
оиддир.

Фонетик ўзгаришлар натижасида айрим ҳолларда ўзак-негиз 
қисқарнб ё «кенгайиб», сезилмайдиган бўлиб қолади: тескари— 
терскари, иста — изла, сескан — сезеан, ўртамоқ — аслда: ўрт- 
олов, у ҳозирги тилда ўт формасида ишлатилади, лекин ўрта феъ- 
лида «р»ли формасини сақлагаи; ғажи-ғаржи: ғарж тақлид сўзи- 
дан феъл ясалган (қиёсланг: ғарчча тишлади; миж-и-ғ-ла, миж• 
ғов: -в-ғу.

Юрди — юриди каби чоғиштиришларда яна бошқача ҳолни 
кўрамиз: юрди (ҳозирги тилда: юр-ди) —юриди (эски ўзбек тилй- 
да ва диалектларда: юри-ди). Бу каби ўринларда ўзакни аниқлаш, 
умуман морфемаларга ажратиш, маълум давр тилининг морфо- 
логик системаси, унинг хусусиятлари, сўзнинг морфологик табиа- 
тига қараб бўлади: сўради (сўра-ди),—сўрди (сўр-ди: эски ўзбек 
тилида), қизиди (қизи-ди)—қизғин (қиз-ғин), қўзғатди (қўз-ға-т- 
ди), қўзиди (қўзи-ди), кўрмоқ (кўр-моқ)— қўримоқ (қўри-моқ), 
қуриди (ювилган рўмол қуриди: қури-ди)—қурғоқчилик (қур-ғоқ- 
чилик), қалқди (қалқ-ди), қалқиди (қалқи-ди), қазиди (қази-ди), 
қазғоқ (қаз-ғоқ), қизғин (қиз-ғин)—қизиди (қизи-ди), қиздир (қиз- 
дир)-—қизит (қизи-т), пшиган (пиш-ган)— пишиди (пиши-ди). Ми- 
соллар кўрсатадики, бу «қисқа ва кенгайган» ўзакларнйнг туғилиш 
сабаби тилнинг тарихий тараққиёти билан изоҳланади: улар давр-

ларга кўра ҳам фарцланади, тарақҳиёти билан изоҳланади: 
уларда дифференциадия юз бериши ҳам мумкин. Бу икки хил кў- 
риниш маъно оттенкаси билан ҳам фарқланади («кенгайгани»— 
кучлироҳ, демак, бундай ҳолларда «кенгайтирувчи аффикс» кучай- 
тирувчи, узоқ давом ё такрор билдирувчи элемент бўлади).

Узакнинг яна бир фокетик хусусияти шундан иборатки, улар- 
нинг составида тилнинг ҳамма товушлари иштирок эта олади (ле- 
кин аииқ тартибда, маълум позицияда: масалан, нг фонемаси сўз 
бошида келмайди). Қиёсланг: аффикснинг составида айрим то- 
вушлар ҳўллаимандй.

Қолган, қилган, келибди каби сўзларнинг ўзаклари охиридаги 
л фоиемаси айтилмай ҳам колади: кел-ке (л адабий норма уцун 
ҳамма ҳолларда саҳлаиади). Лекин бу ҳолда ундан олдинги унли 
бошҳачароқ айтилади: сўзнинг чегарасини шу ерда тугалланиши- 
ни билдирувчи сигнал сезилиб туради: орқасидан товуш кутил- 
майди. Бу икки хиллик аффиксациянинг айрим кўринишларида 
ҳам (морфемаларга бўлиниш билан бўгинларга бўлиниш чегараси 
бир хил бўлганда: ҳолгаи) сақланади: қопти, кепти, кеган (қолип- 
ти, келипти, келган). Бу л фонемасининг антилмай қолишида уи- 
дан олдинги унлининг тури ҳам аҳамиятга эга. Чоғиштириш (феъл: 
кел, қол-от. бел, ёл) кўрсатадики, бу ҳодиса (л товушининг тушиш- 
тушмаслиги) сўз туркуми билаи ҳам боғлиқ, бу ҳодиса от турку- 
мида учрамайди.

Ҳозирги ўзак ва тарихий ўзак. Ҳозирги ўзбек тилидаги бирдан 
ортиқ бўгинли ўзакларнинг кўпи, тарихий жиҳатдан қараганимнз- 
да, икки ёки ундан ортиқ морфемадан иборат бўлиб чиқади. Ма- 
салап: бўйин (бўй-ии), биқин (биқ-ип), юрак (юр-ак), қшилоқ 
(қиш-ла-қ), яйлов (яй-ла-в), чўмич (чўм-гич)>чўм-ич), ўра (ўр— 
чуқур, пастлик). Бундай ёритишлар тил тарихига, диалектларга 
мурожаат қилиш, фактларни ҳар хил йўл билан қиёслаш орқали 
майдонга келади, бнр қанчасн тахмин тусида бўлади. Лекин шуп- 
да ҳам, тнлда тарихнй состави апнқ бўлмаган кўп бўғинли ўзак- 
лар, сўзлар ҳаи анчагина учрайди: балиқ, сигир, кийик, тунука 
каби. Буларнинг тарихан морфемалардан тузилганлиги ёки аслда 
кўп бўгипли сўз бўлганлиги ҳалп жуда ҳам анпқ эмас. Сўзларнииг 
этимологнясиии, келиб чиқишиии, тарихипи, асл ўзакни одатда 
қиёс йўли билан аниқлапмиз. Ммсолларми чоғиштиринг: йалпай 
— йалпоқ (демак, умумий қнсм йалп деб тахмин қилинади), бол- 
га—болта (бол: «босиш» маъносида), ўпқон—ўпирилмоқ (ўп), 
писмиқ—пистирма—бостирма. (пис-пус), мели (менгли) —менг- -  
меигиз—Холтой-—Холдор (менг: хол, менгиз—юз, мепгли—холли 
—холдор—-холтой: бу ўринлардаги -ли ва -дор, -той аффикслари- 
нинг маъноси ўхшаш: эгалик маъноси). Тарихий жиҳатдан ҳам 
ажралмайдиган кўп бўғинли сўзларнинг бир қисми бошқа тиллар- 
дан кирган сўзлар бўлиб чиқади.

Ҳозирги тилда морфемаларга ажралмайдиган кўп бўгинли 
ўзакларнипг, сўзларнинг, асосий кўринишлари шундай: 1. Аслда

кўл қисмли бўлса ҳам , бора-бора ажралмас ҳолда келган сўзлар: 
терак (қатор терилган, келишган маъносида), исирға (асирга: ос- 
моқ феълидан: «осилиб турадиган нарса»; қиёсланг: осилчоқ), 
тиқ-а (тақилган предмет), қовурға, қопурға (қоп-ла-ш: берки- 
тиш), қовоқ (қопоқ, бу ҳам қоп феълидан: «кўзнинг устини қоплаб 
тураднгаи маъносида). 2. Тарихий анализ билан ҳам ажратиб бўл- 
майдиган сўзлар: қулан, булан, ўрдак. талқон, қирғий, қора, қў- 
ноқ (дон), эчки, манглай, тариқ каби. 3. Бошқа тиллардан кирган 
сўзлар: пешана (пеш-олдин; чоғиштиринг: о:лии сўзи эски ўзбек 
тилида пешона дегани), хамак, патнис (поднос: подносить—элтиб 
бериш, келтирмоқ, тутмоқ), телеграмма (теле — узоқ, грамма — 
ёзув), гастроном (гастер — ошқозон, қиёсланг:гас7'рнт), экскава- 
тор, холвайтар (ҳўл ҳолва, тар—ҳўл: тар мева—ҳўл мева), долчин 
(корица, асли: доруи чин хитой дориси). Бошқа тиллардан кирган 
сўзларнинг состави, морфемалари ўқилса, қисмлари айрим-айрим 
билиниб турса, бошқа сўзларда ҳам учраса, улар ҳам одатдагича 
ажратила беради. Мисоллар: ленинизм (чогиштирииг: ленин-чи), 
маркс-ист, реал-ист—футур-ист: морфологик структура жиҳатидаи 
ўхшаш, лекин шунга қарамай, маълум сабабларга кўра у қисм- 
ларга ажратилмайди.

Тилда, одатда, эргаш морфемаларга нисбатаи ўзак морфема- 
нинг сони кўп бўлади: эргаш морфемаларнинг сони ўзак морфема- 
ларпикига қараганда аниқ бўлади. Одатда тил янги ўзаклар ярат- 
майди, лекин бошқа тиллардан олгаи сўзлар ҳисобига (ленинчи, 
жскаваторчи, самбочи, динамочи, торпедочи, коллективлаштириш 
каби), шуиингдек, бир неча морфемали сўзнииг қисмларн орасн- 
даги алоқа йўқолиб, уларнинг ажралмас ҳолга келиши (юрак. 
ипак: асли «ип» дан; қачон: асли — қайчоғин, тушун каби) билаи 
уларнинг (ўзакларнинг) миқдори ортиб боради.

Юқоридаги мисоллар (юракда, ипакни каби) кўрсатадики, бир 
даврда ўзак деб ажратилган қисм (юр, ип) бора-бора, ҳар хил 
сабаблар натижасида, кейииги морфема билан бириккан ҳолдаги- 
на ўзак саиаладиган бўлиб қолади (уларнииг қандай қисмларга 
ажратилиши ўша қисмларнинг, улар орасидаги муносабатнипг 
уқилишига боғлиқ): юракда сўзи аслда, қадим, уч морфемадан 
иборат бўлиб (юр-ак-да), унинг ўзаги юр морфемаси бўлган, ҳо- 
зирги тилда эса, бу сўз икки морфемали бўлиб, ўзаги юрак морфе- 
масидир. Яна бир характерли мисол: ҳозирги тилда бирор жойга 
боришга тайёрланиш маъносида қўлланадиган отланмоқ феъли 
аслда от маъноси билан боғланган (кўчманчининг от миниб, бирор 
жойга боришга ҳозирланиши), ҳозирги тилда эса бундай боғланиш 
йўқ. Демак, аслда ясама бўлган бу сўз бугунги тилда туб саналади. 
-лан аффикси аслда икки эргаш морфемадан иборат бўлса ҳам, уни 
бу ўринда иккига ажратиб бўлмайди, чунки отла деган сўз йўқ: -лан 
бундай ҳолларда қўшма аффикс ҳисобланади; лекип отлан феъли- 
да бугуи морфологик бўлиниш йўқ. Аниқки, юракда сўзи тарихий, 
Э'1 имологик жиҳатдан — уч морфемали, ҳозирги замон тили нуқ-

тан цазаридан---икки морфемали. Бундан келиб чиқадики, ўзак- 
нинг (умуман, сўз составининг) морфологик планда (ҳозирги тил- 
га нисбатан) текширилиши билан этимологик планда анализ қи- 
линиши бир-биридан маълум хусусиятлари билан фарқланади. 
Шунга кўра, ўзакларни икки қисмга ажратамиз: ҳозирги ўзак: 
(ски: морфологик ўзак) ва тарихий ўзак (ёки: этимологик ўзак). 
Этимологик ўзак генетик характердаги текширишлар орқали 
аниқланади.

Эркин ўзак ва 'боғлиқ ўзак. Узак аффикслардан ажралган ҳол- 
да сўз билан ташқи ўхшаш бўлиб келадиган эркин морфемадир. 
Бу хусусият унинг аффиксал морфемадан фарқлайдиган белги- 
ларидандир (терим—тер, темирчи—темир каби). Лекин айрим 
ҳолларда сўзнинг ўзак ва аффиксга ажралиши сезилиб турса ҳам, 
ўзак шу аффиксдан ажрала олмайди, айрим қўлланмайди, демак, 
<-сўз каби бўла олиш» хусусиятини нўқотган бўлади. Масалан, 
эччил сўзининг ўзаги эп морфемасидир. Қиёсланг: эпла (эвла), 
пви (эпи) келганда..., эпа#а (эпақага келмаса...). Лекин бу ўзак 
аффиксдан ажралиб, сўз каби қўллана олмайди. Бу хусусиятга 
кўра ўзаклар иккига бўлинади: эркин ўзаклар ва боғлиқ ўзаклар. 
Мисолларни чогиштиринг: етакла (қиёслаиг: етакчи, лекин «етаку 
қисми эркин эмас: шеваларда эркин ўзак сифатида бунинг 
етов формаси бор: етов-и-ни), эмакла, кўргиси келди (кўрги—кўр- 
гу: феълдан ясалган: кўрги-си. Қиёсланг: кўргим келди, кўргинг 
келди; кўргилик, боргим келди, боргим йўқ. Бу типдаги ясалма 
доим бирор аффикс билан келади, шунингдек, унинг бошқа сўзлар 
билан келиши чегарали: у келмоқ, бор, йўқ каби маълум сўзлар' 
билангина келади), ёқимли (қиёсланг: ёқимсиз), ўсимта (қиёс- 
ланг: ўсимлик), тегишли (алоқадор, доир, қарашли, норма, улуш. 
каби маъноларни англатади: бу сенга тегишли, бу — сенинг теги- 
шинг.). Мисоллар кўрсатадики, боғлиқ ҳолда келиш ўзакда ҳам,. 
негизда ҳам учрайди, лекин ўзбек тилида бу, кўпинча, боғлиқ негиз- 
тусида бўлади. Узбек тилида ўзак-негизларнинг боғлиқ ҳолда 
келиши оз учрайди. Умуман олганда, кенг маънода боғлиқ бўлиш 
сўзнинг ўзида ҳам учрайди. Масалан, тутқич сўзи (иш оти) 
айрим, мустақил, эркин лексема ҳолатига эга эмас (у «тутқич 
бермади» қўшилмасидагина учрайди). Бу ҳодисанинг маълум 
типлари ва ўриплари бор. Масалан, -р аффикси орқали ҳосил бўл- 
ган сифатдош (борар, ётар каби) иш оти сифатида қўллаиганда, 
кўпинча, боғлиқ хрлда бўлади. Масалан, Одамзод бахтининг бир- 
гина сенда б ў л у  р и г а  мукаммал қондим (Ҳ. Олимжон; бўлурига 
—бўлишига). Узакнинг боғлиқ бўлиш-бўлмаслиги баъзан диалек- 
тал хусусиятга ҳам қарайди. Масалан, ^қувла, қучоқ, йиқит сўз- 
ларининг ўзаклари қув, қуч, йиқ элементлари айрим қўлланмайди- 
ган шевалар учун боглиқ ўзакдир. Яна: 1. Типирла, терла кабв 
ўзак эркин (типир-ла, тер-ла), лекин ишнипг «кичиклигиншх 
(«майдаланиши», «камлиги» кабиларни) англатадиган -чи аф- 
фикси қўшилган бўлса, бу ҳолат ўзгаради: типирчила: терчила 
(боғлиқ ўзак: типирчи,- терчи). 2. Ф а р зи н н и н ? к ў з и  (шахмаг

ўйинида: бу ерга юрманг, чунки ф а р з и н н и н г  к ў  з и г  а тўғри 
-келиб қолади) иборасидаги кўзи (кўз-и-га...) боғлиқ ўзакдир. Бу- 
нинг боглиқ бўлиши сўзнинг қайси маънода қўлланганлиги билан 
алоқадор.

Боғлиқ ўзакларда ўзак морфема (шунингдек, негиз ҳам) би- 
лиииб туради. Шунга кўра, пийпасла (пайпасла), тимирскила, ўс- 
моқчила каби кўринишлар боғлиқ ўзак доирасига кирмайди, чун- 
ки буларда -ла аффиксининг борлиги ясама сўздан дарак берса 
ҳам, лекин уларнинг ўзаклари, уларнинг нима маъно бериши маъ- 
лум эмас, демак, бундай сўзлар морфемаларга ажратилмайди. 
Шунингдек, захча (зоғча), декча каби кўринишлар ҳам бошқа 
ҳодисадир: булар ҳам морфемаларга ажратилмайди, чунки булар- 
да -чи аффикси сезилиб тургаии билан зағ, дек (дег) қисмлари 
ўзак бўлиб келмайди: улар ўзбек тилида маъно бермайди — лексе- 
ма ёки унинг фонетик варианти эмас (улар тожик тилида икки 
морфемали сўздир: зо ғ -зо -ғ—қарға, дег—де-г—қозон).

Аффиксларнинг структураси

Аффиксал морфема. Аффикс мустақил қўлланмайдиган, боғ- 
лиқ ҳолда, ўзакка қўшилиб келадиган, ўзакнинг лексик-грамма- 
тик хусусиятлари билан боғлиқ бўлган ҳар хил маъноларни ифо- 
далашга хизмат қиладиган морфемадир. Сўзнинг ўзаро бириккан 
маъноли қисмларнинг бирлигидан ҳосил бўладиган бутунлик экан- 
лиги, у билдирган маънонинг ўша составдаги морфемаларнинг 
маъносидан, шуларнинг йиғиндисидан келиб чиқиши аффикслар- 
нинг ўзак билан жуда боғлиқ эканлигини очиқ кўрсатиб туради. 
Аффикслар ташқи — формал томонлари, маънолари, функцияси 
ва қўлланиши жиҳатидан бир қанча хусусиятга эга.

Аффикслар фонетикаси. Аффиксларнинг фонетик структураси 
айрим ҳолларда ўзакнинг структураси билан бир хиллик туғдирса 
ҳам (масалан, асосий қисмнинг — тииик аффиксларнинг уч то- 
вушли ё икки товушли бўлиши), лекин булар ўзларининг бир қап- 
ча хусусиятлари билан ажралиб туради: 1. Типик ўзакнинг фоне- 
тик структурасида ҳоким форма «ундош+унли +  ундош» ва «унли 
+ундош» типида бўлса, аффиксда бундай ҳокимлик ҳолати йўқ: 
бунда уч ё икки товушли типнинг ҳамма комбинацияси, барча 
кўринишлари («ундош +  унли +  ундош», «ундош +  ундош», «ундош +  
унли») деярли бир хил ҳолатга эга. 2. Ўзакнинг бир унлидаи бў- 
лиши жуда кам учрайдиган ҳодиса бўлса, аффиксларда бу одат- 
даги ҳолдир: тиш-и, тинч-и (моқ), бур-а (моқ), ош-а (моқ) каби. 
3. Аффикс бир ундошдан иборат бўлиши ҳам мумкин: ручка-м, руч- 
ка-нг, тани-т (моқ), тўпла-н (м.оқ), туга-л, тани-ш каби. 4. Аффикс- 
ларда ундош қатор келмайди. 5. Узак-негизнииг охирги товуши 
билан аффикс «уидош +  уидош» ёки «унли +  уили» формасида бир 
хил бўлганда, ўзак-негиз билаи аффикснинг чегараси бўғинга аж- 
ралиш билан бир хил (бор-ган, югур-ди) бўлмаганда—■ аффикс 
қўшилиши натижасида бўғинларга ажралиш ўзгариб, натижада,

ўзакпинг ва аффикспинг чегараси бўғипларнинг ажралиш ўрни 
билап дуч келмаганда, бир боғловчи, туташтирувчи. товуш орт- 
тнрилади (ручка-м, дафтар-им). Бу богловчинииг ҳар хил бўлиши 
баъзан сўзиинг маъносини ҳам, аффиксни ҳам фарқлайди. Бундан 
диффсренциация айрим ҳоллардагина учрайди: қоч-оқ (одам) — 
қоч-и^ (бедана). Умумап, аффикснинг фонетик вариантлари бора- 
бора фарҳланиб, худди ўзаклардаги каби, икки аффиксга айланиб 
кетиши мумкин. 6. Оҳирида узун унли бўлган ўзак-негизларга эга- 
лик аффикси ҳўшишда шундай фоиетик ҳодисани кўрамиз: аф- 
фикс ҳўшиш процессида узуплик йўқолиб, бирикиш одатдагидек. 
бўла беради (да7)во: даъвонг, хаю: хатонг) ёки шу унлидан кейии 
ггтовуши орттирилади (бунда узунлик, одатда йўҳолмайди): даъ- 
войинг. Бу ҳол аввалгисига нисбатан кўпроқ учрайди. Лекин учин- 
чи шахс аффиксини ҳўшишда бошҳачалик ҳам учрайди: парвойим, 
парвойинг, парвойи (парвоси формаси ҳам учрайди); хатойим.. 
хатойинг, хатоси (хатойи формаси учрамайди), баҳоси (баҳойи?), 
даъвоси (даъвойи?). Бунда узун унлининг тури ҳам аҳамиятга эга: 
о унлиси (юҳорида кўриб ўтдик) а: бўлганда, эгалик аффикси 
хато: типидагидек ҳўшилади; э: бўлганда, парво; типида бўлади; у: 
бўлганда, чалғуси формасида бўлади (баъзан узунликни йўқотиш 
учун в қўшилади: чолғувчи. Бадипй асарларда нутҳни индиви- 
дуаллаштириш учун ишлатиладиган оповси формасини ҳиёсланг); 
и: бўлганда (ёзувдаги -ий формасига яқин келади): илми +  сч— 
илмий-си (қиёсланг ҳақиқи: си, ҳақиқийси). Учрашган чегара то- 
вушлар ҳар хил («унли +  ундош» ёки «ундош +  унли») бўлганда, 
морфемаларга ажралиш билаи бўғинларга ажралиш чегараси дуч 
келмаган ҳолларда, боғловчи товуш орттирилмай, элементлар ўзи- 
ча туташа беради (ручка-м, дафтар-и). Бу жиҳатдан де ва йе 
феъллари баъзан бошқача хусусиятга эга бўлади: де-й-иш (де-ш 
бўлиши кутилар эди. Қиёсланг: де-б, де-нг) де-й-ил-а-ди, йе- 
й-им-сак (йе-м-сак) бўлиши кутиларди. Қиёсланг: йем йе-м: от. Яна: 
дер (сифатдош); у шундай дер эди: де-р, ер эди: е-р; деяр, еяр фор- 
малари ҳам бўлиши керак эди (деярли): де-й-ар-ли: «почти» маъ- 
носида), бунинг де-р-ли формаси ишлатилмайди. 7. Аффикснинг 
составида, одатда, у ва ў унлилари қўлланмайди. Лекин -гу, -ғу 
каби аффикслар, традицияга кўра, баъзи ҳолларда у фонемасини 
сақлаб келади (чолғу, урғу, туйғу каби. Қиёсланг: қолур, борур: 
эски ўзбек тилида). Ҳозирги тилда, айниқса жонли сўзлашувда, 
бундай ўрииларда, кўпинча и ишлатилади: кулги, сурги, супурги, 
қирғи, бурғи, чопқи каби. Ютуқ. қуюқ, ютум каби ҳолларда аффикс- 
нинг составида у қўлланиши лабиал гармония сабаблидир: йўт-уқ 
(У—У)> ҚУй-УҚ (чоғиштиринг: чоп-иқ сол-иқ; демак, у—и, у—у. 
9. Икки ва уч бўғинли ажралмас ўзаклар бор, лекин аффиксларда 
бу ҳол деярли учрамайди (бошқа тиллардан кирганларида учраши 
мумкин): бирдан ортиқ бўғинли аффикслар, одатда, аффикслар- 
нинг бирикиб кетган ҳолатини—қўшма аффиксни кўрсатади. 10. Аф- 
фикснинг ўзакка боғлиқ ҳолда қўлланиши, мустақил эмаслиги, 
унинг фонетик жиҳатдан тобе бўлишида ҳам билинади. Аффикс-

нинг «каттиқлик» ва «юмшоқлнк»ка қараб (ўзакнинг «қаттиқ» ва 
«юмшоқ» бўлишига қараб) турли тусга кириши {-лмқ, -лик; -моқ, 
-мак; -қан, -кзн каби). Узакда лабланган унлиларнинг бўлишига 
қараб фонетик вариантга эга бўлиши (-им ва -ум, -иқ ва -уқ ка- 
би) қодисасини эсланг. Яна: кунга-кўкка ( га ва -ка). Буларнинг 
ҳаммаси—сингармоиизм ҳодисасига кўра ўзгариш—аффиксларда 
фонетик вариантларга эга бўлишнинг кучли экаилигини кўрсата- 
ди. Демак, ўзакка нисбатан аффиксларнинг состави тургун (бар- 
қарор) эмас.

Сингармонизмнинг йўқола бориши натижасида (уқадимги ёдгор- 
ликлар тилида, эски ўзбек тилида анча кучли бўлган) аффикслар 
стандарт формаларга эга бўлади. Бу ҳодиса талаффуз учун, айниқ-
са орфография учун анча қулайликлар яратди (-моқ, -мак__>мок;
-роқ, -рак—Қооҳ; -гаи, -ған—*ган каби). Лекин сингармонизм бир 
қанча шеваларда ҳали ҳам сақланган, шунимгдек, ҳозирги ўзбек 
тилида ҳам унииг айрим кўринишлари учрайди: -лиқ ва -лик, -ца ва 
-ка, -иқ ва -ик каби жуфтлар ҳам шундай ишлатилади (баъзилари 
дифференциация топиб кетган). Қиёсланг: эски ўзбек тилида аф- 
фикслар сингармонизм қоидаларига кўра, фонетик вариантларга 
эга бўлиб, икки (и ва икаби), тўрт (-ик, -шқ, -ук, -уқ каби), ҳатто 
саккиз кўринишдан иборат бўлган. (Масалан, феълнинг даража 
кўрсаткичлари: -гиз; -ғиз, кш , -ғуз, -қуз, -куз). Бундай форма- 
лар, ўрни билан—фонетик қонун асосида ал.машувчи дублетлар, 
сингармонистик вариантлар, аффиксларнимг шу формаларининг 
йиғиндисидан иборат эканлигини кўрсатади (масалан, жўналиш ке- 
лишиги кўрсаткичи «фалон-фалон формалардан иборат»), Бунда 
ҳар бир форма ўша морфеманинг бир варианти бўлади. Лекин 
тақир-да (эски формаси) —тақир-ла (ҳозирги формаси) типидагн 
кўринишлар бошқача характерга эга. Бунда алломорфемаларни 
кўрамиз (алло префикси вариант маъноеини англатади, алломор- 
фема — морфеманикг варианти. Қиёсланг: аллолог—сўзнинг ва- 
рианти).

Юқоридаги кўрсатилган ҳолларда морфема бир-бирига нисбат 
қилиб қараладиган кўринишларнинг жами бўлиб чиқади (икки 
алломорфемали ўзак, икки алломорфемали аффикс каби иборалар- 
ни чоғиштиринг). Буларни аниқлашда икки ҳолат бор: 1. Палатал 
гармонияга, «қаттиқ—юмшоқлик» принципига асосланган ва- 
риантлар сақлаганда, морфема шу вариантларнинг жамидан ибо- 
рат деб қаралади: ҳар бир вариант бир бутунликнинг бир кўриниши 
саналади. Масалан, чиқиш келишигининг кўрсаткичлари: -оанЦ-дин 
(бу формалар бири бошқасидан ҳосил бўлган эмас), -танЦ-тин 
(булар ҳозиргиўзбектилида бир индифферент формага келган:-тан) 
бу жуфт аслда ўзак-негизнинг охиридаги жарангсиз ундошнинг таъ- 
сири билан, прогрессив ассимиляция натижасида, аввалги жуфтдан 
туғилган: қўлдан ва қўлдан —- киштан ва иптан, — нан — нан 
(булар ҳам шу йўл билан аввалги жуфтдан туғилган: тўннан — 
куннан). 2. «Қаттиқ-юмшоқлик» вариантлари сақланмаганда, бир 
кўринишни асос тутиш мумкин, масалан, чиқиш келишигининг

кўрсаткичи -дан аффикси), чунки бошқа кўринишлар маълум' фо- 
нетик қонунлар асосида шу бош, стандарт формадан келиб чиқа- 
ди (...жарангли ундош +  дан... жараигсиз ундош +  тан; ...н, 
м, нг+  дан . . .  н, м, нг +  нан). Аффикснинг фонетик вариантларга 
эга бўлиши префиксларда, асосан, учрамайди.

Аффиксларнинг келиб чиқиши. Бу ҳодиса сўзларнинг тарақ- 
қиёт йўли бйлан боғлиқ: бу фикр (мустақил сўзнинг маъно ва фор- 
мал томондан ўзгариб, ёрдамчи сўзга ўтиши ва аффиксга айла- 
ниши) бир қанча тилларнинг материалларини, тарихини текши- 
риш асосида қелиб чиққан. Мисоллар: Сифатдошлардаги -диган 
аффикси (ишлайдиган, борадиган каби) аслда турғон сўзидан ке- 
либ чиққан (юратурған — юратьсрған — юратиған — юрадиған — 
юрадигон — юрадиган). Рус тилида феълларнинг ўзлик даражаси- 
ни кўрсатадигаи -ся формаси (мить: ювмоқ- мится: ювинмоқ) асл- 
да себя олмошидан келиб чиққан («ўз», «ўзи» маъиосидаги «сам» 
олмошини қиёсланг). Боряпти, бор-а-яп-ти: .. . ётипти—ёпти— 
япти-яп аффикси туғилган). Бу дарё кенг турур ( . . .  турур — ду- 
рур: ту:р—ду:р—тур—дур—дир: -дир аффикси туғилган: бу 
аффикс -ди формасида ҳам қўлланади). Қўзичоқ сўзидаги -чоқ 
аффикси миқдор, мўлжал, чама, кичиклик билдирадиган чоғ сўзи- 
дан келиб чиққан (қиёсланг :чоғроқ—кичикроқ, хипчароқ). Кейин- 
роқ бу -чоғ аффикси турли формаларга кирган: «қаттиқ» ўзак-не- 
гизларга -чоқ формасида, «юмшоқ» ларига -чак формасида қўшил- 
ган (келинчак), -чуқ (тўйчуқ); -ча (тойча, қиёсланг: тойчоқ — той- 
ча), -ч: қирғи — кесадиган, қирадиган асбоб, қирғич — шунинг ки- 
чиги: қовун қирадиган асбоб. Бу -ч аффикси -ш формасида ҳам
қўлланади). Яна: бордим, (ман— м), студентмиз (биз----- миз), тў-
лат (тўла-эт), йўқот (йўқ—эт), йўқол (йўқ ўл—йўқ бўл). Қиёе- 
ланг: билан кўмакчиси(бир-ла-н: бир сонидан); қичқириб юборди 
феълидаги юбор қисми (асли юбормоқ сўзидан) ишиинг бирдан, 
тез бажарилишини билдиради: у асл маъносини (мустақил маъно- 
сини) йўқотган, ёрдамчи—эргаш элементга айланган, бундан бора- 
бора аффикс туғилиши мумкин (қиёсланг: шеваларда: айтиб 
юбор—айтвг.р: семантик, лексик-грамматик ўзгариш билан бирга, 
фонетик деформация ҳам бор. Бу деформация — аффиксга айлаиа 
боришйинг характерли белгиларидан бири).

«Аффикслар мустақил сўзлардан келиб чиққан» дегац фикр 
улариинг аслини кўзда тутади, кейинроқ улар бошқа йўллар билан 
ҳам туғилган. Буларни (аффиксларнинг туғилиш йўлларини) умум- 
лаштирганимизда, қуйидаги ҳолни кўрамиз. 1. Аффикс муста- 
қил сўздан келиб чиққан. 2. Бир аффикснинг фонетик варианти 
бора-бора маъно ва функция жиҳатидан фарқланиб, махсусланиб 
(аввалги умумий мазмук ва вазифа бу икки вариант орасида тақ- 
симланиб), икки аффикс туғилган: -ган (сифатдош учун), ғин (от- 
ва сифат учун: қочқин, тошқин, қизғин, ёнғин), -дир ва -дар (оғ- 
дир—ағдар); -ганча (у чопганича кетди, еганча -еди каби), -ғунча 
(поезд келгунча, биз вокзални томоша қилдик, бекор ўлтиргунча, 
бекор ишла. Мақол). Демак, бунда товушнинг бошқа бўлишк,

тушиши каби фонетик ҳодисалар бора-бора дифференциадияга 
хизмат қилгаи (ўзаклардаги каби). Қиёсланг: бир аффикснинг 
аввалги формаси истеъмолдан чиқиб, фонетик жиҳагдан ўзгарган 
формаси укинг ўрнига қолиши мумкин (икагу—иков: -гу-в; қўн- 
ғирағу—қўнғирақ: -ғу— қ), шунингдек, икки форма ҳам ўрни би- 
лан ишлатилиши (яяқ—яяв, ўлчак—ўлчав—ўлчов: -қ, —п—в ) , бу- 
лар дифференциацияга учраши мумкин. 3. Бир аффикснинг урчиб, 
пкки аффикс бўлиб кетиши фонетик ўзгаришсиз ҳам бўлади 
(уларни лексик урғу орқали фарқлаш ҳодисаси ҳам учрайди). Ма- 

■салан: одатдаги кўплик аффикси -лар (отларда: болалар, феъл- 
ларда: бордилар) билаи унинг синтактик фуикцияга эга бўлмай, 
тахмин, экспрессия, муболага, кучли эмоция кабиларни билдириш 
учун хизмат қиладиган кўриниш ҳозирги тилда уларнинг икки 
аффикс эканлигини кўрсатади (қизлар к у й л а д и л а р .  —Меч 
ярим с о а т л а р д &н  кейин келаман; семириш ҳам ш ун ч а- 
л а р м и ?  — . . .  шунчаликми? « Б о ш л а р и н г д а н  ўргилай, — де- 
■ди онаси. Чоғиштиринг: бўйларингдан — бўйгинангдаи) яна: ки- 
тобча (кичик китоб)—қисқача—қизилча (лавлагининг бир тури) 
—ҳозирча (у ҳозирча далада турибди) —термачалади (майда 
нарсани секин-секин терди. Қиёсланг: терчилади — сал терлади 
феълида бу морфема -чи формасига кирган). Қичрайтиш-эркалаш 
аффикси -ча бора-бора икки аффиксга айланган. Қиёсланг: китоб- 
ча (кичрайтиш: -ча урғули)— мингтача (тахмин: -ча урғусиз). 
Буларнинг кейингиси аввалгисидан келиб чиққан: ҳозир булар— 
икки аффикс. Бундай урчишларда ҳам, худди ўзаклардаги каби, 
полисемия ва омонимиянинг турли типдаги муносабати бор. Аф- 
фиксларнинг қўшилишидан ҳам бошқа аффикслар туғилади: 
пишиқчилик (-чилик), мўлчилик, ёғингарчилик (-гарчилик). Қиёс- 
ланг: -дош, -да-ш: йўлдош каби). Кўринадики, ҳамма аффикснинг 
ҳам тарихи тўғридан-тўғри мустақил сўзга бориб тақала бермай- 
ди: умуман уларнинг туғилиш йўллари ҳар хил. Кўпгина аффикс- 
лариинг пайдо бўлиш йўллари (қайси сўздан келиб чиққанлиги 
ёки бошқа йўл билаи туғилганлиги) ҳали аниқ эмас. Аффикслар- 
нинг аслда мустақил сўздан туғилиши келиб чиқиш жиҳатидан 
сўз бирикмаси билан қўшма сўз орасида, қўшма сўз билан содда 
ясама сўз орасида тарихий муносабат борлигини кўрсатади.

Аффиксларнинг бир тилдан бошқа тилга ўтиши шундай хусу- 
сиятга эга: сўз ясовчилар ўтади, лекин форма ясовчилар, сўз 
ўзгартувчилар ўтмайди. (бирор сўзнинг составида ўтиб қолса ҳам, 
бари бир одатда, ажралмайди, асл семантик, морфологик хусу- 
сиятини сақламайди). Бошқа тиллардан кирган аффикслар (улар, 
одатда сўз билан бирга киради) тилда аффиксларни кўпай- 
тиради.

Префикслар ҳақида. Аффикслар ўзбек тилида суффикс харак- 
теридадир: Узак кетига қўшилади. Лекин анти (антифашист каби), 
де (демобилизация каби) сингари префикслар ҳам бор (улар бош- 
қа тиллардан кирган)лҚопқора, капкатта каби сўзларнинг бош 
қисми (қоп, кап) префикс эмас: уларнинг хусусиятлари аффикс-

никидан бошқача. Улар аслда ўша ўзакнинг бир қисмиии такрор- 
лашдир. Куппа-кундузи, ёппа-ёруғ; катак-каталак, ачом (қучоқ- 
лаш) -ачалом, шап (шап-шап) -шалп (шалп-шалп) -шалоп (тақ- 

лид сўзлар), ялтира-ялтирла каби ҳолларда а, ла, л элементлари 
ташқи томондаи ўзакнинг ичига ҳўшилгаи аффикс (инфикс) дек 
кўринса ҳам, аслда улар аффикс эмас.

Аффиксоидлар. Аффикслариинг туғилишида шундай ҳол ҳам 
учрайди: баъзи сўзлар аффикс функциясини бажариб, зргаш мор- 
фемага яқинлаша бошлагаи бўлса ҳам, ҳали аффиксга айланиб 
етмаган бўлади. Булар аффиксоид саналади. Масалан, бу уйда 
тўрт х о н а  бор — Биз и ш х о н а г а  бордик. Кўринадики, хона зле- 
менти ўрни билан сўз бўлиб ҳам ҳўллаиади, аффикс бўлиб ҳам 
кулланади (кейииги ҳолда ўрин билдирадиган аффиксга жуда 
яҳин келади). У бир ўринда ўзак морфема, бошқа ўринда — эргаш 
морфема: молхона, музхона (чоғиштиринг: музлик); сомонхона- 
(ўтхоиа, мактабхона (шеваларда: мактаб сўзидаги -ма элементи- 
нинг ўрин маъноси ўзбек тилида ўқилмайди: бу структура ўзбек 
тилига ёт, шуиинг учун -хона морфемаси қўшилган), сартарошхо- 
иа қиёсланг: (сартарошлик). Жон элементи ҳам шундай: жоним 
отам — отажоним, жон қизлар — қизларжон, жон болам — жоним 
болам, болажоним, жонгинам — болажонгинам каби. Узбек тили- 
да аффиксоидлар (улар сўз-аффикс, аффикс-сўз деб ҳам юрити- 
лади) кам учрайди.

Аффикслариинг тарихини, ҳаёт йўлини ўрганиш уларнинг ак- 
тив-паесивлигини, унумли-унумсизлигини, маҳсулли-маҳсулсизли- 
гини яна конкретлаштнришга ҳам ёрдам беради, шугшнгдек, сўз- 
ясаш усулларинииг ва воситаларининг турли даврларда тутган 
ўрни, ўзаро муносабати каби ҳодисаларни ойдинлаштиришда ҳам 
унииг ўрни бор. Масалан, қўшма сўз билан содда ясама сўзнинг 
— сўз қўшиш билан аффиксация усулларининг, айрим аффикслар- 
нинг «тўла ва қисқа» (қисқарган) формаларииинг ўзаро муноса- 
батини аниқлаш каби. Кўринадики, тилнинг ҳамма ҳодисалари 
бир даврда туғилган эмас, улар кишилик жамиятининг асрлар 
давомидаги тараққиётининг турли даврларида вужудга келади, 
ҳар хил ўзгаришларга учрайди: тилнинг механизми ва умуман 
унинг ҳозирги структураси — кўриниши ва состави бундан аввалги 
бутун тараққиётнинг натижасидир.

С ў з  я с о в ч и ,  ф о р м а  я с о в ч и  в а  с ў з  ў з г а р т и р у в ч и  
а ф ф и к с л а р .  Аффиксларнинг сўз ясаш ва форма ясаш хусу- 
сиятлари уларнинг вазифасига қараб белгиланади. Улар маъно ва 
функцияларига кўра уч турга бўлинади: с ў з я с о в ч и л а р ,  фо р- 
м а я с о в ч и л а р  ва с ў з ў з г а р т у в ч и л а р .

С ў з я с о в ч и  а ф ф и к с л а р  ўзак-негизга қўшилиб, лексик 
.маънони ўзгартириб, янги сўз ҳосил қилади. Демак, бундай аф- 
фиксларнинг ўзак-негизнинг маъносини тараққий қилдириши лек- 
сик система жиҳатидак, янги сўз яратиш планида бўлади (терим- 
чи, экскаваторчи, ленинизм, гулламоқ, тинчлик каби) —-ясовчи 
аффикснинг маъноси лексик характерда бўлади.

Ф о р м а  я с о в ч и  а ф ф и к с л а р  янги сўз ҳосил қилмайди, 
маънони кескин равишда бошқа қилиб юбормайди, балки ҳар хил 
огтенкалар орттиради, модификадия қилади. Ясовчилар лексик 
.\;аъно билан боғланса, булар грамматик маънога эга бўлади Бу- 
лар кичраптиш, эркаладг, чегаралаш, камлик, ошириш, кучайти- 
риш, гумон, тахмин, эмоционаллик кабиларни билднриш — асосий 
маънога шуларни қўшиш билан характерланади. Булар орттирган 
қўшимча маъно ясовчи даражасидаги айрим маъноэмас. Аиглаши- 
ладики, форма ясовчилар сўз ўзгартувчилардан ҳам фарқламади: 
лекснк маънога қўшимча отгенка бериши, синтактикхарактерга эга 
эмаслиги, парадигма ҳосил қилмаслиги ва б. Форма ясовчи аффи- 
кслар: от туркумида (кенг маънода): кичрайтиш-эркалаш, (ёки 
акси), ачиннш, камайтириш, тахмин, гумон каби маънолар бил- 
дирадиган аффикслар (қиз ч а, бўта л о қ, қўзи ч о қ, она ж о н, 
б о л а г и н а ;  семизроқ,  о қ и ш,  қорамтир, қисқача ва б .); от- 
лардаги (олмошда ҳам) кўплик кўрсаткичи (болаларни... нима- 
ларни) ,  сонларнинг турли кўринншларини ҳосил қиладиган аф- 
фикслар (-та, -инчи, -ала, -ча: -тача); гумок олмоши ҳосил қилувчи 
-дир аффикси (кимдир, нимадир); феъл туркумида: бўлишсизлик 
кўрсаткичи -ма (келмади), феълиинг «кенгайтирувчи» —интен- 
сивлик билдирувчи, кучайтирувчи, вид-тус, ҳаракатнинг такрор- 
ланиши, узоқ давом этиши ва кучсизланишини билдирадиган аф- 
фикслари (-қа, -ка, -ғи, -ги, -ла, инқира, -и, -а, кабилар: бур—бу- 
ра; чай-чайқа, тўз—тўзг-и, Цўзи—қўзға, юл—юлқи, бижи-бижғи, 
геп—тепкила, оқарди—оқаринқиради, кулди—кулимсиради ва б. 
Қиёеланг: терлади — терчилади, терди— термачалади); буйруқ-ис- 
так 'майлииинг «кучайтирувчилари» (-гил, -ин: боргил: билайин); 
замои, майл кўрсаткичлари; феълнинг функционал формаларини 
ҳосил қилувчи аффикслар (сифатдош, равишдош ва ҳаракат номи 
кўрсаткичлари), даража кўрсаткичлари. Тақлид сўзл^рнинг кен- 
гайгақ формаларини ҳосггл қиладигаи -ир каби аффикслар ҳам 
фо£Қ1а ясовчига киради (тақ-тақ: тақир-тақир каби).

Сўз ўзгартувчи аффикслар сўзларни бир-бирига боғлаш учун 
хизмат қилади: улар синтактик вази^бани бажаради. Сўз ўзгартув- 
чи аффикслар: эгалик аффикслари, келишик кўрсаткичлари, феъл- 
лардаги шахс ва сон кўрсаткичлари.

Аффиксларнинг маъполари ҳар хил: сўз ясовчиларнинг маъ- 
носи лексик характерда, лекин буларнинг ясаш характери бир хил 
эмас: ясашда сўз туркуми ўзгармаслиги мумкин (ички ясалиш, 
масалан,тепловоз—от, тепловозчи—от), ўзгариши ҳам мумкин 
(ташқи ясалиш, масалаи: ўроқ: ўр -— феъл, ўроқ — от); ташқи яса- 
лишии кўрсатувчи аффиксларнинг маъноси лексик-грамматик 
характерда бўлади (сўз туркумини ўзгартиради). Сўз ўзгартувчи- 
ларнинг маъноси соф грамматик характердадир.

Форма ясовчилар билан сўз ўзгартувчиларнинг иккаласи ҳам 
фақат бир туркум доирасида бўлади.

Сўз ясовчи, форма ясовчи ва сўз ўзгартувчи аффикслар ҳам, 
тилнинг бошқа ҳодисалари каби, маълум тарихий даврга иисбатан

белгаланади: бу соҳада бирор аффикснинг форма ўзгартириши, 
иатижада, бошқа аффикс билан ўхшаш бўлиб қолнши; аффикс- 
нннг бора-бора пассивлашиб, архаик элемент бўлиб қолиши, янги 
элемептлариипг туғилиши, сўз ўзгартувчи аффиксларнинг сўз 
ясовчига айлаииши каби қодисалар қам учраб туради. Мисоллар:
ўрғоқ — ўроқ, (ғоқ—*оқ); лик,---- л и қ ,---- ли; -дии ва -дан; равиш
ясевчи -қари, -кари аффикси аслда жўиалиш келишиги белгиси 
бўлган: ташқари, ичкари, юқори (юққори), тескари (терскари): 
қа +  ри (аслда -ру, -ра элементларинииг ўзи қадимда жўналиш 
кўрсаткичи бўлгаи: қозирги ичкарига кирди формасида тарихан 
жўналишяинг уч кўрсаткичи бирикиб келган: ич-ка-ри-га); жўна- 
лиш кўрсаткичшшпг -на формаси аслда -а кўрсаткичинипг ўзп 
бўлиб (отама—отамга), н элемснти «орттирилган» (ёнида—ёнинда, 
ичида—ичинда каби), кейин булар қўшилиб кетиб, натижада, -на 
формасига келгап: (ён-и-н-а ён-и-на); талаимиш ва талашган, 
айтурға ва айтиихга, айди ва айтди, бирлан ва билан, айтадур 
ва айтади.

Кўплик кўрсаткичларидан -лар аффикси от туркумида қам, 
феъл туркумида ҳам қўлланади (гуллар—бордилар), лекин у 
феълларда ўзак-негизга (буйруқ майлининг иккинчи шахс бир- 
лнги формасига) бевосита қўшилмайди. Бу аффикс семантик жи- 
қатдан хилма-хил хусусиятларга эга бўлишидан ташқари, грам- 
матик томондан икки хилдир: 1) сиитактик функцияни бажзрмай- 
ди. Масалан, у китоб олди. У китоблар олди (бирликни кўпликка 
айлантирди). 2. Синтактик характерда бўлади. Масалан, борди— 
бордилар: буида бирликни кўпликка айлаптириш бу бўлакнинг 
(кесимнинг) формал жиҳатдан эгага мослашишини билдириш би- 
лан боғлиқ (бола борди—болалар бордилар), демак, кўнлик кўр- 
саткичи бу ўринда синтактик функцияга эга. Англашиладики, бу 
аффикс: синтактик функцияга эга бўлмаган қолларда форма 
ясовчп саналади, синтактик характерда бўлганда эса сўз ўзгар- 
тувчи саналади.

Бир эргаш морфеманинг ташқи томони бир хил бўлган қолда 
бир-бйри билап боғланган икки қолатни кўрсатиши юқоридаги- 
дан бошқа айрим аффиксларда ҳам учрайди. Мисоллар кел- 
тирамиз: 1. Феъл ясовчи -ла ва -а аффикслари: феъл бўлмаган 
сўзлардап феъл қосил қилганда, сўз ясовчи аффикс саналади 
(бошла, ишла, дукурла, тозала, сўзла каби), феъл ўзак-нсгиз- 
ларшшнг ўзига қўшилиб келганда, қаракатшшг такрори, узоқ 
давоми, интенснвлиги, «майдаланиши» каби маъиоларни ифода- 
лаб, форма ясовчп аналади (савала, бура, қашила, ишқала, бук- 
ла каби). 2. От ва сифатларга қўшилиб, кичрайтиш-эркалаш 
маъносини билдирадиган -ча аффикси баъзан бошқа сўз турку- 
мини келтириб чиқаришда (сифатдаи от) қам иштирок қилади. 
Масалан, қизилча (лавлагининг бир тури; бир хил касалликнинг 
номи). Бунда бпр туркумдаги сўзиинг бошқа туркумга кўчиш 
қодисаси билаи қам боғланиш бор. Лекин буидай ясалишда, уму- 
ман, туркумнинг ўзгариши, кўчиши шарт эмас. Масалан, дўконча

(дўкон сўзининг кичрайтириш формаси), рўмолча (янги сўз: 
дастрўмол). Демак, бу аффикс биринчи ҳолда (қизча, қисқача 
каби) форма ясовчи саиалади, иккинчи ҳолда (қизилча, кўкча: 
қовуннинг тури, калтача — нимчанинг тури) сўз ясовчи саналади. 
Қиёсланг: ақча (оқ-ча: танга пул; -ча аффикси сўз ясаш функ- 
циясини бажаради), бўйинча (отпинг бўйинчаси, «ёлғондакам» 
бўйин — бўйинга хос., -ча сўз ясовчи), енгча (енглик: бу ҳам). 
3. Феълнинг функционал формаларинн ҳосил қилувчи -ган, -моқ, -их 
каби аффикслар форма ясовчи бўлиб, босқон (сифатдош ва от): 
катта болға, тўқмоқ (ҳаракат номи) урмоқ; (тегмоқ ва от: — ҳара- 
кат ва унинг қуроли), қуймоқ (қуйиш ва овқат номи), илмоқ (илиш 
ва илгак), ўймоқ (ўйиш ва чуқурча: ўйдим), йиртиш (йиртмоқ ва 
материя: материянинг йиртиб берилгам парчаси). ишлов (ишлаш 
ва обработка), синов (синаш ва испмтакие). 4. Эгалик 
аффикслари сўз ўзгартувчи бўлиб, қаратқич билан қарал- 
мишнинг муносабатини кўрсатишга хизмат қилади (унинг ашула- 
си, гулнинг барги каби), лекин улариииг эркалаш, ҳурмат каби 
модал маъноларии ифодалаб келиш ҳоллари ҳам учрайди (одат- 
да бундай вақтда —ҳозирги тилда—синтактик алоқани кўрсат- 
майди). Бундай ўринларда у форма ясовчи саналади (эгалик 
аффиксларнинг синтактик муносабатни кўрсатмай, нисбатсиз қўл- 
ланиши модал маъноларии ифодалаш ҳоллари билангина чегара- 
ланмайди: бошқа ўринларда ҳам бор). Мисоллар: акаси, менга 
кара. Оповси (аслда: опаси), бери кел каби. Ойи.ч қиз (барнш- 
пя), жоним болам каби қўлланишларда ҳам асл, жонли эгалик 
аффикси, муносабат кўрсатиш сезилмайди. 5. Аффикснинг тури 
айрим ҳолларда лексик урғу орқали фарқланади: сўз ясовчи аф- 
фикс билан сўз ўзгартувчи аффикс ( ў ғ и л с и з  хотин — Сиз унга 
ў ғ и л с и з ) ,  сўз ясовчи билан форма ясовчи аффикс ( к ў т а р м а  
кран — оғир юк к ў т а р м а ), форма ясовчи билан сўз ўзгаотувчи 
аффикс (...б у в и м л а р г а салом айтинг: ашуладан — Қизлар 
йшғилдилар)ва б.

Тақлид сўзларда, ундовларда аффиксация ҳодисаси (бу ҳоди- 
са уларда жуда кучсиз) икки хил: 1) дирк-дирк (қиссланг: дир- 
дир), чирк-чирк (қиёсланг: чир-чир), диринг-диринг (қиёсланг: 
дир-дир), тақир-тақир (қиёсланг: тақ-тақ) кабн сўзлардаги аф- 
фикс форма ясовчи бўлади; 2) пшит-пишт (ҳайдаш, қиёсланг: 
ниш-пиш: чақириш), ҳайт (ҳайдаш: ҳай-ҳай бвозм билаи характер- 
ланадиган ҳаракатнинг «таъеирига йўлиқиш — йўлиқтириш»; 
ҳайиқмоқ феълиии қиёсланг) каби ҳолларда унинг аффикси сўз 
ясовчи бўлади.

Аффиксларнинг юқоридаги турлари қўллаииш хусусиятлари 
билан ҳам фарқлаиади: ясовчи аффикс ҳар бир ясалишда маъ- 
лум ўзакиинг маъносиии тараққий қилдириб, шу сўзнинггина дои- 
расида ҳаракат қилади, сўз ўзгартувчилар эса бу жиҳатдан икки 
хнл кўринишга эга: 1. Х.ар бир сўз билан айрим қўллаиади: отам- 
онам деб .. . («Эртак») Қиёсланг: ота-онасини деб. .. 2. Уюшиқ 
бўлакларда, жуфт сўзларда, охирги бўлакка қўшилиб, ҳаммасига

умумий бўлади: тол, терак ва қайрағочлар... Ака, опа ва сингил- 
ларини.. |Б у  жиҳатдан форма ясовчилар иккига ажралиб кетади 
(сўз ясовчига яқин турадиганлари ва сўз ўзгартувчига ўхшайди- 
ганлари). Бу икки хил қўлланиш бир-биридан бир қанча хусусият- 
лари билан ажралади: маъно оттенкасида фаркланиш, таъкид, 
экспрессия, ажратиб кўрсатиш, тасвир, умумий интонациянинг, 
пауза ўрнининг, ўзгариши билан мазмун бошқалигининг бери- 
лиши; аралаш типда қўлланиш ҳоллари; бадиий тилдаги тизма 
шеърлардаги айримликлар ва б. (Буларнинг ҳамммаси ўз ўрнида 
ҳар бир сўз туркумш-шнг ўз ичида берилади). Қўлланиш жиҳати- 
дан айрим аффикслар уларни ўз турдошларидан фарқлаб туради- 
гаи хусусиятларга эга. Масалан, -лик, -ли ва -сиз ясовчилари. 
Мисолларни чоғиштиринг: «тўй сизларсиз бўладими?» -лар -сиз: 
сўз ясовчи аффикс форма ясовчидан кейии келган. Баланд бўйли, 
кенг яғринли, довюрак бу йигит.. -ли (ва -лик) аффикси, уму- 
ман, ўзак-негизларгагина эмас, сўз бирикмаларига, ҳатто преди- 
Кативлик характеридаги. қўшилмаларга ҳам қўшилиб, бутун 
бирикмагш, қўшилмани «от характеридаги бир сўз» ҳолига кел- 
тиради: қўшма сифатлар ёки қўшма отнинг бир қисмини ҳосил 
қилишда унинг қўлланиши баъзан факультатив характерда бўла- 
ди (баланд бўйли, кенг яғринли, лекик: довюрак йигит. Қиёс- 
ланг: дов юрак йигит): қ ў ш қ а н о т л и  дарвоза; қ и л и ч  бўйин 
отлар; қ ў и ю ғ и з  милтиқ; «от +  от» типидаги бирикишнинг бирин- 
чи элементи кейинги элементни аниқлаб, ундан англашилган 
предметнинг бирор нарсага (аниқловчидан англашилган предмет- 
га) эгалигини ёки шунга эга бўлиш жиҳатдан ортиқлигини билди- 
ради. Бу грамматик, лексик-семантик хусусият, умумий шароит -ли 
аффиксиинг қўлланиш ўрнидан сигнал бериб туради, лекин бун- 
дай ҳолларда ҳам унинг қўлланиши доим шарт эмас (айниқса, 
жонли сўзлашув нутқи аморф қўшилишни— аффикссиз бирикиш- 
ни афзал кўради): ёғли овқат, ёғ упа, ёғ краска, тухум шўрва 
(лекин: гўштли шўрва), бехи палов, қази палов, н.он палов, зар 
дўппи, оҳакли эритма, сут чой (сутли чой), қанд чой ва о. 
Бундай икки хил қўлланишлар бир-биридан нимаси биландир 
фарқланади: орада маълум семантик-грамматик ва стилистик 
айримликлар бор; шунингдек, булар тарихий планда ҳам 
ажралади.
ў  Сўз ўзгартувчи аффикслар ясовчиларга қараганда анча кенг 
қўлланади: улариинг ҳар бир тури ўз сўз туркуми доирасида 
деярли ҳамма сўзга қўшила олади (бирор семантик ва стилистик 
тўсиқ бўлмаган ҳолларда). Масалан, келишик аффикслари: ки- 
тобга, дафтарга, боққа..., китобдан, уйдан, паркдан ва б. Сўз 
ясовчилар эса бундай тенгликка эга эмас. Мас.алан, энг актив 
морфема бўлган -чи ясовчиси ҳам маълум типдаги ўзак-негизлар- 
га қўшилади: -ла ясовчиси ҳам ш ундақ/ Форма ясовчилар бу 
жиҳатдан ҳам икки хилликка эга: бир хиллари сўз ясовчига, 
баъзилари эса сўз ўзгартувчиларга ўхшайди: -лар, -роқ, -иш

{оқиш, кўкиш) , -н (ясан, таран, ювин), -са (борса) аффиксларини 
кпёсланг.

Сўз ясовчи аффикслар ўзакдан ҳам, негиздан ҳам сўз ясай 
олади: терим—теримчи—теримчилик, терла—терлама (от), боғ- 
л а —боғлама (от), чидам—чидамли, чидамсиз— чидамсизлик
каби (қайта ясалиш, одатда, икки-уч қат ясалишдан ошмайди). 
Улар қўшма сўзлардан ҳам ясайди — темир йўлчи, б е ш қ а й р а- 
г о ч л и йигит каби. Лекин булар сўз ўзгартувчи олган лексемага 
қўшила олмайди (ёйрим истиснолар ва уларнинг сабаблари ўз 
ўрнида изоҳ қилинади), чунки ясовчилар сўзнинг материал эле- 
ментига киради, сўз ўзгартувчилар эса формал элементига кира- 
ди: булар сўзни грамматик жиҳатдан шакллантириб, унинг чега- 
расини, ■ тугалликни, сўз ясаш, форма ясаш каби процессларнинг 
ўтиб бўлганлигини билдиради. Демак, аффиксларнииг кўрсатил- 
ган уч тури ўзакка қўшилиш тартиби билан ҳам фарқланади.

Ҳозирги ўзбек тилида сўз ясовчи аффикснинг энг кенг тарқал- 
ган соҳаси от, сифат ва феъллардир. Бу ҳолни қадимги ёдгорлик- 
лар тилида ҳам, эски ўзбек тилида ҳам кўрамиз, лекин ҳозирги 
тилнинг жамиятдаги роли кеигайиб, у тез тараққий қилиб бора- 
ётгани сабабли, унинг ҳамма соҳаларида ҳам иптенсивлик рўй 
берди. Бу ҳодиса сўзларни қўшиш ва аффиксация йўли билан 
янги сўзлар ҳосил қилишда айниқса очиқ кўринади.

Аффиксацияда, сўз ясалиш процессида, баъзан шундай ҳол юз 
беради: ўзакнинг бирор товуши бошқа товуш билан алмашинади. 
Масалаи: сергак (қиёсланг: сезгир, тўзғоқ, тойғоқ, уйғоқ). Демак, 
бу ўриида феълдан ясаш ҳодисасини кўрамиз, кўргу—кўз ойнак, 
сурги: дори, бичқи—пичоқ, ёрғи — арра: диалектал, чалғи. Демак, 
бунда ҳам феълдан ясашни кўрамиз: -гу—ги аффикси орқали 
ўзакдан англашилган ҳаракатнинг бажарувчисини, бажаришда 
восита бўлган асбобни билдирадиган от ясалади. Маълум фоне- 
тик шароитда, фонетик қонунларга кўра, р ва з ундошлари бир- 
бирининг. ўрнига қўлланиши мумкин, лекии бу ўринда, аффикса- 
цияда, фонетик қояунлар асосидаги жонли, регуляр алмашиш 
(қ—*ғ: ўртоқ—ўртоғи, а—*о: яма—ямоқ каби) ҳодисасини кўр- 
маймиз. Бундаги товуш ўзгалигининг (сергак: з '•р, кўзгу: р— з̂) 
сабаби бошқа.

Сўз ясовчи аффиксларнинг ўзак-негизнинг лексик маъносини 
ўзгартириб, янги сўз ҳосил қилиш хусусияти бу аффиксларни 
ўрганишда лексик маънонинг қанчалик аҳамиятга эга эканлигини 
кўрсатиб туради. Булар сўз ўзгартувчилар типидаги умумлашган 
грамматик маъноларни ифодалаб, маълум парадигма ҳосил қи- 
ладиган морфемалар эмас, уларнинг бутун табиати морфемалар- 
нинг конкрет қўшилишидаги маънолари ва бундаги ўзаро муно- 
сабатга қараб белгиланади. Бу ҳол ясовчиларнинг кўп маъноли 
ёки омонимлик хусусиятига эга бўлишида яна ҳам аниқ сезилади.

Аффиксларнинг маъноси ўзакнинг маъноси билан бсғлиқ ҳол- 
да аниқ белгиланади: унинг аниқ маъноси Ҳар бир конкрет қўши- 
лишдан келиб чиқади. Аффикслар, худди сўзлар каби, бир маъно-

ли ё кўп маъноли бўлади. Булардаги омонимия, синонимня ва 
антонимия (-ли ва -сиз аффиксларидаги каби) ҳодисалари умумий 
приицип жиҳатидан сўзлардаги шу ҳолатга ўхшайди. Кўпчилик 
аффикслар, одатда, шундай семантик хусусиятга эга бўлади: у 
маълум бир маънони ифодалайди (масалан, от ясовчи -чи аффикси 
шахс маъносиии билдиради), лекин бу маънони ифодалаш ўз■ 
ичида ҳар хил айримликларни кўрсатади (шахсни нимага кўра— 
нимага ҳараб ифодалаши: ҳаракатга кўра, белгига кўра, ўрнига 
кўра ва б.). Шу билан ўзаро боғланган маънолар системаси ҳосил 
бўлади. Бир маъно тараққий қилиб, бундан бошқа маънолар ту- 
ғилиши ҳам мумкин, бора-бора бу маънолар орасидаги муносабат 
сезилмай кетиши ҳам мумкин. Масалан, -лар аффикси кўпликни: 
(ноаниқ кўпликни) билдиради, лекин у, ўрни билан, ҳурмат, ке- 
сатиш, ошириш-кучайтириш, экспрессия, умумлаштириш, тах- 
мин, ҳаракатнинг такрори ё узоқ давом этиши каби маъноларни 
ифодалай олади.

. Бугунги тилда бу маъноларнинг муносабати бир хил эмас: 
масалан, кўплик ва ҳаракатнинг такрори орасидаги боғланиш 
сезилиб туради, лекин кўплик билан тахмин орасидаги алоқа 
уқилмайдиган бўлиб кетган. Орадаги муносабат йўқолса, уларни 
бошқа-бошқа маънолар санаймиз. Қиёсланг: типирчила феълида- 
ги -чи аффиксининг аслда, генетик жиҳатдан, уйча сўзидаги -ча 
аффикси билан алоқаси бор. Айрим ҳолларда бир аффикснинг 
турли маънолари ўзаро шунчалик туташиб, аралашиб-айқашиб, 
тўқилиб кетган бўладики, натижада, у маъно шу сўзнинг ўз дои- 
расида эмас, балки контекст орқали конкретлашади. Масалан, 
қовунлар (кўплик ва ошириш), унлар (тур ва маъноси) ва оши- 
риш, кучайтириш: магазинга кириб у н л а р  д а н олдик: шунга 
мос ҳолда қўлланган аниқловчи ҳам буни ажратишга хизмат қила 
олади: ҳар хил унлар (Унлар — кўп ун), сувлар (ҳар хил сувлар—- 
сувлар тошди).

Аффикснинг маъносини аниқлашга шу маънонинг бошқа (ма- 
салан, лексик ё синтактик) йўл билан ифодаланиши ҳам ёрдам 
беради: бир маънони 'ифодаловчи турли воситалар ўзаро мослаш- 
ган бўлади (ички мослик), иккаласи бирликда гау маънони ку- 
чайтиради: кичкина қушча («кичик» билан «ча» нинг маъноси 
мос), ранги бир оз оқарганроқ («бир оз» ва «роқ»), сал каттароқ 
(«сал» ва «роқ»),

Аслда бир бўлган аффикслар урғу орқали фарқланиши ҳам 
мумкин. Масалаи, китобча (урғули -ча: кичрайтиш маъноси) 
-унтаяа (урғусиз -ча: тахмин маъноси).

Содда ва қўшма аффикслар. Аффикслар структурасига кўра, 
морфологик хусусиятига қараб, икки хил бўлади: содда аффикс- 
лар ва қўшма аффикслар. Масалан, -чи (сувчи, суғорувчи), -да 
(■далада), -дан (даладан) — содда аффикслар; -гарчилик (лойгар- 
чилик), -лама (бир ёқлама)— қўшма аффикслар. Қўшма аффикс 
содда аффиксларнинг бирикишидан ҳосил бўлади ва шу комплекс- 
да унинг аслда икки (ё ундан ортиқ) эргаш морфемадан иборат

эканлиги сезнлиб туради. Лекин бу эргаш морфемалар шу қўшч- 
лишда бир-биридан ажралмайди. Масалан, темирчилик (темир-чи- 
лик: икки аффикснинг одатдаги кетма-кет, қатор келиши, қўшма 
аффикс ҳосил бўлмагаи, чунки бу икки қайта ясалишдир, темир 
ўзагидан — темирчи, темирчи негизидан — темирчилик, «темир- 
чи» — айрим қўллана олади) — косибчилик (косиб-чилик: бу ўрин- 
да -чилик комплекси қисмларга бўлинмайди: косибчи формасидаги 
ясалиш йўқ, косиб сўзининг ўзи шахсни, касб билан шуғулланувчи 
шахсни билдиради, шунга кўра шахс билдирадиган от ясовчи -чи
аффиксига бу ўриида эҳтиёж йўқ, демак, бу ясалишда----- чилик
қўшма аффикси орқали касб оти ҳосил қилинган). Яна: терлама 
(касаллик номи: тер-ла-ма: икки содда аффикс), икки томонлама 
(сифат; -лама — қўшма аффикс), секинлаш (ёмғир секинлашди: 
секин-ла-ш), ўзлаш (дарс ўзлашди: ўзлаш), сўзлаш (улар сўз- 
лашди: сўзла-ш), бирлаш (бирлашди: бирлаш); оғирлаш (касал 
оғирлашди), жонлан (иш жонланди) ва б.

Аффиксларнинг содда ва қўшма бўлиши, уларнинг чегараси 
ҳам, тилнинг бошқа ҳодисаларида бўлгани каби, тарихий жиҳат- 
дан ўзгарувчандир: қўшма аффикснинг турли сабаблар натижа- 
сида состави уқилмай, сезилмас ҳолга келиб, содда аффикс тусига 
кириши мумкин. Масалан, ҳозирги содда -дош аффикси (йўлдош, 
сирдош, синфдош каби) аслда, туғилиш эътибори билан, икки мор- 
фемадан иборат: феъл ясовчи -да аффикси ва биргаликда билдп- 
рувчи -ш аффикси: -да аффикси феъл ясовчи -ла аффиксииинг 
эски варианти бўлиб (чоғиштиринг: ҳозирги қўлла, йўлла феъл- 
лари Навоий асарларида қолда, йолда формаларида келади), 
бора-бора -ла вариантининг ишлатилиш доираси кенгайиб, -да 
варианти янгидаи сўз ясамайдиган бўлиб қолган. -ш аффикси 
ҳозирги таниш-билиш каби сўзларда учрайдн. Яна мисоллар: 
-инчи (биринчи, бешинчи каби), -вул (қоровул—қарағул), -имтир 
(оқимтир каби); -моқчи (у бормоқчи каби), -моқда (у ўқимоқда 
каби) аффикслари ҳам аслда қўшмадир. Қўшма аффиксларнинг 
ўз туғилиш йўллари, қоида ва типлари бор.

Қўшма аффиксли ҳар бир сўздаги бу морфема «содда аф- 
фикс +  содда аффикс—‘■қўшма аффикс» этапини ўтган деб қараш 
чсрак эмас. Масалан, ўқимоқда сўзида бу ҳодиса бор (-моқ +  да—* 
моқда), лекин сирдош сўзида бу ҳол йўқ: у тўғридан-тўғри -дош 
аффикси орқали ясалган.

Қўшмалик ҳолати сўз ўзгартувчи аффиксларда нисбатаи кам 
учрайди.

Қўшма аффиксларнинг бир қисми аналогия йўли билан туғил- 
ган. Масалан, ёқилғи (топливо; состави: ёқ-ил-ғи)— ёнилғи (го- 
рючий; состави: ён-илғи: қўшма аффикс): бу сўзда -ил аффикснинг 
ўрпи йўқ (ёқ феъли -ил аффикси орқали мажҳул даражага айлан- 
гаи, ўтимсизланган, ён феъли ўзи ўтимсиз), демак, ёқилғи сўзига 
апалогия йўли билан ён сўзига ҳам -ил қўшилиб, иатижада, қўшма 
аф(|)икс келнб чиққан. Қиёсланг: мардикорчилик (чоғиштиринг: 
( упоқ-чи-лик ■— мардикорчилик). Кўринадики, аиалогияга кўра

қўшилган аффикс шу комплексда «ўлик» ҳолда — ортиқчадек бў- 
лади; айримлик ҳолатига эга бўлмайди, бошқа морфема билан 
биргаликдагина бир аффикс саиалади. Лекнн, шундай бўлса ҳам, 
бу морфема шу типдаги қўлланишларда ҳам ўз функциясига эга: 
деҳқончилик каби ҳолларда уиинг бугуиги тил нуқтаи назаридан 
сўзларни дифференциация қилиш вазифаси бор: қарилик—қари- 
чилик каби ҳолларда ҳам нозик фарқ бор: умумийликни кучайти- 
риш ёки акси: белги отининг маъносини, абстрактликни бир оз 
конкретлаштиради (лекин бу оттенок жуда кучсиз). Яна: тотув- 
чилик (тотувлик дейиш ҳам мумкин) — битувчилик (битувлик 
дейилмайди). Пишиқчилик, қурғоқчилик типидаги сўзларда -чилик 
аффиксининг ҳўлланиши бундан бошҳача хусусиятга эга.

Тузилишига кўра уч элемеитли бўлган -гарчилик морфемаси 
(ёғингарчилик, лойгарчилик, расвогарчилик каби) аслда бошка 
тилдан ўтган аффикснинг шу тилда маъпо ва функция жиҳатидан 
ўхшаш бўлган аффикс билан бирга келишига—аффиксал синони- 
мияга бориб таҳалади. Бундаги -гар элементи, аналогияга кўра 
ҳўшйлган аффикслардаги каби, кучсиз ҳолда бўлади. Бундай 
аффиксларнинг қўлланиши, ҳаёт йўли ҳар хил хусусиятларга эга. 
Мисолларни солиштиринг: чорвачилик (қўшма аффикс бўлмаган- 
да, икки форма қўлланади: чорвачи — чорвадор), пахтачилик (ле- 
кин: пахтакор: бироҳ: пахтакорлик маъносида пахтачилик ҳўлла- 
нади), боғдорчилик (-дор ва -чилик: пахтакор ва пахтачилик ти- 
пига кўра шоликор ва шоличилик формаси ҳўллагшши керак эди, 
лекин бу маънода шоликорлик сўзи ишлатилади).

Юҳоридаги -чилик ва -гарчилик аффнксларш-шнг ҳўлланишп 
шевалараро анча фарҳланади. Диалектал айримлик ҳўшма аф- 
фикс ҳосил ҳилишнинг ўзида ҳам ссзилади. Масалан, адабий тил- 
даги уйланмоқ (тошкент шевасида — ўйланмоқ) сўзининг соста- 
вида -лан қўшма аффикси бор (уйла деган феъл йўҳ), лекин 
Фарғопа шеваларида бу ўринда икки аффиксни кўрамиз (қўшма 
аффикс йўқ), чунки бу шеваларда уйла феъли бор бўлиб, у ада- 
бий тилдаги уйлантирмоқ феълига тўғри келади: сен уни уйлан- 
тириб қўй (адабий тилда)... уйлап қўй (Фарғоиа шеваларида).

Боғлиқ негизли сўзларнинг составида доим қўшма аффикс бў- 
лади: айт-гўдек каби. Яна: чақимчи (чақ-имчи, чақим негнзи боғ- 
лиқ, эркин негиз сифатида чақиқ қўлланади), таниқли (таниқ: та- 
ниқ — боғлиқ негиз). Қўшма аффикснинг ҳосил бўлишига айрим 
ҳолларда фонетик ўзгариш срдам беради. Масалан, Тошкент ше- 
васидаги -диги аффикси (тепадиги, қўлидиги, сувдиги) аслда 
-да, -ги формасидан ҳосил бўлган, охирги и унлисининг биринчи 
аффиксдаги а уилисига таъсири билан комплекс ажралмас ҳолга 
келган. Яна: тақ-ир-ла, дук-ур-ла, шап-ир-ла, лекин: шап-илла; 
зир-илла; дўр-илла, виз-илла (ўзакда р ё з товушининг бўлиши 
билан -илла формасининг қўлланиши орасида боғланиш бор).

Унумли ва унумсиз аффикслар. Аффиксларнинг унумли-унум- 
■сизлиги уларнинг сўз ясашдаги актив-пассивлигига, маҳсулдорлик 
даражасига караб белгилаиади. Унумли ясовчилар ҳозирги тилда

ҳам актив равишда янги сўз ясайди, қатор япги ясалмалар соста- 
вида ажралиб туради. Масалан, -чи аффикси (ўрмончи, бетончи, 
кранчи, киоскачи, лотокчи, магазинчи); -ли аффикси (станокли, 
тўрт моторли, прицепли); -ла (-лаш, -лаш-тир) аффикси (винтла, 
фармала, электрлаштириш, газлаштириш каби); -ма ясовчиси 
(қазилма, топилма, мослама, эритяа каби); унумсиз ясовчилар 
ҳозирги тилда яиги сўз ясамайди, саноқли сўзлардагина учрайди. 
Масалан, кўрк (ҳусн—кўр-к), сувсира (сира), жизза (-а), қо- 
на(-а), иска (ҳндламоқ, ка; қиёсланг: искаб топар, искович ит) 
каби.

Аффикслариинг уиумли-унумсизлиги бир қанча ҳодисалар би- 
лан алоқадор: 1. Унумли-уиумсизлик форма ясовчи аффиксларга 
ҳам тааллуқли. Масалан, -роқ — унумли, -иш — унумсиз (оқиш, 
кўкиш), -имтир (кўкимтир), -ча (стулча, моторча, портфелча, коп- 
токча), -чоқ (қўзичоқ, тойчоқ, тугунчак), -лоқ (бўталоқ, тойлоқ). 
2. Унумсиз ясовчи орқали ҳам баъзаи янги сўз ясалиб қолиши 
мумкин. Масалан, қўлчиқ (ипакчилик саноатида бир деталнииг 
номи, «ручка» сўзидан калька), лекин бу ҳодиса регуляр— мун- 
тазам тусда бўлмап, тасодифийлик характерида бўлади. 3. Унум- 
лиликиинг даражаси ҳам ҳар хил. Масалан, -чи, -ли, -ла аффикс- 
ларининг маҳсулдорлиги -ма (топилма, қазилма каби), -дош (пар- 
тиядош, елкадош, қуролдош, сафдош, сстиқдош, ўриндошлик ка- 
би) аффиксларининг ясаш даражасидан юқори. Шунга кўра, 
уиумли ясовчилар мккига бўлинади: ссрунум ясовчилар ва кам 
унум ясовчилар. 4. Аффикснинг унумли-унумсизлиги сўз ясаш 
моделинннг унумли-унумсизлиги ҳодисаси билан боғлиқ: аффикс- 
нинг унумли-унумсизлиги сўз ясаш типларида кўринади. Масалан, 
ҳозирги ўзбек тилида қурол отларининг -ғу аффикси (фонетик 
вариантлари билан) орқали ясалиш типи учрамайди, демак, бу 
т1Ш ва унинг ясовчп аффикси унумсиздир. Англашиладики, уиумли 
аффикс сўз ясашиипг маҳсулдор типиии кўрсатувчи аффиксдир. 
Қиёслаиг: шахс отииинг ўзак-иегиздан -чи аффикси орқали яса- 
лиш типи маҳсулдор (дсмак, -чи унумли аффикс), -ар аффикси 
билаи ясалиш типи эса маҳсулсиз (демак, бу аффикс унумсиз. 
Қиёсланг: қирармон, йиғармон, ўлармон: -мон морфемаси унум- 
сиз). 5. Унумсиз аффиксларнинг ўзи икки хил: сўзнинг составида 
эркин ажралиб, маъно ва функцияси аниқ сезилиб турадиган, 
лекин янги сўз ясамайдиган аффикслар (тинч, севинч, иска, қизғин 
каби) ва ҳозирги тилда ажралмас ҳолга келган (тарихий анализ 
билангина аниқланадиган) аффикслар (юрак: асли — юр-ак, қўл- 
тиқ: асли «қўл»дан). Буларнинг биринчиси тирик аффикслар, 
иккинчиси ўлик аффикслар саиалади. 6. Аффикснинг унумли-унум- 
сизлиги турли даврлардаги сўз ясалиш ҳодисасими солиштиришда 
айниқса яққол кўринади. Айрим аффиксларнинг маҳсулдорлиги, 
кам маҳсулдорлиги ёки маҳсулсизлиги даврларга кўра ўзгаради 
ҳам, демак, бу ҳодисалар орасида ўтиш ҳоллари ҳам бор. Масалан, 
-чи, -ла, -ли аффиксларининг функпияси ҳозирги тилда жуда ҳам 
кенгайган, активлашган (аппаратчи, регулировкачи, телефонли,

моторли, антеннали ва б.). Ҳозирги тилда улар орқали ясалган 
неологизмлар мавжуд. Аффиксларкинг, сўз ясаш воситаларининг 
ҳаёт йўли, улардаги унумли-уиумсизлик, маҳсулдорликиннг кен- 
гайиш ва торайиши, буларнинг маълум даврдаги ҳолати, бир аф- 
фикснинг бошқа бир унумли аффикс томоштдап сиқиб. қўйилишн, 
синонимия асосидаги кураш (исла ва иска феълларидаги -ла ва 
-ка аффиксларининг тарихий йўлини қиёсланг) каби ҳодисалар- 
нипг ҳаммаси диахроник текшириш билан боғлиқ. Жамият тарақ- 
қистининг талаби, эҳтиёж — янги сўзларга бўлгап эҳтиёж ■— аф- 
фиксларнинг актив қўлланишига сабгб бўлади. Умуман, аффикс- 
ларнииг унумли-унумсизлиги бир қанча ҳодисалар билан боғлиқ. 
Масалан, от, сифат ва феълларда аффиксларнииг активлашиши 
кучли, лекин сонларнинг форма ясовчиларида (-та, -инчи каби 
аффиксларда) бу ҳол бошқача: улариинг актнвлашиши учун ян- 
гп сонлар зарур, ҳолбуки жамиятда бунга эҳтиёж йўқ (азвалги 
сонлариинг қаторига, асосан, миллион қўшилган: миллионта), 
демак, бу аффикслар активлаша олмайди. Унумли-унумсиз, ак- 
тив-пассив бўлишга ифода усулининг ўзгариши, моделнииг эски- 
ркши (масалан, ҳаракатнинг давоми, такрори каби маъноларникг 
-ғила (фоиетик вариантлари билан) аффикси орқали берилишп 
(чўзғила, титкила, тепкила каби; асли -ғу-ла) ҳозирги усул эмас, 
у яиги ясалма бермайди, бугунгн тилда бу маъно синтактик йўл 
билан ифодаланади); синонимик ҳолат — биршшнг қўлланиш 
доираси кенгайиб, бошқасининг сиқиб чиқарилишн (масалан, ҳа- 
ракат номи функциясидаги -ур ва -ш аффиксларпнннг муносабати: 
айтурга—айтишга; кўрар типидаги сифатдошнинг кесим функция- 
сида келиш ҳолатидаги ўзгариш: у борар — у боради) ва шу каби 
ҳоллар ҳам сабаб бўлади. 7. Бирор аффикснинг унумли бўлиши 
билан унинг қўлланувчан бўлиши, кўп қўлланишн ҳодисалари 
ҳар вақт мос кела бермайди. Масалан, феъллардан от ясайдигаи 
-к, -қ аффикси бир қанча сўзларда учрайди, лекин у янги ясалма 
бермайди, уиумсиз. 8. Тилда унумлн аффикслар, одатда, кўп бўл- 
майди, лекин шу борларининг ясаш ҳаракати, функцияси, қўлла- 
ниш доираси кенгайиб бора беради, полисемантизм кучаяди. 
Масалаи, Охтябрь революциясидан кейин ўзбек тилииинг кенг ри- 
вожланиш йўлига кириши натижасида янги сўзларга талаб туғи- 
либ, эҳтиёж кучайиб, -чи каби айрим аффикслар жуда активла- 
шиб кетди: бу аффикслар орқали яиги сўзлар ясалди: темир 
йўлчи, инқилобчи, оғмачи, пулемётчи, мичуринчи, кранчи, парран- 
дачи, монтажчи, алоқачи, печкачи, стрелкачи; электрлаштириш, 
коллективлаштириш, оммалаштириш, машиналаштириш, вульгар- 
лаштириш, идеаллаштириш ва б. Актив -чи, морфемаси араб ти- 
лидаи кирган китобий, оммага тушунарли бўлмаган, бажарувчи 
шахс оти бўлса ҳам, состави уқилмайдиган, бажарувчи шахсни 
кўрсатадиган, морфемаси сезилмайдиган айрпм сўзларга ҳам қў- 
шилиб, ундаги бажарувчи шахс кўрсаткичини алмаштирди: синг- 
маган, ёт структурадаги сўзда учрайдигаи бпр қисмнинг ўрнинн 
опа тилииипг одатдаги воситаси олди: муаррих — тарихчи, мунақ-

қ и д — танқидчи, муассис — асосчя (буиинг эгалик маъносшш анг- 
латишида -ли аффикси билан алмашишни ҳам ҳиёеланг: муҳта- 
рам—ҳурматли, муҳташам—ҳашаматли). Юҳоридагй мисоллар- 
нинг составида учрайдиган му- элемепти бажарувчи шахсни бил- 
диради, қиёслаиг: мактаб, мажлис каби сўзлардаги ма- элементи 
аслда ўрин, жой маъиосини ифодалайди: лекин буларнинг ҳамма- 
си араб тили иуқтаи назаридандир. Узбек тилидаги -чи аффикси 
жуда актив, универсал морфемадир. Қиёсланг: тожик тилида бун- 
дай ўринларда бажарувчи шахс (кенг маъпода) дифференциация 
билан берилади: қўшма сўзиинг иккинчи элементи машғулликнинг 
турпга ҳараб қўлланган, шуни билдирадигаи сўзлардан бўлади 
(зтикдўз, меҳнаткаш, тузфуруш, муросасоз, соатсоз, тунукасоз 
каби), ўзбек тилида -чи аффикси бу маъноларнинг ҳаммаси учуи 
ҳам қўллана беради. Масалаи, тунукачи ва этикчи сўзларидаги 
-чи морфемаси — етакчи ва эргаш морфемаларнинг қўшилиш ху- 
•сусияти — шахсни дифференциация билан аниқ билдириб турадн. 
(Қиёсланг: шахматчи сўзидаги -чи аффикси «ўйнайдиган шахс» 
маъиоси билаи ўзлашгаи). Маъио икки хил бўладиган ўринлар- 
да, -чи билан яс.алган сўз асосий, одатдаги, маъно учун ишлати- 
лади, иккипчи маъно бошқача берилади. Масалан, тароқчи (тароқ 
пшлаб чиқараднгаи шахс) ва тароқ сотадиган. Омоиимия ва поли- 
сс.миянинг контекстда фарқланиши одатдагича бўлади (ниначи: 
одам ва бир хил ҳашарот, балиқчи: одам ва бир хил қуш). Икки 
хкллик туғиладигаи ўрииларда отбоқар типида бериш ҳам учрай- 
дп: чўчқабоқар (лекин: чўчқачилпк), сут соғувчи (лекин: сутчилик: 
қиёсланг: сутчи — сут соғувчи, демак, -чилик буларнинг иккала- 
сини ҳам ўз ичига олади: соғиш ҳам, сотиш ҳам). Юқоридаги каби 
ўрмиларда тожикча иккинчи сўзнинг маъносини -чи аффикси ор- 
қали бериш тил тарихининг ёзма ёдгорликларида ҳам, диалект- 
ларда ҳам учрайди (айниқса, Хоразм шеваларида): дуочи (Сак- 
кокий дуогўй); меҳнатчи (Ҳамза), созчи, арвачи, адикчи (Хоразм 
шевалари), тунукачи, этиҳчи — этийчи, ўтувчи, муросачи, соатчи — 
соғотчи (Тошкент шсвалари) ва б. Юқоридагилардан англашила- 
дики, аффикслардаги кенг, хилма-хил қўлланиш уларнинг поли- 
семантиклик, бундан омонимлик ҳолатига эга бўлиши учун замин 
тайёрлайди.

Регуляр ва норегуляр аффиклар. Аффиксларнинг унумли- 
укумснзлиги билан регулярлик-норегулярлик ҳолати орасида боғ- 
ланиш бор бўлса ҳам, бу ҳодисалар бир-бирига тенг эмас. Регу- 
ляр ва норегуляр (регуляр бўлмагаи) — мунтазам ва номунтазам 
(мунтазам бўлмагаи) аффикслар бир-биридан бир қанча белгилар 
орқали фарқланади. Дастлаб мисоллар кўрайлик: 1. -чи, -ли каби 
аффикслар (қўллаш ўрни, маъноси, қандай сўзларга қўшилиши 
ва б.) агшқ бир ҳолатга турғунликка, муқимликка эга бўлиб, 
маълум бир моделни яратган, шунга кўра, булар конкрет қўши- 
лишдан ташқарида ҳам уқилиб туради {-чи: шахс билдиради, -ли: 
эгалик билдиради), демак, буларнгшг умумий тарздаги агшқ маъ- 
носи бор, у тайёр қисм ҳолатида бўлиб, зарур бўлган ўринларда

эслаииб, ўзак-иегизга қўшилиб юборила беради. 2. Усимта, уч 
тиар, қаричм ичак, кўрк, жизза сўзларидагп -та, -ар, -ч, -ак, -к, -а 
аффикслари бошқача характерда: булар мунтазам қўлланмайди, 
оида-сонда, маълум сўзларда, баъзилари ягона сўзларда учрайди, 
шу тарзда ясалган маълум қатор яратилмайди, сўздаи ташқарида 
уқилмайди: эсланадиган модел яратгап эмас, уларнинг қандай 
аффикс эканлиги шу конкрет ясалмаларнинг морфематик анали- 
зидан келиб чиқади. Буларнинг биринчиси — регуляр аффикслар, 
иккиичиси — норегуляр аффикслар.

Регуляр ва иорегуляр аффиксларни фарқлашда бир қанча ҳо- 
дисалар ҳисобга олинади: 1. Тил тараққиётининг турли даврла- 
рига муиосабат: регуляр-норегулярлик ҳозирги давр тилига нис- 
батан, синхрония асосида белгиланади (Қиёсланг: унумли-унум- 
сизликни белгилашда диахрония ҳам кўзда тутилади). 2. Норегуляр 
аффикслар доим унумсиз бўлади. Лекип ҳамма унумсиз аффикс 
норегуляр бўла бермайди. Масалан, чопиқ, ўроқ, сувоқ каби иш 
отларидаги -қ аффикси ҳозирги тилда неологизм бермайди, унум- 
сиз морфема, лекин у билаи ясалган қатор сўзлар уиинг регуляр 
характерга эга эканлигини билдиради (у илгари унумли аффикс 
бўлган: юруг—юриш каби). Чоғиштирииг: чуввос, ғуввос, уввос, 
шаррос (-ос морфемаси); шаршарак, тартарак, пирпирак, бизби- 
зак, гурғурак—ғуррак, чурчурак, варварак—варрак (-ак морфе- 
маси). 3. Аффикснинг норегуляр ҳолатда бўлиши ўзининг тарихий 
сабабларига эга. Шуииигдек, унинг маълум кўринишлари бор: 
ҳозирги адабий тилда айрим, ягона сўзларда учрайдиган (кўрк, 
ўсимта, қарға каби), бир-икки сўзларда учрайдиганлари ва б.

Рсгулярлик-норегулярлик ҳолати, норегулярликнинг турли кў- 
риштшлари жиҳатидан шевалараро фарқланиш бўлиши ҳам мум- 
кин. Масалан, кичрайтиш маъносидаги -чуқ аффикси адабий тил- 
да тўйчуқ сўзида, шеваларда қарағулчуқ (лойдан қилинган кичик 
уйча, болалар ўйинида) каби сўзларда учрайди. 4. Генетик жиҳат- 
дан боглиқ бўлган аффиксларнииг бири (аслда—бир кўриииши) 
регуляр, бошқалари норегуляр бўлиши ҳам мумкин (бу ҳодиса 
аффикслариинг унумли-унумсизлигида ҳам учрайди). Қиёсламг: 
чоқ, -чак, -чуқ, -ча.

Аффиксал омонимия. Худди лекссмалардаги, сўзлардаги каби 
ффиксларда ҳам омонимия ва антонимия (кучли—кучсиз: -ли ва 

-сиз) ҳодисалари учрайди.
Аффнксал омонимия семантик томондан ўзаро боғлиқ бўлма- 

ган, турли маъноларни билдирувчи ҳар хил аффиксларнинг фор- 
мал жиҳатдаи бир хил бўлишидир. Масалан, ётоқ, ўроқ, қўрқоқ, 
бошоқ сўзларидаги -оқ аффикслари фонетик жиҳатдан бир хил 
бўлса ҳам, лекин булар ташқи томони ўхшаш бўлган тўртта ҳар 
хил аффикслардир: уларнинг биринчиси феъллардан жой оти 
ясайди (ўзак-иегиздан англашилган ҳаракат учун хос ўрин), ик- 
киичнси феъллардан асбоб оти ясайди (ҳаракатни бажаришда во- 
сита бўладиган қурол. Яна: бу формада иш оти ясовчи аффикс ҳам 
бор: Уроқ—ўриш—ўрим), учинчиси феъллардан сифат ясайди

(ўзак-негиздан англашилгаи ҳаракат билан характерланадигам 
белги), тўртинчиси отларга қўшилиб, асосий маънога кичрайтиш 
маъпосини қўшади (бошок: «кичкина бош». Ҳозирги замон ўзбек 
тилида унинг «бош» билан муносабати сезилмас ҳолга кслиб, бо- 
шоқ морфемаларга ажралмайдиган туб сўз ҳолига келган). Бун- 
дай аффиксларнинг бошқа-бошқа морфемалар эканлиги, тури, 
маъно ва вазифаси ҳар гал ўзак-негиз билан бирикишига, бу би- 
рикманииг семантик ва грамматик хусусиятларига, умумий маъ- 
нога караб белгпланади. Юқорида кўриб ўтилган типдаги аффикс- 
лар омоморфемалар дейилади.

Аффиксал омонимия турли типдаги эргаш морфемалар орасида 
учрайди: 1. Сўз ясовчи аффиксларнинг ўз доирасида. Масалан, 
тўплам {-м аффикси ҳаракат натижаси оти ясайди), ўрим (-им аф- 
фикси нроцесс. поми ясайди). 2. Сўз ясовчи аффикс билан сўз 
ўзгартувчи аффикс орасида. Масалан, тинчи (-и: феъл ясовчи аф- 
фикс: у тинчиди; учинчи шахсни кўрсатувчи эгалик аффикси ҳам 
шу формада бўла олади). 3. Сўз ясовчи аффикс билаи форма 
ясовчн аффикс орасида. Масалан, айлана (-а: от ясовчи), бура 
(-а: форма ясовчи); қумлоқ (-лоқ жой оти ясайди: асли: -ла-қ), 
бўталоқ (-лоқ: кичрайтиш, эркалаш маъносинн ифодалайди).
4. Форма ясовчи аффикслариинг ўз доирасида. Масалан, қизча 
(-ча кичрайтиш-эркалаш маъпоси), термачала (бу фсълнипг сос- 
тавйда -ча аффикси иш-ҳаракатнинг «кичиклигини»—«майдали- 
гини» бнлдиради; буларнипг иккаласи генетик жиҳатдан алоқа- 
дор), бура (феъл: бур-а), чопа_ (чон-а: равншдош), оқиш (сифат, 
-иш бслгйФшнг озлигини билдиради), чопцш (чопмоқ: -иш: феъл- 
нйнг функционал формасиии ҳосил қилади). 5. Форма ясовчи 
аффикс билан сўз ўзгартувчи аффикс орасида. Масалаи, чайқа 
(феъл: чаймоқ—чайқамоқ), боққа (-қа: жўналиш келишиги кўр- 
саткичи), қази (феъл: қазмоқ—қазимоқ), кўзи (-и эгалик аффик- 
си). 6. Сўз ўзгартувчи аффиксларнинг ўз доираскда. Масалап, 
эчкинг (-нг згалик аффикси), бординг (-нг: тусловчн аффикс).

Аффиксал омонимиянинг уч тур аффикс (сўз ясовчи аффикс, 
форма ясовчи аффикс ва сўз ўзгартувчи аффикс) орасида бўлиши 
ҳодисаси жуда кам учрайди. Унниг энг кўп тарқалган кўриниши 
икки морфемаиинг омонимик ҳолатидир; сўз ясовчи—сўз ўзгар- 
тувчи, сўз ясовчи—форма ясовчи. Уч аффикснинг омонимлик ҳо- 
лати иисбатан кам, тўрт аффикснинг бу ҳолати эса саноқли ўрин- 
лардадир. Аффиксал омонимия бир сўз туркуми доирасидаги аф- 
фиксларда кам учрайди.

Омонимик аффикслар баъзан урғу орқали фарқланади. Маса- 
лан, урғули -ма аффикси от ва сифат ясайди, урғусиз -ма аффикси 
феъллариинг инкор формасини ҳосил қилади. Яна: -ча (урғули -ча 
кичрайтиш, эркалаш каби маъноларни билдиради; урғусиз -ча 
тахмин, ўхшашлик, қиёслаш каби маъноларни ифодалайди); -дир 
феълларда орттирма даража аффикси, урғули—модаллпк билди- 
рувчи -дир элементи урғусиз.

Аффиксал омонимиянинг кслиб чиқиш йўллари: 1. Эргаш мор- 
фемаларпинг орада генетик алоқа бўлмаган ҳолда формал жиҳат- 
дап бир хнллик натнжасида: оқиш (сифат)—боқиш (ҳаракат но- 
ми). Бупдан омонимия бошда тилдан олинган сўзнинг состави- 
даги морфема билап ўхшашлик туғилиши натилсасида ҳам бўла- 
ди: иска (ҳидла, -ксг. феъл ясовчи)—йўлка (-ка: кичрайтиш аф- 
сЬикси)— студентка (-ка: род-жинс кўрсаткичи). 2. Полисемаитик 
аффикснинг турли маъиолари орасидаги богланишнинг йўқолишн, 
бу билан айрим-айрим аффикслар туғилиши натижасида (демак, 
срада генетик алоқа бор): кўзим (-м: эгалик аффикси), бордим 
(-м: тусловчи аффикс). Буларнинг ҳар иккиси ҳам келиб чиқиши 
жиҳатидап бнринчи шахснииг бирлигини кўрсатувчи мен олмошн 
билан алоқадор.

Аффиксал омонимпя эргаш морфеманинг фоиетик ўзгаришга 
учраши иатижасида ҳам ҳосил бўлиши мумкии. Масалан, -ғи 
аффиксининг (феълларда) -и формасига, -ғоқ аффиксинииг -оқ 
формасига кслиб қолиши иатижасида (тўзғи: тўзи, қочқоқ: кочоқ 
каби): тўзи (феъл: тўз-и-ди, қиёсланг: тўзон)— юзи (-и: эгалик 
аффикси), ўроқ (асли: ўрғоқ)—ётоқ.

Айрим ҳолларда бир хил кўринишдаги морфемаларнинг поли- 
семия— (бир аффикс) ёки омонимия (бирдан ортиқ аффикс) билан 
боглиқлигиви анпқлаш қийип бўлади (бу ҳол лексик омонимларда 
ҳам учранди). Булардан ташқари, аффиксал омонимиянннг яна 
анрнм томонлари бор.

Келишик аффиксларининг маъноларини тасвирлашда, одатда, 
шундай йўл тутилади: мактабда (бундаги -да морфемаси ўринни 
билдиришга хизмат қилади), ёзда (шу морфема пайт билдиришга 
хнзмат қилади) ва б. Натижада, -да морфемаси ўрин, пайт каби 
айрим-айрим маъноларни ифодалайдиган омоморфемага ўхшаб 
қолади. Ҳолбуки, бупдаги семантик ҳар хиллик ўзакшшг лексик 
маъносидадир-: мактаб — ўрип оти, ёз — пайт оти ва б. -да мор- 
фемаси эса ҳар икки ҳолда ҳам ўз грамматик маъносидадир. Яна: 
балиқчи (балиқ тутувчи, умуман: одам; итга нисбатаи эса овчи ит 
нбораси қўлланади, ҳолбуки буни «балиқчи»га солиштирсак, бу 
ўринда ҳам маъкопп икки хиллигича қолдириш мумкин эди, ле- 
кин бунда бошқача йўл тутилгаи: тил мумкин бўлганича аниқлик- 
ка, демак, иккк хилликдап, омопимиядан қочишга интилади), 
ўқчи (илгари:' ёйпипг ёки аравангшг ўқинм тайёрлайдиган одам, 
кейннроқ—ўқ отувчи, қиёсланг: ўқчилар бригадаси), кўкчи (кў- 
катлар сотувчи ёки бўёқчи, иилчи), бўёқчи, чопувчи, темирчи, да- 
лачи (далада яшовчи) сўзларипи қиёсланг: бу сўзларнинг ҳамма- 
сн ҳам шахс (кенг маънода, умумаи, бажарувчи шахс) маъиосини 
билдиради, бу маъпони ўша сўзни ҳосил қилгаи морфема -чи 
аффикси ифодалайдп (шунинг учун у бажарувчи шахс оти ясовчи 
морфема саиалади), лекин бу шахс оти ҳар хил ифодаланади: 
касбга кўра (сувоқчи), бажараётган ишига кўра (сўзловчи), би- 
рор бслгисига кўра (аълочи, уйланувчи), машғулотида асосий 
ўринни тутувчи предметга кўра (темирчи, тунукачи), ишлаб чиқа-

рлдиган, ясайдкган предметига кўра (тароқчи, цошиқчи, такачи) 
г.а б. Кўринадики, -чи аффикси юқоридаги ҳамма мисолларда 
\ . 1м бажарувчи шахс категориясини кўрсатади: у омоним аффикс 
>.\1ас, шахсни ифодалашдаги фарқ, фарқлаш («нимага кўра»лиги- 
1Ш11Г хилма-хиллиги) аффиксга эмас, ўзак-негизнинг ўзига, ички 
томонига боғлиқ. Бундай ясалишкинг иккинчи томони ҳам бор: 
тарокчи сўзи шахсни фақат «ишлаш, ясаш предметига кўра» эмас, 
балки «сотиш предметига кўра» англатиши ҳам мумкин эди, ҳол- 
буки кейинги маънода «тароқ сотадигаи» ибораси қўлланади 
(яна: ойначи—ойна соладиган, ўқчи—ўқ ясайдиган, юганчи—юган 
тикадиган, қўйчи—қўй боқувчи ва қўйларнинг эгаси, қўйчивон— 
қўй боқувчи): тил максимал аниқликка интилади: тунукачи сўзи 
ҳозирги тилда «тунукадан турли предметлар ясайдиган шахс» 
маъноси учун қўлланади (шу шахс—уста томни ёпиш билан шу- 
ғулланса, «тунука қоқадиган» ибораси қўлланади),— «тунука 
ясайдиган — тунука қуядиган шахс» маъносида ҳам қўлланиши 
мумкин (лекнн унда икки хиллик туғилади: қиёсланг: дуторчи: 
«чаладиган» ва «ясайдиган»), шахматчи сўзи «шахмат ўйнайдиган 
шахс» маъносидан ташқари, «шахмат ясайдиган» («шахмат сота- 
диган» ҳам) маъносида ҳам қўлланиш имкониятига эга. Аниқки, 
шахсни нимага кўра англатиш ўша сўзнинг тарихан қандай ўзла- 
шиб қолганлигига ҳам боғлиқ.

Ташқи томондан ўхшаш бўлиб қолишиинг шундай кўриниши 
ҳам бор: иккп аффикснинг кетма-кет келиб бирикишидан туғилган 
комллекс бошқа бир эргаш морфема билан бир хиллик ҳосил қи- 
лади. Масалан, сийдик (сий-ди-к: фсъл)—сийдик (сий-дик), бола- 
лар (бола-лар: кўплик формаси)—болалар (бола-ла)—феъл, +  -р 
сифатдош формаси), тинчи (тинч-и)—сифат+н, феъл ишчи 
(иш-чи). Булар омоним аффикслар саналмайди, чунки бундай 
ҳолларда бир томон икки аффиксдан иборат...

Омоним аффикслар орқали бир ўзак-негиздан сўзлар ясал- 
ганда (табиий, ҳар бир ясашда ўзак-негиз такрорланади) омоним 
сўзлар ҳосил бўлади (лексик омонимлар). Масалан, қара (феъл): 
кароц. (иш отп ясайди, қиёсланг: қароқчи)—қароқ (бажарувчи оти 
ясалди: қароқ — кўз, архаик). Шу асосда ҳар хил сўз ўйинлари 
(бадиий асарларда) келиб чиқади (ўйнаш, таниш каби сўзларнинг 
мйъносига диққат қилипг). Шева материаллари бундай ҳоллар- 
нинг фонетик усул билан, составидаги унлини ўзгартиш орқали, 
фарқланиши ҳодисасини ҳам кўрсатади. Масалан, адабий тилда: 
чиқар (чиқ-ар): 1) чиқмоқ феълининг сифатдош формаси; 2) шу 
феълнинг орттирма даражаси формаси. Демак, -ар: аффиксал 
омонимия. Омоним аффиксларнинг фонетик восита орқали диф- 
ференпиация топиши, юқорида кўрсатиб ўтилганлардан (лексик 
урғу орқали ва уилини алмаштириш йўли билан фарқланишлар- 
дан) ташқари, яна шундай бир ҳодисани кўрсатади: сўз ясовчи 
(от туркумн доирасида) -и аффикси билан эгалик аффиксининг 
учинчи шахс бирлигини кўрсатувчи формаси (ундошдан кейин: 
қўл-и) омоморфемалар бўлиб, улар к ундоши билан тугаган ўзак-

негизларга қўшилганда, шу ундошнинг фонетнк ҳолати аффикс- 
нинг тури (сўз ясовчими ёки сўз ўзгартувчими эканлиги) ҳақида 
олдиндан сигнал бериб туради, фарқлайди: қ—*т формасидаги 
фонетик ўзгариш юз берган бўлса, қўшилган аффикс сўз ўзгар- 
тувчи бўлади, бундай ўзгариш юз бермаган бўлса, қўшилган аф- 
фикс сўз ясовчи бўлади: бу омоморфемаларнинг сўз ўзгартувчиси 
ўзак-негизда товуш алмашинишига сабабчи бўлади, сўз ясовчи 
ўзак-негизни фонетик жиҳатдан ўзгартирмайди. Масалан, б у зу қ ~  
б у з у қ и —б у з у ғ и ;  қиихлоқ: қ и ш л о қ и —қ и ш л о ғи ; к еса к ; к е с а к и — 
к еса ги .

Аслида ташқи томондан ҳам ўхшаш бўлмаган айрим-айрим 
аффикслар айрим қўшилишлард® фонетик қонунлар асосидагина 
ўзгариш натижасида, айтилиш жиҳатидан бир хил бўлиб қолади, 
натижада, омоним аффикслар туғилади. Масалан, - ги  аффикси 
(сифат ясовчи) нг ундоши билан тугаган ўзак-негизларга қўшил- 
ганда, оддий бирикувни кўрамиз: етакчи ва эргаш морфемалар- 
нинг чегараси, туташган ўрни, сўзнинг бўғинларга ажралиш ўр- 
нига—чегарасига мос бўлади (т онг-ги: тонгги ш а м о л ), шу тип- 
даги ўзак-негизларга учинчи шахс эгалик аффикси ( -и  формаси) 
қўшилганда, бу ўрин—чегара мос келмайди: бундай фонетик ша- 
роитда ўзак-негизнинг охирги товуши (ундош) аффикс билан 
бирикиб, бир бўғин ҳосил қилади (қ ў л -и : қ ў -л и , таг-и: т а-ги), 
демак, тонг-и: то-нги (кўклам тонги), лекин бу қўшилишда би- 
ринчи бўғин назарий ҳолатга кўра кутилган аниқ очиқ бўғинни 
кўрсатмайди: бошқачароқ фонетик ҳодиса туғилади. (Бу ҳодиса 
товушнинг сўз ва бўғин бошида келмаслиги билан боғлиқ). Бун- 
дай фонетик шароитда юқоридаги -ги  ва -и  аффикслари бир хил 
айтилиб, омоним аффикслар ҳолида бўлади («ёлғондакам омо- 
ним»), лекин у омофон характерида бўлиб, ёзувда асли сақланади: 
омоиимия бўлмайди (т онгги  ва т онги).

Сўзнинг морфологик структурасини анализ қилишда юқоридаги 
каби ҳодисаларнинг ҳаммаси составидаги қисмларнинг семантик 
ва бошқа хусусиятларига, ўзаро боғланишларига ва сўзларнинг 
бирикишларига қараб конкретлаштирилади. Яна бир мисол: те- 
ри м : 1) тер ўзагидан (феълдан) ясалган от (тер-им: пахта терими 
каби); 2) тер ўзагига (отга) биринчи шахснинг бирлигини кўрса- 
тувчи эгалик аффикси қўшилган (тер-им) ;  3) тери ўзагига бирин- 
чи шахснинг бирлигини кўрсатувчи эгалик аффикси қўшилган 
(т ери-м ).

Аффиксларнииг омонимлик ҳолати, умуман, омонимия ҳодисаси 
ҳам, тилнинг тарихий тараққиёт процессида ҳар хилликларга эга 
бўла олади. Масалан, -л и к  аффикси (фонетик вариантлари билан) 
аста-секин полисемантикликдан омонимликка ўтган (б о л а -л и к :  
белги оти ясовчи ва сифат ясовчи: ўзак-негиздан англашилган 
предметга эга бўлиш белгиси ва б.), кейинроқ унинг от ясаш ва 
сифат ясаш функциялари фонетик вариантлараро фарқланган ҳам 
(-ль1Ғ ва -л и г  сифат ясаш учун, -ль1қ ва -л и к  от ясаш учун ишла- 
тилган, демак, бошқа-бошқа аффикслар, урчиш юз берган); бора-

бора бу аффиксларнинг уч товушли ва икки товушли кўринишлари 
(-л и к  ва -ли: бу кўринишлар шеваларда ҳам учрайди: -ли к , -ли г, 
-лий; -лш, -л ъ )  кисман дифференциация топган: белги оти -л и к  
аффикси билан ясалади (б о л а л и к , ёш ли к , ки ч и кл и к; бу аффикс 
предмет номини ҳам ясайди. Масалан, ш и ри н ли к: русча «сла- 
дость», «приятность» ва «сласти»; булар генетик жиҳатдан алоҳа- 
дор), сифат -ли  аффикси билан ясалади (а қ л л и  б о л а , га в д а л и  
йигит, тўйимли овқат, ю ри ш л и  й ўл , беш қават ли би н о  ва б.). 
Қиёсланг: ёқ и м л и л и к  (-л и ; сифат ясайди, -лик: от ясайди (бундай 
-ли, -л и к  типидаги бирикиш имкониятининг ўзи шу фарҳланиш 
ҳодисаси билан боғлиқ. Бу ҳозирги замон ўзбек адабий тилида 
нормадир). Ҳозирги адабий тилда -ли к  ва -ли қ  формаларининг 
фарқланиш ўрни ҳам учрайди (борлиҳ ва борлик).

•2, Аффиксал синонимия. Бу ҳодиса формал томондан ҳар хил 
оўлган аффиксларнинг семантик жиҳатдан бир хил—-ўхшаш 
(ёки жуда яҳин) бўлишидир. Масалан, и сл а  (ҳидла) ва и ск а  
феълларидаги -л а  ва -ка  аффикслари, ў х ш о вс и з  ва б е ў х ш о в  сўз- 
ларидаги -си з  ва бе- аффикслари, ҳ о м и л а л и  ва ҳ о м и л а д о р  сўзла- 
ридаги -ли  ва -д о р  аффикслари фонетик жиҳатдан ўзаро ўхшаш 
эмас, уларнинг орасида генетик томондан ҳам боғланиш йўқ, 
лекин ҳар бир жуфтнинг маъно жиҳатдан ўзаро алоҳаси бор. 
Қиёсланг: сўз ясовчи аффиксларнинг (қисман тор маънодаги фор- 
ма ясовчи аффиксларнинг ҳам) одатдаги классификацияси (шахс 
оти ясовчилар, ўрин оти ясовчилар, ҳаракат оти ясовчилар, субъек- 
тив баҳо формаси ясовчилар... деб ажратиш типидаги классифи- 
кацияси) маънога асосланган бўлиб, ундаги ҳар бир группа маз- 
мунига кўра бир-бирига ўхшаш, яқин бўлган, умуман, бир маъно 
доирасига кирадиган аффиксларни ўз ичига олади — бир- 
лаштиради.

Умуман, синонимларнинг бир-бирига тамоман тенг, бир хил 
бўлиши — абсолют синонимлар — учрамайди ҳисоб, улар ўзаро 
кимаси биландир — бирор томони билан фарқланадиган —нисбий 
синонимлар бўлади. Бу фарқлар маънода, унинг оттенкасида, 
стилистик хусусиятида, қўлланишда, аффиксациядаги хусусияти- 
да, актив-пассивликда эскирган-эскирмаганликда, қўлланиш дои- 
расининг кенг-торлигида, бошқа сўзлар билан бирикишидаги 
(синтактик) айримликларда кўринади. Бу фарқларга эътибор 
қилиш орқали мазмунни очиқ, нозик оттенкаларини, эмоцияларни 
аниқ беришга, ифодалиликка — умуман стилистик жиҳатдан са- 
водли бўлишга эришилади.

Синонимлардаги фонетик ҳар хиллик билан морфемаларнинг 
вариаитлари (масалан, жўналиш келишигининг кўрсаткичлари: 
-га , -ка , -қ а )  орасидаги ҳар хиллик бир-биридан фарқли ҳодиса- 
лардир (лекин булар орасида айрим жиҳатлардан ўхшашлик ҳам 
бор: морфеманинг вариантлари товуш жиҳатидан фарқли бўлса 
ҳам, маъно томондан тенг, улар стилистик жиҳатдан фарқланиши 
мумкин): вариант морфемалар генетик жиҳатдан бир хил (фоне- 
тик жиҳатдан бутунлай бошқа бўлиб кетмайди: умумий фонетик

қиёфаии сақлайди, бир варианти бошқасини эслатиб туради), 
синоним аффикслар эса генетик алоқага эга эмас, улар маъно 
оттенкаси, стилистик хусусиятлари билан ажралиб туради.

Синоним аффиксларнинг келиб чиқиш йўллари: 1. Бошқа тил- 
лардан кирган аффиксларнинг (булар, одатда, олинган сўзлар 
составига киради) шу тилда, шу маънода қўлланадиган аффикс 
билан функциядош бўлиб ишлатилиши натижасида. Мисоллар: 
-ист ва -чи: парашютист  — параш ют чи, футболист — фут болчи, 
тракторист — тракторчи (лекин кўп ўринларда -ист аффиксининг 
ўзи қўлланади: марксист , реалист , инт ернационалист , танкист 
каби); -с и з  ва но-: ў р и н с и з  — н о ўр и н ; -ли  ва ба -: қувват ли—б а -  
қувват , -ли  ва -д о р : у н у м л и —у н у м д о р . 2. Аффикслардаги бу функ- 
циядошлик қодисаси, синоним аффикслар ҳосил қилиш, бир тил- 
иинг ўз материаллари асосида туғилган бўлиши ҳам мумкин. Бу 
ҳодиса бир қанча кўринишларга эга бўлиб, булардан бири сино- 
ним аффиксларнинг диалектлар орасидаги фарқлар асосида келиб 
чиқишидир: бирор шевадаги бир аффикснинг маъно ва вазифаси 
бошқа шеваники билан ўхшаш бўлади. Мисоллар: б и р  тилим 
гўшт — б и р  тилиш гўшт — б и р  тилик гўшт (-им , -иш  ва -и к  ясовчи 
аффикслари), қаттиқ—қаттим (-и қ  ва -им  аффикслари), чоп қир  
ва ч оп ағон  (-қи р  ва -а ғо н ), ки й и м —кийит (-им ва -ит). Бу ҳолат 
бир шеванинг ўз ичида бўлиши ҳам мумкин. 3. Бу ҳодиса адабий 
тилда юқорида кўрсатилган — бошқа тил формаларининг ишти- 
роки билан ҳосил бўладиган — синоним аффикслардан бошқа кў- 
ринишларга ҳам эга. Масалан, қапш ғ, қ а п қ а  (эски ўзбек тилида: 
эшик, д а р в о з а ;  -ьғ ва -қ а  аффикслари. Бундай ҳолат аслда фоне- 
тнк ўзгариш натижасида туғилган бўлиши ҳам мумкин), т уфла ва 
тупир (-л а  ва -и р ) , и сл а  (ҳидла) ва и ска  (-л а  ва -к а ) , ш у н ч а л а р  
(ошириш, кучайтириш; адабий тилда кам ишлатилади) — ш ун ча-  
л и к  (-л а р  ва -л и к ) , к а м а й —к а м и  (-ай  ва -и ) , тўйимли овқат  ва 
и чиш ли чой (-им  ва -и ш ), сурт—с у р к а  (-т ва -к а ) , кирит (қўлга 
киритган ютуқларимиз)— к и р га з  (-т ва - г и з ) ,  т ўлдир (челакни 
тўлдир) — т ўлғаз ( -д и р  ва - ға з ;  лекин тўлат феълининг морфоло- 
гик состави бошқача: тўл—феъл, тўла—сифат, тўлат—тўла эт) 
ва б. Бу кўринишлар аслда, бир томондан, тил тарихи билан 
(турли типдаги фонетик ўзгаришлар ҳам шу ҳисобда), иккинчи 
томондан, диалектал ҳар хилликлар билан боғланади.

Аффиксал синонимиянинг айрим хусусиятлари: 1. Улар бир 
сўз доирасидагина учрайди. Масалан: -ли ва б а -  морфемалари 
отлардан сифат ясайди: қувват ли—бақувват  (ясалма бир тилда 
ҳосил қилинган бўлиб, иккинчи тилда ясамалиги уқиладиган сўз 
сифатида бўлиши ҳам мумкин). Лекин ҳар бир жуфтдаги компо- 
нентларнинг ўзаро муиоеабати бундан бошқачароқ типда бўлиши 
ҳам мумкин. Масалан, инкор, йўқлик маъносини ифодаловчи -си з  
ва но- (унлиси узун) морфемаларининг ўзак морфемага катего- 
риал ўзгариш киритиш-киритмаслиги, сўз туркумини ўзгартиш- 
ўзгартмаслиги, бир хил эмас: -сиз аффикси отларга қўшилиб, ўша 
(ўзак ё негиз билан ифодаланган) предметнинг (кенг маънода)

пў|<лигини, шунга эга эмасликни ёки камлигини билдиради {б о - 
>'1и из, а қ л си з, к у ч с и з ) , бу хусусият ички томондан унга мос кела* 
ли, т ўлиқ-сиз типидаги ясалиш (сифатга қўшилиш) бу морфема 
учуи характерли эмас; но- морфемаси эса, аксинча, сифатга қўши- 
ллди (белгининг иикорини билдиради: н оан и қ , нотаниш, н о м а ъ л ум , 
п о м а ъ қ у л ) , отга қўшилиш, предметнинг йўқлигини билдириш бу' 
пинг хусусияти эмас. Н о ў р и н  (ўринсиз) каби қўшилишларда 
(по +  от), барибир, сифат (ўринли) кўзда тутилади: ў р и н л и — ў р и н -  
ли  б ў л м а га н —н о ўр и н . Қиёсланг: ў р и н л и —ў р и н с и з , ҳ а қ —н о ҳ а қ  
(ҳ а қ л и —н оҳақ: ки м  ҳ а қ , ким  н оҳақ . Чоғиштиринг: ҳ а қ  га п —ҳ а қ  
сўзи сифат вазифасида).

2. Аффиксларнинг тарихий пландаги ўзгариши уларнинг си- 
ионимлик ҳолатига таъсир қилиши мумкин. Масалан, билиг (-иг 
;к1)фикси, қадимги ёдгорликлар тилида)— би ли м  (-им  аффикси, 
хозирги тилда). Тарихий жиҳатдан синонимик ҳолат туғдиради- 
I ан жуфтлар аслда бир морфеманинг ўзи (унинг дастлабки ва 
ксйинги — фонетик жиҳатдан ўзгарган — формалари) бўлиб чи- 
қиши ҳам мумкин. Масалан, и к а к у  — и к а в  ( -к у  * в ) , й м р а ғ у  
(ашулачи: й ъ р  — дж ир: аш ула)— ж и ров ( - ғ у  *в).

3. Аффиксал синонимия эргаш морфемаларнинг ҳамма турида 
бор: сўз ясовчиларда (у н у м л и —у н у м д о р ) , форма ясовчиларда 
(оқи ш —оқимтир, оқи ш —о қ р о қ ) , форма ўзгартувчиларда (айтинг- 
л а р —айтингиз, ҳ о р м а н гл а р —ҳ о р м а н ги з; б о р д и к —б о р д и м и з: дйа- 
лектал форма).

4. Умуман, синонимларда бўлгани каби, синоним аффикслар 
ҳам ўзаро баъзи томонлари билан фарқланади: унумли-унумсизлик, 
актив-пассивлик, стилистик фарқланиш, компонентлардан бирининг 
стилистик бўёққа эга бўлиши, шу аффиксни қабул қиладиган ўзак- 
иегизларнинг чегарали бўлиши, оттенокда, даражада фарқланиш 
ва б. Мисолларни қиёсланг: ё қ и м л и  — ёқимтой (-л и  ва -той; яна 
чоғиштиринг: э р к а  — эркат ой ), я р а д о р  — я р а л и  ( -д о р  ва -л и ) ,  
ҳ о м и л а л и  — ҳ о м и л а д о р  (-л и  ва -д о р . Яна чоғиштиринг: о ғи р  о ё қ -  
л и  — о ғи р  о ё қ ) , п у л л и  — п у л д о р  (-л и  ва -д о р ) ,  б а й р о қ л и  — б а й р о қ -  
д о р  (-ли  ва -д о р ) , унумли — унумдор (-л и  ва - д о р ) ,  бетоқат — то- 
қатсиз (б е -  ва -с и з ) . Мисоллардан кўринадики, бу жуфтлар (-л и  
ва -д о р  каби) дифференцйацияга учраши ҳам мумкин. Чоғишти- 
ринг: б о ш си з  — б еб о ш  (б е в о ш ) , б о ш в о қ с и з  — б е б о ш в о қ , с о қ о л -  
с и з  — б е с о қ о л  каби айрим фарқланишлар сўзнинг кўчган маънода 
қўлланиши, компонентларнинг кўчган-кўчмаган ҳолатлар ораси- 
да «тақсимланиши», махсусланиши билан ҳам боғлиқ. Жуфтлар- 
нинг фарқланишини айрим ҳолларда бошқа жуфтлар билан ал- 
маштириб кўриш орқали ҳам аниқлаш мумкин бўлади. Умуман, 
конкрет қўлланишда синоним аффиксларнинг бирини бошқаси би- 
лан алмаштириш (бир-бирини ҳамма томондан тўла қоплайдиган 
ҳолда «силлиқ» алмаштириш) кам учрайдиган ҳодиса.

5. Аффиксларнинг синонимик ҳолатда бўлиши уларнинг ҳар 
биридаги ҳамма семантик хусусиятларнинг, нозик фарқларнинг, 
шунингдек, грамматик хусусиятларнинг ҳам, бутунлай ўхшаш бў-

лишини кўзда тутмайди. Булар орасида, умуман, семантик бир 
хиллик бор, лекин бу бир хилликнинг ҳар хил даражалари — 
«узоқ-яқинлиги» ҳам бор. Оранинг «узоҳроҳ» бўлиш ҳолларини 
-л и к  ва -л а р  аффиксларининг синонимик ҳолатда бўлиш мисоли 
аниҳ кўрсатади: кучайтиришга хизмат ҳилиш, шу фуикцияда келиш 
бу аффиксларнинг ҳаракат доирасидаги бир нуҳтагинадир, бир 
томондан улар шу нуҳтадагина учрашган бўлиб, бошқа томонлари 
(улар асосий ҳисмни ташкил ҳилади) ўхшаш эмас. Демак, сино- 
нимликда ҳам, одатдагича бўлиш «турғунлик» ва «окказионаллик» 
ҳодисалари бўлиши мумкин.

6. Синоним аффикслар, бошқа турдаги синонимлар (масалан, 
лексик синонимлар) каби, бадиий асарларда персонажларнинг 
нуткини индивидуаллаштириш, нутҳий характеристика учун хиз-
мат қилади.

7. Тил ҳодисаларининг тарихий процессида кўрсатишда сино- 
нимия соҳаси ҳам характерлидир. Баъзи мисоллар: 1. Матбуот 
тилида дастлаб ишлатилган н и и ю н д о р  сўзи кейинроҳ о р д е н л и  сўзи 
билан алмашди. Қиёсланг: зотли с и ги р л а р . 2. Қадимги ёзма ёдгор- 
ликлар тилида, эски ўзбек тилида ҳам, предметнинг ўрни (шу 
предмет ўсадиган, бўладиган ёки кўп бўладиган жой) маъносини 
-л о қ  аффикси (-л м қ , -л и к  ҳам) билдирган: ўт лоқ, қ у м л о қ , о в л о қ , 
қ у ш л о қ ; чеч акли к , т ераклик, о л м а л и қ , а р ч а л и қ , каби (ло қ  ва -л и қ ,  
-л и к  морфемалари ҳўлланиш жиҳатидан ҳам фарҳли), кейинроҳ
айрим ҳолларда----з о р  морфемаси билан ясалган формалар қўл-
лаиган: а р ч а зо р , ў р и к зо р , о л м а зо р , т еракзор  каби. 3. М еҳнат каш , 
сурат каш , эт икдўз, тилш унос, адабиёт ш унос  каби кирган сўзларда- 
ги шахс билдирувчи элементларни ўзбекча -чи  аффикси билан ал- 
маштириш ҳоллари ҳам синонимларнинг ўзаро муносабатидаги ай- 
рим пунктларни кўрсатади (-чи: одатдаги, аниқ тушуниладиган, 
универсал, актив морфема). Бу ҳодиса жонли нутҳда кучли: м у қ о -  
в а с о з  — м у қ о ва ч и , ҳ а с а д гў й  — ҳ а с а д ч и , меҳнатчи, адабиёт чи, тил- 
чи, сурат чи (чоғиштиринг: ф от очи), этикчи. 4. Тожикчадан кирган 
сўзлар составидаги (ажраладиган) но-, б е -, б а -, б а р - , -д о р , се р -  
элементлари (булар кейинроқ баъзи ўзбекча ўзак-негизларга ҳам 
ҳўшилган: я р а д о р  каби) билан ўзбекчадаги -ли ва -сиз ясовчила- 
рининг муносабатида шундай ҳолни кўрамиз: а) эгалик маъносида- 
ги ба - элементи ўрнида -л и  ҳўллана олади: баҳувват-ҳувватли 
(қиёсланг: савлат ли, м а ъ н и л и  ва б. деярли ҳамма ваҳт -л и  ҳўлла- 
нади); б) барвақт  — вақт ли (воҳлий); в) но — элементи (унинг 
сифатларга ҳўшилиши ҳаҳида юқорида гапирилди); г) бетартиб — 
тартибсиз (ҳиёсланг: тўзсиз — бетуз, тўхтовсиз — бетўхтов, ўхшов- 
сиз — беўхшов); д) -л и  аффикси эгалик маъносида ҳам, ортиҳ- 
лик — ошириш маъносида ҳам -д о р  элементи ўрнида ҳўллана 
оладп: ҳ о с и л д о р —ҳ о си л л и  (қиёсланг:ун ум л и —у н у м д о р , зотдор-зот- 
л и ) ; е) сер элементи «кўп» маъносида келади, -ли  аффикси, ўрни 
билан, шу маънода ҳам қўллана олади: серғай рат  — ғай рат ли  
(қиёсланг: с е р с о қ о л  — со қ о л л и , серунум — унумли, серсут — сутли; 
с е р с у в  — с у вл и , сергўш т  — гўштли, қиёсланг: эт ли). Умуман, -ли

ва -си з  аффикслари жуда актив, унумли, серунум бўлиб, тожик 
тилидан кирган юқоридаги элементлар саноқли сўзлардагина уч- 
райди (ажраладиган ҳоллардагина. Қиёсланг: хуш т ор, безовт а: 
ажралмайди). Қасб, машғулот номлари ясашда ҳозирги тилда -чи  
ва -д о р  (-к о р  ҳам) морфемаларининг ҳам бир хил нисбатини кўра- 
миз (айниқса — қўшма аффиксларда). Мисолларни қиёсланг: б о ғ -  
д о р ч и л и к  (составида -д о р  ҳам, -чи  ҳам бор), х у с у с и й  м ул к ч и л и к , 
чорвачилик, лекин: ч о р в а д о р , жонли нутҳда эса, кўпинча, сабза- 
вотчи қўлланади. Кўринадики, етакчи, унумли, асосий ҳолат -чи -л и к  
формаси орқали ҳосил қилишдир: гу л ч и л и к , п а р р а н д а ч и л и к , қ ў й - 
чи лик, ч ўч қ а ч и л и к , и п акч и ли к , у зу м ч и л и к , ви н о ч и л и к  ва б.

8. Синонимларни, умуман, тил ҳодисаларини, уларнинг ўзаро 
муносабатини, нормативликни белгилашда, аниҳки, тилнинг жонли 
қонуниятларини кўзда тутамиз: ҳозирги тилда синонимик ҳолат 
ҳосил қилган жуфтларнинг бирор элементи тарихий жиҳатдан бош- 
қа ҳодисани кўрсатиши ҳам мумкин. Масалан, у ч  я ш а р  (уч ёшар) 
қўшилмасидаги я ш а р  сўзи аслда сифатдош (ёш -а : феъл, я ш а р :  
■сифатдош формаси), лекин унинг ҳам ички, ҳам ташқи томони ўз- 
гариб, ҳозирги тилда феълликдан чиқиб кетган, морфемаларга аж- 
ралиши ҳам ўзгарган, натижада «ёш  -а р »  формасида уқиладиган 
бўлиб, бундаги -а р  элементининг маъноси («эгалик билдириш») -л и  
аффиксининг маъноси билан ўхшашлик ҳосил қилган: аффиксал 
синонимия туғилган (уч яшар—уч ешли): -а р  формаси бугунги тил- 
да бир аффикс саналади. Лекин бир аффикс билан ифодаланади- 
ган маъно бошқа бир қўшилишда, диалектал ва тарихий хусусият- 
ларига кўра, бир неча аффикс билан берилса, бу ҳодиса аффиксал 
синонимия саналмайди. Масалан, у й л а  (фарғона шевалари- 
да) — уйлант ир  (адабий тилда ва кўпчилик шеваларда: бу феъл- 
ларнинг ҳар иккиси ҳам русча «женить» маъносини ифодалайди, 
лекин «-ла» ва « ла-н-тир» формалари синонимик аффикс ҳосил 
қилмайди. Бирор аффикснинг фонетик жиҳатдан ўзгарган кўрини- 
■ши аввалги ҳолати билан алоқасини йўқотмаган бўлса (бу боғла- 
ниш сезилиб турса, албатта, ички ўзгариш юз бермаган бўлса), бу 
ҳодиса ҳам аффиксал синонимия доирасига кирмайди (тойчоқ — 
тойча, т угунчак  — т угунча, у й ч а к  — у й ч а  каби).

А ф ф и к сл а р н и н г тартиби. Аффиксларнинг сўз составидаги тар- 
тиби маълум қонуниятларга эга бўлиб, бу ҳодиса уларнинг тури 
билан зич боғлиқ: сўз ясовчи, форма ясовчи ва сўз ўзгартувчи 
аффикслар сўздаги ўрни, қўшилиш сираси билан ҳам фарқланиб 
туради.

Морфемаларнинг ўринлашишидаги тартиб, изчиллик уларнинг 
маъно-грамматик хусусиятлари билан боғлиқ экан, сўзнинг мате- 
риал қисмига кирадиган аффиксларнинг формал қисмни ташкил 
қиладиган мор.фемалардан аввал келиши табиийдир.

Аффиксларнинг ўринлашишидаги норматив — одатдаги ҳолат, 
қоидалар, айрим истисноларга, эргаш морфемаларнинг ўзаро ўрин 
алмаштириш ҳолатига эга (о п а -л а р -и м  — о п а -м -л а р , айт -ди-нг- 
л а р  — айт -ди-лар-инг каби). Лекин бу ҳодиса, биринчидан, саноқ-

ли ўринлардагина учрайди, иккинчидан, унинг ҳар бир кўриниши 
орадаги маълум хусусият билан фарқланади: маъно оттенкаси- 
даги фарқ, грамматик фарқланиш, стилистик ва диалектал фарқ- 
ланиш.

«Узак+сўз ясовчи аффикс +  сўз ўзгартувчи аффикс» тусидаги 
қоида бундаги турларнинг ўзаро муносабати ва ҳар бир турнинг 
ўз ичидаги морфемаларнинг тартиби жиҳатидан бир қанча хусу- 
сиятларга эга.

Отларда аффикслар орқали сўз ясаш айрим бир хусусиятга 
эга: бунда бошқа туркумдаги сўзлардан ясаш (ташқи ясалиш) 
ҳам, отнинг ўзидан ясаш (ички ясалиш) ҳам бор (отдан бошқа 
туркумдаги сўзлар, одатда, ташқи ясалиш хусусиятига эга). Бун- 
да: аввал ташқи ясовчи, кейин ички ясовчи қўшилади с у во қ ч и у 
к и й и м ли к  каби.

Умуман, морфемаларнинг қўшилиш-бирикиш кридалари, модел- 
лари, турғун, барқарор бўлиб, унинг «истиснолари» ҳам ўз асосла- 
рига, схемаларига, нормаларига эга: -им -чи, -ма-чи, -и қ -си з, -қ -л а у 
-им т ир-роқ, -л и -л и к ..., -л а р -и м  ва -м -л а р  каби.

Ф о р м а  я со вч и  а ф ф и к сл а р н и н г одат даги  тартиби: а) отларда: 
«субъектив баҳо» (кичрайтиш — эркалаш, «паст қараш», мазах 
кабилар) билдирувчи аффикслардан кейин сон аффикси келади 
(т ойчоқларим ) ; «субъектив баҳо» аффиксларининг пассив, кам 
учрайдиганлари нисбатан кўпроқ қўлланадиганларидан аввал ке- 
лади:. умуман, «тирик» аффикслар «ўлик» аффикслардан кейин 
келади (тойчоқча, т айловча  каби); -ги н а , -жон, -хон , -в о й  каби 
морфемаларнинг кейинги ўринда келиши (т ойчавой  каби) улар- 
нинг аффиксга тамоман ўтиб етмаганлигн билан ҳам боғлиқ (бош- 
қаларига нисбатан олинганда). Б о л а ги н а м  типида қўлланган -ги н а  
элементи «фақат» маъносида қўлланадиган -ги н а  элементидан 
фарқли: булар келиб чиқиш жиҳатидан, аслда, бир элемент бўлса 
ҳам, ҳозирги тилда фарқланади: у эркалаш, ачиниш каби модал 
маънолар ифодалаганда, форма ясовчи саналади (бундай вақтлар- 
да сўз ўзгартувчи аффикслар аввал келади), чегаралаш, ажратиб 
кўрсатиш маъносини билдирганда («фақат» маъноси) юклама 
саналади (Бундай вақтларда ҳамма турдаги аффикслардан кейин 
келади). Булар урғу орқали ҳам ажратилади: аффикс бўлса — ур- 
ғули, юклама бўлса — урғусиз. Юклама бўлганда, бунинг маъноси 
«фақат» («ёлғиз») сўзининг маъносига тенг келади ва кўпинча, шу 
сўз билан кучайтирилади ҳам (ички мослик бор). Масалан, қ и з -  
ги н а  га п и р д и  (-г и н а : урғули) — қ й зги н а  га п и р д и  (-ги н а : урғусиз, 
фақат қиз гапирди, ўғил бола индамай ўтирди);

б) Сифатларда форма ясовчи -р о қ  аффикси (у, одатда, озай- 
тириш маъносини ифодалайди) форма ясовчи -ииг, -имтир (оқи ш , 
оқим т ир) аффикеларидан кейин келади (оқ и ш р о қ , к ук и ш р о қ , каби). 
У сифатдош ва равишдошларга қўшилганда ҳам, кейинги ўринда 
келади ( с у в  с о в и н қ и р а г а н р о қ ,  у  то  р т и н и б  р о қ  т урди) ;

в) сонларда: тахмин билдирадиган -ч а  аффикси «дона» маъно-

сини ифодаловчи -та (урғусиз) элементидан кейин Е-селадк 
(ўнтача);

г) олмошларда: гумон билдирувчи -д и р  (урғусиз) элементи 
(к и м ди р , н и м а д и р ) , умуман, юклама характерида бўлиб, ҳамма 
турдаги аффикслардан кейин қўшилади: н и м а -л а р -н и -д и р ...;

д) феълларда: феълнинг даража аффикслари (орттирма дара- 
жа аффикслари бошқа даража кўрсаткичларидан кейин келади: 
к ўр -и н , к ў р -и л -д и , к ўр -и ш -д и , юв-ин-т ир; лекин ўзликдан бошқа 
даражаларнинг кўсаткичлари орттирма даража аффиксидан кейин 
ҳам келади: тарқа-т-ил-ди, ю гур-т ир-иш -ди , тик-тир-тир-иш-ди); 
феълнинг вид-тус аффикслари ва кучайтирувчилари (чай қа , б у р а , 
т ўзғи); бўлишсизлик аффикси (уринт ирм а, чайқат м а); замон аф- 
фикслари; шарт майли аффикси ва буйруҳ майлининг кучайтирув- 
чилари (б о р д и , б о р а д и , б о р с а , б о р а й , б о р ги н  — б о р г и л ) , феъли- 
нинг функционал формаларини ҳосил қилувчи аффикслар (б о р - 
моқ, борган, бориб ва бошқалар).

Сўз ўзгартувчи аффикларнинг одатдаги тартиби:
а) отларда: эгалик аффикси +  келишик кўрсаткичи (б о л а м н и , 

б о л а м га  ва бошқалар).
б) феълларда: шахс кўрсаткичи +  сон кўрсаткичи (б о р д и к , 

б о р а й л и к , ай т и н глар).
Ҳамма турдаги аффикслардан кейин аффикс типидаги юклама- 

ларгина қўшилади: т ери м -чи -лар-и м -и з-н и -ги н а , т ер-им -чи-лар-дан- 
-чи? ю в-и н -т -и р-ди -н г-л ар-м и ?  каби. Сўроқ билдирувчи -ми юкла- 
маси (урғусиз): бундай юкламаларнинг ҳаммаси ҳам сўзда эргаш 
морфемаларнинг тартиби жиҳатидан бир хиллик («энг охирда 
келиши») ҳолатини сақламайди: сўроқ -таажжуб билдирувчи -чи  
юкламаси доим охирда келади (б о л а -ч и ?  — б о л а л а р -ч и ?— Б о л а -  
л а р д а н -ч и ? ва б.), -ги н а  элементи охирдан бошқа ўринда, сўз ўз- 
гартувчидан аввал келганда, форма ясовчи бўлади (бу ҳақда 
юқорида гапирилди); сўроқ билдирувчи -м и  юкламаси бошқача 
хусусиятга ҳам эга: а) у ҳамма сўз туркуми учун бирдек умумий 
(қиёсланг: -ги н а  юкламаси учун феъл билан қўлланиш характерли 
эмас); б) э д и  феъли қисқариб, -д и  формасида келганда, -м и  юк- 
ламаси шу ёрдамчидан аввал ҳам кела олади: айт ибмидим? к ў р и б -  
м и д и н г?  О л м о қ ч и  б ў л м а б м и д и н г?  айт м абм идим ? К е л а р м и д и ?— 
к е л а р д и м и ?  Д а д а н г  у й д а м и л а р ? —...У й д а л а р м и ?  К е л га н  эд и -м и ?— 
К е л га н -м и -д и ?  И п  эд и -м и ?  — И п -м и -д и ?  Б о р и б -м и -д и ?  Б о р у в -д и -  
ми? Бу икки хиллик маънодаги, стилистик хусусиятдаги оттенок, 
тарихий ва диалектал фарқ билан боғлиқ; в) б о р а р -м и -с а н ?— 
б о р а -са н -м и ?  типидаги икки хиллик ҳам шундай; г) бу юклама ёр- 
дами билан тузилган сўроқ гапларда сўроқ кесимдан бошқа бўлак- 
ка қаратилган бўлганда ҳам, бирибир, юклама кесимга қўшила- 
ди: сўроқнинг қайси бўлакдан эканлиги сўз тартибини ўзгартириш 
ва логик урғу орқали билдирилади: С ен  китобни келт ирдингм и?  
(— Ҳа, келтирдим)— С ен  китобни келт ирдингм и?  (— Ҳа, китоб- 
ни) — К ит обни сен  келт ирдингм и?  (—Ҳа, мен). Буни «Сен кйтоб- 
ними келтирдинг?» формасида (эски ўзбек тилида, одатда, поэзия-

да учрайдиган формада) қўллаш ҳозирги ўзбек тили нормаларига 
хилофдир.

Морфемаларнинг ўринлашишидаги бу тартибдан бошқалик, 
биринчидан, баъзи сўз ясовчиларнинг форма ясовчилардан ё сўз 
ўзгартувчилардан кейин келишида, иккинчидан, икки турдаги баъ- 
зи аффиксларнинг «ўрин алмаштириш»ида (о п а -л а р -и м  — о п а -м -  
лар каби) кўринади (лекин биринчи ҳолатда морфемаларнинг 
«ўрин алмаштириш» ҳодисаси йўқ: уларни алмаштириб бўлмайди 
ҳам). Икки ҳолат: а) семантик бошқалик талаби билан боғлиқ 
бўлади: о п а л а р и м  (-л а р  кўпликни билдиради) — о п а м л а р  (-лар 
ҳурмат билдиради). Демак, бу икки хилликнинг ўзи норматив 
ҳолатдир; б) тил ҳодисаларининг даврларга кўра ўзгариши (та- 
рих), диалектал фарқ ва ўзгариш хусусияти, поэтик талаб билан 
■боғлиқ бўлади. Мисоллар: б и л у р л а р  э р д и  (Қутб) — билар эдилар, 
қ и л м а ға й л а р с и з  («Бобирнома») — ҳилмағайсизлар, қ ў и ш и л а р  ҳ а м  
с о л у р л а р  э  р  д  и қ у  л о қ  (Муқимий) — ... қулоқ солур эр- 
дилар.

Тартибдаги бундай икки хилликлар уларнинг нозик фарқлари 
айт -инг-лар ■— айт -лар-инг: кейингиси «ўзини катта тутиш», «мен- 

симай гапириш» оттенкасига эга: айт инглар  билан айт ингиз фор- 
малари орасида стилистик фарқ бор) мисолларнинг ўзидан ҳам 
билиниб туради:— Т ери си н и  н е га  и ш л д и л а р и н г?....— д е д и  бой 
(Ғ. Ғулом. Гапнинг эгаси ҳам шунга мос равишда — «сизлар» 
эмас, «сенлар» бўлади); ...ём он  б ў л а д и , ж о н л а р и н гга  жабр бўлади 
(«Гўрўғлиникг туғилиши»; демак, бунда диалектал фарқланиш ҳам 
бор); истасанглар — ист асаларинг. Қиёсланг: китобларинг (бир 
шахснинг кўп китоби: сенинг китобларинг, ёки: кўп шахс, кўп китоб 
ё бир китоб: с е н л а р н и н г кит обларинг — оттенок бошҳа)— кито- 
бинглар (кўп шахс, кўп китоб ё бир китоб); уст л а р и н гда  а р з а  

„циламан, б у  п ул н и  се н л а р  о л га н с а н л а р  («Муштум»);— М ен  сен- 
.ларни д е б  ю г у р и б  ю р с а м -у , сен л а р  м ен и  х а ё л и н гга  ҳ а м  келтирма- 
с а л а р и н г ... С ен л а р  мени б и р  п и ёл а  чой тенги қ и л м а с а л а р и н г ,— 
деди карнайчи («Муштум»); с и зл а р  у ч у в ч и с и з л а р —с и зл а р  у ч у в -  
чиларсиз.

Сўз ясовчи аффиксларнинг бошқа турдаги аффикслардан кейин 
келиши айрим ясовчиларгагина хос: а) -д а -ги : сифат ясовчи -ги  
аффикси (ёзги, кечки, к у зги :  пайтга муносабат: ўзакнинг ўзи пайт 
•билдиради; ички, ташқи, сиртқи: ўринга муносабат) ўрин-пайт 
келишиги аффиксидан кейин қўшилганда ҳам сифат ясовчилик ху- 
сусиятини сақлайди, лекин бундаги -д а  аффикси турли даражада 
кучсизланади, ўзининг синтактик томонини йўқотади (энди бог- 
лаш воситаси бўлмайди), -ги  билан бирикиб, иккаласи биргаликда 
бир аффиксга айлангандек бўлади (қиёсланг: айрим шеваларда 
фонетик жиҳатдан ҳам ўзгариб, деформацияга учраб, бутунлай бир 
аффиксга айланган: - д а + г и - д и г и :  а—и и—и); бироқ -ги  ва -д а ги  
аффикслари орасида фарқ бор: -ги  билан ясалган сифат тургун 
белгини билдиради, -д а ги  билан ясалганларида бу ҳол йўқ ( к у з г и  

■шамол — к у з д а ги  ш ам ол , тушки овқат  — т уш даги овқат; ш к а ф д а ги

кит облар, с у в д а ги  ў р д а к л а р , қ и ш л о қ д а ги  б о б о м  каби); баъзан бу- 
лар шунчалик яқинлашадики, натижада, бирининг ўрнига бошқа- 
сини ишлатиш ҳоллари ҳам учраб ҳолади; б) -л и к  аффикси: ю з-  
б о ш и л и к д а н  тушди (Эртак)... -и -ли к , у н и н г  д ў н д и қ қ и н а л и г и  
(Эртак: -қ и н а -л и к ), у н г а  б у  м ат ериянинг оқи м т и рроқли ги  ё қ м а д и  
(...-и м т и р-роқ -ли к), у й қ у д а л и ги м д а  (-д а -л и к ); в) -ча  аффикси (ра- 
виш ясашда): қ а ҳ р а м о н л а р ч а  ( -л а р -ч а ) , о зм а д и : с е м и зл и ги ч а  қ о л -  
д и  (-лик-и-ча), ун и н г ф и к р и ч а  (-ича), ч оп ган и ч а  кетди (-ган-и-ча). 
Яна: к е ч га ч а  (-га-ча), сен и н гч а , б и зн и н гч а  (—ҳаратҳич келишиги 
аффикси +  ча); г) -си з  аффикси: тўй с и зл а р с и з  б ў л м а й д и  («Муш- 
тум»: -л а р -с и з) , ун и н г рухсат и си з (-и -с и з ) \ д) -д а й  аффикси 
(-дек): йигит лардай  (-лар-дай), отнинг к а л л а с и д е к  қ у л ф  («Муш- 

тум»: с и -д е к );  ш у н и н гд ек  (қаратҳич келишиги аффикси+5е/с). 
Қиёсланг: с е н и н гд ек  б ева ф о ,... м е н и н гд е к  б и р  га д о ... (эски ўзбек 
тилида) ва бошқалар.

Феъллардан от, сифат каби сўзлар ясалганда, ўзак-негиз 
(феъл), семантик талабга мувофиқ, бош даражада ҳам, бошқа 

даражаларда ҳам бўлади (с у р ги  — қичит қи), кейинги ҳолда фор- 
ма ясовчи аффикс (феълнинг составида) сўз ясовчи аффикслар- 
дан аввал келади. Мисоллар: қайнат м а (шўрва; -т -м а), эрит ма  
(раствор), ачитқи (-т-ҳи), бую рт м а  (-т-ма); ҳиёсланг: қи ч и м а  
(касаллик) — иситма (касаллик): бирида — бош даража, иккинчи- 
сида — орттирма даража.

Юҳоридагилардан англашиладики, аффиксларнинг тури (сўз 
ясовчи, форма ясовчи, сўз ўзгартувчи) уларнинг ўзакка қўшилиш 
тартибидан ҳам билиниб туради. Улар бу белги орқали ҳам ажра- 
дади. Аффиксларнинг тартиби — қоида («форма ясовчи сўз ясов- 
чидан кейин келади») сўз туркумлариаро эмас, балки ҳар бир 
туркумнинг ўз ичидадир. Туркумлараро эса, улар шундай қўшила- 
ди: шу туркумнинг форма ясовчи аффикс +  бошқа туркумга айлан- 
тирувчи аффикс, ясовчи аффикс.

Аффиксациядаги асосий хусусиятлардан бири бир сўзда бир 
хил аффикснинг бирдан ортиқ бўлмаслигидир. Лекин бу ҳолат- 
нинг ҳам ўз аниқ сабабларига эга бўлган турли типдаги чекиниш- 
лари бор.

Бир сўзда маънолари бир хил ё яқин бўлган аффикслар- 
нинг — бир хил аффикснинг такрорланиши (икки, баъзан уч) — 
аффиксал плеоназм (ай т и н ги злар: -и н ги з  в а  -л а р ; қиёсланг: 
боринг-из — боринг-лар) ҳар хил кўринишга эга: бир аффикснинг 
айнан ўзи такрорланади ёки ташқи формаси ҳар хил бўлган — 
■синоним аффикслар такрорланади; такрорланган бу аффикслар 
контакт ҳолда (ёнма-ён, кетма-кет; -и з -л а р ) бўлганидек, дистант 
ҳолда (ажралган: и ш д а л и ги м д а : иккита -да , лекин кетма-кет эмас) 
ҳам бўлади.

Аффиксал плеоназмнинг кўринишлари, туғилиш сабаблари ҳар 
эсил: бир аффикс ўзак билан жуда зич боғланиб, ўзакнинг соста- 
вига сингиб кетади, бунда ўзак ўз мустақиллигини йўқотган бўли- 
ши ҳам мумкин, натижада, шу аффикс (ёки унинг синоним) янги-

дан қўшилади, ёки: аффикс архаиклашган бўлиб, ундан кейин ўша 
маънодаги тирик аффикс қўшилади (б а р и с и , эркат ой: аслида 
э р к + а :  -а  — эгалик билдирувчи аффикс, сифат ясайди; и л г а р и га  
қ а р а б  ю гу р д и , н а р и га , б е р и га , и ч к а р и га , т а ш қ а р и га ), ҳозирги жон- 
ли синоним аффикслар биргаликда қўлланиб, таъкид, кучайтириш 
каби маънолар учун хизмат қилади (С и зл а р  ай т и н ги злар); бошқа 
тилдан кирган аффикс одатдаги тушунарли, морфема бўлмаганли- 
гидан, ундан кейин шу тилнинг ўша маънони билдирадиган, одат- 
даги, жонли морфемаси қўшилади (ё р -о н -л а р ) ;  аффиксация нати- 
жасида юз берадиган фонетик ўзгаришлар ҳар бир аффикснинг 
икки марта қўшилишига сабаб бўладиган ҳодисалардан бири са- 
налиши мумкин ва бошқалар. Мисоллар: я р м и си  (ярим), к и ч к и н а-  
ги н а  у й ч а  қ у р и б  (Т. Р а с у л о в ) ,  ки ч ки н а ги н и й н а  ( к и ч и кки н и й н а) ,  
к еч а си л а р и , ун и си  (у—ул)', ан а ви н и си , а н а ви си  (а н а  у ) ,  қа й си н и си  
(қ а й си , қ а й с и с и ), си н гл и си  (с и н ги л  — с и н гл и ...) , т айлоқча ва б.

Аффиксал плеоназмга доир айрим изоҳлар: 1. От ва сифат ясов- 
чи -л и к  аффикси (фонетик вариантлари билан) дифференциация- 
топиб, функцияси ажралиши натижасида булар кетма-кет қўллана- 
диган бўлган (-ли : сифат ясайди, -ли к: от ясайди): а қ л л и л и к  (-л и  
ва -л и к ) , и ф о д а л и л и к , б и л и м л и л и к ; ўрни билан -л и к -л и  формаси 
ҳам қўлланади. Масалан, ш о д л и к л и  к ун  (Хоразм диалекти). Бу- 
гунги тилда бундай қўлланиш — бу аффикслар бир маънонинг ик- 
ки марта ифодаланишини кўрсатмайди (улар икки аффиксга ай- 
ланиб кетган), шунга кўра, улар плеонастик аффикс саналмайди.
2. Оғзаки — сўзлашув нутқида баъзан учраб қоладиган м аш ш оқч и  
(м а ш ш о қ ), х оди м ч и  («ходим» маъносида; ҳаммомда) каби сўзлар- 
да бажарувчи шахс маъноси икки марта ифодаланган: ички флек- 
сия орқали (араб тилида: м аш ш оқ  — машқ қилувчи шахс; қиёс- 
ланг: н ақш  — н а қ қ о ш ; х о д и м  — хизмат қиладиган шахс) ва аф- 
фикс (-чи) орқали. Бу ҳодиса шундай туғилган: ички флексия 
орқали ифодалаш ўзбек тили хусусиятига мос келмаганлигидан» 
бу арабча сўзларга ўзбек тилидаги -ча  аффикси қўшилган (с у - 
воқ ч и , иш чи, хизм ат чи, теримчи типига қараб). Демак, ўзбек тили- 
даги м аш ш оқч и  каби сўзларда аффиксал плеоназм йўқ, чунки, 
биринчидан, бундай ҳолларда бажарувчи шахсни аффиксациядан 
бошқа йўл билан ифодалаш сезилмайди, иккинчидан, бу сўзларда 
-чи  морфемасидан бошқа аффикс иштирок этмайди. 3. Ёт оқхона  
(халқ эртакларида) сўзида ўрин маъноси икки марта ифодалан- 
ган: -оқ-хона, м акт абхона  (бу ҳам фольклорда) сўзида эса м а -  
элементининг ўрин билдириши (араб тили хусусиятларига кўра: 
китоб — кут уб — котиб — м акт аб...) уқилмайди, демак, бу сўзда 
плеонастик аффикс йўқ. 4. Бир хил маънодаги икки аффикс (улар- 
дан бири — бошқа тилдан кирган), кўпинча, қўшма аффикс ҳосил 
қилишда иштирок этади (ёғи н га р ч и л и к , н а м га р ч и л и к , р а с в о га р ч и -  
л и к ) , бу составда уларнинг семантик-грамматик ҳолати бир хил 
бўлмайди. Бунда, кўпинча, ўзбекча аффикс кейин келади. Булар- 
нинг семантик фарқланиш ҳоллари ҳам бор (қ ў й ч и  — қ ўй ч и во н  
каби). 5. Қелишик маъносининг икки марта ифодаланиши (бир

хил келишикнинг ва ҳар хил келишикларнинг); а) эски ўзбек тшш- 
да қаратқич келишиги кўрсаткичининг бошқа келишик аффикси 
билан бирга (ундан аввал)келиши учрайди ( -н и н г-д а н  каби); 
б) жонли сўзлашув нутқида:... к и л о си н и  у ч  с ў м д а н га  о л д и  (-д а н -  
га) типида қўллаш учрайди. 6. К ит обнинг с ў з  б ош и си  каби ибора- 
ларда кетма-кет келган эгалик аффиксининг ҳар бири (-и-си) ўз 
айрим фукциясига эга ( с ў з  бош и  — кит обнинг с ў з  б о ш и с и ). 7. Бир 
аффикснинг ўзи такрорлаиганда, кўпинча, улар морфеманинг фоне- 
тик вариантларининг қатор келиши тусида бўлади (фонетик, стн- 
листик қулайлик): қист аланг (-т а-ла), ш ош илинч ( -л -н ) , тиқилинч 
( -л -н ) . 8. Бир маънодаги икки аффикснинг кетма-кет қўлланиши 
аналогия натижасида туғилиши ҳам мумкин. Масалан, бириси 
— би р-и -си ; қиёсланг: и к к и -си ; я л о қ и  (я л а -қ  — я л о қ : -қ  аффиксини 
қўшиш билан одатдагидек сифат ясалган, кейин -и  аффикси ҳам 
қўшилган), сайроқ — сайроқи, ўйноқ — ўйноқи, б ў р д о қ и  (бўрда 
феъли семириш маъносини англатади), й и ғл о қ  — й и ғл о қ и  (қиёс- 
ланг: қ ш и л о қ  — қ и ш л оқ и ; қ о зо қ и , қ а л м о қ и  — т арсаки, шарттаки, 
жирттаки, о ғза к и , в а й с а қ и ) .

Сўзнинг морфологик структурасидаги ўзгаришлар. Тилнинг 
бошқа ҳодисаларида бўлгани каби, тарихий тараққиёт процессида 
сўзларнинг морфологик структураси ҳам ўзгариши мумкин. Маса- 
лан, айт (сказать) феъли ҳозирги тилда морфологик қисмларга 
ажралмайди, лекин у аслда икки морфемадан ташкил топган бў- 
либ, қадимда унинг ай  элементи ўзак бўлган (ҳозирги айтди феъли 
қадим ай ди  формасида бўлган), демак, -т элементи аслда шу 
ўзакка қўшилган морфема — орттирма даража аффиксидир: ай-т 
(ай +  ит) — айт. Ҳозирги айт сўзида ай  қисми ажралмайди (у ай- 
рим қўлланмайди), шунингдек, орттирма даража белгиси ҳам аж- 
ралмайди (бўлинмас сўз) ва бу сўзда орттирмалик маъноси ҳам 
йўқдир. Ҳозирги тилда ажралмайдиган арт феълини ҳам олиб 
қарайлик. Бу сўз аслда а р и  ўзагидан ҳосил бўлган (а р и  феълининг 
маъноси: йўқолмоқ, йўқ бўлмоқ — кетмоқ, Қиёсланг: к ў й л а к н и н г  
к и р и  а р и д и , д а р д и -к а с а л и  а р и д и , к а л л а  с о л га н  ж ойдан  ит а ри м ас. 
Мақол): ари-т: йўқотмоқ («йўқол» маъносидаги а р и  феълининг 
орттирма даражаси «йўқот» маъноси: т аффикси орқали ўтимсиз 
феълдан ўтимли феъл ҳосил қилинган: ки р  а р и д и — ки рн и  арит- 
д и ) , кейинроқ «и» сиз форма ҳам туғилган (арит  — арт ), бу форма- 
лар маъно томонидан ҳам дифференциация топган, фарқланган: 
арит (йўқотмоқ, кетказмоқ; орттирма даражадаги феъл, икки мор- 
фемадан иборат: ари-т: к и р н и  арит) — арт (тозаламоқ, чанг-чунги- 
ни хетказмоқ; устки қатламини қобиғини йўқ қилмоқ — пўстини 
олмоқ; бу маънода айрим шеваларда а р ч  феъли қўлланади). Бу 
арт феъли ҳозир морфологик қисмларга ажралмайди: ойнани арт, 
қ ў л и н гн и  арт. Қиёсланг: чан гн и  арт. Қўринадики, сўз составидаги 
бу ўзгаришда фонетик ҳодисанинг роли бор ( и  тушган).

Сўзнинг морфологик структурасида учрайдиган тарихий ўзга- 
ришларнинг энг асосийлари соддаланиш ва морфологик қайта бў- 
линишдир.

Соддаланиш. Сўзнинг морфемаларга бўлиниш ҳодисасининг бо-, 
ра-бора ўзгаришга юз тутиши мумкинлигини юқорида айт, арт сўз- 
лари мисолида кўрдик (илгари икки морфемага ажралган, ҳозир 
ажралмайди). Яна қуйидаги мисолларии чоғиштиринг:

1. К р п л а  (буғдойни қопла!) сўзи икки морфемадан иборат бў- 
либ, ўзаги қоп  отидир (қ о п -л а ; ҳиёсланг, қ о п -қ а н о р ): ҳоп-беркита- 
диган предмет, қ о п л а  — шу предмет воситаси билан беркитиш, шу 
предметга эга қилиш. Лекин қоп  сўзи беркитиш маъносидаги феъл: 
ҳамдир. Мисолларни киёсланг: тишнинг устини тилла б и л а н  
қ о п л а д и , ҳараж ат ни қо п л а д и , к ў р п а н и  қ о п л а д и , ер  ю зи н и  қ о п л а д и  
каби гаплардаги қ о п л а  феъликинг ўзаги «берк» маъносидаги сифат 
бўлса (қ о п л а  — беркла, берк, беквк ҳолга келтир), к у ч у к  қ о п д и  га- 
пидаги коп сўзининг ўзи феълдир; демак, биз бу ўринда шундай 
ҳолни кўрамиз: қоп  сўзи ҳам феъл, ҳам от (кенг маънода), булар 
аслда ички томондан бир-бири билан боғлиқ бўлган. Бу сўз феъя 
сифатида ўзаро боғланган «беркитиш» ва «тутиш, тутиб олиш»- 
маъноларини англатган. Шу ўзакдан ясалган сўзларни чоғишти- 
ринг: қ о п о қ  (қ о в о қ , «кўзнинг устини ҳоплаб турадиган» маъноси- 
да ,қ о п у р ғ а  (қ о в у р ғ а , «ҳоплаб, беркитиб турувчи»), қ о п қ а  вй қ о п и г  
(дарвоза маъносидаги архаик сўз «беркитадиган»), қ о п қ о қ  («криш- 
ка»); қ о п қ о н  («ҳопадиган; тутувчи — тутадиган») от сифатида эса 
«берк, ёпиҳ ва беркитадиган предмет (бундан қоп  оти чиққан) маъ- 
носини билдирган. Бугунги тилда қоп  феълни русча—«кусать» маъ- 
носидагина уқилади, шунга кўра қ о п а ғо н  каби сўзларда ўзак деб 
ажратилади (қ о п -а -ғо н ;  қопадиган,-а: аслда интенсивлик билди- 
радиган аффикс), чунки бу ўзак (қоп) ҳозир ҳам айримликка эга 
бўлиб, мустақил маъно беради, бу маъно бошқа аффикслар қўшил- 
гандан кейин келиб чиққан элемент ифодалайдиган маъно билан 
боғланади, демак, ҳар бир элементнинг маъноси ва маъноларнинг 
муносабати аниқ уқилади, бу ўзак (қоп) бошқа сўзларда ҳам уч- 
райди (қ о п а ғо н , қоп он ғи ч , қоп ган , қоптир, қоп м оқ  каби); бошқа 
ҳолларда (қ о п қ о н , қ о п у р ға  каби) эса морфологик ўзак сифатида 
ажралмайди; қоп  оти «буғдойни қопла» каби ҳоллардагина ажра- 
тилади, англашиладики, аслда ўзаро боғланган бир қанча маъно- 
ларни билдирган, кейинчалик айрим маънолар орасидаги боғла- 
нишнинг йўқолиши (ипнинг узилиши) натижасида бир неча сўзга 
айланиб кетган қоп  сўзи бугунги тилда қ о п  (от: тор маънода) ва 
кусат ь маъносидаги феъл сифатидагина айрим лексемаликни сақ- 
лайди ва аффикслар қўшилганда, ўзак сифатида ажратилади ( қоп  
феъли аслда, ға п  этиб ■— х а п  этиб о ё ғи д а н  о л д и  каби ибораларда 
учраганидек, тақлид сўзга алоқадор кўринади).

2. О ғр и қ  (о ғр и -қ , «касалланган», «касаллик», «боль» маънола- 
рида: бош  о ғр и ғи ;  қ ў л и  о ғр и д и )  орриқ (ғ — р р — р; чоғиштиринг: 
ў ғ р и  — у р р и , диалектал форма) о: р и қ  («озғин» маъноси (қиёсланг: 
оз — ҳам феъл, ҳам равиш), «боль» маъноси, демак, энди морфе- 
маларга ажралмайди).

3. У в л а  (к у ч у к  у в л а д и , у в -л а  формасида морфемаларга ажра-

лади: у в л а , у в у л л а , ул и : б ў р и  у л и д и : ҳозирги тилда морфемаларгз 
ажралмайди).

4. И л га р и  (ҳиёсланг: и ч -к а р и ), и л ғо р  (олдинда борувчи, асли- 
сифатдош; и л т :  олдинда — илгарилаб бориш, олдиндаги бирор' 
нарсани кўриш), и л д ам  тез-олдинлаб бориш), и л л а й и д а  (диалектал 
форма: ёнида — олдида, архаик «ҳошида»), и л к  (и л к  б а ҳ о р ) , о л ға  
(вперёд), о л д , о л д и н  (аввал, впереди: о л д и н д а  бораёт ган  к о л х о з-  

л а р ) ,  эрта (эрт а б а ҳ о р , эрта би лан , эрт ага ), эрт ак (эрт аки: аввал- 
ги, ўтган) еўзларининг ҳаммаси аслда «олдинда, олдиндаги нарса, 
олдинги ҳисм» маъносидаги и л — ол  ўзагидан ясалган. Қиёсланг:
1. Эски ўзбек тилида «пешана» (пе:ш — о:на)-манглай» маноси- 
да о:ли н  сўзи учрайди; о л д  сўзидаги о л  элементи аслда русча «пе- 
редняя часть» маъносини, орт, о р қ а  сўзларидаги о р  элементи эсЗ' 
русча «задняя часть» маъносини билдирган. 2. Эрта б а ҳ о р , эрта 
би я ан , эр т а га ), эрт алаб, эрт ак (эрт аки: илгари, олдин, аввал 
бўлиб ўтган ҳодиса: чўпчак; чоғиштиринг: кечки , к у з ги , тушки) 
сўзларидаги эр  элементи аслда «олдин-аввал» маъносини ифода- 
лаган.

5. Й и л о н —ж илон—илон: жил—сурилмоҳ, ползать, секин сури- 
либ ҳаракат килмоқ (қиёсланг силжимоқ: ж и л ға  — ўтлар орасидан 
жилиб чиқадиган сувлардан ҳосил бўлган ариқ).

6. У воқ  — у в а л а  ф еъ л и н и  қ и ё с л а н г  (у ш о қ )  ушат, у ш а л  ва б., 
у в а д а , у р в о қ , уи , у п а , у қ а л а , ж ўхори н и  у қ а л а д и )  сўзлар1и аслда 
«майда, порошок, кукун» маъносидаги у в —■ у  ўзагидан ясалган.

7. Яна: б а қ и р , ч а қ и р , ў к и р , б ў к и р , к е к а р , ў ш қ и р , қ и й қ и р , қич- 
қи р  аслда -қ и р -к и р  аффикси орқали ясалган); у н д а л м а  (у н —овоз, 
товуш ўзагидан). Қиёсланг, у н а м о қ — кўнмоқ, хўш демоқ, у н д а  
(мади)— и н да: овоз чиқармоқ, гапирмоқ; б ў р с и қ  (бўр — семиз, 
қиёсланг, б ў р д о қ и  қ ў й ; б ў р д а —семирмоқ демак, аслда: б ў р -с и -қ ) .

Юқоридагилар кўрсатадики, сўзнинг морфемаларга ажратилиши 
унинг қадимги, аввалги даврлардаги ҳолатига эга эмас, балки ҳо- 
зирги тилдаги структурасига асосланади: сўзлариинг туб-ясама- 
лиги уларнинг ҳозирги кунда қандай ўқилишига қараб белгилана- 
ди. Баъзи сўзлар қадимда ясалган бўлса ҳам, бора-бора турли 
сабаблар натижасида уларнинг бу ҳолати йўқолган: уларнинг ясал- 
ганлиги сезилмай қолиб, улар ажралмас бир сўзга айланган. Де- 
мак, шу сўз билдирган предмет ва ҳодисалар восита орқали анг- 
лашилиш хусусиятини йўқотган — бевосита алмашиладиган бўлиб 
қолган: ясама сўз туб сўзга айланган: к ў р п а ч а  аслда: к ў р п а -ч а );  
к ў м и р - (асли к ў м -и р , ёки : к уй -м и р : куйган, куядиган»; қиёсланг: 
ў с м и р  — ўсадиган, ё м ғи р  — ёғадиган, к уй м и р  — куядиган, ёнади- 
ган); я хш и  (ё қ м о қ  феълидан); чақ и ри м  (асли: ч а -қ и р -и м ).

Сўзнинг морфологик структурасидаги бу тарихий ўзгариш — бир 
неча қисмли сўзнинг ажралмас бир бўлакка айланиши — соддала- 
ниш деб аталади. Бундай соддаланиш қўшма сўзларда ҳам бўлиши 
мумкин. Масалан, т оғолча сўзи аслда икки элементдан иборат бўл- 
са ҳам, ҳозирги тилда бир ажралмас элементдир (т о ғ+ о л у ч а  
(о л у -ч а )  тоғ о л ч а  (т оғол ч а); са к со н  ( с а к к и з + ў н ) ,  тўқсон т ўққиз +

ў н ) ,  с д а м о в и  (одамларга кам аралашадиган, аралашмайдигаи 
одам) о д а м  й ови  (й  товуши тушган) сўзлари ҳам шундай.

Сўзкинг составида кўпинча аффиксация билан боғлиқ ҳолда 
бўладиган фонетик ўзгаришлар ооддаланишнинг сабабларидан 
бири бўлиб, улар соддаланишни яна ҳам кучайтиради: бунда сўз- 
нинг 'Морфемаларга ажралмаслик ҳолати яна ҳам мустаҳкамлана- 
ди. Масалан, б у  к у н -б у гу н , сез-сеск а н м о қ , т е р с + к а р и  — т ескари, 
ц а р с -қ у р с  +  и р -қ а с и р -қ у с и р , паст-ай — п асай м оқ , суст -ай-сусайм оқ.

Соддаланиш натижасида ясама сўз туб сўзга (негиз—ўзакка), 
айланади: морфемаларнинг сони камаяди. Соддаланиш ҳоднсасн 
аффиксларда ҳам учрайди. Масалан, феъл ясовчи-(Эа (аслда-ли аф- 
фиксининг варианти) ва от ясовчи (кенг маънода)-ш аффикслари- 
нинг бирикишидан ( -д а -ш )  туғилган қўшма аффикслар кейинчалик 
тарихий тарақҳиёт процессида маълум сабаблар билан бир содда 
аффиксга айланган (қ ў л -д а -ш  — қ ўл д о ш ; й ўл д о ш , саф дош , қ и р о л -  
д о ш ).

Юқоридагилардан англашиладики, сўзни морфемаларга ажра- 
тишда, бошҳа соҳаларда бўлгани каби, тарихий ҳодисалар билан 
ҳозирги ҳодисалар бир-бирига мос кела бермайди, қадим, тил та- 
рихининг аввалги даврларида, морфемаларга ажралган сўз кейин 
ажралмас бирлик бўлиб қолиши мумкин. Демак, морфологик ана- 
лиз (ҳозирги ҳолатига қараб ажратиш) билан этимологик анализ 
(келиб чиқишини аниқлаш, аслига қараб ажратиш) маълум белги 
асосида фарқланади.

Соддаланиш ҳодисасининг ўз фонетик, лексик-семантик ва грам-
матик сабаблари бор:

1. Узакнинг ўз мустақиллик ҳолатини йўқотганлиги (унинг сўз 
сифатида йўқолганлиги) сабабли, сем и з  (асл ўзаги — сем : сем и р  
феълини чоғиштиринг. Демак, сем  ўзаги ҳозир якка ҳолда қўллан- 
майди, маъно бермайди ва айрим қўлланмайди); қ и м и р  (-л а , қи- 
м и р -қ и м и р ):  асли қи м  ўзагидан (қ и м и з  сўзини чоғиштиринг, «доим 
қимирлаб турадиган» деган маънода); си й л а  (асли ҳурмат маъно- 
сидаги сий  ўзагидан); қитиқ ( у  б о л а н и  қит иқлади, б о л а н и н г қити- 
ғи  к ел д и . Чоғиштиринг: қичиқ: қ ў л и  қи ч и ди , қ ў л и н и н г қ и ч и ғи  бо -  
си л д и  каби, демак, қитиқ ва қи ч и қ  сўзлари аслда бир ўзакдан, лекин 
қитиқ бугунги тилда морфологик қисмларга ажралмайди), ю к с а к  
сўзи а-слда баланд маъносидаги ю к  ўзагидан ясалган (чоғиштиринг: 
ю к -са -к —ю к -с а -л ) . Бу ў з а к  ю қ  формасида («қаттиқ» формасида) 
ю қ о р и  сўзида ҳам бор (ю қ -қ о р и  — ю қ о р и , чоғиштиринг: таш-қари; 
сўзи аслда баланд маъносидаги ю қ  ўзагидан ясалган чоғиштиринг: 
ёзма ёдгорликларда «юқорига кўтарилмоқ» маъносида ю қ л а  феъли 
учрайдн).

2. Морфемалар орасидаги семантик алоқанинг йўқолганлиги са- 
бабли, ки ри ш  (жужунча ювилгандан кейин киришади) феъли асл- 
да к и р  ўзагидан; қ и ш л о қ  (асли: «қишланадиган жой»: қ и ш -л а -қ ), 
ю р а к  (ю р -а к : «доим юриб турадиган»); ш ол ч а  (ш ол  билан ш олч а  
маънохари бугунги тилда боғланмайди); о ғи р  (асли о ғ  фелидан: 
«бир томонга оғадиган»); п и чоқ  (пи ч-би ч  ўзагидан, «кесадиган»;

бич с ў зи  қадимда умуман «кеси!й»‘ ̂ аъно%ид-а‘;1ф 1Лаййж 'ДОДйҚ'-' 
бунда ўзак-негизнинг маъноси билан ясалиб чиққан сўзнинг маъ- 
поси орасидаги боғланиш йўқолган; Мйсод у ч ў п  б о ш "ба бдйюЦ  с ў з -  
ларини чоғиштиринг: ҳозирги тилда бу Сўзларпинг («кич]>айтирил- 
ган» ва «кичрайтирилмаган» ҳолатларнинг) ор-асидагй семантик 
муносабат йўколган аслда: бош -оц ; Кйчик бошў л«кйчрайган»;ўз 
махсуслашган, кичрайиш мт.носини сақламаган. Баъзй ҳолларда 
бу кичрайтиш маъносининг оттенкасй сезилиб Туради (қ у л Ц ў л ч и қ :  
техника термини, рус тилидан калька; тьл-т илчаК' технйка1тёрми- 
ни), лекин шунда ҳам аввалги элсментдан узоқлашгани, - мах- 
суслашганлиги унинг ажралмас :ҳолда; экаМйГйни ■' кўреатадай 
Чоғиштиринг: тил-тилча ажраладй: гмлча — кичик тил).

3. Фонетик ўзгариш сабабли (ўзакпинг турли ўринларидаги ёки 
морфемалар тўҳнашган ўриндагд фойётик ўзгаришлар сабаблй): 
иста (хоҳламоқ, морфемаларга бўлинмайди); и зл а  (изидан бормок, 
қидирмоқ, икки морфемага ажралади: и з-л а , кейинчалик булар 
дифференциация топиб, бошқа-бошқа сўз бўлиб кетган: мзла-қиди- 
риш, иста-хоҳиш. Чоғиштиринг: айрим шевалардайста феъли изЛа- 
моқ маъносида қўлланади); гашиқ (ташқарйга члҚмоқ; тнш — тош: 
сирт, тиш-иқ, Чоғиштиринс и ч -и к) чи қ  (вьгходить).

Мисоллар кўрсатадики, сўзпинг состанидаги фонетик ўзгариш 
(сўзнинг морфологик составини хйралаштйрадиган фонетик ўзга- 
риш) соддаланишнинг сабабларйдан бирй бўлиб; у кўпинчаў бу ҳо- 
дисанинг соддаланишнинг бошқа- еабабларй бйлай биргалйкда ке- 
либ, шуларга ёрдамчи бўлади, бу ҳодисанц кучайтиради, шунга 
замин тайёрлайди. Умуман, соддаланйншйнг фйнётик,! лексик-семан- 
тик ва грамматик еабаблари ўзаро боғлангай; '■■■■■' ■

П и ч оқ , о қ ч а  (асли: оқ-ч а: ҚумуШдан қилинган танга пул — 
«кичик оқ нарса», кейинчалик бу сўзнинг семаМтйкаси кеИгайиб, 
умуман, пул маъносида қўллангаи) каби сўзлар соДдаланйш ҳоди- 
сасининг ўзак морфеманинг маъносидаги-(умуман, сўзнинг семан- 
тикасидаги) ўзгаришлар билан боглихлигини ҳам кўрсатади. Қ у й и  
сўзини олиб қарайлик: бу сўз «паст» деган маънони англатади 
(Хоразм диалектида бу сўз «қудуқ» маъносйда қўлланали, бу сўз 
(қудуқ) ҳам шу қуй и  сўзи билан богланишда, й—д формасидагн 
тарихий фонетик ҳодисасини эсланг), бундаги қ ўй  элементи русча 
«лить» маъносидаги феълни кўрёатадй.'Айгла|пйл'адики*. бўЛар ҳам- 
маси этимологик жиҳатдан ўзаро боғлиқ : (қуйиш ҳаракати пастга 
йўналган бўлади, қудуқ ердан пастда бўлади ва бошқалар. Демак, 
қ у й -и ), лекин ҳозирги тилда бу ҳол йўқ, қ уй и  ажралмас элемент, 
қ у д у қ  энди бу элемент билан 'боғланмайди, бошқа- сўз саналади.

Соддаланишнинг турли даражалари бор: баъзи сўзлар бутун- 
лай соддалашган: уларда морфемаларга бўлиниш, ясамалик (сўз 
'ясалиши ва форма ясалиши) ҳодисаси сезилмайди (у н , у п а , бош оқ , 
о л ғ а , т ўсатдан-тўсиндан, айт); баъзиларида бу ҳол ҳали тамоман 
билинмаслик даражасига етмаган, сал-пал сезилади ҳам, лекин 
бемалол ажралмайди; туш май (т ум ум  феъли ҳам бор, бўлинмас 
ўш ш ,ай феълини чоғиштиринг),- аж рим : а й и р м о қ , аж ратмоқ ва

а й ри м  сўзларини қиёсланг; к и ч ки н и й н аги н а , к и ч и к -ги н а -ги н а ; чў- 
м и л  феълининг ўзаги (ч ў м ) асл маъносида айрим ишлатилмайди. 
Яна қ у ч о қ -қ у ч , қ у в л а -қ у в , тикка-тик, қ а р ға :  қ а р р -қ а р р . Қелйб 
чиқадики, қисмларнинг тамоман сезилмаслиги ёки қисман сезкли- 
ши ўша сўзга қариндош сўзларнинг ҳозирги тилда бор-йўқлнги, 
ажралиш-ажралмаслиги ҳодисаси билан ҳам боғланади.

Соддаланиш натижасида янги ўзаклар тугқлади, сўзнинг сос- 
тавидаги айрим морфемалар шу морфологик конструкцияда уқнл- 
майдиган бўлади — «ўлади»: юқоридаги айт мисолини зсланг (а й -  
ит — айт), т уш унм оқ феъли ҳам шундай (тушмоқ ва т уш унм оқ  
маънолари ҳозир бир-бири билан богланмайди). Лекин зо ғч а  ( з а ғ -  
ча — з а х ч а ) , д е к ч а  каби сўзларнинг (улардаги -ча  аффиксининг 
китобча, қ о зо н ч а  сўзларидагидек кичиклик билдириб туришига қа- 
рамай) морфемаларга ажралмаслиги бошқача характерга эга: 
улардаги д е к  (тожикча: д и :г, д е :г  — қ о зо н ) , з о ғ  (тожикча: з о : ғ  — 
қарға) қисмлари ўзбек тилида қўлланмайди («Ҳеч ким йўқ» маз- 
мунида баъзан қўлланадиган «ҳеч зоғ йўқ» гапидаги зоғ элементи 
ўзбек тилида зоғча билан боғланмайди). Демак, булар ўзбек ти- 
лидаги ясалмалар эмас. Чоғиштиринг: қ о зо н  — қ о зо н -ч а , лекин қо-  
зо н  билан д е к ч а  супплетивизмдир. Аниқки, бир тилдаги ясалма 
бошқа тилда ҳам ясалма бўла бермайди (бу ҳодисанинг турли 
кўринишлари бор). Масалан, м а р к си зм , л ен и н и зм , р е а л и зм  сўзла- 
ри ўзбек тилида ҳам икки морфемага бўлинади, ўзаклари ҳам ай- 
рим қўлланади (маркс-изм, ленин-изм), лекин морфологик струк- 
тура жиҳатидан шу типда бўлган ф ут уризм  сўзи қисмларга аж- 
ралмайди (ўзбек тилида фут ур қисми айрим қўлланмайди, лекин 
аслида — латин тилида қўлланади: футурист  сўзи ҳам шундай); 
делитант (ажралмайди. Чоғиштиринг: квартира-нт, курс-ан т ); себ -  
з о р  — маҳалла номи: асли тожикча, си :б  — се:б  (олма, ўзбекча- 
да — олма +  зор).

Сўзнинг морфемаларга ажралиши унинг маъносини, бу маъно- 
нинг асосини (нега шундай дейилишини) — мотввини кўрсатиб бе- 
ради, «ўроқ»нинг шу сўз билан аталиши — унинг функциясига 
кўра (ўр-оқ: ўриш асбоби, қуроли), ш а р ш а р а к  ва ч у ғ у р ч у қ  — овоз- 
га кўра аталган (шар-шар, чуғур-чуғур), қ и зи л ч а  (лавлагининг 
бир тури)— тусига кўра сувч и , тароқчи — машғуллик, ишлаб чи- 
қариш предметига кўра аталган ва бошқалар. Умуман, предмет- 
ларнинг қандай аталиши уларнинг ҳаракат, умуман, ҳаракатга бўл- 
ган ҳар хил муносабати, вазифаси кенг маънодаги бирор белгиси 
(туси, характери, объёми, мазаси, ҳиди ва бошқалар) асосида 
бўлади: тилдаги ҳодисалар асоссиз яралмайди. Лекин ҳамма 
сўзнинг ҳам мотиви, структураси осонгина очила бермайди. Нега 
юқори — осм он  (небо — кўк) шу сўз билан аталган, унинг 
қаршиси («земля»)— ер  дейилган? Бошида унинг тескариси бўли- 
ши ва шундай ўзлашиб кетиши мумкинмиди? Бу каби 
масалалар сўз маъноси ҳодисаси билан боғланган. Бу ҳодиса 
жуда хилма-хил ва қизиқарлидир: о см он  ва кетмон сўзлари- 
нинг ташқи томони, эшитилиши — товуш структураси,

қанчалик ўхшаш, қофиядош бўлса ҳам, булар ички томондан 
бир-бирига ҳеч алоқаси бўлмаган бошқа-бошца сўзлардир, лекии 
ташқи томони ўхшаш бўлмаган ёғ, жир ва мой сўзлари ички то- 
мондаи яқин алоқадорлар.

Ясама сўзнинг семантик йўли сезилиб туради (албатта, ҳозиргм 
тилда), уни аниқлашнинг имкониятлари кўпроқ. Масалан, -ма аф- 
фикси орқали ясалган янги сўзларда: қазилма (геологик термин): 
қазиш маъносидаги ўзакдан ясалган: қази-л-ма; чоғиштиринг: қа- 
зишмалраскопка; мослама (приспособление—асбоб: мос-ла-ма, мос- 
лаш, мувофиқлаштириш маъноси билан боғлиқ), цотишма (қот-иш- 
ма, қот-аралаштирмоқ маъноси билан боғлиқ). Кўчган маънодагя 
сўзники қам шундай: латта одам (бўшанг маъносидаги бу латга, 
сўзи аслида «бир парча юмшоқ материя» маъносини билдирадиг^н 
«латта» дан олинган); бу иш унга қўл келди (қўл— руки — мос, 
мувофиқ, — подходяший; чоғиштиринг: қўл — иштирок, қўл — ёр- 
дамчи, қўл —  имзо); олмос талант (олмос: от, ўткир-—сифат); тош 
юрак (тош камень—қаттиқ), олтин куз, олтин япроқлар (олтин— 
золото — сариқ, сарғаймоқ). Лекин туб сўзларникг лексик-семантик 
асосини аниқлаш жуда қийин (сўз тўғри маънода қўлланганда). Ма- 
салан, «осмон» маъносида кўк сўзи ҳам бор, кўк—ювилган: артил- 
ган шиша... Кўкда юлдузлар порлар (Уйғун: ер-кўк... кўкка боқиб... 
кўкрагини кўкка тираган ва б). Бу кўк (от) сўзини ранг-тус маъ- 
носидаги кўк (сифат) билан боғлаш мумкин бўлган тақдирда ҳам, 
бари бир, бу сифатнинг қайси маънога қараб олинганлиги ноаниқ- 
лигича қолади. Яна мисоллар: эт (гўшт), манглай (пешаиа), тиш 
зубн), бир, б о р , с у в , ўттиз, қора, йўл (балки, ю р  феъли билан боғ- 
ланар), қош  (балки «пара» — жуфт, шунингдек, бириктириш каби 
маънолардагн қўш сўзи билан алоқадордир, соч  (©олосн, балки 
«сочмоқ-—таратмоқ» билан боғланар), кўз (кўр —- видеть, смот- 
реть маъноси билан алоқадордир), тил (язьш, кесиш маъносидаги 
тил феъли билан боғланар: «бир тилим — бир тилик — бир ке- 
сим» маъносида: натижа оти). Хуллас, бундай сўзларнинг асосий 
қисми кўпгина тилларда ҳали аниқланиб етмаган.

Лексик-семантик мотивга эга бўлиш ҳодисаси сўзларнинг сод- 
даланиши ҳодисаси билан ҳам алоқадор: соддаланиш натижасида 
сўзнинг мотивга эгалик ҳолати йўқолади: соддаланишга учраган 
сўзнинг мотивини морфологик анализ билан эмас, балки этимоло- 
гик текшириш йўли билан аниқлаймиз. Масалан, олқинди (совун- 
нинг қолган парчаси, асли: «камаймоқ» маъносидаги олқин феъли- 
дан), асқат — асиғат — о: сиғ эт (фойда қилиш, фойда келтириш 
маъносида), кетмон кертмоқ: кертувчи — чопувчи). Чоғиштиринг: 
п о д у ш к а  (п о д -у ш -к а :  қулоқнинг остида турадиган нредмет), м еш ок  
(аслда «мўйна» маъносидаги м ех  ўзагидан олинган: ҳ—ш. Чоғиш- 
тиринг: у х о  — уш и , п орош ок , асли: поро.г-о/с-порошок), окн о  (асли 
кўз маъносидаги о к о  сўзидан олинган: ок о  — кўз, очи  — кўзлар), 
инкор билдирадиган нет сўзи «аслида не-есть (бор эмас) формаси- 
нинг ўзгариши йўли билан туғилган» деб ҳам тахмин қилинади. Де- 
мак, сўзнингўз этимологик мотивини йўқотиш—деэтимологизация— 
унинг морфологик составининг ҳозирги тилда уқилқш-уқилмаслиги 
билан боғланган тарихий ҳодисадир.

Морфологик қайта бўлиниш. Сўзнинг морфемаларга бўлиниши, 
морфемалар орасидаги чегара — ажралиш ўрни тарихий тараққиёт 
натижасида ўзгариши ҳам мумкин. Мисоллар: 1. Улар олмоши 
ҳозирги тилда у-лар формасида ажратилади, лекин бу аффикснинг 
бошидаги л товуши аслда ўзакникидир, у  олмоши аслда ул форма- 
сида бўлган. Демак, ул +  ар — улар-. ўзакнинг бир товуши аффикс- 
га ўтган, ўзак морфема қисҳарган, аффиксал морфема кенгайган. 
2. Йзиш маъносида ҳозирги тилда (оғзаки — сўзлашув нуткида) 
баъзан учраб ҳоладиган битиш сўзи бит-иш формасида ажралади 
(битдим, битдинг, битди: ўзак— бит), эски ўзбек тилида бу эле- 
мент, бити формасида бўлган (бити-ди, бити-к: хат, ёзув; сифатдош 
формасини қиёсланг: эски ўзбек тилида; бити-р, ҳозирги тилда: 
бит-ар). Демак, бити-к, бит-ик, бити-м. 3. Юриш сўзи шундай: 
юру-ғ( юриш), юр-уғ (чоғиштиринг: йўл-йўруғ).

Сўзнинг морфемаларга ажралишидаги буидай тарихий ўзга- 
риш — сўз составидаги морфемаларнинг ажралиш чегарасининг 
ўзгариши— морфологик ҳайта бўлиниш дейилади.

Мисоллардан ҳам кўринадики, одатда морфемалар чегарасида 
учрайдиган бу ҳодисани аниҳлашда ҳам сўзнинг морфологик сос-. 
тави билан этимологик составини фарҳлаш зарур бўлади.

Морфемалар орасидаги чегаранинг ўзгариши — бир морфема- 
даги бир элементнинг бошқа морфемага ўтиши, одатда, янги мор- 
феманинг туғилишига ёки бир аффикснинг бошқа вариантининг 
тхайдо бўлишига сабаб бўлади (-ар — лар); бу ҳодиса бити (бит- 
моц — ёзмоҳ, юри (юрмоҳ) каби ўринларда ўзакдан ажралган 
элёментнинг қўшни морфемага ундошларни туташтирувчи восита 
ёйфатида ўтиши характерига эгадир. Демак, морфологик қайта 
бўлиниш натижасида аффикс ташқи томондан бошқа тусга киради.

•Морфологик қайта бўлинишнинг туғилиш сабаблари фонетик 
(ўз-акка аффикс қўшилиши билан бўғин тузилишининг ўзгариши: 
у л + а р  — у+лар: ул ва у, -ар ва -лар) ва лексик-морфологик (ўзак 
элёМентининг эскириб, аввалги ҳолатининг унутилиши: ул — у, 
юри-юр) характердаги ҳодисалар билан боғлиқ.

Аффиксациядаги фонетик ўзгаришлар. Бир морфеманинг аффикс 
қўШйлиши билан фонетик жиҳатдан бошқа тусга кириши (с а н а —■ 
са н о қ : а — о: сана — сано: этак-этаги: к  — г:эт ак  — этаг, к у р а -к  — 
к у р й ги : к —г: курак-кураг) бирининг бошқасидаи туғилишини кўр- 
сатади. ЛеКйн фонетик томондан икки вариантда бўлиш ҳамма вақт 
ҳам бир-бирйдан ҳосил бўлишни кўрсата берМайди (Чоғиштиринг: 
й ў қ —-ж ўқ). Буларнинг ҳаммасини — бир элемеитнинг, умуман, 
бошқа фонетик вариантда ҳам учрашини — фонетик бошқалик деб 
атаймиз: соф фонетик характердаги бошқалик (товуш олмошиши: 
қ — ғ , товушларининг тиллар, шевалар ёки бир тилнинг тараққиё- 
тидаги турли даврларга кўра мос келиш ҳодисаси: товуш  — д о в у ш , 
й ўн ал и ш  — ж ўналиш , би чм оқ  — п и чм оқ  ва б.), семантик дифферен- 
циация'билан боғланган бошқалик (д а м л а -д и м л а , ш и м ар-хи м ар , 
ва б ), грамйатйк' дифференциация билан боғланган бошқалик 
(қ ш и л р қ -^  —  қ и ш л о ғ -и : биринчи аффикс — сўз ясовчи, иккинчи-

си — сўз ўзгартувчи), экспрессия билан боғлаиган бошқалик (кй- 
тариб -— кўттариб урди).

Товуш ўзгаришларииинг сабаблари ҳар хил (экономия принцн- 
пи, сўзлаш органларининг ҳаракатига, айтишга қулайлик, фарқлаш 
талаби), шуниигдек, ҳар бир бюшқаликнинг ўз фонетик шароити 
бор: сўзнинг қайси ўринда келиши, қайси бўғинда ва бўғиннинг 
қаерида келиши, очиқ ёки ёпиқ бўғинда бўлиши, қайси товушлар 
билан қўшни бўлиши, бирикиши; қандай товушлар ораснда келиш 
(масалаи, интервокал иозицияда); урғули ва урғуспз бўлиш. Товуш 
ўзгаришлари хилма-хил, бунда тарихий ўзгаришлар ва ҳозирги ре- 
гуляр характердаги ўзгарншлар бошқа-бошқа хусусиятларга эга 
бўлади.

Товуш бошқаликлари туб сўзнинг составида, аффиксацияда 
(сўз ясашда ҳам, кеиг маънода форма ясашда ҳам), қўшма сўз- 
ларда (шу жумладан жуфт сўзларда) учрайди. Бу ўзгарнш, кў- 
пинча, морфемаларнинг учрашган ўринларида юз беради. Жуфт 
сўзларда фонетик бошқалик ўз айримликларига эга: ясан-тусан 
(ясан-тузан; ясанмоқ-тузанмоқ), эски-туски (эскирган ва тўзиган 
маънолари билан боғлиқ), босар-тусар (босар-турар), қувлик- 
шумлик (қувлик-шумлик: тескари таъсир). Бу ўзгаришларкинг 
баъзилари фонетик доирадагина бўлса, кўплаб морфология билан 
боғланади.

Морфология билаи боғлиқ бўлган товуш ҳодисалари кейинги 
пайтларда, ҳозирги даврда, тилшуносликдаги махсус таълимот си- 
фатида морфонологияда (фономорфологияда) ўрганилади. Умумап 
олгаида, морфолошягина эмас, балки ҳамма қисмлар ҳам товуш 
ҳодисаси билан боғлиқ: товуш тилнинг материал томони бўлиб, 
нутқ маълум қонуниятлар асосида бириккан, маъноли элемеитлар- 
ии шакллантирган товушлар йиғиндиси — шуларнинг тизмаси — 
тусида бўлади. Тилнинг реализацияси эса нутқ орқали бўлади, мор- 
фология сўздаги маъноли элементларни ва сўзнинг лексик-грам- 
матик томонларини текширади, морфонология эса буларнинг (мор- 
фема ва сўзларнинг) фонологик жиҳатдан шаклланишидаги 
қонуииятларни белгилайди: уларнинг фонетик қиёфаси, морфема- 
ларнинг қўшилишида, сўз составида учрайдиган фонетнк вариант- 
ларнинг, ҳар хилликларнииг пайдо бўлишидаги қонуииятлар (бор- 
лиқ-тузлуқ: -лиқ ва -луқ, тани-танув: тани ва тану, йўқ —• йўғи (бор- 
йўғи): йўқ ва йўғ), буйур-уқ — буйруқ: буйур ва буйр); морфема- 
ларнинг чегарасида ва қўшилаётган морфемаларнинг ўз ичида, қў- 
шилиш натижасида бўладиган фонетик ҳодисала{Ў. Англашиладики, 
морфонология морфемаларни шакллантирувчи фонемаларнинг шу 
позициядаги хусусиятларини, морфемаларнииг қўшилишида учрай- 
диган фонетик ҳодисаларни, ўзгаришларни текширади, бу ўзгариш- 
ларнинг регуляр моделларинц аниқлайди. Фонетик ўзгаришлар 
система ҳолидаги ҳодисалар бўлиб, улар тилнинг орфоэпик нор- 
маларида ҳам акс эттирилади. Лекин, бириичидан, бу ўзгариш- 
ларнинг нормадан чекиниш ҳоллари ҳам учрайдн (бағир-бағри, 
лекин: яғир — яғири; буюр — буйруқ, лекин: кўрин — кўриниш;

ай и р  — ай ри м , лекин, а й и р — айириш : булар ҳам ўз сабабларига 
эга), иккинчидан, одатдаги орфоэпик нормадан маълум маҳсад би- 
лан чекинишнинг (бошқаликнинг) кўпчилик кўринишлари ҳам одат- 
даги ҳол саналади: бадиий асарларда диалектал ёки тарихий коло- 
рит бериш учун, поэтик талабни қондириш учун (масалан, кучай- 
тириш билан: бу ҳол баъзангина учраб қолади), маънони кучайти- 
риш эмоционалликни бериш, семантик фарқлаш, оттенка бериш 
учун, грамматик талабни қондириш учун (сўз формаси ҳосил қи- 
лиш), модал маъно ифодаси учун (болалар нутқининг фонетик 
структурасига тақлид қилиш йўли билан эркалашни ифодалаш ка- 
би), омонимларни фарқлаш учун (масалан, о ғи з: си ги р н и н г о ғз и  — 
си ги р н и н г о ғи з и )  ва б.

Аффиксация билан боғланган товуш ўзгаришлари, табиий, фоне- 
тика билан ҳам, морфология билан ҳам боғлиқ. Биз бунда о—"а, 
и—>-у товушнинг тушиши каби ҳолатларни кўзда тутамиз. Бу ўз- 
гариш, кўпинча, ўзакда бўлади. Соф фонетик маънода олсак, аф- 
фикс қўшилиши билан ўзак деярли ҳамма вақт ўзгаради: урғу 
аффиксга кўчиб, урғу олмайдиган аффикслар қўшилгаида, ўзак 
фонетик жиҳатдан ўзгаради — кучсизланади (т оғ-т оғлар, б о л а -б о -  
л а л а р , қиш  — қ и ш д а  ва б).

Аффиксациядаги товуш ўзгаришларининг асосий қисми бу про- 
цесда ўзакда фонетик бошқаликнинг юз бериши характеридадир. 
Бу ўзгаришнинг кўринишлари:

1. Товуш алмашиши- 1) унлиларнинг алмашиши: а — о (ишла- 
ишлов, алда—алдов, сўра—сўроқ). Фонетик шароити: а фонемаси 
билан тугаган сўзга к ёки в аффиксининг қўшилиши (бўғинлараипг 
чегараси ўзгармайди). Сабаби: аффикснинг ўша унлига тескари 
таъсири (чоғиштиринг: сўра—сўраш); о—а (йор-яра, от-ата, той— 
тайлоқ). Фонетик шароити: бир бўғинли (ёпиқ бўғиндан иборат 
бўлган) сўзга аффикснинг қўшилиши (аффикс унлидан иборат 
бўлса, бўғинларнинг чегараси ўзгаради: ундош билан бошланган 
бўлса,— ўзгармайди). Сабаби: урғусизлик (урғу кўчган); и—у (со- 
ви-совуқ, тани-танув). Фонетик шароити: и фонемаси билан тугаган 
'ўзга к ёки в аффиксининг қўшилиши (бўғинларнинг чегараси ўз- 
гармайди). Сабаби: аффикснинг ўша унлига таъсири (чоғиштирипг: 
тани-таниш). 2. Ундошларнинг алмашуви: к-—г: кўрак-кўраги), 
қ—ғ (ўртоқ — ўртоғи, чақириқ — чақириғи). Фонетик шароити: қ ё к 
ундоши билаи тугаган бирдан ортиқ бўғинли сўзларга и фенемаси- 
дан иборат бўлган ёки шу товуш билан бошланадиган сўз ўзгартув- 
чи аффикснинг қўшилиши (демак, бунинг шароити фонетик-грамма- 
тик характерда): интервокал позиция, бўғинлариинг чегараси ўз- 
гаради (морфемалар чегарасида). Сабаби: иитервокал позициянинг 
ҳар жиҳатдаи жарангли ундош учун қулайлиги (жарангланиш); 
л — д ( чирилла — чирилдоқ, шиқирла — шиқилла — шиқилдоқ). 
Фонетик шароити: охирги бўғини -ла тусида бўлган уч бўғинли сўз 
(мюмеманинг -ир, -ил аффикси орқали кенгайган формаси — феъл 
ясовчи -ла аффикси), бунга от-сифат ясовчи -қ аффиксининг қў- 
шилиши (бўғинларнинг чегараси ўзгармайди); р — с (борар — бор-

м?.с, аслда: р-з-с). Фонетик шароити: охирги 'бўғини м а  тусида 
бўлган сўзга (инкор формасидаги феълга), сифатдош ясовчи -р 
аффиксининг қўшилиши (бўғинларнинг чегараси ўзгармайди).

2. Унлининг чўзилиши: о—о: (ж он—жо: ним, й о р—йо: ри м ; 
аслда — этимологик жиҳатдан — бу сўзлардаги унлининг ўзи учун: 
жо: н ).

Чоғшнтиринг: ўн +  уч  — ў: —нуч. Фонетик шароити: унлидан 
иборат бўлган ёки унли билан бошланадиган аффикснинг қўшили- 
ши билан сўзнинг охиридаги ундош товушнинг аффиксга кўчиши 
натнжасида ҳосил бўлган очиқ бўғин (демак бўғинларнинг чегара- 
си ўзгаради, м а д о р -м а д о : — ри м , сон  — со:ни  — миқдори).

3. Товушларнинг тушиши: 1) унлиларнинг тушиши (б у й у р  — 
б у и р у ц , у л у ғ  — у л ға й , ўй и н  — ў й н а , ў р и н  — ў р н и , ай и р  — айрим , 
и к к и —и кк ов, и к к а л а ) . Фонетик шароити, биринчи бўғинни ( ср) ,  
иккинчи бўғинни тор унли билан тузилган о у с  тусида бўлган икки 
бўғинли сўзга V (ёки: ус) формасидаги аффикснинг қўшилиши би- 
лан сўзнинг охиридаги ундош товушнинг аффиксга кўчиши натижа- 
сида ҳосил бўлган очиқ бўғин — иккинчи бўғин. Бўғинларнинг сони 
ҳам, чегараси ҳам ўзгаради: унлиси тушган, сус  тусидаги бўғиннинг 
биринчи ундоши ўзидан аввалги бўғинга, иккинчи ундоши ўзидан 
кейинги бўғинга қўшилади (б а -ғи р :  б а ғ -р и м ) . Сабаби: ўрта 
бўғиннинг очиқ бўлиши ва урғусизлцк (урғунинг кўчиши); и кки  — 
и к к о в  типида: и унли билаи тугаган сўзга унли билан бошланган 
аффикснинг қўшилиши. Сабаби: ҳар хил унлиларнинг кетма-кет 
келиши и — о, и — а); 2)ундошларнинг тушиши ( қ а р с - қ у р с  — 
к а ( р )  с и р -қ у (р )  си р  — қ а с и р -қ у с у р ;  қоч қ о қ -қ о ч о қ ; қ а й е р д а ? — қ а ер -  
Ь а? т у п у р у к — тупук, пастай — п а с а й ) . Фонетик шароити: ёпиқ бў- 
ғинли сўз (охирида ундаш қатор келганда ҳам) +  аффикс (паст  — 
п а са й  типида бошқача). Сабаби: сўзнинг составида бир хил 
ундошнинг чегарада учрашиши, кетма-кет келиши (й —й ), р ундо- 
шининг бирдаи ортиқ келиши, сўз составининг узайиши — кенга- 
йиши (паст-пасай, аффикс қўшилмаганда ҳам ундоши айтилмайди: 
сасс охирида икки жарангсиз).

4. Товушларнинг иккиланиши. Бир хил товушнинг такрорлани- 
ши унлиларда, одатда, узунликни келтириб чиқаради. Ундошларда 
ҳам шу ҳол, лекин буларда такрорланиш, иккита бир хил товуш, 
нисбатан аниқроқ сезилади. Масалан: иси — иссиқ, саси  — сасси қ , 
а ч и  — аччиқ. Буларда аффикс қўшилиши билан ўзакдаги ундош- 
нинг иккиланиши шарт: буларда параллел — такрорланган ва так- 
рорланмаган — вариантлар йўқ, иккинчидан, такрор бундай ўрин- 
ларда семантик ва стилистик—■ кучайтириш каби бирор функцияга 
эга эмас. Чоғиштиринг: м а з а  — м а зза , б о ш и га  — б ош ш и га , ним а  —
ниммага (кучайтириш, эмоционаллик), ў н ---- ў :  н уч  (диалектал;
унлидаги узунликнинг компенсацияси). Фонетик шароити: очиқбў- 
ғин с\г (V —и унлиси) тусидаги сўз -қ  ясовчиси (бўғинларнинг че- 
гараси ўзгаради).

5- Товуш орттириш (хато — хат ойинг, п а р в о  — п а р в о й и н г) . Фо- 
нетик шароити: очиқ бўғии (унлиси узун) +  аффикс. Сабаби, ай- 
тншга қулай қилиш.

6- Товушларнинг, -ўр.ин алмаштирилиши (ё ғ -м у р  — ё м ғи р ) . Чо- 
ғ.и11д)тирирг: -; ,бу-;| ҳодисанинг,. аффиксация билан боғланган бўлиши 
шарт эмас: х у п р д қ  — у у р а о қ , т ўғра — т ўрға, супра — с у р п а  в а  б. 
Бундай;:ўзғаришда, (товуш тушишида ҳам), кўпинча, бирор тозуш- 
кнпт иштнроки бўлади.

' ' Сўзларнинг лёқсик-грамматик категориялари

-.Тилдаги еўзларнинг от, сифат, феъл каби тўдаларга бўлиниши 
уларнинг-ҳам сўзлик ҳрлати (товуш ва маънонинг ажралмас бир- 
лигидан ибррат бўлиши), ҳаМ; грамматик хусусиятлари (морфоло- 
рик хусусиятлари ва синтантик функцияси) асосида майдонга 
келади, ҳар бир сўзда лексик-грамматик томонларнинг бирлиги 
бор. Шунинг учун бундай тўдалар лексик-грамматик категориялар 
дейилади.
... Сўзларнинг лексик-грамматик категориялари (сўз туркумлари) 
классификацняси шундай принципларга таянади; морфологик
принциц, лексик-ссмантик принцип ва синтактик принцип.

Морфологик томанга таяниш сўзларни формал-грамматик бел- 
Гиларига>1:мррфолрг.И:К хусусиятларига қараб тўдаларга ажратиш- 
дир, Б.у мррфологик:.бел,гилар:.сўз ўзгартувчи аффикслар олиш ёки 
олмаслик, ўзгариш-ўзгармаслиги (сон, эгалик, келишик, шахс-сон 
аффикслариии олиб ўзгаркш ёки ўзгармаслик), турланиш ва тус- 
ланиши ва б, Маеалан, от тўдасига кирадиган сўзлар, сон, эгалик 
аф:фиксла.ри-:'бйлан ўзгариш, келишик аффиксларини олиб ўзга- 
риш — турланиш хусусиятларига эга- Феъллар шахс-сон аффикс- 
ларини олиб ўзгариш-тусланпш хусусиятнга эга (соф феъл туслов- 
чиларнинг.қисқа фррмаларинигина олади: борди м . Чоғиштирииг 
б о р га н м а н /ст уд ен т м а н ). Юкламалар формал-грамматик жиҳатдан 
ўзгзрмайдн. ■' > -.■■,■ ■■■■-■• ■ -'

, •Сўзлар формал кўрсаткичларга эга бўлиш ё бўлмаслик жиҳа- 
тидан икки группага бўлинади: 1. Узгартувчи сўзлар — сўз ўзгар- 
тиш, формасига эга бўлган сўзлар (турланувчи сўзлар: масэлан, 
отлар, рлмршл.ар; тусланувчи .сўзлар: феъллар). 2. Узгармовчи 
сўзлар — сўз ўзга.ртиш формасига эга бўлмаган сўзлар (масалан, 
боғловчилар, кўма.кчилар).

Бу классификация сўз ўзгартувчи аффиксларни олиш-олмас- 
ликни — соф грамматик (морфологик) ҳолатни кўзда тутади. Ле- 
кин аффиксларц-инг бошқа турлари ҳам сўзларнинг туркумларга 
кўр,а бўлган дифференциаииясини кўрсатишга хизмат қилиши — ка- 
тегориал фарқловчи белги сифатида бўла олиши мумкин: 1. Форма 
ясовчи аффиқслар (форма сўзи— тор маънода): -ча, -л о қ  каби 
кқчрайтиш-эркалаш аффйкслари шу сўзнинг отлигини кўрсатади; 
белгининг қамлигини' б.илдирадцган -р о қ , -иш , -ча  каби аффикслар 
шу сўзнинг сифатлигини кўрсатади; -инчи  аффикси сонга хос ва б. 
2. Сўз ясовчи аффикслар: айрим сўз категорияларининг ўз махсус 
ясовчидари бор. Бу ас]к})икслар; одатда, бир туркумдаги сўзии бош-

қа туркумга ўтказиш вазифасини ҳам бажаради. Масалан, феъл 
ясовчи -л а  аффикси, сифат ясовчи -ли  аффикси ва б.

Сўзларни лексик-семантик томонига қараб тўдаларга ажратиш- 
уларнинг мундарижасини асос тутишдир: от предмет маъносини 
ифодалайди, феъл ҳаракат ва ҳолатни билдиради, сифат предмет- 
нинг белгисини билдиради.

Сўзлариинг синтактик томони унинг сўз қўшилмасида, сўз би- 
рикмасида ва гапда, бажарадиган вазифасидир. Ҳар бир сўз ўз 
семантик ва грамматик (морфологик, синтактик) хусусиятларига 
кўра сўз қўшилмасига эга, аниқловчи, ҳол каби маълум бир бў- 
лак, гап бўлаги, вазифасида келишга мос бўлади — шунга «атал- 
ган» бўлади. Ҳар бир бўлак учун типик сўзлар —■ семантик ва 
грамматик хусусиятлар билан шу бўлак функциясида қўлланишга 
жуда мос келадиган сўзлар бор: кесим вазифасида келадиган ти- 
пик сўз — феъл, аниқловчи учун — сифат ва б. Сўз нутқда ўзига 
типик бўлмаган вазифада қўлланиши ҳам мумкин. Бу ҳодиса ўша 
сўзнинг бошқа туркум функциясида ишлатилишидир. Масалан, сўз 
бир туркумдан бошқа туркумга аффикс орқали ўтиши — айланиши 
мумкин. Бунда сўз ясовчи аффикс категориал фарқлаш вазифаси- 
ни ҳам бажаради (б о л а л и : отдан сифат ясаш). Лекин нутқда би- 
рининг ўрнига иккинчисининг қўлланиши ташқи кўринишда ўзга- 
ришга учрамай контекстнинг, синтактик ҳолатнинг кучи бнлан 
бўладиган одатдаги норматив ҳолатдир- Кўчиришнинг бу кўриниши 
конверсия саналади. Масалан, б и р  я х ш и га  б и р  ём он ҳ а р  е р д а  б о р , 
ё р -ё р  (қўшиқ). Я хш и  ва ём он  сўзлари (уларнинг типик синтактик. 
вазифаси аниқловчи ва кесим функциясида келишдир: Тиниқ сув . 
П ахт алар о п п о қ ) от учун типик бўлган вазифада — эга ва тўлди- 
рувчи бўлиб келган (Субстантивация — отлашиш ҳодисаси). «Ҳар 
бир сўз туркумининг ўзи учун типик бўлган синтактик функцияси 
бор» деганимизда, олмошларни истисно қиламиз, олмош, ўз хусу- 
сиятларига кўра, от, сифат, равиш ва сон каби туркумларнинг син- 
тактик белгиларини олган: у синтактик функция жиҳатидан ҳам- 
бир хилликка эга эмас.

Сўзларни туркумларга ажратишда юқоридаги белгиларнинг 
ҳаммасига асосланамиз. Демак, сўзлар маълум белгилар комплек- 
си (комплекс белгилар) асосида лексик-грамматик группаларга 
ажратилади. Бундай ажратишда бир томоннинг ўзигагина тая- 
ни,ш — шу билан чегараланиш — сўзларнинг ҳар томонлама табиа- 
тига мос келмайди. Масалан, фақат белги англатиш хусусиятига 
(семантик томонга) асослансак, сифат билан равиш бир хил бўлиб- 
қолади (сифат предметнинг белгисини билдирадц, равиш белги- 
нинг белгисини билдирадаи), ҳолбуки равишларнинг қотган фор- 
мадаги сўзлардан ҳосил бўлиши (буни нутқда қўлланиши орқали, 
функциясига қараб билиб оламиз), айрим ҳолларда, факультатив 
равишда, қисман турланиш, парадигмадан турли даражада ажра- 
лиш, равишдошдан ҳосил бўлиш, сўз такрори орқали ҳосил бўлиш 
каби лексик-грамматик белгилари, ҳол функциясида келиши, син- 
тактик белгиси, сифатларникидан бошқадир.

Фақат маънога таянсак, с у в о қ  ( иморат битиш га яқи н : фақат су-  
в о ғи  қ о л д и ) , ў р о қ  (ўрим) каби сўзларни феълга киритган бўлар 
эдик, чунки булар иш-ҳаракат маъиоси билан боғлиқ, лекин булар 
феъл эмас, отдир (иш-ҳаракат оти), чунки феъл бўлиш учун ҳара- 
кат билдириш билан боғланган формал белгилар ҳам шарт- Фор- 
мал жиҳатдан ўзгариш-ўзгармаслик белгисигагина, морфологик то- 
монигагина, асослансак, от билан олмош (от тусидаги), сифат билан 
олмош (б у , ш у  каби олмошлар), сифат билан кўмакчи бир хил 
бўлиб қолади (турланиш, формал кўрсаткичлар олмаслик каби 
белгиларга кўра, ҳолбуки улар бошқа томонлардан ўзаро кескин 
фарқланади. Бир томонга хос белгининг ўзи билангина чегарала- 
ниб қолишнинг мумкин эмаслигини кўрсатишда сиитактйк ҳолатга 
муносабат жуда характерлидир. Масалан, ой  сўзи («луна» маъно- 
сида) — от (о й  осм он  д е н ги зи д а  с у зи б  б о р м о қ д а ):  эга, тўлдирувчи 
ёки қаратқич бўлиб келиш — унинг типик синтактик функцияси, 
лекии бу сўз: 1) ой  ю з  (о й  ю зл и  ж онон) қўшилмасида аниқловчи 
бўлиб келган, демак, сифат бажарадиган типнк синтактик функ- 
цияда келган 2) ой б о р и б , ом он  к ел си н  фронт кетган ё л ғи зи м  (Қў- 
шиқ) мисолида равишда бажарадиган вазифада келган. Фақат син- 
тактик ҳолатга қарасак, буларнинг бкринчисини — от, иккинчиси- 
ни—сифат, учинчисини—равиш деб санашга тўгри келар эди. Ҳолбу- 
ки бу сўз от бўлиб, унинг хусусиятлари сифат ва равишларникидан 
бутунлай бошқачадир. Демак, синтактик белги сўзларнн туркум- 
ларга ажратишда етакчи, ҳал қилувчи белги бўлолмайди.

Сўзларни туркумларга ажратишда юқоридаги белгиларнинг 
ҳаммасини биргаликда олиш ва уларнинг ўзаро муносабатини ҳам 
кўзда тутиш бирор туркум доирасидаги сўзлариинг лексик ва 
грамматик маъно, синтактик функция жиҳатидан бир хил бўли- 
шини кўзда тутади. Сўзларнинг формал жиҳатдан ўзгариш-ўзгар- 
маслигига асосланган бўлиниш соф грамматик классификация бўл- 
са, юқоридаги, белгилар комплекси асосида туркумланиш лексик- 
трамматик классификациядир: бунда сўзларнинг семантиктомондан 
ҳам, грамматик томондан ҳам ҳар хил бўлиши кўзда тутилади.

Сўзларнинг туркумланишида кўрсатилган белгиларга таяниш- 
да семантик томоннинг айрим аҳамияти бор: ҳар бир туркумдаги 
сўзлар, дастлаб, маъноси билан бир группага уюшиб, грамматик 
маънолари шу билан алоқадор бўлади (Чоғиштиринг: о ғи з  сўзи- 
нинг отлиги якка олинган ҳолатда ҳам билиниб туради. Туркум- 
ланишнинг асосий грамматик белгиси сўзнинг морфологик хусу- 
сиятларидир: туркумларни белгилашда сўз формасининг роли, аф- 
фиксларнинг маълум туркумга хослик — шу туркум учун типиклик 
ва туркумни ажратиб бериш — ҳоллари, сўзнинг формал туси би- 
лан сиптактик функциясининг боғлиқлиги ва б. Мисолларни чо- 
ғиштиринг: б еш о в  (сон: -о в  аффикси сонга хос: сопликнинг бир 
белгиси); тўйда, тўйдан, тўйга (тўй—от)—тўйдим, т ўйдинг, тўйди 
(тўй — феъл).

Сўз лексик ва грамматик томонларнинг бирлиги бўлиб (шунга 
кўра у лексиканинг ҳам, морфологиянинг ҳам объекти), грамматик

122

www.ziyouz.com kutubxonasi



жиҳатдан қараганда, сўз — турли формаларнинг (сўз формалари- 
нинг) за улар ифодалайдиган грамматик маъноларнинг йиғиндиси- 
дир. Сўзларнинг туркумларга ажралишида бу ҳодисалар асосий 
таянчдир, бунда сўзларнинг маъно, формал-грамматик хусусият ва 
■синтактик функция жиҳатидан бир хиллиги кўзда тутилади.

Тилдаги сўзларнинг асосий ҳисми йирик тўдага бўлинади: мус- 
такил сўзлар ва ёрдамчи сўзлар. Булардан ташқари, модал сўз- 
лар, ундовлар ва тақлид сўзлар ҳам аирим-айрим группаларни 
ташкил қилади.

Мустақил сўзлар: борлиқдаги турли ҳодисаларни билдиради 
(предмет, белги, ҳаракат ва б.), демак, ҳар бир мустақил сўзнинг 
ўз айрим маъноси бор; гапнинг бирор бўлаги вазифасида қўллана- 
ди. айрцм ҳолларда бир мустақил сўзнинг ўзи бир гапни ҳосил 
қилади; ясалиш, турланиш, тусланиш каби хусусиятларга эга. Мус- 
тақил сўзлар, от, сифат, сон, олмош, феъл, равиш. Олмошлар ўз 
айрим хусусиятлари билап бошқа мустақил сўзлардан ажралиб 

туради: олмошдан бошқа мустақил сўзлар борлиқдаги тур.ш ҳодиса- 
ларни (предмет, белги, миқдор кабиларни) тўғридан-тўғри аташ — 
билдириш билан характерланса, олмош уларни бевосита билдир- 
майди — атамайди, балки шуларга ҳавола қилади ёки шуларни 
кўрасатади, демак, восита билан билдиради.

Ёрдамчи сўзлар ўзича, якка ҳолда, маъно бермайди, ўзича гап- 
нинг бўлаги бўлмайди: уларнинг маъноси қўшилишда англашила- 
ди (демак, улар маълум синтактик конструкциядагин1а қўлланади: 
сўзларнинг грамматик маъноларини билдиради, мустақил с5'злар, 
шунингдек, қўшма гап составидаги қисмларнинг, содда гапларнинг 
муносабатини кўрсатади ёки мустақил сўз ва гапларнинг мазму- 
нига бир оз бошқача тус бериш, қўшимча маъно орттириш учун 
хизмат қилади.

Модал сўзлар (балки, албатта, шубҳасиз ва б.) алоҳида груп- 
пани ташкил қилади. Улар ўз лексик маъносини йўқотган бўлиб, 
модалликни ифодалайди: сўзловчининг айтилаётган, баён қилинаёт- 
ган фикрга муносабатини, айтилаётган фикрнинг воқеликка муно- 
■сабатини билдиради.

Ундовлар турли эмоцияларни, ҳис-туйғу кабиларни билдира- 
днган. экспрессивлик билан характерланадиган сўзлардир (эҳ, оҳ 
ва б.).

Тақлид сўзлар турли типдаги тақлидларни билдирадиган сўз- 
лардир (шап-шап, шивир-шивир, ғивир—ғивир милт-милт ва б.).

Сўзларнинг лексик-грамматик категорияларини умумлаштириб, 
схематик тарзда шундай кўрсатиш мумкин:

I Мустақил сўзлар (1. От. 2. Сифат. 3. Сон. 4. Олмош. 5. Феъл,
6. Равиш).

II Ёрдамчи сўзлар (7. Кўмакчи. 8. Богловчи. 9. Юклама).
III Модал сўзлар (10. Модал сўзлар).

IV Ундовлар (11. Ундовлар).
V Тақлид сўзлар (12. Тақлид сўзлар).

от
От — муетақил туркумлардан бири. У бошқа туркумлардаш 

бир неча белги-хусусиятлари билан ажралиб туради. От сўзнинг 
лексик маъно ташувчи қисми (сўздаги бундай қисм л е к с е м а  деб 
юритилади) предметлик маъносини англатади. Бундай маьноли 
лексема предметни ҳам, предмет деб тасаввур қилинувчи мавҳум 
тушунчани, воқеа-ҳодисани, белгини ҳам англатади.

От лексема нутқда икки грамматик категориянинг — сон кате- 
горияси ва келишик категорияси — формасини олади. Бу.грамма- 
тик категориялар от лексемага бирламчи форма сифатида мансуб,. 
улар от лексеманинг нутқда намоён бўлиш формаси ҳиеобланади. 
Отларда учинчи бир грамматик категория — эгалик категорияси 
ҳам мавжуд, аммо у ҳар бир от лексеманинг грамматик шаклла- 
нишида қатнашувчи доимий форма эмас: вакили қатнашсагина, бу 
грамматик категория ҳақида гапириладн.

От лексема ўзи олган келишик формасига мувофиқ эга, қара- 
тувчи, тўлдирувчи, номинатив гап, изоҳловчи, ундалма, шунинг- 
дек, ҳолнинг келишик билан шаклланувчи турлари вазифасида 
келади. Булар— от учун бирламчи вазифалар.

От сифатлашса, атрибутив формага кирса, сифатловчи бўлиб' 
келади. Бу — от учун иккиламчи форма, демак, иккиламчи вазифа.

От кесим вазифасида ҳам келади. Бунинг учуи маълум кедишик 
формасидан кейин тусловчи қўшилади. Кўринадики, кесимни ке- 
лишик эмас, тусловчи шакллаитиради, бунда келишик синтактик 
жиҳатдан нейтраллашади.

От лексеманинг яна бир синтактик табиати шундаки, у сифат- 
ловчи олади.

От лексемани бошқа туркумлардан фарқловчи белгиларидаи 
бири деб унга хос сўз ясовчилар ҳам таъкидланади, аммо бу жузъ- 
ий белги бўлиб, ясама отларгагина тааллуқли.

Юқорида айтилган фикрларни ҳисобга олиб отни шундай таъ- 
рифлаш мумкин: предметлик маъносини англатиб, нутқда сон, ке- 
лишик (ўрни билан эгалик) категорияларининг формасини олиб^ 
эга, тўлдирувчи, қаратувчи, изоҳловчи каби вазифаларда келади- 
ган лексемага от дейилади. Шундай табиатли лексемалар от тур- 
куми номи билан бирлаштирилади.

С О Н  К А Т Е Г О Р И Я С И

Бирор негизга келишик категорияси формасидан олдин (эгалик 
'категорияси формасидан ҳам олдин) қўшилиб, грамматик миҳдор 
маъносини ифодаловчи формалар системасига сон категорияси де- 
йилади: оли.м — олимлар, фасл — фасллар каби.

Мантиқий миқдор билан грамматик миқдор ўзаро фарқ қила- 
ди. Мантиқан атоҳли от якка предметни атаб туради: Собир, Тўй- 
тепа каби. Айни шу исм билан бир неча предмет аталиши мумкин, 
аммо шунда ҳам исм ҳар гал якка, индивидуал предметни атайди.

Турдош от эса, турнинг номи сифатида, ўз-ўзидан, мантиҳан 
■биттадан ортик (кўп) предметни номлайди. Шу билан бир ваҳтда 
турдош от якка предметни англатиб ҳам келади. Масалан, Кўчат 
экдим деганда нутҳ ситуациясига ҳараб битта кўчатни ҳам, кўп 
кўчатни ҳам тушўниш мумкин. Кўринадики, атоҳли отнияг якка 
предметни аташи лексеманинг семантик хусусиятига боғлиҳ; тур- 
дош отнинг якка ёки кўп предметни англатиши эса, лексеманинг 
•семаитик хусусиятидан ташҳари, нутҳ ситуациясига, контекстга 
боғлиҳ.

Отларни якка предметни англатишига ҳараб грамматик бир- 
ликда, кўп предметни англатишига ҳараб грамматик кўпликда деб 
юритиш мумкин эмас. Юҳоридаги мисоллар (Собир, кўчат) манти- 
ҳан якка ёки кўп предметни англатишидан катъи назар, сон кате- 
гориясининг айни бир формасида.

Шундай отлар ҳам борки, ўз семантик хусусиятига кўра доим 
биттадан ортиҳ предметни англатади: армия, қўшин, полк каби. 
Аммо сон категорияси нуқтаи назаридан кўчат қайси формада бўл- 
са, армия ҳам шу формада.

Хуллас, отнинг семантик жиҳатдан якка ёки кўп предметни анг- 
латиши бошка ҳодиса-ю, сон категориясининг қайси формасида 
бўлиши бошка ҳодиса.

Сон категориясининг икки формаси бор: -лар формаси ва шун- 
га зидлаб белгиланадиган ноль кўрсаткичли форма; буни ноль 
кўрсаткичли бошҳа формалардан фарқ ҳилиш мақсадида 0  I деб 
белгилаймиз.

Одатда -лар аффикси кўплик формаси деб, аталади; шунга 
кўра шакл ва маънода унга зид қўйиладиган аффикссиз ҳолат 
бирлик формаси деб юритилади. Масалан, дарахт — бирликдаги 
от, дарахтлар — кўпликдаги от дейилади. Бундай номлаш грамма- 
тик (формал) ёндашишни акс эттиради, албатта. Мантиҳан эса да- 
рахтлар эмас дарахт кўп. Чунки дарахт, якка предметни англати- 
шидан ташҳари, шундай номланувчи предметларнинг барчасини 
(турни ялпиеига) ҳам билдиради, бунда миҳдор чегараланмаган 
бўлади. Дарахтлар сўзида эса -лар аффикси миқдорни чегаралай- 
ди. Дарахтлар деганда шу турдаги предметларнинг барчасини ту- 
шуниб бўлмайди, фаҳат кўз олдига келтириш мумкин бўлган кан- 
дайдио тўдалари, хиллари ҳамраб олинади.

Шу жиҳатдан ёндашсак, турдош отда предметнинг кўплигшш 
лексеманинг ўзи билдиради, -лар эса «чегараланганлик» маъноси- 
ни ва унга зид ҳўйиладиган 0  I формаси «чегараланмаганлик» 
маъносини ифодалайди.

Ҳақиқатда, ўзбек тилида яккани ифодаловчи махсус форма 
(форма единичности) йўқ, турдош от лексема маълум контекстдаги- 
на якка предметни билдира олади, ўзича эса сон жиҳатдан ноаниқ 
бўлади. Асли бола каби формага биринчи галда «умуман» маъноск 
хос, «битта» маъноси эса -лар аффиксининг «бир неча» маъносига: 
зидланишда юзага келади. Демак, бола каби сўз асли грамматик сон 
жиҳатидан нейтрал. Ана шундай нейтраллик сабабли бу форма- 
даги от олдидан биттани ва биттадан ортиқни ифодалайдиган си- 
фатловчи келтиравериш мумкин: битта бола — бир неча бола, ан- 
ча бола каби. Кўринадики, маъно тараққиёти қуйидагича борган: 
умуман бола — битта бола ёки бир неча бола. Кейинги болалар 
кўплик формаси асосида бола бирлик формаси юзага келган. 
Айтилгаиларни схемада қуйидагича кўрсатиш мумкин:

С ў з н и н г
н е г н зи

С о и  ф о р м а с и н и и г  
к ў р с а т к и ч и Ф о р м а н и н г  м о ҳ и н т и Ф о р м а н и н г  м а ъ н о с и

б о л а - 0  I ->  б и р л и к „ х у с у с а н " --------------> - „ б и т т а “

■ +
б о л а - — б е т а р а ф  |

„ у м у м а н “ !
1 ■

„ б и т т а д а нб о л а л а р  ч- ->  к ў п л и к

о р т и қ *

Узбек тилига нисбатан «фақат бирликда ишлатилувчи отлар», 
«фақат кўпликда ишлатилувчи отлар» ҳақида эмас, балки -лар аф- 
фиксини олувчи отлар ва -лар олмайдиган отлар ҳақида, булар- 
нинг ўз ички маъно гуруҳланиши ҳақида гапириш мақул. -лар ол- 
маслик турлича сабабларга кўра воқе бўлади (булар ҳақида ўз 
ўрнида фикр юритилади.)

Сон категориясининг отлардаги ягона аффикси-лар. Бу мор- 
феманинг иш доираси анча кенгайиб, у ҳозирги ўзбек тилида кўп- 
ликни, кўпликка боғлиқ маъноларни, шунингдек, қўплик ва сон 
категориясидан ташқари чиқадиган маъноларни ҳам ифодалайди.

Асли -лар аффикси асосида пайдо бўлган, аммо сон катего- 
рияси доирасида эмас, балки эгалик категорияси доирасида 
шаклланган махсус ҳурмат формаси мавжуд, бу формани айтиб 
ўтилган икки грамматик категориядан ажратиб олиб, алоҳида, 
мустақил форма сифатида талқин қилиш лозим («ҳурмат формаси» 
баҳсига қаранг).

Бундан ташқари, -лар аффиксининг бошқа барча функцияла- 
рини сон категорияси доирасида изоҳлаш ҳам ўринли эмас. Сон 
категориясида бериладиган талқинлар орасидан -лар аффиксининг 
эгалик ва тусловчи таркибида қатнашувини чиқариб ташлаш ло- 
зим: булар сон категориясииинг формаси эмас, бадки -лар кўрсат-

кич11|м1111' бошқа гралшатик категорияларнинг формалари таркибида 
катпашупидир. Шунга кўра -лар аффиксининг эгалик ва туслов- 
чилар гаркибидаги ўрни, маъно ва функциясини ўша категориялар- 
пинг ў.чида баён қилиш керак.

Юкоридагича чеклашлардан кейин -лар аффиксининг битта 
фуикцнонал ҳолати ҳолади, аммо у ифодалайдиган маънолар бир 
хиллпкка келмайди. Сўзнинг морфематик структурасида сон кате- 
гориясининг формаси сифатида ҳатнашадигаи -лар аффиксининг 
мнъипларини учта группага бўлиш мумкин: соф кўплик маъноси, 
оттгикали кўплик маънолари, кўплик ифодаланмайдиган маъно- 
ла|)п.

I>Vидай турлича мундарижа фақат -лар аффиксининг ўзи ту- 
файлн эмас, балки у қўшиладиган иегизнинг семантик хусусиятига 
боглпҳ ҳолда юзага келади. Демак, бу ўринда аффикснинг маъно- 
си бплан у қўшиладиган негизнинг маъноси орасида ўзаро таъсир 
этшп воқе бўлади, негизнинг семантик табиати аффикснинг маъ- 
посппи ўзича саҳлашга ёки бойитишга, ҳатто инкор этишгача олиб 
келади. Кўринадики, -лар аффиксининг маънолари негизларнинг 
ссмаптик турларига боғлаб изоҳлаиса, конкрет ва асосли фикр 
юрптилади.

Отларни семантик жиҳатдаи таснифлаш нуҳталари жуда кўп, 
булар асосан лексикологияда амалга оширилади. Бу ерда эса от- 
ларпинг грамматик хусусиятлари билан яҳиндан боғлиқ тасниф 
нуқталарини келтириш кифоя. Қуйидагича семантик тасниф, маса- 
лаи, отлардаги сон категориясини ўрганишда ёрдам беради:

I. От лексемалар бир турдаги предметларнииг ҳаммаснни ном- 
лаши ёки бир турдаги предметлардан биттасини аташи, ажратиб 
кўрсатиши жиҳатидан қуйидагича группаланади:

1, Турдош от — бир турдаги предметларнннг номи: қалам, те- 
рак каби. Турдош от турни турдан ажратади.

2. Атоқли от — якка предметиинг атамаси. Атоқли отда умум- 
лаштириш йўқ, у лексик жиҳатдан одатда шартли бўлиб, якка бир 
предметни ўзи каби бошқа якка предметдан фарқлаб беришга хиз- 
мат қилувчи тамға вазифасини бажаради. Атоқли отнинг кўриниш- 
лари:

1) киши исми, фамилиялар: Тўлқин Зарифов, Аброр Ҳидоятов, 
Александр Сергеевич Пушкин каби;

2) тахаллуслар: Уйғун, Яшин, Камтар каби;
3) ҳайвонларга, масалап, итларга қўйиладиган исмлар: Крп- 

лон, Олапар, Тўрткўз каби;
4) географик номлар: Мирзачўл, Янгиер, Каспий, Чирчиқ, 

Хадра каби;
5) ташкилот ва идораларнинг номлари: «Чкалов» заводи, 

«Ленин йўли» колхози, ЎзССР Радиоэшиттириш ва телевидение 
давлат комитети каби;

6) газета, журнал, китоб номлари: «Совет Ўзбекистони», 
«Гулхан», «Олтин водийдан шабадалар» каби;

7) муҳим тарихий ҳодисалар, саналарнинг номлари: Улуғ 
Ватан уруши, Биринчи Май байрами каби ва бошқалар.

Кўпчилик атоқли отлар турдош от, бошқа бирон туркум сўзи 
асосида вужудга келади: Олмос (турдош отдан), Уткир (сифат- 
дан), Турсун (феълдан) каби. Оз бўлса-да, атоҳли отнинг тур- 
дош отга айланиши ҳам учрайди: рецтген (аппаратнинг номи), 
бостон (жундан тўқилган юпқа матонинг номи), хосиятхон (атлас 
турининг номи) каби. Бунда якка предметнинг (кўпинча шахс- 
нинг, қисман географик пунктнинг) хусусий номи маълум тур 
предметнинг номи қилиб олинади, натижада атоқли отга 
хос шартлилик йўқолади, бундай сўз турдош отга айлангач лексик 
мундарижа кашф этади. Аксинча, турдош от ёки бошқа бирор 
туркум сўзи атоқли отга айланса, одатда лексик мундарижасидан 
маҳрум бўлади, шартлилик кашф этади (ном тамғага айланади),

II. Отларни ким ёки нима сўроғига жавоб бўлиши асосида 
киши отларига ва нарса отларига ажратиш мумкин: студент, 
ўц.итувчи, телефонист; экзамен, транспорт, иқтисод каби. Отлар- 
даги бундай семантик зидланиш, сон категориясидан ташқари, 
бошқа грамматик ҳодисаларга ҳам таъсир кўрсатади. Масалан, 
киши отлари туслана олади (уқитувчиман, ўқитувчисан каби), 
нарса отлари одатда III шахс тусловчиси билангина ишлатилади 
(масалан, экзаменман каби туслаш мутлақо мумкин эмас).

Кўринадики, киши отлари ва нарса отлари деб группалаш 
жуда муҳим тасниф нуқтаси бўлиб, ўзбек тилининг (кенг олсак, 
туркиё тилларнинг) ўзига хос хусусиятларидан бирини акс этти- 
ради.

III. Турдош отлар яна бир неча нуқтаи назардан тасниф
қилинади:

1. Дона отлари ва жам отлари. Структура жиҳатидан булар 
ножуфт в.а жуфт бўлади: хотин, қиз; хотин-қиз каби. Структурал 
фарқ тагида семантик фарқ ётади. Ножуфт отнинг маъно контур- 
лари аниқ бўлади, жуфт отда эса маънода умумлашиш, кенгайиш 
юз беради.

2. Қонкрет (жисмий) отлар ва абстракт (фикрий) отлар: 
дафтар, зал, микрофон; уйқу, зюақл, сахийлик, озодлик каби.

3. Предметни якка-якка англата олишига кўра:
]) якка. отлар: қалдирғоч, лектор каби;
2) ноякка отлар: а) якка-қўш отлар; булар якка предметнн 

ҳам, қўш предметни ҳам англата олади: кўз, этик каби; б) якка- 
кўп отлар; булар якка предметни ҳам, кўп предметни ҳам англата 
олади: соч, киприк каби; в) тўда отлари; булар доим бир группа 
предметни англатади: ўрмон, оломон, халқ каби.

4. Саналувчи предметларнинг оти ва саналмайдиган предмет- 
ларнинг оти. Иккинчи группани асосан модда отлари ташкил 
қилади: қум, муз, тутун каби.

Қуйида сонлаш категориясини ана шу семантик таонифга боғ- 
лаб баён қиламиз.

А тоқли о т л а р д а  сон

Дтоқли отлар орасида -лар олувчилар ҳам, -лар олмайдиган- 
Iа|> ҳам мавжуд. Кўпчиликни -лар олувчилар ташкил қилади.

-лар олмайдиган атоқли отларга Қуёш, Ер, Ой каби планета 
исмлариии мисол қилиб кўрсатиш мумкин. Булар одатда тўғри 
мнънюда ишлатилади. Кўчма маънода ишлатилса, атоқли отлик- 
д.ти чиқади, турдош отга ёки бошқа бирор туркум сўзига айлаиа- 
дп. Масалан, Эй қуёш, курсат юзинг каби мурожаатда қг/ёш кўч- 
мн маънода («гўзал аёл», «парирухсор қиз») турдош от ҳукмида 
келган. Аиа шундай вазиятдаги қуёш сўзи қуёшлар каби форма- 
да ҳам кела олади.

Демак, -лар олмайдиган атоқли от фақат бир формада ишла- 
тилади, ўз семантик хусусияти асосида якка предметни англатади, 
шу сабабли формал жиҳатдан ҳам бирликда деб юритилади. 
Кўринадики, бундай атоқли отларга бирлик сон формасигина 
(сон категорияси қисмангина) хос, чунки зидланадигаи икки 
формадан фақат биттаси мавжуд.

Атоқли отнинг -лар олмаслиги синтактик сабабга кўра ҳа.м 
поке бўлади. Масалан, изоҳловчи-изоҳланмиш конструкциясннинг 
биринчи компоненти бўлиб келган атоқли от доим бирлик форма- 
сида бўлади: Ушанда мана шу Х ў ж а н а з а р  а к а  бульдозерчи 
эди, мен унга шогирд тушган эдим (Ж. А б д у л л а х о н о в ) .

Географик атоқли от географик турдош от билан биргаликда 
ишлатилса, атоқли от ҳам, турдош от ҳам -лар олмайди: Руза 
дарёси устига кўприк қурила бошлади (Ж. А б д у л л а х о н о в ) .  
Агар Руза сўзининг ўзи ишлатилса эди, уни. Рузалар шаклига 
киритиш мумкин бўлар эди.

-лар оладиган атоқли отларда формада зидланиш воқе бўла- 
ди: Фарҳод 0 1 —Фарҳодлар каби. Аммо бу ерда ҳам -лар аффик- 
сининг семантик мундарижаси ҳар хил:

1. Кўплик маъносини ифодалайди: Фарҳодлар — «бир неча 
Фарҳод». М и с о л :  Бугун Сирдарёнинг сирин очгали Фарҳод 
эмас, минглаб Ф а р ҳ о д л а р  келди. Дарёнинг йўлига гуллар 
сочгали Ш и р и н л а р  — қадлари шамшодлар келди (У й ғ  у н).

-лар бундай кўплик маъносини ҳар қандай атоқли отга қўшил- 
ганида эмас, балки машҳур қаҳрамонларнинг исмига қўшилгани- 
да ифодалайди. Шунда ҳам соф кўплик эмас («Фарҳод исмли бир 
неча киши» эмас), балки «кўплик+ўхшаш» («ўхшаш» оттенкасили 
кўплик) маъноси ифодаланади («Фарҳодга ўхшаган бир қанча 
кпши»).

2. «Негиздан англашилган предмет ва унинг қуршовидаги бир 
неча предмет» маъносини ифодалайди. Атоқли отнинг маъио 
турига қараб бу «қуршов» маъноси турлича тус олади:

1) Киши атоқли отига қўшилса, шу еом билан бирор коллек- 
тив билдирилади. Бу коллектив:

а) оила аъзоларидан иборат бўлади: Ҳ у л к а р л а р  А в а з -  
л а р д а н  бир ҳовли нарида туришар эди (77. Қ о д и р ов);

б) иш, шахсий алоқа бўйича яқин, боғлиқ кишилардан иборат 
бўлади: Ҳ а т т а е в л а р н и н г  бу хатоси ҳар икки қишлоқникг 
ҳам иқтисодига зарар келтиргани аниқ (77. Қ о  д и р о в). Вой, 
К . о м и л ж о н л а р  келишаётибди, мен кетаман (У й ғ у н).

Кўринадики, -лар аффикси Ҳулкар, Аваз, Каттаев, Комил- 
ж ои — ҳар бирининг «биттадан ортиқ» зканини эмас, балки «бит- 
та» Ҳулкарни ва унга «алоқадор яна бир неча киши»ни билдиради.

2) Географик атоқли отга қўшилса, шу ном билан аталувчи 
пунктни ўз ичига олган каттароқ территория билдирилади: Гул- 
ламоқда М и р з а ч ў л л а р ,  Ям-яшилдир Я н г и й ў л л а р  (П. М ў- 
мин) .  Кўринадики, -лар аффикси Мирзачўл, Янгийўл — ҳар бири- 
нинг «биттадан ортиқ» эканини эмас, балки Мирзачўлни ва унинг 
атрофидаги ерларни билдиради. Демак, «қуршов» маъноси ўзига. 
хос оттенка билан ифодаланади, бундай оттенка, аввалги пунктда 
бўлганидек, негизнинг лексик маъно тури асосида юзага келади.

3. Юқоридаги икки пунктда киши атоқли оти ва географик 
атоқли отнинг ноуюшиқ ҳолатда ишлатилиши тасвирланди. Бу тур 
атоқли отлар уюшиб келеа, -лар аффикси икки хил ишлатилади:

1) уюшувчиларнинг ҳар бирига қўшилади, бунда юқоридаги 
икки пунктда таъкидланган маънолар ифодаланади;

2) уюшувчиларга яхлитловчи форма сифатида қўшилади, бун- 
да -лар аффикси уюшувчиларни жамлаб кўрсатиш учун хизмат 
қилади: А в а з ,  Ҳ у л к а р  ва Х о л б е к л а р н и н г  ораларида 
яна кўп воқеалар бўлиб ўтди (П. Қ о д и р о в ) .  Бунда: Ҳулкар 
ва Холбекларнинг — «Ҳулкар билан Холбекнинг биргаликда». 
Ҳ а м з а, А л и жо  н, Т у р д и в о й ,  О л л о қ у л л а р  Санобарни 
олиб чиқиб кетадилар ( Я ш и н ) .  Бу ерда: «Ҳамза, Алижон, Тур- 
дивой, Оллоқул биргаликда». Қўринадики, бундай ишлатишда 
-лар аффикси юқоридаги пунктларда тасвирланганидан фарқ қи- 
лувчи маънони — жамлаб кўрсатиш маъносини ифодалайди.

Баъзан, жамлаш билан бир вақтда, кўплик ҳам ифодаланади: 
М а жн у н ,  Ф а р ҳ о д л а р г а  аркон бўлган Шарқ (Я ш я н ). Бу 
ерда: Мажнун, Фарҳодларга — «бир қанча Мажнун ва бир қанча 
Фарҳодга биргаликда».

Атоқли отнинг турдош от билан уюшиб келиши ҳам учрайди: 
Ҳ а м з а  в а  б ат р а к л а р  кирадилар (Яшин). Бундай ҳол- 
ларда -лар аффикси ўзи қўшилган негизнинг кўплигини ифода- 
лайди, айни вақтда жамлаш маъноси ҳам билдирилади: «Ҳамза 
ва батраклар биргаликда» каби.

Хуллас, -лар олувчи атоқли отларда соф кўплик маъноси ифо- 
даланмайди; -лар аффиксининг фақат бир ишлатилиш ҳолати — 
«бир қанча ўхшаш шахс» маъноси билан қатнашувини кўплик фор- 
маси Деб аташ мумкин (шунда ҳам оттенкали кўплик ифодаланади). 
Қолган ҳолатларда -лар аффикси кўплик маъносини эмас, кўплик- 
дан ташқарига чиқувчи маъноларни ифодалайди. Юқорида тас- 
вирланган ҳодисалар схемада шундай тус олади:

130

www.ziyouz.com kutubxonasi



Жам отларида сон

Турдош отларда сон уларнинг маъно турларига кўра турлича. 
Бу ҳодисани аввало жам отларида кўриб чиқайлик. Жам отлари 
деб бу ерда жуфт турдош отлар тушунилади. Бундай отлар ўз се- 
мантикасига кўра жамликни билдиради. Масалан, куч-қудрат оти 
«шу икки негиздан англашиладиган ва яна шунга яқин, ўхшаш 
бошқа предметлар» деган маънони ифодалайди. Гўё бу ерда «куч- 
дан бошлаб қудратгача» ёки «куч, қудрат ва шунинг кабилар» 
формуласи билан иш кўрилади.

Жам отлари ўз негизига кўра кўпликни ифодалайди, шу сабаб- 
ли -лар аффиксини олмайди деб ҳам изоҳланади. Куч-қудрат каби 
сўз англатадиган кўплик грамматик кўплик эмас, демак, бу ерда 
кўпликнинг синтактик ифодаланиши ҳаҳида гапириш ноўрин. Аслп 
бундай сўзда кўплик эмас, жам маъноси билдирилади, бу маъно 
лексик йўл билан (сўз тузиш йўли.билан) ифодаланади.

Жам отлари ўз семантик табиатига кўр)а дредметни ноякка

ифодалайди, буидай от англатган предмет доналаб саналмайди. 
Бу икки нуқтаи назардан жам отлари бир хил, аммо қуйидаги 
нуқтаи назардан ҳар хил: киши ёки нарса оти, конкрет ёки абс- 
тракт от ҳам бўлиши мумкин.

Сон катеғориясининг формаларида ишлатилиши жиҳатидан 
жам отларини аввало икки гуруҳга ажратиш мумкин:

1. Сон категориясининг бирлик формасида ишлатиладиган от- 
лар. Булар ўз навбатида икки хил.

1) Бирлик формасида ишлатиладиган отлар. Бундай жам от- 
лари оз бўлиб, нега кўплик формасида келмаслигини изоҳлаш 
қийин. Мисолларни кузатиш бундай отларнинг нарсани англа- 
тувчи абстракт отларга тўғри келишини кўрсатади: меҳр-муҳаб- 
бат, савлат-салобат(и) каби:

Қаландаров назарида с а в л а т- с а л о б а ти ,  обрўйи аста-секин 
нураётгандай (А. Қ а ҳ ҳ о р ) .  Уруигда қанчалик к у ч - қ у д р а т  
талаб қилинса, бу ерда ҳам ундан кам талаб қилинмайди (>Қ. А б- 
д у л л а х о я  о в).

Бу гаплардаги жам отлари савлат-салобатлар, куч-қудратлар 
шаклида ишлатилмайди. Куч-қудратлари, савлат-салобатлари кабк 
ишлатишда жам оти бирлик формада қолаверади, чунки бу ердаги 
-лари III шахс эгаликнинг сизлаш формасига тенг.

Яхлитлигича равишга айланган жон-жаҳд(и) билан, вақти-соа- 
ти билан каби кўмакчили конструкция таркибидаги жам оти ҳам 
фақат бирлик формасида ишлатилади: У шу саҳродан ўч олмоққа 
ж о н-ж а ҳ д  и билан киришди (Ж. Абдуллахонов).., в ақт и-с о а- 
т и б и л а  н жавоб топамиз (А. Қ а ҳ ҳ о р).

Биринчи жам отини жон-жаҳдлари билан шаклида, яъни III 
шахс эгаликнинг сизлаш формасини қўшиб ишлатиш мумкин, аммо 
жам оти сон категориясининг бирлик формасида қолаверади. Ик- 
кинчи мисолда бундай ишлатиш имконияти ҳам йўқ, чунки у киши- 
ларга эмас (биринчи мисолда кишиларга эди), балки нарсаларга 
қаратилган, шу сабабли сизлаш формаси ҳам ишлатилмайди.

Чуқурроқ назар ташласак, бундай жам отларининг компонент- 
лари мустақил сўз сифатида ҳам -лар олмайдиган турдош от бў- 
либ чиқади. Демак, бундай жам отларида -лар олмаслик жуфт сўз 
компонентларига аслида хос; бу отлар жуфтлашгач пайдо бўлгаи 
хусусият эмас. Қўринадики, жуфтлик -лар аффиксининг қўшили- 
шини одатда инкор қилмайди.

2) Жам оти бошланғич, ёлғиз ҳолатида ҳам -лар олиб шаклла- 
нади. Масалан, йигит-қиз, қиз-жувон каби бирлик формасида жуфт- 
лаш ғализ туюлади, бундай отларни йигит-қизлар, қиз-жувонлар 
шаклида тузиш нормал ҳисобланади. Бу сўзлар алоҳида-алоҳида 
олинса, бирлик ва кўплик формасида ишлатилаверади, шулар асо- 
сида тузилган жам оти эса доим кўпликда келади: Мана шу агре- 
гат ғилдираклари ўрмалаётган жойда боғлар, чиройли далалар 
бунёд бўлиб, й и г и  т-қ из  л а  р қўшиқ айтиб ўтиихар... (Ж. А б- 
д у л л а х о н о в ) .

Демак, бу ерда -лар олишнинг мажбурийлиги жам оти туфайли 
нчке бўлади, жам отининг ўз табиатидан келиб чиқади, -лар аф- 
фиксисиз жам оти шаклланмайди, -лар гўё лексеманинг таркибига 
кнради.

Бундан ташқари, жам отларига -лар қўшиб ишлатиш зарурияти 
сшп актик-семантик талаб билан ҳам юз беради. Масалан, комитет 
оптта ота-онадан тузилмайди, мажлис битта ота-она учун чақирил- 
майди, шу сабабли қуйидаги каби бирикмаларда ота-она жам оти 
■ лар олиб келади: ота-опалар комитети, ота-оналар мажлиси.

Бундай ҳодиса жам отларигагина эмас, балки бошқа отларга 
ҳам хос, албатта. Масалан, қизлар клуби, болалар боғчаси, пио- 
нарлар саройи каби бирикмаларда биринчи отни -лар аффиксисиз 
ншлатиб бўлмайди, иккинчи компонентнинг семантикаси бунга йўл 
қўймайди. Қиёс қилииг: ишчи оиласи дейиш мумкин, чунки оила 
якка ишчига мансуб бўлади, аммо ишчилар шақарчаси дейиш 
шарт, чунки шаҳарчада жуда кўп ишчи яшайди (битта ишчи яша- 
ган жой шаҳарча бўлмайди).

2. Сон категориясининг ҳар икки формасида ишлатилади. Бу- 
лар кўп: Ҳозиргина Моҳидил ёйган дастурхонга қанд-курс олиб 
қўйди (Ж- А б д у л л а х о н о в ) . . .  туғруқхонанинг к а м-к ет и г и- 
н и тўғрилади (А. Қ а ҳ ҳ о р ) .  К ў р п а - т ў ш а к л а р и н и  орқа- 
лаб йўлга тушдилар (Ж. А б д у л л а х о н о в ) .  £(/ ф ик р-м у ло- 
ҳ а з ал  а р сизга ҳам маъқул тушади (А. Қ а ҳ ҳ о р ) .

Биринчи, иккинчи гапдаги жам отларини қанд-қурслар, кам-ке- 
тикларини шаклида (-лар аффиксини қўшиб), учинчи, тўртинчи 
гапдаги жам отларини кўрпа-тўшагини, фикр-мулоҳаза шаклида 
(-лар аффиксини ташлаб) ишлатиш мумкин.

Жам отларига қўшилувчи -лар аффикси ўзи қўшилаётган не- 
гизнинг семантик хусусиятига боғлиқ ҳолда икки хил маънони ифо- 
далайди:

1) Жам отидан англашиладиган маъно компонентлари маъио- 
сининг йиғиндиси сифатида гавдаланса, -лар аффикси соф кўплик 
(«бир неча», «бир қанча») маъносини ифодалайди. Бундай жам 
отлари оз: ота-она, ошиқ-маъшуқ каби: Мен ҳам Мирзачўлда ўт- 
казган дастлабки кунларимни худди ана шу ошиқ-машуқлардай 
эслайдиган бўлиб қолганман (Ж. А б д у л л а х о н о в ) .

Демак, бундай жам оти кишини англатади, ҳар бир компоиент 
якка шахсни билдиради, шу сабабли ота-она сўзи битта ота ва бит- 
та оиа тарзида тушунилади, натижада иккита «битта»ни кўпга ай- 
лантириш учун -лар қўшилади: (битта) ота-она >(бир қанча) ота- 
оналар каби.

2) Жам отидан англашиладигаи маъно компонентлари маъно- 
сининг йиғиндисидан кеиг бўлса, -лар аффикси соф кўпликни эмас, 
балки бошқача маънони ифодалайди. Жам отларининг кўпида 
шундай. Буларда икки хил маъно мавжуд:

а) кўплик маъноси «ҳар хил»лик оттенкаси билан ифодаланади: 
Ота-она, о шн а-о ғ а й н и л а р н и  соғиниб, юрак-бағримиз эзилиб 
юраверайлик (Ж. А б д у л л а х о н о в ) .  «Ҳаммаси бўлади, — деди

у ўзича, — боғлар ҳам, гуллар ҳам, т ў й-у т о м о ш а л а р  ҳам (Ж- 
А б д у л л а х о н о в ) .  Бу ерда ошна-оғайнилар — «кўп ва ҳар хил» 
ошна-оғайни, тўй-у томошалар — «кўп ва ҳар хил» тўй-томоша;

б) агар жам оти организмдаги бирор аъзони билдирса (шу ту- 
файли ўрин ифодалай олса), -лар аффикси «ҳуршов» маъносини 
беради; Чанг келиб ю з - к ў з л а р г а  урилди (Ж. А б у л л а х о н о в ) .  
Ниҳоятда дим, ғир этган шабада юрмаганидап ю з-б ў й и н л  ар-  
н и тер ювиб тушарди (Ж. А б д у л л а х о н о в ) .  Бу ерда «юз-кўз- 
лар — «юз, кўз ва шунинг атрофидаги бошқа аъзолар», юз-бўйин- 
лар — « юз, бўйин ва шунинг атрофидаги бошҳа аъзолар».

Киши отларида сон

Отларни киши отлари ва нарса отлари деб гуруҳлаш кенг тас- 
ниф нуқтаси бўлиб, атоқли отларни ҳам, турдош отларни ҳам қам- 
раб олади. Сон жиҳатидан атоқли отларда алоҳида хусусият бор- 
лиги сабабли киши атоқли отлари ҳам ўша ерда тасвирланди. Жам 
киши отлари ҳақида юқорида гапирилганлиги сабабли бу ўринда 
фақат дона киши отлари ҳақида фикр юритамиз.

Дона киши отлари абстракт ҳам, конкрет ҳам бўлади; предмет- 
ни якка, баъзан ноякка англатади; кўпинча саналадиган предметни 
билдиради. Дона киши отларининг кўпи конкрет якка саналувчи 
маъно турига тўғри келади: ота, келин, сингил, йигит, ҳиз, экскава- 
торчи, раис, директор, кассир каби. Абстракт ноякка отлар кам уч- 
райди. Масалан, коллектив — абстракт ноякка са-налувчи предмет 
оти, бригада — конкрет, ноякка, саиалувчи предмет оти каби.

Дона киши отлари орасида -лар олмайдиганлар озчиликни 
ташкил қилади. Булар;

1) Абстракт саналмайдиган предмет отлари турида учрайди: 
...х а ло  й и қ гур-гур кулганда эса қизариб,... (А. Қ а ҳ ҳ о р ) .  Ма- 
салан, комсомол ташкилотни англатувчи абстракт от бўлиб, нояк- 
ка, саналмайдиган предметни англатади ва шу маъносида ишла- 
тилса, -лар олмайди: Яна к о м с о м о л  ҳар ерда авангард эмиш 
(Ж- А б д у л л а х о н о в ) .  Бундай от кўчма маънода коикрет от 
сифатида келса, -лар олади. Масалан, ташкилотни эмас, балки шу 
ташкилотнинг аъзосини англатиб келса, юқоридаги сўз кўпликда 
ҳам ишлатилаверади: К о м с о м о л л а р  авангард бўлди каби.

Худди шунингдек, инсон, одам, киши сўзлари ҳам абстракт 
маънода келса, -лар олмайди: И н с о н қизиқ нарса, ўйлаб қаранг-а 
(Ж. А б д у л л а х о н о в ) .  Иш вақтида ҳам ухлайдими о д ам, кўр- 
намак! (Ж. А б д у л л а х о н о в ) .  Секретарь билан шунақа гапла- 
шадими ки ш  и! (А. Қ а ҳ ҳ о р) .

2) Дона киши оти экстралингвистик сабабга кўра -лар олмай- 
ди. Масалан, дада сўзининг фақат якка шахсга нисбатан ишлати- 
лиши, доим -лар олмаслиги объектив воқелик билан белгилаиади: 
Козимбек д а д а с и н и н г б у  кайфиятига эътибор бермабди шекил- 
ли... (А. Қ а ҳ ҳ о р ) .  Қиёс қилинг: ота, она сўзлари туққан киши- 
сини англатиб келса, -лар олмайди, аммо умулаштирилса, -лар

олиши мумкин: нуроний оталаримиз, меҳ,рибон оналаримиз каби 
(Бунда эгалик аффиксининг ҳам кўплик формаси ҳўшилади).

-лар олмаслик юқоридаги ҳолатларда асосан семантик сабабга 
кўра воке бўлади. Бундан ташҳари, синтактик сабабга кўра ҳам 
-лар қўшиб бўлмайдиган ҳоллар мавжўд. Бундай отлар асли -лао 
олади, фақат маълум синтактик шароитда -лар олмайди. Булар 
қуйидагича:

1) Сон билан ифодаланган сифатловчиси бўлса: тўрт колхозчи, 
йигирма бешта студент, саккиз-тўққиз киши каби: С а к с  о н у ч 
қ и з д а н  би йил ўнинчи классни фақат олти киши битирди 
(А. Қ а ҳ ҳ о р ) .

2) Ҳар бир, бирдан-бир, ҳар қанақа, унча-мунча каби сўзлар 
билан ифодаланган сифатловчиси бўлса (Бундай сифатловчидан 
ҳам миқдор тушунчаси англашилиб туради): ҳар бир кшии, ҳар бир 
бригада, бирдан-бир одам, хар қанақа кишини, унча-мунча одамга 
(Ж. А б д у л л а х о н о в )  каби.

3) Сифатловчи билан бирга бир гумон сўзи ҳам келса, сифат- 
ланмиш -лар олмайди: Қаландаров энди худди тепасида у л у ғ  
б и р о д а м тургандай салобатини йўқотиб қўйди (А. Қ а ҳ ҳ о р).

4) Изоҳловчи-изоҳланмиш конструкциясида биринчи компонент 
бўлиб келган от ҳам бирликда ишлатилади: Сиз, ў р то  қ Алиева, 
эркакларнинг ўрнига хотин-қизлардан қўйиш масаласини кўтарган 
эдингиз (А. Қ а ҳ ҳ о р).

Қиши отларида -лар аффикси одатда бир 1маънони — соф кўп- 
лик маъносини ифодалайди. Бундай маъно -лар аффикси абстракт 
отларга қўшилганида ҳам, конкрет отларга қўшилганида ҳам ифо- 
даланади: мусобақадошлар — «биттадан ортиқ мусобақадош», қиз- 
лар — «биттадан ортиқ қиз» каби: ...сўзини м у с о б а қ а д о ш -  
л а р г а раҳмат билан бошлаб... (А. Қ а ҳ ҳ о р ). ...к о м м у н и с т - 
л а р н и  бу иллатларга қарши омонсиз курашга чақирди (А. Қ а ҳ- 
ҳ о р ) .

Бошланғич, ёлғиз ҳолатида -лар билан шаклланиши мажоурий 
отлар киши отлари орасида йўқ (Жам киши отлари бундан мустас- 
но, албатта), -лар билан ишлатилиш малсбурияти (-лар аффиксини 
ташлаб бўлмайдиган ҳолат) маълум синтактик-семантик сабаб- 
ларга кўра воқе бўлади. Булар қуйидагилар:

1) Қаралмиши бир, ҳамма каби сўзлар билан ифодаланган би- 
рикмада қаратувчи -лар олиб келади: қизларнинг бири (қизлардан 
бири), хотинларнинг бир қисми, коммунистлардан яна бири, сўзга 
чиққанларнинг барчаси каби: «Жиноят қилган жазо олади-да, на- 
ҳот мукофот олса!» — деди қ и з л а р д а н  б и р и  (А. Қ а ҳ ҳ о р ) .  
У р т о к л а р и н г и з д а н  б и т т а с и ҳазилкаш экан (М и р м у ҳ- 
с ин) .  Б о л а л а р и м и з н и н г  к а тта с и  ўн олтига қадам қўй- 
ди (А. Қ а ҳ ҳ о р).

2) Қаралмиши ичида, орасида каби ўрин оти (кўмакчи от) би- 
лан ифодаланган бирикмада қаратувчи -лар олиб келади: С е п о  я- 
ч и л а р  и ч и д а  дам кўринмай... (Ж. А б д у л л а х о н о в ) ,

3) Сифатловчиси ҳамма, бир ҳанча, қанчадан-канча, айрим 
каби сўзлар билан ифодаланган бирикмада сифатланмиш -лар 
олиб келади: Колхоздаги ҳ ам  м а ҳ и з л  а р... (А. Қ а ҳ ҳ о р ) , б и р  
қ а н ч а  э р к а к  л а р ўрнига (А. Қ а ҳ ҳ о р ) ,  қ а н ч а д  а н - қ а н ч а  
қ а ҳ р а м о н л а р  (Ж. А б д у л л а х о н о в ) ,  а й р и м  к и ши л а р -  
н и н г  (Ж- А б д у л  л а х о н о в )  каби.

4) Сифатловчиси такрорий сўз ёки жуфт сўз билан ифодалан- 
ган бирикмада сифатланмиш -лар олиб келади: девдай-девдай йи- 
гитлар, катта-кичик болалар, қари-қари чоллар каби: Ахир д е в- 
д а й-д е в д ай  й и г и т л а р г а  бас келиб ишлаш менга ҳам осон- 
ми?! (Ж. А б д у л л а х о н о в ) .

5) Қесимининг (ёки қаралмишининг) семантикаси унга боғлан- 
гаи эганинг (ёки қаратувчининг) -лар олишини талаб қилади: 
Одамлар тарқала бошлади (А. Қ а ҳ ҳ о р ) — одамларнинг тарқа- 
ла бошлаши каби. Тарқалиш предметнинг биттадан ортиқ бўлиши- 
ни тақозо қилади.

Нарса отларида сон

Атоқли нарса отлари, жам нарса отлари юқорида тасвирлаиди. 
Бу ерда дона нарса отлари ҳақида гапирамиз. Отларнинг семантик 
турлари орасида кўпчиликни худди шу турга мансуб отлар таш- 
қил қилади.

Дона нарса отлари абстракт ҳам, конкрет ҳам бўлади, предмет- 
ни ноякка ҳам, якка ҳам англатади, саналмайдиган предметни ҳам, 
саналадиган предметни ҳам билдиради (мисоллари қуйироқда).

Дюна нарса отларининг кўпчилиги -лар олади. Бу тур отларда 
-лар олмайдиганлар одатда абстракт отлар бўлади. Қотжрет от- 
лардаи ой, қуёш каби танҳо предметларнинг номларигина -лар ол- 
майди (Булар терминологик маънода атоқли от деб қаралади ва 
бош ҳарф билан бошланади): ой сингари кабн.

Абстракт отларнинг -лар олмайдиган тури асосан саналмайди- 
ган предметларнинг оти бўлади. Саналадиган предметларнинг от- 
ларидан -лар олмайдиганларга олам, ҳукм кабиларни кўрсатиш 
мумкин: О л а м н и  мунаввар қилган... (Ж. А б д у л  л а х о н о в ) ,  
қурилиш о л а м и г а (Ж- А б д у л л а х о н о в ) .  Мажлисда шун- 
дайруҳ ҳ у к м  сурдики... (А. Қ а ҳ ҳ о р ) .

Дона нарса отларининг -лар олмайдиганлари предметни якка 
англатади; предметни ноякка англата туриб -лар олмайдмган отга 
кўпчилик, состав кабиларни мисол қилиб келтириш мумкии: Қа- 
ландаров к ў п ч и л и к н и н г  фикрига қўшилишини кўрсатадиган 
бир тарзда сўз бошлади-ю,... (А. Қ а ҳ ҳ о р ). Сен бюро с о ст а в  и- 
г а кирмасанг ҳам... (А. Қ а ҳ ҳ о р).

Бу тур отлар орасида -лар олмайдиганлари кўпинча саналмай- 
диган предметни англатади. Буларни семантик тўдаларга бирлаш- 
тириш, бирор ташқи белгиси асосида изоҳлаш қийин, шу сабабли 
алфавит тартибида санаш билан кифояланамиз: алфоз, ақл, брига- 
дирлик, дил, диққат, зулмат, илож, ижро, ишонч, кайфият, кўмак,

мазмун, муҳаббат, навбат, назар, ниҳоя, обрў, орият, паришонлик, 
раъй, рағбат, романтика, руҳ, салмоқ, салобат, севги, совлат, суку- 
нат, тарбия, тарз, тартиб, тахлит, тақдир, теварак, тинчлик, тур- 
муш, тус, фуқаропарварлик, характер, шаън, эс, юза, қиммат, ға- 
заб, ҳаёт, ҳайрат, ҳаловат, ҳамкорлик, ҳолат ва бошқалар.

Полисемантик лексемада унинг бир лексик маъноси -лар қўшиш- 
га йўл қўймаслиги, бошқа бир лексик маъноси эса йўл қўйиши мум- 
кин. Масалан, бўй лексемаси «чет», «ёқа» маъносида -лар олади 
(анҳор бўйида — анҳор бўйларида каби), аммо «давом» маъноси- 
да -лар олмайди: Айтмабмидим ҳар бир босган қадамингиз умр 
б ў й и эсда сақланиб қолади деб (Ж. А б д у л л .  а х о н о в ) .

Шунингдек, хил лексемаси «тур» маъносида -лар олади (Гул- 
нинг хили кўп — Гулнинг хиллари кўп каби), «тахлит», «йўсин» 
маъносида эса -лар олмайди: ...колхозни бу х и л д а  радиолашти- 
риш қимматга тушмайдими?! (А. Қ а қ ҳ о р ) .

Омонимлар ҳам бошқа-бошқа лексема сифатида, сўзсиз, ҳар 
хил сонланиши мумкин. Масалан, мартаба «ижтимоий мавқе, ла- 
возим» маъноли лексема сифатида ҳам, «дафъа» маъноли лексема 
сифатида ҳам -лар олмайди. Аммо «олам» маъносили дунё лексе- 
маси -лар олмайди-ю, «бойлик» маъносили дунё лексемаси -лар 
олади.

-лар олмайдиган отларнинг алоҳида бир группасини от кўмак- 
чилар ташкил қилади: ҳақ[и]да, тўғри[си]да, қошида, давомида, 
юзасидан каби:... Қаландаров ҳ а қи  д а бир гап топиб келдими... 
(А. Қ а ҳ ҳ о р). Шунинг учун бу ҳ а қ д  а ҳозир таъна қилиш эрта- 
роқ (А. Қ а ҳ ҳ о р ). Кўзига хато кўринган нарса т ў ғ р и с и д  а... 
(А. Қа ҳ ҳ о р ) . . .  бу тўғрида қизлар хато қилишяпти. А. Қа ҳ ҳ о р ) . . .  
ҳаммом қ о ш и д а г и  сартарошхонага... (А. Қ а ҳ ҳ о р ) . . .  бир неча 
кун д а в о м и д а  деворларни оқлатди (А. Қ а ҳ ҳ о р ) .

Дона нарса отларига -лар қуйидагича синтактик сабабларга кў- 
ра ҳам қўшилмайди:

1) Сон билан ифодаланган сифатловчи бўлса: яна бир латифа, 
бир тарсаки егандай, шу икки сўзни, иккала қўли билан, бир-икки 
савол, уч кун, тўққиз кун деганда, ўн йил бурун каби.

2) Бирмунча, бирон, бирор, бирорта, бирдан-бир, ҳар бир, ҳар 
қандай каби сўз билан ифодаланган сифатловчиси бўлса (Бундай 
сифатловчидан ҳам миқдор тушунчаси англашилиб туради): бун- 
дан бирмунча вақт бурун, бирон фикрни, бирор чора, бирорта ўрин, 
бирдан-бир ниятим, ҳар бир япроқни, ҳар қандай шароитда каби.

3) Қаратувчиси ҳар бир каби сўз билан ифодалаиган бирикма- 
да қаралмиш -лар олмайди: Ҳ а р  б и р и н и н г  кўкрагига тизза- 
мизни тираб... (А. Қ а ҳ ҳ о р ) .

4) Атоқли от+турдош от конструкциясида ҳар икки сўз -лар 
олмайди: «С о ц и а л и з м» к о л х о з и д а н  келадиган... (А. Қ а ҳ- 
ҳ о р ) .

5) Нумератив бўлиб келган от ҳам одатда -лар олмаиди: бир 
б ў л а к  нонни, ярим г а з  чўккандай бўлди, бир п и ё  л а мусал- 
лас каби ва бошқалар.

Бошланғич, ёлғиз ҳолатида -лар аффикси билаи ишлатилиши 
мажбурий отлар нарса отлари орасида йўқ. -лар олиб ишлатилиш 
мажбурияти {-лар аффиксини ташлаб бўлмайдиган ҳолат) маълум 
синтактик-семантик сабабларга кўра воҳе бўлади. Булар асосан 
қуйидагилар:

1) Қаралмиши бир, ҳамма каби сўзлар билан ифодалангаи 
бирикмада қаратувчи -лар олиб келади: бригада аъзоларидан бири, 
кулгига сабаб бўлган фактлардан бири каби.

2) Сифатловчиси баъзи, айрим, ҳар хил, кўп, бор («барча» 
маъносида) каби сўзлар билан ифодаланган бирикмада сифатлан- 
миш -лар олиб келади: Б а ъ з и  и и с л а р и м и з  кўнгилдагидек 
эмас ( М и р м у ҳ с и н ) . . .  а й р  и м ҳ о  л л а р  д а;... ҳ а р  х ил га п -  
л а р н и тарқатиши мумкин (А. Қ а ҳ ҳ о р ) .  К ў п  д а б д а б а л и  
г а п л а р  айтишди бизга (Ж. А б д у л л а х о н о в )... саҳродаги 
бор ж о н и в о р л а р... (Ж. А б д у л л а х о н о в )  каби.

3) Сифатловчиси такрорий сўз ёки жуфт сўз билая ифодалан- 
ган бирикмада сифатланмиш -лар олиб келади: қизиқ-қизиқ факт- 
лар (А. Қ а ҳ ҳ о р), ранг-баранг чироқлар (Ж- А б д у л л а х о н о в )  
каби.

4) Қесимнинг семантикаси унга боғланган эганинг -лар оли- 
шини талаб ҳилади: Қуйилган масалалар ҳам ҳар хил (Ж. А б д у л- 
л а х о н о в) каби.

5) Узаро грамматик боғланмаган, аммо семантвк боғланишда 
бўлган икки сўздан биринчисида -лар ишлатиш иккинчисининг ҳам 
-лар олиб келишини тақозо қилади, натижада сон формаларида 
мувофиқлашув (том маънодаги грамматик мослик) юз беради:... 
аж о й и б  м а н з а р а л а р  к и н о  к а д р л а р и д а й  югуриб чиқиб 
... (Ж. Аб д у л л а х о н о в ). Бу гапда ажойиб манзаралар деб иш- 
латиш ундан кейинги бирикманинг -лар олишини шарт қилиб 
қўйган.

6) Сифатловчининг семантикаси («биттадан ортиқ»лик тушун- 
часини билдириб туриши) сифатланмишнииг -лар олишини талаб 
қилади. Масалан, теваракдаги чироқлар ўрнига теваракдаги чироқ 
деб ишлатиб бўлмайди, чунки теварак, атроф каби сўзлар кўп иуқ- 
тани англатади, демак, кўп нуқтада чироқ ҳам кўп бўлади: ҳар 
бирида камида битта чироқ бор нуқталар кўзда тутилади.

Мана бу гапларда ҳам сифатловчининг семаитикаси сифатлан- 
мишнинг -лар олишини тақозо қилади: У т а х л а б  т а шл а ё т-  
г а н  м а с а л а л а р н и  мажлисга қўйиш керак (Ж- А б д у л л а -  
хонов) . . .  б ў л и н г а н  қ о ғ о з  п а р ч а л а р и  қўлдан чиқиб,... 
(Ж. А б д у л л а х о н о в) .

Қуйидаги гапда уч сўз -лар олиб келган: Ана шу кўзларда те- 
варакдаги чироқлар сингари ёрқин шуълалар милтиллайди (Ж. Аб- 
дуллахонов). Бу сўзлардан биринчисини -лар аффиксисиз ҳам 
ишлатиш мумкин; қолган иккисида -лар аффикси қатнашуви шарт. 
Булардан чироқлар сўзи сифатловчисининг семантикаси таъсирида 
-лар олиб келса, шуълалар сўзи чироқлар сўзи билан сон формаси

бўйича мувофиқлашув асосида -лар олиб келган (Олдинги пункт- 
га қаранг).

Дона «арса отларида -лар аффикси турлича маъноларни ифо- 
далайди:

1) Сон нуқтаи назаридан ўрин отлари ва пайт отлари (бирин- 
чиси одатда абстракт, иккинчиси эса ҳам абстракт, ҳам конкрет 
бўлади) алоҳида ажралиб туради. Бундай отлар сифатлозчи ёки 
ҳардтувчи олиб келади, ана шу сўзларнинг семантикасига боғлиҳ 
ҳолда нкки хил маънони ифодалайди:

а) соф кўплик маъносини ифодалайди: бошқа жойларга ўрна- 
тилади, бу жойларни обод қилиш учун, шундай жойларни, бу ер- 
ларнинг келажаги ҳақида, қақроқ ерларда энг яхши дамларни, 
шундай оғир дамларда, норма ошиб кетган чоқларда, шу жазира- 
ма кунлар иссиғи, уруш йилларини эслаш каби;

б) чама-тахмин маъносини ифодалайди, Москва остоналаридан, 
булоқ бўйларида; дастлабки вақтларда, ўша маҳаллар, яқин кун- 
ларда кабИ,

Мисоллар кўрсатадики, ҳаралмиш бўлиб келгаи ўрии отидаги 
-лар чама-тахмин ифодалаши учун ҳаратувчи географик от (ўрин 
оти) билан ифодаланиши лозим. Пайт отларига нисбатан бундай 
белгини кўрсатиш қийин.

2) Ғрин ва пайт отларини истисно қилсак, қолган абстракт от- 
лар «кўп +  ҳар хил» маъиосигш ифодалайди: ғийбатлар тўқишга, 
мардликлар талаб қилувчи, ўтмиш сарқитлари; гумонлар, тахмин- 
лар туғдирган бўлса ҳая, янгиликлар вужудга келишига, чўпчакда 
ҳам йўқ бу гаплар, нафис товушлар эшитиларди, бунақа ишларни, 
бу иллатларга қарши, арзигулик нарсаларимиз йўқ экан, ажойиб 
манзаралар, ўз олдига катта мақсадлар қўйган одам, трассадаги 
тартибсизликлар каби.

3) Қонкрет иоякка отларда -лар аффикси қуйидаги маънолар- 
ни ифодалайди:

а) якка-қўш маъно турида «кўп +  ҳар бири» (доналарни таъ- 
кидловчи кўплик) маъносини ифодалайди: кўзлари милтиллаб, 
упииг кўзлари катта-катта, қора қошларига, қулоқларни қоматга 
келтириб каби;

б) якка-кўп маъно турида соф кўпликка яқин маъно ифодала- 
нади: сочлари тўзғиб кетган бир қиз, силлиққина сочлари оррси-
дан каби;

в) тўда отлари турида «кўп +  ҳар хил» маъносини ифодалайди: 
Урмонлардан ёғоч кесиб келиб каби.

4) Конкрет якка отларда -лар аффикси ифодалайдиган маъно- 
лар қуйидагича:

а) саналадиган предметларни англатадиган турида соф кўплик 
маъносини ифодалайди: мактабларга, лампочкалар, фермаларда- 
ги, қишлоқларга, кўприкларни, гуллар, далалар, қўйлар, каттакон 
ҳовлиларга, агрегат ғилдираклари, жийда япроқлари, гўзал ша- 
ҳарларни, муздай тўлқинлар, узун скамейкалар каби;

б) саналмайдиган предметни англатувчи турида жисм отлари- 
га қўшилиб, «кўп +  мўл» маъносини ифодалайди: Қ у м л а р н и  
аста сийпалаб юрган ишмол... (Ж. А б  д у л  л а х о н о в ) . . .  дарё- 
кучли қарсиллаб, м у з л а р  ёрилди (Ж- А б д у л л а х о н о в ) ;

в) саналмайдиган предметни англатувчи бадан, эт каби сўзлар- 
га қўшилиб, «кучайтирув» маъносини ифодалайди: Дгкабрнинг 
қаҳратон совуғи э т л а р н и ялар эди (Ж- А б д у л л а х о н о в ) .  
Б а д а н л а р и м  музлаб кетди;

г) ҳар кимда биттадан мавжуд юрак, бош каби аъзоларнипг 
номига қўшилса ҳам «кучайтирув» маъноси ифодаланади: Ю р а к- 
л а р и м  ёрила ёзди. Б о ш л а р и м н и  қотириб юбординг каби ва 
бошқалар.

Турдош отлар уюшиб келса, сон жиҳатдан икки хил бўлади:
а) уларнинг барчаси соннинг бир формасида бўлади; ...боғлар 

ҳам, гуллар ҳам, тўй-у томошалар ҳам (Ж. А б д у л л а х о н о в) — 
барчаси кўплик формасида; икковининг топганидан ш у н д а й  
ҳ о в л и - жо й ,  ш у н д а й  р ў з ғ о р  орттириб бўлармикан? 
(А. Қ а ҳ ҳ о р) — барчаси бирлик формада;

б) уларнинг баъзиси бирлик формасида, баъзиси кўплик фор- 
масида бўлади: ...жилваланиб турган мебеллар, ҳеч қаерда кўрил- 
маган каттакон ялтироқ радиоприёмник, ...деворларга осилган 
аломат суратларнинг зарҳал рамкалари кўзни о/симирлатиб юбо- 
рар эди (А. Қ а ҳ ҳ о р ) .  Бу мисолда уюшувчилариинг биринчи ва 
учинчиси кўплик формасида, иккинчиси эса бирлик формасида кел- 
ган.

Уюшиб келган турдош ютларда -лар аффикси икки хил иш- 
латилади:
1) Уюшувчиларнинг ҳар бирига қўшилади ва лексеманинг семан- 
тикасига боғлиқ ҳолда ҳар хил маънони ифодалайди:

а) соф кўплик маъносини ифодалайди: Партбюро коммунист-
лар, актив комсомоллар, партиясиз активлар кўмагирд........
(А. Қаҳҳор) ...вайрон бўлган йўлларни, кўприкларни тиклашарди 
(Ж. А б д у л л  а х о и  ов);

б) «кўп +  ҳар хил» маъносини ифодалайди: . . .мажлисда 
айтилган гаплар, очилган иллатлар, ўртага ташланган фикр- 
ларга катта аҳамият бериб . . .  ( А . Қ а ҳ ҳ о р ) .

2) Уюшувчиларга яхлитловчи форма сифатида қўшнлади, бунда 
-лар аффикси «кўплик+жамлаш» маъносини ифодалайди 
(кўплик маъносига жамлаш маъноси қўшилади); ...мактаблардан 
чопқиллаб чиқаётган йигитча, қ и з  ч а л а р . . . (Ж. А б д у л л а  хо-  
нов) .  ...ч о д и р , б а р а к л а р д а г и  суҳбат (Ж. А б д у л л а х о -  
н о в). ...хотин-халажни йиғиб, уларнинг ҳол-аҳволини, т а л а б  в а 
э ҳт и ё ж л а р и ни билмоқчи бўлди (А. Қ а ҳ ҳ о р) . Бундай иш- 
латишда -лар аффикси гўё қавслардан ташқарига чиқарилган 
бўлади: (йигитча, қизча)лар, (чодир, барак)лар, (талаб ва эҳ- 
тиёж)лар каби.

Оон категорияси отларга бирламчи грамматик форма си- 
фатида мансуб. Бошқа туркумлар шу грамматик категория нуқ- 
таи назаридан (шунингдек, нисбатлаш ва келишик категорияла- 
ри нуқтаи назаридан қам) иккига группаланади:

1. От тип лексемалар. Буларга сон категорияси бирлам- 
чи форма сифатида хос. Масалан, от сўроқ олмошларда шундай: 
Бунинг оқибати н и м а  бўлишини... (А. Қ а ҳ ҳ о р ) — бирликда; 
...ер ўзлаштиришнинг замирида яна н и м а л а р  ётганига, ўша 
нималардан цандай янгиликлар вужудга келишига ақлимиз етмас- 
ди ( Ж - А б д у л л а х о н о в )  — кўпликда; Бунга ким, к и.м л а п 
монелик қилди? (А. Қ а ҳ ҳ о р )  — бирлик ва кўпликда; Ҳой, менга 
қара, қ а е  р д а катта бўлгансизлар? (А. Қ а ҳ ҳ о р) —бирликдл 
ва бошқалар.

Юқорндагича ҳолат от гумон олмошларига ҳам хос: алланима— 
алланималар, аллаким—аллакимлар каби.

Оон феълвинг ҳаракат номи формасига ҳам хос. Юқоридагн 
олмошлардан фарқи шуки, ҳаракат номи одатда сон категорияси- 
тшиг бир формасида—бирлик формасида келади: исбот қилишга 
тиршииб, ўз иззатида туриши, тушунтиришимиз керак, қачон кели- 
ши каби. Қўплик формасида (тушунтиришлар ўтказиш каби) 
ишлатиш жуда кам учрайди. Туришлари каби ишлатишда эса сои 
категориясининг кўплик формаси эмас, балки -лари эгалик 
морфемаси қўшилади.

Сон категориясининг фақат бирлик формасида ишлатилиш 
ҳеч ким, ҳеч нима каби от инкор олмошларига ҳам хос: Ҳеч 
к имн и н г қўлидаги ойболтани туширишга қурби етмасди 
(Ж. Абдуллахонов).

Олмошлар қатор:ига кирит|илувчи ўз  таъкид сўзи ҳам 
сон категориясининг бирлик формасида ишлатилади: ўзини ўнг- 
лаб олиш учун, ўзи раислик қилганига қарамай, ўз кабинетида 
каби. Юқорида таъкидланганидек, ўзлари каби ишлатишда сом 
категориясини1нг кўплик формаси эмас, -лари эгалик кўрсаткичи 
қатнашади.

От олмошларнинг яна бир тури—кишилик олмошлари ўз 
табиатига кўра шахс ҳамда сон маъносини билдиради, шу сабаб- 
.ли сон категорияси нуқтаи назаридан махсус кузатишни талаб 
қилади. Қишилик олмошларидан фақат мен олмоши -лар олмай- 
ди. Қолган кишилик олмошларига -лар қўшилса, олмош негизи 
билдирган сон маъноси билан -лар ифодалайдигаи маъно ораси- 
да ўзаро таъсир этиш воқе бўлади, булар алоҳида изоҳлашни та- 
лаб қилади.

2. Отлашувчи лексемалар. Бундай лексемаларга сон кате- 
горияси иккиламчи форма сифатида қўшилади. Сон формасини 
шундай қўшиш:

1). Сифат отлашганда воқе бўлади: бошқаларнинг (яъни бошқа 
кишиларнинг) меҳнатига, беодоблар хуружидан, катталар-

О тдан  б о ш қ а  т у р к у м л а р д а  сон категорияси

ни бетга чопар, кичикларни шапишк қилиб, . . . дейишарди баъзи- 
лар; биз бечораларга қийин, ғийбатлар тўқишга м о ҳи р л  а р г а ч а 
бор эди каби.

Юқоридаги мисолларда отлашиш сифат негизига отлик 
грамматик категорияси формасини бевосита қушиш билан юз бера- 
ди. Бу—асосий ҳолат. Сифат негизипинг аввал -лик аффикси- 
ии олиб отлашуви ҳам мавжуд (Бу аффиксдан кейин сонлаш фор- 
маси ўз-ўзидан қўшилади): семизлигидаи нолиб (семиз эканли- 
гидан нолиб) каби.

2) Сифат олмош отлашгаида воқе бўлади:
а) кўрсатиш олмошлари сои категорияеишшг ҳар икки форма- 

сида ишлатилади: одамлар бундан фойдаланиб, ҳамма шу н-  
г а кўнди, ў ш а айтди, у н д а тортишув бошланади-ю—бирликда; 
б у л а р н и пайқамайдиган қилиб қўйган, б у л а р н и н г  ҳамма- 
сини сезди — кўпликда;

б) ҳамма, барча, ҳар бир каби белгилаш олмошлари одат- 
да сон категориясининг бирлик формасида келади: ҳам\маси акс 
натижа берар эди—ёлғиз ўзи эгалик олиб келиши; сўзга чиқ- 
қанларницг ҳ а м ма си  —қаралмиш бўлиб келиши; ҳам  м а шунга 
кўнди, ҳ а м м а д а н  мана шу ёмон, б а р ч а г а ибрат кўрсата 
бошлади—эгалик қўшилмаган ҳолда отлашуви (том маънода отла- 
шиш асли шу охиргисида содир бўлади).

3) Сон лексема отлашганда воқе бўлади: ҳали ў н о л ти г а  
тўлиб-тўлмаган Латифжон . . .  (Ж. А б д у л л а х о н о в ) .  Сон лек- 
сема қаралмиш бўлиб келганида ҳам гўё отлашиш юз беради: қиз- 
ларнинг б и р и, бухгалтерия ходимларидан б и р и н и н г  каби.

Биринчи тип мисолларда сон лексема сои категорияси- 
нинг ҳар икки формасида ишлатилади: ўн олтига—ўн олтиларга 
каби. Бу ерда -лар аффикси чама-тахмин маъносигТи ифодалай- 
ди. Иккиичи тип мисолларда сон лексема бирлик формасида иш- 
латилади.

Сутканинг маълум нуқтасини билдирувчи конструкцияларда 
сои лексема сон категориясининг ҳар икки формасида ишлатила- 
ди: соат тўққизда—соат тўққизларда каби. Бу ерда ҳам -лар 
аффикси чама-тахмин маъносини ифодалайди.

4) Баъзи сифат тип равишлар ҳам отлашиб, сои катего- 
риясининг фақат бирлик формасида ёки ҳар икки формасида ке- 
лади: кўпдан бери (кўп вақтдан бери), яқинда (яқин пайтлар- 
да), илгари—илгарилар каби. Мисоллар кўрсатадики, отла- 
шиш иайт равишларида, қисман миқдор равишларида содир бўла- 
ди. Бу ерда ҳам -лар аффикси чама-тахмии маъпосиии ифода- 
лайди.

5) Сифатдош формасидаги феъл лексема асли сифатловчн 
ҳолатида бўлиб, сифатланмиш эллипслашса, отлашади: Сўзга 
чиққан—укам—сўзга чиққанларнинг ҳаммаси; дарров ақл ўр- 
гатадиган (ақл ўргатадиганлар) топилади каби. Бу ерда -лар 
аффикси соф кўплик маъносини ифодалайди.

Сифатдош формасидаги феъл лексема ўрии келишиги форма-

сини олиб, пайт ҳолини шакллантирганида ҳам отлашиш юз бера- 
д:и, бундай конструкция еон категориясининг бирлик формасида 
ишлатилади: халойиқ гур-гур кулганда (кулган пайтда), гап шу 
хакда бораётганда (бораётган пайтда) каби.

Оифатдош фо'рмасидаги феъл лексема бошқача ҳолатда ке- 
лишик формасини (кўпиича эгаликни ҳам) олиб келса, гўё сои 
категориясининг бирлик формасида бўлади; аммо бу ерда том 
маънодаги отлашиш рўй бермайди: сон, эгалик, келишик катсго- 
рияларииинг формаси бевосита шу вазифаларнинг ўзи туфайли 
ҳўшилади. Бундай конструкцияларда сон категорияои қатпашади 
десак, фақат бирлик формаси келишини таъкидлаш зарур: одам- 
лар таркалгандан кейин, ўзи раислик килганига царамай, маса- 
лани кескин қўйгани учун, бунинг замирида нима ётганини, 
отасининг айтганидан зиёда қилиб, гап дарахтнинг эгри-бугри 
ўсганида эмас каби.

Кейинги тип конструкцияларда -лик аффикси ҳам баъзаи 
қатнашади, аммо у факультатив ҳолатда бўлиб, сифатдошеи от- 
лаштиради (от формага киритади), грамматик табиати жиҳати- 
дан форма ясовчига тенг келади: Меҳрининг ўцишга юборилгани- 
га (юборилганлигига), коллективни менсимаётганидан (менсима- 
(ётганлигидан) каби ва бошқалар.

-лар кўрсаткичининг эгалик, тусловчи таркибида келиши
Эгалик билан тусловчи шахс ва сон маъносини ифодалов- 

чи форма бўлиб, ўзаро фарқли грамматик моҳиятга эга. Булар- 
да сон маъноси шахс маъноеи билан биргаликда ифодаланади, 
сон кўрсаткичи вазифасида одатда махсус формалар келади. 
Шу билан бирга, -лар аффиксидан ҳам ўрни билан фойдаланила- 
ди. Бундай ишлатилувчи -лар кўрсаткичи сон категориясииинг 
формаси эмас, балки эгалик ёки тусловчининг таркибий қисми 
сифатида намоён бўлади.

-лар кўрсаткичининг нисбатловчи таркибида қатнашуви 
қуйида баён қилинган («эгалик категорияси» баҳсига қаранг).

-лар кўрсаткичининг тусловчилар таркибида ишлатилиши 
феъл туркумида тасвирлаиади («Тусланиш» баҳсига қаранг). Бу 
ерда бир неча мисол келтириш билан кифоялаиамиз:

1) Аниқлик майлининг III шахс тусловчилари таркибида 
келиши:

а) Одамлар бир-бирларига к ў  м а к б е р а д и л а р  (Ж. А б- 
д у л л а х о н о в ) .  Қуюқ тўфон ичида нималар бўлаётганини би л- 
м а й қ о л д и л а р  (Ж- А б д у л  л а х о мо в ) .  . . .муздай тўлқинлар 
билан мардларча ол и ш ад  и л а р (Ж  .Абдуллахонов)— III шахс- 
нипг кўплик формаси;

б) Сизни Хўжаназар ака сўраб к е л д и л а р  (Ж. А б д у л л а- 
х о н о в). Бу аёл о н а н г  из  б ў л а д и л а р м и ?  (Ж. А б д у л л а- 
х о н о в )  — III шахс бирлигинииг сизлаш формаси.

2) мақсад майлининг III шахс тусловчиси таркибида кели- 
ши: Кеча келиб, бугун дарров я н г и т а р т и б ў р н ат мо қ чи-

л а  р (Ж- Л б д у л л а х о н о  в)—III шахс бирлигининг сизлаш фор- 
маси.

3) Буйруқ майли III шахс тусловчиси таркибида келиши: 
Меҳнатга бошцача м е ҳ р  ҳ ў й с и н л а р  (Ж. А б д у л л а х о -  
н ов)  ■— III шахснинг кўплик формаси.

4) Аниқлик майли II шахс тусловчнси таркибида кслиши: 
Ҳадеб ҳулоқни[нг] тагида ноғора қоқаверасизларми?! (Ж. А б- 
д у л л а х о н о в ) .

5) Истак майли III шахс тусловчнси таркибида кслиши: 
Қўйсаларинг-чи қонунда йўқ гапларни (Ж. А б д у л л а х о н о в )  
ва бошқалар.

Кўринадики, тусловчи таркибида -лар кўрсатмичи ё кўп- 
лик маъносини, ёки сизлаш маъносини ифодалашга хизмат қилади.

Э Г А Л И К  К А Т Е Г О Р И Я С И

Бирор иегизга келишик категорияси формасидан олдии, 
аммо сон категорияси формасидан кейин қўшилиб, ўзи қўшил- 
ган негиздан англашилувчи предметнинг (ёки предмет деб та- 
саввур қилинадиган белги, ҳаракатнииг) бирлик ёки кўпликда- 
ги уч шахсдан бирига нисбат берилаётганини ифодаловчи мор- 
фемага эгалик аффикси дейнлади. Эгалик олиб ўзгариш ва 
шундай ўзгаришни бирлаштирувчи систсмага эса эгалик катего- 
рияси дейилади.

Бу грамматик категориянинг асосий аффикслари қуйидаги- 
лар: -м, -миз; -нг, -нгиз, -нглар, -ларинг, -и, -лари.

Эгалик аффиксларининг адабий нутқдаги фонетик вариантла- 
ри масаласи осон ҳал бўлади. Бу ерда эгалик билан у қўшила- 
диган иегиз орасидаги фонетик муносабат кўзда тутилади. Шу 
нуқтаи назардан юқорида саналган аффикслар иккига группала- 
нади:

а) -лар кўрсаткичи билан бошланадиган аффикслар не- 
гизга тўғридан-тўғри қўшилади: ўзларинг, ўзлари каби;

б) қолган аффикслар олдидан туташтирувчи товуш қўшила- 
ди. Бу аффикслардан биттаси (-и) унли товуш билан, бошқала- 
ри эса ундош товуш билаи гавдаланган ёки ундош товуш билаи 
бошланади.

I, II шахснинг -им, -имиз, -инг, -ингиз, -инглап 
аффиксларида шахс кўрсаткичи -м, -нг эканлиги шубҳасиз. 
Демак, эгалик олдидан қўшиладиган и унлиси фонетик талаб- 
га кўра ишлатилади, бу у,нли эгалик аффиксини (уиинг бошлани- 
шидаги ундош товушни) негиз охиридаги ундош товушга «елим- 
лайди».

I, II шахсларда товушларни туташтирувчи восита бўлиб 
и унлиси келса, III шахсда худди шуидай вазифа с ундошига 
юкланган. Фонетик қонуният нуқтаи назаридан бу шахсда унлп 
эмас, ундошнинг келиши ўз-ўзидан табиий: ундошлар орасида 
унли, унлилар орасида ундош. Қийинчилик бошқа томонда: с

товуши туташтирувчи товуш вазифасида экаииии тасдиқловчи 
мна бирор далил топиш қийин.

Орттирма товуш назариясига қарши чиқувчилар фикрига 
қўшилсак, с ундошини бу морфемага азалдан мансуб деб қара- 
шимиз керак. Унда III шахс эгалигининг -и варианти аффиксйбоши- 
даги с ундошини ташлаш натижасида туғилган деб ҳукм 'чиқа- 
риш лозим^ Буидай фикрни исбот қилиш товуш орттирилганини 
исботлашдан ҳам қийин. Ҳар икки ҳолатда исботлашдан қочиш -и 
билан -си ни иккита морфема деб ’ қарашга олиб келди. Бунга 
мутлақо қўшилиб бўлмайди, чунки айни бир грамматик шахсни 
ифодалайдиган, на маънода ва 
на бошқа бирор жиҳатида ўзаро 
фарқ қилмайдиган иккита мор- 
фема тилда узоқ яшаши мумкин 
эмас.

|Ҳам назарий, ҳам амалий жи- 
ҳатдан ҳар уч эгалик кўрсаткич- 
ларига ягона ўлчов билан ёнда- 
шиш, ҳар уч шахсда товуш орт- 
тириш ҳодисаси рўй беришини 
тан олиш тўғри. ;

Демак, эгалик кўрсаткичининг 
адабий нутқдаги фонетик вари- 
антланиши бундай аффикс қўши- 
ладиган негизнинг унли ёки ун- 
дош товуш билан тугашига боғ- 
лиқ ҳолда юзага келади. I, II шахсларда унли билан тугайдиган 
негизларга эгалик аффиксининг асосий фонетик варианти (эгалик 
соф ҳолда) қўшилади, ундош билан тугайдиган негизларга эса эга- 
лик аффикси тўғридан-тўғри қўшила олмайди, шу сабабли икки 
бир хил товуш (ундош-ундош) орасида туташтирувчи унли товуш 
қатнашади. III шахсда, аксинча, ундош билан тугайдиган негиз- 
ларга эгалик аффиксининг асосий фонетик варианти (эгалик соф 
ҳолда) қўшилади, унли билан тугайдиган негизларга эса эгалик 
кўрсаткичи тўғридан-тўғри қўшила олмайди, икки бир хил (унли— 
унли) товуш орасида туташтирувчи ундош товуш қатнашади. Ту- 
таштирувчи товуш вазифасини ундошлар орасида и унлиси, унли- 
лар орасида эса с ундоши бажаради. Демак, бу икки товуш эгалик 
кўрсаткичларининг фонематик таркибига кирмайди. Айтилганлар- 
ни схемада юқоридагича кўрсатиш мумкин:

Эгалик аффиксини қўшиш муносабати билан баъзи бошқача 
фонетик ҳодисалар ҳам рўй беради:

1. Иккинчи бўғинида и, у  тор унлцси қатнашадиган икки бў- 
ғинли негизга (бундай негиз бирлик формасида келганида) эгалик 
аффикси қўшилса, иккинчи бўғинидаги тор унли редукцияга уч- 
райди (талаффуз қилинмайди): оғиз — оғзим, оғзинг, оғзи; бурун— 
бурним, бурнинг, бурни каби.

Т у т а ш т и р у в ч и  т о в у ш

Э г а л и к
а ф ф н к с иу н д о ш д а н

Бундай фонетик қоиданинг иш доираси жуда чекланган; бунда 
негиз|а) ўзбекча бўлиши, б) от туркумига мансуб бўлиши, в) икки 
бўғинли бўлиши, г) туб бўлиши, д) унлилари о—и, ў— и, и—и, у—у 
йўсинда жойлашган бўлиши; е) биринчи бўғини очиқ, иккинчи 
бўғини ёпиқ бўлиши; ж) иккинчи бўғин н, л, з ундоши билаи туга- 
ши лозим.

Бу шартлардан бирортасига тўғри келмаса, юқоридагича фоне- 
тик ўзгариш воқе бўлмайди: ц,онун, сокин; бўғин, бутун; тўлқин- 
каби. Ҳатто юқоридаги талабларга жавоб берувчи қулун, кукун, 
чивин, хотин, лочин каби негизлар ҳам-бу қоидага бўйсупмайди: 
қулуним, лочининг, чивини каби.

2. ТТТу типга мансуб сингил- негизи III шахс эгалик аффикси 
олганида яна бир фонетик ҳодиса юз беради: сингл-им, сингл-инг, 
сингл-и-си. Кўрииадики, I, II шахсларда эгалик аффиксининг ундош 
товушдан кейин қўшиладиган фонетик варианти ишлатилади, III 
шахсда эса бошқача ҳолат воқе бўлади. Сингл-и-си каби ишлатиш- 
да эгалик аффикси деб -си аффиксини ажратиш тўғри. НегиЗ'- 
(,сингл-) билан -си аффикси орасида келувчи и нима? Бошқа негиз- 
ларда бу и III шахс эгалик аффикси бўлиб келади: ўрн-им, ўрн- 
инг, ўрн-и каби. Шундан келиб чиқиб синглиси сўзида икки марта 
эгалик аффикси қўшилади деб ўйлаш мумкин. Асли бу ердаги и 
товуши I, II шахсдаги ҳолатга аналогия йўли билан сақлаб қолин- 
ган, чунки бу товуш эгалик кўрсаткичи деб эмас, негиз билан эга- 
лик аффиксини туташтирувчи товуш деб тушунилган, III шахс эга- 
лик аффикси шундан кейин қўшилади деб ўйланган, шу сабабли 
эгалик аффиксининг унлидан кейин қўшиладиган варианти ишла- 
тилган. Синглиси сўзидаги орада келган унлини эгалик аффикси 
эмас дейишга ббшқа бир асос ҳам бор: шу и товушини олган негиз 
сонлаш ва келишик категорияларининг формасини олиб, мустақил 
сўз сифатида ишлатила олиши лозим эди, ваҳолонки синглига, синг- 
лиларни каби ишлатилмайди (сингилларни — бу бошқа форма!). 
Синглиларини каби ишлатиш ҳам сингли- таркибидаги и товуиш 
негизга ўтиб кетганини кўрсатади. ^

Хуллас, сингил- негизининг яна бир варианти бор бўлиб, бу 
вариант (сингли-) эгалик аффикси қўшишда намоён бўлади: синг- 
ли-м, сингли-нг, сингли-си каби. Этимологик жиҳатдан бу и тову- 
ши — негиз билан эгалик аффикси орасидаги орттирма говуш, ҳо- 
зирги тил нуқтаи назаридан эса негизнинг таркибига ўтиб қолган. 
Агар бундай фонетик-морфологик ўзгариш воқе бўлмаса эди, -си 
эгалик аффиксини қўшишга асос туғилмас эди.

Шунга ўхшаш ҳодиса бириси сўзида ҳам содир бўлган: бир-и-нг, 
бир-и-миз, бир-и-ингиз каби ишлатишда и — туташтирувчи унли, 
аммо бир-и каби ишлатишда эса и — III шахс эгалик аффикси. 
Кўринадики, бу ўринда III шахс эгалик аффиксининг уидош то- 
вушдан кейин қўшиладиган варианти ишлатилади; синглиси сўзи- 
да эса бу эгалик аффиксининг унлидан кейин қўшиладиган ва- 
рианти ишлатилади. I, II шахсдаги бир-и-миз, бир-и-нгиз каби 
ишлатишларга аналогия йўли билан (тақлидан) III шахсда ҳам.

бир-и-си каби ишлатиш рўй берган. Бундай ишлатишда эгалик 
аффикси деб охирги -си аффиксиии ажратиш тўғри, ундан олдинги 
и эса морфологик моҳиятиии йўқотиб, икки ундош орасндагп ту- 
таштирувчи товуш ҳолатига ўтган.

Юқорида таъкидланган ҳодисалар адабий иутҳҳа мансуб, аммо 
у ерда жуда'чекланган. Жонли сўзлашувда, аниқроғи — болаларга 
қаратилган нутқда бундай аналогия йўли билан ишлатиш анча 
.кучли: қонниси огрияпти, бунниси оқипти, оғзисини артин қуйинг 
каби. Ҳатто бир бўғинли негизда ҳам учрайди, кузиси оғрип- 
ти каби.

III шахс эгалик аффикси кўрсатиш олмошларига қўшилгаиида 
ҳам юқоридагича ўзгаришлар рўй беради, бунииг устига яна кўр- 
сатиш олмоши охирида ундош ҳам қатнашади, шу-н-и-си каби.
Демак, кўрсатиш олмошииинг негизи икки вариантли: шу---- шун-
(тарихаи шул- бўлган, албатта). Бу н товуши ҳар уч шахс эгалик 
аффиксини қўшишда қатнашади: бу-н-им, бу-н-инг, бу-н-и-си.

Кўринадики, II шахс эгалик аффиксини олган ҳолат қаратқич 
келишиги формасини олган ҳолат билан омонимия ҳосил этади: 
бун-инг — бу-нинг. Бундай омоиимиядан қутулиш қийин (сиитак- 
тик боғланиш уларни ажратиб беради).

Агар бун- негизига III шахсда -и аффиксини қўшсак, яна омо- 
нимия туғилар эди: бу-ни — бун-и, Бир томондан, юқорида тасвир- 
ланган аналогия ҳодисаси. таъсирида, иккинчи томондан, омони- 
миядан қутулишга иитилиш сабабли III шахсда эгалик аффиксини 
бун-и-си шаклида қўшиш расм бўлгандир.

3. Эгалик аффикси таъсирида негиз охиридаги қ, к жараигсиз 
ундош товуш жаранглилашади (интервокал ҳолатда жарангсиз 
товуш жарангли жуфтига айланади); ўртоқ+им уўртоғим, истак+ 
им—*истагим каби.

Аммо бу қоидаиинг ҳам иш доираси чекланган: а) негиз бир 
бўғинли бўлмаслиги шарт (бундан ёқ, йўқ сўзларигииа истисно: 
ёқ—*у ёғи, йўқ—*йўғида каби); б) кўи бўғинли бўлса, арабча бўл-
маслиги лозим: ямоқ__>ямоғи, суяк__,суяги, станок-*- станоги, галс-
тук—*галстуги, аммю иттифоқ—*-иттифоқи, идрок—>идроки каби..

Жаранглилашиш ҳодисаси баъзи икки бўғинли араб сўзларига 
ҳам секин-аста ёйилмоқда (бу ҳол шу сўзларнинг кўп ишлатилиши, 
ўта ўзлашиб кетиши билан боғлиқ, албатта): табрик—^табриги,
маслак__,маслагимиз, тасдиқ__,тасдиғидан кейин; Раззоқ -> Раззо-
ғингиз, ошиқ__>ошиғи (охирги сўзнинг ўзбекча сўз билан омоним-
лиги ҳам таъсир этган).

Эгалик аффикслари айни вақтда икки маънони — шахс ва сон 
маъносини — ифодалайди. Шунга мос ҳолда эгалик аффикслари- 
нинг асосий қисми мураккаб таркибли бўлиб, шахс кўрсаткичи би- 
лан сон кўрсаткичидан тузилган (буни қуйироқда баён қиламиз).

Эгалик аффикслари системасида ўзаро фарқланиш (бошқа-бош- 
қа товуш воситасида гавдаланиш) аввало шахс кўрсаткичларига 
хос: -м, -нг, -и. Бу шахс кўрсаткичлари бирлик ва кўпликда 
бир хилдир.

Шахс кўрсаткичини I, II шахсларда ундош товуш, III шахсда 
эса унли товуш гавдалантиради. Бу белги I, II шахс формаларини 
ўзаро бирлаштиради ва III шахс формасидан фарқлайди. Бундай 
ички бирлашиш ва ажралиш (қуйироқда таъкидланган бошқа бел- 
ги-хусусиятлар ҳам) эгалик аффикслари икки босқичда (I, II 
шахслар алоҳида, III шахс алоҳида) юзага келганини кўрсатади. 
Масалага кенгроқ ёндашсак, масалан, тусланиш категорияси (ке- 
симдаги шахс-сон) фюрмаларини ҳам назарда тутсак, юҳорида 
айтилган фикрии исботлашга эҳтиёж ҳолмайди.

| Эгалик аффикслари таркибида одатда аввал шахс кўрсаткичи, 
қсйин сон кўрсаткичи жойлашади: -м +  из, -нг +  из каби. Де- 
мак, I, II шахс кўплик аффикслари шахс кўрсаткичи билан сон 
кўрсаткичининг бирлашувидан таркиб топган. Шуларга сонда зид 
ҳўйилувчи аффикслар эса фаҳат шахс кўрсаткичи деб ҳаралиши 
мумкин. Ҳаҳиҳатда, -м, -нг фаҳат шахсии ифодалайдил((-Бу""маътГО-
сини кўпликда..ҳам...айнан..саҳдайди). Модомики кўплик алоҳида
ҳўрсаткич ҳўшиш билан ифодаланар экан, шунга зид ҳўйилувчи 
бирлик формаси ҳақида ҳам гапириш лозим. Эгалик категорияси- 
нинг бу формаларида, худди сон категориясининг формаларидаги 
каби, бирликнинг товуш ифодаси йўҳ, у ноль кўрсаткичли морфе- 
ма билан ифодаланади: -м +  0 ----м + из, -нг + 0 ----нг +  из.

Бундай оппозиция (ноль кўрсаткичли ҳолат—мусбат кўрсаткич- 
ли ҳолат) бу грзмматик категория формасига яхлитлигича эмас, 
балки унинг таркибидаги бир ҳисмга хос. Шу сабабли сўзнинг 
морфематик структурасини белгилашда эгалик аффикси таркиби- 
даги бирлик формасини алоҳида ( 0  белгиси билан) кўрсатишга 
эҳтиёж йўҳ. Бу ўринда 0  белгисини қўйиш эгалик аффиксини эти- 
мологик таҳлил ҳилишда зарур. Эгалик аффиксининг ҳозирги ҳо- 
латидан келиб чиҳиб бирлик учун 0  кўйиш ягона грамматик ка- 

уегорияга бирлашувчи шахс ва сонни иккита мустаҳил грамматик 
категорияга ажратиб юбориш бўлади.
б Ҳозирги ўзбек тилида эгалик аффикслари морфологик вариант- 
ларга деярли эга эмас. Фаҳат II шахснинг кўплик формасида учта 
морфологик вариант мавжуд: шахарингиз — шаҳаринглар — ша- 
ҳарларинг. Кўринадики, бу морфологик вариантлардан иккинчиси 
кўплик кўрсаткичини бошҳаси билан алмаштириш йўли билан 

\ (-из‘—*■ -лар)Дучинчиси эса, бундан ташҳари, шахс кўрсаткичи би- 
лан сон кўрсаткичини ўрин алмаштириш натижасида пайдо бўлган.

II шахс эгалик аффиксидаги бундай вариантланиш бу мурак- 
каб аффикс таркибидаги сон кўрсаткичи ўлик эмаслигидан дарак 

^беради. 4
Юҳорида келтирилган уч морфологик вариантдан биринчиси 

^асосий вариант бўлиб, адабий тил учун ва жонли сўзлашув учун 
умумий; иккинчи, учинчи морфологик вариантлар эса жонли сўз- 
•лашувга мансуб.

II шахс эгалик аффиксининг -ларинг варианти ўз таркибидаги 
қисмларнинг жойлашуви жиҳатидан III шахснинг -лари аффикси- 
га ўхшайди. Қиёс қилинг, -миз---- нгиз, -нглар, -ларинг-----лари.

Демак, I шахс эгалик аффиксинииг кўплик формаси бир ва- 
риантли, таркибида аввал шахс кўрсаткичи, кейин сон кўрсаткичи 
жойлашган. II шахс кўплигининг биринчи, иккинчи варианти шу 
жиҳати билан учинчи вариантидан фарқ қилади, демак, бу шахс 
эгалик аффикси таркибидаги қисмлар икки хил жойлашади. III 
шахснинг -лари аффикси таркибида эса аввал -лар кўрсаткичи, 
кейингина шахс кўрсаткичи келади.

Кўринадики, -лар кўрсаткичининг шахс кўрсаткичидан олдин 
жойлашуви фақат III шахсда эмас, қисман П шахсда ҳам воқе 
бўлади. Юқоридагича жойлашув ҳурмат формасининг ишлатили- 
шида ҳам юз беради («Ҳурмат формаси» баҳсига қаранг).

Маъно мундарижаси жиҳатидан I, II шахс бирлик эгадик аф- 
фикслари бошқаларидан фарқ қилади, булар бир маъноли: -м 
I шахс бирликни, -нг II шахс бирликни ифодалайди.

I шахснинг кўплик формаси, II шахс кўплигининг эс,а .адабий 
тилга хос варианти полисемаитик: оиламиз 1 — «бизнинг оиламиз», 
оиламиз 2 — менинг оилам; оилангиз 1 — «сизнинг оилангиз», ои- 
лангиз 2 — «сенинг оиланг». Биринчи мисоллар кўп шахсга модал 
маъно жиҳатидан нейтрал ҳолда нисбатлашни ифодаласа, иккин- 
чи мисоллар якка шахсга модал маъноли нисбатлашни ифодалайди. 
Демак, бу аффикслар биринчи маъносида шу шахсларнинг кўплик 
формаси деб, иккинчи маъносида эса шу шахслар бирлиғининг 
модал маъноли формася деб қаралиши лозим.

Юқоридаги икки эгалик аффикси маъноларининг активлиги, 
асосийлиги жиҳатидан ўзаро фарқ қилади; I шахс аффикси учун 
асосий маъно—  кўплик маъноси, II шахс аффикси эса одатда бир- 
лик маъноси учун ишлатилади. Бундай ҳол II шахсга сизлаб муро- 
жаат қилиш ўзбекча нутқда жуда кучли эканлиги билан изоҳла- 
иади.

II шахс эгалик аффиксининг -нгиз варнанти қайси маънода 
ишлатилгаиини, «утқ ситуациясидан ташқари, кишилик олмоши 
кўрсатиб туради. Агар -нгиз бирлик учун эмас, кўплик учун ишла- 
тилган бўлса, кишилик олмоши (бу олмош гапда қаратувчи, зга; 
тўлдирувчи вазифасида келади) сизлар- шаклида (кўплик аффик- 
си олиб) қатнашади. Масалан, Сизларнинг сухбатингиз мароцли 
ўтди. Сизлар суҳбатиигизни давом эттираверинг. Сизларга иигла- 
рингизда муваффақиятлар тилайман каби.

Кўринадики, икки маънолилик биз, сиз олмошларига ҳам хос. 
Сиз олмоши асосан бирлик учун ишлатилади, шу сабабли кўилик 
маъноси алоҳида аффикс қўшиш билан таъкидланади: сизлар. I 
шахс кишилик олмошининг бизлар шаклида ишлатилиши эса кам 
учрайди, шунда ҳам сўзлашув нутқига хос.

Демак, модал маънони (сизлаш маъиосини) ифодалаш учун 
кўплик олмошидан фойдаланилган, натижада кўпликни аффикс 
қўшиб, қайтадан ифодалашга эҳтиёж туғилган; эгалик аффикси 
эса шаклан ўзгармай, икки маъноли аффикс ҳолатига ўтган.

II шахснинг -нгиз аффиксигина икки маъноли, шу шахс эгалик 
аффиксининг -нглар, -ларинг вариантлари эса бир маъноли. Бу ке-

йинги икки вариантдан ҳар бирининг ўзига хос маъно мундари- 
жаси бор: -нглар варианти сизлаб гапиришда, -ларинг варианти 
сеилаб гаппришда ишлатилади. Диҳқат дилинг: маънодаги бундай 
зидланишга аффикс таркибидаги морфемаларни ўрин алмашти- 
риш, демак, зид жойлаштириш билан эришилгаи, шунда ҳам бун- 
дай маъно қирралари шахс кўрсаткичи асосида эмас, балки сон 
кўрсаткичи асосида юзага келган. Бу ҳолат II шахс кўрсаткичининг 
-игиз вариантида ҳам модал маъно (сизлаш маъноси) сон кўрсат- 
кичи асоснда юзага келганидан далолат беради.

) Шуни алоҳида таъкидлаш керакки, II шахс кўрсаткичининг 
-нгиз варианти ё кўплик маъносини, ёки модал маънони ифодалаш 
учуи хизмат ҳилади; шу эгаликнинг ҳолган икки вариантида эса 
кўплик маъноси саҳланади, модал маъно шу кўплик маъноси ус- 
тига ҳўшилади. Демак, биринчи вариантда икки маъполилик ҳоди- 
саси воке бўлган; иккинчи, учинчи вариантларда эса маъно мун- 
дарпжаси бойиган. |

Эътиборпи яна бир фикрга жалб ҳилиш лознм: адабиётларда 
ҳаратувчи-ҳаралмиш муносабатида мослик икки жиҳатдан содир 
бўлиши таъкидланади. Мисолларни таҳлил ҳилиш кўрсатадики, 
мослик учинчи жиҳатдан ҳам амалга ошар экаи. Масалан, сизнинг 
отангиз каби ишлатишда мослик шахсда (II шахс- II шахс), сон- 
да (бирлик-бирлик), модал маънода (сизлаш -сизлаш) юзага ке- 
ладн; сенинг опанглар каби ишлатишда ҳам шахсда, с“нда ва мо- 
дал маънода мослик саҳланади, -лар аффикси ифодалаётган модал 
маъпо эса бу бирикманинг иккинчи ҳисмигагина тааллуҳли («Ҳур- 
мат сЬормаси» баҳсига ҳаранг).

} III шахс кўрсаткичи -и маъно мундарижаси жиҳатидан бошҳа 
эгалик афс}жксларидан кескин фарҳ ҳилади. I, II шахсларда эга- 
лик аффнкслари ўзи ҳўшилган негиздан англашилувчи предмет ёки 
белгиии кпшига нисбатлайди. Бундай нисбатлаш -и кўрсаткичига 
ҳам хос. Масалай, жасорати, кўнгли каби ишлатишда кишига нис- 
батлаш воҳе бўлаётгани шубҳасиз; бу лексемалар кишигҳ мансуб 
бўладигак тушунчаларни англатади \ (сўроғи — кимнинг?)'

Бундан ташҳари, -и аффикси кишидаи бошҳа предметларга нис- 
батлаш учун ҳам ишлатилади. Масалан, варағи, дастаси каби иш- 
латишда кишидан бошҳа предметга нисбатлаш воҳе бўлаётгани 
шубҳасиз: бу лексемалар кишига мансуб бўлмайдиган предмет- 
ларми англатади )(сўроғи— ниманинг?).)

Шундан лексемалар ҳам борки, уларга қўшилган -и аффикси 
кишига ёки кишидан бошҳа предметга тааллуҳли эканини нутҳ 
ситуациясн, контекст фарқлаб беради. Масалан, кўзи каби ишла- 
тишда ннсбатланаётган III шахс киши ҳам бўлиши, нарса ҳам бў- 
лиши мумкпн (сўроғи — кимнинг?, ниманинг?: Носирнинг кўзи, де- 
разанинг кўзи каби). ^

Маъно мундарижасида юҳоридагича фарқланиш кишилик ол- 
мошларида ҳам мавжуд. I, II шахс олмошлари (мен, биз, бизлар; 
сен, сиз, сенлар, сизлар)— том маънода кишилик олмошлари; III

шахс олмошини эса (у, улар) фақат кишилик олмоши деб қараш 
•етарли эмас. Агар кишига зид қўйилувчиларни нарса деб атасак, 
•бу олмошни киши-нарса олмоши деб номлаш тўғрироқ бўлади.

Ҳозирги ўзбек тилида у кишилик олмоши билан у кўрсатиш 
олмоши ўзаро омоним. Қишилик олмоши кўрсатиш олмошидан 
ўсиб чиққанлиги шубҳасиз. Асли кўрсатиш маъносини ифодалоз- 
чи олмош кишилик олмошлари системасига кириб келади, шу асос- 
да киши шахсини ифодалашга хизмат қилади; иккинчи томондан, 
кўрсатиш олмоигига хос умумий маъно (кишинигина эмас, барча 
предметларии кўрсатавериш) кишилик олмошида ҳам саҳланади. 
Шу асосда бу олмош киши-нарса олмоши ҳолатида шаклланади.

Эгалик аффиксларини кишилик олмошларига қиёслаш улар 
орасида қонуний боғланиш борлигини кўрсатади. I, II шахс аф- 
фикслари фақат кишига нисбатлайди; I, II шахс кишилик олмош- 
лари ҳам фақат кишини билдиради. -и аффикси эса кишига ҳам, 
нарсага ҳам нисбатлайди; III шахс кишилик олмоши ҳам кишини 
ва нарсани билдира олади. Бундай ҳолат эгалик категорияси фор- 
маларининг тараққиёти кишилик олмошларининг тараққиёти билан 
•боғлиқ ҳолда содир бўлганидан гувоҳлик беради.

III шахс кишилик олмоши I, II шахс кишилик олмошидан мор- 
фематик таркибига кўра ҳам фарқ қилади. I, II шахс олмошларида 
шахс маъиоси ва сон маъиоси учуи асли айрим-айрим кўрсаткич 
келади (ме+н, се +  н; би+з, си + з), III шахс олмоши эса якка 
морфемали (Буни унииг кўрсатиш олмошидан ўсиб чиққанлиги 
билан изоҳлаш мумкин). I, II шахсга, шунингдек, III шахснинг 
кўплигига зидлаш (оппозицияда олиш) натижасидагина у кишилик 
олмоши бирлик маъносини кашф этади, бу бирлик маъноси ноль 
жўрсаткичли морфема билан ифодаланади:

ме
се
У

н ----- би
н ----- си
0 — У

3
3
лар

Шунга ўхшаш ҳолатни III шахс эгалик аффнксида ҳам кўра- 
миз:

-м 0 ----- -м
нг 0 ------ -нг
-и ?!-------лар и

Фарқ шундаки, III шахс бирлик олмошини I, II шахс бирлик 
олмошларига зидлаш имконияти бор: (ме+н, се +  н) (у +  0 ) .
Бундай имконият эгалик аффиксларида йўқ, чунки махсус сон 
кўрсаткичи бирликнинг ҳар уч шахс эгалик аффиксида қатнаш- 
майди.

Шунга қарамай, I, II шахс бирлик эгалик аффиксларида сон 
ноль кўрсаткичли морфема билан ифодаланган деймиз, чунки бу 
аффиксларнинг кўплигида сон махсус кўрсаткич билан ифодалан- 
ган, демак, шунга зидланувчи бирлик аффиксларида ҳам сон кўр-

саткичи қатнашади деб ҳукм чиқариш зарур (-м +  0  -м +  из, 
-нг +  0 —*-нг +  из).

Бундай формал оппозиция III шахс эгалик аффиксларида ҳам. 
бор: -и—лар +  и. Тўғри, бу ерда кўплик кўрсаткичи шахс кўрсатки- 
чидаи олдин жойлашади, чунки олмошлардаги кўплик кўрратки- 
чидаи эмас, сон категориясидаги «ўплик кўрсаткичидан фойдала- 
нилган; бундай кўрсаткич эса негизга эгаликдан (шахс кўрсатки- 
чидан) олдин қўшилади.

Бундан қатъи назар, -лар +  и аффиксига зидлаб III шахс бир- 
лик формаси таркибини -и +  0  шаклида бериш лозим, аммо ҳоди- 
санинг моҳияти бундай қилишга йўл қўймайди.

Қиёс қилинг: менинг китобим, бизнинг китобимиз деб йшла- 
тиш табиий, лекин бизнинг китобим деб ишлатиш мутлақо мумкин 
эмас, аммо унинг китоби ва уларнинг китоби деб ишлатаверамиз. 
Агар III шахс эгалик аффикси сон жиҳатдаи нейтрал бўлмаганда 
эди, бундай ишлатишга иўл қўйилмасди.

Демак, менинг китобим, бизнинг китобимиз каби боғланишлар- 
да эгалик аффикси қаратувчи вазифасидаги сўзнинг негизи билан, 
шахсда, сонда ва модал маънода мослашади, унинг китоби, улар- 
нинг китоби каби боғлаиишларда эса қаратувчи вазифасидаги сўз- 
нинг негизи билан шахсда, модал маънода мослашади-ю, сон жи- 
ҳатдан эса нейтрал бўлади.

Тўғри, уларнинг китоблари каби ишлатилади, бироқ бу бирик- 
мани унинг китоби бирикмасининг сон жиҳатдан зидди деб бўл- 
майди. Асли китоблари сўзи таркибида кўпликдаги негизга (китоб- 
лар-) -и аффикси ёки бирликдаги негизга (китоб-) сизлаш маъноли 
бирлик эгалик аффикси қўшилган бўлади. Демак, -лари аффикси, 
худди -миз, -нгиз, аффикслари сингари, икки маънолидир: а) III 
шахс кўплигининг нейтрал формаси, б) III шахс бирлигининг сиз- 
лаш формаси.

Асли -лари аффикси -и аффиксига бу маъноларидан биринчи- 
сида зид туради (иккинчисида эса гўё синонимия ҳосил этади). 
Лекин ҳамма гап шундаки, сенинг китобинг—-сизларнинг китобни- 
гиз каби оппозиция қаторида унинг китаби—^уларнинг китоблари 
каби оппозиция йўқ. -лари аффикси III шахс кўилигининг нейтрал 
формаси сифатида тамоман бошқача позицияларда намоён бўла- 
ди: улар ҳаммалари, ўртоқларимиз ўзларининг уйларига каби 
(«эгалик аффиксининг грамматик боғланмаган негизлар доираси- 
да ишлатилиши» баҳсига қаранг).

Хуллас, қаратувчиси кишилик олмоши ёки от билан ифодалан- 
ган синтагмада III шахс эгалик аффикси фақат шахс маъносини 
ифодалайди, сон жиҳатдан эса нейтрал бўлади: бирлик олмоши би- 
лан ҳам, кўплик олмоши билан ҳам боғланаверади, бунда сон 
маъноси нисбий (қаратувчидан англашиладиган сон маъноси асо- 
сида) ифодаланади: унинг қараши — уларнинг қараши каби. III 
шахс кўплигининг модал маъно жиҳатидан нейтрал формаси (-ла- 
ри) қаратувчи-қаралмиш синтагмасининг ҳар икки компонентида 
қатнашади, одатда грамматик боғланмаган бирор бўлакка шахс-

сонда мувофиқлашиб юради: Улар узларининг эски касбларига 
қайтишди каби.

Эгалик аффиксларининг морфологик таркибини ва шахс, сон, 
модал маънолари жиҳатидан таснифини қуйидаги схемада жамлаб- 
кўрсатиш мумкин:

Ш а х с I П II I

С о н

А ф ф и к с н и н г
м о р ф е м а т и к

т а р к и б и
сон

к ў р с а т -
к и ч и

ш а х с
к ў р с а т -

'ки чи

сон
к ў р с а т -

к и ч и

сон
к ў р с а т -

ки чи

ш а х с
к ў р с а т -

к и ч и

сон
к ў р г а т -

'к и ч и

соп
к ў р с а т -

к и ч и

ш а х с
к ў р с а т -

ки чи

сои
к ў р с а т -

к и ч и
М о д а л л и к

Б и р л и к Н е й т р а л
С и з л а ш

— м
м

0
и з 2

—  НГ
—  н г

0
н з 3 л а р и 2

—

К ў п л и к Н е й т р а л
С и з л а ш
С е н л а ш

—
м и з 1

л а р

нг
нг
и нг

и з 1
л а р

л а р Ц 1

Н е й т -
р ал

Н е й т р а л
- 1 -

— — — — - и —

Эгалик аффикси сон категорияси формасини олган негизга қў- 
шилади, бундай сон характеристикасининг эгалик аффикси ифода- 
лайдиган сон характеристикасига алоқаси йўқ. Сон категорияси- 
нинг формаси предметнинг миқдорини белгиласа, эгалик аффикси 
шу негиз нисбат берилаётган шахснинг миқдорини билдиради.

Бу икки сон маъноси, бошқа-бошқа грамматик категорияга ман- 
суб эканидан қатъи назар, ўзаро таъсир кўрсатади. Шу сабаблч 
эгалик аффиксларининг бирлик ва кўпликдаги негизларга қўшили- 
шида баъзи чегараланишлар воқе бўлади.) Бирликдаги негиздан 
кейин эгалик аффиксларйнинг барчаси қўшилаверади:

кигпоб | 0  / им
имиз
инг
ингиз
инглар
ларинг
и
лари

Кўпликдаги негиздан кейин -ларинг, -лари аффикслари қўшил- 
майди, чунки иккита -лар қатор келиб қолади (китоб+ лар +  лари ). 
Адабий тилда кўпликдаги негиздан кейин -нглар эгалик аффикси 
ҳам қўшилмайди (Шевада эса йўл қўйилади: китоп+лар +  ий+ла  
каби), чунки адабий тил учун -нгиз аффиксини ишлатиш норма ҳи- 
собланади (китоб+ лар +  ингиз каби).

Адабий тилда кўпликдаги негиздан кейин қуйидаги эгалик аф- 
фикслари қўшилади:

китоб | лар
имиз
инг
ингиз
и

им

Кўринадики, чегараланиш асосий эгалик аффиксларига эмас, 
-•балки иккиламчи, аниқроғи, таркибида -лар қатнашадиганларига 
тааллуқли.

Эгалик аффикси билан боғлиқ ҳолда содир бўладиган омонимия

Эгалик аффикси билан боғлиқ ҳолда содир бўладиган омони- 
мияни таҳлил қилиш сўз таркибини морфемаларга тўғри ажра- 
тишда ёрдам беради. Бундай омонимия бир неча ўринда содир 
бўлади.

Шундай омонимиядан бири II шахс кўплигининг -ларинг вари- 
анти билан иккита грамматик категория формасининг — кўплик 
формаси -лар билан II шахс бирлиги кўрсаткичи -нг аффикси- 
нинг — ёнма-ён ишлатилиши орасида воқе бўлади (-ларинг — 

- лар +  инг): китобларинг I — бирликдаги иегизга II шахс кўплик 
кўрсаткичи қўшилган, китобларинг II — кўпликдаги негизга II 
днахс бирлиги кўрсаткичи қўшилган.

Бу икки сўзнинг морфемаларга ажралиши қуйидагича:
китоб | 0  /  | ларанг 
китоб | лар  | инг

Бу сўзларда морфемаларнинг негизга қўшилиш ҳолатини қавс- 
лар ёрдамида шундай кўрсатиш мумкин:

[(китоб) 0  /] ларинг 
[(китоб) лар\ инг

Биринчи ҳолатда -ларинг битта мураккаб аффиксга тенг, иккин- 
чи ҳолатда эса бошқа-бошқа грамматик категорияга мансуб икки- 
та аффиксга ажралади (-лар +  инг). Иккита морфема ёнма-ён иш- 
латилганини ёки битта мураккаб морфема қатнашаётганини нутқ 
•ситуацияси асосида, контекст ёрдамида фарқлаб оламиз. Масалан, 
Қишлоқларинг обод бўлиб кетибди гапи якка бир қишлоқ ҳақида, 
шу қишлоқни кўпчиликка нисбатлаб гапирилса, -ларинг яхлитли- 
гича II шахс аффиксига тенг бўлади; агар бу гап бир неча қишлоқ 
ҳақида, шу қишлоқларни якка шахсга нисбатлаб гапирилса, -ла- 
.ринг ёнма-ён ишлатилган иккита морфемага тенг бўлади.

Таҳлил қилинаётган сўздаги эгалик аффиксининг маъносини шу 
гап таркибидаги бирор сўз белгилаб турса, нутқ ситуациясига му- 
рожаат қилиш зарурияти йўқолади. Масалан, сенинг маслаҳатла- 
ринг каби бирикувда биринчи компонентга иккинчи компонентдаги 
-инг морфемасигина тааллуқли; сизларнинг (ёки сенларнинг) мас-

лаҳатларинг каби бирикувда эса биринчи компонентга иккинчи 
компонентдаги -ларинг мураккаб морфемаси тааллуқли.

Яна бир омонимия II шахс кўплигининг -нглар варианти билан 
иккита аффикснинг — II шахс бирлиги -нг ва ҳурмат формаси -лар 
аффиксларининг — ёнма-ён ишлатилиши орасида воқе бўлади
(-нглар-----нг+лар). Бу ўриндаги омонимия -нглар олган негиз-
нинг маъно тури асосида фарқ қилинади. Агар -нглар ота, она, опа 
каби қариндошлик билдирувчи киши отлари негизига қўшилса, 
унда иккита аффиксга ажралади. Бунда эгалик аффикси вазифа- 
сини -нг аффикси бажаради, шунга кўра эгаликни алмаштиришда 
худди шу қисм ўзгаради:

о п а  | 0  / м
н г
н ги з

л а р

Бундай сўзда морфемаларнинг негизга қўшилиши қуйидагича: 
{[(опа) 0  /] м } лар.

Агар -нглар аффикси нарсани билдирувчи негизга қўшилса, 
-яхлитлигича II шахс кўплигининг сизлаш формасига тенг бўлади. 
Бунда у қаратувчи вазифасидаги сўзнинг негизига шахсда ва сон- 
да яхлитлигича мослашади: китобинглар — сизларнинг китобинг- 
лар каби.

Бундай сўзда морфематик таркиб ва уларнинг қўшилиши қуйи-
дагича:

к и т о б  | 0  /  | и н г л а р  
[ (к и т о б )  0 / ]  и н г л а р

Демак, бу ўриндаги омонимияни, негизнинг маъно туридан таш- 
қари, аффикснинг қаратувчи вазифасидаги сўз негизи билан мос- 
лашуви асосида, аффиксни ўз системасидаги бошқа аффикс билан 
алмаштириб кўриш асосида ажратиб оламиз.

Яна бир омонимия III шахснинг -лари аффиксига боғлиқ ҳолда 
воқе бўлади. Аввалгиларидан фарқли ҳолда бу ўринда омонимия 
икки томонлама рўй беради:

а) III шахснинг -лари кўрсаткичи билан иккита аффикснинг — 
сон категориясининг кўплик формаси ва -и эгалик аффиксининг — 
ёнма-ён ишлатилиши орасида. Масалан, китоблари сўзи морфема- 
ларга икки хил ажралади:

к и т о б  | 0 /  | л а р и  
к и т о б  1 л а р  \ и

Биринчи сўзда бирликдаги негизга III шахснинг -лари эгалик 
аффикси, иккинчи сўзда эса кўпликдаги негизга III шахснинг -и 
аффикси қўшилаётир. Буни қавслар ёрдамида шундай кўрсатипс 
мумкин:

[(к и т о б )0 [Т \  л а р и  
[(к и т о б ) л а р \  и

Айтиб ўтилган омонимиянинг воқе бўлишига сон кўрсаткичи- 
нинг жойлашуви сабаб бўлган: эгалик аффикси таркибида буидайг 
кўрсаткич одатда шахс кўрсаткичидан кейин туради, III шахсда 
эса аксинча жойлашиб қолган. Агар сон кўрсаткичи шахс кўрсат- 
кичидан кейин келса, бундай омонимия пайдо бўлмас эди. II шахс 
кўплиги кўрсаткичининг морфологик вариантлари буни жуда яхши 
исбот қилади: ШафтолингизЦшафтолинглар (шафтолийла) ғарқ 
пшииб ётибди.

Тасвирланаётган омонимиянинг воқе бўлиши биринчи навбат- 
да -лари қўшиладиган негизнинг маъно турига боғлиқ: қариндош- 
ликни билдирувчи негиз бўлмаслиги керак. Акс ҳолда бошқача 
(«б» пунктидаги каби) омонимия туғилади.

Демак, китоб- каби неғизларга -лари I ва -лари II қўшилади. 
Кейингисини асли -(лар +  и) II шаклида кўрсатиш тўғрироқ.

б) III шахснинг -лари кўрсаткичи, юқоридагидан ташқари, яна 
иккита аффикснинг — хурмат формаси ва -и эгалик аффиксининг — 
ёнма-ён ишлатилиши билан ҳам омонимия ҳосил этади. Бундай омо- 
нимия тасвирланаётган аффикслар қариндошлик билдирувчи не- 
гизларга қўшилганида воқе бўлади. Масалан, опалари сўзи морфе- 
маларга уч хил ажралади:

опа | 0  I  ] | лари
опа | лар | | и
опа | 0 /  | лар | и

Биринчи сўзда бирликдаги негизга III шахснинг -лари аффикси, 
иккинчи сўзда кўпликдаги негизга III шахснинг -и аффикси, учин- 
чи сўзда эса бирликдаги негизга ҳурмат формаси ва III шахсиинг 
-и аффикси қўшилаётир. Буларни қавслар ёрдамида шундай кўр- 
сатиш мумкин:

[ ( о « а ) 0 / ]  лари 
[(опа)лар} и 
} [ (ояа]0 /] лар) и

Кўринадики, биринчи, иккинчи тур сўзлар уч морфемага, учин- 
чи тур сўз эса тўрт морфемага ажралади.

Бундай омонимияни нутқ ситуацияси, контекст асосида қуйида- 
гича ажратиб оламиз: опалари сўзини ишлатишда (1) «опа» кўн, 
нисбат берилаётган ,шахс эса битта бўлиши ёки (2) «опа» битта, 
иисбат берилаётган шахс ҳам битта бўлиши мумкин; кейингиси 
-лар кўрсаткичи қандай модал маънони ифодалашига қараб яна 
иккига ажралади: (а) нисбат берилаётган шахсни сизлаш учун кел- 
тирилган бўлса, -лари яхлитлигича битта мураккаб аффиксга тенг, 
(б) агар -лар «опа»га ҳурматни ифодаласа, -лар билан -и бошқа- 
бошқа грамматик категориянинг формаси бўлади.

Кўринадики, қариндошликни билдирувчи негизларда, аввалги 
тур негизлардан фарқли ҳолда, уч ҳодиса орасидаги омонимия ҳа- 
қида гапириш мумкин:

-лари I— III шахс эгалик аффикси (ҳар икки маъносида),
-лари II — сон категориясининг кўплик формаси ва III шахс- 

нинг -и аффикси,
-лари III — ҳурмат формаси ва III шахснинг -и аффикси.
Булардан ўзаро ажратиб олиш қийинроғи -лари 1 билан -ла- 

ри III, чунки юар иккиси бирликдаги негизга қўшилади, -лар ҳар 
иккисининг таркибида модал маъно ифодалайди. Фарқ ана шу мо- 
дал маънонинг турида ва бу модал маъно кимга қаратилганида:
а) сизлаш маъноси ифодаланса ва бу маъно нисбат берилаётгач 
шахсга қаратилса, -лари яхлитлигича эгалик аффиксига теиг;
б) ҳурмат маъноси ифодаланса ва бу маъно шу негиз билдирган 
кишига қаратилган бўлса, -лари иккита аффиксга (-лар ҳурмат 
формасига ва -и эгалик аффиксига) тенг.

Эгалик аффикси билан боғлиқ ҳолда юзага келувчи яна бир 
омонимия сифатдошнинг -ган формасига тааллуқли. Бунда сифат- 
дошнинг -ган формаси ва III шахснинг -и аффикси биргаликда мақ- 
сад равишдоши ясовчи -гани аффикси билан омонимия ҳосил этади. 
Омонимиянинг туғилишига мақсад равишдоши аффикси таркиби- 
да рўй берган товуш ўзгариши сабабчи: -галиў> -гаии.

Ҳозирги ўзбек адабий тилида, айниқса унинг прозаик нутқ 
турида -гали ишлатилмайди, бунинг ўрнини -гани олган: Биз 
ҳам бир вақтлар Мирзачўлга борганимизда, янги ер ў з л ашт и р- 
г а н и келдик деб тушунардик (Ж. А б д у л л а х о н о в ) .  Деворга 
гилам олиб қ о қ қ а н и  пул кетади, яхшиси ўзинг бир сурат солиб 
қўя қол (Ж. А б д у л л а х о н о в ) .

Юқоридагилардан маълум бўладики, эгалик аффикси қатнаш- 
ган негизни морфемаларга ажратишда баъзи қийипчиликлар мав- 
жуд. Бундай ҳолат сон категорияси формаси, ҳурмат формаси, 
феълиинг функционал формаси билан эгалик категориясинииг 
формалари орасидаги ташқи ўхшашлик туфайли содир бўлади.

Сон ва эгалик категорияларининг формалари қўшилган негиз- 
нинг морфематик таркиби ҳақида айтилган фикрларни қуйидагича 
умумлаштириш мумкин:

I шахенинг бирлик ва кўплик эгалик аффиксиии, II шахснинг 
-нгиз аффиксини олгаи негиз морфемаларга доим бир хил ажра- 
тилади:

китоб | 0  I \ им китоб 1 лар  | имиз
китоб [ 0  /  [ имиз китоб [ 0  /  [ ингиз
китоб | лар \ им китоб \ лар \ ингиз

Бошқа згалик аффикслари қатнашган негизни морфемаларга 
ажратишда улар қўшилган негизнинг бирлик ёки кўпликда экани 
муҳим роль ўйнайди. Масалан, -нг, -и аффикслари бирликдаги не- 
гизга қўшилса, бундай негиз морфемаларга доим бир хил ажра- 
тилади:

китоб | 0  /  I инг 
китоб | 0  /  | и

Худди шу аффикслар кўпликдаги негизга қўшилса, смонимик 
ҳолат туғилади, чунки -лар кўрсаткичи эгалик аффиксининг тар- 
кибий ҳисми бўлиб ҳам келади. Бунда негиз морфемаларга икки 
хил ажратилади:

а) Агар -лар кўплик формаси бўлса, куйидагича:
китоб | лар \ инг 
китоб | лар  | и

б) Агар -лар эгалик аффиксининг таркибий қисми бўлса, эга- 
лик аффикси бирликдаги негизга қўшилган бўлади, ундг негиз. 
морфемаларга қуйидагича ажратилади:

китоб | 0 / 1  ларинг 
кшпоб | 0  /  | лари

Демак, -лар кўрсаткичи сон категориясииинг формаси ёки эга- 
лик аффиксинииг таркибий қисми бўлишига қараб юқоридаги тур 
негизларии морфемаларга икки хил ажратамиз:

китоб \ лар | инг китоб \ лар | и
китоб | Д /  | ларинг китоб | 0  I \ лари

Эгалик аффикси биринчи мисолларда кўпликдаги неғизга, ик- 
кинчи мисолларда эса бирликдаги негизга қўшилган.

Эгалик аффиксининг ўзи қўшилган негизнинг бошқа негиз 
билаи боғланишида ишлатилиши

Эгалик аффикси бирор негизга турли шарт-шароитда қўшила- 
ди. Унинг ишлатилпшида аввало икки ҳолатни фарқ қилиш керак:

I. Эгалик аффикси ўзи қўшилгап негизнинг бошқа бир негиз 
билан боғланишида ишлатилади: Наҳотки шу оламшумул ишлар- 
да менинг ҳам улушим бўлса... (Ж. А б д у л л а х о н о в ) .  У н и н г  
б р и г а д а с и  М о ҳи д и л н и н г  б р и г а д а с и г а  қараганда 
анча олдинда (Ж. А б д у л л а х о н о в )  каби.

Ш. Эгалик аффикси ўзи қўшилган негиз доирасида, бошқа бирор 
негизга боғланмаган ҳолда ишлатилади: Зап гапирдинг-да, ҳ и з  и м 
(Ж. Абдуллахонов). Г а п и н г и з г а  тушунолмадим (Ж . А б д у л -  
л а х о н о в) .

Эгалик аффиксининг бу икки хил ишлатилиши миқдоран деярли 
тенг (биринчиси бир оз ортиқроқ).

Эгалик аффиксининг бошқа бирор негиз билан боғлаииш ту- 
файли қўшилиши уч хилқ

1. Қаратқич келишигидаги негиз билан богланишда ишла- 
тилади.

2. Чиқиш келишигидаги негиз билан боғланишда ишлатилади.
3. Бош келишикдаги негиз билан боғланишда ишлатилади.
Биринчи, иккинчи пу£[ктлардаг№'‘ҳодисалар семантик-грамматик

жиҳатдан ўзаро узвий богЛиқ бўлиб, иккинчи пунктдаги ҳолат чи-

қиш келишигндан қаратқда келишиги ўрнида фойдалаииш деб ба- 
ҳоланади. Учинчи пунктдаги ҳодиса эса булардан кескин фарқ 
қилади (Қунироққа қаранг). Бундай фарқлаииш улариинг миқдо- 
рий белгисида ҳам акс этади: энг кўпи қаратқич келишигидаги 
негиз билан боғланади, иккинчи ўринда бош келишикдаги негиз. 
билан боғланиш туради. Буларнинг миқдорий мутаносиблиги қу- 
йидагича: 60:10:1. Кўринадики, чиқиш келишигидаги негиз билан 
боғланишдаи қаратқич келишигидаги иегиз билан богланиш 60 
марта кўп; бош келишикдаги негиз билан боғланишдан қаратқич 
келишигидаги негиз билан боғланиш олти марта кўп.

Демак, эгалик аффикси билан боғлиқ ҳолда ишлатиладигак 
асосий келишик — қаратқич. Бугина эмас, эгалик аффикси билан 
боғлиқ ҳолда ишлатилган дастлабки келишик ҳам — қаратқич. 
Қолган икки келишикнинг қатнашуви иккиламчи ҳолат бўлиб, қа- 
ратувчили конструкция асосида гозага келган. Бу уч келишик қат- 
нашадиган конструкциялар яна бошқа белги-хусусиятлари билан 
ҳам ўзаро фарқ қилади (Бу ҳақда қуйироқда фикр юритилади).

Қелишикнинг ҳар хил бўла олиши кўрсатадики, қайси эгалик 
аффиксининг ишлатилиши у билан боғланган негизнинг келишиги- 
га эмас, балки ўша негиздан англашиладиган шахс-сон маъноспга 
боғлиқ..)Бунда келишик синтактик алоқанинг турини, биринчи 
компоиёнтнинг синтактик вазифасини белгилашга хизмат қилади 
холос.

Юқорида таъкидланган уч пункт уч хил грамматик конструк- 
цияни^фҚолипни) акс эттиради:

1. (Маълум шахс-сон маъноси англашиладиган негиз +  қаратқич 
келишиги) Х(негиз +  аввалги негизга шахс-сонда мослашиб юрув- 
чи эгалик аффйкси).

2. (Маълум шахс-сон маъноси англашиладиган негиз +  чиқиш 
келишиги) X (негиз +  аввалги негизга шахс-сонда мослашиб юрув- 
чи эгалик аффикси).

3. (Маълум шахс-сон маъноси англашиладиган негиз +  бош ке- 
лишик) X (негиз +  аввалги негизга шахс-сонда мослашиб юрувчи 
эгалик аффикси).

Бу грамматик қолипларга баъзи изоҳлар (Мисоллари қуйи- 
роқда):

1) «Шахс-сон» деб бирга олишда кишилик олмошларини кўзда 
тутдик: бундай олмош негизи этимологик жиҳатдан шахс кўрсатки- 
чи билан сои кўрсаткичига ажралса ҳам (се +  н, си+ з  каби), ҳозир 
бундай маъноли қисмларга ажратилмайди, шунга кўра бундай не- 
гиз яхлитлигича шахс ва сон маъносини ифодалаб келади. Бошқа 
ҳолларда, масалан, отларда «маълум шахс маъносн англашилади- 
ган негиз +  сон категбриясининг кўрсаткичи» деб олиш керак. Чун* 
ки буларда шахс маъносини негиз, сон маъносинн эса грамматик 
форма ифодалайди (эшикнинг қулфи, кучаларнинг чароғонлиги 
каби).

Эгалик асли кишилик олмошлари билан боғлиқ ҳолда юзага

келган грамматик категория, шу сабабли грамматик қолипларни 
(моделларни) кишилик олмошлари асосида туздик.

2) Шахс ва сон маънолари конструкциясининг биринчи компо- 
нентида таъкидланди, чунки эгалик аффикси кейинги негизга шу 
маъноларга мос ҳолда кўшилади. Иккинчи компонентда эса негиз 
тушунчасининг ўзи етарли: эгалик аффикси қўшишда кейинги не- 
гизнинг прамматик белгилари одатда ҳисобга олинмайди.

3) Бу конструкцияларда биринчи негиз ҳар уч шахс-сон маъ- 
ноли негиз билан ифодаланади, шунга мос ҳолда иккинчи компо- 
ненгга уч шахс-сон эгалик аффиксидан бирн қўшилади, семантик- 
грамматик мослик ҳар уч шахсда амалга ошади; лекин биринчи 
компоиент кўпинча III шахс маъноли негиз билан ифодаланади, 
шу сабабли иккинчи компонент кўпинча III шахс кўрсаткичини 
олади» {эгалик аффиксн ўзи қўшилган негиз доирасида ишлатил- 
ганида ҳам энг кўп III шахс эгалик аффикси қатнашади. Тусла- 
нишда ҳам энг кўп III шахс тусловчиси ишлатилади. Ҳаммасининг 
сабаби битта: нутқ III шахсга қаратилган бўлади ёки III шахс ҳа- 
қида боради).

Эгалик аффиксининг қаратқич келишигидаги негиз 
билан боғланишда ишлатилиши

Қаратувчи-қаралмиш бирикмасида иккинчи компонентдаги эга- 
лик аффикси биринчи компонент билан шахсда, сонда, модал маъ- 
нода мослашади. Булардан етакчиси — шахс маъноси: 1) бу-маъно- 
ни ифодаловчи қисм қаратувчида лексеманинг ўзи бўлади, эгалик 
аффикси таркибида ҳам шахс кўрсаткичи одатда биринчи ўринда 
туради, 2) қаратувчи вазифасидаги лексема билан қаралмишдаги 
эгалик аффикси шахсда доим мослашади ва бу мослик ўзгармай- 
ди ҳам.

] Қаратувчили бирикманинг компонентларида модал маъно жи- 
ҳатидан мослашув икки хил: а) ҳар икки компонент шу жиҳатдан 
нейтрал бўлади, б) ҳар икки компонентдан сизлаш ёки сенлаш 
маъноси англашиладп. Бундай мослик III шахс эгалик аффикси- 
да қисман бузилади.

Қаратувчи билан қаралмишнинг сон жиҳатидан мослашуви 
птахсларга кўра турлича. Бундан ташқари, сон маъноси модал маъ- 
но билаи узвий боғлиқ ҳолда, бир-бирига таъсир кўрсатиб ифода-
ланади.

I, II шахс эгалик аффйксининг кишилик олмоши билан мосла- 
шуви қуйидагича:

1) мен -{- инг
2) сен +  инг
3) биз нинг
4) сиз +  нинг

кшпоб 4- 0  / 4 -  им, 
китоб 4 - 0 / 4 - инг 
китоб 4 - 0 / 4 -  имиз, 
китоб 4 - 0 / 4 -  ингиз. I

Биринчи, иккннчи бирикмаларнинг компонентлари бирликда; 
модал маъно жиҳатидан нейтрал (Шахсда мосликни таъкидлама-

дик). Булардан фарқли қолда учинчи, тўртинчи бирикмалар икки 
маънода пшлатилади, шунга кўра мослик ҳам икки хил бўлади: 
биринчи маъносида: кўплик, нейтрал; иккинчи маъносида: бирлик, 
сизлаш. Демак, бу бирикмаларнинг икки маъносида сон маъноси ва 
модал маъно бири иккинчисининг зиддига айланади.

ц Биз, сиз- негизлари ҳам кўпликни, ҳам бирликни ифодалай 
олиши сабабли, кўпликни аниқ билдириш мақсадида бу негизларга 
-лар аффикси қўшиб ишлатилади:

биз +  лар  +  нинг китоб +  0  /  +  имиз, 
сиз +  лар  +  нинг китоб +  0  /  +  ингиз.

Кўпликни лексеманинг ўзи билан эмас, балки махсус морфема 
қўшиб ифодалаш асли III шахс кишилик олмошида рўй беради: 
у — улар. Юқоридагича ишлатиш туфайли биз, сиз олмошлари ҳам 
III шахс олмошига ўхшаб қолади. Бундан ташқари, кўпликни 
-лар аффиксини қўшиб ифодалаш сгн олмошига ҳам хос:

сен +  лар +  нинг китоб +  0  1+ларинг.
Демак, -лар кўплик формаси — III шахс кишилик олмошигаги- 

на эмас, балки мен олмошидан ташқари барча кишилик олмош- 
ларига қўшилувчи морфема.

Қўринадики, мен кишилик олмоши билан ифодаланган қара- 
тувчигина сон формаси жиҳатидан бир кўринишли бўлади, бунда 
сон маъносини лексеманинг ўзи ифодалайди:

мен +  инг китоб +  0  /  +  им.
Биз, сиз олмоши билан ифодаланган қаратувчи эса шу жиҳат- 

дан уч кўринишли бўлади:
/ а) биз +  нинг
1 б) биз +  0  /  +  нинг
1 в) биз +  лар  +  нинг
2 а) сиз +  нинг 
2 б) сиз +  0  /  +  нинг 
2 в) сиз +  лар  +  нинг

китоб +  0  /  +  имиз, 
китоб +  0  /  +  имиз, 
китоб +  0  / +  имиз; 
китоб +  0  /  +  ингиз, 
китоб +  0  /  +  ингиз, 
китоб +  0  /  +  ингиз.

Бу олмошларнинг ҳар хил шакли қатнашган бирикмаларда 
эгалик аффикси ҳам ҳар хил вазиятда бўлади:

1) бизнинг китобимиз каби бирикувда эгалик аффикси яхлитли- 
гича биз- негизи (лексемаси) билан мослашади;

2) бизларнинг китобимиз каби бирикувда биринчи компонент- 
даги лексема (бирламчи негиз) билан эгалик таркибидаги шахс
кўрсаткичи мослашади (биз-----м), кўплик формаси билан эса эга-
лик аффикси таркибидаги кўплик кўрсаткичи мослашади (-лар— 
-из). Демак, бу ерда згалик аффикси таркибини аналитик тушу- 
ниш, қисмма-қисм мослаш мавжуд.

Кўринадики, биз-, сиз- негизлари шахс маъносини ва сон маъ- 
носини ифодалаш учун ҳам, шахс маъноси ва модал маънони ифо- 
далаш учун ҳам хизмат қилади; кейингисида сон маъноси морфема 
қўшиб ифодаланади.

Шунга ўхшаш ҳолат сен - негизига ҳам хос, аммо бу олмош ҳат- 
нашадиган бирикмада эгалик аффиксининг ўз фарқли хусусият» 
бор:

с е н + 0 1  +  и н г  к и т о б + 0 1 + и н г  
с е н  +  л а р  -(- н и н г  к и т о б  + 0 1 +  л а р и н г ,  
с е н  4- л а р  н и н г  к и т о б  + 0 1 +  и н г.

Кўринадики, биринчи, иккинчи бирикувда эгалик аффнкси ҳа- 
ратҳич келишиги ҳўшиладиган негиз билан шахсда, сонда ва мо- 
дал маънода мослашади, учинчи бирикувда эса фақат шахсда ва 
модал маънода мослашади, сонда мослнк воҳе бўлмайди.

С и зн и н г кит обингиз, с и зл а р н и н г кит обингиз каби ишлатишда 
эгалик аффиксининг маъно мундарижаси икки хил: биринчи бири- 
кувда у II шахснинг кўплигини ҳам, бирлигини ҳам ифодалай ола~ 
ди, иккинчи бирикувда эса фаҳат кўплигини ифодалайди. Бу ер- 
да эгалик аффикси сон маъноси жиҳатидан полисемантик: кўплик 
эгалик аффикси бирлик маъносини ҳам кашф этган. Кўплик кўр- 
саткичи ҳатнашган эгалик аффиксининг (-н г +  и з) бирлик маъноси- 
ни ифодалаши — кейинги тараҳҳиётнинг натижаси; бу ерда бир- 
лик — иккиламчи маъно.

С ен л а р н и н г кит обинг каби бирикув юҳоридаги бирикувга 
5'хшайди, аммо моҳияти бошҳача. Бундай ишлатишда -н г (бирлик) 
эгалик аффикси иккиламчи маъно сифатида кўплик маъносини ифо- 
далайди дейиш мумкин эмас, чунки тилимиз грамматик система- 
сида кўплик учун одатда товуш ифодаси бор морфема келтири- 
лади. Асли сен л а р н и н г кит обинг каби бирикувда -н г  аффикси фа- 
ҳат шахс маъносини ифодалайди, сон жиҳатдан эса нейтрал (бе- 
тараф).

Сон жиҳатдан бетарафлик, маълумки, III шахснинг -и  аффик- 
сига хос:

У +  0  I  +  н и н г  к и т о б  +  0 1 +  и , 
у  +  л а р  +  н и н г  к и т о б  +  0 1 +  и .

Демак, фаҳат шахс кўрсаткичи бўлиб келиш, сон жиҳатдан ней- 
трал бўлиш -и  (III шахс) эгалик аффиксигагина эмас, балки қис- 
ман -н г  (II шахс) эгалик аффиксига ҳам хос.

Сон жиҳатдан нейтрал ҳолатнинг II шахс эгалик аффиксида 
ҳам мавжудлигини ҳисобга олиб, бундай ҳодисанинг тараҳҳиёт йў- 
лини икки хил изоҳлаш мумкин:

а) Фаҳат шахс кўрсаткичи бўлиб келиш асли III шахс эгалик 
аффиксигагина хос бўлиб, кейинчалик ҳисман II шахс эгалик аф- 
фиксига ҳам кўчган, натижада эгалик аффиксларида сон жиҳат- 
дан нейтраллик ҳолати кенгайган.

б) Сон жиҳатдан нейтраллик асли ҳар уч шахс эгалик аффик- 
сига {-м, -нг, -и ) хос бўлиб, бу хусусият III шахс кўрсаткичида тў- 
лиҳ, II шахс кўрсаткичида ҳисман саҳланган, I шахс кўрсаткичи- 
дагина йўҳолган.

Бу икки тахминдан биринчиси ишонарлироқ, албатта.
I, II шахснинг тасвирида кишилик олмошини ҳар икки сонлаш 

формасида, аммо ҳаралмиш бўлиб келган негизни эса фақат бир- 
лик формасида келтирдик. Чунки бундай конструкцияларда иккин- 
чм компонентдаги сон категорияси формасини ундан кейин қўши- 
лувчи эгалик билан қориштириш хавфи деярли йўқ. III шахсда ман- 
зара бошқача: бу тур конструкцияда қаралмишдаги сон формаси- 
дан эгалик категориясининг формасини ажратиб олиш ҳамма вақт 
сч1гил кўчмайди.

III шахс асосида тузилувчи қаратувчили бирикмалар қуйида* 
гича:

у +  0  /  -г нинг 
у +  0  /  +  нияг 
у +  лар  +  нинг 
у  +  лар  +  нинг 
улар  +  0  /  +  нинг 
улар  +  0  /  +  нинг

китоб +  0  /  +  и, 
китоб +  лар  +  и, 
китоб +  0  /  +  и, 
китоб +  лар  +  и, 
китоб +  0  /  +  и, 
китоб +  0 1  +  лари.

Биринчи бирикмада қар икки компонент сон категориясининг 
бирлик формасида, иккинчи компонентга бирлик (нейтрал) эгалик 
аффикси қўшилган, қаратувчи-қаралмиш модал маъно жиҳатидан 
нейтрал.

Иккинчи бирикманинг биринчи бирикмадан фарқи битта: қарал- 
миш сон категориясининг кўплик формасида.

Учинчи бирикмада эса, аксинча, қаратувчи сон категориясининг 
кўплик формасида, аммо қаралмишга -и эгалик аффикси қўшилади; 
қаратувчи кўпликда бўлгани сабабли гўё эгалик аффикси ҳам 
кўплик мундарижаси кашф этади. Демак, бундай бирикмада сон 
жиҳатдан мослик нисбий.

Тўртинчи бирикманинг учинчисидан фарқи бир нуқтада: қа- 
ралмиш сон категориясининг кўплик формасида келган.

Бешинчи бирикма шаклан учинчи бирикмага ўхшайди, мазму- 
нан эса кескин фарқ қилади: улар бу бирикувда III шахс кўплик 
олмоши эмас, балки III шахс бирликнинг сизлаш олмоши сифати- 
да қатнашади; учинчи бирикмада эса улар — III шахс кўплик ол- 
мошига тенг. Демак, бешинчи бирикмада қаратувчи билан қарал- 
миш шахсда, сонда мослашади, модал маънода мослик нисбий бў- 
лади: -и эгалик аффикси бирликнинг сизлаш олмоши таъсирида 
гўё сизлаш мундарижаси кашф этади.

Асли модал маъно жиҳатидан ҳам мослик олтинчи бирикмада 
воқе бўлади: улар олмошидан ҳам, -лари эгалик аффиксидан ҳам 
III шахс, бирлик, сизлаш маънолари англашилади.

Демак, биринчи, иккинчи, олтинчи тур бирикмада унинг ком- 
понентлари ҳар уч жиҳатдан мослашади; учинчи тур бирикмада 
сон жиҳатдан мослик, бешинчи тур бирикмада эса модал маъно 
жиҳатидан мослик нисбий бўлади.

Бундан ташқари, учинчи, тўртинчи тур бирикмада -лар сонлаш! 
категориясининг кўплик формаси сифатида ажралади,. бешинчи,

олтинчи тур бирикмада эса сон категориясинннг кўплик формаси 
ҳолатидан модал маъно (сизлаш маъноси) формаси ҳолатига ўта- 
ди, шу сабабли уни олмошнинг негизига ҳўшиш, сон кўрсаткичи 
сифатида ажратмаслик лозим бўлади.

Худди биз, сиз олмошларида бўлганидек, бу ерда ҳам икки маъ- 
нолилик мавжуд: улар — III шахс, кўплик, модал маъно жиҳати- 
тидан нейтрал; улар—III шахс, бирлик, сизлаш. Лекин биз, сиз 
олмошларида бу уч -уч маънони негизнинг ўзи ифодалайди, -лар 
ҳўшиш билаи икки маънолилик бартараф килинади. Улар олмо- 
шида эса аксинча: икки маънолилик -лар кўрсаткичи туфайли ту- 
ғилади.

Қаралмиш таркибида -лар олти бирикманинг учтасида қатна- 
шади, аммо шулардан олтинчисидагина бу кўрсаткич эгалик аф- 
фикси таркибига мансуб бўлади, қолган иккитасида -лар сон ка- 
тегориясининг кўплик формасига тенг. Демак, биринчи-бешинчи 
бирикмаларда қаралмиш таркибидаги эгалик аффикси — и, олтин- 
чисида---- лари.

Сон категорияси билан згалик категорияси орасидаги муносабат 
қуйидаги ҳодисада яққол кўринади: эгалик аффикси негизларнинг 
маълум семантик турига қўшилганида қаратувчи вазифасида кел- 
ган негизнннг кўпликда бўлишини талаб қилади, яъни бундай 
негизга қўшиладиган эгалик аффикси қаратувчи вазифасида кела- 
диган негизнинг сон формасига таъсир кўрсатади. Бунга қарал- 
миш бўлиб келган негизнинг семантикаси сабабчи: қўзғолончилар- 
ницг бошлиғи, укаларимнинг каттаси, ўртоқларимнинг кўпи каби 
(«Сон . категорияси», «Қаратқич келишиги» баҳсларига қаранг). 
Шу нуқтада икки грамматик категория — сон категорияси билан 
эгалик категорияси — орасида узвий боғлиқлик мавжуд бўлиб, 
бунда эгалик кўрсаткичи оладиган негизнинг семантикаси ҳал қи- 
лувчи роль ўйнайди. Охирги омилни ҳам эътиборга олсак, бу ўрин- 
да грамматик ҳодисалар билан лексик-семаитик ҳодиса орасида 
ўзаро боғлиқлик, ўзаро таъсир мавжудлигини кўрамиз.

Маълумки, уч шахс эгалик аффиксини ишлатиш имконияти қа- 
ратувчи кишилик олмоши билан ифодаланганида воқе бўлади. Қа- 
ратувчи кишилик олмошидан бошқа негиз билан ифодаланса, бун- 
дай қаратувчи III шахс ҳукмида юради, бундай бирикмаларда қа- 
ралмишга III шахс эгалик аффикси қўшилади деган фикр мавжуд. 
Бу фикр аниқлик киритишга муҳтож.

Уч шахс эгалик аффиксини ишлатиш имконияти, кишилик ол- 
мошларидан ташқари, қаратувчи бошқа баъзи негизлар билан 
ифодаланганида ҳам рўй беради. Бунинг асосий кўринишлари:

1) Қаратувчи ўз сўзи билан ифодаланиб, қаратқич келишиги 
белгили келса, келишикдан олдин эгалик аффикси қўшилади, қа- 
ралмиш ҳам эгалик аффикси олади; бундай бирикмада ҳар уч 
шахс-сон эгалик аффнкси ишлатилаверади: Охири ўзининг эски 
касби — бульдозер бошқаришни маъқул кўрди (Ж. А б д у л л а х о -  
нов) .  Ёлғиз ўзининг қўлидан нима келаркин (Ж.  А б д у л л а х о -  
нов) .  .Қиёс қилинг: ўзимнинг эски касбим, ўзингнинг эски касбинг,

ўзимизнинг эски касбимиз каби. Бундай бирикмада қаратувчи би- 
лаи қаралмиш таркибидаги эгалик аффикслари ўзаро мослашиб 
юради.

Нутқда бундай қаратувчи кўпинча қаратқич келишигининг бел- 
гисиз шаклида ишлатилади, шу сабабли эгалик аффикси ҳам қат- 
нашмайди: ўз меҳнатимгагина, ўз бригадангга, ўз ютуғи каби.

2) Ҳамма каби белгилаш олмоши билан ифодаланган қаратув- 
чи эгалик аффикси олиб келса, бундай бирикмада ҳам ҳар уч 
шахс-сон эгалик аффикси ишлатилаверади: Аммо қишга етганда 
ҳаммамизнинг тумшуғимиздан қор ёға бошлади (Ж- А б д у л л а- 
х о н о в ) .  Қиёс қилинг: ҳаммамизнинг устозимиз, ҳаммангизнинг 
устозингиз, ҳаммаларининг устози ёки устозлари.

Бу конструкциянинг биринчи пунктдаги конструкциядан фарқи 
шуки, эгалик аффнксларининг фақат кўплик формаси қўшилади; 
-и аффиксини ишлатишга бу аффикс сон жиҳатдан нейтрал экан- 
лиги туфайли йўл қўйилади, бунда эгалик аффиксларининг сон 
жнҳатдан мослиги нисбий бўлади.

Эгалик аффикси айни вақтда қаратқич келишигидаги иккита 
негиз билан синтактик боғланишнинг кўрсаткичи бўлиб ҳам ке- 
лади. Бунда қаралмиш аввал қаратқич келишигининг белгисиз шак- 
лидаги қаратувчи билан бирикади, сўнг иккиси биргаликда яна бир 
қаратувчи билан бирикади, кейинги қаратувчи қаратқич келишиги- 
нинг белгили шаклида ишлатилади. Қаратувчиларнинг ҳар иккиси 
от билан ёки бири от билан, иккинчиси эса олмош билан ифодала- 
нади: Оналарнинг кўз ёшлари эсингда турсин (С а и д А ҳ м а д ) .  
Саидийнинг қайтиш вақти ҳам яқинлашди (А. Қ а ҳ ҳ о р ) .  Энди 
унинг матбуот конференцияси ер юзига шов-шув бўлади (А. М у х- 
т о р). Ьир рўзғорга ўша рўзғорнинг ўз ғавғоси ҳам етади (А. Қ аҳ-  
ҳ о р ) .

Бунда уч негизнинг боғланиш схемаси қуйидагича: 

[Саидийнинг X (қайтши X вақт)] и

Мисолларни кузатиш кўрсатадики, бундай синтактик конструк- 
цияда иккиламчи боғланишдаги қаратувчи от билан, кишилик ол- 
моши билан ёки отлашган негиз билан ифодаланади: оналарнинг 
1уларнинг1 норасидаларнинг/ ҳамманинг кўз ёшлари каби.

III шахс доирасидан чиқиш, I, II шахсларни кузатиш кўрсата- 
дики, бундай синтактик конструкцияда эгалик аффикси бирламчи 
синтактик боғланиш томонидан эмас, балки иккиламчи синтактик 
боғланиш томонидан белгиланади. Юқоридаги мисолда бирламчи 
синтактик боғланиш қаралмишнинг III шахс кўрсаткичи билан ке- 
лишини талаб қилади: қайтиш вақти каби. Бундай қаратувчидан 
келиб чиқиб бошқа шахс-сон кўрсаткичи қўшиб бўлмайди.

Агар иккиламчи боғланишда қаратувчи от билан, III шахс ки- 
шилик олмоши билан ифодаланса, у ҳам III ша.хс аффиксииинг 
қўшилишини талаб қилади. Бунда ҳар икки қаратувчи талаб қи- 
ладиган эгалик аффиксининг шахс-сони мос тушади, шу сабабли

бундай эгалик аффикси гўё ҳар икки синтактик боғланишни кўр- 
сатишга хизмат қилади:

цайт иш  X  вақт
С аи д и й н и н г X  (қ а й т и ш  X  ва қ т ) и

Асли бу конструкцияда эгалик аффикси, ҳар бир босқич синтак- 
тик боғланиш туфайли қўшилади, аммо қайси шахс-сон кўрсаткичи 
қатнашувини иккиламчи синтактик боғланиш белгилайди:

С аи д и й н и н г X  (қ ай т и ш  X  в а қ т ), и,
М ен и н г X  (қ а й т и ш  X  ва қ т ) им  каби.

Агар иккиламчи синтактик боғланишдаги қаратувчи ў з  сўзи би- 
лан ифодаланса, бошқача ҳодиса воқе бўлади. Бу сўз қаратқич 
келишиги формасидан олдин албатта .эгалик аффикси қўшилиб 
келишини талаб қилади: ў зи н и н г  қайтиш вақти, ў зи н гн и н г  қайтиш  
вақт инг каби. Қаратувчидаги ана шу эгалик аффикси қаралмиш- 
даги эгалик аффиксининг шахс-сонда мослашиб юришини талаб 
қилади.

Демак, от билан, кишилик олмоши билан ифодаланса, қарал- 
мишдаги эгалик аффикси шахсда қаратувчисининг негизи билан 
мослашади; агар ў з  сўзи билан ифодаланса, қаралмишдаги эгалик 
аффикси шахс-сонда ў з  сўзига қўшиладиган эгалик аффикси би- 
лан мослашади.

Иккиламчи синтактик боғланишда қаратувчи ў з  билан ифода- 
ланса, бошқача ҳолат ҳам туғилади: бу қаратувчи #з+эгалик+ке- 
лишик шаклида эмас, балки ў з  +  [келишик] шаклида ҳам ишлати- 
лади. Шунда ҳам қаралмиш шу ў з . сўзи орқали кўзда тутилган 
шахс маъносига мос эгалик аффиксини олади: ў з  қайтиьи вақтим, 
ў з  қайтиш вақт инг каби.

Қаратқич келишиги формасидан олдин эгалик олиш ҳ а м м а  
каби сўзларга ҳам хос; ў з  сўзидан фарқи шуки, қаратқич келиши- 
гининг белгили шаклини эгалик аффикссиз ҳам ололади: ҳ а м м а -  
м и зн и н г қайтиш вақт имиз, ҳ а м м а н ги зн и н г қайтиш вақт ингиз, ҳ а м - 
м а л а р и н и н г қайтиш вақти, ҳ а м м а н и н г қайтиш вақти.

Кўринадики, эгалик аффикси қатнашмаган ҳолат (ҳ а м м а н и н г)  
III шахс ҳукмида бўлади. Барча ҳолатларда қаралмишдаги эга- 
лик иккиламчи синтактик боғланиш туфайли қўшилади. I, II шахс- 
да қаралмишдаги эгалик қаратувчидаги эгалик билан мослашиб 
юради; III шахсда эса икки ҳолат бор: қаратувчида эгалик аффик- 
си қатнашса, юқоридагича грамматик мослик воқе бўлади, акс 
ҳолда эса қаралмишдаги эгалик аффикси шахсда қаратувчининг 
негизига мослашади.

Иккиламчи боғланишдаги қаратувчи от билан ифодаланиб, бу 
от негизи эгалик аффикси олиши мумкин: у к а  +  м +  ни н г қайтиш  
в а қ т + и  каби. Аммо бундай ҳолатда қаралмишдаги эгалик от би- 
лан ифодаланган қаратувчидаги эгаликка алоқадор бўлмайди, қа-

ралмишдаги эгалик шахсда бундай қаратувчининг негизи билан 
мослашади:

Ука — м  — н и н г  ц а й т и ш  в а ц т  — и 
111 ш. I ш. III ш.

Худди юқоридагича ҳолат иккиламчи синтактик боғланишдаги 
ҳаратувчи отлашган негиз билан ифодаланганида ҳам рўй бери- 
ши мумкин:

н о р а с и д а  — м и з  — н и н г к ў з  ё ш л а р  — и  
III ш. I ш. III ш.

Бирламчи боғланишдаги ҳаратувчи ҳам от билан ёки ў з  сўзи 
билан ифодаланиши мумкин:

с и н о в н и н г  ( т у га ш  X  м у д д а т )  и, 
с и н о в н и н г  ( ў з  X  м у д д а т )  и  каби.

Ҳатто бу икки хил конструкция асосида уч босқичли синтактик 
конструкция тузиш мумкин: синовнинг X [ў з  Х (т угаш  X м уддат ) и. 
Шунда ҳам қаралмишга эгалик аффикси энг сўнгги босқичдаги 
қаратувчининг негизига мос равишда қўшилади.

М ен и н г ў з  иш им  б о р . У кам н и н г ў з  иш  вақти, сен и н г ў з  д а м  
о л и ш  вакт инг б о р  каби конструкцияларда ҳам эгалик аффикси 
юқоридагича ишлатилади.

Юқорида лексемаларнинг тўғридан-тўғри қаратувчи-қаралмиш 
сифатида боғланишини тасвирладик. Келишикларнинг баёиида 
эса бош келишикни қаратқич келишигига алмаштириш билан юза- 
га келадиган конструкциялар изоҳланган («Қаратқич келишиги» 
баҳсига қаранг). Бу ўринда худди ўша конструкцияларга эгалик 
кўрсаткичи нуқтаи назаридан изоҳ берамиз.

Эга-кесим муносабати қаратувчи-қаралмиш муносабатига ай- 
лантирилганида биринчи компонентнинг бош келишиги қаратқич 
келишиги билан алмашади, бунда қаратқич келишиги белгили 
шаклда ҳам, белгисиз шаклда ҳам келади. Қаратқич келишиги 
белгисиз шаклда келса, уни бош келишик билан қориштириш хав- 
фи туғилади. Чунки предикатив синтагманинг эга бўлагини бош 
келишик формасида сақлаб, кесимига (асли синтагмага яхлитли- 
гича) маълум ўзгартишлардан кейин эгалик аффикси қўшиб иш- 
латиш ҳам мавжуд («эгалик аффиксининг бош келишикдаги не- 
гиз билан боғланишда ишлатилиши» баҳсига қаранг).

Юзаки қараганда биринчи компоненти бош келишикда бўлиб 
кўринадиган, асли қаратқич келишигининг белгисиз шаклида ту- 
.рувчи конструкциялар асосан қуйидагилар:

1. Иккинчи компоненти -га н  сифатдоши формасида келувчи 
конструкциялар: н и м а л а р  бўлаёт ганини , ш а б а д а  ю рм аёт ган и дан , 
к и м д и р  келаёт ганини  каби. М и с о л л а р: ... у н и н г  за м и р и д а  кат- 
та т арбия ё т  г  а н и  н и  б и л м а й  қоламиз (Ж. А б д у л л а х о н о в ) .  
~..бу га п  а со са н  к а й си  м а ц с а д д а  а й т и л а ё т г а н и н и  т уш униш га

уринарди (Ж.  А б д у л л а х о н о в ) .  Манноп билан Нодир %ам тун- 
ги сменага т у ш г а н л и г и  н и билгандан кейин... (Ж- А б д у л л а- 
хонов).

Предикатив синтагмани қаратувчили синтагмага айлантириш- 
да қуйидагича ўзгаришлар юз беради:

ни иалар \ 0 II бўла \ яп пги
ётир 0

нималар | [нинг] бўла  | ётган \лик\ | и \н и
дан

нималар \ 0  II бўл ди
ган 0

] га

нималар \ [нмнг] бўл \ ган\лак\ \ и ни
дан
га

Демак, биринчи компонентда фақат келишик алмашади: н и м а-  
л а р  0  II— н и м а л а р  [нинг]. Иккинчи компонентда эса:

1) замон кўрсаткичи маъно жиҳатидан унга муқобил сифат- 
дош формаси билан алмашади: -яп, -ётир *■-ётган; -д и  -гам *■-га н ; 
бу билан синтагма атрибутив формага киритилади;

2) кейин атрибутив формани субстантив формага айлантирув- 
чи аффикс қўшилади: -га н —у-ган л и к; аммо бу аффикс факульта- 
тив ҳолатда бўлади;

3) Тусловчи нисбатловчи билан алмашади: -ти— у-и каби;
4) сўнгра конструкцияга синтактик вазифа кўрсатувчк форма, 

масалан, келишик қўшилади.
Бундай конструкциядан объект маъноси англашилиб, у тўлди- 

рувчи, баъзан эга вазифасида келади. ‘‘
Юқорида тасвирланган конструкцияни унга ўхшаб кетувчи. 

п л а н  б а ж а р и л га н и д а  каби конструкциядан (эгаликнинг бош кели- 
шикдаги негиз билан боғланишда ишлатилишидан) фарқ қилиш 
лозим:

1) Биринчи тур конструкцияда қаратқич келишигининг белги- 
сиз шаклини белгили шаклига айлантириш мумкин (демак, бу 
ўринда бош келишик эмас, қаратқич келишиги қатнашади): к у з  
к е л га н и н и —Ук у зн и н г  к ел га н и н и  каби. Иккинчи конструкцияда би- 
ринчи компоиент бош келишикда, уни қаратқич келишигига алмаш- 
тириб бўлмайди: п л а н  б а ж а р и л га н и д а  каби.

2) Биринчи тур конструкцияга эгалик аффиксидан олдин -л и к  
субстантив форма ясовчисини қўшиш мумкин: к у з  к ел га н и н и  Ук у з  
к е л га н л и ги н и  каби. Иккинчи тур конструкцияда -л и к  субстантив 
форма ясовчисини қўшиб бўлмайди.

3) Бириичи тур конструкциядан объект маъноси ифодаланади, 
шунга кўра у тўлдирувчи (баъзан эга) бўлиб келади (нима- н еги з-  
ли сўроққа жавоб бўлади: н и  м а н  и?, н и м а д  а н ?  каби *. Иккин- 
чи тур конструкциядан эса пайт, шарт каби маънолар ифодаланади,

шунга кўра у ўрин келишикларидан бири формасини олиб, ҳол бў- 
лпб келади ва бошқалар.

2. Иккинчи компоненти ҳаракат номи формасида келувчи кон- 
струкциялар: душман самолётлари ўқ ёғдириб туршиига қарамай, 
ҳаммаси рўёбга чиқишига, қалб бошқача ҳиссиёт билан тепишини 
каби:... б у л а р н и н г  ҳ а м м а с и кейин д и л р а б о қ ў ш и қ д а й  
б ў л и б қ о л и ш и н и  ҳали билмайдилар (Ж- А б д у л л а х о -  
н о в )... кўз олдида... с о л д а т л а  р... душман устига б а л о-қ а з о- 
д а й ё п и р и л и ш л а р и  кеча бошлади (Ж. А б д у л л а х о н о в ) .

Бу конструкцияни ҳам унга ўхшаб кетувчи сув қайнаши билан 
каби конструкциядан (эгаликнинг бош келишикдаги негиз билан 
боғланишда ишлатилишидан) фарҳ ҳилиш лозим:

1) Қаратҳич келишиги формасини белгисиз шаклдан белгиля 
шаклга айлантириш мумкин: ҳаммаси рўёбга чиқиши—̂ ҳаммаси- 
нинг рўёбга чиқшии каби (асли келишикни -белгили шаклда ҳўл- 
лаш — асосий вариант).

2) Қонструкциядан объект маъноси ифодаланади, шунга кўра 
у тўлдирувчи (баъзан эга) бўлиб келади (сўроғи — н и м а н и?,. 
н и м а д а? каби) ва бошҳалар. Сув қайнаши билан каби конструк- 
цияларда бу икки пунктда таъкидланган хусусиятлар йўҳ.

3. Иккинчи компоненти зарурият, имконият, мавжудлик англа- 
тувчи негиз билан ифодаланувчи конструкциялар: намойиш қили- 
ши мумкинлигини, самимий дўстлари борлигидан каби:... лекин зим- 
масида бундай мураккаб м а с ъ у л и я т л а р  ҳам б о р л и г и н а .  
сезмаган эди. (Ж. А б д у л л а х о н о в ) .

Мисоллардан кўринадики, а) биринчи компонентда ҳараткнч 
келишнгининг белгисиз шаклини белгили шаклга айлантириш мум- 
кин: дўстлари борлигидан—'дўпларининг борлигидан каби; б) ик- 
кинчи компонентга эгалик аффиксидан олдин субстантив форма 
ясовчи -лик. аффикси доим ҳўшилиб келади; в) конструкциядан 
объект маъноси англашилади; г) синтактик вазифаси—тўлдирув- 
чи (баъзан эга) бўлиб келиш ва бошҳалар.

Эгалик аффиксининг чиҳиш келишигидаги негиз 
билан боғланишда ишлатилиши

|Эгалик аффиксининг чиҳиш келишигидаги негиз билан боғла- 
нишда ишлатилиши иккиламчи ҳолат бўлиб, бундай конструкция 
ҳаратҳич келишиги ҳатнашадиган конструкция асосида юзага кел- 
ган. Бунда асослик вазифасини ҳаратқич келишиги воситасида би- 
рикувчи ҳар ҳандай конструкция эмас, балки маълум семантик- 
грамматик белги-хусусияти бор конструкциягина бажаради. Бундай 
бирикмада иккинчи компонент миқдор ёки белги англатадиган не- 
гиз билан ифодаланади, бирикманинг биринчи компоненти эса кўп- 
лик формасида келади ёки биттадан ортиҳ миҳдорни англатадиган 
сифатловчи олган бўлади: шёрикларидан бири, йигитларнинг бар- 
часи, биноларнинг энг шинами, уч хонанинг энг каттаси каби. Бун- 
да кўп предметдан бирининг белгиси таъкидланади, ажратиб кўр-

сатилади. Худди шундай ажратиб кўрсатиш маъноси чиқиш кели- 
шигида ҳам бор бўлиб, у ерда ҳам келишик кўплик формасидан 
жейин ҳўшилади: Г У к а м  —  и л ғор  м еханизат орларданЛ  С из- 
л а р д а н  уч  киш и бореин  каби. /

Айтиб ўтилган семантик ва грамматик омиллар ҳаратувчили 
•бирикмада биринчи компонентни чиқиш келишигида ишлатиш учун 
шароит яратган. Агар фақат таъкидлашгина эмас, балки улуш 
маъносини ҳам ифодалашга эҳтиёж сезилса, қаратувчили бирик- 
манинг биринчи компоненти чиқиш келишигида ишлатилади («Қа- 
<ратқич келишиги», «Чиқиш келишиги» баҳсларига қаранг).

Чиқиш келишиги қатнашадиган бирикмаларда иккинчи компо- 
нентга асосан III шахс эгалик аффикси қўшилади, чункп биринчи 
компонент одатда от билан ёки от ҳукмидаги негиз билан ифода- 
ланади (юқоридаги мисоллар). I, II шахс-сон эгалик аффикси 
биринчи компонент I, II шахс кишилик олмоши билан ифодалан- 
сагина ишлатилади, шунда ҳам бу вазифада кўплик кишилик ол- 
мошларигина келади (умуман, бундай ифодаланиш жуда оз уч- 
райди, сунъий туюлади ҳам): б и зл а р д а н  тўрттамиз, с и зл а р д а н  б а ъ -  
зи л а р и н ги з  каби.

Эгалик аффиксининг бош келишикдаги негиз 
. билан боғланишда ишлатилиши
!
! Эгалик аффиксининг бош келншикдаги негиз билан боғланиш- 

да ишлатилиши мураккаб ҳодиса бўлиб, шулардан бири шаклан 
қаратувчи-қаралмиш конструкциясига, мазмунан эса изоҳловчи- 
изоҳланмиш конструкциясига ўхшаб кетадиган синтактик бирлик- 
лардир («Бош келишик» баҳсшга қаранг): Р у з а д а р ё с и ,  « Г у л б а р ги  
хан д о н и м  к е л у р »  ашу^ласини; \повет т анклари, Ҳтарғибот и ш лари ,

[ к о м со м о л  ташкилоти, ( бетон за в о д и , ')насос станциясиУ к ў к л а м  к е-  
' з и д а ги , а ё л  тоифаси каби. '

Бундай конструкциялардаги биринчи компонентнинг изоҳловчи- 
га, иккинчи компонентнинг қаралмишга ўхшаш эканидан фойда- 
ланиб, бу тур бирикмани изоҳловчи-қаралмиш конструкцияси деб 
номлаш мумкин.

Изоҳловчи-қаралмиш конструкциясининг бу турида фақат III 
шахс эгалик аффикси ишлатилади, эгалик аффиксини ишлатиш 
одатда зарурий бўлади, баъзангина эгалик аффикси факультатив 
ҳолат кашф этади. Масалан, Ҳ а м з а  театри каби бирикмаларда 
эгалик аффиксини ишлатиш зарур, аммо Тошкент ш а ҳ р и  деб ҳам, 

ТТошкент ш а х а р  деб ҳам ишлатиш учрайди (Бугунги адабий тил 
нуқтаи назаридан норма — Тдшкент ш а ҳ а р и  деб ишлатиш).

Йзоҳловчи-қаралмиш конструкциясига ўхшаб кетадиган, асли 
таъкид маъносини ифодалашга хизмат қиладиган конструкциялар 
ҳам бор. Буларда иккинчи компонент эгалик аффикси олиб келади. 
Ана шу эгалик аффикси бош келишикдаги биринчи компонентдан 
англашиладиган шахс-сон маъносига монанд ҳолда қўшилади: Б  и а

. ҳ а м м а м и з  ж а во б га р м и з , У л  а  р  б  а  р  ч а с и  д а л а га  чи ки б иш - 
лаяпти. С  и з  ў  з  и н  г  и з  ў й л а б  к ў р и н г -а  каби.

Кўринадики, бундай конструкцияда биринчи компонент киши- 
лик олмоши билан, иккинчи компонент эса ў з ,  б а р ч а , ҳ а м м а  каби 
сўзлар билан йфодаланади. Бу тур конструкцияларда биринчи 
компонентни қаратқич келишигида (белгисиз шаклида) деб ўйлаш 
хавфи бор: си зн и н г ў зи н ги з , у л а р н и н г  б а р ч а си  каби. Бу фикр бун- 
.дай конструкцияда иккинчи компонентга эгалик аффикси қаратув- 
чи вазифасидаги сўз туфайли қўшилади деб ўйлаш натижасида 
туғилади. Аслида бундай негизга эгалик аффикси қаратувчи вази- 
фасидаги сўз бўлмаса ҳам қўшилаверади: эгалик аффиксининг 
шахс-сонини белгилаб турувчи негиз қаратқич келишигида бўли- 
ши, умуман шундай негизнинг қатнашуви шарт эмас: У н и н г ў з и г а  

я х ш и . У ў з и га  яхш и к и л м ади . У зи н г о л и б  кет арсан  каби.
Иккинчи компонентдан қарашлилик маъноси эмас, таъкид маъ- 

'Носи англашилса, биринчи компонентни бош келишикда деб, қа- 
рашлилик маъноси англашилса, қаратқич келишигида деб ҳукм 
■чиқариш лозим. Бунда қаратқич келишиги белгили шаклда бўла- 
.ди, албатта. Демак, -н и н г қўшилса, қаратқич келишиги ҳақида, 
қўшилмаса, бош келишик ҳақида гапириш керак: от а-он аларн и н г  
б а р ч а с и  — от а-оналар б а р ч а с и  каби. ..

Қаратқичли синтагмани сифатловчили синтагмага айлантириш 
имконияти бор: от а-он аларн и н г б а р ч а с и  — б а р ч а  от а-оналар  каби. 
Изоҳловчили синтагмада бу имконият йўқ. Ҳатто бошқа тур изоҳ- 
ловчили синтагмалардаги хусусият ҳам — комнонентларни ўрин ал- 
маштириш имконияти ҳам йўқ: таъкид маъносини ифодаловчи не- 

>гиз таъкидланувчидан кейин жойлашади: си з ў зи н ги з , си з ҳ ам м а-  
■нгиз каби.

Олдинги параграфда тасвирланган конструкцияга ўхшаш яна 
•бир синтактик муносабат бор: биринчи компонент бош келишикда- 
ги от билан ифодаланади, бу от асли уюшиқ бўлакнинг вакили '(эл- 
липсга учраган уюшиқ бўлак), иккинчи компонент эса шунинг 
умумлаштирувчи сўзн бўлади; кейингиси кўпинча жамловчи сои 
билан ифодаланади: К а м п и р  у ч о в и  у з о ҳ  га п л а ш га н д а н  кейин... 
(А. Қ а ҳ ҳ о р ) .  К у л а л а  и к к о в и м и з  к ў ч а га  ю г у р га н  э д и к  
(А. Қ а ҳ ҳ о р ) .

Бундай конструкцияда уюшиқ бўлакнинг назарда тутилган қис- 
:мини тиклаш мумкин: Д а д а м  и к к о в и . . .  к ў ч а га  чи ҳади  
(А. Қ а ҳ ҳ  о р)— Д а д а м  в а  у  — и ккови ... каби.

Эллипсланиш натижасида уюшиқ бўлак вакили билан умум- 
.лаштирувчи сўз орасидаги пауза ўзгаради (шу сабабли ёзувда 
ҳам тире қўйилмайди), бу қисмлар гўё изоҳловчи-қаралмиш ҳо- 
.латига ўтади.

Агар тикланувчи уюшиқ қисм йўқ бўлса, ҳар қанча ўхшашлик- 
дан қатъи назар, эллиптик уюшиқ бўлак билан умумлаштирувчи 

■сўз муносабати ҳақида эмас, изоҳловчи-изоҳланмиш (изоҳловчи- 
қаралмиш) муносабати ҳақида гапириш лозим. Масалан, А к а -у к а  
и к к о  в  и ҳ а м  н овч а , о з ғи н  (О й б е к) гапида и к к о ви  — умумлаш-

тирувчи сўз эмас, чунки уюшиқ бўлак йўқ, бирор уюшувчи қисмнк 
туширилган деб ҳам бўлмайди. Агар ака-ука жуфт сўз (битта, 
сўз) тарзида эмас, балки иккита мустақил сўз тарзида (ака, ука 
каби) айтилганида ва ёзилганида эди, буларни ўзаро уюшиқ бўлак 
деб, иккови сўзини эса умумлаштирувчи сўз деб қараш му.мкин 
эди. Бунда уюшиқ бўлак тўлнк ифодаланар, демак, биз таҳлил ҳи- 
лаётган тур конструкция бўлмай қолар эди: Ака, ука — иккови 
ҳам... каби. Бу ерда уюшувчи ҳисмларнинг ҳар иккисидан III шахс 
маъноси англашилади, шу сабабли умумлаштирувчи сўз ҳам III 
шахс эгалик аффикси олиб келади: Ака, ука ЦУлар икков +  и. 
Жуфт сўз ҳолида олинса, изоҳловчидан III шахс маъноси англа- 
шилади, изоҳланмиш (қаралмиш) ҳам изоҳловчисига III шахс 
эгалик аффикси олиб мослашади: Ака-укаЦУлар икков +  и.

Эллиптик уюшиқ ҳисмли конструкцияда манзара бошқачароҳ: 
Кампир ЦУлар учов +  и, Кулала ЦБиз икков +  имиз, Дадам // Улар 
икков +  и каби. Кўринадики, эллиптик уюшиқ қисм билан умум- 
лаштирувчи сўздан англашиладиган сон маъноси зид: биринчиеи- 
дан бирлик, иккинчисидан кўплик англашилади. Ака-ука ЦУлар 
иккови каби конструкцияда сон жиҳатдан ҳар ҳолда тенглик бор, 
чунки жуфт сўз жамлик маъносини ифодалайди.

Ака, ука ЦУлар иккови каби конструкцияда ҳам сон жиҳатдан 
тенглик мавжуд, чунки уюшув ҳам кўплик маъносини беради. Ую- 
шувчилар эллипсланса, бу тенглик бузилади. Биринчи компоненг 
бирликда бўлгани ҳолда иккинчи компонемт кўплик эгалик аффик- 
си олиб келади: Дадам икковимиз, дадам икковингиз, дадам ик- 
кови (III шахс эгалик аффикси сон жиҳатдан нейтрал экани 
аввал таъкидланган эди). Бундан хулоса шуки, эллиптик уюшиқ 
қисмли конструкцияда иккинчи компонентга эгалик аффикси би- 
ринчи компонентга мос ҳолда эмас, балки уюшиқ бўлакни тўлиқ 
назарда тутган ҳолда қўшилади: дадам [ва мен\ иккимиз, дадам 

[ва сен] иккингиз, дадам [ва у\ иккиси каби. Бунда қайси шахс-сон 
эгалик аффиксининг қўшилиши назарда тутилган кишилик олмо- 
ши қайси шахс-сонники эканига боғлиқ. Натижада бундай кон- 
струкцияни уч шахсга иисбатлаш имконияти туғилади: Кулала. 
икковимиз, Кулала икковингиз, Кулала иккови каби.

Уч шахсга нисбатлаш тўлиқ ифодаланган уюшиқ бўлакли кон- 
струкцияда ҳам мавжуд: ака, ука ■— икковимиз; ака, ука — икко- 
вингиз; ака, ука — иккови каби. Аммо қуйидаги тур конструкция 
I шахс эгалик аффикси олиб ишлатилмайди: Комил, Азим икко- 
вингиз; Комил, Азим иккови каби. Кўринадики, тўлиқ уюшиқ бў- 
лак турдош от билан ифодаланса, умумлаштирувчи сўз ҳар уч шахс 
эгалик аффиксини олиб ўзгаради, агар бундай уюшиқ бўлак атоқ- 
ли от билан ифодаланса, умумлаштирувчи сўз II, III шахс эгалик. 
аффикси билангина ишлатилади.

Иредикатив синтагманинг маълум турларида эга эгалик олган 
сўз билан ифодаланади, бу эгалик кесимдаги тусловчи билан му- 
вофиқлашиб юради. Бу тур предикатив синтагмада эга қуйидаги- 
ча сўзлар билан ифодаланади:

■а) ўз  сўзи билан ифодаланадк: Ё л ғ из ў з и м  б ў л а й де- 
ганнинг ҳоли хавф-хатардан холи эмас (Ж. А б д у л л а х о н о в ) .  
Яхшиси, ў з и н г бир сурат солиб қўя қол (Ж- А б д у л л а х о -
н о в);

б) ҳимма каби белгилаш олмоши билан ифодаланади, кўплик 
эгалик аффиксини олиб келади: Қайтага ҳ а м м а м и з  бир жон- 
у бир тан бўлиб и ш л а с а к деймиз (Ж. А б д у л л а х о н о в ) .  
Қиёс қилинг: ҳаммамиз ишласак, ҳаммангиз ишласангиз, ҳамма- 
лари ишласа ёки ишласалар,

Юқоридаги икки пунктда тасвирланган таъкид изоҳловчилари 
бош келишикда бўлгани ва бу гапда бош келишикдаги бошқа сўз 
ҳатнашмагани сабабли, бундай изоҳловчи гапнинг эгаси деб, тал- 
.қин килинади, аммо бундай вазифа (эга бўлиб келиш) иккиламчи 
экани эслатилмайди. Асли бундай тузилишли гапларнинг тадри- 
жи (эволюцияси) ҳуйидагича: Биз ишладик.—НБиз ҳаммамиз иш- 
.ладик.—-Ҳаммамиз ишладик.

Демах, изоҳловчиларнинг баъзи тури қатнашган гапда кесим 
билан бош келишикдаги иккита негиз боғланади, иккинчи негиз 
(изоҳловчи) таъкид маъносини билдиради (Шу асосда бундай сўз- 
ни таъкидловчи деб номлаш мумкин). Асли эга вазифасини таъ- 
кидланмиш билан таъкидловчи биргаликда бажаради. Бунда эга 
■бўлакиинг асоси бўлиб таъкидланмиш хизмат ҳилади, чунки у — 
етакчи компонент. Эга вазифасидаги бундай бирикмада етакчи 
компонент ҳатнашмаса, бу синтактик вазифада келиш эргаш ком- 
поиент (таъкидловчи) устига юкланади, шу йўл билан таъкидловчп 
эга бўлиб келади.

Одатда қаралмишдаги эгалик шахс-сонда (ёки шахсда) ҳара- 
дувчи вазифасидаги негиз билан мослашади: бизнинг вазифалари- 
миз каби. Маълум конструкцияларда эса ҳаралмишдаги эгалик 
шахс-сонда ҳаратувчи вазифасидаги негиз билан эмас, бундай не- 
гизга ҳўшиладиган эгалик аффикси билан мослашувини ҳам кўр- 
дик: ҳаммамизнинг вазифамиз каби. Демак. кейинги тур бирикма- 
ларда шахс-сонда мослик грамматик формалар асосида, шунда ҳам 
айни бир грамматик категориянинг формалари орасида воҳе бў- 
лади. Узбек тилидаги грамматик мослик деб асли морфемалар- 
нинг худди шундай ишлатилишини кўрсатиш тўғри.

Бу пунктда грамматик мосликнинг иккинчи бир тури тасвир- 
ланди. Бундай грамматик мослик ҳам эгалик аффикси ишлатиш 
билан боғлиҳ ҳолда юзага келади. 1Юҳорида тилга олинган грам- 
матик мосликдан фарҳи шуки, мослик ҳар хил грамматик катего- 
риялар формаси (эгалик билан тусловчи) орасида содир бўлади.

Предикатив синтагманинг маълум турларида эганинг шахс-со- 
нига мос ҳолда кесимга эгалик аффикси ҳўшилади, бунда эгалик 
аффикси тусловчи ўрнида келади. Бунинг баъзи кўринишлари:

1. -ган сифатдоши формасидаги кесимда бўлишсизлик йўқ ёр- 
дамчиси билан ифодаланса, сифатдош кесим эга билан шахс-сонда 
эгалик аффикси олиб мослашади: Мен борганим йўқ, сен борга- 
нинг йўқ, у боргани йўқ каби: Гап сизнинг устингизда кетаётгани

й ў қ  (Ж . Абдуллахонов). Б ирорт а ў р и н  б ў ш  қ о л га н и  й ў қ  (Ж - А б* 
д у л л а х о н о в ) .

Ҳозирги синтактик қурилиш нуқтаи назарида М ен  борганила  
й ўц  гапида эга м ен  олмоши билан ифодаланган, бу олмош — бош* 
келишикда; кесим вазифасини б о р га н и м  й ў қ  бажаради. Асли бун- 
дай гап М ен и н г б о р га н и м  й ў қ  каби тузилгаи, кесим й ў қ  мустақил 
сўзи билан ифодаланган, эга вазифасида эса қаратувчили бирик- 
ма (менинг борганим) келган деб изоҳланади. Сингактик қайта, 
бўлиниш натижасида биринчи сўздаги қаратқич келишиги бош 
келишик билан алмашган, қаратувчи эгага айланган; илгари қа- 
ралмиш сифатида эгалик аффикси олиб келгаи негиз кесимга ай- 
ланган, шу йўл билан эгалик аффикси тусловчилик вазифасини; 
ўтай бошлаган.

Кўринадики, бундай конструкцияда эгалик аффиксининг бош 
келишикдаги негизга боғланиши иккиламчи ҳодиса бўлиб, асли 
қаратқич келишигидаги негиз билан боғланишдан ўсиб чиққан.

Агар тавсирланаётган конструкцияда бўлишсизликни бошқача 
форма билан ифодаласак, эгалик аффикси эмас, тусловчининг ўзи 
қўшилади;

М е н  б о р га н  эм а см а н  || б о р м а га н м а н ,
С ен б о р га н  эм а сса н  || б о р м а га н са н ,
У  б о р га н  эм а с  || б о р м а га н .

Демак, ҳозирги тил грамматик системаси нуқтаи назаридан б у  
ўринда предикатив синтагма ўз моҳиятини сақлайди, синтактик 
вазифа ўзгармайди; шахс-сон маъносини билдирувчи бир форма- 
лар системаси иккинчиси' билан алмашади, натижада тусловчи 
билан эгалик аффикси орасида синонимик муносабат воқе бўлади.

Тасвирланаётган тур синтактик конструкцияда шахс-сон кўр- 
саткичини ташлаб бўлмайди: б о р га н и  й ў қ  ўрнига; б б р га н  й ў қ  де- 
йиш мумкин эмас. Акс ҳолда б о р га н  эгага, й ў қ  кесимга ажралиб 
кетади; ваҳолонки тасвирланаётган конструкцияда б о р га н и  й ў қ  
=  б о р м а га н .

2. Қесим ҳаракат номи формасидаги феъл ҳамда к е р а к , л о зи м , 
м ум к и н  каби зарурият, имконият англатувчи сўздан таркиб топа- 
ди, ҳаракат номи эганинг (бажарувчи шахснинг) шахс-сонига мос 
эгалик аффикси олади: М ен  айтишим к е р а к , С ен  айтиш инг к ерак , 
у  айтиши к ер а к : К ў п р и к  тезда битиши к е р а к  (Ж - А б у л л а х о -  
нов) .  Ё ш л а р  а н а  ш у н га  т уш униш лари к е р а к  (Ж- А б д у л л а х о -  
н о в ). Б у г у н г и  ш он-ш уҳрат  эрт ага ҳеч  н а р с а га  а р зи м а й  қол и ш и . 
м ум к и н  (Ж.  А б д у л л а х о н о в ) .  Б у г у н г и  ютуқ эрт ага б ў л м а с л и -  
ги  м ум к и н  (Ж . А б д у л л а х о н о в ) .

Бундай гаплар асли М ен и н г айтишим к е р а к  каби тузилган де- 
йилади. Унда кесим к е р а к  типидаги сўзнинг ўзи билан ифодалан- 
ган, эгалик аффикси эса моҳиятига мос вазифада келган. Син- 
тактик қайта бўлиниш натижасида эгалик аффиксига тусловчилик 
вазифаси юкданган. Кўринадики, бу конструкцияда ҳам эгалик аф-

фикси асли қаратқич келишигидаги негиз билан боғланиш асоси- 
да ишлатишдан ўсиб чиққан.

Бундан қатъи назар, бундай конструкцияда эгалик аффикси- 
ни тусловчи билан алмаштириб бўлмайди (аввалги пунктга қа- 
ранг); аммо эгалик аффиксини ташлаш, шу билан шахсли гапни 
шахссиз гапга айлантириш мумкин: [М ен\ айтишим к е р а к .— Ай~ 
тиш к ер а к . Бундай ўзгартиш эгаси кишилик олмоши билан ифода- 
ланган гаплардагина мумкин, албатта.

3. Кесими -га н  сифатдоши формасига кирган предикатив син- 
тагма эгалик ва ўрин келишиги формасини олиб, шарт эргаш гап 
бўлиб келса, бундай конструкциядаги эгалик аффикси тусловчи 
вазифасини бажаради: Э ҳ, м ен  сен и н г ў р н и н гд а  б ў л га н и м д а ,... 
(Ж. А б д у л л а х о н о в ) .  Чунки бундай конструкцияда эгалик 
аффикси тусловчи ўрнида келади:

М е н  б ў л г а н м а н  — М е н  б ў л г а н и м д а , . . .
С е н  б ў л г а н с а н  — С ен  б ў л г а н и н г д а , . . .  к а б и .

Бундай конструкцияда кесим ўтган замон формасида бўлади: 
б ў л га н м а н  — б ў л га н и м д а ; б ў л д и м  — б ў л га н и м д а  кабқ. Кўринади- 
ки, мустақил гап кесимида замон қайси форма билан ифодалан- 
масин, эргаш гап кесими -га н  сифатдоши билан ифодаланади, 
биринчисидаги тусловчи шахс-сонда унга мос келадиган эгалик аф- 
фиксига алмаштирилади, сўнгра ўрин келишиги қўшилади. Демак, 
ҳар икки конструкцияда замон ва шахс-сон маънолари сақланади, 
булардан биринчисини ифодалашда ҳар хил замон формалари уни- 
фикация қилиниб, ягона шаклга келтирилади, шахс-сон маъноси 
эса ҳар хил грамматик категорияларнинг формасини ўзаро муқо- 
билига алмаштириш билан ифодаланади.

Шарт эргаш гапга тенг юқоридагича конструкция шарт майли 
формасидаги эргаш гап билан синонимик муносабатга киришади: 
М ен  б о р га н и м д а , . . . —■ М ен  б о р са м ,... каби. Бу конструкцияларда 
эгалик аффиксига тусловчи, -са  шарт формасига -га н  +  д а  морфема- 
лари тўғри келади.

4. Кесими -га н  сифатдоши формасига кирган предикатив син- 
тагма эгалик аффикси ва б и л а н  кўмакчисини олиб, тўсиқсиз эргаш 
гап бўлиб келса, бундай конструкпиядаги эгалик аффикси туслов- 
чи вазифасини бажаради: Қ и ш  к и р г а н и  б и л а н ,  ҳ а л и  қ о р  
ёқ қ а н и ч а  й ў қ  каби.

Бу конструкцияга ҳам юқоридаги конструкция учун таъкидлан- 
ган белги-хусусиятлар хос; фарқ келишик ўрнига кўмакчи ишла- 
тишда ва-шу сабабли бошқа-бошқа маъно англашилишида, бошқа- 
бошқа гап тури бўлиб келишида кўринади.

Тасвирланаётган конструкция тўсиқсиз эргаш гапнинг шарт 
майли формаси ёрдамида шаклланадиган тури билан маъно муно- 
сабати ҳосил этади: Қ и ш  к и р га н и  би лан ,... — Қ и ш  к и р са  ҳам ,... 
каби.

Кўринадики, бу икки конструкцияда эгалик аффиксига туслов-

чи, биринчисидаги -ган+билан  формаларига иккинчисида -са+. 
ҳам формалари тўғри келади.

5. Кесими -ган сифатдоши формасига кирган предикатив син- 
тагма эгалик аффикси ва учун кўмакчисини олиб, сабаб ҳоли бў- 
либ келса, бундай конструкциядаги эгалик аффикси тусловчи ўр- 
нида келади: К о з и м б е к ҳеч қачон қ о  р о н ғ  и т у ш г а н д а в  
к е й и н  к е л м а г а н и  у ч у н... хавотирга тушди-ю, дарров чўқи- 
лаб кўрди (А. Қ а ҳ ҳ о р ). Бунда: Козимбек келмагани учун — Ко- 
зимбек келмагани сабабли.

Предикатив синтагманинг бундай формага кириши ҳуйидагича.

Козимбек келма да
ган 0

([Козимбек келма) ган ] и)ўяун

6. Кесими ҳаракат номи формасига кирган предикатив синтаг- 
ма эгалик аффикси ва билан кўмакчисини олиб, пайт ҳоли бўлиб 
келса, бундай конструкцияда эгалик аффикси тусловчи ўрнида ке- 
лади: К е ч т у ш и ш и  б и л а н  атроф сокинлашди (Ж. А б д у л- 
л а х о н о в ) .  О й г у л т у р и ш и б и л ан  Сарой чароқлаб кетди 
(Ҳ. О л и м ж о н ) .

Предикатив синтагманинг бундай формага кириши қуйидагича:

Сув қайна \ й \ ди 
\[Сув қайна) ш} и\ билан...

Кўринадики, бу ҳайта тузишда гап вазифасига мос синтактйк 
бирлик бўлак вазифасига мос формага киради; бундай қайта ту- 
зилувчи гапнинг кесими келаси замон формасида бўлади, грам- 
матик ўзгариш натижасида у ҳаракат номи формаси билан алма- 
шади (-й—”-ш), тусловчи ўрнига эса эгалик аффикси келади 
(-ди—”и),  сўнгра билан кўмакчиси ҳўшилади; эга вазифасидаги 
сўзнинг келишиги ўзгармайди.

Бу конструкциянинг тўртинчи пунктда тасвирланган конструк- 
циялардан асосий фарқи уиинг гап вазифасида эмас, балки бўлак 
вазифасида келишидир. Сув қайнаши билан конструкциясини пайт 
ҳолининг сув қайнаган заҳоти каби ифодаланиши билан ҳиёсла- 
сак, унинг бўлак вазифасида келганлиги очиҳ кўринади.

Юҳоридаги таҳлилнинг учинчи пунктида тасвирланган кон- 
струкциянинг омоними бор: Б и з  ҳам бир вақтлар \Мирзачўлгсй 
борганимизда янги ер ўзлаштиргани келдик деб тушунардик (Ж. 
А б д у л л а х о н о в ) .  Мисолдан кўринадики, бундай конструкция 
бирор синтактик бирликнинг таркибига киради; ундан пайт маъ- 
носи англашилади, шунга кўра у пайт ҳоли вазифасини бажарадн.

Пайт ҳоли вазифасида келувчи бундай конструкция асли си- 
фатловчи-сифатланмиш бирикмасидан ўсиб чиқкан: биз борган 
вақтда—пбиз борган [имиз] да каби. Демак, бу тур конструкцияда

иредикатив синтагма аввал сифатловчи бўлиб келади, бунинг учун 
у сифатловчи вазифасига мос феъл формасига киради:

М е н  б о р д и м . 
М е н  б о р га н м а н .

М е н  б о р га н  п а й т д а ...  ё к и  
Б о р г а н  п а й т и м д а ...

М е н  б о р а я п м а н . -> М е н  б о р а ё т га н  п а й т д а .. .  ё к и
Б о р а ё т г а н и м д а ...

Демак, сифатловчи вазифасига мувофиқлаш муносабати билан 
предикатив синтагмадан тусловчи ташланади, замон формаси уни- 
фикацияга учрайди (-ган  ёрдамида ифодаланади), шахс-сон маъ- 
носи сифатланмиш таркибига эгалик аффикси киритиш билан ифо- 
даланади. Кейинги босқич ўзгаришда сифатланмиш тушиб, унинг 
вазифаси сифатловчига юкланади, шу асосда сифатланмишнинг 
формасини сифатловчи олади; бундай ҳодиса тилимизда кўи уч- 
райди: яхш и о дам га— >яхшига, яхш и одам л ар— 'яхш илар, гў за л  
ёри м — 'гўза л и м  каби.

Кўринадики, тасвирланаётган конструкциядаги эгалик аффик- 
си, гарчанд у эганинг шахс-сонига мослашиб юрса ҳам, тусловчи 
ўрнига келмайди, балки эгалик аффикслигини сақлайди (эгалик 
аффиксининг ўзи сифатланмишдан сифатловчи вазифасидаги пре- 
дикатив синтагмага кўчади). Бундай конструкцияга боғлиқ ҳолда 
вергул ишлатиш уни эргаш гап деб қараш асосида воқе бўлади; 
асли у пайт ҳоли бўлиб, бундай ҳол бўлакни гапдаги бошқа бў- 
лаклардан вергул билан ажратиш ортиқча.

Эгалик аффиксининг ўзи қўшилган негиз доирасида ишлатилиши
п

Эгалик аффикси ўзи қўшилган негиз доирасида ишлатилса, бун- 
дай эгалик кўрсаткичи икки хил моҳиятга молик бўлади:

I. Узи мансуб формалар системасининг вакили бўлади, ўз грам- 
матик моҳиятини сақлайди ^Қуйироқда шундай эгалик аффиксини 
тасвирлаймиз).

II. Узи мансуб формалар системасидан чиқиб, ўз грамматик 
моҳиятини йўқотади, ўзи қўшилаётган негизда қотиб, шу негиз би- 
лан биргаликда янги бир лексеманинг пайдо бўлишида қатнашади. 
Бунда эгалик аффикси сўзнинг формал қисмидан материал қисми- 
га ўтади, морфологик соддалашиш воқе бўлади.

Лексема таркибига ўтиб кетиш асосан III шахснинг -и аффик- 
сида, қисмангина I шахснинг -м аффиксида содир бўлади. Маса- 
лан, расмий муомалада ишлатилувчи хоним  сўзи, эркалаб муро- 
жаат қилишда ишлатилувчи жоним сўзи таркибидаги -м аффиксида 
шундай грамматик-семантик ўзгариш юз берган. Ойим қиз бирик- 
масидаги биринчи сўз ҳам юқоридагича тараққиёт йўлини ўтган, 
аммо бу ерда бир туркумдан иккинчи туркумга ўтиш ҳам рўй бер- 
ган: аввалги мисоллар от туркуми доирасидаги тараққиётни акс 
эттирса, охирги мисолда отдан сифатга ўтиш юз бёрган.

Мисолларни кузатнш кўрсатадики, бир туркум доираспда қо- 
лишдан кўра, бир туркумдан бошқа бир туркумга ўтиш кўп воқе 
бўлади. Булар қуйидагича:

1. Иайт билдирувчи от негизи эгалик.аффикси билан бпрга ра- 
вншга ўтади: кечаси, эртаси каби. 1

Шу ерда яна бир ҳодисага диққатни жалб қилнб ўтиш керак. 
Биринчи компоненти бир сўзи ёки кўрсатиш олмонш билан, иккин- 
чи компоненти кун- негизи билан, шунингдек биринчи компоненти 
тартиб 'сон билан, иккинчи компоненти йил- пегизи билам нфода- 
ланувчи бирикмалар III шахснинг -и аффиксини олиб, бош кели- 
шик формасида ҳол вазифасида келади. Буидай грамматик конс- 
трукцияда қатнашадиган -и аффикси ҳам ўзи мансуб формалар 
системасидан ажралиб кетган бўлади: бир куни, ҳар куни, ўша 
куни каби. Бундай бирикманинг иккиичи компонентига -и аффик- 
си биринчи компоиент талаби билан қўшилмайди: сифатловчи ту- 
файли сифатланмиш эгалик аффикси олмайди. Шу сабабли юқо- 
ридаги тур бирикмаларда -и аффиксининг ишлатилишини асослаш-. 
қийин.

2. От иегизи эгалик аффикси билан бирга модал сўзга ўтади: 
чоғи, чамаси, мазмуни каби. Бу мисолларда модал сўзга ўтиш бош 
келишик формасида воқе бўлади. Модал сўзга ўтиш бошқа 
келишик формасида ҳам рўй беради: афтидан каби. Модал сўзга 
юқоридагича ўтиш бошқа туркум негизида ҳам бор: яхшиси, ўз- 
ўзидан каби: Я х ш и £ и, ўзинг бир сурат солиб қўя қол (Ж. А б- 
д у л л а х о н о в ) .

Хўш, мақсад нима узи? (Ж.  А б д у л л а х о н о в )  каби ишла- 
тишдаги ўзи ҳам маъно жиҳатидан модал сўзга жуда яқин туради.

3. Буйруқ қилгани и и м а с и ?  (Ж. Абдуллахонов), нолигани 
ни м а си (Ж. А б д у л л а х о н о в )  каби конструкцияларда қат- 
нашадиган ни м а с  и сўзи таркибидаги эгалик аффикси ҳам қотиб 
қолган, лексема таркибига ўтиб кетган.

Э с л а т м а. Бу уч пунктда келтирилган мисолларнинг кўпчи- 
лигида омонимия воқе бўлишини унутмаслик керак: кечаси I — 
«мажлиси», «йиғилиши», кечаси II — «тунда» каби.

Юқорида тасвирланган ҳодисаларни эгалик аффиксииинг сўз 
ясовчи таркибида қотиб қолиши ҳодисасидан фарқ қилиш керак. 
Масалан, бутунлигича; бирваракайига каби сўзлардаги |-|Лигича̂ , 
-ига ясовчиларида III шахснинг -и аффикси бу равиш ясовчилар- 
нинг доимий таркибига айланган. Бу ўринда биттадан ортиқ мор- 
феманинг ягона аффиксга бирлашуви юз берган.

Эгалик аффикси ўзи қўшилган негиз доирасида ўз грамматик 
моҳиятини сақлаб ишлатилса, қуйидагича туркум сўзлари негизи- 
га қўшилиб келади:

1. От сўз негизига (Бу энг кўп учрайди): ниятим, пойтахтимиз- 
ни ақлинг, онангиз, қулоғига, қизларим, нарсаларимиз, дўқ-пўпи- 
саларингиз, шерикларидан каби.

2. От тип сўз негизига:

1) ў з  сўзи негизига: ў зи м га , ўзи м и зн и , ў зи н ё , ўзи, ўзларига 
клбн;

2) ҳаракат номи негизига: таскии гопииш, алоқа боғлаши каби;.
3) сои негизига: учовимиз каби;
3. Отлашган сўз негизига: - ў ’
1) сифат негизига: яхшисидан, улуғимиз, ботирингиз кабн;
2) сифатдош негизига: билганимизда, танишиб олмаганимизги, 

иима қилганинг, кўрганига, яралаиганлари каби;
3) сифат олмош негизига: ҳаммамизнинг, ҳаммасидан, бирдн- 

танг каби;
4) равиш негизига: кўпи, ози каби;
5) сон негизига: иккитаси, биттамиз, учалангиз каби ва бош- 

кллар.
Мисолларни кузатиш асосида қуйидагича хулосалар чиқариш 

мумкин:
а) Эгалик аффикси — от негизига, от тип сўзлар негизпга та- 

биий равишда қўшилиб келувчи морфема. Бунда эгалик аффиксш 
дан олдин сон категориясининг формаси, эгалик аффиксидан кейии 
эса одатда келишик категориясининг формаси қатнашади.

Юқорида таъкидланганидан бошқача тур негизлар эгалнк аф- 
фиксини отлашсагина олади. Бунда ҳам эгалик кўрсаткичидан ке- 
йин келишик категориясининг формаси қўшилади. Бундай иегйз- 
ларнинг кўпчилиги сон категориясининг ҳар икки формасида кела 
олади: у л у ғи м и з  — у л у ғл а р и м и з , я р а л а н га н и н г  — я р а л а н га н л а р и н г , 
к ўп и  — к ў п л а р и  каби.

Баъзи негизлар сон категориясининг фақат бирлик формасида 
бўла олади. Масалан, иккит ам из деб ишлатилади-ю, аммо иккита- 
л а р и м и з  дейиш мумкин эмас, ҳ а м м а м и з  деб ишлатилади, бироқ 
ҳ а м м а л а р и м и з  дейиш эса ғайри табиий (икки т алари н г, ҳ а м м а л а -  
р и н г  каби ишлатишда -л а р и н г  яхлитлигича эгалик аффиксига тенг, 
демак, бу ерда ҳам негиз сон категориясининг бирлик формасида 
бўлади).

6) Эгалик аффикси от сўз негизига бирлик формасидан кейин 
ҳам, кўплик формасидан кейин ҳам қўшилаверади (Кўпинча бнр- 
лик формасидан кейин қўшилади, чунки бундай иегиз кўпинча бир- 
лик формасида ишлатилади); отдан бошқа сўзларнинг негизйга 
эса эгалик аффикси одатда бирлик формасидан кейин қўшилади 
(Бу ҳолат ҳам шундай сўзлар отлашганда асосан бирлик форма- 
сида ишлатилиши билаи изоҳланади).

в) Қўпчилик негизлар I, II шахс эгалик аффиксларининг ҳар 
икки сон формаси билан ишлатилаверади; баъзи негизларга эса 
шу шахс эгалик аффиксларининг асосан кўплик формаси қўшила- 
ди. Қейингича чекланишга шу негизларнинг семантикаси сабабчи 
бўлади. Масалан, миқдор тушунчасини англатувчи сўзларга (сой- 
нинг маъно турларига, олмошнинг, равишнинг миқдор тушунчаси 
билан боғлиқ турларига) одатда эгаликнинг кўплик формаси қў- 
шилади: икковим из, биттангиз, ҳам м ам из, кўпи нгиз  каби.

г) Миқдор тушунчасини ифодаловчи негизларга I шахс эгалик- 
нинг бирлик формаси мутлақо қўшилмайди, чунки сўзловчи ўзини 
кўп деб тасаввур қила олмайди, м ен- негизини м е н л а р - шаклига 
киритиб бўлмайди, демак, «битта миқдор»дан «бирор миқдор» ту- 
шунчасини ажратиш мумкин эмас.

И з о ҳ. Учим, тўртим каби ишлатишда негиз миқдор тушунча- 
сини эмас, балки синовда қўйиладиган баҳо баллини англатади, 
шу сабабли I шахс эгалик аффиксининг ҳар икки сон формаси би- 
лан ишлатилаверади.

Миқдор тушунчасини ифодаловчи негизларга II шахс эгалик 
аффиксининг бирлик формаси (сенлаб гапиришда) қўшилади, чун- 
ки тингловчини кўп деб тасаввур қилиш, сен-негизини с е н л а р -шак- 
лига киритиш мумкин, демак, кўпдан бирор миқдорни ажратиб 
олиш имконияти мавжуд: [сен л а р н и н г] ҳ а м м а н г  каби.

д) Маълумки, III шахс эгалик аффикси -и сон жиҳатдан ней- 
трал, шу сабабли унинг ишлатилишида I, II шахс аффиксларида 
рўй берадиган чекланиш йўқ: и кк ови , биттаси, ҳам м аси , к ў п и  деб 
ишлатаверамиз. Асли кўплик ғоясидан келиб чиқиш бу ерда ҳам 
сақланади: назарда тутиладиган қаратувчи кўпликдаги негиз би- 
лан ифодаланади (нисбат берилаётган шахс кўп бўлади). Масалан, 
[у л а р н и н г] и ккови , [у к а л а р и м н и н г] биттаси, [б и н о л а р н и н г] кўп и  
каби.

е) Уч шахс доирасида нисбатланиш асли кишиларга нисбат бе- 
риладиган предмет ва белги номларида воқе бўлади. Масалан, к ў з -  
негизи кишининг қараш органи маъносида келса, уч шахс-сон эга- 
лик аффикси билан ишлатилади: к ўзи м , к ў зи н г , к ў зи  каби. Агар 
кўз- негизи ҳайвоннинг қараш органини ёки бошқа бирор предмет- 
ни англатса, фақат III шахс кўрсаткичини ола олади: о ҳ у н и н г  
к ў зи , у з у к н и н г  к ў з и  каби.

ж) Эгалик аффикси кўпинча сўз негизига қўшилади (юқори- 
даги мисоллар). Шу билан бир қаторда, эгалик аффиксининг сўздаи 
йирик синтактик бирлик негизига қўшилиши ҳам анчагина учрайди. 
Масалан, Б аж араёт ган  иш и ҳ а м  зе р и к а р л и  (Ж. Абдуллахонов) 
гапида эгалик аффикси бирикманинг негизига (сон категорияси 
формасидан кейин) қўшилаётир: [(баж араёт ган  иш ) +бирлик]+  
эгалик аффикси +бош  келишик. Кўринадики, икки негиз аввал 
сифатловчи-сифатланмиш муносабатига киришиб, сўнг бирин-ке- 
тин уч грамматик категориянинг формасини олган. Бу грамматик 
категорияларнинг қайси формасини ишлатиш бирикманинг ўзига 
боглиқ эмас: баж араёт ган и ш лари м н и  каби ҳар уч грамматик ка- 
тегориянинг формасини алмаштириш мумкин; баж араёт ган и ш л а р -  
ни  каби эгалик аффиксини ташлаш ҳам мумкин. Демак, бундай 
бирикмада эгалик аффикси — ташқи, у объектив воқелик билан 
боғланиш асосида қўшилади.

Эгалик аффикси сўз негизига эмас, балки сўздан йирик синтак- 
тик бирлик негизига қўшилгани мана бу тур конструкцияда жуда 
очиқ кўринади: Ю к и  ё н ги л л а р и м и з  ё р д а м га  ш ош и лди к . Ички қу- 
рилиши предикатив синтагмага тенг бундай конструкцияда эгалик

аффикси иккинчи компонентнинг ўзига қўшилиб келаётир деб бўл- 
майди; асли ҳар уч грамматик категориянинг формаси шундай 
ҳолатда бўлиб, буларнинг ҳўшилишини қавслар ёрдамида ҳуйида- 
гича кўрсатиш мумкин:

\ [ (ю к и  е н г и л )  л а р ]  имиз) 0  1

М аҳсулот н и н г сифатини каби бирикмаларда ҳам эгалик аффик- 
си икки негизнинг синтактик боғланиши туфайли ишлатилади, аммо 
бунда у ички бўлади, юқоридаги мисолда қилинганидек уни қаве- 
дан ташқарига чиқариб бўлмайди: [(м аҳсулот ) н и н г (сифат) и] ни.

Бундай конструкцияда эгалик аффикси қаратқич келишиги аф- 
фиксига боғлиқ ҳолда, ички форма сифатида баҳоланади, бирикма 
негизига қўшилувчи форма сифатида қавслардан ташқарига кели- 
шик формаси чиқарилади.

з) Баъзи негизларга эгалик аффикси умуман қўшилмайди. Ма- 
салан, кишилик олмоши эгалик аффикси олмайди, чунки булар ай- 
ни бир маъноларнинг икки хил восита билан ифодаланиши бўлиб, 
шу сабабли кишилик олмоши ўзига эгалик аффикси қўшилишини 
рад этади.

Эгалик аффикси ўзи қўшилган негиз доирасида ўз грамматик 
моҳиятини сақлаб ишлатилганда бундай негизга тобе ва шу эгалик 
аффиксига шахс-сонда мос бирор негизни келтириш (тиклаш) им- 
конияти мавжуд бўлади. Бундай имконият маълум бир синтак- 
тцк шарт-шароитдагина йўқолади. Айтиб ўтилган икки ҳолатни 
тикланувчи негизли ҳолат ва тикланувчи негизсиз ҳолат деб ном- 
лаш мумкин.

Тикланувчи негизсиз ҳолат қуйидагича ўринларда воқе бўлади: 
эгалик аффикси яхлитлигича бир синтактик вазифада келаётган 
предикатив синтагманинг эга қисмига қўшилади, бундай эга ички 
бўлади, шу сабабли доим III шахс эгалик аффикси ишлатилади, 
уни бошқа шахс-сон эгалик аффиксига алмаштириб бўлмайди. Ана 
шундай «ички» эгалик асосида бирор негизни тиклаш имконияти 
бўлмайди.

Таъкидланган тур предикатив синтагманинг яхлитлигича би- 
рор форма олиши ва шунга мос ҳолда бажарадиган синтактик ва- 
зифалари қуйидагича:

1) Кесим феъл негизи билан ифодаланган бўлса:
а) сифатдошнинг -га н  аффиксини олиб, сифатловчи бўлиб ке- 

лади: (с о ч л а р и  т дзғиб кет )ган  б и р  қ и з  (Ж . А б д у л л а х о н о в), 
(ю р а г и  п о р а -п о р а  б ў л ) г а н  Х ў ж а н а за р  а к а  (Ж . А б д у л л а х о- 
н о в ) ,  (к е л и н и  к и р )г а н  у й г а  (П. Қ о д и р о в )  каби;

б) сифатдош -га н  аффиксини олади, сўнгра сон ва келишик 
формасини олиб отлашади, шунга мос синтактик вазифада келади. 
Масалан, (х а м и р и  а ч и м а )га н л а р н и  шаклида (тушум келишигида) 
воситасиз тўлдирувчи бўлади, (О гз и га  к уч и  ет м а )га н л а р  шаклида 
эга бўлади: И ч и м и зд а  а қ л и б а л о г а  е т а д и г а н л а р  топила- 
д и  (Ж. А б д у л л а х о н о в ) .

2) - Кесими сифат негизи билан ифодаланган бўлса:
а) ҳеч ҳандай морфема олмай сифатловчи бўлиб келади: (кўзи 

ожиз) Исмат бобо (П. Қ о д и р о в), (энг багри кенг) одам (П. Қ о- 
д и р о в) каби;

б) сон формасини олиб отлашади ва бошҳа бирор форманм 
олнб, шунга мос сиитактик вазифада келади. Масалан, (ёиш улуғ) 
ларгача каби: Е ш и  у л у ғ л а р г а ч а  секин-секин кириб ўтиришди 
(Ж. А б д у  л л а х о н о в ) .  Предикатив синтагма бу гаида эга бў- 

днб келаётир {-гача бу ерда ҳам таъкид юкламаси вазифасини ўта- 
мокда);

в ) бундай предикатив синтагмага -лик аффиксини кўшиш ҳам 
учрайди: Буни и ч и  к о р а л и к  дейдилар (Ж. А б . д у л л  а х о -  
р о в). Бу ерда сифат иборадан (ичи қора) от ибора (ичи қоралик) 
ясалган.

3) Қесими бор, йўқ сўзи билан ифодаланган бўлса:,
а) ҳеч қандай морфема олмай сифатловчи бўлиб келади: (ол- 

ти минг қўйи.бор) Ойкўл (П. Қодиров), (данакдай холи бор) 
бола (П.. Қ о д и р о в) каби;

- б) сон ва келишик формасини олиб отлашади ва шунга мос 
ҳолда синтактик вазифа бажаради: Хо . ти н и  б о р л а р  олиб чиқ- 
■са. бўлмайдими? (П. Қ о д и р о в )  гапида эга бўлиб келаётир ва 
-бошҳалар.

, Қиёс килинг:

Болам кўп.—Боласи кўи аёлман.
Боланг кўп.—Боласи кўп аёлсан.
Боласи кўп.—Боласи куи аёл[дир\.

Кўринадики, биринчидан, предикатив синтагма гаи бўлиб кел- 
са, эга бўлак таркибидаги эгалик кўрсаткичи уч шахс-соида ўзга- 
ради; бундай синтагма бирор бўлак (масалан, сифатловчи) бўлиб 
кдлса, «нчки» эгадаги эгалик шахслар бўйича ўзгариш хусусияти- 
ни йўқотади. Иккинчидан, предикатив сиитагма гаи бўлиб келса, 
тикланувчи негиз ҳақида гапириш мумкип (Менинг болам кўп 
каби); бундай предикатив синтагма бирор бўлак вазифасида кел- 
са, тикланувчи негиз ҳақида гапириб бўлмайди.

Эгалик аффикси асосида тикланувчи негиз кўпинча қаратқич 
келишигида, қисмангина бош келишикда бўладиАва бундай негиз- 
нн тиклаш имконияти асосан сақланади (Баъзи) чегаралаиишлар 
юқорида баён. қилинди). Тикланувчи негиз қуйидагича ифодала- 
ни-нш мумкин:-

I. Қаратқич келишиги формасида тикланувчи негиз:
1) кишилик олмоши бўлади: ишларим бор (менинг), кундалик 

хаётимизда (бизнинг), жангчиларимизга (бизнинг), таянчинг ўша- 
лар-ку (сенинг), бу нима қилганинг (сенинг), қар бир босган қа- 
дамингиз (сизнинг), хабари йўқ эди (унинг), тим қора кўзлари 
(унин-г), нафас олишигача (унинг), улғайганидан (унинг) хабари- 
нгиз (сизнинг) йўқ каби;

2) ўз сўзи бўлади: дарё бутун бисотини (ўзининг), Мирзачўлни 
гуллатшига қўшган ҳиссаси билан .(ўзининг), қадимда биров ўғли- 
га (ўэииинг), мақсадияизни (ўзимизнинг), дардингни (ўзиигнинг), 
бутун қишлоқни бошларига кўтариб (ўзларининг) каби.

3) отлашган кўрсатиш олмоши бўлади, буида кўрсатиш олмо- 
ши кўпликда келади, қаралмиш эса ҳамма, барча, бари каби бел- 
гилаш олмоши билан ифодаланади: Ҳаммасидан (буларнинг) ха- 
барим бор каби.

4) от бўлади (жуда. оз учрайди), бундай от кўиликда келади, 
қаралмиш эса кўрсатиш олмоши билан ифодаланади: Буниси (йи- 
гитларнинг) куёв боладир-а? каби.

Демак, эгалик аффикси асосида тикланувчи негиз асосан олмош 
бўлади, бундай негизлик вазифасини кўшшча кишилнк олмоши 
бажарадк. Иккинчн ўринда ўз сўзи туради. Умуман, ўз таъкид 
маъиосини ифодалайди (шуига кўра, уни олмош. деб эмас, асли 
таъкид сўзи деб юритиш тўғрироқ), шу сабабли у таъкидлаш зарур 
бўлган ўринлардаггша ишлатилади. Бундай зарурият бўлмаса, 
қаратқич келишигидаги ўз сўзи келтирил-майди.

Маълумки, кишнлик олмоши шахс-сои маънбсини ифодалаб, 
бирор от ўрнида ишлатилади. Эгалик аффикси ҳам шахс-сои маъ- 
носини ифодалайди. Шу жиҳатдан кишилик олмоши билан эғалик 
аффикси бири ■иккинчисиии қайтаради. Бошқача қилиб айтсак, қа- 
ратқич келишигидаги кишилик олмоши эгалик аффикси ифодала- 
гандан бошқа бирор маънони билдирмайди. Тежамкорлик қоиунн 
айни бир маънони ифодалайдиган бу икки воситанннг биридаи воз 
кечишга олиб келган. Уз-ўзидан, ортиқча негизни ташлаш муво- 

■фиқ топилган: менинг укам Уукам каби (Бундай қаратувчини ҳо- 
зирги нутқда таъкидлаш мақсади билан ёки услуб талаби билан 
ишлатамиз).

Тежамкорлик қаратқич келишигидағи кишилик олмошини эмас, 
балки бу сўз билан боғланган иегиздаги эгалик аффиксини таш- 
лашга ҳам олиб келган, аммо бундай ишлатиш жуда чегаралан- 
ган. Кейингича ҳолат қаратувчи бўлиб I, II шахс кўплик кишилик 
олмоши келганидагина содир Ьу лади: бизнинг Ойгулимиз—убизнинг 
Ойгул, сизнинг қирғийингиз—усизнинг қирғий каби.

Хуллас, бизнинг Ойгулимиз ўрнига Ойгулимиз деб ишлатиш сўз 
ташлаш натижаси бўлганидек, бизнинг Ойгулимиз ўрнига бизнинг 
■Ойгул деб ишлатиш аффикс ташлаш натижасида юзага кслган. Би- 
ринчисида бирикмадан якка сўз ҳолатига ўтилади, иккинчисида 
эса бирикма шаклан ўзгаради. Шуни тан олсак, бизнинг Ойгули- 
миз ва бизнинг Ойгул бирикмаларида уларнинг комионентлари ҳар 
хил (биринчисида мослашув йўли билан, иккинчисида бошқарув 
йўли билан) боғланади деб ҳукм чиқариш мумкин эмас. Бизнинг 
•Ойгул каби ишлатиш асли мослашувнинг тежамкорлик қонуни таъ- 
сирида содир бўлган кўриниши холос.

2. ,Бош. келишик формасида тикланувчи негиз:
1) кишилик олмоши бўлади: шаҳарда бўлганимизда (биз), 

шундай-бўлиб кетшиини билганимизда (биз); ёшларни тарбияла-

ш и м и з к е р а к  (б и з) ;  таскин топииги ҳ а м  м ум к и н -д а  ( у ) ;  к у р а ш  б о ш '  
л а га н л и к л а р и н и  б и л и ш л а р и  з а р у р  ( у л а р ) ;  б а ҳ о си  й ў қ  д е б  ҳ и с о б л а -  
га н и  у ч у н  ( у )  каби.

2) от бўлади (жуда оз учрайди), бундай от кўпликда келади: 
Й игит дай к уч и  б о р  д е г а н л а р и г а  м ен  сени б о ш қ а ч а  т а са ввур  
қ и л у вд и м  [ о д  а м л а р ]  (Ж. Абдуллахонов) ва бошқалар.

Кўринадики, бош келишикдаги тикланувчи негиз асосан киши- 
лик олмоши билан ифодаланади. Юқорида таъкидланганидек, бош 
келишикдаги кишилик олмоши эгалик аффикси ифодалаганидан 
ўзга маънони билдирмайди, шу сабабли бундай эга кўпинча келти- 
рилмайди. Маъно (таъкид) ёки услуб талаб қилган ўринларда бун- 
дай эга гап таркибида қатнашади («эгалик аффиксининг бош кели- 
шикдаги негиз билан боғланишда ишлатилиши» баҳсига қаранг).

Эгалик аффиксининг грамматик боғланмаган негизлар 
доирасида ишлатилиши

Юқорида эгалик аффиксининг грамматик боғланган негизлар 
доирасида, шунингдек, ўзи қўшилган негиз доирасида ишлатили- 
шини тасвирладик. Эгалик аффиксининг ишлатилишида учинчи 
ҳолат ҳам мавжуд. Бунда эгалик аффикси асли ўзи қўшилган не- 
гиз доирасида ишлатилган бўлади. Иккинчи томондан эса бундай 
эгалик аффикси шахс-сонда бошқа бир негизга мувофиқлашади, 
аммо бу негизлар ўзаро грамматик боғланмаган бўлади. 
Бундай ҳолат эгалик аффикси олган негиз тобе (иккинчи даража- 
ли) бўлак вазифасида келганида юз беради. У шахс-сонда преди- 
катив синтагманинг ё ҳар икки (эга ва кесим) бўлагига, ёки кесим» 
бўлагига мувофиқлашади. Бунинг баъзи кўринишлари:

I. Предикатив синтагманинг ҳар икки бўлаги қатнашадиган 
конструкциялар:

1. Эгалик аффикси олган тобе бўлак тўлдирувчи вазифасида 
келади (кўпинча — воситасиз тўлдирувчи):

1) Бундай тўлдирувчи кўпинча ў з  сўзи билан ифодаланади: 
0  д  а  м м еҳнат дан ў зи н и  четга т о р т  с а, ҳаётини қ о р о н ғи л и к  б о - 
с а д и  (Ж. А б д у л л а х о н о в ) .  У л а р  ў зл а р и н и  ғо л и б  ҳи с  қ и л и ш а р -  
ди  (Ж.  А б д у л л а х о н о в ) .  Биринчи мисолда эга, кесим — III 
шахс бирликда, шунга кўра тўлдирувчи ҳам III шахснинг -и эгалик 
аффикси билан ишлатилган; иккинчи мисолда эга, кесим— III 
шахс кўпликда, шунга кўра тўлдирувчи ҳам III шахс кўплик эга- 
лик аффиксини олиб келган. Тасвирланаётган тур гапда эга, ке- 
симнинг шахс-сони ўзгарса, бундай тўлдирувчидаги эгалик аффик- 
си ҳам шунга мувофиқлашиб ўзгаради: м ен  ў зи м н и  четга тортсам, 
сен  ў зи н гн и  четга тортсанг каби. Кўринадики, бундай конструкция- 
да шахс маъноси уч марта ифодаланади: эгада, кесимда, тўлди- 
рувчида.

2) Бундай тўлдирувчи ҳаракат номи формасидаги феъл билав 
ифодаланади: М у за ф ф а р  ҳ а м  н и м а  иш  қи ли ш и н и  б и л м а й д и  (Ж. Аб- 
дуллахонов). Кўринадики, эгадан III шахс маъноси англашилади,

бирликда, шу сабабли к^сим ҳам III шахс бирликда, шуларга му- 
вофиқлашиб юрувчи тўлдирувчи ҳам III шахс эгалик аффиксини 
олиб келган.

Бу пунктда тасвирланаётган конструкция аввалги пунктда тас-1 
вирланган конструкциядан кескин фарқ қилади:

а) аввалгисида эгалик аффиксини ташлаб бўлмайди, бунисида 
ташлаш (шахссиз тўлдирувчига айлантириш) мумкин: н и м а  иш  
қи ли ш н и  каби;

б) аввалгисида тикланувчи негиз йўқ, бунисида бор: [ўзи н и н г) 
н и м а  қили ш и н и  каби.

Шуни алоҳида таъкидлаш лозимки, тикланувчи негиз ў з  сўзи 
бўлсагина, тўлдирувчидаги эгалик аффикси эганинг, кесимнинг 
шахс-сонига мувофиҳлашиб юради; агар тикланувчи негиз киши- 
лик олмоши бўлса, тўлдирувчидаги эгалик аффикси ана шу ки- 
шилик олмошининг шахс-сони билан мувофиқлашади, гапдаги эга- 
нинг, кесимнинг шахс-сонига нисбатан мустақил бўлади. Демак, 
бу ерда ҳам масала ў з  сўзи асосида ҳал қилинади. Қиёс қилинг: 
М у за ф ф а р  ў зи н и н г  н и м а  иш  қи ли ш и н и  б и л м а ди . — М у за ф ф а р  се- 
н и н г н и м а  иш  қи л и ш и н гн и  би лм ади .

3) Бундай тўлдирувчи б и р  сони асосида ифодаланади: О д а м л а р  
б а қ и р и ш и б -ч а қ и р и ш и б  б и р -б и р л а р и га  к ў м а к  б е р а д и л а р  (Ж . Аб- 
дуллахонов). Ҳозирги имлода дефис орқали (ярим қўшиб) ёзиб, 
такрорий сўз деб қаралаётгаи б и р -б и р и га  тузилиши ва мазмуни 
жиҳатидан би ри  и кк и н ч и си га  бирикмасини такрорлайди. Бирикма- 
нинг биринчи қисмидаги эгалик аффиксини ташлаш уни иккинчи 
қисм билан дефис орқали қўшиб ёзишга олиб келган. Бундан қатъи 
назар, ўз грамматик табиатига кўра бош келишикда ишлатила 
олмайдиган, аммо бошқа барча келишиклар бўйича турлана олади- 
ган бу грамматик конструкцияни равиш сўз деб бўлмас (б и р -б и р и -  
н и н г, б и р -б и р и н и , б и р -б и р и д а н , б и р -б и р и га , б и р -б и р и д а ) . Қиёс қи- 
линг: б ун и си  б о ш қ а си н и н г, б у н и си  бош қ а си н и  каби (аммо б ун и си  
б о ш қ а си  деб, шунингдек б и р -б и р и  деб ишлатиш мумкин эмас!).

Айтилганлардан қатъи назар, бундай конструкция таркибида- 
ги эгалик аффикси эганинг, кесимнинг шахс-сонига мувофиқла- 
шиб юради. Аввалги пунктда тасвирланган ҳодисалардан фарқи 
шуки, эгалик аффиксининг кўплик формасигина ишлатилади, чун- 
ки эгадан, кесимдан ҳам кўплик англашилади (кесим III шахсда- 
сон жиҳатдан нейтрал бўлиши мумкин): Б и з  б и р -б и р и м и зга  к ў м а к  
б е р а м и з . С и з  б и р -б и р и н ги з га  к ў м а к  б е р а с и з . У л а р  б и р -б и р и га  (ёки 
б и р -б и р л а р и га )  к ў м а к  б е р а д и  (ёки б е р а д и л а р )  каби.

Маълумки, -и  эгалик аффикси сон жиҳатдан нейтрал, шундав 
фойдаланиб б и р -б и р и га  деб ишлатилади. Қўпликни таъкидлаш за- 
рур бўлса, б и р -б и р л а р и га  деб ишлатилади.

2. Эгалик аффикси олган тобе бўлак ҳол вазифасида келади:
1) Бундай ҳол ў з  сўзи билан ифодаланади: Й  и г и т  л  а  р  у  би- 

л а н  дўст тутинишликни ў з л а р и г а  катта м арт аба ҳ и с о б л а ш а р -  
д и  (Ж. А б д у л л а х о н о в ) .  Бу мисолда эга, кесим III шахс 
кўпликда ишлатилган, шунга кўра ў з  сўзи билан ифодаланган ҳо.'в

ч (ўзларига-ўолари учун) III шахс кўплиги аффиксини олиб кел- 
ган. Қисс қилинг; Мен ўзимга катта мартаба ҳисоблайман. Сиз 
ўзингизга катта мартаба ҳисоблайсиз.

2) Бундай ҳол' -ган сифатдош формасига эгалик аффиксидап 
кейин ~ча аффиксини қўшиш билан пфодаланади: Моҳидил хаёл 
оғушига■ чўмганича ўз агрегати томонга кетаверди (Ж. А б д у л- 
л а х о н о в ) .  Қиёс қилинг: Мен хаёл оғушига чўмганимча кетавер- 
дим. Сен хаёл оғуишга чўмаганингча кетавердинг кабн. Бу ердл 
-на~ҳолда (хаёл оғушига чўмганича — хаёл оғушига чўмгани 
ҳолда).

3) Мана бу мисолда ҳол вазифасини жон-жаҳд(и) билаи ра- 
виши бажаргам: У шу саҳродан ўч олмоққа жон-жиҳди билан ки-
ришди (Ж. А б д у л л а х о н о в ) . Қксс қилинг: Мен окон-жаҳдим 
билан киришдим. Сен жон-жаҳдинг билан киришдинг.

Умуман, бу равиш таркибида ўзгарувчан қисм — эгалкк аф- 
фиксигииа; билан кўмакчиси бу лекссманпнг доимий қисмига ман-
суб, чулки бу кўмакчн ташланса, лексема йўқоладн: тилимизда 
оюои-оюаҳд дегап сўз йўқ ва унп шу тнаклда луғатга сўз деб кирм- 
тиш нотўгри. Бу равишии луғатга (айниқса имло луғатига) тўла-

• лигйча, яъни жон-жаҳд(и) билан шаклида киритиш лозим.
II. Предикатш? спнтагмашшг кесим бўлаги қатпашадиган (эга 

бўлаги эса тикланувчи негиз қолатпда бўладкгаи) конструкция- 
лар:

1. Эгалик аффпкси олган тобе бўлак тўлдирувчп вазифаснда 
нелади ва юқорида тавсирланганича ифодаланади (Мисолларда

■\ тиклаиувчи згаии квадрат қавсларга олиб келтирдик);
1) ўз сўзи билаи ифодаланади: [У] ўзини шу чўлу биёбонда ёл- 

ғиздай ҳис қиларди (Ж- А б д у л л а х о н о в ) . [Апд] минг ўзимиз- 
ни мард қилиб кўрсатмайлик... (Ж- А б ду л л а х он о в ) . [У] шун- 
ча одамни ўзига қарши қўйди-я (Ж. А б д у л л а х о и о в ) ;

2) бир сони асосида ифодаланади: [Улар] кучли ёнғин, тошқин
сув, йиртқичдай ўз қаърига ютмоқчи бўлган ботқоқлар ичида ҳам 
бир-бирларини қўллаб-қувватлаб, елкаларига кўтариб чиққанлар 
(Ж. А б д у л л а х о н о в )  каби ва бошқалар.

2. Эгалик аффикси олган тобе бўлак ҳол вазифасида келади:
1) ўз сўзи билан ифодаланади, бунда эгагина тикланади, қа- 

ратқич келишигида тикланувчи сўз бўлмайди: (Мен) ҳаммасини ўй- 
лаб, ўзимча бир фикрга келиб қўйганман (Ж. А б д у л л а х о -  
н о в). Бу сўзда равишлашиш, морфологик яхлитланиш ҳали тугал- 
лаиган эмас. Қиёс қилинг:ўзимча, ўзингча, ўзимизча; менингча, се- 
нингча, айтишларича ва ҳоказо;

2) -ган сифатдоши формасига эгалик аффиксидан кейин -ча 
аффнксини қўшиш билан ифодаланади: [Улар] «Гулбарги хандо- 
ним кслур» ашуласини баланд қўйганларича тунги сменага кети- 
шаркан... (Ж. А З д у л л а х о н о в ) .  Бу ерда ҳам -ча —ҳолда: ба- 
лаид қўйганлари ҳолда. Шахс-сонда мувофиқлашув қуйидагича 
содир бўлади: [Мен] ашулани баланд қўйганимча кетар эканман...,

• [Сиз] ашулани баланд қўйганингизча кетар экансиз... каби;

3) ,-еан сифатдоши формасига эгалик аффиксидан ксйин жўна- 
лиш келишиги аффиксини қўшиш билан ифодаланади. Бунда, тик- 
ланувчи эгадан ташқари, тикланувчи қаратувчи ҳам бўлади ва у ўз 
сўзи билац ифодаланади: [У] [ўзининг] туишда келиб-кслиб Дониё- 
ровни кўрганига ҳайрон (Ж. А б д у л л а х о н о в ) .  Қиёс қилинг: 
[Мен] [ўзимнинг] кўрганимга ҳайронман, [Сен] [ўзингнинг] кўрга- 
нингга ҳайронсан каби.

Агар тикланувчи қаратувчи кишилик олмоши билан ифодалан- 
са, бундай ҳол бўлакдаги эгалик аффикси шахс-со.нда [эга],. кесим
билаи эмас, балки ана шу қаратувчи билан. мослашади: [Мен\ 
[бизнинг] ҳалигача таниишб олмаганимизга ҳайронман (Ж. Аб- 
д у л л а х о н о в) каби.

3. Эгалик аффикси олган тобе бўлак қаратувчи вазифасида ке- 
лади (жуда оз учрайди), бундай қаратувчн ўз сўзи билан ифода- 
ланади: [У] охири ўзининг эски касби — бульдозер бошҳаришни 
маъкул кўрди (Ж. А б д у л л а х о н о в ) . Қиёс қилинг: [Мен] ўзим- 
нинг эски касбимни маъкул кўрдим; [Сиз] ўзннгизнинг эски касбин- 
гизни маъқул кўрдингиз каби. Агар қаратувча билан қаралмиш коц- 
такт ҳолатда. келса, бундай қаратувчидаги кслишик кўпнпча белги- 
сиз шаклда. бўлади, натижада эгалик аффикси ҳам ташланади 
(қатнашмайди): [Мен] ўз касбимни маъқул кўрдим каби.

Х У Р М А Т  Ф О Р М А С И

Адабиётларда -лар кўп маъноли битта аффикс сифатида 
талқин қилинади. Бундай ёндашув тарихнй-этимолошк нуқтаи 
иазардангина тўғрн. Ҳозирги тил грамматик системасидан келиб 
чиқсак, ягоиа -лар аффиксиники деб келтириладпган баъзи маъ- 
нолар ҳа.м мазмуяан, ҳам вазифада мустақиллик кашф этгаишш 
кўрамиз. Ана шундай маънолардан бир-и—ҳурмат маъиоси. Ми- 
солларни таҳлил қилиш кўрсатадики, ҳурмат маъносшш ифодалов- 

,чи -лар алоҳида аффикс деб, сон категорияси ва эгалик кате- 
горияси системасидан ташқарида турувчи мустақил форма деб қа- 
ралиши'лозйм.

Ҳурмат формаси -лар аффикси асосида юзага келгап. 
Аммо -лар ҳурмат формаси сон категориясшшиг кўилик формаси- 
дан эмас, балки эгалик аффикси таркибида қатнашадиган -лар 
кўрсаткичидан ўсиб чиққан. Сон категориясига мансуб -лар 
аффикси кўплик маъносини ва шунга боғлиқ бир .иеча маъиогш .ифо- 
далашга хизмат қилади, аммо ҳурмат маъгюсигш ифодалашга қо- 
дир эмас. Эгалик аффикси таркибидаги сон кўрсаткичи эса икки 
хил маънояи—кўиликни, сизлашни (ёки сенлашгга)—ифодалайди. 
Масалан, -нгиз аффикси II шахс кўнликка иейтрал писбатлашип 
:ёкк II шахс бирликка сизлаб нксбатлашни билдиради. Қўринадики, 
бу эгалик аффиксида кўилик ифодаланса, оизлаш нфодаланмайди, 
аксинча, бирлик ифодаланса, оизлаш ифодаланади. Демак, кўплик 
ва сизлаш маъноларшгинг ўзаро1 боғлиқлиги эгалик аффиксида 
мавжуд.

II шахс эгалик аффикои таркибидаш -и з  сон кўрсаткичи- 
ни -л а р  билан алмаштириш мумкин. Бу имкониятдан сизлаш маъ- 
носини ифодалашда фойдаланилган: [си зл а р н и н г] кит обингиз— 
кит обинглар. Кўринадики, -и з  кўрсаткичини -л а р  кўрсаткичи- 
га алмаштиришда кўплик маъноси сақланади ва шунинг устига 
сизлаш маъиоси қўшилади. Қариндошлик билдирувчи от негизгл 
қўшилганида эса -н гл а р  таркибидаги иккинчи қисм кўплик, 
сизлаш маънооиви эмас, балки ҳурмат маъносини ифодалаш учун 
ишлатила бошлайди. Демак, эгалик аффикои таркибидаги сон 
кўрсаткичида маъно тараққиёти воқе бўлади: кўплик —*■ сиз- 
лаш —► ҳурмат.

Кейинчалик бу ҳурмат маъноои шахс маъносидан ажралиб, 
мустақиллик кашф этади. Натижада -н гл а р  аффикои ҳам икки-
га-----н г эгалик аффикеига ва -л а р  ҳурмат формасига — ажра-
лади (морфологик қайта бўлиниш юз беради). Юқоридаги маъно 
тараққиёти йўлини пгундай белгилаш мумкин- кит обингиз (кўплик 
ёки сизлаш) —► кит обинглар  (кўплик ва сизлаш) -—► о п а н г-  
л а р  (фақат ҳурмат). Охирги -л а р  аффикси мустақиллик кашф 
зтгач, I шахс эгалик аффиксидан кейин ҳам қўшила бошлай- 
ди. Бир шахс доирасидан чиқиши бу -л а р  аффиксини мустақил 
грамматик форма даражасига кўтаради: о п а н г л а р —► о п а м л а р  
каби.

О п а н ги зл а р  каби ишлатишда -л а р  аффикои ва эгалик 
аффикси таркиб|идаги -и з  кўрсаткичи, ўз-.ўзидан, бошқа-бош- 
қа грамматик маънони(-из эгалик аффикешишг таркибий қисми 
сифатида шахсга сизлаб нисбатлашни, -л а р  эса ўзи қўшилган 
негиз англатаётган кишига ҳурматни) ифодалайди. Шу сабабля 
бу икки хил модал маъко (сизлаш ва ҳурмат) ўз ифодасини бир 
сўз структурасида топиши мумкин. Демак, бу ўриндаги -л а р  
эгалик аффикси таркибидаги элемент эмас, балки мустақил 
аффикс. Шунга кўра эгалик аффиксининг ўзгариши ҳурмат форма- 
сига таъсир қилмайди. Ҳурмат формаси ва эгалик категорияси 
параллел грамматик ҳодисалар бўлиб, биринчиси иккинчисидан 
фарқли ҳолда нисбат берилаётган шахсга қараб мослашмайди: 
о п а м л а р , о п а н гл а р , о п а н ги зл а р  каби.

Бундан ташқари, -л а р  аффикси эгалик аффиксидан олдин 
келса, кўплик маъносини, кейин келса, ҳурмат маъиосини ифо- 
далайди деб изоҳлаш ҳам тўғри эмас. Ҳурмат формаси вазифаси- 
ни ўтовчи -л а р  эгалик аффикси билан ўрин алмашадиган кўплик 
формаси эмас, балки ўз ўрнида келган аффикс: эгалик аффикси 
таркибида сон кўрсаткичи одатда шахс кўрсаткичидан кейин жой- 
лашади. Асли ҳурмат формаси эгалик аффикси таркибидаги сон 
кўрсаткичини ўз ўрнидан ортга томон силжитиш натижасида юза- 
га келган деб изоҳлаш мумкин: аввал эгалик аффиксининг иккин- 
чи қисми ҳшатида бўлиб, кейин эса эгалик аффиксининг ҳар 
икки қисмидан сўнг қўшилувчи аффикс ҳолатига ўтган. Буни схе- 
матик тарзда шундай кўрсатиш мумкин: о п а +  0  I - \ - ( н г л а р )  
— *юпа +  0  I -}- ( н г +  0 1 )  + л а р .

Опамлар каби ишлатишда кўплик аффикси эгали-к аффикси 
дан кейинга кўчди дейиш яна бир нуқтаи назардан нотўғри: агар 
«опа» кўп бўлса, -лар аффиксини қўшишдан бошқа илож қолмай- 
ди; ҳамма гап шундаии, «опа» битта, шунга кўра бу негиз ўз 
маъносига мос формада—бирлик формасида—турибди: опа 
+  01  +  м +  лар. Демак, сонлаш категориясининг характеристи- 
каси эгалик аффиксидан кейинга ўтказилмайди, шунингдек 
кўплик формаои бирлик формасига алмашмайди ҳам.

Яна бир нуқтага аҳамият беринг: бунда -лар аффикси 
эгалик аффикси таркибига кирувчи сон кўрсаткичи ўрнига 
{-нг +  из —у -нг-\-лар каби) келмай, шундай сон кўрсат- 
кичидан кейин (опангиз +  лар каби) қўшилади. Бу хусусиятни 
ҳурмат формаси вазифасидаги -лар аффикси сон формалари сис- 
темасидан ажралиб чиққанини, уларга параллел, омонимик вази- 
ят кашф этганини, алоҳида грамматик форма сифатида шаклла- 
ниб етгавини тасдиқлайди.

Хуллас, ҳурмат формаси деб одатда қариидошлик билди- 
рувчи от непизларга сон категорияси формаси билан келишик 
категорияси формаси оралиғида эгалик аффикси билан бирга- 
ликда қўшилиб келувчи -лар аффиксини тушунамиз.

Бундай ҳурмат формаси ҳам қатнашган от сўзнинг морфема- 
тик тузилиши қуйидагича:

опа +  0  /  +  м  +  лар  +  ни, 
опа +  0  /  +  нг +  лар  +  ни, 
опа +  0  /  +  нгиз +  лар  +  ни, 
опа +  0  /  +  си +  лар  +  ни эмас, 
опа +  0  /  +  лар +  и +  ни...

Тасвирдан кўринадики, -лар ҳурмат формаси 1, II шахслар- 
да эгалик аффиксидан кейин, III шахсда эса эгалик аффиксидэн 
олдин жойлашади. Бу қиёсдан хулоса шуки, -лар аффикси ҳурмат 
маъносини эгалик аффиксидан кейин қўшилганидагина эмас, балки 
ундан олдин жойлашганида ҳам ифодалайди.

Адабий тилда -лар ҳурмат формаси бирлик сон формасини 
ва бирлик эгалик аффиксини олган негизларга қўшилади: опам- 
лар, опанглар каби. Сўзлашув нутқида -лар ҳурмат формаси 
бирлик сон формасини ва кўплик эгалик аффиксини олган негиз- 
ларга ҳам қўшилади: опа-\-миз+ [л\ а [р\ опа+нгиз+лар, 
опа-\-ларий +ла[ў\.

Ҳурмат формасининг -нглар аффиксидан кейин қўшилмасли- 
ги табиий: иккита -лар қатор келиб қолади (опанглар+лар!). 
Ҳурмат формасининг -лари аффиксидан кейин қўшилмасли- 
ги ҳам юқоридагича сабаб билан изоҳланади (опалари-лар!).

Ҳурмат формасининг кўпликдаги негизга қўшилиши адабий 
тил учун хос эмас, сўзлашув нутқида ҳам фақат опа+лар-\- 
имиз+ [л\а [р\ каби ишлатиш учрайди.

Юқоридағи баёндан англашиладики, ҳурмат формасининг 
ишлатилишида маълум, қонуният мавжуд: а) фақат от негизларга

қўшиладн, б) шуида ҳам отларшшг маълум маъно турига—қарин- 
дошлик билдирувчи от пегизларга—қўшилади, в) одатда бирлик- 
даги негизга қўшилади, г) эгалик аффикси билан бирга (I, II 
шахсларда эгалик аффиксидан кейин, III шахсда эса эгалик аффик- 
сндан олдин) ншлатилади (етакни ҳолат эгаликдан кейпм қўши- 
лиши албатта). Кўплик сои аффиксида эса бундай хусуснятлар 
йўқ.

Диққат қилинг: -лар аффиксининг ҳурмат формаси сифати- 
да эгалик аффикси билаи бирга ишлатилиши бошқа-ю, -лар кўр- 
саткичининг эгалик аффиксининг таркибий қисми бўлиб келиши 
бошқа. Бу иккита -лар аффиксининг семантикасида умумий нуқ- 
та бор: ҳар иккиси модал маъноии ифодалайди. Аммо бу модал 
маънолар ўз муидарижаси билан кескин ажралиб туради: бирин- 
чиси ҳурматни мфодаласа, иккинчиси сизлашни (баъзан, аксиича, 
сенлашни) ифодалаш учун хизмат қилади. Адабиётларда бу икки 
хил модал маъио бири иккинчисига зид қўйилмайди, -лар аффик- 
сига хос бир маънонинг қирралари сифатида ёнма-ён саналаве- 
ради.

Асли ҳурмат формасини ва эгалик аффпкси таркибидаги 
сизлаш кўрсаткичини бир системага бирлаштириб бўлмайди. Бу- 
лар маънодагина эмас, маъно тармоқланишида ҳам (ҳурмат— 
сизлаш ёки сенлаш), мустақиллик даражасида ҳам (ҳурмат фор- 
маси— мустақил морфема, сизлаш ифодаловчи -лар эгалик аф- 
фиксининг таркибий қисмн), сўзнинг морфематик структурасида- 
ги ўрпнга кўра ҳам ксскин фарқ қилади (Ҳар биринииг ўз ўрни 
бор).

Булар аффиксларнинг умумий таснифи нуқтаи назаридан 
ҳам 'бошқа-бошқа группага мансуб, ҳурмат формаси морфологик 
табиатга, эгалик аффикси таркибидаги -лар эса синтактик 
табиатга эга. Шу асосда биринчисини морфологик форма (форма 
ясовчи) деб, икшнчисини эса (эгалик аффиксинииг таркибий 
қисми сифатяда) синтактик форма (форма ўзгартувчи) деб бел- 
гилаш лозим.

К Е Л И Ш И К  К А Т Е Г О Р И Я С И

Бирор негизга сон категорияси формасидан кейии (қатнаш- 
са, эгалик аффикс-идан, ҳурмат формасидан ҳам кейин, аммо 
тусловчидан олдин) қўшилиб, одатда синтактик муносабат кўрса- 
тиш учуи хизмат қиладиган грамматик формалар системасига ке- 
лишик категорияси дейилади.

Бирор иегизнинг келишик формаларини олиб ўзгаришига 
турлаииш дейилади, келишик формасининг ўзи эса турловчи деб 
юритилади. Турловчи грамматик морфемалариинг форма ўзгартув- 
чи турига мансуб.

Қелишик ўзи қўшилган негизни грамматик жиҳатдан тугал 
шакллантиради, негизни сўзга айлантиради, шу жиҳатдан кели- 
шик сўзнинг морфематик таршбида одатда тугалловчи форма бў-

лпди (Қесим вазифасида келган, кўмакчи билап келган сўз буп- 
даи мустасно, албатта).

Қелишик—ҳар бир от сўзиипг шакллаиишида қатнашадигап 
грамматик форма.

Кслишик аввало туркумии эмас, балки синтакгик вазифа- 
пи белгиловчи форма. Демак, бу жиҳатдаи келишик аслн туркум- 
лараро форма. Лекин келишик барча туркумларга, аниҳроғи— 
барча бўлакларга бирдек хос эмас, Масалан, отларга бу грам- 
матик категория табиий равишда мансуб, от лексеманииг нутк- 
да иамоён бўлиши учун зарурий формалардан бири.

Отлардан ташҳари, келишик формасини албатта олиб ишла- 
тиладиган бошқа негиз турлари ҳам мавжуд, булар—от олмош- 
лар, феълнинг ҳаракат номи формаси, жамловчн соннииг баъзи. 
кўриниши. Буларни от тип (от табиатли) негизлар дсб юритиш 
мумкии.

Учинчи гуруҳни отлашган негизлар ташкил қнлади. Булар 
учун келишик зарурий, доимий, бирламчи форма эмас: келишик 
формаси буларга маълум синтактик вазифа талаби билан қўшила- 
ди. Булар—сифат, сифат олмошлар, феълнинг сифатдош форма- 
си ва бошқалар.

Лексамаларни бундай уч гуруҳга ажратиб ёндашиш келишик- 
лардагина эмас, балки сон ва эгалик категорияларида ҳам 
зарур.

Келишик нутқдаги барча синтактик бирликларни (бўлаклар- 
ни) шакллантирмайди, албатта. Масалан, сифатловчининг шаклла- 
нишида келишик қатнашмайди. Аммо кўпчилик бўлаклар, ҳатто 
гапнинг айрим турлари ҳам келишик билан шаклланади. Масалак, 
эга, қаратувчи, изоҳловчи, номинатив гап албатта келишик олиб 
шаклланади. Ҳол, кесим ҳам қисман келишик формасидаги сўз 
билаи ифодаланади. Кўринадики, синтактик бирликларнинг шакл- 
ланишида келишик категориясининг хизмати жуда катта.

Ҳозирги ўзбек адабий тилида олти келишикли снстема 
мавжуд: бош келишик, қаратқич келишиги, тушум келишиги, чи- 
қиш келишиги, жўналиш келишиги, ўрин келишиги.

Ҳар бир келишикнигЛ' ўз ифода шакли, ўзига хос маъноси, 
синтактик вазифаси бор.

Бош келишик

Бош келишимнинг формаси қолган беш (аффиксли) келишик- 
ка зидлаб ноль кўрсаткичли форма деб белгиланади. Бундай фор- 
ма таҳлилда 0  белгиси билан акс эттирилади.

Бош келишикнинг грамматик табиати анчагина мураккаб. 
Бу келишикда:

I. Синтактик муносабатдаги сўз келади (Буни қуйироқда 
тасвирлаймиз).

II. Қўшма сўз (от қўшма феъл) таркибидаги бифинчи компо- 
нент келади. Бундай қўшма сўзнинг иккинчи комповенти одатда 
бўл- кўмакчи феъли билан ифодаланади. Бу кўмакчи феъл 
ўтимсиз бўлиб, пассив ҳаракат ғоясини беради, бош келишикда- 
ги сўз билан бирлашади: тамом бўлмоц, ҳайрон бўлмоқ, брига- 
дир бўлмоҳ, одам бўлмоқ каби.

Бошқа маъно ва вазифада келган бўл- феъли ҳам кўпин- 
ча бош келишикдаги от билан бирлашади: давлат арбоби бўлмаса 
ҳам, уруш шароити бўлишига қарамай; уят бўлади, колхозга раҳ- 
бар бўлиб кетаётганлиги каби.

Бош келишикдаги сўз икки хил синтактик моҳиятга эга 
бўлади:

А. Синтактик вазифани кўрсатади, бунда бош келишикдаги 
сўз бирор мустаҳил сўз негизига боғланади: Китоб меники. 
Карим — ўқувчи каби (Буларни қуйироқда тасвирлаймиз).

Б. Синтактик вазифани кўрсатмайди. Бош келишикнинг син- 
тактик жиҳатдан бундай нейтраллашуви турли-туман бўлиб, шу- 
лардан баъзиларини кўрсатиб ўтамиз:

1. Бош келишикдаги сўз кўмакчи билан бирлашади, келишик 
билан кўмакчи биргаликда аналитик грамматик форма ҳосил эта- 
ди (келишик формаси +  кўмакчи).

Бош келишикдаги сўз билан қуйидаги кўмакчилар бирла- 
шади:

а) билан кўмакчиси: Саида билан, агитатор билан, звено 
бошлиқлари билан; мен билан, биз билан, арз қилиш билан, жа- 
зога тортиш билан каби;

б) учун кўмакчиси: Қаландаров учун, хотин-қизлар учун, 
пойқадамингиз учун; кулдириш учун, исбот қилиш учун; йўқотиб 
қўйгани учун каби;

в) сингари кўмакчиси: Тожихон сингари, ҳашаротлар тасвири 
сингари каби;

г) ҳақида, тўғрисида кўмакчиси: Қодиров ҳақида, бола- 
лар ҳақида, устун турганлиги ҳақида; Манзурахон тўғрисида, 
хатолари тўғрисида, нима деб чақириши тўғрисида, она сути оғзи- 
га келганлиги тўғрисида каби;

б) тарзида кўмакчиси: шикоят тарзида каби ва бошқалар.
Кўмакчига нисбатаи унинг келишикни бошқариши ҳақида 

гапирсак, мустақил сўзнинг формасини ёрдамчи сўз белгилайди 
деган фикр туғилади. Тарихий-этимологик жиҳатидан қатъи на- 
зар, ҳозирги тил системаси нуқтаи назаридан кўмакчи келишик 
билан биргаликда аналитик грамматик форма ҳосил этади.

2. Бош келишикдаги -ган сифатдоши (келишикдан олдин 
эгалик аффикси қўшилади) йўқ ёрдамчиси билан бирлашиб, кесим 
вазифасида келади: айтганим йўқ, борганинг йўқ, қатнашаётга- 
ни йўқ каби. Бу ўринда йўқ сўзи инкор юкламаси ҳолатида 
келиб, -ма морфемасига синоним бўлади, ан.алитик грамматик 
форманинг туғилишига олиб келади (-ган +  эгалик аффикси +бош  
келишик +  йўқ).

3. Бош кслишикнинг аналитик грамматик форма таркибида 
кслиши мана бундай конструкцияга ҳам хос: кера,к-\г  эгалик аф- 
фиксн-сбош келишик +  йўҳ: Соғ одамга Суц.ротнинг хам к е р а г и  
йў  қ (А. Қаҳҳор).

Бу форманииг иккинчи пунктдаги формадан фарки шуки, у 
ҳатпашгап гаи бир составли (эгаси топилмас) гапга тенг бўлади.

4. Бош келишикдаги ҳаракат номи зарурият, имконият 
апглатувчи сўз билан (ҳолат категорияси сўзи билан) бирлашиб, 
бир составли гап вазифасида ёки кесим вазифасида келади: 
Айтиш керак. Илтимос қилиш мумкин. [Мен\ боршиим зарур. Сен 
жўнашинг лозим каби.

Бош келишикдаги от, от олмош, ҳаракат номи, шунингдек, 
отлашган сўз турли синтактик вазифаларда келади.

Бош келишикдаги сўз кўпинча эга бўлиб келади. Буида 
бош келишик ҳоким ҳолат кўрсаткичи бўлади, икки составли 
гапнинг (предикатив сиптагманинг) ҳоким бўлагини — эгани 
шакллантириб, кеоимидан англашилган ҳаракатни бажарувчини, 
белгини ташувчини (грам^матик субъектни) билдиради; кесимга 
туслювчи бош келишикдаги сўздан англашиладиган шахс-сон маъ- 
носига мос ҳолда қўшилади. Демак, эгани шакллантирувчи кели- 
шиккинг вазияти мураккаб: (негиз-[-бош келишик) +  (негиз + 
тусловчи).

Эга вазифасида ҳар хил синтактик бирликлар: кўпимча 
якка сўз ёки бирикма, қисман гапга тенг ко,нструкция—келади. 
Масалан, Лекин М а н з у р а х о н  бахти бор циз экан (А. Қ а ҳ - 
ҳ ор) гапида эга якка сўз билап ифодаланган.

Мана бу гапда эга бирикма билан ифодаланган: У н и н г  мў л -  
ж а л и  беш-олти километр юриб қайтиш эди, бироқ я н ги  м а- 
ши н а ,  т ў ғ р и в а р а в о н а с ф  а л ь т й ў л ҳавасини келтир- 
ди-ю, район марказига туишб чиқшига қарор берди (А. Қ а ҳ ҳ  о р).

Қуйидаги мисолда гапга теиг конструкциялар отлашиб эга бў- 
либ келаётир: « О ғ з и г а  к у ч и  е т м а г а н л а р  кулса-куларда, 
ойижон»,—деди Ҳулкар (П. Қ о д и р о в ) . И аф с и ё м о н ҳа- 
йитда ўлар (Мақол) каби.

Эга вазифасида турк/млардан:
1) Қўпинча'от келади: Мартабанг улуғ бўлсин (А. Қ а ҳ- 

Ҳ'0  р ) . Э р-х от ин кўчиб кетадиган бўлишди (А. Қ а ҳ ҳ о р ) .
' Эга вазифасидаги от кўпинча нарсани англатади, кишит-ш 

англатувчи сўзларнииг тўртдан уч қисми атоқли отларга тўғри 
келади. Бундан қатъи назар, ҳар иккисида ҳам бу негизлар одат- 
да сон категориясининг бирлик формасида, оз қисмигина кўплик 
формасида учрайди (тахминан ўига бир муносабатида бўлади): 
С а и д  а кулиб юборди. Р а и с айттириб юборди. Д  а д а с и уна- 
мабди. М е ҳ м о н  келса, ...Б у к и ш и — Тожихон Жаъфарова. 
Э р-х о т и н маслаҳат қилиб... (ким?). К о л х о з ч и л а р  ўраб 
олишади. ...к ў п в а к и л л а р  танқид қилиб... (кимлар?). Э ш и к  
тақирлади. В о қ е а бундоқ бўлган эди. Г а п и н г и з  гапга ўхша-

майди. Қ а л а н д а р о в н и н г  % о в л и с и каттагина экан. С амо-  
в а р  цайшаб, ...(нима?). И и л л а р  ўтди. Қ о  ш л а р и қундуздайГ 
. . . чакка  т о м и р л а р и  бўртиб, ... (нималар?) каби.

Оз бўлса-да эга вазифасидаги сўз қаер? сўроғига ҳам 
жавоб бўлиб келади, бунда ўрии предмети маъноси англашилади: 
...пақирдан у ч и  чиқиб турган... (қаери?) каби. Мана бу тур* 
гапларда эгага н и м а  с и?  деб ҳам, қ а е  р и? деб ҳам сўроқ қўйиш 
мумкин: Шу чоц эшик секин очилиб, эшоннинг к а л  л а с и кўринди. 
(А. Қ а ҳ ҳ о  р).

2) Олмош келади: С и з  л а р  бораверинглар (А. Қ а ҳ ҳ о р ) .  
Мен билан бир жойга бормайди, ў з и м борсам, ғаши келади 
(А. Қ а ҳ ҳ о р) . Унинг гапига ки м қулоқ солар эди (А. Қ а ҳ ҳ  о р)• 
Ҳамма жим бўлиб қолди (А. Қ а ҳ ҳ о р ) .  Ш у ҳ а м  ишми. 
(А . Қ а ҳ ҳо  р) каби.

3) Ҳаракат номи формасидаги феъл сўз (кўпинча феъл би- 
рикма) келади: Қолхоз раиси бўлганидан бери битта чертгани 
йўқ. Ч е р т и ш у ёқда турсин,... (А. Қ а ҳ ҳ о р ) .  Ч у м ч у қ л а р -  
ни нг  ч у ғ у р л а ш и , д е р а з а  о с т и д а  о қ а ё т г а н  а р и қ ч а - 
нинг  ш о в у л л а ш и  эшитилди (А. Қ а ҳ ҳ о р) каби.

4) Сифатдош формасидаги феъл сўз (кўпинча феъл бирикма) 
келади: Қаландаров Носировнинг кабинетидан ранги бўзариб чиқ- 
қани, Саидага дабдурустдан: «Мўртгина нарса экансиз, қийна- 
либ қолмасмикансиз»—дегани, ундан жавоб ҳам кутмай, Назаров■ 
билан чиқиб кетгани, демак, райкомнинг тавсиясидан норози эка- 
нини ҳатто яширшини ҳам лозим кўрмагани Саиданинг кўнглига 
ғашлик солиб қўйди (А. Қ а ҳ ҳ о р) каби.

5) Эгалик аффикси олгаи сон (якка ўзи ёки бирикма ҳоли- 
да) келади: Уша йили кузакда унга бирдан и к к и к и ш и  совчи қў- 
йибди: б и р и —қишлоқ активларидан шу Қаландаров, ик к и н ч  и- 
си—Асад бойвачча деган мол-дунёлик бир киши экан (А. Қ а ҳ- 
ҳ о р ) .  М а р к а з и й  г а з е т а л а р д а н  б и р и «Бўстон» колхози 
ҳақида каттагина очерк босиб чиқарди (А. Қ а ҳ ҳ о р).

6) Эгалик аффикси олган сифат (якка ўзи ёки бирикма ҳо- 
лида) келади: О қ и  оқ, қ и з и л и  қизил! Қошлари қундуздайГ 
(А. Қ а ҳ ҳ о р ) .  Б о л а л а р и м и з н и н г  катт а с и  ўн олтига 
қадам қўйди (А. Қ а ҳ ҳ о р) каби.

Таркибидаги бирор қисми бош келишикда келувчи бир қан- 
ча конструкциялар ҳам бор:

1. Сутканинг маълум қисмларини эрталаб, кундуз, кечқу- 
рун, кечаси каби сўзлар билан билдирамиз. Сутканинг қисмшш 
эмас, >балки аниқ бир нуқтасини англатмоқчи бўлсак, махсус 
конструкция тузамиз: соат X (1 дан 25 гача) саноқ сон. 
Агар соатпина эмас, минутиии ҳам айтиш лозим топилса: соат 
X (1 дан 25 гача) саноқ сон—дан X (1 дан 61 гача) са- 
ноқ сои X минут ўтди (Талаб қилинса, секундлар ҳам айти- 
лади).

Бундай конструкцияда соат с.ўзи бош келишикда бўлади. 
Асли бу сўз эга, конструкциянинг қолган қисми эса кесим ва-

зифасида келади: Ҳозир соат ўн бир. Со а т ўн бирдан қирқ, беш 
минут ўтди каби.

Бу тур предикатив синтагма отлашиб, сон ва келишик ка- 
тегорияларининг формасини олади, одатда пайт ҳоли вазифасида 
келади: . . .  кеч соат ўи бирларда қайтди (А. Қ а ҳ ҳ о р) каби.

2. Юҳоридагига ўхшаш коиструкция ёш билдиришда ҳа.м 
тузилади: . . . ёши злликда; ёши элликдан ошиб (А. Қ а ҳ ҳ  о р ) 
каби.

Бу икки тур конструкция таркибидаги биринчи ют (соаг, 
ёш) бош келишикда бўлади, иккинчи тур конструкцияда келишик- 
даи олдин эгалик ҳам ҳўшилади.

Яна бир фарҳ бу конструкцияларнинг яхлитлигича келишик 
формасини олишида (шунга мос ҳолда синтактик вазифа бажари- 
шида) намоён бўлади: биринчи конструкция барча келишик форма- 
ларида бўла олади, иккинчи конструкция эса ўрин келишиклари 
формасидашна келади. Масалан, соат ўн, соат ўннинг, соат 
ўнни, соат ўндан, соат ўнга, соат ўнда; ёши ўндан (ошди), 
ёши ўнга (етмай), ёши ўнда, аммо ёши ўн, ёши ўннинг, ёиш 
ўнни каби «шлатилмайди.

3. Юҳоридагича от конструкциялардан ташкари, феъл консг- 
рукциялар ҳам бор. Масалан, истак маъносини ифодалашда .тузи- 
ладигаи конструкция шулар жумласидан: феъл негизи+гм+эга- 
лик аффикси +  бош келишик X кел- +замон кўрсаткичи +  Ш  
шахс тусловчиси: ...афтидан, уни яна гапиртириб к у  л г и с и  к е л- 
д и (А. Қ а ҳ ҳ о р ). Саида шуни тезроқ б и л г и с и  к е л а р  э д  и 
(А. Қ а ҳ ҳ  о р) каби.

Юҳоридаги икки конструкцияда мустақил лексемалар преди- 
катив синтагма ҳосил қилади. Учинчи пунктдаги конструкцияда 
эса иккинчи компонент мустақил лексемадан кўмакчига томом 
силжиган. Шу туфайли бу ўринда эга-кесим муносабати ҳақидд 
гапириш ноўрян. Асли шундай синтактик муносабатни акс эттир- 
ган бўлса ҳам, ҳозирги тил системасида у аиалитик грамматшс 
форма ҳолатига ўтиб қолган.

Б.у пупктда тасвирланган конструкция эгасн тонилмас бир' 
составли (кесим) гапга тенг. Шу жиҳатдан ёндашсак, Саида. 
билгиси келар 'эди деб ишлатиш хато. Асли кесим англатган ҳа- 
ракат ёки белги қаратилган сўз буидай гап структурасида қа- 
ратқич келишиги формасида бўлади (Саиданинг каби).

Бундай гапларни трансформация қилиш йўли билаи икки. 
составли гапгз айлантириш мумкин, аммо уида аналитик грамма- 
тик форма ҳам ўзгаради, бундай форма таркибидаги бош келишик 
'ҳам йўқолади: Саида билмоқчи эди каби.

Изоҳловчи-изоҳланмиш ёки, аксинча, изоҳланмиш-изоҳлов- 
чи муносабатики акс эттирувчи бирикмада биринчи компонент 
бош келишикда келади. Бунда бош келишик тобелик кўрсаткичи 
бўлади, чунки бундай комструкцияда биринчи компонент синтак- 
тик вазияти жиҳатидан сифатловчига ўхшаб кетади. Бунинг матс- 
риал кўринишлари:

1) Изоҳловчи-изоҳланмиш муиосабати шундай тузилади:
а) ўртоқ сўзи (хорижийларга нисбатан жаноб сўзи) +  

фамилия (ёки иом+фамил;ия): ў рт о қ Крдиров, ў рто қ Тоқиржон 
Носиров каби. (Кейингиси сунъийроқ: ё ўртоқ сўзи, ёки исм 
ишлатилиши керак, иккисидан бири ортиқча туюлади);

б) исм+фамилия: А р с л о н б е к  Каландаров, Р у ст а м 
Қодиров, Т о ж и х он  Жаъфарова, У м м а т Назаров каби;

в) лавозим, унвон кабиларнинг номи+исм (ёки исм-т
фамяилия): м а р к а з и й  г а з е т а л а р д а н  б и р и н и н г
о б л а стд а г и  м а х с  у с м у  х б ир и А ъзамжон, р а й к о  м
с е к р  е т а р и  Рустам Крдиров каби;

г) тўғри маънода ишлатилган қариндошлик оти (доим 
эгалик аффикси билан келади) +  исм: х о л а си  Тўтинисо, к е л и - 
н и Манзурахон, от а с и  Алибобо, о н а с и  Карима билан каби.

2) Изоҳланмиш-изоҳловчи муносабати шундай тузилади:
а) исм+лавозим, унвон, касб кабиларнинг номи: А б у л қ о -  

с и м доирачи, А с а д  бойвачча каби;
б) >исм!+тўғри ёки кўчма маънода ишлатилган қариндош- 

лик оти: А р с л о и б е к  ака ,  Ҳ у р и н и с о  оп а каби ва бош- 
қалар.

Ҳар икки комструкцияда ҳам биринчи компонентнинг кели- 
шиги аниқ бўлади. Бундай бирикмалардаги иккинчи компонент, 
шунингдек, бирикманинг ўзи ҳам негиз ҳолатида бўлиб, келишик- 
ни бошқа бирор негиз билан-боғлангач, бирор синтактик вази- 
фада келгач олади, шунга кўра ҳар хил келишикда бўла олади: 
Арслонбек Қаландаровнинг, келини Ҳикоятхонни, Асад бойвачча- 
га, Арслонбек акангизнинг каби. Демак, буидай бирикмадагя 
иккинчи компонснтни бош келишикда бўлади деб ҳукм чиқариш 
хато.

Шаклан қаратувчи-қаралмиш конструкциясига, мазмунап 
изоҳловчи-изоҳланмиш конструкциясига ўхшаб кетувчи синтактик 
бирликлар ҳам бор. Бундай конструкцияда биринчи компонент 
бош келишикда бўлади, худди шу биринчи компонент билан боғла- 
ниш сабабли иккинчи компонентга эгалик аффикси қўшилади. Би- 
ринчи компонентни қаратқич келишигининг белгисиз шаклида деб 
ҳукм чиқариш мумкин эмас, чунки -нинг аффиксини ҳар қандай 
грамматик-семантик шароитда ҳам қўшиб бўлмайди. 4гар бирор 
сўз қаратқич келишигининг белгйсиз шаклида бўлса, уни белги- 
ли шаклга киритиш имконияти албатта топилади.

Биз кўзда тутаётгаи конструкцияда ҳам, юқоридаги пунктда таъ- 
кидлангани каби, бош кслишик тобелик кўрсаткичи бўлади. Бундай 
конструкцияда биринчи компюнент атоқли от ёки турдош от билан 
ифодаланади:

1) Биринчи компоненти атоқли от билан, иккинчи компоненти 
турдош от билан ифодаланган конструкциялар:

а. Предметнинг номини билдвради:
а)Географик пунктни билдиради, бунда биринчи компонент гео- 

график атоқли от билан, иккинчи компонент эса географик турдош 
от билан ифодаланади: Б е к о б о  д шаҳри, К а в к а з  тоғи каби.196

6) Олий мукофотни, унвонни билдиради, буида биринчи компо- 
непт атоқли отга айланган сўз ёки бирикма билан, иккинчи компо- 
нент эса орден, медаль, унвон каби сўз билан ифодаланади: 
«Ш а в к а т л и м е ҳ н ат и у ч у  н» медали, « С о ц и а л и с т и к  
М е ҳ нат Қ я ҳ р а м о н и »  унвоии каби.

б. Предмет ииманингдир номи билан аталганини билдиради, 
бунда биринчи компонеит атоқли отга айланпаи сўз ёки бирикма 
бўлади:

а) Географик пунктни билдиради, иккинчи компонент географик 
турдош от билан ифодалаиади: «0 кт я 6 р ь» массиви, М а р д л и к  
кўчаси, Г и л о  с бекати каби.

б) Ташкилот, муассасани билдиради, иккинчи компонент таш- 
килот, муассасани англатувчи турдош от бидаи ифодаланади: 
«Б ў ст о н» колхози, «С о ц и а л и з м» колхози, «Л о л а» кафеси, 
«Р а й ҳ о  н» ошхонаси, «П ахт а к о  р» стадиони каби.

в) Олий мукофотми билдиради, иккиичи компонент орден кабн 
сўз билан ифодаланади: «Ғ а л  а б  а» ордени каби.

Юқоридаги иунктларда таъкидланган конст!эукциялар учун уму- 
мий белги—барчасининг деган, номли сўзи билан тузилувчи кон- 
струкцияга синоним бўлишида кўринади: Бекобод шаҳри— Бекобод 
деган шаҳар—Бекобод номли шаҳар, «Бўстон» колхози—«Бўстон» 
деган колхоз—«Бўстон» номли колхоз, «Шавкатли меҳнати учун» 
медали— «Шавкатли меҳнати учун» деган медаль■—«Шавкатли меҳ- 
нати учун» номли медаль каби. Кейинги (деган, номли сўзи билан 
тузилган) конструкцияда ҳам биринчи компонепт бош келишикда 
бўлади.

в. Предмет кимнингдир номи билан аталганини билдиради; 
бунда биринчи компоиент киши атоқли оти бўлади:

а) Географик пунктии билдиради, иккинчи компонент географик 
турдош от билан ифодаланади: Э н г  е л ь с кўчаси, Л  е н и н  хиё- 
бони, С о б и р Р а ҳ  шм о в райони каби.

б) Ташкилотни, муассасани билдиради, иккннчи компоиент таш- 
килотни, муассасани англатувчи турдош от билан ифодаланади: 
В о р о ш и лЬ  в колхози, Ч к а л о  в заводи каби.

в) Олий мукофотни билдиради, бунда биринчи компонент (кнши 
атоқли оти) сифатловчи олган бўлиши ҳам мумкин, иккинчи ком- 
понент эса орден сўзи билан ифодаланади: 1 - д а р а ж а л и  С у- 
в о р о в ордени, 2-д а р а ж а л и К у т у з о в ордени каби.

Қейинги уч пунктда таъкидланган конструкциялар учун умумий 
белги—барчасининг номидаги, номи билан аталган сўзлари иш- 
тирокида тузилувчи конструкцияларга синоним бўлишида кўринади: 
Энгельс кўчаси—Энгельс номидаги (номи билан аталган) кўча, 
Чкалов заводи— Чкалов номидаги (номи билан аталган) завод, 
Суворов ордени— Суворов номи билан аталган (номидаги) орден 
каби.

И з о ҳ. Энгельс номидаги, Энгельс номи билан аталган каби 
конструкцияларда биринчи компонент бош келишикда эмас, балки 
қараткич келишигининг белгисиз шаклида бўлади.

г. Бирор географкк пунктда жойлашган ташкилотни, муассасани 
билдиради, бунда биринчи компонент географик атоқли от билан, 
иккиичи компонент эса ташкилотни, муассасани англатувчи турдош 
от билан ифодалапади: Т о ш к е нт университети, М о с к в  а теле- 
студияси, Го р ь к и й  автомобиль заводи, Қ о  р а с у в станцияси 
каби.

Бундай конструкция, юқорида тасвирланган; ккки группа йонс- 
трукциялардан фарқли ҳолда, бошқача траясформацияга йўл қўя- 
ди: Тошкент университети—Тошкентдаги (Тошкентда жойлашган) 
университет каби.

Кўринадики, юқорида тасвирланган конструкциялар синтактик 
тузилиши жиҳатидан фарқ қилмайди, аммо уларда ҳар хил маъно 
муносабати ифодаланади. Бундай ҳар хиллик улардаги компонент- 
ларнинг қаидай семантик турга мансуб с.ўз билаи ифодаланиши 
асосида воқе бўлади. Бу маъноларии, албатта, келишик эмас, балки 
конструкция ифодалайди, бош келишик шундай конструкциянииг 
зарурий элементи (таркибий қисми) сифатида қатнашади.

2) Ҳар икки компоненти турдош от билан ифодаланувчи конст- 
рукииялар кўп ва ранг-баранг бўлиб, булар махсус ўрганишни та- 
лаб қилади. Бу ерда баъзи кўринишларини келтириш билан чекла- 
намиз. Буидай конструкцияларда биринчи компонент иккинчи ком- 
понент апглатган предметнинг:

а) номини билдиради: м и с р  пахтаси, г р у з и н  виноси, а р- 
м а н коньяги; р у с миллати, ў з б е к халқи; н а в  р ў  з байрами, 
с е н т я б р ь  ойи, ш а н б а  куни каби; бундай компонент одатда
қ а й с и? сўрағига жавоб бўлади;

б) турини билдиради: ш а ҳ а р  с о в е ти ,  қ и ш л о қ  совети; 
м а д а н и  ят бўлими, п а р т и я маорифи, л е к ц и  я масалалари, 
х ў ж а л и к ишлари, с а в о л назари; м е в а дарахти каби; бундай 
компонент одатда қ а н д а й? (қ а н а қа?) сўроғига жавоб бўлади;

в) нимага хослангаиини билдиради: ю к машинаси, г а з е т а  
киоскаси каби; сўроғи — қ а н д а й? (қ а н а қ а?);

г) шуғулланиш предметини билдиради («а» пунктига жуда яқин 
туради, с.ўроғи ҳам қ а й с и?) \ме д и ц и н а  институти, л у ғ а т сек- 
тори, ипакчилик звеноси каби;

д) алоҳида бир турни ўхшатиш англатрладиган конструкциялар 
ташкил қилади, буларда кўчма маъно ифодаланади: и т азобида, 
ж о н аччиғида каби; сўроғи—қ а н д а й?;

с) ишлатилиш доираси расмий нутқ, илмий нутқ билан чеклап- 
ган яна бир конструкция бор: бўлардаги бириичи компонент кўчир- 
ма қисм сифатида қатнашади ва бош келишикдаги исм деб қара- 
лади (сўроғи—қайси?): са» ҳарфи, «-ган» аффикси, «9» («т ў қ- 
қ и з») рақами, «ў қ у в ч и л а р и м г а» сўзи, «м е ҳ н а т ф а о- 
л и ят и н и» бирикмаси, «0 т а н г  б о л а с и б ў л м а, о д а м б о- 
л а с и б ў л!» мақоли каби ва бош11(алар.

Кўринадики, шаклаи қаратувчи-қаралмишга, мазмунан изоҳ- 
ловчи-изоҳлаимцшга ўхшаб кетувчи конструкццяларда (балк.ч 
худди шундай конструкцияларнигина изофа деб иомлаш ўринли бў-

.; 1 ар) компонентлар доим контакт ҳолатда жойлашади, улар орасига 
сўз киритиб бўлмайди. Биринчи компонентда предметлик маъно- 
сндан белги маъносига силжиш сезилади. Бундай конструкцияда 
бпр предмет иккинчи бир предметга иисбат берилмайди, балкл 
биргшчп предмет иккинчи предметга белги сифатида келтирилади: 
...бир э к с к у р с и я  в а қт и д а ўз она қшилоғидан келган икки 
киши билан таниишб қолди (А. Қ а ҳ ҳ о р ) .  Сўроғи—ҳ а й с и? 
Самарқанд м е д и ц и н а и н с т и т у т и д а  ўқиди (А. Қ а ҳ- 
ҳ о р ). Сўроғи ҳ а н д а й?

Аникловчи қатнашса, у биринчи компонентнинг ўзига эмас, бал- 
ки бирикмага яхлитлигича боғланади: Янги сотиб олинган беш 
тонналик юк машинаси... (А. Қ а ҳ ҳ о р ) .  Уз бригадасига киради- 

- ган ипакчилик звеносига бошлиқ қилдирибди (А. Қ а ҳ ҳ о р ) .
Бу тур конструкция компонентларида лексик маъно мустақил- 

лиги анча сўниб, семантик жиҳатдан яхлитланади, бўлинмас ҳолга 
келади. Бундай конструкциялар кўпинча русча составли терминлар- 
нинг калькаси сифатида пайдо бўлади, русча бирикмадаги сифат 
компонент ўзбекчага от билан таржима ҳилинади: қишлоқ совети, 
ижроия комитети, партия маорифи каби. Баъзан русча термин ҳам, 
уиинг ўзбекча муқобили ҳам икки отдан таркиб топган бўлади: 
маданият бўлими (отдел культури) каби.

Бу тур конструкцияларнинг бир қисми ўзбек тилининг ўзида 
шаклланган. Булар ҳар хил. Баъзилари семантик ҳамда структура 
жиҳатдан ажралмас ҳолга етган: кўз ёши, одам боласи, ит азобида, 
жахл оти, жон аччиғида каби. Қейииги уч бирикманинг семантик 
яхлитланишида компонентларидан бирининг қўчма лсксик маънода 
қатнашуви ҳам маълум роль ўйнаган.

Бундай бирикмаларнииг бошқа бир қисмида семантик яхлит- 
ланиш содир бўлмаган, аммо улар шу шаклида қўлланавериб, тра- 
дицион бирикмага айланиб қолган: мева дарахти, суҳбат аҳли, 
савол назари, ёш пардаси, қамоқ муддати каби. Буларнинг баъ- 
.аиси индивидуал услубда тузилган янги бирикма ҳолатида бўладн: 
Замонамиз д а д  и л қ а д а м л а р  з а мо  н а с  и-к у! (А. Қ а ҳ- 
ҳ о р )— ...зеҳнида т а ж р и б а с и з л и к  в а ҳ и м а с и  чўкиб, . . .  
(А. Қ а ҳ ҳ о р ) .

Мисоллардан кўринадики, тилда бу тур конструкция учун маъ- 
лум' қолип яратилган, янги-янги боғланишлар шу қолип асосида 
воқе бўлаверади. Бундай қолипдаги биринчи компонентни қаратқич 
келишигида деб ҳук'м чиқариш сунъийликка олиб келади. Чунки 
-нинг аффиксинм ҳар қандай грамматик-семантик шароитда ҳам 
қўшиб бўлмайди. Шу асосда бу компонентни қаратқич келишигида 
эмас, балки бош келишикда дейиш ўринли. Буидай ҳодиса 
(эгалик аффикоини олгаи с.ўзга бош келишик формасидаги отгшнг 
аниқловчи бўлиб келишқ) юқорида таъкидланган^тур бирикмалар 
доираси 'билан чекланмайди, албатта.

Э с л а т м  а. Қиииоқ хўжалиги, халқ хўжалиги, сув хўжалиги 
кабн бирикмаларни йирикроқ бирикма тйркибпда эгалик аффикси-

сиз ишлатиш тенденцияси бор (қишлоц хўжалик министрлиги, сув 
хўжалик бошқармаси каби). Бу—адабий тил нормасидан сунъий 
чекиииш. Бундай чекиниш натижасйда туғилган бирикмалад тили- 
мизда қоиуний равишда яшовчи ганч шувоқ, ёғоч кўприк каби 
бирикмалар қаторига қўшилиб қолади. Қейинги тур коиструкция- 
лардаги биринчи компонент сифатлашган от деб қаралади, демак, 
унинг морфематик таркибида келишик категориясининг (шунинг- 
дек, оо,н категориясининг) формаси қатнашмайди (бундай конс- 
трукцияларни қуйироқда тасвирлаймиз). Қишлоқ хўжалиги каби 
бирикмаларнинг грамматик табиати эса булардан тамоман 
бошқача.

Бош ке|л1иши|кдаг,и от ёк!и бирор туркум, лексемаси, ооқоридагп- 
лардан ташқари, яна қуйидаги вазифаларда келади:

1. Ундалма бўлиб келади: Бир йил, ниҳояти бир йил ишлаб' 
берар эмишман, х о л а ж о н  (А. Қ а ҳ ҳ о р ) . Наинки йиғласам, жон 
қ и з и м!... (А. Қ а ҳ ҳ о р). Бу гапни менга айтдинг, ў р т о қ, бошқа 
одамга оғзингдан чиқарма! (А. Қ а ҳ ҳ о : р ) .  Айбга буюрмайсизлар, 
м е ҳ м о н л а р ,  менинг идорада яна бирон соатлик шиим бор 
(А. Қ а ҳ ҳ о р ) .

2. Номинатив гап ҳам бош келишик формасидагм бирикма би- 
лан, баъзан якка сўз билан ифодаланади: К е ч к и  пайт.  Район 
партия комитетининг секретари ўртоқ Тохир Носиров чанг босган 
виллисдан тушиб.,. . (А. Қ а ҳ ҳ ю р ) . П о л с и з ,  қ о р о н ғ  и, супур-* 
г и б и л ан  о қ л а н г а н, з а ҳ ҳи  д и а н қ и б  т у р г  ан б и р 
к у л б а. Унинг бутун жиҳози... (А. Қ а ҳ ҳ о р).

Вокатив гап, сўз-гап ҳам баъзан бош келишик формасидаги 
от билан ифодаланади (бундай гап учун бош келишик формасида 
бўлиш мажбурий эмас, албагга); Саида қоп-қора ва ёпишқоқ бир 
нарсага тойшлиб йиқилди. Кон!... (А. Қ а ҳ ҳ о р ) .  Саиданинг
олдидан ўтаётиб унга кўз қирини ташлаб, «С ал  о м»,—• деди 
(А. Қ а ҳ ҳ о р ) .

3. Ҳол' вазифасида келйш бош келишикдаги якка отга рсос. 
хусусият эмас. Бундай вазифада, аввало, сўзларнинг маълум се- 
мантик турларигина келади, шунда ҳам ҳол вазифасини одатда 
сифатловчи олиб бажаради. Бунинг кўринишлари:

1) (бир, шу, ўша, ҳар, қайси сўзларидан бири X йил, кун 
сўзларидан бири) +  Ш шахс эгалик аффикси +  бош келишик: 
бир йили, ўша йили, ҳар куни, бир куни, шу куни, қайси куни каби. 
Бундай конструКцияда цега э)галиқ Цаффикси ишл|аФилаётган:ип,и 
изоҳдаб бўлмайди (Сифатловчи! сифатлапмишга ,эгал;иқ аффикси 
қўшишни талаб қилмайди).

Бундай конструкцияда биринчи компонент бўлиб сифатдош 
формасидаги предикатив синтагма ҳам келиши мумкин: уруш бош- 
ланган йили (А. Қ а ҳ ҳ о р ) ,  биринчи қор ёққан куниёк 
(Ж. А б д у л л а х о н ов) каби. .

Қейииги тур конструкцияда, аввалгиларининг шу, ўша, ҳар 
сифатловчиси билан келган турларида эгалик аффикси +  бош кели-

шик формалари ўрин келишиги билан синонимия ҳосил этади: ҳяд 
йили—ҳар йилда, қор ёққан йили—қор ёққан йилда каби.

2) (Тартиб сон X йил) +  III шахс эгалик аффикси +  бош 
келишик. Бу конструкцияда иккинчи лексик компонент бўл|иб, 
йшл ;‘сўзи келади, биринчи,кюмпонент санани 'билдирурчи Тартиб' 
сон билан ифодаланади ва у алмашиниб юради: Улуғ Ват&н Уруши 
19 4 1 й и л и бошланиб, 19 4 5 й ил и тугади каби. Бу конструк- 
цияда ҳам эгалик аффикси ва бош келишик формалари биргалик- 
да ўрин келишиги формаси билан синонимия ҳосил этади: 42-йили 
—42- йилда каби.

3) (Бир сўзи X пайт маъносили сўз) +  бош келишик. 
Иккинчи компонент бўлиб: вақт, пайт, замон каби сўзлар кела- 
ди... б и р в а қ т-л а р жамилтда бевосита тутган ўрнини йўқотиб 
қўйгани учун . . .  (А. Қ а ҳ ҳ  ор) .

4) (Ҳар, бу, шу олмошларидан бири X сафар, гал сўзларидан 
бири) +  бош келишик: ҳар сафар, ҳар гал, бу гал, шу сафар 
каби. М а с а л а и: Ҳ а р с а ф а р  райком розилик берар экан 
(А. Қ а ҳ ҳ о р).

Юқорида Тасвирланган тўрт конструкция учуи умумий бел- 
ги шуки, уларни бош келишикдан бошқа келишиклар (масалан, 
тушум, қаратқич келишиклари) формасига киритиб бўлмайди. 
Бундай сифатловчи бирикмаларнинг бош келишикда келиши ҳол 
вазифаси учун хос формага айланган. Юқорида таъкидланганидек, 
биринчи, иккинчи пунктдаги каби конструкцияларда бош келишик- 
ни ўрин келишигига алмаштириш мумкии, аммю бунда келишиклар 
ўзаро эмас, балки эгалик ва келишик биргаликда ўрин келишиги 
билан алмаштйрилади. Демак, синопимия иккита грамматмк кате- 
гория формалари билан бир грамматик категория формаси юраси- 
да воқе бўлади.

От бирикманинг бошқача турлари ҳам бош келишик формасида 
ҳол бўлиб келади, аммо булар фақат шу келишик формаси билан 
чекланмайди, синтактик вазифасига мос ҳолда бошқа келишикда 
ҳам ишлатилади. Булар асосан қуйидагилар:

5) [(Тартиб сон X ой номи) X кун сўзи] +  Ш шахс эгалик аф- 
фикси +  бош келишик. Қўринадики, бу конструкцияда доимий ком- 
понент — кун сўзи; тартиб сон ва ой номи алмашинади: 1 Май куни, 
иккинчи сентябрь куни, 30 декабръ куни каби. Бундай конструкция- 
ларда нега эгалик аффикси ишлатилишини изоҳлаш мумкин: 1973 
йилнинг 30 декабрь куни каби.

Юқоридаги тўрт пунктдан фарқли ҳолда, бундай конструкция- 
ни 30 декабрь кунини, 30 декабрь кунидан (кейин) каби турли ке- 
лишик формаларида ишлатиш мумкин (демак, бошқа бўлак вази- 
фасида келтириш мумкин; бу изоҳ кейинги пунктларга ҳам таал- 
луқли). ч

6) (Кўрсатиш олмоши X пайт маъноли сўз)+бош  келишик.. 
Бундай конструкцияда биринчи компонент бу, шу олмоши билан, 
иккинчи компонент йил, пайт сўзи билан ифодаланади: Б у  й и л

бормайман (А. Қ а ҳ ҳ о р ) .  Ш у пайт Уммат Назаров кириб кел- 
ди- (А. Қ а ҳ ҳ о р) каби.

7) (Миқдор равиши X вац.т сўзи) +бош  келишик: кўп вақт (қол- 
мади), оз вақт (берилди) каби.

8) (Саноқ сон ёки чама сон X йил, ҳафта, кун сўзларидан би- 
ри) +бош  келишик: бир йил, икки йил, ўн йил, уч-тўрт йил; бирон 
ҳафта, уч ҳафта; икки кун, беш-тўрт кун (ўтибди) каби.

9 )  . (Саноқ сон, миқдор олмоши ёки равиши X марта сўзи) +  
бош келишик: беш марта (алмашибди), бир неча марта (бориб 
келди), кўп марта (синаганман) каби.

10) (Саноқ сон ёки чама сон X масофа, оғирлик, ҳажм каби ўл- 
чов бирлигининг номи) +бош  келишик: ярим километр (келадиган), 
ўн-ўн беш метр (келади), ўттиз бир тонна (етмабди), уч-тўрт ёш 
(каттароҳ) каби.

От билан, ,от олмош билан, ҳаракат номи билан ифодаланган 
кесим маълум бир келишик формасида бўлади. Аммо ундаги ке- 
лишик синтактик моҳиятини йўқотади, эгадаги, қаратувчидаги, тўл- 
дирувчидаги келишикдан фарқ қилади. Буни қуйидаги ҳолатлар- 
дан билиб олиш мумкин:

1) Бирор бўлакни битта келишик (ёки табиати ўхшаш кели- 
шиклар) шакллантиради. Буни, масалан, қаратувчи, тўлдирувчи 
бўлакларда кўрамиз. Қесимда эса бошқача: кесим вазифасидаги 
сўз ҳар хил табиатли келишиклар формасида кела олади. Маса- 
лан, бош келишик билан бир қаторда, ўрин келишиги формасидаги 
сўз ҳам кесим бўлиб кела олади: Бўлдирадиган ҳам хотин, ўлдира- 
ган ҳам хот ин! (А. Қ а ҳ ҳ о р ). Ҳамма иллат от а м д  а (А. Қ а ҳ- 
ҳ о р ). Чол ўшандан бери ш у е р д а (А. Қ а ҳ ҳ о р ) .  Бундан хуло- 
са шуки, кесимни шакллантирадиган махсус келишик йўқ.

2) Қесим вазифасида келган бу тип сўзларда келишикдан сўнг 
албатта тусловчи қўшилади. Демак, бунда келишик сўзни тугал- 
ловчи форма бўлмайди, негизни сўзга айлантирмайди, келишикли 
ҳолат негизга тенг бўлади.

3) Бундай сўзнинг кесим бўлиб келганини (синтактик вазифа- 
ни) келишик эмас, тусловчи кўрсатади, чунки бундай ҳолатда не- 
гизни сўзга тусловчи айлантиради.

4) Шу сабабли келишик синтактик жиҳатдан нейтраллашади, 
сингактик вазифани кўрсатмай қўяди, маълум грамматик маънони 
ифодалаш учунгина хизмат қилади.

Тусловчи ҳар қандай келишик формасидан кейин қўшилавер- 
майди. Демак, кесим вазифасида келиш барча келишиклар форма- 
сидаги сўз учун хос эмас. Бундай вазифада асосан бош келишик- 
даги, қисман макон келишикларидаги сўз келади; шу жиҳатдан 
қаратқич ва тушум келишиклари бошқа келишиклардан ажралиб 
•туради.

Қесим, айниқса от кесим кўпинча III шахсда келади, бу шахс- 
нинг тусловчиси эса кўп ҳолларда ноль кўрсаткичли бўлади, шунга 
кўра гўё ҳеч нима қўшилмаётгандек кўринади. Агар бошқа шахсга 
айлантирсак, тусловчи қатнашаётгани аён бўлади: Узимизнинг

колхозда в р а ч  (А. Қ а ҳ ҳ о р ) — Узимизнинг колхозда в р а ч -  
м а н  каби.

Кесим вазифасидаги бундай сўз кишини англатмаса, кишига 
нисбат берилмаса, III шахсдагина кела олади: Лекин эркак қадди 
тўғрисидаги гапи менинг учун ҳам я н г и л и к !  (А. Қ а ҳ ҳ о р ) .

Бош келишик формасидаги сўз кесим бўлиб келганини, тус- 
ловчидан ташҳари, -ми, -а каби юкламалар, эди форма ясовчи- 
■си ҳам кўрсатиб туради: Шу ҳам г ап  ми! (А. Қ а ҳ ҳ о р ). Ҳалит- 
дан ш и к о  ят м и? (А. Қ а ҳ ҳ  о р ). Мен сизга айтмоқчи бўлган ва- 
пимни ҳали айтганим йўқ. Бу гаплар ҳаммаси д а р о м а д э д  и 
(А. Қ а ҳ ҳ о р ).

Бош келишикдаги сўздан кейин э к а н, э м и ш, э м а с формала- 
ри, бўл- кўмакчисининг ишлатилиши бу сўз кесим вазифасида кел- 
ганипи гарантияламайди, чунки булардан кейин -лик аффиксини, 
эгалик аффиксини ҳўшиш билан бошқа келишик формасининг иш- 
латилишига йўл Ьчилади. Демак, экан, эмас кабилар тусловчи олса, 
шундагина кесим ҳаҳида гапириш мумкин: Мўртгина нарса экан- 
сиз... (А. Қ а ҳ ҳ о р ). Эшон бола эмас, ё ши э л л и к д а н  о ш г а н 
к ў са  э к а н  (А. Қ а ҳ ҳ о р ) .  А ф л о т у н н и н г  қ и з и  б ў л с а н -  
г и з  ҳам,  гапни тонналаб олинг-у, грамлаб сотинг! (А. Қ а ҳ ҳ о р ) .  
Булар Мирзачўлга кўчиб келганда ҳая Қаландаров Ворошилов 
колхозида б р и г а д и р ,  Ҳуринисо и п а к ч и л  ик з в е н о с и н и н г  
б о ш л и ғ и б ў л г  ан э к а н  (А. Қ а ҳ ҳ о р) .

Мисоллардан кўринадики, бош келишик формасидаги от кесим 
кўпинча якка сўз билаи эмас, балки от бирикма билан ифодала- 
иади: Қишлоқда одам қолмаса, эчкининг оти м у л л а Н о р қ ў з и 
б ў л а д  и (А. Қ а ҳ ҳ о р ). Ҳаммаси ҳам униб ўсди: бири — к о  л- 
х о з р аи  с и, бири — р а й о  н м а д а н и ят б ў л и м и н и н г б о ш -  
л и ғ и ,  бири — д е п у  т а т... (А. Қ а ҳ ҳ о р ) .

Сифатловчи бўлиб келиш — сифат, сон каби туркумларга хос 
вазифа. Агар от бу вазифада келса, у сифатлашади. Сифатлашиш 
(худди отлашиш каби) синтактик жараён бўлиб, бундай ҳолатда 
келиш учун от ўзи мансуб туркумнинг грамматик категориялари- 
дан холи бўлиши шарт. Бундай ҳолат — от лексема учун икки- 
ламчи форма.

От лексема сифатловчи вазифасида келса, у сифатлаган от не- 
гизига эгалик аффикси ҳўшилмайди: пахса девор, асфальт йўлка, 
сопол тоеоқ, тунука том каби.

Сифатловчи бўлиб келиш ҳар қандай отга хос хусусият эмас, 
бундай от одатда сифатланмишдан англашиладиган предметнинг 
махериалини (ҳандай предметдан тайёрланганини) билдиради. 
Бунда икки хил семантик муносабат ифодаланади:

1) асосан шу материалдан тайёрланганлиги: тунука чойнак, 
ғишт девор, бетон йўл каби;

2) шу материалдан қисман бор эканлиги: тилла соат, самон 
сувоқ, ёқут узук каби (Бу пункт мисолларини -ли аффикси билаи 
ҳам ишлатнб бўлади: сомонли сувоқ каби).

Юқоридаги тип сифатловчи-сифатланмиш конструкцияси бирин- 
чи отнинг сифатлашуви йўли билан тузилган. Ҳозир сифатловчи- 
сифатланмиш муносабатини акс эттирувчи баъзи конструкциялар 
асли қаратувчи-қаралмиш муносабатидан ўсиб чиққан. Кейинги 
тур конструкцияларнинг тараққиёт босқичлари қуйидагнча бўлган 
деб кўрсатилади: билакнинг узуги—у'билак узуги—>билак узук 
(Бундан кейинги тараққиёт қўшиб айтиш ва ёзиш даражасига 
олиб келган, яъни бирикма сўзга айланган: билагузук каби). Бун- 
дай конструкциялариинг икки кўриниши мавжуд:

а) асли икки турдош отдан тузилган бўлади: цўл саат, чўнтак 
соат; кийим чўтка, тиш чўтка; оёқ маишна, 'қўл машина каби;

б) сифатловчиси асли географик атоқли от бўлиб, бу бирикма- 
да турдош отга айлаиади: қўқон жўхори, қўқон арава, чуст дўппи 
каби.

От сифатловчининг яна бир (учинчи) тури асли ўхшатиш фор- 
маси билан ишлатилувчи сифатловчилардан ўсиб чиққаи: тошдвк 
нок—у т о ш  нок  каби. Сифатловчи вазифасидаги от ҳозирги ишла- 
тилишида предметлик маъноси билан эмас, балки белги маъноси 
билан (кўчма маъносида) қатнашади. Масалан, тош ойна бирик- 
масида тошнинг қаттиқлик белгиси, олтин куз бирикмасида олтин- 
пинг раиги (сариқлик белгиси) асосга олииади.

Сифатловчи вазнфасида, якка от негизидан ташқари, миқдор 
билдирувчи сўздан ҳамда масофа, оғирлик, ҳажм каби ўлчов бир- 
лиги номидан тузилгаи бирикма ҳам келади (Бундай от нумератив 
деб ҳам номланади); бирикма шаклан бош келишикда бўлса-да, 
умдан яхлитлигича белги маъноси англашилади, демак, сифатлов- 
чи формасида келади: и к к и  п и ё л а ч о й ,  б и р о н  о ғ и з гап, у я 
соат чамаси (вақт) каби.

Бу тии конструкция отга эмас, феъл, сифат, равиш негизига 
боғланса, ҳол бўлиб келади: я р и м  с о а т[ ч а ] ўтгандан кейин, 
б еш ё ш к и ч и к, к ў п й и л  л а р  муқаддам каби (Олдинги бет- 
ларга қаранг).

Э с л а т м а. Бош келишик формасидаги отни такрорлаш билан. 
одатда сўз ясалади: такрорлангач, буидай сўз сифат, равиш тур- 
кумига ўтади; келишик системасидан чиқади: й ў л - й ў л  желетка, 
э с-э с билади каби.

Қаратқич келишиги

Қаратқич келишиги аффиксли келишиклардан бири бўлиб, бу 
аффикснинг бир неча морфологик варианти бор. Қаратқич кели- 
шиги аффиксининг асосий морфологик варианти -нинг бўлиб, 
унииг орфографик ва орфоэпик шакли битта: оиланинг, сойнинг, 
баҳорнинг, кузнинг, ишнинг, жамиятнинг, китобнинг ■ (китопнинг), 
докладнинг (доклатнинг) каби.

Қаратқич келишиги аффиксининг бу морфологик варианти 
жонли сўзлашувда (ўзбек тили шеваларининг талай қисмнда) -ни 
шаклида талаффуз қилинади ва ўз навбатида (иегизиииг қандан

товуш билан тугашига қараб) яна бир қаича фонетик вариантлар- 
га эга бўлади: оилани, соййи, баҳорри, ишиш, жамиятти, китоппи 
каби. Демак, жонли сўзлашувда қаратқич келишиги аффиксинииг 
юқоридаги варианти тушум келишиги аффиксининг худди шундай 
варианти билан омонимия ҳосил қилади. Бунга, аввало, аффикс 
охиридаги бурун товушининг тушиб қолиши сабаб бўлади, аффикс 
бошидаги товушнинг ўзгариши эса иккиламчи ҳодиса.

Қаратқич келишиги аффиксининг яна иккита морфологик ва- 
рианти бор бўлиб, буларда ҳам орфографик ва орфоэгшк шакл 
битта: -инг, -н. Булардан -инг варианти 1, II шахс бирлик кишилик 
олмоши негизига қўшилади: мен +  инг, сен +  инг. Қаратқич кели- 
шиги аффиксининг бу морфологик варианти ҳам жонли сўзлашув- 
да тушум келишиги аффикси билан омонимия ҳосил қилади: мани 
(китопим), мани (чакирди) каби. Кўринадикн, бу ерда ҳам омони- 
мия аффикс охиридаги бурун товушининг тушиши билан туғилади.

Қаратқич келишиги аффиксининг учинчи морфологик варианти 
(-н) поэтик нутқдагина учрайди, одатда 111 шахс эгалик аффик- 
сидан кейин қўшилади: Ҳар болам уфурган н а ф а с и н  атри — 
Шеъримнинг энг етук, энг яхиш сатри (Ғ. Ғулом). Бу вариаит гўё 
-нинг аффикси таркибидан охирги ундошни унли билан бирга таш- 
лаш натижасида иайдо бўлган.

Бундай шакл (-н билан ифодаланиш) тушум келишигида ҳам 
бор. Шу нуқтада бу икки келишик формаси орасида яна омонимия 
содир бўлади. Бу омонимия адабий нутққа хос бўлиб, чекланган 
доирада (поэтик нутқдагина) учрайди, иккинчидан, икки келишик 
формасининг адабий вариантларидан биттасига тааллуқли (-нинг, 
[-нинг], -инг қаторидаги -н ва -ни, [-ни], -и қаторидаги -н).

Демак, қаратқич келишиги аффиксинииг учта морфологик ва- 
рианти бор, белгили-белгисиз ишлатиш шулардан -нинг вариан- 
тидагина учрайди; энг кўп ишлатилувчи вариант ҳам шу. Белгисиз 
.ишлатилигшни ҳам ҳисобга олсак, қаратқич келишиги формаси тўрт 
морфологик вариантга эга бўлиб чиқади.

Қаратқич келишиги формасининг морфологик вариантларини 
схемада қуйидагича кўрсатиш мумкин:

А с о с и и вариантлар Ж у л ъ и й  в а р и а и т л а р

К е л и ш п к М ап ц с и
О О Л  1(1.411 б о л г и с и з

I, П ш а х с  
к ш н п л и к

о л м о ш п л а н

К С 1 П Ш

Ш С1>рП Н ТД а 
II! ш а х с  э г а д и к  

а ф ф и к с п д а п  
к о п и п

Қ а р а т қ и ч а д л б и й - ш / н г \-нинг\ - и н г -н

ж о н л и
с ў з л а ш у в

- н и [ - н и ] - 1 1 -

Қаратқич келишиги аффиксини олган негиз эгалик аффикси ол-
ган негиз билаи боғланадн: оиланинг бахти, сойнинг ўртаси, куэ-

нинг бошланиши каби. Қаратқич келишиги аффиксинн олган не- 
гиз қаратувчи деб, эгалик олган негиз қаралмиш деб аталади.

Эгалик аффикси ўзи қўшилган негизни сўзга айлантирмайди. 
Қаралмиш бўлиб келган негиз (аниқроғи, қаратувчи билан қарал- 
миш биргаликда) сон категорияси ва келишик категориясн фор- 
маларини путқда, бошқа сўз (негиз) билан боғланишда олади, ун- 
гача эса негиз ҳолатида бўлади. Юқоридаги мисолларни оиланинг 
бахтп каби шаклда келтириш уларга бирлик ва бош келишик фор- 
маларинн ҳам қўшиш билан тенг.

Адабин нутқда қаратувчи-қаралмиш муносабатидаги иккинчи 
пегиз доим згалик аффикси билан ишлатилади: менинг синглим, 
сизнинг мактабингизтелевизорнинг экрани каби. Қаралмшндагн 
эгалик аффиксииинг тушиб қолиши жонли сўзлашувга хос хусу- 
сият бўлиб, қаратувчи бизнинг, сизнинг, ўзининг олмошлари билан 
ифодаланганида баъзан рўй беради: биззи ака, силани мактап, 
ўзимиззи ҳоелида каби.

Демак, қаратқич келишиги аффикси эгалик аффиксисиз ишла- 
тилмас экан, бу келишикнинг формасини мураккаб, аналитик деб 
қараш керак: -нинг ва шунга боғлиқ ҳолда қўшиладиган эгалик 
аффикси.

Қаратувчи қаралмишсиз ишлатилмайди, аммо эгалик аффикси 
олган негиз сон категорияси ва келишик категорияси формасини 
олиб, қаратувчисиз кела олади: бизнинг оиламиз, оиламиз каби. 
Аммо бизнинг сўзи ёлғиз ишлатилмайди. Бундай сўз ҳатто тўлиқ- 
сиз гап сифатида ҳам келмайди. Масалан, «Кимни чацирди?»— 
«Сени» каби тушум келишигидаги сўзнинг ўзи гап бўлиб кела 
олади, аммо «Кимнинг китоби?» — «Менинг» каби қаратқич кели- 
шигидаги сўзнинг ўзи гап ҳосил зтиб тура олмайди (Бундай сўроқ- 
қа бир сўз билан жавоб бермоқчи бўлсак, -ники аффиксига муро- 
жаат қиламиз: «Кимнинг китоби?—«Меники» каби). Қўринадики, 
бошқа барча келишиклардан фарқли ҳолда, қаратқич келишиги- 
даги сўз ўзи ёлғиз ишлатилмайди, у доим қаралмиши билан бирга 
юради. Шу сабабли қаратқич келишигидаги сўз доим бирикма тар- 
кибида туради, бирикманинг бўлаги (ички бўлак) ҳолатида бў- 
лади.

Қаратувчини тушириш имконияти унинг ифода материалига 
боглиқ. Шу жиҳатдан қаратувчилар иккига группаланади:

1. Қишилик олмоши билан ифодаланган қаратувчн: меиинг иро- 
дам, сизнинг нутцингиз, унинг табассуми каби.

2. Қишилик олмошидан бошқа сўз билан ифодаланган қара- 
тунчи: уйнинг томи, ўшанинг маслахати, ёмоннинг қилиғи, ўннинг■ 
ярми кабп.

Қишилик олмоши ҳам, эгалик аффикси ҳам шахс-сои маъноси- 
ни ифодалайди. Шу сабабли нутқда қаратувчи вазифасида кели- 
ши лозим бўлган кишилик олмоши кўпинча туширилади, қарал- 
мишнинг ўзи ишлатилади: китобим, курсдошинг, квартираси кабн. 
Қаратқич келишигидаги кишилик олмошини ҳам ишлатиш шахс- 
сон маъносини плеонастик (икки марта) ифодалашга олиб келади, 
бундай ифодалаш таъкид талаби билан ёки услуб талаби билаи-

воқе бўлади: китобим ■— оддий нисбатлаш, менинг китобим — таъ- 
кидли нисбатлаш.

Қаратувчи кишилик олмошидан бошқа сўз билан ифодаланса, 
уни ташлаш мумкин эмас: эгалик аффикси буидай сўз негизи анг- 
латадиган маънони ифодалай олмайди»: Ё м о н н и н г  бир қилиғи 
ортиқ каби.

Кўринадики, қаратувчини ташлаш имкоиияти умуман олмош- 
ларга эмас, балки фақат кишилик олмошларига хос, чунки ўзаро 
мослашиб юриши, маъноси жиҳатидан эгалик аффиксига темгла- 
шиш фақат кишилик олмошига мансуб. Масалан, сенинг номпнг, 
номинг ўзаро шахс-сон маъносини жиҳатидан бир хил, бирнкма- 
даги биринчи сўз шу шахс-сонни таъкидлаш учунгина хизмат қи- 
лади, янги маъно англатмайди; аллакимнинг номи бирикмасида 
эса биринчи сўз шахс-сон маъносини таъкидлаш учуи эмас, балки 
бошқача маънони англатиш учун ишлатилган, шунга кўра уни 
ташлаб бўлмайди.

Қаратқич келишигидаги сўз к и м[л а р]н и н г?, н и м а[л а р] 
нинг? сўроғига жавоб бўлади: Мен ўқитган жуеонларнинг ҳамма- 
си ҳам кам бўлгани йўқ (А. Қ а ҳ ҳ о р ) .  Токнинг бир неча новдаси 
симга ўз ҳолича тирмашибди-ю, қолгани ерда ётибди (А. Қ а ҳ- 
ҳ о  р).

Қаратқич келишигидаги сўз кишини англатса, битта сўроққа — 
к и м[л а р] н и н г? сўроғига — жавоб бўлади. Бу келишикдаги 
сўз нарсани англатганида кўпинча н и м а[л а р ] н и н г  ? сўроғига, 
баъзан эса қ а е р н и н г ?  сўроғига жавоб бўлади. Бунинг учун шу 
келишикдаги сўз ўрин маъносини англата олиши керак, айни вақт- 
да қаралмиш бўлиб келган сўз, аксинча, ўрин маъносини англат- 
маслиги шарт. Ана шундай қаратувчи қ а е р н и н г ?  сўроғига жа- 
воб бўлади: Бу тантиқлигини районнинг ҳозирги раҳбарлари ке- 
чирадимй-йўқми? (А. Қ а ҳ ҳ о р ). Секретарь колхознинг ўзидан 
бўлса,... (А. Қ а ҳ ҳ о р ) .

Агар қаралмиш ўрин маъносини англатса, қаратувчи асли ўрин 
маъносини англата олишидан қатъи назар, бундай қаратувчи ни- 
м а н и н г? сўроғига жавоб бўлади, ўрин сўроғига эса қаратувчи- 
қаралмиш муносабатидаги ҳар икки сўз (бирикма) яхлитлигича 
жавоб бўлиб келади: У, юраги ҳовлиқиб, бир зумда перроннинг у 
бошидан бу бошига бир неча марта бориб келди, станция биноси- 
нинг ичини, орқа томонларини, йўлнинг у юзидаги чойхона олди 
ва атрофини кўздан кечирди (А. Қ а ҳ ҳ о р ). Бунда: қ а е р г а? — 
перроннинг у боишдан бу бошига, н и м а н и н г?— перроннинг; 
қ а е р н и?— станция биносининг ичини, н и м а н и н г?—станция 
биносининг.

Қаратқич келишиги икки хил грамматик муносабатда қат- 
нашади:

1. Қаратувчи-қаралмиш муносабатига киришган икки мустақил 
негиздан биринчисини—қаратувчини шакллантиради, бунда қарат- 
қич келишиги формаси сиитактик вазифани кўрсатади; бундай 
муносабатдаги негизлар мустақил туркумга мансуб бўлади ёки 
шундай сўз сифатида ишлатилади: укамнинг қизи, меваларнинг

сархили, мавсумнинг бошланиши, «билан»нинг маъно ва вазифала- 
ри каби. Бу — қаратқич келишиги учун асосий ҳолат.

2. Қаратқич келишигидаги сўз* кўмакчи билан бирлашади, бун- 
да келишик формаси синтактик вазифани кўрсатмайди, сўзнинг 
грамматик формаси мураккаб, аналитик бўлади: (келишик форма- 
си +  кўмакчи). Бундай муносабатда биринчи қисм одатда'шу кўр- 
сатиш олмоши билан ифодаланади; иккинчи қисм бўлиб учуи, 
билан кўмакчилари қатнашади, бу қисмга эгалик аффикси қўшил- 
майди; конструкцияда яхлитлигича грамматикализация воқе бўла- 
ди ва у бўлинмас бирликка айланади: шунинг учун (боғловчи), 
шунинг сингари, шунинг билан бирга (кириш сўз) каби. Ш у- 
н и н г  с и н г  а р и, бугун чойни қаймок фараз қилсак-қилибмиз-да 
(Ж. А б д у л л а х о н о в ) .  Грамматикализация воқе бўлмайдиган 
ўринларда (масалан, кишилик олмошларида) қаратқич келишиги 
белгисиз ишлатилади, фақат махсус таъкид ёки услуб талабигина 
-нинг ишлатишга олиб келади: Лекин эркак қадди тўғрисидаги 
гапи м е н и н г  у ч у н  ҳ а м  янгилшс (А. Қ а ҳ ҳ о р ) .

Умуман, бундай кўмакчили конструкцияларда биринчи қисмни 
белгисиз ишлатиш кучайиб бормоқда. Ш у б и л а н гап тамом бўл- 
ди (А. Қ а ҳ ҳ о р ). Ш у б и л а н б и р г а, Кифоятхоннинг вақти 
раиснинг хизматида ўтадиганга ўхшар эди (А. Қ а ҳ ҳ о р ). Бундай 
ўзгариш учун асос бор: худди шу кўмакчилар (учун, билан) ол- 
мошдан бошқа сўзга бош келишик формасида бирлашади: мактаб 
учун, укам билан каби.

Бундай конструкцияда шу кўрсатиш олмоши, кишилик олмоши 
-лар олиб келганида ҳам қаратқич келишиги белгисиз шаклда иш- 
латилади: шунинг билан бирга, аммо: шулар билан бирга; шунинг 
сингари, аммо: шулар сингари; сенинг билан, аммо: сенлар билан 
каби.

Қаратқич келишигидаги сўзнинг қаралмишсиз ишлатилиши 
олмошларда бу келишик аффиксидан кейин -дек, -ча форма ясов- 
чиларн қўшилганида ҳам содир бўлади: менингдек, сизнингча каби. 
Бунда келишик аффикси синтактик жиҳатдан нейтраллашади, син- 
тактик вазифани кўрсатмай қўяди. Қелиб чиқиши жиҳатидан бу 
тип конструкция мустақил сўз билан кўмакчи муносабатига боради. 
Қиёсланг: сенинг I каби 

\дек
Қаратқич келишиги битта маънони — қаралмиш англатган пред- 

мет ёки белги қаратувчи англатган предметга (ёки предмет деб 
тасаввур қилинувчи белгига) қаратилганини — билдиради.

Қарагувчи-қаралмиш конструкциясида турлича маъно муноса- 
бати ифодаланади. Бундан ташқари, қаратқич келишиги формаси 
белгили ёки белгисиз ишлатилади ҳам. Буларнинг ҳаммаси аввало 
қаратувчининг, қаралмишнинг қайси туркум сўзи (негизи) билан 
ифодаланишига боғлиқ.

Қаратувчи бўлиб, қаралмиш бўлиб турли туркум сўзлари кела 
олади. Булар асосан қуйидагича:

I. Отларнивг қаратқич келишигида ишлатилиши:
А. Қишиларга, қўйилган атоқли отлар, лақаблар қаратқич кели-

шигида одатда белгили ишлатилади, белгисиз қўллаш кам учрайди. 
Бунда қаралмишнинг қайси туркум сўзи экани турлича маънолар- 
ни ифодалашга хизматқилади (Бу маъноларни қаратқич келишиги- 
нинг ўзи эмас, балки грамматик конструкция яхлитлигича ифода-
лайди):

1. Қаралмиш от билан ифодаланганида бу сўз англатган пред- 
мет қаратувчи англатган кишига нисбат берилади. Бунда қарал- 
миш:

1) Қариндошлик, таниш-билишлик англатувчи от бўлади: Қи- 
фоятхоннинг қизи (қиз Қифоятхонники), Ҳуринисонинг ота-онаси, 
Тўтинисонинг эри, Қаландаровнинг ошнаси каби.

2) Қонкрет предметни англатувчи от бўлади: Тўтинисонинг уйи- 
да (уй Тўтинисоники), Қаландаровнинг ҳовлиси, Носировнинг ка- 
бипетидан каби.

3) Киши аъзосини англатувчи от бўлади: Козимбекнинг қўли- 
га  (қўл Козимбекники), Саиданинг лабларидаги, Қаландаровнинг 
юзига, Ҳуринисонинг жағини каби.

4) Абстракт предметни англатувчи от бўлади: Саиданинг кўнг- 
ли (кўнгил Саиданики), Ҳуринисонинг муомаласидан, Қаландаров- 
нинг куч ва талантини, Эшоннинг саргузаштини каби.

Юқоридаги биринчи, иккинчи пунктда алоҳида-алоҳида мав- 
жуд икки предмет ўзаро (бутун бутунга), учинчи, тўртинчи пункг- 
да эса бир предметга ундаги иккинчи бир предмет (қисм бутунга) 
нисбат берилади.

2. Қаралмиш олд, орқа каби ўрин оти бўлганида киши унинг 
теварак-атрофидаги бирор ўрин жиҳатидан характеристика олади 
(тавсифланади): Эшоннинг олдида, Кариманинг"олдидан, Қалан- 
даровнинг олдига, Манзурахоннинг орқасида каби.

3. Қаралмиш ўз сўзи бўлганида таъкидлаш ифодаланади: Ки- 
фоятхоннинг ўзи, Қаландаровнинг ўзи каби.

Э с л а т м а. Бош келишикдаги сўздан (бу ерда — атоқлн от- 
дан) кейин ишлатилган ўз  сўзи изоҳловчи бўлиб келади, шунда 
ҳам таъкид маъноси ифодаланади: Қифоятхон ўзи, Қаландаров ўзи 
каби.

4. Қаралмиш сифатдош формасидаги феъл бўлганида шу сўз 
англатган ҳаракат қаратувчи англатган кишига нисбат берилади: 
Саиданинг кетаётганлиги каби (кетаётган киши — Саида). 
Бунда эга-кесим муносабати қаратувчи-қараллиш муносабатига ай- 
лантирилади: Саида кетаётир (кетаяпти)—уСаиданинг кетаётгани 
(кетаётганлиги). Бундай қайта тузишда биринчи сўзнинг бош ке- 
лишиги қаратқич келишигига алмаштирилади, иккинчи сўз эса икки 
нгиҳатдан ўзгаради: а) ундаги замон формаси сифатдошнинг -ган, 
-диган, -ётган формаларидан моси билан алмашади, б) тусловчи 
ташланиб, унинг ўрнига худди шу шахс-соннинг эгалик аффикси 
қўшилади( Бундай қайта тузишда -лик аффиксининг ишлатилиши 
факультатив).

Иккинчи компонент ўрнидаги сифатдош а н и қ  ёки м а ж ҳ  у л 
даражадаги негиздан ясалганига қараб икки хил мазмун англаши- 
лади:

1) Сифатдош а н и қ  даражадаги негиздан ясалган бўлса, бун- 
дай тип конструкцияда қаратувчи англатган предмет қаралмишдан 
англашиладиган ҳаракатнинг бажарувчиси бўлади (юқоридаги 
мисол).

Тасвирланаётган типдаги конструкцияда қаратқич келишиги 
баъзан белгисиз ишлатилади. Бунга олиб келувчи сабаблар ҳар 
хил. Масалан, қуйидаги гапда қаратувчи бўлакдан кейин яна бир 
сўз қаратқич келишигида ишлатилган, шу асосда кейингиси белги- 
ли, биринчи қаратқич эса белгисиз қўлланган: Қаландарав Носи- 
ровнинг кабинетидан ранги бўзариб чиққани... Саиданинг кўнгли-, 
га ғашлик солиб қўйди (А. Қ а ҳ ҳ о р ) .

Услуб қоидасига биноан қатор келувчи икки қаратқичдан бири 
белгили, бошқаси белгисиз ишлатилади. Езувчи юқоридаги гапда 
биринчи қаратқични белгисиз ишлатган. Асли бу қоида қатор кел- 
ган ҳар қандай икки қаратувчига эмас, балки ўзаро қаратувчи-ка- 
ралмиш муносабатидаги иккита қаратувчига тааллуқли: колхоз- 
нинг территориясининг плани деб эмас, колхоз территориясининг 
плани деб ишлатилиши каби. Юқоридаги мисолда эса икки қара- 
тувчи ёнма-ён жойлашган-у, аммо ўзаро қаратувчи-қаралмиш му- 
носабатида эмас. Демак, бундай ҳолларда юқоридаги услуб қои- 
дасини татбиқ қилиб бўлмайди. Асли ёзувчи бошқа қоидага амал 
қилиб, биринчи қаратувчини белгили, иккинчисини эса белгисиз 
келтир^ши лозим эди. Қаратувчи билан қаралмиш орасида бошқа 
сўз келса (дистант ҳолат), қаратқич келишиги белгили бўлади; шу 
қоидата кўра юқоридаги гапда Қаландаров сўзи белгили ишла- 
тилиши зарур эди. Аксинча, Носировнинг сўзи ўз қаралмиши (ка- 
бинети) билан ёнма-ён (контакт ҳолатда) жойлашган, қоидага 
кўра бундай қаратувчини белгисиз ишлатиш мумкин эди. Шундай 
қилинса, ҳар икки қаратувчи қоида асосида шаклланган бўлади.

Умуман, эга-кесим муносабатини қаратувчи-қаралмиш муноса- 
батига айлантиришда биринчи сўзни -нинг аффиксини қўшмаган 
ҳолда ишлатиш кучайиб бормоқда. Масалан: ...баъзи сўзлар Ҳ у- 
р и н и  с о Қаландаровни юқорига тортганини эмас, Қ а л а н д  а- 
р о в уни аста-секин пастга босиб келганини кўрсатар эди (А. Қ а ҳ- 
ҳ о р ) .  Натижада бундай конструкциядаги биринчи сўзни бош 
келишикда деб қарашга йўл очилади. Асли қаратувчи ҳолатидаги 
сўзнинг қаратқич келишигидан чиқиб, бош келишик формасига 
ўтиши тил тарихидан маълум: а) Носировнинг суҳбат ўтказиши... 
керак эди (А. Қ а ҳ ҳ о р ) —^Носиров суҳбат ўтказиши керак эди. 
б) Саиданинг шуни билгиси келар эди.—уСаида шуни билгиси ке- 
лар эди (А. Қ а ҳ ҳ о р )  каби.

2) Сифатдош м а ж ҳ у л даражадаги негиздан ясалган бўлса, 
бундай тип конструкцияда қаратувчи англатган киши қаралмиш 
англатган ҳаракатнинг таъсирида экани ифодаланади; Муҳиддин- 
нинг чақирилгани каби (чақирилган киши — Муҳиддин, чақи- 
рувчи — мажҳул). Бундай конструкция ҳам эга-кесим муносаба- 
тини қаратувчи-қаралмиш муносабатига айлантириш билан юзага 
келади: Муҳиддин чақирилган—*Муҳиддиннинг чақирилгани. Кў-

ринадики, синтактик жиҳатдан бу конструкция юқоридаги Муҳид- 
дин чақирган—*Муҳиддиннинг чақиргани конструкцияси билан 
ўзаро бир хил: эга-кесим—►қаратувчи-қаралмиш. Мантиқан эса 
фарқ қилади: аниқ даражадаги сифатдош қатнашган конструк- 
цияда атоқли от ҳаракатнинг бажарувчисини (субъектни), 
мажҳул даражадаги сифатдош қатнашган конструкцияда эса 
атоқли от ҳаракатни ўз устига олган предметни (объектни) 
англатади.

5. Қаралмиш ҳаракат номи формасидаги феъл1 бўлганида ҳам 
юқоридаги пунктда таъкидлангани каби маъно ифодаланади ва 
санаб ўтилган ҳодисалар юз беради: Ҳуринисонинг қисташига қа- 
рамай... (А. Қ а ҳ ҳ о р )  каби. Фарқ шундаки, ҳозирги замон кўр- 
саткичи ҳаракат номи ясовчиси билан алмашади: Ҳуринисо қис- 
таяпти—*Ҳуринисонинг қисташи, Саида тайинланади—*Саиданинг 
тайинланиши каби.

Бу тип қайта тузишларда ҳам биринчи сўзни -нинг аффиксини 
қўшмаган ҳолда ишдатиш кучайиб бормоқда. Масалан: Қ а л а н • 
д а р о в  югурдагини нима деб чақириши... (А. Қ а ҳ ҳ о р ) .  Қ а- 
л а н д а р о в  жаҳли келганда қандай бўлиши аён экан шекилли... 
(А. Қ а ҳ ҳ о р )  каби (Юқоридаги тўртинчи пунктга қаранг).

6. Қаралмиш керак типидаги (зарурият англатувчи) сўз бўл- 
ганида шундай сўз англатган белги-хусусият қаратувчи англатган 
кишига нисбат берилади: Соғ одамга Суқротнинг кераги йўқ 
(А. Қ а ҳ ҳ о р ) .

Бу тип конструкция ҳам ўз табиати жиҳатидан тўртинчи, бе- 
шинчи пунктдаги ҳодисаларга ўхшайди. Фарқ шундаки, бу ерда 
эга-кесим муносабатининг қаратувчи-қаралмиш муносабатига 
ўтиши бўлишсизликни йўқ сўзи билан ифодалаш талабига кўра 
содир бўлади. Қиёсланг: Суқрот керак. — Суқротнинг кераги йўқ 
(аммо: Суқрот керак эмас).

Э с л а т м а. Иўқ сўзи юқоридагича ҳолатда керак типидаги 
сўз билан эмас, балки сифатдош формасидаги феъл билан ишла- 
тилса, булар боғланган сўз қаратқич келишигида эмас, бош кели- 
шикда бўлади: Адҳам келгани йўқ каби.

Турдош от қаратқич келишигида белгили ҳам, белгисиз ҳам 
ишлатилади. Бунда келишикни қайси шаклда ишлатиш аввало 
қаралмишнинг қайси туркум сўзи эканига боғлиқ. Бунинг кўри- 
нишлари қуйидагича:

1. Қаралмиши от билан ифодаланганда бу сўз англатган прец- 
мет қаратувчи англатган предметга нисбат берилади. Бундай кон- 
струкцияларни қаратувчиси белгили ёки белгисиз ишлатилишига 
қараб икки группага бўлиш мумкин:

1) Қаратувчиси доим белгили ишлатиладиган конструкциялар.
2) Қаратувчиси шарт-шароитга қараб белгили ёки белгисиз 

ишлатилувчи конструкциялар.
Биринчи тур конструкцияда қаратувчи билан қаралмиш кон- 

такт ҳолатда ҳам, дистант ҳолатда ҳам бўлаверади, келишикни 
белгили ишлатиш орага сўз кириши билан боғлиқ эмас:... баъзи

бирлари к и ш и н и н  г к у л г и с и н и  цистатар эди (А. Қ а ҳ ҳ о р ) . 
С е к р е т а . р н и н г  б у  т а ъ р и ф и  Қаландаров уцун г а з е та -  
ни нг  м а қ т о в и д а н  ҳ а м каттароқ бўлди (А. Қ а ҳ ҳ о р ).

Бу тур конструкцияда ҳаратувчининг турловчигача эгалик аф- 
фикси олган-олмагани ҳам келишикнинг белгили-белгисиз ишла- 
тилишига таъсир ҳилмайди: Эшон д у т о р н и н г  қорнига бармоқ- 
ларини теккизмай, торига зўр келтирмай, товушини тиниқ чиқарар 
эди (А. Қ а ҳ ҳ о р ) .  . . . у м р и н и н г  охирини ғарибликда ўтказаёт- 
ган бир мўйсафид... (А. Қ а ҳ ҳ о р ) .

Тасвирланаётган тур конструкцияларда қаратувчининг аниқ- 
ловчи олиб келиши ҳам келишикнинг шаклига таъсир ўтказмай- 
ди: ... зинанинг бир чеккасига бориб, к о в е р к о т  макентошининг 
этагини, брезент этигини қоқди (А. Қ а ҳ ҳ о р ) .  Кунлардан бир 
куни марказий газеталардан бири «Бўстон» колхози ҳақида ў з 
мухбирининг каттагина бир очеркини босиб чиқарди (А. Қ а ҳ- 
ҳ о р ) .

Бундай конструкцияда орага кирган сўзни, аниқловчини, эга- 
лик аффиксини ташласак ҳам, қаратувчи келишикнинг белгили 
шаклида қолаверади, уни белгисиз шаклга айлантириб бўлмайди. 
Масалан, қуйидаги конструкцияда қаратувчининг аниқловчисини, 
эгалик аффиксини, қаратувчи билан қаралмиш орасидаги сўзлар- 
ни олнб ташласак ҳам, ходим гапи деб эмас, ходимнинг гапи деб 
ишлатиш лозим бўлади: Наҳот секретарнинг, яна кекса ва тажри- 
бали партия ходимининг раҳбарлик ишига кетаётган ёш, ҳали ҳеч 
нарсани кўрмаган коммунистга айтадиган бирон оғиз ҳам гапи 
бўлмаса! (А. Қ а ҳ ҳ о р ).

Қаратувчининг доим белгили ишлатилишини амалий жиҳатдан 
қуйидагича аниқлаш мумкии: агар қаратувчининг аниқловчиси 
бўлса, қаратувчида эгалик аффикси бўлса, қаратувчи билан қа- 
ралмиш орасида сўз бўлса, шуларни ташлаб, сўнг -нинг аффик- 
сини ҳам ташлаб айтиб кўриш лозим. Шунда сунъийлик туғилса, 
демак, бундай конструкцияда қаратқич келишигини доим белгили 
ишлатиш керак.

Юқорида тасвирланган ҳодисани назарий жиҳатдан асослаш 
қийин. Санаб кўрсатилган грамматик факторлар ёрдам бермагач, 
изоҳни қаратувчи, қаралмиш бўлиб келадиган сўзларнинг семан- 
тик томонидаи, услуб кўникмаларидан қидириш лозим бўлади. 
Масаланинг бу томони ҳали деярли ўргаиилмаган.

Иккинчи тур конструкцияда қаратувчи шарт-шароитга қараб 
белгили ёки белгисиз ишлатилади. Бу тур конструкцияни аввалги 
тур конструкциядан ажратиб олиш учун ҳам юқорида таъкидлан- 
ган амалий йўлдан фойдаланамиз: қаратувчини аниқловчисиз, 
эгалик аффиксисиз, қаралмиши билан контакт ҳолатда олиб, 
-нинг аффикси билан ва бу аффикссиз ишлатиб кўрилади; шу 
икки шаклда сунъийлик туғилмаса, иккинчи тур конструкция эка- 
ни маълум бўлади.

Иккинчи тур конструкцияда қаратқич келишигининг белгили 
ёки белгисиз ишлатилиши аввало грамматик (синтактик) фактор-

га—қаратувчи билан қаралмишнинг контакт ё дистант жойлашу- 
вига боғлиқ: агар дистант жойлашса, қаратқич келишиги белгили 
ишлатилади. Бу тур конструкцияда қаратувчи- аниқловчига эга 
бўлиши, эгалик аффикси олган бўлиши мумкин, аммо бу грам- 
матик факторлар қаратқич келишигининг белгили-белгиснз қўл- 
ланишига таъсир кўрсатмайди, қаратқич келишигини белгили иш- 
латиш қаратувчи билан қаралмишнинг дистант жойлашуви асоси- 
даёқ содир бўлади: ...йўлнинг у юзидан чойхона олди ва атрофини 
кўздан кечирди (А. Қ а ҳ ҳ о  р). Район ижроия қўмитасининг ў ша 
в а қт д а ги. раиси бир куни Қаландаровни чақиртириб,... (А. Қ а ҳ- 
ҳ о р ) .

Қаратувчи билан қаралмиш контакт жойлашса, қаратқич ке- 
лишиги белгили ёки белгисиз ишлатилади. Бундай икки хил иш- 
латиш услуб талаби билан, маъно талаби билан воқе бўлади:

а. Услуб талаби олдин-кетин жойлашган, ўзаро бириккан икки 
қаратувчидан биринчисини белгисиз ишлатишга олиб келадм: ра-
йоннинг раҳбар ходимлари__урайон раҳбар ходимларининг кенга-
ши—урайон раҳбар ходимлари кенгашининг қарори каби: Эрта- 
сига р а й к о  м б ю р о с и н и н г  мажлиси бўлди (А. Қ а ҳ ҳ о р ); 
У к о л х о з  б о ғ и н и н г  темир дарвозасидан кирганида... ;(А. 
Қ а ҳ ҳ о р ) .

Узаро бирикмаган бўлса, олдингиси белгили ишлатиладп, чун- 
ки бунда биринчи қаратувчи қаралмишидан ажралиб қолади (дис- 
тант ҳолат туғилади): А р с л о н б е к  а к а н г и з н и н г  пахтакор- 
лар қурултойида олдирган сурати (А. Қ а ҳ ҳ о р ) .

Услуб қаратқич келишигини белгисиз ишлатишга ҳам олнб ке- 
лади. Масалан, қаралмиш сифатловчига эга бўлса (демак, қара- 
тувчи билан қаралмиш дистант ҳолатда бўлса), қаратқич келиши- 
ги одатда белгили ишлатилади: область партия комитетининг 
биринчи секретари каби. Агар шундай бирикма ўз навбатида қа- 
ратувчи бўлиб келса, уида бирикма ичидаги қаратувчининг кели- 
шиги белгили ҳолатдан белгисиз ҳолатга ўтади, қаратувчи вази- 
фасидаги бирикма эса белгили келади: область партия комитети 
биринчи секретарининг қабулхонаси каби. Шу йўл давом этса, 
белгили-белгисиз ҳолат ҳам шунга мос ҳолда ўзгариб боради, 
чунки ҳар бир қаратқични -нинг билан шакллантириш услубни 
сғирлаштиради, бузади.

Кўринадики, қаратқич келишигини белгисиз ишлатиш имкония- 
ти услуб учун жуда катта қулайлик яратади. Иккинчидан, услуб 
талаби одатда белгили қўлланадиган ўринларда ҳам қаратқич ке- 
лишигини белгисиз ишлатишга олиб келади. Демак, бу ўринда 
бир қоида иккинчи бир қоидани чеклайди, унга ўзгартиш кири- 
тади.

б. Маъно талабига кўра қаратқич келишиги икки хил ншлати- 
лади:

а) Таъкидлаш мақсад қилиб қўйилса, қаратқич келишиги бел- 
гили ишлатилади: ...кўпроқ вақти р а и с н и н г  хизматида ўтади- 
ганга ўхишр эди (А. Қ а ҳ ҳ о р ) — умуман раис эмас, маълум

бир раис кўзда тутилгани таъкидланаяпти. А в т о и н с п е к ц и я -  
н и н г  начальниги хотин киши экан (А. Қ а ҳ ҳ о р )  — умуман ав- 
тоинспекция эмас, маълум бир автоинспекция кўзда тутилгани 
таъкидланаяпти. Бу мисоллардаги ҳар икки конструкцияда қа- 
ратқич келишигини белгисиз ҳам ишлатиш мумкин: раис хизма- 
шда, автоинспекция начальниги каби. Бунда бошқа лавозимдаги 
киши эмас, раис экани, бошқа ташкилот эмас, автоинспекция эка- 
ни ифодаланади, таъкидлаш бўлмайди, қаратувчидан англашила- 
днган предметлик маъносини гўё бслги маъноси чулғаб олади, шу- 
сабабли қаратувчи, к и м н и н г ? ,  н и м а н и н г? сўроғи билан бир 
ҳаторда, қ а н д а й?, қ а н а қ а? сўроғига ҳам жавоб бўла олади: 
кандай хизмат?— раис хизмати, цанаца начальник?— автоинспек- 
ция начальниги каби.

б) таъкидлаш мақсад қилиб қўйилмаса, қаратқич келишиги 
белгисиз ишлатилади Саида опаси Карима билан м а ҳ а л л а  бо- 
лаларига цўшилиб, эшикма-эшик бойчечак айтиб юришган эди. 
(А. Қ а ҳ ҳ о р ) .  Э р к а к л а р  суҳбатида етилган циз бўлса, суҳ- 
бат аҳли ё сергап булади, ё индамас (А. Қ а ҳ ҳ о р ) .  Таъкидлаш 
лозим топилса, бу мисолдаги конструкцияларни маҳалланинг бо- 
лалари, эркакларнинг суҳбати тарзида белгили қўллаш мумкин.

Қаратувчи билан қаралмиш контакт ҳолатда жойлашнб, қа- 
ратқич келишигининг белгисиз ишлатилишига унинг аниқловчиси 
борлиги таъсир кўрсатмайди: Боғчадан дим кабинетга муздай ҳа- 
во, ҳандалакними, босволди қовуннимц эсга соладиган я л п и з 
ҳиди кирди (А. Қ а ҳ ҳ о р ) .  ...ўша ғамгин к у й  мақомига тебрана- 
веради (А. Қ а ҳ ҳ о р ) .  Икки казатли идора биносининг ўнг қано- 
тига тақаб солинган баланд ёзги қизил чо й х о  н а  зинасидан бир 
бола югуриб тушди (А. Қ а ҳ ҳ о р ) .

Оз бўлса-да, қаратқич келишиги нисбатловчидан кейин ҳам 
белгнсиз шаклда учрайди:... ўзимни иззат қилмасанг, а ё л л и г и м  
ҳурмати, чамадонимни қўлимдан олсанг ўласанми! (А. Қ а ҳ ҳ о р ) .

Қелишикнинг белгили-белгисиз ишлатилишига ўхшаб кетади- 
ган, асли бутунлай бошқача моҳиятли бир ҳодиса ҳам бор: қара- 
тувчи уюшиб келганда унинг таркибидаги ҳар бир қисм ёки фақат 
охирги қисм келишик аффикси олиб келади. Масалан: боғчанинг 
ва полизнинг қаровсизлиги — боғча ва полизнинг қаровсизлиги 
(А. Қ а ҳ ҳ о р ) .  Қелишик аффикси ҳар бирига қўшилса, ажратиб 
таъкидланади, охиргисига қўшилса умумлаштириб таъкидлана- 
дн. Бунда таъкид маъносини -нинг аффикси ифодалайди, ажратиш 
ёки умумлаштириш маъноси эса ҳар бирига алоҳида ёки барчаси 
учун охиргисига қўшиш билан билдирилади. Қелишик аффикси охи- 
рига қўшилса, уюшиқ бўлакнинг келишик формаси гўё қавслардан 
ташқарига чиқарилади: (боғча ва полиз)нинг каби. Демак, бунда 
уюшиқ бўлак келишикда яхлитлигича шаклланади, келишик фор- 
масида умумлашиш юз беради. Шуига кўра боғча ва полизнинг 
каби ишлатишда биринчи қисмни қаратқич келишигининг белги- 
сиз формасида, иккинчи қисмни эса келишикнинг белгили фор- 
масида деб ҳукм чиқариш мумкин эмас. Бундай ишлатишдаги 
биринчи қисмни (боғча) бош келишикда деб ҳам бўлмайди (Унда

уюшувчиларнинг бири бош келишикда, иккинчиси эса қаратқич 
келишигида бўлиб цолади). Асли бундай қисмнинг грамматик 
формасини белгисиз форма эмас, яхлитловчи форма деб аташ тўғ- 
ри. Юқоридаги мисолда икки от сўз эмас, балки иккита турланиш 
негизи уюшиб келаётир.

Грамматик система, грамматик форма жиҳатидан район раҳ- 
бар ходимларининг кенгаши бирикмасидаги район сўзи боғча ва 
полизнинг қаровсизлиги бирикмасидаги боғча қисми билан ўзаро 
тенг эмас: биринчисида келишикнинг белгисиз шакли ҳақида 
гапирилса, иккинчисида яхлитловчи форма ҳақида гапириш лозим. 
Грамматик формани бундай умумлаштириш туркий тилларнинг, 
шу жумладаи ўзбек тилининг ўзига хос хусусиятларидан бири 
бўлиб, келишиккагина эмас, бошқа грамматик категорияларга 
ҳам мансуб. Масалан, бундай умумлаштиришни от туркумининг 
ҳар уч граМматик категорияси формаларида кўрамиз: олмалари- 
мизнинг ва беҳиларимизнинг—* (олмаларимиз- ва беҳиларимиз-) 
нинг—*(олмалар- ва беҳилар-)имизнинг—*(олма- ва беҳи-)лари- 
мизнинг каби.

Уюшиқ бўлакда грамматик формани бундай умумлаштириш 
имконияти ҳам услуб учун катта қулайлик яратади, нозик маъно 
оттенкаларини ифодалашга имкон беради.

Қаралмиши ўрин оти билан ифодаланган конструкцияларда 
қаратувчи англатган предмет унинг теварак-атрофидаги бирор 
ўрин жиҳатидаи характеристика олади (тавсифланади). Бундай 
конструкцияда қаратувчи билан қаралмиш контакт ҳолатда бў- 
лади. Бунда қаратқич келишиги белгили ҳам, белгисиз ҳам ишла- 
тилади. Нутқда бундай конструкциянииг қаратувчиси кўпинча 
белгисиз қўлланади. Қаратувчини алоҳида таъкидлаш лозим бўл- 
сагина, қаратқич келишиги белгили ишлатилади: Кифоятхон кўк 
рўмолини т о м о ғ и н и н г  тагидан қайта боғлаб... (А. Қ а ҳ ҳ о р ). 
...бир ҳ а ф т а н и н г  ичида ҳамма расм-русумни жойига қўйиб,... 
(А. Қ а ҳ ҳ о р ) .

Қаратувчини таъкидлаш лознм бўлмаса, қаратқич келишиги 
белгисиз ишлатилади:... к ў з олдига ўша машъум оқшом манза- 
раси келди-ю,... (А. Қ а ҳ ҳ о р ) .  К а н а л  б ў й и д а г и  соя-сал- 
қин чойхона... (А. Қ а ҳ ҳ о р ) .

Қаратувчи эгалик аффикси олган бўлса ҳам, бундай конст- 
рукцияда таъкидлаш мақсад қилиб қўйилмаса, қаратқич келиши* 
гн белгисиз ишлатилаверади: Суд Саиданинг дадасини отувга 
ҳукм қилган экан, Тошкент ў л и м  ж а з о с и  ўрнига ўн йил қа- 
моқ буюрибди (А. Қ а ҳ ҳ о р ).

Бундай конструкция аниқловчи олса ҳам, агар таъкидлаш мақ- 
сад қилиб қўйилмаса, қаратқич келишиги белгисиз ишлатилавера- 
ди: Эшон Саидани қ и й ғ  о с п и ш г  ан  о л чал  а р орасидан оқа- 
ришиб кўринган бинога томон бошлаб борди (А. Қ а ҳ ҳ о р ). Ш у 
о д а м устидан бюрога тушган аризани Қаландаров бир ярим 
йилдан бери муҳокама қилгани қўймас экан! (А. Қ а ҳ ҳ о р ) .

Қаратқич келишигини белгили ишлатиш аниқловчига боғлиқ 
эмаслиги қуйидагн мисолда очиқ кўринади; уюшиқ бўлакнинг би-

ринчи қисмида қаратувчи белгисиз ишлатилиб, нккинчи қнсмида 
эса айни шу ўрин оти билан белгили ишлатилган: Бироқ ҳозир, 
бегона о д а м о л д  и д  а, яна колхоз партия ташкилотининг сек- 
ретари бўладиган о д а м н и н г о л д  ид а — ёш бир қизнинг олди- 
да бу гапларнинг пучаги ҳам айрим маъно касб этар эди 
(А. Қ а ҳ ҳ о  р).

Турдош от+  ўрин оти конструкциясида қаратқич келишиги ус- 
луб талабига кўра ҳам белгисиз ишлатилади. Бунда шу конструк- 
циядан олдин ёки кейин қаратқич келишигидаги сўз келади ва у 
белгили ишлатилади: Врач деганда С а и д а н и н г  к ў з  олдига 
негадир кап-катта киши келди. (А. Қ а ҳ ҳ о р ) .  ...чумчуқларнинг 
чуғурлаши, д е р а з а остида оқаётган ариқчанинг шовиллаиш 
эшитилди (А. Қ а ҳ ҳ о р ).

Қаралмиш сифат билан ифодаланган конструкцияларда қарат- 
қич келишиги белгили ишлатилади. Бундай конструкцияда қара- 
тувчи кўплик формасини олган бўлади, сифат англатган белги 
қаратувчи англатган предметлардан бирига хослиги ифодаланади,. 
ана шундай белгиси бор предмет бошқаларидан ажратиб таъкид- 
ланади: Болаларимизнинг каттаси ўн олтига қадам қўйди 
(А. Қ а ҳ ҳ о р ) .

Предмет ва унинг белгисини аиглатишга асослангани сабабли 
бундай қаратувчи-қаралмиш конструкциясини сифатловчи-сифат- 
ланмиш конструкциясига айлантириш мумкин: болаларимизнинг 
каттаси—*катта боламиз каби. Сифатловчи-сифатланмигада аж- 
ратнб таъкидлаш маъноси бўлмайди. Бундай қайта тузишда қа- 
ратқич келишиги аффикси ва шунга боғлиқ ҳолда ишлатнлган 
эгалик аффикси ташланади, кўплик бирликка айлантирилади, 
биринчи компонентдаги эгалик аффикси ва бирикманинг бош ке- 
лишиги сақланади. Сифатловчили бирикма кўпликда ҳам ишлати- 
лаверади. Аммо қаратувчидаги кўплик билан сифатловчили бирик- 
мадаги кўплик турлича маънони ифодалаш учун хизмат қилади: 
биринчисида кўп предметдан маълум белгиси бор бир предмет 
ажратиб олинади, иккинчисида маълум бир белгиси бор кўп пред- 
мет ифодаланади. Юқоридагича семантик-грамматик ўхшашлик 
ва фарқлар бу икки тур бирикма орасида синонимик муносабат 
мавжудлигини кўрсатади.

Иккинчи компонент бўлиб сифат эмас, балки белги оти кела- 
диган конструкция ҳам бор: эрининг нодонлигидан, хотинларнинг 
хунуклигини каби: X у н у к хот ин л а р н и н г  х у к у  к'л иг  ини  
аксари бошқа фазилатлари кўмиб кетади (А. Қ а ҳ ҳ о р). Бу ердан 
ҳ о в л и н и н г ,  б о ғ ч а в а п о л и з н и н г  қ а р о в с и з л и г и  яна 
ҳам яққолроқ... кўринар эди (А. Қ а ҳ ҳ о р ) .

Бундай конструкцияда ҳам қаратувчи одатда белгили ишла- 
тилади (юқоридаги мисоллар). Қаратувчини белгисиз қўллаш эриш 
туюлади: Қифоятхон урмайди, лекин ж а ҳ л и  т е з л иг  и рост 
(А. Қ а ҳ ҳ о р . )

Баъзан бу тур конструкцияларда сифат -лик олмайди, бунинг 
ўрнига экан формаси қатнашади, ана шунда қаратувчини белги- 
сиз ишлатиш мумкин бўлади: Қаландаров бир оз сабр қилса, ёни-

да ўтирган шофер милиционерга м а ш и н а  я н г  и о к а н и н и... 
айтиб, ортиқча сўзга ўрин ҳам қолмас эди (А. Қ а ҳ ҳ о р ) .

Дистант ҳолат туғилса ёки таъкидлаш зарур топилса, кара- 
тувчи белгили ишлатилади: машинанинг ҳали янги экани, маши- 
нанинг янги экани каби.

Бундай конструкцияни бўл- кўмакчиси билан ишлатиш ҳам 
учрайди: Қаландаров ц и з н и н г  болалигидан ж у д а  а қ л л и  
б ў л г а н и н и  айт.иб, шундай оиладан шундай тарбияли қиз 
чиққанига ҳайрон қолар эди (А. Қ а ҳ ҳ о р ) .

Бу тур конструкцияда белги предметдан айириб олинади, ог 
формага киритилади, сўнг предметга нисбат берилади: нодонлкк. 
эрига хос, ҳаровсизлик ҳовли, боғча, полизга хос.

Асли хотинларнинг хунуклиги ва хотинларнинг хунуги бирнк- 
малари шаклланиши, маъноси, бошҳа ҳодисалар билан боғлани- 
ши жиҳатидан ўзаро фарҳ ҳилади. Биринчисида ҳаратувчи объек- 
тив воқеликка ҳараб бирликда ҳам, кўпликда ҳам кела олааи. 
иккинчисида эса қаратувчи кўпликда келиши шарт. Биринчмси 
асли эга-кесим муносабатини қаратувчи-қаралмиш муносабатига. 
айлантириш йўли билан шаклланади, иккинчиси эса сифатловчи- 
сифатланмиш муносабатидаги бирикма билан боғланади: хотин 
[.лар] хунук — хотин[лар]нинг хунуклиги, хунук хотин — хотинлар- 
нинг хунуги каби. Биринчисида от билан белги оти, иккинчисидз 
эса от билан сифат боғланади. Бу фарҳлардан қатъи назар, от +  
белги оти конструкцпяси маъноси ва тузилиши жиҳатидан от +  ог 
конструкциясидан фарқланиб тўради, шу сабабли от +  белги оти 
конструкциясини от +  сифат конструкцияси билан ёнма-ёк тасвир- 
ладик.

Қаралмиш сон билан ифодаланган конструкцияларда қаратқич 
келишиги белгили ишлатилади, предметнинг миқдори ажратиб 
таъкидланади. Бунда қаратувчи кўплик формасида бўлади ёки 
қаралмишдагидан ортиқ миқдорни аиглатадиган сифатловчи олиб 
келади: укаларимнинг иккитаси, икки эшикнинг бири, тўрт хона- 
нинг учтаси каби:

Айвонга чиқадиган и к к и  э ш и к н и н г  б и р и д а н  хонатлас 
кўйлак кийган... бир хотин чиқди (А. Қ а ҳ ҳ о р ).

Қўп миқдордан оз миқдорни ажратиб ифодалагани сабабли. 
бундай конструкциядаги қаратқич келишпги формасини чиқиш 
келишигининг формаси билан алмаштирса бўлади: тўрт хонанинг 
учтаси — тўрт хонадан учтаси каби. Қаратувчини қаратқич кели- 
шигида эмас, чиқиш келишигида ишлатиш билан қисм, улуш маъ- 
носи таъкидланади («Чиқиш келишиги» баҳсига қаранг).

Бу пунктда тасвирланаётган конструкция сифатловчили би- 
рикма билан боғланади. Фарқ шундаки, сифатловчи-сифатланмиш 
муносабатида ажратиб таъкидлаш бўлмайди (укаларимнинг ик- 
китаси — иккита укам каби), предметнинг умумий миқдори ҳам 
кўрсатилмай қолади (тўрт хонанинг учтаси—учта хона каби).

Қаралмиши олмош билан ифодаланган конструкцияларда қа- 
ратқич келишиги белгили ишлатилади, олмошнинг турига қараб 
ҳар хил маъно муносабати ифодаланади:

1) Қаралмиш ўз олмоши (аниқроғи — ўз таъкид сўзи) бўлса, 
таъкидлаш маъноси ифодаланади: милиционернинг ўзини, колхоз- 
нинг ўзидан каби: Саида бу ҳацда Носировга ў ш а о н п и н г  
ў з и д а  гапиролмади (А. Қ а ҳ ҳ о р ) .

2) Қаралмиш белгилаш олмоши бўлса, предмет шу олмош 
англатган миқдорда экани ажратиб таъкидланади. Бундай кон- 
струкция сифатловчи-сифатлаимиш конструкцияси билан боғла- 
нади: жувонларнинг ҳаммаси — ҳамма жувонлар, саволларнинг 
биронтасига — биронта саволга каби: Мен ўқитган ж у в о н л а р- 
н и н г  ҳ а м м а с и  ҳам кам бўлгани йўқ! (А. Қ а ҳ ҳ о р ) .

Мисоллардан кўринадики, бундай конструкцияда қаратувчи 
кўпликда бўлади. Бу от сифатланмиш бўлиб келганида сифатлов- 
чига миқдоран мос формада юради: ҳамма жувонлар (кўп+кўп- 
лик), биронта савол («битта +  бирлик») каби. Қўп предметлардан 
бирини ёки уларнинг барчасини ажратиб таъкидлаш маъноси қа- 
ратувчининг доим кўплик формасида келишини талаб қилади: 
жувонларнинг ҳаммаси, жувонларнинг биттаси каби.

3) Қаралмиш ўрин маъноли гумон олмоши бўлса, предмет 
унинг теварак-атрофидаги бирор ўрин жиҳатидан характеристика 
олади (тавсифланади): «Бўстон»дек катта ва машҳур колхознинг 
партия ташкилотига секретарь бўлиб бориш ўйи, қалбининг ал  ла- 
қ а е  р и н и  тимдаласа ҳам, аллақаерига жуда-жуда хуш ёқар эди
(А. Қ а ҳ ҳ о р ) .

Қаралмиш сифатдош формасидаги феъл бўлганида шу сўз анг- 
латган ҳаракат қаратувчи англатган предметга/ нисбат берилади, 
қаратувчи кўпинча белгили ишлатилади: Саида х о л а с и н и н г  
зимдан кузатиб турганини кўриб қолди-ю, кулиб юборди (А. Қ а ҳ- 
ҳ о р ) .  Бунда асли эга-кесим муносабати қаратувчи-қаралмиш 
муносабатига айлантирилади (Айлантириш шартлари юқорида 
тасвирланди): Холаси кузатиб турибди—^холасининг кузатиб тур- 
гани каби.

Сифатдош аниқ даражадаги негиздан ясалган бўлса, бундай 
■тип конструкцияда қаратувчи англатган предмет шу ҳаракатнинг 
бажарувчиси (субъекти) бўлади (юқоридаги мисол). Сифатдош 
мажҳул даражадаги негиздан ясалган бўлса, бундай тип конст- 
рукцияда қаратувчи англагган предмет шу ҳаракатнинг таъсири- 
да экани (объекти экани) ифодаланади: Қаландаров сўз мавзуини 
янгилашга икки-уч марта уринди, бироқ Ҳуринисо буни э р и н и н г  
е н г и л г а н и  деб билиб, яна авжига чиқди (А. Қ а ҳ ҳ о р ) .

Тасвирланаётган тип конструкцияда қаратқични белгисиз иш- 
.латиш кучайиб бормоқда. Асли бундай ишлатиш бир жиҳатдан 
мақбул эмас: ноаниқликка олиб келади, бош келишик ёки қарат- 
қич келишиги эканини фарқлаб олиш учун оэтиқча куч сарфлаш- 
ни талаб қилади: ...бирмунча колхозларда р а ҳ б  а р  к а д  р л а  р 
сояда ўсаётганлиги тўғрисида гапиришган эди (А. Қ а ҳ ҳ о р ) .  
„.шундай оиладан шундай т а р б и я л и  қ и з  чиққанига ҳайрон 
қолар эди (А. Қ а ҳ ҳ о р) .

Бу пунктда тасвирланаётган конструкцияни унга ўхшаш (омо- 
•ним) конструкциядан фарқлаш лозим. Қиёс қилинг: холасининг

кузатиб тургани—*мухбирнинг айтгани. Иккинчи конструкциянинг 
табиати тамоман бошқача. Бунда эгалик аффикси олган от тушиб 
қолиб, қаралмишлик унинг сифатловчисига ўтади, натижада си- 
фатдош отлашади: мухбирнинг айтган гапи умухбирнинг айтгани, 
янги секретарнинг бутун районда кўргани—>янги секретарнинг бу- 
тун районда кўрган одами каби.

Қўринадики, бу икки тур конструкция асли ҳар хил синтактик 
боғланишларга боради, ҳозирги кўринишида ўзаро омоним бў- 
лади.

Қаралмиш ҳаракат номи формасидаги феъл бўлганида ҳарат- 
ҳич келишиги белгили ишлатилади, бунда ҳам юҳоридаги пункт- 
да кўрсатилгани каби маънолар ифодаланади; асли эга-кесим му- 
носабати ҳаратувчи-ҳаралмиш муносабатига айлантирилади, бунда 
ҳозирги замон формаси ҳаракат номи формаси билан алмаштири- 
лади: қиз-жувонлар ўқиб олади—*қиз-жувонларнинг ўқиб олиши 
каби: ...чумчуқларнинг чуғурлаши, дераза остида оқаётган ариқ- 
чанинг шовиллаши эшитилди (А. Қ а ҳ ҳ о р ).

Бундай конструкцияда ҳаратқични белгисиз ишлатиш мақбул 
эмас (чунки бош келишик билан қориштириш хавфи тугилади): 
Бу замонда хот и н-қ и з л а  р ўқиб, олим бўлиши, ҳурмат ва шуҳ- 
рат топиши, ишонч қозониб, давлат арбоби, раҳбар ходим бўлиши 
фавқулодда бир нарса бўлмаса ҳам... (А. Қ а ҳ ҳ о р ) .  Бу гапда 
ҳаралмишнинг уюшиб келишиёқ ҳаратҳич келишигининг белгили 
бўлишини шарт ҳилиб ҳўяди.

Олмошларнинг ҳаратҳич келишигида ишлатилиши қуйидагича:
1. От олмошлар учун келишик — табиий категория, аммо ке- 

лишик формасида ишлатилиши жиҳатидан от олмошлариинг кон- 
крет турлари ўзаро фарҳ ҳилади:

1. Қишилик олмошлари барча келишикларда, шу жумладан ҳа- 
ратҳич келишигида ҳам доим белгили ишлатилади. Нутқда энг кўп 
III шахс кишилик олмошига мурожаат ҳилинади: менинг машинам, 
сизнинг пойқадамингиз учун, унинг бўйни каби.

Қаралмиш ҳайси туркум сўзи, ҳандай маъноли сўз билан ифо- 
даланишига ҳараб ҳаратувчи-қаралмиш конструкцияси турлича 
маънони ифодалайди:

а) Қаралмиш от билан ифодаланганида бу сўз англатган пред- 
мет ҳаратувчи билдирган предметга нисбат берилади: менинг ўғ- 
лим (ўг.ил меники), унинг билагига, унинг чамадонини, унинг ҳусн- 
жамоли каби.

б) Қаралмиш олд, орқа каби ўрин оти бўлганида ҳаратувчи 
билдирган предмет унинг теварак-атрофидаги бирор ўрин жиҳати- 
дан характеристика олади (тавсифланади): унинг кетидан, сиз- 
нинг орқангизда, унинг рўпарасида каби.

в) Қаралмиш ўз  олмоши (асли таъкид сўзи) бўлганида таъ- 
кидлаш маъноси ифодаланади: унинг ўзига маълум каби.

г) Қаралмиш сифатдош формасидаги феъл бўлганида шу сўз 
англатган ҳаракат ҳаратувчи билдирган предметга нисбат бери- 
лади: унинг қизарганини, унинг ичмаётганини каби. Баъзан сифат- 
дош формасйдан кейин, эгалик аффиксидан олдин -лик аффикси

қўшилади; бу аффикс факультатив ҳолатда бўлиб, форма ясовчилик 
вазифасини ўтайди (атрибутив формани субстантив формага ай- 
лантиради): унинг милицияга бўйсунмаганлиги каби.

Юқоридаги мисоллар эга-кесим муносабатини қаратувчи-қарал- 
миш муносабатига айлантириш натижасида юзага келган. Баъзан 
бошқача ҳолат ҳам содир бўлади. Масалан, Бироқ унинг кутгани 
бўлмади (А. Қ а ҳ ҳ о р )  гапида сифатдош асли сифатловчи бўлиб, 
сифатланмиш (иш сўзи) тушиб қолиши билан отлашган ва шу- 
нинг натижасида эгалик аффикси олган: унинг кутган иши ” 
унинг кутгани каби. Бу ерда эга-кесим муносабати қаратувчи-қа- 
ралмиш муносабатига айланмайди, балки қаратувчи-қаралмиш 
муносабати сақлангани ҳолда қаралмишлик бир сўздан бошқасига 
ўтади.

д) Қаралмиш ҳаракат номи формасидагн феъл бўлганида ҳам 
юқоридагича маъно ифодаланади, бунда ҳам асли эга-кесим муно- 
сабати қаратувчи-қаралмиш муносабатига айланади: унинг ме%- 
мон кутиши, унинг дутор чалиши каби.

2) Узлик олмоши (асли таъкид сўзи) қаратувчи вазифасида 
икки хил қўлланади:

а) Қаратқич келишиги белгили бўлади, бунда келишик аффик- 
сидан олдин эгалик аффикси қўшилади. Бундай шаклда ишлатиш 
эга-кесим муносабатини қаратувчи-қаралмиш муносабатига айлан-- 
тиришда зарур бўлади: ...баъзи бирлари ў з и н и н г  п ў к л и г и , 
х атт о п у  ч л и г и  б и л а  н... (А. Қ а ҳ ҳ о р ) .—[Узн пўк, ҳатто пуч]; 
ўзининг маданиятсизлигини... (А. Қ а ҳ ҳ о р ) .  — [Узн маданиятсиз] 
каби. Мисоллардан кўринадики, эга-кесим муносабатида кесим си- 
фат билан ифодаланади, қаратувчи-қаралмиш муносабатида бу си- 
фат белги отига айланади.

Уз сўзини қаратқич келишигида белгили ишлатиш бошқача са- 
(, ‘б билан ҳам воқе бўлади. Масалан, Узимизнинг колхозда врач 
(А. К а ҳ ҳ о р )  гапида қаралмишдаги нисбатловчи туширилган; шу 
сабабли қаратқич келишигининг белгили бўлиши талаб қилинади.

Юқоридаги икки ҳолатдан ташқари, ўз сўзи билан ифодалан- 
ган қаратувчини алоҳида таъкидлаш зарур бўлсагина, бу сўз қа- 
ратқич келишигининг белгили шаклида ишлатилади:... ўзининг 
арқон каравотида... тебраниб ўтирар эди (А. Қ а ҳ ҳ о р ) .

б) Алоҳида таъкидлаш зарур бўлмаса, ўз сўзи қаратқич кели- 
шигида белгисиз ишлатилади, бунда эгалик аффикси ҳам қатнаш- 
майди (Келишик белгили формага айланса, эгалик аффикси ал- 
батта қатнашади); ўз сўзининг бундай ишлатилиши аввалгисида.ч 
кўп учрайди: ўз оиласига, ўз кўзи билан, ўз она қишлоғидан, ўз  
бригадасига, ўз ўрнингизга каби.

3) Гумон олмоши қаратқич келишигида белгили ишлатилади; 
қаралмиш қандай сўз билан ифодаланишига қараб турлича маъно 
ифодаланади: Кимнингдир товуиш эшитилди. (А. Қ а ҳ ҳ о р ) .  ...би- 
ровларнинг оёғини чўткалаб ўтиршии... (А. Қ а  ҳ ҳ о р ) .  ...бировнинг 
олдида каби.

Бундай сўзларда қаратқич келишигининг белгили ишлатилиши

220

www.ziyouz.com kutubxonasi



доим таъкпдлашни билдиравермайди. Бу тур олмошларнинг баъ- 
зисида келпшикни белгили ишлатиш уларнинг грамматик тузили- 
шига боглиқ. Масалан, кимдир, нимадир олмошлари турланганида 
келишик аффикси -дир форма ясовчисидан олдин қўшилади, ке- 
лишик аффикси сўз таркибида ўрта ўринни эгаллайди, бундай ҳо- 
лат келишикнинг белгили бўлишини талаб қилади: кимдир, кимни- 
дир, кимнингдир кабн.

2. Сифат олмошлар учун келишик — иккиламчи форма: буп- 
дай олмош келишикни отлашсагина олади (унинг бирламчи вази- 
фаси — сифатловчи бўлиш, бу вазифа эса келишикни инкор қи- 
лади). Отлашиб, қаратқич келишигида ишлатилиш кўпинча кўрса- 
тиш олмошларида, қисман бошқа тур олмошларда учрайди. 
Буларда отлашиш рўй бериши сабабли келишик, шу жумладан 
қаратқич келишиги ҳам дои.м белгили ишлатилади:

1) Қўрсатиш олмошининг:
а) от билан боғланиши: бунинг натижасида, буларнинг қаноти 

остида. каби;
б) сифатдош билан боғланиши: шунинг айтгани кабн;
в) ҳамма олмоши билан боғланиши: буларнинг ҳаммаси каби.
Қаратувчи бўлиб келган кўрсатиш олмоши сон жиҳатдан ҳам-

ма сўзига мослашуви керак: шуларнинг ҳаммаси, буларнинг ҳам- 
маси, ушаларнинг ҳаммаси каби. Бу мослик сақланса, -ни аффик- 
сини ишлатмасликка йўл очилади: шулар ҳаммаси каби. Бундай 
икки шаклда ишлатиш маънода фарқ қилади: келишик белги- 
лн бўлса, таъкидлаш ифодаланади. Сон жиҳатдан мослик сақлан- 
маса (кўрсатиш олмоши бирликда ишлатилса), қаратқич келишиги 
белгили ишлатилади: . . .б у н и н г  ҳ а м м а с и г а  одамнинг ичи 
ачир, ғаши келар эди (А. Қ а ҳ ҳ о р ) .

2) Белгилаш олмошининг от билан боғланиши: ҳамманинг 
кўзи каби ва бошқалар.

Ҳаракат номи феълнинг от формаси бўлиб, қаратқич келиши- 
гида у кўпинча белгисиз ишлатилади, бундай қаратувчида пред- 
метлик маъносидан кўра белги маъносини ифодалаш кучли бўла- 
ди, шу сабабли унга нисбатан н и м а н и н г? сўроғидан кўра қ а н- 
д а й? сўроғини қўйиш табиийроқ туюлади: бориш ўйи (ниманинг 
ўйи? — қандай ўй)?, исбот қилиш хоҳиши, жимликни бузиш 
мақсадида каби. Мисоллардан кўринадики, қаралмиш бўлиб одат- 
да мавҳум от келади. Қаралмиш бўлиб ўрин оти келганида ҳам 
қаратувчи вазифасидаги ҳаракат номи қаратқич келишигининг 
белгисиз шаклида ишлатилади: жўиаш олдида каби.

Қуйидагича конструкцияда қаратқич келишиги белгили ишла- 
тилади: шундай дейишнинг ҳожати йўқ (А. Қ а ҳ ҳ о р ) .  Қелишик- 
нинг белгили бўлишига бу ерда бўлишсизликнинг йўқ билан ифо- 
даланиши олиб келади. Қиёс қилинг: шундай дейши ҳожат эмас — 
шундай дейиитинг ҳожати йўқ.

Қаратувчи вазифасида баъзан сифатдош формасидаги феъл ҳам 
келади, бунда отлашиш рўй беради; шунга қарамай, сифатдош 
формасидаги феъл билан ифодаланган қаратувчи одатда белгисиз

ишлатилади: Ҳ у р и н и с о  б у н и  эр и н и н г  е н ги л га н и  алом ат и д е б  би - 
л и б ... (А. Қ а ҳ ҳ о р ) .

Бундай сифатдошнинг ўзи ҳаралмиш ҳолатида бўлади, шунга 
кўра асли ҳаратувчи вазифасида сифатдошнинг якка ўзи эмас, 
балки каратувчиси билан биргаликда (у н и н г  е н ги л га н и )  келади.

Сифат отлашиб, қаратҳич келишигида келса, доим белгили иш- 
латилади: Е м он н и н г я хш и си  б ў л гу н ч а , я хш и н и н г ём он и  б ў л  (М а- ҳ о л ) .

Сон ҳаратувчи вазифасида махсус текстлардагина учрайди: 
тўртнинг я р м и  каби. Одатдаги текстларда эса ҳаралмиш ҳолати- 
даги сон ўз ҳаратувчиси билан биргаликда ҳаратҳич келишиги 
олиб келади ва бунда у белгили ишлатилади: м а р к а зи й  газет ал ар-  
д а н  б и р и н и н г област даги  м а х с у с  м у х б и р и  (А. Қ а ҳ ҳ о р ).

Қаратҳич келишигини белгили-белгисиз ишлатишга таъсир ки- 
лувчи факторларни схемада ҳуйидагича кўрсатиш мумкин:

Қ а р а т қ и ч  к е л и ш и г и д а г и  с ў з

Б Е Л ГИ Л И  Б ЕЛ ГИ С И З

Тушум келишиги

Тушум келишиги аффиксининг асосий морфологик варианти -ни  
бўлиб, унинг орфографик ва орфоэпик шакли битта: ои лан и , сой- 
ни, б а ҳ о р н и , к узн и , иш ни, жамиятни, китобни (кит опни), д о к л а д н и  
(доклат н и ) каби.

Тушум келишиги аффиксининг бу адабий варианти қаратқич 
келишиги аффиксининг жонли сўзлашувга хос варианти билаа 
омонимия ҳосил ҳилади: о и л а н и  (т а б р и к л а д и ), о и л а н и  (бахти)  
каби. Омонимия бу аффиксларнинг турли фонетик вариантларида 
ҳам воҳе бўлади: иш ш и (тугаттим), иш ш и (б о и и а н и ш и )  каби.

Тушум келишиги аффиксининг, -ни вариантидан ташқари, яна 
иккита морфологик варианти бўлиб, буларда ҳам орфографик ва 
орфоэпик шакл битта: -и, -н. Булардан -и  варианти I, II шахс бир- 
лик кишилик олмоши негизига қўшилади: лен +  «. с е н + и .  Тушум 
келишиги аффиксининг бу адабий варианти ҳам қаратқич келиши- 
ги аффиксининг жонли сўзлашувга хос варианти билан омонимия 
ҳосил қилади: м ан и  (ч а ҳ и р д и ) , м ан и  (кит опим ) каби.

Тушум келишиги аффиксининг учинчи морфологик варианти 
(-н) поэтик нутқдагина учрайди, одатда III шахс эгалик аффикси- 
дан кейин қўшилади: Тиним  й ўқ , ҳ а р  н а ф а с  сеп  ё за р , Б а ҳ о р  ечи б  
ў з  т у г у н ч а г и н ,  Т о н гги  курт ак, окш ом и  ғу н ч а , С а ҳ а р  т уриб о ч а р  
ч е ч а г" и н  (Ҳ. О л и м ж о н ). Шу нуқтада ҳам тушум келишиги- 
билан қаратқич келишиги аффикслари орасида омонимия воқе бў- 
лади («Қаратқич келишиги» баҳсига қаранг).

Демак, тушум келишиги аффиксининг учта морфологик вариан- 
ти бор, булар адабий тилга хос. Белгили-белгисиз ишлатилиш -ни  
вариантидагина учрайди. Энг кўп ишлатилувчи вариант ҳам шу. 
Белгисиз ишлатилишни ҳам ҳисобга олсак (Бундай шакл қуйи- 
роқда баён қилинади), тушум келишиги тўрт морфологик вариант- 
га эга бўлиб чиқади.

Тушум келишиги формасининг юқорида таъкидланган тўрт 
морфологик вариантини схемада шундай кўрсатиш мумкин:

А с о с н й  в а р и а н т л а р Ж у з ъ и й  в а р и а н т л а р

К е л н -
ш и к М а в қ е и

б е л г и л и б е л г и с и з

I, Н ш а х с  
к и ш н л и к  

о л м о ш и д а и  
к е й и н

ш е ъ р и я т ц а  
III  ш а х с  э г а л и к  

а ф ф и к с и д а н  
к е й и н

Т  у ш .у м а д а б и й - н и - и -Н

Тушум келишиги аффиксининг адабий тилга хос морфологик 
вариантлари билан қаратқич келишиги аффиксининг жонли сўз- 
лашувга хос морфологик вариантлари орасида воқе бўладиган 
омонимияни схемада шундай кўрсатиш мумкин:

К е л и ш я к Л'.а1И(ен

А с о сп п  в а р и а н т л а р Ж у з ъ и й  в а р к а н т л а р

Оелгп-
ли б е л г и с п з

] ,  II ш а х с  
к и ш и л и к  

о л м о ш и д а н  
к е й и и

Ш е ъ р п я т д а  
III ш а х с  э г а л и к  

а ф ф и к с и д а н  
к е й н и

Қ а р а т қ и ч а д а б и й - н а н г \ - н и н г \ - и н г -Н

ж о н л и
с ў з л а ш у в

- н а \ - н и \ - и —

Т у ш у м а д а б и й - и а \ - н и ) -и Н

Тушум келишиги фақат феъл томонидан, шумда ҳам ўтимли 
(ёки ўтимлилашган) феъл томонидан бошқариладн: пахтани тер- 
моқ, чироқни ўчирмоқ каби. Шу асосда тушум келишигининг фор- 
масини -ни X ўтимли феъл негизи деб кўрсатиш мумкин.

Тушум келишнгидагн сўз доим бир вазифада — воситасиз тўл- 
дирувчн вазифасида — келади. Қайсн туркум сўзи ва қандай маъ- 
нолн сўз бўлишига қараб, бу келишикдаги сўздан турлнча маъно 
оттенкасн англашплади.

Отларнинг тушум келншнгида ишлатилиши. Ьу келишикдаги 
от кўпинча н и м а[л а р]н и?, қисман к и м[л а р]н и? сўроғига жа- 
воб бўлади: Қиз бир даста г а з е т а-о/с у  р н а  л, битта қизил п а п- 
к а н и  олиб, унинг кетидан кирди, бу н а р с а л а р н и  секретарнинг 
столига қўйди-да, бориб д е р а з а л а р и и  очиб юборди (А. Қ а ҳ -  
ҳ о р), Уша куни кечқурун райком секретари Рустам Қодиров «Бўс- 
тон»га бориб, Қ а л а н д а р о в н и  шу муносабат билан табрикла- 
ди (А. Қ а ҳ ҳ  о р ) . Тўтинисо ҳ о  в л и н и  сотиб, икки ет и м н и  ўз 
қишлоғи Ропқонга олиб кетди (А. Қ а ҳ ҳ о р ) .

Отларда тушум келишиги битта маънони—ўзи қўшилган негиз- 
дан англашилган предмет ҳаракатни ўзига тўла олишини — ифо- 
далайди. Бу маъно тушум келишигидаги сўз конкрет предметни, 
бошқарувчи феъл ҳам конкрет ҳаракатни англатганида айниқса 
аниқ ифодаланади:... қалин дафтарини қўлтиғига қисиб киргани- 
да... (А. Қ а ҳ ҳ о  р). Мана бу чамадонни ҳужрага олиб кириб қўй- 
гин (А. Қ а ҳ ҳ о р ). Саида бу чоқ қариш девордаги суратларни... 
кўздан кечирмоқда эди (А. Қ а ҳ ҳ о р ) .

Тушум келишигидаги сўз мавҳум предметни ёки тушунчани, 
бошқарувчи феъл мавҳум ҳаракатни англатса, ҳаракатнинг пред- 
метга ўтиши ҳам мавҳум тасаввур қилинади: Бюро олдидан Но- 
сиров Саида билан гаплашиб, унинг узил-кесил розилигини олди 
(А. Қ а ҳ ҳ о р ) .  Каландаров шу жимликни бузиш мақсадида... 
(А. Қ а ҳ ҳ о р) . ... райком бюроси бу важларни эътиборга олмас- 
лигига қаттиқ ишонар эди (А. Қ а ҳ ҳ о р ) .

Тушум келишигидаги сўз ким[лар]ни? сўроғига жавоб бўлса,

однтда соф объскт (ҳаракатин ўзига тўлэ олган объект) маъноси 
ифодаланадн. Бу — асосин ҳолат. Бупдаи сўз:

1. Қишнларга кўннлган атокли от скм лакаб бўлади: Саидани 
ўз қаноти остиги олди (А. Қ а ҳ ҳ о р). Эшонни юборингI (А, Қ а ҳ- 
ҳ о р) каби.

2. Қишиларни англатувчи турдош от бўлади: Бу қизни аёл деб 
камситмагин (А. Қ а ҳ ҳ о р ). Қудамизни калака қилма (А. Қ а ҳ- 
(ҳор) .  Дадасини олиб кетмоқчи бўлган зди (А. Қ а ҳ ҳ о р ) .  Югур- 
дагини чақирганда... (А. Қ а ҳ ҳ о р ) .  каби.

'Гушум келишнгидаги сўз нима[ лар] ни сўроғига жавоб бўл- 
ганда ҳам асосан соф объект (ҳаракатии ўзига тўла олган объект) 
маъиосн нфодаланади: Бу Гшл медициии институтини битирди 
(А. Қ а ҳ ҳ о р ) .  Саида Эшониииг саргузаштини гапирий берди 
(А. Қ а ҳ ҳ о р ) .

Қандай негизга қўшилишига ва ҳандай негиз томонидан бош- 
ҳарилншнға ҳараб ҳосила объект. восита объект каби маъно от- 
тенкалари ҳам ифодаланади:

Ҳоспла объект маъно оттенкаси 1н[юда.г1аниши учун предмет шу 
ҳаракат жараёнида, шу ҳаракатиинг ҳосиласи, иатижаси сифати- 
да пайдо бўлиши лозим: Г а п н и орқа-олдингизга қараб г а п и- 
ринг !  (А. Қ а ҳ ҳ о р ) ,  У ерга қараганича ғам-ғусса тўла бир 
к у й н и х и р г о й и  қ и л и б  Кариманинг олдидан ўтиб кетди (А. 
Қа ҳҳор) . . .  қовличанинг деворини баланд олдириб, ..,(А. Қ а ҳ- 
ҳ о р ).

Восита объект маъно оттенкаси ифодаланнши учун ҳаракат шу 
предмет бўйлаб амалга ошуви керак: Унинг ўйнаб турган кўзлари 
бир лаҳзада хонтахтадаги... тарелка ва ликопчаларни... кезиб чиқ- 
ди (А. Қ а ҳ ҳ о р).

Тушум келишигидаги сўзнинг негизидан ўрии маъноси англа- 
шнлса, буидай тўлдирувчи ҳ а е р н и ?  сўроғига жавоб бўлади: 
Ҳужрани ясатганмисан? (А. Қ а ҳ ҳ о р ) . . .  станция биносининг ичи- 
ни. орқа томонларини... кўздан кечирди (А. Қ а ҳ  ҳ о р). ... гимнас-
тёрка ва этик кийиб, д а л а  л а р н и айланади (А. Қ а ҳ- 
ҳ о р ) .

Жуда оз бўлса ҳам, тушум келишигида пайт маъиосини анг- 
латувчи негпз ҳам келади, бунда у қ а ч о н н н ?  сўроғига жавоб 
бўлади: Қаландаров кечани кеча, кундузии кундуз демай колхоз 
иишга жуда қагтиқ ёпишди (А. Қ а ҳ ҳ о  р).

Тушум келишигииннг белгили -белгисиз ишлатилиши асосан от 
■гуркумига хос хусусият. Бошка туркум сўзлари тушум келишиги- 
да келса, одатда белгили бўлади (Булар ҳуйироҳда баён ҳили- 
нади).

Атоқли отлар ҳам бу келишикда белғили ишлатилади: Қалан■ 
даров Кифоятхонни дастурхонга чақирди (А. Қ а ҳ ҳ о р). Лекин бу 
гапни мавриди билан айтиб, Н о с и р о в н и. хабардор қилиб қў- 
йиш зарур эди (А. Қ а ҳ ҳ о р ).

Бу қоидадан чекиниш ё поэтик нутқ ҳисобига туғилади, ёқи

жонлл сўзлашушш акс этғиради, ҳар икки ҳолатни ҳам порма деб 
караб бўлмайди.

Бошҳа факторларшшг катпашуғшдац ҳатън пазар. иегизпинг 
агоҳли от бўлиши тушум келишигини белгили ишлатишга олнб 
м-лади. Бупп семаитик-грамматик фактор деб атапмиз. Мнсоллар 
пн кузатиш кўрсатадики, бу келишпк атоқли отлардагипа эмас, 
кишини англатувчм турдош отларда ҳам асосан белгили ишлатила- 
ди. Лгар -ии ишлатилмаса, тушум келишиги деб эмас, балки бош 
келишик деб тушуниш хавфи тугилади. Масалан, Кифоятхон ошни 
сузаётган пийтда идорадан одам келиб, раисни олиб кетди (А. Қ а ҳ- 
ҳ о р )  гапида тўлдпрувчипн раис шаклида белгисиз ншлатиб бўл 
мапдн.

Турдош отлариинг тушум келишигида белгили ёки белгисиз 
ишлатилиши ўз навбатида яна бир неча факторларга боглиқ. Ав- 
вало, негизнинг келишиккача эгалик аффикси олган-олмагани би- 
лан ҳисоблашилади: эгалик аффикси олгаи бўлса, белгили, акс 
ҳолда эса белгиснз ишлатилади. Аффикс билан боглиҳ бўлгани 
учун буни морфологик фактор деб атаймиз. Бошҳа факторларшшг 
ҳатиашувидан ҳатъи иазар, эгалик аффиксиннпг борлпги тушум 
келишигиии белгили ишлатишга олиб келади:... узоқ вақт ҳаётда 
йўлшш гополмай юрибди (А. Қ а ҳ ҳ о р ). Қачон таииайсиз шц 
феълингизни?! (А. Қ а ҳ ҳ о р ).

Тушум келншигининг эгалнк аффикси олмагап турдош отлар 
да белгили 'ёки белгисиз ишлатилиши сиитактик фактсрга боғлиҳ: 
маълум тип сифатловчиси бўлса (масалан, олмош билан, -даги фор- 
масини олган от билан ифодалангаи сифатловчисн бўлса), шундан 
турдош отда тушум келишиги белгили бўлади (Бу ҳодиса махсус 
ўрганишни, аииҳлашии талаб қилади): Саида б у х о т и п н и қ а е р- 
дадир кўргандай бўлдн (А. Қ а ҳ ҳ о р )... о ё қ о с т н д и г и Қ и п ■ 
қ и з и л гиламни кўриб, туфлисшш ечди (А. Қ а ҳ ҳ о р ).

Тушум келишигинииг белгили бўлишипи таляб ҳилувчп юҳори» 
дагн уч фактор (атоҳли от бмлан ифодаланиш, эгалик аффикси 
олганлик, маълум тип сифатловчи олганлик) мавжуд бўлмаса, 
бошца бир сиитактнк фактор — тўлдирувчи билап тўлдирплмиш- 
тптг дистант ски коитакт ҳолатда жойлашуви — ҳисобга олинади: 
дпстанг ҳолатда бўлса, тушум келишиги белгили ишлатилади: 
Эшон ч а м а д  о н н и силтаб елкасига олди (А. Қ а ҳ ҳ о р ). ...х о н - 
у а х т а н и турли-туман кўкат, ўзи келтирган ва хотини Кифоятхон 
пшиирган закускалар билан безади (А. Қ а ҳ ҳ о р ) .

Юҳоридаги тўрт фактор тушум келишигнда келган сўзиимг ўзи 
) а кўра таъкидланди. Навбатдаги таҳлил тушум келишнгида кел- 
ган сўз асосида эмас, балки уан бошҳарувчи сўз (нсгиз) асосида 
амалга оширнлади: бошцарувчи ўз лексик-семантик хусусиятига 
кўра бошҳарилувчииииг келишиги доим белгили бўлишини талаб 
кпладп ёки, аксинча, доим белгиснз бўлишиии талаб қилади, бир 
кнсм мисолларда эса бошҳарувчи бу жиҳатдам пейтрал бўлади. 
,\:..Қандай лексик-семантик хусусиятли бошцарувчилар тушум ке 

лишигинй белгили ёки белгисиз ишлатишга олиб келиши махсус

ўрганилиши лозим. Амалий жиҳатдап бупи ҳуйидагича ани-қлаш 
мумкин: бошҳарилувчи бплап бошҳарувчи эгалик аффиксасиз, си- 
фатловчисиз, комтакт ҳолатда олинадн, тўлдирувчи -ни билан ва 
бу аффикссиз ишлатнб кўрилади; агар ҳар пкки конструкцияда 
сун'1.пйлик тугилмаса, бошҳарупчи нептрал ҳолатда бўлади; агар 
-ни аффиксисиз ишлатишда суиъийлик тугилса, бошҳарувчи шу 
формани талаб ҳилган бўлади. Масалан,... унинг милиционер би- 
лан цилган можаросини жуда қизиц қилиб ҳикоя қилди (А.. Қа ҳ -  
ҳ о р )  гапида тушум келишигидаги сўз сифатловчи (милиционер 
билан қилган), эгалпк аффпкси (-си) олиб, дистант ҳолатда кел- 
ган (бошқарплувчи билан бошқаруг.чп ораснда жуда қизиқ қилиб 
сўзлари ишлатилгаи). Аммо булар бўлмаганида ҳам бу тўлдирув- 
чн -ни олиб шакллаиар эди: можаро ҳикоя қилди дейилмайди.

'Гушум кслишиги доим белгисиз ишлатиладнган конструкция- 
лар тургуи боғланмаларга, фразеологик бирликларга тўғри кела- 
ди: маъно касб эгмоқ, бола (иевара) курмоқ; муҳокама юргизмоқ, 
қулоқ солм.оқ, йўл бсрмоқ кабп. Масалап, Қаландаров г а з  б е р- 
д и-д а, маишнанинг қанот билан уни уриб йшқитиб ўтди (А. Қ а ҳ- 
ҳ о р)  гаиидаги газ бермоқ бирикмаспнп газни бермоқ шаклида нш- 
латиб бўлмайди, суиъийлик туғилади.

Юҳорида икки мустақил сўздан (негиздап) таркиб топган кон> 
струкциялар ҳакида гапирдик. Мустаҳил сўз билан қил- феълидан 
таркиб топган коисгрукциялар алоҳпда баҳоланнши лозим, Булар 
яхлитланиб, қўшма сўзга айланган; шу сабабли уларнинг бирин- 
чи компоиситини -ни билап шплатнб бўлмайди: ҳаракат қилмоқ, 
муомила қилмоқ, писанд қилмаслик; раҳбарлик қилмоқ, ўқшувчи- 
лик қилмоқ; қазо қилмоқ, ғалаба қилмоқ каби. Масалан, ...ундан 
койин яна Қаландаров билан суҳбат қилдц (А. Қ а ҳ ҳ о р) гапи- 
дагп феъл кесимни суҳбапш қилди шаклида ишлатиб бўлмайди,

Белгилн ҳам, белгисиз ҳам шилатилншп мумкин конструкция- 
ларда асосга семантнк фактор олмиадн: таъкндлаш лозим бўлса, 
тушум кслишигн белгнли ишлатиладм, аке ҳолда эса белгисиз ишла-\ 
тиладн: ...туриб, ч и р о қ н и  ёқда, қалип дафтариии олиб, ёзди 
(А. Қ а ҳ ҳ о р ). ... бир ойга қолмасдан ҳ о в л и н и сотиб, «Бўстон»- 
га кўчиб келишди (А. Қ а ҳ ҳ о р ) .  Бу гаплардагн чироқни ёқди, 
ҳовлини согиб бирикмала1рнни аслм чироқ ёқди, ҳовли сотиб шак- 
лпда ҳам ишлатиш мумкнн, аммо бу гаилардаги таъкидлаш тушум 
келишигини белгили ишлатншга сабаб бўлган.

. Таькидлаш зарур тоштлмагаии сабабли мана бу гапларда ту- 
шум келишиги белгисиз шнлатилган: «Эшон ҳей» дегани эса «Ҳов- 
лага бориб, хотинимга айт, нозик м е ҳ м о н олиб борсШан» 
дегани бўлар экан (А. Қ а  ҳ ҳ о  р). Эшон «Жуда ўткир гап бўлди» 
дегап маънода б о ш  чайқаб, қотиб-қотиб кулди (А. Қ а ҳ ҳ о р ) .  
Таъкидлаш лозим тогшлгаиида эди, меҳмонии олиб борамаи, бо- 
шюш чайқаб деб ишлатиларэди (Иккннчи мисолда келишикни бел- 
гили ишлатиш эгалик аффикси шнлатишга ҳам олиб келади).

Хуллас, тушум келишигини белгили ишлатиш маълум қонун- 
ҳоидаларга бўйсунади. Бу келишикни белгисиз ишлатишнинг ҳам

ўз „ДИ.ИҚ яек-чегараси. бор. Тушум кёлишигп белгили ҳам, белгнсиз 
ҳам кёла. бладйгай конструкциялар тушум келишиги ишлатилади- 
1'ан конструкцияларнинг тахминан бешдан бирига тўгри келади.

Олмошлар тушум келишигнда асосан белгили ишлатиладн:
1. От олмошлар:
1) Кишйлик олмоши (Элг кўпн — шулар): У нима эканки, с е- 

н а кулдирар экан-у, м е н и йиғлатар экан?.. (А. Қ а ҳ ҳ о р). Саида 
уни гапга солмоқчи бўлиб, боғча, болалар ҳақида бир қанча са- 
воллар берди (А. Қ а ҳ ҳ о р ) .  Ким айтади с и з н и  комсомол тар- 
биясини кўрган қиз деб (А. Қ а ҳ ҳ о р) .

2) Уз олмоши (аниҳроғи — таъкид сўзи; бу еўзга турловчидан 
олднн эгалик аффикси ҳўшилади): Қаландаров Саиданинг гапини 
эшитмади, ё ўзини эшитмаганга солди (А. Қ а ҳ ҳ о р ) .

3) Гумон олмошн: Шу ёшигача б и р о в н и  сен деганини бил- 
майман (А. Қ а ҳ ҳ о  р). ... ниҳоят би р н и м а ни баҳона қилиб, 
пастга тушиб кетди (А. Қ а ҳ ҳ о р ) .  Бу олмош баъзан белгисиз ҳам 
учрайди. ...Саида ётган жойида дафтарига шошиб-пишиб б и р н и- 
м'а л а р ёзаётибди (А. Қ а ҳ ҳ о р ).

4) Бўлишсизлик олмоши: «Наҳот секретарнинг ...ёш, ҳали Ҳ вч  
н а р с а н и кўрмаган коммунистга айтадиган бироп оғиз гапи бўл- 
масаЬ (А. Қ а ҳ ҳ о р ) .  Бу олмош баъзаи белгисиз ҳам учрайди: 
Жаннит хола унинг гапларидан ҳ е ч н а р с а тушунмади (С а и д 
А ҳ к а д ) .

,5) Белгилаш олмоши: Ҳ а р  к и. м н и ўз оёғидан осади (М а- 
қ о л ) .  Бу хил олмош баъзан белгисиз ҳам ишлатиладн: Саида «Ҳ 
адамдан ҳ а р ни м а кутиш мумкин» деган маънода жилмайиб 
бош чайқади (А. Қ а ҳ ҳ о р ).

6) От сўрок олмошларидан ким тушум келишигида белгили 
келса, нима олмоши белгили ҳам, белгисиз ҳам ишлатилади: Иш 
кимларни оеутмаган (С а и д А ҳ м а д ) . Нимани чатоқ қилиб қў- 
йибман? ( С а и д  А ҳ м а д ) .  Нима, қизим, нима ёзаётибсан? (А. 
Қ а ҳ ҳ о р) ва бошҳалар.

: 2. Сифат олмошлар:
1) Кўрсатиш олмоши: Б у н и  Кифоятхоннинг ўзи боплаб айта- 

ди. (А. Қ а ҳ ҳ о р ) .  Саида ш у н и  билгиси, тезроқ билгиси келар 
йди (А. Қ а ҳ ҳ о р ) .

2) Белгилаш олмоши: ...каттаии ака, кичикни ука деб, ҳ а м м а- 
н и шига солди (А. Қ а ҳ ҳ о р ) ва бошқалар.

Ҳаракат номи тушум келйшигида белгили ишлатиладн (Бунда 
келишикдан олдин кўпинча эгалик аффикси ҳам келади). Бундай 
кбдструкцияда бир ҳаракатнинг иккинчи бир ҳаракатга ўтганлигм 
ифодаланади, иккинчи ҳаракат процесснинг номи еифатида олина- 
ди: Қ т  буни пайқади-да, ч и қ и  б к е ти ш и н и ҳ а м, ч и қ м а  с- 
л и г и н и ҳ а м билмай, эишк олдида туриб қолди ,(А. Қ а ҳ ҳ о р ). 
«0... —деди мезбон Саидага ўз сўзини исбот қилииг учун д а ли  л- 
л а р к ў р с а т и ш н и х о ҳ л а б,—қориб қолдик!» (А. Қ а ҳ ҳ о р).

Сифатдош тушум келишигида белгили ишлатилади, чунки бун- 
да. у отлашган бўлади. Мисоллар кўрсатадики, бундай вазифада

сифатдошнинг -ган формаси келади: Лекин бу гаплар... унинг бу- 
тун областни қадамлаб к е з г а н  и н и, куп колхозларни, улардаги 
одамларни яхиш б и л г а  н и. н и курсатар эди (А. Қ а ҳ ҳ о р.),, У 
Саиданинг «Бўстоняга кетаётганшш эшитиб... (А. Қ а ҳ ҳ о р ) ,

Б Е Л Г И Л И  Б Е Л Г И С И З

Снфат отлашмб, тушум келишигида келса, домм белгили ишла- 
тиладп: ...к а т т а н и ака, к и ч и к н и ука деб, ҳаммани ишга сол- 
ди (А. Қ а ҳ ҳ о р ) .  Бу мисолда сифатланмиш туширилиб, сифат от- 
лашган. Мана бу мисолда эса сифат қаралмиш бўлиб келган, у 
эгалмк аффнкси олиб отлашган, сўпг келншнк қўшилгам: Қаланда- 
ров унинг оғзидан бунақа гапларни, эҳтцмол, жуда куп эиштган 
на ҳар сафар с а р а г и н и олиб, п уч- аг  и н и қулоғи ёнидан ут 
казиб юборадиган булса (А. Қ а ҳ ҳ о р ) .

Снфатнинг авпал субстантив форма ясовчи -лик аффиқсипи, 
эгалик аффмксиии, кейингииа келшник аффиксини олиб ишлатнлм-

ши ҳам учрайди: У мана шу ақлини, д о н о л и г и н и  кўрсатиш 
учун мавзудан мавзуга кўчар... эди (А. Қ а ҳ ҳ о р ) .

Юқоридаги тии коистрўкцияда ~лик ўриидя экан қатнашуви ҳам; 
учрайди: Қаландаров бир пз сабр қилса, ёнада ўгирган шофер ми- 
лиционерга машина я н г и э к а н и н  айтиб, ортиқча сўзеа 
ўрин ҳам қолмас эди. (А. Қ а ҳ ҳ о р ) .

Сон тўлдирувчи, жумладаи, воситасиз тўлдирувчн вазифасида 
махсус текстлардагина учрайди: У и н и  учга кўпайтиринг, сўнг 
иккига бўлинг каби. Одатдаги текстларда эса қаралмиш бўлиб ке- 
либ, эгалик аффикси олади, кейингина келншпк қўшилади. Ҳзр 
икки ҳолатда ҳам сон тушум келиншгида белгнли ншлатилади: 
Носиров қизил папкадаги қоғозлардан б и р-и к к ит а с и н и кўз- 
дан ксчирди (А. Қ а ҳ ҳ о р )  ва б.

'Гушум келишигииинғ белгили-бслгисиз шплатилншига таъсир 
цилувчи факторларни схомада шуидай кўрсатнш мумкни (229-бет- 
га қаранг).

Чиқиш келишиги
Чиқиш келишигининг орфографик шакли битта— дан, орфгг 

эпик шакли эса иккита - -дан ёки -тап:
1) Унли товуш билан, жараигсизлашмайдиган жарангли товуш 

билаи, жяраиглилашувчи жарангсиз товуш бмлан тугаган негизлар- 
да -дан шаклида айтилади; иегиз охирндаги товуш эса:

а) ўзгармайди (айтилнши бнлаи ёзнлнпшда бнр хиллнк сақла- 
нади): даладан, сойдаи, куздан, баҳордан каби;

б) ўзгаради, шу сабаблм бу товушни айтиш билан ёзиш фарқ 
қилади (ёзувда жарангсиз товуи! сақланади): қшилоғдан (қши■ 
лоқдан), ўтоғдап (ўтоқдип); челайдап (чслакдан), куртайдаи 
(куртакдан)  каби.

2) Жарангсиз товуш бнлан. шунингдек, жарамгсизлашувчи жа 
рангли товуш бнлаи тугагаи негизларда -таи шаклида айтилади 
(аммо -дан шаклида ёзилаверади): негиз охи|.»идаги товуш эса:

а) ўзгармайди (айтилиши билам ёзилишида бир хиллик сақ 
ланади): иштаи (ишдан), жамияттан (жамиятдан), курстаи (курс- 
дан);

б) ўзгарадн, шу сабабля бу товушнн айтиш билэп ёзмш фзрқ 
қилади (ёзувда жарангли товуш сақланади): китоптан (китобдан), 
мактапган (мактабдан); завотгап (заподдаи), доклаттан (доклад 
дан) каби.

Чиқиш келишигининг белгпсиз ншлатшшши деярлн учрамайди. 
Уюшиқ бўлак қисмларининг -дан аффикснни олмай ишлатилиши 
мавжуд бўлиб, бунда келишик яхлитловчи форма бўлиб келадп 
(белгисиз формадам кескин фарқ қилади):

1) Оглар уюшнб келганида: Ушшг бугун жиҳози шол кўрпа тў- 
шалгам оддий темир каравот, устига алланима тўкилиб, қотиб қол- 
ган қўпол стол, иккита табуретка, ... турли плакатлардан иборат 
эди (А. Қ а ҳ ҳ о  р).

2) Сифатдош уюшиб келганида: ... саводсизликни битириш кур-

сина тугатгани еа ўша курсда бир йилдан ортиқ■ ўқитувчилик қил- 
ганидан. бошқа янги гап айтмади (А. Қаҳҳор).

Чиқиш келишигишшг (умуман, макон келишикларининг) аф- 
фикси Кўрсагиш олмошларннинг н товушли негизига қуйидагича 
қўшиладп: ундан, шундан, ўшандан. Тплимизнннг ҳозирги тарақ- 
қиёт босқнчидаи кслнб чиқиб, буни товуш орттириш деб тушунти- 
рилаДи, Тарихан эса бу товуш асди л бўлиб, негизнинг ўзига 
Мансуб Говуш эди (бул, шул каби). Бу товуш ҳозир кўрсатиш ол- 
мошларишшг бош келишик формаснд.ч қатнашмайди, қаратқич, 
тушум келишикларида аффикснинг таркибига ўтади (шу +  нинг, 
ш.1/ +  ни)\ макон келишикларида эса негиз таркмбпда г.ақлаииб 
қолгаи: шун + дан, шун + га, шун + да.

Чиқиш келншигидаги сўз:
I. Мустақил сўзга тобеланади: синоодан ўтм.оқ каби.
П. Қўмакчн билан бирлашади. Бумда келишнк синтактик вази- 

фани кўрсатмайди, балки ёрдамчи сўзиинг мустақил сўз негизига 
бирлашиш формаси ҳисобланади: ошдан кейин (сўнг), икки кундан 
кейин, бир йилдан бери (буён), чойхоначиликдан ташқари, ифти- 
хордан кўра; шундан кейин, ўшаидан бери; ўқитуачилик қилгани* 
дан бошқа, институтни битирганидан кейин каби («Кўмакчилзр» 
баҳсига қаранг).

Отларда чиқиш келйшигн асосан битта маънони — ҳаракатиинг 
чиқиш иуқтасини — ифодалайди. Қандай негпзга қўшилиши ва қан- 
дай иегиз томонидан бошқарнлишнга қараб объект, ўрин, пайт, 
сабаб каби маъно оттсикаларн пфодллаилдп, шунга кўра бу кели- 
шнкдаги сўз турлича вазифаларда келади.

Чиқши келишиги қўшилгаи иегиз мустақил сўзга тобелангани 
да нкки хил вазнфада келади:

I. Иккинчн даражали бўлак бўлиб келади, Б у — асосий вази- 
фасн.

П. Кеснм бўлиб келади.
Иккничи даражалн бўлак вазифасида келганида:
А. Ҳол бўладм (Мпсолларштнг ярмидан кўпроғида шундай). 

Бунда:
I. Урин ҳоли бўлади (Юзта мисолшшг 95 таспдл шундай), сў- 

рогн — қ а е р д а н? Буидлй вазифада:
1) Турдош от келади:
а) Урин оти келади:... ў р  н и д а н т уриб, х а й р л а ш га н и  қўл 

бе.рди (А. Қ а ҳ ҳ о р ) ) .  Б у  е р д а н  ҳовлининг ... қаровсизлиги яна 
ҳам яққолроқ кўринар эди (А. Қ а ҳ ҳ о р );

б) киши аъзоларининг номи келади: ... похол шляпасини б о- 
ш. и д  ан  олиб, рўмолчаси билан пешана ва бўйнини наридан-бери 
артди (А. Қ а ҳ ҳ о  р). ...кўк рўмолини томоғидан боглаб олгии бир 
кампир Саидага қараб: «Келинг», — деди (А. Қ а ҳ ҳ о р).

в) Турли предметларнинг номи бўлади: йўл-йўл бахмал жилет- 
касининг биқин ч ў н т а г и д а н  ярим чиқиб турган кичкинагина 
блокнотини олиб, столга қўйди (А. Қ а ҳ ҳ о  р). Мезбон ичкари уй- 
д а и бир вазада конфет олиб чиқди (А. Қ а ҳ ҳ о р ).

Баъзан ҳаракат содир бўлишида восита вазифасини ўтаган 
ўрйн' оттенкаси ҳам англашилади: Д а р в о з а д а н  чиқиб, катта 
й ў л д а н  бир оз юргач, чап томондага толзор кўчага каришди 
(А. Қ а ҳ ҳ о р ) .  Кифоятхон... счи қиздай уялч-уяла я и н а д а н  чи• 
қиб қелди (А. Қ а ҳ ҳ ор ).

2) Географик атоҳли от бўлади: ...бир қочиб кетган эдим, 
Н а м а н г а н д а н  топи.6, гирибонимдан сиқиб олиб келди 
(А. Қ а ҳ ҳ о р ) .

2, Пайт ҳоли бўлади, сўроғи — ҳ а ч о н[д а н]?, ь; а н ч а д а н? 
(оз учрайди):

1) Бошқарувчиси феъл бўлади: Писанд қилм.агани яхши. Агар 
писанд қилса, б о р е а  н к у н и н г и з д а н бошлаб чўқиш пайига 
тушади (А. Қ а ҳ ҳ о р ), 5 ю р о о л д и д а н Носироа Саида билан 
гаплашиб,... (А. Қ а ҳ ҳ о р ) .

2) Бошқарувчиси сифат бўлади: ...ўша курсда О ир й и л д а н  
ортиқ 'ўқитувчилик қилганидаи бошқа янги гап айтмади (А. Қ а ҳ- 
ҳ о р ) .  Каландаров қизнинг б о л а л и г и д а н  жуда ақлли бўлга- 
нипи айтиб,... (А. Қ а ҳ ҳ о р) .

3. Сабаб-натижа ҳоли бўлади, сўроғн — н и м а  с а б а б л и ?  
(Бу ҳам жуда оз учряйди): . . . й ў л н и н г  баҳорси ё ғ и н г а р ч и л и к- 
д а н  чўккан, бузилгаа кичик бир участкаси... (А. Қ з ҳ ҳ о р). ...уо 
тида ўзига кенг жигар рамг тужурка, тиззаларн қора м о й д а н 
ялтираган галифе шим ...(А. Қ а ҳ ҳ о р ) .

Б. Тўлдирувчи бўлади (Мпсолларнинг деярли ярмида шундай). 
Бундай сўз кўпинча н и м а д а н?. қисман к и м д а н? сўроғига 
жавоб бўлади. Бошқарувчи ҳар хил туркум сўзи билан нфодала- 
иади;

1) Бошқарувчи феъл билан ифодалзнади: Шунақа гаплардан
қачон қутуламиз? (А. Қа ҳ ҳ о р ) .  ...автобус кўздан йўқолгунча қа- 
раб турди (А. Қ а ҳ ҳ о р ) .  Қаландаров тўгрисига келганда эса 
мавзудан чиқиб кетди (А. Қа  ҳ ҳ о р ) .  ...меҳмонлардон узр суради 
(А Қ а ҳ ҳ о р ) .  .. ..

Қишиларнинг атоқли оти ҳам бу келишикда тўлдирувчи булиб 
келади: Қаландаров Саидадан жавоб кцтмай, Назаров билан сў- 
рашди (А. Қ а ҳ ҳ о р ) .  Саида бўлган воқеани кейинчалик опаси 
Каримадан эилитди (А. Қ а ҳ ҳ о р ).

Қелишик формасини қабул қилгатт негиз ва бошқарувчтт негиз 
англатган маънолар туфайли буидай бирикмадан баьзан «қнсм..>, 
«ҳисса» маъноси ифодаланади. Бунда чиқиш келншигн формаси- 
дан олдин кўплик формаси ҳам қатнашадм: ... яна ўтмишдаги хиз- 
матларидан гаи очди (А. Қ а ҳ ҳ о р ).

Мана бу гапда эса «кўпнинг қисми» маъноси англашилади; 
бунда бошқарувчи феъл ўтимли бўлса, чнқиш келишнги ўрнига 
тушум келишнгмни ншлатшп билац ҳаракатиинг предмстга тўла 
ўтиши англашилади: Қани, сомсадан олинглар (А. Қ а ҳ ҳ о р ) . — 
Сомсани олинглар. — ...кейин қулупнайдан бир ҳовуч олиб, оғзига 
солди (А. Қ а ҳ ҳ о р ). — ...бир ховуч қулупнайни-. олиб... каби.

2) Бошқарувчиси сифат бўлади: ...бир томонга силлиқ қилиб

таралган сочи оёғидаги амиркон туфлисидан ҳам к о р а р о қ  в а  
к ў п р о қ  я л т и р о қ э д и  (А. Қ а ҳ ҳ о р ). Кифоятхон бу кишидан 
уч-тўрт сш к а т т а р о қ (А. Қ а ҳ ҳ о р).

3) Бошқарувчи иборат сўзи билаи ифодаланади: Ву вақтлар- 
да Эшон артист бўлиб, театрда ойлигига яраига деб фақат дои- 
ра чертар, дуторчи ва ашулачиликдан иборат икки ҳунарини эса 
«отар»дагина кўрсатар экан (А. Қ а ҳ ҳ о р )  ва б.

В. Қаратувчи ҳолатида келадм. Бумда чиқиш келишпгпдаги 
сўз қаратувчи-қаралмиш муносабатидаги биринчи компонент си- 
фатида қатпашади, шупга кўра қаратқич келишиги билан маъно 
муносабати ҳосил этади. Қаратувчи қаратқич келншигида келса. 
таъкид, чиқиш келишигида келса, улуш, қисм ифодаланади. Бун- 
дай конструкцняда чиқиш келишиги формаси кўплик формасидаи 
кейнн қўшиладн, конструкциянннг иккмпчп қисми эса одатда миқ- 
дор билдирувчи сўз билан ифодалападн: Носиров қизил папкадаги 
қ о ғ о з л а р д а н  б и р-и к к и т а с и н и  кўздап кечирди (А. Қ а ҳ- 
ҳ о р ). Кунлардан бир куни м а р  к а з и  й г а з е т а л а р д а н б и р и 
■хБўстон» ҳақида ўз мухбиринииг каттагина бир очеркини Оосиб 
чиқарди (А. Қ а ҳ ҳ о р ). 1

Чиқнш кслишнги формаснин ишлатнш баъзаи услуб талаби би- 
лан ҳам воқе бўладп. Масалан, қуйидаги гапда иккнта сўзнн қа- 
тораснга ~пинг билан ишлатишдан қочнб, бнринчи сўз чиқпш ке- 
лишнги формасида келтприлгап:... автобус бекатида марказнй г а- 
з е г а л а р д а  н б и р и н и н г областдаги махсус мухбири Аъзам- 
жон учраб қолди (А. Қ а ҳ ҳ о р ).

Г. Чиқиш келншигининг қуйидагича ишлатилиши алоҳида ва- 
зият кашф этади: К е ч қ у р у н  п р а в л е н и е  а ъ з о л а р и д а н  
у ч-т ў р т к и ш и н и чақириб... (А. Қ а ҳ ҳ о р). Б у л а. р д а н ш а д- 
д о д б и р к а м п и р Бабарнинг қийиғини ечиб олди (А. Қ а ҳ ҳ о р ). 
...бири — қ и ш л о қ  а к т и в л а р и д а. н ш у Қ а л а н д а р о в экаи 
(А, Қ а ҳ ҳ о р ) .  Бу киши — «С о ц и. а л п з м» к о л х о з и н и н г  
д о и г д о р б р и г а д и р л а р и д а н Т о ж и х о н Ж  а ъ ф а р о в а 
(А. Қ а ҳ ҳ о р ) .

Бундай Конструкцияда бошқпрувчи кпшн отп билаи (турдош от 
/ёки атоқли от бнлан) ифодаланади. Чиқнш келпшпгида эса кўпин 
ча турдош от, қисман кўрсатиш олмошп келадн; буидай сўз кели- 
шиккача кўплик формасими олгап бўлади. Қаратувчи ҳолятндагн сўз 
ҳам чиқпш келмшиги формасидан олдми кўплик формасини олган 
бўлади. Демак, бу икки конструкцияиинг биринчи компонеити 
грамматик жиҳатдан бир хил шаклланади. Асли чиқиш келишиги- 
пинг вазияти фарқли: газеталардан бири бирикмасида чиқиш ке- 
лишиги қаратқич келпшиги ўрнига келади, шу сабабли чиқиш ке- 
лншиги формасипи қаратқич келишиги формаси билан алмаштириш 
мумкин (газсталардан бири— газеталарнинг бири); бригадирлар- 
дан. Тожихон каби бирикмада бундай хусусият ва имконият йўқ.

Бу икки конструкция орасидаги фарқ иккинчи компонентда яқ- 
қол кўринади:

а) биринчи конструкцияда бу компоиеит белги маъносиии аиг-

латувчи сўз билан (кўпинча сон билан, қисман миқдор равиши, 
сифат билан) ифодаланади; иккинчи конструкцияда эса кишини 
англатувчи турдош ски атоқли от билан ифодаланади;

б) биринчн конструкцияда бупдай компоиеит эгалик аффикси 
олади, иккиичи конструкцияда эса бучдай аффнкс қатнашмайди,

Кўринадики, бирннчи конструкция қаратувчи-қаралмтп муно- 
сабатнга жуда ўхшайди. Иккиичи конструкцияда эса биришш ком- 
понентнн қаратупчи деб. ҳам, тўлдирувчи деб ҳам бўлмайди.

Сезилиб турибдики, иккиичи коиструкциянииг от компонентла- 
ри ораспда миқдор маьносини англатупчи ски кўреатпш билди- 
рувчи сўз билап ифодаламган сифатловчи келади: правленив а:ь- 
яоларидан уч-тўрт киши, цишлоқ активларидан шу Қаландароо 
каби. Демак, буидай копструкцинда ҳам чиқиш келиишгп «кўп- 
минг қисми» маъноси билаи қатиашади.

П. Ксснм вазифаснда чиқиш келишнгидагн сўз жуда кам нш- 
латнлади. Буидай сўз тўлдирувчи, ҳол сўрогнға жавоб бўллвера- 
ди, гашш тугаллаб турувчи бўлак сифатида тусловчи олади вз 
вазифа жнҳатидан кесимга тўғри келади: Қаландаров ҳақиқатан, 
Носиров пайқаганича ва Саида айтганича. х и й л а э р к а р а и с- 
л а р д а н  э д и  (А. Қ а ҳ ҳ о р ) .  Аъэамжон сергап бўладиган па бу- 
нинг устига ғ оят х у  ш ч а қ ч а қ й и г и т л а р д а п э д и (А. Қ а ҳ- 
Ҳ о р).

Демак, кссим пазифасидаги отда келпшик тугалловчн форма 
бўлмайдн, симтактик жиҳатдан нейтраллашади; чунки бу хусусият- 
лар кслишикдан кейин қўшиладигап тусловчпга хос бўлади. Ми 
соллар кўрсатадики, бу пазпфадагн сўз келишиккача кўплик аф- 
фнксиии олгап бўлади, бу жиҳатдап қаратқпч ўрмида шплатилади- 
ган чиқнш келишигига ўхшайди.

Мана бу мисолда чиқиш кслшлпги формасидаги сўз кесим ва • 
зифасида келгап, аслм эса ўрин ҳолп сўрогига жавоб бўдзди: Танн
ншб қўйишглар, Тооюихон — деди мезбон,...бу кинш р а й о н д а п
...Визга и.шга келдилар (А. Қ а ҳ ҳ о р ) .

Олмошлар чиқиш келишигидп қуйидлгича ишлатилади:
I. Иккинчи даражали бўлак бўлиб келлди:
А. Тўлдирувчи вазифасида келади:
1. Кшпилик олмоши: Мана бу гални мен с и з д а н  кутмаган 

здам, (А. Қ а ҳҳ  о р).
2. Уз сўзи: Келин ў з и. м и з д а н чиқди (А. Қ а ҳ ҳ о р ) .
3. От сўроқ олмоши: ...колхозга борса, шинц н и м а д а  и. бош- 

лашни, узоқ ўйлади (А. Қ а ҳ ҳ о р )  ва б.
Тўлдирувчи вазифасндаги олмош феъл бўлмаган сўз томопи- 

даи ҳам бошқарилиши мумкин. Бунда бошқару'вчи':|' ,
1) Сифат билан ифодаланади: Сен эмас, сендан д у р у с т р о қ  

секретарга ҳам муҳтож эмасман (А. Қ а ҳ ҳ о р ) .  ...ўзидан беш ёш 
к и ч и к  ...Эшонни дарров ичкуёв қилиб олибди (А. Қ а ҳ ҳ о р ) .

2) Равиш билан ифодаланади: Али бобо бундан кўп йиллар 
м у қ а д д а м  хотинини сўйиб ташлаган (А. Қ а ҳ ҳ о р ) ,  ...бундан

икки йил б у  р у н ўз кўзи билан кўрганини айтди (А. Қ а ҳ ҳ о р)
ва 6,

Б. Ҳол вазифасида келади. Масалан, қуйидаги гапда чиқиш 
келишигидаги сўроҳ олмоши ўрин ҳолн бўлиб келган: «Ахир меи... 
Қўлимдан келмайди». — «Қ а ё қ д а н биласиз?» (А. Қ а ҳ ҳ о р) .

В. Қаратувчи ҳолатида келадп: Гапдан гап чиқиб, б у л а р- 
д а н  бири Кариманииг огаси қамоқ. мцддатини Оитириб келгани- 
ни айгди (А. Қ а ҳ ҳ о р ).

II, Кеснм вазифаснда ксладн (аслн тўлдирувчн ёки ҳол сўроғи- 
га жавоб бўлади): Секретарь колхозиинг ўзидин бўлса,... (А, Қ а ҳ- 
ҳ о р). Келин қаердан? (А. Қ з ҳ ҳ о р ).

Ҳаракат номи формасидаги феъл чиқиш келншигида тўлдирувчи 
бўлиб келади: ...бир кечаси Қаландаровнинг уйига келибди, лекип 
уига р ў п а р а  б ў л и ш д а н  ҳайиқиб, эшагининг қорнига. иичоқ 
уриб кетибдн (А. Қ а ҳ ҳ о р ).

Сифатдош формасидаги феьл чнҳшл келшипгида қуйндагпча 
ишлатнладм:

1. -ган +  [лик] +  н-\-дан конструкцпяспда чиқпш келшнпгн фор- 
масп сабаб маъиосипн ифодалайдн (уни сабабли сўзи билан ал 
маштириш мумкип), сабаб ҳолини шакллантиради: Ж и м  кета~ 
о е р и ш н о қ у л а й б ў л г а н л и г и д а н Сапда Эиюндан: «Снз 
колхозда нима иш қиласиз?»-—деб сўрадн (А. Қ а ҳ ҳ о р).

2. мп \ с-1 дии коиструкцияснда чиҳпш келмшнги формаси ўзи 
дан олдим келгап -с сифагдош формасн билан бпргаликда -й ра- 
вишдош формасига сииопим бўлади, раниш ҳолини ёки иайт ҳолпип 
шакллашгирадн: Карима Мирзачўлга т у ш м а с д а н  тўкри Қора- 
сувга ўтиб кетди (А. Қ а ҳ ҳ о р ). ...6 и у о й г а қ о л м а с д а н ҳов- 
лини сотиб, «Бўстотга кўчиб келишибди (А. Қ а ҳ ҳ о р ).

Сифат бу кслишик формасида отлашиб, қуйидаги оазнфаларда 
келади:

1. Иккинчи даражали бўдак бўлади:
А. Тўлдируг.чи бўлиб келадп:
1. Феъл томонндам Оошқарилади: ...афсус-надоматини ўзидан 

ҳам, ўзгадан ҳим яшириб, шу гурур остига кўмар эди 
(А. Қ а ҳ ҳ о р ) .

2. Равиш томонидан бошқарплади: Саида гоҳ бошқалардан 
олдип, гоҳ б о ш қ а л а р д а н  кейиида қолиб бойчечак айтар эди 
(А. Қ а ҳ ҳ о р ) .

Б. Ҳол бўлиб келади. Масалап, қуйпдаги гапдп равишдаи ясал- 
гаи сифат отлашиб, сифат томонидап бошқарилаяпти: Раис унинг 
кўзига и л г а р и г и д а н  камсавлатроқ кўринди (А. Қ а ҳ ҳ о р ) .

II. Кесим бўлиб кслади: Бу одам ...ўттиз тўққпзинчи йилда. 
«Ҳурмат Белгиси» ордени билан мукофотланган и л ғ о р л. а р д а н 
э д и (А. Қ а ҳ ҳ о р ).

Сон чиқиш келишигида қуйидагича ишлатилади:
1. Қаср сонда бутуннинг бўлакларини англатувчи миқдор сои 

чиқиш келишигида келади: учдан икки, ўндан бир каби. Бунда

асли сифатланмиш тушиб қолиб, сон отлашади: уч қисмдан икки 
қисм—*учдан икки каби.

2. Миқдор сон чиқнш келншигн формасини одатда бирор кон- 
струкния таркибида олади ва мккинчи даражали бўлак вазнфаси- 
да келадн:

1) Сутканинг бпрор пантнни билдирувчи конструкцияда саноқ 
сои чиқпш келишигн формасннн ошмоқ феълига тобелапиб олади 
ва мнқдор ҳоли бўлнб келади: Қарима Қорасцв станциясига эрга- 
лаб соит т ў қ қ и з д а н  ошганда тушди (А. Қ а ҳ ҳ о р ) .  Қаланда- 
ров шу кстганича кечаси соат б и р д а н ошеанда келдн (А. Қ а ҳ-
Ҳ О р ) . _

2) Ёш билднрувчи конструкцияда ҳам самоқ сон чпқпш кели- 
шнги формасини оишоқ феълпга тоОеланнб олади ва мпқдор ҳоли 
бўлиб келади: ...ёши э л л и к д а н ошиб қолганига қарамай... 
(А. Қ а ҳ ҳ о р ) .  Эшон бола эмас, ёши элликдан ошган кўса экая 
(А. Қ а ҳ ҳ о р ) .

3) Мапа бу ммсолда чиқиш келишиги формасп қаратувчили 
бирикмага қўшилиб, уни ўрии ҳолн вазнфаснга мослаган: Айвонга 
чиқадиган и к к и э ш и к н и н г би р и д а н хонатлас кўйлак кийгин 
...бир хотин чиқди (А. Қ а ҳ ҳ о р ) .

3. 'Гартпб сонга чиқиш келишнги формасиин қўшиш билан 
нутқмй парчаларнинг саналиш сираси англатнлади, буидай кон- 
струкиия ажратилгаи бўлак (кприш) вазифаснда келади: Қор кўп 
ёғса, б'и р и н. чи д а н, ер яхши семиради, и к к и н ч и д а н , ,  ёзда 
сув сероб бўлади.

И з о ҳ. Кириш бўлак вазифасида келадиган бундай сўзларнч 
уларнинг омонимидан фарқлаш зарур. Масалан, Қизим б е шин-  
ч и д а н  олтинчига ўтди гапида қатнашаётган бешинчидан сўзн 
шаклан кпрнш бўлак вазифасида келадиган сўзга ў.хшайдн, аммо 
грамматпк моҳияти жиҳатндаи фарқ қплади: 1) Бу гапда бешин- 
чидаи сўзи ажратилмаган (одатдаги) бўлак вазифасида келадн, 
2) асли сифатловчи-сифатланмишга теиг бмрикмадап ўсиб чиқ- 
қан: сифлтлапмиш тушнрилмб, унипг грамматик формаси сифат- 
ловчинииг ўзига қўшилиб қолган (бешинчи сиифдан- *бешиичи- 
дан). Ажратилгаи бўлак вазифасида келувчи сўз эса тартиб соига 
чиқмш кслишиги формасини тўгрндаи-тўғри қўишш бплан тузи- 
лади.

Равншларда чпқмш келишипт формаси қуйидағнча:
1) Равпшга чиқиш келишиги формаси уни феълга тобелаш учун 

қўшилади, бунда равиш пайт ҳоли бўлиб кслади: ...қилинадиган 
ишларни ҳ о з и р д а н  ёзиб борши керак (А. Қ а ҳ ҳ о р ).

2) Равишлар жуфтлашгапда ёки такрорланганда ҳам бирипчи 
қисми чиқиш келишиги формаснда келадн: ...рўмолчаси билан пс- 
шана ва бўйнини н а р и д а н-б е р и артди (А. Қ а ҳ ҳ о р ). ...кўча- 
га к а м д а н - к а м  чиқади (А. Қ а ҳ ҳ о р ) .

Чиқиш келишиги формасида қотмб, келпшик системасидам 
чиқиш ва шу келишик формаскда бирор туркум сў.нтга айланиш,

хам бор. Чпқиш келишига формасшшиг лсксемн таркнбпга бундай 
ўтиб кетиши билан:

1) Равиш ҳосил бўлади: бирдаи, зимдан, тўсатдан, дабдуруст• 
дан, ҳалитдан, дастидан каби: Ҳуринисо б и р д а н тушди, товуиш 
нечукдир майшн бўлиб қолди (А. -Қаҳҳор). Саида Кифоптхопга 
г: а м д а н разм солди (А. Қ а ҳ ҳ о р ) .

Мана бу мисолда равиш таркибидаги чикиш келишиги форма- 
си факультативдек кўринади; аммо келишикнинг ҳатнашуви ёки 
қатнашмаслиги равишнинг сннтактик вазифасини ўзгартиради (ра- 
виш ҳоли — пайт ҳоли), чунки маъиода фарҳ бор (тез — ҳолат 
равиши, тездаи — пайт равиши): Зулфиқороо масаласини т е з д а п 
текшириб, чора кўрши ...(А. Қ а ҳ ҳ о р ) .

2) Модал сўз ҳоснл бўлади: Қаландаров машқ ва шиуладан 
мамнун бўлди, а фтид а н ,  уни яна гапиртириб кулгиси келди (А. 
Қ а ҳ ҳ о р ) .

3) Кўмакчи ҳосил бўладн: Носиров қабулхонада ҳурмат ю з а- 
с и д а и ўрнидан турган ёрдамлиси — йигирма икки ёшлардаги... 
қизга салом бериб, кабинетига кириб кетди (А. Қ а ҳ ҳ о  р).

Жўналиш келишиги

Жўиалпш келншиги кўрсаткичининг орфографмк шаклн учта; 
-га, -ка, -қа:

1) к, г товуши билаи тугагян иегизларга -ка шаклида ҳўшила- 
;ш: эишкка, биркка каби. Бупда ҳуйидагича товуш ўзгариши аке 
эттирнлади: к + г  =  кк, г-\-г =  кк.

2) қ, г товуши билаи тугагап негизларга -қа шаклида ҳўши- 
лади: ўтоққа, тоққа каби. Бунда ҳуйидагича товуш /ўзгариши акс 
эттирилади: қ + г  — ққ, г +  г =  ққ. Кўрпнадики, ҳпр нкки ҳолатда ҳам 
жарангсизлаинш ҳодисасини акс эггириб ё:.шш ҳабул қи- 
лннган.

3) Бошҳа ҳолатларда -га шаклида ҳўшиладн: оилага, сойга, 
кузга, баҳорга; ишга, жамиятга, курсга; китобга, докладга каби.

Жўиалиш келншнги кўрсаткичининг орфоэппк шакли ҳам уч- 
т а ---- ка, -қа, -га:

1) к, г, қ, ғ товушларидаи кенин бу келишнк кўрсаткичининг 
орфографик ва орфоэпик шакли бир хил (Юҳоридаги биринчи, 
нккинчи пунктларга ҳаранг).

2) -ка орфоэпик шакли яна жарангсиз товуш билап, шунингдек, 
жарангсизлашувчп жарангли товуш билан тугагап иегизларда 
айтплади (аммо -га ёзилаверадп): ишка (шига), жамиятка (жа- 
миятга), курска (курсга); китопка (китобга), доклатка (докладга) 
каби.

3) Қолган ҳолатларда -га айтилади (ва сзилади): темага, уйга, 
колхозга каби.

Чиҳиш қелишигида бўлганидек, жўналиш келишиги аффикси 
ҳам кўрсатиш олмошларининг н товушили негизига қўшилади: 
шун +  га, ун +  га каби. '

Жўналиш келишигндаги сўзнииг белгисиз шаклда (-га аффнк- 
си туширилгаи ҳолда) ишлатилиши жуда кам учрайди. Бундап 
шнлатиш, масалан, ўрпи англатувчн спфатларда юз беради: ...ҳар 
сифар бошини қ у й и солиб, илжайиб, ...кўз қири билан Ҳуринисо- 
га қирар эди (А. Қ а ҳ ҳ о р ) .  ...холи қолганди шуичалик па с т ту 
шадиган хотинлар гоифасидан экани очиқ кўриниб гурар эди (Л. 
Қ а ҳ ҳ о р) .

Мана бу шеърий парчада географик турдош от жўналиш кели- 
шигининг белгисиз шаклида ишлатилгаи: Деди: «Тездан қ и ш л о қ  
чиқсин сайёра суд...» (Ғ. Ғ у л о м ) .

Кўринадики, негизидан ўрин маъноси аиглашилсагина, бундай 
сўз жўиалиш келншипшинг белгисиз шаклида кела олади.

Жўналиш келишмгидаги сўз:
I. Мустақил сўзга боғланади.
II. Қўмакчи билан бирлашади. Жўналиш келишиги формаси кў- 

макчн ишлатиш муносабатн билап қўшнлганпда синтактик вази- 
фани кўрсатмайди, балки ёрдамчи сўзпинг мустақил сўз иегмзига 
бирлашиш формасн ҳисоблапади: буйруққа биноан, шартномага 
доир, келишувга кўра, вокзалга довур (қадар) каби.

Отларда жўналиш келишиги бптта маънони — ҳаракатнииг йў- 
налиш нуқтасини ифодалайди. Объект, ўрин, пант кабн маъио от- 
тенкаларшшнг нфодалаиишн бу келишик формасшш олган ва уни 
бошқаргаи негпзигшг лскеик маьиосига боғлиқ.

Жўналиш келишигидаги сўз мустақил сўзга тобелаяганнда ик- 
кпнчи даражали бўлак бўлиб келадн па қуйидаги вазнфаларни 
бажарадн:

А. Тўлдирувчн бўлади. Бу --- асоспй вазифа (Барча ишлатнш- 
ларнпмг бсшдан уч қисмини ташкпл қилади): Шу-шу бўлди-ю. 
Қилапдаров кечани кеча, кундузни куадуз демай к о л х о з и ш и- 
г а жуда қиттиқ ёпшиди (А. Қ а ҳ ҳ о р). 0  ч е р к к а «Ьўстон» деб 
сарлавҳа қўйилган (А. Қ а ҳ ҳ о р ) .

Тўлдирувчилариипг кўпн н н м а | л а р ] г а? еўрогпга жавоб бў- 
лади, к и м[л а р]г а? сўрогига жаиоб бўлувчилари ннсбатан оз. 
Қейингнсига мисол: Ҳоалига бориб, х о т и н и м г а  айт, нозик меҳ- 
мои олиб бораман (А. Қ а ҳ ҳ о р ) .  ...графиндии стакангч қилтал- 
латиб яхни чойт қуяр экан, қ и з г а айрим диққат билин разм сол- 
ди (А. Қ а ҳ ҳ о р ) .

Бундай тўлдирувчи вазнфасида кншиларнипг атоқли оти кс- 
лади: ...кейин манглай оша К а р и м а г а қаради да, ранги бўзра- 
йаб кетди (А. Қ а ҳ ҳ о р ).

Бу келишикдаги сўз баъзап ҳаракат йўналгап лредметнп эмас, 
балки восита бўладигап предмстпи аиглатади; бундай тўлднрувчи 
н п м а г а ?  сўроги билап бир қаторда, н и м а  б и л а и? сўроғига 
ҳам жавоб бўлади: Тўтинисо буиииг с а б а б и г а  қизиқди (А. 
Қ а ҳ ҳ о р ).

Жўналиш келишмги бнлан шакллангаи тўлдирувчи асосан феьл 
негизи томонидан бошқарилада, қисмангииа феълдан бошқа сўз 
бошқарувчи бўлиб келади (Қирқта биринчи тип мисолга битта ик-

кпичп гни мисол тўғри келадн). Бупдай бошцаруйчй:
1) От бўлади: Мен бригадангга аъ  з о эмасман ( А .  Қ а ҳ  ҳ о р). 

Зулфиқоров нартия аъзолигига к а н д и д  а т экан (А. Қ а ҳ ҳ о р ). 
Аёлларга феодал м у н о с а б а т  фақат хотин устига хотин олши- 
дан иборатми? (А. Қ а ҳ ҳ о р )

2) Сифат бўлади: Сен эмас, сеидан дурустроқ секретарга ҳам 
м у ҳт о ж эмасман (А. Қ а ҳ ҳ о р ). У ерга қараганича ғам-ғусса- 
га т ў л а бир куйни хиргойи қилиб Кариманинг олдидан ўтиб кетди 
(А. Қ а ҳ ҳ о р) каби.

Б. Ҳол бўладн. Бу — миҳдаран иккпнчи вазифа. Ҳолнинг тур- 
ларидан:

1. Урин ҳоли бўлади (юзтанинг тўксон тўқҳизтасида). Бу ва- 
зифада:

]) Урии отлари ёки ўрин маъиоси англашиладиган отлар (жў- 
налиш келишигида қаерга? сўроғига жавоб бўлувчи отлар) кела- 
ди: Шийпонга жой қилинди (А. Қ а ҳ ҳ о р ) .  ...қалин дафтарини 
қўлтигига қисиб кирганида... (А. Қ а ҳ ҳ о р ) .  Ҳуринисо билан Саи- 
да қайтиб ҳовлига киришди (А. Қ а ҳ ҳ о  р).

2) Географик атоҳли от ёки маълум территорияда жойлашгаи 
ташкилотнинг атоқли оти бўлади: Карима М и р з ач  ў л г а туш- 
масдан тўғри Қ о р а с у в г а  ўтиб кетди (А. Қ а ҳ ҳ о р ) .  Билма- 
дим, ростми-ёлғонми, «М о с к в а г а бориб ўқийман»,—• дейди (А. 
К, а ҳ ҳ о р ) .  У СаидсСНинг «Бўстон»га кетаётганини эиштиб, Ка- 
лаидиров тўғрисида гапирди (А. Қ а ҳ ҳ о р ).

2. Пайт ҳоли бўлади (оз учрайди). Бу вазифада миқдор сифат- 
ловчиси олган ой, йил, кун каби пайт билдирувчи сўз келади:... 
6 и р о й г а қолмасдан ҳовлини сотиб,... ( А .  Қ а ҳ ҳ о р ).

Ҳол .вазифасидаги сўз ҳам феъл бўлмаган сўз томоиидаи бош- 
қаршшши мумкин (жуда оз учрайди). Бупда у:

1) Сабаб-маҳсад ҳоли бўлади: Коньякка ҳам в а к у с к а м и ?  
(А. Қ а ҳ ҳ о р ) .  Соғ одамга Суқротнинг ҳам к е р а г и  й ў қ  (А. 
Қ а ҳ ҳ о р ). Колхозда айшингизни қилиб юра берасиз. Партия тсаи- 
килотининг секретарига иш й ў қ дейиш мумкин (А. Қ а ҳ ҳ о р ). 
Бмрнпчи мисолда бошқарувчи бўлиб от, иккинчисида керак сўзи, 
учинчисида йўқ сўзи кедган; бириичи мисолда жўналиш келишиги- 
даги сўз нима учун? сўроғига, иккинчи, учинчи мисолларда эса 
ким учун? сўроғига жавоб бўлади.

2) Миқдор ҳоли бўлади (оз учрайди): Тўйдан кейин Ҳуриниса 
яиа бир ярим йилга я қ и н чала-чулпа ўқитувчилик қилибди (А. 
Қ а ҳ ҳ о р ) .

Олмошлар жўналиш келипшгида қуйидагича ишлатилади:
1. Тўлдирувчи бўлиб келади:
1) От олмошлар:
а) кишилик олмоши (Энг кўпи — шу): Бу гапни м е н г а айт- 

динг, ўртоқ, бошқа одамга оғзингдан чиқарма! (А. Қ а ҳ ҳ о р ) .  
...у н г а оқ, йўл, ишда мувйффақият тилади (А. Қ а ҳ ҳ о р ) ;

б) ўз сўзи: ...давлатингиз ў з и н г и з г а  о у ю р с . и н  (А, Қа ҳ -  
ҲОР)-

в) ипкор олмоши: У ҳ е ч к и м г а сўз қотмайди (А. Қ а ҳ- 
х о р );

г) сўроц олмоши: ...сиз ўзингизга асл дсб қарасангиз, доди- 
мигни к и м г а айтамиз! (А. Қ а ҳ ҳ о р).

2) Сифат олмошлар:
а) кўрсатиш олмоши: Саида бучи пайқоди ва б у ч г а эътибор 

қилмади (А. Қ а ҳ ҳ о р). Вой ўлай, ш у н г  а дарров ўн йил бўлиб- 
дими! (А. Қ а ҳ ҳ о р );

б) белгилаш олмоши: ...бунинг ҳ а м м а с и г а  одамнинг ичи 
ачир, ғаши келар эди (А. Қ а ҳ ҳ о р ) .

2. Ҳол бўлиб келадп. Бу вазифада ог олмошлар келиб:
1) Урмп ҳоли бўлади: ...қ а е р г а  борса, колхозчилар ўраб 

олиишди (А. Қ а ҳ ҳ о р ).
2) Сабаб ҳоли бўлади. Бу вазифада не?, нима? сўроқ олмоши 

келади: Нега, нега унақа қиладилар? (А. Қ а ҳ ҳ о р).
Жўналиш келишигидаги ҳаракат номи:
1) Кўнинча максад ҳоли бўлиб келади:... ўзини ниҳоятда қув 

вазир қилиб к ў р с а т и ш г а ҳаракат қилар эди (А. Қ а ҳ ҳ о р ). 
...илмга берилиб кетганини и с б о т қ и л и ш г а  урина кетди (А. 
Қ а ҳ ҳ о р ) .

Бунинг бўлишсиз формасига (-маслик формаснга) мисол: 
...кўйлагининг орқа этагина ғ и ж и м  қилмасликка тиришиб, эҳ- 
тиётлик билан курсига ўтирди (А. Қ а ҳ ҳ о р ) .

2) Баъзаи тўлдирувчи бўлпб келади: ...ҳозир бирон иш қ и л и -  
ш и г а, ши қ и. л а о л и ш и г а кўзи. етмаса ҳам, ҳар қалай сўради 
... (А. Қ а ҳ ҳ о р).

Бунинг бўлишснз формаснга (-маслик формасига) мисол: ...рай- 
ком б ю р о с и  бу важ л арн и  э ът и б  о р г а о л м а с л и г и г а  қаттиқ 
ишонар эди (А. Қ а ҳ ҳ ор).

Жўналшн келишигидаги ҳаракат номиипнг феъл бўлмаган сўз 
томонидан бошқарилиши ҳам учрайди. Масалан, қупидагн гаида 
бундай бошқарувчи сифат бплан ифодалаиган бўлиб, жўналиш 
келишигидагп ҳаракат номи эса тўлдирувчи вазифасида келган:... 
Саида билан бир гаилашишга м у ш т о қ эканини қайта-қайта ай- 
тиб, уни уйига таклиф қилди. (А. Қ а ҳ ҳ о р ) .

Жўналиш келишигидаги сифатдош:
I) Тўлдирувчи бўлиб келадп: Ҳуринисо Кифалтхокни ў р и н б о- 

с а р  қ и л и б  о л г а н и г а  қанча вақт бўлганини ҳисоб.ааб, ҳайрон 
қолди (А. Қ а ҳ ҳ о р ) .  Тошкентда ў қ и ё т г а н и г и  ҳам аича бўлди 
(А. Қ а ҳ ҳ  о р). Шу билан бирга, Кифоятхоининг кўпроц вақти р а- 
и е н и н г х и з м а т и д а ўтадиганга ўхшар эди (А. Қ а ҳ ҳ о р).

2 Сабаб ҳолн бўлиб келадп: Тўсатдан ш у н д о қ  д е г а -  
н и н г и з г а гангиб қолдим. (А. Қ а ҳ ҳ о р)... шуидай оиладан шуп 
дай т а р б и я л и қ и з ч и қ қ а н и г а ҳпйрои қолар зди (А. Қ а ҳ- 
қор) .

Жўналнш келишигидаги сифатдош сабаб ҳоли бўлиб келганида 
от томонидан бошқарилиши ҳам мумкин. Масалан, қуйидаги гапда

240
www.ziyouz.com kutubxonasi



'бошқарувчм бўлиб сабаб сўзи келган: Манзурахон кўпроқ умрини 
мактабда ўтказганига, каникул вақтларида ҳам ота-онасининг ол- 
дида кўп турмаганига сабаб бу оиладан жиркангани эмас, илмга 
берилиб кетгани эканини исбот қилишга урина кетди (А. Қ а ҳ- 
қ о р ) .

Жўналиш келишигидаги сифат:
1) Урин қоли бўлиб келади. Бундай сўзнинг негизи ўрин маъ- 

носини англатади: ...ниҳоят, бир нимани баҳона қилиб, п а с т г а 
тушиб кетди (А. Қ а ҳ ҳ о р ).

2) Равиш ҳоли бўлиб келади. Бундай сўзнинг негизи нодон, 
аҳмоқ, пуч каби аслий сифатлар бўлади: ... қудалари ҳақида эри 
гапирган ножўя гапларни п у  ч г а  чиқариш зарурияти Ҳуринисо- 
нинг жағини очиб юборди (А. Қ а ҳ ҳ о р ). ...сўз Манзурахон тўғри- 
сида кетганда эрини буткул н о  д о н г а  чикарадиган луқмалар 
ташлай бошлади (А. Қ а ҳ ҳ о р ).

Жўналиш келишигидаги сон:
1) Қаралмиш бўлиб келиб, қаратувчиси билан биргаликда ке- 

лишик олади ва кўпинча к и м г а? сўроғига жавоб бўлиб, тўлди- 
рувчи вазифасида келади: Бироқ Қифоятхон б у с а в о л л а р н и н г  
б и р  онт а с и г  а ҳам жавоб бермади (А. Қ а ҳ ҳ о р ).

Бундай конструкцияда -нинг ўрнида -дан формаси келиши 
мумкин: ...бу ерда икки йилча ишлаганидан кейин район п а р т и я 
■к о мите тининг  м а с ъ у л  х о д и м л а р и д а н  б и р и г а  тегди 
(А. Қ а ҳ ҳ о р ) .

2) Отлашиб (ёш сўзи тушиб), келишик аффиксини олади ва 
н е ч а г а? сўроғига жавсб бўлиб, миқдор ҳоли бўлиб келади: 
Болаларимизнинг каттаси ўн олтига қадам қўйди (А. Қ а ҳ ҳ о р ) .

3) Такрорланиб отлашади ва келишик формасини олиб, ким-  
г а? сўроғига жавоб бўлнб, тўлдирувчи вазифасида келади: Б и р- 
б и р и г  а хўп муносиб! (А. Қ а ҳ ҳ о р ).

Равишларда:
1) Равнш жўналиш келишиги формасини олади, бунда келишик 

ўз маъиосини сақлайди (Уни бошқа келишик билаи алмаштириб 
бўлади):

а) ўрин равиши бу келишикда ўрин ҳоли бўлиб келади: ...кат- 
та-катта нутқлар сўзлаганида орқа қаторларда ўтирганлар беих- 
тиёр о л д  и н г  а силокиб кела беради (А. Қ а ҳ ҳ о р );

б) пайт равиши бу келишикда пайт ҳоли бўлмб келади (Қуйи- 
даги гапда жўналиш келишиги формасининг ишлатилиши ҳатто 
факультатив): Э р т а с и г а  Саида «Бўстотга жўнади (А. Қ а ҳ-
Ҳ°Р)-  ̂ ..

2) Жўналиш келишиги формаси равишнинг доимий таркибии 
қисмига айланиб кетган бўлади (бирга сўзидаги каби): Қаланда- 
ров қош қорайганда Эшон билан б и р г  а келди (А. Қ а ҳ ҳ о р ).

Модал сўзларда жўиалиш келишиги формаси бундай сўзнинг 
доимий таркибий қисмига айланиб кетган бўлади: нафсамбирига 
сўзидаги каби.

Урин келишнги

Урин келишиги кўрсаткичининг орфографик шакли битта —  
-да, орфозпик шакли эса иккита---- да, -та:

1) Унли товуш билан, жарангсизлашмайдиган жарангли товуш 
билан, жаранглилашувчи жарангсиз товуш билаи тугагаи негиз- 
ларда -да шаклида айтилади, негиз охиридаги товуш эса:

а) ўзгармайди (айтилиши билан ёзилишида бир хиллик сақ- 
ланади): далада, сойда, кузда, баҳорда каби;

б) ўзгаради, шу сабабли бу товушни айтиш билан ёзнш фарқ 
қилади (ёзувда жарангсиз товуш сақланади): қишлоғда (қишлоқ- 
да), булоғда (булоқда); этайда (этакда), челайда (челакда) 
каби.

2) Жарангсиз товуш билан, жарангсизлашувчи жарангли то- 
вуш билан тугаган негизларда -та шаклида айтилади (аммо -да 
шаклида ёзилаверади), негиз охиридаги товуш эса:

а) ўзгармайди (айтилиши билан ёзилишида бир хиллик сақла- 
нади): ишта (ишда), жамиятта (жамиятда), гапта (гапда), курс- 
та (курсда);

б) ўзгаради, шу сабабли бу товушни айтиш билан ёзиш фарқ. 
қилади (ёзувда жарангли товуш сақланади): китопта (китобда), 
мактапта (мактабда), завотта (заводда), доклатта (докладда) 
каби. |

Чиқиш келишигида бўлганидек, ўрин келишиги аффикси қам 
кўрсатиш олмошларининг н товушили негизига қўшилади: шун +  
да, ун +  да каби.

Урин келишиги формасининг белгисиз шакли жуда оз (мингта 
белгили шаклга битта белгисиз шакл) учрайди, шунда ҳам пайг 
маъносини англатувчи негизларда содир бўлади: А я с и  ўша қонли 
о қ ш о  м я ш и р и н ч а  д а р с г а  кетаётган э к а н  (А. Қ а ҳ ҳ о р ).

} Отларда ўрин келишиги битта маънони — ҳаракатнинг (баъзан 
предметнинг) бўлиш нуқтасини ифодалайди. Бу келишик формаси- 
даги сўз қандай лексик маънони англатишига қараб ўрин, пайт, 
объект маънолари ҳақида гапирилади:

1) Негиздан ўрин маъноси англашилса, бу келишикдаги сўз 
қ а е р д а ?  сўроғига жавоб бўлса, ҳаракатнинг бўлиш ўрни ифода- 
ланади: Б у н и  К иф оят хоннинг ў з и  б о п л а б  айтади, ў ш а н д а  М а н з  у -  
р а х о н н и н г  о  р  қ а с  и д  а  т урган  э к а н  (А. Қ а ҳ ҳ о р ) . Қ а л а н -  
д а р о в  б и р  о з  с а б р  қ и л са , ё н и д  а  ўт ирган  ш оф ер... (А. Қ а ҳ ҳ о р ) .

2) Негиздан пайт маъноси англашилса, бу келишикдаги сўз 
қ ач он ?  сўроғига жавоб бўлса, ҳаракатнинг бўлиш пайти ифодала- 
нади: Шу е р д а  ў қ и б  ю р г а п и д  а ҳам кўпроқ. умрини мактаб- 
да, ё з д а  лагерларда, пионерлар орасида ўтказар эди (А. Қ а ҳ- 
ҳ о р ) .  Бир йили Карима эри билан курортга борди ва э к с к у р -  
с и я  в ақт и д а ўз она қишлоғидан келган икки киши билан та- 
нишиб қолди (А. Қ а ҳ ҳ о р).

3) Негиздан ўрин ёки пайт маъноси эмас, предмет маъносининг 
ўзи анғлашилса, маълум пунктда мавжуд предмет (объект) ифо-

даланади: Б у  с у ҳ б а т д а  нима гаплар бўлганини Саида билол- 
мади (А. Қ а ҳ ҳ о р ) .  М а н з у  р а х о н н и н г  ў з  о и л а с и г  а му-  
н о  с а б  ат и м а с а л а с и д а  эса эр-хотин тортишиб қолди (А. 
Қ а ҳ ҳ о р ) .  \

Қўринадики, ўрин, пайт, предмет (объект) маъноларини бу 
келишикдаги сўзнинг негизи билдиради, келишикнинг ўзи эса ҳа- 
ракатнинг (ёки предметнинг) бўлиш нуқтасини ифодалайди. Кели- 
шик ифодалайдиган маъно билан негиздан англашиладиган ўрин, 
пайт каби маъно бирлашиб, бу келишикдаги сўзнинг қайси бў- 
лак вазифасида келишини белгилайди. Шу асосда ўрин келишиги- 
даги сўз қуйидагича вазифаларда келади:

I. Иккинчи даражали бўлак бўлиб келади.
II. Кесим бўлиб келади.
III. Кириш бўлак бўлади (жуда оз учрайди). Бунда ўрин кели- 

шигидан аввал нисбатловчи қўшилади. Бундай вазифада кўпинча 
қаратувчили бирикма келади, якка сўз бўлса, модал сўзга яқии 
туради: С а и д а н и н г  н а з а р и д а ,  Ҳуринисонинг эрига қилган 
муомаласидан уйда, нечукдир, кўнгилсиз бир ғубор қолди (А. Қ а ҳ- 
ҳ о р ). Назаримда, Ҳуринисонинг эрига цилган муомаласидан...

Иккинчи даражали бўлак вазифасида келганида:
А. Ҳол бўлади. Бу — асосий вазифа (Барча ишлатишларнинг 

учдан икки қисмини ташкил қилади). Бунинг кўринишлари:
1. Урин ҳоли бўлиб келади. Бу — шу келишик билан шаклла- 

нувчи сўзлар учун актив вазифа (Барча ишлатишларнинг деярли 
ярмини қамраб олади).

Урин келишигида қ а е р д а ?  сўроғига жавоб бўлиб, ўрин ҳоли 
вазифасида қуйидаги сўзлар келади:

1) Урин оти келади: олд, орқа, ост, уст, паст, ён, ўрта, ора, ич, 
рўпара, ёқ, охир, томон, ер, жой каби. Бу сўзларда кўпинча кели- 
шикдан олдин згалик аффикси ҳам қатнашади. Бунда ўрин оти:

а) ўзи ёлғиз ишлатилади: Р ў п а р а д а  тандирга ўт ёқаётган 
бир кампир Саидага қараб «келинг» деди-ю, яна ишини қила бер- 
ди (А. Қ а ҳ ҳ о р). Саида и ч и д  а: «Қаландаровнинг ҳаваси зўр-у, 
лекин хотинининг ҳафсаласи, табиати мундайроқ экан», — деб қўй- 
ди (А. Қ а ҳ ҳ  о р);

б) қаратувчи билан ишлатилади. Бу — асосий ҳолат. Бундай 
конструкциядан (қаратувчили бирикмадан) ўрин маъноси англа- 
шилиши учун қаратувчи ўрин маъносини билдира олиши шарт: 
Қ\из буни пайқади-да, чиқиб кетишини ҳам, чиқмаслигини ҳам бил- 
май, эш и  к о л д и д  а туриб қолди (А. Қ а ҳ ҳ о р ). ...чумчуқлар- 
нинг чуғурлаши, д е р а з  а о с т и д  а оқаётган ариқчанинг шовил- 
лаши эшитилди (А. Қ а ҳ ҳ о р ) .  Т у з а л г  а н  х о  нт ахт а ёни-  
д а, афтидан, меҳмонни қаршилаб турган бир аёл Саида билан 
сўрашди (А. Қ а ҳ ҳ о р ) ;

в) сифатловчи билан ишлатилади: Ҳуринисо ошдан кейин Саи- 
дани ҳужрасига кетгани қўймади. Саида ш у е р д а ётиб қолди 
(А. Қ а ҳ ҳ о р ) .

2 ) Урин маъносини билдира оладиган турдош от келади: кол- 
хоз, мактаб, район, уй, сўри, каравот, қшилоқ, институт, қурултой, 
қабулхона, айвон, бурчак, увот ва б. Қ о л х о з д а  нима иш қила- 
сиз? (А. Қ а ҳ ҳ о р ) .  Ундан кейин Самарқандда м е д и ц и н а  
и н ст ит у т и д а ў  қ и  д и (А. Қ а ҳ ҳ о р ) .

3) Географик атоҳли от келади: Т о ш к е н т д а  ўқийди (А. 
Қ а ҳ ҳ о р ) .  Карима Р о п қ о н д а  ўқишини давом эттириб, уруш 
бошланган йили ўн йилликни битирди (А. Қ а ҳ ҳ о р ) .

2. Пайт ҳоли бўлиб келади (Бу вазифа — миқдор жиҳатидан 
учинчи ўринда). Урин келишигида ҳ а ч о н ?  сўроғига жавоб бў- 
либ, пайт ҳоли вазифасида ҳуйидаги сўзлар келади:

1) Утмиш, келажак каби пайт билдирувчи сўз; ёз, куз каби
фасл б илдирувчи сўз: Саида унинг ў  т м и ш д  а Қаландаровга қан- 
дай ёрдамлар кўрсатганига жуда қизиқди (А. Қ а ҳ ҳ о р ) .  Ўша 
йили к у з а к д а унга бирдан икки киши совчи қўйибди (А. Қ а ҳ- 
* ° Р ) -  * . й2) Вақт, пайт, давр, замон, иил, кун каби паит билдирувчи сўз 
ўз аниҳловчиси билан биргаликда: У б ў  ш в ақт  и д  а мана шу 
арқон каравотда деворга қараб чордона қуриб ўтиради (А. Қ а ҳ-
ҳ о р ). Ҳ о  з и р г и з а м о  н д  а дадил қадам ташлай олмаган киши 
туртилиб, четга чиқиб қолади (А. Қ а ҳ ҳ о р ) .  Бу одам ў ттиз  
т ў қ қ и з и н ч и  йи л д  а «гҲурмат Белгиси» ордени билан мукофот- 
ланган илғорлардан эди (А. Қ а ҳ ҳ о р ) .

3) £ш  сўзи анча сўзи ёки саноҳ сон билан ифодалангаи аниҳ- 
ловчиси билан биргаликда: Эшон, нияти холис экан, ў ттиз  и к к и 
ё ш и д  а шундай хотинга, яъни мана шу Кифоятхонга учрабди 
(А. Қ а ҳ ҳ о р ) .

4) Ора, олд, ич каби ўрин оти пайт маъноси англашиладиган 
аниҳловчиси билан биргаликда: Каландаров б и Р ҳ а ф т а н и н г  
и ч и д а ҳамма расм-русумни жойига қўйиб, Ҳуринисони никоҳлаб 
олибди (А. Қ а ҳ ҳ о р). Саиданинг мўлжалича шундай маврид кол- 
хозга кетадиган куни келиши, ж ў н а ш  о л д и д  а Носиров суҳбат 
ўтказиши, унга йўл-йўриқ кўрсатиши керак эди (А. Қ а ҳ ҳ о р ) .

Пайт маъносини баъзан аниҳловчи эмас, балки узоҳ контекст 
кўрсатади: Б у  о р а д  а Тўтинисонинг эри қазо қилди, урушга кет- 
ган ўғли тўғрисида қора хат келди (А. Қ а ҳ ҳ о р ).

Кўринадики, бу тўрт пунктдан биринчисида келишик формаси 
якка сўз негизига ҳўшилади, кейинги уч пунктда эса бирикманинг 
негизига ҳўшилади: (бўш X вақт) + и + д а , (ўттиз икки X ёш) +  
и+да.

Мисолларни кузатиш яна шуни кўрсатадики, зум сўзи шу шак- 
лида ёлғиз ўзи ишлатилмайди: олдидан бир аниҳловчиси келади, 
ҳар иккиси -гина чегаралов юкламасини ёки ўрин, жўналиш кели- 
шикларидан бирини олади: бир зумгина, бир зумда, бир зумга, 
Бундай бирикмада равиш томон силжиш аниҳ сезилади.

Умуман, ҳ а ч о н? сўроғига жавоб бўлиб, пайт ҳоли вазифаси- 
да келиш негизи пайт маъносини англатадиган, ўзи эса бош кели- 
шик формасида турадиган сўзларда кўп учрайди («Бош келишик»

баҳсига қаранг). Шу ерда ўрин келишиги билан бош келишик ора- 
сида маъно муносабати воқе бўлади: ўттиз тўққизинчи йилда — 
ўттиз тўққизинчи йили каби. Мисоллардан кўринадики, ўрин кели- 
шигини бош келишикка алмаштириш муносабати билан III шахс 
эгалик аффикси қўшилади.

3. Равиш ҳоли бўлиб келади (жуда оз учрайди). Бунда қ а й  
т а р з д а? сўроғига жавоб бўлади: Эшон раиснинг олдида пилди- 
раб, икки гапнинг бирида унц кулдириб, о ё қ у ч и д а  елиб-югуриб, 
бирпасда бутун ҳовлига, шийпонга файз киргизди (А. Қ а ҳ ҳ о р ) .

Урин келишигида келиб, ўрин маъносини англатган сўз асосан 
феъл негизига, қисмангина бошқа туркум сўзига тобеланади. Шу 
келишикда келиб, пайг маъносини англатган сўзнинг феълдан бош- 
қа туркум сўзига тобеланиши камдан-кам учрайди:

1) Бор, йўқ сўзларига тобел анади: Ҳ у р и ни с о г а п и р а ё т -  
г а н  г а п л а р н и н г  и ч и д а  тўғриси ҳам бор (А. Қ а ҳ ҳ о р ) .  
Менинг и д о р а д а яна бирон соатлик ишим бор (А. Қ а ҳ ҳ о р ) .

2) Тасвирий гапда буюм маъносини англатадигаи сўзга боғла- 
нади: Уша!... Фақат бир оз букчайган, узун соқоли оқарган, усти-  
д а ўзига кенг жигар ранг т у ж у р к а, ...б о ш и д  а эски пилотка, 
о ё ғ ид  а солдатча ботинка (А. Қ а ҳ ҳ о р ).

3) Лавозим маъносини англатадиган сўзга богланади: Ҳури- 
нисо бу ерда, « Бў с то н »  ко  л хо  з ид  а ҳам боғча мудири (А. 
Қ а ҳ ҳ о р ). Ҳаландаров В о р о ш и л о в  к о л х о з и д а  бригадир, 
Ҳуринисо ипакчилик звеносининг бошлиғи бўлган экан (А. Қ а ҳ- 
ҳ о р ) .

Б. Тўлдирувчи бўлиб келади (Бу вазифаси миқдор жиҳатидан 
иккинчи ўринда туради). Урин келишигида тўлдирувчи бўлиб кела- 
диган от кўпинча н и м а д а ? ,  қисмангина к и м д а? сўроғига жа- 
воб бўлади.

Урин келишигидаги тўлдирувчидан уч хил маъно англашилади:
1. Ҳаракат қаратилган объект маъноси англашилади (Бу маъ- 

но кўп учрайди): Носиров ўрнидан туриб, хайрлашгани қўл берди, 
унга оқ йўл, и ш д  а муваффақият тилади (А. Қ а ҳ ҳ о р). Колхозга 
яқинлашган сайин у н и н  г з е ҳ н и д а тажрибасизлик ваҳимаси 
чўкиб, Қаландаров билан ишлай олиш-олмаслик ваҳимаси юзага 
қалқий бошлади (А. Қ а ҳ ҳ о р ).

2. «Биргалик» объекти маъноси англашилади. Бу маънода 
ўрин келишиги билан кўмакчисининг шундай маъносига синоним 
бўлади. Бунда «биргалик» маъноси ўта мавҳум ифодаланади, 
чунки ўрин келишиги мавҳум тушунчани англатадигаи сўзга қуши- 

либ келади: Саида гап тамом бўлди деган х аё  л д а ўрнидан тур-
моқчи эди, Носиров тўхтатди (А. Қаҳҳор). «Кифоятхоннинг қўли 
тегмайди, Эшонни юборинг!»—деди Ҳуринисо б о ш қ а  г ап с иғ- 
м а й д и г а н о ҳ а н г д  а (А. Қ а ҳ ҳ о р ). Қаландаров шу жимлик- 
ни бузиш м а қ с а д и д  а... «Бизнинг Эшон кабобпазларнинг
пири. . .» — деди (А. Қаҳҳор).

3. Ҳаракатни бажаришда восита бўладиган объект англа- 
шилади. Бунда келишик формаси конкрет предметни англатадиган

негизга қўшилади (оз учрайди): Мезбон ичкари уйдан б и р в а з  а- 
д а конфет олиб чиқди (А. Қаҳҳор).

Урин келишигидаги сўз кесим ваз:ифаси(да оз ишлатилади. 
Қесим вазифасидаги бундай сўз ҳол, тўлдирувчи сўроғига жавоб1 
бўлаверади. Гап шу келишикдаги сўз билан тугагани сабабли, 
шундан кейин феъл билан 1ифодаланган' кесим йўқлиги сабабли, 
ҳол ёки тўлдирувчи сўроғига жавоб бўлишидан қатъи назар, бун- 
дай сўз иесим деб қаралади: Чол ўшандан бери ш у е р д  а (А. Қаҳ- 
ҳор). Ҳамма иллат о та м д а  (А. Қ а ҳ ҳ о р ) .  Қаландаров ҳамон 
ў ш а к а й ф и я т д а м и  ёки кейинчалик ўйлаб, феълидан туш- 
дими? (А. Қ а ҳ ҳ о р) . Саида ўшанда н е ч  а ё ш д  а б ў л с а 
э кан?  (А. Қ а ҳ ҳ о р).

Қесим вазифасидаги сўз ҳол ёки тўлдирувчи (иккиичи да- 
ражали бўлак) вазифасидаги сўздан фЬрма жиҳатидан кескпк 
фарқ қилади: иккинчи даражали бўлак вазифасидаги сўзда кели- 
шик сўзнинг грамматик шаклла!нишидаги охирги, тугаллбвчи фор- 
ма бўлса, кесим вазифасидаги сўзда келишикдан кейин туслов- 
чи қўшилади: шу ердаман, шу ердасан; неча ёшда бўлссбм экан? 
неча ёшда эдинг? каби.

Урин келишигидаги сўз кесим вазифасида келганида эгага 
келашик фор|м,аси восит/асида тобеланмайдп. балки тусловчй /во-» 
оитасида боғланади (мослашади). Демак, кесим; вазифаоидаги сўз- 
да ўрин келишиги тобеликии кўрсатмайди, бу эса келишик учун 
одатдаги (бирламчи) вазият эмас, албатта.

Урин келишигидаги сўз ҳол, тўлдирувчи вазифасида келГа- 
нида ҳоким лексемага (Бу—феъл негизи бўлади) шу келлшик.фор- 
маси В10ситааида' тобеланади. Демак, бунда келишик синтактик 
моҳиятига мос вазиятда бўлади.

Урин келишиги фор.масида келиб, пайт маъносини англата- 
диган сўз феъл негнзига боғланади. Урин ёки объект маъносшш 
англатганида эса асосан феълга, қисман бошқа туркум сўзнг-д 
боғланади ёки ўзи кесим вазифасида келади.

Олмошлар ўрин келишигида қуйидагича ишлатилади:
1) От( одмошлар келишикни от каби қабул қилади: . . . қ а е  р- 

д а д  и р кўргандай бўлди (А. Қаҳҳор) . Ҳ а  р қ а е р д а колхоз учун 
талашиб-тортишди (А. Қ а ҳ ҳ о р). У ш а о н н и н г  ў з и д а  гапи- 
ра олмади (А. Қ а ҳ ҳ о р ).

2) Сифат олмошлар келишикии отлашганда олади. Масалан, 
қуйида кўрсатиш олмошлари ютлашиб, ўрин келишипи формасида 
келган: У ш а н д а  қаншари ёрилган эди (А. Қаҳҳор). Хаёлиш у - 
л а р д а бўлса керак (А. Қаҳҳор). Кўчага чиқса, ҳамманинг кўзн 
ў ш а н д  а (А. Қ а ҳ ҳ о р ).

Вазифа жиҳатидан отл)ардаги ҳолатни қайтаради: ҳол (ўрин, 
пайт ҳоли), тўлдирувчи, кесим бўлиб келади (Мисоллари юқорида).

Ҳаракат номи — феълнинг от формаси, шунга кўра доим 
бирор келишйкда келади. Урин келишигидаги ҳаракат иоми одатда 
ҳол (асюсан пайт ҳоли) бўлиб келади: У м е ҳ м о н к у т и ш д а  айти- 
ладиган бир дунё гапни тез-тез ва бУр нафас билан тўкиб ташлади

246

www.ziyouz.com kutubxonasi



(А. Қ а ҳ ҳ  о р ) . Қайси йили Шоҳимардондан ҳ а й т и шд а .  . . 
(А. Қ а ҳ ҳ о р ).

СифаЦдош ўрин келишигида 'ке|лганида Ътлашади ва пайт 
ҳоли бўлиб келади (Бу — актив вазифалардаи бири). Бундай 
вазифада -ган формасидаги сифатдош ишлатилади: С а и д а б о р -  
г а н д  а раие ҳамон ўшандай, сўрида оёғини осилтириб ўтирар эди 
(А. Қ а ҳ ҳ о р ) . Х о т и н и  б и л а н  п о д р у ч к а  қ и л и б  кета-  

■ё тг а н ид а  орҳасидан кўрган киши Эшонни Кифоятхонга осиб 
қўйибди дейди (А. Қ а ҳ ҳ о р ) .  Оғир уруш шароити бўлишига ца- 
рамай колхоз икки йил деганда оёққа босди (А. Қ а ҳ ҳ о р ) .  Би- 
ринчи мисолда икки составли гап, иккинчи мисолда бир составли 
гап ўрин ҳоли бўлиб келган. Охирги мисол булардан бир оз бош- 
кача: феъл тушиб ҳолиб (икки йил бўлди ёки ўтди *икки йил), 
пайт ҳоли сақланган ва бу эллиптик ҳисм деганда воситаси билаи 
гўё яна ҳайта пайт ҳолига айлантирилган: икки йил деганда. Де- 
мак, аслида бу мисол ҳам аввалги мисолдан фарҳ қилмайди.

Сон туркумида ўрин келишиги аффикси асли предикатиз 
синтагмага қўшилади: соат ў н —^соат ўнда каби. Сўзлашув 
нутқида, айниқса диалогда эга (соат) кўпинча тушиб қоладп: 
■Ўнда келаман каби.

Урин келишигй формасининг қаратувчили бирикмага қўшили- 
ши ҳам учрайди: Тў р тта  х о н а н и н г  у ч т а с и д а  биз яишй- 
миз, биттасида бошқа оила туради каби. Бундай ишлатишларда 
отлашиш юз беради.

Умуман, ўрин келишигининг отдан бошқа туркумларда ишлати- 
лиши у қадар кўп эмас. Булар ҳам кўпинча от компонент қатнаш- 
ган бирикма ёки гап бўлади.

Қслншик формасида маълум маъно тараққиётига учраб, янги, 
мустақил мундарижа ва вазифа кашф этиш ўрин келишиги форма- 
сидаги сўзда ҳам анчагина учрайди. Бу келишик аффиксини олган 
сўз ўз туркумидан ажралиб чиқиб, қуйидаги туркум сўзига айла- 
нади:

1. Равишга айланади. Булар асли турли туркум сўзлари 
■бўлиб чиқади:

1) Асли пайт билдирувчи отнинг бир сўзи билан бирику- 
вига тенг бўлади (бирпасда каби), чек-чегара маъносини анг- 
латадиган от бўлади (ниҳоятда каби): У б и р па с д а талай гап 
гапириб ташлади (А. Қ а ҳ ҳ о р ) .  ...эшик секин очилди-ю, Арслон- 
бек Каландаровнинг шопдай мўйлови н и ҳ о я т д а  ярашган озғии 
юзи кўринди (А. Қ а ҳ ҳ о р) .

2) Асли маоофа англатадиган сифат бўлади: Тоҳир Носиров 
район партия комитетининг секретарлигига я ҳ и н д  а сайланган бў- 
.либ, . . . (А. Қ а ҳ ҳ о р ).

3) Асли ҳолат равиши бўлади: тезда (Бу ҳолат равиши чиқиш 
келишиги формасида яна бошқа бир равишга тенг: тездан): 
Ундан те з д а  тайинлик бир ишора бўлмагандан кейин . . . 
(А. Қ а ҳ ҳ о р).

2. Кўмакчига айланади: ҳақида, тўғрисида (Булар актив), 
хусусида, борасида, тарзида, йўсинида, бобида (Булар пассив) 
каби: Уруилга кетган ў ғ л и т ў ғ р и с и д а  цора хат келди 
(А. Қ а ҳ ҳ о р ) .  Б у  т ў ғ р и д а  эртадан кейин гаплашамиз (А. 
Қ а ҳ ҳ о р ) .  С е н и н г  т ў ғ р и н г д а  анчагина яхши гаплар га- 
пирди каби. Мисоллардан кўрииадики, бу кўмакчилар от, отлаш- 
ган сўз, кишилик олмоши билан бирлашганида эгалик аффикси 
олиб келади, кўрсатиш олмоши билан бирлашганида эса эгалик 
аффиксисиз ишлатилади.

3. Модал сўзга айланади: Ҳ ар  ҳ о л д а, эс-эс билади: ўша 
оқшом ой жуда ҳам катта чиққан эди (А. Қ а ҳ ҳ о  р ).

ОТ Т У Р К У М И Д А  Л Е К С Е М А  ЯСАШ  
В А  Л Е К С Е М А  Т У З И Ш

Луғат бойлигининг кўп қисмини от туркумига мансуб лексемл- 
лар ташкил қилади. Энгтез ва ссзиларли даражада бойиб борувчи 
туркум ҳам шу. Ҳозир ўзбек тили луғатини бойитишнйиг актиз 
ва прогрессив усули—рус тилидан ўзлаштириш. Бундай ўзлаштир- 
малар рус тилининг ўз матертали ёки рус тили учун ҳам ўзлаштир- 
ма бўлиб, одатда интернационал характерга эга бўлади. Умуман. 
дунё тили сифатида, СССРдаги барча миллат ва халқларнинг 
иккинчи она тили сифатида рус тили, бошқа тиллар қатори, ўзбек 
тили луғатининг бойишига ҳам катта ҳисса қўшаётир. Буни айниқ- 
са от туркуминииг бойишида яққол кўрамиз.

Қардош миллатларнинг луғатида муштарак қатламппнг орта 
боришига олиб келиши жиҳатидан ҳам, оз куч сарфлашни талаб 
қилиши жиҳатидан ҳам ўз ясашдан кўра ўзлаштириш прогрессиз- 
усул ҳисоблаиади. Вақтли матбуот орқали экран, зал, область, фи- 
льм, кинотеатр, практика, метод каби юзлаб сўзлар қаторига пере- 
движка, . установка, марка (пўлат м а р к а с и )  каби янги-янги: 
ўзлаштирмалар қўшилаётир.

Калькалаш) ҳам луғатни бойитишдаги асосий усуллардан- 
бирига айланган. Калька турли даражада бўлади:

а) Тўлиқ калька. Бунда бошқа тилдаги луғавий бирлик англат- 
ган маъно ўзлаштирилади, ўша маъиони англатувчи лугавий бир- 
ликнииг морфематик тузилишидан нусха олиб, ўзлаштирувчи тил. 
материали асосида лексема тузилади: черниль-{-ница — сиёҳ+дон , 
показа-\-тель — кўрсат+кич, связ +  ист — алоқа+чи  каби. Булар 
қаторига шу тип янги-янги калькалар қўшилаётир: призёр — сов- 
риндор каби.

б) Ярим калька. Бунда қисмма-қисм нусха кўчириш сақлана- 
дн-ю, аммо морфсмаларнинг бир қисми ўша тил материали билан, 
бир қисми ўзлаштирувчи тил материали билаи ифодаланади: аван- 
тюрачи, агентлик, виночилик, гримхона, авиамоторсозлик каби. Бу -

лар қатори ҳам янги-янги калькалар билан ортиб бормоқда: авто- 
хўжалик, микрожониворлар каби.

Калькалаш том маънода ўз ясаш ҳам, ўзлаштириш ҳам эмас. 
Ҳақиқий калькада қисмлар сунъий равишда бирлашади, масалан, 
умумхалқ, бутуниттифоқ сўзларида бўлгани каби. Бу сўзлар тарки- 
бидаги бириичи қисм иккиичи қисмга сунъий равишда қўшилган: 
ҳозирги ўзбек тилида умум шаклидаги сўз йўқ (умумий, умуман 
бор); бутун сўзига бундай «сифатловчи» бўлиб келиш хос эмас. 
Қўлёзма калькасида ҳам худди шундай.

Калькалаш й.ўли билан ҳосил қилинган отларда маъноли қисм- 
лар ўзаро ўзлаштирувчи тилнинг қонун-қоидаси бўйича қўшилади: 
лечебница — ишфохона, кораблестроитель — кемасоз, моряк — 
денгизчи, заготовитель — заготовкачи, гегельянство — гегельчилик 
каби. Мисолларни диққат билан кузатсак, калькалашда оддий 
нусха кўчириш билан чекланилмай, ижодий ёндашиш ҳам мавжуд- 
лигини кўрамиз. Шунга кўра бундай калькалар ўз ясаш деб юрити- 
лувчи ҳодисага яқинлашадн.

Луғавин бирлик лексемага ёки лексемадан йирик номинатив 
бирликка тенг бўлади. Масалаи, кун, тошқин, бойчечак, хотин-ха- 
лаж кабилар лексемага тенг, мехнат дафтарчаси, омонат кассаси, 
қшилоқ хўжалиги, олмошлаб экиш кабилар эса лексемадан йирик 
номннатив бирликлардир.

Лексемадан йирик номииатив бирликлар турғун бирикмалар 
деб юритилади. Бундай номинатив бирлик таршби алмаштириш 
ва ўзгартишларга йўл қўймайди, у яхлитлигича маълум луғавий 
маънони англатиш учун хизмат қилади: Совет Социалистик Рес- 
публикалари Иттифоқи, Узбекистон Совет Социалистик Республи- 
каси, Олий Совет, Министрлар Совети, халқ контроли, давлат 
комитети каби.

Мисоллар кўрсатадики, бундай турғун бирикмалар с ў з  +  лек-  
с. е м а формуласи асосида таркиб топади, яхлитлигича яна неғизга 
тенг ҳолатда бўлади (лексемадан йирик бундай луғавий бирликни 
шартли равишда лексосинтагма деб номлайлик): сўз+лексема=- 
лексоеинтагма: (Олий X Совет-)-каби.

Бундай от лексосиитагма турловчини (шунингдек, сонловчини; 
қатпашса, эгалик аффиксини ҳам) нутқда, маълум граммагик маъ- 
пони ифодалаш, бирор синтактик вазифада келиш муносабати би- 
лан олади: давлат комитети—давлат комитетлари каби ишлатишда 
сонлаш категориясининг ҳар хил формасида келса, давлат комите- 
тида, давлат комитетини каби ишлатишда келишик категорияси- 
нппг ҳар хил формасида келади; бундай грамматик формалар бу 
лс.ксосиитагмага нутқда қўшилади.

Кўринадики, формал ўзгаришлар лексосинтагмага яхлитлигича 
хос (ташқи кўринишдагииа бу формалар охирги лексемага қўшила- 
ди). Лексосинтагманинг охирги лексемадан олдинги компонентла- 
ри сўзга тенг шаклда бўлиб, бу момпонентларда грамматик ўзга- 
риш юз бермайди:

(Ў з б е к и с т о н  С о е е т  С о ц и а л и с т и к  Р е с п у б л и к а с и -)
сўз сўз сўз негиз

(лексема)

л е к с о с и н т а г м а

ни
га

дан

Лексосинтагмалар т>гфайли пайдо бўлган ҳодиса сифатида 
аббревиатураларни (қисқартмаларии) кўрсатиш лозим. Қисқар- 
тиш усули вақт (оғзаки нутқда) ва ўрин (ёзма нутқда) иқтисод 
қилиш мақсади билан ўйлаб топилган.

Бундай қисқартмаларнинг кўпи рус тилидан ўзлаштирилган, оз 
қисмигина ўзбек тилинииг ўзида тузилган (Мисоллари қуйироқ- 
да). Қейингилари асосан калькалаш иатижасида юзага келган.

Қисқартмаларнинг асосий кўринишларн:
1) Ҳарфий қисқартмалар. Бунда лексосинтагмадаги ҳар бир сўз- 

лексеманинг вакили сифатида унинг биринчи ҳарфи олинади:
а) булар бош ҳарф шаклида ёзилади: СССР, ТАСС, БМТ 

(Бирлашган Миллатлар Ташкилоти), ТТЗ (Тошкент трактор за- 
еоди) каби. Бош ҳарф билан ёзиш атоқли лексосинтагмалардагииа 
эмас, турдошларида ҳам қабул қилингаи: АТС (автомат телефон 
станцияси) каби;

б) баъзангина бундай қисқартма кичик ҳарфлар билан ёзила- 
ди: вуз (висшее учебное заведение) каби.

Ҳарфий қисқартмаларнинг охирги туригииа (вуз кабилар) фо- 
нетик ва график қиёфаси жиҳатидан сўзга.ўхшайди, шу сабабли 
сўз каби уқилади; бюшқа тур ҳарфий қисқартмалар шартли равнш- 
дагина сўз деб қаралади.

2) Бўғинга тенглашувчи қисмлардаи тузилган қисқартмалар. 
Бунда ҳар бир сўз-лексемадан бириичи бўғин ёки бўғинга тенгла- 
шувчи бош қисм олинади ва бу қисмлар қўшиб, шартли сўз тузп- 
лади. Ташқи (фонетик ва график) қиёфаси билан булар одатдагн 
сўзлардан фарқ қилмайди, шу сабабли сўз деб қабул қилинади: 
обком (область комитети), партбюро (партия бюроси), завхоз, 
завком, совхоз каби. Буларнинг одатдаги сўзга тенг деб қаралишн 
янги лексема ясашда база бўлиб хизмат қилишидан ҳам билинади: 
колхоз—колхозчи каби.

Бундай тур қисқартмалар калькалаш ааосида ҳам тузилган: Уз- 
госиздат — Уздавнашр (Узбекистон давлат нашриёти) каби.

3) Бўғиига тенглашувчи қиом билан ҳарфий қисқартмадан ту- 
зилганлари ҳам бор: районо (районное отделение народного обра- 
зования), Уз ТАГ (Узбекистон телеграф агентлиги) каби.

Шуни таъкидлаш керакки, районо кабиларда ҳарфий қисқартма- 
лар кичик ҳарф билан ёзиб юборилгап, УзТАГ да эса ҳарфий қис- 
қартма бош ҳарф билан (Т), бўғинга тенглашувчи қисмларнинг 
биринчиои Уз шаклида (бош ва кичик ҳарф билан) ёзилган, иккин- 
чиси эса АГ шаклида (бош ҳарфлар билан) ёзиб юборилган.

4) Бўғинга тенглашувчи қисм билан лексемага тенг қисм бирла-

шади. Буларнинг кўпчилиги рус тилидан ўзлаштирмалар: агитма- 
шина, авиабаза, автозавод каби.

Бу тур қисқартмаларнииг баъзиси қисмларга ажралмас 
даражага етган (ҳозир одатдаги туб лексема деб уқилади): авто- 
ручка каби.

Юқоридаги тур қисқартмалар ўзбек тилида калькалаш билан 
ҳам тузилади: автогонка — автопойга, автосани — авточана 
каби.

Қалькалашда оригиналдаги маълум маъноли қисмни (русча си- 
фат ясовчини окончание билаи биргаликда) ташлаш усули ҳам 
учрайди: авторемонтньш завод — авторемонт заводи каби (Бунда 
ориганалдаги сифат калькада отга айланади).

Қўринадики, иккинчи, тўртинчи, қисман бириичи ва учинчи 
пунктларда тасвирланган қисқартмалар ташқи (фоиетик 1ва гра- 
фик) қиёфаси жиҳатидан одатдаги лексемаларга ўхшайди, шу са- 
бабли уларни қисқартма лексемалар деб юритиш мумкин. Қолган- 
ларини қисқартма лексема деб эмас, шартли қисқартма лексема 
деб аташ тўғрироқ.

Қисқартмаларнинг барчасига қарата қ ў ш м а терминини ишла- 
тиш ноўрин: қўшма сўз лексемалардан тузилади, қисқартмаларда 
эса барча қисмлар ёки бирор қисм лексемадан узиб олинган шарт- 
ли парча бўлади. Бундан қатъи иазар, қисқартмаларни қайтадан 
тўлиқ ҳолига келтирсак, қўшма сўзга тенг бирлик юзага чиқмайди 
(Бундай бирликларни қўшма сўз деб қарайдиган вақтлар ўтиб 
кетди), балки турғун бирикма юзага чиқади. Демак, қисқартма 
қўшма сўз ҳақида эмас, қисқартма турғун бирикма ҳақида гапи- 
риш ўринли.

Юқорнда тасвирланган қисқартмаларни айрим текст турларида 
• ишлатиладиган шартли қисқартмалардан фарқлаш керак. Маса- 
лан,- луғат, дарслик, турли қўлланмаларда энг кўп учрайдиган 
баъзи сўзлар учун, шуниигдек, автор, асар номлари учун шартли 
қисқартмалар ишлатилади: в .б .— ва бошқалар, Ҳ. Ҳ. — Ҳамза 
Ҳакимзода Ниёзий, «Олт. вод. шаб.» — «Олтин водийдан шабада- 
лар» каби. Бундай шартли қнсқартмаларда ҳар бир қисм одатдл 
нуқта билан тугалланади, демак, ажратилади, шунга кўра бундай 
қисқартма яхлитлигича с,ўз даражасига кўтарила олмайди.

От лексемалар ўз тузилишига кўра туб, ясама, қўшма, 
жуфт бўлади.

Лексема ёлғиз лексик морфемапинг ўзига тенг келса, туб лекее- 
ма бўлади: кўз, китоб, пахта, ҳосил, саноат каби.

Лексема лексик морфемага сўз ясаш морфемасини қўшиб ҳосил 
қилинган бўлса, ясама лексема бўлади: жангчи, терим, теримчи, 
озодалик каби.

Э с л ат м а. Расмий ёки инташ муомалада ишлатиладиган хо- 
ним лексемаси таркибида форма ўзгартувчи эгалик аффикси қатна- 
шади, амм-о бу морфема лексема ясамайди. Шуига кўра хоним 
кабиларда ясаш ҳақида эмас, семаитик-грамматик тараққиёт нати-

жасида рўй берадиган морфологик соддалашиш ҳақида гапириш
ўринли.

Лексема сўз билан лексемани (ёки сўз билан сўзни) тобелик 
асосида ўзаро боғлаш усули билан тузилган бўлс.а, қўшма лексема 
бўлади: тоғолча, оқсоқол, мингоёқ, гурскетти каби.

Э с л а т м а. Оқ соқол, тўрт бурчак каби айтиш ва ёзиш синтаг- 
мага хос, лексема эса қўшиб айтилади ва ёзилади.

Лексема бир хил грамматик формада келган икки лексемани 
тенглик асосида ўзаро бирлаштириш усули билан тузилган бўлса,. 
жуфт лексема бўлади: бахт-саодат, нон-насиба, эгачи-сингил 
каби.

Кўринадики, лекоема ясаш бор ва лексема тузиш бор. Лексема: 
ясашда маълум бир лексема ясовчи мврфема қатор лексик мор- 
фемаларга индивидуал равишда қўшилиб, янги лексемаларни юза- 
га келтиради, бунда ўзаро морфемалар бирлашади, морфологик акг 
юз беради. Масалан, трактор +  чи—тракторчи, табелчи, чеканкачи,. 
прицепкачи кабиларда лексема ясовчилик вазифасини -чи морфе- 
масн бажарган, у ҳар гал бошқа-бошқа лексик морфемага қўши- 
либ, янги лексема ҳосил қилган. Шундай қолип асосида, агар 
лозим бўлса, яна кўплаб лексемалар ясаш мумкин. Демак, айнк 
бир лексема ясоьчи ёрдамида бир қаича лексема ясалади.

Лексема тузишда эса қўшилувчи қисмлар ҳар гал индивидуал 
танланади: қўлқоп, канакунжут каби. Агар қўшилувчи қисмлардап 
бири (одатда охиргиси) бир қанча лексемалар таркибида қатнаш- 
са, бундай қисм лексема ясовчига ўхшаб қолади, кўп лексемалар’ 
таркибида такрорланса, лексема ясовчига айланиши ҳам мумкин. 
Масалаи, ҳовирги ўзбек тилида, мустақил хона лексемаси билаи 
бир қаторда, лексема ясовчи даражасидаги -хона ҳам бор: чойхона, 
ошхона, касалхона, мехмонхона, дарсхона, кутубхона, қироатхона„ 
шифохона каби. Асли бу ерда икки лексема аеосида янги бир лек- 
сема тузиш воқе бўлади. Аммо иккинчи лексеманинг қатор лексема- 
лар таркибида қатнашуви уни лексема яСовчи даражасига тушириб 
қўяди (аффиксоид ҳақида гапириш мумкин бўлади).

Лексема тузишда лексик морфемалар қатнашади, аниқроғи,, 
қўшма лексемада сўз билаи лексема ёки сўз билан сўз боғланади, 
жуфт лексемада эса икки сўз бирлашади; ҳар икки усулда тузилгап 
от яхлитлигича лексемага тенг бўлади: (ерёнғоқ)-, (озиқ-овқат)- 
каби.

Ясама от

Лексемага лексема ясовч/и морфемани қўшиш йўли билан ҳо- 
сил қилинган 'отга ясама от дейилади. Лексема ясовчи морфема 
бунда сўзга эмас, негизга қўшилади, бундай негиз лексема ясаш 
негизи деб юритилади:

(адабиётп- +  -чи)~ (бил- +  -им)-
лексема, лекссма лексема, лексема

туб ясовчи туб ясовчи

лексема лексема
ясаш не- ясаш не-

гизи гизи

лексема, ясама лексема лексема, ясама лексема

Лексема ясаш негизи ўз таркибига кўра турлича бўлишч 
гмумкин:

1) Лексик морфемага (ўзакка) тенг бўлади: алоца +  чи, бич +  иқ 
'каби; лексема ясовчи бўлиб аффиксоид ҳам келади: иш +  хона, 
шарт+нома каби.

2) Лексик морфема (ўзак) ва лексема ясовчидан таркиб топган 
бўлади: (бич +  иқ) +  чи, (газ+ла) +м а  каби. Лексема ясовчи деб 
хар гал охирги морфема (бу мисолларда -чи, -ма морфемаси) аж- 
ратилади, чунки янги лексемани ана шу аффикс ҳосил қилади. 
Лексема ясовчилар иккитадан ортиқ қатнашуви қам мумкии, шун- 
да ҳам янги лексема ясаш вазифасини охиргиси бажаради: [(бич +  
иқ) +чи] +  лик каби.

Лексема+лексема ясовчи аффиксоидН-лекеема ясовчи аффикс 
турини ҳам шу ўринда кўрсатиб ўтиш керак: (дори-\-хона) +  чи 
каби.

3) Лексик морфема ва форма ясовчидан таркиб топган бўлади: 
(иси +  т)+ма, (айир +  ув)-\-чи каби.

Биринчи, иккинчи пунктлардаги мисолларда лексема ясаш не- 
гизи таркибида грамматик морфема қатнашмайди, учинчи пунктда 
эса қатнашади. Демак, лексема ясовчи морфема, бевосита лексик 
морфемага қўшилишидан ташқари, форма ясовчи морфемадан 
кейин ҳам қўшила олади. Бунда лексема ясаш негизи таркибида 
грамматик кўрсаткич келади, бундай негиз соф лексема ҳолатида 
эмас, балки лексик морфема +  маълум грамматик характеристика 
ҳолатида намоён бўлади.

4) Баъзан [(лексик морфема+лексема ясовчи) +  форма ясов- 
чи]+ лексема ясовчи каби таркиб топган ясама от ҳам учрайди: 
{(йўл +  а) +  в]-\-чи, [(бош +  қар) +ув] +  чи каби.

5) Лексема ясаш негизи сифатида қўшма лексема ҳам келади: 
асал X ари) +  чи, (бахти X ёр)+лик  каби. Бу ерда янги лексема 
қўшма лексемадан ясалади, қўшма лексема эса шу ердаги ясалиш 
туфайли эмас, балки унгача тузилган. Демак, бу ерда фақат аффик- 
сация мавжуд (композиция ҳақида эса асалари, бахтиёр лексе- 
маларининг таркиб топишига нисбатан гапириш лозим).

Э с л а т м а .  Асаларичи кабилардан йўлбошчи кабиларви фарқ- 
лаш керак. Биринчисида -чи аффикси қўшма лексемага қўшилади: 
(асал X ари) +  чи каби; иккинчисида эса аффикс қўшма лексема- 
нинг иккинчи қисмига мансуб бўлади: [(йўл) X (бош+чи)] каби.

Демак, биринчи мисол ясама отга, иккинчи мисол эса қўшма от- 
га тенг.

6) Лексема ясаш негизи бўлпб баьзан жуфт лекссма ҳам кела- 
дм: (сиҳат-самлиат) +  лиц каби.

7) Такрорнинг баъзи турлари ҳам лексема ясаш негизн бўлади: 
(биз-биз) -г ак, (шар-шар)+а каби.

8) Лексема ясаш негизи сифатида баъзан бирикма ҳам келади:
(беш йил)+лик__^бешйиллик («пятилетка»), [(кўп минг кило-
грамм)+чи] +  лик ҳаракати каби. Демак лексема ясовчингшг қў- 
шилиши бу ўринда бирикматш яхлит ҳолатга келтиради. Лексема 
ясовчигш қўшиш билан лексема ҳосил бўлар экан, бирикмаиинг 
қнсмлари қўшиб ёзилиши шарт бўлиб қолади. Кўринадики, бу 
орда аффиксация бирикмани лексема ҳолатига ўтказади.

От ясаш иегизи сифатида қуйидаги туркум лексемалари хизмат 
қилади:

1. Феъл лексема келади. Бунда қуйидаги ясовчилар қўшилади:
1) -к (-қ, -ик, -иқ, -уқ, -ак, -оқ): безак, истак, йўргак, бодроқ, 

бутоқ, бўёқ, кемтик, йўриқ; кекирик, ёриқ, бичиқ, кесатиқ; буйруқ; 
бўлак, кесак; ётоқ каби. Бу ясовчи фор;ма яссивчидан (даража кўр- 
саткичидан) кейин ҳам қўшилади: бостириқ, келишик каби. (Сифат 
ясовчи -к (-қ) аффикси ҳам бор: бўртик, бўрсиқ каби.)

2) -м (-им); билим, битим, бичим, босим, бўлим, кесим, боғлам 
каби.

Кўринадики, бу ясовчи туб лексемага ҳам, ясама лексемага 
ҳам қўшилади.

3) -ма: айирма, бўғма, кенгашма, бирикма, газлама, димлама, 
тенглама, боғлама, жамғарма, иситма, бостирма, ачитма каби.

Кўринадики, бу ясовчи туб ва ясама лексемага, шунипгдек,. 
орттирма кўрсаткичини олган лексемага ҳам қўшилади.

Э с л а т м а. -ма асли сифат ясовчи: айланма (йўл), ағдарма 
(ёқа) каби. Сифатланмишсиз ишлатилиш, отлашиш орқалп кў- 
пинча отга ўтиш юз беради: бўғма (касал турнинг номи), бос- 
тирма (бино туринннг номи) каби. Бу аффикс янги ясалишларда 
от ясовчи бўлиб ҳам, сифат ясовчи бўлиб ҳам хизмат қилади: тенг- 
лама (уравнение), ясама (производное) каби.

4) -ин (-ун, -он): қорин, қўшин, биқин, тиқин, ёғин, йиғин, бўғин.; 
тугун; тўзон каби. Кўринадики, бу аффикс бир бўғинли туб лексе- 
мага қўшилади. (Тилимизда фсълдан еифат ясовчи -ин аффиксп 
ҳам бор: т ў к и н  ёз, т ў  л и н ой, с о ғ и н сигир каби).

5) -қин (-қун, -ғин, -ғун): босқин, тўсқин, тошқин; учқун; қузғин, 
қирғин; юлғун каби. Бу яоовчи ҳам бир бўғинли туб лексемагл 
қўшилади. (Асли сифат ясовчи бўлгаи бу аффикс ҳозир ҳам сифат 
исайди: жўшқин, озғин, қизғин, турғун каби).

6) -ғич (-қич, -гич, -кич): қирғич, ўчирғиц; қисқич, тутқич; кул- 
диргич, ўтказгич; кўрсаткич каби. Кўринадики, бу аффикс ўтимлп 
фсъл лексемага қўшилади, агар у ўтимсиз бўлса, орттирма аффик 
сигш олиб ўтимлилашгач қўшилади: қир- (нимани)+ғич; 
ўт +  каз-(нимани) +  гич каби. Асосан туб лексемага, баъзаи ясама

лекссмага қўшилади: (боғ+ла) +  ғич каби. (Асли сифат ясовчи 
бўлган бу аффикс ҳозир ҳам шу вазифада келади: б о ш л а н ғ и ч  
мактаб, қ а ц ш а т ғ и ч  зарба, й и р т қ и ч ҳайвон каби).

7) -ч: а) Тўғридан-тўғри лекссмага қўшилади: чўм +  ич, ўп +  ич, 
чек (чак)+ич  каби; б) асли таркибида ўзлик даража кўрсаткичи 
бор лексемага қўшилади: ишонч, севинч, ўтинч, ҳувонч, юпанч, 
соғинч, таянч каби (юпат-юпан каби зидланишнинг мавжудлиги 
бундай лексемалар таркибидаги -н асли ўзлик даража кўрсаткичи 
эканипи тасдиқлайди. Бундай ясама лексемаларда ясовчи деб 
-(и)нч қисмини ажратиш мумкин эмас, чунки шуидай ажратишдаи 
кейин қолган қисм мустақил маъно ташийвермайди: ишо- , юпа- ,
соғ- , қув- каби. Сев-----севин-, ўт------ ўтин- кабиларда эса зид
қўйилувчилар ўзаро семантик боғланишини йўқотган; тая-----таян-
кабилардагина бош (ўтим) даража — ўзлик даража муносабати ўз 
кучини сақлайди, аммо бу ерда ҳам лексема ясовчи деб -ч ажрати- 
лиши лозим).

8) -(и)нди: ювинди, йиғинди каби. Бу аффикс сифат ҳам ясай- 
ди: а с р а н д и бола каби.

* 9)-қи (-ғи, -ғу, -ки, -ги): чопқи, ачитқи; ёнилғи, томизғи; туйғу, 
урғу, чолғу; тепки, туртки; кулги, сезги, супурги каби. Кўринадики, 
бу аффикс даража ясовчидан кейин ҳам қўшилади. (Сифат ясовчи 
-қи аффикси ҳам бор: вайсақи, ўйноқи каби).

10) -қоқ (-как, -гак): ботқоқ, эшкак, илгак каби.
11) -дак (-доқ): кекирдак, югурдак, қовурдоқ каби.
12) -чиқ: қабарчиқ каби. Бу аффикс ўзлик даража кўрсаткичи- 

дан кейин ҳам қўшилади: ёпинчиқ, суянчиқ каби.
13) -чак : бурчак, кемирчак каби. Бу аффикс ўзлик даража кўр- 

саткичидан кейин ҳам қўшилади: беланчак каби.
14) -мачоқ: бекинмачоқ, айланмачоқ каби. Мисоллар кўрсата- 

дики, бу ясовчи ўтимсиз лексемаларга қўшиладн.
15) -из : бўғиз каби.
16) -миқ : буламиқ каби.
17) -т (-ит, -ат, -от): қурт (қури+т), чиқит, кўчат, ўлат, сизот 

каби. Мисоллар кўрсатадики, бу ясовчи ўтимсиз туб лексемаларга 
қўшилади.

18) -миш : ўтмиш, қилмиш каби.
19) -килик (-гилик) : ичкилик, кўргилик каби.

20) -моқ (-мак) : илмоқ, қуймоқ, чертмак каби. Бу аффикс 
ҳозирги ўзбек тилида асосан ҳаракат номи формасини ясашда хиз- 
мат қилади.

21) -ш (-иш): эмлаш, тораййш, қурилиш, кўриниш, огоҳланти- 
риш каби. Бу аффикс ҳам ҳозирги ўзбек тилида асосан ҳаракат 
иоми формасини ясайди.

22) -в (-ув); синов, қистов, ундов; тинтув, қуршов, уқув каби. 
Бу аффикс ҳам ҳозирги ўзбек тилида асосан ҳаракат номи фор- 
масини ясайди ва б.

2. От ясаш негизи бўлиб сифат лексема келади. Бунда қуйидаги 
ясовчилар қўшилади:

1) -чи: кизиқчи, эскичи каби. Бунда асли сифатдан отга кўчиш 
воқе б.ўлади: ёлғончи, аълочи, бекорчи каби.

2) -ча : қизилча, кўкча, олача каби.
3) -а : бўза, қуйца каби.
4) -лик : шодлик, хотиржамлик, далиғулилик, сиҳат-саломатлик 

каби.
5) -чилик: арзончилик, боғдорчилик каби.
6) -гарчилик : бемаънигарчилик, бемазагарчилик каби ва бош- 

қалар.
3. От ясаш негизи бўлиб сон лексема келади (жуда оз учрайди):
1) -лик : тўртлик, бирлик каби.

2) -чи : бешмингчи (асли: беш минг к и л о г р а м м ч и ) .  Бу жуда оз 
учрайди.

4. От ясаш «егизи бўлиб равиш лексема келади (оз учрайди):
1) -лик: тезлик каби.
2) -чилик : камчилик каби.
5 .  От ясаш негизи б ў л и б  бор, йўқ лексемалари келади:
1) -лиқ : борлиқ, йўқлиқ. (Борлик, йўқлик, камлик, унчалик, 

ўқиганлик кабиларда -лик аффикси форма ясовчи бўлиб келади).
2) -чилик : йўқчилик каби.
3) -сил : йўқсил (архаик) каби.
6. От ясаш негизи бўлиб тақлид лексемаси келади:
1) -ак : варрак, гулдурак, бизбизак, дардарак каби.

2) -а: жизза, дўмбира, дағдаға, васваса каби.
7. От ясаш негизи бўлиб от лексема келади. Бунда қуйидаги 

ясовчилар қўшилади:
1) -чи: ёрдамчи, зенитчи, зиёратчи, ашулачи; бичиқчи, айирма- 

чи; дорихоначи, асаларичи, водопроводчи каби.
Э с л а т м а. -чи асли сифат ясовчи бўлиб, ҳозир от лексемага 

қўшилганида от ясовчи деб қаралади. Ёрдамлашувчи каби лексе- 
малар таркибида -чи аффиксининг сифат ясовчи экани аниқ сези- 
либ туради.

2) -лик: аъзолик, авторлик, биродарлик, гувоҳлик, декадентлик, 
жарлик, балиқчилик, ирқчилик, воситачилик, гулчилик, бўёқчилик, 
ёзувчилик; заргарлик, дорбозлик, дарахтзорлик каби.

Э с л а т м а. -лик сифат ясовчиси ҳам мавжуд: қ и ш  л и к  
пальто, ш а ҳ а р л и к  йигит, к ў й л а к л и к  шерсть каби. Булар- 
дан ташқари, форма ясовчи -лик ҳам бор эканини юқорида таъ- 
кидлаган эдик: уч  о й л и к  курс, б о р а  о л м а г а н л и г и д а н  
хижолатда каби.

3) -чилик: ипакчйлик, байрамчилик, деҳқончилик, доячилик, йи- 
гитчилик каби.

4) -гарлик: ёмғиргарлик каби (оз учрайди).
5) -гарчилик: исрофгарчилик, ёғингарчилик, вайронгарчилиК 

каби.
6) -дош: йўлдош, асрдош, ватандош каби.
7) -зор: гулзор, бодомзор, арчазор, анжирзор каби.
8) -дон: гулдон, сиёҳдон каби.

9) -лоқ: ўтлоқ каби ва бошқалар.
Э с л а т м а. Асли «кичик» маъиосшш англатадигаи ин (-ун), 

-ча, -ка, -ак (-оқ) каби аффикслар қатнашган лексемаларда ҳам 
баъзаи янги лексемага айланиш воқе бўлади; бўй — бўйин, д у д — : 
т{/тун, бўйин — бўйинча, тақсим — гақсимча, йўл —• йўлка, йўл -™ 
йўлак, ич — ичак, бош ■— бошоқ каби.

Юқоридаги аффикслардан ташқари, от лексемага қўшилиб, от 
ясаш вазифасини қуйидаги аффиксоидлар ҳам бажаради;

1) -хона: ётоқхона, босмахона, ишхона, дарвозахона каби.
2) -нома: айбнома, илтимоснома, ижозатнома каби. 

у З )  -бон: боғбон, дарвозабон каби.
V 4) кор: бинокор, бастакор каби.
^г5) -боз (-воз): дорбоз, шиқивоз каби.
/  6) -хўр: ижарахўр, пивохўр каби.
^/7) -каш: арракаш, меҳнаткаш каби.
У8) -шунос: адабиётшунос, арабшунос каби.
* 9) -дўз: дўппидўз каби. 
м 10) -соз: соатсоз каби.

11) -паз: кабобпаз каби.
12) -вачча: амакивачча, аммавачча каби.
13) -гоҳ: жанггоҳ, оромгоҳ каби ва бошқалар.
8. От ясаш негизи бўлиб -в ҳаракат номи формасидаги феъл 

лексема келади:
1) -чи: бошқарувчи, айбловчи, боғловчи, бўлинувчи каби.
2) -чилик: етишмовчилик, англашилмовчилик, келишмовчилик 

каби ва бошқалар.
Лексема ясовчилар қандай маъноли от ясашига кўра ҳам тас> 

ннф қилинади. Шу асосда от ясовчилар аввало иккига группала- 
нади: конкрет маъноли от лексемани ясовчилар ва абстракт маъ- 
ноли от лексемани ясовчилар.

I. Конкрет маъноли от лексемани ясовчилар ўз навбатида қу- 
йидаги ўч турга бўлииади:

1. Шахс маъносили от лексемами ясовчилар:
1) -чи аффикси. Бу аффикс қўшилган негизнинг семантикасига 

боғлиқ ҳолда «шахс» маъносига «мансуб»лик (ленинчи, динамо- 
чи), «машғул»лик (бетончи, сурнайчи, йилқичи, кўкчи, ўқитувчи) 
каби маънолар қўшилади.

Б и р и н ч и  э с л а т м а .  Балиқчи (қуш номи), ниначи (ҳаша- 
рот номи) каби ясалишларда ҳам -чи асли шахс оти ясайди, бу 
ерда гўё жоилантириш (киши деб тасаввур қилиш) воқе бўлади.

И к к и н ч и э с л а т м а. Суюнчи, томчи кабиларда ясовчи деб 
-чи 'Қисмини эмас, балки *и қисмини ажратиш тўғрироқ бўлар; 
суюнч +  и, том[и]ч +  и каби.

2) Шахс маъносили от лексема -дош аффикси билан ҳам яса- 
лади: курсдош, йўлдош каби. (Бу аффикс асли сифат ҳам ясайди: 
маслакдош, қуролдош, ундош каби).

3) Тарихан шахс маъносили от лексема -вул аффикси билан 
ясалган: қоровул, баковул, ясовул каби.

4) Тожик тшшдан ўзлашгав аффиксондларпииг кўпчилигп ҳам 
шахс маъносили от лексема ясашга хизмат қилади: тарозибон, қа- 
соскор, маишатбоз, меросхўр, чилдирмакаш, ҳуқуқшунос, этикдўз, 
кемасоз, сомсапаз каби.

2. Нарса-ҳурол маъиосили от лексема ясовчилар:
1) Феьлдаи от ясовчи -гич, -дак, -чиқ, -чак, -малоқ, -из, -миқ, 

-т, -моқ каби аффпкслар: чизгич, қовурдоқ, суяичиқ, кемирчак, то- 
пиишачоқ, илмоқ ва б.

Бу тип аффиксларнинг бир қанчаси, нарса-қурол отигина эмас, 
балки ҳолат-ҳаракат оти ҳам ясайди (қуйидаги мисоллариинг би- 
ринчиси нарса-қурол отига, иккимчиси эса ҳолат-ҳаракат отига 
келтирилди): бодроқ па кг.сатиқ, бостирма ва бирлашма, қорин ва 
йигин, юлгун иа қиргин, юоинди ва йиғинди, чолғу ва туйғу ва б. 
Демак, аймн бир аффикснипг ҳар хил семантик турга мапсуб от 
лексема ясай олиши ясовчиларни узил-кесил бир семантик турга 
киритиб бўлмаслигини кўрсатади.

2) Оифатдан от ясовчи -ча, -а аффикслари (қизилча, бўза ка- 
би), тасвир лексемасмдаи от ясовчи ак, -а аффвкслари (бизбизак, 
дўмбира каби), отдаи от ясовчи -дои аффикси ҳам (гуздон, кулдон 
каби) парса-курол маъиоли от лексема ясайди ва б.

3. Урин-жой маъиосили от лексема ясовчилар:
1) -лоқ, -қоқ, -зор, -стон аффикслари: тошлоқ, ботқоқ, токзор. 

қабристон каби.
2) -хона, -гоҳ аффиксоидларн: музхона, сайилгоҳ каби.
II. Абстракт маънолн от лексеманн ясовчилар ўз навбатида 

нкки турга бўлннади:
1. Ҳолат-ҳаракат маъиосили от лекссмани ясовчилар:
1) Феълдан от ясовчи -м, -ч, -миш аффикслари: тўплам, қўр- 

қинч, қилмиш каби. Бу тип аффикслариинг бнр қаичаси нарса-қу- 
рол оти ҳам ясашга хизмат қилиши юқорида таъкидлаиган эди.

2) Шу турга шартли равишда -ш, -в ҳаракат номи формасини 
ясовчиларни ҳам киритиш мумкин: қарғиш, тинтув каби (Булар- 
да ҳаракат иоми формасида отга ўтиш воқе бўлади) ва б.

2. Белги-ҳолат маъиосили от лекссма ясовчилар:
1) лик аффикси: ишсизлик, юзталик, тезлик, йўқлик, биродар- 

лик кабн.
2) -чилик: хафачилик, қудачилик каби.
3) -гарчилик: намгарчилик, муттаҳамгарчилик каби.
4) -килик: кўргилик каби.
5) -нома аффиксоиди: айбнома каби ва б.
От ясовчиларни яиа бир нуқтаи назардан — ўз ясовчи ёки ўз- 

лашган экаии жиҳатидан ҳам группалаш мумкин. Узлашгаи ясов- 
чилар иккн ҳолатда бўлади:

1) Қабул қилингап лексема таркибида ясовчи сифатида уқила- 
ди, аммо ўзбек тили манбаида лексема ясаш вазифасиии бажар- 
майди. Масалаи, -ист, -изм, -ант аффикслари : шуидай вазиятда: 
марксист, марксизм, курсапт каби.

2) Узбек тили манбаида ҳам лексема ясаш вазифасини ўтай-

ди Масалан, тожик тилидан ўзлаштирилган аффиксоидларнинг 
кўпчилиги шундай хусусият кашф этган: хаскаш — чизмакаш, зар- 
дўз — этикдўз, чорвадор — ярадор каби.

Ясовчилар хозирги ўзбек тнлида янги лексема ҳосил этишда 
катнашуви жиҳатидаи ҳам ҳар хил бўлади:

а) иродуктив ясовчилар. Булар ҳозирги ўзбек тилмда яигн лек* 
сема ҳосил этишда хизмат ҳилади. Масалан, -чи, -дош , -м а , -ғи ч , 
-м , -ли к , -ч и ли к  аффикслари, -хон а , -к о р , -со з , -ш ун ос, -ф у р у ш  аф- 
фиксоидлари ҳозирги кунда ҳам янги лексема ясаш вазифасини 
ўтайди. Булардан -чи, -м а, -л и к , -хона, -к о р  кабиларни сермаҳсул 
ясовчилар, ҳолганларини эса каммаҳсул яеовчилар деб аташ мум- 
кин;

б) нопродуктив ясовчилар. Булар ясовчи снфатида қатор лексе- 
малар таркибида катиашади-ю, аммо ҳозирги кунда янги лексема 
ясовчилик вазифасини ўтамайди. Масалан, -в у л , -д а к , -и з, -и н  каби 
аффикслар шулар жумласига киради.

Хуллас, тилимизда мавжуд от ясовчиларнинг барчаси янги лек- 
сема ясашда бирдек қатнашавермайди. Турли даврда уларнинг 
актив-пассивлиги турлича бўлади. Ҳозирги ўзбек тили луғатида от 
лексемаларнинг бойишига, ўзича ўзлаштириш, калькалаш билан 
бир қаторда, продуктив аффикс ва аффиксоидлар билан ясаш ҳам 
муҳим ҳисса қўшадн.

Юҳоридаги параграфларда от лексемани бирор ясовчн қўшиб 
ясаш ҳақида гапирилди. Бу ўринда бошқа бир ҳодиса — семантик, 
тараққиёт асосида бир лексемадаи иккинчи бир лексеманинг ўсиб 
чиқиши ҳақида гапирмоқчимиз. Масалан, лексик маънони метони- 
мия йўли билаи кўчирншнинг баъзи турларида лексик маънолар 
ўзаро ҳар хил туркумга мансуб бўлиб қолади, натижада улар 
грамматик жиҳатдаи ҳам фарқланади, демак, семантик ҳамда 
грамматик ллаида ўзаро фарқ қилувчи икки лексема пайдо бўла- 
дн, омопимия вужудга келадн. Бундай жараённи ички ясалиш ёки 
конверсия деб юритиш қабул қилииган. Бунинг ўзбек тилидаги 
баъзн кўринишлари қуйидагилар:

1) Ҳаракат маъиосини англатувчи лексеманинг (феълнинг) 
маъно тараққиёти билан предмет маъносини аиглатадиган лексема 
(от) пайдо бўлади: кўч(моқ) — кўн, кенгаш(моқ) — кенгаш, ку- 
раш(моқ) — кураш каби. Бунда ҳаракат ва шу ҳаракатнинг объ- 
екти, ҳосиласи муносабати акс этади.

2) Белги маъносини англатувчи лексеманинг (сифатнинг) маъ- 
ио тараққиёти билан предмет маъносини англатадиган лексема 
(от) пайдо бўлади: к ў к  (раиг номи) —- к ў к  («кўкат»), к ў к  («ос- 
мон») каби.

Умуман, булар ҳозирги ўзбек тилида продуктив эмас.

Қўшма от

От лексема тузиш усулларидан бири сўз билаи лексеманн ёки 
сўз билан сўзни тобелик асосида ўзаро боғлаш бўлиб, бу усул

билаи ҳосил қплнигаи от қўшма от деб юритилади. Демак, қўшма 
отлар тилимизда мавжуд синтактик қолиплар асосида тузилади. 
Шунга кўра қўшма отларми у ёки бу еиптагмага тепгдаштириш, 
у ;ски бу сиитагмадан ўсиб чнққан деб изоҳлаш мавжуд. Тўғри, 
к;ўшм;:1 от.парпппг кўпчилиги ас.ли сиптагмага теиг бўлгап, тарақ- 
кпёт иатижаеида қўшма от даражаснга етган, лексемага айламган. 
1!1у билан бир қаторда, қўш.ма отпипг бевосита .мавжуд қолин 
асосида тузилишини ҳам инкор' этиб бўлмайди. Масалан, мингосқ 
лярихан маълум тии синтагма асосида тузилган, кейинчалик лек- 
сёмага айлангаи дейиш мумкиндир, аммо учбурчак каби яқинда 
иайдо бўлган қўшма отлар «синтагмадан лексемага» тараққиёт 
босқичини ўтмай, тўгридан-тўғри қўшма от тузиш қолипи асосида 
ҳоснл қилинган.

Шунингдек, отбоқар балки синтагмадан ўсиб чиққандир, аммо 
ҳозир пайдо бўлган бузоқбоқар, чўчқабоқар, товуқбоқар кабилар 
тайёр қолип асосида тузилди.

Ҳар икки ҳолда ҳам қўшма отнинг қисмларини ўзаро синтактик 
алоқага киришиб турган лексемалар (сўзлар) деб бўлмайди: улар 
сўз (лексема) шаклида бўлади-ю, аммо ўзича сўзга (лексемага) 
тенг бўлмайди; улар биргаликда қўшма от лексема ҳосил қилади. 
Шу сабабли қўшма отнинг қисмларини лексема— компонент, сўз—• 
компонент деб юритиш маъқулроқ.

Қўшма от тузишда аввало иккита қолиини фарқлаш керак:
I. Сўз +  лексема қолнпи.

II. Сўз-1-сўз қолипи.
Қўшма отларнипг кўпчплигн бнриичи қолип асоепда тузилади.

Бу қолиплариинг ҳар бири икки кўринишда учрайди:
1. Ташқн грамматик шаклланишгача махсус форма ясовчи

қатиашмайди: (калгакесак) +сои формаси +  келишик формаси
каби.

2. Ташқи грамматик шаклланишгача махсус форма ясовчи қат- 
нашади: \(каллакес)ар\+сон  формаси +  келишик формаси каби 
(қуйироққа қаранг).

Булардан қагьи назар, биринчи қолип асосида тузиладиган 
қўшма'отлар ўз тузилишига кўра қуйидагиларни эслатади:

1) Сифатловчи-сифатланмиш’синтагмасини эслатади: каттақўр- 
ғон, итбалиқ каби. Шаклан шу турга мансуб баъзи қўшма от лек- 
семалар асли жуфт от бўлган, талаффузда ва ёзувда жуфтлик ҳо- 
лати акс эттирилмаганлиги натижасида улар қўшма ог ҳукмига 
ўтиб қолгаи: каллапоча (асли: калла поча.), замбилгалтак, белку- 
рак каби.

2) Қаратувчи-қаралмиш синтагмасини эслатади: бедапоя, қў- 
қоигул каби. Бу тип қўшма от лексемаларнинг баъзисида фоиетик 
ўзгариш ҳам. юз берган. Масалан, билагузук қўшма отида бирин- 
чи компонент охиридаги жарангсиз ундош ўзидан кейииги унли 
таъсирида жаранглилашади (регрессив аккомодация). Мапа бу 
мисолда зса иккинчи компонент бошидаги ундош товуш биринчи 
компонентдаги худди шундай товуш таъсирида ўзгаради (икки

портловчидан бири сирғалувчига ўтади, дистант диссимиляция 
воқе бўлади): бошбоғ—убошвоғ.

Кўринадики, ҳар икки тур қўшма от лексемалар бирикма қоли- 
пи асосида тузилади: тобе компонеит сўз ҳолатида, ҳоким компо- 
нсит эса лексема ҳолатида бўлади, иккиси биргаликда от лексема- 
га теиг келади. Буни схемада шундай кўрсатиш мумкин:

(кат пта X қ ў р ғ о н - ) -
сўз лексема

ҳўшма от лексема

ҚаратуЁчй-ҳаралмиш синтагмасини эслатувчи баъзи қўшма от- 
ларда иккинчи койпонеит III шахс эгалик аффикси билан келади: 
бузоқбоши, карвонбоши, синфбоши каби. Натижада эркин бирик- 
мага ўхшашлик кучли бўлади. Асли ҳаралмишга қаратувчининг 
шахс-сонига мувофиқ ҳолда қўшиладиган бу грамматик форма 
қўшма от юзага келгач, ўз грамматик моҳиятиии йўқотади, лексе- 
манинг доимий таркибий қисмига айланади.

Қаратувчи қаратқич келишигининг белгисиз шаклида келиб, қа- 
ралмйш нисбатловчи билан келадиган бирикмалар жуда кўп («Қа- 
ратқич келишиги» баҳсига қаранг). Бундай бирикмалар хоҳ эркин, 
хоҳ турғуи бўлсин, улар таркнбидаги сўз—компонент ва лексе- 
ма—компонент алоҳида-алоҳида айтилади ва ёзилади: пахга тери- 
ми, иш ҳақи, билим юрти каби.

Шундай тузилишли қўшма отнинг комнонентлари эса қўшиб 
айтилади иа. ёзилади: сўзбпши, девонбеги кябн. Булар ажратнб 
айтилса ва ёзилса, лексемага эмас, сиитагмага (бирикмага) тснг 
бўлиб қолади (Шу нуқтада имломизга аниқлик киритиш зарурия- 
ти бор).

3) Аслн тўлдирувчи-тўлдирилмнш синтагмаеига тенғ бўлиб, ях- 
литлигнча ҳаракат иомн формасини олади, кейинчалик феъллик- 
нинг бу от формасида отга ўтади: дунёқараш, ишташлаш каби.

Худди юқоридаги тнп синтагма -р сифатдоши формасини олиб, 
атрибутив формага киради, сифатланмишсиз ншлятилиш натнжа- 
сида отлашади, кейинчалик отга ўтади: к а л л а к е с а р  Гшгит—*• 
—^каллакесар каби.

4) Асли ҳол-ҳолланмиш сиитагмасига тенг бўлади, яхлитлигича 
сифатдош формасини олиб, атрибутив формага киради, сифатлан- 
мишсиз ишлатилиш натижасида отлашади, кейинчалик отга ўтади: 
б е ш о т а р милтиқ—*бешотар каби.

Чивин турларидан бирини англатувчи искабтопар қўшма оти 
ҳам аслн ҳол-ҳолланмиш синтагмасидан юқоридаги йўл билаи ўсиб 
чиққан.

Э с л а т м а :  Ишлабчиқариш («производство») қўшма оти қў- 
шиб айтилади ва ёзилади; ишлаб чиқармоқ қўшма феъли (демак, 
ишлаб чиқариш ҳаракат номи ҳам) ажратиб айтилади ва ёзилади 
(Буидай тип қўшма феъл ҳам асли ҳол-ҳоллаимиш синтагмаси

қолипи асосида тузилади). Қовун турларидан бирини англатувчи 
босволди лексемаси эса асли мустақил феъл +  кўмакчи феъл конс- 
трукциясига тенг бўлнб, аниқлик майлининг -ди замон формасида 
отга ўтган. Бундан ташқари, бу от лексемаии жонли талаффуз
асосида айтиш ва ёзиш қабул қилинган: босиб олди__ьбос[и]б ол-
ди~~*босволди. Бу ерда и унлиси редукциялашади, б портловчила* 
ридан бири б сирғалувчисига алмашадн (дистаит диссимиляция).

Сўз +  сўз қолипи асосида тузнладиган қўшма от лексемалар ас- 
ли гапга тепг бўлади:

1) Эга-кесим синтагмасинп эслатади: гушткуйди каби.
2) 'Гўлдирувчи-тўлдирилмиш синтагмасини эслатади; бунда 

предикатив синтагмага яхлитлигича қўшилади, уни атрибутив фор- 
мага киритади: (ич X кет) +  пр каби.

3) Ҳол-ҳоллаимиш синтагмасиии эслатади; бунда ҳоллаимиш 
кесим кабн шакллаигаи бўлади: гурскетти каби.

4) Қеснм билан уидалмадан иборат бўлади: <гЕрилтош» ка 
би ва б.

Алоҳида типни ичкетар, бўйўсар каби лексемалар ташкил қи- 
лади. Буларнинг биринчи комионенти бош келишикдаги сўзга тёнг 
(ич, бўй), шунга богланувчи феъл эса асли кесим каби шакллани- 
ши лозим (кетади, ўсади каби). Юқоридаги тип мисолларда буи- 
дай предикатив синтагмани атрибутив формага киритиш зарурияти 
билан -р сифатдош формаси қўшилгап. Бунинг учун эса кесим- 
даги тусловчи (III шахс тусловчиси) ташланган, -а замон ясовчи- 
си -р сифатдош ясовчисига алмаштирилган (бу билан аниқ фет.л- 
даги замоп маъносн сақлаб қолпнган):

ия кет, а ди-I -I
ич. кет ар —

Асли -р сифатдош формаси иккинчи компонентга эмас, балки 
предикатив синтзгмага яхлитлигича қўшилади, упп атрибутив фор- 
мага киритадн: (ичX кет) +  ар каби.

Демак, бу ерда предикатив синтагма (гап) сифатловчи (бўлак) 
вазифасига мос формага киради ( и ч к е та р  касал), еифатлаи- 
миш ташлаинб, отлашиш юз берадн (ичкетар), ксГмшчалмк эса от 
гэ ўтиш воқс бўлади.

Қўшма от лексемаларнииг комионентларн сифатида қуйидагн 
туркум лексемалари қатиашади:

1. Сифатловчи-сифатланмиш синтагмаси қолипи асосида тузил- 
ган бўлса:

1) От +  от. Булар кўпчиликни ташкил қиладн; бирннчи от ик- 
кинчисига бслги сифатида келтирилади:

. а) сифатин белгисини англатади:бойчечак, иаркокил, Сюбодсҳ 
қон каби;

б) ўхшатишга асосланган белгини англатади: канакунжут, аж* 
даргул, девпечак каби.

2) Сйфат +  от: калтакесак каби.
3) Сои +  от: бешбармоқ, бешқарсак каби.
2. Қаратувчи-қаралмиш синтагмаси қолипи асосида тузилган 

қўШма от лексемалар от +  от муносабатини акс эттиради: айиқто- 
бои, гулчамбар, зиғирпоя каби. Бунда биринчи компонент англат- 
ган предмет иккинчи компонент англатган предметга нисбат бери- 
лади (мисоллари юқорпда); агар биринчи компонент ўрин маъно- 
сини апглата олса, ўринга нисбатлаил ифодаланади: маккажухори 
каби.

3. Тўлдирувчи-тўлднрилмиш синтагмаси қолипи асосида тузил- 
ган қўшма от лексемалар от +  феъл муносабатини акс эттирадн: 
дунёқараш, каллакесар каби.

4. Ҳол-ҳолланмиш синтагмаси қолипи асосида тузилган қўшма 
от лексемалар:

1) Сон +  феъл муносабатини акс эттиради: бешотар каби.
2) Феъл +  феъл муносабатини акс эттиради: искабтопар, иш- 

лчбчиқариш («производство») каби.
5. Эга-кесим сиитагмаси қолипи асоснда тузилган қўшма от лек* 

семалар от +  феъл муносабатини акс эттиряда:гўшткуйди, бўйўсар 
каби.

6. 'Гўлдирупчи билан кссимдап таркиб'топган қўшма бт лексема-
лар ҳам от +  феъл муносабатини акс эттпради: кирювди каби.

7. Ҳол билап кесимдан таркмб топгаи қўшма от лскссма тасви- 
рин сўз +  феъл муиосабатиии акс эттиради: гурскетти каби.

8. Қеснм ва ундалмадап таркиб топгап қўшма от лексема 
феъл +  от муносабатиии акс эттпради: «О чи лдаст урхон »  каби ва 
бошқалар.

Қўшма от лексемаларнинг тожикча ўзлаштирмаларда рўй бер- 
гап яна бир тури бор: тожикча сиитагма (изофали бирикма) ўзбек 
тилида лексемага тенг деб уқилади, иатижада қўшиб айтиш ва 
ёзиш лознм топнлади: диликаптар (узум туринииг иомн), дардн- 
сар кабн.

Бу мйсолларшшг бпрпнчиси таркнбидпги ҳар иккп лексема ўз- 
бек тнлида мустақил ишлатилади. Иккничи мисол таркибидаги 
иккинчн лексема эса ўзбек тилида мустақил ишлатилмайди. Де- 
мак. дардисар кабиларни қўшиб айтиш ва ёзишга асос бор. Аммо 
диликалтар кабиларни қўшиб ёзиш изофани (ўзга тил системасигз. 
хос грамматик формаии) уқмаслик туфайлигииа мумким.

Асли ўзбек тилига бундай тожикча симтагма ўзлашиб кетса, 
одатда изофа ташланади, натижада асли синтагмага тенг бирлик- 
нииг компонептлари қўшма сўз тарзида қўшиб айтилади ва ёзила- 
дн: гулбеор, гулхайри, оюойномоз, гулҳамишабаҳор каби. Бундай 
товуш ташлаш қўшиб айтиш ва ёзиш ҳуқуқини беради. Гултожи- 
хўроз лексемасида изофапи бир ўринда ташлаш (гарчанд изофа 
нккиичи ўринда сақланса ҳам) қўшиб айтиш ва ёзиш учун етарли 
асос бўла олган.

Э с л а т м а :  Уз тили иуқтаи иазаридан қўшма, аммо.ўзбек ти- 
лн пуқтаа пазаридан содда деб қаралувчи от лексемалар ҳам ан-

чагина, Бундай отларнинг таркибидаги лексемалар ёки улардан 
бири ўзбек тили нудтаи назаридан мустақил лексема деб қарал- 
майди, шу сабабли бундай от биттадан ортиқ лексемадан тузилган 
дейилмайди, демак, қўшма эмас, содда лексема деб талқин қилн- 
нади: вассплом (ва ас-салом), гулоб каби.

Аэропорт, антациклон кабилар ўзбек тилида тузилмаган, балки 
қўшма лексема ҳолатида ўзлаштирилган. Буларниаг таркибидаги 
қисмлар аниқ ажралиб туради, лекин бирипчи қисм ўзбек тплиди 
мустақил ишлатилмайди.

От лексема тузиш усулларидан бири бир хил грамматик фор- 
мада келган икки лексемаии тенглик асосида ўзаро бирлаштириш 
бўлиб, бу усул билан ҳосил қилинган от жуфт от деб юритиладн:
имо-ишора, ақл-ҳуш каби.

Жуфтлашувчи қисмлар орасидаги тенглик муносабати ёзувда 
дефис билан кўрсатилади. Талаффузда бу қисмлар теиг фонетик 
чўққига эга бўлади, айни вақтда иккиси ягома лексик урғу ёрда- 
мида лексема бўлиб бирлашади:

Э с л а т м а. Тенглик эмас, балки тобелик асосида тузилган 
булка нон кабиларни жуфт сўз деб қараш нотўғри, булар — си- 
фатловчили бирикма: оби нон, гиоюда ион, ёпган нон, булка ноп; 
жайдари ун, синька ун каби.

'Генглик муносабатининг кўрсаткичи сифатида баъзаи қисмлар 
орасида -у(-ю) гокламаси (боғловчиси) келади (аммо бунда жуфт 
ликдаи уюшиқликка томон снлжиш юз беради, шунга кўра бог- 
ловчи ишлатиш меъёридан ошмаслиги керак): тўй-у томоиш, ёр-у 
биродарларимиз каби. Ҳозирги имлода бундай вазиятдаги юклама- 
ни (боғловчини) олдинги қисмга қўшиб ёзиш тавсия қилинади: 
тўю томоша, ёру биродар каби. Имло қоидаларини унификация қи- 
лишда шу нуқтага эътибор бериш керак (Қиёс қилииг: Атрофи 
тоғ-у, аммо баланд эмас.— Тоғу тошда ойлаб қолиб кетамиз. Асли 
ҳар икки ҳолда ҳам юклама-боғловчи дефис билан ёзилгани маъ- 
қул).

Жуфг от' сифатида бирлашувчи қисмлар айни бир туркумга 
мансуб ва айни бир грамматик формадагн лексемалар бўлади. Кў- 
пинча икки от жуфтлашади, бунда ҳар бир қисм бирлик ва бош 
келишик формасидаги, эгалик аффикси олмаган сўз ҳолатида қат- 
нашади; яхлитлигича эса от лексемага тенг бўлади: сои, келишик 
(қатнашса, нисбатлаш) категорияларинииг формалари шу жуфт

Жуфт от

7.7/Г7 — г /К рО .М

от лексемага нутқда яхлнтлигича қўшилади: (арз-дод) +  имиз+ни, 
(ичак- човоқ) +  лар +  и +  дан каби.

Э с л а т м а .  Грамматик ўзгариш жуфт отнинг ҳар икки қисми- 
да содир бўлади деган хато фикр бор: б о  л а  м, б ўт а м деб, ўзи- 
ни ўтг а,  ч ў қ қ а  урди кабилар жуфт сўзга эмас, уюшиқ бўлакка 
теиг (Буларни болам-бўтам, ўтга-чўққа шаклида дефис билан ёзиш 
ўзй 11 и ок'л а М а йди).

Икки от жуфтлашса, жуфт от тузилавермайди, у бошқа тур- 
кумга ўтиши ҳам мумкин. Масалан, тун-кун, кеча-ю кундуз жуфт 
сўзлари от эмас, балки равиш. Демак, жуфт сўзнинг туркумини 
компонентлари қайси туркум сўзи эканидан келиб чиқиб эмас, 
балки жуфт сўздан яхлитлигича англашиладиган маънога суяниб 
белгилаш лозим. Феълларнинг, сифатларнинг жуфтлашиб, отга 
ўтишида ҳам худди шу талабга амал қилинади (Қуйироққа қа- 
ранг).

Қирқ беиь ёшдагидай мош-биринч соқол (Ғ. Ғ у л о м )  гапидаги 
мош биринч ҳам от эмас, балки сифат: бу ерда мошнинг ва гу- 
рунчнинг ранги кўзда тутилаётир (предмет тушунчасидан эмас, 
белги гушунчасидан келиб чиқилаётир).

Икки сифат ёки равпш бош формаснда (грамматик аффикс ол- 
маган формасида) жуфт отга ўтади: иссиқ-совуқ, оқ-қора, кам- 
кўст каби. Булар ҳам отга хос грамматик формаларни яхлитлиги- 
ча нутқда олади; Меҳмонимизнинг и с с иқ-с о в у ғ  и д  ан  хабар- 
дор бўлиб туринг, к а м к ў ст и н и  кейинроқ бир ёқлик қилармиз 
каби.

Феъллар жуфтлашиб, от тузилганида ҳам жуфтлашувчи қисм- 
лар феълликнинг айпи бир фуикционал формасида бўлади, яхлит- 
лигича от лексемага тенглашади ва нутқда отга хос грамматик 
формаларни олади. Ҳаракат номи — феълликнинг субстантив фор 
маси, шу сабабли жуфт от кўпинча ҳаракат номи формасидагн 
феъллардан тузилади: юриш-туриш, ёзув-чизув, емоқ-ичмоқ 
(Е м о қ-и ч м.о қ д  а н ҳеч камлигинг йўқ каби). Булардан -ш фор- 
маси актив, қолган иккиси эса нассив.

Жуфт от аниқлик майли, буйруқ майли формасидаги икки 
фет^лдаи ҳам тузилади: келди-кетди, борди-келди, ур-йиқит каби. 
Кўринадики, бу срда ҳам жуфтлашувчи сўзлар айни бир грамма- 
тик формада бўлади, жуфтлашгач, бу грамматик формалар ички 
форма ҳолатига ўтади, жуфт от лексема эса грамматик формани 
путқда олади: (К е л д  и-к ет д и)н и н г  охири кўринмайди каби.

Э с л а т м а ,  Юқорида феъл сўзлардан жуфт отнинг тузилиши 
ҳақида гапирдик. Икки мустақил феълдан тузилган жуфт феъл- 
ларда эса унинг биринчи қисми -б равишдоши формасида бўлади, 
иккнпчи қисми лексемага тенг келади, ҳар иккиси грамматик фор- 
мапм яхлитлигича нутқда олади: (бичиб-тўқи)дим, (бичиб-тўқи)га- 
нинг билан; (қўллаб-қувватла)япти, (қўллаб-қувватла)шидан каби.

Тасвирий сўзлар ҳам жуфт от ҳосил қилади: ади-бади, қий-чув 
каби,

Жуфглашувчи қисмлар семантик мундарижага эгалиги жиҳа- 
тидан турлича бўлади:

1. Ҳар икки қисм семантик мундарижага эга бўлади. Бунда:
1) Ҳар нкки қисм ҳозиргн ўзбек тилида ншлатиладиган сўз бў- 

лади. Кўнчиликни шулар ташкил қилади: чўзма-чалпак, ўйин-кул- 
ги, ака-ука, қозон-говоқ каби.

Ҳол-аҳвол, сир-асрор каби жуфт отларнииг қисмларн асли анни 
бир арабча сўзнинг бирлик ва кўплик формаларига тенг, бироқ 
ўзбск тили нуқтаи назаридаи уларнимг ҳар бири мустақил (бошқа- 
бошқа) сўз деб қаралади.

2) Иккинчи қисми ҳозирги ўзбек адабий тилида мустақил иш- 
латилмайди, бу сўз:

а) архайзм бўлади: гуз-намак, кўча-кўй каби;
б) эски сўз бўладн: эл-улус, идиш-оёқ каби.
2. Фақат биринчи қисми семаитик мундарижали сўз бўлади, 

иккйнчи қисм сифатида маълум товуш ўзгариши билаи биринчи 
қисмнинг ўзи келади. Бунда иккинчи қисм семаитик мундарижали 
сўз ҳолатидан чиқади, биринчи қисмиинг гўё соясидек қагиашади: 
иш-пиш, чанг-чунг каби.

Маза-матра, шўрва-шулти каби жуфт отларда ҳам иккинчи 
қисм ўзича семантик мундарижага эга сўз эмас; айни вақтда уни 
биринчи қисмпинг фопстик сояси деб ҳам бўлмайди. Буларни ҳар 
йкки қисми семаитик мундарижали жуфт отлар қаторига қўшиш 
тўгрироқдир.

3. Ҳар икки қисми семаптик мундарижасн йўқ сў.з бўлади: қа- 
қир-қуқур, икир-чикир кабн. Буларда ҳам асли биринчи қнсм гас- 
вирий сўзга ўхшаб кетади, иккинчи қисм эса бмринчи қисмшгнг 
фонетнк соясига тепг бўлади.

Жуфт отлар ўзбекча сўзлар асосида ҳам, ўзлаштирма сўзлар 
асосида ҳам тузилади:

1) ўзбекча +  ўэбекча: от-улов, опа бола, кўрпа-ёстиқ каби;
2) ўзбекча-{-ўзлаштирма:
а) ўзбекча +  арабча: куч-қувват, ўй-хаёл каби;
б) ўзбекча+тожикча: туз-намак каби;
в) ўзбекча +  русча: кисса-кармон каби;
3) ўзлаштирма +  ўзбскча (тожикча +  ўзбекча): савдо-сотиқ, гап- 

сўз кабн;
4) ўзлаштирма +  ўзлаштирма (арабча +  арабча): ҳисоб-китоб 

каби.
Мнсоллар кўрсатадики, туркий тилга (ўзбек тилига) хос лек- 

ссма тузиш усули, ўз сўзлардан ташқари, ўзлаштирма сўзларга 
ҳам татбиқ қилинади.

Жуфтлашиш семантикага асосланадн: ҳар қандай икки сўл 
жуфтлашавермайди; жуфтлашувчи сўзлар семантик жиҳатдан ўз- 
аро боглиқ, алоқадор бўлиши керак. Жуфт отларда:

1. Узаро боғлиқ, яқин предметларнинг, ҳаракатларнинг номла- 
ри жуфтлашади: ичак-қорин, юз-кўз, юз-қўл, оёқ-қўл, ур-йиқит 
каби.

2. Бутун билан бўлак (қисм) муносабатини акс эттирувчн сўэ- 
лар жуфтлашадй: гап-сўз, идиш-товоқ, ой-кун каби.

3. Синонимлар жуфтлашади: ўйхаёл, ор-номус каби.
4. Антонимлар жуфтлашади: савол-жавоб, эркак-аёл, келди- 

кетди, оқ-қора каби.
Мустақил сўз +  шунинг фонетик сояси формуласи асосида 

жуфтлаш жуда актив йўл бўлиб, буларнп деярли ҳар бир от асоси- 
да тузиш мумкин; шунга кўра бу тур жуфтликни тил бирлигидан 
кўра нутқ бирлиги деб талқин қилиш тўғрироқ: сетка-петка, даф- 
тар-сафтар каби.

Тилда бупдай фонетик сояларни ҳосил этиш қолиплари бор, 
ана шу қолиплар билан истаган от асосида жуфтлик тузаверамиз. 
Бунда қуйидагича фонетик жараёнлар юз беради:

1. Агар сўз уили товуш билан бошланса, фонетик соясида бу 
унли товуш олдига ундош товуш қўшилади: овқат-повқат, илон- 
милон, ирим-чирим каби.

2. Агар сўз уидош товуш билан бошлаиса, фонетик соясида шу 
ундош бошқа ундошга алмаштирилади: нон-пон, китоб-митоб, ме- 
ва-чева каби.

Мисоллардаи кўрииаднки, тову1н қўшишда ҳам, товуш алмаш- 
тиришда ҳам айни бир уидош товушлар хизмат қилади (п, м, ч, с 
ва бошқалар). Жуфт отларнигина эмас, барча жуфт сўзларни кўз- 
да тутсак, бундай тонушлар ўнга етади (Энг активлари — юқори- 
даги тўрт товуш).

3. Сўз таркибидаги унли товуш бошқа бир унли товушга ал- 
маштирилади. Бу фонетик ўзгариш асосида «кенг унлидан тор ун- 
лига», «лабланмаган унлидан лабланган унлига» формуласи ёта- 
ди (асосан а—*у ҳолати учрайди): чанг-чунг, жаз-жуз, қарз-қурз 
каби.

Агар сўз кўп бўғиили бўлса, биринчи бўғинидаги уили ўзгара- 
ди: халта-хулта каби. Икки бўғинли тасвирий сўзларда эса ҳар 
икки бўғиндаги уили ўзгаради: тапир-тупур, тарақ-туруқ каби, 
Баъзан биринчи қисм охпрпга а унлиси ҳам орттирилади: шарақа- 
шуруқ, тарақа-туруқ кабн.

4. Ҳам ундош қўшилади, ҳам упли алмаштирилади (майда-чуй- 
да сифатидаги каби). Буидай жуфт от тузиш жуда оз учрайди. 
Масалан, эски-туски жуфт оти т товушини қўшиш ва лабланма- 
гаи э ушшсини лабланган у унлисига алмаштприш билан тузилган.

Жуфт отлар жамлик маъносини ифодалаш учуп хизмат қила- 
ди. Жуфт отларнинг турларига кўра бу жамлик маъноси ҳар хил 
бўлади: ■ '

1. Ҳар икки қисми мустақил сўзлардан тузилган жуфт отларда:
1) Жуфт отминг маъноси шу икки компонент аиглатгаи маъно- 

ларшшг йигипдисига тенг бўлади, жуфтлик ифодаламади: оиа-бо- 
ла, маҳси-кавуш, борди-келди каби.

2) «Шу икки компонент англатгаи предмет ва шунга ўхшаш 
бошқа предметлар» маъноси ифодаланади. Бунда жуфт отнинг 
{маъноси қрмпоиентларш-шнг маъиоси йиғиндисидан кенг бўлади:

қозон-товоқ («ошхонада ишлатиладиган буюмлар»), сабзи-пиез 
(«сабзавот экинлари»), ур-йиқит («тўполон») каби. Демак, бун- 
дай жуфт отларда ноаинқ жамлик маъиоси ифодаланади («шулар 
ва яна шунинг кабилар»).

2. Бирипчи қисмигииа семантик мупдарижали жуфт отларда, 
шунингдек, ҳа|) икки қисми ўзича семапгик муидарижасиз жуфт 
отларда ҳам ноаппқ жамлик маъиоси мфодаланадп: гўи-пГ/и, икир- 
чикир каби. Юқоридаги пуиктдан фарқли ҳолда, бу тур от лексе- 
мада салбий мупосабат ҳам ифодаланиб турадн: сўзловчи ўзи 
англатаётган предметга гўё камситиб, меисимай қарайди. Қиёс қи- 
линг: Овқатинг борми?— Овқат-повқатинг борми?

Жуфт лексема қисмлари орасидаги алоқа тенглпкка асослан- 
ган бўлса-да, бу қисмларминг жойлашунида эркинлик кўпинча 
бўлмайди. Демак, кўпчнлик жуфт отларда таркибидаги қисмлар- 
пинг ўрни ҳақида гапириш лозим, тартиби ҳақида эса қисмлари 
олдин-кетии алмашиб жойлашуви мумкии бўлган жуфт отларда- 
гина ганпршн ўзнпи оқлайди.

Масалан, мпҳси-кавуш — кавуш-маҳси, чой-нои— нои-чой, тан- 
га-чақа— чақа-танга каби жуфт отларда қисмларипи икки хил 
жойлаб ишлатиш мавжуд. Бу ерда ҳам асосий, актив тартибда ва 
иккиламчи тартибда жойлашувни фарқ қилиш керак. Қайси тар- 
тибда жойлашув одатда семаитик талаб асосида белгиланади: 
қайси бири таъкидлаимоқчи бўлса, ў(иаииси олдпи жойлаштири- 
лади. Агар танга-чақа деб ишлатсак, кўпи танга экаин, чақа-танга, 
деб ишлатсак, кўпи чақа экани таъкидланади.

Кўпчилик жуфт огларда юқоридагича тартиб эркнилиги йўқ. 
Бундай мисолларни кузатиш кўрсатадики, жуфт от компоиептлари- 
пинг жойлашувм аввало семантик талабга бўйсуиади.

Семантик талаб асосида жойлашув деб қуйидагнларии кўрса- 
тиш мумкип:

1. Кенг ишлатиладиган, демак, барча]-а тушунарлн сўз—компо- 
пеит олдин жойлашади:

1) Уз ва ўзлаштирма сўз жуфтлашса, ўз сўз кўпннча олдин 
жойлашадн: лаб-даҳан каби (Баъзан акси ҳам учрайди: савдо-со- 
тиқ каби; бу ерда ўз сўздап кўра ўзлаштирма сўз тплммизда актив 
ишлатнлади).

2) Замонавий ва замондош сўз (шунингдек, эски сўз) жуфтлаш- 
са, замонавпй сўз олдип жойлашади: тенг-қур, йигит-яланг, кўча- 
куй каби.

2. Бутуи билан бўлак муносабатиии акс эггирувчи сўзлар жуфт- 
лашса, бутупнииг номи олдин жойлашади: гап-сўз, вақт-соат(и) 
каби.

3. Жпнс билдирувчи отлар жуфглашса:
1) Ҳар хил жипсни билднрса, олдип эркак жинсипн, кеймн аёл 

жинсиии билдирувчи сўз жойлашади: эркак-аёл, эр-хотин каби.
2) Бир хил жинсни билдирса, олдин катта ёшлигини, кейин ки- 

чик ёшлпгипи апглатувчп сўз жойлашади: хотин-қиз каби. Ҳозир-

дап тарихга цараб борилса, аксиича ҳам жойлашади: оти бобо 
каби.

4. Қариндошлик бнлдирувчи отлар жуфтлашса:
1) Ҳар хил жипсин билдирса, олдии эркак жинсини, кейин аёл 

жипсини билдирунчн сўз жойлашадн: чол-кампир, ота-она, ўғил- 
қи:; каби.

2) Бир хил жинсни билдирса:
а) олдин катта ёшлигини, кейин кичик ёшлигини англатадиган 

сўз жойлашади: ака-ука, опа-сингил каби. Жинсни фарқлаб кўр- 
сатмайдиган қариндошлик отларида ҳам шу қоидага амал қили- 
нади: ота-бола, она-бола, эвара-чевара каби;

б) олднн эр томоинии, кейии хотин томонини билдирадиган 
сўз жойлашади: амма-хола каби.

5. Феъллардап тузилгаи жуфт отларда ҳам унинг қисмлари се- 
мантик талаб асосида жойлашади: қўйди-чиқди, келди-кетди каби 
(Қетнш учуи аввал келиш керак; кимдир қўяди, иккинчиси чи- 
қади).

6. Сифатлардан тузилган жуфт отда ҳам шундай: олдин ижо- 
бий белгини, кейин салбий белгини аиглатувчи, олдии тасдиқни, 
кейнп ипкории ифодаловчи сўз келади: о қ - қ о р а н и  таниган ки- 
иш, 6 о р-й ў ғ и м д  а н айрилдим каби.

7. Сўз ва упинг фонетик соясидан тузилган жуфт отларда, фо- 
нетик соя (семаитик мундарижаси йўқ қисм), табиий, иккиичи 
ўринда жойлашади: идиш-пидши, доғ-дуғ, латта-путта каби.

Жуфт от компонентларинииг формал талаб асосида жойлашу- 
ви деб қуйидагиларни сапаш мумкин (Булардаги пстнсполар юқо- 
рида таъкидлаиган семантик талаб таъсири билап юзага келади):

1. Жуфтлашувчиларда бўғии миқдори ҳар хил бўлса, оз бўғин- 
лиси олдин жойлашади: соч-соқол, чанг-тўзон, йўл-йўриқ, қурт- 
қумурсқа каби (Баъзан акси ҳам учрайди: кийим-бош, қариндош- 
уруғ каби. Булар семантик талаб асосида изоҳланади).

2. Жуфтлашувчилар тенг бўғимли бўлса:
1) Унлп билан бошлаиувчи сўз олдин келади: ўйин-кулги. каби. 

(Ҳар икки қисми мустақил ҳолда маъно аиглатмайдиган жуфт от- 
лариннғ икир-чикир каби типи ҳам шу қоидага мос ҳолда тузи- 
лади).

2) Ҳар иккиси ундош билап бошланганда:
а) ҳар иккисн жарангсиз билан бошланса, портловчи билан 

бошлануичи сўз олдип жойлашади: тўрва-халта каби (Аксинча 
ҳам жойлашаверади: сабзи-пиёз каби);

б) бири жарангли, иккинчиси жарангсиз билан бошланса, жа- 
рапгли билан бошланувчиси олдин жойлашади:бош-кўз, қуюқ-су- 
юқ каби (Лксиича ҳам жойлашаверади: сигир-бузоқ, соқол-мўйлов, 
савол-жавоб каби).

Мисолларпи кузатиш кўрсатадики, жуфт от қисмларини жой- 
лаштиришда формал талабга агар у семантнк талабга зид кел- 
масагина амал қилинади. Формал талаблардан бўгинга асосла- 
нувчи талабнинг мавқеи кучлироқ.

Давр ўтиши билаи жуфт от содда отга тенглашуви 
мумкин. Бунда жуфт от таркибида морфологик еоддалашув 
рўй беради, жуфт сўз қисмлари маълум фонетик ўзгаришларга 
учраб, ўзаро қўшилиб кетади. Масалан, ҳозир содда сўз каби қў- 
шиб айтиладигаи ва ёзиладигап оғайни сўзи асли ога-ини жуфт 
отидан ўсиб чицқан. Узидам катта ёки кичиклиги ноаниц кишига 
мурожаатда ишлатилган бу жуфт лексема содда сўз сифатида «би- 
родар» маъносини англатади. Талаффузда иккинчи сўз бошидаги 
и товуши й товушига айланган, бу билан тўрт бўғиили жуфт лек- 
сема уч бўғинли содда лексемага тенглашган.

Шунингдек, типратикан сўзи ҳам асли жуфт отдаи содда отга 
айлапган. Асли кирпи-тикан шаклида жуфтлашган иккн сўз қатор 
фонетик ўзгаришлардаи кейин типратикан шаклига киргаи: а) ик- 
кинчи қисм бошидаги т товуши таъсирида биринчи қисм бошидаги 
к товуши т товушига ўтган (дистант ассимиляция); б) биринчи 
цисмдаги р ва п товушлари ўрии алмашган (контакт метатеза);
в) пккинчи қнсмнинг мккинчп бўғннидагн а товушн таъсирида би- 
ринчи қисмнипг иккимчи бўгимидаги и товупш а товушига ўтган 
(дистапт ассимилиция).

Сарпо сўзи ҳам асли тожикча сар-у по жуфт сўзидаи ўсиб чиқ- 
қан: бу ерда ўзлаштирма жуфт от қисмлари орасидаги боғловчи 
ташлапган ва содда сўздек талаффуз қилингаи (Узбек тилига сар 
ва по лексемалари қабул қилмпмаган, бу ҳол сар у по 
жуфт сўзи таркнбинннг мо|)фологнк соддалашуви учуи замин 
яратган).

Шу ерда япа бир ҳодисани таъкидлаб ўтиш ўринлн: баъзлп 
асли тожикча изофали бигрикма жуфт лексема сифагида тақдим 
қилинади, Масалан, имло луғатида, арз-дод жуфт лексемасига 
тақлидан бўлса керақ, арзи ҳол бирикмаси арз-ҳол тарзида кел- 
тирилган. Бу ерда изофапииғ тушнб қолиши дефис билан ёзиш 
учуп асос бўла олмайди: изофа ташланса, қўшиб сзилиши керак 
эди (гулнор, гулбсор лексемаларида қилингаии каби). 1959 йилги 
ўзбекча-русча луғатда -у юклама-боғловчиси билап ёзиш варианти 
ҳам берилганки, буига мутлақо қўшилиб бўлмайди.

Рус тилидан ўзлаштирмалар орасида вице-президент, генерал 
майор, ампер-секунд кабнлар ҳам бор (Сўшти мисолда секунда 
сўзи охиридаги унли ташланган; калькалаш ҳам учрайди: ампер 
соат каби).

Бундай ўзлаштирмаларпннг қисмлари орасига гарчанд дефис 
қўймлса ҳам, бу қисмлар семантик жиҳатдан теиг ҳолатда бўл- 
майди. Шунга кўра, булар ташқи кўриниши жиҳатидан жуфт отга 
ўхшайди-ю, мазмунан эса изоҳловчи-изоҳланмиш муносабатиии 
эслатади. Рус тилшунослигида булар с о с т а в н о е  с л о в о  деб 

иомлаппб, қўшма сўзнииг бир кўриниши сифатида тақдигл қилина- 
ди. Бу термиини ўзбекчалаштирсак, т у з м а  с ў з  деб ол:.иш тўғри 
(с о с т а в л и с ў з термини бошқача ҳодисаларга писб;атан иш- 
латиб юборилган, бу ердаги ҳодисанинг моҳиятига тўғри келмай- 
ди ҳам)

270
www.ziyouz.com kutubxonasi



СИФАТ

Сифат категориисидаги сўзлар бирор предмет, поқеа-ҳодиса ва 
ҳолатшшг белги хусусиятларпии (яьни ранг-тусини, ҳажмини, шак- 
лини, характер-хосса-хусусиятларини, вазниии, мазасини) ифода- 
лаш учун хизмат Цилади. Масалап: қизил алвон, сабрли одам, қай- 
сар қиз, қаттиқ ишмол, ишнам уй.

Демак, предмет, ҳолат ва воқеа-ҳодисанинг белгисинн, хосса- 
хусусиятини ифодалаш учун хизмат қилувчи сўзлар сифат деб ата- 
ладн.

Сифатлар семантик жиҳатдам 9 турга бўлимадн («Сифатлар- 
нниг ссмантик турлари» мавзуига ҳаранг).

Сифатлар гапда асосан а) аниқловчп (сифатловчи) бўлиб ке- 
лади: Олов ҳ о р ғ и н  ва оч баданга элитувчи бир ҳузур ва, ором 
бағшилади (Ойбек); б) кесим бўлиб келади: <У бир нимасшш йў- 
қотгандай табиати х и р а, а с а б  ий эди (А. М у х т о р ).

Отлашган сифатлар от туркумига хос (эга, кесим, тўлдирувчи, 
қаратцич каби) вазифаларни ҳам бажариб келади: Я х ш и  топиб 
гапирар, ё м о н қопиб. Б е ч о р а л а р г а  ёрдам бериш керак.

Снфат равиш вазифасида кела олади: Қ и з и қ  кулади.
Сифат туркумининг ўзига хос морфологнк хусусияти қуйнда 

гича: Сифат даражаламиш хусусиятига эга: юмалоқ — юмалоқ- 
роқ — юм-юмалоқ. Сариқ-сарғиш — сарғимтил — сап-сариқ ва б.

Сифат аниқловчилар (сифатловчилар) ўзларинипг снфатлаи- 
мишлари билан мослашмайди.

Структура (таркибий тузмлнши) жиҳатидан сифатлар содда 
ва мураккаб бўлади.

1. Соддя сифатлар: а) туб сифат: катта, кичик, ёмон, оқ, кўк, 
бўш, тор ва ш. к.; б) ясама сифат: кузги, ақлли, тўлиқ, бемаза, 
серсув каби.

2. Мураккаб сифатлар: а) қўшма сифат: ҳаворанг, соддадил, 
хушмуомала, кечпишар ва ҳ. к.; б) жуфт сифат: катта-катта, омма- 
вий-сиёсий, ўнқир-чўнқир каби; в) бирикмали ва тнзма сифат: 
нифси бузуқ, эси паст, тўқ жигар ранг, ўлардек енгил табиат 
(қиз), тўқ қора қизил (духоба) ва ш. к.

Содда сифатлар
1. Туб сифатлар. Туб сифатлар том маъносц билан белги ту- 

шунчасини ифодалайди. Белги кишининг сезги аъзолари орқали

сезилгаи, фаҳм-идроки ила тасаввур этилган коикрет ва абстракт 
элементларидир. Масалан, қизил, аччиқ, совуқ ва ш. к. Баъзи си- 
фатлар (яшил, эгри, қизил каби) ҳозирда туб ҳисоблапса ҳам та- 
рихпи ясама бўлган.

Туб сифатларда турли грамматик, семаитнк ва стилистик им- 
кониятлар ҳўшма ва жуфт сифатларга қарагаида кенгрок, яъни 
даража кўрсаткичлари кўпиича туб сифатларга ҳўшилади (ки- 
чик—кичикроқ, кўк—кўкимтир, юмалоқ—юм-юмалоқ, пушти—ним 
пусити каби). Жуфт ва такрорий сифатлар компонентлари туб си- 
фатлардан бўлади (эгри-қийишқ, яхши-ёмоп, ёлғон-яшиқ, оқ-қора 
каби).

2. Ясама сифатлар (сифат ясалиши). Сифатлар турли йўллар 
билап ясалади: 1) аффиксация усули (морфологик усул) бнлан 
(тун + ги, ёғ +  ли, сер +  пул, бе +  ақл, уят +  чанг)\ 2) композиция 
усули билан сўзларни бир-бирига қўшиш, жуфтлаштириш, такрор- 
лаш йўллари орқали сифат ҳосил қилииади (кулранг, латтачай- 
нар, иккиюзлама, куйди-пишди). Бундай ясалишни синтактик усул 
деб ҳам юритилади.

Морфологик усул (аффиксация)

А. Актив (маҳсулдор) аффикслар. Узбек тилида бошқа сўз тур- 
кумларидаги каби сифат туркумида ҳам аффиксация усули билан 
сўз ясаш кенг ривожланган.

Спфат ясовчн аффикслар шакл ва фуикция жиҳатидан турли 
туман бўлиб, от, равиш, феъл ясовчи аффикеларга жуда ўхшаб 
кетади. Баъзи с.ифат ясовчи аффикслар келиб чиқиши нуқтаи на- 
зарндап араб, форс-тожик тилларига мансубдир.

Сифат ясовчи аффикслар содда (юза +  ки, ақл+ли), қўшма 
(одат +  да +  ги, кел +  ши +  им+ли) бўлади. Баъзам бутун бошли 
сўз — аффиксоидлар сифат ясайди: -парвар (халқпарвар), -параст 
(мансабпараст) кабилар. Бундай ясовчилар бошқа тилдан кирган 
бўлпб, ўзбек тилида сўзлнк ҳуқуқига эга эмас, чунки булар мус- 
тақил ҳолда маъно апглатмайди.

Сифат ясовчи аффиксларнииг баъзилари функцияси жиҳатидан 
сшюиимик характерга эга (мазасиз—бсмаза; бетартиб—тартибсиз; 
бадавлат—давлатманд каби).

Ясовчп аффнкслар орасида омоним аффикслар бор, яъни бу- 
лар ҳам сифат, ҳам от ҳамда бошқа туркумдаги сўзларни ясашда 
тенг қўллапади.

Аффикслар воситасида турли сўз туркумларидаи (отдан, сифат- 
дан, олмошдаи, феьпдаи, тақлидий-тасвирий сўзлардан) сифат 
ясаладн. Булардан энг кўп тараққий қнлгани от ва феълдан си- 
фат ясалишпднр.

-ли. Бу аффикс ўзбек тилида жуда сермаҳсул, актив ясовчи 
ҳисобланади. Қўпинча от ва сифатдошлардан сифат ясайди.

1. -ли аффикси орқали ясалган содда сифатлар қуйидаги маъ- 
ноларни англатади:

а) сўз ўзагидан англашилган маънога (предмет, ҳодиса иа 
ш. к. тушунчаларга) эга эканликни ёҳуд ўша маъноли нарса, ҳо- 
дисанинг мавжуд эканлигини, борлигини билдиради: м е в а л и  
дарахт, в и ж д о н л и  кииш; ш а к а р  л и  чой;

б) -ли аффнкси ўзакдан англашилган маънога эгаликни бил- 
дириш билан бирга, ортиҳлик, катта ёки мўллик маъноларини 
берадн: Вера Петровна — д у р к у  н, к у ч л и ,  к а мг  а п, с о д  д а 
аёл, чарчашни билмас эди (Ойбек). Полвон — исми жисмига яраш- 
ган, г а е д а л и ,  к е л и ш г а н ,  б а қ у в в а т  йигит... (Ж. Ш а р и -  
п о в )..

в) -ли аффнкси оркали (бирор нарсага, фахр ёки инъомга, сез- 
гига) «хазовор», «муносиб», «лойиқ» деган маънолар ифодалани- 
ши мумкии: севикли, севимли, ҳурматли ва ҳ. к.

г) -ли аффикси ифодалайдиган маъно баъзан -диган қўшимча- 
си маъносига тенг келади: ёқимли (ёқадиган) одам, ачинарли 
(ачикздиган) ҳол, ўтиришли (ўтирадиган) жой, сезиларли (сези- 
ладигак) ҳаракат, юқумли (юқадиган) касаллик.

д) қиёматли сўзидаги -ли қисман -гача аффикси маъносига тўғ- 
ри келади: Қиёматли дўст, қиёматли қўшни.

2. -ли аффикси қўшма, жуфт сўзларга қўшилиб келиб, қўшма 
сифат ясайди ва турли маъноларни англатади: а) ҳар иккала 
компсяектга қўшилади: қўлли-оёқли (одам), ували-жували (одам) 
(Бу жуфт сўз аффикссиз ҳолда «ува-жува» тарзида ишлатилмай- 
ди), ақл.ги-ҳушли кабилар; б) -ли аффикси қўшма сўзларнинг бир 
компонектига қўшилиб, идиоматик иборалар, кўчган маънопя^ч 
снфатлгф ҳосил киладп: одамжонли, оғир оёқли (оғир оёқ), қаттиқ 
қўлли (қаттиқ қўл), оқ кўнгилли (оқ кўнгил); тўла қонли, арслон 
билакли, тўрт бурчакли ва ш. к.

-лик (-лиқ) формантлари орқали алоқадорлик, хослик, таал- 
луқлилик, ҳолат маъноларини ифодалайдиган сифат ясалади.

-лик С-лиқ) аффикси билан ясалган сифатлар: а) ҳолат билди- 
ради: Уч томони ж ар л и к  ерга келиб қолдим («Муштум»). Паст- 
лик, тепалик, чуқурлик, қиялик каби сифатлар шулар жумласидан- 
дир; б) бирор давр билан боғлиликни билдиради: болалик, гўдак- 
лик, йигитлик каби: У . . .  г ў д а к л и к  йилларининг унутиб бўл- 
мас хотираларига бой бўлган... кўчалар Оғушида маст бўлиб бо- 
рар зди (С а и д А ҳ м а д ) .  Аммо бундан унинг (Йўлчининг) йи- 
г ит л и к ҳусни яна кучлироқ барқ урган эди (О й б е к).

в) хусусият, хосса билдиради: арзирлик, жўялик, дидлик, ин- 
сонлик. Бу ердаги ҳамма халқларнинг и н с о н л и к  ҳуқуқи қили- 
нар ҳурмат (Ғ. Ғ у л о м ) .  Зебихоннинг қ и з л и к  ғурури баланд 
келди (С а и д А  ҳ м а д ) .. Шийпонни ҳақиқатан жуда д и д л и к  
одам зўр ҳавас билан солганлиги кўриниб турар эди (А. Қ а ҳ- 
ҳ о р ) .  Авваламбор ташлаб келганинг ж ў я л и к  иш бўлмаган эди 
(С а и д А ҳ м а д ) .

г) алоқадорлик, мансубликни билдиради: темирчилик, тақачи- 
лик, сартарошлик, атторлик каби: Қандайдир т е м и р ч и л и к  
устахонасининг бостирмаси ёнида тўхташди (А. М у х т о р ).

-лик аффикси турли феъл формаларига (сифатдош, иш отла- 
рига) қўшилиб, характер-хусусият, хосса билдирувчи сифатлар 
ясайди. Масалан: арзигулик, ўтиришлик, ўқимишлик, аралашим- 
лик, киришимлик каби.

-лик ва -ли аффиксларининг вазифадош ўринлари бор, яъни 
айрим сифатлар -лик қўшилган формада қўлланганда ҳам, -ли қў- 
шилган формада қўллаганда қам маънога ҳалал етмайди. Масалан: 
ақлли — ақллик, киришимли — киришимлик, аралашимли — ара- 
лашимлик, чиройли — чиройлик, пулли — пуллик ва ҳ. к.

Баъзи сифатларнинг эса -ли олган формалари билан -лик ол- 
гаи формалари грамматикада бошқа-бошқа маъно ва бошқа-бош- 
қа вазифалар учун ишлатилади. Масалан: кўйлакли (одам) — кўй- 
лаклик (чит), болали (хотин) — болалик (чоғлар) каби.

-сиз. Бўлишсизлик маъносини берувчи бу аффикс сифат ясаш- 
да актив қўлланади. -сиз аффикси иштирокида кўпинча отлардан 
характер-хусусият, хосса, ҳолат билдирувчи сифатлар ясалади. 
Масалан: қаровсиз, ақлсиз, сабабсиз, мантиқсиз, молсиз, ишсиз 
ва ҳ. к.

-сиз аффикси орқали ясалган сифатларнинг англатган маъно- 
ларига кўра, қуйидагича группалаштириш мумкин:

а) сўз ўзагндан англашилган маънога (предмет, ҳодиса, ҳолат 
ва ш. к. тушуичаларга) эга эмаслигини, ундан маҳрумликни, нар- 
са, ҳодиса ва шу кабиларнинг мавжуд эмаслигини ёки инкор маъ- 
ноларни билдиради: ерсиз, кимсасиз, билетсиз, асбобсиз, дарахтсиз, 
бахтсиз, вафосиз, жонсиз, кераксиз ва б.;

б) бирор предмет, ҳолат ёки имкониятга эга эмаслик, ундан 
маҳрумликни ифодалайди: ҳуқуқсиз, иложсиз, ҳижоясиз, уйқусиз; 
жавобсиз, кичсиз каби;

в) салбий характер-хусусият ёки ҳолат англатади: уятсиз, 
шармсиз, тарбиясиз, одобсиз, ҳаёсиз, тутуриқсиз, бурдсиз, субут- 
сиз, тартибсиз каби;

г) ижобий ҳолат, хосса англатиш ҳам мумкин: ғуборсиз, таш- 
вишсиз, ғам-ғуссасиз каби.

-сиз аффикси маитиқан -ли аффиксининг антонимидир. Лекин 
ҳамма ҳолатда ҳам -ли билан ясалган сифатларнинг зиддини, ин- 
корини схуд аитонимини -сиз бўлишсизлик аффикси орқали бе- 
риб бўлмайди ёки бунинг акси, -сиз билан ясалган сифатнинг бў- 
лишли формасини ясаш учун -ли қўлланмайди. Уларнинг антоним 
маъполари бошқа турли аффикслар, зид маъноли сўзлар ёки изоҳ- 
лаш йўллари орқалн ифодаланади. Масалан: чиройли — хунук, 
ўқимшили — оми, ўтиришли — ўтиришли эмас ва б. Қиёс қилинг: 
қаровсиз, поёнсиз, мадорсиз, чексиз, чорасиз, ихтиёрсиз, ҳолсиз, 
ҳимоясиз ва б.

Баъзи сифатларнинг бўлишли маънолари антоннмларини ҳо- 
сил қилнш учун уларни ясовчи аффиксларсиз, негиз ҳолида қўл- 
лаш кнфоя: тўлиқсиз — тўлиқ, қулайсиз — қулай каби.

-ли орқали ясалган қўшма, жуфт, бирикмали сифатлар деярли 
ҳеч қачон -сиз аффикси билан бўлишсизлик ҳосил қилмайди: тиш-

ли-тирноқли, қўлли-оёкли, кўп хонали, узун бўйли, ували-жували 
каби.

-сиз аффиксининг но-, бе- сифат ясовчилари билан вазифадош 
ўринлари бор: кераксиз — нокерак, ўринсиз — ноўрин, вақтсиз — 
бевақт, сабабсиз — бесабаб каби. Лекин бу вазифадошликда ҳам 
стилистик жиҳатидан фарҳланиб қолган вариантлар учрайди. Ма- 
салан, нотавон, нодон, нокас, ноёб, нотекис каби сифатлардаги но- 
ўрнида -сиз аффиксини қўллаб бўлмайди, бетавфиқ, бебақо, беҳу- 
зур, бетоб сифатлари ҳам шулар жумласидандир.

-ги, -ки, -қи. Урин ва пайтга муносабат билдиришда қўлланув- 
чи бу аффикслар турли сўз туркумларидан сифат ясайди:

а) ўринга муносабат, хослик билдиради: ташқи, ички, нариги, 
бериги, остки, устки, пастки, сиртқи каби;

б) пайтга муиосабат, хослик билдиради: кечаги, бурунги, қа- 
димги, тонгги, бояги, баҳорги, бултурги, тушки, эрталабки, эртанги 
каби;

в) -ги аффикси ўрин-пайт келишиги қўшимчаси (-да)дан  кейин 
қўллаиганда ўрин ва пайтга хослик, муносабат маънолари янада 
аниқлашади, умумий хослик конкретликка ўтадн. Айни вақтда 
воқеа, ҳодиса содир бўлган пайт ёки жойни хотирлаш, эслатиш ка- 
би маъноларни ҳам англатиши мумкин: ёздаги (саёҳат), ойдиндаги 
(суҳбат), бозордаги (ғалва), у ердаги, бу жойдаги, рисоладаги 
(қиз), уйдаги (меҳмон).

-ги, -ки, -қи аффикслари баъзи ҳолларда -лик ясовчиси билак 
алмашиниб қўллана олади: ёзги — ёзлик, қишки — қишлик каби.

-ки, (-а-ки), -қи (-а-қи), -и(-йи). Бу ясовчилар хослик, харак- 
тер-хусусият, хосса билдирувчи сифатлар ясайди.

а) характер-хусусият билдиради: жиззаки, окиртаки, безори, 
хавойи;

б) хосса билдиради: қалбаки (ҳужжат), юзаки (билим), аймо- 
қи (ток), қайроқи (узум), хомаки (план);

в) хослик, алоқадорлик, ўхшашликни билдиради: дақанаки 
(жанг), хонаки (кийим), пистоқи (ранг), тўтаки (ранг), қалами 
(бўз), чиллаки (узум), қозоқи (телпак), араби (от), қалмоқи (си- 
гир), ироқи (чок, дўппи), дўзахи (одам), оюаннати (кампир), эрта- 
ки (мсва), саҳройи. (ўсимлик), қиииоқи (одам), қашқари, хитойи, 
оюайдари (буғдой);

г) ҳолат билдиради: иллати (мушук), мишиқи (бола), салқи 
(юз); кўтаринки (руҳ); савдойи (киши); фидойи (одам).

-к (-ук, -ик, -ак), -қ (-уқ, -иқ, -ақ). Бу аффикслар турли сўз 
туркумларидан, кўпинча феълдан сифат ясайди: чирик (чири +  к), 
очиқ (оч +  иқ) каби.

Англатган маънолари:
а) бирор ҳолатни ифодалайди: тиниқ (сув), бўғиқ (товуш), 

синиқ (идиш), бузуқ (соат), ёпиқ (эшик), совуқ (ҳаво), тешик 
(тоғора), тўлиқ (текст), илиқ (сув), сиқиқ (муҳит), ёриқ (дутор), 
ёруғ (уй), титроқ (овоз), йиртиқ (кийим), ғалвирак (ёнғоқ);

б) шақл-кўринишни ифодалайди: чўзиқ (бош), пучуқ (бурун),

ботиқ (шакл), қисиқ (кўз), сузук (кўз), қийиқ (рўмол), эгик (те- 
мир), бурушиқ (юз);

в) хусусият, хосса ифодалайди: қочириқ (гап), қўрқоқ (одам), 
пишиқ (буюм), қизиқ (ўйин);

г) ҳолат, тур ифодаланади: мурғак (бола), қимизак (олма).
-к (-ик, -ук, -ак), -қ (-иқ, -уқ, -ақ) аффикслари билан ясала- 

диган сифатлар ўзагида қуйидаги ҳолатларни кўриш мумкин:
1. Аффикс (буйруқ майл формасига) қўшилганда ўзакда ўзга- 

риш бўлмайди. Масалан: или-қ, қизи-қ, оч-иқ, ёп-иқ, ёй-иқ, теш-ик, 
син-иқ, эг-ик, бўл-иқ, тин-иқ ва қ. к.

2. Ундош билан тугалланган сўзларга -қ сифат ясовмиси -ақ 
шаклида қўшнлади. Лекин -қ нинг таъсирида а товуши о га айла- 
надн: қол+а +  қ — қолоқ, қ о ч + а + қ  — қочоқ.

3. а) ўзак (буйруқ феъл формаси) а билан тугалланган бўлса, 
-қ ясовчиси таъсирида о га ўтади: юмша+қ — юмшоқ. тарқа+қ— 
тарқоқ, янгра +  қ — янгроқ, қувна+қ  — қувноқ, қайна +  қ — қай- 
иоқ, юмала +  қ ■— юмалоқ, оқса +  қ — оқсоқ.

Зийрак, тийрак, сийрак каби бир қатор сўзлар ҳозирги тилда 
морфологик составларга ажралмайди;

б) ўзакнинг олдинги бўғинидаги товушлар (масалан, у, в) таъ- 
сирпда аффиксдаги унлиларда сингармонизм ҳодисаси юз беради, 
кўпинча и товуши у  тарзида талаффуз қилинади: буз +  иқ — бу- 
зуқ; сўз +  ик — сузук каби;

а) аффикс олгандан кейин ўзакнинг (сўнгги) товушларнда ҳам 
узгариш юз беради: сови+қ  — совуқ, чучи+к  — чучук, қури +  қ — 
қуруқ каби.

4. Аффикс олгандан сўнг баъзи ўзаклардаги кейииги.ундошлар 
иккиланадн: ачи +  қ — аччиқ, саси +  қ — сассиқ, қати +  қ — қаттиқ, 
иси +  қ — иссиқ ва б.

5. Аффикс ўзакдаги сўнгги ундошни сиқиб чиқаради (буйруқ 
маъноси йўқолади). Масалан, буйруқ майли формасидаги қуюл 
сўзидан қую +  қ — қуюқ тарзида сифат ясалади. Шунга ўхшаш, 
суйил — суйи + қ — суюқ; тирил — тири +  к — тирик; юксал — юк- 
са +  к — юксак; ялпай — ялпа +  қ — ялпоқ; қийшай—қийш +  и +  қ— 
қийшиқ кабилар.

6. Сийрак, тийрак, зийрак, шапарак, ғовак, шалоқ, тансиқ каби 
сифатлар ташқи кўринишидан юқоридаги ясама сифатларга ўх- 
шаса-да, ҳозирги замон тили нуқтаи иазаридан буларни морфоло- 
ппс. составга ажратмай, туб сифатлар қаторида ўрганилади.

-к, -қ аффикси билан ясалган қуйидаги сўзлар ҳам сифатлик, 
ҳам отлик вазифасида қўллана олади: ямоқ, ёриқ, пучуқ, совуқ, 
иссиқ, қийиқ.

-дор (тожик тилидан кирган) — бу аффикс асосан от туркуми- 
даги сўзлардан сифат ясайди. Ҳосил бўлган сифатлар қуйидаги 
маъноларни ифодалайди:

1) ўзакдан англашилган маънога (предмет, ҳодиса ва ш. к.га) 
эга эканликни, ўша маънодаги нарса ёки ҳодисанинг бор эканли- 
гини англатади. Бу жиҳатлари -ли аффиксига тўғри келади: хол-

276

www.ziyouz.com kutubxonasi



дор (қиз); рангдор (чит); ҳомиладор (аёл); жимжимадор (қути); 
кунгирадор (рўмол); нииюндор (ишчи); оҳангдор (куй); хабардор 
(киши); қарздор (одам); панжарадор (каравот);

2) ўзакдан англашилган предмет тушунчасининг ортиқлигини, 
катталигини, кўплигини, сифати яхшилигини билдиради. Бу жиҳат- 
дан сер- аффикси хусусиятига тўғри келади: пулдор, мулкдор 
(одам), яғриндор (полвон), гўштдор (оёқ), калладор (йигит), ҳо- 
силдор, маҳсулдор, укумдор (ер), жаҳлдор (одам), ҳусндор (қиз), 
мазмундор (асар), ҳашамдор (нақш), кўкракдор (паҳлавон), 
киндор (рақиб), жарангдор (кулги), зотдор (мол), сепкилдор 
(бола);

3) -дор билан ясалган сифатларнинг баъзилари характер-хусу- 
сият, хосса, ҳолат билдиради: Асқар полвон... аста, с а л м о қ д о р  
одим отар эди (Ойбек). Димоғдор (қиз), болохонадор (сўкиш), 
жозибадор (кўриниш), вафодор (йигит), азадор, айбдор, дахлдор, 
миннатдор, мурдор, манфаатдор, тарафдор кабилар;

4) ўзакдан англашилган предмет, қодиса тушуичаларига эга- 
лик, моликлик, уни забт этганлик ёки ўз ҳукмида тутиш, ишонч 
билдириш каби маъноларпи билдиради: тождор, ҳукмдор, диндор, 
тақадор, байроқдор, дўкондор, жиғадор, туғдор, қулдор ва б.

-кор (-гар). Бу аффикс асосан от туркумидаги сўзлардан сифат 
ясайди. Ясаладиган сифатлар турли ўзакдан англашилган пред- 
мет, ҳодиса тушунчаларига эга экаиликни ва ўша нарса билаи 
шуғулланувчи, уни тарғиб, намойиш қнладиган шахс маъносини 
англатади: ташаббускор, фидокор (аёл), хиёнаткор, хизматкор, эҳ- 
тиёткор, ҳийлакор — ҳийлагар (кампир), ситамгар, мўъжизакор, 
халоскор, исёнкор, пахтакор, шоликор, бастакор, лалмикор, зулм- 
кор, соҳибкор, мададкор, жафокор, гуноҳкор ва ҳ. к.

Бу сифатларнинг кўпи шахс билан боғлиқ бўлганлиги сабабли 
от функциясида ҳам келаверади.

-ий, -вий (араб тилидан кирган) — бу аффикс от туркумидаги 
сўзлардаи сифат ясайдп. Ҳосил бўлган сифатлар хослик, тааллуқ- 
лилик, хосса билдиради.

-ий, -вий аффиксининг морфологик характери турлича:
1) ясалган сўз морфемаларга (ўзак ва аффиксга) ажралиш 

хусусиятинн сақлайди: оммавий, ғоявий, хаёлий, синфий, тасоди- 
фий, тарихий, фахрий, тарбиявий, самовий, афсонавий, ташкилий, 
тахминий, ҳаётий, қонуний, мавсумий, музикавий, техникавий;

2) ясалиш процессида фонетик ўзгариш юз беради: сўз ўзаги- 
даги айрим товушлар ўзгаради ёки иккиланади: тиббий, фанний, 
ҳиссий. Иккиланишнинг асосий сабаби тиб, фан, ҳис каби сўзлар- 
нинг араб тилида тибб, фанн, ҳисс тарзида қўш ундош билан қўл- 
лаииши туфайли бўлиши мумкин;

3) сўз морфемаларга ажралиш хусусиятини йўқотган ҳолда 
унинг форма ва мазмуни бошқача тус олган бўлади: маданий, 
сиёсий, воқеий, мусиқий, самимий, сахий, шаръий, ҳақиқий, ҳақ- 
қоний, хурофий, табиий, окиноий, фалсафий, жўғрофий (ггогра- 
фик) каби.

Узбек тилида бу сўзларнинг аффикс ҳолдаги «нотўлиқ» фор- 
малари қўлланмади. Балки уларнинг (от туркумига хос бўлган) 
маданият, сиёсат, самимият, саҳоват, шариат, ҳақҳоният, ҳақиқат, 
хурофот, табиат, жиноят, фалсафа, жўғрофия (география) каби 
тўлиҳ формалари ишлатилади. Бу (3-пунктга) группалаштирилган 
сифатлар ясама сифатлардан кўра туб сифатларга яҳинроҳ ту- 
ради. Шуларга ўхшаш жиддий, тадрижий, ашаддий, сунъий, фо- 
ний, салбий, ижобий, оддий, ажнабий, бадавлат, мажусий, ҳарбий 
каби сўзлар ҳам туб сифат ҳисобланади.

-ма аффикси иш-ҳаракат натижасида ҳосил бўлган белгини 
билдирувчи сифат ясайди: сузма қурт, ковурма шўрва каби. Бу 
аффикс: 1) ўтимли (буйруҳ) феълларга ҳўшилиб, характер, хосса, 
ҳолат билдирувчи сифатлар ясайди: суқма (пиёз), тизма (тоғ), 
тўкма (халфана), сочм а (ўқ), сайратма (бедана), уйдирма (гап), 
чийратма (арҳон), ағдарма (этик), қовума (тўн), қайнатма (шўр- 
ва), қайтарма (ёқа), туғма (одат), қуйма (тилла), ясама (тиш), 
қурама (халқ), бўяма (соч), қўшма (мажлис), улама (соч), згма 
(қош), осма (кўприк), эзма (одам), учирма (гап) кабилар;

2) ўтимсиз буйруқ феълларга қўшилиб характер-хусусият, хос- 
са, ҳолат, шакл, усул билдирувчи сифатлар ҳосил қилади: судрал- 
ма (одам), ишлдирама (қоғоз), қайрилма (қош), ҳовлиқма (ки- 
ши), қотма (жувон), чўққайма (палаталар), кўчма (қум), айлан- 
ма (йўл), толма (бўй);

3) -ма аффикси -илла билан ясалган феълларга қўшилиб, хос- 
са, хусусият билдирувчи сифат ясайди: қирчиллама (со.вуқ), жа- 
ғиллама (қайноқ сомса), ғирчиллама (қор), данғиллама (имо-
рат),ланғиллама (чўғ) каби.

-ма аффикси орқали феъл ўзакларидан сифат ясалганда бу 
аффикс маъноси -диган, -лайдиган қўшимчалари маъносига тенг 
келади деса бўлади: судралма — судраладиган, ғарчиллама — ғар- 
чиллайдиган ва б.;

4) данғиллама, лақма сифатларида сўз ўзаги аффикссиз ҳолда 
ишлатилмайди, чунки ундай ҳолда маъно англатмайди. Шу жи- 
ҳатдан бу сифатларни туб сифатлар еирасига қўшиш мумкин.

-дек, -дай. Бу аффикслар от, сифат, феъл, олмош туркумидаги 
сўзлардан сифат ва равишлар (предмет ва иш-ҳаракат белгилари) 
ҳосил қилишда актив қўлланувчи ясовчилардандир.

-дек, -дай аффикси -дайин қўшимчасининг қисқарган формаси 
бўлиши мумкин. Чунки ҳозирги жонли тилда -дек, -дай ўрнида 
-дайин формасннинг қўлланиб туриши учрайди.

Бу аффикс турли семантик, стилистик хусусиятларга эга бўли- 
ши билан характерланади.

-дек, -дай аффикси отларга қўшилганда ўзакдан англашилган 
предмет маъносига қиёслаш, ўхшатиш йўли билан ҳажм-миқдор, 
шакл-кўриниш, ҳид, маза, белги маъноларини ифодалаб келади 
ҳамда умуман бадиий тасвир белги маъносини ошириш, муболаға, 
кўчган ва экспрессив маъноларни беришда кенг қўлланади: нўхот- 
дек (марварид), қанддек (мастава), муздек (сув), тоғдек (йигит), 
ойдек (жувон), зиғирдек (бола) ва ҳ. к.

Бу аффикснинг қуйидаги семантик-стилистик хусусиятлари диқ- 
қатга сазовордир. .

а) -дек орқали ясалган баъзи сифатлар яхлит, монойит ҳолга 
келиб қолган, бундаги ўзақлар ҳозирги тилда мустаҳил маъноси- 
ни йўқотган. Масалан: матолдек//ниҳолдек (қиз), жўжабирдек// 
жўжабирдай (ж он), қитдай (туз).

Қиёс қилинг: бесўнацай, бетавфиҳ, бежирим, япасқи кабилар 
(булардаги ўзаклар ҳам мустақил қўлланмайди);

б) -дек орқали ясалган сўз билан ўзакнинг маъноси бир-бири- 
дан узоқлашиб, фарқланиб қолади. Масалан: балодек: б а л о д е к 
келин экан. Бундаги ўзак, яъни бало сўзи аслида «офат», «кул- 
фат» каби салбий маъноларни англатишга қарамай -дек қўшим- 
часи қўшилиб, унга ижобий маънодаги белги, экспрессивлик, мо- 
даллик, маъноларини бағишлайди. Балодек сўзи сифатнинг аниқ- 
ловчиси бўлиб ҳам хизмат қилиши мумкин: б а л о д е к  яхши қиз 
экан, б а л о  д е к чаҳҳон йигит каби.

Шунга ўхшаш, ҳаяжон ифодаловчи ҳайҳот ундов сўзидан -дек 
орқали ;(ҳайҳотдек ҳовли), «жуда катта», «жуда кенг» маънолари- 
ни берувчи сифат ҳосил қилинади. Равиш туркумидаги дангал сў-
зидан---- дек орқали (дангалдек киши) «катта», «бесўнақай» каби
маъноларни берувчи сифат ясалади;

в) -дек аффикси билан ноўрин, ножўя қўлланадигаи тил факт- 
лари учрайди. Масалан, бинойи сўзи аслида «соз», «яхши», «бир 
яхши» маъноларини беради. Бас шундай экан, уни -дек аффикси- 
сиз қўллаш лозим эди (Қиёс қилинг: яхши костюм — яхшидек кос- 
тюм). Бу сўз четдан кирганлиги сабабли шундай (бинойидек) фор- 
мада қўлланган.

Шу каби сумбатдек сифатини олайлик. Сўз ўзаги сумбат — 
«қадди-қомат», «баст», «бўй-вош» маъноларини беради. Шу жи- 
ҳатдан қадди-қомати с у м б а т д е к  ж у в о  н деб қўллаш логик 
асосдан маҳрум кўринади (яъни аслида с у м б ат и келишган жу- 
вон тарзида қўллаш мантиққа тўғри бўлур эди). Лекин шунга 
қарамай, сумбатдек формаси тилга ўрнашган;

г) -дек орқали ясалган сўз ўзагида фонетик ва морфологик ўз- 
гаришлар юз беради. Жумладан: нозандек (аёл). Сўз ўзаги «но- 
зан» мустақил маъно англатмайди. Чунки у нозанин («гўзал аёл», 
«жозибали аёл») сўзининг қисқарган ҳолатидир. Лекин нозандек 
сифати «туппа-тузук», «яхишгина», «бир яхши» маъноларида жу- 
да кўп предметлэрга нисбатан қўлланила олади: н о з а н д е к  
пальто, н о з а н д е к  овқат ва ҳ. к.

-дек аффикси жонли тилда -дай, -дак, -доғ, -до шаклларини 
олган,-

Б. Пассив (каммаҳсул) ясовчилар. -вор (о +  вор). Бу аффикс 
от, сифат туркумига оид сўзлардан сифат ясайди. Хослик, харак- 
тер-хусусият, шакл, ҳолат каби белги маъноларини англатади 
(адабий тилга хос): Оркестр товушида бутун у  л у ғ в о  р табиат, 
тоғлар, даралар, булут, туман... (А. М у х т о р ) .  У ж а н г о в а р  
кунлар абадий ёдда сақланади ( « С о в е т  У з б е к и с т о н и » ) ,

Ким билади, балки Ваҳобжон а ф с о н а в о р  бу оқшомда уз бах~ 
тини, муҳаббатини қўриқлаётгандир (С а и д А ҳ м а д ) . У м ид- 
в о р она ўғлига кўз тутиб ўтирарди («М у ш т у м»). М а р д о н а -  
в о р йигитлар тездан жангга отландилар.

-лоқ (ағлоқ). Бу аффикс от, сифат туркумидаги сўзлардан ҳо- 
лат, шакл, хусусият каби белги маъноларини ифодаловчи сифат 
ясайди: Улар тошсиз қат қ а л о қ йўлда бир оз юриб, қишлоққа 
киришди (О й б е к ). Бойнинг хотини — б а қ а л о  қ, семиз аёл — 
лапанглаб эри олдига келди ( О й б е к ) .  Т о ш л о қ  қияликларда 
Жуман қизни эҳтиёт қилиб, тирсагидан ушлаб қўяр эди (А. М у х- 
т о р) . Булари майли-ю, бу о в л о  қ уйда менга халақит берадиган 
яна бир одам... (А. М у х т о р ) .  У ғ и ж м а л о қ  кўйлакни олиб 
устига илди. Қ ў  ш а л о қ  ғўза анчагача қўлдан-қўлга ўтди. Я п а- 
л о қ  (коса), чақалоқ (бола), ўтлоқ (ер), қумлоқ (соҳил) кабилар 
шулар жумласидандир.

-лоқ аффикси билан ясалган сифатлар от вазифасида қўлла- 
нишга жуда мойил.

-қин, -гин, -ғин. Буйруқ феълларидан, хослик, характер-хусу- 
сият, ҳолат маъноларини англатувчи сифатлар ясайди: сотқин (ки- 
ши), тутқун (одам), қочқин (киши), жўшқин (дарё), тошқин (сув), 
шошқин (хабар), ёрқин (фикр), ғамгин (сиймо), кескин (масала), 
қизғин (суҳбат).

Надя п и ш и қ  ва т у й ғ  у н  қизча эди (О й б е к ). Унинг ёши 
элликлардан ошган, сочлари о п п о  қ, б ў л ғ и н юзлари сарғай- 
ган... (Ш. Р а ш и д о в ). Олов ҳ о  р ғ ин ва оч баданига элитувчи 
бир ҳузур ва ором бағишлади ( О й б е к ) .  Нишонбойнинг юзи оз- 
ғ и н, бўйи у з у н, елкалари п у ч р о қ эди (П. Қ о д и р о в ).

Бу сифатлардан шахс белгиси учун қўлланадиганлари (қоч- 
қин, сочқин, тутқун сингарилари) от вазифасида ҳам ишлатилаве- 
ради.

-кир, -гир, -қир,- ғир. Бу аффикслар феълларнинг буйруҳ фор- 
маларига қўшилиб, актив хусусият, хосса тушунчасини берувчи 
сифатлар ясайди: ўткир, кескир (пичоқ), чопқир (теша), сезгир 
(бола), тамагир (одам), топқир (одам), бўлмағур (эркак).

Булардан ўткир сўзи жуда кўп ҳолларда кўчган маъноларда 
қўлланади.

-кор. Бу аффикс орқали ясалган сифатлар кўпроқ адабий тил- 
га мансуб. Асосан от туркумидаги сўзларга қўшилиб, ўзакдан 
англашилган тушунчага эгаликни, у тушунчанинг ортиқлигини ёки 
унга ўхшашлик, хослик, хусусият, ҳолат маъноларини ифодаловчи 
сифатлар ясайди: Бу с а л қ и н ,  м у с а ф ф о, я м - я ши л  олам 
худди хаёлдагидай ф у с у н к о р туюлди (А. М у х т о р ) .  Шафто- 
лизорда саъванинг гоҳ фиғонли ноласи, гоҳ ш и д д а т к о р  чақча- 
ғи тинмайди ( С а и д  А ҳ м а д ) .  Н а қ ш и н к о р  устунлар жойи- 
дан силжиган... («Тошкент оқшоми»), Бугунги д е в к о р  ишлари- 
мизни ҳеч қандай мезон билан ўлчаб бўлмайди («Муштум») , Со- 
вет киишси янги ҳаётнинг и л ҳ о м к о р  қурувчиси ва ижодчиси 
бўлиб қолди («Совет Узбекистони»). Шуларга ўхшаш: ғазабкор ,

(халқ); эҳтиёткор (одам), тезкор (уста), ҳаваскор (қўшиқчи), 
тажрибакор (врач), сиркор (айвон), риёкор (одам) ва ш. к.

-қоҳ, -ғоқ. Бу аффикс феъл ўзак-негизларига қўшилиб харак- 
тер-хусусият, ҳолат каби маъноларни берувчи сифатлар ҳосил қи- 
лади: Е п и ш қ о  қ балчиқ қияликлардан силқиб оқар... (А. М у х- 
т о р ) .  Тиришқоқ (бола), урушқоқ (одам), ботқоқ (ер), қочоқ (бо- 
ла), уюшқоқ (коллектив), тойғоқ (йўл), тузғоқ (соч), қурғоқ (иқ- 
лим), қуршиқоқ!!буришқоқ (олма).

-каш (тожик тилидан кирган). Бу аффикс от туркумидаги сўз- 
лардан сифат ясайди. Қишига хос характер-хусусият, турли (та- 
биий, руҳий ва ш. к.) ҳолат, вазифа ва ҳоказо белгиларни билди- 
рувчи сифатлар ҳосил қилади: У ёши етмишларга бориб қолган 
д и л к а ш  чол эди ( С а и д  А ҳ м а д ) .  Улма, эй қўли қанд, ж а- 
ф о к а ш  боғбон, яишй бер, боғларга чўлғанган Ватан (Ғ. Ғ у- 
л о м ) .  ЗаҳматкашЦмеҳнаткаш (киши); ...у кииш (бувим) саксон- 
дан ошиб кетган, н о  с к а ш  кампир эдилар (Ғ. Ғ у л о м ). Заҳкаш 
(ер), чалкаш (масала), пасткашЦсусткаш (одам), киракаш (ара- 
ва), тарафкаш (одам), ҳазилкаш (киши), аравакаш (чол) ка- 
билар.

Булардан, кишиларга хос белгиларни ифодаловчи сифатлар кў- 
пинча от вазифасида ишлатилавериши мумкин.

-ча. Бу аффикс турли сўзлардан от, равиш, шуниигдек, сифат 
ясаши мумкин. -ча аффикси эгалик ёки кўплик категориялари 
қўшимчасидан кейин қўшилганда деярли ҳамма вақт равиш маъ- 
носини беради, иш-ҳаракат белгиси учун қўлланади. Сифатларга 
қўшилиб келганда -ча аффикси қўшимча — модаль маъно беради: 
қорача, олача, янгича, яширинча каби.

-ча аффикси: а) услуб, тур, хил билдирувчи сифатлар ясайди: 
афғонча (рубоб), ўзбекча (кўйлак), русча (фасон), арабча 

. (ўйин), стахановча (ҳаракат), қирғизча (телпак);
б) ҳолат, кўриниш билдирувчи сифатлар ясайди: хипча (бел);
в) ҳажм-миқдор билдирувчи сифатлар ясайди: зиғирча (туз), 

тариқча (ақл), заррача (фойда) кабилар.
Сифат ясовчи -ча аффиксининг англатаётган маъноси кўп ҳол- 

ларда -дек, -дай аффикси функциясига тенг келади: зиғирча — зи- 
ғирдек каби.

Узак билан -ча аффикси оралиғида бир -н товушининг орттири- 
лиши (ўртача-ўртанча) сўзларни дифференциал фарқлаш учун ке- 
рак бўлган бўлиши мумкин. Дарҳақиқат, ўртача ва ўртанча сўз- 
лари бир-биридан маълум даражада фарқ қилади: ўртача (зиё- 
фат) — ўртанча (ўғил).

-чанЦ-чанг сифат ясовчи аффикси ўзакдан англашилган пред- 
мет, ҳодиса тушунчаларига ортиқлик, активлик каби белги маъно- 
ларини беради. От туркумидаги сўзларга қўшилиб характер-хусу- 
сият, хосса — ҳолат билдирувчи сифатлар ясайди. Масалан, яшов- 
чан (жонивор), ўзгарувчан (ҳаво), ишчан (йигит), курашчан 
(халқ), талабчан (раҳбар) ва ш. к.

Бу мисолларнинг кўпида -чан билан параллед равишда -чанг

аффиксини ҳам ишлатиш мумкн: кўнгилчан — кўнгилчанг, иш- 
чан — ишчанг, уятчан — уятчанг, хаёлчан — хаёлчанг кабилар.

Лекин -чанг аффиксинииг яна ўзига хос функцияси ҳавд бор. 
-чанг отларга қўшилиб ўзакдан англашилган тушуичага эгаликни 
ёки бунинг акси — эга эмасликни англатади: кўйлакчанг, махси- 
чанг, яктакчанг, сарпойчанг, иштончанг ва ш. к.

Булардан сарпойчанг сўзи тожик тилидан кирган бўлиб, ўзбек 
тилида яхлитлигича қўлланади, маъноси: пайпоҳ, махси ва ш. к. 
киймагаи ҳолда ҳуруҳ оёққа калиш (ковуш, туфли) кийиб юриш.

Умуман, -чанг аффикси билан ясалган (юқорида келтирилган) 
сўзларнинг маъноси икки хил тушуиилиб қолган. Айрим диалект 
ва шахслар тушунчасида шу предметга эга эмаслик англашилса, 
айримларида фақатгина шу предметга эгалик англашилади. Яъни 
махсичанг деганда: а) махси кийиб, калиш (ковуш) киймаган ҳол- 
да, б) махси киймай фақат калиш (ковуш) кийган ҳолда англа- 
шилэди.

-чи. Бу аффикс асосан от ясовчи ҳисобланади. Лекин шунга 
қарамай сифат ясашда ҳам қўлланади. Асос бўлувчи негизлар 
деярли отлардан бўлади: гапчи (одам), адоватчи, туҳматчи 
(киши), айирмачи (одам), аскиячи (йигит), ваҳимачи (аёл), мас- 
лаҳатчи (киши), ўйинчи (қиз), ҳасадчи (одам), айғоқчи ёлғончи, 
миллатчи, яллачи каби.

Баъзан -чи бошқа сўз туркумларидан ҳам сифат ясайди: дан- 
галчи (хотии), бекорчи (гап), айирмачи (одам), тиланчиЦтиламчи
(хотин), қизиқчи (одам).

Кўринадики, бундай снфатлар кўпроқ инсонга хос характер — 
хусусият белгисини ва вазифа бажарувчи маъносини ифодалаб ке: 
лади. Бу белгилар аксар инсонга тааллуқли бўлгани учун ҳам кўп 
ҳолларда сифатланмиш тушириб қолдирилиб, сифатловчи сўз от 
тарзида қўлланаверади: ў й и н ч  и келди, а й ғ о қ ч и борди, б е- 
к о  р ч и  д ан  ҳамма безор, м ил л ат ч и суд қилинди кабилар. 
Аниқлик киритишга ҳожат бўлгандагина сифатланмиш тикланади.

-манд, -банд. Бу аффикс отларга қўшилиб, ўзакдан англашил- 
ган предмет маъноснга эга эканлигини, ортиқлик, давомийлик маъ- 
нолариии беради. Характер-хусусият, ҳолат каби белгиларни ифо- 
даловчи шахсга хос сифатлар ясайди. Масалан: ихлосманд, иш- 
тиёқманд, ҳунарманд, давлатманд, касалванд, дардманд, нашаванд 
(нашаванг) кабилар.

-мон, -ман. Бу аффикс -ар формали феълларга қўшилиб, ўзак- 
дан англашилган маънбнинг ортиқлигини ифодалайди, характер- 
хусусият билдирувчи сифатлар ясайди. Масалан: билармон, уста- 
мон, ўлармон кабилар. Бу сўзлар айни чоқда кесатиқ, киноя каби 
экспрессив маънолар учун ҳам қўлланиши мумкин.

-чиқ. Бу аффикс буйруқ феъл формасидан характер-хусусият, 
хосса билдирувчи сифатлар ясайди. Масалан: сирғанчиқ — сирпан- 
чиқ (йўл), қизғанчиқ (одам), мақтанчиқЦмақтанчоқ (киши) ва 
ш. к.

-чоқ, -чак. Бу аффикс аслида от ясовчи (кўпинча кичрайтиш от-

ларни ясовчи) форма ҳисобланади. Лекин баъзан, феълнинг буй- 
руқ формаларига, сифатларга қўшилиб характер-хусусият, ҳолат, 
шакд-кўриниш каби маъноларни берувчи сифатлар ясайди: тор- 
тинчоқ, эринчоқ (эринчак), ялинчоқ, урйнчоқ, тиқмачоқ (тиқма- 
чоқдек), чўзинчоқ ва ш. к.

-он, -ен, -ан. Бу аффикс отларга қўшилиб, хусусият, ҳолат бил- 
дирувчи сифатлар ясайди. Масалан: чароғон, заъфарон, симён, шо- 
дон, тубан кабилар: Улар ... ҳаётларини ч а р о ғ о н  саройларда 
айш-ишрат оғусиида кечирмоқдалар ( О й б е к ) .  Унинг юзи з а ъ -  
ф а р о н  бўлди ( С а и д А ҳ м а д ) .

-ин (-к +  ин) аффикси от ва буйруҳ феъллардан характср-хусу- 
еият, ҳолат билдирувчи сифатлар ҳосил қилади: Ч и р к и н  буржу- 
азия тиш-тирноғи билан урушга епишди, халқ қони тўкиляпти... 
(О й б е к ). К е с к и н, совуқ шамол дарахтларни шовиллатиб эсар- 
ди ( О й б е к ) .  ... Лекин қуюқ мазмунли, о т а ши н  қудратли бир 
нутқ сўзлади... ( О й б е к ) .  Уларни катта дарвозадан олиб чиқиб, 
пастга, узоқдаги пастак ғ и ш т и н  бино томон ҳайдаб кетишди 
(А. М у х т о р ) .  . . . Тў кин куз эди (С а и д А ҳ м а д ) .  Камтарин 
(аёл); тўлин (ой); соғин (сигир); эркин (қуш) ва б.

Шу аффикс билан ясалган камтарин сўзи камтар сўзи билан 
бир хил мазмунга эга.

-гар. Бу аффикс отларга қўшилиб, ўзакдан аиглашилгаи ту- 
шунча (предмет. ҳодиса) билан шуғулланувчи, бажарувчи деган 
маъноларни англатадиган (шахсга хос) белги сўзларини ҳосил 
қилади: иғвогар, офсунгар, сеҳргар, ситамгар, ишвагар, ҳийлагар, 
фирибгар, жодугар, савдогар, мисгар, чилангар ва о.

Ҳозирги даврда бу аффикс билан сўз ясалмайди.
-вон (а +  вон). Бу аффикс отлардан ҳолат, хусусият маънолари- 

ни берадиган сифат ясайди: Эшиги жанубга қараган о й н а в о н 
уйдан қотма, жуссаси пишиқ йигит чиқди («Совет Узбекистони»). 
— Ҳа, мен! Мен ўлгур сизнинг п а х т а в о н  гапларингизга учган 
(Ш у ҳ р а т ) . 3 ў р а в о н (йигит).

-(а)ғон  аффикси кўпроқ жонли тилга (тошк. шев. га) хос 
бўлиб, феълларга қўшилиб, ўзакдан англашилган маъноларнинг 
ортиқлигини, мукаммаллигини ифодаловчи, характер-хусусият, ҳо- 
лат билдирувчи сифатлар ҳосил қилади: ... Иттифоқимизнинг ҳам- 
ма соҳасида ўз етук, б и л а ғ о н  кадрлар бор («Тошкент оқшо- 
ми»), Чопағон (бола); сузағон (спортчи); учағон (қўнғиз); топағон 
(ўқувчи); кулағон (қиз); ўзағон (сузувчи); тепағон (от); қопағон 
(ит) ва б.

Бу аффикс -ан +  гич {-он+ғич) ясовчиси билан функциядош 
бўлиб, худди шу маънолар бериш учун -ан+гич  ясовчисини ҳам 
қўллаш мумкин.

Қиёс қилинг: чопағон — чопанғич; тепағон — тепонғич; қопа- 
ғон — қопанғич за ш. к.

-қа. Бу аффикс бир нечта сифатлардагина учрайди. Ҳажм, 
ҳолат каби маънолар билан боғлиқ: У, қ и с қ а  б ў й, калта оёқ, 
...чамаси кирқ ёшлардаги одам эди ( О й б е к ) .  Хотиннинг кўзи

ж и қ қ а  ёшга тўлди ( С а и д  А ҳ м а д ). Л о й қ а  сув ариқларни 
тўлдириб оқарди.

-с (-ма +  с). Бу аффикс кўпинча -ма бўлишсизлик форманти би- 
лан тугалланган буйруқ феълларга қўшилиб, характер-хусусият,. 
ҳолат билдирувчи сифатлар ясайди: ўтмас (пичоҳ); индамас 
(одам); толмас (курашчи); арзимас (баҳона).

Бу аффикс кўпроқ характер-хусусият, ҳолат билдирувчи қўш- 
ма, жуфт сифатлар охирига қўшилиб келади: борса-келмас (жой); 
тилбилмас (одам); тепса-тебранмас (киши); тиниб-тинчимас 
(киши); тиниб-тинчимас (одамлар); сезилар-сезилмас (чизиқ); 
тўймасбало (одам); бўлар-бўлмас' (гап), киши билмас (оғриқ) 
ва ҳ. к.

Бир группа сифат ясовчи аффикслар борки, улар «ўхшайди- 
ган», «ўхшаш», «... кўринишга эга» деган маъноли сифатлар 
ясайди. Булар қуйидагилар:

-намо (тожик тилидан кирган). Бу аффикс от ва сифатларга 
қўшилиб, ўзакдаи англашилган предмет, ҳодиса, ҳолат тушунча- 
сига, «ўхшаш» деган маънони берувчи белгилар (сифатлар) ҳосил 
қилади: олимнамо, мажнуннамо, жиннинамо, мулланамо, халнамо 
ва ҳ. к.

-омуз (тожик тилидан кирган омез—«аралаш»). Бу аффикс от 
туркумидаги сўзлардан, ўзакдан англашилгаи тушунчага «ўхшаш», 
«аралаш» деган маъноларни берувчи, хусусият, хосса бнлдирувчи 
сифатлар ясайди; Шу пайт ташқаридан кимнингдир м а с х а  р а- 
о м у з  овози эшитилди («Муштум»), Умматалининг хотинига бун- 
чалик совуқ муносабатда бўлиши, з а ҳ а р о м у з  ҳазили уни бат- 
тарроқ қочириққа ундади ( Ш у ҳ р а т );■ хазиломуз (гап) ва ҳ. к.

-симон. Бу аффикс кўпроқ отларга қўшилиб «ўхшаш» маъноси- 
ни беради. Хусусият, хосса, шакл билдирувчи сифатлар ҳосил қи- 
лади: маймунсимон, одамсимон, ойсимон, тухумсимон.

Жонли сўзлашувда -симон ўрнида баъзан тахлит (тақлид) сўзи 
ҳам ишлатилади (одамтахлит).

Рус тили орқали кирган совет-интериадионал сўзлар таркибида 
-он(-ион), -иал, -ик, -ив каби сифат ясовчи аффнксларни учратиш 
мумкин. Бу аффикслар ўзларининг қуйидаги хусусиятлари билан 
характерлаиади.

-он (талаффузи -ўн, русча -оннмй). Бу аффикс охири -ия билан 
тугалланган отларга (совет-интернационал сўзларига) қўшилиб, 
хослик, алоқадорлик маъноларини беради ва характер-хусусият, 
хосса билдирувчи сифатлар ясайди. Бунда от охиридаги «я» ту- 
шиб қолади: революцион, эволюцион, интонацион, ревизион, тра- 
дицион, селекцион ва ҳ. к,

-ик (русча -ический). Бу аффикс совет-интернацпонал сўзлари- 
га (отларга) қўшилиб, хослик, алоқадорлик, оидлик билдирувчи 
сифатлар ясайди: этнографик, стилистик, фцнтастик.

-ик аффикси қўшилган сўзларнинг ўзакларида турлича ҳолатни 
кўриш мумкин: а) ўзак тўлиқ формасини сақлайди; синонимик — 
синоним-ик. цилиидирик — цилиндр-ик, фактик — факт-ик, автома-

тик— ивтомат-ик; б) охири -ия билан тугалланган сўзларда эса 
охирги -ия аффикси туширилиб, сўз ўзагига -ик аффикси қўшилади: 
стратегня — стратегик, археология — археологик, этнография — эт- 
нографик, симфония — симфоник; в) -изм билан тугалланган совет 
интернадпонал сўзларида -зм туширилиб, ўрни -ст товушлари би- 
лан алмаштирилади ва кетидан -ик форманти бириктирилади: со- 
циалг^зм — социали +  ст+ик, коммунизм — коммуни +  ст+ик, эго- 
изм—згои+ст+ик, капитализМ'— капитали +  ст +  ик; г) охири -ика 
билан тугаллангаи (статистика, гимнастика) совет-интернационал 
сўзларнда, шу ясовчи қисқариб, ўзак сифат ясовчи -ик аффиксини 
қабул қплади: статистика — статистик, гимнастика — гимнастик, 
топонимика — топонимик, тактика — тактик, стилистика—стилис- 
тик. Рус тилида бу сўзларнииг сифат формасини ясаш учун -ичес- 
кий, -ическая, -ическое аффикслари қўлланади. Техник сўзи эса 
ўзбек тнлида ҳам от, ҳам сифат маъносини бераверади (русча тех- 
ник, технический).

-ик билан ясалган баъзи сўзларнинг (эластик, эпик, юридик, 
антик каби) шу туришида ўзак ва аффиксларга ажратиб бўлмай- 
ди (русчаси — эластичний, эпический, юридический, античний).

- и в  аффикси совет-интернационал сўзларидаи (отлардан) оид- 
лик, хослик билдирувчи сифатлар ясайди: объектив, субъектив, 
эффектив, консерватив.

-ал, -иал (русча -иальний) совет-иитернационал сўзларидан 
(отлардан) оидлик, хослик маъноларини берувчи сифатлар ясай- 
ди: эмоционал, сентиментал, экваториал.

Бу аффикс билан ясалган сифатлар ўзбек тилида унча кўп
эмас.

Узбек тилида қўлланиб келаётган яна бир группа сифат ясов- 
чи аффикслар тожик тилидан ўтган бўлиб, аслида улар мустақил 
маънодаги феъл ўзакларидир. Бу элементлар тожик тилида ҳам 
қўшма сўзлар компоненти бўлиб келади.

-боз, -воз (тожикча бозидан — ўйнамоқ) аффикси отларга қў- 
шилиб. ўзакдан англашилган тушунча (предмет ёки ҳодиса) би- 
лан кўп шуғулланадиган, унга қизиқадиган, жуда берилган, уни 
ўйнайдиган каби характер, хусусият маъноларини берувчи сифат- 
лар ясайди.

-бсз аффикси шахс маъносини ҳам акс эттиради: аризабоз, қи- 
морвоз, буйруқвоз, аскиявоз, сафсатавоз.

Ишқибоз (ишқивоз) сўзида -боз нинг маъноси юқоридаги ми- 
соллардаги -бозга нисбатан бошқачароқ. Бу сўз яхлит ҳолда, 
умуман, «қизиқувчан», «қизиқувчи», «ҳавасманд» каби маънолар 
касб зткб қолган: футболга ишқибоз одам, илмга ишқибоз киши.

-боз билан ясалган бир қатор доғавоз (одам), лўттивоз (одам), 
шаввоз каби сўзларда ўзак аффиксдан ажралган ҳолда маъно 
англатмайди, у бир бутун ҳолга келиб қолган.

-параст (тожикча — парастидан, яъни «таъзим қилмоқ», «чў- 
қинмоқ»)— бу аффикс отларга қўшилиб, ўзакдан англашилган 
тушуичага (предмет, ҳодисага) жуда берилган, одатланган, чўқи-

надиган, топинадиган каби маъноларда характер-хусусият билди- 
рувчи (шахсга хос) сифатлар ясайди. Молпараст, бодапараст, 
шахсиктпараст, бутпараст, амалпараст, офтобпараст ва ҳ. к. Бун- 
дай сифатлар кўпроқ салбий маънога зга.

-парвар (тожикча — парвардан, яъни «ўстирмоқ», «парвариш- 
ламоқ», «тарбияламоқ»). Узбек тилида -парвар ҳолида мустаҳил 
ҳўлланмайди, фаҳат ясовчилик вазифасини ўтайди, холос. Бу аф- 
фикс отдан характер-хусусият билдирувчи сифатлар ясайди: адо- 
латпарвар, ватанпарвар, камбағалпарвар, илмпарвар, одампарвар, 
сояпарвар, тараққийпарвар, халқпарвар ва ҳ. к.

-хон (тожикча — хоидан, яъни «ўқимоҳ», «куйламоқ» феъли- 
нинг буйруқ формаси, пассив ясовчи). От ва сифатдан хосса, хусу- 
сият билдирувчи сифатлар ҳосил қилади. Масалак: китобхон, жур- 
налхон, газетхон, шеърхон, саводхон, яккахон.

-хўр (тожикча — хўрдан, яъни «емоқ», «ичмоқ» феълининг буй- 
руқ формаси). Бу аффикс отларга қўшилиб, хусусият, ҳолат бил- 
дирувчи шахсга оид сифатлар ясайди: ғамхўр, одамхўр, ароқхўр, 
гўштхўр, судхўр, текинхўр каби.

-шунос (Ц-ишнос) (тожикча -шинохтан, яъни «билмоқ», «англа- 
моқ» феълкнинг буйруқ формаси). Бу аффикс отларга қўшилиб, 
шуғулланувчн, билувчи, мутахассис каби маъноларни беради ва 
ҳолат, хусусият ифодалайдиган (шахсга оид) сифатлар ҳосил қи- 
лади: шарқшунос, адабиётшунос, тилшунос, йилшунос ва ҳ. к.

-соз (тожикча -сохтан, яъни «қурмоқ», «тузатмоқ», «ясамоқ» 
феълинииг ўзаги). Бу аффикс от туркумидаги сўзларга қўшилиб, 
ўзакдан аиглашилган тушунчани (предметни) ясайдиган, қуради- 
ган, тузатадиган деган маънолардаги (шахсга хос) сифатлар ҳо- 
сил қилади: соатсоз, машинасоз, аравасоз каби.

Шуларга ўхшаш яна -фуруш (-пуруш) (дўппифуруш, читфу- 
руш, тўнфуруш); -дўз (этикдўз, кавишдўз, махсидўз); -паз (сомса- 
паз, мантипаз) каби аффикслар ҳам тожик тилидан ўтган бўлиб, 
шахсга хос ҳунар ёки бирор касбга оид сифатларни ясашда қўл- 
ланади.

Сифат ясовчи олд қўшимчалар (префикслар). Узбек тилидаги 
сифат ясовчи олд қўшимчалар тожик тилидан ўтган. Бундай қў- 
шимчаларнинг миқдори у қадар кўп бўлмаса ҳам, булардан -сер, 
-бе префикслари нисбатан маҳсулдор ясовчи ҳисобланади.

-сер (тожик тилидан кирган). Бу аффикс сўз ўзакларининг (кў- 
пинча отларнинг) олдидан қўшилиб, ўзакдан англашилган маъио- 
нинг кўплигини, ортиқлигини, активлигини англатади: серпиёз. сер- 
тухум, сермазмун ва ҳ. к.

сер- аффиксининг маъносига кўра қуйидагича группалашти- 
риш мумкин:

а) миқдор жиҳатдан кўпликни, унга эгаликни англатади. Бун- 
да сер- билан ясалган сифатлар хосса, хусусйят, ҳолат маънолари- 
ни ифодалаб келади: сермева, сергўшт, серёғ-, сереоч, сержун, сер- 
пахта, серсомон, серсув, серсут, серфарзанд; серқатиқ, серҳосил, 
серажин;

б) отларга қўшилиб келган сер- аффикси ўзакдан англашилгак 
тушунчанинг ортиқлигини, активлигини ва унга эгаликни англата- 
ди. Бундай сифатлар кўпроқ киши характерипи, бирор белгисини 
ифодалаш учун хизмат қилади ва шахснинг аниқловчиси бўлиб 
келади: серғайрат (одам), серҳаракат (киши), серҳафсала (аёл), 
сергап (кампир), сержаҳл (киши), серзавҳ (йигит), серзарда 
(одам), сермулозамат (киши) кабилар;

в) ўзакдан англашилган маъноларминг ортиқлнгини англатади, 
хосса, хусусият, ҳолат маъноларини ифодалайди: сермаъно, сер- 
мазмун, серқатнов, серташвиш, серфайз, сершовқин, серҳашам 
каби;

г) сер- қўшимчаси олган баъзи сўзлар ўз маъносидан ташқари 
кўчган маъноларда ҳам ишлатилади: серсавлат сўзи — «кўркам», 
«келшиган» маъноларини бера олади;

д) баъзи сўзларда сер- қўшимчаси ўзак билан бирикиб. яхлит, 
ажралмас ҳолга келиб қолган: сероб, сергак каби.

бе- (тожик тилидаи ўтган) бу префикс отларга қўшилиб, ўзак- 
дан англашилган тушунчага эга эмасликни, бпрор белгн ски хусу- 
сиятнинг йўқлигини, инкорни англатади. Функция жиҳатдан -сиз 
аффикси ва йўқ сўзларига тўғри келади: бесабр, беўлчов, беодоб 
ва ҳ. к. Бундан ташқари, яна ўзига хос хусусиятлари ҳам бор:

1) бе- ясовчиси отларга қўшилиб ўзакдан англашилган тушуи- 
чанинг инкорини, у предмет (хосса, хусусият)га эга эмасликни 
билдиради. Бундай сифатлар кўгшнча: а) шахсга оид характер- 
хусусият, хосса-ҳолатларни ифодалаб келади ва -сиз аффикси ор- 
қали ясалгаи бўлишсиз маънодаги сифатлар билан ўрин алмаш- 
тира олади: бегуноҳ, бемеҳр, бераҳм, беҳафсала, беҳаё, бетайин, 
беахлоқ, бедармон, беқўним, бесабр, беодоб, беор, бетамиз, бето- 
қат, бевафо кабилар;

б) турли шакл-кўриниш, хусусият, хосса, ҳолат, пайт каби маъ- 
иолар учун қўллаииши мумкин: — Билмайман, болам, қандай б е- 
д а в о  дардга чалиндим, на уйқу бор, на иштаҳа ( О й б е к ) .  Глу- 
хов пичоқ билан бир пастда б е ў х ш о в г н  н а юлдуз ясади... 
(О й б е к) . Унинг б е в а қт ажин тушган юзларида аллақандай 
ифода (С а и д А ҳ м а д ) . ...Б е ж а н ж а л  кун ўтмайдими (О й- 
б е к). Бу ерда бозор кунлари билан б е б о з о р кунларининг фар- 
қи сезилмайди, . . .  (О й б е к ).

Бу келтирилган мисоллардаги -бе қўшимчаси -сиз аффикси- 
нинг маъносига деярли тенг келади.

бе- қўшимчаси воситасида ясалган қуйидаги сифатлар ўриида 
-сиз билан ясалган бўлишсиз вариантни қўллаб бўлмайди. Қиёс 
қилинг: беҳуда — ҳудасиз,— кейинги варианти қўлланмайди. Шун- 
га ўхшаш бениҳоя, бениҳоят, бечора (одам), беҳад (шод), бенаво 
(одам), бебақо (дунё), беҳузур, бетоб, беозор, бебош, бесараяоюом, 
бетавфиқ, бенасиб ва ҳ. к.

Бу каби сифатларнинг ўзаклари (от ўзаклар) назарий жиҳат- 
дан -сиз бўлишсизлик аффиксини ола олса ҳам, истеъмолда кўл- 
ланмайди. Демак, бу мисоллардаги сифат ўзаклари бе- қўннъмчаси 
билан мувофиқлашиб қолган.

2) Баъзи сифатлар бе- қўшимчаси орқали ясалган бўлишига 
қарамай, қўшимчасиз ҳолда маъио англатмайди, фақат бириккан 
ҳолдагипа маъно бера олади: бедор (одам), бесўнақай, бекор, бе- 
корчи, безовта, бежирим. Бу мисоллардаги бе- олд ҳўшимчасини 
-сиз бўлишсизлик аффикси билан алмаштириб бўлмайди.

Қўшма сўзлардан ҳам бе- ҳўшимчаси ёрдамида сифат ясалиши 
учрайди; бедому дарак, бекаму кўст, беном-нишон.

ба-, бо- (тожпк тилидаи кирган) олд қўшимчалари отларга 
қўшилиб, предмет, ҳодиса тушунчаларига эгалик ёки ортиқлик 
маъиоларини англатувчи сифатлар ҳосил қилади: баҳаво, ба- 
одобЦбоадаб, бамаза, бамаъни, баҳайбат, басавлат, баобрўЦбооб- 
рў, бақувват, бадавлат.

ио- (тожик тилидан кирган) олд қўшимчаси сифат ва отларга 
қўшилиб, ўзак-негиздан англашилган предмет, белги ёки ҳодиса 
тушунчаларига эга эмасликни, бўлишсизликни, инкорни англата- 
диган сифатлар ҳосил қилади: ноқобил, нотекис, ноўрин, ношуд, 
номақбул, нотўғри, ношукур, нокерак, нотинч, носоғ ва ҳ. к.

но- орқали ясалган баъзи сўзларда, ясалишига асос бўлган 
ўзак, негиз ўзбек тилида маъно англатмайди, мустақил қўлланмай- 
ди; но- билан бириккан ҳолдагина бир бутун маънога эга бўлади: 
нодон (одам), нотавон (одам), нокасЦнокаста (одам), ноёб (нар- 
са), ночор (аҳвол) ва ш. к. Бу сўзлар ўзбек тилига тожик тили- 
дан бутунлигнча кириб келган. Уларнинг ўзаклари тожик тилида- 
гина маълум маънога эга.

бар-. Бу ясовчи фақат уч-тўрт сўздагина учрайди: барвақт, бар- 
камол, бардошли ва б.

бад- (тожик тилида бу сўз мустақил «ёмон» маъносида қўлла- 
нади ҳамда қўшма сўзга компонентлик вазифасини ўтайди). бад- 
билаи ясалгак смфатлар асосан салбий маънога эга. Бу префикс 
отларга қўшилиб, характер-хусусият, хосса, ҳолат, шакл-кўриниш 
каби маъноларни ифодаловчи сифатлар ҳосил қилади: бадфеъл, 
бадхулқ, баднафс, бадбашара, бадбўй, бадҳазм, бадқовоқ, бадном, 
баджаҳл ва б.

Мураккаб сифатлар

Сифатлар морфологик (аффикслар воситасида) ясалишдан таш- 
қари, яна синтактик (сўзларнинг бирикуви) ва синтактик морфо- 
логик (яъни сўзларнинг бирикуви +  аффикслар) усули билан ҳам 
ясалади.

Синтактик ва сннтактик-морфологик усулда ясалган сифатлар 
грунпасига: а) қўшма сифатлар; б) бирикмали ёки тизма сифат- 
лар; в) жуфт сифатлар киради.

Қўшма сифат. Бирдан ортиқ ўзак-негиздан ташкил топган қўш- 
ма сифатлар бир бош урғу билан айтилиб, бир белги хусусиятни 
ифодалаш учун хизмат қилади: оромбахш (шабада), безбет 
(одам), оқ кўнгил (йигит), тилла ранг (соч) каби.

Қўшма сифатлар компонентларининг қайси сўз туркумидан 
бўлиши ва уларнинг синтактик алоқалари жиҳатини кўзда тутиб,

уларни морфологик ва синтактик томондан қуйидаги группалар- 
га ажратиб анализ қилиш мумкин:

1) икки туб сўздаи ташкил топади: от +  от, от +  сифат, с.ифат +  
+от, сифат +  сифат, равиш +  от. Синтактик жиҳатдан қараганда 
эса бу компонентлар — сифатловчи +  сифатланмиш, аниқловчи +  
+  аниқланмиш, белгисиз қаратқич +  белгисиз қаралмиш, баъзан 
эга +  кесим, тўлдирувчи +  кесим тарзида бир-бирига бириккан бў- 
лади. Қўшма сифат ҳолида эса бир бутун маънони (белги маъно- 
сини) англатувчи сифатловчи вазифасини ўтайди. Масалан: беда- 
на қадам, хомкалла, туя пайпоқ, ширакайф, кулча юз, анордона, 
жигар ранг, безбет, сарв қомат, қўй кўз, қўл бола, бодом қовоқ, 
от юз, тош кўнгил, латтафаҳм, тош бағир, тўқим табиат, ит феъл, 
оммабоп, ёқа вайрон, аламзада, сандиқзада, муллақуруқ (Цмир- 
қуруқ), муштумзўр, нонкўр, қизиққон, совуққон, узун қулоқ, як- 
капайкал, олачалпак, қорапўчоқ (қовун), очкўз, очофат, баланд- 
парвоз, баландбўйЦбаландбўйли (одам), софдил, дўнг пешона, 
қаттиқ қўл, калтафаҳм, калтадум, паст бўйЦпаст бўйли (одам), 
ўрта бўйЦўрта бўйли (одам), улуғсифат, ширин сўз, хом калла, 
ўрта ёш, оқ кўнгил, шўр пешана, шум така, оғир оёқ, катта оғиз, 
шум оёқ, қорамағиз, қимматбаҳо, ёлғизоёқ, ёлғиз қўл, яланг 
оёқЦоёқ яланг, яланг бошЦбош яланг, хом семиз, самантўриқ, 
қора тўриқ, қора қизил, олачипор, камқувват, камгап, ҳозиржавоб 
тезкор.

2) компонентлардан бири туб, иккинчиси ясама (ёки эгалик 
аффикси олган) сўздан бўлади. Масалан, от+  (-ар, -мас формали) 
еифатдош: меҳнатсевар, эрксевар, тинчликсевар, жонкуяр, изқувар, 
музёрар, каллакесар, латтачайнар, эрта пишар, ишёқмас, хушёқ- 
мас, тилбилмас.

Худди шу формага яна -мон ясовчиси қўшилиб келади: уста 
бузармон, иш билармон.

От +  от +  эгалик афф. (ер ости, сув ости, байрам олди, май олди, 
юбилей олди, тил олди (товушлари) ва ҳ. к. Бу тип қўшма сифат- 
лар рус тилидан калька йўли билан олинган бўлиб, тилда янги 
ҳодиса ҳисоблаиади.

Олмош +  ясама сифат: ўзбилармон.
Равиш +  сифатдош: тез оқар, тинч оқар, эрта пишар, кеч пишар, 

чўрткесар.
Узбек тилида компоиентларидан бири мустақил қўлланмайди- 

ган ва маъно англатмайдиган бир қатор қўшма сифатлар бор, 
чунончи: хазонрезги, шалпанг қулоқ, такасалтанг, калондимоғ, 
каллабароз, аокабтовур, жулдўрвоқи, калтабақай, диққи нафас, 
сўққабош, чапдаст ва ҳ. к.

Бир туркум қўшма сифатлар аниқловчи-аниқланмишли кон- 
струкциялардан ривожланган деса бўлади. Дастлаб бундай қўшма 
сифатларнинг иккинчи компонентида, юқоридаги бирикмали сифат- 
лардаги каби -ли қўшимчаси бўлган бўлиши мумкин. Чунки ҳозир- 
да ҳам бунинг элементлари сақланган. Масалан, бутун бошли 
(коллектив), бир сўзли (одам), ўз сўзли (бола) каби қўшма си-

фатлар компонентидан -ли аффикси олиб ташланса, у белги маъ- 
носи англатиш хусусиятини йўқотади. Аниқловчи ва аниқланмиш 
(бутун бош) бўлиб қолади. Лекин буларни бирикмали сифатлар 
қаторига киритиб бўлмайди, чунки булардаги ўзаро синтактик 
алоқа ўчган. Ҳозирда бир бутун ҳолда бир белги ифодаси учуғ® 
қўлланади. Шунинг учун булар қўшма сифатлардир.

Баъзи қўшма сифатлар -ли аффикси олмаган ҳолда қўллани- 
шига қарамай, -ли ни қўшиб айтилганда ҳам маънога футур ет- 
майди, шунда ҳам белги маъносини англатаверади: Масалан, оқ 
кўнгил (одам )— оқ кўнгилли (одам), софдил (а ёл )— соф дилли 
(аёл), оғир оёқ — оғир оёқли, тош бағир — тош бағирли ва ҳ. к„ 
Лекин, ялаиг оёқ, яланг бош, хом калла, сурбет, безбет, бадбаша- 
ра каби (аниқловчи-аниқланмиш конструкдиясидаги) қўшма си- 
фатлар -ли аффиксидан бутунлай ҳоли ҳолда қўлланади.

Бирикмали сифат. Белги маънолари бир сўз (содда сифат) ор- 
қали ёки икки сўз (қўшма, жуфт сифатлар) орқали ифодаланиши 
мумкин. Булардаи ташқари белги маънолари икки ёки ундан ор- 
тиқ сўзли (сифатловчи сифатланмиш, эга-кесим ва ҳоказо) турли 
бирикмалар орқали ҳам ифодаланиши мумкин. Бундай белги 
ифодаларини шартли равишда бирикмали сифатлар дейилади.

Бирикмали сифатлар таркибидаги сўзларнинг ўзаро синтактик 
муносабатига кўра қуйидаги группаларта ажратиш мумкин:

1) Аниқловчи-аниқланмиш ҳолатидаги (атрибутив алоқадаги) 
бирикмалар. Масалан юқори қосилли (колхоз), қизил байроқли 
(бригада). Бу тип бирикмалар (сифатлар) қўшма сифатга анча 
ўхшаб кетса ҳам (яъни ҳар икки ҳолатда ҳам предмет белгиси 
аниқланса-да) қўшма сифат группасига кира олмайди. Чунки 
сифатловчи вазифасидаги бирикмаларда аниқловчи ва аниқлан- 
мишлик муносабати, ички синтактик алоқа сақлаиган, мазмунан 
ҳали яхлит бир белги маъносига (фақатгина белги ифодаси ҳоли- 
га) бориб етмаган бўлади.

Аниқловчи-аниқланмиш ҳолатидаги бирикмали сифатларда 
кўпинча компонент -ли аффикс олган бўлади: беш қаватли (бино), 
тўрт хонали (квартира), кўп хонали (сон), узун толали (пахта) 
ва ҳ. к.

2) Бирикмали сифатларнинг бир туркуми эга-кесим муносаба- 
тидаги (предикатив алоқадаги) бирикмаларга тенг келади. Булар 
қуйидагилар: кўнгли юмшоқ, кўнгли қаттиқ, сўхтаси совуқ, қўли 
очиқ, истараси иссиқ, тили аччиқ, тили узун, гапи совуқ, оғзи бўш, 
қўли эгри, лафзи ҳалол, жаҳли тез, ёши улуғ, сочи узун.

. . . З у в а л а с и  п и ш и қ  бу қиз Аъзамнинг дидига бирдан 
ўтириб қолди (Ш у ҳ р а т ) . /1лшо Башорат иш и г а п и ш и қ  қиз 
(С а и д А ҳ м а д ) .

Мисоллардан кўринадики, бу каби-белгилар кўпроқ шахсга 
(кишининг характер-хусусиятига) хос бўлиб, биринчи компонент 
ҳар доим III шахс эгалик қўшимчасини олган ҳолда бўлади, шун- 
дай формадагина у бир белги маъносини ифодалайди, бирикмали

290
www.ziyouz.com kutubxonasi



сифат ҳисобланади. Биринчи компонент доим от туркумидан, ик- 
кинчиси деярли сифатлардан ташкил топади.

Айрим бирикмали сифатлар компонентларининг ўрнини алмаш- 
тириб қўллаш мумкин, бунда аниқловчи-аииқланмишли конструк- 
ция эга-кесим шаклига келиб қолади: оқ кўнгил — кўнгли оқ, 
тош бағир — бағри тош, очиқ қўл — қўли очиқ каби.

3) Жўналиш келишиги формасидаги от+сифат муносабатидаги 
бирикмалар ҳам бор: гапга нўноқ, гапга уста, бетга чопар, кўзга 
яқин, ўзига тўқ, ўзига пишиқ, ўзига тинч кабилар.

4) Сифатдош оборотли конструкцияга тенг бирикмали сифат- 
лар. Бундай бирикмали сифатлар қўшма (икки сўздан) ва тизма 
(бир неча сўздаи, иборат) бўлиши мумкин. Булар қуйидагилар:

а) бирикмали сифатнинг иккинчи компоненти -ган қўшимчали 
сифатдошдан бўлади: Қ у  в, и ч и д а н  п и ш г а н ,  ф и д о й и ,  
ж а с у р, ғ а м х ў р командирни ҳамма севади (О й б е к ). Гапга 
бичган (одам), ис босган (кишилар), оҳори тўкилмаган (дастур- 
хон) ва б.;

б) бирикмали сифатнинг биринчи компоненти чиқиш келишик 
аффикси (-дан)ни олган бўлади ва «келган» сўзи унга иккинчи 
компонент сифатида бирикади: қорачадан келган, новчадан келган, 
қоратўридан келган. Умарали йигирма уч, йигирма беш ёшларда, 
баланд бўйли, о қ и ш д а н  к е л г а н ,  к е л и ш г а н  й и г и т  (Ой- 
б е к ). Урта бўйли, н о з и к к и н а д а н  к е  л г а н  бу серғайрат 
жувон шу қуртларнинг меҳрибони, ғамхўри («Саодат»), Х и п ч а -  
д а н  к е  л г  а н  қизнинг қўлида чиройли ғилофли чамадон... («Со- 
вет Узбекистони»).

в) иккинчи компонент -мас аффикси олган сифатдошдан бўла- 
ди: Уни ... тил б и л м а с  одамлар орасида кўрди-да, илжайиб 
қўйди (О й б ек).

Жуфт сифат. Икки сўзнинг тенг боғланишидан ҳосил бўлган, 
предмет, ҳодиса ёки ҳолатнинг бир умумий белгисини ифодалаш 
учун хизмат қиладигаи сифатлар жуфт сифат дейилади. Жуфт 
сифат компонентларининг ҳар қайсиси мустақил урғу билан ай- 
тилади.

Жуфт сифатлар қуйидаги усуллар билан:
1. Иккита бир формадаги сўзни жуфтлаштириш (такрорлаш) 

йўли билан ҳосил қилинади. Бундай сифатлар маънони кучай- 
тириш, бирдан ортиқликни билдириш, таъкид, модал муносабат 
каби ифодалар учун қўлланади. Масалан: лўппи-лўппи (пахта- 
лар), маржон-маржон (тер), оппоқ-оппоқ (ёстиқлар), майда-майда 
(картошка), катта-катта (ёнғоқ), лўнда-лўнда (гап), лиқ-лиқ 
(тилла), лим-лим (сут), лахта-лахта (қон), лак-лак (аскар), узоқ- 
узоқ (йўл), қизиқ-қизиқ (гап), янги-янги (кийим), баланд-баланд 
(тоғлар) ва б.

Бундай усул жуфт сифат ясашда жуда маҳсулдор ва имконияти 
кенг усулдир. Сифат ва равиш туркумидаги сўзларнинг жуда кўпи- 
ни такрорлаб қўллаш йўли билан жуфт сифат ҳосил қилиш 
мумкин.

. 2. Қарама-қарши маъноли сўзлар (бунда зид маъноли, бўлиш- 
ли-бўлишсиз маъноли ва бошқа шунга ўхшаш сўзлар) жуфтлаша- 
ди. Бундай жуфт сифатлар состави турли сўз туркумидан (от, 
феъл, сифатлардан) бўлиши мумкин. Булар кўпроқ умумлаштириш 
ва таъкид каби маъноларни ифодалайди ҳамда кўчган маънолар- 
да қўлланиши мумкин. Қарама-қарши маънодаги сифатлар: а) туб 
сўзлардан бўлади: ҳалол-ҳаром, унг-терс, олис-яҳин, оғир-енгил, 
оқ-қора, паст-баланд (//баланд-паст) , эски-янги, катта-кичик, яқин- 
йироқ, яхши-ёмон (Цёмон-яхши), ёш-қари, ёлғон-чин, катта-кичик, 
узоқ-яқин ва б.

Бу типдаги жуфт сўзларда, баъзи ҳолларда (айниқса, жонли 
тилда) биринчи компонент кетидан сўзларни бирлаштирувчи унли 
товушлар қўшилиши мумкин: ёшу қари, пасти баланд, каттаю 
кичик, ўнги терс, оқу қора каби;

б) компонентлар туб +  ясама сўздан бўлади: маза-бемаза, узун- 
қисқа, ҳуд-беҳуд, ҳуда-беҳуда, ҳақ-ноҳақ, ҳўл-қуруқ, тўғри-нотўғри 
ва б.;

в) ҳар иккала компонент ясама сўздан бўлади: керакли-керак- 
сиз, таниш-нотаниш, сезилар-сезилмас, аччиқ-чучук, илинар-илин- 
мас, билинар-билинмас, борди-келди, қўлли-оёқли, сабабли-сабаб- 
сиз, қуюқ-суюқ, унар-унмас, етар-етмас, иссиқ-совуқ, кирди-чиқди
ва б.

Аитоним характеридаги жуфт сифатларда биринчи (олдинги) 
компонент кўпинча бўлишлилик маъносини, иккинчи (кейинги) 
компонент бўлишсизлик, инкор маъносини ифодалаб келади. Шу 
сабабли, зарур бўлган ўринларда, -сиз, -бе, но- аффикслари ик- 
киичи (кейинги) компонентга, -ли биринчи (олдииги) компонентга 
қўшилиб келади.

3. Жуфт сифатлар компонентлари синоним характеридаги маъ- 
нодош ёки яқин маъноли сўзлардан бўлади... оч-наҳор, эрка-ар- 
занда, бой-бадавлат, шалдир-шулдур, соғ-саломат {Цсоғу сало- 
мат), ола-чипор, соя-салқин, ўйдим-чуқур (ўнқир-чўнқир), оч-но- 
чор, пухта-пишиқ, нозик-ниҳол, узуқ-юлуқ, қари-қартанг, мўмин- 
қобил, ола-қуроқ, кекса-қари, хор-зор, тенг-қур, шармандаи шар- 
мисор ва ҳ. к. Бу тип жуфт сўзлар жуда маҳсулдор ҳисобланади.

4. Компонентлардан бири (ё униси, ё буниси) маъно англат- 
майди, тилда мустақил қўлланмайди. Фақат жуфтлашган ҳолдаги- 
на бир бутун маънога эга бўлади: бўш-баёв, увада-чувада, хом- 
хатала, чала-чулпа, чалакам-чатти, харом-хариш, эски-туски, эгри- 
бугри, яримта-юримта, аччиқ-тиззиқ, валдир-вулдир, қора-қура, 
ғадир-будир, жинни-санғи, синиқ-бертик ва б.

5. Жуфт сифатларнинг ҳар иккала Компоненти ҳам ёлғиз ҳолда 
маъно аиглатмайди ва тилда мустақил қўлланмайди. Жуфтлаш- 
гандагииа бир бутун маъно касб эта олади: иланг-биланг, ували- 
жували, дали-ғули, икир-чикир, илдим-жилдим, ғарра-шарра, вати- 
қути. шивир-шивир, там-там (қиз), ипир-ипир, алоқ-чалоқ, айқаш- 
уйқаш, ажи-бужи ва б.

2 9 2
www.ziyouz.com kutubxonasi



6. Жуфт сифат компонентлари бир турдаги сўзлардан бўлиб, 
кўпинча биринчи компонент ясовчи ёки келишик аффикслари ол- 
ган ҳолда бўлади. Қўшимча олган компопент аксари ёлғиз ҳолда 
маънодан маҳрум бўлади. Масалаи: пойма-пой, кўпдан-кўп, лабо- 
лаб, хилма-хил, жона-жон, ранго-ранг, ранг-баранг, лиммо-лим, 
сўзма-сўз (таржима), ён'ма-ён (қўшни) каби.

-ли, -сиз аффикслари баъзан жуфт отлардан жуфт сифат яса- 
ши мумкин. Бундай ҳолда аффикс иккинчи компонентга қўшилади: 
она-болали, ичкари-ташқарили, ер-сувсиз, сон-саноқсиз ва б.

Иккинчи компонент -мас аффиксини олгаи ҳолда бўлади: кшии 
билмас, тепса-тебранмас, сув бермас, гап уқмас, одам суймас ва б.

Қўшма ва бирикмали сифатларнинг 
компонент моделлари

Қўшма ва бирнкмали сўзлар таркибида келадиган баъзи ком- 
понент бир эмас, бир неча қўшма ва бирикмали сўзлар таркибида 
ҳам қўлланаверади. Бундай компонент (модел)лар материал жи- 
ҳатидан турлича сўзлардаи (от, сифат, сон, феъллардан), этимоло- 
гик жиҳатдаи — ўзбек, форс, тожик, араб сўзларидан бўлиши мум- 
кин. Компонент моделларнинг баъзилари (яъни ўзбек тилида мус- 
тақил маънога эга бўлмаганлари) ясовчи аффикслар қаторига 
ўтиб қолган. Масалан: -парвар (ватанпарвар), -боз (масхарабоз), 
-кор (шифокор), -дон (билимдон) ва ҳ. к.

Бу каби элементлар аффикс сифатида «Сифат ясовчилар» боби- 
да берилган.

Модел компонентлари кўпинча иккинчи ўринда келади. Бирин- 
чи ўринда келиши ёки ҳар иккала ўринда қўлланиши нисбатан 
кам учрайди.

Қўшма сифат компонентлари (моделлари). Бахш — бу сўз 
тожик тилидан кирган бўлиб (бахшидан — «инъом қилмоқ», «ба- 
ғишламоқ» феълининг ўзаги), қуйидаги қўшма сўзлар компоненти- 
да келади: оромбахш, шифобахш, роҳатбахш, ҳаётбахш ва ҳ. к.

Боп — бу сўз «мос», «муносиб», «лойиқ» маъноларини беради 
ва қуйидаги қўшма сифатлар таркибида қўлланади: бозорбоп, 
сенбоп, менбоп, оммабоп, харидорбоп, ҳаммабоп ва ҳ. к.

Дил —■‘■«кўнгил», «юрак», «қалб» сўзларига синоним бўлган бу 
сўз қўшма сўзларнинг олдинги ва кейинги компонентлари вази- 
фасида қўлланади: дилором, дилхаста (Цхастадил), дилнавоз 
(куй); якдил, софдил, покдил ва ҳ. к.

Жон — олдинги ва кейинги компонент вазифасида келади: 
рамақижон (Црамағдажон), офатижон, болажон (Цболажонли), 
яримжон, нимжон, чалажон; жонкуяр, жонсарак ва ҳ. к.

Кам — биринчи компонент вазифасини ўтайди: камгап, камсу- 
хан, камфаҳм, камчиқим, камсуқим, камҳафсала, камхарж, камна- 
мо, камдийдор, камқувват ва б.

Ним— тожик тилидан кирган (маъноси — «ярим»), Қўшма 
сифат таркибида биринчи компонент вазифасида қўлланади: ним- 
жон, нимранг, нимпушти, нимдошт, нимхуш, нимтатир ва ҳ. к.

Ранг — қўшма сифат ясайди: жигар ранг, кул ранг, сур ранг, 
ҳаво ранг, буғдой ранг, мош ранг ва б.

Хуш — (тожик тилидан кирган, маъноси «ёқимли»), Қўшма 
сифатларнинг биринчи компоненти бўлиб келади: хушманзара, 
хушфеъл, хушҳол, хушнуд, хушҳаво, хушбўй, хушқомат, хушчақ- 
чақ, хушёқмас, хушмуомала, хушмўйлов, хушрўй, хушовоз ва б.

Хўр — (тожик тилида «емоқ», «ичмоқ» маъносида) қўшма сўз- 
ларнинг иккинчи компоненти бўлиб келганда қуйидаги маъноли 
сифатлар ҳосил бўлади: одамхўр, қонхўр, ғамхўр, хушхўр, чим- 
хўр ва б.

Ғайри— (ғайир— «ўзга», «бегона», «рақиб» маъносида). Бу 
сўз қўшма сўзларнинг биринчи компоненти бўлиб келганда эса 
«эмас», «акси», «зидди» каби маъноларни англатади: ғайритабиий, 
ғайриқонуний, ғайриилмий, ғайриихтиёрий, ғайришуурий ва б.

Ҳам — қўшма сифатларнинг биринчи компоненти бўлиб келади- 
ган бу элемент юклама (-ҳам) билан боғловчи (ҳам) дан маъно ва 
вазифа жиҳатидаи фарқ қилади. Қўпинча ҳам сўзи отларга қўши- 
либ «бирга», «бир» деган маъноларии англатади: ҳамдард, ҳам- 
жиҳат, ҳамнафас, ҳамтовоқ, ҳамшаҳар, ҳамоҳанг, ҳамфикр, ҳам- 
суҳбат ва ҳ. к.

Бирикмали сифат компонентлари (моделлари). Бир қатор сўз- 
лар (от, сифат, сон туркумидан) бирикмали сифатларни ҳосил қи- 
лиш учун хизмат қилади. Бундай компонентларда ҳали синтактик 
муносабат бутуилай йўқолиб кетмаганлиги, ҳали яхлит (монолйт) 
бир сўз даражасига келиб қолмаганлиги учун улар қўшма сифат- 
лар группасига кира олмайди, улар бирикмали сифатлардир:

Аралаш— бу сўз иккинчи компонент бўлиб келади: тош ара-  
лаш (қум); ловия аралаш (мош), қум аралаш (лой); қор аралаш 
(ёмғир); сув аралаш (керосин); ҳазил аралаш (киноя) ва б;

Йўқ — иккинчи ўринда келади: тенги йўқ, баҳоси йўқ, аҳамия- 
ти йўқ, мазаси йўқ ва б.

Кўп — биринчи ўринда келади: кўп сонли, кўп миллатли, кўп 
тиражли, кўп тармоқли, кўп йиллик, кўп болали, кўп серияли 
ва ҳ. к. Кўп сўзи орқали ҳосил бўлган бирикмаларнинг иккинчи 
компоненти -ли аффикси олган холда бўлади.

Олий— биринчи ўринда келади: олий нав (олий навли), олий 
маълумотли, олижаноб, олиҳиммат ва б.

Оч — биринчи ўринда келади: оч қизил, оч пушти, оч кўк, оч 
сариқ ва ҳ. к. Оч сўзи ранг билдирувчц сўзлар олдидан келганда 
(бирикмали сифат ҳосил қилганда) асл маъносидан кўчиб, ранг 
оттенкаларини (озайтириш даражани) ифодалаб келади.

Тўла — бу сўз ҳам бирикмали сифатни ҳосил қилишда қатна- 
шади, асосаи олдинги компонент бўлиб келади. Баъзан бадиий 
тасвирларда иккинчи компонент бўлиб ҳам келади: тўла қонли,

л’/ла ҳуқуқли, тўла ҳимматли; ... Ҳув ўша, ю л д у з т ў л а  осмон- 
•а чиққан, бутун оламга етгудек овоз билан қўшиқ айтгиси келар- 

<)и (Саид Ахмад). Уларнинг и ш о н ч  тў л а  кўзлари порлаб тури- 
шчга амин бўлиб сафарга кетдим (Саид Аҳмад).

Тўқ — бу сўз эга-кесим муносабатидаги бирикмали сифатлар 
компоненти (қорни тўқ, кўзи тўқ, назари тўқ каби) бўлиб келиш 
билан бирга оч сўзи каби ранг билдирувчи сўзлар олдидан қўши- 
либ келиб бирикмали сифатлар ҳосил қилади. Бунда тўқ сўзи асл 
маъносидан кўчиб, ранг оттенкаларини ифодалаш (даражасини 
ошириш) учун қўлланади: тўқ қизил, тўқ қора, тўқ сариқ, тўқ зан- 
гор, тўқ кўк ва б.

Чала — биринчи компонент бўлиб келади: чала ўлик, чала жон, 
чала маст, чала мулла, чала савод ва б.

Эслатма: чала сўзи бириккан чалажон, чалақурсоқ бирикмала- 
ри қўшма сифат доирасига кирган деса бўлади.

Ярим— биринчи компонент бўлиб келади: ярим мустамлака, 
ярим қоронғи, ярим кустар, ярим автомат, ярим айлана, ярим 
доира. ярим ёввойи ва б.

Эслатма: яримжон сўзи қўшма сифатдир.
Компонент моделлар вазифасида айрим соилар ҳам қўлланиб 

келади.
Бир — бу компонент биринчи ўринда келади: бир талай, бир 

текис, бир ёқлама, бир томонлама, бир хил; иккинчи компонент -ла 
аффикси олган ҳолда бўлади: бир бурчакли, бир фазали, бир оёқ- 
ли, бир маъноли, бир тавақали, бир турли ва б.

Икки— (баъзан уч, тўрт) — бу сўз биринчи ўринда келади: икки 
ёқлама, икки тавақали, икки ёқли, икки ўринли, икки уйли, икки 
тлдиракли ва б.

Икки сўзи орқали ҳосил бўлган бирикмаларнинг иккинчи ком- 
лоиеити кўпинча -ли аффикси олган ҳолда бўлади.

Эслатма: икки сўзи қўшилиб ҳосил бўлган икки қат, икки юз- 
ламачи бирикмалари қўшма сифатлар доирасига кирган деса 
бўлади.

. Тизма (изоҳли сифат). Бир белги маъносини ифодалаш учуи 
содда, қўшма, жуфт ва бирикмали сифатлардан ташқари тизма 
сифатлар, яъни турли лексик-фразеологик бирикмалар, ёйиқ изоҳ- 
ловчилар қўлланиши ҳам мумкин. Лексик ифодалар ва изоҳлар 
турли сўз туркумларидан таркибланади. Бундай изоҳловчилар кўп- 
роқ предмет белгисининг (аниқловчининг) аниқловчилари, уни 
конкретлаштирувчи воситалар, муболағалар бўлади: Кенг елка- 
л и , к а т т а  с о п о л  т о в о қ д а й  б е ў х ш о в  ю зли ... солдат 
консерва банкаларини миришкорлик билан очиб ташлади (Ойбек). 
Катта ҳовлининг ўртасида ҳ у  с н и  б и р ж а ҳ о н г а  т а ти й д и -  
г а н  жувон ётипти (Саид Аҳмад). Мўйлови т ў сд  е к қоп-  қо  р а 
бу одамнинг олдига боришга хижолат бўлиб... турди (Саид Аҳмад). 
Ш у о р о  м в а ф а р о ғ а т г а  т ў л а с а р атон тунида боғ 
кўчадан бир қиз билан йигит келарди (Саид Аҳмад).

Сифат даражалари

Предмет, ҳолат, ҳодисанинг турли-туман ўзига хос конкрет ҳам- 
да абстракт белгилари бўлади. Бундай белгилар нормал бўлиши 
мумкин ва шу нормалликка нисбатан ортиқ ёки кам, паст ёки 
баланд бўлиши мумкин. Бу ҳодиса сифатнинг даража формалари 
ёрдамида ифодаланади. Ҳозирги ўзбек адабий тилида сифатнинг 
даража формалари ҳуйидагича:

1. Орттирма даража — белгининг ортиқлигини ифода этиш учун 
ҳўлланади.

2. Озайтирма даража — белгининг камлик даражасини ифода 
этиш учун ҳўлланади.

3. Қиёсий даража — бунда белгининг ортиқ-камлиги турли 
чоғиштириш усуллари воситасида аниқланади.

Орттирма даража
Бу даража формалари орқали предмет, ҳолатга оид белги 

хусусиятларнинг ортиқлик маънолари, яъни белгининг нормал 
ҳолатдан юқорилйги, баландлиги ифодаланади. Белги даражаси- 
нинг ортиқлигини кўрсатишда уч хил усул қўлланади: 1) морфоло- 
гик (аффиксация) усул; 2) лексик усул: бунда турли кучайтирув 
маъносини берувчи сўзлар, сўз бирикмаларидан фойдаланилади; 
3) лексик-семантик усул; 4) фонетик усул — бунда эса урғу, ин- 
тоиация, товуш такрори каби фонетик воситалардан фойда- 
ланилади.

Морфологик усул. (Интенсив форма). Белгининг ортиқлик 
даражасини ифодалашда қўлланувчи интенсив форма бирор пред- 
мет белги хусусиятини бошқа предметдаги шундай белги хусусия- 
ти билан қиёс этилмаган ҳолда ортиқлигини ифодалашга хизмат 
этади. Бу турли кўринишга эга: а) сўзнинг биринчи (очиқ) бўғини 
ажратилиб, унга кейинги бўғиндаги биринчи ундош қўшилади-да, 
ёпиқ бўғин ҳосил қилинади ва кетидан тўлиқ формаси қўшиб ай- 
тилади. Масалан: дум-думалоц, пак-пакана;

б) сўзнинг аввалги икки товуши (баъзан бу — бир бўғинга тўғ- 
ри келади) ажратилиб, уяга п,. м, с товушлари қўшилади-да, ёпиқ 
бўғин ҳосил қилинади ва кетидан асл ўзак қўшиб айтилади: кап- 
катта, сап-сариқ, қип-қизил, сип-силлиқ, қоп-қоронғи, нес-нобуд, 
ям-яшил кабилар.

Бир бўғинли сифатларда интенсив форма қуйидагича ясалади: 
Масалан, ўзак оҳиридаги ундош товуш м ёки п товушга айланти- 
рилиб янги бўғин ҳосил қилинади ва бу бўғинга асл ўзак яна тир- 
каб айтилади: кўк — кў+м-кўк (кўм-кўк), бўш — бў+м-бўш  (бўм- 
бўш) кабилар. Оқ сўзида эса о товуши кетидан икки пп товуши 
орттирилади, сўнг яиа асл ўзак тиркаб айтилади: оқ—о +  пп +  оқ 
(оппоқ) ;

в) сўз олдидан такрорланувчи қолип бўғин икки (ёпиқ, очиқ) 
бўғиндан иборат бўлади, яъни ажратиб олинган икки товушга п 
товушини қўшиш орқали ёпиқ бўғин ҳосил қилинади ва унга яса-

ма бўпш -па қўшилади; туппа-тдгри, соппа-соғ, оппа-осон, қуппа- 
ҚУРУҚ (ЪУп-ЪУРУЦ:), куппа-кундузи, туппа-тузук, теппа-тенг, хаппа- 
халол (//хаппайҳалол) ва ҳ. к.

Лексик усул. Бу усул бир неча турга бўлинади: а) махсус 
кучайтирувчи (жуда, энг, ғоят, ниҳоятда, бир, бирам, тим, нақ, 
зап ва бўлишеизлик маъносидаги беҳад, бениҳоя, чексиз, мислсиз, 
тенгсиз, ниҳоясиз, бециёс каби) сўзлар орқали ифодаланади: Фақат 
унинг т е н г  с и з ҳ у  с н и г  а оддий бир оюўн одам сифатида лол 
бўлиб турибман, холос ( С а и д  А ҳ м а д ) .  Ч е к с и з  қ у в о н ч л и  
бир умид билан юзига тикилди (А. М у х т о р) . ...б е н и ҳ о  я қ о  р а 
кўринган м,ўйлови ўзига жуда яраихган... (А. Қ а ҳ ҳ о р ) .  Дарҳақи- 
қат, ёнбағирлар б е қ и ё  с чирой. п  и эди ( С а и д  А ҳ м а д ) .  
Далада э н г  о ғ и р  ишни шу қилади ( С а и д  А ҳ м а д ). Баҳор 
ҳавоси эмасми, б и р а м ё қ и  м ли, нафас олган саринг роҳат 
қиласан («Тошкент оқшоми»). Мадамин ж у д а я м  қаттол,  айёр 
қурбоши (К. Я ш и н ). ...эртага. жу д а д а ҳ ш а т  л и  жанг бош- 
ланиши муқаррар (А. Қ а ҳ ҳ о р ) .  З а п  ғ а л а т и  одамларингиз 
бор-да ( С а и д  А ҳ м а д ) .  Пахта иши оғир, нозик иш-да (О й б е к) . 
Саҳни каттагина экан ҳовлисининг, гилослари м у н ч а  кў ҳ -  
лик-а... ( О й б е к ) .  Н а қ а д а р  у л у ғ в о р г а п - а  (Ж.  А б д у л -  
л а х о н о в) . Тун ш у  к а д  а р с о кин,  ҳаво ш у қ а д  ар  м а й и н  
(П. Қ о д и р о в ) .  Қиз н и ҳ о я т д а  чиройли ( Ш у ҳ р а т ) .  Т им 
қ о р о н ғ  и, и з ғ и р и н л и  кеча (О й б е к) . Бу геолог халқи т о- 
з а я м  э з м а, хамири ачимаган халқ бўлар экан (С а и д А ҳ- 
м а д ) . Наҳотки шундай т а м-т а м қ и з  дарров бошқача 
бўлиб қолган бўлса? ( С а и д  А ҳ м а д ) .  Лекин фанер эшик 
ш у н ч а л и к  о м о н ат эдики, бошлиқнинг оилавий гапини чор-но- 
чср эшитишга тўғри келади (А. М у х т о р) . —Ў л г у  д а й  з и қ н а • 
ҳасис бой ўзиям,—кулди Арабхон (О й б е к) . Узлариям ў л г у н- 
ча к ў з и  тор,  м у р д о р  одам... (Ғ. Ғ у л о м) . Тўғрисини айтган- 
да, бойлар ў т а н о и н с о ф ,  б а ғ р и  т ош одамлар (О й б е к). 
Қалла шўрва х ў п  б а м а з а  нарса-да («Муштум») ва б.;

б) такрорий (жуфт) сўзлар воситасида ифодаланади. Бундаш 
такрорий сўзлар кўпинча от олдидан қўлланади. Такрорий сўзлар- 
аффикссиз ёки биринчи компоненти аффикс ё юклама олган ҳолда- 
ва ҳар икки компонент -дай аффикси олган ҳолда бўлиши мумкин. 
У бир қўллаб кураш туш.иб з ў р-з ў р д ав  а н г  ир йигитларни 
чирпирак қилиб ерга уриб, ҳаммани ҳайрон қолдирарди (М. М у- 
ҳ а м м а д ж о н о в ) .  Камол бақувват тишлари билан ёнғоқларни 
қарс-қурс чақиб, олтин рангли б а р м о қ д а  й-б а р м о қ д а й  ма- 
йиз билан ея бошлади ( О й б е к ) .  Лекин вақтдан яхши дори йўқ. 
н е-н е ж а р о ҳ а т л а р н и  даволайди. Н е-н е а ч ч и қ  а л а м- 
л а р н и  унут қилади ( Ш у ҳ р а т ) .  Нўқ, унча-мунча одам тушун- 
маса керак унинг ҳозирги аҳволини («Шарқ юлдузи»), Икки атро- 
фида к а т т а д а н-к а т т а г у л х а н  ёнарди... (Ш. Р а ш и д о в ) ;

в) турлича сўз бирикмалари, идиоматик иборалар воситасида: 
Эллик ёшлардаги ҳ а д  д ан з и ё д ч ў т и р бир киши каравотдан 
оёқларини тушириб . . .ётарди ( О й б е к ) .  Ҳ а д д а н  та шқ а р и -

қо н, ли ва даҳшатли бўгишмалар қайнади.. (О й б о к) . Ҳа, эшит- 
дим. Эшмуҳаммад жаҳонда м и с л и й ў  қ бир тўй берибди, таъри- 
фидан тил ожиз эмиш (О йб е к). Худо умрини берсин, хўп жувон- 
да, б а ҳ о с и й ў қ ж у в о н (А. Қ а ҳ ҳ о р) . —Гадойликдан ўлим 
яхши, м ине м арт а я х ш и, — йиғлаб деди Шоқосим (О й б е к)... 
Автобус м е н и м у т л а қ о  и о та н и ш. . .  ҳ у с н и  б и р  жа ҳ о н  
аёл билан йўлга ташлаб кетди (С а и д А ҳм а д).  Хўш, қози домла, 
қани бойга-ку қ у  л и н г  ў р г и л с и н  Ж а м и л а х о  н н и  олиб бе- 
ряпмиз... (Ҳ. Ҳ а к и м з о д а ) .  А қ л  б о в а р  қ и л м а с  г а п
(«Муштум») ва б.

Лексик-семантик усул. Бу усулда маънони кучайтириш учун 
белги билдирувчи сўзлар ўрнида ёки улар олдидан бошқа тур- 
кумдаги сўзлар қўлланади, баъзан у сўзлар такрорланган ҳолда 
ёки -дек аффикси олган ҳолда келади: аччиқ гаримдори — заҳар 
гаримдори (заҳардек гармдори, заҳар-қстил гармдори, заҳар-талоқ 
гармдори, заҳар-заққум гармдори ва б.); ширин қовун — қанд-қанд 
қовун; айёр одам—тулки одам, шўх қиз — шайтон қиз; бўш одам— 
латта одам; шўх бола— олов бола каби.

Фонетик усул. Бу усул асосан жонли тилга оид, яъни товуш- 
ларга хос бўлган турли ҳодисалар талаффуз ваҳтида намоён бў- 
лади. Белги маъносшш кучайтиришда фоиетик усулдан ҳам фой- 
даланилади. Бу қуйидагича: а) белги билдирувчи сўз состави- 
даги унлилар чўзиқ талаффуз қилииади ва ургу ўша унлиларга 
тушади: балаанд, маайда, кўўп, тооза, ёмоон, чуқуур, харооб, қаа- 
ри каби.

Интенсив формадаги сифатларда урғу олдимги, ясама. бўғин- 
ларга тушади: яп-чпалоқ, сап-сариқ, қуп-қуруқ ва ҳ. к.;

б) сўз составидаги баъзн упдошлар иккиланадн: юммшоқ юпп- 
қа, теккис каби.

Баъзи бир белги билдирувчи сўзларга нисбатан иккала ҳоди- 
сани ҳам қўллаш мумкии бўлади. Бунга мисол тариқасида, бирин- 
чидан, асл ўзагида иккита ундош бор сўзларни келтириш мумкии, 
яьни маънони кучайтириш учун ўша қўш ундошлар янада кўпай- 
тирилади: ачччиқ, сасссиқ, қатттиқ, қиррриқ, тиррриқ, жажжжи 
каби; шу билан бирга, бу сўзларнинг биринчи бўғинидаги унлилар- 
ни чўзиқ талаффуз этиш ҳам мумкин: қааттиқ, саассиқ, жаажжи, 
ааччиқ каби.

Бунга интеисив формаларни ҳам киритиш мумкин, яъни ясама 
бўғиндаги ундошлар иккиланади: сап-сариқ — сапп-сариқ, қип- 
қизил — қипп-қизил, юм-юмалоқ, юмм-юмалоқ каби.

Озайтнрма даража

Озайтирма даража кўпроқ ранг-тус белгиларига хос, айниқса 
озаптирувчи аффикслар ранг билдирувчи сифатлар билан боғлиқ. 
Бундан белги маъвосининг нормал даражага етмаганлиги, нор- 
малдан пастлигн (турли усуллар билан) ифода этилади.
П аффиксация: -иш -ғши (қизғиш, сарғиш, кўкиш, оқиш ва ҳ. к.),

-мтир, -имтир (қ,орамтир, кўкимтир, қизғимтир, оқимтир, сар- 
ёимтир).

Қизил, сарақ сўзлари -гиш, -ғилт, -ғимтир аффиксларини ол- 
ганда ўзакда горайиш қосил бўлган.

Юқорида келтирилган аффикслар асосан ранг билдирувчи си- 
<ратларга қўшнлиб, камлик маъносини ва шу билан бирга ранг 
опенкаси маъносини беради.

-роқ аффикси ҳам қиёсий аффикс бўлиши билан бирга сифат- 
ларда озайтирма даража ҳосил қилишда қўлланади, яъни белги 
маъносининг мсъёрига ёки юқори даражага етмаганлигини, бир оз 
настлигини, камлигини ҳам кўрсата олади: У э с к и р о қ ,  жуда 
тор камзул, оёғига эркакча туфли кийган (А. М у х т о  р).

Бу мисолдаги эскироқ сўзининг маъиоси ўша зски сўзидаги 
зўлиқ маъиога бориб етмаган, демак, -роқ аффикси ундаги белги 
маъносини қиёслашга эмас, балки камайтириш, заифлаштириш 
учун хизмат қилган.
2) лексик воситалар: ярим, ним, оч, хиёл, хила, чизми, сал, айтар- 
ли, унча, унчалик... эмас, у қадар... эмас ва б.: Я р и м қ о  р о н ғ  и 
залда тимирскилаб ўз ўрнимни топдим ( С а и д  А ҳ м а д ) .  Улар 
фронтдан хила узоқ .. .  ўрмонда эдилар ( О й б е к ) .  А й т а р л и  
т у з у к-қ у  р у  қ гап йўқ ( С а и д  А ҳ м а д ) .  Ҳамма кўрган оғир 
к у н л а р  и у қ а д  а р  қ о  р а к у н  эмас экан (А. М у х т о р). Узи 
у нч а чир о й л и  бўлмаса ҳам аллақаери одамга ёқади (С а и д 
А ҳ м а д ) .

3) лексик-морфологик усул. Бунда белги маъносини бериш 
учун лексик элементлар ва озайтирувчи аффикслар қўлланади: 
Ну орада иастга битта айиқ тушиб келган эди. Буниси х и ё л  ки-  
ч и к р о қ . . .  (П. Қ о д и р о в ) .  Боя еганим с а л ғ ў  р а р о қ эди 
( С  а и д  А ҳ м а д ) .

Қиёсий даража

Сифат белги ифодаларида қиёслаш даражаси ҳам катта ўрин- 
ни эгаллайди. Бу даража орқали белгининг ортиқ ё камлиги, юқори 
ёки пастлиги қиёслаш йўли орқали аниқланади. Яъни бунда 
предметларнинг ўзи ёхуд уларнинг белгилари бир-бирига чоғиш- 
тирилади: Узум ўрикдан ш и р  ин роқ.

Қиёсий даража формасини ясовчи энг муҳим воситалардан 
бири -роқ аффиксидир. Лекин белги англатувчи сўзга фақат -роқ 
аффиксини қўшиш билан чоғиштириш (қиёсий даража) ҳосил 
бўлавермайди. Бу даража маъноси контекстдагина реаллашади. 
Қиёсий даража учун қуйидаги тартибда. тузилган гапларни кел-

( караганда... „ п
тириш мумкин.. .га | йисбатан -роҳ яъни — Уига ЦОраганда
айвон ё р у ғ р о қ :  денгизга нисбатан кўл к и ч и к р о қ .

. .  .дан |  Кҳач  ~Р°'ъ шақардан кўра дала салқинроқ.

Юқоридаги кўмакчи сўзларсиз ҳам қиёсий даража ифодала- 
ниши мумкин: . . .  қалбдан айтилган ташаккурдан қ и мма тл и -  
р о қ  м у к о ф о т  борми одам боласига (Саид Аҳмад).

Қиёс одатда икки предмет (ҳодиса, воқеа, ҳолат) иштирокида 
юзага келади. Лекин нутҳ процессидан ёки мантиҳан чоғишти- 
риш англашилиб турса, ундай ҳолда қиёега асос бўладигаа 
обьект тушириб қолдирилиб, -роқ, қўшилган элементнинг ўзигина 
'•апда иштирок этиб қиёс ҳосил қилиши мумкин: —Нафас ололма- 
бтибман, ш а б а д а р о ц  жойга олиб боринг (Саид Аҳмад). Агар 
бу мисолдаги фикр тўлиқ тикланса—«Нафас ололмаётибман, бу 
ердан кўра ш а б а д а р о қ  жойга олиб боринг» — шаклинн 
олар эди.

-роқ аффиксининг муайян ортиқликни ёки қиёмига етмаган- 
ликни англатиши кўпроқ контекстга, кейин зса, -роқ нииг қайси 
маънода келиши, чоғиштириш воситаларига, субъектнинг модал 
муносабатига ҳам боғлиқ: Ақмаднинг бўйи б а л ан д, — Иўқ, 
Залининг бўйи у н д а н  ҳ а м  б а л а н д р о қ .  Кейинги мисолдаги 
баландроқ сўзининг маъноси баланд сўзи маъносига тенг, яъни бу 
ердаги баландроқ сўзи ўрнида баланд сўзини ишлатиш мумкин.

Қиёслаш воситалари сифатида энг, янада сўзлари ҳам қўл- 
лаиади. Бу воситалар қўлланганда контекст қиёсий характерга 
эга бўлиши шарт: Мевалар ичида э н г  я хш и с и узумдир. Бугун- 
ги шамол кечагига қараганда я н а д а к у ч л и р о қ .

Бу мисоллардаги қиёслаш белгининг ортиқлигини ифодалаш- 
га қаратилган.

Шунингдек, бир-биридан, биридан-бири, кундан-кун, йилдан- 
йил, ойдан-ой каби такрорий сўзлар қиёслаш воситалари сифати- 
да хизмат қилади ва булар воситасида қилингаи қиёсларда ҳам 
белги маъносида ортиқлик ифодаланади: Йилтираган, бир-  
б и р и д а н  г ў з а л  қ ў ш олмавут отлар енгил юриб кетишди 
(О й б е к).

Қиёслашда баттар, бешбаттар каби элементлар ҳам қўллана- 
ди: . .  кўришамиз деб б у н д а н ҳ а м  б атт а р қора кунга қолмас- 
дап, . . .  (Ҳамза).

Сифатларда модал форма

Сифатлардаги модал маъноларни ифода этишда а) айрим 
аффикслар, б) кўмакчи сўзлар қўлланадн.

Модал маъно берувчи аффикслар. Бундай аффикслар ўзининг 
баъзи бир хусусияти билан сифат ясовчилардан бирмунча фарқ- 
ланади. Улар сўз маъносини тубдан ўзгартирмайди, балки унга 
қўшимча маъно оттенкасиии беради. Буидай аффиксларнинг маъ- 
нолари субъектнинг модал муносабатига қараб ҳам турлича ўз- 
гариши мумкин.

Модал формаларки ҳосил қилишда, даража формалари, кич- 
райтиш-эркалаш маъносигш берувчи -гина, (-кана, -қина) аффикс- 
лари қўлланади: Тешабой ота белбоғига қистирган к а т т а г и н а

300

www.ziyouz.com kutubxonasi



очстрўмолини олиб терлаган юз-бўйинларини артди ( Ш у ҳ р а т ) .  
Х%иво а н ч а г и н а  салқин (Ғ. Ғ у л  о м) . Ота-онаси ф а қ и р г и н а  
сдамлар... (О й б е к) . Уста қ а р и г  ина,  бурни ч ў т и р р о қ ,  
а м м о  жу  д а с ў з а м о л ,  м а ҳ м а д о н а  киши ( О й б е к ) .

Мисоллардан кўринадики, сифат категориясидаги сўзларда 
-гина аффиксинн кўллаш, кўпинча субъектнинг шахсий модал 
муносабати билан боғлик. Яъии -гина аффикси сифатларга қўшиб 
айтилганда, иредмет белгисини ёқтирганлнк ёки умуман предмет- 
га, шахсга бўлган ижобий муносабат маъиолари аиглашилади.

Шахснинг субъектив ёки модал муносабати туфайли баъзи 
сифатларга қўшимча равишда -ча аффикси қўшиб айтилиб сўз 
еариантлари ҳосил қилинади. Масалан: етим — етимча, яширин —• 
яширинча, ошиқ — ошиқча каби.

-Кам (-а +  кам, -да +  кам). Бу аффикс бир неча сўзларгагина 
қушилиб келади. У кўпроқ жонли тилга хос бўлиб, сўзларга (юк- 
ламалар сингари) кичик (модаллик характеридаги) қўшимча 
маъно оттенкасини беради: Шундай қилсанг, ч и н а к а м о д а м -  
лик қилган бўласан (Саид Аҳмад). Б у ҳ а з и л а к а м  г а п  эмас, 
р о с т а к а м  ҳужум бошланади. Ё л ғ о н д а к а м  кўз ёш тўкиш- 
ни қўй.

Кўпинча бу ясама сифатлар шу сифатлар ўзаги (чин, ёлғон, 
ҳазил, рост каби сўзлар) билан тенг қўллана олади. Ч а л а к а м -  
чотти  жуфт сўзнда эса -кам аффиксн ўзак билан бирлашиб 
кетган.

Субъектнинг объектга бўлган шахсин, модал муносабатлари- 
нинг ифодаланишида бир, Ьирам, жуда, ажойиб каби сўзлар ҳам 
қўлланиши мумкин: Ажойиб бир машшоқ бор, «Тановарши ундан 
зўр чаладигани йўқ (Саид Аҳмад). Эрталаб ж у д а б и р  ажо-  
й и б манзарани намойиш қилади (П. Турсун).

Сифатнинг маъно турлари

Сифатлар семаитик маъноси жиҳатидан асосан 9 турга ажра- 
лади:

Характер-хусусият, хосса билдирувчи сифатлар. Бундай сифат- 
лар, айниқса инсон характер-хусусиятиии ифодалаб келган сўзлар 
тилда жуда кўп қўлланади: яхши, бадокаҳл, ёқимтой, мулойим, 
зийрак, маҳмадона, дилкаш ва ҳ.к.

Булардан бир туркуми инсон, предмет ва ҳайвонларнинг харак- 
тер-хусусиятини ифодалашда умумий қўлланади, бир туркуми 
зса фақат инсон характери ёки предмег хоссасини ифодалашга 
хос бўлиб қолган.

Характер-хусусиятлар, хоссалар ижобий ва салбий бўлиши 
мумкин. Шунга кўра, бундай сифатлар ижобий ва салбий мазмун- 
га эга. Булардан ташқари, ижобий ҳам, салбий ҳам бўлмагаи 
(лоқайд мазмунли) сифатлар мавжуд.

1. Инсоннинг характер-хусусиятига хос: а) ижобий сифатлар: 
мулойим, одобли, чапдаст, чаққон, абжир, зийрак, мўмин, содиқ,

ювош, моҳир, пок, сипо, ўктам, (камтарин), асл, кувноц; озода, 
соф, яхши, дадил, хушмуомала, ростгўй, меҳрибон, ва б.;

б) кишига хос салбий характер-хусусиятларни билдирувчи 
сифатлар кўпинча ижобий характер-хусусиятларпи билдирувчк 
"ифатларга антоним сифатида ҳўлланади, яъни бу группа сифат- 
лар кишиларнипг ёқимсиз, ярамас хусусиятларини ифода этади: 
золим, нокас, тошбағир, шафцатсиз, цув, айёр, муттаҳам, расво, 
аблаҳ, доғули, уқувсиз, ғайир, танноз, таманно, такаббур, қабиҳ, 
мунофиқ, олчоқ, зукко, қўрс, тўнг, муғомбир, инжиқ, ўжар, лаванг, 
нўноқ, ишёқмас, суллоҳ, ғаламис, худбин, ғалча, иккиюзла- 
мачи ва б.

Кишиларга хос ижобий ёки салбий хусусиятлар унинг гап-сўзи- 
ни, ўй-ииятини, ёкн тана аъзоларндан бирини сифатлаш орқалн 
ҳам берилади: Бундай сифатлар киши билан боғланган ҳолда ёки 
ўзи алоҳида бўлиши мумкин: Уларнинг пок,  н о з и к  ҳисларини 
оёқ ости қилгансиз (А. М у х т о р ) .  . .  қалбининг э з г у  ҳисларини 
бир-икки қ и с қ а  сўзлар билан айтиб қўяр эди (Ой б е к ) .  Унинг 
сўзлари болаларча с о д д а ,  с а я и м и й ,  лекин а н и қ в а р а в -  
шан эди ( О й б е к ) .  У э з г у  т и л а к л и ,  с о ф  к ў н г и л  киши. 
Жамила с о д д а д и л  аёл. У с о д д а сўзлари, юрак оташи, оқи-  
л о н а  боқишлари билан, . .  .меҳнаткашлар синфини курашга 
чақиради ( О й б е к ) .  Қаеқдандир қ у в н о қ  кулги эшитилди 
(А. М у х т о р ) .  ...Қизнинг с о ф р и л л и г и . .  менда яшириниб 
ётган э н г п о к туйғуларни юзага чиқарган эди (П. Қ о д и р о в). 
Я хш и гап билан илон инидан чиқади деганлари рост экан 
(«Муштум»).

Қўли очиқ одам, очиқ кўнгил киши, тили ширин аёл, кўнгли 
тўғри одам, қўли эгри, тили аччиқ, нафси бузуқ кабилар ҳам 
худди шундай.

Киши характер-хусусиятини беришда юқорида зикр этилган 
сифатлардан ташҳари бошҳа туркумдаги (ҳолат, шакл, маза- 
таъм, ранг-тус билдирувчи) сифатлардан ҳам фойдаланади. Бун- 
дай сифатловчилар орҳали ҳам кишиларга хос турли характер- 
хусусиятлар очилади:

Бир қаради, кўзи ё м он  ў т к и р  экан, жоним чиқиб кетаёзди 
(«Узбек халҳ достонлари»). У с а р б а с т, з и й р а к ,  ҳаракатлари 
д а д и л ,  сўзлари ўт кир ,  ўртоқлари орасида о н а бо ш и қиз 
( О й б е к ) ;

в) киши характер-хусусиятига оид яна шундай сифатлар 
борки, уларнинг маъносидан ижобийлик ёки салбийлик яқҳол 
бўртиб турмайди. Нутҳ моментига ҳараб улар ҳар иккала чегара- 
сига ҳам ўтиб олиши мумкин. Масалан: довдир, лоқайд, шўх, 
маҳмадона, синчков, мағрур, индамас, ўжар, шаддод, тўпори, ўт- 
кир ва б.: Гулчеҳра с а л е н г и л т а к  ва ш ў  х бўлса-да ўзи ж у- 
д а  . . .  м е ҳ р-о қ иб ат ли  қиз (О. Ё ҳ у б о в ) .

2. Предмет (нарса, ҳайвон, жонивор), ҳолат, ҳодиса ва шу 
кабиларнинг характер-хусусиятини ифодалаш учун ҳўлланувчи 
сифатлар: хонаки, долзарб, дабдабали, ташвишли, асов, чопонғич, 
сунъий, табиий, текин, қиммат, арзон каби.

3. Киши ва предмет хусусиятлари учун бирдек кўлланавера- 
диган сифатлар: ажойиб, яхши, ёмон, зўр, чидамли ва б.

Баъзи сифатлар эса, ё киши, ёки предмет белгиси учун кўчган 
маънода қўлланиши мумкин: енгил, оғир, дағал, дардисар, бачка- 
на, расво, қайсар, хира, учар ва б.

Ҳолат билдирувчи сифатлар. Предмет, ходисага, инсон ва ҳа?г- 
вонга хос ҳолат ёки вазият турли сифатлар орқали ифодаланиши 
мумкин:

1) табиий ҳолат белгилари, а) ижобий маънода: гўзал, кўҳлик, 
чиройли, сулув, латиф, қоматдор ва б.; б) нуқсоний белгилар: 
чўлоқ, майиб, маймоқ, букир, чўтир, соқов, хунук, ғилай, кар, пес, 
кўр, қийсииқ ва б.

Қайд этилган сифатларнинг айримлари ҳайвон ва предметлар- 
нинг белгиси учун ҳам қўлланавериши мумкин: Уша м а йиб  
турна чолнинг қўлида шифо топиб яна ўз карвонига қўшилганини 
билармикин (Саид Аҳмад). Ж у д а  х у н у к  ши бўпти («Муш- 
тум»).

2) Жисмоний ёки физик ҳолатларни ифодаловчи сифатлар: 
бардам, бақувват, тетик, ёш, кекса, қари, ожиз, заиф ва б. Бундай 
сифатлар предмет белгилари учун ҳам қўллана олади: Оқсоқол 
ҳовлига, к е к  с а тут шохлари энгашиб турган тунука томга суқ- 
ланиб бирма-бир қараб чиқди. (Саид Аҳмад). Найда чалингак 
юж и з наво эса, . .  бир чўпон боладай чинқириб нола қилар эди 
!(А. Мухтор).

3) Руҳий ҳолатни ифодаловчи сифатлар: хурсанд, хафа, жин- 
ни, соғ, сергак, хушёр, ғазабнок, дарғазаб, тажанг, киндор, маъюс, 
ғамгин, аламдийда, аламзада ва б.

4) Кишининг ҳаётий ҳолатини, аҳволини ифодаловчи сифат- 
лар: бой, бадавлат, камбағал, қашшоқ, йўқсил, гадо, етим, муш- 
фиқ, бечора, мусофир ва б.

5) Предметнинг ҳарорат белгисини ифодаловчи сифатлар: ис- 
\сиқ, совуқ, илиқ, салқин, илмилиқ (илиқ-милиқ)  каби.

6) Тозалик, ифлослик ҳолатларини ифодаловчи сифатлар: тоза, 
озода, соф, мусаффо, сахтиён, кир, исқирд, иркит ва б.

7) Предметнинг эскилик, янгилик ҳолатларини ифодаловчи 
сифатлар: янги, эски, чурук, увада, жулдур ва б.

8) Предметнинг пишган ёки хомлик ҳолатларини ифодаловчи 
сифатлар: хом, ғўр, думбул, пишган, пишиқ каби.

9) Предметнинг ҳўл-қуруқлик ҳолатини ифодаловчи сифатлар: 
ҳўл, нам, намхуш, намтоб, қуруқ, қоқ, қоққуруқ, шилта, шалаббо 
ва б.

10) Тинч ва нотинч ҳолатларни ифодаловчи сифатлар: тинч, 
жим, жим-жит, сокин, осуда, осойишта, нотинч, бетинч, безов- 
та ва б.

Шунингдек, силлиқ, ғадир-будир, ғижим, текис, сийрак, зич; 
қалин, юпқа, омонат, пухта, ғуж, шовул, танҳо, гавжум, очиқ, 
берк каби сифатлар ҳам турли ҳолатларни ифодалаб келади.

Юқорида келтирилган ҳолат билдирувчи сифатларнинғ деярли

ҳаммаси даражаланади, форма ўзгартувчи аффиксларни қабул 
қилади ва кўпчилиги кўчган маъноларда қўлланади.

Ранг-тус билдирувчи сифатлар. Предметнинг белги хусусият- 
ларидан бири ранг-тусдир. Бир туркум сифатлар предметнинг ана 
шу белгисини ифодалаш учун қўлланади: оқ, қизил, қора, кўк, 
яигил, малла ва б.

Маълумки, табиат раиг ва буёқларга ниҳоятда бой, ранг тур- 
ларининг ҳисобига етиб бўлмайди. Лекин луғат бойлигидаги ранг 
атамалари, яъни ранг ифодаловчи махсус сўзлар ранг-туслар- 
нинг ҳаммасини аташ учун етарли эмас. Бунинг учун тилда 
кўпинча предмет номлари ёки от орқали ясалган ясама, қўшма, 
бирикмали ранг билдирувчи сифатлардан унумли фойдаланилади: 
барикарам (барги карам), гулсафсар, мош ранг, тилларанг гунаф- 
ша ранг, шафтоли гули, қовоқ ранг, фируза ранг ва б.

От тусларини ифодалаш учун тилда махсус сўзлар қўллана- 
ди: саман, тўриқ, човкар, жийрон, бўзтўриқ каби.

Шакл-кўриниш билдирувчи сифатлар. Бундай сифатлар орқали 
предметнинг турли шакл-кўринишлари, ички ва ташқи форма- 
лари ифодаланади: думалоқ, ясси, узунчоқ, қийшиқ, тўгарак, дўнг 
ва б.

Шакл-кўриниш билдирувчи сифатлар билан ҳолат билдирувчи 
сифатлар баъзан мос келиши мумкин: семиз, озғин, пачоқ, букир 
каби. У о р и қ қ и н а  бўлса ҳам қўли, болдирлари т и қ м а ч о қ ,  
у з у н ч о қ р о қ  ёноқлари ҳам япалоқроқ, «8» рақамига ўхшаб ке- 
тадиган лаблари ҳам етук қизларга хос б ў л и қ  т и р с и л л а м а  
(А. М у х т о р ).

Ҳажм-ўлчов-масофа билдирувчи сифатлар. Бундай сифатлар 
предметнинг ҳажми, ўлчови, миқдори каби белгиларини ифода эта- 
ди: кенг, тор, узун, чуқур, чоғ, йирик ва б. Бу сифатлар айрим 
томонлари билан шакл ва ҳолат билдирувчи сифатларга ўхшаб 
кетади: Қ е н г  д а л а,.. ҳамма ёқ лолалардан либос кийган 
( Ш. Р а ш и д о в ). Умматали юкни орқалаб, кат т а кўча томонга 
юрди (Ш у ҳ р а т ) . Катакдай к и ч и к ,  ер бағирлаган қ и н ғ и р  
қ и й ш и қ  хароб уйларда рус ишчилари яшайди (О й б е к ). Б и з  
о л и с, б е г о н а, н о т а н и ш соҳиллар сари йўл олдик («Совет 
Узбекистони»).

Маза-таъм билдирувчи сифатлар. Бу тур сифатлар предметга 
хос хусусиятлардан бири бўлган маза-таъмни ифодалашга хизмат 
этади: У худди н о р д о н  олма егандек юзларини буриштирди 
(Ш. Р а ш и д о в ) .  к ў л м а к  ичавериб Турсунбой чой таъ-
мини унутаёзган эди (Саид А ҳ м а д ) .

Маза-таъмни ифодалаш учун от туркумидаги сўзлардан ҳам 
фойдаланилади: шакар, новвот, номакоб, с у в, з а ҳ а р ,  мия ,  
к а к р  а (Цқаҳра) каби.

Ҳид билдирувчи сифатлар. Бу тур сифатлар предметнинг ҳиди- 
ни ифодалаш учун хизмат қилади: хушбўй, қўланса, сассиқ, ифор, 
муаттар ва б. Бундай сифатлар тилнинг луғат бойлигида жуда кам 
сонни ташкил этади. Шу туфайли бундай белги учун предмет ном-

ларидан фойдаланилади, яъни ҳидии ифодалаш учун предмет 
номига «ҳид» сўзини қўшиб айтиш орҳали қўшма сифатлар ҳосил 
қилинади: атир ҳиди, райҳон ҳиди, ёғ ҳиди, керосин ҳиди, балиқ 
ҳиди кабилар. Уйғонган ел жизғинак, ҳ ў л а н с а, ҳидни димоҳқа 
зўрлаб уради (Ш у ҳ р а т ) .

Вазп-оғирлик билдирувчи сифатлар. Предметнииг огир ёки ен- 
гиллик белгисини ифодалаш учуи қўлланади: оғир, енгил, зилдек, 
вазмин ва б. Уйлашиб кўрамиз, ука,— деди оёқларига з и л д а й  
о ғ и р чориқларни кийиб (О й б е к ).

Ғрин ва пайтга муносабат билдирувчи сифатлар. Бир қатор си- 
фатлар ўрин ва пайтга муносабат билдириб келади: тонгги, кузги, 
кечки, кейинги, аввалги, қишки, ёзги, эртанги, уйдаги ва б.

Бу сифат туркумига тааллуқли сўзлар кўппнча отларга -ги, -ки, 
-даги аффикслари қўшиш йўли билан ҳосил қилинади.

Сифатларнинг отлашуви — субстантизация

Сифат туркумидаги сўзлар ўрни билан (кўпинча коитекстда) от 
туркумига ўтиб, отлик функциясини бажариб келиши мумкин. 
Яъпи буида сифат белгини эмас, предметни ифодалайди. Лекин 
сифат бутуилай от туркумига ўтиб кетмайдп.

Сифат қуйидаги ҳолларда отлашади: предмет — аниқланмнш 
(сифатланмиш) тушиб қолганда. Сифатланмишнииг тушиб қоли- 
ши сифатловчини отга (предмет маъносини англатувчи сўзга) 
кўчиради. Бундай ҳодиса, кўпинча: а) мақол ва маталларда учрай- 
ди: к ў  р тутганини қўймас, кар эшитганини; қ и з и л и  қирда қол- 
ди, с а р и ғ и сойда; мол о л а с и  ташида, одам о л а с и ичида; 
к а м б а ғ а л н и  туянинг устида ит қопар ва б;

б) киши ёки ҳайвонларнинг табиий (ёки социал) ҳолатлариин 
(нуқсои ва камчиликларини) билдирувчи (кўнинча, уларга лақаб 
бўлиб қолган) сифатлар аниқланмишсиз, от тарзида қўлланади: 
чўлоқ, чиноқ, маймоқ, пакана, найнов, малла, кўр, кал, қишииқ, 
семиз, бой кабилар. Булар киши иомларнга тиркаб айтилиши ҳам 
мумкин: Бектемир бу гуруҳ ичида элатларидан Сафар ч ў ти р  
билан Али т а ж а н г н и  кўрди (О й б е к). Б о й қурсин, уят-ан- 
дишани билмайдими? Қариб мияси айнигандир ( О й б е к ) .  Қизим- 
ни м у с о ф и р г а  бермайман деб қўярмикин, билмадим 
(А. Қ о д и р и й);

в) киши исмлари отлашган сифатлардаи бўлиши мумкин. 
Гўзал, Доно, Ботир, Бахтиёр, Нозик, Қора, Малла, Турғун, Қўрқ- 
мас каби. Бундай исмлар -хон, -жон, -вой, -ой каби аффикс ёки 
аффиксоид олган ҳолда ҳам қўлланади: Маллавой, Донохон, Тур- 
ғуной, Қоражон каби.

Сифатлар отлашганда отнинг бутун морфологик белгиларини 
(эгалик, келишик ва кўплик қўшимчаларини) олиши ва синтактик 
вазифаси жиҳатидан эга, иккинчи даражали бўлак, кесим бўлиб 
келиши мумкин: Ё м о н д а н  қоровул қўйсанг ёв етти бўлур. Тонг 
отишига яқин уч ярим сотихча жойнинг п а с т-б а л а н д и н и

текислаб бўлганди (С а и д Л ҳ м а д ) . ...сенга ўхшаш нот а в о  и- 
л а р г а ё р д ам берсам дейман. Лхир м у с у л м о н м а н ,  айла- 
най\— деди Ҳожи хола (М. Исмоилий).

Бошца т у р к у м д а г и  сўзлариинг сифат ўриида қўлланиши

Сифатлар от ўрнида қўлланган сингари бошқа сўз туркумидаги 
сўзлар ҳам (от, сифатдош, равишлар) сифат ўрнида қўллаииши 
мумкин. Кўпинча отлар кўчган маънода ёки эмоционал-экспрессив 
маъноларни ифодалаш учун предмет белгиси вазифасида ишлати- 
лади: заҳар (одам), тилла (бола), шакар (қиз), олтин (йигит), 
кумуш (сув) каби. Икромжон... ё ғ о  ч о ё ғ  и г а белини кўтариб 
суйкалаётган мушукнинг шикоятли миёвлашига лоқайд қараб 
ўтирибди (С а и д А ҳ м а д ) .

Сифатдошлар белги маъносиии ифодалаб, сифат вазифасида 
ҳўлланади: келишган йигит, оқар сув, келишмаган қилиқ каби.

Равишлар сифат вазифасида цўлланиши мумкин: русча китоб, 
оқилона маслаҳат, тез одам ва б.

сон
Сон предметларнинг саноғини, тартибини кўрсатувчи сўз тур- 

кумидир. Сон саналадиган предмст билан бирга қўлланмаганда, 
яъни математик сон маъносида келганда у сон оти ҳисобланади. 
Бундай вақтда соннинг маъноси мавҳум характерга эга бўлади. 
Масалан, уч, ўнбеш, учдан бир каби сонлар от билан бирга қўл- 
ланмаганда фаҳат сонларнииг номи ҳисобланади. Сонлар саиала- 
диган предметлар билан бирга қўлланганда у сон туркумини таш- 
кил қилади.

Сифат ва равишга ўхшаш сон ҳам белги тасаввурини билдира- 
ди — сифат предметнинг, равиш белгининг (ҳаракатнинг) белгиси- 
ни билдирса, сон предметнинг миқдоршш, саноғи ва тартибига кўра 
белгисини ифодалайди.

Сонлар («бир»дан мустасно) отлар билан бирга қўлланиб, бир 
меча предметларнинг йиғиндисини, аниқ миқдорини билдиради. Шу 
жиҳатдан аниқ миқдор билдирувчи бу сўзлар предметларнинг но- 
аииқ миқдорини ифодаловчи кўп, оз, бир оз каби сўзлардан фарқ- 
лаииб туради. Сонлар ҳам предметларнинг аниқ миқдорини (беш- 
та китоб) ёки ноаниқ миқдорини (беш-олти к и то б )  ифодалаши 
мумкин. Ҳар икки ҳолатда ҳам сонлар ёзувда рақамлар билан 
ифодаланади. Лекин бир оз, кўп, оз каби предметларнинг ноаииқ 
миқдорини билдирувчи сўзлар юқоридаги рақамлар билаи ифода- 
ланмайди. Шунинг учун ҳам улар сон ҳисобланмайди.

Булардан ташқари, сон яна морфологик ва синтактик хусусият- 
лари билаи бошқа сўз туркумларидан ажралиб туради.

Сонларнинг морфологик хусусиятлари қуйидагича:
' 1. Сонларда махсус формал кўрсаткичга эга бўлган қуйидаги 

категориялар бор.
а) предметларнинг тартибига, сирасига кўра муносабатини кўр- 

сатувчи категория. Бу категория санбқ сонларга -(и)нчи аффикси- 
нинг қўшилишидан ҳосил қилинади;

б) предметларнинг группасини, тўдасини кўрсатувчи категория. 
Бу категория саноқ сонларга -ов, -ала аффиксларининг қўшилиши- 
дан ясалади;

в) предметларнинг тахмииий ҳисобини кўрсатувчи категория. 
Бу категория саноқ сонларга, та -ча, -лаб каби аффиксларнинг 
қўшилйшидан ясалади;

г) предметларнинг тақсимини кўрсатувчи категория. Буидай 
сонлар саноқ сонга -та +  дан аффиксининг қўшилишидан ясалади.

2. Сонларнинг баъзан жуфт, литр, дона каби ҳисоб сўзлари 
(нумеративлар) билап бирга қўлланиши уларнинг бошқа сўз тур- 
кумларидан ажралиб турувчи ўзига хос белгиларндан биридир 
(Бу сўзлар ҳақида қуйида тўлароқ тўхталамиз).

3. Сўз ўзгартувчи қўшн.ччалар сошшнг қамма турларига ҳам 
қўшила бермайди.

4. Бошқа сўз туркумларидан сои ясалмайди. Сондаи эса турли 
сўз туркумлари ясалиши мумкин. Масалап: уч-лик, бир-лаш-моқ, 
икки-лан-моқ ва б. Ҳеч қандай аффиксларсиз ҳам баъзи сонлар от 
вазифасида ишлатилишн - -  отлашишн мумкпн (Бу ҳақда саноқ 
сонларга доир бўлимда тўла маълумот берилади). Сонлар тарки- 
бида келадиган -та, -тача, -ов-, -(и)нчи, -ала каби аффикслар сон- 
нинг маълум турларини ҳосил қплиш учун ншлатилса ҳам, улар сўз 
ясовчи эмас, форма ясовчи аффикслардир.

Соининг синтактик хусусиятлари қуйидагича:
1. Доим отлар билан .бирга қўлланиш, отларнинг апиқловчиси 

бўлиб келиш сонларнинг асосий синтактик хусусиятларидан 
биридир.

2. Сонлар ҳсч қачон белги ифодаловчи сўзларпи ўзига тобе қп- 
либ келмайди — аниқловчи олмайди.

3. Сонлар от олдида аниқловчи вазифасида келгаида кейинги 
ҳоким бўлакка писбатан кўпинча от билап бирикиб кетиб бирик- 
мали бўлак ҳолатида муносабатга кнришадн. «Бешта қиз келиш- 
мади» гапида аниқловчисиз қўллаб «қиз келишмади» ҳолида иш- 
лагилмайди. Буидай ҳолатларда от олдидаги сон — аииқловчи бир- 
га қўллапиши шарт.

4. Баъзан сон ва сифат бирга отнинг аииқловчиси вазифасида 
келиши мумкин. Бупдай вақтда ўзбек тили иормасига кўра кўпин- 
ча олдин соп орқали ифодалапгап апиқловчи, кейин сифат билан 
ифодаланган аниқловчи келади: у ч та  катта уй, и к к и т а  йирик 
мевали дарахт, ў н т а чиройли пихта гулли коса.

5. Сонлар кўпинча гапда аппқловчн ва кесим вазифасидн кела- 
ди. Баъзаи улар гашшнг бошқа бўлаклари вазифасида ҳам кела 
олади: Рўзимат деган ёшгина йигит б и р и н ч и бўлиб сўзга чиқди 
(А. Қ а ҳ ҳ о р ). Уругликни б итт а-б ит т а л а б  саралаймиз (О й- 
б е к). Ҳикоядаги и к к и  қизнинг б и р и  Петровнинг келинчаги 
Валя, и к к и н ч и  с и — сиз (Ш. Р а ш и д о в). Б и р и б и р й г а  
ў р т о қ  (Ғ. Ғ у л о м ) .

Сонларнинг юқорида қайд қилинган грамматик хусусиятлари 
сонларнинг ҳар хил турлари ичида яиа ўзига хос бошқача хусуси- 
ятларга ҳам эга. Бу хусусиятлар соиларнинг кам миқдор билди- 
рувчи ёки кўп миқдор билдирувчи кўринишларига, шунингдек, сои- 
нинг тузилиш турларига кўра яма турли хусусиятларга эга бўлади. 
Шунииг учуп ҳам бу масалалар ҳақидаги маълумот қуйида ҳар 
бир бўлимда тўлароқ ёритилади.

Узбек тилида соплар бмр сўчдпн, икки ёки упдям ортиқ сўзнинг 
кўшилишидан тузилади.

(лшлар тузилишмга кўра нккн асоснй группага бўлинади: 
1) содда соплар, 2) кўшма сонлар.

Содда сомлар бпр ўзакдан тузилади. Содда сонлар туб сўз ҳоли- 
да (бир, икки, уч каби), форма яссшчи аффиксларни олган ҳолда 
(битта, иккитадан, учтача, турттала, уччовиуозта, мингтала каби) 
бўладп. Туб сонларга бир, икки, уч, тўрт, беш каби ўнтгча бўлган 
саноқ сонлар ва юз минг каби кўп мпқдор билдирувчи бир сўздан 
ташкил топгаи сонлар киради. Узбек тилида содда сонлар ичида 
айримларинипг синоним вариантлари мавжуд. Масалан, бир ўр- 
нида якка, ягона, ёлғиз каби сўзлар ишлатилади. Икки сўзи ўрни- 
да эса кўпиича қўш сўзи ҳўлланади.

Содда яса.ча1 сомлар саиоқ сон ўзакларига -та, -тача, -тадаи, 
-ов, -ала, -(и)нчи каби аффикслариинг кўшилишидан ҳосил қили- 
нади: битта, иккитача, учтадан, уччови, иккаласи, ўнинчи, мингта- 
ча, юзтадан каби.

Қўшма сонлар икки ёки уидан ортиқ ўзакдан тузилади. Ун 
бир, йигирма беш, бир юз ўттиз беш каби. Бу сонлар -та, -тадан, 
-(и)нчи каби аффиксларни қабул қилиб қўлланаверади.

Жуфт сонлар ҳам қўшма соннинг бир туридир. Жуфтланига- 
ппнг ҳам маълум қонунмятлари бор, яъни бир хил ўзаклар жуфт- 
лаппши мумкин: учта-учта, ўнта-ўнта... Шугшигдек, ҳар хил ўзак- 
лар жуфтланади: бешта-ўнта, икки-уч, ўнбеш-йигирма каби.

Бу хилдагн жуфтлаиишда кам миқдор кўрсатувчи сон аввал, 
кўн миқдор кўрсатувчи сон эса кейин келади. Буидай тартиб ёнма- 
ёп сонлар жуфтлашиши (бир-икки, икки-уч каби), беш ва ўнлик- 
лар жуфтлашиши (ўн-ўн беш, беш-ўн, йигирма-йигирма беш), шу- 
иипгдек, ўнлнклар жуфтлашиши (йигирма-ўттиз, олтмиш-етмиш) 
ҳолатнда учрайди. Лекин ёш ёки вақтга кўра миқдор билдирадиган 
сопларда бу ҳолат ўзгариши мумкии: қизнинг ёши й и г и р м а  
и к к и-й и г и р м а у ч л а р г а бприб қолган эди. Соат учдан ў п- 
б е ш-ў н е т т и. минутлар ўтганда шу ҳодиса рўй бсрган эди.

Жуфтлашпшдагп бошқа ҳолатлар ҳақида чама сонлар бўли- 
мнда батафснл маълумот берилади. Жуфт еонлар қуйидагича 
тартибда жуфтлапади:

содда сон +  содда сон: бир-икки, иккита-учта каби;
содда сон +  қўшма сон: ўн-ўн беш, юз-юз эллик каби;
қўшма сон +  қўш.ча соп типнда жуфтланади: йшгирма икки- 

йигирма уч, тўрт юз-беш юз, бир минг-и.кки минг каби. Булар 
жуфтлашпш тартибппинг энг асосий усулларидир..

Сонларнинг  тузи лиш ига  кўра  тур ла ри

1 Ф о р м а  ясопчн а ф ф и к с л а р и и  к а б у л  қпл ган  с ў з л а р  я с а м а  с ў з  ҳ и с о б л а н м а с а  
ҳ а м  губ с о п д а н  ф а р к д а ш  у ч у н  « я с а м а  со н »  т ер м п н н  ш а р т л и  қ ў л л а н и л д и .

Узбек тилида сонлар маъно ва грамматик хусусиятларига кўра 
икки асосий группага бўлинади: миқдор сонлар ва тартиб сонлар. 
Миқдор сонлар предметнинг миқдори, саноғига кўра белгисини; 
тартиб сонлар эса уларнинг тартиби, сирасига кўра белгисини 
кўрсатади.

Сон ларнинг  м а ь н о г а  к ў р а  турла ри

Миқдор СО’Н

Миқдор сонлар предметларни саиаш, доналаш ва тақсимлаб 
ёки тахминлаб кўрсатиш учун қўлланади. Соннинг бу тури баъзи 
грамматик хусусиятларига кўра тартиб соилардан фарқланади. Бу 
фарқ тубандагича:

1. Миқдор сонлари ўзнга хос морфологик кўрсаткичларга эга. 
Тартиб сонлар эса -(и)нчи аффикси орқали ясалади.

2. Миқдор сонлар ҳисоб сўзлари (нумеративлар) билан бирга 
қўлланади. Тартиб сонлари бу хил сўзларсиз ишлатилади.

3. Миқдор сонлар жуфтлашиб кела олади. Тартиб сонларда бу 
хусусият кўринмайди.

4. Миқдор сонлар бирикмали ҳолда учдан бир, тўртдан уч каби 
формаларда қўлланади, тартиб сонлар эса бу хилда қўлланмайди.

5. Миқдор сонлар -лар аффиксини олиб кўпинча тахминий миқ- 
дор билдирса, тартиб сонлар баъзаи -лар аффиксини олиб, отла- 
шади ва кўпликни ифодаловчи от вазифасида келади. Қиёслайлик: 
Соат у чл а р д а йиғилиш бошланади. Қампирнинг ёши с а к с о н- 
л а р  д а бўлса керак. Б и р и н ч и л а р  йиғилишди.

Миқдор сонлар қуйидаги турларга бўлинади: 1) саноқ сонлар, 
2) чама сонлар, 3) жамловчи сонлар, 4) каср сонлар.

Саноқ сонлар предметларни санаш, доналаб кўрсатиш ва тақ- 
симлаш маъноларини билдиради: Бригадамизда ў н  б и р  кииш 
ишлайди (А. Қ а ҳ ҳ о р ). Бир четда гулзор оралаб и к к и т а қиз 
гул теряпти (О й б е к ). Маҳаллага и к к и т а д а н  вакил тайинла- 
ди (А. Қ а ҳ ҳ о р ). Шу хатлардан и к к и т а с и н и  сиз ёзган бўл- 
сангиз керак (А. Қ а ҳ ҳ о р ).

Саноқ сон предметнинг миқдори жиҳатидан белгисини кўрса- 
тади ва гапда аниқловчи вазифасида келади.

Сонларнинг бу тури бошқа сўзларга боғланмаган ҳолда, мус- 
тақил равишда қўллана олади. Бу ҳолат унинг отга яқинлигини 
кўрсатади. Лекин саноқ сон предмет маъиосини эмас, предмет- 
нипг миқдорини билдиради. Шуиингдек, сон отга ўхшаш сифат 
орқали аниқланмайди. Унинг бирлик ёки кўпликда эканлигини 
кўрсатувчи грамматик категория ҳам йўқ. Соннинг бу турини миқ- 
дор маъносини ифодалашдаги абстракт форма деб ҳисоблаш 
мумкин.

Саноқ сонлар предметларни доналаб санаш, шунингдек, бир 
турдаги предметларпииг тақсимини ҳам аиглатиш орқали миқдор 
бплдиради. Бирор предметни икки, уч, беш, ўн деб умумий санаш

билап уларни иккита, учта, бешта, ўнта деб доналаб санаш ора- 
сида фарқ деярли йўқ. Саиашда бу икки форма ҳам кўпинча бир 
хил ишлагила беради. Солиштирайлик: беш китоб—бешта китоб, 
уч бола — учта бола, икки хона — иккита хона.

Саноқ сонлар таркибидаги -та аффикси урғу олмайди. -та 
аффикси қўшилиб келган саноқ сонларда урғу шу аффиксга эмас, 
упдам олдииги бўгинга тушади: бешта китоб, иккита портфель.

Сапоқ соппинг бу формаси чиқиш келишиги аффикси -дан ни 
қабул қилиб ҳам предметларпи санаш учун ишлатилади. Лекии 
бупдай сонларда сапаш билан бирга бўлиш, тақсимлаш маъно- 
лари ҳам англашилади: Бештадан, ўнтадан ва б.

Саноқ сонлардаги -та аффикси ҳар қандай сон ўзакларига 
қўшилиб кела олади: иккита, қирқ бешта, бир минг уч юзта каби.

«Бир» сўзига -та аффиксининг қўшилиши натижасида ўзакда- 
ги -р товуши -т га айлаииб бирта эмас, битта шаклида айтилади.

-та аффикси предметларни доналаб кўрсатиш учун қўлланади- 
ган ҳисоб сўзлари (нумеративлар) ўрнини босувчи формантдир: 
учта қизил гул — уч дона қизил гул, йигирма бешта студент — 
йигирма беш нафар студент, еттита қўй — етти бош қўй ва б.

Лекин -та аффикси ўзбек тилида ишлатиладиган ҳамма ну- 
меративларнинг ўрнида қўллана бермайди. Кўпинча предметлар 
айириб, доналаб саналиши лозим бўлса, -та аффикси ишлатилади.

Саноқ соилариинг бу турида -та аффиксидан сўнг ҳеч қачон 
кўпликни ифодаловчи формант -лар қўшилиб келмайди.

Эгалик аффиксининг қўшилишида ҳам ўзига хос хусусият мав- 
жуд: I, II шахс бирлик формасида деярли қўлланмайди, кўпинча 
III шахс формасида келиб отлашгаи ҳолда қўлланади; Битта-  
си пишибди (Ойбек). ... ёнғоқни чақиб б и т т а с и н и  ўзи еса, 
и к к и т а с и н и м е н и н г оғзимга солди (А. Қаҳҳор). ...қолган 
м и н г т а с и н и  ёқиб кейин сўнади (А. Қ а ҳ ҳ о р ). Айниқса 
б ит т а с и эзиб-эзиб ашула айтди (Саид А ҳ м а д ) . Қани амаки, 
б и т т а с и н и гапириб беринг (0  й б е к ).

Баъзап бундай сонлар феъл олдида келиб ҳаракат ҳолатини 
пфодалайди: Мен сизга битта гапираман. Битта гапириб ў н- 
т а куладиган одати бор.

Шу хилда ишлатилган соплардап сўиг ҳам сўзи қўшилиб ке- 
лиши мумкин. Буидай вақтда феъл инкор аффикси -ма ни қабул 
қилган бўлади.

Ҳар қандай саноқ сон ҳам шу функцияда кела бермай, кўпроқ 
бир сонинииг ишлатилишида шу хусусиятни кўрамиз. Функцияси 
жиҳатидап бу сўз бўлишсизлик ифодаловчи олмош-равишга яқип- 
дир: биттаям гапирмади — ҳеч гапирмади; битта ҳам кулмади — 
ҳеч кулмади.

Предметларии чегаралаб, айириб доналаб кўрсатиш учун -та 
аффиксиии олган саноқ сонларга -гина (-кина, -қина) аффикслари 
қўшиб ишлатилади. Бу аффикс ҳеч қандай аффиксларсиз шакл- 
лапгаи соп ўзакларига қўшилмайди (Бир сони буидан мустасно):

Наинки хотинига и к к ит а г  и н а анор олиб беролмаса 
(А. Қ а ҳ ҳ о р ).

-тадан аффикси бплан қўлланган сонларда асосан предмет- 
ларпн санаб, доналаб кўрсатиш оттенкаси мавжуд бўлиб, тақсим- 
лаш маъпоси эса чициш келишиги аффикси -дан нинг хусусиятла- 
рндан келиб чнқади. Саноқ соннинг бу турида тўданинг, гуруҳ- 
нинг (кўпиинг) тенг қисмлари, бўлаклари ифодаланади. Одатда 
бу хилдаги сонларда кўп ҳолатда -тадан аффиксини олган сондаи 
олдин кўп миқдор билдирувчи сои ёки гуруҳни, тўдани ифода- 
ловчи сўз келтирилади: ўттиз икки самолёт с а к к и з т а д а н  
бўлиб борар эди (А. Қ а ҳ ҳ о р ) .  Ҳовлининг тўридаги айвонча- 
нинг ик к и томонида б и т т а д а н  у й б ў л и  б... (А. Қ а ҳ ҳ о р) . 
Иигирма-йигирма беш минутнинг ҳар бири б ит т а д а н соғ 
тишини суғуриб олгандек бўлиб ўтди (А. Қ а ҳ ҳ о р ).

Бундай сонлар олдида кўп миқдор билдирувчи сонларгина 
эмас, кўпликни ифодаловчи отлар ёки жуфт отлар ёйинки ҳар, 
ҳар бир каби сўзлар орқали аниқланган отлар келиши мумкин: 
Нимчаларининг чўнтагига б и т т а д а н  тўр копток солиб чиқади- 
лар (О й б е к). Азим ҳар елкасига тў р тта д а н  одам сиғадиган 
бир йшгит б ў  л и б  д и (А. Қ а ҳ ҳ о р ). Маҳкама мардикор пули 
йиққани ҳар маҳаллага и к к и т а д а н  вакил тайинлади 
(А. Қ а ҳ ҳ о р ) .

-тадан аффиксипи олгап сўзлар саиоқ сонларнинг бошқа кўри- 
нишлари каби от ва от туркумларидаги сўзлар олдида ва феъл 
олдида келиши мумкин. Бундай вақтда улар предмет ва ҳаракат- 
нинг миқдор белгисини кўрсатади. Бундай ҳолатда ҳам -тадан 
аффиксини олган сўзлар олдидан кўп миқдор ёки гуруҳ — тўда 
билдирувчи сўзлар иштирок этади: Мардикорлар жавзанинг бош- 
ларида б и тта д а н ,  и к к и т а д а н  бўлиб кела бошлади 
(А. Қ а ҳ ҳ о р ) .  Ҳаммамиз б и т т а д а н  нон олсак, бас (Ойбек). 
Биқиниб, нафасларимизни ютиб туриб, ҳаяжон билан битт а- 
д а н тош отамиз (О й б е к).

Соннинг бу тури нумеративлар билап ҳам қўлланиши мумкин. 
Нумеративлар саноқ сон ўзаги +  нумератив +  чиқиш келишиги 
қўшимчаси шаклида қўллаиади: икки донадан, беш нусхадан, ўн 
литрдан каби.

Саноқ соплар ичида бир сўзи гапда хилма-хил маънони ифода- 
лаб, турлп вазифада келади. Шу хусусиятларига кўра бир сўзи 
бошқа сапоқ соилардан анча фарқланиб туради:

1. Предметнинг аниқ миқдорини ифодалайди: Яна б и р  маса- 
лани гаплашиб олшиимиз керак (А. Қаҳҳор). ... б ир профессор- 
га ҳаваси келиб юрарди (М и р м у ҳ с и н ). Бунда б и р рус оиласи 
яшайди (Ойбек).

2. Ноаниқ миқдории кўрсатувчи формант бўлиб келади: ё ш -  

лик чоғимда мен б и р  ҳикоя эшитган эдим (А. Қ а ҳ ҳ о р ) .  Кенг 
яғринли б и р ўзбек йигити сўзлай бошлади (О й б е к).

3. Бир сўзи сифатловчи, аниқловчи ва аииқланмиш орасида 
келиб, бирикмага ноаниқлик оттенкасини қўшади: Жувон а са б и й

б и р ҳаракат билан рўмолини олиб ўради (А. Қ а ҳ ҳ о р). Сафаров 
уни хунук б и р  хабар билан қарши олди (А. Қаҳҳор). Баъзан бир 
сўзи бу хилдаги бирикмалар олдида кслиб ҳам гоҳоридагича маъ- 
иоии англатади: Уларнинг юзида б и р чиройли табассум порлайди 
(С а и д А ҳ м а д ) .

Ноаниқлик маъносини янада бўрттириб, кучайтириб кўрсатиш 
учун «сифат +  бир +  от» типидаги бирикма олдида гумон олмошла- 
ри ҳам келади: Қандайдир бўғиқ б и р  товуш билан деди 
(О. Е қ у б о в ) .  Ойим аллақандай ғамгин б и р  вазиятда ўтирарди 
(О. Е қ у б о в).

4. Ҳаракатнинг белгисини билдиради: Машина б и р лапангла- 
ди-да, яна илгарилади (С а и д А ҳ м а д ) .

5. Бир сўзи кўпинча кесим вазифасида келганда, предметлар- 
иинг бир хил эканлиги, бир турдалигини билдиради: Ҳаммамиз- 
нинг кўрган кунимиз б и р  ( О й б е к ) .  Уларнинг тили б и р  
(О й б е к) .

6. Мазмунидаги истак англашилгаи гаплар таркибида кесим 
олдида келиб, бирор воқеа-ҳодисанинг бажарилиши тахминланга- 
ни, мўлжал қилинганлипши билдирадн: Б и р  концертга тушсам.

7. Баъзан уюшгаи сифатловчи анпқловчнлар олдида келиб маъ- 
нони кучайтириш учун қўлланади: Б и р  чиройли, б и р  ёқимли 
шамол турди (С а.и д А ҳ м а д ) .

Ҳ и с о б  с ў з л а р и  ( н у м е р а т и в л а р )

Предметиинг сонига кўра белгисипн пфодалаб келадиган са- 
ноқ сонлар баъзи вақтда предметларпниг ҳисобини кўрсатувчи 
сўзлар— ҳисоб сўзлари (пумеративлар) билан бирга қўллаиади. 
Бу сўзлар асосан саналаётгап конкрст нредметии кўрсатмай, ўша 
предметми ҳисоблашда унииг қайси категорияга, гуруҳга оид 
эканлигини аниқлаш учун ишлатиладн. Бу сўзлар саноқ соп билан 
сапаладмган предметни ифодаловчи сўз орасида келиб, уларнинг 
огирлигнга, узунлнгига, ҳажмпга, жойлашиш ўрнига ва бошқа шун- 
га ўхшаш хусусиятларига кўра ўлчовиии бнлднради. Ҳисоб сўз- 
лари шу предмегипнг қаидай йўл билан саналиш хусусиятмга 
қараб қўлланади: дарахтлар тупига кўра, оёқ кийпм жуфтига 
кўра, моллар бошига кўра ва б.

Ҳисоб сўзлари кўпимча от туркумидаги сўзлар орқали ифода- 
лаиадн. Шу-нингдек, предметларнинг ҳаракат маъноси билан боғ- 
лапган ҳолда ўлчовини кўрсатадиган боғлам, сиқим, тутам каби 
ҳисоб сўзлари ҳам бор.

Узбек тилида ҳисоб сўзлари қўлланишига кўра қуйидаги тур- 
ларга бўлииади:

1. Предметларни яккалаб ҳисоблаш учун ишлатиладиган сўз- 
лар: Дона. Бу сўз доналаб сапаладиган предметлар олдида келиб, 
саноқ сонлардаги -та аффиксига яқин функцияни бажаради. 
Самандаров и к к и  д о н а гайка, б и р д о на мис парракни кўрди

(А. Қ а ҳ ҳ о р ). Суткасига ў н м и н г дона пишиқ ғишт чиқаради- 
ган завод қурилди (А. Қ а ҳ ҳ о р ) .

Нусха. Бу сўз кўпинча предметларнинг ажраладиган белгиси- 
га — нусхасига кўра миқдорни кўрсатади. Нусха сўзи одатда газе- 
та, журнал, китоб ва шунга ўхшаш предметларни ҳисоблаш учун 
ишлатилади: Тагорнинг 59 марта 1 6000000 нусха китоби нашр 
этилди.

Бош. Бу сўз баъзи ҳайвонларни ҳисоблаш учун, шуиингдек, 
узумнинг ҳисобида ишлатилади: Колхоз чорвасига б и р ю з ў н 
т ў қ қ и з  б о ш қорамол қўшилди (А. Қ а ҳ ҳ о р ). И к к и  б о ш 
оқ чиллакини эндигина чумчуқ талай бошлаган экан (С а и д 
А ҳ м а д).

Туп. Бу сўз дарахт, гул ва бошқа баъзи ўсимликларнинг ҳисо- 
бини кўрсатиш учун ишлатилади: Чорвоқча катта бўлмаса қам, 
и к к и  т у п олча, б и р т у п шафтоли, б и р т у п қизил гул бор 
экан (А. Қ а ҳ ҳ о р).

Нафар. Бу сўз кўпроқ кишиларнинг айрим гуруҳини яккалаб 
ҳисоблаш учун ишлатилади: И к к и  нафар қизил аскар кўз ўнги- 
да (О й д и н).

2. Бутуннинг, гуруҳнинг ёки тўданинг қисмини ҳисоблаш учун
ишлатиладиган сўзлар: Бурда. Бу сўз кўпинча ноннинг қисмини 
ҳисоблаш учун ишлатилади: Ҳар эҳтимолга қарши қопқонга бир 
бурда нон ҳам қистириб қўйди ( С а и д  А ҳ м а д ) .

Парча. Бу сўз предметларнинг қисмини ҳисоблаш учун ишла- 
тилади. Бу сўз кўпинча қисм деган маънони ҳам билдиради: Онам 
б и р п а р ча боғини сотдириб отамнинг ўлигини кўмди (О й д и н ). 
Мен ариқ бўйидан б и р п а р ч а лой олиб «поқ-поқ» ўйнаб ўтир- 
сам... ( О й б е к ) .

Варақ (саҳифа). Бу сўз кўпроқ ёзилган ёки ёзишга мўлжал- 
ланган бир текис қоғозлариинг қисмини ҳисоблаш учун ишлатила- 
ди: Шу ниятда ўрнидан туриб б и р  в а р а қ  қоғозни олди (С а и д 
А ҳ м а д ) . Саида ў н т ў р т с а ҳ и ф а д а н  иборат қўлёзма нут- 
қини кўриб чиқди (А. Қ а ҳ ҳ о р ).

Оғиз. Бу сўзлашишдаги қисқа процессни ҳисобловчи, энг кам 
(оз) сўз ифодасини билдирувчи ҳисоб сўзидир: Б и р  о ғ и з  
г а п и м и з  бор, шуни сизга айтгани келдик (А. Қ а ҳ ҳ о р ) .  Ун- 
синнинг юрагига қувват бўладиган б и р-и к к и  о ғ и з  сўз айтмоқ- 
чи бўлди (А. Қ а ҳ ҳ о р).

Бу ҳисоб сўзи баъзан феъл олдида келиб, ҳаракат ҳолатини 
ҳам пфодалайди: Узим ҳам сизларни йиғиб и к к и  о ғ и з  гап- 
лашмоқчи эдим (А. Қ а ҳ ҳ о р). Бу ҳақда б и р о ғ  и з  айтиб қўйи- 
шимни лозим топмабди ( М и р м у ҳ с и н ) .

Луқма. Бу сўз баъзан ошнинг қисми, баъзан маълум даражада 
кўчма маъмода сўзлашиш процессининг қисмини ҳисоблаш учун 
ишлатилади: Гапига б и р- и к к и  л у қ м а  қўшмоқчи бўлибди 
( О й д и н ) .  Чандир чайнаган кампирдек, б и р  л у қ м а  ошни оғ- 
рида айлантира берибди (О й д и н) .

Сиқим. Бу сўз фақат сиқимлаб ажратиш мумкин бўлгаи отлар 
олдида келади: Зиёдахон бир си қ и м туз таиллаб чайқади 
(А. Қ а ҳ ҳ о р ). Б и р с и қ и м  чақа-танга олиб унга узатди 
(А. Қ а ҳ ҳ о р ). Кулала... олдига б и р с и қ и  м жийда қўйди 
(А. Қ а ҳ ҳ о р ) .

Тилим (карч). Бу сўз тилимламоҳ феълидаи блиигаи бўлиб, 
ничоқ билам узунлигига ҳараб маълум формада бўлакларга ажра- 
тилган предмет ҳисмларини ҳисоблашда ишлатилади: Қарасам, 
қўлида б и р  ти л и м ҳандалак ( О й б е к ) .  Бу маънода карч сўзи 
билан ҳам ифодаланади: Жамилахон б и р к а  р ч қовунни олиб 
кўчага югурди (М. И с м о и л и й . )

Чимдим. Предметлар тўдасини кўпроқ (қуруқ чой ва бошқа 
шунга ўхшаш нарсаларни) қисмлаб олишда чимдим сўзи ишлати- 
лади: Йкромжон б и р чи м д  и м чойни белбоғининг учидан олиб 
чойнакка ташлади ( С а и д  А ҳ м а д ) .  Бобом б и р чи м д и м нос- 
войни олиб ҳидлади (О й б е к) .

Қултум, ютум, ҳўплам. Ичишга мўлжалл'анган суюқ предмет- 
ларнинг қисмини ифодалашда ишлатиладиган ҳисоб сўзидир. Қул- 
тум ва хўплам сўзлари кўпинча бир-бирига синоним бўлиб ишла- 
тилади: Қеннойим сигирининг б и р  қ у л т у м  сутини кўзи қий- 
майди ( О й б е к ) .  ...Б и р қ у л т у м  сувга зор бўлиб... (А. Қ а ҳ- 
ҳ о р). Бир ҳ ў п л а м сув олиб четга пуркади (О й д и н). Бу уйда 
б и р ют у м сув ҳам йўқ («Эртак»).

Томчи (қатра). Бу ҳисоб сўзи қултум, ҳўплам сўзларидан кўра 
ҳам оз бўлган суюқлик миқдорини ҳисоблаш учун ишлатилади: 
Уч кун, тўрт кун саҳрода юрасиз, б и р қат р а сув йўқ (О й б е к ). 
Пўлатжоннинг киприклари орасидан и к к и  т о м ч и  ёш сизиб 
чиқди ( О й д и н ) .  Қўзида бир қатра ёш йўқ эди. Чаккамга б и р  
т о м ч и илиқ ёш томди (А. Қ а ҳ ҳ о р ).

Чақмоқ. Бу сўз йирик нарсанинг майдаланган қисмини ҳисоб- 
лаш учун ишлатилади: Атиги б и р-и к к и ч а қ  м о қ қандни қўлим- 
га тутқазди (О й б е к ).

Нимта. Бу сўз қисмнинг ярмини ифодаловчи (сўйилган ҳайвон- 
нипг ярмини билдирувчи) ҳисоб сўзидир: Улбўлсин бир н и мта  
гўштни Тўрашга берди («Қорақалпоқ ҳикоялари»).

Тўғрам. Тўғралган нарсаларнинг, кўпроқ гўштнинг қисмипи ҳи- 
соблаш учун ишлатилади: Отам и к к и  т ў ғ р а м г ў ш т н и  оташ- 
куракда чўғга тутиб кабоб қилди (А. Қ а ҳ ҳ о р ). Бир т ў ғ р ам  
нонни оғзига солиб чойни ҳўплади (С. А б д у л л а ) .

Пой. Бу сўз баъзи жуфт предметларнинг қисмини ҳисоблашда 
(кўпинча оёқ кийимларининг, пайпоқ, қўлқоп ёки жуфт безак ас- 
бобларининг қисмини (бирини) ифодалайди) ишлатилади: Ун 
тўкилиб, унинг б и р  по й катта кавушининг изи қолипти 
(«Э р т а к»).

Жуфт безак асбобларнинг бир пойини тоқа сўзи билап ҳам қўл- 
лаш мумкин:

Бир п о й з и  р-ак — б и р т о қ а з и р а к.

Бўлак. Бу сўз нредметларнинг қисмини ҳисоблаб кўрсатиш учуп 
ишлатнлади: Халтанинг ичидан қирқ бир б ў л а к  ёгочдан иш- 
ланган чолғу асбобини қўлига олди («Минг бир кеча»). Б и р  
б ў л а к гўшт, б и р б ў л а к нон олди.

Шингил. Бу сўз кўпроқ бир бош узумнинг эпг кичик қнсмини 
пфодаловчи сўз бўлиб, баъзан кўчма маънода ҳам ишлатилади: 
Оила аъзолари б и р ш и н г и  л узум узишдан маҳрумлар (С. А б- 
д у л л а). Б и р ш и н г  и л ҳазил эшитинг.

Юқорпда санаб ўтилган предметларпинг тўда, гуруҳинииг қнс- 
мнни, бўлагинн ифодалайдиган ҳисоб сўзлари одатда кам миқдор 
билдирувчи сонлар билап бирга келади. Кам миқдор билдирувчи 
сонларпи ҳам фарқлашга тўғри келади. Одатда тўданинг қисмини 
ифодаловчи бу сўзлар бир сони билан, баъзан бир-икки сонп би- 
лан ва жуда кам ҳолатда иккидан кейинги сон (3-4) билап қўл- 
ланадн.

3. Тўдалаб, гуруҳлаб кўрсатувчи ҳисоб сўзлари. Бу группада- 
ги ҳисоб сўзлари предмет ёки шахсларни тўдалаб, бутунлаб, гуруҳ- 
лаб ҳмсоблаш учун пшлатилади.

Гала. Бу сўз кўпроқ қушлар, паррандалар тўдасини ҳисоблаш 
учуи ишлатилади: Олисдан б и р  г а л а  ўрдак учиб келаётган эди 
(С а и д А ҳ м а д ) .

Тўп. Бу сўз шахслар ёки қуш — ҳайвонлар гуруҳини кўрсатади. 
Б и р т ў п қарға ҳар томонга учиб кетди (А. Қ а ҳ ҳ о р). Бу ерда 
б и р  тўп а ё л л а р  мажлисни кутиб ўтиришипти (А. Қ а ҳ ҳ о р ) .

Гуруҳ. Бу сўз кўпроқ шахслар тўдасини кўрсатиш учун ишла- 
тилади: Дарвоза устида турган б и р  г у р у ҳ  одамни тусмол би- 
лан таниш мумкин эди (А. Қ а ҳ ҳ о р ) .  Дуишаннинг катта б и р  
г у р /./ ,т и қуршовда қолди (А. Қ а ҳ ҳ о р) .

Тўда. Шахс тўдасини кўрсатиш учун тўда сўзи ҳам ҳисоб сўзи 
сифатида ишлатилади: Ҳийла. вақтдан кейин Қўқон томондан бир 
т ў д а отлиқ кўринди (А. Қ а ҳ ҳ о р ). Дўкон олдида бир т ў д а 
одам ўр.иалашиб турганини кўриб қолдим (С а и д А ҳ м а д).

Даста. Бир турдаги предметларнинг йиғиндисини, тўдасини ҳи- 
соблаш учун ишлатнлади: Меҳмон чўнтагидан бир д а с т а  гул 
чнқардм (А. Қ а х ҳ о р ) .  У бир д а с т а  коса кўтариб ариқ томон- 
га ўтди (С а и д А ҳ м а д ) .

Боғ (боғлам). Боғлападиган предметларнипг кичик-кичнк 
йнгпидисинп, тўпламини кўрсатиш учун боғлам ёки боғ сўзи иш- 
латиладн: Бир боғ жўхорипоя аравага ўқ бўлмайди (А. Қ а ҳ ҳ о р). 
Зитта СўнаНинг олдига бир б о ғ л а м қизил гул кўтариб келди. 
(В о н и и ч).

Қучоқ. Бу сўз ҳам нарса-псрдметлар йиғиндисини кўрсатиш 
учун пшлатнладн. Қиз бир қ у ч о қ  тут баргини кўтариб келди 
(С а н д А ҳ м а д ) . Олимбува бир қ у  ч о қ  кўрпа кўтариб чиқиб, 
кўчанинг ўртасига улоқтирди (А. Қ а ҳ ҳ о р).

Шода. Бу сўз предметиинг бир ипга тизилгаи йиғиндисини бил- 
днради: Бир ш о д а  марваридни тақишга буюрди ( О й д и н ) .

Нафар. Бу сўз бирдан ортиқ сонлар билан бирга қўлланганда 
шахсларнн яккалаб санаш учун ншлатилса ҳам, бир сўзи билан 
келиб тўда, гуруҳ маъносини ифодалайди: Бир н а ф  а р ёшлар им- 
тиҳон залларига кириб кетишди (М и р м у ҳ с и н).

Группа. Бу сўз ҳам кўпинча шахсларни тўдалаб, гуруҳлаб ҳи- 
соблаш учуи ишлатилади: Бир г р у п п а  декада қатнашчилари 
тўқувчилар билан учрашди (Газетадан).

Ҳовуч. Бу сўз ҳам предметларнинг маълум кичик тўдасиии кўр- 
сатади: Бола чўнтагидан бир ҳ о в у ч  қоп-қора аштархон гилос 
олиб берди (А. Қ а ҳ ҳ о р ) .  У икки-уч ҳ о в у ч  тутни оғзига тиқ- 
ди-ю яна бир ҳовуч териб... (А. Қ а ҳ ҳ о р) . ... айтсанг икки ҳо  в у ч 
туршак бераман (О й б е к).

4. Жуфт предметлар ҳисобини кўрсатувчи сўзлар: Одатда бун- 
дай сўзлар жуфт предметлар ҳисоби учун ёки якка предметларни 
жуфтлаб ҳисоблаш учун ишлатилади.

Жуфт. Жуфт предметлар ҳисобини кўрсатади: Я р а қ л а г а н  
б и р ж у фт калииши менга узатди (0  й б е к ). Энди расм бўлган 
бир ж у ф т чиройли туфлини қўлтиғига қистирди (Ш у ҳ р а т ) .

Жуфт сўзи яккалаб саналадигаи нарса ёки шахсларнинг жуфт- 
лаб ҳисоблаш учун ҳам ишлатилади: Бир жу фт тол тагидаги 
сўрида одам кўп (С а н д А ҳ м а д  ) . Бир жу фт бола курашга 
тушади ( О й б е к ) .  Бир жу фт мусича боласига кўзим тушди 
(О й б е к) .

Пар(а). Бу сўз рус тилидаи олингаи бўлиб, жуфтнинг синони- 
мидир: Менга бир пар туфли, бир и а р пайпоқ олиб келиб севин- 
тиришди (О й д и н ).

5. Оғирликни ўлчаш учун ишлатиладиган ҳисоб сўзлар: Пред- 
метлариинг оғирлигини ўлчаш учун маълум ҳисоб сўзлари ишла- 
тилади. Бу сўзларнннг айримлари актив, баъзилари эса пассив 
(ёки архаиклашган). Масалан, грамм, килограмм, метр, пуд, цент- 
нер, тонна каби сўзлар актив қўлланувчи сўзлардир:

Утган йил ҳар гектар ердан ўттиз беш ц е н т н е р д а н  пахта 
ҳосилини олдик. Бир г р а м м пахтани ҳам нобуд қилмайлик. Ҳар 
қугидан 78 к и л о д а н  пилла чиқса бўладими (А. Қ а ҳ ҳ о р ) .  
Давлатга шу йили 35 минг и у д  ғалла, 70 то н н а  гўшт тоаши- 
рилди.

Бу сўзларпинг қўллаиишида ҳам фарқ бор. Яъни литр сўзи 
фақат суюқлик учун; грамм, килограмм ҳам суюқлик, ҳам қаттиқ 
парсалар ўлчови учуи; пуд сўзи кўпроқ дон ўлчови учун, тонна 
сўзи ҳам суюқлик, ҳам қаттиқ нарсалар ўлчови учун ишлатилади.

Айрим пумеративларнинг ишлатилиш доираси торайиб бормоқ- 
да ёки архаиклашмоқда. Бу сўзлар ўзбек тилида аввалдан жуда 
кўп қўллаииб келган бўлса ҳам ҳозирги кунда улар ўрнида совет- 
ннтернационал сўзлари қўлланади. Масалан, мисқол, қадақ, бот- 
мон каби сўзлар: Унинг оғирлиги бир м и с қ о л д а н  ҳам туш- 
майди (А. Қ а ҳ ҳ о р ). Тўртта қўй, уч б от м о н буғдой, бир б о т- 
м о н гурунч сўрашипти (А. Қ а ҳ ҳ о р ).

Ўзбек тилида, айниқса жонли тилда, суюқ ёки қаттиқ жинсда- 
ги предметларнинг оғирлигини ўлчашда жуда кўп отлар шу пред- 
метлар ўлчовини ифодалаш учун ҳисоб сўзи вазифасида ишлатила- 
ди. Бу сўзлар юқорида санаб ўтилган ҳисоб ўлчовини маълум 
даражада ифодалаши мумкин.

Бу сўзлар аслида от туркумига оид бўлса ҳам аниқ миқдор 
кўрсатувчи сўз — сон ва саналаётган предмет номи ўртасида келиб, 
ҳисоб сўзи вазифасини бажаради. Бу хилдаги сўзлар предметлар- 
иинг аниқ оғирлик ўлчовини эмас, тахминий ҳисобини кўрсатади. 
Бундан ташқари, бир предмет ичига солиниб ўлчанадиган нарса- 
ларнинг миқдори ҳам унинг қандай предметлигига қараб турлича 
бўлади. Бундай сўзларга пиёла, қошиқ, коса, чойнак, қоп, қути, 
чамадон каби сўзлар киради: Жаннатхола шошиб-пишиб бир-икки 
п и ё л а  чой ичди-да... ( С а и д  А ҳ м а д ) .  Подшо хайирчига ҳар 
куни бир қ о ш и қ  мой, икки қ о ш и қ  туз бериб турибди («Эр- 
так»), Кифоятхон бир к о с а  ош, иккита равоч келтирган эди 
(А. Қ а ҳ ҳ о р ) .  Столда нон, жизза, бир ч о й н а к  чой турарди 
(А. Қ а ҳ ҳ о р ). Деҳқонларнинг ўроғини чархлаб бир х а л т а-ярим 
х алт а дон-дун топиб келар эди (А. Қ а ҳ ҳ о р) . Етти киши бўлиб 
тўрт қ у ти  пилла олдик (А. Қ а ҳ ҳ о р) . Отаси икки ч а м а д  о н 
нарса олиб келди.

Умуман, предметларни жойлашган идиш ёки нарсалари ҳисоби 
билан ўлчаш ўзбек тилида жуда кўп учрайдиган ҳодисадир.

Булардаи ташқари бир қатор сўзлар борки, улар предметлар- 
пииг жойлашиш ўрии, хосланганлигига кўра ҳисобини англатади-
лар. Масалан: Қийимлик ўлчови учун жўра, кийим, кийимлик: Тўй 
қилувчининг онасига бир к и й  и м чит, хотинига бир к и й и  м ат-
лас, кичик онасига бир к и й и  м чит, ўзига қийиқ, дўппи ва ҳоказо 
(С. А б д у л л а ) . С е н г а  бир ж ў р а беқасам олиб қўйдим 
(А. Қ а ҳ ҳ о р ) .  Мана бу сафар бир ж ў р а  шоҳи олиб келибди 
(А. Қ а ҳ ҳ о р ) .

Газлама ёки пахтанинг катта тўпииинг ўлчови учун той сўзи 
ишлатилади: Эллик туяга юклатилган юз т о й газлама қўишлди 
(«Эртак»). Улар учун яна икки той пахта ҳам ажратилди.

Предметларии ташувчи восита номи билаи ўлчовини кўрсатиш 
учун а р ав  а, м а ш и н а ,  т у я: Бир кўтаришда бир т у я юк 
кўтара оларди. (А. Қ а ҳ ҳ о р ) .  Даладан бир а р а в а  қовун, икки 
м а ш и н а  юк келди.

Предметларни тахлаш ёки устма-устлигини кўрсатиш учун қа- 
ват сўзи ишлатилади: ...рўзғор ишини буткул қўлимга олсам-у, 
сизни етти қ а в  ат кўрпачага ўтқазиб қўйсам дейман (А. Қ а ҳ- 
ҳ о р). Пак-пакана бўйи бор, етти қ а в ат тўни бор («Топишмоқ»).

Шу функцияда ишлатилган қават сўзи қат сўзи ҳолида ҳам 
ишлатилиши ва предметларнинг устма-устлигини кўрсатиш билан 
бирга ҳисоблаш учун эмас, мустақил сўз функциясида (Бу нарса 
бизда қ а т-қ а т бўлиб ётибди) ишлатилиши мумкин. Қабат сўзи 
бат.зан -лик аффиксиии олиб бинолар ўлчови учун ишлатилади: 
1'Цр қабат (л и к) бинолар ўрнига ишҳримизда кўплаб тўрт. беш

ва тўққиз қ а в а т л и к  бинолар қад кўтармоқда (Газетадан). 
Қабат сўзи билан параллель ҳолда этаж (лик) сўзи ҳам бинолар 
ўлчови учун ишлатилади: Икки э т а ж л и к  уй қурдик.

Предметларнинг ёима-ён жойлашганлигини кўрсатиш учун 
цатор сўзи ишлатилади: Адир этагида уч-тўртта оқ уй ва ўртасида 
икки қ ат о р ғарамга ўхшаган қора уйлар кўринди (А. Қ а ҳ- 
ҳ о р ) .

Сочни ўриш, тараш, тутиш ҳаракатлари билан боғлиқ бўлган 
ҳмсоб сўзлари ҳам кўп учрайди: Бир ў р и м  сочни эҳтиётлик би- 
лан орқасига ташлаб қўйди ( С а и д  А ҳ м а д ) .  Икки ў р и м сочи- 
ни бошига чамбар қилди (О й д и н) . Икки т ут а м сочининг яра- 
ишб турганини кўрсанг яна кўргинг келади (О й д и н ).

Шунингдек, предмет ёки шахсларнинг жойлашган ўрмига қа- 
раб ҳисобини кўрсатувчи яна бир қатор сўзлар мавжуд: Ҳеч 
бўлмаса бир-икки т а н д  и р нон ёпиш кераклигини айтди (О й- 
д и н). Б и р с а н д  а л хотин, ўртада дастурхон (О й д и н ). Қўли- 
да бир т о ғ о р а  сомса кўтариб кириб келиб қолди. Тўйда икки 
у й хотин, бир а й в о н ёш болалар бўлди.

6. Узунлик ўлчови учун ишлатиладиган ҳисоб сўзлари: Пред- 
метларнинг узуилик ўлчовини ҳисоблаш учуи энг кўп ишлатила- 
дигаи ҳисоб сўзларига метр, сантиметр, километр каби совет ии- 
тернациоиал сўз-терминлари киради: Планга қўшимча равшида 
500 минг метр ип газлама, 556 минг м е т р шойи газлама ва бош- 
қа товарлар тайёрланди (Газетадан). Қаландаровнинг машинаси 
соатига саксон к и л о м е т р  масофа ўтиб борарди (А. Қ а ҳ ҳ о р).

Узунлик ўлчови сифатида метр, километр каби сўз-термиилар 
қўллангупча газ, таноб, тош каби сўзлар ишлатилгаи бўлиб, ҳозир 
бу сўзлар архаиклашгаи ўлчов сўзи ҳисобланади: Бу богнинг сат- 
ҳи тахминан 16 т а но б ерни банд қилган (О й д и п). Ҳаммаси 
бўлиб 17 г а з  бахмал сотиб олди.

Булардан ташқари, узунлик ўлчови учун қадимдан кўп ишлати- 
либ келадиган қарич, қулоч, чақирим, қадам сўзлари борки, бу 
сўзлар ҳозирги кунда жоили тилда кўплаб учрайди: Фарҳоднина 
отган тошлари минг қ у л о ч ердан ҳам ўз ншионасига тегарди. 
Бир қ у л о ч  арқонни олиб уйдан чиқиб кетди ( О й д и и ) .  Ум 
қ а д  а м ҳам юрмай оёғи қалтираб четга чиқди ( С а и д  А ҳ м а д ) .  
Қолхозчилар бир қ а  р и ч  ерни бўш қолдирмасликка тиришдилар. 
(А. Қ а ҳ ҳ о р) . Саодат мендан бир қ а р и ч  ҳам жилмасди 
( С а и д А ҳ м а д ) .

7. ёш ҳисоби учун қўлланадиган ҳисоб сўзлари: ёш ҳисоби 
учуи ишлатиладиган ҳисоб сўзи асосан кишилар учун, баъзан 
ҳайвон ва дарахтлар учун ишлатилади. Кишилар ёш ҳисоби учуи 
ишлатиладигаи ёьи сўзи деярли аффикслар билап бирикма ҳолида 
келади. Бу сўзларгшнг қўлланиши қуйидагича:

-ар аффиксини олган ёш сўзи яшар шакли билан келядп: 
Мунозара ва музокаралардан сўнг... зве.нога етмши бир я ш а р  
Тўхтабуни Саримсоқова сайланди (А. Қ а ҳ ҳ о р ) ,  АнзираТ хола

икКй я ш а р ў ғ л и ва ўн беш я ш а р ўғли билан қолди 
(А. Қ а ҳ ҳ о р) .

Баъзап яшар сўзи -ли аффиксини олиб ҳам келади: Ун бир 
я ш а  р л и  қиз боланинг кўнглини чўктирмасангиз бўларди 
(А. Қ а ҳ ҳ о р ) .  К ў з ўнгига ўн саккиз яшарли қишлоқ қизи келди 
(О й д и н ).

-даги аффиксн ёш сўзига кўшилиб (ёшдаги шаклида) келади: 
Уруш бошланган йили Шамсиддин йигирма икки ёшдаги, Фаз- 
лиддиним эса ўн тўққиз ё ш д а г и йигитчалар эди (С а и д 
А ҳ м а д ) . Ун тўрт ё ш д а г и Кифоятхон ҳаётнинг аччиқ-чучугини 
татиб кўрди (А. Қ а ҳ ҳ о р ).

Баъзан -даги. аффикси олдидаи -лар кўшилиб келиб тахминий 
ёш ҳисобини кўрсатади: Эллик сшлардаги эшон бола эмас, кўса 
экан (А. Қ а ҳ ҳ о р ).

-ли(к) аффикси ҳам ёш сўзига қўшилиб кслади; Саккиз ё ш- 
л и ўғли ва ўн бир ёшли қизини олиб уйдан чиқиб кетди (О й- 
д и н ). Уттиз икки ёшлик Эшон мана шу Кифоятхонга учрабди 
(А. Қ а ҳ ҳ о р ) .  Булардан ташқари, ёш ҳисоби учун қуйидаги 
бирикмалар ишлатилади: ёшга кирган (бориб қолган): Бир юз уч 
ё ш г а к и р г а н табаррук кампир... (А. Қ а ҳ ҳ о р ). Баззоз ўн 
етти ё ш г а б о р и б қ о л г а н  қизга оғиз солган экан. (А. Қ а ҳ- 
ҳ о р ) .  Бу гапни олтмиш ё ш г а  б о р и б  қ о л г а н  бир чолдан 
эшитганлиги унга ниҳоятда наша қилди (А. Қ а ҳ ҳ о р ) .

Айрим вақтда ёш сўзинипг иштирокисиз ҳам ёш ҳисоби англа- 
шилади. Бундай конструкцияларда сондан кейин макон келишик- 
лари аффикслари ва айрим сўзлар қўшилиб ишлатилади: Ун учга 
кирган ёшгина попукдай қиз эди (О й б е к ). Уттизга кирибсан, 
лекин «ҳе»ни билмайсан ( О й б е к ) .  Болаларимизнинг каттаси ўн 
олтига қадам қўйди. Раис элликка яқинлашиб қолган бўлса ҳам, 
ҳали жуда бақувват эди (А. Қ а ҳ ҳ о р ). Бир ёшгача бўлган давр 
учун ойлик, кунлик сўзлари ҳисоб сўзи ўрнида ишлатилади: Қўли- 
да 1 0—1 5 к у  н л и  к чақалоқ... (О й д и н ). Етти о й л и к паҳ- 
лавондай ўғилчаси билан келди.

Юқорида кўрсатиб ўтилгап ёш ҳисоби учуп ишлатиладиган сўз- 
лар соф ҳисоб сўзлари бўлмай, нисбий ҳисоб сўзларидир.

8. Вақт ўлчови учун ишлатиладиган сўзлар: Бу группага аср, 
йил, ой, ҳафта, сутка, кун сўзлари, шунингдек, суткаиинг бўлакла- 
рини ифодаловчи кеча, кундуз, соат, дақиқа, минут, секунд каби 
сўзлар киради. Аср, йил, ой, ҳафта, сутка, кун сўзлари маълум 
миқдорни ифодалайди (йил сўзи 365 кун-ни, ой сўзи асосан 30 кун- 
ни, ҳафта етти кунни ва ҳ. к.). Бу хилда тузилган вақт бирликла- 
ри баъзан отга, жуда кўп ҳолатда феъл ва равишга боғланиб ке- 
лади: Орадан уч йил в ақт ўтди ҳамки, ундан дарак бўлмади (от- 
га боғланган). Бир ҳ а ф т а  жума куни ҳам ишладик. Бир ой  
ишлар-ишламас тракторчиликка ўқигани кетиб қолди (А. Қ а ҳ- 
ҳ о р ) .  Бир о й  ишламасдан туриб бюрога тушди (А. Мухтор). 
Чилон қори упи уч-тўрт й и л  кафтида кўтариб юрибди (А. Қаҳ-

ҳор). Б у н д а н  б и р  ҳ а ф т  а  и л га р и  б и з  от ам лар б и л а н  у ч р а ш га н  
э д и к  (Мирмуҳсин).

Баъзан к ун , ой, йил, а с р  каби сўзлар -л и к  аффиксини олиб 
предметнинг ваҳтга кўра белгисини кўрсатиши мумкин: Тракт ор- 
н и н г ҳ а ц и  битта отнинг у ч  к у н л и к  е м -х а ш а ги д а н  а р з о н  туш иб- 
д и  (А. Қ а ҳ ҳ о р ). Б и р  к у н л и к  иш  ҳ а қ и м и зн и  давлат  ф о н д и га  
б а ғи ш л а д и к . Пўлат ж он у ч  к  у  н л и к  н о рм ан и  б и р  к у н д а  баж ари б  
қ ўй д и .

Тахминий миқдор маъносини ифодалаш учун бундай сўзларга 
-ч а  аффикси ҳўшилиб келиши ёки олдидаги саноқ сон жуфтланиб 
чама сон шаклида ишлатилиши ёки т ахминан каби сўзлар билан 
бирга қўлланиши мумкин: Б у  м акт абда у ч  о й ч  а ўқ и д и м , х о л о с  
(А. Қаҳҳор). Д а д а м  т а х м и н а н  қ и р қ  к ун ч а  и ш га  я р а м а й  қ о л д и  
(А. Қаҳҳор). Н ат иж ада олти-етти к у н л и к  иш  с а к к и з  к у н га  
ч ў зи л д и  (А. Қаҳҳор). О р а д а н  б и р -и к к и  ҳ а ф т  а  ўт ар-ўт мас макт аб  
бут кул т арқаб кетди (А. Қаҳҳор).

Саноқ сонлардан кейин келиб вақт ўлчови учун ишлатилади- 
ган йил, ой, ҳафта, к ун , сутка сўзлари турли келишик аффиксла- 
рини олиб келиши ва шунингдек, кўмакчилар билан бирга қўлла- 
ниши мумкин: Уч к у н д а  ш ун ч а  иш ни Ат ҳам ж оннинг б и р  ў зи  
баж ари ш и  қи й и н  э д и . Отаси и к к и  о й г а  д а м  оли ш  у ч у н  кетган  
э д и . Ун б еш  к у н д а н  с ў н г  қайт иб к е л и б д и . Б и р  ҳ а ф т  а  и ч и да  
айт илган  т опш ириқни баж ари ш  к е р а к .

Вақт ўлчови учун ишлатиладиган юқоридаги сўзлар тартиб 
сонлар билан бирга ҳам ишлатилади. Тартиб сонлари к у н  сўзининг 
синоними — число сўзи билан бирга қўллана олади. Лекин чи сло  
сўзи ҳеч вақт саноқ сон билан бирга келмайди. Б еш и н ч и  к у н  — 
беш и н чи  чи сло ( беш  чи сло д е б  ишлатилмайди): 1970  й и л  б и з  
у ч у н  унит илм ас йил б ў л д и . Б  и р  и н ч и  к у н и  Д и л б а р  я н ги  у й га  
ў р га н а  о л м а й  турди. Б и ри н ч и  х  а ф т  а иш и м и з ж уд а  дуруст  б о р д и .

Йилдаги ойлар номи, ҳафтадаги кунлар номи ҳам маълум 
даражада миқдор тартибини кўрсата олади: Я н в а р ь  ой и  (1 -о й ) .  
С ент ябрь ойи (9 -о й ) . Ж ў м а  к у н и  (5 -к у н ) . Ч орш ан ба  к ун и  (3 -к у н )  
ва ҳ. к.

Бундай бирикмаларда ой, кун сўзлари III шахс бирликдаги 
эгалик аффикси билан бирга ишлатилади.

Сутканинг бўлакларини ифоДаловчи кеча, к у н д у з , соат, д а қ и -  
қ а , минут, с е к у н д  каби сўзлар ҳам кўпинча феъл ва равишга, баъ- 
зан отга боғланиб, вақт ўлчовининг кичик миқдорини билдиради: 
Қ и р қ  к е ч а ю  қ и р қ  к у н д у з  тўй-томоша қ и л и б ... («Эртак»). 
Қ а л а н д а р о в  с о  ат  б и р  я р и м д а  ст анцияга м аш и н а чи қари ш н и  сў -  
р а б д и  (А. Қаҳҳор).

Соат сўзи сонни кўрсатувчи сўздан олдин ва кейин қўллана 
олади.

Бу сўз сондан олдин келса, маълум конкрет вақтни ифодалай- 
ди. Чоғиштиринг: соат тўрт б ў л д и  — тўрт соат б ў л д и ; соат у ч д а  
й и ғи л а м и з  — у ч  соат да й и ғи л а м и з.

Бундай конструкцияларда соат сўзи ҳеч қандай формант олмай» 
келишик қўшимчалари сонга қўшилиб келади: Р оса  с о а т  ўн  бир- 
д а  раи сл ар  кабинетга таклиф қилинди  (А. Қ а ҳ ҳ о р ) .  К аналнинг  
очилиш  м аросим и с о а т  тўртга бел ги л ан ган  эди  (А. Қ а ҳ ҳ о р ) .  
С о а т  ўн  иккидан ош ди, ам м о ун д а н  д а р а к  й ўқ  ( М и р м у ҳ с и н ) .

Баъзан тахминий қисҳа вақтни кўрсатиш учун сон ва келишик 
аффикси орасида кўплик ҳўшимчаси ҳам ҳўшилиб келади: С о ат  
тўртларга раис маш ина чиқарибди  (А. Қ а ҳ ҳ о р ) .

Соат сўзи сонлардан кейин ҳўлланганда юқоридагига кўра 
узоҳ вақтни ифодалайди. Бундай конструкцияларда турли кели- 
шик аффикслари сонга эмас соат сўзига ҳўшилади.

Мисоллар: Ш анбаликда уч  с о а т  иш ладик. Уч с о а т н и н г  
ичида ж уда катта иш цилдик. 5— 6 с о ат д а (5 — 6 с о  ат и ч и -  
д  а ) қиш лоқни айланиб чиқдик.

Минут  сўзи соатнинг қисмларини, секун д  эса минутнинг ҳисм- 
ларини кўрсатадиган ҳисоб сўзи бўлиб, асосан саноқ сонлардан 
кейин ишлатилади: Ш у одам нинг ол ди да  ўн  беш  м и н у т  пахта 
терасан.

Бу сўзлар келишик аффикслари ва кўмакчилар билан бирга 
қўлланади: Б еш  м и н у  т д  а ҳовлини айланиб чиқди. 10— 15 с е- 
к у  н д  д  а н  сўн г чопиш м усобақаси  бош ланади.

Узбек тилида сутка ҳисоби — соат ҳисоби қуйидагича: Бутун 
маъноси рақам ва соат сўзи билан белгиланади. Бутун соатнинг 
ярмигача (соат)— чиқиш келишигидаги саноҳ сон +  саноқ сон+ 
+  минут+ ош моқ  ёки ўтмоқ сўзлари келтирилади. Соат учдан  ўн  
минут ош ди. Соат иккидан 15 минут ўтганда... Соатнинг ярмида 
эса: каср сон+бутун сон+ я р и м  сўзи ишлатилади. Баъзан олдин- 
ги типдаги конструкция ҳам ишлатилади: (соат) бешдан ўттиз 
минут ўтди. Яримдан кейинги вақт ҳисоби учун соат+саноқ сон +  
минут+кам сўзларининг қўшилишидан тузилган конструкция иш- 
латилади. Минут сўзи эгалик аффиксини олиб ҳам ишлатилади: 
ўн беш  минути кам  уч...

Юқоридаги конструкцияларда соат сўзининг ишлатилиши фа- 
культативдир.

9. Қиймат (пул) ҳисоби учун ишлатиладиган ҳисоб сўзлари: 
Предметларнинг қийматини ҳисоблаш учун энг кўп сўм  ва тийин 
сўзлари ишлатилади.

С ўм  бутун миқдор учун, тийин эса унинг қисмларини ифода- 
лаш учун қўлланади.

Танга, чақа, тилла сўзлари илгари пул ҳисоби учун кўп ишла- 
тилган сўз бўлса ҳам, ҳозирги кунда пул қиймати ҳисоби учун 
кам ишлатилади: Ҳ овлини са вд о га  қўйиш ганда, олти т и л л а д а н  
ортиққа хари дор  чиқм аган экан  (А. Қ а ҳ ҳ о р). Т урдиалидан  беш- 
олти т а н г а  қ а р з  олиб келган  экан  (А. Қ а ҳ ҳ о р ) .  Б и ровд ан  бир  
ч а қ а  сўраганим  йўқ, сўрам айм ан ҳам  (А. Қ а ҳҳ о р ).

Танга, чақа  сўзлари ҳозирги ўзбек адабий тилида пул ҳисоби 
учун (беш  танга, икки танга каби )  ишлатилмай, пулнинг бир кўри-

ниши сифатида чақа , танга сўзлари, металнинг кўриниши С1н|).|. 
тида т и лл а  сўзи ишлатилади. Майда пулнинг ҳисоби учуп нп1ла 
тилган м и р и , п а қ и р  сўзи архаиклашган сўз ҳисобланади: Г аф ф ор  
ж он и к к о в и м и з га  у ч  м и р и  б ер и б , гўшт келт иргани б ую р б и  
(А. Қ а ҳ ҳ о р ) .  Битта м у ш а к  у ч  п а қ и р ,— д е д и  Туробж ои  
(А. Қ а ҳ ҳ о р ) .

Қиймат ифодаловчи бу конструкциялардан сўнг п у л  сўзп ҳам 
ҳўшиб ишлатилади: Й и ги р м а  беш  сўм  п у  л  б ў л с а , ҳ а м м а  хараж ат- 
г а  етар э к а н  (А. Қ а ҳ ҳ о  р). Э л л и к  т и й и н  п у л н и  я ш и р и б  қ ў а -  
ди м  (А. Қ а ҳ ҳ о р ).

П у л  сўзи ўрнида чи қим  сўзи ишлатилиши мумкин: И к к и  юа  
й и ги р м а  б е ш  с ўм  ч и қ и м  б ў л а р  эк а н , х о л о с  (А. Қ а ҳ ҳ о р ) .

Қиймат ифодаловчи бирикмалар таркибида п у л  сўзи ишлатнл- 
май, ўша сўзга қўшилиши лозим бўлган эгалик, келишик қўшим- 
чалари с ў м , тийин сўзларига қўшилади: Б у г у н  меҳнат кун и м и з  
й и ги р м а  етти с ў  м д  а н  тушаётган б ў л с а , эрт ага й и ги рм а  с ў  м г  а  
тушиб қ о л и ш и  ҳеч  га п  эм а с  (А. Қ а ҳ ҳ о р). Д а р о м а д  б у  й и л л а р  ўн  
би р  с ў  м б и л а н  й и ги р м а  у ч  с ў  м о р а с и д а  т ебраниб т урган эк а н  
(А. Қ а ҳ ҳ о  р).

Кўпроқ жонли тилда қиймат билдирувчи сўм  сўзи қўлланман, 
соннинг ўзи турли келишик аффиксларини олиб қўллана олади: 
Д а д а м  и к к и  ю з  э л л и к  б е р и ш га  р о зи  б ў л д и  (А. Қ а ҳ ҳ о р ) .  Утган 
й и ли  пахт адан  би р  м и л л и о н  уч  ю з  м и н г д а р о м а д  о л д и к  (А. Қ а ҳ- 
ҳор) .  Г и л а м  т аниган о д а м  и кки  м и н гга  и н да м а й  о л а д и  
(А. Қ а  ҳ ҳ о  р).

Ҳозирги ўзбек тилида ҳаракатнинг миқдорига кўра белгисини 
ифодалаш учун ҳам сонлар ишлатилади.

Ҳаракат белгиси учун ишлатиладиган сонлар бевосита феъл- 
лар олдида келиши (Б и р  га п и р д и м , и кки  га п и р д и м  қ у л о қ  солм а-  
д и )  ёки сон билан феъл орасида махсус сўзлар ишлатилиши мум- 
кин. Бу сўзлар баъзи жиҳатдан ҳисоб сўзларига яқин туради.

Қуйидаги сўзлар сон ва феъл орасида келиб, ҳаракат миқдори- 
ни белгилаш учун хизмат қилади.

М арт а (м арт аба, м арот аба): У  ш ам ни ўчириьи у ч у н  у ч  м а р т а  
п у ф л а д и  (А. Қ а ҳ ҳ о .р). Б у  н а р с а  б и р  м а р т  а  т екш ириб ч и қи лд и  
(А. Қ а ҳ ҳ о р ). М ен  Я н ги б о з о р га  у ч  м а р т  а  б о р га н м а н  (О  й- 
б е к). Бат альон д у ш м а н га  қ а р ш и  ў н  у ч  м  а  р  т а б  а  ҳ уж ум  қ и л д и  
(А. Қ а ҳ ҳ о р ) .

Марта сўзи -л а б  аффиксини олиб кўп деган маънода ишлатил- 
ган ш е ч а ъ , « б и р  н еч а »  сўзлари ёки «к ў п » сўзи билан бирга ҳам 
ишлатилади: Ё в л а р  ш а ҳ арн и  н е ч а  м а р т а л а б  х о н а ва й р о н  
қ и л д и , ш а ҳ а р  б и р  н е ч а  м а р т  а л а б  ё н ғи н д а  қ о л д и  (Газета- 
дан). С и з б и л а н  к ў п  м а р т а л а б  учрашамиз.

Н авбат да  сўзи тартиб сон билан бирга келади: У рм онж он  
биринчи  н а в б а т д а  ж орий қи л и ш  л о зи м  б ў л га н  т адби рлар ҳ а қ и -  
д а  га п и р д и  (А. Қ а ҳ ҳ о р ) .

К арра: Умид эшитган гап лари ни  яна бир к а р  р  а хаёли дан  ў!~ 
каза  бош лади  (М и р м у ҳ с и н).

Б ор: бир б  о р  гапирдим , икки б о  р  гап ирдим  қ ул о қ  солм ади.
Ҳисса: У  си здан  икки ҳ и  с с а  ёш б ўл са  ҳам  норм асини икки-уч  

ҳ и с  с а ош ириб баж аради.
Қатла, даф ъа  сўзлари ҳам шу функцияда ишлатилади. Лекин 

бу сўзлар жуда пассив ишлатилади: Б ир-икки д  а ф ъ  а келиб-ке- 
тиб, ахир ноғорачини кўндирам ан  ( Ой б е к ) .  М инг қ а т л а  ш у- 
курки , катта б ўл и б  қолдим  (А. Қ а ҳҳ о р).

С идра: Аҳмадж он б у л а р га  қ а р а б  уч с и д  р  а ў қ  ёғд и рд и  
(А. Қ а ҳ ҳ о р) .

Чама сон

Чама сонлар предметнинг ноаниқ миқдорини, тахминий ҳисоби- 
ни кўрсатади.

Миқдор сонининг бу тури асосан икки усул билан ҳосил қи- 
линади.

1. Морфологик усул билан ясалиши. Бу усул орқали саноқ 
еонларга айрим аффиксларнинг қўшилишидан чама сонлар ҳосил 
қилинади:

1) Саноқ сонларга -лаб  аффикси қўшилиб келиб, пред- 
метнинг миқдорини равишга айланган (адвербиализациялашган) 
формасини ҳосил қилади. Бу аффикс ҳар қандай сонга қўшила 
бермай, одатда у йирик миқдор ифодаловчи ўн , ю з, м инг каби сон- 
ларга қўшилиб келади: У  ш у станцияда ю з м и нглаб  одам ларни н г  
ишини қи ларди  ( С а и д  А ҳ м а д ) .  Ш аҳрим изда ўн л а б  театрлар, 
ю злаб мактаблар бор.

+  л а б  аффикси орқали ясалган чама сонлар боғланиб келади- 
ган от кўпинча кўплик формасида қўлланади. Бу аффикс баъзан 
-та аффиксини олган саноқ сонларга ҳам қўшилиб келиб, пред- 
метнинг миқдорга кўра белгисини эмас, ҳаракатнинг белгисини 
ифодалаб келади: М еваларни  б ит т а-б  ит т а л  а б  тозалади.

2) Сон ўзакларига -тача (-т а + ч а ) аффиксининг қўшилишидан 
ҳосил қилинади: Бир борган и да  ҳеч н арса  тополмай й и г и р м а -  
т а ч  а эски  а р а ва  мих олиб борибди  (А. Қ а ҳ ҳ о р). Ғшитин пол- 
ли, х уд д и  вагон даги дай , икки томонига уч  қаватдан, о л т м и ш т а -  
ч а жой қилинган  (А. М у х т о р).

Ҳисоб сўзлари (нумеративлар) билан бирга қўлланган сон- 
ларда -тача аффикси -ча  аффикси шаклида сонга эмас, ҳисоб 
сўзига қўшилиб келади. Чунки юқорида айтганимиздек, ҳисоб сўзи 
доналаб санаш учун ишлатиладиган -та аффиксининг функциясини 
бажаради. Ҳисоб сўзларининг масштаб, вақт ва оғирлик маънола- 
рини билдирадиган турига -ча  аффикси қўшилиб тахминий миқдор 
маъносини билдиради: Тепаликнинг у  ёнидаги  қиш лоқдан ярим  
к и л о м е т р ч а  нарида... танклар и зғи б  ю рар  эди  (А. Қ а ҳ ҳ о р). 
Сертупроқ йўлдан  и к к и  ю  з  м е т  р ч а  нари даги  чайлада бир

чол букчай и б ўтирибди  ( С а и д  А ҳ м а д ) .  Тонг отишга яцин у  уч  
я р  и м с о т и х  ч а ж ойнинг паст-баландини текислаб бўл ган д и  
(С а и д  А ҳ м а д ). ... К ан и зак  ў  н қ  а д  а м  ч а  яқин келганида... 
(А. Қ а ҳ ҳ о р). Б у  мактабда ярим  о й ч а  ўқидим , холос  (А. Қ а ҳ- 
ҳ о р). С о вға д а  2 0 0  г р  а  м  м ч  а тамаки, битта ғалати батист р ў-  
м олча, к ўк  конвертга солинган икки энликкина хат (А. Қ а ҳ ҳ о р).

3) Чама сонлар -л а р ч г ( -л ар  +  ча)  аффиксларининг сон ўзакла- 
рига ҳўшилиб келишидан ҳосил ҳилинади. Бу хилда ясалган сон 
таркибидаги -лар  аффикси тахмин, чама маъносида қўлланган бў- 
либ, -ча  аффиксини олиш билан ундаги тахмин яна ортади ёки 
чама маъноси таъкидлаб кўрсатилади.

-ларча  аффиксининг ишлатилишида ўзига хос хусусиятии кўриш 
мумкин, яъни чама сон ҳосил ҳилувчи -та +  ча  аффикси ҳар хил 
миқдор ифодаловчи сонларга қўшилиб келса, -ларча  аффикси 
кўпинча ўн, юз, минг каби йирик миқдор кўрсатувчи сонларга 
қўшилиб келади. Бу сон боғланиб келган от кўплик формасида 
қўлланади: Сидиқж он ю з  л а р  ч а киши о ғзи га  қ а р а б  турган маж- 
лисни к ў з  олдига  келтириб ж уда катта ташвишга қолди-ю , дами  
ичига тушиб кетди (А. Қ а ҳ ҳ о р). М ингбош и ҳар  бир хотин орқа- 
сида ю з л а р ч а ,  м и н г л а р ч а  эркак-аёл  турганини сезди  ш екил- 
ли... (А. Қ а ҳ ҳ о р ) .  -ларча  аффикси ҳисоб сўзлари билан бирга 
қўлланган сонлар таркибида баъзан соннинг ўзига, баъзан эса ҳи- 
соб сўзига қўшилиб келади: Б ун дан  б и р  я р и м  й и л л а р ч а  
м уқ аддам  Иноят оқсоқол  т аъқиқланган мол билан қ ў л га  тушиб 
қолди-ю ... (С а и д А ҳ м а д ). Б у  ерд аги  ҳаёт фронтдан м и н г -  
л а р ч а  километр узоқ да ... эд и  (А. Қ а ҳ ҳ о р).

Баъзан -ча  аффикси саноқ сонларнинг ўзагига қўшилиб келиши 
орқали ҳам тахмин, чама маъноси ифодаланади: Ҳ уж рада бир қа- 
доқ эм ас, б и р  м и н г ч а  кўкнор  бор  экан  (А. Қ а ҳ ҳ о р ).

4) Чама сонлар -л ар  аффиксини олган саноқ сондан сўнг макон 
келишиклари аффиксларининг қўшилиши орқали ҳосил қилинади. 
Чама соннинг бу формаси ҳар қандай саноқ сонлардан ҳосил қилина 
бермайди. -л ар  +  д а  (-дан , -га )  аффикслари кишиларнинг ёшига нис- 
батан тахминий миқдорни англатади. Бундай ҳолатларда фақат 
соннинг ўзагигина чама-тахмин ифодаламай, у кўпинча ўзига хос 
бир конструкцияда тузилади. Яъни: а) «ёш »  сўзи билан бирга — 
чама сон формасидаги сўздан олдин ёши  сўзининг чама сондан 
сўнг «бориб қолган» «етиб қолган»  каби формаларини келтириш 
орқали ҳосил қилинади: У ё ш и е т м и ш л а р г а  б о р и б  қ о л -  
г а н  дилкаш  чол экан  (С а и д А ҳ м а д ) ;  б) ёш  сўзи саноқ сон- 
дац кейин чама сон форманти -лар  +  м акон  келишиклари аффикс- 
лари ҳолида қўлланади: Рўзимат қорон ғи да  к ўзи га  й и г и р м а 
б  е  ш ё  ш л  а р  д  а к ўри н ган  эд и  (А. Қ а ҳ ҳ о р). Зокирж он етмиш 
ё  ш л а р  д  а кўринган , ҳақиқатан эса  ниҳояти қ и р қ  етт и г а  
кирган  Матвей А ндрееви ч  Степанов ҳақи да  сў зл а б  берди  (А. Қ а ҳ- 
ҳор) .  У й и г и р  м а и к к и  ё ш л а р д  а б  ў  л и б , бир кўзи  ғилай  
эд и  (А. Қ а ҳ ҳ о р ) ;  в) ёш  сўзи ишлатилмай ҳам тахминий ёш бел-

гисини ифодалаши мумкин: Б у  о д а м  ў з и  ў т т и з  б е ш л а р г а  
б  о р и б  қ о  л г  а н  б ў л с а  %ам,... (А. Қ а ҳ ҳ о р). У о л т м и ш л а р -  
г  а б о р и б қ о л г а н  нимж он... б и р  кам п и р  э д и  (А . Қ а ҳ ҳ о р). 
Д ў п п и ф у р у ш  э л  л и к к а  б  о р  и б  қ о  л  г  а н  о д а м  (А . Қ а ҳ ҳ о р).

Бу хилдаги чама сонлар пайт, ваҳтга нисбатан ҳам тахмин 
маъносини билдиради. Бунда кўпинча вақт билдирувчи сўз аввал 
келади: С о  ат  е т т и л а р д а  У м и да  С а и д а н и н г эш и ги н и  қ о қ и б , 
р а и с  й ўқл аёт ган ли ги н и  айтди (А. Қ а ҳ ҳ о р). С а и д а  у й га  кеч  
с о  ат  ў н б и р л а р д а  қайтди (А . Қ а ҳ ҳ о р).

Баъзан чама сон ҳосил қилувчи юҳоридаги ҳар икки формант 
бирга ишлатилиши ҳам мумкин: Б и р  о й ч а л а р д а н к е й и н  К р п -  
л о н б е к  б и л а н  Т ам ан н он и н г тўйи б ў л д и  ( Ш у ҳ р а т ) .

б) -м и  сўроқ юкламаси сонлар таркибида келиб ноаниҳ миқ- 
дорни, чама маъносини ифодалаши мумкии: Уч к у н  б  ў  л  д  и м и, 
ж уда безовт а  ( С а и д  А ҳ м а д ) .  Б и р  ш оир би лан  б и р  реж иссёр  
к о л х о зга  к ел и б , б  и р  о й м и ,  и к к и  о й м и  т уриш ади  (А. Қ а ҳ- 
ҳор) .

2. Чама сонлар композиция усули билан ҳосил ҳилинади. Бу 
хилдаги ясалишда турли миҳдорни ифодаловчи саноқ сонлар ав- 
вал кам миҳдорни кўрсатувчи компонент, кейин кўп миқдор ифо- 
даловчй компонент типида жуфтланади. Шуниси характерлики, 
чама сонларДаги жуфтланишнинг ҳам ўзига хос қонуниятлари бор. 
Булар ҳуйидагилардан иборат:

а) ўнгача бўлган сон ўзаклари жуфтланиб чама сонни ҳосил 
ҳилганда ёнма-ён сонлар жуфтлашади: б и р -и к к и , и кк и -уч , уч -  
тўрт, тўрт-беш каби. Бу хилда жуфтланган сонлар предмет миқ- 
дорини ва ҳаракат белгисини — миқдорини кўрсатади: Қ и ш л о қ ц а  
б о р са м , б  и р -и  к к и  о ғи з  га п  с ў р а ш а р  (А . Қ а ҳ ҳ о р). Йигит к ў п -  
р и к к а  томон б  и р -и  к к и  қ а д а м  б о сд и -ю , қ о р о в у л н и  ч а қ и р д и  
(А. Қ а ҳ ҳ о р ) .  У л а р  эм а с , б о ш қ а  и к к и - у ч  таниш к ў р и н д и  
(М. И с м о и л и й ) .  К ей и н ги  у ч - т ў р т  к у н  и ч и д  а  б у  м иш -м иш  
ғ о в л а б  кетди (А . Қ а ҳ ҳ о р );

б) чама сонлар бешликлар билан аввал кам сон, кейин кўп 
сон тартибида жуфтланиб ҳосил ҳилинади: Б  е  ш -ў  н танга чиқим  
қи ли ш н и  м ў л ж а л л а га н  эд и м  (А. Қ а ҳ ҳ о р). Ш у ў  н -ў  н б  е ш к ун  
ичида б о см а ч и л а р  к ў п  ж ойни б о с д и  (А . Қ а ҳ ҳ о р ) .  С е н л а р  ш ун ча  
иш  қ и л га н д а  м ен  ў  н б  е ш -й и г и р  м а  минут га п и р с а м  ним а қи -  
л и б д и !  (А. Қ а ҳ ҳ о р ).

Бошқа сонлар ҳам шу хилда жуфтланади. Лекин ортиқ миқ- 
дор ифодаловчи сонларда бу хилда бешликлар билан жуфтланиш 
камроқ учрайди;

в) ўнликларда ҳам юқоридагича кам миқдор ифодаловчи сон 
олдин, кўп миқдор ифодаловчи сонлар эса кейин келиб жуфтла- 
нади: М а ш и н а  қ и р  қ -э  л л и к  қ  а д  а м  н а р и д а  тўхтади. (А . Қ аҳ- 
ҳ о р). Т ан к қ и р  қ -э  л л и к м е т р  я қ и н  к е л га н д а ... (А . Қ а ҳ ҳ о р );

г) ю зл а р , м и н гл а р  каби сонни ифодаловчилар эса юқоридаги 
бирликлар тартибида жуфтланади. И к к и  ю з  — у ч  ю з, беш  ю з  —

олти ю з  каби: Рота фронтдан у ч - т ў р т  м и н г  к и л о м е т р  бери- 
д а  эд и  (А. Қ а ҳ ҳ о р). Баъзи ваҳтда иккинчи компонентдагина ю з  
сўзи келиши мумкин: Уч-тўрт ю з (с ўм )  каби.

Юқоридагича жуфтланиб ясалган чама сонларга -та аффикси 
ҳўшилиб келиб доналаб ҳисоблаш орҳали предметларнинг ноаниқ 
миқдорини кўрсатади. Одатда -та аффикси жуфтланган сонлар- 
динг ҳар иккисига қўшилиб келиши мумкин: О нда-сонда б и т т  а-  
и к к и т а  сигир, қўй  кўри н ар  эд и  (А. Қ а ҳ ҳ о р ) .  Б и т т а - и к к и -  
т а ём ғир томчилаб турибди  (А. Қ а ҳ ҳ о р).

Баъзан -та аффикси жуфтланиб келган чама сонларнинг ик- 
кинчи компонентига қўшилиб келади; Х аёл  ўтмай яна у  ч-т ў  ртт а  
ў қ  отилди (А. Қ а ҳ ҳ о р ) .  К у зга ч а  б е ш - о л т и т а  кетмон иш дан  
чиқди  (А. Қ а ҳ ҳ о р). Б ир куни мактабга ў  н -ў  н б  еш т  а саллали  
қ ари я лар  келиш ди  (А. Қ а ҳ ҳ о р).

Чама сонлар айрим вақтда «кўп+кам сон» типида ҳам жуфтла- 
нади. Бу ҳолат фақат бир ва ярим сонларнинг жуфтланишида се- 
зилади: Б и т т  а- я р и м т  а  азамат о л ғи рл и к  қилмасмикин?
(А. Қ а ҳ ҳ о р). Б  и т т а-я р и м т а  руҳонийнинг сў зи га  қ ул о қ  со- 
либ ю рм анг  (А. Қ а ҳ ҳ о р).

Битта-яритма сўзи предметларнинг тахминий миқдоринигина 
эмас, отлашиб ноаниқ шахс маъносини ҳам ифодалайди: Б и т т  а- 
я р  и мт а сезгани  йўқм и, деган  ўй  билан атрофга алан глади  
( С а и д  А ҳ м а д ) .

Чама сонларнинг жуфтланиш ва -тача, -лар, -ча, -л а р д а  аф- 
фикслар билан ҳам қўлланиши ҳоллари учрайди: ... й и г и р  м а -  
ў т т и з  метрча бери да  қ ора  каска кўринди  (А. Қ а ҳ ҳ о р ) .  О рол  
т ў р т - т ў р т  я р и м  т а н о б ч а  келар эди  (А. Қ а ҳ ҳ о р )  Ш ом  
вақтида й и г и р м  а-й и г и р  м а б  и р  ё ш л а р д  а г и  бир ж увон  
келди  (А. Қ а ҳ ҳ о р ) .  Ун етти-ўн саккиз ёш лардаги  бир қи з М ир- 
з а е в  билан сўраш ди  (А. Қ а ҳ ҳ о р).

Жамловчи сон

Жамловчи сонлар бир турдаги предметларнинг йиғиндисини 
ифодалаш учун қўлланади. Жамловчи сонлар саноқ сонларга мах- 
сус аффиксларнинг қўшилишидан ҳосил қилинади. Одатда бу 
аффикслар ўндан паст бўлган айрим сонларгагина қўшилиб келиб 
биргалик, жамлик маъноларини англатади.

-ов  аффикси. Бу аффикс саноқ сонларнинг ҳаммасига ҳам қў- 
шилиб кела бермай, кўрроқ 2, 3, 4  сонларига қўшилиб биргалик, 
жамликни англатади (Бу аффикс бир сўзига қўшилиб келганда 
ноаниқ шахс маъносини билдириб, гумон олмоши бўлиб келади).

-ов  аффикси орқали ясалган жамловчи сонлар доимо II, III 
шахс бирлик ва I, II, III шахс кўпликдаги эгалик аффикслари би- 
лан бирга қўлланади. -ов  аффиксининг қўшилишидан ҳосил қилин- 
ган сонлар бошқа сонларга ўхшаш гапда сифатловчили аниқловчи 
•вазифасида келиш хусусиятига эга эмас. Яъни улар қўпинча пред-

метнинг миқдорига кўра белгисини кўрсатмайди. Бу нарса унинг 
эгалик аффикслари билан бирга қўлланишидан — отга яқинлашга- 
нидан келиб чиқади. Шунинг учун ҳам гапда эга, ҳаратқичли аниҳ- 
ловчи, тўлдирувчи, кесим бўлиб келади: Ю з центнерчи қ и зл а р - 
нинг б  е ш о  в и  ҳам  саҳ а р л а б  д а л а га  ю гури ш га  қарор  қилиш ди  
(О й б е к). Унинг сўзл ари дан  кейин ҳар  иккаласининг ҳам  н азарида  
б у  м уш оҳада  тамоман янги , и к к о в и н и н г  ҳам  хаёл и да  бўл -  
м аган ж уда катта бир м азм ун касб  этди (А. Қ а ҳ ҳ о р ) .  И лғор  
қи зларни нг у  ч о в и г а ҳам  мукофот берилди. Биринчи бўл и б  кел- 
ган  —  ш у и к к о  в и эди. Беш  киш и эканм из, б е ш о в и м и з  бир  
қути у р у ғ  олсак, наинки эп л а б  боқолм асак  (А. Қ а ҳ ҳ о р ).

-ал а  аффикси. Бу аффикс икки, уч, тўрт, беш  сонларига кўпроқ 
қўшилиб келса ҳам олти ва етти сонларига кам ҳўшилади. Адабий 
тилда улардан юқори сонларга деярли қўшилиб келмайди. -ал а  
аффиксининг қўшилиши натижасида ҳам сонларнинг ўзак соста- 
вида юқоридагича ўзгариш юз беради: И к к (и )а л а м и з, учаласи  
каби. -ала  аффиксли сон ҳам I шахс бирликдан бошқа ҳамма шахс 
ва сондаги эгалик аффиқслари билан бирга қўлланади.

Умуман олганда, -ала  аффиксининг сонларга қўшилишида шу 
нарса сезилиб турадики, бу аффикс икки, уч  (баъзан тўрт) сон- 
ларига бевосита қўшилади. Тўрт, беш, олти ва етти сонларига 
қўшилганда эса, ўзакка бевосита қўшилмай доналик сон аффикси 
-та дан кейин келади: тўртталамиз, бешталамиз (беш чалам из) , 
олтиталамиз.

Баъзан маънони .кучайтиш ва таъкидлаб кўрсатиш учун -овР 
-ала  аффиксини олга!қсонлардан олдин кишилик, кўрсатиш олмош- 
лари ёки ҳар  сўзи келиши мумкин: биз икковим из, сиз учал ан ги з ,  
сен иккаланг, ҳар  иккаласи  каби: Айвончани, ҳ а р  и к к а л а  уй- 
ни, ҳовлини тозалади  (А. Қ а ҳ ҳ о р).

Айрим вақтда олмош ва ҳар  сўзи сон олдида бирга кела олиши 
ҳам мумкин; си злар  ҳар  иккалангиз, биз ҳар  учовим из.

-ала  аффиксини олган сўз эгалик аффиксини олмаганда, гапда 
аниқловчи (изоҳловчи), .эгаликни олганда эга, тўлдирувчи, кесим, 
қаратқичли аниқловчи бўлиб келиши мумкин: и к к а л  а қи з сўз-  
лади. И к к а л а с и  би рга  ш илайди. Терим чиларнинг у ч а л а с и -  
г а ҳам  мукофот берилди. И к к а л а с и н и н г  м ақсади  бир. 
Мукофот олганлари  —  ш у иккаласи.

Баъзан -ала  ва -ов  аффикслари бирга ишлатилиши мумкин: 
Б олаларни нг у  ч а л  о в и б а б ба р а ва р  ўсиш ди.

-о в + л а  +  б  ёки - о в + л а + ш + и б  аффиксларининг саноқ сонлар- 
га қўшилиб келишидан биргалик сонлар ясалади: Б у  вазиф ани  
и к к о в л а б  иш ладик. У роз оғам  билан акам  и к к о в л а ш и б  
бир ҳовлини иж арага олшияпти ( Ой б е к ) .  У ч о в л а ш и б  ичка- 
р и га  кириш ди  (М. И с м о и л и й ) .

-о в + л а н .  Бу аффикс жуда кам қўлланади: О л т о в л о н  ола  
б ўл са  о ғзи даги н  ол ди рар  (мақол). Б е ш о в л о н  бирдан  ҳаҳол аб  
ю борди. Бу аффиксларнинг қўшилишидан ҳосил қилинган жам- 
ловчи сонлар гапда ҳол вазифасида келади.

Қ а с р  сон

Қаср сонлар бутуннинг қисмини ифодалаш учун ишлатиладш 
Каср сонлар тузилишига кўра бошқа сонлардан фарқланиб тура- 
ди, бу сонлар бир сўз билан ифодаланмай, кўпинча маълум фор- 
мада келган бирдан ортиқ сонларнинг бирикишидан ҳосил қили- 
нади. Қаср сон чиқиш ва бош келишикдаги икки саноқ соннинг 
сўз бирикмаси ҳолида ифодаланишидан тузилади. Каср соннинг 
сурати бош келишикдаги, махражи эса чиҳиш келишигидаги сўз

тивлашганда каср сонларнинг махражи ўзгармай, сурати эгалик 
ва келишик аффиксларини қабул ҳилиши мумкин: К о л х о зч и л а р -  
н и н г у ч д а н  б и р и  я н ги  у й л а р г а  к ўч и р и л д и .

Я р и м , ёрти сўзлари ҳам каср сондир. Я р и м  сўзи ўзича ҳеч ҳан- 
дай сон билан бирга келмаган ҳолда қўлланганда бутуннинг тенг 
ярми маъносини ифодалайди. Саноқ сон билан келганда эса, бутун 
устида яна бир бутуннинг ярми деган маънони билдиради: и кк и  
я ри м  (и к к и + б и р н и н г  я р м и ) , у ч  я р и м  (у ч  +  б и р н и н г я р м и ) .

Я р и м  сўзи баъзи отларга қўшилиб келиб сўз ясаш функцияси- 
ни бажаради: я р  и м  игар, я  р  и м  м уст ам лака, я р  и м  ота, я р  и м  
д о и р а . Бу сўз баъзи отлар олдида келиб, аниқловчи; ўрин алма- 
шиб, аниқланмиш бўлиб келади; я р и м  тун — т уннинг ярм и , я р и м  
к еч а  — кеч ан и н г ярм и . Кўпгина бирикмаларда я р и м  сўзининг ўр- 
нини шу тартибда алмаштириб қўллаш мумкин бўлмайди: («у й - 
н и н г я рм и » , <ярим  уй » , «кит обнинг я рм и » , «я р и м  китоб» деб қўл- 
ланмайди).

Баъзан маънони кучайтириш, бутуннинг аниқ ярмини кўрса- 
тиш учун я р и м  сўзидан олдин қ оқ , тенг сўзлар ишлатилади: уй -  
н и н г т е н г  я рм и , к ун н и н г қ о қ  я р м и  каби.

Я р и м  сўзи саноқ сонларга ўхшаш -та аффиксини олиб, пред- 
метни доналаб кўрсатиши; -тача аффиксини олиб, тахмин, чама 
маъносини, -тадан аффиксини олиб, тақсимлаш маъносини ифо- 
далаши мумкин: яримта, яримт ача, ярим т адан.

Ҳозирги замон ўзбек адабий тилида ёрти сўзи деярли қўллан- 
майди. У фақтгина ярим -ёрт и  типидаги бирикмада яримта сўзи 
синоним шаклида ишлатилади.

Каср сон бутун сонлар билан бирга келиб, аралаш сонни ҳо- 
сил қилиши мумкин. Бундай ҳолларда яхлитликни билдирувчи 
сондан кейин бут ун  сўзи қўшилиб келади: б и р  б у т у н  ю зд а н  тўк- 
қ и з  (1,09), у ч  б  у  т у  н у н д а н  б и р  (3,1).

Ч орак, н и м ч о р а к  сўзлари ҳам каср сон ҳисобланади. Ч орак  — 
(чоряк) — тўртдан б и р  б ў л а к , ним ч о р а к  — с а к к и зд а н  би р  б ў л а к  
деган маънони билдиради.

Бу сўз ҳам я р и м  сўзига ўхшаш -та, -тача, -тадан каби сон 
аффиксларини қабул қила олади; чоракта, чоракт адан, чоракт ача  
каби.

орқали ифодаланади: у ч д а н  б и р  б еш д а н

Каср сон ҳам бошқа сонларга ўхшаш гапда аниқловчи, от- 
лашганда бошқа гап бўлаги бўлиб келади: Б у  хабарни  у ч д а н  
б  и р  ўқ увчи ги н а  эшитди. М аж лисга чақирилганларнинг у  ч д  а н  
б и р  и келм ади. Терим чиларнинг у  ч д  а н  б  и р  и г  а мукофот 
берилди.

Бундай ҳолатларда касрли сондан кейин юклама вазифасида 
қўлланган хам  ёки ҳатто сўзларини қўшиб ишлатсак, миқдорга 
таъсир этади: Ч ақирилганларнинг у ч д а н  б и р и  келм ади, (уч- 
д а н  иккиси к ел д и ), чақирилганларнинг у ч д а н б и р и ҳ а м  келм а- 
ди  ( учдан  иккиси в а  ун дан  ортиғи келм ади ).

Баъзан каср сонларга -ча  равиш ясовчиси қўшилиб келиб, гап- 
да ҳол вазифасида келади: Сизнинг терган пахтангиз мен терган- 
нинг у ч д а н б и р и ч а  келмайди.

Т а р т и б  сон

Тартиб сон предметнинг миқдорини бошқа сонларга нисбатан 
конкрет равишда ифодалайди — предметни абстракт равишда эмас, 
уларнинг табиий тартибини, кетма-кетлигини билдиради. Предмет- 
нинг кетма-кетлиги ҳақидаги тасаввур унинг белги тасаввуридир. 
Бу хусусияти тартиб сонларни функцияси ва морфологик хусусият- 
ларига кўра сифатга яқин эканлигини кўрсатади.

Тартиб сонлар саноқ сонга -(и )н ч и  аффиксининг қўшилишидан 
ясалади. -и (н чи )  аффикси қўшма ёки составли тартиб сонларнинг 
энг охирги элементига қўшилиб келади: ў н  бешинчи, бир минг бир  
ю з элли к бешинчи  ва шу кабилар. Шунингдек, бу аффикс уюшиб 
келган тартиб сонларнинг ҳам охиргисига қўшилади: беш , ўн  уч , 
йигирм а б и р  и н ч и  ўрта мактаблар.

Айрим вақтда тартиб сонлар эгалик аффиксини олиб, тақсим, 
улуш маъноларини билдириши мумкин: биринчиси, еттинчиси.

Тартиб сонлар гапда аниқловчи ва кесим бўлиб келиши мум- 
кин. Кесим вазифасида келган сонлар шахс қўшимчасини қабул 
қилиб келади: Б и р и н ч и  звен о  аъзо л а р и  социалистик м усобақа-  
ни бош лаб  ю бордилар. Б  и з  б  и р  и н ч и м и з, сиз и к к и н ч и -  
с и з .

Айрим вақтда тартиб сонлар ҳаракатнинг белгисини ифодалаб, 
гапда ҳол бўлиб келади: Сизни б  и р  и н ч и кўриш им . Б у  ишни и к- 
к и н ч и  такрорламанг.

Бундай ҳолларда тартиб сонлар билан феъл орасида марта, 
қайта, баъзан бор  каби сўзлар ишлатилиши ҳам мумкин.

Баъзи ўринларда -(и )н ч и  аффикси -ла  аффиксини олган сонга 
қўшилиб келади: бирлам чи, иккиламчи.

С онларнинг отлаш уви

Сон абстракт маънода қўлланса, у кўпинча гапда отга яқин 
вазифани бажаради. Конкрет предмет билан бирга келса, белги- 
ни кўрсатади— аниқловчи бўлиб келади. Гапда сон аниқлаб кела- 
диган от тушиб қолиб, отлашиб (субстантивлашиб) ўша от бажар- 
ган вазифани бажаради. Сонлар отлашиб, отга хос бўлган эга- 
лик ва келишик қўшимчаларини олиб, гапда эга, тўлдирувчи ва 
қаратқичли аниқловчи вазифасида келади (-та +  дан  аффикси ор- 
қали ясалган сонларда бу хусусият кўринмайди) : У н н и н г я р м и  
б е ш .  О л т и н и  и к к и  г а қолди қси з бўлиш  мумкин. Қ и зларн ин г  
и к к а л а с и  ҳам  ш у ерда. Китобнинг ю з э л л и к т а ч а с и  биз- 
га  берилди. Б олаларни нг иккитасидан сўрадим .

Кўплик аффикси -лар  доналик, тақсим, чама ва каср сонларга 
қўшилиб келмайди. Сонлар отлашганда аниқланмиш от сондан 
олдин келиши мумкин «Тўртта олм а олдим »  ўрнига «олм адан  
тўртта олдим »  деб қўлланади. 1-мисолда доналик сон бош кели- 
шикдаги отдан олдин келган. 2-мисолда аниқланмиш от (о л м а )  
чиқиш келишик формасида қўлланган. Аниқловчи бўлиб келган 
доналик сон аниқланмиш от билан ўрин алмашиб қўлланиши мум- 
кин. Бунда доналик сон эгалик аффиксини олиб, қаралмиш бўлиб 
келади. От эса қаратқич бўлиб келади: Бешта қи з  —  ҳи зларн ин г  
бештаси, учта мактаб —  макт абларнинг учтаси ва б. Сонлар от 
билан шу хилда ўрин алмашиб қўлланганида қам предметнинг 
миқдорини англата беради. Сон + от бирикмасида от бирликда қўл- 
ланса ҳам, от + сон бирикмасида бирлик формасидаги от кўплик 
аффиксини олади, сон эса отлашиб, эгалик аффиксини қабул қила- 
ди. I шахс бирликдаги эгалик аффикслари сонларнинг отлашган 
формасига деярли қўшилмайди (саноқ сонлар иккитам, учалам  
типида ишлатилмайди). Лекин баъзи вақтда бир  сўзига қўшилиб 
келганда саноқ сон маъносини эмас, ўхшашликни ифодалайди: у  
ҳам  менинг биримЦ у  ҳам м енга ўхш аш  ва б.

олмош

Олмошлар маъно жиҳатдан бошҳа мустақил сўзлардан маъ- 
лум даражада фарҳ қилади. Улар предмет, белги ва миқдор маъ- 
ноларини тўғридан-тўғри ифодаламай, бошқа предмет, белги ва 
миқдор тушунчалари билан боғланган ҳолда, у ёки бу муноса- 
батга киришган ҳолда ифодалайди. Олмошнинг конкрет маъноси 
контекст, ситуация — нутҳ процессида иштирок этувчиларнинг му- 
носабатига ҳараб чконкретлашади.

Олмошлар мустаҳил маъноли сўзлар каби шахс, предмет, бел- 
ги ёки миқдорни билдирмай, баъзан улар ўрнида алмашиниб ҳўл- 
ланади, ҳандайдир йўл билан уларга ишора ҳилади, ўрни билан 
уларнинг ўринбосари ҳисобланади. Олмошлар конкрет маъно би- 
лан умум маънонинг алмашиниб қўлланишини характерловчи сўз- 
лардир.

Олмошнинг муҳим белгиларидан бири унинг абстракт ва умум- 
лашган маъноларни ифодалашидир: У лар ким-у, би з киМ? У ни- 
ма-ю , б у  нима?  каби гапларда ким  ва нима  олмошлари икки ўрин- 
да қўлланиб, икки шахс, икки предметни кўрсатган.

Олмошлар айрим хусусиятларига кўра отларга, баъзи хусусият- 
ларига кўра сифатларга ва айрим белгиларига кўра равишларга 
яқин туради.

Олмошлар қуйидаги грамматик хусусиятлари билан бошқа сўз 
туркумларидан фарқ ҳилади ва ўзи алоҳида мустаҳил сўз турку- 
мини ташкил этади:

I. От, феъл, сифатларда сўз ясалиш ҳодисаси кучли бўлади, 
олмошларда эса жуда кучсиздир. Олмошларнинг ўзига хос сўз 
ясовчи аффикслари йўқ — бошқа сўз туркумларидан маълум 
аффикслар ёрдамида олмошлар ясалмайди. Лекин олмошлардан 
айрим ясовчи аффикслар ёрдамида бошқа сўз туркумларига хос 
бўлган сўзлар ясалиши, шунингдек, таркибига олмошлар қўшил- 
ган ҳолда қўшма сўзлар ҳосил қилиниши мумкин: сенсирам оқ, сиз- 
лам оқ, менсимоқ, ш унча, менимча, қачонги, сенбоп, ун да-м ун д а  
ва б.

Олмошлар жуфтланиш — такрорланиш натижасида бошқа сўз 
туркуми вазифасида келади: М ен уни 3—4 йил олдин кўр га н  эдим „ 
ш у-ш  у  кўрм айм ан; ў  ш а-ў ш а келм ай қўйди.

Икки хил кўрсатиш олмошлари жуфтланиб отлашади:

Ш ун д а й  қ и л и б , у  н и -6  у  н и  га п л а ш и б  ю р а м и з  (О й б е к).
Ниҳоят уста М ўм и н  у  н г  а -б  у н г а  у ч р а б  патта о л д и  (А. Қ а ҳ- 

ҳор) .  Баъзи сўроқ олмошлари такрорланиб, миқдор-даражанинг 
ортиқлигини кўрсатади: Қ а н  ч а -қ  а н ч а  у й л а р  е р  қ и м и р л а ш и д а н  
з а р а р  к ў р д и . Такрорланиб қўлланган олмошлар орасида айрим 
вақтда чиқиш келишиги аффикси ишлатилади: қ а н ч а д а н -қ а н ч а  уй -  
л а р ; ў з и д а н -ў з и  й и ғл а б  ю б о р д и . К и м , н и м а  олмошлари такрорлан- 
ганда, ҳар хил шахс, ҳар хил нарса маъноси англашилади: к и м -  
к  им келиш ипт и? н и  м  а -н  и м  а  оли ш д и ?

2. Олмошлар отларга хос сўз ўзгартувчиларни қабул қилади.
1) Келишик аффиксларини олади. Бунда олмошлар доим белгили 

қўлланиши билан бошқа сўз туркумларидан фарқланади. Баъзи 
олмошларга келишик қўшимчалари қўшилганда, ўзакда айрим 
фонетик ўзгаришлар содир бўлади: м е н + н и —м ен и , с е н + н и н г  — 
сен и н г, у + г а —у н га , ш у + д а — ш у н д а  каби (Бу ҳақда олмошнинг 
ҳар бир тури бўйича кейинги бўлимларда батафсил маълумот 
берилади).

2) Олмошларнинг эгалик аффиксларини олиб қўлланишида 
айрим хусусиятлар мавжуд: а) от типидаги сўроқ олмошлари, 
бўлишсизлик, белгилаш олмошлари, шунингдек, ў з  олмоши эга- 
лик аффиксларини қабул қилади; б) пайтга нисбатан сўроқ бил- 
дирувчи олмошлар, сабаб-мақсадни аниқлаш учун бериладиган 
сўроқ олмошлари, I, II шахс кишилик олмошлари эгалик аффикс- 
ларини олмайди; в) келишик-кўрсатиш олмоши ( у ) ,  қай си , н еча  
сўроқ олмошлари, асосан отлашганда эгалик аффикслари билан 
бирга қўлланади. Эгалик аффиксларининг қўшилишида айрим ху- 
сусиятлар бор: кўрсатиш олмошлари I ва II шахс бирликва кўплик, 
шунингдек, III шахс кўплик эгалик аффиксларини бир даражали 
қабул қилади: б у н  и м, ш ун и м  и з, ун и н г и з  каби. Қўрсатиш ол- 
мошларининг III шахс бирлик формасида эса эгалик аффикси икки 
даражали бўлиб келади: у  —  ун и си , ш у  — ш униси, б у  — бун и си , 
каби. Қ ай си , н еч а  сўроқ олмошлари отлашиб II ва III шахс бир- 
лик I, II, III шахс кўпликда эгалик аффиксларини олиб келса 
ҳам, I шахс бирликда (гарчи улар отлашган бўлса ҳам) эгалик 
аффиксларини олмайди. Қ а й си  олмошининг ўзаги, аслида қай  
бўлиб, унинг таркибида эгалик аффикси бордай кўринса ҳам (қ а й -  
и-си, қ а й -у -с и )  ҳозирги тилда яна бир эгалик аффикси қўшиб иш- 
латилади: қайсиси .

3) Кўплик қўшимчасини қабул қилишда ҳам олмошлар ўзига 
хос хусусиятга эга. I шахс бирликдаги кишилик олмоши -л а р  форма 
ясовчиси билан бирга қўлланмайди. II шахс бирликдаги кишилик 
олмоши -л а р  аффикси билан қўлланганда (с е н л а р )  кўпинча тинг- 
ловчига ҳурматсизлик билан менсимай қараш — фамиляр муноса- 
бат ифодаланади. I ва II шахс кўпликдаги кишилик олмошлари 
(б и з , сиз)т а -л а р  қўшилиб келганда эса, сўзловчи ва тинловчи- 
нинг кўплигини эмас, бир сўзловчи ва бошқалар, бир тингловчи ва 
бошқаларни ифодалайди. III шахс кишилик олмошининг бирлик

формаси битта ўзга (бошқа шахс)ни, кўплик формаси кўп ўзга 
(бошқа шахслар)ни ифодалайди. От характеридаги сўроқ олмош- 
ларига -лар  аффикси қўшилганда кўплик ва бир шахсга ҳурматни 
билдиради. Бундай олмошлар жуфтланиб ҳам кўпликни ифодала- 
ши мумкин: К им -ким  келди? Н им а-ним а олдинг?  Баъзан такрор- 
ланган бундай олмошлардан кейин ҳам -лар  аффикси ҳўшилиб 
кела олади: К и м - к и м л а р  келди? Н и м а - н и м а л а р  олдин г?  
-л ар  аффикси айрим сўроҳ олмошларига қўшилганда тахмин, чама 
каби маънолар англашилади: Соат н е ч а л а р  бўл ди ?  Ёши н е- 
ч а л а р  д  а?

Қ ачон  сўроқ олмоши -лар  аффиксини олиб «кўп вақт» деган 
маъиони ҳам ифодалай олади (маънони кучайтиради:) Қ е л г а- 
н и м  қ а ч о  н л  а р  эди.

3. Олмошларни гапда бажарган вазифасига кўра 4 группага 
ажратиш мумкин: а) от характеридаги олмошлар; б) сифат харак- 
теридаги олмошлар; в) равиш характеридаги олмошлар; г) сон 
характеридаги олмошлар.

Олмошнингчхинтактик хусусиятларига кўра бошқа сўз туркум- 
ларидан ажралйб турадиган асосий фарқларидан яна бири шуки, 
олмош ҳеч вақт ўзидан олдин аниқловчи олмайди. Масалан: мен, 
сен, биз, шу, неча, ким, нима  каби олмошлар биронта аниқловчи 
билан бирга қўлланмайди. От ўрнида қўлланувчи олмошлар от- 
ларга ўхшаш сўз ўзгартирувчиларни қабул қилади ва гапда от 
бажарган вазифани бажаради — эга, тўлдирувчи, қаратқичли 
аниқловчи, баъзан кесим бўлиб келади: Б  и з  ш онли йўлни  босиб  
ўтдик (А . М  у  х  т о р ) .  Ҳ а м м а  ҳосилотнинг сўзлари ни  диққат би - 
лан  тингларди-ю, ҳ а м м а н и н г  к ўн гл и д а  турли-туман ф икр ке- 
чарди  (Ш. Р а ш и д б в ) .  Ш ундай қилсанг, ў з и н г д а н  бош қа  
ҳ е ч  к и м г а  оғи р  тушмайди (А. Қ а ҳ ҳ о р ) . Ҳ а м м а  г ап б и з -  
д  а  (А. Қ а ҳҳ  о р).

Сифат характеридаги олмошлар (қандай , қайси, бу, шу, ш ун- 
дай ...)  сифштлар каби от олдида келиб, гапда сифатловчи, аниқлов- 
чи ва баъзан кесим, ҳол бўлиб келади. Бундай олмошлар сифат- 
ларга ўхшаш отлашиб гапнинг бошқа бўлаклари вазифасида кели- 
ши мумкин. У Назокатнинг қайси даҳа, қайси м аҳал лал и к эканини, 
Н ам анганнинг қайси қиш лоғида қандай  у р у ғл а р и  борлигини  су- 
риштирди (А. М у х т о р . ) ;  У м и д и м и з - ш у  (А. Қ а ҳ ҳ о р ) .

Сон характеридаги олмошлар (неча, нечанчи, қан ча)  сонларга 
ўхшаш миқдорни ифодалаш учун қўлланади ва гапда сифатлов- 
чи — аниқловчи ёки кесим бўлиб келади: Н  е ч а н ч и  уй д а  тура- 
сиз? Ёш ингиз н е ч а д  а?

Равиш характеридаги олмошлар (н ега , қалай, қани) равишга 
ўхшаш ҳаракат белгисини ифодалайди ва гапда ҳол, кесим вази- 
фасини бажаради: Н е г а  куласи з?  А ҳвол л ари  қ а л а й ?  Айтга- 
нинг қ а н и ?  Олмошлар эргашган қўшма гап таркибида нисбин 
сўз вазифасида келади. Нисбий сўз вазифасида сўроқ ва жавоб 
тарзида (ким -у, қанча-ш унча, қ а ер д а  —  ш у е р  д  а  каби) ишлати-

лади: К и м  кўп  иш ласа, у  кўп  ҳақ олади; Е р га  ҳ а н ч а  кўп  куч  
сарф  қилсанг, ҳосил ш у н ч а  м ўл  бўл ади ; қ а е  р  д  а ую ш қоқли к  
бўл са , ш у е р  д  а ун ум  кўп  б ўл а д и  (А. Қ а ҳ ҳ о р ). Айрим олмош- 
лар боғловчи сўзлар таркибида келади: Ш унинг учун , ун дай  бўлса , 
ун да , бунинг натижасида ва б.

Олмошларнинг турлари

Олмошлар маъно ва грамматик хусусиятларига кўра қуйидаги 
турларга бўлинади: 1) кишилик олмошлари: мен, би з  (I шахс); 
сен, сиз  (II шахс); у, у л а р  (III шахс); 2) кўрсатиш олмошлари: бу, 
шу, ўш а, м ана шу, м ана бу , ана  ш у  кабилар; 3) сўроқ олмошлари: 
ким, нима, қандай, неча, қайси, қанча, нега , қалай  кабилар; 4) ўз- 
лик олмоши: ўз;  5) белгилаш-жамлаш олмошлари: ҳамма, бутун, 
барча, бари, ҳ а р  ким, ҳар  қандай  кабилар; 6) бўлишсизлик олмош- 
лари: ҳееч ким, ҳеч қандай, ҳеч нима, ҳеч қайси  кабилар; 7) гумон 
олмошлари: аллаким , аллақан дай , аллақайси , ким дир, ним адир, 
алланим а  кабилар.

Кишилик олмошлари

Кишилик олмошлари шахсларга нисбатан ишлатилади. Баъзи 
кишилик олмошлари шахсни ифодалаши билан бирга, кўрсатиш 
маъносини ҳам билдиради. Шунга кўра, кишилик олмошларини 
икки группага бўлиш мумкин: 1) соф кишилик олмошлари (мен, 
сен, биз, си з);  2) кишилик-кўрсатиш олмошлари (у , у л а р ) .  Соф 
кишилик олмошлари фақат шахсни кўрсатади, улар сўзловчи ва 
тингловчини ифодаловчи олмошлардир. Баъзан шеъриятда соф 
кишилик олмошлари предметлар учун қўлланиши ҳам мумкин: 
Д арахт лар, бўстонлар, сиздан  сўрайм ан  ( У й ғ у н ) .  Пахта дейди  
кулиб, товланиб, «С евган  киш и м е н и мақтасин» (У й ғ у н).

Кишилик-кўрсатиш олмошлари эса (у , у л а р )  кишилик билак 
бир қаторда кўрсатиш олмоши вазифасини ҳам бажаради. Бу ол- 
мош от ўрнида қўлланиб келади — отнинг ўрнини босади: Д и- 
лором  келди  —  у  к  е л д  и. М еҳм онларни кутяпмиз —  у  л а р н ц. 
кутяпмиз.

Кишилик олмошлари нутқ процессида уч хил шахсни — I, II, III 
шахсларни билдиради. I шахс (м ен)  — сўзловчини, II шахс (сен )  —  
сўзловчи мурожаат қилаётган шахсни — тингловчини, III шахс 
( у )  — нутқ процессида иштирок этмаган, сўзловчи ёки тингловчи 
эслатиб ўтаётган шахсни ёки кўрсатилаётган предметни ифода- 
лайди. Булар бирликни кўрсатувчи кишилик олмошларидир. Кўп- 
ликда кишилик олмошларидан биз  олмоши бир қанча сўзловчи- 
ларни эмас, сўзловчи ва бошқа шахсларни, сиз  (II шахс кўпликда- 
ги) олмоши эса тингловчи ва бошқа шахсларни билдиради. Шун- 
дай қилиб, биз, сиз  олмошлари составида I ва II шахс иштирок 
этган шахслар тўдасини ифодалайди: Б и з  пландан ташқари

неча-неча ю з гектар семиз ер очиб ҳам м ага  нам уна кўрсатдик 
(Ш. Р а ш и д о в ) .  С и з  бую к иш лар ҳилдингиз  (А. М у х т о р ) .

III шахс кўпликдаги у л а р  олмоши сўзлаш процессида иштирок 
этмаган бирдан ортиқ бошқа шахсни ёки предметларни ифодалай- 
ди: У л а р  би зга  етиб слиш син  (А. М у х т о р ) .

Кишилик олмошларининг қўлланишида айрим хусусиятлар бор. 
Қишилик олмошлари шахсларни ифодалаганда, шахслар ўз маъно- 
сидан ташқари кўчган ҳолда қўлланиши мумкин. Бу ҳолат 3 хил 
кўринишда учрайди: 1) шахс кўчади. Шахснинг кўчган ҳолда иш- 
латилиши кўпроқ бадиий асарларда, риторик сўроқ гапларда ёки 
монологларда учрайди: А га р  с е н ўзи н гга  зе б  бериш дан цайтмас 
экансан, хал қдан  ҳам, партиядан ҳам  аж раб қоласан  (Ш. Р а- 
ш и д о в ) .  I шахс кўпликдаги кишилик олмоши — биз  кўпроҳ II 
шахс кўпликдаги сиз  олмоши ўрнида (сўзловчининг ўзи ҳам шунга 
қисман иштирокчи эканлиги англашилган ҳолда) қўлланади: Қ ани  
эн ди  б и з  иш га тушайлик. Бундай қўлланишда кўпинча бошҳа 
шахсларни м>рлум бир ишни бажаришга ташвиқ қилиш маъноси 
англашилиб туради; 2) кўпликни ифодаловчи олмошлар бирлик 
учун қўлланади. Масалан:- ш унча ишни ким баокарди?— Б и з  
баж ардик. Бу гапдаги биз  олмоши бирликдаги мен  ўрнида ишла- 
тилиб, бир оз маҳтаниш ёки ўзини кўрсатиш маъносини билдирган. 
Баъзан публицистик асарларда ёки тантанали маросимларга хос 
нутҳда, шунингдек, жонли сўзлашувда ҳам, кўпликдаги биз  олмо- 
ши бирликдаги мен  ўрнида қўлланиб, камтариликни ифодалаши 
мумкин. Масалан; б и з  б у  м асалани бош қача у с у л  билан ҳал  қил- 
дик (М  е н б у  м асалани бош қача у с ул  билан ҳал  қилдим  маъно- 
сида ишлатилган). II ва III шахс кўпликдаги кишилик олмошлари 
эса, ҳурмат маъносини ифодалаш учун бирликни кўрсатувчи сен  
ва у  олмошлари ўрнида келиши мумкин: Масалан: С из бир оз  
дам  олинг  (А. Қ а ҳ ҳ о р). Н ега  у  л а р  гапирм айдилар-а, ая?  
(А. М у х т о р ) ;  3) шахс ва сон бирликда кўчади. I шахс кўплик 
олмоши, II шахс бирликдаги сен  олмоши ўрнида ҳўлланади:— Хўш , 
б  и з  энди  б уё ғи га  нима, дейм из?

Кишилик олмошлари кўплик аффикси -ларни олиш билан кўп- 
ликни кўрсатмайди.

М ен  олмоши -лар  аффиксини қабул ҳилмайди. Сен  олмоши эса 
-лар  аффикси билан бирга қўлланганда, тингловчи ва бошқа шахс- 
ларга фамиляр муносабатни ёки тингловчини бир оз камситиш 
маъносини билдиради: С е н л а р г а  айтяпман (сен  в а  бош қал арга  
айтаяпман). -лар  аффикси III шахс бирликдаги у олмошига қўши- 
либ келади: У келди  —  У лар келдилар. Б и з  ва сиз олмошларига 
қўшилганда маънони бир оз кучайтириш оттенкасини, шунингдек, 
сўзловчи ва бошқалар тўдасини — кўпликни билдиради. Масалан: 
Б алл и -е р ус  иш чиларига, б и з л а р н и н г  кўзим изни очишди!.. —  
дейди уста (0  й б е к ) . М ен ўш а ердан  туриб с и з л а р н и н г  
таомларингизни кўрдим  (А. М у х т о р ) .  С и з л а р д а  инсоф  
борми?!

Эгалик аффикслари кишилик олмошларига одатда қўшилиб 
келмайди. Баъзан III шахс кишилик олмоши кўрсатиш маъносида 
келганда, отлашиб эгалик аффиксларини қабул қилиши мумкин: 
У н и с и 15 ёш га кирди (У  15 ёш га ки рди ).

Қишилик олмошлари келишик аффиксларини олиб турланиши 
мумкин. М ени, унинг, сени, си зда , сизга , ул а р д а н  каби.

Кишилик олмошларининг I ва II шахс бирлик формалари ту- 
шум ва қаратқич келишиклари билан турланганда бир н  товуши 
тушиб қолади: менни  —  меннинг, сенни  —  сеннинг эмас,. мени  —  
менинг, сени  —  сенинг.

Кишилик олмошлари гапда турли гап бўлаклари вазифасини 
■бажариб келади: Б ун дан  чиқдики, б и з н и н г  аҳволим изни с е н  
ўзи м и здан  яхшироқ. билар экансан, бун дан  чиқдики, б  и з н и  р ў ё б • 
га  чиқарадиган  йўлни ҳам  с е н биласан  (А. Қ а ҳ ҳ о р). Бу мисол- 
да кишилик олмошлари эга, қаратҳичли аниҳловчи, тўлдирувчи 
вазифасида ҳўлланган. Э, ўш а киши с и з м и д и н г и з ?  (Саид 
А ҳ м а д ). Ме н ҳам с и з  н и н г  эркингизни  бўғм ай , с и з  ҳам  мени- 
кини\ (А. У б а й д у л л а е в). Айрим вақтда кишилик олмошлари 
белги маъносини ифодаловчи сўзлар ёки отлар олдидан ҳўлланиб, 
ўша сўзларнинг изоҳловчиси вазифасини бажаради. Масалан: Ким- 
д а н  эшита қолдинг, с е н  пакана фитна? (0  й б е к) С е н ҳум - 
порни ҳар  қанча сўксам, яна бўйним да қа р з қолади  (А. Қ а ҳ ҳо  р). 
Б ир к ўр га н д а  ош иқ бўлдим  с е н қизга .

Кўрсатиш олмошлари

Кўрсатиш олмошлари шахс, предмет ёки белгини кўрсатиш, 
таъкидлаш учун ишлатиладиган сўзлар бўлиб, бу турга бу, шу, 
ўш а  каби сўзлар киради.

Кўрсатиш олмошлари от, сифат ва равишларнинг ўрнида қўл- 
ланиб, уларнинг ўринбосарлари ҳисобланади. Шунга кўра, улар- 
ни уч.группага ажратиб текшириш мумкин.

Биринчи группа кўрсатиш олмошларига от ўрнида қўлланувчи 
олмошлар кириб, улар от характеридаги кўрсатиш олмошларидир.

Иккинчи группани сифат ўрнида қўлланувчи олмошлар ташкил 
қилиб, улар сифат характеридаги кўрсатиш олмошлари бўлади.

Учинчи группани эса, равишлар ўрнида қўлланувчи кўрсатиш 
олмошлари ташкил қилиб. улар равиш характеридаги кўрсатиш 
олмошларидир.

Биринчи группани ташкил қилган кўрсатиш олмошлари отлар 
каби шахс ёки предметларни уларга ишора қилиш — кўрсатиш ор- 
қали номлайди. Шахсларга нисбатан қўлланадиган бу, ш у  олмош- 
лари кўпинча кўплик аффикси -л ар  билан бирга қўлланиб, ё кўп- 
ликни, ё ҳурмат маъносида бирликни ифодалайди. Бирлик форма- 
сида шахсларга нисбатан қўлланган кўрсатиш олмошлари кўпроқ 
ўша шахсга менсимай қараш, ҳурматсизликни билдириш, умуман 
фамиляр муносабатни ифодалаш учун ишлатилади; Хотинингиз 
билан онан ги з р ози  эм а с  экан , ш у л а р н и  хаф а қилиш , орага

совуқчилик туширадиган га п л а р га  сабаб  бўл ади ган  ишни қилиш- 
дан  нима фойда?  (А. Қ а ҳ ҳ о р )  Чироғим, ол ди н гга  ол  бул арн и , 
пича сабоғини  ўргат  ( Ой б е к ) .  Б ул арн и н г ўр н и га  қи рови  тўкил- 
м аган кетмончилар топиб қўйганм ан. М а ъ қ ул  кўр са н ги з ш у- 
л а р н и  кетмонга соласиз  (А. Қ а ҳ ҳ о  р).

Уш а  кўрсатиш олмоши эса, кўпинча бирлик формада келибу 
шахс ифодалаб келиши мумкин: У ш а  сизм идингиз, буни  қаран г-а , 
танимапман ( С а и д  А ҳ м а д ) .  Аъзам ж он билан Тошкентда кў- 
риш ган эдим , ў ш а  гапириб бер ди  (А. Қа  ҳҳ о  р). ...Яхш и одам, 
ў  ш а н и н г  уй и га  борам и з  (О й б е к).

У  олмоши кўпинча шахсларга нисбатан ҳўлланади. Лекин 
предметни ифодаловчи отлар ўрнида ҳам кела олади. Бу сўзнинғ 
шахс ёки предметга нисбатан қўлланганини ситуациядан ва шу 
олмошнинг бошқа сўзларга боғланишидан уқиб олса бўлади. 
Қўпинча кўосатиш олмошлари иштирок этган гапдан олдин шу 
кўрсатиш олмошларининг қайси сўз ўрнида қўлланаётгани сези- 
либ туради. Бошқача қилиб айтганда, олмошнинг қўлланишига 
сабаб бўлаётган от иштирок этади: М ана, О қ мачитда боққол  
бор-ку, нимани қи ди рсан ги з топасиз у н д а н  ( Ойбек ) .  
( —  У н д  а н  —  б о қ қ о л д а  н);... невараси  С ул увн и  ўй лар , у  н г а  
ош иқ б ўл га н  йигитнинг қанақалигини билгиси  келарди  (С а и д 
А ҳ м а д ) .  (— У н г а  — С у л у в г а ) ;  Э нди м ана б у  суратни кў- 
ринг, у н и  М осквадан  ю борган  (А. Қ а ҳ ҳ о р ) .  ( у н и  —  
с у р а т н и).

От характеридаги кўрсатиш олмошлари баъзан гап ўрнида қўл- 
ланиши ёки эргашган қўшма гапнинг бош гапи таркибида келиб 
зргаш гап томонидан изоҳланиши — изоҳланувчи сўз бўлиб кели- 
ши мумкин: ...хотинлари к ун д узи  уй д а  бўлм айди. Б у  —  бир! 
Э рлари  бола  тарбиясига аҳамият берм айди. Б у  —  икки! Тез-тез 
қўй  сўйи б туришади. Б у  —  уч! (А. М у х т о р ) .

Ш у н и билингки, турмуш қонуни ўсиш , кам ол топишдир 
(Ш. Р а ш и д о в).

Иккинчи группани ташкил қиладиган сифат характеридаги 
кўрсатиш олмошлари предметнинг белгисини ифодалайди: Эрта- 
си га  б  у  х а б а р  бутун к о л х о зга  тарқалди  (А. Қаҳҳор). У гу л л а р  
читга гул  босувчи  иж одкор рассом  қ и зл а р га  илҳом б ер а р  эд и  
(А. М у х т о р). Чолнинг ш у  иш идан ж аҳлим чиқади  (О й б е к). 
Б и з ў  ш а  д ўк о н га  борам и з  (О й б е к ).

Учинчи группани такрор ҳолда қўлланиб ҳаракатнинг белгиси- 
ни билдирадиган ш у-ш у, ўш а-ўш а  олмошлари ташкил этади: Ш  у-  
ш у  бош қа а р з  қилганим ни билм айм ан  (А. Қ а ҳ ҳ о р). У ш а -ў  ш а 
кам пир билан Ғаффорж он бизникида қолиб кетди (А. Қ а ҳ ҳ о р).

Айрим вақтларда бундай олмошлардан сўнг б ўл д и  сўзи қўши- 
либ келиши ҳам мумкин: Ш  у-ш  у  бўлди-ю , Сидиқж он яна ў з  
тўпига қўш илиш  т араддудига тушди (А. Қ а ҳ ҳ о р ) .

Қўрсатиш олмошлари -дай, •■ча каби ясовчиларни олиб сифат 
ва равиш характерида ишлатилиши мумкин. -дай  аффикси бошқа

ўзаклардан сўнг -д ек  шаклида қўлланса ҳам, кўрсатиш олмошла- 
ридан сўнг -доқ, -д а қ а  ёки -ақа, -дақанги , -ақанги  шаклида ишла- 
тилади: бун доқ , бун дақа , ш унақа, ш ундақангиЦ ш унақанги  каби. Бу 
ясовчилар қўшилиши натижасида бир н  товуши қўшилиб ишлатила- 
ди. Бу товуш аслида кўрсатиш олмошларининг қадимий шакли — 
б ул , ш ул, ул , ўш ал  сўзлари таркибидаги л  товуши бўлиб, кейинча 
фонетик ўзгаришга учраб л < н  ҳодисаси рўй берган: бул -дай ,—  
бун дай , ш ул-ча  —  ш унча  каби. Бундай олмошлар предметнинг ёкн 
ҳаракатнинг белгисини ифодалаши мумкин: Ш у  н д  а  й ў л к а  доим  
бор бўлсин, Ш  у н д  а й  ўл к а  эл га  ёр  бўлси н  (Ҳ. О л и м ж о н ) .  У 
ш у н д а й  қоларм икин... (А. М у х т о р ) .  К о з и м б е к  ш у н ч а  
одам нинг ичида ўйнади  (А. Қ а ҳ ҳ о р ) .  Ш у н ч а  айтдим... 
(А. Қ а ҳ ҳ о р ) .

Сифат характеридаги кўрсатиш олмошлари предметнинг бел- 
гисини ифодалаб келгани учун баъзан у аниқлаётган сўз тушиб, 
отлашуви мумкин. Қўрсатиш олмошлари от характерида қўллан- 
ганда эса, отлашиш ҳодисасини кўрмаймиз. Чоғиштириш учун 
мисоллар: Б у л а р н и н г  ў за р о  м уом аласини ў з  к ўзи  билан кўр- 
м оқчи б ўл д и  (А. Қ а ҳ ҳ о р ) .  Ш у н и  т ўғрилаш га ҳам  п ул  керак- 
м иди?  ( Ой б е к ) .  Мисоллардаги буларни нг, ш уни  кўрсатиш ол- 
мошлари от характерида келган бўлиб, уларда отлашиш йўқ. Кет- 
ди ун ин ги з ўш а С ул увн и н г ол ди га  ( С а и д  А ҳ м а  д). Ш  у  н д  а- 
қ а с и н и  топсангиз, майли, й ўқ  дем айм ан  ( Ой б е к ) .  Бу мисол- 
лардаги сифат вазифасидаги унингиз, ш ундақасини  олмошлари 
отлашиб келган (ш унақаси  сўзи баъзан йўналиш маъносини ҳам 
ифодалаши мумкин: Институтга бориб, ш у  н а қ а с  и китоб м ага- 
зи ни га  ки ри б к ел а м а н ).

У, бу, ш у  кўрсатиш олмошлари -ча(лик) аффикси билан қўллан- 
ганда миқдор маъносини ва миқдор-даражанинг кучли ҳолатини 
ифодалаши мумкин: — Ҳа, у н ч а  кўп  эм ас, деди  О йқиз (Ш. Р а -  
ш и д о в ). Й ўқ, гу л д а  б у н ч а л и к  латофат қайда? Б ир одам нинг 
бир одам га  яхш илиги ш у н ч а  б ўл ади -да  (А. У б а й д у л л а е в ) .  
К имни ш у н ч а  кутдинг, дастлаб чечак  ( Уйғун) .  Сен у н ч а  қи- 
зи қаверм а, ўртоқ Султонов (А. М у х т о р) . Б у  н ч а ҳам  кўп б угун  
к ў к д а  ю л дузлар!  ( Уйғ ун)  У Э ъ т и б о р г а  ш у н ч а л а р  ўр га -  
ниб қолган-... ( С а и д  А ҳ м а д ) .

Кўрсатиш олмошлари маънога кўра икки хил бўлади: конкрет 
қўрсатиш олмошлари: шу, ўш а; конкрет бўлмаган кўрсатиш ол- 
мошлари: у, бу.

Конкрет кўрсатиш олмошлари сўзловчи ва тингловчига олдин 
маълум бўлган предмет ёки воқеани кўрсатиш учун қўлланади. 
Масалан, ўш а уй  деганимизда аввалдан маълум бўлган, илгари 
шу ҳақда фикр юритилган предметни (уй н и ); ш у одам  дейилган- 
да эса, фикр юритилаётган (айни бир вақтда сўзловчи ва тинглов- 
чига маълум бўлган) шахсни кўзда тутамиз.

Конкрет маънони ифодаловчи кўрсатиш олмошлари масофа ва 
вақтнинг яқин-узоқлигига кўра икки хил бўлиши мумкин: а) ш у

олмоши сўзловчига яқинда бўлган воцеани билдиради: ш у уй да  
тураман (ё сўзловчи кўрсатиб гапираётган уй, ёки сўзловчи олдин 
шу ҳақда гапирган, ҳозир эслаётган уй); б) ўш а  олмоши сўзлов- 
чидан нарироқдаги предметни ёки аввалроқ бўлган воқеани бил- 
диради: Рш а кииш (ўш а  кишини чақи рин г). Бу гапни 2 хил анг- 
лаш мумкин: 1) илгари шу киши ҳақида гап юритилган, ҳозир сўз- 
лаш моментида уни эслаб, «ўша кишини ч а ҳ и р и н г» дейилади;
2) одамлар орасидан, сўзловчидан анча нарида бўлган кишини ҳўл 
ёки бош билан ишора қилиб «ўш а кишини чақиринг»  дейилади 
(Баъзи ҳолатларда ш у  ва ўш а  олмошлари бири иккинчисининг ўр- 
нида ҳўлланиши мумкин, яъни «ўш а кишини чақиринг» дейиш ўр- 
нига «ш у кишини чақиринг»  деб ҳам ишлатилади).

Конкрет бўлмаган кўрсатиш олмошлари ноаниҳ предмет, но- 
таниш шахс ёки воҳеаларни кўрсатиш учун ишлатилади.

Б у  олмоши аввалдан маълум бўлмай, сўзлаш моментидагина 
маълум бўлган, сўзловчи яҳинидаги предмет ёки шахсни кўрсата- 
ди: Б у  фикр ун га  м аъ қ ул  бўл м ади  (А. Қ а ҳ ҳ о р ) .  Чолнинг б у  
ииш дан ж аҳлим чиқади  (О й б е к ).

У олмоши ҳам сўзлаш моментида маълум бўлган, лекин сўз- 
лаш вақтида мавжуд бўлмаган, сўзловчидан узоҳроҳдаги пред- 
метни ёки олдинроҳ бўлган воҳеани кўрсатади: ... у  й ўл дан  ю рга- 
нига пуш аймон бўл ди  (А. Қ а ҳ ҳ о р ) .  У қ и з кўн гл и д а  кек  сақлай- 
диган  эка н -да  (А. Қ а ҳ ҳ о р ).

Кўрсатиш олмошлари ана, м ана  сўзлари билан бирга ҳам ҳўл- 
ланади ва бунда айрим хўсусиятлар юзага келади.

М ана  сўзи б у  олмошига ҳўшилиб ҳуйидаги маъноларни ифо- 
далайди:

а) сўзловчига яҳин бўлган предметнинг белгисини кўрсатади: 
М а н а  б у  омонатингиз (А. Қ а ҳ ҳ о р ) .  М а н а  б у  нарсани  
олиб қўй  (А. Қ а ҳ ҳ о р) ;

б) сўзловчига яқин бўлган от характерида қўлланиб, предмет- 
нинг ўзини кўрсатади: М  а н а  б у  шу ерд а  ол ди рган  суратлари  
(А. Қ а ҳ ҳ о р);

в) -дай, -дақа, -ақа  аффиксларини олган кўрсатиш олмошлари 
билан бирга келиб, сўзловчига яқиндан маълум бўлган ҳолатни 
кўрсатади: ... о б р ў  т ўғрисида м а н а  б у  н а қ а  ташвиш тортиб ўти- 
риит инг ҳам  м аъноси қолм айди  (А. Қ а ҳ ҳ о р).

М ана  сўзи ш у  олмоши билан бирга ҳўлланиб, ўрин ёки ваҳт 
нуҳтаи назаридан сўзловчига жуда яҳин бўлган предмет, шахс ёки 
белгини кўрсатиш учун ҳўлланади: М а н а ш у  гап ларн и  айтиб 
берасиз  (А. Қ а ҳ ҳ о р). У руш  м а н а  ш у  капсанчилардан бош лан- 
г а н э к а н  {А. Қ а ҳ ҳ о р ) .

А на  сўзи ҳам бу, ш у  (баъзан у )  олмошлари билан бирга ҳўл- 
ланиб сўзловчидан нарироҳда бўлган предмет, шахс ёки белгини 
кўрсатиш учун ҳўлланади: Б и з ана ш у мактабда ўқ и ган  эдик. 
А н а  ш у н а қ а  гап лар  (А. Қ а ҳ ҳ о р ) .  А нави  бола ҳали ёш 
(А. Қ а ҳ ҳ о р) .  А н  а ш у  йили биз қиш лоқдан кўчи б кетдик.

М а н а , ан а  сўзларига б у , у  олмошлари қўшилиши натижасида 
фонетик ўзгариш содир бўлиб, бу қўшма кўрсатиш олмошлари 
м а н ави , а н а ви  ҳолида айтилади: А н а в  и у й га  к и р а й л и к , б и р  м ас- 
лаҳат им  б о р  ( Ҳ а м з а ) .  Эрт ага а н а в и  олти отнинг б и р о ви н и  
м и н и б  к ел а й и н  (Э. Ж у м а н б у л б у л  ў ғ л и ) .

М а н а , а н а  сўзлари ў ш а  сўзи билан ёнма-ён келса ҳам, улар 
қўшма кўрсатиш олмошларини ҳосил қилмайди: Масалан: М а н а  
ў  ш а бетиним ё ш  л  и к  (А. М у х т о р ).

Кўрсатиш олмошлари жуфт ёки такрорий сўз ҳолида ҳам қўл- 
ланади. Кўпинча ш у, ў ш а  олмошлари такрорланиб келиб қуйида- 
ги хусусиятларга эга бўлади: а) пайт маъносини билдиради: ш у -  
ш у  к о л х о зн и н г иш и ю р и ш и б  кетди (А. М у х т о р ); б) ў ш а  олмоши 
такрорланиб, «хеч ў з га р и ш с и з» , « б и р  х и л », « а в в а л ги ч а »  деган маъ- 
нони билдиради: Т у р с у н о й  т узукм и? —  ў  ш а -ў  ш  а, опаж он  
(А. М у х т о р). У й д а  т ирикчилик ў ш а - ў ш  а-ю , л е к и н  в о ф у р у ш  
д о м и д а н  қут ул га н и га  С оби рж он  х у р с а н д , ф е ъ л и  ҳ а м  ў з г а р а  бош - 
л а д и  (А. М у х т о р ).

Кўрсатиш олмошлари ичида у , б у  олмошлари жуфтланиб ке- 
либ, қуйидаги хусусиятга эга бўлади: а) ҳар хил предмет ёки шахс 
маъносини англатади: Т е п а л и к л а р н и  т екислаш дан ҳ а м  к ў р а , о д а м -  
л а р г а  б а ҳ о н а  б и л а н  у н и -б у н и  айтиб оли ш  з а р у р  эк а н л и ги н и  у қ -  
д и р а р  э д и  (А. М у х т о р). Ш ун д а й  қ и л и б , у  н и -б  у н и  га п и р и б  
ю р а м и з  (О й б е к ). Н иҳоят  уста М ўм и н  у  н г  а -б  у н г а  у ч р а б  пат- 
та о л д и  (А. Қ а ҳ ҳ о р ).

Одатда олмошларнинг жуфтланишида маълум қонуният бор — 
жуфтланишда у  олмоши олдин, б у  эса кейин келади ( б у  -у  шак- 
лида жуфтланмайди). Жуфтланган кўрсатиш олмошлари бош 
келишик ва тушум, чиқиш келишик формаларида кўпроқ предмет- 
нарса маъносини, жўналиш келишиги формасида шахс маъноси- 
ни, ўрин-пайт келишиги формасида пайт ёки ўрин маъносини бил- 
диради: У н д а - б у н д а  б у л б у л н и н г  о во зи  эиш т иларди, у н д а -  
б у н д а  катта о см а  ч и р о қ л а р  ч а р а қ л а й д и  ( О й б е к ) .  Қаратқич 
келишиги қўшимчаси жуфтланган олмошларга қўшилмайди (унинг- 
бунинг деб айтилмайди); б) -д а й  (-д о қ , - ( д ) а қ а )  аффиксини олган 
у - б у  кўрсатиш олмошлари жуфтланиб келиб, белгининг ортиқ 
эканлигини — интенсив даражани ифодалайди: М ен  с и зга  у н а қ а -  
б у н а қ а  я х ш и л и к  қ и л га н и м  й ў қ  (сўзлашувдан); в) -ч а  аффикси- 
ни олиб жуфтланган кўрсатиш олмошлари оз миқдорни ва қисман 
маънонинг ортиқлигини билдиради: Қ о зо қ  тилини у н ч  а-м  у н ч а  
б и л а м а н . У  н ч  а-м  у н ч а  н а р с а га  х а ф а  б ў л а  бер м а й м а н . У  н ч а -  
м у  н ч а  и ш л а р  қ ў л и д а н  к ел м а й д и  дей си зм и ?

У, б у  олмошлари ҳар хил уюшган бўлаклар олдида қўлла- 
ниши ҳам мумкин: У д ў к о н х о н а н и н г д а м  у  уч и га , д а м  б у  у ч и га  
к е л а д и  (А. М у х т о р ) .  Б и р и  у  д ей д и , би р и  б у ... (А. У б а й- 
д у л л а е в).

Кўрсатиш олмошлари сўз ўзгартувчи ва айрим форма ясовчи- 
ларни қабул қилганда, ўзига хос хусусиятларга эга бўлади.

Кўрсатиш олмошлари кўпликни ифодаловчи -лар  аффиксини 
қабул қилиши билан кўпроқ шахсни, баъзан предметни ифода- 
лаб, кишилик ёки кишилик-кўрсатиш олмошларига яқинлашади: 
Б у  л а р  м е ҳ н  ат д а а ж о  й и б  нам уналар кўрс-атдилар. Ш у- 
л а р  д  а н  ибрат олайлик.

Кўпинча сифат характеридаги кўрсатиш олмошлари отлашади 
ва бунда эгалик аффиксларини қабул қила олади: ш уним, ш у- 
нинг, ш уиимиз, ш унингиз, ш улари, буним, бунинг  ва ҳоказо. Эга- 
лик аффикси III шахс бирликда икки даражали бўлиб қўшилиб 
келади: шуниси, буниси, униси (ш ул-\-и  +  с и >  шуниси, бул  +  и +  
с и >  буниси, у л  +  и +  с и >  ун иси).

Кўрсатиш олмошлари келишикнинг ҳамма формаларида ке- 
либ, отлар каби вазифани бажаради. Лекин улар ўрин-пайт (баъ- 
зан чиқиш) келишиклари формасида келганда бошқалардан бир 
оз фарқланади: а) предметни, шахсни кўрсатади: Б у н д а  бешта 
орден  бор; б) ўринни билдиради: Сиз у  н д а, мен б у н д а  ўртада 
ҳиж рон (У й ғу  н). К ичкина уй. Ота билан ҳиз ш у н д а  яш ар  
( Уйғ ун) ;  в) пайт маъносини ифодалайди: У ш а н д а  м у- 
ҳаббат ўзининг ҳеч қачон қари м асли гига  иқрор қилади  (Саид 
А ҳ м а д ) .  У ш а н д а  Отахон ўзи  ётган каравот ёнидаги курсида... 
Ефим Д аниловични кўрди  (А. М у х т о р ) .

Баъзи кўрсатиш олмошлари келишик ҳўшимчаларини олиб ва 
айрим сўзлар билан бирга келиб, боғловчи вазифасини бажара- 
ди: Б и з ҳам м ам из кетамиз. У н д а  мен ҳам  кетаман. Б иласан, 
м еван г майда, м ендек бўлиш инг қайда? Ш у  н д  а н  узу н д и р  ти- 
лим... (Ғ. Ғ у л о м ) .  . . . Б у н а қ а д а  о б р ў  қолм айди-ку!  (А.. Қ а ҳ- 
ҳор) .

Қаратҳич келишиги формасидаги кўрсатиш олмошлари нати- 
ж асида, орқасида  каби сўзлар билан; жўналиш келишиги форма- 
сидаги олмош кўра , қ а р а б  (қ а р а га н д а )  сўзлари билан; чиқиш ке- 
лишиги формасидаги олмош ташқари, буён  сўзлари билан бирга 
келиб ёрдамчи сўз вазифасида ишлатилади: ш унинг (бун и нг, 
ун и н г) учун , ш унинг натижасида, ш унга  кўра , бун дан  ташқари 
каби.

Ш унинг уч ун  ёрдамчиси таркибида бошҳа сўзлар ҳам кела ола- 
ди. Бундай вақтда ш у  олмоши от маъносида предмет ёки шахсни 
кўрсатиб келади: Ш улар учун , ш уларнинг оч-ю пун бўлм асликлари  
учун... А . М у х т о р).

Айрим кўрсатиш олмошлари кўмакчи сўзлар составида келади: 
У кетгандан буён, кетгандан б уёқ қ а  ва б.

У, бу, ш у  олмошлари қад ар  сўзи билан бирга миқдор-даража- 
ни ифодаловчи сўз вазифасида келади: Ш у  қ а д  а р  тез гапиради- 
ки... И ш га ш у  қ а д а р  берилиш  ярам айди. Ш у  қ а д  а р эзм аки,...

Шунингдек, кун, йил, пайт, зам он  каби пайт билдирувчи отлар, 
ёқ, томон, ер  каби ўринга муносабатни ифодаловчи сўзлар кўрса- 
тиш олмошлари билан бирга келиб, пайт ёки ўрин маъносини ифо- 
даловчи равиш вазифасида қўлланади: Ш у  к у н и  кечаси ваҳим а

босди (А. Қ а ҳ ҳ о р ) . М е м  б у  ё қ д а  қандай ташвишлар қилиб 
юрибман-у... ( С а и д  А ҳ м а д ) .  Ш у п айт ҳовли томондан ким- 
нингдир товуши эшитилди (А. Қ а ҳ ҳ о р) .

Шу кўрсатиш олмоши бу олмошидан олдин келиб, сўз маъно- 
сини кучайтиради — кўрсатиш маъносини янада аниқроқ қилиб ифо- 
далайди. Лекин ҳеч вақт бу олмоши шу сўзидан олдин келмайди: 
шу бу йил, шу бугун.

Кўрсатиш олмошлари гапда турли вазифани бажариб келади:
а) эга бўлиб келади: Бу — бутун дунёга танилган ш а р а ф  
( У й ғ у н ) ;  б) тўлдирувчи бўлиб келади: Ш у л а р н и  одам ярат- 
ган, у л а р д а  о д а м  қ ў л и н и н г  и з и  б о р  (Саид Аҳмад). 
Ш у н и  ўйлаганда Турсуной анча юпанди (А. М у х т  о р ); в) аниқ- 
ловчи вазифасида қўлланади: Қатор-қатор машиналар, аравалар 
ва туялар эртадан кечгача ш у пахта пунктига қатнарди (Ш. Р а- 
ш и д о в ) .  Баъзан аниқловчи бўлиб келган кўрсатиш олмошлари 
билан аниқланмиш орасида бошқа аниқловчилар келиб, белгининг 
белгисини кўрсатиши мумкин: V ш а тўрт йил аввал учрашган ман- 
зил, ў ш а гўзал қирғоқ, ў ш а сўлим жой (У й ғ у н ); г) ҳол вазифа- 
сида келади: Оддийгина ш у  н д  ай  танишдик-да, суҳбатлаша кет- 
дик иккимиз ( Уй ғ у н ) ;  д) кесим бўлиб келади: Кечқурун бўлади- 
ган партия мажлисида ҳам масала шу (А. М у х т о р ) .  Ниятим 
ҳам ш у э д и  (Саид Аҳмад).

Бундан ташқари, кўрсатиш олмошлари эргашган қўшма гапда 
нисбий сўз ва изоҳланувчи сўз бўлиб келиш хусусиятига ҳам эга: 
Бизнинг тушунган хотинлар қанча кўп бўлса, хавф ш у н ч а  камая- 
ди, курашимиз ш у н ч а  енгиллашади (А. М у х т о р ). Ш у ни бил- 
ки, сени Ватан кутади. Мени қайси ўқишга муносиб кўрсангиз, 
ў ш а н г а  ёзинг (А. Қ а  ҳ ҳ о  р ).

Сўроқ олмошлари

Сўроқ олмошлари, орқали сўзловчи нутқ процессида иштирок 
этувчилардан ўзига маълум бўлмаган нарсани аниқлаб билишга 
интилади.

Сўроқ олмошлари шахсга (ким?), предметга (нима?), белгига 
( қ а й с и ?  қ а н д а й ? ) ,  миқдорга (неча?, қанча?), вақтга (қачон?), 
мақсад ва сабабга (нега?, нимага?) ва ўринга (қани?) муносабат 
англатади.

Баъзи сўроқ олмошлари қўшма гапда нисбий сўз вазифасида 
келгани учун сўроқ-нисбий олмошлар деб номланади: ки  м меҳнат 
қилса, у  роҳат кўради. Н и м а н и  буюрсанг, шуни келтираман. 
Эргаш гапда келган бундай сўроқ олмошлари сўроқ маъносини йў- 
қотган бўлади.

Узбек тилида қўлланадиган сўроқ олмошлари асосан қуйидаги 
хусусиятларга эга:

Ким олмоши шахсларга нисбатан қўлланади. Бу олмошнинг 
қўлланишида қуйидаги хусусиятлар бор:

1) Шахсга нисбатан сўроқни ифодалагани учун от характерида

келади ва отлар каби эгалик ва келишик қўшимчаларини қабул ци- 
лади: Менинг к и м и  м бор? (С а и д А ҳ м а д) — Зулфиқоровни 
к и м и н г и з  деб биламиз? (А. Қ а ҳ ҳ о р) Лекин кўплик аффикс» 
-лар ни олганда отларга ўхшаш бир предметнинг бирдан ортиҳ 
эканлигини билдирмайди, шахснинг кимлигини ёки унга нисбатак 
ҳурмат маъносини билдиради. Мажлисда к и м л а р  сўзлади? Бу- 
кишм ки м л. а р?

Айрим ваҳтда жуфтланиб келиб шахсларнинг кимлигини аниқ- 
лаш учун қўлланади. Жуфтланиб келганда ҳар иккиси бирликда 
ёки олдингиси бирлик, кейингиси кўплик формасида ҳўлланиши 
мумкин: К и м-ким келди? К им-к им л а р  сўзлади?

2) Нисбий сўз вазифасида келганда маънони кучайтириш учуи 
-ки ёки -да+ким  ёрдамчилари қўшиб ишлатилади: кимки кўп иш- 
ласа, у кўп ҳақ олади. К и м д а к и ( м )  виждонан ишласа, у ҳур- 
матга сазовор бўлади. Баъзан маънони яна ҳам кучайтириб, таъ- 
кидлаб кўрсатиш учун -ки юкламасидан олдин -и (й) элементи 
орттириб ишлатилади: К и  м и й к и  Нуъмонҳожи Қаландаровнинг 
хўжалиги тугатилсин, ўзи бу ердан бадарға цилинсин деса, қўлини 
кўтарсин (А. Қ а ҳ ҳ о р).-

3) Ким олмоши -са аффиксини олиб отга кўчади: кимса. Бу 
сўз ҳеч, ҳар сўзлари билан келиши ёки -сиз аффиксини олиши мум- 
кин: Аммо унинг қўшиғини ҳ е ч  ки  м с а эшитмасди (Р. Т а г о р ). 
Зўрлигимни ҳар ки  м с а  г а етказсам, шоҳнинг ҳожат ишларини 
битирсам ( И с л о м  ш о и р ) .

4) Ким олмоши -лик аффикси ёки «эканлик» тўлиқсиз феъли 
билан бирга кўлланиб, отлашади: Шу хат менинг кимлигимни кўр- 
сатиб қўйди ( С а и д  А ҳ м а д ) .  Қодиров Меҳрининг к им э к а н -  
л и г и н и  билмас эди (А. Қ а ҳ ҳ о р ) .

Ким олмоши гапда кўпинча эга, кесим, тўлдирувчи, баъзан 
аниқловчи ва ҳол бўлиб келади: К и м  келди? Бунақа гаплар к и м- 
д а н  чиқади? (А. Қ а ҳ ҳ о р )  К и м н и н г  овози баланд? Ким-  
д а й  ишлашим керак? Бойваччанг ким?  ( О й б е к ) .

Нима олмоши предмет ёки воҳеаларга нисбатан сўроҳни бил- 
диради. Нима олмоши ҳуйидаги хусусиятларга эга:

1) Бир сўзи билан бирга келиб ноаниҳ нарса-предмет маъно- 
сини билдиради: Иккови икки ёқда ердан боьи кўтармай, б и р  
ни ма билан овора бўлгандай ўтира беришди (А. М у х т о р ). Б и р 
н и м а д а н  шу тобда қўрқди, шекилли... ( О й б е к ) .  Одам боласи 
б и р  ни м а г  а жазм қилгандан кейин... ( С а и д  А ҳ м а д ) . О д а т -  
да, бир нима сўзи иштирок этган гап кўпинча сўроҳни эмас, дарак 
мазмунини билдиради.

2) Нима олмоши ҳеч қандай аффикс олмай, от олдида келган- 
да предметнинг белгиси ҳандайлигини аниқлаш учун қўлланади: 
Сенинг н и м а  ишинг бор? (О й б е к ). Сизнинг н и м  а дардингиз 
бор? (А. Қ а ҳ ҳ о р )  ..бу ишни қилишдан н и м а  фойда? (А. Қаҳ- 
ҳор) Бу н и м а  масхарабозлик? (А. М у х т о р )  Бундай гапларда 
сўроқ мазмуни (қисман риторик сўроқ гап мазмуни) ифодаланган 
бўлади.

3) Отларга ўхшаш эгалик, келишик ва кўплик қўшимчаларини 
олиб, сўроқ маъносини билдириши ёки ноаниқ нарса-предмет 
маъносини ифодалаши мумкин. Шунга кўра, бу хилдаги сўзлар 
иштирок этган гаплар ифода мақсадига кўра сўроқ ёки дарак гаа 
бўлиши мумкин: Сиз ни м а н и ё қ т и р а с и з ?  Яна н и м а м  бо р? 
(А. Қ а ҳ ҳ о р ) Нимасини т а л а ш и ш а д и ?  ( С а и д  А ҳ м а д )  — 

сўроқ гаплари. Н и м а д а н  гап очишини билмай турди (А. Қ а ҳ- 
ҳ о р) — дарак гап.

4) Нима олмоши такрорланиб, ҳар иккиси бир хил формада 
ёки олдингиси бирликда, кейингиси кўплик аффиксини олган ҳол- 
да келади: ним  а-н и м а олдинг, н и м а-н и м а л а р олдинг?

5) Нима олмоши, гарчи предмет ҳақидаги сўроҳни ифодаласа 
ҳам, кесимни ифодаловчи шахс ҳўшимчаларини олмайди. Баъзач 
шахсга нисбатан сўроқни ифодалаб, ким ўрнида ҳўлланганида ке- 
симни ифодаловчи аффиксларни олиши мумкин: Сен ўзинг одам- 
мисан? н и м а с  ан?

6) Ухшатиш оттенкасини берувчи -дай аффиксини олади: Кат- 
талиги н и м а д  ай  келади?

7) Айрим вақтда фақат предметга нисбатан эмас, бутун бир 
гапга нисбатан сўроқни ифодалаб, сўроқ сўз — гапи бўлиб кела- 
ди. Айтилган гапни тўла англатмаслик натижасида яна такрорла- 
ниши учун нима? (нима дединг маъносида) деб сўралади:— Мен 
эртага кетаман.

— Н има?
— Мен эртага кетаман, деяпман.
8) Нима олмоши сўроқдан ташқари нарса, предметлар маъно- 

сини ифодалагани учун айрим вақтларда тушум келиШик қўшим- 
часини олмай белгисиз ишлатилиши мумкин: Н им а истайсан? 
Н и м а  о л д и н г ?

9) Баъзан гап бўлаклари билан грамматик жиҳатдан боғлан- 
май модал сўз характерига эга бўлади: Н и м а ,  ҳамма ишни мен- 
дан сўраб қилармидингиз? Сўрамаган эдингиз-ку (А. Қ а ҳ ҳ о р ) .  
Унга н и ма ,  оламни сел олиб кетса, тўпиғига чицмайди деб шуни 
айтади-да (А. Қ а ҳ ҳ о р).

Ю) Нима сўзи III шахс бирликда эгалик аффиксини олиб, гап- 
да отларга ўхшаш вазифани бажаради: Н и м а с и д а н  хижо-  
лат бўласиз? Бунинг нимаси ёмон? Баъзи вақгда эса таажжуб 
маъносини ифодаловчи сўроқ гапларнинг кесими бўлиб келади: 
Қизимга уйланишини ман қилиишнг н и м а с и ?  (Р. Т а г о р ) .  Ия, 
бу н и м а с и ?  (О й б е к). Бу хил ишлатишда -си аффикси ҳеч қан- 
дай хосликни ифодаламайди. Баъзан бу бирикма таажжуб маъно- 
сини ифодалаб, кириш ибора вазифасида келади: Бу н и м а с и ,  
колхозга чиқсанг бўлмайдими? (А. Қ а ҳ ҳ о р ) .  Б у  н и м а с и  
кап-катта одам, бировнинг гулини узгани уялмадими? (С. Аҳ-  
м а д ) .  Баъзан бу сўздан кейин эди тўлиқсиз феъли келиши мум- 
кин: Б у н и м а с и й д и ?

II) Жўналиш келишиги формасидаги сўздан кейин келиб, эъти- 
борсизлик, бирор нарсага бефарқ қараш каби маънони билдиради:

Унга нима, оламни сув олиб кетса тўпиғига чиқмайди деб шуни 
■айтади-да ( «Му шт у м»). Сенга н и ма ,  сендан артист чиқармиди?

12) -и-ки аффикси қўшилиб жамлик маъносини — ҳамма нарса 
деган маънони билдиради: Дунёда н и м а и к и  бўлса, ҳаммаси 
яхшиликка олиб боради (Р. Т а г о р).

13) не (нима) ўзагига учун кўмакчиси қўшилиб келиб, ноаниқ 
сабабни ифодаловчи сўз ҳосил қилинади: н е  у ч у н к и ,  у туғил- 
ганда, Собирга деб нон синдирилган (Ҳ. 0  л и м ж о н).

14) «қотиб қолган» жўналига келишиги аффиксини олиб, сабаб- 
ни аниқлаш учун бериладиган сўроқ сўзи бўлиб келади: Н има-  
г а жаҳлингиз келди? (А. Қ а ҳ ҳ о р ).

15) Нима сўзи баъзан не шаклида (ёлғиз, ё такрорланган ҳол- 
да) келиб: а) предметга нисбатан қўлланадиган нима сўроқ олмо- 
ши ўрнида ишлатилади: ...туз айниса н е  с о л а д и ?  б) предмет 
белгисини ифодаловчи қандай олмошига яқин вазифада ёки гап- 
нинг мазмунига қараб ёмон, кўп дегаи маъноларда ишлатилади: 
У қўрқувдан н е. аҳволда эканини ўзи билар эди (А. Қ а ҳ ҳ о р). — 
ёмон аҳволда эканини... Зуннунхўжа не машаққат билан илжайди 
(А. Қ а ҳ ҳ о р ) .  — кўп машаққат билан... в) шунингдек, ҳаракат 

белгисини ифодалайди: Кекса қалбда нималар борлигини ўзгалар 
н е билсин! (С. А ҳ м а д) .—...қандай билсин! Саида бечоранинг ҳоли 
н е кечди экан? (А. Қ а ҳ ҳ о р) — ...ҳоли қандай бўлди экан? Сиз 
билан биз н е қиламиз? ( С а и д  А ҳ м а д )  — қандай қиламиз?

Такрорланиб, не-не шаклида ишлатилганда маънонинг ортиқли- 
гини, эмоционалликнинг кучлилигини билдиради: У қизини Тош- 
кентга не- не  умидлар билан юбормади ( С а и д А ҳ м а д ) ,

Бу олмош гапда эга, кесим, тўлдирувчи, баъзан қаратқичли 
аниқловчи бўлиб келади: Сени н и м а  қизиқтиради? Отинг н и ма ?  
Н и м а н и  истайсан? Н и м а н и н г  фойдаси кўп?

Нега (не (нима)-\-га) олмоши воқеа-ҳаракатнинг содир бўли- 
шидаги сабаб, мақсадни аниқлаш учун бериладиган сўроқни бил- 
диради. Бу олмош қуйидаги хусусиятларга эга:

1) Деярли ҳамма вақт равиш характерига эга бўлиб, бўлишли 
формадаги феъллар олдида келади ва сабаб, мақсадни аниқлаш 
учун бериладиган сўроқни ифодалайди: Н е г а келдинг? Н има-  
г а  кечикдинг?

2) Бўлишсиз феъли олдида келиб, деярли ҳамма вақт сабабни 
билдиради: Н е г а  кузатмади? Н е г а  мен шундай қилолмайман? 
( С а и д А ҳ м а д ) .

3) Нимагаки, негаки, нега десангиз, наки формаларида сабаб 
боғловчиси вазифасини бошқаради: Ойқиз бунинг сабабларини су- 
риштирмади, н е г а к и  ҳозир бошқа бригадаларнинг бошлиқлари 
ҳам келишлари керак эди (Ш. Р а ш и д о в ) .  Н е г а бунга Читтак 
деб лақаб қўйдиларинг? — Нимагаки, шохдан-шохга сакраб юра- 
ди (А. Қ а ҳ ҳ о  р);

4)  Нега сўзи -дир аффиксининг қўшилиши билан модаллик ха- 
рактерига эга бўлиб, воқеа-ҳодисанинг содир бўлиши сабаби сўз- 
ловчи учун номаълум эканлигини билдиради: Ёмғир аралаш қор

ёғиб турган бўлса ҳам, у негадир шошилмас, хаёл билан Ьанд эдн 
(С. 3  у  н н у н о в а).

Равиш характерида бўлгани учун ҳам сўз ўзгартувчи аффикс- 
ларни олмайди. Такрорланиб келганда сўроқдан бошқа маънони 
ифодаламайди.

Бу олмош гапда сабаб ёки мақсад ҳоли бўлиб келиши мумкин: 
Н е г а  кечикдингиз? Н и м а г а  келдингиз? Нега сўзи ёлғиз сўроқ 
мазмунини ифодаловчи сўз-гап бўлиб келади:— Яхшисини топ-
сак, уни ҳайдамоқчимиз. — Н е г  а? (И. Р а ҳ и м).

Неча (не +  ча) олмоши не ўзаги билан боғлиқ бўлиб, предмет- 
нинг миқдорига нисбатан сўроқни ифодалайди. Неча олмошининг 
қўлланишида қуйидаги хусусиятлар мавжуд:

1) Узидан кейинги от (аниқланмиш) деярли ҳамма вақт бирлик 
формада қўлланади. Н е ч а  китоб? Н еч а уй?

2) Бу олмош сонларга ўхшаш тартибни кўрсатиш учун -нчи, до- 
наликни ифодалаш учун -та, тақсимлаш маъносини билдириш 
учун -тадан аффиксларини олади: нечанчи? нечта? нечтадан?

3) Сонларга ўхшаб равиш вазифасида қўлланганда марта, ҳис- 
са сўзлари билан бирга қўлланади: ...аламон н е ч  а ҳисса кўпа- 
йиб... (А. Қ а ҳ ҳ о р). Пахта терганимда н е ч а  марта ўтириб тур- 
дим экан (А. Қ а ҳ ҳ о р).

4) Баъзан миқдорнинг ортиқлигини ифодалаш учун кучли ин- 
тонация билан айтилади. Бу кўпиича риторик сўроқ гапларда уч- 
райди: Н еч  а воқеалар бўлиб ўтмади? Баъзан шу маънони ифода- 
лаш учун неча олмоши такрорланиб, предметнинг миқдори 'ортиқ- 
лигини ёки ҳаракатнинг бажарилиш миқдори ортиқлигини бил- 
диради: Бу орада шаҳарнинг чекка маҳаллаларини н г н а-н е ч а 
босмачи босди, н е ч а - н е ч а  отишмалар бўлди (А. Қ а ҳ ҳ о р ) .  
...неч а-н е ч а  қоматини ростлаб, н е ч  а-н еч  а энгашди (А. Қ а ҳ- 
ҳ о р ) .

5) Неча олмоши отлашиб, келишикнинг ҳамма формаларида 
кела олади: нечани, нечага, нечанинг, нечадан, нечага.

6) Қўплик аффикси -лар ни қабул қилганда ноаниқ, тахминий 
пайтни кўрсатади: Ёшингиз н е ч а л а р д а ?  Соат н е ч а л а р  бўлди?

7) Бир сўзи билан бирга келиб кўп деган маънони билдиради: 
Б и р неча киши, бир н е ч а  китоб.

8) Неча сўзи предмет миқдорига нисбатан сўроқни ифодалаган- 
да, сонларга ўхшаш нумеративлар билан бирга қўлланади: Н е ч а  
саржин ўтин қилишни кейин айтаман (А. Қ а ҳ ҳ о р ) .  Н е ч а  гек- 
тар ерга нималар экар экан (А. Қ а ҳ ҳ о р.) ...Н еч  а километр йўл 
босдим экан (А. Қ а ҳ ҳ о р ) .

9) Гапда аниқловчи ва кесим бўлиб келади: Н е ч а  киши келди? 
У'қувчиларнинг сони н е ч  а (нечта)? Баъзан кесим бўлиб келган- 
да ўрин-пайт келишиги кўрсаткичи (-да) қўшилиб келади: Ёишнгиз 
нечада? Қўплик ва ўрин келишиклари қўшимчасини олиб, пайт ҳо- 
ли вазифасида келади: Соат не ч а л а р д а йиғиласиз? Отлашиб 
эга ва тўлдирувчи вазифасида ҳам кела олади.

Баъзи вақтда сўроқ гапдаги сабабнинг сўзловчи учум ноаниқ 
эканлигини ифодалашда н е ч у к  (нучук) сўзи ҳам ишлатилади. 
Негадир сўзи кўпроқ дарак ғапларда ишлатилса, нечук сўзи кўпин- 
ча таажжубли сўроқ гаплар тартибида иштирок этади: Мендан бс- 
сўроқ кампир бунга н е ч у к  рози бўлди жан? (А. Қ а ҳ ҳ о р )  
...қори шундоқ қилишга нучук журъат қилди? (А. Қ а ҳ ҳ о р ) .

Қандай олмоши предмет ёки ҳаракатнинг белгисига нисбатан 
сўроқни билдиради. Бу сўз қанақа, қандоқ шаклида ҳам келиб 
юқоридаги маънони ифодалаши мумкин: Кўнгилни ёритадиган 
қ а н д  ай ниятларинг бор ( С а и д А ҳ м а д ) .  Мени шундоқ дейиш- 
га қ а н д о қ  т и л и н г и з  б о р д и ?  (А. Қ а ҳ ҳ о р )  У қ а н а қ а  
омонат эканини билди (А. Қ а ҳ ҳ о р) .

Қандай сўзи қуйидаги хусусиятларга эга:
1) Сифат олдида келиб, белгининг белгисини, ортиқлигини 

билдиради. Одатда бундай қўлланиш ундов гапларда учрайди: 
Қ а н д а й ч и р о й л и к ў р и н и ш !

2) От олдида келиб, предметнинг белгисига нисбатан сўроқни 
ёки ундов гаплар таркибида келиб, белгининг, ортиқлигини, дарак 
гаплар таркибида эса, предмет белгисига нисбатан сўроқни билди- 
ради: Бу чиройли гулдаста қанақа гуллардан боғланганиии бил- 
маймиз (А. Қ а ҳ ҳ о р ) .  Орамизда қ а н д а й  одамлар бор эдики... 
Қ а н д  а й ф и к р л а р и н г и з  б о р?

3) Феъл кесим олдида келиб ҳаракатнинг юзага келишидаги ҳо- 
латга нисбатан сўроқ ёки белгининг ортиқлигини билдиради: қан-  
д о қ  тотув яшадик! ( С а и д А ҳ м а д )  Қ а  н д  ай  ўқияпти? Мени 
шундоқ дейишга қ а н д о қ  тилингиз борди?! (А. Қ а ҳ ҳ о р ) .

4) Қандай сўроқ олмоши баъзан предмет миқдорини аниқлаш 
учун ҳам ишлатилади: Дўппиларнинг нархи қ а н д а й  ( О й б е к ) .

5) Эргаш гапларда нисбий сўзларнинг олдинги компонентини 
ташкил қилади: С и з  қ а н д а й  кўрсатган бўлсангиз, мен шундай 
ишладим.

6) Гапда аниқловчи, ҳол ва кесим бўлиб келади: отлашганда 
бошқа бўлаклар вазифасида ҳам кела олади: Қурилишга қан-  
д а й  одамларни юборайлик? (Ш. Р а ш и д о в . )  Қ а н д а й  ўрга- 
тишди? Соғлиғи қ а н д а й ?  Атласнинг қ а н а қ а с и  сизга маъ- 
қул?

Қайси олмоши предметнинг тартибга ёки ўринга кўра белги- 
сини аниқлаш учун қўлланади: қайси киши? қайси уй? Ҳозирги 
замон ўзбек тилида бу сўз составидаги эгалик аффикси «қотиб қол- 
ган» бўлиб, III шахс формаларида яна -си, -лари аффикслари қў- 
шилиб ишлатилади: қайсиси? қайсилари? Баъзан б,у сўз отлашиб 
қайсиниси шаклида ҳам ишлатилади.

Қайси олмоши сифат характерига эга бўлгани учун отлашган- 
дагина эгалик ва келишик аффиксларини олади. Лекин бу сўз шахс 
ёки предметлар қаторидан бирини белгилаш, айириб кўрсатиш учун 
бериладиган сўроқ бўлгани учун ҳам ҳеч вақт биринчи шахс бирлик

■формасида келмайди: қайсинг? қайсиси? қайсимиз? қайсингиз? 
қайсилари?

Гапда аниқловчи, кесим отлашганда эга, тўлдирувчи бўлиб ке- 
лади: Қ а й с и  китобни ўқидингиз? Ннги битган иморат қ а й с и ?  
Буларнинг авзойидан қ а й с и с и  колхозда қолмоцчи, қ а й с и с и  
чиқмоқчи эканини билиш қийин эди (А. Қ а ҳ ҳ о  р). Бюро аъзоли- 
гига қ а й с и н г и з н и  кўрсатишди?

Эргашган қўшма гапларда қайси олмоши иисбий сўзларнинг 
биринчи компоненти бўлиб келади: Қ а й  си киши тиришиб ҳалол 
ишласа, у ҳурматга сазовор бўлади.

Қанча олмоши сон-равиш характерига эга бўлиб, предмет ёки 
ҳаракатнииг миқдорига кўра белгисини аниқлаш учун берилади- 
ган сўроқни ифодалайди.

Кўп предметнинг миқдорини аниқлаш учун қўлланганда, ўзи- 
дан кейинги от кўпинча бирликда келади: Қ а н ч  а китоб олдинг?— 
Унта китоб олдим.

Тахминий миқдорни аниқлаш учун қўлланганда, баъзан -ча 
аффикси қўшилиб келади: Қ а  н ч а ч а ерни ҳайдадингиз?

Нисбий сўзларнинг биринчи компоненти бўлиб келиб, даража- 
миқдорни ифодалаш учун қўлланади: Ерда қ а н ч а  нам кўп бўлса, 
уруғ шунча тез униб чицади.

Ундов гаплар таркибида якка ҳолда ёки такрорланиб келиб 
миқдорнинг ортиқлигини билдиради: колхозимиз жуда бадавлат: 
қ а н ч  а сигир, қ а н ч а  йилқи бор. Қўриқлар очилиб, Олтинсой 
чўллари пахтазор бўлгач, Умурзоқ ота қ а н ч а д  а н-қ а н ч а  се- 
виндиI (Ш. Р а ш и д о в)

Бу олмош жуфтлашиб келганда, биринчи олмош чиқиш кели- 
шиги қўшимчасини олиши мумкин: Ер қимирлаганда, қ а н ч а -  
д а н-қанча бинолар шикаст еди. Қ а н ч  а д  а н-қ а н ч а  болалар 
сафни бузиб... (А. Қ а ҳ ҳ о р ).

Гапда аниқловчи, ҳол, кесим отлашганда эга ва тўлдирувчи 
бўлиб келади: Қ а н ч а  ўқувчи келмади? Қ а н ч а  ишладик? Бола- 
ларнинг сони қ а н ч а ? қ а н ч а с и  комсомол? Қ а н ч а с и г а  топ- 
шириқ берилган?

Қачон олмоши ҳаракат-воқеанинг бажарилиш вақтини аниқлаш 
учун бериладиган сўроқни билдиради. Бу сўз асосан феълга боғла- 
ниб, пайт ҳоли вазифасида келади: Абдуҳалилни кўргани қ а ч о н  
бормоқчимиз? Ииғилишимиз қ а ч о  н ўтказилади?

Бу олмош бошқа олмошларга ўхшаш отлашиш хусусиятига эга 
эмас.

Қачондан-қачонгача типида қатор келиб икки гап бўлагига — 
икки пайт ҳолига бериладиган сўроқни ифодалайди.

Баъзан жўналиш келишиги қўшимчасини олиб қўлланади. 
Бундай вақтда муддатнинг қайси вақтга белгиланишини билдиради: 
Меҳмонлар қ а ч о  нг  ач  а келишади?

-лар аффиксини олиб: а) тахминий вақтга нисбатан сўроқни 
билдиради: Қ а ч о н л а р  келасиз? б) бирор ҳаракатнинг юзага

келганига кўп вақт ўтганлигини билдиради: Қ а ч о н л а р  келган 
эдим.

Қачон сўзи гапда пайт ҳоли ёки. кесим бўлиб келиши мумкии: 
Энди сиз қ а ч о н  ҳисоб берасиз? (А. Қ а ҳ ҳ о р) Москвага кети- 
шингиз қ а ч о н ?

Қани олмоши кўпинча шахс ёки предмет, воқеа-ҳодисаларнинг 
мавжудлик ўрнини аниқлаш учун бериладиган сўроҳни билдира- 
ди. Бу сўз предмет-шахснинг жойлашиш ўрнини аниқлаш учун бе- 
риладиган сўроҳ бўлгани учун ҳам, гапда кўпинча кесим бўлиб ке- 
лади: Д о р и н г и з  қ а н и ?  (А. Қ а ҳ ҳ о р )

Қани олмоши турли хилдаги модал оттенкаларни ифодаловчи 
кириш сўз бўлиб келади: Қ а н и ,  Синчалакхон қизим, мана буни 
кийиб олинг-чи! (А. Қ а ҳ ҳ о р ) .  Қани, Болтабой, сиз нима дейсиз? 
(А. Қ а ҳ ҳ о р ) .

Шарт эргаш гаплар составида қўлланиб, бирор воқеа-ҳодиса- 
нинг юзага келишига истакни кучайтиради. Бундай вақтда 
қани сўзидан сўнг эди, энди сўзлари қўшилиб ишлатилади: 
Қ а н и  э н д  и, мана бу д ашт л а р г а  ҳ а м с у в  ч и қ а  қ о л  са  
(Ш. Рашидов).

Қалай олмоши воқеа-ҳодисанинг ва ҳаракатнинг бажарилиш 
ҳолатини аниқлаш учун бериладиган сўроқни билдиради. Бу сўз 
қуйидаги хусусиятларга эга: Ҳолатни белгилаш учун қўллангани 
учун ҳам кўпинча гапда кесим бўлиб келади: Тожихонлар оиласи 
қалай? (А. Қ а ҳ ҳ о р ) .  Тинчликми, Одилжоннинг аҳволи қ а л а й  
( С а и д  А ҳ м а д ) .  Рқишларинг қ а л а й ?  Бу сўз ҳаракатнинг ба- 
жарилиш ҳолатига нисбатан сўроқ сифатида қўлланганда, гапда 
ҳол вазифасини бажариши мумкин: Сипглимиз қ а л а й  ў қ и я п -  
т и? Уз хусусиятига кўра кўпинча қандай олмошига синоним бў- 
либ кела олса ҳам, у отлар олдида келиб, предмет белгисини аниқ- 
ловчи сўроқни билдириш учун қўлланмайди.

Баъзан кириш сўз вазифасида келади: Қ а л а й ,  ф и к р и м и з  
с и з г  а м а ъ қ у л м и ?

Узлик олмоши

Олмошнинг бу тури бир сўз — ўз  сўзидан иборат.
Уз олмоши ҳар уччала шахс, бирлик ва кўпликдаги кишилик 

олмошлари ўрнида ишлатилиб, кўпинча шахсни, баъзан предметни 
кўрсатади. Бу хил функцияда келган олмошлар турли келишик 
қўшимчалари ва баъзи кўмакчилар билан бирга келади.

Уз олмоши бош келишик формасида эгалик билан турланиб 
турли шахсни ифодалаши мумкин. Айрим вақтда ўз олмошининг 
маълум шахсга тааллуқлигини таъкидлаб кўрсатиш учун ундан 
олдин бош келишик, баъзан қаратқич келишик қўшимчасини олган 
кишилик олмошлари қўлланади: м е н(и н г)ў з и м б аж а р д и м, 
с е н ( и н г )  ў з и н г  б а ж а р д и н г ,  у ( н и н г )  ў з и  бажарди; биз -  
( нинг )  ў з и м и з  бажардик, с и з (н и н г) ў з ин г и з бажардингиз, 
у л а  р(н и н г )  ў  з л а р  и бажардилар.

Баъзи ҳолларда ўз олмоши ўрнида кишилик олмоши ишлатил- 
са ё услубда анча ўзгариш содир бўлади, ёки уларни алмаштириб 
бўлмайди: Модомики, шундоц. экан, ў з и н г и з  берган маслаҳатга 
ў з и н г и з  овоз беришингиз шартми?! (А. Қ а ҳ ҳ  о р) Нима цилсам 
ҳам ўзим биламан ( С а и д А ҳ м а д ) .  Идорангизга бормоқчи бўлиб 
турсам, ў з и н г и з  келиб цолдингиз ( С а и д  А ҳ м а д ) .  У з и н г и з  
гапиринг, ўрганинг (А. Қ а ҳ ҳ о р ).

Бошқа келишик формасидаги ўз  олмоши ҳам баъзан шу кели- 
шиклар формасида келган кишилик олмошлари ўрнида ҳўлланган- 
да, уларнинг синоними бўлиб келади: ...Ҳаммаси ў з и н г и з г а  маъ- 
лум (Ойбек). — ...с и з г а маълум. У з л а р > и н г и з г а  цийин бўлади 
( С а и д  А ҳ м а д ) .  — С и з л а р г а  цийин бўлади. Шу чоқ кўзла- 
римга ў з и м н и н г  домлам кўрингандай бўлиб кетди (О й- 
б е к ) .  — м е н и н г  домлам кўрингандай бўлиб кетди. Айб ў з и н -  
г и з д  а! — Айб с и з д  а! У з и м и з д а  шунақа хушманзара жойлар 
бор экан-ку, . . . ( Са ид  Аҳмад). — Бизда... бор экан-ку, ...Келип 
ўзимиздан чиқди (А. Қ а ҳ ҳ о р )  — К е л и н  б и з д  ан  ч и қ д и .  
Биз раисликка ўзингизни таклиф қиламиз (А. Қ а ҳ ҳ о р ) — ...сиз- 
н и таклиф қиламиз.

Уз олмоши отлар олдида келиб айириб, таъкидлаб кўрсатиш 
учун ҳўлланади ва шу предметни аниҳлаб, субъектга хос эканлиги- 
ни кўрсатади. Бу хилда ишлатилган ўз  олмоши юҳоридагича ҳўл- 
ланган олмошлардан эгалик ва келишик ҳўшимчаларисиз қўлла- 
ниши билан фарҳланади: Бу кунларда ҳар ким ў з  дард-алами, ў з  
ғам-ҳасрати билан банд эди (А. Қ а ҳ ҳ о р ). Мактаблардаги ком- 
мунистларни ў з  ҳисобимизга кўчирдик (А. Қ а ҳ ҳ о  р). Мен ў з ти- 
лагимни унга билдирсам (О й б е к ). Қиз ў з қилмишига иқрор бўл- 
ди (А. Қ а ҳ ҳ о р ) .

Ўз олмоши қаратқич келишиги формасидаги кишилик олмоши- 
дан кейин келиб кишилик олмошини қатъий айириб, таъкидлаб кўр- 
сатади, унинг изоҳловчиси бўлиб келади: Сенинг ў з и н г  ҳамма 
нарсага дарров тушуна қолганмисан? (А. Қ а ҳ ҳ о р ).

Ўз олмоши турли хилдаги модал оттенкаларни ифодалаш учун 
ҳам қўлланади: Н и м а  қ и л м о қ ч и  ў з и ?  ( С а и д  А ҳ м а д )  — 
Қизиқмисан ў з и н г ?  (А. Қ а ҳ ҳ о  р) Хўш, нима гап, ў з и ?  (А. 
Қ а ҳ ҳ о р ) — Миянг борми ў з и ?  (А. Қ а ҳ ҳ о р ) .

Шу функцияда баъзан кўрсатиш олмошлари билан бирга ҳам 
қўлланади:—А, нимани сўрайберади б у  ў з и ?  ( О й б е к ) .

Бундай ҳолларда факультатив характерда қўллангани учун ўз  
олмоши сон бўйича мослашмайди ҳам: Булар қанақа одамохун 
кишилар ^ з «  ( С а и д  А ҳ м а д )

Уз олмоши пайт ёки ўринга нисбатан аниқликни таъкидлаш 
учун ҳам қўлланади: Ҳовуз яқин, гузарнинг ў з и д а  ( О й б е к ) .  
Соат 12 нинг ў з и д  а парк олдида тўпландик. Ҳозирнинг ў з й д  а 
планни бир юз ўн олти процент бажарди (А. Қ а ҳ ҳ о р ) .

Бу сўз эгалик қўшимчасини олиб, русча «просто», ёки, «йросто 
так» деган маънони билдиради: — Нимага турибсиз? — У з и м,  
шундай ...(А. Қ а ҳ ҳ о р ) .  Нима учун жим бўлиб қолдинг? —

Узим... ( О й б е к ) .  Предмет, шахс ёки ҳаракат-ҳодиса ҳиёсланган- 
да айнанликни, бир хид деган маъйони билдиради:— Худди ўзи, 
Кенжагинамнинг ў зи . Бир туки ўзгамас ( С а и д  А ҳ м а д ) .  Кули- 
ши, юриши, цилицлари худди о н а с и н и н г  ў з и-я!

Бундай ҳолларда ўз олмошидан сўнг -гина элементи ҳўлланиши 
ҳам мумкин: Сатанг чумчуқ царқуноқнинг худди ў з г и н а с и  эди 
( С а и д  А ҳ м а д ) .

Уз олмоши ҳам (ям) ёрдамчисини олиб, маълум даражада мо- 
даллик оттенкасига эга бўлади; баъзан маънони кучайтириш учун 
ишлатилади: Ў з и я м  миқти келган, тиқмачоқ киши эди (С а и д 
А ҳ м а д ) . Асл шафтоли! Арзон ўзиям (О й б е к ).

Уз олмоши II шахс бирлик, III шахс кўплик формасида келған- 
да баъзан ундаги шахс кўчади;

У з ин г нима ғамдасан-ку, бунинг кулишини қара.—Мен нима 
ғамдаман-ку... Мавсумни ўтказмасдан куёв қилсалар, ў з л а р и г а  
.ҳам яхши, бизга ҳам яхши бўларди (А. Қ а ҳ ҳ о р ) .  — ...Сизга 
яхиш... ў з л а р и д а н  ибрат олсак... камина учун ҳам дуруст 
эди (А. Қ а ҳ ҳ о р). — Сиздан ибрат олсак... Иўллари бўлсин, меҳ- 
мон, ў з л а р и н и  бу бий далага қайси шамол бошлаб келди? 
(С а и д А ҳ м а д ) . — Сизни... қайси шамол бошлаб келди?

Уз олмоши такрорланиб, жуфт ҳолда ҳам ҳўлланиши мумкин. 
Бундай вақтда унинг бир компоненти бирор келишик қўшимчасини 
■олиб келади. Қомпонентларнинг бу хилдаги аффикслар билан қўл- 
ланиши шу сўзнинг маъносиға ва грамматик ҳолатига таъсир ҳам 
кўрсатади:

Агар биринчи компонент ҳеч қандай аффикссиз, кейингиси аф- 
фиксли қўлланса, биргина ўз  сўзининг маъноси кучайтириб, таъ- 
кидлаб кўрсатилади. Бу жуфтлик бир гап бўлаги вазифасипн ба- 
жаради: У з - ў з и м и з г а  ҳукумат уй берди (А. Қ а ҳ ҳ о р ) .  Бу 
гаплар ўз-ўзидан босилиб кетади (А. Қ а ҳ ҳ о р).

Биринчи компоненти белгисиз қўлланган бундай жуфтлик -ча, 
-ники каби аффикслар билан ҳам келади: ...ў з - ў з и ч а  гапириб 
кетди (О й б е к ). Бу нарса ў з-ў зи  мни к и .

Олдинги компонентлар эгалик ва келишик қўшимчаларини ол- 
ган ҳолда, кейингиси эса белгисиз қўлланади. Бундай ҳолатда бу 
комплекс икки гап бўлаги вазифасини бажаради: У з и н  и-ў з и  суд 
қилди ( С а и д  А ҳ м а д ) .  У з и н г и з г  а-ў з и н г и з  отвод берасиз 
(А. Қ а ҳ ҳ о р ) .  У з и м г а - ў з и м  туҳмат қилиб, ў з и м н и - ў з и м  
ҳақорат қилишим ҳам сиз учун эди ( С а и д  А ҳ м а д ) .  ...У з и Д а Н- 
ў з и савол бериб сўрарди (А. Қ а ҳ ҳ о р).

Баъзан ўз  олмоши турли гап бўлаги вазифасида турли кели- 
шик формасида қатор келиши ҳам мумкин: Бу қутлуғ уйда мени 
ў з им г а-ў з и м н и  танитган... одамлар яшайди (С а и д  А ҳ м а д ) .

Уз олмоши гапда ҳамма гап бўлаги вазифасида кела олади: 
Бу ишни ў зи  м бажардим. У з и н г н и  эр билсанг, ў  з  г а н и  шер 
бил ( М а қ о л ) .  Уз  уйим-ўлан тўшагим ( Ма қ о л ) .  Мени тўғри 
йўлга бошлаган тарбиячим ў з и н г с а н .

Ж а м л а ш -б е л г и л а ш  о л м о ш л а р и

Жамлаш-белгилаш олмошлари предмет ва шахсларнинг йиғин- 
дисини, тўдасини билдиради ёки уларни айириб, таъкидлаб кўрса- 
тади. Шунга кўра, уларни икки кичик группага — жамлаш ва бел- 
гилаш олмошларига ажратиш мумкин. Биринчи группага кирувчи 
олмошлар жамликнигина ифодаласа, иккинчи группага кирувчи ол- 
мошлар эса қисман жамликни ифодалаш билан бирга таъкидлаб, 
белгилаб, аниқлаб ҳам кўрсатади.

I Жамлаш олмошларига ҳамма, бари, жами, барча, бутун, ялпи 
сўзлари киради.

Ҳамма олмоши предмет ва шахслар ўрнида қўлланиб от вази- 
фасида, предмет белгисини кўрсатиб сифат вазифасида келади. Бу 
сўз предмет ёки шахслар тўдасини ёки уларнинг белгисини ифода- 
лайди.

От вазифасида қўлланганда эгалик ва келишик қўшимчалари- 
ни олади: Ҳ а м м а л а р и  қотиб-ҳотиб кулишади (О й б е к). Ҳ а м- 
м а н и н г  ҳам шундай лақаби бўлади, парво цилма, ҳаммаси ҳазил 
( О й б е к ) . Ҳ а м м а н и н г  эти жимиллашиб кетди. (А. Қ а ҳ ҳ о р ) .

Ҳамма олмоши предметлар белгисини — жамини кўрсатиб, си- 
фат вазифасида ишлатилади: Экилган ҳ а м м а  дарахтлар кўка- 
раяпти. Ҳ а  м м а  меҳмонлар бизникида.

Бундай конструкдияларда аниқловчи вазифасида келган ҳамма 
олмоши отлашиб аниқланмиш вазифасида, аниқловчи эса ўрин ал- 
машиб қаратқичли аниқловчи вазифасида келади. Бу хилдаги ал- 
машиш билан маъно ўзгармайди: Ҳ а м м а  ҳизлар шу ерда — 
Қизларнинг ҳ а м  м а с  и шу ерда.

Ҳамма олмоши ёк, вақт сўзлари билан бирга қўлланиб ўрин ва 
пайтга муносабатни кўрсатувчи равиш ясайди: Ҳ а м  м а в ақт  
юртдан ўзингизни четга тортасиз-да, уста! (А. Қ а ҳ ҳ о р ). Ҳ а м- 
м а ё қ д а кулги, хурсандчилик.

Ҳамма олмоши гапнинг уюшиҳ бўлакларидан кейин ёки олдил 
ҳўлланиб, умумлаштирувчи сўз вазифасида келади: Онам, опам, 
акам бобом, бувим ва мен — ҳ а м м а м и з  айвонда дастурхон ат- 
рофида давра қурганмиз ( О й б е к ) .  Қурт-қумурсқа, капалак, 
қўнғиз — ҳ а м м а с и н и  ҳимоя қиларди ( О й б е к ) .  ...завод, фаб- 
рика, ер-сув — ҳ а м м а с и бизники, дейишяпти (О й б е к) .

Баъзан жамлаш маъносини кучайтириш учун умумлаштирувчи 
сўз вазифасида келган ҳамма олмошидан олдин жамийки сўзн иш- 
латилади: Петроград ишчилари завод фабрикалар, ер-сув — ж а- 
м и й к и  ҳ а м м а с и бойлардан тортиб олинсин деяпти (О й б е к ).

Ҳамма олмоши инкор гаплар таркибида келганда тўла жамлик- 
ни ва қисман жамликни ифодалайди. Масалан, ҳ а м м а келмади 
гапини икки маънода тушуниш мумкин: а) «ҳеч ким келмади» 
маъносида, б) «тўлиқ ҳамма эмас, баъзилар келмади» деган маъ- 
нода.

Ҳамма олмоши эгалик аффиксларини олишда маълум хусусият- 
га эга. Бу олмошнинг ўзагида кўплик маъноси ётганлиги учун эга-

23-109 353
www.ziyouz.com kutubxonasi



ликнинг бирлик формаларини олганда ҳам кўпликни ифодалайдиг 
Эртага ҳ а м м а н г бир тангадан пул олиб келасанлар (О й б е к ).

Бари олмоши кўпинча от характерида ҳўлланиб предмет ва 
шахсларнинг йиғиндисини ифодалайди. Бу олмош аслида бор (мав- 
жуд) маъноси билан боғланган бўлиб, кейинги -и товуши эгалик 
аффиксидир. Бу олмош кўпинча от характерида қўлланади ва гап- 
да отга хос вазифаларда келади. Бошқа жамлаш олмошларидан 
шу хусусияти билан ҳам ажралиб туради.

Бари сўзининг таркибида III шахс бирликни ифодаловчи эга- 
лик аффикси бўлганлигидан кўпинча қаратқич келишиги форма- 
сидаги сўз билан бирга ишлатилади: Буларнинг б а р и н и  тарих- 
шамоллари учириб кетди ( С а и д А ҳ м а д ) .

Эгалик аффикси баъзан икки даражали бўлиб ҳам қўшилади: 
Одамларнинг б а р и си  аввал бўз к и я р  д и (О й б е к ). «Б а р и с и 
б ў р д аци» дейди қўй эгалари (О й б е к ).

Бари олмоши уюшган бўлаклар ёки бирикмалардан кейин ке- 
либ, уларнинг умумлаштирувчиси вазифасини ҳам бажаради: Унг- 
қўлим, сўл қўлим — б а'р и ўз қўлим (А. Қ а ҳ ҳ о р ). Ҳа деб бузу- 
лаверганидан кейин у ёғини кавлайди, бу ёғини кавлайди, хуллас,. 
ичида нимаси бўлса, б а р и н и  билиб олади ( С а и д  А ҳ м а д ) .  
Боишмдан зар сочсалар, оёқларим остига поёндоз ёзсалар, нур- 
дан кўйлак тикиб кийдирсалар, б а р и д  ан к е ч а р  д и м-у, шу 
бир оғиз сўз билан қолардим ( С а и д  А ҳ м а д ) .

Бари олмоши гапда эга, қаратқичли аниқловчи ва тўлдирувчи 
вазифасида келади: Қизларнинг б а р и с и  шу  е р д а. Б а р и с и - 
н и н  г эгнида атлас кўйлак. У л а р н и н г  б а р и с и н и  танидим. 
Баримиз кулгидан қотиб қоламиз ( О й б е к ) .

Жами олмоши ҳам юқоридаги олмошга ўхшаш кўпинча от ха- 
рактерида қўлланади. Унинг таркибидаги -и. асли III шахс бирлик- 
даги эгалик аффикси. Бу сўз ҳам кўпинча қаратқич келишигидаги 
сўз билан бирга қўлланади. Эгалик аффикси икки даражали бў- 
либ ҳам қўллана олади: Болаларнинг ж а ми далада — Болалар- 
нинг ж а м и с и  далада.

Бу олмош баъзан сифатловчи аниқловчи вазифасида кела оли- 
ши билан бари сўзидан қисман фарқ қилади: Ж а м и  болалар шу 
ерда. Бу сўз баъзан -ки юкламасини олиб ҳамма олмошидан олдин 
қўлланиб тўдалаш маъносини таъкидлаб, қатъий чегаралаб кўрса- 
тади: Завод-фабрикалар, ер-сув жамийки ҳаммаси бойлардан тор- 
тиб о л и н д  и ( О й б е к ) .

Барча (бор +  и-ча) олмоши кўпроқ сифат характерида қўлла- 
ниб предметнинг миқдорига кўра белгисини ифодалайди: Б а р ч а 
одамлар майдонга чиқди. У барча қилмишларига иқрор бўлди.

Барча олмоши сифатловчи аниқловчи вазифасида келиб миқ- 
дор белгисининг ортиқлигини кўрсатганидан унинг аниқланмиши 
деярли ҳамма вақт кўплик аффикси -лар ни қабул қилади: Б а р ч  а 
мушкулотлар осон бўлади (О й б е к ).

Бу сўз отлашиб, отларга хос эгалик, келишик аффиксларини 
олади ва гапда отларга хос вазифада келади. Масалан: Қаланда-

ров барчага бирдай бўлган эмас (А. Қ а ҳ ҳ о р ) .  Б а р ч а м и з  
бирга ишлаб, мацсадимизга етайлик ( О й б е к ) .

Барча сўзи ҳам юҳоридаги жамлаш олмошлари каби уюшгак 
бўлаклардан кейин умумлаштирувчи сўз вазифасида келади: Кат- 
та боёнлар, чор ҳукумат вакиллари б а р ч а с и ишга тушди (О й- 
б е к).

Бутун (бут+ун) олмоши сифат ва равиш характерида ҳўлла- 
ниб, миқдорга кўра предмет ёки ҳаракатнинг белгисини ифодалай- 
ди: Ҳали б у т ун кишлоц вазмин уйцуда (У й ғ у н ). Б у т у н  гап 
шу, устод,— деди Иброҳимов тавозе билан (А. Қ а ҳ ҳ о р ) .  Орадан 
уч-тўрт кун ўтар-ўтмас Бўтабой аканинг б у т у н умиди пучга чиҳа- 
диган кўриниб қолди (А. Қ а ҳ ҳ о р) . Акромжон б у т у н диққати 

< хотинида бўлгани учун мени пайқамади (А. Қ а ҳ ҳ о р ) .
Бутун олмоши, гарчанд барча, ҳамма олмошлари каби жам- 

ликни ифодаловчи сўз ҳисобланса ҳам, айрим ўринда у олмош- 
ларнинг ўрнини боса олмайди. Барча, ҳамма олмошлари гапда от 
характерида от бажарган вазифани (эга, тўлдирувчи вазифасини) 
бажаради. Бутун сўзи эса жамликни ифодалаб шу вазифада ҳўл- 
ланмайди. Масалан, ҳамма йиғилди, барчани баробар кўради каби 
гаплардаги б а р ч а ,  ҳ а м м а олмошлари ўриида б у т у н олмоши 
ишлатилмайди.

Ялпи сўзи ҳам бутун олмоши каби сифат характерида ҳўлла- 
ниб, предмет ёки шахсларни жамлаб кўрсатади. Я л пи колхозчи- 
лар шу майдонга тўпланишди. Бу сўз эгалик аффиксини олиб от 
характерида ҳам ишлатилади: Ишга яроқли одамларнинг я л п и с и  
пахта теримида. Ялпи олмоши жамликни ифодаловчи бошҳа ол- 
мошларга нисбатан анча кам қўлланади.

II Белгилаш олмошларига ҳар сўзи ва шу сўзнинг айрим сўроҳ 
олмошлари, шунингдек, бир, нарса каби сўзлар билан ҳўшилиши- 
дан ҳосил бўлган сўзлар киради. Булар бир ҳанча шахс ёки пред- 
метдан исталганини айириб, таъкидлаб кўрсатиш учуи қўлланади.

Ҳар сўзининг ўзи якка ҳолда қўлланиб, предметни санаб, таъ- 
кидлаб кўрсатиш орҳали унинг белгисини ифодалайди: Ҳ а р д а- 
р а х т н и н г  ширасини сўрадиган қурти бўлганидек, Найманча- 
нинг ҳам тепасида ўз текинхўрлари бўлган (А. М у х т о р ).

Ҳар сўзи отлар олдида келиб унииг маъносини айириб, таъкид- 
лаб, кучайтириб кўрсатганда, отлар кучайтирув юкламаси -ки ни 
олиб қўлланиши мумкин: Ҳар тошларки, одамнинг ваҳми келади 
(Саид Аҳмад). Ҳ а р  ш а ф т о л и к и ,  палахмонга солиб отсанг, 
пахса деворни ағдаради (А. Қ а ҳ ҳ о р ).

Бу сўз баъзан феъллар олдида равиш вазифасида ҳам ҳўллана 
олади: Ҳ а р соғинганда, хатларига қараб қўяман. Ҳар ташланган- 
да бир уҳ! деб қўяди (0  й б ек) .  Ҳ а р  кирганда юрагим шув этиб 
кетади, дегин/ (А. Қ а ҳ ҳ о р ).

Ҳар сўзи сўроқ олмошларида ким сўзи билан бирга келиб, «ҳам- 
ма», «ҳар қандай одам» деган маънони ифодалайди. Бу сўз отлар 
ўрнида қўллангани учун ҳам эгалик ва келишик аффиксларини қа- 
бул қилади: Ҳ а р  ки м  ўз ҳолича ясанган (О й б е к ). Ялингандай

ҳа р к и м г а термилади (0  й б е к ). Ҳ а р к и м н и н г ў з  орзуси 
бор (А. Қа ҳ ҳ о р). !

Нима, нарса сўзи билан бирга келиб, ҳар хил нарси, ҳамма нар- 
са деган маъноии билдиради: Шу вақт ҳ а р  н а р с а  бир-бир хаё- 
лимдан ўтди (О й б е к). Магазиндаги ҳ а р  ним  ал ар  Дилором- 
ни қизиқтирар эди. Дурбек ёш бўлса ҳам ҳ а р н и м а ни билишга 
цизиқар эди. У ҳ а р н и м а д а н  ҳадиксирай бермайди.

Қандай (қанақа) сўзи билан бирга сифат вазифасида қўллана- 
ди ва предмет — шахсларни умумлаштирган ҳолда белгисини кўр- 
сатади: ...ҳ а р қ а н д  ай аёлнинг Тожихонга ҳаваси келар зди 
(А. Қ а ҳ ҳ о р ) . Ҳ а р қ а п а қ а  масала кўпчиликнинг раъйига қа- 
раб ҳал қилиниши керак. (А. Қ а ҳ ҳ о р ) .  Ҳозир унинг фикри-ёди 
ҳ а р  қ а н д а й  азобни енгишда эди (А. Қ а ҳ ҳ о р ) .

Қайси олмоши билан бирга сифат вазифасида келади ва маъно- 
си жнҳатдан ҳар бир олмошига ўхшайди: Ҳ а р  қ а й с и  гуруҳ 
сувнинг бошида бўлишни истарди (А. Қ а ҳ ҳ о р ) .

Бу олмош кўпинча эгалик аффиксини олиб келади ва от вазифа- 
сида кўлланади: Ҳ а р ' қ а й с и м и з  ўз иззатимизда қолсак 
(А. Қ а ҳ ҳ о р ) .  Буларни билмасак, ҳар қайсисини ўзига муносиб 
жойда қўя олмаймиз (А. Қ а ҳ ҳ о р ) .  Ҳ а р  қ а й с и м и з н и н г  
дилимизда андиша бор эди.

Қанча олмоши билан бирга қўлланиб миқдорнинг ортиқлигини 
кўрсатади: Иккови бу муносабатни ҳар қанчалар яширса ҳам, 
барибир ҳамма эшитиб қолди (А. Қ а ҳ ҳ о р ) .  Саломат кўришга- 
нимиз учун ҳар қ а н ч а  хизмат қилсак ҳам оз (С а и д А ҳ м а д ) .

Қачон олмоши билан бирга келиб, «ҳамма ваҳт» деган маънони 
билдиради. У ҳ а р  қ а ч о  н ўз ҳукмини ўтказиб ўрганган одам 
(А. Қ а ҳ ҳ о р ). Бу гапни ҳ а р  қ а ч о н  такрорлай берса керак.

Ҳар олмоши бир сўзи билан бирга от ва сифат характерида қўл- 
ланади. Бунда предметларни таъкидлаб, ажратиб кўрсатади: Ҳ а р  
б и р сўз уларнинг оғзидан эмас, қалбидан чиқаётгандай эди (О й- 
б е к ).

Ҳар олмоши баъзи биргалик ва доналик сонлари билан бирга 
ҳўлланиб, шу сонларни таъкидлаб кўрсатади: Униб чиққан ҳ а р  
Ьитта ниҳол унга севинч бахш этарди. Уғилларнинг ҳ а р  у ч а л а -  
с и ҳам бедарак кетди. Қизларнинг ҳ а  р и к к о  в и ҳам жуда
вдобли,

Бўлишсизлик олмошлари

Инкор олмошлари маъно жиҳатидан белгилаш олмошларининг 
зиди бўлиб, барча предмет ёки белгига нисбатан инкор маъноси- 
ни — бўлишсизликни билдиради. Бу олмошлар иштирок этган 
гапнинг кесими бўлишсиз формада келиб, гап инкор гап ҳисоб- 
ланади.

Бўлишсизлик олмошларига ҳеч сўзи ва шу сўзнинг баъзи сўроҳ 
олмошлари, шунингдек, бир, нарса каби сўзлар билан бирикиши- 
дан ҳосил бўлган олмошлар киради.

Ҳеч сўзи якка ҳолда қўлланганда кўпинча феъллар олдида ке-

либ, равиш функциясини балсарадм ва иш-ҳаракатнинг батамом ин- 
корини билдиради: Бу тўғрида ҳ е ч  ташвишланманг ( О й б е к ) .  
Онаси жуда хурсанд бўлса ҳам ҳ е ч у х л а й  олмайди (А. М у х- 
т о р). Бу кунларда Оксана ҳ е ч  тиниб-тинчимайди (А. Мухтор).

Ҳеч сўзи бўлмаса сўзидан олдин келиб, гапда энг минимал шарт 
маъносини ифодалаганлигини билдиради: Ҳ е ч  б ў л м а с а  битта 
элеватор бўлса эди (Ш. Р а ш и д о в ) .

Сўроқ олмошлари ҳеч сўзи билан бирикиб келганда сўроқ ол- 
мошларининг маъноси ўзгариб, шахс (ҳеч ким), предмет (ҳеч 
нима), миҳдор (ҳеч қанча), белги (ҳеч қандай, ҳеч қайси)та нис- 
батан инкорни ифодаловчи сўзлар ҳосил қилинади^

Ҳеч ким олмоши шахсга нисбатан инкорни ифодалайди: Идора- 
да ҳ е ч  кц м  й ў  қ эди (А. Қ а ҳ ҳ о р ). Атрофда Саодатдан бош- 
қа ҳ е ч  к и м  й ў қ  эди (А. М у х т о р ) .

Ҳеч ким олмоши от вазифасида қўллангани учун ҳам эгалик, 
шунингдек, келишик қўшимчаларини олиб, гапда отлар каби вази- 
фани бажариб келади: Қарашадиган ҳ е ч  к и м и м  йўқлигини би- 
либ невараси тушлик олиб келди (С а и д А ҳ м а д ) . Ҳ е ч ки- 
м и н г  йўқ. Ҳеч ки  м д ан  сўрамай-нетмай, чиқди-кетди (А. Қ а ҳ- 
ҳ о р ) .  Сиздан бошқа ҳеч к и м г а  г а п и р а  о л м а й м а н  
(А. Қ а ҳ ҳ о р ) .  Ҳ е ч  ки м б и л а н  кенгашмай-нетмай шаҳар- 
га бориб аппаратура сотиб олибди (А. Қ а ҳ ҳ о р ) .  Қўнглига тугиб 
юрганини ҳ е ч ки м ни н г фикри билан ҳисоблашмасдан айт- 
ди (А. Қ а ҳ ҳ о р ) .

Ҳеч ким олмоши инкор гаплар таркибида уюшган бўлаклар- 
нинг умумлаштирувчи сўзи вазифасида ҳам кела олади: Унга на 
йўловчи, на самоварчи — ҳ е ч к и м э ъ т и б о р  қилмади (А. М у х- 
т о р ) .

Ҳеч нима олмоши предмет ёки воқеа-ҳодисага ннсбатан инкор- 
ни ифодалайди: Мен сизга ҳ е ч н и м а н и  кўрсатганим йўқ эди-ку!

Ҳеч нима олмоши ҳам кўпинча отлар ўрнида келиб, отларга хос 
эгалик ва келишик аффиксларини олади. Гапда отлар каби вази- 
фани бажаради: Менинг ҳ е ч  н и м а м  йўқ. Ҳ еч  н и м а д а н  
тап тортмайдиган одам ва б.

Ҳ е ч  қ а н д а й  олмоши предмет белгисига нисбатан инкорни 
билдиради: Бироқ Саиданинг юзида ҳ е  ч қ а н д  ай ўзгариш йўқ 
эди (А. Қ а ҳ ҳ о р ) .  Улар инсон муҳаббати ҳ е ч  қ а н д а й  че г а-  
р а н и  тан олмаслигини билишарди (С а и д А ҳ м а д ) . Козимбек 
ҳ е ч  қ а н д а й  дори бермоқчи эмас экан (А. Қ а ҳ ҳ о р ) .

Ҳеч қайси олмоши ҳам предмет белгисига нисбатан инкорни 
билдиради: Ҳали ҳам ҳ е ч  қ а й  с и колхознинг қурти нишона бер- 
гани йўқ (А. Қ а ҳ ҳ о р ) .

Ҳеч қайси олмоши ҳеч қандай сўзи каби предмет белгисига нис- 
батан инкорни ифодаласа ҳам, отлашиш хусусияти кучли: Булар- 
нинг ҳ е ч  қайсиси пахтани билмайди (А. Қ а ҳ ҳ о р). Ҳ е ч қай-  
си ми з ҳам олдирмадик (А. Қ а ҳ ҳ о р ).

Ҳеч қачон сўзи пайтга нисбатан инкор маъносини билдиради 
ва гапда равиш характерида қўлланади — иш-ҳаракатнинг ҳеч

вақт юзага келмаганлигини билдиради: Мен ҳ е ч  қ а ч о н  ўлим 
кутган эмасман, кутмайман ҳам! (А. Қ а ҳ ҳ о р) Малоҳат у н и 
ҳ е ч қ а ч о н б у  аҳволда кўрмаган бўлса керак, юмиади (А. Қ а ҳ- 
ҳ о р ). Қаландаров ҳ е ч қ а ч о н  бунақа меҳмонни кутган эмас эди 
(А. Қ а ҳ ҳ о  р).

Худди шу хилда пайтга нисбатан инкорни ифодалаш учун қачон 
олмоши ўрнида вақт, маҳал сўзлари ҳам ишлатилади: Орамизда 
ҳ е ч  в а қ т шу хилдаги аччиқ гаплар айтилмаган эди (С а и д 
А ҳ м а д ) . Унинг назарида бундай одамлар бир-бирини ҳ е ч  в ақт  
камситмас, ҳ еч  в ақт алдамасдай кўринар эди (А. М у х т о р ) .  
Ҳ е ч  м а ҳ а л  бўлмайсан менга баробар («Достон»дан).

Ҳеч қаер сўзи ўринга нисбатан инкор маъносини билдиради ва 
гапда ўрин-пайт, жўналиш ва чиҳиш келишиклари аффиксларини 
олиб ўрин равишлари вазифасини бажаради: Ҳ е ч  қ а е р г а  бор- 
масам дейман (А. Қ а ҳ ҳ о р ). Пахта байрами ҳ е ч  қ а е  р д а Мир- 
зачўлдагидек қизиқ ўтмаса керак (А. Қ а ҳ ҳ о р ).

Ҳеч қаер сўзи бош ва тушум келишиклари формасида ҳўлланса 
от вазифасида ( ҳе ч  қ а е  р ҳам бизнинг қишлоқча обод ва кўркам 
эмас экан. Бошқа ҳ е ч  қ а е р н и  орзу қилмайман); ҳаратқич ке- 
лишиги ҳўшимчасини олиб, ҳаратҳичли аниҳловчи вазифасида ке- 
лади: Ҳ е ч  қ а е р н и н г  ҳавоси менга ёқмади.

Ҳеч сўзи бир сони билан бирга келиб предмет белгисига нисба- 
тан инкорни; отлашиб, предмет ёки шахсга нисбатан инкорни бил- 
диради: Раис икки звенонинг ғўзасини оралаб ҳ е ч  б и р қусур 
тополмай, чеҳраси очилиб, шийпонга томон юрди (А. Қ а ҳ ҳ о р ) .  
Анзират хола ҳ е ч  б и р и м и з г а  гап бермай, неварасини таъриф- 
лаб мақтаб кетарди (А. М у х т о р ) .

Ҳеч сўзи нарса сўзи билан бирга келиб предметга нисбатан ин- 
корни билдиради. Гапда от каби вазифани бажаради: ...ҳеч н а р с а  
англай олмасдим (О й б е к ). Бу томонларнинг оқшомига ҳ е ч  нар -  
с а тенг келолмайди ( С а и д А ҳ м а д ) .  Биз ҳ е ч  н а  р с а г а  овора 
бўлмадик. ...ўғилгинанг ҳ е ч  н а р с а н и  кўрмагандай, отдай бў- 
либ кетади ( О й б е к ) .

Бундай конструкциялардаги. нарса сўзи нима сўроҳ олмоши ўр- 
нида ҳам қўллана олиши мумкин: Қопиинг тагида ҳ е ч  н а р  с а 
қолмаган — ...ҳ е ч н и м а  қолмаган.

Қўшма сўз шаклида қўлланган бўлишсизлик олмошлари гапда 
бирдан ортиҳ келиши мумкин. Бундай гапларда бир неча инкор 
ифодаланган бўлади: Мен ҳ е ч  қ а ч о н  ҳ е ч  к и м н и н г  устидан 
х е ч  қ а е р г а  арз қилган эмасман (А. Қ а ҳ ҳ о р ) .  ...ҳеч к и м  
ҳ е  ч б и р номзоднинг сайлов рўйхатида қолдирилиишга қарши 
чиқмади (А. Қ а ҳ ҳ о  р) . Бу ҳақда бизда ҳ е ч  ки м  ҳ е ч  н а р с а  
демай қўйди (А. Қ а ҳ ҳ о р) . Ҳ е ч к и м ҳ е ч Қ а ч о н ҳ е ч н а р с а- 
ни билмайди ( О й б е к ) .

Юҳорида санаб ўтилган бўлишсизлик олмошларидан ташҳари- 
да бир +  нарса (бир +  нима) типида тузилган қўшилмалар ипгги- 
рок этган гапларнинг кесими бўлишсизликни ифодаласа у сўзлар 
бўлишсизлик олмоши вазифасини бажаради: Турғуной то Мастон 
олиб бермагунча қўл узатиб б и р н а р  с а олмас эди (А. Қ а ҳ-

ҳ о р ) — ҳ е ч  н а р с а  олмас эди. Лекин ҳ е ч  к и м  ёрилиб бир 
нима демас эди (А. Қ а ҳ ҳ о р) — ...ҳ еч  н и м а  демас эди (А. Қ а ҳ- 
ҳ о р ). У менга ҳараб б и р  н и м а  демади—...ҳеч н и м а  демади.

Кимса сўзи ҳам бўлишсизлик олмоши ўрнида қўлланиб, шахсга 
нисбатан инкор маъносини билдиради: Лекин шафтолига к и м с а  
боқмайди (О й б е к) — ...ҳ е ч ки  м боцмайди. Уйда ки  м са йўқ 
эди. — ...ҳ е ч к им йўқ эди.

Гумон олмошлари

Гумон олмошлари предмет, белги ёки ҳодиса ҳақидаги ноамиҳ 
тасаввурни билдириб, уларга умумий (абстракт) ва тахминли ишо- 
ра қилади. '

Гумон олмошлари асосан от ва сифат характерида қўлланади: 
Муҳиддин ака а л л а н и м а д а н  хурсанд бўлиб чициб кетди 
<А. Қ а ҳ ҳ о р ) . Ефим билан Собиржон кўпроқ а л л а қ а н д а й  
нотаниш шаҳарлар, яна қ а н д а й д и р  деҳқонлар ҳақида гапла• 
шар эди. (А. М у х т о  р).

Гумон олмошлари бир неча хил йўл билан ясалади:
Алла элементи баъзи сўроқ олмошлари билан бирга гумон ол- 

мошларини ясайди: аллаким, алланима, алла қандай ва б.
Алланима олмоши кўпинча от характерида ишлатилиб, турли ке- 

лишик аффикслари, эгалик ва кўплик қўшимчаларини олади: Бо- 
бом гоҳо беҳушдай а л л а н и м а л а р н и  шивирлаб қўяди (О й- 
б е к ) . Меҳри юрагини зулукдай сўриб ётган а л л а н и м а л а р - 
данқут улиб чиқди (А. Қ а ҳ ҳ о р ) .

Алланима олмоши баъзан уюшган бўлаклардан кейин ёки ол- 
дин умумлаштирувчи сўз вазифасида ҳам келади: Ғалтак аравада 
гуллик қора лас кўрпа, қизил лўла болиш, яна а л л а н и м а л а р  
бор экан (А. Қ а ҳ ҳ о  р ). У  синглисига ҳамиша а л л а н и м а л а р -  
н и ўргатар — гоҳ расм солар; гоҳ ҳисоб чиқарар, гоҳ эртак айтар, 
гоҳ ашула ёдлатар эди (Ш. Р а ш и д о в ) .

Алланима олмошига хос маъно ва вазифада алланарса олмоши 
ҳам қўлланади: А л л а н а р с а н и н г  портлашидан уйғониб кет- 
дим (С а и д А ҳ м а д ) .  Агроном а л л а н а р с а н и  а л л а н и м а  
бўлди дебди (А. Қ а ҳ ҳ о р ).

Аллаким олмоши шахсларга нисбатан ноаниқлик кўрсатади: 
Турсуной кабинетга кирганда, у а л л а к и м  б и л а н  гаплашаёт- 
ган эди (А. М у х т о р ) .  Лекин уста Мўмин бу гапни маҳаллалик 
а л л а к и м д а н  эшитган экан (А. Қ а ҳ ҳ о р ).

Аллақандай (аллақанақа) олмоши предметнинг белгиси ноаниқ 
эканлигини кўрсатади: Шундай кунларга а л л а қ а н д а й  мўъжи- 
за кучи билан дарров етиша қолишни ўйлардим (Саид Аҳмад). 
А л л а қ а н д а й  бир аравакаш қумни кўчага туширди-да, кетиб 
қолди (О й б е к ).

Қўпинча бундай конструкцияларда аниқловчи аллақандай сўзи 
билан аниқланмиш орасида ноаниқликни ифодаловчи бир сўзи 
ҳам ишлатилади. Бу сўз олмошдаги ноаниқлик маъносини янада

таъкидлаб кўрсатади,: У а л л а ц а н д а й  бир делегация составида 
уч ой муддат билан кетаётган экан (А. Қ а ҳ ҳ о р ). Унинг кўксида 
а л л а қ а н д а й  бир адолат пайдо бўлган эди (А. Қ а  ҳ ҳ о  р ).

Аллацайси олмоши ҳам, юқоридаги олмош каби, предмет белги- 
сининг ноаниҳлигини билдиради: Қодиров а л л а қ а й с и  мак- 
табнинг директори бўлиб, ...(А. Қ а ҳ ҳ о р ) .  Мирвали а л л а қ а й -  
с и базада экспедитор ( С а и д А ҳ м а д ) .  Кўнгилнинг а л л  а қ а й с  и- 
бурчида алангаланаётган ғазаб... (А. Қ а ҳ ҳ о р ) .

Аллақайси олмошининг қўлланиш доираси аллақандай олмоши- 
га нисбатан тор.

Аллақаер олмоши ўринга нисбатан ноаниҳликни билдиради. 
Бу олмош турли келишик формасида келишига қараб турли бўлак 
вазифасини ўтайди: Узи унча чиройли бўлмаса ҳам а л л а қ а е р и  
одамга жуда ёқади (С а и д А ҳ м а д ) . Бир пасда юрагининг а л л а -  
қ а е р и  жи з  этиб кетди ( С а и д  А ҳ м а д )  — эга вазифасида. 
А л л а қ а е р д а н  ўлан янграйди ( О й б е к ) .  Тўғри йўл қолиб 
а л л а қ а е р д а н  юрдик (А. Қа  ҳ ҳ о  р) — ўрин ҳоли.

Аллақаер олмоши аллақаёқ ва аллақай шаклида ўрин келишик- 
лари аффиксини олиб ҳўлланади. Бу олмошлар бош келишик фор- 
масида ишлатилмайди: Хаёлан а л л а қ а ё қ л а р д а н  катта пул 
топиб олгандек, ... (С а и д А ҳ м а д ) . Улар дарров а л л а қ а й д а н  
етиб келадилар (О й б е к).

Алланечук олмоши кўпинча ҳаракатнинг ноаниқ ҳолатда юзага 
келишини, тушунарсиз ҳолда содир бўлишини кўрсатади. Бу олмош 
ҳолат равиши вазифасини ўтайди: Ваҳобжонга бу ҳашамлар ал -  
л а н е ч у  к кўриниб кетди (С а и д  А ҳ м а д ). Бу гап Қаландаров- 
нинг қулоғига а л л а н е ч у к  э риш туюлди (А. Қ а ҳ ҳ о р ).

Баъзан алланечук сўзи ноаниқ белги маъносини ҳам ифодалай- 
ди: Айвонда хира осма чироқ а л л а н е ч у к  кир ёғду тўкиб ти- 
рипти (А. Қ а ҳ ҳ о р ). Кўзлари а л л а н е ч у к  бесарамжон (О й- 
б е к).

Аллақанча олмоши миқдорга нисбатан ноаниқликни билдиради: 
У киши тоғ йўлидан а л л а қ а н ч  а йўл босиши керак (С а и д 
А ҳ м а д ) .

Аллақанча олмоши ҳам пайтга нисбатаи белгининг ортиқ экан- 
лигини, кўплигини билдиради: Отасининг ўлганига ва ўзи шаҳарга 
келиб қолганига аллақанча вақт ўтди.

Баъзан алла морфемаси нечанчи сўзига қўшилиб тартибга нис- 
батан ноаниқликни билдиради: ...жиноят қонунлари мажмуасининг 
а л л а н е ч а н ч и  моддаси тўғрисида гапирди (А. Қ а ҳ ҳ о р ).

Пайт билдирувчи вақт, маҳал, палла сўзи ҳам алла элементи 
билан қўшилиб, пайтга нисбатан ноаниқликни ифодалайди: Саодат 
а л  л а в ақт г а ч  а хат ёзиб ўтирди (Ж. Ш а р и п о в ) .  А л л ама-  
ҳ а л г а ч а  сизни кутди, — деди (Ж.  Ш а р и п о в ) .

Ноаниқлик олмоши кўпинча сўроқ олмошларига -дир элементи- 
нинг қўшилиши орқали ҳосил қилинади. Бу формант от, сифат ва 
равиш характеридаги олмошларни ясайди; кимдир, нимадир, қан- 
дайдир, қайсидир ва б.

Маълумки -дир злементи кесимликни кўрсатувчи боғлама вази- 
фасида келиб ҳам, айрим сўроҳ олмошларига қўшилиб келиши мум- 
кин. Бундай вақтда -дир элементини олган олмош ноаниқлик 
олмоши ҳисобланмайди. Чоғиштиринг: Қ и м д и р эшикни таҳиллат- 
ди. К и м д и р б у? — сўрайман эшикка яқинроқ келиб (О й б е к) „

Ноаниқлик форманти -дир кўплик, эгалик ва келишик қўшимча- 
ларидан сўнг қўшилиб келади,: Н и м а н и д и р  мулоҳаза қилиб, 
ҳеч нарса демади (А. Қ а ҳ ҳ о р ) .  Шу пайт к и м н и н г д и р  дод- 
лаган товуши эшитилди (А. Қ а ҳ ҳ о р ) .  Ширин орзулар шу топ- 
даёқ қаёққадир ғойиб бўлди (С а и д А ҳ м а д ) . Қаердадир чақа- 
лоқ йиғламоқда, қаердадир чилим қуриллайди (А. Қ а ҳ ҳ о р ) .  
Нисо буви қ а е р д а н д и р  янги бир чора топиб келди (А. Қ а ҳ- 
ҳ о р ) .  Қизча нималардир деб жовраяпти ( С а и д  А ҳ м а д ) .  Ди- 
ректор н и м а л а р н и д и р  санай бошлади ( С а и д  А ҳ м а д ) .

Ким, нима олмошларига қўшилиб, ноаниқ шахс ёки предметни 
кўрсатади: К и м д и р  вофурушнинг номини атаб чақирди. Кампир 
чеварасининг жингалак сочларига термилиб н и м а л а р н и д и р ■ 
пичирлайди (С а и д А ҳ м а д ) . Чол ҳамон н и м а н и н г д и р  
хаёлини суради (С а и д А ҳ м а д ) .

Қандай сўзига қўшилиб, ноаниқ белгини ифодалайди. Кўпинча 
бу хилдаги гумон олмоши белгини ифодаловчи сўзлар олдида ке- 
лади: Бувим бирдан қ а н д а й д и р  ваҳимали товуш билан қич- 
қиради (О й б е к ). Кўчамизда қ а н д а й д и р  нотаниш овозлар 
эшитилди (0  й б е к ).

Қаер, қаёқ сўзларига қўшилиб, ўрнига нисбатан ноаниқ белги- 
ни кўрсатади. Бунинг учун бу сўзлар ўрин келишиклари аффикси- 
кинг бирини қабул қилган бўлиши шарт: Қ а ё қ д а н д и р  халойик 
йиғилибди (О й б е к ) . Саида бу хотинни қ а е р д а д и р  кўргандай 
бўлди (А. Қ а ҳ ҳ о р ) .  Қ а е р г а д и р  бормоқчилар ( Ойб е к) .

Қ а е  р олмоши бош, тушум келишиклари формасида келиб, -дир 
элементини қабул қилса, ўринга нисбатан эмас, предметга нисбатан 
қўлланади ва ноаниқ предмет номини ифодалайди: Шипнинг қае -  
ридир «қирс» этди (А. Қ а ҳ ҳ о  р ). У қўли билан қ а ё қ н и д и р  
кўрсатди.

Қачон сўзи -дир формалари билан келиб пайтга нисбатан ноа- 
ниқликни билдиради: Шийпон қ а ч о  нд  и р  бир бўялган экан 
(А. Қ а ҳ ҳ о р ) .  Қ а ч о  н д  и р яна бағрингга қайтаман (С а и д 
А ҳ м а д ) .

Баъзан қачон сўзи ва -дир элементи орасида -лар аффикси қў- 
шилиб, узоқ вақт маъносини ифодалайди: Қ а ч о н л а р д и р  яхши 
кун келишига ишонар эдим ( С а и д  А ҳ м а д ) .  Қ а ч о н л а р д и р  
бир кун илк муҳаббат эсга келади ( С а и д А ҳ м а д ) .

Нега олмоши -дир форманти билан бирга келиб ноаниқ сабаб 
маъносини ифодалайди: Н е г а д  и р, мактуб ўзига бачканароқ ёзил- 
гандай туюлди (А. Қ а ҳ ҳ о р ). Фахриддин н е г а д  и р дам кулар, 
дам бурнини артиб йўталар эди (А. Қ а ҳ ҳ о р ) . Бобо ҳар гал н е- 
г а д  ир ўша болани эслайди ( С а и д  А ҳ м а д ) .

Худди шунга ўхшаш ноаниқ сабаб маъноси ва ноаниқ белги

маъноси нечукдир, нима учундир олмошлари орқали ҳам англаши- 
лади: Оксана н и м  а у ч у  н д и р, иху белгиларни тушунишга бел 
боғлаб, ..(А. М у х т о р ). Ҳамма не ч у к д и р, ўнғайсизланар эди 
(А. Қ а ҳ ҳ о р ) .  Одамлар, нечукдир, андишасиз бўлиб кетаётганини 
пайқади (А. Қ а ҳ ҳ о р). Ҳуринисонинг эрига цилган муомаласидан 
уйда нечукдир кўнгилсиз бир ғубор крлди (А. Қ а ҳ ҳ о р ).

Гумон олмоши баъзи сўроқ олмошларига ҳам ёрдамчисининг 
қўшилишидан ҳам ҳосил қилинади. Бу ёрдамчи сўз ўзгартувчи аф- 
фикслар ёки кўмакчилардан кейин қўшилиб келади: Сизни кеча 
ким  ҳ а м  эслаётган эди-я. К и м н и я м  чақиришаётган эди. Н и- 
м а  б и л а н  ҳ а м  исботламоқчи бўлди, лекин исботлай олмади.

Шу хилда ясалган гумон олмошларидан кейин ҳам ноаниқлик- 
ни ифодаловчи -дир форманти қўшилиб ишлатплиши мумкин: Сиз- 
ни к и м  ҳ а м д  и р эслаётган эди.

Гумон олмошларини ҳосил қилишда баъзан бир сўзининг маъ- 
лум даражада роли бор. Бу сўз нима сўроқ олмоши билан бирга 
келиб, ноаниқ предметни кўрсатади: Кўзимга б и р ни м а кўрин- 
ди — кўзимга б и р н а р с а  к ў р и н д и Ц  кўзимга а л л а н и м а  
(а л л а н а р с а ) кўринди.

«Бир нима» сўзи ҳамма вақт ноаниқлик маъносини ифодалай 
бермайди. Унинг қандай маънода келиши гапнинг мазмуни, кесим- 
ларнинг шаклланишига ҳам боғлиқ.

Агар гапнинг кесими бўлишли форма билан ифодаланса (гап 
тасдиқ мазмунини билдирса), бир нима сўзи ноаниқлик олмоши ва- 
зифасида .қўлланади: Бу одам тонг отгунча юртга б и р н и м а сов- 
ға қилади ( Саид Аҳмад). Саида ётган жойида дафтарига шоишб- 
пишиб б и р  н и м а л а р  ёзаётибди (А. Қ а ҳ ҳ о р ). Самандаров 
столнинг тортмасидая б и р н и м а қ и д и р а р  экан... (А. Қ а ҳ- 
ҳ о р ) .

Гапнинг кесими бўлишсиз формадаги феъллар орқали ифода- 
ланса ва гапнинг мазмунидан инкор англашилса бир нима сўзи 
ноаниқликни эмас, бўлишсизлик олмоши вазифасини бажаради: 
...лекин ҳеч ким ёрилиб б и р  н и м а  демас эди (А. Қ а ҳ ҳ о р ) .  
Иуринисо б и р н и м а н и  ҳам эшитмагандай ўтирар эди. Уғил бир 
ни м а н и  ҳам билмас эди.

Биров сўзи биргалик сонини ясовчи -ов аффиксининг бир сонига 
қўшилишидан ҳосил қилинган асли сон туркумига хос сўз ҳисоб- 

ланса ҳам, деярли ҳамма вақт ноаниқ шахсни билдиради. Шунинг 
учун ҳам бу сўзнинг қўлланишидаги кўпгина хусусиятларига кўра 
гумон олмошлари қаторига киритиш мумкин.

Биров сўзи кўпинча бегона, бошқа, нотаниш, ноаниқ одам, ким- 
дир деган маънони ифодалайди: Б и р о  в эшикни қоқди (А. Қ а ҳ- 
ҳ о р). Уйга қайтай деса этагидан биров тортгандай бўлди (А. Қ а ҳ- 
ҳ о р ). — Жуфт бўлсин! — қичқиради би  ро  в (О й б е к ).

Биров сўзи баъзан уюшиқ бўлаклар ёки қўшма гаплар тарки- 
бида такрорланиб келиб, турли хил ноаниқ шахсларни ифодалайди, 
Бундай гаплар таркибида икки, уч, ҳатто тўртта биров сўзи ишла- 
тилиши мумкин: Б и р о в рўй-рост, биров ер остидан унга қаради

(А. Қ а ҳ ҳ о р ) .  Б и р о в  рўпарадаги томга, б и р  о в деворга, б и- 
р о в  толнинг каллагига чиқди (А. Қ а ҳ ҳ о р ) .  Маҳалламиздаги 
б и р о  в бўзчи, биров махсидўз, б и р о в б о қ ц о л  (О й б е к). Б и- 
р о в  муомалани билади, б и р о  в билмайди, б и р о в гапни ёғлаб 
гапиради, б и р о  в тиканак боғлаб гапиради (А. Қ а ҳҳ о р) .

Биров сўзи баъзан кесимлари бўлишсиз формада келган инкор 
гаплар таркибида келиб бўлишсизлик олмоши вазифасини ҳам ба- 
жаради: Бунга б и р о в тушуна олмас, б и р  о в ишонмас э ди. 
(А. Қ а ҳ ҳ о р ) .  Албатта менинг бўйнимга б и р о в  арқон солаёт- 
ган йўқ (А. Қ а ҳ ҳ о р ).

Демак, биров сўзи ноаниҳ шахс ёки бегона шахс маъносини 
билдирганда бир-бирларидан кўп жиҳатдан фарҳ ҳилади.

Қўплик аффиксини олган баъзи сўзи гумон олмоши вазифаси- 
да кела олади.

Баъзи сўзи аслича ноаниҳ белгини кўрсатиб, гапда сифат ва- 
зифасида келади: б а ъ з и  одамлар, б а ъ з и  уйлар каби.

Урин-пайт келишиги ҳўшимчасини олиб, ноаниқлик маъносини 
билдиради: Б а ъ з и д а  шошиб қоларди. Бу сўз -лар аффиксини 
олиш билан отлашиб, ноаниҳ шахс маъносини ифодалайди. Бош- 
қача қилиб айтганда, гумон олмоши вазифасини ўтайди: Б а ъ з  и- 
л а р  раиснинг кўнишига шубҳа билан қарар эдилар (А. Қ а  ҳ- 
ҳ о р ) .  Б а ъ з и л а р и  паранжида, б а ъ  з и л а р и чопон ёпинган 
(О й б е к).

Олмошларнинг тузилиш жиҳатидан турлари
Олмошлар тузилишига кўра иккига бўлинади.: 1) содда олмош- 

лар; 2) қўшма олмошлар.
Содда олмошлар бир ўзакдан тузилиб, туб ёки ясама бўлишн 

мумкин. Туб олмошлар бир асосий морфемадан (мен, сен, у, шу, 
ким, бу, нима кабилар), ясама олмошлар эса айрим ясовчи аффикс- 
ларнинг қўшилишидан ҳосил бўлади. Ясовчиларни олиш билан ай- 
рим вақтда олмошнинг бир туридан иккинчи тури келиб чиқади ёки 
бошқа сўз туркумига кўчади: бу (у, шу) — бунча (унча, шунча), 
бундай (ундай, шундай); мен — менингча, мендай; ўз-ўзича, ўзи- 
дай, сиз — сизча, сиздай, сизсирамоқ кабилар. Гумон олмошла- 
рини ясовчи алла-, -дир морфемалари аффикс эмас, ёрдамчи эле- 
мент сифатида олмош ясайди: аллаким, кимдир каби.

Қўшма олмошлар бирдан ортиқ ўзакларнинг бирикишидаи 
ясалади, бунда: а) ўзакларнинг бири олмош, иккинчиси эса бош- 
қа сўз туркумига оид сўз бўлади (мана бу, мана шу, қай вақт, ана 
шу, аллақайси каби); б) ҳар иккиси ҳам олмош бўлади (ҳар ким, 
ҳар қандай, аллаким, ҳар нима, ҳар қандай каби).

Олмошлар такрорланиб, жуфтланиб қўлланиши мумкин. Бунда 
улар: а) ҳеч қандай аффиксларсиз бир асосий морфема шаклида 
жуфтланади: шу-шу, ким-ким, қанча-қанча, неча-неча кабилар; 
б) уларнинг бирига ясовчи ёки сўз ўзгартувчи аффикслар қўшил- 
ган ҳолда жуфтланади; ўзидан-ўзи, ман-манлик, сан-санламоқ 
каби.

Баъзан турли ўзакдаги бир хил олмошлар жуфтланнб келади: 
у-бу, уни-буни каби.

Жуфтланиш натижасида олмошлар кўпроқ бошқа сўз туркуми- 
га — равишга (ўзидаи-ўзи, ўша-ўша), феълга (сан-санламоқ), отга 
(у-бу, ман-манлик, уни-буни) кўчади.

Бошқа туркумларга оид сўзларнинг олмошга кўчиши

Нутқдаги маълум шароитга қараб баъзи от, сифат ва сонлар- 
нинг асл маъноси ўзгариб абстрактлашади, умумлашади — олмош- 
га яқинлашади. Бунга прономинализадия дейилади. (ргопот — ло- 
тинча олмош деган маънони билдиради). Прономинализация 
натижасида от предметни, сифат белгини, сон Зса~миқдорйи бил- 
дирмай, олмошларга ўхшаш уларга ишора қилади. Масалан, одам 
киши, инсон, нафас, ши каби отлар; баъзи, бошқа, айрим, тубандаги, 
қуйидаги каби сифатлар; бир сони олмошга яқинлашади, олмош 
функциясида қўлланади: Унинг кўнглини олишга б и р ин с о н 
топилмади ( хе ч  к и м  т о п и л м а д и ) .  Сизни б и р  о д а м  
чақиряпти (сизни к и м д и р чақиряпти). Б и р н а р  с а олиб 
келди ( б и р  н и м а  олиб келди), яқин кунда бажарилиши. лозим 
бўлган вазифаларимиз т у б а н д а г и л а р д а н  ( қу  й и д  а ги -  
л а р д а н )  иборат...— ...вазифаларимиз ш у л а р д а н  иборат... 
Уларнинг б а ъ  з и л а р и н и танийман, айримлари билан бирга 
ишлаганман ҳам, б о ш қ а л а р и н и  билмайман. Б и р и  келди, 
б и р и  келмади. Б и р ерга. борсам, орқамдан борасиз.

Умуман бошқа сўз туркумларннинг олмошга яқинлашувида 
бир, ҳар, ҳеч сўзларининг роли каттадир. Бу сўзлар қўшилиши би- 
лан кўпгина сўзлар олмошга деярли кўчади.

Сўзларнинг олмошга яқинлашув процесси асосан қуйидаги ҳо- 
латларда кўринади:

1) Ҳеч қандай аффикслар олмай, асосий морфема шаклида кел- 
ганда: О д а м  кетгиси келяпти (мен кетгим келяпти). Бир-биридап 
қувноқ, бир-биридан соғлом болаларнинг ўйинларини кўриб, жуда 
қувонасан к и ш и  (М е н қувонаман ёки.... ҳамма қувонади).

2) Сон туркумига хос айрим сўзлар кўпинча III шахс эгалик 
аффиксларининг қўшилиши билан олмошга яқннлашади: Б и р и 
китоб ўқийди, би  р и шахмат ўйнайди, бошқалари турли ўйин- 
лар билан банд. Шу хилда уюшиб қўлланган бири сўзи ўрнида 
бошқалари ёки қолганлари, сўзлари қўлланиши мумкин: Б и ри  
китоб ўқийди, қ о л г а н л а р и  унга диққат билан қулоқ солади.

3) Икки бошқа-бошқа сўз туркумларига хос бўлган сўзлар ёки 
бошқа сўз туркумидаги бир сўз — олмош типидаги сўзларнинг қў- 
шилиши натижасида ҳосил бўлган айрим қўшма сўзлар олмош 
функниясига яқинлашиши мумкин: қайбири, баъзи бир киши 
(одам), бир ерга (окойга), ҳар бир, ҳеч бир, ҳар ерда, ҳар томон- 
дан (тарафдан, жиҳатдан), бир нарса каби.

ФЕЪЛ

Феъллар ҳаракат маъносини билдирувчи сўзлардир. Граммати- 
када ҳаракат тушунчаси жуда кенг бўлиб, у ухламоқ, ётмоқ, 
турмоқ каби феъллар ифодалайдиган ҳолатларни, қўрқмоқ, чўчи- 
моқ, завқланмоқ, қаҳрланмоқ каби феъллар билдирадиган психик 
ўзгаришларни, гулламоқ, ўсмоқ каби феъллар билдирадиган био- 
логик процессларни ва шу каби ҳодисаларни ўз ичига олади. Бу- 
лардан ҳар бирининг ўзига хос хусусий томонлари бўлиши билан 
бирга, уларнинг ҳаммаси учун умумий бўлган томони ҳам бор, 
яъни буларнинг ҳаммаси замон билан боғлиқ ҳолда юз берувчи 
ҳодиса ҳисобланади. Шунииг учун бу ҳаракат-ҳодисаларни билди- 
рувчи сўзларнинг ҳаммаси «нима қилмоқ»? сўроғига жавоб бўла- 
ди. Уларни бир группага киритиш ва «феъл» деб аташда ҳам худ- 
ди ана шу умумий хусусияти асосга олинади.

Узбек тилидаги феъллар лексик-грамматик хусусиятларига кўра 
икки асосий группага бўлинади: 1) мустақил феъллар; 2) ёрдамчи 
феъллар.

Мустақил феъллар қуйидаги хусусиятларга эга: 1) ҳаракат бил- 
диради (яъни мустақил маънога эга бўлади) ва гапда унинг бирор 
бўлаги вазифасида кела олади: План муддатидан илгари б а жа -  
р ил а д  и; 2) бирор сўзни бошқариб келади: экинни с у ғ о р м о қ ,  
далага ч и қ м о  қ каби; 3) ҳаракатнинг объектга бўлган муносаба- 
тига қараб мустақил феъллар икки группага бўлинади: а) объект- 
ли феъллар, б) объектсиз феъллар. Объектли феъллар билдирган 
ҳаракат объект тушунчаси билан боғлиқ бўлади ва бундай феъллар 
тушум келишигидаги сўзни бошқаради. Қолган феъллар бундай 
хусусиятга эга бўлмайди. Қиёсланг: ол, сўра, ҳайда — объектли 
феъл; кел, ухла, қизиқ — объектсиз феъл; 4) феъл билдирган ҳа- 
ракат объектив ҳаракатнинг тилдаги ифодаси. Лекии у объектиз 
ҳаракатнинг айнан копияси бўлмай, киши онгида акс этган ҳара- 
кат, ҳодиса, ҳолат кабилар ҳақидаги абстракт тушунчадир. Демак, 
феъл билдирган ҳаракатнинг объектив воқеликка муносабати ифо- 
дасида бевосита инсон, аниқроғи, сўзловчи қатнашади. Ҳаракатнинг 
объектив воқеликка сўзловчи томонидан белгиланадиган муносаба- 
ти ҳам тилда ўз аксини топади. Бундай муносабат феъл майли деб 
аталади ва шундай муносабатни ифодаловчи формалар майл фор- 
малари дейилади. Майл маъносига эгалик феълнинг асосий хусу- 
сиятларидан ҳисобланади: бор — буйруқ майли, борса — шарт

майли; 5) ҳар қанда.й ҳаракат бажарилиш ёки бажарилмасликка 
муносабатда бўлади ва феъллар ана шундай муносабатни ифода- 
ловчи формага эга бўлади. Бажарилишни билдирадиган форма — 
бўлишли форма, бажарилмасликни билдирадиган форма — бўлиш- 
сиз форма ҳисобланади: борди — бўлишли, бормади — бўлишсиз; 
6) юҳорида кўрдикки, ҳаракатнинг объектга бўлган муносабатига 
ҳараб феъллар бир-биридан фарҳланади. Бундан ташҳари, ҳаракат 
бирор кимса ёки нарса томонидан бажарилади. Бошҳача айтганда, 
ҳаракат субъект (бажарувчи) тушунчаси билан ҳам боғланган бў- 
лади. Ҳаракатнинг объект ва субъектга бўлган муносабати феъл 
даражалари дейилади. Бундай муносабат махсус грамматик фор- 
малар орҳали ифодаланади: айт — бош даража формаси, айттир — 
орттирма даража формаси; 7) ҳаракатнинг бажарилиши, албатта, 
замон (ваҳт) доирасида бўлади. Шунга кўра ҳаракат замон маъ- 
носи билан богланган бўлади ва феъллар замон маъносини ифода- 
ловчи формаларга ҳам эга бўлади: борди — ўтган замон формаси, 
боряпти ҳозирги замон формаси; 8) ҳаракатнинг бажарувчи шахс 
билан богланганини кўрдик. Ҳаракатнинг воҳеликка муносабати 
эса бевосита сўзловчи орҳали реаллашади. Сўзловчи бор экан, ўз- 
ўзидан, тингловчи ҳам бўлади. Бундан ташҳари, сўзловчи ва тинг- 
ловчидан четдаги (ўзга) шахс (шахслар)нинг бўлиши ҳам табиий. 
Ҳаракат субъекти ана шу шахсларнинг бири (сўзловчи, тингловчи 
ёки ўзга шахс) бўлади. Ҳаракатнинг ана шу шахсларга бўлган 
муносабати шахс-сон категорияси денилади ва бу муносабатни 
ифодаловчи формалар шахс-сон формалари дейилади: . бордим, 
бординг, борди каби; 9) мустаҳил феълларнинг от, сифат, равиш 
туркумларига хос хусусиятларга эга бўлган ҳаракат номи, сифат- 
дош, равишдош формалари ҳам бор: ишлаш (фойдали), иш- 
лаган (одам), ишлаб (чарчади) каби.

Ёрдамчи феъллар ҳаракат билдирмайди (мустақил маъно ифо- 
даламайди). Улар турли грамматик маъно ифодалаш учун ёки бош- 
ҳа вазифада ҳўлланади. Ёрдамчи феълларни асосий хусусиятлари- 
га ҳараб уч группага бўлиш мумкин: 1) сўз ясаш учун хизмат 
ҳилувчи ва боғлама вазифасини бажарувчи ёрдамчи феъллар; 
бўл, ҳил феъллари; 2) феълларга бирикиб турли ҳўшимча маъно 
ифодаловчи ёрдамчи феъллар: бошла (ёза бошлади), чиқ (ўҳиб 
чиқди) каби. Буларни, бошҳа ёрдамчи феъллардан фарҳлаган ҳол- 
да «кўмакчи феъллар» деб аташ мумкин; 3) феъллар, шунингдек, 
отлар билан ҳўлланиб, турли маъно ифодаловчи ва ёрдамчи вази- 
фаларда ҳўлланувчи ёрдамчи феъл. Бу феъл лингвистик адабиёт- 
ларда «тўлиҳсиз феъл» деб аталувчи феълдир: эди, экан каби.

Ф ЕЪЛ Я С А Л И Ш И

Узбек тилидаги ясама феълларнинг кўпчилиги икки асосий усул: 
1) аффиксация ва 2) композиция усули билан ясалган феъллар- 
дир.

Аффиксация усули (синтетик усул). Узбек тилида феъл ясовчи 
аффикслар жуда ҳам кўп эмас. Лекин оз миқдордаги бу аффикслар 
ёрдамида жуда кўп миқдордаги феъллар ясалади. Ясама феъллар- 
нинг асосий қисмини аффиксация усули билан ясалган феъллар 
гашкил этади. Бу жиқатдан феъл ясалишининг бу усули энг маҳ- 
сулдор усул ҳисобланади.

Аффиксация усули билан ўзбек тилида феъл бўлмаган сўзлар- 
дангина феъл ясалади: иш-ишла, куч-кучай каби.

Ҳозирги ўзбек тилида қуйидаги аффикслар ёрдамида феъллар 
ясалади:

-ла аффикси. Бу аффикс феъл ясовчилар ичида эиг маҳсулдор 
бўлиб феълдаи бошқа барча туркумга оид сўзлардан феъл ясай 
олади (силтала, опичла каби феъллардаги -ла аффикси билан қо- 
риштирмаслик керак). Унинг ёрдамида. отлардан ясалган феъллар 
асосан, қуйидаги умумий маъноларни билдиради: а) ўзак-негиз- 
дан англашилган нарса-предмет билан таъмиилаш, шу предметга 
эга ҳолатли қилиш маъносини билдиради: ўғитла, мойла, бетонла 
каби; б) асбоб-қурол билдирувчи отларга қўшилганда шу асбоб 
билан бажариладиган ишни қилиш маъносини билдиради: ранда- 
ла, қайчила, аррала, эговла каби; в) ўзак-негиздан англашилган 
нарса- предметни юзага келтириш (пайдо қилиш) маъносини бил- 
диради: уруғла, моғорла, болала каби.

-ла аффикси ёрдамида ясалган феълларнинг маъноси фақаг 
юқоридагилар билан чегараланмайди. Бу типдаги феълларнинг 
маъноси ҳар бир ҳолатда -ла аффикси билан у қўшилган ўзак- 
негизга хос хусусиятдан келиб чиқади. Айрим предметлар маълум 
умумий хусусиятга эга бўлганидан бу предметларни билдирувчи 
отлардан ясалган феълларнинг маъносида ҳам маълум умумийлик 
бўлади (аррала, рандала феълларидаги каби). Лекин ҳар бир пред- 
метнинг ўзига хос хусусиятлари ҳам борлигидан отлардан ясалган 
феълларга хос маъноларни жуда кўп феъллар доирасида умум- 
лаштириш мумкин бўлавермайди. Масалан, қурол-асбоб билдирув- 
чи отлардан -ла аффикси ёрдамида ясалган феълларнинг шу ас- 
боб билан бажариладиган ишни қилиш маъносинп билдиришини 
кўрдик. Лекин -ла аффикси ёрдамида асбоб-қурол билдирувчи от- 
лардан ясалган ҳар қандай феъллар ҳам шундай маъно ифода- 
лайвермайди. Масалан, пичоқла. Бунинг сабаби шундаки, арра,, 
ранда, эгов каби асбобларнинг ҳар бири билан маълум бир тип- 
даги иш бажарилади. Пичоқ билан эса бир неча турли иш бажа- 
рилиши мумкин. Ана шундай сабабларга кўра, асбоб-қурол билди- 
дирувчи отлардан -ла аффикси ёрдамида ясалган феълларнинг 
маъноси бир хил бўлавермайди. Бу аффикс билан отлардан ясал- 
ган жуда кўп феълларнинг маъноларини эса ҳар бир феълнинг 
ўз доирасида алоҳида изоҳлаш керак бўлади: ўтла, кўзла, бошла 
ва б.

Сифат ва равишлардан -ла аффикси ёрда-мида ясалган феъл- 
ларда ўзак-негиздан англашилган тусга, ҳолагга эг'а қилиш, шу

.ҳолатви олиш ифодаланади: тикла, текисла, силлиқла, секинла, 
тезла, тозала, яхшила каби.

Ундовлардан -ла аффикси билан ясалган феълларда шу ундов- 
га хос ҳис-ҳаяжон, буйруҳ-хитоб, мурожаат кабиларни бажариш 
маъноси ифодаланади. Аниқроҳ ҳилиб айтганда, бундай феъллар- 
нинг маъноси, асосаи, ундов сўзга хос маъно билан «демоқ» феъ- 
лининг маъноси йиғиндисига мос келади: додламоқ (дод демоқ), 
войвойламоқ (вой-вой демоқ), чуқламоқ (чуҳ демоқ), қиҳиламоқ 
(ҳи-ҳи демоқ).

Демак, -ла аффикси маълум даражада «демоҳ» феъли билан 
маънодош ҳисобланадқ.

-ла аффикси ёрдамида ундовлардан ясалган феълларда, одат- 
да, ундов билдирадиган ҳис-ҳаяжон, буйруқ-истак кабиларнинг 
бирдан ортиқлиги ифодаланади: Шунга мос ҳолда, кўпинча, ундов 
сўз такрор ҳолда қўлланади: киштламоқ (кишт-киштламоқ). Агар 
ундов сўз билдирадиган ҳис-ҳаяжон, буйруқ-хитоб кабилар такрор 
ҳолда бўлмаса, одатда -ла аффикси эмас, балки «демоқ» феъли 
ҳўлланади: чуҳ деди, вой деди каби.

-ла аффикси «демоқ» феълига хос маънога ва такрорийликни 
■билдириш хусусиятига эгалигидан, бирор сўз ёки гапни бирдаи 
ортиҳ бажарилишини (такрорий ижросини) ифодалаш учун ҳам 
қўлланади. Бу ҳодиса, айниҳса, оғзаки нутқда кўп учрайди: кета- 
манламоқ, онамламоқ (онамлаб йиғламоқ) каби.

Тақлидий сўзлардан -ла аффикси ёрдамида ясалган феълларда 
таҳлидий сўз билдирган товуш ёки бирор ҳолатнинг юз бериши 
ифодаланади, яъни бундай феълларнинг маъноси, асосан, тақли- 
дий сўз ва «этмоқ» сўзининг маънолари йиғиндисига тўғри кела- 
,ди: шитирламоқ (шитир этмоқ), гумбурламоқ (гумбур этмоқ), 
лапангламоқ (лапанг-лапанг этмоқ). Бундай феълларда ҳам, одат- 
да, тақлидий сўздан англашилган товуш, образ ва бошқалар бир- 
дан ортиқ бўлади.

-лан ва -лаш аффикси. Ташқи кўринишдан -лан ва -лаш аффикс- 
лари икки аффиксдан иборатдек (-л а + н  ва ла-\-ш) кўринади. Бу- 
нинг сабаби, бир томондан ҳозирги ўзбек тилида феъл ясовчи -ла 
аффикси ва даража ясовчи -н, -ш аффиксларининг актив қўллани- 
шида бўлса, иккинчи томондан, -лан, -лаш аффикслари билан яса- 
лувчи феълларда ўзлик ёки бирлик даражада формасига хос 
хусусиятнинг сезилиб туришидадир (завқланмоқ, баҳслашмоқ 
каби). Лекин бу ўринда ҳодисани қуйидаги нуқтаи назардан келиб 
чиқиб баҳолаш керак бўлади. Агар феълни морфемаларга ажрат- 
ганда, -н ва -ш аффикслари ажралиб, -ла аффиксли қисмнинг ўзи 
мустақил қўлланадиган бўлса ва -н, -ш аффикслари даража маъ- 
носини ифодаласа, бундай феълларда -лан ва -лаш мустақил аф- 
фикс ҳисобланмайди. Масалан, майдаланмоқ феъли таркибида -н 
даража кўрсаткичи ҳисобланади ва бош даража формаси сифатида 
майдаламоқ феъли қўлланади. Демак, бунда -ла ва -н аффикслари 
мустақил аффикс ҳисобланади.

Ҳозирги ўзбек тилида афсусланмоқ, ажабланмоқ, завқланмоқ

лаззатланмоц, баҳслашмоц, жанжаллашмоҳ, равшинлашмоқ каби 
кўпгина феъллар таркибида -ла ва -н, -цг аффиксларини ажратиб 
'бўлмайди, яъни афсусламоҳ, ажабламоҳ, жанжалламоқ, баҳс- 
ламоқ каби мустақил қўлланувчи феъллар йўқ. Демак, бундай 
феълларда -лан ва -лаш феъл ясовчи мустақил аффикслар ҳисоб- 
ланади.

-лан аффиксининг аслида -ла ва -н аффикслари бирикувидан 
юзага келгани кўпгина адабиётларда ҳайд этилган ва буни сезиш 
ҳийин ҳам эмас.

-н аффикси ҳозирги ўзбек тилида ўзлик ва мажҳул даража фор- 
масини ясаш учун хизмат қилади (кўринди — ўзлик даража, олин- 

■ди — мажҳул даража). -лан аффиксининг юзага келишида ҳатнаш- 
:ган -н аффикси эса ўзлик даража аффиксидир.

-лан аффикси от, сифат ва равишлардан феъл ясайди: жонлан- 
моқ, аччиқланмоқ каби (сонлардан ясалиши фақат икки сўзида 
учрайди: иккиланмоқ).

-лан аффикси ёрдами билан белги, ҳолат билдирувчи сўзлардан 
ясалган феълларда субъектда шундай белги, ҳолатнинг юзага ке- 
лиши ифодаланади: сергакланмоқ, асабийланмоқ, хавотирланмоқ 
каби. Отлардан -лан аффикси ёрдамида ясалган феъллар турлича 
маъно ифодалайди, уларни маълум бир умумий маъно остига бир- 
лаштирнб бўлмайди: овқатланмоқ, фойдаланмоқ, қаноатланмоқ, 
т.ўлқинламоқ каби.

-лаш аффикси ҳам -ла ва -ш аффиксларининг бирикувидан 
юзага келган. Бу аффикс ҳам от, сифат ва равишлардан феъл 
•лсайди. Сонлардан ясаши фақат бир сўзида учрайди: бирлашмоқ. 
-лаш аффиксининг юзага келишида қатнашган -ш аффикси ўзлик 
за  биргалик даража маънолариии ифодалаш хусусиятига эга. Бу 
хусуснят -лаш аффиксида ҳам сезилади: қийинлашмоқ, дўстлаш- 
моқ, суҳбатлашмоқ каби.

-лаис аффикси билаи ясалган феълларда ўзлик даражага хос 
хусусият сезиларли бўлган ҳолларда бу феъллар маъно жиҳатдан 
-лан аффикси билан ясалувчи феълларга ўхшайди: йириклашмоқ, 
осонлашмоқ, тезлашмоқ, яқинлашмоқ, оғирлашмоқ каби. Шунииг 
таъсирнда баъзи феълларда -лаш ва -лан аффиксларининг бирини 
•иккинчисн билан алмаштцриш маълум даралсада мумкин бўлади: 
асабийланмоқ-асабийлашмоқ, равшанлашмоқ — равшанланмоқ ка- 
■би. Лекин -лан ва -лаш аффикслари ёрдамида феъл ясалиши маъ- 
лум сўзлар доирасида чегараланган, яъни айнан бир хусусиятли 
феъллар -лаш аффикси билан ясалган сўзлардан -лан аффнкси ёр- 
дамида феъл ясалмайди ва аксинча, -лан аффикси ёрдамида яса- 
лиши мумкин бўлган сўзлардан -лаш аффикси билан феъл ясал- 
майди (юқоридаги мисолларни қиёсланг).

-лал аффикси билан ясалувчи феълларда ўзлик даражага хос 
хусусиятнинг, -лаш аффикси ёрдамида ясалувчи феълларда эса 
ўзлик ва биргалик даражага хос хусусиятнинг сақланишидан қатъи 
назар бу аффикслар ёрдамида ясалувчи феъллар бош даража фор- 
маси ҳисобланади. Чунки ривожланмоқ, оғирлашмоқ каби феъл-

ларда даража формасини ясовчи формант йўқ. Феълнинг ҳеч қан- 
дай даража кўрсаткичига эга бўлмаган формаси эса бош даража 
ҳисобланади (Бу ҳақда «даража категорияси» баҳсига қаранг). 
Қиёсланг: шодланмоц — июд бўлмоқ, суҳбатлашмоқ — суҳбат
ҳилмоқ. Булардан шод бўлмоқ, суҳбат қилмоқ қўшма феълларида 
ҳеч қандай даража кўрсаткичи йўқ ва улар бош даража форма- 
еидаги феъл ҳисобланади. Даража шакли ва маъноси жиҳатидан 
шодланмоқ ва суҳбатлашмоқ феъллари шод бўлмоқ, суҳбат қил- 
моқ феълларидан фарқланмайди, улар ҳам феълнинг бош даража 
шакли ҳисобланади.

-илла аффикси. Бу аффикс баъзи тақлид сўзлардангина феъл 
ясайди: чирқилламоқ, лиқилламоқ, гувилламоқ, шувилламоқ каби.

-ира аффикси. Бу аффикс ҳам айрим тақлид сўзлардангина 
феъл ясайди: ярқирамоқ, милтирамоқ каби.

-а аффикси. Бу аффикс билан ясалган феъллар унчалик кўи 
эмас. -а аффикси от, сифат ва тақлидий сўзлардан феъл ясайди: 
ошамоқ, қонамоқ, ўйнамоқ (ўйин+а), бўшамоқ, қийнамоқ (қи- 
йин +  а) шилдирамоқ, жилдирамоқ ва б.

-(а)й  аффикси. Бу аффикс саноқли даражадаги сифат ва ра- 
вишлардан феъл ясайди: пасаймоқ (паст+ай), қораймоқ, торай- 
моқ, кўпаймоқ, озаймоқ каби (отлардан ясалиши фақат куч сўзида 
учрайди: кучаймоқ). -(а)й  аффикси ёрдамида ясалган феълларда 
унинг асоси (сифат ва равиш) билдирган белги — ҳолатга ўтиш 
маъноси ифодаланади: қора-қораймоқ, кўп-кўпаймоқ.

-(а)р  аффикси. Бу аффикс айрим сифатлардангина феъл ясай- 
ди: оқармоқ, кўкармоқ, қисқармоқ, эскирмоқ каби. (Гапирмоқ, ту- 
пирмоқ феълларидаги -ир аффикси -(а)р  аффиксидан бошқа аф- 
фикс бўлиши керак).

-сира аффикси. Бу аффикс баъзи отлар ва сен, сиз олмошлари- 
дан феъл ясайди. Отлардан ясалган феълларда ўзак-негиздан анг- 
лашилган нарса-предметга эҳтиёж, шуни исташ, унга мойиллик ифо- 
даланади: қонсирамоқ, сувсирамоқ, тузсирамоқ ва б. Сен ва сиз 
олмошларидан ясалган феълларда эса сен ёки сиз деб гапириш 
ифодаланади: сенсираб гапирмоқ, сизсирамоқ.

-(и)кЦ-(и)қ аффикси. Саноқли сўзлардангина феъл ясайди: би- 
рикмоқ, йўлиқмоқ, кечикмоқ, зўриқмоқ каби.

-и аффикси. Уч-тўртта сўзлардангина феъл ясайди: тинчимоқ, 
бойимоқ, чангимоқ каби.

-т аффикси. Бу аффикс ҳам уч-тўртта еўздан феъл ясайди: тў- 
латмоқ, йўқотмоқ, беркитмоқ.

Ҳозирги ўзбек тилида кўпгина феъллар борки, уларни морфема- 
ларга ажратиш мумкин. Лекин булар таркибидаги аффикс фақат 
шу биргина феъл ёки иккита феълдагина учрайди. Шу сабабли бу 
аффиксларни тўла маънода феъл ясовчилар қаторига киритмасз 
ҳам бўлади: бошқармоқ, ғивирсимоқ, йўқолмоқ, гарангсимоқ, ку- 
чанмоқ ва б.

Яна шундай феъллар ҳам борки, улар аслида ясама феъл бўл- 
са-да, лекин ҳозирги ўзбек тили нуқтаи назарқдан уларни морфе- 
маларга ажратиб бўлмайди. Шунга кўра, уларни ясама феъллар

қаторига киритиш ҳам тўғри бўлмайди: бақирмоқ, қичқирмоқ, 
қақигамоқ, қуршамоқ, қайнамоқ, тўғнамоқ, буруқсимоқ, тузалмоқ, 
изғимоқ вайсамоқ ва б.

Ҳозирги ўзбек тилида ҳаракатнинг такрорийлигини, кучли ёки 
кучсиз даражасини кўрсатувчи аффикслар бор. Булар -кила (-қила, 
-сила, ғила), -имсира, -инқира аффиксларидир: турткиламоқ, ку- 
лимсирамоқ, оқаринқирамоқ каби. Бу аффикслар ўзи ҳўшилган 
феълнинг маъносини бутунлай ўзгартирмайди, янги маъноли янги 
феъл ҳосил қилмайди. Шунинг учун уларни тўла маънода феъл 
ясовчилар ҳаторига киритиб бўлмайди.

Қомпозиция усули (аналитик усул). Бу усул билан ҳўшма феъл- 
лар ясалади: жавоб бермоқ, олиб келмоқ каби.

Қўшма феъллар компонентларининг ҳандай сўздан эканига кўра 
икки асосий турга бўлинади: от+феъл типидаги қўшма феъллар 
(феъл бўлмаган сўз билан феълнинг бирикишидан ҳосил бўлган 
ҳўшма феъллар) ва феъл +  феъл типидаги (икки феълнинг ўзаро 
бирикишидан ҳосил бўлган) ҳўшма феъллар: ҳўрмат қилмоқ, сотиб 
олмоқ каби.

От+феъл типидаги ҳўшма феъллар ҳаҳида гапирганда асосан, 
феъл бўлмаган сўз билан қилмоқ, айламоқ, этмоқ ёкй бўлмоқ феъ- 
лининг бирикишидан ҳосил бўлган баён қилмоқ, касал бўлмоқ ти- 
пидаги бирикувлар назарда тутилади. Ҳаҳиҳатда ҳам ҳўшма феъл- 
ларнинг кўпгина ҳисмини қилмоқ, этмоқ, айламоқ ёки бўлмоқ 
феълларининг бошҳа сўз билан бирикишидан ҳосил бўлган ҳўшма 
феъллар ташкил этади. Лекин феъл бўлмаган сўзнинг қилмоқ, эт- 
моқ, айламоқ ёки бўлмоқ феъли билан бирикишидан ҳосйл бўлган 
ҳар ҳандай бирикувлар ҳам ҳўшма феъл бўлавермайди. Қилмоқ, 
этмоқ, айламоқ ва бўлмоқ феъллари боғлама вазифасида ҳам кенг 
ҳўлланади. Улар бундай вазифада ҳўлланганда, ҳўшма феъл ҳо- 
сил ҳилмайди. Қиёсланг: ўқитувчи эди — ўқитувчи — ўқитувчи бў- 
лади. Бундаги ўқитувчи бўлади бирикуви ҳўшма феъл эмас. Чунки 
ўқитувчи ва бўл сўзларининг бирикишидан янги сўз (ҳўшма сўз) 
ҳосил бўлаётгани йўҳ. Тасдиқ қилди, тасдиқ бўлди бирикувлари 
эса ҳўшма феъл ҳисобланади. Буни қил ва бўл феълларини -ла 
ва -лан аффикслари билан алмаштириш мумкинлиги ҳам аниҳ кўр- 
сатади: тасдиқ қилди — тасдиқлади, тасдиқ бўлди — тасдиқланди.

Демак, қилмоқ, айламоқ, этмоқ ва бўлмоқ феълларининг феъл 
ясаш ёки боғлама вазифасида ҳўлланишини фарҳлаш керак бў- 
лади.

Икки феълнинг ўзаро бирикишидан ҳосил бўлувчи ҳўшма феъл- • 
лар ўзбек тилида у ҳадар кўп эмас. Бундай ҳўшма феъллар ҳам 
компонентлари маъносидан фарҳли янги маъно ифодалайди: олиб 
келмоқ, сотиб олмоқ каби.

Узбек тили грамматикасига оид ишларда ҳўшма феълнинг 
феъл +  феъл типидаги тури ҳаҳида гапирганда, одатда, етакчи ва 
кўмакчи феълдан ташкил топувчи ўқиб чиқмоқ, кёла бошламоқ, 
қизариб кетмоқ каби бирикувлар назарда тутилади: ва Шу типдаги 
бирикувлар анализ ҳилинади. Лекин етакчи ва кўмакчи феълдан

ташкил топган бирикувлар ўз хусусиятларига кўра қўшма феъл- 
лардан ҳам, сўз би.рикмаларидан ҳам фарҳланади. Буларнинг қўш- 
ма феъл (қўшма сўз) эмаслигини кўрсатувчи асосий белгилар сифа- 
тида қуйидагиларни айтиш мумкин:

1. Қўшма сўзларда бирдан ортиқ сўзнинг бирикувидан янги 
маъноли бошқа бир сўз ҳосил бўлади. Масалан, сотиб олмоц феъ- 
ли сотмоқ ва олмоқ феълларидан фарқланувчи янги сўз — ҳўшма 
феъл. Етакчи ва кўмакчи феълдан ташкил топган бирикувларда 
бирикув таркибидаги сўзлардан фарқланувчи бошқа янги бир сўз 
ҳосил бўлмайди, балки биринчи феъл ўз маъносини сақлайди ва у 
асосий (етакчи) феъл ҳисобланади. Қейинги феъл эса унга қўшим- 
ча маъно беради. Шу сабабли у кўмакчи феъл ҳисобланади. Маса- 
лан, ёзиб бермоқ бирикуви ёзмоқ. ва бермоқ феъллари маъносидан 
фарқланувчи тамомила янги маъно ифодаламайди, яъни бунда ёз 
ва бер феълларининг бирикуви учинчи бир феълни келтириб чиқар- 
майди, балки ёзмоқ феъли ўз маъносини сақлайди, бермоқ кўмакчи 
феъли эса ёзмоқ феълининт маъносига қўшимча маъно беради 
(ёзиш ҳаракатининг ўзга учун бажарилиши маъносини билдиради).

2. Етакчи ва кўмакчй феълдан ташкил топган бирикувларда 
етакчи феъл билан кўмакчи феълнинг ўртасида юкламалар қўл- 
ланиши ҳам мумкин: Гап билан овора бўлиб, к е ч и к и б  ҳ а м  қо-  
л и б м а н  (3. Ф а т х у л л и н ) .

Қўшма сўз компонентлари ўртасида ҳеч қандай сўз (шунингдек, 
ёрдамчи сўз) қўлланмайди. Чунки қўшма сўз, неча компонентдан 
ташкил топишидан қатъи назар, бир сўз ҳисобланади. Бир сўз ичи- 
да яна бошқа сўзнинг қўлланиши мумкин эмас. Бу ҳодиса ҳам 
етакчи ва кўмакчи феълдан ташкил топган бирикувларнинг қўшма 
сўз (қўшма феъл) эмаслигини, балки унинг ҳар бир компоненти 
(бири мустақил, бошқаси кўмакчи бўлишидан қатъи назар) ало- 
ҳида-алоҳида сўз эканлигини кўрсатади.

3. Етакчи ва кўмакчи феъллардан ташкил топган бирикувлар- 
да етакчи феъл форма ясовчи қўшимчаларни қабул қилиши мум- 
кин: а) бўлишсизлик формаси (-ма) билан қўлланади: билмай қол- 
ди, келмай қўйди, иилламай юрди, сезмай турди каби; б) даража 
ясовчи -роқ аффиксини қабул қила олади: Ота чойни ереа қўйиб, 
ў р н а ш и б р о қ  о л д  и (Р. Файзий). Чироғнинг пилигини кўт а- 
р и б р о қ  қ ў й д и  (А. Қ а ҳ ҳ о р ) .

Бирикув таркибидаги етакчи феълнинг ўзи алоҳида грамматик 
форма қабул қилиши ҳам етакчи ва кўмакчи феълдан ташкил топ- 
гаи бирикувларнинг қўшма феъл эмаслигнни кўрсатади. Чунки қўш- 
ма сўзларда унинг компонентлари шу қўшма сўз доирасида сўз 
эмас, балки сўзнинг элементи ҳисобланади. Шу сабабли унинг ком- 
понентлари ҳеч вақт мустақил ҳолда грамматик форма қабул қил 
майди. Ҳар бир сўз ўзича грамматик форма қабул қила олар экан. 
албатта, бу бирикув қўшма сўз бўлмайди, балки бирикувнииг ҳар 
бир компоненти алоҳида сўз ҳисобланади.

4. Етакчи ва кўмакчи феълдан ташкил топган бирикувларнинг 
етакчи қисми жуфт ёки такрорий сўзга тенг бўлиши мумкин: Ра-

ҳимнинг майкаси йиртилиб, ҳамма ёғи тирналган, афт-ангори ц и- 
з а р и б-б у з а р и б  к ет г а н э ди  (Ҳ. Н а з и р ) .  Шубҳа ва қўр- 
қув билан атрофига қ а  р а б-қ а р а б қ ў й д  и ( О й б е к ) .

Агар етакчи ва кўмакчи феъллардан ташкил топувчи бирикув- 
лар қўшма сўзлар (қўшма феъллар) қаторига киритиладиган бўл- 
са, у ҳолда қўллаб-қувватлаб келмоқ, қараб-қараб қўймоқ каби 
етакчи ҳисми жуфт ёки такрорий сўзлардан ташкил топган бири- 
кувларни ҳам ҳўшма феъллар ҳаторига киритиш лозим бўлади. 
Чуики булар ҳам етакчи ва кўмакчи қисмдан ташкил топади. Ле- 
кин бундай бирикувларнинг қўшма феъл бўла олмаслиги жуда 
аниҳ.

5. Ниҳоят, етакчи ва кўмакчи феълдан ташкил топган бирикув- 
ларнинг қўшма феъллардан фарқли асосий белгиси сифатида яна 
шуни айтиш мумкинки, бундай бирикувларда бирдан ортиҳ етакчи 
феълга бир кўмакчи феъл қўлланиши мумкин, яъни етакчи феъл 
уюшиб келиши мумкин: Еруғ дунёдан бўлган умидимиз бу камба- 
ғаляиликни е б, к е м и р.и б та шл а ё т и  б д и  (А. Қ а ҳ ҳ о р ) .  
Учрашиб, киноларга бориб, умуман я қ и н л а ш и б ,  д ў  с т л а ши б  
б о р а р к а н м а н ,  Насибанинг ақлли ва босиқ бир қиз эканига 
ишончим орта борди (О. Ё ҳ у б о в) .

Бундай ҳолларда уюшиб келган етакчи қисмлар (етакчи феъл- 
лар) орасида бошҳа сўзлар ҳам қўлланиши мумкин: Бу қадар ба- 
лиқни сақлашнинг сира иложи йўқ эди. Мўйноққа таишш учун эса 
қайиқ етишмайди. Хонадонлар қ у р и т и б ҳ а м ,  м у з л а т и б ҳ а м ,  
т у з л а б ҳ а м ,  ту й и б  ҳ а м о л д и л а р' (А. Мухтор). Иил сайин 
совхознинг ери к е н г а й и б  техникаси к ў п а й и б ,  одамлари 
ў с и б б о р м о қ д а  (М. Ж  ў р а ) .

Етакчи қисмнинг уюшиб келиши, ҳатто, улар орасида яна бошқа 
сўзларнинг қўлланиши мумкинлиги етакчи ва кўмакчи феъллар- 
дан ташкил топувчи бирикувларнинг қўшма сўз бўла олмаслигини 
яна ҳам очиқроқ кўрсатади.

Хуллас, қўшма феъл деганда феъл бўлмаган сўзларнинг феъл 
билан ёки бирдан ортиқ феълнинг ўзаро бирикишидан ҳосил бў- 
лувчи янги маъноли янги лексик бирлик назарда тутилади.

К У М А К Ч И  Ф Е Ъ Л Л А Р

Узбек тилида бутунлай кўмакчи феълга айланган (мустақил маъ- 
носини йўқотиб, фақат кўмакчи феъл сифатида қўлланадиган) би- 
рорта ҳам феъл йўқ. Айрим мустақил феъллар кўмакчи феъл ва- 
зифасида ҳам қўлланади ва турли-туман маъноларни ифодалаш 
учун хизмат қилади. Улар қуйидагилар: бошла, ёт, тур, юр, ўтир, 
бўл, бит (битир), ол, бер, қол, қўй, чиқ, бор, кел, кет, юбор, ташла, 
сол, туш, ўл, ўт, ет, кўр, қара, боқ, ез. Бу кўмакчи феълларнинг ҳар 
бири ўзига хос хусусиятларга эгалиги билан бирга улар учун уму- 
мий бўлган хусусиятлар ҳам бор.

Кўмакчи феъллар асосий (етакчи) феълга асосан -(и)б  ва -а, -й 
равишдош ясовчилари орқали бирикади: ёзиб олди, ёза бошлади,

ишлай тур каби. Баъзн кўмакчи феъллар равишдошнинг ҳад икки 
турига бирика олса, айримлари фақат -(и)б  ёки -а, -й аффиксли 
равишдошга бирикади. Масалан, ол, бер, тур кўмакчи ф^ъллари 
равишдошнирг ҳар икки .турига, бошла, ёз кўмакчи феъллари эса 
-а, -й аффикслй равишдошга, бўл, ташла кўмакчи феъллари -(и)б  
аффиксли равишдошга бирикади: ёзиб бер, ёза бер, ёзиб ол, ёза ол; 
ёзиб тур, ёза тур, ёза бошлади, иииай бошлади, йиқила ёзди, ёзиб 
бўлди, ёзиб ташлади, Равйшдошнинг фаҳат -а, -й аффиксли турига 
бирнкадиган кўмакчи феъллар учта: бошла, бил, ёз: ёза бошла, ёза 
тур, бита ёзди. :

Кўмакчи фсо.(нинг қандай равишдош формасига бирикиши 
унинг аслида кандай формадаги бирикма негизида кўмакчи феълга 
айланганлиги билан изоҳланади. Масалан, ташла кўмакчи феъли 
ёрдамида ясалувчи бирикув аслида -и(б) аффиксли равишдошнинг 
ташла феълига бирикишидан ҳосил бўлувчи сўз бирикмасидан ке- 
либ, чиҳкан ва бирикишнинг шу формаси ҳозир ҳам сақланган: 
ёзиб ташлади. ,

Айрим кўмакчн феъллар етакчи феълга грамматик форма ёрда- 
мисиз ҳам бирикади. Бундай ҳолларда етакчи ва кўмакчи феъл 
бир хил формада бўлади: ёзди-олди, айт-қўй, кетсин-қўйсин, каби. 
Лекин едакчи феълга фаҳат шу типда бирикиш бирорта кўмакчи 
феъл учун ҳам. ҳарактерли эмас. Айрим феълларгина равишдош 
формасига бирикиш билан бирга етакчи феълга шу типда ҳам би- 
рикади.

Кўмакчи феъллар етакчи феълга равишдош формаси ёрдамида 
бирикканда, тусловчи формантлар кўмакчи феълга ҳўшилади: 
ёзиб олдим, ёзиб олсин, ёзиб олсанг, ёзиб олмоқчи каби.

Етакчи. ва кўмакчи феълдан ташкил топган бирикувларда кў- 
макчи фръл бирдан ортик бўлиши мумкин. Бундай ҳолларда ҳам 
ҳар бир кўмдкчи феъл равишдош формаси орҳали бирикади: айтиб 
бериб тур, айтиб бериб тура қол. Бирдан ортиқ кўмакчи феълли 
бирикувлар ҳам икки компонентга — етакчи ва кўмакчи компонент- 
га бўлинади. Масалан, ёзиб бериб тур бирикувида ёзиб— етакчи 
компонент, бсриб тур — кўмакчи компонент.

Бирдан ортиқ кўмакчи феълли бирикувларда равишдошнинг 
-(и)б  аффикси ёрдамида ясалувчи турига бирикадиган кўмакчи 
феъл олдин, -а, -й аффиксли равишдошга бирикадиган кўмакчи 
феъллар қейин бирикади: олиб бера қол, ишлаб юра гг/р каби. Ле- 
кин ола қолиб бер, шилай туриб юр типидаги бирикиш йўқ.

ЕтакчИ|Ва, ,қўм.акчи феълдан ташкил топган бирикувлар уюшиб 
келган ҳолларда бирдан ортиқ етакчи феълга кўмакчи феълнинг 
бир марта қўлланиш ҳоллари ҳам учрайди: Ўн ёшидан бери ў қ и -  
т иб,  е д  и р ,и б, к и й д и р и б к е л а м а н  (А. Қ о д и р и й ) .  Ёруғ 
дунёдан бўлган умидимиз бу камбағалчиликни е б, к е  м и р  и б  
т а ш л а ё т ц  б д и (А. Қ а ҳ ҳ о р) . Йил сайин колхознинг ери к е  н- 
г а йиб ,  техникаси к ў  п а й и б ,  одамлари ў с иб бо р мо қ д  а 
(М. Ж ў  ра) .

Етакчи феъл қўшма, жуфт ёки такрорий феъллардан бўлиши,

шунингдек, етакчи феъл баъзи форма ясовчи аффиксларни қабул 
қилиши мумкин: Шу сабабли совет кишилари, партияни астойдил 
қ ў  л л а б-қ у в в ат л а б  к е л м о  қ д  ал ар  («Тошқент ҳақиқати»). 
Бошқа ҳеч гапга ўрин қолмаган бўлса ҳам, яна у з и  б-у зи  б о л д и 
(А. Қ а ҳ ҳ о р ) .  Э, азиз дўстим, сал қ и й н а л и б р о қ  қ о л д и м  
(А. Қ а ҳ ҳ о р ) .

Етакчи ва кўмакчи феълдан ташкил топган бирикувлар ўз хусу- 
еиятлари билан ҳўшма феъллардан (қўшма сўзлардан) ҳам, сўз 
бирикмаларидан ҳам фарҳ қилади. Уларни, ўз хусусиятларига 
кўра, феълнинг махсус аналитик формаси деб қараш керак бўлади.

Кўмакчи феълларнинг ҳаммаси мустақил феъл сифатида ҳам 
кенг қўлланиши сабабли, маълум ҳолларда уларнинг мустақил 
феъл ёки кўмакчи феъл эканини белгилаш қийинроқ бўлади. Бу 
ҳол, айниқса, кўмакчи феъл вазифасида қўлланганда ифодалайди- 
ган маъноси билан мустақил феъл сифатида қўлланганда ифода- 
лайдиган маъноси ўртасида боғланиш аниқ сезилиб турган ҳол- 
ларда юз беради.. Буни бошла, бўл, бит кўмакчи феълларида ҳам 
кўриш мумкин: ёза бошлади, ёзиб бўлди, ёзилиб битди. Агар кў- 
макчи феъл мустақил феъл сифатида қўллангандаги маъносидаи 
бутунлай бошқа маъно ифодаласа, унинг кўмакчи феъл экани аниқ 
сезилиб туради: ёза олади, кета бер, семириб кетди каби.

Равишдош формасига бирикиб келган феълнинг мустақил ёки 
кўмакчи феъл эканиии белгилашда асосий белги унинг қандай маъ- 
но ифодалаши бўлмайди, яъни бунда кейинги феълнинг ўз асл маъ- 
носига яқин ёки бутунлай бошқа маъно ифодалашинигина асосга 
олиш тўғри бўлмайди. Бунда равишдош формасидаги феъд ва 
унга бирикиб келган феълнинг бир-бирига бўлган муносабатига 
асосланиш керак бўлади. Агар равишдош формасидаги феъл ке- 
йинги феълнинг белгисини кўрсатса, ўз-ўзидан, кейинги феъл мус- 
тақил феъл бўлади. Аксинча, равишдош формасига бирикиб келган 
феъл у билдирган ҳаракатнинг бирор жиҳатдан характеристикаси- 
ни кўрсатса, кўмакчи феъл ҳисобланади. Шу жиҳатдан ирғиб туш- 
ди бирикувидаги туш феъли мустақил ёки кўмакчи феъл бўлиши 
мумкин: (Девордан) ирғиб тушди (туш — мустақил феъл). (Қат- 
тиқ товушдан) ирғиб тушди (туш — кўмакчи феъл). Бирор кўмак- 
чи феъл мустақил феъл сифатида ифодалайдиган маъносига жуда 
яқин маъно ифодалаши мумкин. Шундай ҳолларда ҳам юқоридаги 
белги асосга олиниши керак. Масалан, ёза бошлади бирикувидаги 
бошла феъли бошланиш (бошлаш) маъносини билдиради. Лекия 
бунга қараб уни мустақил феъл деб бўлмайди. Чунки ёза бошла- 

6 ди бирикувида равишдош формасидаги феъл (ёза) бошла феъли- 
нинг белгисини билдираётгани йўқ. Аксинча, бошла феъли ёз феъли 
билдирган ҳаракатнинг характеристикасини кўрсатаяпти. Шу са- 
бабли у кўмакчи феъл ҳисобланади.

Кўмакчи феълларнинг баъзилари бир маъноли, кўпчилиги эса 
кўи маънолидир. Масалан, бит кўмакчи феъли фақат тугаллик 
маъносини билдиради. Қол феъли эса ўндан ортиқ маънога эга.

Кўп маъноли кўмакчи феълларнинг қандай маънода қў*ллангани 
контекстда аниқ бўлади.

Кўп маънолилик равишдошнинг -(и)б  аффикси ёрдамида яса- 
лувчи турига бирикадиган кўмакчи феълларда учрайди.

Равишдошнинг ҳар икки турига бирика оладиган кўмакчи феъл- 
лар, одатда, -(и)б  аффикси билан ясалувчи равишдошларга бирик- 
канда бошқа маъно, -а, -й аффикси орқали ясалган равишдошга 
бирикканда бошқа маъно ифодалайди: олиб бер —- ола бер, ёзиб'• 
олди — ёза олди, кўриб қол — кўра қол ва б. Агар кўмакчи феъл- 
кўп маъноли бўлса, маъноларининг кўпчилик қисми -(и)б  аффикс- 
ли равишдошга бирикканда ифодаланадиган маънолар бўлади. Ма- 
салан, қоа кўмакчи феълининг саккизта маъноси равишдошнинг 
(и)б  аффикси билан ясалувчи турига бирикканда ифодаланади- 

ган маънолардир.
Равишдошнинг-ҳар икки турига бирикканда ҳам бир хил маъно- 

ифодаланиши бир-икки кўмакчи феълдагина учрайди: савалаб кет- 
ди — савалай кетди. Лекин шунда ҳам равишдошнинг -(и)б  аф- 
фиксли турига бириккан форма билан -а, -й аффиксли турига би- 
риккан форма маънодаги нозик ўзгачалиги ва бошқа хусусияти' 
билан бир-биридан фарқланади.

Бирдан ортиқ кўмакчи феълли бирикувларда ҳар бир кўмакчп. 
феъл ўз маъноси билан қатнашади. Агар бирикув таркибидаги би- 
рор кўмакчи феъл тушириб қолдирилса, шу кўмакчи феълга хос 
маъно йўҳолади. Қиёсланг: ўқиб бериб тур-ўциб бер—  ўкуиб тур.

Бирдан ортиқ кўмакчи феълли бирикувларда ҳар бир кўмакчи 
феълнинг маъноси фаҳат етакчи феълнинг маъносига ҳўшимча тарз- 
даги маъно бўлмайди, балки маънолар муносабати бир оз бошҳа- 
чароҳ бўлади, Бунда биринчи кўмакчи феъл ифодалайдиган маъно- 
бевосита етакчи феълнинг маъносига ҳўшимча маъно бўлиб, ке- 
йинги кўмакчи феълларнинг маъноси эса ўзидан олдинги кўмакчи 
феъл ва етакчи феълнинг маънолари йиғиндисига қўшимча тарзда- 
ги маъно бўлади. Масалан, ўқиб бериб тур бирикувида бер кўмакчи 
феъли ўҳиш ҳаракатининг ўзга учун бажарилишини, тур кўмакчд 
феъли эса ана шу ўзга учун бажариладиган ҳаракатнинг давом- 
лилиги маъносини билдиради. Кўмакчи феълларнинг етакчи феълга. 
бирикишида маълум ўзгармас тартиб борлиги (хоҳлаган кўмакчи 
феълни олдин ёки кейии ҳўллайвериш мумкин эмаслиги) ҳам ана. 
шунинг таъсирида келиб чиҳади.

Кўмакчи феълларнинг ҳўлланиш доираси бир хил эмас. Айрим 
кўмакчи феъллар деярли барча феъллар доирасида ҳўллана олса,. 
баъзилари санокли феъллар билангина ҳўллана олади. Масалан, 
бошла кўмакчи феъли деярли барча феъллар билаи қўллана олга- 
ни ҳолда, юбор кўмакчи феъли қизар, ухла, тарбияла каби гозлаб- 
феъллар билан бирика олмайди. Кўмакчи феълнииг ҳандай феъл 
билан бирика олиш ёки бирика олмаслиги, биринчи навбатда, ҳа- 
ракат билан кўмакчи феъл билдирадиган маънонинг хусусиятидан 
келиб чиҳади. Масалан, ташла кўмакчи феъли ухла феъли билан 
бирикмайди (ухлаб ташлади дейилмайди). Чунки ухла  феъли:

билдирган ҳаракат ташла кўмакчи феъли ифодалайдиган маънода. 
бажариладиган ҳаракат эмас. Бундан ташқари, кўмакчи феъллар- 
да улар мустаҳил феъл сифатида қўлланганда ифодалайдиган ҳа- 
ракатга хос хусусият маълум даражада сақланиши мумкин. Бу 
нарса ҳам кўмакчи феълнинг қўлланиш доирасини маълум дара- 
жада чегаралаб қўяди. Масалан, чиқ кўмакчи феъли тугаллик, тўла 
бажарилиш маъносини билдиради. Лекин у шу маънода барча 
феъллар билан қўллана бермайди.|Масалан, хат ёки ҳикояни ёзиб’ 
гугатиш маъносини ифодалашда чиқ кўмакчи феъли қўлланмайди, 
яъни «ёзиб бўлди», «ёзиб тугатди» маъносида «ёзиб чиқди» фор- 
масини қўллаб бўлмайди. Ҳаракатни ўз устига олган объект кириш. 
ва чиқиш (бошланиш ва тугаш) пунктларига эга бўлса, тугаллик 
маъносини ифодалаш учун чиқ кўмакчи феълини қўллаш мумкин 
бўлади: китобни ўқиб чиқди.

Бошла. Равишдошнинг -а, -й аффиксли турига бирикади ва ҳа- 
ракатнинг бошланиши маъносини билдиради: ёза бошлади, иииай 
бошлади: Мажлис тамом бўлиб кишилар т а р қ а л а б о ш л а д и  
(А. Қ а ҳ ҳ о  р).

Ёт. Равишдошнинг -(и)б  аффиксли турига бирикадн: ёзиб ётиб- 
ди, шилаб ётибди, (ёзаётибби, келаётибди каби форма таркибидаги 
ётиб кўмакчи феъл эмас, балки аффикс ҳисобланади). Маъноси:

1. Давомлиликни билдиради ва ҳаракатни кучли оттенка бидав 
ифодалайди: Дарёдан сув чиқаришга у р и н и б  ё т и ш и б д и  
(А. Қ а ҳ ҳ о р ) .

2. Субъектнинг етакчи феълдан англашилган ҳолатда мавжуд- 
лигини билдиради: уйилиб ётибди, кўкариб етибди, занглаб ётибди. 
ё т  кўмакчи феъли ёрдамида ясалувчи феъл бирикуви бошқа майл 
ва бошқа замон формаларига нисбатан ижро майли ҳозирги замо№ 
формасида кўп қўлланади.

™Тур. Равишдошнинг ҳар икки тури билан ҳам бирика олади: 
ёзиб тур, ёза тур, ишлай тур.

1. Равишдошнинг -(и)б аффиксли турига бирикканда:
1. ҳаракатнинг маълум конкрет (чегараланган) вақт ичида да- 

вом этишини билдиради: Улар машинадан тушиб, йўл четидаги да- 
рахтлар орқасига ў т и б т у р д и л а р  ( О й б е к ) .  Сидиқжоп... қиз- 
н и к у з а т и б  т у р г а н  э д и (А. Қ а ҳ ҳ о р ) .  Шу маънода ҳозирги, 
замон формасида қўлланса, ҳаракатнинг худди нутқ моментида. 
бўлаётганлиги ифодаланади: Кўнглингда қандай ўй борлиги кў- 
зингдан к ў р и н и б т у р и б д и (С. А й н и й ).

2. Ҳаракатнинг маълум белгили вақт ичида, бирор ҳаракат-ҳо- 
диса амалга ошгунча бажарилиши маъносини, «вақтинча», «ҳозир- 
ча» деган%аънони билдиради: Сиз ўқишга кетганингизда дарахт- 
ларга ўзим қ а р а б т у р а м а н (Ш . Р а ш и д о в ). То шақардан 
муаллим келгунча, бўлис ўзлари ў қ и ти б  т у р а д и л а р  (Ҳ. Ғ у- 
л о м ) .  Тур кўмакчи феъли бу маънони билдирган ҳолларда у мус- 
тақил феъл сифатида билдирадиган ҳаракатга хос хусусият. бутун- 
лай бўлмайди. Шунинг учун ҳам у бу маънода тур феълига кара- 
ма-қарши маъно билдирувчи юр, ўтир, ёт феъллари. билан ҳам,

ҳатто, тур феълининг ўзи билан ҳам ҳўллана олади; бирпас юриб 
тур; ўтириб тур; ётиб тур; туриб тур.

3. Айрим феъллар билан бирикканда, ҳаракатнинг такрорийлиги 
маъноси ифодаланади. Бу маъно етакчи феъл билдирган ҳаракат- 
нинг хусусияти ва тур кўмакчи феълига хос давомлилик маъноси 
таъсирида келиб чиҳади: Биз томонларга ҳам б о р и б  т у р и н г  
( О й б е к ) .  Улар Олимжон кетган кунлардан босилаб... бир-бирла- 
ри билан самимий ва дўстона хат о л и ш и б т у рд и л а р (Ш. Р а- 
ш и д о в ) .

4. Субъектнинг етакчи феълдан англашилган ҳолатда эканини 
билдиради. Бу ҳолат статик ҳолат бўлади: Хў анови наилвалини 
қаранг, ўғлим, — деди у... меваларининг кунгай томони к и з а -  
р и б  т у р г а н  нашвати дарахтига имо ҳилиб (М. И с м о и л и й ) .

II Равишдошнинг -а, -й аффиксли турига бирикканда:
1. Ҳаракатнинг ваҳтиича, бирор бошҳа ҳаракат-ҳодиса юз бер- 

гунча давом этиши маъносини (русча «пока» деган маънони) бил- 
диради; бора тур, қўя тур, ёза тур, ишлай тур. Тур кўмакчи феъли 
-(и)б  аффиксли равишдошга бирнкканда ҳам шу маънони ифода- 
лай олади. Лекин бу икки' форма (ёзиб тур ва ёза тур формаси) 
ўзига хос фарҳли хусусиятларга эга. Биринчидан, ҳаракатнинг да- 
вомлилиги ёзиб тур формасидагига нисбатан ёза тур формасида 
қисқароқ бўлади. Иккинчидан, тур кўмакчи феъли равишдош- 
нинг -а, -й аффиксли турига бирикканда, «вақтинча», «ҳозирча» де- 
гаи маъно контекстдан ташқарида ҳам аниқ ифодаланаверади. 
~(и)б аффиксли равишдошга бирикканда эса бу маъно контекст- 
дан ташқарида аниқ ҳолатда бўлмайди. Қиёсланг: ёзиб тур — ёза 
тур, айтиб тур — айта тур, кутиб тур — кута тур. Учинчидан, айрим 
феълларга равишдош ясовчи -(и)б  аффикси орқали бирикканда, 
ҳолатнинг маълум вақтдаги давоми ифодаланса, -а, -й аффиксли 
равишдош формасига бирикканда, ҳаракатнинг маълум вақтдаги 
давоми ифодаланади. Қиёсланг: бориб тур — бора тур, чиқиб тур — 
чиқа тур, ётқизиб туриб — ётқиза туриб, — очиб туриб — оча туриб 
ва б. Тўртинчидан, буйруқ-истак майли формасида қўлланганда, 
ёза тур, ишлай тур формасида буйруқ жуда кучсизланади, ҳатто, 
йўқ ҳолатда бўлади. Ишлаб тур, ёзиб тур формасида эса буйруқ 
ўз кучида бўлади.

2. Бил, кўр, бўл феъллари билан -(и)б аффиксли равишдош 
формасида қўлланганда (шахс-сон билан тусланмаган ҳолатда;, 
«билгани ҳолда», «кўргани ҳолда», «бўлганн ҳолда» деган маъно 
ифодаланади. Шу билан бирга, гап ичидаги бирор сўз билдирган 
ҳаракат ёки ҳодисанинг етакчи феъл билдирган ҳаракатга зидлиги 
ҳам ифодаланади: Эргашнинг хулқини б и л а  ту риб ,  унга бир 
оғиз шипшитиб қўймаганига энди қаттиқ ўкинди (А. М у х т о р ;. 
Амирнинг раҳмсизлик билан одамларни ўлдираётганини к ў р а т у- 
р и б  бош кўтаришга ботинадими? (С. А й н и й ) .  Алижонга секин 
қаради-да, ундан истиҳола қилди шекилли, оғзига келган гапни бар- 
ров гапира олмади.

— Бола-чақаси б ў л а  т у р и б  бироенинг қизига... (Ҳ. Н у ъ -  
м о н) .

Тур кўмакчи феъли равишдошнинг -(и)б  аффиксли турига би- 
рикканда ҳам шу маъно ифодаланиши мумкин: билиб туриб қиляп- 
ти. Лекин бу форма мазкур маънода кам қўлланади. Бундан таш- 
ҳари, билиб туриб (кўриб туриб, бўлиб туриб) формасида етакчи 
феълдаги ҳаракатга зидлик, номуносиблик маъноси бўлмаслиги 
мумкин. Била туриб формасида эса ҳамма ваҳт шу маъно ҳам бў- 
лади. Қиёсланг: билиб туриб кўнмаяпти — била туриб кўнмаяпти. 
Шу сабабли зидлик маъносини аниқ ифодалаш учун била туриб 
(кўра туриб, бўла туриб) формаси ҳўллаиади.

Юр. Равишдошнинг -(и)б  аффиксли турига бирикади ва ҳуйи- 
даги маъноларни билдиради: 1. Ҳаракатнинг узоқ давомини бил- 
диради: Урмонжон хўп ҳам т ў л  и б-т о ш и б ю р г а н  э кан,  юра- 
гини роса бўшатди (А. Қ а ҳ ҳ о р ). Мен звенога Ғуломжонни м ў л- 
жа л л а б  ю.рибман (Ҳ. Н у ъ м о н ) .

2. Етакчи феълдаги ҳаракат маъқул бўлмаган ҳаракатлигини, 
унинг бажарилиши мақсадга мувофиқ эмаслигини билдиради: Тўй 
қизиганда яна бир балони б о ш л а б  ю р м а, — деб Тўламат мўй- 
лов Қўчқорга қўл чўзди (С. Анорбоев).

Юр кўмакчи феъли асосан жонли предметлар балгарадиган ҳа- 
.ракатни билдирувчи феъллар билан қўлланади.

Утир. Бу.кўмакчи феъл равишдошнинг -(и)б  аффикси ёрдамида 
■ясалувчи турига бирикади ва:

1. Худди ёт, тур, юр кўмакчи феъллари каби ҳаракатнинг да- 
вомлилигини билдиради. Бу кўмакчи феъл давомлиликни ифодала- 
ган ҳолларда ўз асл маъносини тамомила йўқотмайди (маълум да- 
ражада ўз маъносини сақлайди). Шунинг учун ҳам ёзиб ўтирмоқ, 
ишлаб ўтирмоқ каби бирикувларда ўтир феълининг мустаҳил феъл 
ёки кўмакчи феъл эканлигини белгилаш бир оз қийинроқ бўлади: 
Қия столлардан иккитасида икки йигит бош кўтармай и ш л а б  
ў т и р и б д и  (А. М у х т о р ) .

Утир кўмакчи феъли маълум даражада ўз маъносини сақлаши 
сабабли бу кўмакчи феъл билан ясалган бирикувларда етакчи феъл- 
даги ҳаракат-ҳолат маълум конкрет вақт ичида балгарилувчи ҳа- 
ракат-ҳолат бўлади, яъни ўтириш ҳолатида бажарилувчи ҳаракат- 
ҳолат бўлади. Шу сабабли ўтир кўмакчи феъли бириккан конс- 
трукция ҳозирги замон маъносида қўлланганда, етакчи феълдаги 
ҳаракатнинг худди нутқ моментида бажарилаётганлиги ифодала- 
нади: ишлаб ўтирибди, ёзиб ўтирибди каби.

2. Етакчи феълдаги ҳаракат мақсадга мувофиқ бўлмаган ҳара- 
кат эканлигини, шу ҳаракатнинг бажарилишига субъект ёки сўз- 
ловчининг тарафдор эмаслиги маъносини билдиради: Агар ота- 
онангиз мен билан шу ерда умр қилишингизга рози бўлишса, 
■ўзингиз ҳам шуни хоҳласангиз, шариат-тариқат д е б ў тир  май-  
м и з  (А. Қ а ҳ ҳ о р ) .  Одам бўлсанг шунақа бемаза гапларни га-  
п и р  и б  ўт ир а р  м и д  и н г?! (У й ғ у н) .

Утир кўмакчи феъли бу маънода қўлланганда, ‘кўгшнча, давом- 
лилик маъносига эга бўлмайди. Шунинг учун ҳам у -(и)б аффик- 
сини олиб, шахс-сон билан тусланганда, асосан, ўтган замон маъ- 
носини билдиради (ҳозирги замонни билдириши кам учрайди): 
Қўйинглар-э? Яна мен сизларга ишониб юзга цўл қ ў й и б  ў т и-- 
рибман-а1 ( У й ғ у н ) .  Мен содда шунинг гапига шиониб ўтириб- 
ман (А. Қ а ҳ ҳ о  р).

Утир кўмакчи феъли давомлилик маъносида ҳўлланганда унинг 
равишдош ясовчи -(и)б аффиксини олиб, шахс-сон билан тусланган. 
формаси контекстга кўра ҳозирги замон ёки ўтган замон маъноси- 
ни ифодалаши мумкин. Утган замон маъносини билдирганда, б у  
форма «Утган замон эшитилганлик» феъли ҳисобланади. «Ҳара- 
катнинг бажарилишига сўзловчининг тарафдор эмаслиги» маъноси- 
да ҳўлланганда ҳам унинг ўтирибман, ўтирибсан, ўтирибди формаси, 
ўтган замон маъносини билдиради. Лекин бунда у ўтган замон! 
эшитилганлик маъносини эмас, балки ўтган замон аниҳлик маъно- 
сини билдиради. Қиёсланг: Мулла Бурҳон ҳам Ситоранинг келиши- 
ни кутиб, ...бирон жойга ч и қ м а й  ў т и р и б д и .  Ситора ҳам кўп 
куттирмабди (С. А й н и й ) :  Тирик одамни, дабдурустдан: «Иўқ 
қилинди,» — д е б ў т и р и б д и  (А. М у х т о р ) .

Утир кўмакчи феъли бу маъноси билан буйруҳ-истак майлида, 
ҳамма ваҳт бўлишсиз формада кўлланади: айтиб ўтирма, сўраб■ 
ўтирма, хафа қилиб ўтирмасин, жавоб беролмай ўтирмай каби. Бу- 
нинг сабаби шундаки, сўзловчи ўзи тарафдор бўлмаган (ўзи хоҳла- 
маган) ҳаракатни бажаришни буюрмайди ва ўзи ҳам шундан ҳа- 
ракатни бажаришни истамайди.

Бор. Бу кўмакчи феъл равишдошнинг -(и)б  аффикси орҳали 
ясалган тури билан ҳам, -а -й аффикслари орҳали ясалган тури. 
билан ҳам бирика олади ва иккала ҳолатда ҳам ҳаракатнинг да- 
вомлилиги маъносини билдиради: Кундан-кунга Зайнабнинг суса— 
йиб, ўзига б е г о н а л а ш и б  б о р г а н и н и  яхши англар эди. 
( А .  Қ о д и р и й ) .  У кун сайин ака-ука, ёр-оғайнига а й л  а н и б '  
б о р а ё т г а н  кишилар орасида ўзининг бегоналигини у н у т а 
б о р д и (П. Т у р с у н).

Бор. кўмакчи феъли ҳаракатнинг давомлилигини ифодалаш би- 
лан бирга, бу ҳаракатнинг бирор пунктга ҳараб йўналувчи ҳаракат- 
эканлигини (шу пунктга ҳараб йўналишда давом этувчи ҳаракаг 
эканлигини) билдиради. Давомлиликни ифодаловчи ёт, тур, юрр 
ўтир, бер каби кўмакчи феъллар ана шу йўналиш оттенкасига эга 
змас: Бу йил ҳам неча кун ҳаво булут бўлиб, ёмғир ёққанини ё зи  б 
б о р а м ан, денг? («М у ш т у м»).

Агар ёзиб бораман бирикувидаги бор кўмакчи феъли ўрнида тур 
ёки юр кўмакчи феъллари кўллаиса, йўналиш оттенкаси йўҳолади.

Бор кўмакчи феъли ифодалайдиган йўналиш уч хил ҳодисада! 
бўлиши мумкин.

1. Иўналиш вақт доирасида бўлади. Бунда ҳаракатнинг йўна- 
лиш бошланадиган пункти ҳам, йўналиш ҳаратилган (йўналиш бо- 
радиган) пункти ҳам ваҳтда бўлади: Соат олтидан ў т и б б о р а ё-

т  и р, дараги бўлмади (А. Қ а ҳ ҳ о р ). Дафтарга капикулда қилган 
■иииаримни ҳеч қолдирмай ё з и б б о р м о қ ч и м а н  (Р. Ф а й з и й ).

2. йўналиш макон (жой)да бўлади. Бунда йўналишнинг бошла- 
ниш пункти ҳам, йўналиш ҳаратилган пункт ҳам макон (жой)да 
бўладн: Иўлда Жўрахоннинг ҳалокатини а й ти б  борди ( С а и д  
А ҳ м а д ) .  Б о т и б б о р а ё т г а н  қуёшнинг шуъласи дарёни қип- 
қизартириб юборди (А. Қ а ҳ ҳ о р ) .

3. йўналиш даражада бўлади. Бунда йўналишнинг бошланиш 
пункти ҳам, йўналиш ҳаратилган пункт ҳам даражада бўлади: 
Башорат синглисининг ўз кўз ўнгида ў з г а р  и б  б о р а ё т г а -  
н и н и  сезарди (А. М у х т о р )  Ундаги безовталик авжига минган 
сари кўнглида ашулага иштиёқ к у ч а й и б  б о р а р д и (М. И с- 
и о и л и й ) .

Келтирилган мисолларнинг иккаласи ҳам етакчи феъл ифода- 
лаган ҳаракат даражасининг бошланғич пунктдан охирги пунктга 
(даражанинг энг охирги пунктига) қараб йўналиши ифодаланади. 
Йўналиш даражанинг бошланғич пунктидан охирги (энг юҳори) 
пунктига ҳараб бўлганлиги учун бундай ҳолларда ҳамма ваҳт да- 
;ражанинг борган сари кучайиб (ривожланиб) бориши ифодала- 
нади.

Бор кўмакчи феълининг -(и)б  аффикси орқали ясалган равиш- 
дошга бириккан формаси билан -а, -й аффикслари орҳали ясалган 
равишдошга бириккан формаси давомлилик маъносини билдирса- 
да, лекин икки форма маълум фарҳли хусусиятларга эга.

1) Бор кўмакчи феълининг -а, -й аффикси билан ясалган ра- 
вишдошга бириккан формаси -(и)б  аффикси билан ясалган равиш- 
дошга бириккан формасига нисбатан кам қўлланади.

Бор кўмакчи феълининг -а, -й аффикслари билан ясалган ра- 
вишдошга бириккан тури, асосан, ўтган замон формасида ҳўлла- 
нади. Бошқа замон формаларида, айниҳса ҳозирги замои формаси- 
да ҳўлланиши жуда ҳам кам учрайди. -(и)б  аффикси билан ясалган 
равишдошга бириккан тури эса барча замон формасида ҳўлланаве- 
ради: ёзиб бордим, ёзиб боряпти, ёзиб боради: Узипи шу қ у р и б  
б в р а ё т г а  н мажнун толга ўхшатди (М. И с м о и л и й ) .  Узла- 
рингга маълум, саройнинг хараоюати кундан-кунга ошиб бормоқда 
(Ж. Ш а р и п о в) .

Қелтирилган икки мисолдаги қуриб бораётган, ошиб бормоқда 
формаси ўрнида қурий бораётган, оша бормоқда формаси кўллан- 
майди.

Бор кўмакчи феълининг -а, -й аффнкслари билан ясалган равнш- 
дошга бприккан формасининг қўлланиши, асосан, йўналишнингда- 
ража аспектида учрайди. Йўналишнинг вақт аспектида қўлланиши 
жуда кам учрайди. Макон аспектида қўлланиши эса деярли учра- 
майди: Ҳамроҳим йўл-йўлакай колхоз ҳақида г ап и р и б  б о р д и 
(«Қизнл Узбекистон»), Круёш қизариб б о ти б  б о р а ё т г а н  
пайтда ниманидир сезиб, Давлатёрни уйғотди (П. Т у р с у н ).

Уз ичидан шилинади,
Индамай кет и б  б о р а д  и ( Ф о з и л  Иў л -  
дош).

Келтирилган мисоллардаги гапириб борди, ботиб бораётган, ке- 
тиб боради формасидаги бирикув ўрнида гапира борди,..бо.та бо- 
раётган, кета боради формасидаги бирикув қўлланмайди,

2) Бор кўмакчи феълининг -а, -й аффикслари орқали ясалган 
равишдошга бириккан формаси маъно оттенкаси ва маънодаги баъ- 
зи нозик белгиси билан -(и)б  аффикси орқали ясалган равишдош- 
га бириккан формасидан фарқланади.

Бу форма ҳаракатнинг йўлакай бажарилувчи ҳаракат эканли- 
гини кўрсатади. Худди шу маънода унинг -(и)б  аффикси билав 
ясалган равишдошга бириккан формаеи ҳам қўлланади. Лекин бу 
маъно бевосита шу форманинг ўзи орқали ифодаланмайди, балки 
контекст ёки умумий ҳолатдан реаллашади. Қонтекст шу маънони 
аниқ кўрсатмаса, бу ҳаракатнинг йўлакай бажарилувчи ҳаракат 
ёки асосий ҳаракат эканлиги аниқ бўлмайди. -а -й аффикси билан 
ясалган равишдошга бириккан формаси эса контекстдан ташқа- 
рида ҳам ҳаракатнинг йўлакай бажарилувчи ҳаракат эканлигини 
аниқ ифодалайди: Биз республика қишлоқ хўжалик илғорларининг 
қамма ишларини к у з ат и б  б о р а м и з  (М. Ж  ў р а ) . Бу мисолда 
етакчи феълдаги ҳаракатнйнг асосий ҳаракат ёки йўлакай бажари- 
лувчи ҳаракат эканлиги аниқ ифодаланмайди. Агар кузатиб бора- 
миз формаси ўрнида кузата борамиз формаси қўлланса, етакчи 
феълдаги ҳаракат йўлакай бажарилувчи ҳаракат эканлиги ифода- 
ланади.

Лекин ҳаракатнинг йўлакай бажарилувчи ҳаракат экани, кў- 
пинча, контекст ёки умумий ҳолатдан маълум бўлиб туради. Шу 
сабабли йўлакай бажарилиш маъносида ҳам -(и)б  аффикси би- 
лан ясалган равишдошга бириккан формаси қўлланаверади. Бу 
ҳодиса -а, -й аффикси билан ясалган равишдошга бириккан фор- 
масининг қўлланиш доирасини анча чегаралаб қўяди.

Бор кўмакчи феълининг -а, -й аффикслари билан ясалган ра- 
вишдошга бириккан формаси «йўлакай бажарилиш» оттенкасига 
эга бўлгани учун етакчи феълдаги ҳаракат асосий ҳаракат сифа- 
тида бўлган ҳолларда бу форма қўлланмайди: Кррни очиб, овқатга 
иштаҳаси о р ти б  б о р а ё т г а н и н и  сезди (Ҳ. Н у ъ м о н ) .

Юқорида бор кўмакчи феълининг -а, -й аффикслари билан ясал- 
ган равишдошга бириккан турининг, асосан, ўтган замон форма- 
сида қўлланишини айтган эдик. Бунинг сабаби ҳам шу форманинг 
«Йўлакай бажарилиш» («йўлдошлик») оттенкасига эгалиги билан 
изоҳланади. Масалан, «кунлар шу тариқа ўта борди», дейилади, 
лекин «ўта боряптш» дейлмайди, балки, «ўтиб боряпти» дейилади. 
Чунки сўзловчининг ўзи ҳозир ҳам бор. Айтилаётган кунлар (вақт- 

лар эса ўтган. Демак, маълум ҳодисаларга эга бўлган вақтлар 
сўзловчига «йўлдош» бўлган. Шунинг учун ҳам бунда «йўлдош- 
лик» («ҳамроҳлик») оттенкасини ифодаловчи ўта борди формасини 
қўллаш мумкин бўлади. Ҳозирги замон маъносида эса вақтнинг 
ўтиш ҳаракати бошқа бирор ҳаракатга «йўлдош» («ҳамроҳ») 
тарзидаги ҳаракат (бошқа бирор ҳаракат билан бирга борувчи 
ҳаракат) бўлмайди. Аксинча, бошқа ҳаракатлар вақт билан бирга

борувчи (унга йўлдош тарзидаги) ҳаракат бўлиши мумкин бўла- 
ди. Шу сабабли йўналиш вақт аспектида бўлгаиида ва ҳаракаг 
субъекти ваҳтнинг ўзи бўлганида, бор кўмакчи феълининг -а, -й аф- 
фикслари билан ясалган равишдошга бириккан тури ҳеч вақт ҳо- 
зирги замон формасида қўлланмайди. Бунда бор кўмакчи феъли- 
нинг -(и)б  аффиксли равишдошга бириккан тури қўлланади: Соат 
олтидан ў т и б б о р а ё т и р ,  дараги бўлмади (А. Қ а ҳ ҳ о р ).

Кел. Бу кўмакчи феъл равишдошнинг -(и)б  аффикси билан 
ясалган турига бирикади ва давомлилик маъносини йўналиш от- 
тенкаси билан ифодалайди. фойдаланиб келмоқ, саклаб келмоқ. 
Бригада ўша йилдан буён йилига ҳосилни уч-беш центнердан о ши- 
р и б  к е л япт и (Р. Ф а й з и й ) .  Сиз одамларни эзиб, уларнинг 
меҳнати билан бойлик о р тти р и б  к е л д и н г и з  (П. Т у р с у н ) ,

Иўналиш кел кўмакчи феълида ҳам, худди бор кўмакчи феъли- 
даги каби, уч хил аспектда бўлади.

1. Вақт аспектида: Неча йиллардан бери қалбида с а қ л а н и б  
к е л а ё т г а н эзгу армонлар унинг бутун асабларини уйготиб юбор- 
ган эди (С. 3 у н н у н о ва).

2. Макон аспектида: Асқар ота уни йўл бўйи с а н с и р а б  ке  л- 
г а н и д  ан қаттиқ ҳижолат бўлди (А. Қ а ҳ ҳ о р ) .  Эндигина кўта- 
рилиб к е л а ё т г а н  офтоб унинг тиниқ бетида ойданек ялтираб, 
кўзни оламан дейди (С а и д А ҳ м а д ).

3. Даража аспектида: Гапинг тўғри-ку, лекин колхозларинг 
д у р у с т  б ў л и б  к е л а ё ти п ти  (А. Қ а ҳ ҳ о р ) .  Энди с а б з а  
у р и б к е л а ё т г а н  кўкатларнинг, ҳали очилмаган ўрик гулла- 
рининг муаттар ҳидларини таратиб енгил шамол эсмоқда (О. Е қу-  
б о в).

Кўринадики, кел кўмакчи феъли ҳам, худди бор кўмакчи феъли 
каби, давомлиликни йўналиш оттенкаси билан ифодалайди ва бун- 
да ҳам йўналиш уч хил аспектда (вақт, макон ва даража аспект- 
ларида) бўлади. Лекин йўналишнинг характери ва бошқа хусусият- 
лари билан бор ва кел кўмакчи феъллари ўзаро фарқланади. Бор 
кўмакчи феълида сўзловчи йўналиш бошланадиган томонда бўла- 
ди. Кел кўмакчи феълида эса йўналиш қаратилган томонда бўла- 
ди. Қиёслаиг: Бугундан бошлаб хотираларни ё з и б  б о р а с а п  
(Ҳ. Н а з и р ) .  Совет ҳукумаш Зўсм ик тадқиқотлар соҳасидаги 
Совет Иттифоқипикг "муваффациятларини фақат совет халқининг 
ютуқлари эмас, шу билан бирга бутун инсониятнинг ҳам ютуқлари 
деб ҳамиша ҳ и с о б л а б  к е л д и  ва ҳисобламоқда («Тошкент 
ҳақиқати»),

Бор ва кел кўмакчи феълларидаги йўналишнинг аиа шу фарқи 
бу икки феълнинг ўзаро яна бошқа фарқли хусусиятларини келти- 
риб чиқаради. Бу фарқли хусусиятлар йўналишнинг вақт ва дара- 
жа аспектида учрайди.

Йўналиш вақт аспектида бўлганда, бор кўмакчи феъли учала 
замон (ўтган замон, ҳозирги замон ва келаси замон) формасида 
қўллана олади, яъни феъл ва бор кўмакчи феълидан ташкил 
топган бирикув учала замон маъносига эга бўла олади: ёзиб бор-

дим, ёзиб боряпман, ёзиб бораман. Етакчи феъл ва кел кўмакчи 
■феълидан ташкил топган бирикув эса фақат ўтган замон ва ҳо- 
зирги замон формасига эга бўлади: ишлаб келдим, ишлаб келяп- 
ман. Лекин хгч вақт бугундан буён ишлаб келаман ёки эртадан 
бошлаб ишлаб келаман дейилмайди. Бунинг сабаби шуки, кел кў- 
макчи феълида йўналиш нутқ моментигача давом этади. Иўналиш 
фақат нутқ моментигача давом этар экан, етакчи феъл ва кел кў- 
макчи феълидан топган бирикувлар, ўз-ўзидан, келаси замон маъ- 
носига эга бўлмайди. Чунки келаси замон нутқ моментидан сўнг 
бошланади.

Кел кўмакчи феъли билан ясалган бирикувлар буйруқ майли 
■формасида ҳам қўлланмайди.

Бор кўмакчи феъли билан ясалган бирикувларда ҳам, кел кў- 
макчи феъли билан ясалган бирикувларда ҳам йўналиш даража- 
нинг ҳуйи босқичидан юқори босқичига қараб бўлади. Лекин бор 
феъли йўналишнинг даражадаги охирги пунктга (энг юқори пункт- 
га) қараб бўлишини билдиради. Кел кўмакчи феъли ҳаракатнинг 
ривожланишида давом этишини ифодаласа ҳам, бироқ унинг дара- 
жадаги охирги пункт (энг юқори)га қараб ривожланаётгани ифо- 
даланмайди. Қуйидаги мисолларни олиб кўрайлик: Шамол куча- 
йиб боряпти, шамол кучайиб келяпти. Факт шуки, даражанинг 
ривожланиши бошланган ва ҳозир давом этяпти. Бу маъиода ик- 
кала гап ҳам бир-биридан фарқланмайди. Лекин шамол кучайиб 
боўяпти гапида кучайишнинг борган сари юқори пунктга қараб 
ривожланаётгани ифодаланади. Шамол кучайиб келяптц гапида 
ҳам шамолнинг кучайишда (ривожланишда) давом этаётганлиги 
ифодаланади. Лекин охирги пунктга томон ривожланаётганлиги 
ифодаланмайди. Бу нарса бор ва кел феълларидаги йўкалишнинг 
характери билан изоҳланади. Шамол кучайиб боряпти гапида ри- 
вожланишнинг сўзловчи олдида (нутқ моментида бўлаётганлиги 
ва ундан келгусига қараб яна шундай ривожланишда бўлиши ифо- 
даланади. Чуики бор кўмакчи феълида йўналиш сўзловчи томон- 
дан келгусига қараб бўлади. Шамол кучайиб келяпти гапида йўна- 
лиш ҳеч вақт сўзловчи мавжуд бўлган пунктдан (нутқ моментидан) 
келгусида ўтмайди. Сўзловчининг ўзи нўпалиш қаратилган томон- 
да бўлади. Шунинг учун ҳам кучайиб келяпти гапида даражанинг 
охирги пунктига қараб ривожланишда яна давом этиши бўлмайди.

Кел кўмакчи феъли билан ясалган бирикувларда, кўпинча, ҳа- 
ракатнинг энди юзага келганлиги (яқинда бошланганлиги) ифода- 
ланади: гуллар очилиб келяпти, узум кизариб келяпти, цовунлар 
пишиб келяпти каби. Бор кўмакчи феъли бундай хусусиятга эга 

эмас. Масалан, црвунлар пишиб келяпти деганда пишишнинг энди 
юзага келаётганлиги ифодаланади. Худди шу бирикувда кел кў- 
макчи феъли ўрнида бор кўмакчи феъли деярли қўлланмайди. Бу 
нарса ҳам бор ва кел кўмакчи феълларидаги йўналишнинг харак- 
тери билан изоҳланади.

Кел кўмакчи феъли билан ясалган бирикувларда даражанянг 
йўналиши охирги пунктга қараб бўлмайди, балки сўзловчи мавжуд

бўлган пунктга қа,раб бўлади. Субъект мавжуд бўлг&н пункт эса 
даражанинг юқори пункти эмас. Даражаиинг йўналиши юқори 
(охирги) пунктга қараб бўлувчи йўналиш эмас экан, албатта, у 
қали нормал даражага етмаган бўлади. Чунки юқори даражага 
қараб йўналиш нормал даражадан сўнг бошлаиади. Демак, бунда 
даража энди нормал ҳолатга йўналаётган даража бўлади. Ана 
шундан даражанинг энди юзага келаётганлиги (энди юз бера бош- 
лаганлиги) англашилади. Еришиб келяпти, қоронғилашиб келяпти, 
ўсиб келяпти, исиб келяпти, қизариб келяпти бирикувларида ҳам 
худди шу маъно ифодаланади.

Демак, бор ва кел кўмакчи феълларининг даража аспектидаги 
•асосий фарқи — уларнинг биринчиси даражанинг охирги пунктга 
(юқори ҳолатга) қараб тобора ривожланиши маъносинн, иккинчи- 
си даражанинг яқинда юзага келганлиги (ҳали нормал ҳолатга 
етмаганлиги) маъносини билдиради.

Бўл. Бу кўмакчи феъл равишдошнинг -(и)б  аффикси орқали 
ясалган тури билан бирикади ва:

1) Тугаллик, тўла бажарилиш маъносини билдиради: Утап ўз 
улушига тушган зовурни хотини билан қайнанасининг ёрдамида 
ҳаммадан аввал қ а з и б  б ў л д и  (Ҳ. Ғ у л о м ) .  Меҳри газетани 
ў  қ и б  б ў  л г  ач, кўз ёшларини зўрға тўхтатиб, дадасига бурилди 
(III. Р а ш и д о в ) .

Бўл кўмакчи феъли бирор объект устида бўладиган ҳаракатни 
билдирувчи феъллар билан бирикканда, тугаллик ана шу объектга 
нисбатан бўлади, яъни ҳаракатнинг объект устида тўла бажарили- 
ши (ҳаракат қилинадиган объектнинг тугаши) маъноси ифодала- 
нади: Китобни ўқиб бўлди. Ерни эртага ҳайдаб бўламиз каби.

Баъзан тугаллик объектга нисбатан эмас, ҳаракатга нисбатан 
бўлиши ҳам мумкин. Масалан, чойни ичиб бўлиб, кинога борамиз 
гапида тугаллик ҳаракатга нисбатандир, яъни бунда чойнииг ту- 
гаши эмас, балки ҳаракатнинг (ичишнинг) тугаши ифодаланади.

Етакчи феълдаги ҳаракат бирор объект устида бўлмайдиган 
ҳаракат бўлса, тугаллик ҳаракатнинг ўзига нисбатан бўлади, шу 
ҳаракатнинг тугаши, тамом бўлиши ифодаланади: ёғиб бўлди, тар- 
қаб бўлди, ўйнаб бўлди каби.

2. Бўл кўмакчи феълининг тугаллик, тамом бўлиш маъносини 
ифодалаши етакчи феълдаги ҳаракатнинг давомли ҳаракат эканли- 
гини ҳам келтириб чиқаради. Чунки ҳаракат тамом бўлиш пункти- 
га эга экан, албатта, у бошланиш пунктига ҳам эга бўлади. Маса- 
лан, одамлар йиғилиб бўлди гапидаги йиғилмоқ феъли билдирган 
ҳаракат бирданига бўладиган ҳаракат эмас, балки ,бу ҳаракат маъ- 
лум шахс (ёки шахсларнинг) келиши билан бошланади ва охирги 
шахснинг (ёки шахсларнинг) келиши билаи тугайди. Агар йиғи- 
ладиган шахснинг ҳаммаси бирдан келса (бирликда келса) «йиғи- 
либ бўлди» дейилмайди. Шу хусусиятга кўра бўл кўмакчи феъли 
бир он (бир лаҳза)нинг ўзида бажариладиган ҳаракатнинг билди- 
рувчи феъллар билан бирикканда, бошқача маъно — русча «уже» 
деган маъно ифодаланади. Масалан, яшириниб турган ёки яширин-

моқчи бўлган одамни кўриш (кўриб қолиш, сезиб қолиш) аввал 
бошланиб, сўнгра тамом бўладиган ҳодиса змас. Бу маънода кў- 
риш ҳаракати бир лаҳзада (кўз тушиши биланоқ) бажариладиган 
ҳаракатдир. Шунинг учун ҳам бўл кўмакчи феъли кўр< феъли би- 
лан унинг шу маъносида бирикканда, ҳаракатнинг охнрига етиши, 
тамом бўлиши маъносини эмас, балки бирор шахс бошқа бир ҳара- 
катни бажаргунча, субъектнинг шу ҳаракатни бажариб қўйиши 
маъносини (русча «уже» деган маънони) билдиради: кўриб бўлди 
(сен яширингунингча кўриб бўлди). Кетиб бўлди, сезиб бўлди каби 

бирикувларда ҳам худди шу маъно ифодаланади. Бу маъно 
бўл кўмакчи феълининг асосий маъиоларидан бирига 
айланган.

Кетиб бўлди, сезиб бўлди каби бирикувларда ҳам тугаллик маъ- 
иоси бор, албатта. Лекин бундаги тугаллик «охирига етиш», тамом 
бўлиш» маъносидаги тугаллик эмас. Қиёсланг: ўциб бўлди — кетиб 
бўлди. Биринчисида ҳаракатнинг объект устида тўла бажарилиши 
(бошидан охиригача етиши) ифодаланади. Иккинчисида эса, етак- 
чи феълдаги ҳаракат бошланиш ва тамом бўлиш пунктларига эга 
бўлган ҳаракат эмас. Шунинг учун ҳам кетиб бўлди бирикувида 
«уже» деган маъно ифодаланади. Агар кетувчи шахс кўп бўлса ва 
кетиш олдинма-кетин юз берадиган бўлса, бўл кў.макчи феъли ҳа- 
ракатнинг охиригача етиши (тамом бўлиши) маъносини билдира- 
ди: Одамлар кетиб бўлсин, кейин маслаҳатлашамиз. Қетувчи шахс 
битта бўлса, ҳаракатнинг охирига етиши маъноси эмас, балки 
юқоридаги маъно («уже» деган маъно) ифодаланади.

3. Ҳаракатнинг бажарилиши учун имкониятнинг борлиги (бў- 
лишсиз формада— имкониятнинг йўқлиги) маъпосини билдиради: 
Ҳам.иа илмни фаҳат савод орқалигина ў р г а н и б  б ў  л а д и  
(П. Т у р с у н ) .  Чанкрвни томчи билан қ о н д и р и б  б ў л м а й д и  
(Ой бек) .

Мумкинлик, имкониятнинг борлигй (бўлишсиз формада — мум- 
кин эмаслик, имкониятнинг йўқлиги) маъносини ол кўмакчи феъ- 
ли ҳам ифодалайди. Лекин бўл за ол кўмакчи феъллари ўзаро 
фарқли хусусиятларга эга.

Бўл кўмакчи феъли ҳаракатнинг бажарилишидаги объектиз 
имкониятга нисбатан қўлланади. Ол кўмакчи феъли эса, субъект- 
нинг ўзидаги^имконият маъносини билдиради: бориб бўлади — 
бора олади.

Ол кўмакчи феъли субъектнинг ўзидаги имкониятни билдири- 
ши сабабли бу маънода учала шахс формасида ҳам қўлланавера- 
ди: ёза оламан, ёза оласан, ёза олади. Бўл кўмакчи феъли эса бу 
маънода фақат учинчи шахс формасидагина қўлланади: ёзиб бў- 
лади. Лекин бунда ҳам, бўл феъли учинчи шахс формасида бўли- 
шидан қатъи назар, мазмунан учинчи шахс ифодаланмайди. Имко- 
ният учала шахс учун умумий бўлади.

Бит (битир). Бу кўмакчи феъл равишдошнинг - ( и) б . аффлксн 
билан ясалган турига бирикади ва ҳаракатнинг тўла бажарилишм. 
охирига етиши маъносини билдиради: Кичикроқ водийнинг ҳар ер-

ҳар еридан суюқ тутун кўтарилмоқда — цишлоқ батамом ё н и б  
б и тг а п  (А. Қ а ҳ ҳ о р ) .  Колхозимиз... шартномада кўрсатилган 
миқдор ерга йигирма иккинчи апрелда юз фойиз чигит э к и б  б и- 
ти р д и  (А. Қ о д и р и й ) .

Ҳаракатнинг тўла бажарилиши, батамом бўлиши маъноси бўл 
қўмакчи феъли орқали ҳам ифодаланишини кўрдик. Лекин шу маъ- 
нони ифодаловчи бит (битир)  кўмакчи феъли ўзига хос хусусияти 
билан бўл кўмакчи феълидан фарқланади.

Ҳаракатнинг тўла бажарилиши маъносида қўлланган бит (би- 
тир) феъли ўрнида бўл кўмакчи феълини қўллаш ҳамма вақт мум- 
кин бўлади. Аксинча, бўл кўмакчи феъли ўрнида бит (битир) 
кўмакчи феълини қўллаш ҳамма вақт мумкин бўлавермайди. Ма- 
салан, ёниб битди, экиб битирди бирикувларидаги бит, битир феъл- 
лари ўрнида бўл кўмакчи феъли қўллана олади (ёниб бўлди, экиб 
бўлди), лекии ўйнаб бўлди бирикувидаги бўл кўмакчи феъли ўрни- 
да бит (битир) кўмакчи феълини қўллаб бўлмайди.

Бит (битир) феъли, асосан, бирор объект устида бўладиган ҳа- 
ракатни билдирувчи феъллар билангина бирикади ва объектнинг 
тугаши маъносини билдиради. Ана шундай хусусиятга эга бўлмаган 
ҳаракатни билдирувчи феъллар билан бит (битир) кўмакчи феъли 
деярли бирикмайди. Масалан, бу феъл ухламоқ, йиғламоқ, кулдир- 
моқ, кутмоқ каби феъллар билан бирика олмайди. Бўл кўмакчи 
феъли эса бундай феъллар билан ҳам бирикиб, тугаллик маъноси- 
ни ифодалай олади.

Бит (битир) феъли бирор объект устида бўладиган ҳаракатни 
билдирувчи феъллар билан бирикканда, ҳамма вақт шу объект- 
нинг тугашини билдиради. Объект тугамаган ҳолда умуман ҳара- 
катнинг тугаши маъносида қўлланмайди. Масалан, чойни ичиб 
битирмоқ бирикувида, албатта чойнинг тугаши ифодаланади. Бўл 
феъли эса объектнинг тугаши маъносини ҳам, шунингдек, объект 
тугамаган ҳолда ҳаракатнинг тугаши маъносини ҳам ифодалайве- 
ради. Умуман, тугалликни ифодаловчи бит (битир) феълининг 
қўлланиш доираси бўл феълининг қўлланиш доираскга нисбатан 
жуда чегараланган.

Чиқ. Бу кўмакчи феъл равишдошнинг -(и)б  аффикси билан 
ясалган турига бирикади ва қуйидаги маъноларни ифодалай ола- 
ди:

1. Тугаллик, тўла бажарилиш маъносини билдиради. Бундаги 
тугаллик қуйидаги ҳодисаларга нисбатан бўлиши мумкин.

1) Етакчи феълдаги ҳаракатнинг шу ҳаракатни ўз устига олган 
объект бўйлаб (шу объект устида) тўла бажарилиши маъноси 
ифодаланади. Объект бир бутун (яхлит) ёки бирдан ортиқ бўлиши 
мумкин: Бундан йигирма уч йил аввал Матқовул ўзининг забар- 
даст кетмони билан Салтонбунинг тўрт таноб ерини тўрт кун де- 
ганда а ғ  д а р  и б ч и қ д  и (М. И с м о и л и й ). Шербек аввал касал 
молларни, сўнгра қолган ҳамма молларни у к о  л қ и л и б  ч и қ д и  
(С. А н о р б о е в ) .

Қелтирилган мисолларда субъектнинг етакчи феълдаги ҳара-

катни шу ҳаракат йўналган объект устида тўла бажарганлиги (ўз 
ҳаракати билан шу объектлар доирасидан чиҳҳанлиги) ифодала- 
иади. Ана шундан тугаллик маъноси ҳам келиб чиқади. Лекин бун- 
даги асосий нарса етакчи феълдаги ҳаракатнинг тугаши эмас, бал- 
ки ҳаракатни ўз устига олган объектнинг тугашидир.

Чиқ феъли кўмакчи феъл вазифа,сида келганда ҳам, қисман 
бўлса-да, ўз маъносини саҳлайди, яъни бундай ҳолларда субъект- 
нинг бирор объект доирасидан чиҳиши англашилади. Ҳатто, ана шу 
нарса алоҳида таъкидланади. Шунинг учун чиқ кўмакчи феъли 
юҳоридаги маънода ҳўлланганда, унинг ўрнида бўл кўмакчи феъ- 
лини қўллаб бўлмайди. Буни қуйидаги икки мисолда очиқ кўриш 
мумкин: Қўлига киргизиб олган янги ерларни а й л а н и б . ч и қ и и ь  
учун Матчон тўра иккита навкарини эргаштириб қум тарафга жў- 
нади (Ж. Ш а р и п о в ) .  Олимов ўз одатича, кўзойнаги четидан 
хар бир болага синчиклаб зеҳн с о л и б  чиқдш (Ҳ. Н а з и р ) .

Чиқ кўмакчи феълининг ўзига хос хусусиятини аниҳроқ тасав- 
вур этиш учун уни бўл кўмакчи феълига ҳиёслаб кўриш мумкин. 
Бунда чиқ кўмакчи феълининг бўл кўмакчи феълидан фарқланув- 
чи икқи асосий хусусиятини кўрсатиш мумкин.

Биринчидан, чиқ кўмакчи феъли бирор тайёр объект устида бў- 
ладигаи ҳаракатни билдирувчи феъллар билангина бирика олади 
ва субъектнинг ўз ҳаракати билан шу объектни тугаши маъносини 
ифодалайди, Бўл кўмакчи феъли учун бу нарса шарт эмас. У ҳар 
қандай феъл билан бирикиб, шу феълдаги ҳаракатнинг тўла бажа- 
рилиши маъносини ифодалайверади. Масалан, хат ёзяоқ. Хат ҳали 
йўқ нарса, у энди ёзилиши керак. Шунииг учун ҳам ёзиш ҳарака- 
тининг тугал бажарилишини ифодалаш ^чун чиқ кўмакчи феъли- 
ни қўллаш мумкин бўлмайди (чиқиладиган объектнинг ўзи йўқ). 
Бу ҳаракатнинг тугал бажарилишини ифодалаш учун бўл кўмакчи 
феъли қўлланаверади: хат ёзиб бўлди (хатни ёзиб бўлди).

Иккинчидан, чиқ кўмакчи феъли бирор объект устида бўлувчи 
ҳаракатни билдирадиган феъллар билан ҳамма вақт ҳам бирика- 
вермайди. Унинг шу маънода қандай ҳолларда қўлланиши ёки 
қўлланмаслиг^ етакчи феълдаги ҳаракат йўналган объектнинг ха- 
рактери билан изоҳланади.

Чиқ кўмакчи феълининг юқоридаги маънони ифодалаши ва 
бирор феъл билан бирикиши учун етакчи феълдаги ҳаракатни ўз 
устига олган объект кириш (бошланиш) ва чиқиш (тугаш) пункт- 
ларига эга бўлган объект бўлиши керак. Масалан, китобни ўқи- 
моқ бирикмасида ўқимоқ феъли бошқариб келган сўз ифодалаган 
предмет (китоб) бошланиш (кириш) ва тугаш (чиқиш) пунктла- 
рига эга бўлган предмет (объект)дир. Шунинг учун ҳам субъект- 
нинг ўқиш ҳаракати билан китобни тугатишини ифодалаш учун 
чиқ кўмакчи феълини қўллаш мумкин: китобни ўқиб чиқмоқ.

Агар бирор феълга бошқарилиб келган сўз ифодалаган объ- 
ект (предмет) чиқиладиган (чиқиш пунктига эга бўлган) объеьт 
сифатида тасаввур этилмаса, чиқ кўмакчи феъли субъектиинг шу 
объект устидаги ҳаракатини тугал бажаришини ифодалаш учун

қўлланмайди (тўғриси, қўллана олмайди). Масалан, нонни емоқ 
бирикувида емоқ феъли бошқариб келган сўз ифодалаган объект 
(нон) чиқиладиган объект эмас. Шунинг учун ҳам субъектиинг 
емоц ҳаракати билан шу объектии тугатганлигини ифодалаш учун 
чиқ кўмакчи феълини қўллаб бўлмайди. Бу маъиони ифодалаш 

учун бўл кўмакчи феъли қўллана олади.
2) Етакчи феълдаги ҳаракат йўналган объект бошланиш ва 

тугаш (кириш ва чиқиш) пунктларига эга бўлмаслиги, лекин ҳа- 
ракат субъекти шундай пунктларга эга бўлиши мумкин. Бунда чиқ 
кўмакчи феъли шу объект устида ҳаракат қилувчи субъектнинг 
тугашини билдиради. Ҳамма уни бир-бир уриб чиқди; ўтирганлар 
бу гулни бир-бир ҳ и д л  а б  чиқд$и  каби.

3) Субъектнинг етакчи феъл ифодалаган ҳаракат-ҳолат билан 
маълум чегарага эга бўлган вақтни тугатишини, шу вақт тугагу- 
нича етакчи феъл ифодалаган ҳаракат билан машғул бўлиши маъ- 
носини билдиради: Полвон... тўранинг бошига чўқмор билан сол- 
ғуси, бўғиб ўлдиргуси келиб кетди, лекин кечалари билан тинмай 
и з ғ  и б  ч и қ а д и г а н  қуролли навкарларини ўйлаб, «ҳимм» деб 
ижирғаниб қўя қолди (Ж. Ш а р и п о в ) .  Қиш бўйи аллақайси гўр 
остларида жу н жи б  ч и қ қ а н  қуш зотлари: чумчуқлар, читтак- 
лар, тўрғайлар, саъвалар... ўз тўплари билан виокир-вижир, чуғур- 
чуғур сайраб куладилар (А. Қ о д и р ий).

Субъектнинг бирор ҳаракат ёки ҳолатни бажариш билан маълум 
чегарага эга бўлган вақтни ўтказишини, шу вақт доирасидан чи- 
қишини ифодалаш учун ҳамма вақт чиқ кўмакчи феълини қўллаш 
мумкин бўлавермайди. Масалан, «қиши билан китоб ўқиб чиқдш> 
дейиш мумкин. Лекин «ёзи билан китоб ўқиб чиқди» дейилмайди. 
Ёки «бир ой китоб ўқиб чиқди» дейилмайди. Шунингдек, «кечаси 
билан йиғлаб чиқди» дейиш мумкин. Лекин «куни билаи йиғлаб 
чиқди» дейилмайди. Бу ҳодиса маълум сабабга эга. Масалан, кун 
(кундуз куни) тугаши билан кеч киради — кечаси (тун) бошлана- 
ди. Шунга кўра «кеч кирди» дейиш мумкин. Лекин «кун кирди» 
ёки «кундузи кирди» дейилмайди. Кун (кундуз)нинг тугаши билан 
кеч (тун)нинг бошланиши кечаси (тун)нинг кириши экан, ўз-ўзи- 
дан, тун (кечаси)нинг тугаш моменти унинг (туннинг) чиқиш пунк- 
ти бўлади. Бошқача қилиб айтганда, сутканинг икки қисмидан бири, 
яъни тун (кечаси) ички қисм, иккинчи қисми, яъни (кундуз куни — 
сутканинг ёруғ қисми) ташқи қисм сифатида тасаввур қилинади. 
Демак, кечаси (тун) сутканинг кундуз (ёруғ) қисмидан кирилади- 
ган (кундузнинг тугашидан бошланадиган) ва кундузга чиқадиган 
бўлаги ҳисобланади. Мана шу нарса субъектнинг бирор ҳаракат 
билан кечаси (тун)ни тугатишини (тундан чиқишини) ифодалаш 
учун чиқ кўмакчи феълини қўллашга имкон беради.

Сутканинг тун (кечаси) қисми ички қисм, куидузи ташқи қисм 
сифатида тасаввур қилинганидек, қиш — фаслиинг ички қисми, 
ёз — ташқи қисми сифатида тасаввур қилинади. Шунинг учун 
субъектнинг бирор ҳаракат-ҳолат билаи қишни тугатишни (қиш- 
дан чиқишини) ифодалаш учун чиқ феълини қўллаш мумкин бў-

лади. Ёз ва кундузи ташқи қисм сифатида тасаввур қилинганидан 
субъектнинг бирор ҳаракат-ҳолат билан ёз ёки кундузини тугат- 
ганлигини ифодалаш учун чиқ кўмакчи феълини қўллаш мумкин 
бўлмайди.

2. Чиқ кўмакчи феъли от (кенг маънода)-|-бг/л феъли билан 
бирикиб келганда, натижа, оқибат бўл феълига боғланиб келган 
от ифодалаган маънодагича бўлишини билдиради: Хўил, оқибат 
н и м а  б ў л и б  ч и қ д и  (Ҳ. Ғ у л о м ) .  Шунинг билан бирга (му- 
ҳаббат) кўп вақтлар киишга з а р а р л и ҳ ам  б ў л и б  ч и қ а д и р  
(А. Қ о д и р и й ). Дастлабки сотиш б у х и л д а б ў л и б  чиқди.  У 
молини сотмади — сувга оқизди ( О й б е к ) .

Ет. Бу кўмакчи феъл равишдошнинг -(и)б  аффикси билан ясал- 
ган турига бирикади ва ҳаракатнинг тўла даражада (нормал да- 
ражада) юзага келиши (бўлишсиз формада тўла даражада юзага 
келмаслиги) маъносини билдиради: тушуниб етди — тушуниб ет- 
мади, пишиб етди — пишиб етмади каби.

Ет феъли билан ясалган бирикувларда ҳаракатнинг тўла бажа- 
рилиш (юзага келиш) пункти қуйидаги ҳодисаларга нисбатан бў- 
лиши мумкин:

1. Тўла бажарилиш (юзага келиш) пункти маконда бўлади. 
Бундай ҳолларда гап ичида ана шу пунктни кўрсатувчи сўз қатна- 
шади. Субъект бирор ҳаракати билан шу пунктга етганда етакчи 
феълдаги ҳаракат бажарилади: Бу хатим б о р и б  е т м а с д а н  
тағин хат келди (А. Қ а ҳ ҳ о р ) .  Ойпошша рўйхатчи аёлнинг столп 
ёнида «севгилим мени қутқаришга к е л и б  е тма д и ми к а н ? »  де- 
ган хаёл билан атрофига қаради (П. Т у р с у н ).

2. Бажарилиш пункти вақтда (замонда) бўлади: Онанинг гапи- 
дан шу маълум бўлдики, олма пишиб, тагига тушиш пайти к е  л иб  
е т и б д и  (Ҳ. Ғ у л о м ) .

3. Тўла бажарилиш пункти ҳаракатнинг даражасида бўлади. 
Бундай ҳолларда етакчи феълдаги ҳаракат аста-секин (даражама- 
даранса) ривожланиш хусусиятига эга бўлган ҳаракат бўлади ва 
ривожланиш маълум даражага етганда ҳаракат тўла бажарилган 
бўлади. Зайнаб Кумушнинг т ў л и ш и б  е т м а г а н  гавдасига еа 
ўн олти ёшлИр чамаси ғубор тегмаган ҳуснига ҳайрон бўлиб, му- 
лоҳазасини айтишга қўрқди (А. Қ о д и р и й ).

Ут. Бу кўмакчи феъл равишдошнинг -(и)б  аффикси билан ясал- 
ган турига бирикади ва қуйидаги маъноларни билдиради:

1. Тугаллик маъносини билдиради: Шунинг учун ҳам енгил са- 
ноат ходимларининг яқинда б ў л и б  ўт г ан  республика кен- 
гашида бу масалага алоҳида эътибор берилди («Тошкент ҳақи- 
қати»).

Ут кўмакчи феъли бу маъносида фақат бўл феъли билан бири- 
ка олади. Шунда ҳам бўл феълининг барча маъноларида эмас, 
балки «содир бўлмоқ», «юз бермоқ» маъноси доирасида бирикади, 
яъни бўл феъли фақат шу маънони билдирган ҳоллардагина ўт кў- 
макчи феъли у билан бирикади. Бунда бўл феъли бирор ^воқеа, 
ҳодисанинг содир бўлиши, юзага келиши маъносини, ўт кўмакчи

феъли шу воқеа-ҳодисанинг тугаши маъмосини билдиради. Маса- 
лан, тўй бўлиб ўтди бирикувида бўл феъли тўйнинг юзага келган- 
лигини, ўт феъли унинг (тўйнинг) тугаганлигини, тамом бўлган- 
лигини билдиради.

Кўринадики, ўт кўмакчи феъли бирор ҳаракат-ҳолатнинг тугаши- 
ии эмас, балки воқеа-ҳодисанинг тугашини билдиради.

2. Субъектнинг етакчи феълдаги ҳаракатга тўхташи маъноси- 
ни билдиради. Марҳамат саёҳатнинг вазифаси ва тартибини янт 
бир марта т у ш у н т и р и б  ў тд и  (Ҳ. Н а з и р ) .  Утап сўз олиб. 
Эъзозхоннинг камтарлик қилиб айтмаган сўзларини бирма-бир с а- 
н а б  ўт д и (Ҳ. Ғ у л о м ) .

Субъектнияг йўналишда бажарадиган ҳаракати фақат етакчи 
феълдаги ҳаракатнинг ўзи бўлса, юҳорида кўрсатилган маънонинг 
ўзи ифодаланади. Баъзан етакчи феълдаги ҳаракат субъектнинг 
ўз йўналишида бажарадиган ҳаракатларидан бири (шу ҳаракат- 
лар орасидаги ҳаракат) бўлади. Буни контекст кўрсатади. Бундай 
ҳолларда субъектнинг шу ҳаракатга йўлакай тўхташи (уни йўла- 
кай бажариб ўтиши) ҳам англашклади. Бўтабойнинг ишларини 
танқид қилганимда, мактаб масаласини ҳам қисти р и б  ў тс ам  
бўлар эди (А. Қ а ҳ ҳо р ).

Ол. Бу кўмакчи феълнинг етакчи феълга бирикиши уч хил 
кўринишга эга: 1) равишдош ясовчи - (и)б аффикси орқали бири- 
кади: кўриб олди; 2) -а, -й равишдош ясовчиси оркали бирикади: 
кўра олди; 3) ҳеч қандай воситасиз бирикади: кўрди-олди.

I. Ол кўмакчи феъли равишдошнинг -(и)б  аффикси билан ясал- 
ган турига бирикканда, қуйидаги маъноларни билдиради.

1. Етакчи феълдаги ҳаракатни ўз устига олган объектнинг субъ- 
ект томонига йўналиши маъносини билдиради: Шунинг учун ҳам 
қурилишдаги ва цўриқдаги одамларни ч а қ и р иб олдим- у ,  ғўза 
парваришига юбордим (Ш. Р а ш и д о в ) .

2. Ҳаракат натижасининг субъект манфаатига (ўзи учун, ўз 
фойдасига) йўналишини билдиради. Қурбон ота елиб-югуриб, 
сал кунда қишки ва ёзги қизил чойхонанинг кам-кўстини тў ғ р и -  
л а б  о л д и  (А. Қ а ҳ ҳ о р ) .

Ҳаракат натижасининг субъект манфаатига йўналиши ифода- 
ланган ҳолларда объектнинг қай томонга йўналиши аҳамиятли бўл- 
майди. Объект субъект томонига йўналмаслиги, ҳатто, йўналувчи 
объектнинг ўзи бўлмаслиги ҳам мумкин бўлади: Гапнинг пухтаси 
шуки, ғўзаларимизни ҳам т у з ат и б о л д  ик, ҳосил ҳам мўл бўл- 
ди (Ш. Р а ш и д о в ) .  Қоронғи тушмасданоқ қишлоғига е тиб  
о л д и («Ғ у и ч а»).

3. Айрим феъллар билан бирикканда, ҳаракатнинг бажарили- 
ши ва ҳолатнинг юзага келиши маъносини билдиради: Адолат чой- 
шабни юзига тортиб, ў р а н и б  о л д и (С. 3 у и н у н о в а ) .

Бундай ҳолларда етакчи феълдаги ҳаракатнинг бажарилиши- 
дан ҳам кўра ундан юзага келувчи ҳолат (ҳолатнинг юзага кели- 
ши), асосий ўринда туради. Масалан, боғлаб олмоқ, кийиб олмоқ, 
ёпишиб олмоқ бирикувларида асасий нарса, умуман бсглаш,

кийиш, ёпишиш ҳаракатларинннг бажарилиши эмас, балки боғ- 
ланган, кийинган, ёпишган ҳолатларнинг юзага келишидир.

Ҳаракатнинг бажарилиши ва ҳолатнинг юзага келиши маъноси- 
да қол ва қўй кўмакчи феъллари ҳам қўлланади. Лекин ол, қол, 
қўй кўмакчи феъллари маънодаги баъзи нозик томонларп ва қўл- 
ланишдаги ўзига хос хусусиятлари билан бир-биридан фарқлана- 
ди. Масалан, қол кўмакчи феъли бу маънода фақат объектсиз 
феъллар билан қўлланади. Ол кўмакчи феъли эса объектли ва 
объектсиз феъллар билан қўллана олади: ётиб қолди — ётиб олди 
ётқизиб олди. Крл кўмакчи феъли қўлланганда субъект актив ба- 
жарувчи сифатида бўлмайди. Ол кўмакчи феълида эса субъект 
актив бажарувчи бўлади: осилиб қолди — осилиб олди, ўтириб ол- 
ди — ўтириб қолди, суяниб қолди -— суяниб олди ва б.

Қўй кўмакчи феъли бу маънода фақат объектли феъллар би- 
лан бирикади. Бундан ташқари, ол кўмакчи феълида субъект томон 
йўналиш оттенкаси бўлади, қўй кўмакчи феълида эса бўлмайди. 
Қиёсланг: боғлаб олмоқ — боғлаб қўймоқ, ўраб олмоқ — ўраб қўй- 
моқ, суяб қўймоқ — суяб олмоқ ва б.

4. Ол кўмакчи феъли айрим феъллар билан бирикканда, етак- 
чи феълдаги ҳаракатнинг бир марта («однократно») бажарилиши 
маъносини билдиради: Иўталиб олди, қимирлаб олди каби: Абду- 
расул билан Элмурод, ўзаро маслаҳатлашгандай, бир-бирлари би- 
лан к ў з  у р и ш т и р и б  о л и ш д и  (П. Т у р с у н ) .  Боламнинг 
тарбияси бузилмаса, ҳозирги отасини ўз отам деб билса, деган 
эдим, — деди-да, томоғи қақраб, ю т й н и б  о л д и  (Ҳ. З и ё х о -  
н о в а).

Ҳаракатнинг бир марталилиги маъносини қўй кўмакчи феълн 
ҳам ифода эта олади. Лекин йўналиш оттеикасига эга эмаслиги 
билан у ол кўмакчи феълидан фарқланади. Масалан, мўралаб ( 
олди, шўнғиб олди бирикувларида субъект манфаатига йўналии® 
тушунчаси бор, мўралаб қўйди, шўнғиб қўйди бирикузларида 
эса йўқ.

II. Ол кўмакчи феъли равишдошнинг -а, -й аффиксларп билан 
ясалган турц^а бирикканда қуйидаги маъноларни билдиради.

1. Ҳаракатни бажариш қобилиятига эгалик маъносини билдира- 
ди: ўқий олмоқ, ёза олмоқ, суза олмоқ, ўйнай олмоқ каби (Бўлиш- 
сиз формада ҳаракатни бажариш қобилиятига эга эмаслиги ифо- 
даланади): Русчада китоб м у т о л а а  қ и л а  о л м а с а  ҳам, 
лекин мукалима тилига анча-мунча эпчил ( О й б е к ) .

2. Ҳаракатни бажариш имкониятига эгалик, қодирлик маъно>- 
сини билдиради: Буни ҳам мен катта мақсадни кўзлаганлари ичун 
шундай шаҳар қ у р а  о л и ш г а н ,  деб ўйлайман (Р. Ф а й з и й ) .  
Орадан олти ойларча вақт ўтгандан кейин у и ш б о ш л а й о л- 
д и ( С а и д  А ҳ м а д ) .

III Ол кўмакчи феъли етакчи феълга ҳеч қандай воситасиз би- 
рикканда, -(и)б  аффикси билан ясалган равишдошга бириккандз 
ифодалайдиган маъноларни ифодалайди. Фақат маъно'оттенкасида 
бир оз ўзгариш бўлади. Биринчидан, бундай бирикувда ҳаракат-

нинг бажарилишидаги тезлик кучаяди (ҳаракатнинг тез-. шартта 
бажарилиши ифодаланади). Иккинчидан, бундай бирикувда ҳара- 
катнинг «ўйлаб ўтирмай, ҳараб ўтирмай» бажарилиши ифодала- 
нади. Қиёсланг: ёзиб олди — ёзди-олди, ўқиб олди — ўқиди-олди, 
бориб олди, борди-олди, кийиб олади—кияди-олади, ичиб оласан— 
ичасан-оласан ва б.

Бер. Бу кўмакчи феълнинг етакчи феълга бирикиши уч хил кў- 
ринишга эга: 1) равишдош ясовчи ~(и)б аффикси орқали бирика- 
ди: ёзиб берди; 2) равишдош ясовчи -а, -й аффикслари орқали би- 
рикади: ёза берди; 3) ҳеч қандай воситасиз бирикади: ёзди-берди.

I Бер кўмакчи феъли равишдошнинг -(и)б  аффикси билав 
ясалган турига бирикканда қуйидаги маъноларни билдиради.

1. Ҳаракатни ўз устига олган объоктнинг субъектдан ўзга томон- 
га йўналиши маъносини билдиради: Понсодга бориб айтинг, бир 
шиша милтиқ ёғи т о п и б б е р с и н  (Ҳ. Ғ у л о м ) . Бу чолдан хар 
бало кутса бўлади. Уни ҳукуматга т ут и б  б е р иш керак 
(П. Т у р с у н ) .

2. Ҳаракатнинг ўзга учун бажарилиши (ҳаракат натижасининг 
ўзга манфаатига йўналиши) маъносини билдиради: Гулнорхон 
ашула а й ти б  б е р с а ,  ч а л и б  б е р а м а н  (С. З у н и у н о в а ) .

Бер кўмакчи феъли салбий характердаги ҳаракатни билдирувчи 
феъллар билан бирикканда, йўналишнинг ўзга манфаатига бўлиши 
йўқдек туйилади. Ҳақиқатда эса шундай характердаги йўналиш 
бор бўлади ва бундай ҳолларда ҳаракат кучайтириб ифодалана- 
ди. Ҳаракатнинг кучайшни эса унинг салбий характерга эгалигидав 
келиб чиқади: Бу гапларни аввал хотинидан, сўнгра... Қамбарали- 
дан эшитиб, ишонмади ва икқовиии ҳам с ў к и б 6 ер  д и (А. Қ а ҳ- 
ҳ о р). Нима, тўғри гапни айтди-да, сенга ўхшаб унга б о б и л л а б  
б е р с ам тузукмиди?! (Ш. Ғ у л о м о в )

II Бер кўмакчи феъли равишдошиинг -а, -й аффикслари билав 
ясалган турига бирикканда, кўпинча вер талаффуз этилади ва қу- 
йидаги маъноларни билдиради:

I. Ҳаракатнинг бажарилиши учуи тўсиқ, монелик, қаршилик 
йўқлиги (тўсиқсиз, монеликсиз, қаршиликсиз бажарилиши) маъно- 
сини билдиради: Янги ерга 0  й қи  з, Олимжон, Каримлар к ў ч а- 
в е р син,  қолаверса, уларнинг қариндош-уруғлари кўчсин. (Ш. Р а- 
ш и д о в ). У хам домлага ўхшаб еб тўймаслардан, Олдига қўйил- 
ган ҳар қандай овқатни молдек шапиллатиб е я б е р а р  э д и  
(П. Т у  р с у  н). Менга буқоғинг билан ҳам ё қ а б е р а р э д и н г  
(А. Қ а ҳ ҳ о р ) .

Ҳаракатнинг бажарилиши учун қаршиликнинг, тўсиқнинг йўқ- 
лиги сўзловчи томонидан бўлиши ҳам мумкин, субъект томонидан 
бўлиши ҳам мумкин. Қаршилик (тўсиқ)нинг сўзловчи ёки бошқа 
шахс (нарса) томонидан йўқлиги яна қўшимча оттенкаларни кел- 
тириб чиқаради.

Қаршилик (тўсиқ)нинг йўқлиги сўзловчи ёки субъект томонидаи 
бўлганида ҳаракатнинг бажарилишига сўзловчи ёки субъектиинг 
қарши эмаслиги, «менга бари бир» деган маъно ифодаланади: кетса

кетаверсин, кетсам кетавераман каби. Тўсиқ (қаршилик) ҳаракат 
йўналган объект томонидан бўлиши мумкин бўлса, субъект учун 
шу ҳаракатни бажариш учун объектда тўсиқ йўҳлиги, шу объект 
устидаги ҳаракатни бемалол бажара олиши ифодаланади. Бунда 
бер кўмакчи феълининг маъноси ол кўмакчи феълининг маъносига 
яқин келади: Синглингни айтмайсанми?.. Тракторни ҳам %ай-  
ё а й в  е р а д  и... Машинани ҳам ю р г и з а в е р а д и .  ...Қўйчи, қил- 
маган иши, билмаган ҳунари йўқ (У й ғ у н ).

Буйруқ-истак майли формасида қўллашанда, ҳаракатнинг ба- 
жарилишига сўзловчининг қаршилиги йўқлиги, рухсат маъноси ифо- 
даланади. Бунда бер кўмакчи феъли маъно жиҳатидан қол кўмак- 
чи феълига анча яқин келади. Лекин бер кўмакчи феълида қарши 
эмаслик, бетарафлик маъноси устуи турса, қол кўмакчи феълида 
розилик маъноси устун туради. Қиёсланг: олавер — олақол, кета- 
вер — кетақол, боравер — борақол ва б.

2. Етакчи феълдаги ҳаракатнинг давомлилиги, такрорийлиги 
маъносини билдиради: ...замон ўтган сайин унинг хизматига муҳ- 
тож кишилар ва шулар билан бирга даромад к а м а  я б е р д и 
(А. Қ а ҳ ҳ о р ) . ...Экскаваторнинг ер қ а з и й  б е р и б  оқариб 
кетган тишларидагина қуёшнинг қизғиш акси кўзга ташланиб қола- 
ди (Р. Ф а й з и й ).

Бер кўмакчи феълида ҳаракатнинг давом этиши бирор доира 
ёки пункт билан чегараланмайди. Бу кўмакчи феъл ҳаракатнинг 
тўхтамай қаршиликсиз, чекланмай даном этишини билдиради (да- 
вомлилик шундай оттенка билан ифодаланади). Шунинг учун ҳам 
бер кўмакчи феъли давомлилик маъносини ифодалаган ҳолларда 
контекстда, кўпинча, шу маънога мос келувчн «ҳадеб», «мунча» 
каби сўзлар қатнашади: Бас энди, ҳ а д е б  й и ғ л а й в е р -  
м а н г ,  онажон, бўлар иш бўлди (П. Т у р с у н ) .  ...ҳарши отдай 
м у н ч а менга с у р к а н а в е р д и  деб юрсам, бунинг тагида гап 
бор экан (А. Қ а ҳ ҳ о р ) .

III Бер кўмакчи феъли етакчи феълга ҳеч қандай воситасиз 
бирикканда, ^аракатни ўз устига олган объектнинг ёки ҳаракат 
натижасининг ўзга томон йўналишн маъносини билдиради, яъки 
бунда у равишдошнинг -(и)б  аффикси билан ясалгаи турига бп- 
рикканда билдирадиган маънони ифодалайди. Фарқ шундаки, етак- 
чи феълга| ҳеч қандай воситасиз бирикканда, ҳаракатнинг тез, 
шартта, ўйлаб ўтирмасдан бажарилиши оттенкаси ҳам ифодала- 
нади. Қиёсланг: ёзиб берди — ёзди-берди, ўқиб берди — ўқиди- 
берди, бошлаб берди — бошлади-берди...

Қол. Бу кўмакчи феъл ўзбек тилида кўп маънолилиги билан. 
шунингдек, жуда кенг қўлланиши билан характерлидир. Қол кў- 
макчи феълининг етакчи феъл билан бирикиши уч хил кўринишга 
эга: 1) равишдош ясовчи - (и)б аффикси орқали бирикади: кўриб 
қолди; 2) -а, -й равишдош ясовчиси орқали бирикади: кела қолди: 
3) ҳеч қаидай формасиз бирикади: кетди-қолди.

I Етакчи феълга равишдош ясовчи -(и)б  аффикси орқали би- 
рикканда цуйидаги маъноларни билдиради.

1. Етакчи феълдаги ҳаракатнинг бажарилиши ва ҳолатга ай- 
ланиши (ҳолатнинг юзага келиши) маъноси ифодаланади: осилиб 
қолмоқ, суяниб қолмоқ, эгилиб қолмоқ, очилиб қолмоқ, тегиб қол- 
моқ, жуфтлашиб қолмоқ каби: Газетадан кўз олмай, ўнг қўли би- 
лан тимирскилаб ёнидаги пиёлани топиб, и л и б  қ о  л г  ан  чойни 
шимирди (С а и д А ҳ м а д ) .

2. Баъзи феъллар билан бирикканда, етакчи феълдаги ҳяра- 
■кат-ҳолатнинг давомлилиги маъноси ифодаланади: бақрайиб қол- 
моқ, серрайиб қолмоқ, тикилиб қолмоқ каби. Сидиқжон ичкарига 
киришни ҳам, кўчага чиқиб кетииши ҳам билмай остонада т у- 
р и б  қ о л д и  (А. Қ а ҳ ҳ о р ) .  Қайси бирини айтсам экан, қайси 
биридан бошласам экан, ҳаммаси дард-алам..., — деб бир лаҳза 
ў  й л а н и б  қ о л г  ач: сўзлай бошлади у  (Ж. Ш а р и п ов).

3. Бу кўмакчи феъл баъзи феъллар билан бирикканда, етакчи 
феълдаги ҳаракатнинг тўла даражада амалга ошиши ва тўла дара- 
жадаги ҳолатга айланиши маъноси эмас, балки унинг маълум 
даражада амалга ошиши ва ҳолатнинг маълум даражада юзага 
келиши маъноси ифодаланади: Олмаларга р а н г  к и р и б  қо- 
л иб  д и (Ҳ. Н а з и р). Уртоқларингни қара, нозандай дастёрлик- 
ла я р а б  қо  л д  и (Ҳ. Н а з и р). Кечагина икки қуда учрашган- 
ларида болаларининг бўйи ч ў  зи  л и б қ о л г а н л и г и н и  гап- 
лашшиган эди (III у ҳ р а т ) .

Қол кўмакчи феъли даражама-даража змалга ошувчи ҳаракат- 
ни билдирадиган феъллар билан бирикканда, умуман, ҳаракат- 
иинг бажарилиши ва ҳолатнинг юзага келиши маъносини билди- 
ради. Ҳаракат-ҳолат юҳори даражада ёки нормал даражада, ёки 
паст даражада юзага келган бўлиши мумкин. Ҳаракат-ҳолатнинг 
ҳай даражада юзага келганлиги, асосан, бошҳа воситалар ёрда- 
*!ида ифодаланади. Қиёсланг: Бувим жуда қариб қолганлар 
(Р. Ф а й з и й ). Қозир Жўражон анча қ а р  иб қ о л г а н д и р  
(С а и д А ҳ м а д).

Лекин ҳаракат-ҳолатнинг қай даражада юз берганлиги маъноси 
ҳамма вақт контекстдан сезилиб туриши шарт эмас, яъни ўрганиб 
қолди, етилиб қолди каби бирикувларда ҳаракат-ҳолатнинг тўла 
даражада эмас, маълум даражада юз бериши маъносинииг ифода- 
ланишини бевосита контекстнинг ўзига боғлаш тўғри бўлмайди.

Шуни ҳам айтиш керакки, ҳаракат-ҳолатнииг маълум даража- 
да юз бериши деган сўз ҳаракат-ҳолатнинг кучсиз (сал, озгина) 
даражада юз бериши деган сўз эмас. Қол кўмакчи феъли ҳара- 
кат-ҳолатнинг кучсиз даражасини кўрсатмайди, балки уиинг маъ- 
дум даражада (нормал ҳолатга етмаган даражада) гоз бериши 
маъносини билдиради. Бундай даражанинг нормал ҳолатга қанча- 
лик яқин ёки узоқ эканлиги аниқ ифодаланмайди. Лекин, кўпинча, 
ҳаракат-ҳолат нормал даражага яқинроқ (аммо етмаган) бўлади. 
Шунинг учун ҳам қол кўмакчи феъли ўрнида ҳаракатнинг кучсиз 
даражасини кўрсатувчи -инқира аффиксини қўллаш кўп ҳолларда 
мумкин бўлмайди: Мажлис қишлоқнинг ялпи колхозлашии1га п и- 
ш и б  қ о л г а н и н и  кўрсатди (Ҳ. Ш а м с ) .

4. Қол кўмакчи феъли баъзи феъллар билан бирикканда, етак- 
чи феълдаги ҳаракатнинг бажарилишига (тамомланишига) яқин- 
лашганлик маъноси ифодаланади. Бу маъно қол кўмакчи феъли. 
бирор давомли ишнинг тамомини, якунини билдирувчи туга.моқ. 
етмоқ, бажармоқ, охирламоқ каби феъллар билан бириккан ҳол- 
лардагина нфодаланди: Бу хотиннинг жони битта эмас, минг битта. 
...Ҳозир т у г а б  қ о  л г ан  шамдай липиллаб ёнаётган жони башар- 
ти сўнган тақдирда ҳам қолган мингтасини ёқиб кейин сўнади. 
(А. Қ а ҳ . ҳ о р ). Бор, қизим овқатинг с о в и б  қ о л а д и ,  мен ҳам 
б ў л и б  қ о л д и м  (Р. Ф а й з и й ) .  Бу гапни олтмишга б о р и б  
қо л г а н бир чолдан эшитганлиги унга ниҳоятда наша қилди. 
(А. Қ а ҳ ҳ ҳ о р ) .

5. Етакчи феълдаги ҳаракатнинг кутилмаган, тасодифий ҳара- 
кат эканлиги маъносини билдиради: Олиб келган одамингиз савод- 
ли ч и қ и б  қо  л д  и-ку,... (А. Қ а ҳ ҳ о р ). Нима бўлди-ю, Комил- 
жон билан Жамила бир-бирларига д у ч к е л и б  қ о л и ш д  и 
(Ж. А б д у л л а х о н о в ) .

6. Етакчи феълдаги ҳаракатнинг хоҳиш-ихтиёрдан ташкарш 
юзага келиши, ҳатто, хоҳиш-ихтиёрга ҳарама-ҳарши ҳолда юзага. 
келиши маъноси ифодаланади: Онани жиғибийрон қилган нарса. 
гўдаклигида«бешик кертди» қилиб қўйилган Нодиранинг а йниб-  
қо  л и ш  хавфи эди (Ш у ҳ р а т ) . Муҳаррир ҳижолат бўлиб, ўзини 
оқлашга тиришди.

— Баъзан кет и б қо  л а д  и-д а (А. Қ а ҳ ҳ ор ).
Қол кўмакчи феъли ҳаракатнинг тасодифан, қўҳҳисдан бажари- 

лиш маъносида буйруқ-истак майли формасида қўлланади: уриб■ 
қол. Лекин ҳаракатнинг хоҳиш-ихтиёрдан ташқари, хоҳиш-ихтиёр- 
га қарама-қарши юз бериши маъносида буйруқ-истак майли фор- 
масида қўлланмайди. Чунки сўзловчи ўз хоҳиш-ихтиёрига қарама- 
қарши бўлган ҳаракатни бажаришни буюрмайди. Шунингдек,. 
ҳаракат с^бъекти ҳам ўз манфаатига зид бўлган ҳаракатнинг ба- 
жарилишини орзу қилмайди (истамайди).

7. Етакчи феълдаги ҳаракатни амалга ошириш учун мавжуд. 
бўлган шароит ғанимат шароит эканлиги, қўлдан бериб бўлмай- 
диган шароит эканлиги маъноси ифодаланади. Бундай ҳолларда 
контекстда шу маънога мос келувчи «вақтида». «вақти ғаниматда» 
каби сўз ёки сўз бирикмалари қатнашуви ҳам мумкин: Санобар■ 
опа, ҳозир чеҳраси жуда очилиб турибди. Шу пайтда с ў р а б  қо- 
л и н г ,  хўп дея қолади (Б. Р а ҳ м о н о в ) .  Битта-яримта хуштори 
бўлса, у билан бирга вақти ғаниматда бирон шаҳарга қ о  ч и б  
қ о  л д и  м и ( О й б е к ) .  Ҳа, тўйчилик-да, оғзимиз ч у ч и б  қ о л с и н  
(О й б е к).

8. Қол кўмакчи феъли қутқармоқ, ушламоқ каби айрим феъл- 
лар билан бирикканда, етакчи феълдаги ҳаракатни ўз устига олган 
объектнинг бирор ҳаракатни бажаришга йўл қўймаслик ёки унда 
бирор ҳаракат-ҳолат юз беришига йўл қўймаслик маъноеини бил- 
диради. Бундай ҳолларда юз бериши мумкин бўлган, лекин субъ- 
ект йўл қўймаган ҳаракат ёки ҳодиса коитекстдан ёки умумий ҳо-

латдан англашилади: Баъзилар тузоқни нарироққа бориб кўриш 
учун ўринларидан туриб кетишар, аммо Олимов т ут и б  қ о л а  р 
э д и (Ҳ. Н а з и р ). Қиш бўйи тўпланган намни с а қ л а б  қо  л а- 
м а н  деган деққон эрта баҳордаёқ ерини сифатли борона қилиб 

■қўяди («Тошкент ҳакиқати»), ...Қамчи кўтаришнинг хавфли экани- 
ни тушунган Абдумажид раиснинг қўлидан у ш л а б  қ о л д и  
(С. А н о р б о е в).

Бу маъно баъзи ҳолларда қол кўмакчи феъли қўлланмаса ҳам 
ифодаланаверади. Масалан, бир ўлимдан асраб қолди — бир ўлим- 
дан асради. Лекин қол кўмакчи феъли қўлланган ҳолат билан у 
қўлланмаган ҳолат маъно ва стилистик жиҳатдан бир-бирига тенг 
бўлмайди. Қол кўмакчи феъли қўлланганда, юз бериши мумкин 
бўлган ҳаракат-ҳолатнинг ўткинчи эканлиги ҳам англашилади. Қол 
кўмакчи феъли қўлланмаса, ана шу нарса ифодаланмайди. Қиёс- 
ланг: фалокатдан асрамоқ — фалокатдан асраб қолмэқ.

II Қол кўмакчи феъли равишдошнинг -а, -й аффикси билан 
ясалган турига бирикканда, турли маънолар ва маъно нозиклик- 
ларини ифодалайди. Бундай ҳолларда бирикувнинг қайси майл 
формасида бўлишига, нутқнинг кимга қаратилганлигига қараб қол 
кўмакчи феъли ифодалайдиган маънолар ҳам ҳар хил бўлади. Шу- 
нинг учун қол кўмакчи феъли етакчи феълга -а, -й аффикси орқали 
бирикканда ифодаланадиган маъноларни ҳар бир майл доирасида 
алоҳида олиб текшириш мақсадга мувофиқ бўлади.

1. Бирикув буйруқ-истак майли формасида бўлганда:
1) Етакчи феълдаги ҳаракат субъектнинг ёки ўзга шахснинг 

илтимосига (майлига, хоҳиш-ихтиёрига) кўра бўлувчи ҳаракат бўл- 
са, шу ҳаракатни бажаришга рухсат, розилик, хайрихоҳлик маъ- 
носи ифодаланади: Майли, майли, холажон, мен ўзимизнинг эшик- 
дан ч и қ а  қ о л а й  (А. Қ а ҳ ҳ о р ) .  Жуда соз, миниб б о р а  қо-  
л и н г .  Шаҳарда сизга бир иш ҳам бор (М. И с м о и л и й ) .

2) Етакчи феълдаги ҳаракат ўзга учун (ўзга манфаати юзаси- 
дан) ёки ҳаракат субъекти манфаати юзасидан бажарилувчи ҳа- 
ракат бўлса, шунингдек, бу ҳаракатнинг бажарилиши илтимос 
(талаб) қилинмаган бўлса, хайрихоҳлик, тингловчига нисбатан хуш- 
муомалалик маъноси ифодаланади: Мен ана у сўқмоқдан юрсам 
бўлади. Лекин сизни нарироққача кузатиб, катта йўлдан кет а 
қ о  л а й  (А. Қ а ҳ ҳ о р). Ю р а қ о  л, мен сени кампирга топшириб 
чиқай, у ҳам одамшаванда (О й б е к ).

Юқоридаги биринчи пунктда келтирилган мисолларда хайри- 
хоҳлик маъноси билан розилик маъноси ҳам ифодаланади. Қейинги 
мисолда эса фақат хайрихоҳлик ифодаланади.

3) Етакчи феълдаги, ҳаракат сўзловчининг истак-майлига кўра 
бўлувчи ҳаракат бўлса, шу ҳаракатни бажаришга хайрихоҳлик 
билан маслаҳат, илтимоснинг кучайиши, шундай қилиш маъқул- 
лиги ифодаланади: Уғлим, бугун қ о л  а қ о л ,  ойдинда балиқ овлар 
эдик, кечроқ кетарсан (Ж- Ш а р и п о в ).

— Рўзиматми? Рўзимат кетмонда...
— Мен ҳам кетмон ч о п а қ о л а й  (А. Қ а ҳ ҳ о р ) .

Бундай ҳолларда нутқ қаратилган шахс ҳам, ҳаракатни ба- 
жарувчи ҳам сўзловчининг ўзи бўлса, сўзловчининг шу ҳаракатни 
бажаришии ўзига маслаҳат кўриши, шуни маъкул топиши ифода- 
ланади: Тогда юриб сочим ўсиб кетди. О л д и р а  к о л а й ,  
... (С. А н о р б о е в ) .  Ю в и 6 ч и ҳ а қ о л ай,  яна эртага меҳмон 
келиб қолшии бор (Ж. А б д у л л а х о н о в) .

Буйруқ-истак майли формасида ҳўлланганда кесатиҳ, кииоя 
ифодаланиши ҳам мумкин (айниҳса, иккинчи шахс формасида). 
Лекин бу маъно бевосита қол кўмакчи феълига хос бўлмай, гап 
оҳангидан, контекстдан келиб чиқадиган маъио бўлади. Қол кў- 
макчи феъли эса кесатиқни кучайтиради:

— Қани ичкари уйга кирилсии, ойим.
— Мен нима қилдим?
— Гап битта, уйга к и р а қ о л и н г  ( Яши  н) . Мунча яхши, ха- 

зинасини ҳам и н ъ о  м қ и л  а қо  л и н г  (А. Қ а ҳ ҳ о р ) .
2. Ижро майли формасида қўлланганда:
1) Ишнииг мақсадга мувофиқ, осонлик (қийинчиликсиз) ва тез- 

лик билан юз бериши маъноси ифодаланади: Нега у  қўл урган 
иш б и та  қ о л а д и - к ў ,  Саидғозининг енгил иши ҳам оғир кў- 
чади... (С. А н о р б о е в ) .  Унинг ўрнига алоқа ишларини яхиш 
биладиган мутахассис т о п и л а  қ о л а р м и к а н ?  (С. Ан о р -  
б оев) .

2) Умуман, ишнинг осонлик ва тезлик билан юз бериши маъ- 
носи ифодаланади: Сиз аллақандай тушунтирасиз... дарров тушу-  
на қ о л а м а н  (А. Қ а ҳ ҳ о р ^ .  От мункиб кетиб, ўмгани билан 
шағалга қадалди-да, ағнаб бир неча минут ичида ў л а  қ о л д и  
(А. Қ а ҳ ҳ о р ) .

3) Шарт майли формасида қўлланганда, кўпинча, етакчи феъл- 
даги ҳаракатнинг тез бажарилишига хоҳиш-ихтиёрнинг кучлилиги 
ифодаланади. Бундай ҳолларда шу маънога мос келувчн «кошкий- 
ди», «қани энди» каби сўз ёки сўз бирикмалари ҳам қатнашўви 
мумкин: ...Чарчаган тарозибонлар машина йўлига кўз тикканлар, 
тезроқ к е л а  қ о л  с а-ю, пахталарни пунктга т а ш и й  қ о л с  а 
(Р. Ф а й з и й ). Уни яна ўй босди... «Оҳ, кошкийди б о с д и-б о с д и 
қ и л а  қ о л и ш с а »  (С. А н о р б о е в ) .  Марҳамат ҳамон ҳайрон 
эди. Қани энди биронтасинр таниса-ю, гапга қ ў ш ил а қ о л с а 
(Р. Ф а й з и й).

III Қол кўмакчи феъли етакчи феълга ҳеч қандай воситасиз би- 
рикканда унинг шахс-сон ва замон формалари етакчи феъл билан 
кўмакчи феълда бир хил бўлади. Бу типдаги бирикувларда қоя 
кўмакчи феъли равишдошнинг -(и)б  аффикси билан ясалган фор- 
масига бирикканда ифодалайдигаи ҳолатнинг юзага келиши, да- 
вом, кутилмаганлик (тасодиф), ҳаракатнинг тезлик билан (бирдан. 
тўсатдан) бажарилиши каби маъноларни ифодалайди: ^

1. Ҳаракатнинг бажарилиши ва ҳолатга ўтиши: Билмадим... 
ҳар нечук с у в қ у й г а н д  е к б ў л д и-қ о л д и. илоҳи эм тушган 
бўлсин (А. Қ о д и р и й ).

2. Давом: Ҳалиги ерда бир мўйсафид келиб, ҳассасига суяниб 
т и к и л д и-қо л д и ( О й б е к ) .

3. Кутилмаганлик, тасодиф: Хотин бошқа иарсаларини ҳам со- 
тиб тап-тайёр бўлиб турган экан, волидамиз билан қизини олио- 
ди-ю, бир кечада з и м-ғ о й и б  б ў  л и б д  и-қ о л и б д  и (А. Қ а ҳ- 
Ҳ°Р)-

4. Ҳаракатнинг тезлик билан, бирдан бажарилиши: Мени кўр- 
ди шекилли, бирпасда й ў қ  б ў л д и - қ о л д и  (С. А н о р б о е в ) .

Келтирилган мисолларда қол кўмакчи феъли ифодалаган маъ- 
нолар шу кўмакчи феълнинг -(и)б  аффикси билаи ясалган равиш- 
дошга бирикканда ифодалайдиган маъноларининг ўзи. Фарқ шун- 
даки, буларда ҳаракатнинг тезлик билан, шартта бажзрилишц от- 
тенкаси ҳам бўлади.

Қўй. Бу кўмакчи феъл етакчи феълга: 1) - (и)б  равишдош фор- 
маси орҳали бирикади: айтиб қўйди; 2) ҳеч қандай форма ёрда- 
мисиз бирикади: айтди-қўйди.

I Етакчи феълга -(и)б  равишдош ясовчиси орқали бирикканда 
қуйидаги маъноларни билдиради.

1. Ҳаракатнинг бажарилиши ва унинг натижаси сифатида ҳо- 
латнинг юзага келиши маъносини, статик ҳолатни билдиради: суяб 
қўймоқ, очиб қўймоқ, илиб қўймоқ, ётқизиб қўймоқ каби: Бошидаги 
кир, кўк чалмасининг узун пешини елкасидан о с и*к т и р и б  қ ў й- 
г а н (Ш. Т о ш м а т о в ) .  Қандайдир бир куч уни ўтирган жойига 
ми х л а б  қ ў й г а н д е к  қимирлатмади ( С а и д  А ҳ м а д ) .

Етакчи феълдаги ҳаракатнинг бажарилиши ва ҳолатга айлани- 
ши маъносини (динамиканинг статикага айланишини) қол кўмакчи 
феъли ҳам ифодалайди. Фарқ шундаки, қол кўмакчи феъли билав 
ясалгаи бнрикувларда субъект актив бажарувчи сифатида бўлмай- 
ди. У юзага келган ҳолатда фақат «қолувчи» сифатида бўлади. 
Қўй кўмакчи феъли билан ясалгаи бирикувларда эса субъект ак- 
тив бажарувчи сифатида бўлади. Қиёсланг: очилиб қолмоқ — очиб 
қўймоқ.

Баъзп феъллар билан бирикканда давомлилик маъноси ифо- 
даланади: Ниҳоят, бугунги сўроқ Зиёдиллаки анча ў й л а н т и р и б  
қ ў  й д и  (X. Ғ у л о  м). Ҳали у ерда, ҳяли бу ерда янги туғилаёт- 
ган қўзилар чўпонларни ш о ш и р и б  қ ў й г  а н, уларда тиним йўқ 
(«Тошкент ҳақиқати»),

3. Ҳаракатнинг хоҳиш-ихтиёрдан ташқари, хоҳиш-ихтиёрга қа- 
рама-қарши ҳолда юз бериши маъиосини билдиради: Афтидан. 
улар энди ёлғиз қолишганда табиатнинг ғайирлиги келибди-ю, 
ажратмоқчи бўлиб, билмасдан б и р л а ш т и р и б  қ ў й и б  ди  
(А. М у х т о р ). Гўзал қўлидаги гулдастани адашиб қолдими, она 
тили ўқитувчисига б е р и б  қ ў  й д  и (Р. Ф а й з и й ) .  Жуда ём м  
ха то  қ и л и б  қ ў й д и к  (А. М у х т о р ) .

Бу маънода қўй кўмакчи феъли буйруқ-истак майлининг бў- 
лишли формасида қўлланмайди. Чунки субъект ҳеч вақт ўз ман- 
фаатига зид бўлган ҳаракатни бажаришни орзу қилмайди. Шу- 
нингдек, сўзловчи ҳам ўз хоҳиши-ихтиёрига зид бўлган ҳаракатни 
бажаришни ўзгага буюрмайди.

4. Айрим феъллар билан бирикканда, етакчи феълдаги ҳара- 
катнинг бир марта бажарилиши маъносини билдиради: қараб қўй- 
моқ, кулиб қўймоқ, қимирлаб қўймоқ, туртиб қўймоқ каби: Ғулом- 
жон ...қоронғида ҳам кўзлари чақнаб турган саманини пешонаси- 
д'ан силаб, с у  йи б қ ў  й д  и (М. И с м о и л и й ) .  Тоғда а^аларидан 
панд еган Қўзибой, беихтиёр қулоғини у ш л а б  қ ў й д  и (Ҳ. На-  
з ир) .

Бирор сўз, замон формалари ёки бошқа воситалар ердамида 
ҳаракатнинг такрорийлиги ифодаланиши мумкин. Лекин шунда ҳам 
қўй кўмакчи феъли ҳаракатнинг бир марталилигини билдиради. 
Натижада бир мартали ҳаракатнинг давом этаётганлиги, такрор 
ҳолда бажарилишда экани ифодаланади: фақат сигирларнинг 
...вақти-вақти билан п и ш и л л а б  қ ў й и ш л а р и г и н а  эшитила- 
ди (С. А н о р б о е в ). Касали ўқтин-ўқтин бир к ў  р и н и ш  б е р и б  
қ ў я д  и ( О й б е к ) .

II. Қўй кўмакчи феъли етакчи феълга ҳеч қандай форма ёрда- 
мисиз бирикканда қуйидаги маъноларни билдиради:

1. Ҳаракатнинг бажарилиши ва унинг натижаси сифатидаги ҳо- 
латнинг юзага келиши маъносини билдиради: Ойнага урилиб оқаёт- 
ган ёмғир қалин кўкимтир пардадай Кўксой водийсипи кўзлардан 
т ў с д и-қ ў й д  и (С. А н о р б о е в ) . М. чиройли йигитни кўрса, э с- 
ҳ у ш и н и  й ў қ о т  а д  и-қ ў я д  и (С. З у н н у н о в а ) .

Келтирилган мисоллардаги тўсди-қўйди, йўқотади-қўяди форма- 
■сидаги бирикувлар ўрнида тўсиб қўйди, йўқотиб қўяди формаси- 
даги бирикув қўлланса ҳам ҳаракатнинг бажарилиши ва ҳолатнинг 
юзага келиши маъноси ифодал^нади. Лекин биринчи формнда (тўс- 
ди-қўйди формасида) шу маъно «кескин», «тез», «шартта», «бир- 
пасда» бажарилиш маъноси билан ифодаланади. V

2. Етакчи феълдаги ҳаракат хоҳиш-ихтиёрга қарама-қарши ҳа- 
ракат эканлигини билдиради: Хўжабеков қўрқоқлик қилиб қочди. 
Бу билан ўзини ф ош  қ и л д  и-қ ў й д  и (С. А н о р б о е в ). Бунда 
ҳам ҳаракатнинг тез, осонгина бажарилиши англашилади.

3. Бир марталилик маъносини билдиради: Ё пирай, отаси, бор- 
мисиз! ...Эшикка қ а р а  й м а н-қ ў  я ман,  қ ар  а й м а  н-қ ў я м а  н,... • 
(III. Т о ш м а т о в ) .  Э, қизим, ши йўқ, зерриканимдан устарани 
қ а й р  а й м а  н-қ ў я м а н  (О й б е к ).

4. Етакчи феълдаги ҳаракатнинг қаршиликсиз, ўйлаб ўтирмас- 
дан, осонгина бажарилиши, маъносини билдиради: Лаълининг қўй- 
нини шу вақтгача пуч ёнғоққа тўлдириб келаётганини оппа-очиқ 
а й тд  и-қ ў й д  и (Ҳ. Ғ у л о м ) .  Бйтта болани қўшиб бер, б о ш л а б  
б о р а д и - қ ў я д и  ( С а и д  А ҳ м а д ) .  Арслонбекнинг шунча мол- 
дунёни давла.тга ихтиёрий топширишига и ш о н д и н г и  з-қ ў йд ин- 
г ш з  ми  (Ҳ. Ғ у л о м).

5. Буйруқ майли формасида қўлланганда, буйруқ маъноси бу - 
тунлай бўлмайди, балки ҳаракатми бажаришга даъват, маслаҳат 
маъноси ифодаланади. Бунда етакчи феълдаги ҳаракатнинг мақ- 
садга мувофиқ ҳаракат эканлиги, ўйлаб ўтирмасдан бажаравериш 
лозим бўлган ҳаракат эканлиги англашилади: Узингизни койитиб

овора бўлманг, тайёр бизнинг қўшда ҳ а й д  ан  г-ҳ ў й и н г  (А. Қ о- 
д и р и й ). Ундай бўлса, биронта одамни туширинг-у, о л д  и р и б  
ч и қ и н  г-қ ў й и н  г-д а (М. И с м о и л и й ) .

Кет. Бу кўмакчи феъл етакчи феълга: 1) -(и)б  равишдош ясов- 
чиси орқали бирикади: йиқилиб кетмоқ, семириб кетмоқ; 2) равиш- 
дош ясовчи -а, -й аффикслари орқали бирикади: суриштира кет- 
моқ, йўрғалай кетмоқ; 3) ҳеч қандай форма ёрдамисиз бирикади: 
ўтди-кетди, ёшди-кетди.

I. Равишдошнинг -(и)б  аффикси билан ясалган турига бирик- 
канда, қуйидаги маъноларни билдиради.

1. Ҳаракатнинг тўла бажарилиши маъносини билдиради: тар- 
қаб кетмоқ, улғайиб кетмоқ, ўрганиб кетмоқ каби.

Бундай ҳолларда кет кўмакчи феъли тўла бажарилиш маъноси- 
га яна бошқа қўшимча маъноларни ҳам билдиради:

1) Субъектнинг равишдош формасидаги ҳаракат юз берган 
ўриндан яна нарига йўналиши (бошқа томонга кетиши) маъноси- 
ни билдиради. Бунда кет феълинйнг асл маъноси маълум даражада 
сақланади (сезилиб туради): Назирқулнинг қалбида кўтарилган 
тўфон вужудидаги ўчиш олдида турган учқун бетидан кулни с у п у- 
р и б к етд и ( С а и д А ҳ м а д ) .

2) Нормал ҳолатдан кучлиликни (юқориликни) билдиради, 
яъни маънони кучли оттенка билан ифодалайди. Бундай ҳолларда 
кет феълининг асл маъноси (мустақил феъл сифатида ифодалайди- 
ган маъноси) бутунлай йўқолади: семириб кетмоқ, оқариб кетмоқ 
каби.

Кучайтириш қуйидаги ҳодисаларга нисбатан бўлади:
а) Ҳаракат-ҳолатнинг даражасига нисбатан бўлади: Хабарни 

ўқиб, шу қадар у я л и б  к е т д и м к и ,  ўзимни шарманда бўлган- 
дай ҳис қила бошладим (Ж- А б д у л л а х о н о в ) .  Агар селитра 
ҳаддан ташқари кўп солинса, ғўза ғ о в л а б  к ет а д  и ю, ҳосил 
тугмайди (М. Ж ў  р а).

б) Кучайтириш вақтга нисбатан бўлади. Бунда етакчи феъл- 
даги ҳаракатнинг юзага келганига анча вақт бўлганлиги (анча 
вақт ўтиши) ифодаланади: Замона кажрафтори режаларимизни 
остин-устин қилиб юбормаганда, ишимиз ўн чандон осон кўчарди. 
Афсуски, катта толлар к е с и л и б кет д и (Ҳ. Ғ у л о м ) .  Э, мух- 
бир ука, бормисиз? Биз томонларга сира к е л м ай  к е т д и н г и з  
( С а и д А ҳ м а д ) .

в) Кучайтириш масофага нисбатан бўлади. Бунда макондаги 
масофанинг нормал ҳолатдан узунлиги (узоқлиги) ифодаланади: 
Қўлтиқ таёқли нотаниш киши орқада қ о  л и б  кет д и ( С а и д  
А ҳ м а д ) . Узоқларга ч ў з и л и б  ке тг  ан дарё лабидаги майса-
лар устида палос, кўрпачалар солинди (Ҳ. З и ё х о н о в а ) .

г) Бир нафасда юз бериши мумкин бўлган ҳаракатни билди- 
рувчи феъллар билан бирикканда, кучайтириш ҳаракатнинг тез- 
лигига нисбатан бўлади, яъни ҳаракатшшг жуда ҳам сезилмас 
(қисқа) вақт ичида бажарилиши маъноси ифодаланади: Қоронғи- 
да тугмачасини пийпаслаб юраманми. Яна ўти т е г и б  кет ма-

с и н, деб қўрқаман (О й б е к ). Раис зум ўтмай, ўзи ўйлаган фикр- 
лардан ўзи ч ў ч и б  к е т д и  (Ш. Р а ш и д о в ) .

Кет кўмакчи феъли ифодалайдиган тўла бажарилиш маъноси- 
ни тамом бўлиш, тугаш маъноси билан аралаштирмаслик керак. 
Кет кўмакчи феъли тугаш, тамом бўлиш маъносини змас, балки 
тўла даражада, ҳатто, ортиқ даражада бажарилиш маъносини бил- 
диради. Шунинг учун ҳам кўп ҳолларда унинг ўрнида тугаш, та- 
мом бўлиш маъносини билдирувчи бўл кўмакчи феълини ҳўллаб 
бўлмайди. Мисол: Қани энди, бизга ҳам ўғил берса, худди мана 
шунац,а чопқиллаб ю р и б к е т с а  (Ҳ. Ғ у л о м ) .  Бир ўспирин ука- 
си бор экан, ...ўзини э п л а б к е т а д и  ( О й б е к ) .

2. Айрим феъллар билан бирикканда, етакчи феълдаги ҳара- 
катнинг бошланиши (субъектнинг шу ҳолатни бажаришга туши- 
ши) давом этиши маъносини билдиради. Шундай ҳолларда ҳам 
маъно, кўпинча, кучли оттенка билан ифодаланади: Олдинги саф- 
да ўтирганлардан бири туриб... яна сўз берилмаган йигитни д ў п -  
п о с  л а б  к е тд  и (А. Қ а ҳ ҳ о р ) .  У, бирор киши билан учрашди 
дегунча, икки лунжини , тўлдириб, г а п г  а т у ш и б  кет а д  и 
(«М у ш т у м»).

Кет кўмакчи феъли давомлиликни билдириши ва ҳаракатни 
кучли оттенкада ифодалаши билан бирга, бу ҳаракатнинг олдин 
бўлмаганлиги, энди юзага келиши ва шу хилда давом этишини 
ҳам кўрсатади. Қиёсланг: дўппослаб ётмоқ — дўппослаб кетмоц, га- 
пириб ётмоқ — гапириб кетмоқ.

II. Кет кўмакчи феъли равишдошнинг -а, -й аффикслари билан 
ясалган Турига бирикканда, етакчи феълдаги ҳаракатнинг бошла- 
ниши (субъектнинг етакчи фЬълдаги ҳаракатни бажаришга туши- 
ши) ва шу хилда давом этиши маъносини билдиради: Ана шунда 
Арслонбек жаноблари токчадан бир тахта қоғоз олиб ў қ и й  кет-  
д и  (Ҳ. Ғ у л о м ) .  Уйин ҳам бир турли назокат касб этиб, Тулсин- 
биби й ў р ғ а л а й  к е тд и  (А. Қо д и . р и й ) .

Кет кўмакчи феълининг -а, -й аффикслари билан ясалган ра> 
вишдошга бириккан формаси оддий сўзлашувда жуда кам қўлла- 
нади. Юқорида кўрсатилган маънони ифодалашда ҳам оддий сўз- 
лашувда, асосан, кет кўмакчи феълининг -(и)б аффикси билан 
ясалган формасига бириккан тури қўлланадн. Бундан ташқари, 
кет кўмакчи феъли равишдошнинг -(и)б  аффикси билан ясалган 
турига бирикканда ҳаракатнинг бошланиши ва шу хилда давом 
этиши маъноси билан бирга субъектнинг шу ҳаракатга бутунлай 
берилганлиги алоҳида таъкид билан ифодаланади. Бундай ҳоллар- 
да унинг ўрнида -а, -й аффиксли равишдошга бириккан форма- 
сини қўллаб бўлмайди: Кечирасиз, ҳасрат қилишга т у ш и б  ке-  
т иб  м и з  (С. А н о р  б о е в ) .  Ғуломжон узоқ ў й с у р и б кет га- 
ни сабабли суҳбат узилиб қолди (М. И с м о и л и й ) .

III. Етакчи феълга ҳеч қандай форма ёрдамисиз бирикканда, 
ҳаракатнинг тўла даражада бажарилиши маъносини билдиради. 
Бундай ҳолларда ҳам маъно кучайиши бўлади: Мажлисдан қўрқиш 
керак эмас, ҳаммамиз ҳам мажлисдан ўтганмиз. Сени ҳамма би-

лади, бир пасда ўт а с а  н-к ет а с ан  (А. Қ а ҳ ҳ о р). Бир учи со• 
вуц. цор бўронларидан бошланиб, охири цуёшли гирдобларда чў* 
милган цадим ва азим мамлакат ў пи р и л д  и-к ет ди  (О й- 
б е к ).

Кет кўмакчи феъли етакчи феълга ҳеч қандай форма ёрдами* 
сиз бирикканда, маънонинг кучайиши, асосан, тезликка нисбатан 
бўлади. Равишдошнинг -(и)б  аффикси билан ясалган турига би- 
рикканда эса кучлилик ҳаракатнинг даражасига нисбатан бўлади. 
Қиёсланг: ўтиб кетди — ўтди-кетди, ўпирилиб кетди — ўпирилди- 
кетди, ўзиб кетди — ўзди-кетди.

Етакчи феълга ҳеч қандай форма ёрдамисиз бирикканда маъ- 
но кучайиши тезликка нисбатан бўлиши сабабли бирданига тез 
бажарилиши мумкин бўлмайдиган ҳаракатни билдирувчи феъллар 
билан кет кўмакчи феъли бу формада бирика олмайди. Масалан, 
цовунлар пишиб кетди, цўйлар семириб кетди дейиш мумкин, ле- 
кин пишди-кетди, семирди-кетди формаси қўлланмайди.

Юбор. Бу кўмакчи феъл етакчи феълга: 1) равишдош ясовчи 
-(и)б  аффикси орқали бирикади: тўкиб юбормэц, йиғиб юбормоқ; 
2) ҳеч қандай форма ёрдамисиз бирикади. Бу ҳолатда юбор деяр- 
ли ҳамма вақт вор талаффуз этилади: ташлади-ворди, жўнади- 
ворди кабя.

I. Юбор кўмакчи феъли равишдошнинг -(и)б  аффикси билан 
ясалган турига бирикканда, етакчи феълдаги ҳаракатнинг тўла ба- 
жарилиши маъносини билдиради. Етакчи феълдаги ҳаракатнинг 
хусусиятига қараб тўла бажарилиши маъносига қўшимча тарздаги 
яна бошқа маънолар ҳам ифодаланади.

1) Юбор кўмакчи феъли айрим феъллар билан бирикканда ўз 
асл маъносини маълум даражада сақлайди. Ана шу маъноси тўла 
бажарилиш маъносига қўшимча тарздаги маъно ҳисоблаиади. Бун- 
да ҳаракатни ўз устига олган объектни ўзи мавжуд бўлган ўрин- 
дан бошқа томонга йўналтириш (юбориш) ифодаланади: Сурхонни 
бўғиб, унинг сувини омборга б у р и б  ю б о р и ш к е р а к  («М у ш- 
т у м» ) .  Она кўриб-билиб туриб укасини цўлдан ч и ц а р и б  
ю б о  р ган  катта ўғлидан хафа бўлди (Ш у ҳ р а т) .

2) Бирор феълдаги ҳаракат даражаси ҳар хил (паст, нормал, 
юқори) бўлиши мумкин бўлган ҳаракат бўлса, юбор кўмакчи 
феъли бундай ҳаракатни билдирувчи феъллар билан бирикканда, 
шу ҳаракатнинг юқори (кучли). даражаси юз беришнни билдиради: 
Хадича аянг яхиш аёл-ку, ...лекин ўғлини т а л т а й т и р и б  ю б  о- 
р и б  д и-д а (Ҳ. Н а з и р ). Булардан чиццан қаттиц овоз цулоцни 
том бит и р  и б  ю б о р г у д а й  з д и (Ҳ. Н а з и р ) .

3) Бир нафасда бажарилиши мумкин бўлган ҳаракатни билди- 
рувчи феъллар билан бирикканда, ҳаракатнинг жуда қисқа (сези- 
ларсиз) вақт ичида юз бериши маъносини билдиради, яъни маъно- 
нинг кучайиши тезликка нисбатан бўлади: Шайтон энди ёнбошга 
келтираман деб турганда мингбоши ч а л и б  ю б о  р д и (М. И с- 
м о и л и й)

II. Етакчи феълга ҳеч қандай форма ёрдамиеиз бирикканда ҳам

ҳаракатнинг тўла даражада юз бериши маъносини билдиради ва 
маъиони кучли оттенка билан ифодалайди. Бунда маънонинг ку- 
чайиши тезликка нисбатан бўлади, ҳаракатнинг шартта, ўйлаб 
ўтирмасдан, тез бажарилиши ифодаланади: Мен ҳам битта-ярим- 
та қирчиллама қиз топаман-у, у й л а н а м а  н-в о р а м а н  (У й- 
ғ ун) .  — Билмасам, ...«Отни олиб чиқ» деди. К е т д и - в о р д й  
(П. Ту р с у н).

Бу формада маънонинг кучайиши тезликка нисбатан бўлиши- 
нинг сабаби юбор феъли тез, бирданига бажарилиши мумкин бўл- 
маган ҳаракатни билдирувчи феъллар билан бирикмайди. Масалан, 
қаритиб юборди дейилади, лекин қарибди-ворибди формаси деяр- 
ли учрамайди.

Юбор кўмакчи феъли етакчи феълга ҳеч қандай форма ёрда- 
мисиз бирикканда, ҳамма ваҳт вор тарзида қўлланади (юборЦ 
ювор>>вор). Бундай қўлланиш етакчи феълга -и{б) равишдош 
ясовчиси орқали бириккан ҳолларда ҳам учрайди. Бунда етакчи 
феълдаги равишдош кўрсаткичи -б ҳам тушиб қолади: Қамбар 
акангиз нархини жуда ерга у р в о  р д и-ку (У й ғ у н) . . . .қулоқ-миям- 
нм е во  р ай дейишди (С. А н о р б о е в) .

Ҳаракатнинг тўла бажарилиши маъносини билдириши ва шу 
маънони кучайтириб ифодалашига кўра юбор кўмакчи феъли кет 
кўмакчи феъли билан бир хилликка эга. Лекин бу маънода кет 
кўмакчи феъли асосан объектсиз феъллар билан, юбор кўмакчи 
феъли эса асосан объектли феъллар билан бирикади. Қиёсланг: 
йиқилиб кетди— йиқитиб юборди, ошиб кетди — ошириб юборди, 
исиб кетди — иситиб юборди ва б.

Ташла. Бу кўмакчи феъл етакчи феълга: 1) равишдош ясовчи 
-(и)б  аффикси орқали бирикади: ёзиб ташлади; 2) ҳеч қандай 
воситасиз бирикади: ёзди-ташлади.

1. -(и)б  аффикси билан ясалган равишдошга бириккафха, худ- 
ди кет ва юбор кўмакчи феъллари каби, ҳаракатнинг тўла (бутун- 
лай) юзага келиши маъносини билдиради ва шу маънони кучли 
оттенка билан ифодалайди: Урмонжон соқолини буткул қи  р д и- 
р и б  т а ш л а г а н и  ...(А. Қ а ҳ ҳ о р ) .  Бир қўли— кўкраги аралаш 
дока билан б о ғ л а б  т а ш л а н г а н  э д и  (С. З у н н у н о в а ) .

Ташла кўмакчи феъли билан ясалган бирикувларда етакчи 
феълдаги ҳаракатнинг хусусиятига қараб тўла бажарилиш маъно- 
сига қўшимча тарздаги яна бошқа маънолар ҳам ифодаланади.

1) Ташла кўмакчи феъли айрим феъллар билан бирикканда, 
ўз асл маъносини маълум даражада сақлайди. Унинг ана шу маъ- 
носи тўла бажарилиш маъносига қўшимча тарздаги маъно ҳисоб- 
ланади: Раҳматилла гўё ўз ғояларининг амалга ошувидан умид 
узган ва бу ғояларни кўнглидан ч и қ а р и б  т а ш л  аг  а н... 
(А. Қ а ҳ ҳ о р ). Дастурхон ёзиб, топган-тутганини т ў к и б  т а ш- 
л а д  и (С. А н о р б о е в ) .

2) Айрим феъллар билан бирикканда, ҳаракатнинг юқори (куч- 
ли) даражада юз беришини билдиради: Уйинг куйгур бу камбағал- 
чилик одамнинг ёруғ дунёдан бўлган умидини кемириб, зангдай

е б т а ш л  а р э к а н  (А. Қ а ҳ ҳ о р). Бу ёғини менга цўйиб бера- 
сиз, ц и й и б  т а ш л а й м а н  ( У й ғ у н ) .

3) Айрим феъллар билан бирикканда, етакчи феълдаги ҳара-
катнинг тез, субъект учун қийинчиликсиз бажарилиши ҳам анғла- 
шилади. Бу нарса ташла кўмакчи феълининг маънони кучайтириш 
хусусиятидан, шунингдек, етакчи феълдаги ҳаракатнинг хусусия- 
тидан келиб чиҳади: Муҳаммад Жимол пок, самимий ишцини тас- 
вир этувчи янги-янги шеърларини шу замон т ў қ м б т а ш л а р 
э д и  ( О й б е к ) .  Бошцалар бир йилда 70-75 лекция ўциса, мен 
тезкорлик билан 250—300 лекция ў ц и б  т а ш л а й м а н
(« Муштум»).

4) Айрим феъллар билан бирикканда, ҳаракатнинг бирдан ор- 
тиҳ (кўп) марта юз бериши ифодаланади: тирнаб ташлади, уриб 
ташлади, гапириб ташлади, тишлаб ташлади каби.

Бундай бирикувларда ҳаракатнинг бирдан ортиҳ юз бериши, 
маъносининг ифодаланиши ҳам ташла кўмакчи феълининг маъно- 
ни кучайтириш хусусияти билан изоҳланади.

2. Ташла кўмакчи феъли етакчи феълга ҳеч ҳандай форма ёр- 
дамисиз бирикканда ҳам етакчи феълдаги ҳаракатнинг тўла-тўкис 
(бутунлай) бажарилиши маъносини ифодалайди. Фарқ шундаки, 
етакчи феълга ҳеч қандай форма ёрдамисиз бирикканда тўла-тўкис 
бажарилиш маъноси билан бирга ҳаракатнинг тез, бирпасда, шарт- 
та бажарилиши ҳам ифодаланади, яъни бунда маънонинг кучайиши 
ҳамма вақт тезликка нисбатан бўлади: ёзиб ташлади — ёзди-таш- 
лади.

-(и)б  аффикси билан ясалган равишдошга бирикканда ҳара- 
катнинг тез, бирпасда бажарилиши ифодаланиши мумкин. Лекин 
тезликнинг даражасидаги юқорилик егакчи феълга ҳеч қандай фор- 
ма ёрдамисиз бириккандагича бўлмайди, Қиёсланг: ёзиб ташла- 
лади — ёзди-ташлади.

Ташла кўмакчи феъли фақат объектли феъллар билан бирика- 
ди. Бу хусусияти ва тўла бажарилиш маъносини кучайтириб ифо- 
далашига кўра ташла кўмакчи феъли юбор кўмакчи феълига 
яқин туради. Лекин улар ўзларига хос айрим хусусиятларга эга.

Ташла ва юбор кўмакчи феълларида улар мустақил феъл сифа- 
тида қўлланганда ифодалайдиган ҳаракатга хос хусусият маълум 
даражада сақланиши мумкин. Бундай ҳолларда уларнинг бири ўр- 
нида иккинчисини қўллаб бўлмайди: Шундай бўлгандан кёйин 
полдаги сувни о ч и б ю б о р и ш н и н г  цандай нафи бор? (Р. Ф а й- 
з и й ) .  Аҳмаджон... цора цалин сочи орасидан сизиб пешонаеига 
тушаётган цонни дам-бадам бармоғи билан с и д и р и б т а ш л  а р 
эди (А. Қ а ҳ ҳ о р ) .

Айрим феъллар билан юбор кўмакчи феъли бирикканда ҳара- 
катнинг бир марта тўла бажаршшши ифодалангани ҳолда, худди 
шу феълларга ташла кўмакчи феъли бирикса. ҳаракатнинг бирдан 
ортиқ бажарилиши ифодаланади: тирнаб юбормоц— тирнаб таш- 
ламоц, тепиб юбормоц — тепиб ташламоц, гапириб юбормоц — га- 
пириб ташламоц ва б.

Юбор ва ташла кўмакчи феъллари ҳаракатнинг юҳори даража- 
да юз беришини билдирганда баъзан уларнинг бири ўрнида иккин- 
чисини қўллаш мумкин бўлади. Бунда ҳаракат даражаси юбор 
феълидагига нисбатан ташла феълида юқори бўлади: цийнаб 
юборди — қийнаб ташлади, бузиб юборди — бузиб ташлади ва б.

Ташла кўмакчи феълида кескинлик билан бирга, кўпинча, субъ- 
ект харакатни ўз устига олган объектга нисбатан бефарҳ, ҳатто, 
салбий муносабатда бўлади. Шу хусусиятига кўра ташла феъли 
салбий характердаги ҳаракатни билдирувчи жеркимоқ, тепмоқ ка- 
би феъллар билан бирика олгани ҳолда (жеркиб ташламоқ, тепиб 
ташламоқ каби), ижобий характердаги ҳаракатни билдирувчи руҳ- 
лантирмоқ, севинтирмоқ каби феъллар билан бирикмайди (руҳлан- 
тириб ташлади, севинтириб ташлади дейилмайди).

Сол. Бу кўмакчи феъл равишдошнинг -(и)б  ва -а аффикслари 
билан ясалган турига бирикади: Бутун дардини т ў к и б  с о л д и .  
Т у  р а  со л и б  югуриб кетди.

1) Равшпдошнинг -(и)б  аффикси билан ясалган турига бирик- 
канда, ҳаракатнинг тўла-тўкис (бутунлай) бажарилиши маъноси- 
ни билдиради ва шу маънони кучли оттенка билан ифодалайди. 
Бу маъиода у фаҳат объектли феъллар билан бирикади: Сен мен- 
дан ҳар қанна хафа бўлсанг ҳам, кўнглимга тугиб қўйганимни энди 
а й ти б  с о л м а с а м  иложи йўқ (А. Қ о д и р и й ). Унинг кўзлари 
Жамилага бошқача боқар эди. Балки юрагида борини ҳозир 
о ч и б  с о л м о қчи б ў л г а н д и р  (Ж. А б д у л л а х о н о в ) .

Сол кўмакчи феъли ҳаракатнинг тўла, бутунлай бажарилиши 
маъносини ифодалаш хусусияти билан таииа кўмакчи феълига 
жуда яҳин туради. Лекин у ташла кўмакчи феълига нисбатан жуда 
пассив. Бу кўмакчи феъл жуда кам феъллар билангина бирика 
олади. Сол кўмакчи феъли бирикадиган феъллар билан ташла кў- 
макчи феъли ҳам бирика олади, лекин ташла кўмак^и феъли би- 
рика оладиган феълларнинг жуда кўпчилиги билан сол кўмакчи 
феъли бирика олмайди. Масалан, кесиб ташламоқ, бўяб ташламоқ, 
ғижимлаб ташламоқ, ёндириб ташламоқ каби бирикувлардаги етак- 
чи феъл билан сол кўмакчи феъли бирика олмайди.

Шу нарса ҳам характерлики, сол кўмакчи феъли бирор феъл 
билан бирикиб, шу феълдаги ҳаракатнинг тўла (бутунлай) бажа- 
рилиши маъносини ифодалаган ҳолларда етакчи феъл бошҳариб 
келган сўз билдирган нарса-предмет бирдан ортиҳ бўлади. Шунинг 
учун ҳам етакчи феълга бошҳарилган сўз кўп ҳолларда ё кўплик 
формасида бўлади, ёки контекстда шу сўз билдирган нарса-пред- 
метнинг кўплигини (бирдан ортиқлигини) кўрсатувчи сўз ҳатнаша- 
ди: Юрагига тўпланиб қолган ўз туйғуларини о ч и б  с о  л д и  
(Г1. Т у р с у н ). Добротворцев бу жойлар ҳақида китобларда ўқиб 
билганининг ҳаммасини а й т и б  с о л м о қ д а  (А, М у х т о р ) .  
Ботиралига бор гапни а й т и б  с о л д и  (Ҳ. Ғ у л о м ) .

2. Равишдошнинг -а аффикси билан ясалган турига бириккан- 
да, ўзи ҳам деярли ҳамма ваҳт -(и)б  аффикси билан ясалган ра- 
вишдош формасида бўлади ва етакчи феъл билан бирга содда

гап таркибидаги равишдош оборотнинг кесими вазифасида келади. 
Бунда субъектнинг етакчи феълдаги ҳаракатни тугатган (бажар- 
ган) замоноқ, шу оннинг ўзидаёқ содда гапнинг кесими вазифаси- 
да келган феълдаги ҳаракатни бажаришга ўтиши (шу ҳаракатни 
бажариши) ифодаланади: Иўлчи пичоқни о л а с о л и б ,  узоққа 
отди (О й б е к ). Саидғози қўлидаги қаламини қ ў  я со  л иб ,  ча- 
пакка зўр берди (С. А н о р б о е в).

Бу маънода сол кўмакчи феъли объектсиз феъллар билан ҳам 
бирикаверади: Иўғон киши ўрнидан ту р а со  л иб, Сафаровга таш- 
ланди (А. Қ а ҳ ҳ о  р ). У шийпон олдида «Оқтой»дан ту ша  
с о л и б ,  Қудратга мақтанди (Ҳ. Н а з и р ).

Шуниси характерлики, кўриб ўтилган каби мисоллардан сол 
кўмакчи феъли тушириб ҳолдирилса ҳам маънода ўзгариш деярли 
бўлмайди. Қиёсланг: тура солиб қочди — тура қочди, кела солиб 
ишга тушди — кела ишга тушди. Бундай ҳодиса бошҳа бирорта 
ҳам кўмакчи феълда учрамайди.

Туш. Бу кўмакчи феъл, асосан, равишдошнинг ~(и)б аффикси 
орҳали ясалган турига бирикади ва ҳуйидаги маъноларни билди- 
ради:

1. Ҳаракатнинг тўла бажарилиши маъносини пастга (қуйига) 
йўналиш оттенкаси билан ифодалайди: Директор оғир гавдасини 
кўтариш учун жон-жаҳди билан йнтилди-ю, яна юмшоқ қумга а ғ- 
д а р и л и б т у ш д и (Ш. Р а ш и д о в ). От мункиб кетганда эгар- 
нинг устидан д ў м б а л о қ  о ш и б  т у ш г а н  паранжисиз қиз, ўй- 
ноқи каптардай абжирлик билан ўзини ўнғариб олди-да, оюувонга 
ёрдам бергани шошилди (А. Қ а ҳ ҳ о р ).

Туш кўмакчи феъли билан ясалган бирикувларда баъзан ра- 
вишдош формасидаги феъл тушириб қолдирилса ҳам ёки туш 
феъли тушириб ҳолдирилса ҳам асосий маъно ўзгармайди. Бундай 
ҳолларда қайси феълнинг асосий феъл эканлигини белгилаш қи- 
йинроқ бўлади. Масалан, қовоғи осилиб тушди. Бу гапдаги туш 
ёки осил феъллари тушириб қолдирилса ҳам асосий маъно ўзгар- 
майди: Мингбоши, қўққисдан чаён чақиб олгандай, сесканиб кет- 
ди. Ранги ўчди, қовоғи яна баттар тушди (М. И с м о и л и й ). 
Акасининг бу ҳаракатидан Раънонинг кўнгли бузилиб, қовоғи 
о с и л д  и-ю, аразлаганча ҳовлига тушиб кетди (Ҳ. Н а з и р ).

Равишдош формасидаги феълни тушириб қолдириш мумкинли- 
гидан бундай ҳолларда туш феъли асосий феълдек кўринади. Ҳа- 
қиқатда эса қовоғи осилиб тушди бирикувида туш феъли асосий 
феъл эмас, балки кўмакчи феъл ҳисобланади.

2. Ярашмоқ, ёқмоқ каби айрим феъллар билан бирикканда 
субъектнинг ҳаракат йўналган объектга етакчи феълдаги ҳолатда 
ўринлашиши (шундай ҳолатда келиши) маъносини билдиради: 
Ҳошиясига аллақандай живир-живир гул нақиианган бу тўн унинг 
паст бўйига, қотма гавдасига жуда я р а ш и б  т у ш и б  ди (Ҳ. Ғ у- 
л о м) Куй Ойқиз юрагига жуда ё қ и б  т у ш д  и шекилли, ичида 
унга жўр бўлди (Ш. Р а ш и д о в ).

Ул. Бу кўмакчи феъл равишдошнинг -(и)б  аффикси билан ясал- 
■ган турига бирикади. Маъкоси:

1. Ҳаракат-ҳолатнинг юқори даражада (нормал ҳолатдан юқо- 
ри) юз беришини билдиради: соғиниб ўлмоқ, чанқаб ўлмоқ каби: 
Бай-бай-бай-, с о в у қ е б  ў л и б  с а и-к у, уйга кира қол («Тош- 
кент ҳақиқати») .Бир оздан кейин чиқиб ойим билан сўрашинг, 
кирмаганингиз учун қайин оналарингиз с е в и н и ш и б  ў  ла-  
ё т и б д и д и л а р  (А. Қ о д и р и й ) .

2) Давомлилик, такрорийлик маъносини билдиради: суришти- 
риб ўлди, чақириб ўлди каби: Шу бугун ўзим ўйқудан қолиб м у  д- 
р а б  ў л я п м  ан  (Ҳ. З и ё х о н о в а ) .  Аллавақтгача ухлай олма- 
дим, қ ў р қ и б  ў л д и м  ( С ў з л а ш у в д а н ) .

Ўл кўмакчи феъли барча кўмакчи феъллардан фарқланувчи 
ўзига хос хусусиятга эга. Бу кўмакчи феъл етакчи феълдан олдин 
ҳам қўлланади: ўлди севиниб, ўлди кула-кула, ўлди ёзғириб, ўлди 
суриштириб каби. Бу ҳодиса оддий сўзлашувда кўп учрайди. КЎ* 
макчи феълнинг етакчи феълдан аввал қўлланиши бошқа бирорта 
ҳам кўмакчи феълда учрамайди.

Ўл кўмакчи феъли етакчи феълдан олдин қўлланганда, маъно 
яна ҳам кучаяди: суриштириб ўлди  — ўлди суриштириб, севиниб 
ўлди — ўлди севиниб. Бундай ҳолда ўл  феъли алоҳида урғу билан 
айтилади. Ўл феъли мустақил феъл сифатида қўлланганда ҳам 
юқоридаги маънони ифодалай Т)лади. Мустақил феъл сифатида 
қўлланганда ҳам, шунингдек, кўмакчи феъл сифатида қўлланганда 
ҳам, кўпинча, салбий оттенкага эга бўлади. Шунинг учун ҳам субъ- 
ект ўл феълини бу маънода ўз ҳаракатига ёки ўзи билан сирдош, 
ҳар нарсани тортинмай гаплашиши мумкин бўлган шахснинг ҳара- 
катига нисбатан қўллайверади. Лекин сўзловчи учун жуда ҳур- 
матли бўлган шахснинг ҳаракатига нисбатан қўлланмайди. Маса- 
лан, субъект ўзининг мудраш ҳаракатини орт^қ даражада юэ 
беришини «мудраб ўляпман» тарзида ифодалаиверади. Шунинг- 
дек, ҳар нарсани очиқчасига гапираверадиган дўстига нисбатан 
«мудраб ўляпсан» деяверади. Лекин ҳар нарсани очиқ гаплаша- 
вермайдиган (азиз) меҳмонига нисбатан «мудраб ўляпсиз» де- 
майди.

Кўр. Бу кўмакчи феъл равишдошнинг -(и)б  ва -а, -й аффикс- 
лари билан ясалган турига бирикади.

!1.) Равишдошнинг -(и)б  аффикси билан ясалган турига би- 
рикканда, етакчи феълдаги ҳаракат синаш, билиш учун бажари- 
ладиган ҳаракат (билиш, синаш ҳаракати) эканлигини билдиради: 
Зокир ота Сидиқжонга бир оз ғўза ч о п т и р и б  к ў  р ди ю , чопиқ- 
қа ниҳоятда чечан эканини кўриб: «Отангга раҳмат!» — деди 
(А. Қ а ҳ ҳ о р ) .  Майли, толеи йўқ дўстингни бугун бўлмаса, эртага 
ёқлаш тўғрисида ў й л а б  к ў р ам ан  (Ш. Р а ш и д о в ) .

2. Кўр  кўмакчи феъли равишдошнинг -а, -й аффикслари билак 
ясалган турига ҳам бирикади. Бу ҳодиса фақат буйруқ-истак май- 
ли доирасидагина учрайди, кўр феълининг ўзи эса ҳамма вақт 
бўлишсиз формада қўлланади. Бунда ҳаракатни бажармасликнн 
қатъий таъкидлаш, қатъий огоҳлантириш маъиоси ифодаланади: 
бора кўрма, ола кўрмасин: Формада о л и б  б о  р а к ў р м а,

...ЗАГС мудирининг жини қўзғамасин тағин (А. Қ а ҳ ҳ о р ) . Қақил- 
доқсанки, отанг э ши т а к ў  р м а с ин,... (О й б е к ). Бу сирни 
ҳеч кимга а й та  к ў р м а  ( Ғ а й р а т и й ) .

Қара ва боқ. Бу кўмакчи феъллар фақат равишдошнинг ~(и)6 
аффикси билан ясалган турига бирикади ва кўр кўмакчи феъли 
равишдошнинг -и(б) аффикси билан ясалган турига бирикканда 
ифодалайдиган маънони — етакчи феълдаги ҳаракат билиш, бел- 
гилаш, аниқлаш учун бажарилувчи ҳаракат эканлиги маъносини 
билдиради: Малоқат суриштиргани корхонага борибди. С у риш-  
т и р и б  қ а  р а с  а, Жонфиғон фақат ўн етти кун ишлабди, холос 
(А. Қ а ҳ ҳ о р ) .  Ҳа, яна бир камчилик: ...ҳужуминг бу сафар суст 
кўринади. Мана ў қ и б  б о қ  ( О й б е к ) .  Ҳар ҳунарнинг ўз вақти 
бор, дейдилар, қани биз ҳам далага ч и қ и б  б о қ а й л и к  (Ш у ҳ- р а т ) .

Бир хил маъно ифодаловчи кўр, қара, боқ кўмакчи феъллари 
ўртасида стилистик жиҳатдан бирор фарқ йўқ. Шунингдек, улар- 
дан бирини фақат бирор шевага хос, деб ҳам бўлмайди. Бу кўмак- 
чи феъллар жонли сўзлашувда ҳам, ёзувда ҳам аралаш қўллана- 
веради. Қуйидаги икки мисолда буни очиқ кўриш мумкин: Ў й л а б  
к ў  р инг ,  бу улар учун жуда ҳам катта меҳнат, машаққат эмас- 
ми?.. Энди ў йл а б қ а р а с а м ,  у бахтини эмас, бахтсизлигини 
йўқотган экан ( С а и д  А ҳ м а д ) .

Битта эмас қўлинг қизим,
Иккита-ку с а н а б  б о  қ:
С а н а б  к ў р а р  яна жим ...(Т. Т ў л а ) .

Булар ичида.энг актив (кўп) қўлланувчиси кўр кўмакчи феъли- 
дир. Қара кўмакчи феъли унга нисбатан анча кам қўлланади. Қара 
кўмакчи феълига нисбатан боқ кўмакчи феъли ҳам кам қўлланади.

Бил. Бу кўмакчи феъл равишдошнинг -а, -й аффикслари орқали 
ясалган тури билан бирикади ва етакчи феълдаги ҳаракатни бажа- 
ришга қодирлик, шу ҳаракатнинг субъект қўлидан келиши (бўлиш- 
сиз формада қодир эмаслик, қўлидан келмаслик) маъносини билди- 
ради. Шунга кўра, у ол кўмакчи феълининг синоними ҳисобланади: 
...фирқа сенинг душманларинг билан ҳам ҳисоблаша олади, тур- 
мушингни ҳам тузата б и л а д и  (А. Қ о д и р и й ) .  Бунинг усти- 
га Шерназарбой Шомурод бахши билан Вакил ўртасидаги адоват 
ва келишмовчиликлардан яхши ф о й д а л а н а  б и л д и  (Ж.  Ша-  
р и п о в ) .

Бадиий адабиётларда бил кўмакчи феълининг ҳам «мочь», 
«уметь» маъноларида қўлланиши кўп учрайди. Лекин бил кўмакчи 
феъли «мочь» маъносида қўлланганда жуда сунъийлик сезилади: 
Содиқ Саркор чангалидаги калитларни икки-уч тортиб ҳам о л а  
б и л м а д и (Ҳ. Ш а м с ) .  ...Агар ўз дадаси ва акалари эшитса, 
улар Иўлчининг шалоқ йигит эканига ишонадилар, ҳайдайдилар; 
кейин Иўлчини хизматкорликка о л а б и л м а й д и  ( О й б е к ) .

Бил кўмакчи феъли ақл билан бажариладиган ҳаракатларга 
нисбатан қўлланганда («уметь» маъносида қўлланганда), сунъий-

лик сезилмайди, балки адабий тил нуқтаи назаридан ҳам нормал 
ҳолат сифатида бўлаверади. Чунки бунда бил кўмакчи феълининг 
маъноси унинг мустақил феъл сифатида қўлланганда ифодалайди- 
ган маъносига тўғри келади: Лекин масала тўғри йўлни, ҳақиқатни 
к ў  р с ат а б и л и ш д а (О й б е к) ....ҳар бир меҳнаткаш оқни қора- 
дан, дўстни душмандан ажрат а б и л и ш и  к е  р а к  (Ҳ. Ғ у л о м ) .

Ёз. Бу кўмакчи феъл равишдошнинг -а, -й аффикслари билан 
ясалган турига бирикади ва ҳуйидаги маъноларни билдиради:

1. Ҳаракатнинг юз беришига оз қолганлиги, лекин бажарилма- 
ганлигича қолганлиги маъносини билдиради: Қизнинг паранжиси- 
ни кўриши биланоқ йигитнинг юраги қинидан ч и қ а  ё з д и  (О й- 
б е к) . Агар Офтобхон тасодифан кириб қолмаса, онангдан а жр а- 
л а  ё з г а н  э к а н с а н (Ҳ. З и  ё х о н о в  а).

2. Ҳаракатнинг тўла даражада бажарилишига яцинлашганлик, 
оз қолганлик маъносини билдиради: Кумушбиби энди ўн еттйни 
қўйиб ўн саккизга қадам босганлигидан бўйи ҳам онасига ета ё з- 
г а н, аммо жуссаси онасига кўра тўлароқ эди (А. Қ о д и р и й ). 
Механик-ҳайдовчи ярим соатдан бери чиқаза олмай, моторни гу- 
виллатавериб ёнилғини ту г ат а ё з г а н э к а н  ( С а и д А ҳ м а д ) .

— Кўлдошвой, рўйхат нима бўлди?
Рўйхат та м о м  б ў л а ё з д и  (Ҳ. Ш а м с ) .
Ёз кўмакчи феъли ҳаракатнинг бажарилишига яҳинлашганли- 

ги (бажарилиш арафасида эканлиги) маъносини ифодалаган ҳол- 
ларда етакчи феъл, одатда, тугал бажарилиш маъносини ифода- 
ловчи феъллар бўлади. Агар бирор феъл билдирган ҳаракат шундай 
характерга эга бўлмаса, бу ҳаракатнинг бажарилишига яқинлаш- 
ганлиги маъносини ифодалашда ёз кўмакчи феъли билан бирга бўл 
кўмакчи феъли ҳам қўлланади: Ҳамма ўз пилТасини т о п ш и р и б  
б ў  л а ё з д  и-ю, ... (3. Фатҳуллин). Мана, Кўкорол пахтазори ғўмай, 
қиёқ, печак каби ў т л а р д а н  т о з а л а н и б  б ў л а  ёзди 
(Ҳ. Н а з и р).

Юқоридаги иккала пунктда келтирилган мисолларда ҳам ёз кў- 
макчи феъли, умуман, оз ҳолганлик маъносини билдиради. Фарқ 
шундаки, йиқила ёзди, ўла ёзди каби бирикувларда ҳаракатнинг 
бажарилишига оз қолганлиги, лекин бажарилмаганлиги маъноси 
(русча «чуть не...» деган маъно) ифодаланади. Тугата ёзди, ўқиб 
бўла ёзди каби бирикувларда эса ҳаракатнинг бажарилмаганича 
ҳолиши ифодаланмайди (яъни «чуть не...» деган маъно ифодалан- 
майди), балки ҳаракатнинг тўла бажарилишига яқинлашганлиги 
(тўла бажарилишга яқин ҳолатда эканлиги) ифодалаиади.

*  **
Кўриб ўтдикки, кўмакчи феълларнинг ҳар бири ўзи бирикиб кел- 

ган равишдош формасидаги феълнинг (асосий феълнинг) маъно- 
сига турли қўшимча маъноларни ифодалаш учун хизмат қилади. 
Кўмакчи феълларнинг ҳар бири ўзига хос хусусиятларга эга бўли- 
ши билан бирга, улар маъно ва вазифаларидаги умумий томонла- 
ри билан маълум группаларга ҳам бўлинади. Масалан, кўмакчи

феълларнинг айримлари ҳаракат продессининг характеристикасини 
кўрсатади, айримлари модал маъноларни ифодалайди ва хоказо. 
Маъноси ва вазифасидаги ана шундай умумий томонларига қараб 
кўмакчи феълларни қуйидаги уч асосий группага ажратиш мумкин:

1. Ҳаракат процессининг характеристикасини билдирувчи кўмак- 
чи феъллар.

2. Модал маъноларни ифодаловчи кўмакчи феъллар.
3. Иўналиш маъносини ифодаловчи- кўмакчи феъллар.
I. Ҳаракат процессининг характеристикасини кўрсатувчи кўмак- 

чи феъллар маъно ва вазифаларига кўра ўзаро яна алох.ида груп- 
паларга (турларга) бўлинади:

1) ҳаракатнинг бошланғич фазасини кўрсатувчи кўмакчи 
феъллар;

2) ҳаракатнннг бажарилишдаги фазасини кўрсатувчи кўмакчи 
феъллар;

3) ҳаракатнинг бажарилишга яқинлашган фазасини кўрсатув- 
чй кўмакчи феъллар;

4) ҳаракатнинг тўла (тугал) бах<арилиш фазасини кўрсатувчи 
кўмакчи феъллар;

5) ҳаракатнинг юқори фазасини (интенсив фазасини) кўрса- 
тувчи кўмакчи феъллар;

6) ҳаракатнинг нормал (тугал) даражага етмаган фазасини 
кўрсатувчи кўмакчи феъллар;

7) ҳаракатнинг бажарилиши ва ҳолатнинг юзага келиши фаза- 
сини кўрсатувчи кўмакчи феъллар;

8) ҳаракатнинг бир марталилигини билдирувчи кўмакчи феъл-
лар;

9) ҳаракатнинг бир лаҳзада (сезиларсиз вақт ичида) юз бери- 
шини билдирувчи кўмакчи феъллар.

1) ҳаракатнинг бошланғич фазасини кўрсатувчи кўмакчи феъл- 
лар группасига бошла, кел, кет кўмакчи феъллари киради.

Бошла кўмакчи феъли, умуман, ҳаракатнинг бошланиши, субъ- 
ектнинг етакчи феълдаги ҳаракатни бажаришга киришиши маъно- 
сини билдиради. Бунда ҳаракатнииг бошлангандан сўнг давом эт- 
ганлиги назарда тутилмайди. Бошла кўмакчи феъли ҳаракатнинг 
бошланиши маъносига бошқа бирор қўшимча маъно ёки қўшимча 
оттенка ифодаламайди.

Кел кўмакчи феъли ҳар қандай феъллар билан эмас, балки 
баъзи феъллар билан бириккандагина ҳаракатнинг бошланғич 
фазаси юзага келиши маъносини билдиради. Кел кўмакчи феъли, 
асосан, аста-секии, даражама-даража ривожлаииб, сўнгра тўла 
(нормал) ҳолатда юз берувчи ҳаракатни билдирувчи феъллар би- 
лан бириккандагина ана шу маънони ифодалайди. Масалан, узум- 
нинг пишиши, қўйнинг семириши, дарахтнинг гуллаши бирданига 
юз берадиган ҳодиса эмас, балки аста-секин, даражама-даража юз 
берадиган ҳодисадир. Кел кўмакчи феъли ана шундай характер- 
даги ҳаракатии билдирувчи феъллар билан бирикканда, ҳаракат- 
нинг бошланғич фазаси (бошланғич даражаси) юзага келиши маъ-

носини билдиради: пшииб келяпти, семириб келяпти, гуллаб кел- 
япти, ўрганиб келяпти, қоронғилашиб келяпти каби.

Кел кўмакчи феъли ҳаракатнинг умуман бошланиши маъноси- 
ни эмас, балки бошланғич фазасининг юзага келиши ва ҳаракат- 
нинг нормал даражага ҳараб йўналиши маъносини билдиради. 
Бунда ҳаракат нормал даражага ҳараб йўналишда (ривожланиш- 
да) бўлади.

Бундан ташқари, кел кўмакчи феъли ҳаракатнинг бошланғич 
фазасини билдирган ҳолларда, кўпинча, ҳаракат-ҳолатнинг жуда 
элементар тарзда эканлиги англашилади. Бошла кўмакчи феъли 
эса бу маънони таъкидламайди, балки умуман бошланиш маъно- 
сини билдиради. Масалан, бодом гуллай бошлади деганда гуллаш 
ҳаракатининг бошланганлиги ифодаланади. Бунда, албатта, бо- 
домда гуллар пайдо бўлган бўлади. Бодом гуллаб келяпти деган- 
да эса бодомда ҳали бирорта ҳам тўла очилган гул йўқ бўлиши 
мумкин. Бунда бодомнинг гуллашга ўтиш процессида эканлигв 
(гулнинг бошланғич злементлари юз берганлиги) ифодаланади.

Кет кўмакчи феъли ҳар қандай феъллар билан эмас, балки 
баъзи феъллар билан бириккандагина ҳаракатнинг бошланғич 
фазасини кўрсатади. Кет кўмакчи феъли бирданига, бир нафасда 
бажарилиши мумкин бўлган ҳаракатни билдирувчи феъллар би- 
лан бирикканда ҳеч ваҳт ана шу маънони ифодаламайди. Масалан, 
синмоқ, цуламоц, уйғонмоқ феъллари билдирган ҳаракатлар бир 
нафасда («моментально») бажарилиши мумкин бўлган ҳаракат- 
лардир. Кет кўмакчи *феъли шу феъллар билан бирикканда ҳеч 
вақт ҳаракатнинг бошланғич фазасини кўрсач-майди. Бошла феъли 
эса ана шундай характердаги ҳаракатни билдирувчи феъллар би- 
лан бирикканда ҳам ҳаракатнинг бошланиши маъносини ифода- 
лайверади.

Кет кўмакчи феъли бир текисда давом этадиган характердаги 
ҳаракатни билдирувчи феъллар билан бириккандагина шу ҳаракат- 
нинг бошланғич фазасини (бошланғич фазаси юзага келишини) 
кўрсатади. Ҳаракат бир текисда давом этувчи ҳаракат бўлгани- 
дан бундай ҳолларда бошланғич фазадаги давомлилик ифодала- 
нади, яъни ҳаракатнинг умуман бошланиши эмас, балки бошлан- 
ниши ва шу бошланғич ҳолатдаги давомлилиги ифодаланади. 
Бошла кўмакчи феъли эса фаҳат ҳаракатнинг бошланиши маъно- 
сини билдиради. Қиёсланг: гапира бошлади — гапира кетди, ўйнай 
бошлади — ўйнай кетди.

Ҳаракатнинг бошланғич фазасини кўрсатувчи кўмакчи феъл- 
лар ичида энг кўп (универсал) ҳўлланувчиси бошла кўмакчи 
феълидир;

2) ҳаракатнинг бажарилишидаги фазасини кўрсатувчи кўмак- 
чи феъллар группасига ёт, тур, юр, ўтир, бор, кел, бер (вер) 
кўмакчи феъллари киради. Бу кўмакчи феълларнинг ҳаммаси ҳам 
субъектнинг ҳаракат-ҳолатни бажаришда мавжудлигини (мавжуд 
бўлганлиги, мавжуд бўлиши), бажаришда давом этиши маъноси- 
ни билдиради.

Ет, тур, юр, ўтир кўмакчи феъллари ўзларига хос умумий бел- 
ги-хусусиятлари билан бор, кел ва бер (вер)кўмакчи феъллари- 
дан фарқланади. Бу кўмакчи феъллар умуман субъектнинг ҳара- 
кат-ҳолат процессида мавжуд бўлиши маъносини билдиради. Бу- 
ларда ҳаракатнинг бошланиш ёки тугаш фазаларига муносабати 
ифодаланмайди: иихлаб ётмоқ, ишлаб турмоц, ишлаб юрмоқ, иш- 
лаб ўтирмоқ каби.

Бор ва кел кўмакчи феъллари субъектнинг ҳаракат-ҳолатни 
бажариш процессида мавжуд бўлиши маъноси билан бирга шу 
ҳаракат ҳолатнинг бошланиш ва тугаш пунктларига муносабатини 
ҳам ифодалайди, яъни булар ҳаракатнинг йўналиш бошланган ва 
йўналиш ҳаратилган пунктлар бўйлаб давом этувчи ҳаракат экани- 
ни билдиради: тарбиялаб бормоқ, тарбиялаб келмоқ.

Бер (вер) кўмакчи феъли равишдошнинг -а, -й аффикси билан 
ясалган формасига бирикканда, субъектнинг ҳаракатни бажариш 
процессида бўлиши маъносини (давомлилик маъносини) билдира- 
ди. Бундай ҳолларда бер кўмакчи феъли субъектнинг ҳаракатни 
бажариш процессида бўлиши маъноси билан бирга унинг (субъект- 
нинг) шу ҳаракатдан ҳайтмаслиги, тўхтамаслиги, шу ҳаракатни 
ҳаршиликсиз, монеликсиз бажариши каби маъноларни ҳам ифода- 
лайди: ўйнайверади, ишлайверади, ухлайверади каби;

3) ҳаракатнинг бажарилишга яҳинлашган фазасини кўрсатувчи 
кўмакчи феъллар группасига қол ва ёз кўмакчи феъллари киради.

Қол ва ёз кўмакчи феъллари ҳар ҳандай феъллар билан эмас, 
балки бирор ҳаракатнинг якунини, унинг тугаш пунктини билди- 
рувчи бўл, бит, ет каби феъллар билан бириккандагина яҳинлаш- 
ганлик маъносини (ҳаракатнинг бажарилишга яқин фазада экан- 
лигини) билдиради: етиб қолдик, ета ёздик, битиб қолди, бита ёз- 
ди каби.

Бошҳа феъллар билдирган ҳаракатнинг бажарилишга яқин 
фазада эканлигини ифодалашда қол ёки ёз кўмакчи феълларидан 
олдин тугаллик маъносини ифодаловчи бўл кўмакчи феъли ҳам қўл- 
ланади: ёзиб бўлиб қолди, ёзиб бўла ёзди; топшириб бўла ёзди, 
топшириб бўлиб қолди каби. Бу маънода ёз кўмакчи феъли қол 
кўмакчи феълига нисбатан кам қўлланади. Ёз кўмакчи феълида 
яқинлик даражаси қол кўмакчи феълидагига нисбатан кучлироқ 
бўлади, яъни тошиириб бўла ёзди бирикувида ҳаракат топшириб 
бўлиб қолди бирикувидагига нисбатан бажарилиш (тугаш) 
пунктига яқин ҳолатда бўлади;

4) ҳаракатнинг тўла(тугал) бажарилиш фазасини кўрсатувчи 
кўмакчи феъллар группасига бўл, бит, битир, чиқ, ет, ўт, ол, қўй, 
кет, юбор, сол, туш кўмакчи феъллари киради. Бу кўмакчи феъл- 
лар ичида энг кўп (универсал ҳолда) қўлланувчиси бўл кўмакчи 
феълидир.

Бит, битир кўмакчи феъллари тўла бажарилиш (тугаллик) маъ- 
носида бўл кўмакчи феълига нисбатан жуда кам қўлланади. Бу 
кўмакчи феъллар ҳўлланган ҳолларда тугаллик маъноси алоҳида 
таъкидланади. Шунинг учун ҳам бит ва битир феълларининг мус-

тақиллик даражаси бўл феълидагига нисбатан кучлироқ бўлади: 
ёниб битмоц, еб битирмоқ каби.

Чиқ кўмакчи феъли ҳаракатнинг тўла (тугал)бажарилиши маъ- 
носида қўлланганда ҳам шу феъл билдирган ҳаракатга хос хусу- 
сият маълум даражада саҳланади. Шунинг учун ҳам чиқ кўмакчи 
феъли бирор феъл билан бирикиб, тугаллик маъносини ифодалаши 
учун шу феълдаги ҳаракатни ўз устига олган объект (ёки ҳаракат 
йўналган объект) кириш ва чиқиш пунктларига эга бўлган объект 
бўлиши керак бўлади. Акс ҳолда ҳаракатнинг тугаллиги маъноси- 
ни ифодалаш учун чиқ кўмакчи феъли ҳўлланмайди.

Агар объект кириш ва чиҳиш пунктларига эга бўлмаса ёки 
феъл объектсиз бўлса, чиқ кўмакчи феъли ҳаракатнинг тугаллиги- 
ни эмас, балки вацтнинг тугаллигини билдиради: кечаси билан 
ёғиб чиқмоқ, кечаси билан эшикни қоқиб чиқмоқ каби.

Ет кўмакчи феъли ҳам ҳамма ваҳт ўз асл маъносини маълум 
даражада сақлайди. Бу кўмакчи феъл, асосан, даражама-даража 
юз берадиган ҳаракатни билдарувчи феъллар билан бирикади ва 
ҳаракатнинг тўла даражада юз бериши (тўла даражага етиши) 
маъносини билдиради.

Ут кўмакчи феъли, асосан, воҳеа-ҳодисаларнинг тугаллигини 
ифодалаш учун ҳўллаиади: тўй бўлиб ўтди каби. Бу кўмакчи феъл 
ҳам ҳамма ваҳт ўз асл маъносини маълум даражада саҳлайди.

Ол ва қўй кўмакч» феъллари ҳаракат^ганг тўла бажарилиш 
фазасини кўрсатган ҳолларда ҳамма вақт узига хос бирор қўшим- 
ча оттенка ҳам ифодалайди. Масалан, ол кўмакчи феъли ҳаракат- 
нинг субъект учун бажарилиши оттенкасини билдиради: еб ол, 
ичиб ол каби. Қўй кўмакчи феъли, кўпинча, ҳаракатнинг хоҳиш- 
ихтиёрга ҳарама-қарши бажарилиши, тасодифан юз бериши маъ- 
носиии билдиради: еб қўймоқ, ичиб қўймоқ. Лекин ол ва қўй кў- 
макчи феъллари тугаллик, тўла бажарилиш маъносини ифодалов- 
чи сўз сифатида ҳўлланганда, улар ифодалайдиган бошҳа маъно- 
лар асосий ўринда бўлмайди. Ҳатто баъзи ҳолларда улар ифода- 
лайдиган ҳўшимча маънолар жуда сезиларсиз даражада бўлади ва 
фаҳат тўла бажарилиш маъносининг ўзи ифодаланади: чойингни 
ичиб қўй («қолмасин, ҳаммасини ич»).

Кет ва юбор кўмакчи феълларининг тўла (тугал) бажарилиш 
маъносида ҳўлланиши анча чегараланган. Бу ҳодиса шу феъл- 
-парнинг ўзига хос маъно хусусияти билан изоҳланади.

Ташла кўмакчи феъли ҳар жиҳатдан кет ва юбор кўмакчи 
феълларига яҳин туради. Қиёсланг: кўмилиб кетди — кўмиб юбор- 
ди — кўмиб ташлади.

Сол кўмакчи феъли ҳам ўз маъносини маълум даражада сақ- 
лайди ва ҳаракат йўналган объектларнинг шу ҳаракатга тўла 
даражада тортилганлигини билдиради: бор гапни айтиб солмоқ, 
тўкиб солмоқ каби.

Туш кўмакчи феъли ҳам бу маънода жуда кам қўлланади ва, 
кўпинча, йўналиш оттенкасини ҳам ифодалайди йиқилиб тушди, 
сўлиб тушди каби;

5) ҳаракатнинг юқори фазасини (интенсив фазасини) кўрсатув- 
чи кўмакчи феъллар группасига кет, юбор, ташла, ўл кўмакчи 
феъллари киради. Бу кўмакчи феъллар турли даражада (нормал, 
паст, юқори даражада) юз бериши мумкин бўлган ҳаракатни бил- 
дирувчи феъллар билан бирикканда, ҳамма вақт ҳаракатнинг 
юқори даражаси (юқори фазаси) юз беришини билдиради: семи- 
риб кетди, семиртириб юборди, чарчаб кетди, чарчатиб юборди, 
чарчаб ўлди. Ул кўмакчи феъли ҳаракат-ҳолатнинг кет, юбор, таш- 
ла кўмакчи феъллари билдирган даражадан ҳам юқорилигини 
билдиради: қийналиб кетди, қийнаб юборди, қийнаб ташлади, қий- 
налиб ўлди;

6) ҳаракатнинг нормал (тўла) даражага етмаган фазасини кўр- 
сатувчи кўмакчи феъл — қол феъли аста-секин, даражама-дара- 
жа ривожланиб, сўнгра тўла даражаси юз берувчи ҳаракатни бил- 
дирувчи феъллар билан бирикканда, шу ҳаракатнинг нормал дара- 
жага етмаганлигини (маълум даражада юз берганлигини) бил- 
диради. Бу жиҳатдан у кет ва юбор кўмакчи феълларининг анто- 
ними ҳисобланади: семириб қолибди — семириб кетибди;

7) ҳаракатнинг бажарилиши ва ҳолатнинг юзага келиши фаза- 
сини кўрсатувчи кўмакчи феъллар группасига ол, қол, қўй кўмак- 
чи феъллари киради. Булар равишдошнинг -(и)б  аффикси билан 
ясалган турига бирикканда, ҳаракатнинг бажарилиши ва ҳолат- 
иинг юзага келиши маъносини билдиради. Бу маънони ифодалаш- 
да ол кўмакчи феъли объектли феъллар билан ҳам, объектсиз 
феъллар билан ҳам бирика олади. Крл кўмакчи феъли, асосан, 
объектсиз феъллар билан, қўй кўмакчи феъли объектли феъллар 
билан бирикади. Ҳаракатнинг бажарилиши ва ҳолатнинг юзага 
келиши маъносини ифодалаган ҳолларда ол, қол ва қўй феъл- 
лари ўз асл маъноларини маълум даражада сақлайди. Қиёсланг: 
суяб олди — суяб қолди — суяб қўйди;

8) ҳаракатнинг бир марталилигини билдирувчи кўмакчи феъл- 
лар группасига ол ва қўй кўмакчи феъллари киради. Ол ва қўй 
кўмакчи феъллари айрим феълларга равишдош ясовчи -(и)б  аф- 
фикси орқали бирикиб, ҳаракатнинг бир марта бажарилиши маъ- 
носини билдиради: Айвонда ўтирган хотинлар оқсоқол опани 
кўриб, бир-бири билан к ў з  у р и ш т и р и б  о л д ил ар  (Саид 
Аҳмад). Сидиқжон... бош ирғитиб, и л ж а й и б қ ў й д и  (А. Қ а ҳ -  
ҳ о р ) .

Ҳаракат бирдан ортиҳ (такрорий) бажарилиши ҳам мумкин. 
Лекин шунда ҳам ол ва қўй кўмакчи феъллари ҳаракатнинг ҳар 
сафар бир марта (бўлиниб-бўлиниб) бажарилишини билдиради: 
Ҳамма болалар бир-бир шу томонга қ а р  а б  о л и ш а р д и  
(Р. Ф а й з и й). Эрининг қақр-ғазабидан юрак олдиргани учун ҳам 
орқасига қ а  р а б-қ а р а б  қ ў  я р д  и (Ш. Р а ш и д о в ) ;

9) ҳаракатнинг бир лаҳзада (сезиларсиз вақт ичида) юз бери- 
шини билдирувчи кўмакчи феъллар группасига кет, юбор, туш 
кўмакчи феъллари киради. Бу кўмакчи феъллар бир нафасда юз 
бериши мумкин бўлган ҳаракатни билдирувчи феъллар билан би-

рикканда, ҳаракатнинг жуда тез, кўз очиб юмгунча бўлиб ўтиши 
маьносини билдиради: чўчиб кетди, чўчиб тушди, чўчитиб юборди 
каби. Бундай ҳолларда учала кўмакчи феъл ҳам маънони кучли 
оттеика билан ифодалайди. Маънонинг кучайиши эса тезликка нис-
батан бўлади.

2. Модал маъноларни ифодаловчи кўмакчи феъллар. Қўмакчи 
феълларнинг маълум бир группаси сўзловчининг ҳаракатга бўлган 
турли муносабатини кўрсатувчи маъноларни — модал маъноларни 
ифодалайди. Бундай маънолар ҳар бир кўмакчи феълнинг анали- 
зида айтиб ўтилган бўлса-да, бу ўринда ҳайси кўмакчи феълнинг 
модал маънони ифодалашини, шунингдек, кўп маъноли кўмакчи 
феълларнинг қайси бир маъноси модал маъно эканлигини кўрса- 
тиб ўтамиз.

Кўмакчи феъллар ифодалайдиган модал маънолар жуда хилма- 
хил. Модал маъноларни ифодалаш нуқтаи назаридан кўмакчи 
феълларни йирик-йирик группаларга ажратиб бўлмайди. Шу са- 
бабли ҳар бир кўмакчи феълнинг ҳандай модал маъно ифодала- 
шини алоҳида-алоҳида кўрсатиб ўтамиз.

Ол кўмакчи феъли. Бу кўмакчи феъл равишдошнинг -а, -й 
аффикслари орқали ясалган турига бирикиб, ҳодирлик маъноси- 
ни ифодалайди: қила олади, ёза олади, ўций олади каби.

Бил кўмакчи ферли. Бу кўмакчи феъл ҳам равишдошнинг 
-а, -й аффикслари билан ясалган турга оирикиб, ҳодирлик маъно- 
сини билдиради: цила билади, ажрата билади.

Бўл кўмакчи феъли. Бу кўмакчи феъл ҳаракатнинг бажарили- 
ши учун объектив имкониятнинг мавжудлиги маъносини (мумкин- 
ликни) билдиради: ўқиб бўлади (ўҳиш мумкин), ўтиб бўлади 
(ўтиш мумкин, ўтиш имконияти бор).

Қол кўмакчи феъли. Бу кўмакчи феъл равишдошнинг -(и)б  
аффикси билан ясалгаи турига бирикканда уч хил модал маъно 
ифодалайди:

1) ҳаракатнинг тасодифан, кутилмаганда юз бериши маъноси- 
ни билдиради: Қандай қилиб бу хат қўлингга т у ши б  қ о л д и ?  
(Ойбек).

2) Ҳаракатнинг маҳсадга мувофик эмаслиги, хоҳиш-ихтиёрга 
ҳаршилиги маъносини билдиради: Нафас олса, жонбахшидан, дил- 
кашидан а й р  и л и б  қ о л а д и г а н д е к  жим эшитди (М. И с- 
й о и л и й ) .

3) «Ғанимат» маъносини, ҳаракатни бажариш учун имкон 
берувчи шароит ўткинчи («ғанимат») шароит эканлигини билдира- 
ди. Юр тезроқ, вагондан ж ой о л и б  қ о л а й л и к  (3. Фа т -  
ҳ у л л и н).

Қол кўмакчи феъли равишдошнинг -а, -й аффикси билан ясал- 
ган турига бирикканда, турли майл формаларида ҳўлланишига 
ҳараб турли модал маъиоларни ифодалайди.

Буйруҳ-истак майли формасида ҳўлланганда, хайрихоҳлик, ил- 
тимос, даъват, рухсат каби маъноларни ифодалайди: ола қол, бера 
қолинг, ёза қолсин каби.

Ижро майли формасида ҳаракатнинг мақсадга мувофиқ ҳолда, 
осонлик билан, ният қилгандек юз бериши маъноларини билдира- 
ди: туилуна қолади, кета цолди, бера цолди каби.

Шарт майли формасида сўзловчи ёки субъектнинг ҳаракатнинг 
тезроҳ бажарилишига жуда тарафдорлиги, шуни жуда хоҳлаши 
маъносини билдиради: Қани энди Ханкаси тушмагур уламани 
т а қ а қ о  л с а ( С а и д  А ҳ м а д ) .  Нима эди-я, эҳ, ... э с и м г а 
т у ша қ о л  с а-ч и (Р. Ф а й з и й).

Қуй кўмакчи феъли. Бу кўмакчи феъл ҳаракатнинг хоҳиш- 
ихтиёрдан ташқари юз бериши, етакчи феълдаги ҳаракат бажа- 
рилмаслиги керак бўлган ҳаракат эканлиги маъносини билдиради: 
Мени кечиринг, Эъзозхон, кўнглингизга о з о р б е р и б  ц. ў й д и м 
(Ҳ. Ғ у л о м ).

Бер(вер) кўмакчи феъли. Бу кўмакчи феъл равишдошнинг -а, 
-й аффикслари билан ясалган турига бирикканда, ҳаракатнинг 
тўсиқсиз, монеликсиз бажарилиши, ҳаракатнинг бажарилиши учун 
тўсиқ, монеликнинг йўқлиги каби модал маъноларни билдиради: 
еяверади, кетавераман, беравер, олаверди каби.

Кўр кўмакчи феъли. Бу кўмакчи феъл икки хил модал маънони 
.билдиради:

I) Равишдошнинг -а, -й, аффикслари билан ясалган турига 
бирикканда, асосан буйруқ-истак майлида ва бўлишсиз формада 
ҳўлланиб, ҳаракатни бажармасликни қатъий таъкидлаш, қатъий 
огоҳлантириш маъносини билдиради: ола кўрма, бора кўрмасин
кабн.

.2) Равишдошнинг -(и)б  аффикси билан ясалган турига бирик- 
канда, етакчи феълдаги ҳаракат синаш, билиш (белгилаш) учун 
бажарилувчи ҳаракат эканлиги маъносини билдиради: ўқиб кўр, 
еб кўрди, сўраб кўраман каби.

Қара, боц кўмакчи феъллари. Бу иккала кўмакчи феъл ҳам 
етакчк феълдаги ҳаракат синаш, билиш(белгилаш) учун бажари- 
.лувчи ҳаракат эканлигини билдиради: ўқиб цара, ўқиб боқ, еб 
қара, еб боқ каби.

Тур кўмакчи феъли. Бу кўмакчи феъл ҳаракатнинг вақтинча, 
бирор бошқа ҳаракат ёки ҳодиса юз бергунча бажарилишда (ёки 
бажарилмасликда) бўлиши маъносини («вақтинча», «ҳозирча», 
дегаи маъиони) билдиради: ишлай тур, бормай тур, айтмай тур 
каби.,

Юр. ўтир кўмакчи феъллари. Бу кўмакчй феъллар ҳаракат- 
нимг бажарилиши маъқул эмаслиги, бажарилмаслиги керак бўл- 
ган ҳаракат эканлиги маъносини билдиради: Мен уни излаб мар- 
казга б о р и б  ю р и б м а н  (Ш. Ғ у л о м о в ) .  Бирор зиён-заҳмат 
етказиб ўтирмасин тағин (С. А н о<р б о е в).

Ёз кўмакчн феъли. Бу кўмакчи феъл ҳаракатнинг бажарилиши- 
.га сал қолганлиги, лекин бажарилмаганлиги маъносини (русча 
«чуть не...» деган маънони) билдиради: ўла ёзди, йиқила ёзди 
каби,

3. Йўналиш маъносини ифодаловчи кўмакчи феъллар. Ҳаракат- 
нинг ўзга учун ёки субъектнинг ўзи учун бажарилиши (ҳаракат

натижасининг ўзига ёки ўзгага йўналиши) маъносини ифодалаш 
билан ол ва бер кўмакчи феъллари алоҳида группани ташкил. 
зтади.

Ол кўмакчи феъли равишдошнинг -(и)б  аффикси билан ясал- 
ган турига бирикканда, ҳаракат натижасининг субъект манфаатига. 
йўналганлиги маъносини билдиради: ўрганиб олмоқ, ўйнаб ол- 
моқ каби. Бер кўмакчи феъли равишдошнинг -(и)б  аффикси билае 
ясалган турига бирикканда, аксинча, ҳаракатнинг ўзга учун бажа- 
рилиши маъносини билдиради: ўқиб бермоқ, ўйнаб бермоқ, сўзлаб 
бермоқ каби.

Узбек тилидаги бор, кел, кет, юбор, тдш кўмакчи феъллари 
ҳам йўналишни билдиради. Лекин буларни йўналиш маъносини 
ифодаловчи ол ва бер кўмакчи феъллари билан бир группага 
киритиб бўлмайди. Чунки, бдринчидан, бу кўмакчи феъллар асосак 
йўналишни ифодаловчи кўмакчи феъллар змас, яъни йўналиш маъ- 
носи бу кўмакчи феълларнинг асосий маъноси эмас, балки бош- 
ҳа бир маъносига ҳўшимча тарздаги маъноси бўлади. Масалан, 
йиқилиб кетмоқ, учириб қетмоқ бирикувларида кет кўмакчи феъ- 
лининг асосий маъноси ҳаракатнинг тўла (туғал) бажарилиши 
маъносидир. Ёзиб олмоқ, ёзиб бермоқ ^аби бирикувларда ол ва 
бер кўмакчи феъллари ифодалайдиган йўналиш маъноси шу 
кўмакчи феълларнинг асосий маъноси ҳисобланади. Иккинчидан„ 
ол ва бер кўмакчи феъллари билдирадиган йўналиш ҳамма вақт 
шахсга қараб бўладиган йўналишдир, йўналиш ўзига ёки ўзгага 
бўлади. Бор, кел, кет, юбор, туш каби кўмакчи феъллардаги йўна- 
лиш бундай характерга эга эмас.

Юқоридагилардан маълум бўладики, кўмакчи феъллар ҳозир- 
ги ўзбек тилида турли-туман маъноларни ифодалаш учун хизмат 
қилади. Ҳар бир кўмакчи феъл бирор маънони ифодаловчи восита 
сифатида қўлланишда ўзига хос хусусиятла!рга эга. Бирор кўмак- 
чи феълни у ёки бу маъносида хоҳлаган феъл билан қўллаш ҳам- 
ма вақт ҳам мумкин бўла бермайди.

Т У Л И Қ С И З  Ф ЕЪ Л

Ҳозирги ўзбек адабий тилида тўлиқсиз феълнинғ қуйидаги фор- 
малари қўлланади: эди, экан, эмиш, эмас, эса. Булардан эмас 
бўлишсиз форма ясовчи воситага, эса боғловчига айланган. Шу 
сабабли уларнииг биринчиси бўлишсиз форма ясовчи воситалар би- 
лан бир қаторда, эса қўшма гап баҳсида ўргаиилади.

Тўлиқсиз феълнинг эди, экан, эмиш формалари ҳам ҳаракат 
маъносига эга эмас. Улар турли маъноларни ифодалаш учун тур- 
ли грамматик вазифаларда қўлланади. Тўлиқсиз феъллар отлар 
билан ҳам (отлар — кенг маънода), феъллар билан ҳам қўлланади: 
боғ эди, ишлар эди; гўзал экан, келган экан каби.

Тўлиқсиз феъл ҳар бир формасининг ўзига хос хусусияти билан 
бирга, уларнинг учаласи учун умумий бўлган хусусиятлар ҳам бор. 
Улар қуйидагилар:

1. Тўлиқсиз феъл мустақил маънога эга эмас. Лекин тарихан 
мустақил маъноли бўлган.

2. Тўлиқсиз феъл ўзича ҳаракат билдира олмаслиги сабабли 
феълларга хос бўлишсизлик, даража, замон каби маъноларга ва 
бу маънони ифодаловчи формаларга эга бўла олмайди. Гарчи 
шахс-сон қўшимчалари тўлиқсиз феълга қўшилса-да, лекин ул.ар 
билдирган шахс маъноси тўлиқсиз феълга эмас, балки кесим ва- 
зифасидаги бутун комплексга оид бўлади: хабардор экая+ман, 
хабардор экан+сан; билган эди+м, билган эди +  нг; билар эмиш +  
+  ман, билар эмиш+сан. Тўлиқсиз феъл якка ҳолда тусланмайдр.

3. Тўлиқсиз феъл формаларида ўзак ва унга қўшилган аффикс 
ташқи томондан аниқ ажралиб туради: эди (э +  ди), экан (э +  кан) 
каби. Лекин ҳозирги ўзбек тилида тўлиқсиз феълнинг ўзи мус- 
тақил маъносини сақламагани каби, унга қўшилган аффикслар 
ҳам шу форма доирасида ўз хусусиятини тўла ■ сақламаган ёки 
бутунлай йўқотган. Ҳатто ўтган замон феълининг бир неча турини 
ҳосил қилишда қатнашадиган эди тўлиқсиз феъли таркибидаги 
-ди форманти ҳам ўз хусусиятини тўла сақламаган. Шу сабабли 
эди тўлиқсиз феъли доим ўтган замон маъносини ифодалайвер- 
майди.

4. Тўлиқсиз феъллар феъл формалари билан бирикканда, асо- 
сий феъл формасига хос маъно маълум даражада сақланиши мум- 
кин. Лекин умумий маъно асосий феъл формаси билан тўлиқсиз 
феъл формаси маъносининг оддий арифметик йиғиндисидан иборат 
бўлмайди. Шунинг учун.ҳам маълум формалар доирасида тўлиқ- 
сиз феълни тушириб бўлмайди ёки тушириш мумкин бўлган ҳол- 
ларда ҳам маъно бутунлай ўзгариб кетади. Масалан, ҳозирги 
тилда ишлаётган экан, ишлагувчи эди формаларидан экан, эди 
тўлиқсиз феълларини тушириб қолдириш мумкин эмас (ишлаёт- 
ган, ишлагувчи формалари кесим бўлиб кела олмайди). Ишлар 
эди, билар экан феълларидан эди, экан тўлиқсиз феъли туширил- 
са, аниқлик маъноси гумон маъноси билан алмашади ва ҳ. к.

Демак, «асосий феъл+тўлиқсиз феъл» типидаги қўшилмаларда 
маъно бутунлиги билан бирга форма бутунлиги ҳам бўлади.

5. Тўлиқсиз феъл билдирган маъно фақат бир сўзга эмас, бал- 
ки конструкциянинг характерига қараб бутун бирикмага ёки гапга 
оид бўлиши мумкин: «У з у н ни қ ў й ,  қ и с қ а н и ке с»  э к а н -  
д а дунёнинг иши (С. А й н ий). Амали бўлгандан кейин э ч к и н и  
т о ғ а м  д е р к а н с а  н-д а ( М и р м у ҳ с и н ) .  Д а в р а н и н г  тў- 
р и д а  ў ти р и б  к е л г а н  К о м и л ж о н  э д и к  ( С а и д  Аҳ-  
ма д ) .  Совет жангчиларининг бирдан-бир шиори «Ғ а л а б а ё 
ў л и  м!» э д и (О й б е к) .

6) Тўлиқсиз феъл формаларидаги биринчи товуш (э) нотур- 
гун: у маълум фонетик шароитларда, бошқа товушнинг таъсири 
билан ёки позицион ҳолатига қараб, бошқа товушга ўтиши ёки 
тушиб қолиши мумкин. Бу ҳодиса, айниқса, оғзаки нутқда кўц уч-' 
райди: ишларди, ишларкан, ишлармиш; ишлаганакан, ишласайди, 
ишлаётганмиш ва ҳ. к.

7. Тўлиқеиз феъл формалари отларга ҳам, феълларга ҳам 
бирика олади. Уларнинг тусланишли феълларга бирикишига нис- 
батан сифатдош ва равишдош формасига бирикиши кўп учрайди. 
Шундай бўлиши ҳам табиий. Чунки икки феълнинг ўзаро бирики- 
шида одатда равишдош ёки сифатдош формалари восита бўлади. 
Тўлиҳсиз феълнинг тусланишли феъл формасига бирикиши нисба- 
тан анча кейинги даврларда юз берган.

8. Бир кесим составида эди, экан, эмиш формаларидан битта- 
сининг қўлланиши ҳозирги ўзбек тилида асосий ҳолат ҳисоблана- 
ди. Лекин, кам бўлса ҳам, бир кесим составида икки тўлиҳсиз 
феълнинг қўлланиш ҳоллари учрайди:

...бу сукунат яна қанна д а в о  м э т а р э д и э к а н ?  (М. И с- 
м о и л и й ).

Бундай ҳолларда, одатда, тўлиқсиз феълларнинг бири ёки 
ҳар иккиси қисҳарган ҳолда ҳўлланади: айтармидийкин каби:

Ана холос, бу одам мени т а н и р м и д и  э к а н ?  ...шарманда 
бўлдим! (М. И с м о и л и й) Еки булар кеча ҳар жой-ҳар жойда 
сочилиб, бурчак Аурчакда ётгани учин кўзга кўринмас э д и м и- 
к и н  (И. Р а ҳ и м ) .

9. Тўлиҳсиз феъл формалари бир печа кесим учун бир ўринда 
(охирги кесим таркибида) қўлланиши мумкин. Бу кесимлар тур- 
ли формадаги феъллар, шунингдек, отлардан ифодаланган бўли-
ши мумкин:

У Барно ҳақида ҳам, Гулчеҳра тўғрисида ҳам анча гаплар 
э ш и т г а н ,  Акмалнинг изтироб чекиб юрганини ҳам б и л а р ,  ле- 
кин Гулсум опа бунчалик фиғони чиҳиб гапиришини ■ биринчи 
к ў р иш и э д и (О. Е ҳ у б о в ) .

Эди. Бу форма аслида тўлиҳсиз феъл ўзагига ўтган замон 
феъли ясовчи -ди аффиксининг ҳўшилишидан ҳосил бўлган: эр +  
+  ди> эди. Ҳозирги ўзбек тилида эди тўлиҳсиз феъли ҳуйидаги 
маъно ва вазифаларда ҳўлланади:

1. Нарса, белги, ҳаракат кабиларнинг, умуман ўтган замонга 
оидлигини билдиради: Буларнинг кийимлари то з а  ва я н г и  
э д и. Мошранг духоба дўппили бола болаларнинг энг к а т т а с и 
э д и (О й б е к) . Қичкиналигимда дадамлар билан отга мингашиб 
ҳовун сайлига ч и ц а р д и к .  Ушанда ҳам шунаца ҳамиш капалар 
б ў л а р д и, одамлар кечалари гулхан ёцишиб с у ҳ б ат ҳ и л и -  
ш а р д и. Мен бўлсам эски жангномаларни эслардим (О. Е қ у- 
б о в).

Тўлиқсиз феълнинг эди формаси орқали ифодаланадиган ўтган 
замон маъиоси билаи бошқа ўтган замон феъл формалари орқали 
ифодаланадиган ўтган замон маъноси бир хил эмас. Масалан, нутқ 
моментигача бажарилган ҳаракатни билдирувчи ҳар қандай феъл 
ўтган замон феъли деб қаралади. Бу феъллар билдирган ҳара- 
кат-ҳолатларнинг бажарилиши сўзловчининг кўз ўнгида юз бергаь 
бўлиши мумкин: Хатни тугатдим (ҳозиргина). Эди формасида эса 
бошқачароқ ҳолатни кўрамиз. Буни осонроқ сезиш учун эди тўлиқ-

сиз феълииинг отлар билан қўлланган ҳолатини олиб кўриш мум- 
кнн.

Эди тўлиҳсиз феъли отларга бирикиб келганда, нарса-ҳодиса 
ёки белгининг мавжуд бўлиши нутҳ моментига нисбатан эмас, 
ҳозирга нисбатан олинади. Шу сабабли «ҳачон?» сўроғига бўлади- 
ган жавоб ҳам эди формасида ўтган замон феълларидагидан бош- 
ҳача бўлади. Масалан, «Хатни тугатдим» гапига нисбатан қўйи- 
ладиган «Қачон?» сўроғига «ҳозир», «эндигина» сўзлари жавоб 
бўлиши мумкин. Лекин «ҳақиҳий зди» формасига нисбатан қўйи- 
ладиган сўроққа бу сўзлар («ҳозир», «эндигина») жавоб бўла ол- 
майди. Демак, ўтган замон феъл формаларида ҳаракат-ҳолатнинг 
нутқ моментида эмас, балки нутқ моментидан олдин (нутқ момен- 
тигача ) бажарилиши ифодаланса, эди формасида нарса-ҳодиса 
белгининг ҳозир эмас, балки аввал, млгари (ҳозиргача) мавжуд 
эканлиги ифодаланади. Шу сабабли нарса-ҳодиса, белги кабилар- 
нинг аввалги ва ҳозирги ҳолатлари қиёс қилинганда, биринчи 
гапнинг кесими (аввалги ҳолатни билдирувчи кесим) эди формаси- 
да, ҳозирги ҳолатни билдирувчи гапнинг кесими ўтган замон феъл 
формасида бўлади. Лекин ҳозирги ҳолатни билдирган гапнинг ке- 
сими ҳеч вақт эди формасида бўлмайди:

К им э д и м? Энди к и м  б ў  л д  и м? ( С а и д  А ҳ м а д ) .
Кейинги гапнинг кесими ўтган замон формасида бўлишидан 

қатъи назар, ундаги бўл феъли ўрнида эди тўлиқсиз феълини 
қўллаб бўлмайди.

Эди тўлиқсиз феъли нарса, ҳодиса, белги кабиларнинг мавжуд. 
бўлишини нутқ моментига нисбатан эмас, балки ҳозирга нисба- 
тан кўрсатишидан («ҳозир эмас, аввал, илгари» маъносидан) бун- 
дай ҳолларда узоқ ўтган замон маъноси келиб чиқади.

Эди тўлиқсиз феъли ўтган замон маъносига эга бўлса-да, лекин 
у нутқ момеитига муносабатни бевосита кўрсата олмайди. Чунки у  
мустақил маънога эга эмас. Нутқ моментига муносабатни кўрса- 
тиш мустақил феълларда бўлади. Бундай феълларда бажарил- 
ган, бажарилаётган ёки- энди бажариладиган ҳаракат ифодалана- 
ди (абсолют замон): келди, келяпти, келади. Демак, мустақил 
феълларда ҳаракат замон билан боғлиқ ҳолда юзага келган, гоза- 
га келаётгап ёки энди юзага келадиган процесс тарзида ифода- 
ланади.

Мустақил маънога эга бўлган феъл отлар билан бирикиб, бог- 
лама вазифасида қўлланганда ҳам от орқали ифОдаланган нар- 
са-ҳодиса, белги кабиларнинг юзага келганлиги, юзага келаётган- 
лиги ёки энди юзага келиши ифодаланади: гўзал бўлди, гўзал 
бўляпти, гўзал бўлади. Демак, буларда ҳам нутқ моментига муно- 
сабат бор. Шунга кўра, гўзал бўлган — ўттш замон, гўзал бўляп- 
ти—ҳозирги замон, гўзал бўлади — келаси замон ҳисобланади.

Тўлиқсиз феъл айрим ҳолда ҳарзкат тушунчасига эга э'масли- 
гидан, унда бажариладиган нарса ҳам йўқ. Бажариладиган нар- 
са (ҳаракат) йўқ бўлгач, ўз-ўзидан, унда иутқ моментига муноса-

бат ифодаловчи формалар ҳам бўлмайди. Тўликсиа феълнинг 
бугунги ўзбек тилида ҳозирги ва келаси замон формаларига эга 
эмаслиги ҳам унинг ана шу хусусиятлари билан боғлиқ.

Эди формасидаги -ди аслида ҳаракатнинг нутқ моментига му- 
носабатини кўрсатувчи аффикс (ўтган замон "феъли ясовчи 
аффикс) бўлса-да, лекин тўлиқсиз феълнинг хусусияти таъсирида 
унинг ана шу хусусияти ҳам ўзгарган. Бу аффикс эди формаси 
таркибида ҳам ўтган замоини ифодалаш хусусиятини сақлаган, 
лекин тўлиқсиз феълда бажариладиган нарса (ҳаракат) бўлмага- 
нидан эди формасида нутқ моментига муносабат ифодаланмайди, 
балки нарса-ҳодиса ёки белгининг ҳозир эмас, балки умуман ав- 
вал мавжуд бўлганлиги маъноси ифодаланади.

Демак, эди формаси нарса-ҳодиса, белги кабиларнинг ҳозирга 
эмас ўтмишга (илгарига) оидлигини ифодаловчи формага айлан- 
ган. Нарса-ҳодиса, белги кабиларнинг ўтмишга оидлигини (илгари 
бўлганлигини) ифодалашда (нутқ моментига муносабатсиз) боғ- 
лама вазифасини бажариши мумкии бўлган феълларнинг бирор 
ўтган замон формаси эмас, балки фақат эди тўлиқсиз феъли қўл- 
ланади (Эди тўлиқсиз феъли ана шу вазифани бажарувчи ягона 
формага айланган). Бадиий асарларда эди формасининг жуда кўп 
қўлланишининг сабаби ҳам ана шунда.

Хуллас, мустақил маънога эга бўлгаи феъллар ўтган замон 
формасида боғлама вазифасида келганда, нарса-ҳодиса, белги 
кабиларнинг нутқ моментидан олдин (нутқ моментигача) юз бер- 
ганлигини ифодалайди. От кесимлар эди тўлиқсиз феъл формаси- 
да бўлганда, эса нарса-ҳодиса, белги кабиларнинг нутқ моменти- 
дан олдин юз бериши эмас, балки ҳозиргача (аввал, илгари) мав- 
жуд бўлганлиги ифодаланади. Демак, нарса-ҳодиса, белги каби- 
ларнинг нутқ моментига муносабати бевосита эмас, балки восита 
орқали — «ҳозир» орқали ифодаланади.

2. Эди тўлиқсиз феълининг биринчи маъноси ҳақида гапирган- 
да айтдикки, бунда нарса ҳодиса, белги, ҳаракат кабиларнинг ҳо- 
зир эмас, балки илгари, аввал чавжуд бўлганлиги ифодаланади. 
Бундай ҳолларда нарса-ҳодиса, белги кабиларнинг ҳозир мавжуд 
ёки мавжуд эмаслиги назарда тутилмайди, яъни ҳозирги вақтга 
муносабати ифодаланмайди.

Ҳозирги ўзбек адабий тилида эди формаси нарса-ҳодиса, белги 
ва шу кабиларнинг бошқа бирор нарса-ҳодиса юз бергунгача ёки 
ҳозиргача мавжуд бўлганлиги, бажарилганлиги маъносини ҳам 
ифодалайди. Бу ҳолда нарса-ҳодиса, белги кабиларнинг мавжуд 
бўлганлиги бошқа бирор ҳодиса, белги кабиларнинг юз бериш 
вақтига нисбатан ёки айтилаётган вақтга нисбатан олинади: Эл- 
дан бурун отланган с и з  э д и н г и  з-к у, мана энди кун ёниб кет- 
ди (О й б е к).

Бундай ҳолларда ҳам эди формаси орқали ўтган замон ифода- 
ланиши мумкин. Бунда нарса-ҳодиса, белги кабиларнинг мавжуд- 
лиги илгари, аввал эмас, балки нутқ моментидан бир неча дақиқа 
олдинга тўгри келиши мумкин. Масалан, бирор нафис чинни идиш

ерга тушиб оииса, шу синган оннинг ўзидаёқ «яхши аДИ», «чиройли 
эди» ёки «топилмас нарса эди» дейиш мумкин. Бунда шу нарса- 
нинг «яхши», «чиройли» ёки «топилмас нарса» эканлиги синиши юз 
■бергунга қадар (синиш юз берган вақтга нисбатан) олинади. 
Демак, эди тўлиқсиз феъли бу маънода қам нарса-қодиса, белги 
кабиларнинг нутқ моментигача мавжуд бўлганлигини билдир- 
майди.

Лекин бундан эди тўлиқсиз феълининг бу маъноси ҳам бирин- 
чи маъносининг ўзи экан, дегаи хулоса чиқмайди. Биринчи маъно- 
■сида нарса-ҳодиса, белги кабиларнинг умуман ўтган вақтларда 
(илгари, аввал) мавжуд бўлганлиги ифодаланса (ҳикоя қилинса), 
иккинчи маъносида эса нарса-ҳодиса, белги кабиларнинг мавжуд 
■бўлганлиги бошқа бирор ҳодисага ёки «ҳозир»га нисбатан олинади. 
Шу сабабли эди тўлиқсиз феъли бу маънода қўлланганда (бошқа 
гап бўлмаган ҳолларда ҳам), айтилаётган нарса-ҳодиса, белги 
кабиларнинг энди йўқлиги, бор-йўқлиги маълум эмаслиги ёки 
уларда бирор ҳодиса юз берганлиги ва шунинг каби маънолар 
аиглашилиб турадй ва айтиладиган фикр фақат кесими эди фор- 
масидаги гап билан тугамаганлиги, балки унга қандайдир муноса- 
■батни ифодаловчи яна бошқа гап ёки гаплар борлиги сезилиб ту- 
ради: Алиохун, ҳаммамизга бир кампир к е  р а к  э д и ( О й б е к ) .  
Дам олиш кунлари тўйиброқ. ухлаб олиш одатингиз б о р  э д и  
(И. С у л т о н ) .  Қилиғи совуқнинг қилган ишини қаранг, я п п а -  
я н г и к ў й л а к  э д и-я (С а и д А ҳ м а д ) .

Қелтирилгаи мисолларда эди тўлиқсиз феъли қўлланмаса, ай- 
тилаётган нарсанинг ҳозирги вақтга оидлиги ифодаланади. Лекин 
буларда эди тўлиқсиз феълининг қўлланиши ўтган замон маъно- 
сини ифодалаш учун эмас, балки нарса-ҳодисанинг юз берган 
бошқа нарса-ҳодисага нисбатан ёки ҳозирга муноеабатини ифода- 
лаш учундир. Ана шундай муносабат борлигидан (буни эди тўлиқ- 
сиз феъли ифодалайди) ҳали айтиладиган нарсаниннг тугамаган- 
лиги, кесими эди формасидаги гап билдирган фикрга бирор муно- 
•сабатни ифодаловчи бошқа гап ёки гаплар борлиги сезилиб тура- 
ди. Ҳақиқатда ҳам шундай гап (гаплар) бор:

Алиохун, ҳаммамизга бир кампир к е р  а к  э д и, яхши бўлиб- 
•ди ўз ичимиздан чиқди (О й б е к) . Келинойи, бугун жуда эрта 
турибсиз? Дам олиш кунлари тўйиброқ ухлаб олиш одатингиз б о р 
э д и ( (И. С у л т о н ) .  Ҳожимат ўлгур томдан келиб устимиздан 
<бир челак сув қуйиб юборса бўладими... Қилиғи совуқнинг қил- 
■ган ишини қаранг я п п а - я н г и  к ў й л а к  э д и-я... ( С а и д  
А ҳ м а д ) .

Эди тўлиқсиз феъли бу маънода қўлланганда, нарса-ҳодиса 
белги кабиларга бўлган муносабат ҳозир нуқтаи назаридан бўли- 
ши ҳам мумкин. Бунда аввал ёки ҳозир мавжуд бўлган нарса, бел- 
ги кабиларда келасида, энди бирор ҳодиса юз бериши маълум 
бўлади. Мисол:

—...Бордию оқ подшо қулатилса... уезд ҳокими лавозимига ол- 
.монлар келиб ўлтирса, унда на ўлур?1

— Нима бўларди, Х ў ж а  а л и  э д и, Алихўжа бўлади-даТ 
(Н. С а ф а р о в).

Айтилганлар ва келтирилган фактлар эди тўлиқсиз феъли бу 
маънода замон ифодаловчи форма сифатида эмас, балки муноса- 
бат ифодаловчи форма сифатида қўлланишини кўрсатади.

3. Эди тўлиқсиз феълининг пайт маъносига эгалиги ва муноса- 
бат (алоқадорлик) кўрсатиш хусусиятига эгалиги таъсирида- 
ҳозирги ўзбек тилида унинг (эди тўлиқсиз феълининг) яна бир- 
янги вазифаси юзага келган. Эди тўлиқсиз феъли пайт маъносини 
ифодалаш ва пайт эргаш гапни бош гапга боғлаш учун ҳам хизмат 
қилади: Алижон Латофатнинг шу илтимосига жавобан «бугун 
ҳам таклиф қилса, нима деб жавоб бераман» деган м у  л о  ҳ а з  а- 
д а э д и, коридорда эшитилган оёқ товуши билан хаёли бўлиниб 
кетди (Ҳ. Нуъмон).

Юқорида эди тўлиқсиз феълининг кўрсатилган уч хусусияти от- 
лар ва феъллар билан қўлланган ҳбЯати учун умумий. Бундан 
ташқари, эди тўдиқсиз феълининг сифатдош ва равишдош форма- 
ларига бирикишидан ўтган замон феълининг бир қатор формала- 
ри, -(а)р аффиксли сифатдошга бирикишидан эса шартли майл 
формаси ҳосил бўлади. Бу формаларга хос хусусиятлар ўз ўрнида 
(«феъл замонлари» ва «шартли майл» бўлимида) текширилади.. 
Бу ўринда эди тўлиқсиз феълининг айрим феъл формаларига би- 
рикиши орқали ифодаланадиган модал маънолар ҳақида гапириш 
билан чегараланиш мумкин.

Эди тўлиқсиз феълининг буйруқ-истак майли иккинчи ва учин- 
чи шахс формаси билан қўлланшни кўп учрайди: боргин эди, 
борсин эди каби.

Буйруқ-истак майли формасида ҳаракатни бажариш истаги, 
ҳаракатни бажаришга ундаш, буйруқ каби маънолар ифодалана- 
ди. Ҳаракатнинг бажарилиши келгусига оид бўлади. Бу форма 
билан эди тўлиқсиз феълининг қўлланиши натижасида ўтган 
замон маъноси ифодаланади. Демак, буйруқ-истак формаси ва эди 
тўлиқсиз феълининг маъно хусусияти таъсирида -гин+эди,-син+  
+эди  ёрдамида ясалувчи формаларда ҳаракатнинг бажарилмаган- 
лиги, бўлишсиз формада эса бажарилганлиги маъноси келиб 
чиқади: келсин эди (келмаганлик). Буйруқ-истак формасини эди 
тўлиқсиз феъли билан қўллаш фақат шу маънони ифодалаш учун- 
гина бўлмайди. Эди тўлиқсиз феълини қўллаш билан бу формада 
муиосабат ифодаланадн, яъни шу формадаги феъл билдирган 
ҳаракатнинг истак-хоҳиш тарзидаги бошқа ҳаракатга муносабати 
борлиги ифодаланади. Субъект шу ҳаракатнинг бажарилишики хоҳ- 
лар экан (ёки хоҳламас экан), -гин+эди (-син+эди, -нг+эди) 
ёрдамида ясалган формадаги феъл билдирган харакатни бажари- 
ши керак эди (ёки бажармаслиги керак эди) деган маъио ифода- 
ланади. Шу сабабли бу формадаги феъл қўлланган гаплар олдида* 
кўпинча, шарт маъносини билдирувчи гаплар ҳам қўлланади (қўл- 
ланмаган тақдирда ҳам шундай маъио англашилаверади): Бунаҳа 
экан, мажлиснинг охиригача ў т и р и н г, нимани ўйлаб Усмонжон-

ни таклииф килганлигингизни коммунистларга айт и н г  э д и 
(А. Қ а ҳ ҳ о р ). Унаца олифта бўлса, к е л м а с и н  э д и (А. Қ а ҳ -  
ҳ о р  ) . А й т г и н э д и ,  айб ўзингизда (М. И с м о и л и й . )

Демак, эди тўлиқсиз феъли буйруқ-истак формаси билан қўл- 
лаиганда, қуйидаги ҳодисаларни кўриш мумкин: Биринчидан, бу 
формадаги феъл билдирган ҳаракат субъект истаган бирор ҳара- 
катнинг амалга ошиши учун бажарилиши лозим бўлган ҳаракат 
бўлади. Иккинчидаи, бундай ҳолларда ҳам исталган, ихтиёр этил- 
ган ҳаракат бўлади. Лекин бу ҳаракат -гин+эди, -нг+эди, -син+ 
+  эди ёрдамида ясалган формадаги феъл билдирган ҳаракат эмас,. 
балки унга муносабатда бўлған қандайдир бошқа ҳаракат бўлади. 
Учинчидан, буйруқ-истак майли формаси билдирган истак, хоҳиш 
сўзловчининг хоҳиши, истаги бўлади: олгин, айтсин. Эди тўлиқсиз 
феъли қўлланганда ифодаланадиган истак эса ҳаракат субъекти- 
нинг истаги бўлади: (Буниистаса) эртароқ келсин эди. Тўртинчи- 
дан, бу формада субъект истагининг амалга ошиши учун айтила- 
ётган ҳаракатнинг бажарилиши керак бўлгани ифодаланибгина 
қолмайди. Бунда субъект ўз хоҳишииинг амалга ошиши учун керак 
булган ҳаракатни бажармаганликда айбланади, яъни бунинг учун 
айбдор ҳаракат субъектининг ўзи эканлиги ифодаланади («Ҳох- 
лар экан, нега шундай қилмади» дегаи маъно ифодаланади). Бу 
формада эди тўлиқсиз феъли қўлланиши сабабли айтилаётгаш 
нарса-ҳодисанинг аниқ тарзда экани таъкидланади. Буйруқ-истак 
майли биринчи шахс формасининг эди тўлиқсиз феъли билан 
қўлланмаслиги ана шу сабаблидир.

Буйруқ-истак майлининг иккинчи шахс формаси сўзловчининг 
алоҳида туйғусини, ҳис-ҳаяжоиини, айтаётган нарсасининг жуда 
«бошқача» эканини ифодалаш учун ҳам қўлланади. Агар айтила- 
ётган нарса бошқа бирор нарсага қиёсланадиган бўлса, иккинчи' 
шахс буйруқ-истак формаси икки марта қўлланади ва биринчиси 
-у(ю) юкламаси билан шаклланади. Эди тўлиқсиз феъли шу маъ- 
нодаги иккинчи шахс буйруқ-истак феъли билан қўлланганда, 
ҳаракат ҳодисанинг ўтган замонга оидлиги ифодаланади, холос: 
Қаёққа кетаётганини сўради. Кухрдаги лолани кўринг э д и-ю, 
Асалхонни к ў р и н г  э д и. «Тезроқ борай, опахон, кутаётгандир...» 
дейди қизи туихмагур (Ҳ. Ғ у л о м ).

Риторик сўроқли гапларда буйруқ-истак майлининг учинчи 
шахс формасида ҳаракатнинг инкори нфодаланади: қаердан бил- 
син (билмайди). Қандай ишласин (ишлай олмайди). -син эди ёр- 
дамида ясалувчи формада ҳам шуидан маъно ифодаланади. Бун- 
дай холларда -син эди «ёрдамида ясалувчи формани -мас эди ёр- 
дамида ясалувчи форма билан алмаштириш мумкин: Узи пайдо• 
бўлмагандир-ку, бирор киши ўйлаб чиқармаганда, радио қандай 
б ў л с и н э д и (Н. С а ф а р о в ).

Юқоридагилардан кўринадики, эди тўлиқсиз феъли буйруқ- 
истак майли формасига бирикканда тўлиқсиз феъл ва буйруқ- 
нстак майли формасига хос хусусиятлар йўқолиб кетмайди. Шу- 
нингдек, уларга хос барча маънолар сақланмайди ҳам.

Эди тўлиқсиз феълининг шарт майли формаси билан қўллани- 
ши ҳам жуда кўп учрайди. -са эди ёрдамида ясалувчи форма 
мустаҳил гап ёки эргаш гапнинг кесими вазифасида қўлланиши 
мумкин. Мустаҳил гапнинг кесими вазифасида ‘ҳўлланганда, шарт 
майли формасига хос истак маъноси нисбатан кучли ифодаланади.

Шарт майли формаси (эди тўликсиз феълисиз) мустақил гап- 
минг кесими вазифасида келганда, истак, маслаҳат, илтимос каби 
маънолар ифодаланиши мумкин. Илтимос, маслаҳат ифодаланган 
ҳолларда истак маъноси ҳам йўқолмайди (чунки исталмаган нар- 
са илтимос қилинмайди). Лекин истакка нисбатан илтимос, масла- 
ҳат асосий ўринда туради. -са эди ёрдамнда ясалувчи формада эса 
ҳамма вақт истак асосий ўринда бўлади: Она болам ҳали хом, 
шу кўкйўталдан ҳам эсон-омон ў ти б  о л с а э д и, деб ташвиш 
тортарди ( С а и д  А ҳ м а д ) .

-са эди ёрдамида ясалувчи формада истак асосий ўринда тури- 
:ши сабабли илтимос, маслаҳат тарзидаги истак маъносида бу фор- 
ма қўлланмайди. Бу формада эди тўлиқсиз феъли қўлланиши би- 
лан «ҳаракатнинг бажарилиш-бажарилмаслиги номаълум» деган 
муносабат ифодаланади. 'Демак, бунда истак бор-у, унинг амалга 
■ошиши эса «лекин» ҳолатида бўлади. Шу сабабли -са эди ёрдами- 
да ясалувчи формадаги истак хаёлий, амалга ошиши шубҳали ҳол- 
даги истак бўлади: Ҳозир унинг дили нацадар типирчилаб ўйнаёт- 
ганини, мияси хилма-хил саволларга тўлиб тошганини ўртоҳлари 
<с е з с а э д и (Ҳ. Н а з и р ). Яқинда бўлиб ўтган мажлисда пар- 
торг бизнинг звенони маҳтади... Кўнглим тоғдай кўтарилганини 
б и л с а н г  э д и  (Ж. А б д у л л а х о н о в ) .  .

Кўриб ўтилтан формада истак билан бирга ҳамма вақт муноса- 
■бат ҳам ифодаланиши бўлишсиз аспектда яна ҳам аниқроқ кўри- 
иади. Бундай ҳолларда ҳаракатнинг бажарилмаслигини исташ 
маъноси билан бирга, ҳаракатнинг бажарилиши эҳтимолдан узоқ 
эмаслиги ифодаланади ва шу нарса алоҳида таъкидланади: Бир 
кун «Элобод» колхози сени бағримдан у з м а с а  э д и,— деди ай- 
ёрча илжайиб .раис (О й б е к ). Бугун яна ота билан орамизда г ап  
қ о ч м а с а  э д и  (Ҳ. Н у ъ м о н ) .

Эргаш гапнинг кесими вазифасида келган шарт майли форма- 
си (-са аффиксли форма) шарт, сабаб, пайт каби маъноларни 
ифодалаши мумкин, -са эди ёрдамида ясалувчи форма эса фақат 
шарт маъносида қўллана олади ва бунда ҳам эди тўлиқсиз феъли 
муиосабат ифодалайди: Агар менга ўхшаган а в  и а ц и я ч и  б ў  л- 
с а нг  из  э ди, Ватанимизнинг цанчалик катталигини кўрган 
■бўлар эдингиз (Ғ. Ғ у л о м ).

-са эди ёрдамида ясалувчи формада шарт-сабаб тарзидаги 
ҳаракатиинг бажарилиш бажарилмаслиги ноаниқ (хаёлий) 1 бўл- 
танидан шу ҳаракатнинг бажарилишига боглиқ бўлган ҳаракат- 
нинг бажарилишини аниқ ифодалаш мумкин бўлмайди. Шу сабаб- 
ли шарт эргаш гапнинг кесими -са эди ёрдамида ясалувчи форма- 
да бўлса, бош гапнинг кесими шартли майл формасида {-р эди ёр-

дамида ясалувчи формада) бўлади: Т у з а л с а  э д и, одамлардек 
•ю р а о л с а  э д и, боишга к ў т а р а р д и  ( С а и д  А ҳ м а д )

Хуллас, шарт майли формасини эди тўлиқсиз феъли билан 
кўллаш натижасида -са аффикси ёрдамида ясалувчи формага хос 
маъно йўқолмайди: -са эди ёрдамида ясалувчи формада эди 
тўлиқсиз феъли -са аффикси билан ясалувчи форманинг маъносига 
•қўшимча тарзда ўзига хос маъно ифодаловчи элемент сифатида 
қатнашади. -са эди ёрдамида ясалган форманинг қўлланишдаги 
хусусиятлари ҳам эди тўлиқсиз феълига хос хусусиятлар таъсири- 
да келиб чиҳади.

-са эди ёрдамида ясалувчи феъл формасида эди тўлиқсиз 
феъли билан ясалувчи бошҳа формаларда бўлмаган бир хусусият 
бор? яъни бу формада шахс-сон қўшимчасининг қўлланиши уч хил 
кўринишга эга: 1) асосий феълга ҳўшилади: Оҳ, оғзидан чиққан 
■сўзларини э ш и т с а л а р и н г  э д и (Ш. Р а ш и д о в ) ;  2) эди 
тўлиқсиз феълига қўшилади: Агар бу ииши қози-калон ясанобла- 
Iрига а р з қ и л с а й д и н г и з  (С. А й н и й ); 3) ҳар иккисига 
цўшилади: Шундай одамларни бир кўрсам эдим (П. Т у р с у н ) .

Бу формада шахс-сон қўшимчасининг асосий феълга қўшили- 
ши (кўрсам эди тнпидаги форма) нормал ҳолат ҳисобланади.

Экан. Бу тўлиқсиз феъл отлар билан, феълнинг -(и)б, -а, -й ва 
-гач аффикслари ёрдамида ясалувчи равишдош формаларидан 
бошқа ҳамма формаси билан қўллана олади. Унинг қандай феъл 
•формалари билан бирика олиш ёки бирика олмаслиги шу форма- 
дарнинг мустақил содда гап кесими вазифасида кела олиши ёки 
кела олмаслигига ва маълум даражада улар ифодалайдиган маъ- 
нога боғлиқ. Бу тўлиқсиз феъл содда гапнинг қесими вазифасида 
кела олмайдиган феъл формасига бирика олмайди.

Экан тўлиқсиз феълининг отларга бирикканда ифодалайдиган 
■маъноси ва вазифаси билан феълларга бирикканда ифодалайди- 
ган маъно ва вазифаси тенг эмас. Отларга бирикканда ифодалай- 
диган айрим маънолари айрим феъл формаларига бирикканда 
ифодаланмайди ва аксинча.

Отларга бирикканда:
I. Узи бирикиб келган сўздан англашилган нарса, ҳодиса, белги 

кабиларнинг аввал маълум бўлмай кейин маълум бўлганини 
билдиради: боғ экан, чиройли экан, ўнта экан каби. Қейин маъ- 
лум бўлиш сўзловчининг ўз кузатиши, текшириши йўли билан ёки 
ўзгадан эшитиш йўли билан бўлиши мумкин: Исомиддин махсум... 
қўлидаги тангаларни санаб кўрди, й и г и р м а т а н г а  э к а н  
(С. А й н и й ) .  Бу бир ғариб м у  с о ф и р э к а н ,  борадиган жойи 

й ў қ  э к а н ,  бирга олиб келдим (С. А й н и й ) .
Бундай ҳолларда шу мазмунга мос келувчи (кейин маълум 

бўлганликни билдирувчи) сўз ёки бошқа воситалар қўлланиши 
ҳам мумкин: Сулув буларнинг гапидан яна шуни англадики, Ал- 
лонбийнинг йилқилари, уюрлари аллақачон й ў  л д  а э к а н  
(А. М у х т о р ) .  Асрора ўйлаб қараса, кўнгил иши нозик н а р с а  

э к а н  (С а и д А ҳ м а д ) .

Халқ мақоллари ва маълум нарсаларни билдирадиган бирикма- 
лар экан тўлиқсиз феъли билан қўлланганда, айтилаётган нарса- 
нинг тўғрилиги яна бир тасдиқланганлиги, уни яна бир билганлик 
ифодаланади: Нима қилай, жонимни жабборга бериб ишлаганим 
билан биров ҳолинг не демаса..., Т ў қ а й г а ў т кетса,  ҳ ў л и -  
қ у р у қ б а р а в а р  э к ан. Бизга ўхшаганларнинг меҳнати куйиб 
кетяпти ( С а и д  А ҳ м а д ) .  Т у ш у н м а г а н д а н  к е й и н қ и -  
йин э ка  н-д а. Т&вба, ҳар ким кириб раисга дўц қила берса-я! 
(У й ғ у н) .

2. Ўзидан олдин ёки кейиндаги гапдан англашилган нарса, 
ҳодиса кабиларнинг сабаби экан тўлиқсиз феъли бирикиб келган. 
сўз билдирган нарса, ҳодиса, белги ва шу кабилар экани маъноси- 
ни билдиради: К ў н г ил  э кан,  нима ҳам деб бўлади,... (А. Қ а ҳ- 
ҳ о р ). Бу ндрсанинг ўз-ўзидан рўй ўермаслигига ақлим етади, 
шундай бўлса ҳам, и н с о н ч и  л и к  э к а н-д а... (Б. К е р б о б о- 
ев). Ж  и г а р э кан,  машина орқасидан юраги увушиб қараб 
қолди ( С а и д А ҳ м а д ) .

3. Нарса, ҳодиса, белги ва шу кабиларнинг фақат экан тўлиқ- 
сиз феъли бириккан сўз билдирган нарса, ҳодиса, белги билан 
чегараланмаслиги маъносини («...-гина эмас» деган маънони бил- 
диради. Буидай ҳолларда таъкидни кучайтириш учун, кўпинча,. 
-ку (-у) юкламаси ҳам қўлланади: Ҳали ж о н и в о р э кан,  у са- 
вилдан (кўприкдан) одам ҳам зўрға ўтади-ку (М. И с м о и л и й ) .  
...ҳали битта ф о с и ҳ  аф  а н д и  э ка  н-у, мингта фосиҳ афанди 
келиб гувоҳликка ўтганда ҳам... хайр, бу гапни қўяйлик (М. И с- 
м о и л и й) . Иўқ-йўқ, со  ат э к а н-к у, минут, секуцдида ҳам гап 
кўп ( С а и д  А ҳ м а д ) .

4. Шарт маъносини билдиради ва экан тўлиқсиз феъли билан- 
шаклланган сўз шарт эргаш гапнинг кесими вазифасида келади: 
Кишининг қ ў  л и  у з у  н э к ан  — юлдузни ҳам узиб олади, қўли 
қисқа чўнтагидагини ҳам ололмайди (О й б е к ) .  Дарахтнинг ил- 
д и з и с у в д а э кан,  ундан мева умид қилиш мумкин 
(С. А й н и й) .

Бу форма, худди шарт майли формаси каби, сабаб оттенкасида- 
ги шарт маъносини ифодалаш учун ҳам кенг қўллаиади: Агар 
Олтинсой ф о й д а л и э кан,  мутахассислар нега индамайдилар? 
(Ш. Р а ш и д о в) Сиз император жаноблари томонидан қўйилган 
намоянда э к а н с и з ,  халқнинг арзини тингланг... (Н. С а ф а- 
ров) .

Экан тўлиқсиз феъли шарт маъносига эгалиги сабабли у бири- 
киб келгам сўз, феълиинг шарт майли формаси каби, эга эргаш 
гап ва ўрии эргаш гапнинг кесими вазифасида кела олади. Бундай 
ҳолларда ҳам шарт маъноси сезилиб туради: Қаерда бекорчилик 
б о р э к а н, у ерда бемаънигарчилик авж олади (III. Р а ш и д о в ) .  
Кимки севгисига с о д и қ  э к а н ,  оилавий ҳаётда албатта бахтли 
бўлади («С а о д а т») .

Шарт майли формасига кўп жиҳатдан яқин бўлганидан, экан 
тўлиқсиз феъли шарт майли формасига хос бўлгаи пайт маъно-

.лариии ифодалаш учун ҳам қўлланади. Лекин унинг бу маъноси 
тўла шаклланиб етмаган, балки шарт маъноси асосида келиб чи- 
қувчн маънолар даражасида бўлади: $ ла-ўлгунимча сизни дей- 
ман, танда жоним б о р  экан, сизни кутаман (Б. Р а ҳ м о н о в ) .  
Мен қизлар билан б и р г а э к а н  ман,  биронтасининг кўзига 
гард тушмайди (А. У б а й д у л л а ) .

5. Сабаб маъносини билдиради ва у билан шаклланган сўз са- 
баб эргаш гапнинг кесими вазифасида келади: Р а ҳ б а р  э к а н -  
м и з  м и, ҳамманинг кўзи бизда бўлади, меҳмонлар ҳам беҳисоб... 
(Ш. Р а ш и д о в ) .  Мен ижроком э к а н м а н ,  қўл остимда ким 
■иииашидан қатъи назар, ҳаммасидан интизом ва ҳисоб талаб қи- 
лишга мажбурман (Ш. Р а ш и д о в ) .

Баъзан шарт ва сабаб маънолари деярли теиг ҳолатда бўлиб, 
улардан ҳайси бирининг асосий эканини белгилаш қийин бўлади: 
Бундай восиқалар сизнинг қ ў л и н г и з д а  э к а  н, Едгор сиздан 
.қутула олмайди (С. А й н и й ) .  У (Қ о  д и р о в)... раислик қилади- 
■ган президиум столини севади, чунки ҳақ-ҳуқуқи тў л а  э к а н ,  
■бировни уршиади, бировга маслаҳат беради (III. Р а ш и д о в ) .

6. Муносабат билдиради. Бундай ҳолларда ҳам экан формасига 
хос «кейин билганлик» маъноси йўқолмайди. Лекин муносабат 
мфодалаш асосий ўринда бўлиши сабабли экан тўлиқсиз феълини 
тушириб бўлмайди. Экан формасининг қўлланиши шу гап билдир- 
ган нарсага алоқадор нимадир борлиги, ҳали айтиладиган нарса 
'борлигига ишора қилиб туради: Шаҳарда юргани ҳам д у р у с т  
э к а н, қулоғимиз тинч эди (У й ғ у н) . Аҳмаджон дарҳол ўзини 
.уйиб қўйилган ғишт орқасига олган эди, бу ёғ ч у қ у р л и к
э к а н, ағдарилиб тушди (А. Қ а ҳ ҳ о р ).

7. Пайт эргаш гапнинг кесими составида пайт маъносини ифо- 
далаб келади. Бундай ҳолларда пайт эргаш гап кесими билдир- 
тан нарса, ҳодиса, ҳолат ва шу кабилар вақтида бош гапдаги ҳара- 
кат, ҳолат кабиларнинг юз бериши маъиоси ифодаланади: Анвар 
супада Урда юмушларидан баъзисини қилиш билан м а ш ғ у л  
э к а н ,  ичкаридан Раъно чиқиб келди (А. Қ о д и р и й ) .  Бир вақт- 
лар ҳали мен й ў  қ э к а н м а н, у  мана шундай ёш тўкиб, дадам- 
ни жангга кузатган. Мана энди мени кузатиши керак (А. М у х- 
т о р) .

Тўлиқсиз феълнинг экан формасп шу маънода фақат китобий 
тилда қўлланади, оддий сўзлашувда қўлланмайди.

Экан тўлиқсиз феъли бу маъиода ҳар қандай отлар билан эмас, 
балки қуйидаги хусусиятга эга бўлган сўзлар билан бирика 
олади:

а) ҳолат маъносига эга бўлган сўзлар билан: Гулнор айвонда 
қуруқ бўйра устида ўтириб, махси кийиш билан о в о р а  э к а н .  
Унсин кириб келди (О й б е к ). Мен беморни қулайроқ ётқизиш 
■билан б а н д  э к ан  м ан, аёл нарироқда туриб менинг ҳаракат- 
ларимни кузатарди (У. Н а з а р о в );

б) ўрин-пайт келишиги формасидаги сўзлар билан: Марям 
бахши х а ё л д а  э к а н ,  эшик зулфини шилдираб қолди...

(Ҳ. ш  а м с ) .  Қиз билан озгина суҳбат учун... ҳаяоконли ҳислар> 
қ у  ю и и д  а э к а н, бирдан Искаидаро чиқиб келди (О й б е к) ;

в) баъзи сўзлар билдирган нарса, ҳодисалар маълум вақт ўти- 
ши билан тугайдиган (бошқаси билан алмашинадиган) бўлади. 
Экан тўлиқсиз феъли кўрсатилган маъносида ана шундай нарсаг 
ҳодисаларни билдирувчи сўзлар билан ҳам бирикади: Бундан сак- 
киз йил аввал у ўн етти яшар ў  с п и р и н  э кан ,  Қарқарага қат- 
новчи бир қўйчи бой... 'Гошкентга келтирган (О й б е к).

8. Қесимдан англашилган ҳаракатнинг экан формаси бириккак- 
сўз ёки сўз бирикмаси билдирган ҳолатда (ҳолда) бажарилшни 
ифодаланади, яъни экан феъли бирикиб келган сўз кесимдаги 
ҳаракатнинг бажарилиш ҳолатини кўрсатади. Бу маънода экан 
тўлиқсиз феъли асосан ўрин-пайт келишиги формасидаги ва ҳолат 
билднрувчи сўзлар билаи бирикади: ТЦаҳодат муфти савағич цала- 
мини давотга бир-икки тиқиб олгач, кўзи қ о ғ о з д а э ка н ,  жа- 
воб берди... (А. Қ о д  и р ий). ...икки кўзи о с м о н д  а э к а н , 
ёнига борган Қудратга: Кўрдингми?— деди (Ҳ. Н а з и р ) .

Тўлиқсиз феъл экан формаси бу маънода қўлланганда, субъект 
битта бўлади, субъект бирдан 0|ртиқ бўлганда (бажарувчи бошқа- 
бошқа шахслар бўлса), пайт маъноси ифодаланади ва эргаш гап 
пайт эргаш гап ҳисоблапади: Узоқдаги кимгадир қараб қолди, кўзи 
ўша т а р  аф  д а э к а  н, бояги сўзни такрорлади (А. Қ о д и р и й). 
Бу мисолда ҳолат маъноси ифодаланади, яъни «кўзи ўша тарафда 
бўлгани ҳолда (ўша ёққа қараган ҳолда) бояги сўзини такрорла- 
ди». Агар феъл кесимнинг шахс формаси ўзгартирилса, пайт маъ- 
носи асосий ўриига ўтади: ...«кўзи ўша тарафда экан, бояги сў- 
зимни такрорладим».

Тўлиқсиз феъл экан формасининг отлар билан (умуман, феъл 
бўлмаган сўзлар билан) бирикканда ифодалайдиган маънолари, 
маъно нозикликлари, вазифалари ва қўлланишидаги хусусиятлари 
шулардан иборат. Энди унинг феълларга бирикишидан ҳосил бў- 
лувчи формаларга тўхтаб ўтамиз. (Экан формаси сўроқ гаплар 
доирасида яна айрим хусусиятларга ҳам эга. Шунингдек, экан- 
лик ва -лик формалари каби мустақил гапни гапнинг бирор бўла- 
ги вазифасидаги конструкцияга айлантириш хусусияти ҳам алоҳи- 
да диққатни жалб этади. Бу хусусиятлар отлар ва феъллар 
доирасида умумий бўлгани учун экан формасининг феълларга 
бириккандаги хусусиятларини анализ қилгандан кейин, отлар ва 
феълларга бириккандаги умумий хусусият сифатида, алоҳида 
тўхтаймиз).

-ди экан. Утган замон феълининг -ди аффикси ёрдамида ясал- 
ган формаси билан экан тўлиқсиз феъли фақат сўроқ гаплар дои- 
расида, составида сўроқ олмошлари ёки -ми сўроқ юкламаси бўл- 
ган гаплар доирасидагина бирика олади. Бунда шахс-сон қўшим- 
часи асосий феълга қўшилади: Қачон айтдим экан? Қачон айтдинг 
экан? Қачон айтди экан? Саидғози қандай мақсад билан бу ерга 
к е  л д и э к ан?  (С. А н о р б о е в ) .  Иўқ, Одилжон икки билаги- 
дан ушлаганича, билмадим, қанча т у  р д и к  э кан,  ниҳоят ерга

қараб: ...(У. Н а з а р о в ) .  ...сенга тўғрисини айтишга уялган бўл~ 
са, бош врач ундан сени с у р и ш т и р м а д и м и  э ка н?  (Ё. X а- 
и м о в, М. Р а ҳ м о н).

-ган экан. Сифатдошнииг -ган аффикси орқали ясалган тури 
билан экан формаси қуйидаги маъно ва вазифаларда қўлланади:

1. Ҳаракат-ҳолатнинг аввал номаълум бўлиб, кейин маълум 
бўлганлиги маъносини билдиради. Бу ҳаракатни сўзловчи кейин- 
чалик ўзи билган ёки ўзгадан эшитган бўлиши ҳам мумкин: Ҳа-а, 
эшитганман, тўғри э ш и т г а н э к а н  ман,  таърифини эшитган- 
ман (М. И с м о и л ий). Айтишингиздан, орада ҳеч гап ў  т м а г  а к  
э к а н  (А. Қ а ҳ ҳ о р ),

Қейин билгашшк, эшитганлик маъносини ифодалаши билан бу 
форма -(и)б  аффикси билан ясалган равишдошнинг шахс-сон би- 
лаи тусланган формасига (ишлабсан, ишлабди формасига) ўхшай- 
ди: Домла! Калтак есам, рўзам очилади-ку!— д е г ан  э к а н  
(«Л а т и ф а л а р » ) ,  Худойим! Икки танга бермасанг ҳолим ха- 
роб!— д е б д и («Л а т и ф а л а р»). Лекин бу икки форма кўрса- 
тилган маънода ҳам бир-бирига бутунлай тенг эмас. Биринчидан, 
-(и)бди формасида энди билганлик,эшитилганлик маъносининг ўзи 
ифодаланиши, бунда «аввал билмаганлик» маъноси ифодаланмас- 
лиги мумкин. -ган экан ёрдамида ясалувчи формада эса «аввал 
билмаганлик» таъкидланади. Қиёсланг: Хабар берибди — умумак 
хабар берилгапликни билганлик. Хабар берган экан — биз билма- 
гаи эканмиз, энди билдик. Иккинчидан, -ган+экан  ёрдамида яса- 
лувчи формада ҳаракатнинг бажарилиш ваҳти нисбатан узоқ бўла- 
ди. Қиёслаиг: ТошДУни битирган экан— ТошДУни битирибди. 
Учинчидан, айрим феъллар -(и)бди  формасида бўлганида, ҳолат- 
нииг ҳозир мавжудлиги ифодаланади. Шу феълла/? -ган+экан  ёр- 
дамида ясалувчи формада бўлганда эса бошқача маъно — ҳара- 
кат-ҳолатнинг бошқа бирор ҳаракат-ҳодиса юз бергунча мавжуд 
бўлганлиги, ҳозир эса унинг йўқлиги ёки у ҳақда сўзловчининг 
ҳозир бирор тасаввурга эга эмаслиги каби маъно ифодаланади. 
Қиёсланг: Осиб қўйибди — Осиб ҳўйган экан. Шу хусусиятларига 
кўра, аввал маълум бўлмай, кейин маълум бўлган ва кетма-кет 
(олдинма-кейин) юз берган ҳаракатларни ифодалашда биринчн 
ҳаракатни бнлдирувчи феъл -ган+экан ёрдамида ясалувчи форма- 
да, кейинги ҳаракатни билдирувчи феъл эса -(и)бди формасида 
бўлади: Улар овҳат олдидан сойга чўмилгани кетишганда кийим- 
ларини очиқ жойда қ о л д и р и ш г а н э к а н ,  шамол туриб, кийим- 
ларини ҳар ёққа т ў з ит и б ю б о р и б д и  (Ҳ. Н а з и р ) .

2. Муносабат ифодалайди. Бундай ҳолларда ҳам кейин маълум 
бўлганлик, эшитиб билганлик маъноси йўқолмайди. Лекин бу маъ- 
но асосий ўринда бўлмайди. Масалан, ўрикнинг яхши гуллагаиини 
кейин билган (кўрган) киши бу маънони ифодалаганда, экан 
тўлиқсиз феълини қўлламай, уни «ўрик яхши гуллабди» тарзида 
(яъни «гуллабди» формаси орқали) ифодалайверади. Агар «яхши 
гуллаган экан» дейилса, бу ҳаракатдан кейин воқиф бўлиш маъно- 
си билан бирга яна нимаднр юз берганлиги (яхши гуллаган ҳолат-

нинг ҳозир йўқлиги, унда бирор нарса бўлганлиги) ҳам ифодала- 
ниши мумкин: Яхши гуллаган экан, лекин қуриб кетибди.

Экан тўлиқсиз феъли муносабат ифодалаган ҳолларда икки гап 
ўртасидаги пауза жуда қисқа бўлади (ёзувда бу ҳодиса вергул ор- 
қали ифодаланади). Икки гапнинг семантик муносабати қандай 
характерда эканлиги экан тўлиқсиз феъли орқали ифодаланмайди, 
балки шу гаплар орасидаги ички боғланишга қараб аниқланади: 
Кампир жуда б ў л и б  к о л г а н э кан,  тоқат қилолмади 
(А. Қ а ҳ ҳ о р ) . Мирза Баҳром ундай маъно чиқиилини сира к ў з- 
д а т у т м а г а н э к ан, ўсал булди (А. Қ а ҳ ҳ о р ) .

3. Пайт эргаш гап ҳосил бўлиши ва унинг бош гапга боғланиши 
учун хизмат қилади. Бунда бош гапнинг кесими ҳам кейин бил- 
ганлик, эшитилганлнк маъносини ифодаловчи формада бўлади: 
Бир кун Султон ака энди намоздау қайтиб, ҳовлига кираман деб 
эшик остонасига шундай қ а д  ам  қ ў й г  ан  э ка  н, биров шақ 
этиб пешонасига урибди (О й б е к ).

4. Шарт маъносини билдиради ва бу формадаги феъл шарт эр- 
гаш гапнинг кесими вазифасида келади: Демак, Адолат Қодиров- 
нинг сўзларини қайтариб,'ўз билганини қ и л г а н  э к а н ,  бу қиш- 
аоқ Совгти ёки Ўмрзоқованинг тарғиботи эмас, қалбининг қарори, 
шуурининг буюрганидир (Ш. Р а ш и д о в).

5. Сабаб маъносини билдиради ва экан тўлиқсиз феъли билан 
келган феъл сабаб эргаш гапнинг кесими вазифасида келади: Уз 
ихтиёримиз билан бу вазифани з и м м а м и з г а  о л г а н  э к а н-  
миз ,  бўйнимизга олган юкни «энди кўтара олмаймиз» деб ярим 
йўлда ташлаш биз учун ордир, айбдир (С. А й н и й ).

-(и)бди экан. Юқорида кўрдикки, -(и)бди  ёрдамида ясалувчи 
форма ҳам, худди экан тўлиқсиз феъли каби, аввал маълум бўл- 
май, кейин маълум бўлганлпк, эшитганлик маъносини билдиради. 
Шу сабабли экан тўлиқсиз феълининг бу маънода -(и)бди  фор- 
масидаги феълга бирикиши деярли учрамайди. -(и)бди экан ёр- 
дамида ясалувчи форма сўроқ гапларда, таркибида сўроқ олмош- 
лари ёки -ми юкламаси бўлган гапларда учрайди (лекин бу ҳам 
жуда кам): Эр-хотин «Бизнинг тўғримизда бу ёлғон гапни ким 
тўқибди экан»,— деб бир-бирларига қараб анқайишиб қолдилар 
(Е. X а и м о в, М. Р а ҳ м о и ).

-ётган-[-экан. Бу формада ҳам экан тўлиқскз феъли худди 
-ган +  экан формасидаги маъно ва вазифаларда қатнашади. Асо- 
сий фарқли хусусият -ган ва -ётган формантларига хос фарқли 
хусусиятлар, яъни -ган +  экан ёрдамида ясалувчн формадаги ҳа- 
ракат тугаган, бажарилган ҳаракат бўлади. -ётган+экан ёрдами- 
да ясалувчи форма билдирган ҳаракат эса назарда тутилган вақт- 
да (моментда) тугамаган, бажарилаётган ҳаракат бўлади. Қиёс- 
ланг: келган экан — келаётган экан. Бундан ташқари, -ган+экан  
ёрдамида ясалувчи форманинг муносабят билдириш ва пайт эр- 
гаш гапни бош гапга боғлаш вазифасидД ]ўлланиши нисбатан кам- 
учрайди, -ётган+экан ёрдамида ясалувчи!::Ьорма эса бу вазифалар- 
да кўп қўлланади: Мана бу одам қишлсс қа ки  р и б  к е  лаёт-

г а н э к а н, тутдик (И. С у л т о н ). Кампир ошхонада қозон ю в а- 
ё т г а н э кан,  эрини куриши билан яна жовраб кетди (С а и д 
А ҳ м а д).

Экан тўлиқсиз феъли ҳозирги замон сифатдошидан ташқари, 
лник ҳозирги замон феълининг барча формалари билан ҳам бири- 
ка олади: Бу тикилган катта-катта кўзлар биздан нимани умид 
қ и л я п т и  э кан ?  (А. М у х т о р ) .  Кейинги кунларда эса мактабда 
канчадан-қанча янгиликлар б ў л а ё т и б д и  э к а  н-к у. Марҳамат 
Қудратни бир оғиз йўқлатмайди (Ҳ. Н а з  и р) . У кимни о л и б  
к е т а ё т и р  эк а н ?  (Б. К е р б о б о е в ) .  Мен билмаган эканман, 
ўтнинг тафтига липпамдаги ёғ эриб, почамдан о қ м о қ д  а э к а н  
(Ғ. Ғ у л о м) .

Тўлиқсиз феъл экан формасининг аниқ ҳозирги замон феъл 
формаларининг барчаси билан бирикиши фактик жиҳатдан мумкин 
бўлса-да, лекин бундай қўллаш адабий тил нуқтаи назаридан ҳам- 
ма вақт ҳам нормал ҳолат бўлавермайди. Бу маънода адабий тил 
нормасига мос форма -ётган+экан ёрдамида ясалувчи формадир. 
Лекин сўроқ формасидаги гапларда таажжуб, ҳайронлик ва шу 
каби маънолар ифодаланган ҳолларда -япти+экан (яптийкин), 
-ётибди+экан (ётибдийкин) ёрдамида ясалувчи формани қўллаш 
адабий тил учун ҳам нормал ҳолат ҳисобланади: Нима қилаётга- 
никин?— Нима қиляпти экан (қиляптийкин), келаётганмикин?— 
келяптимикин (келяптими экан) каби.

-ади-(йди) +экан  тўлиқсиз феълининг ҳозирги-келаси замон 
формасига бирикиши, кам бўлса ҳам учрайди: Оббо, концертга 
борамиз деб, ко  н ц е р т қ ў  й и б  б е р а м и з  э к а  н-д а! 
{С. З у н н у н о в а ) .  Сен шаҳарнинг феълини б и л м а й с а н  
э к а н  (Ҳ. Ш а м с).

Ҳозирги ўзбек адабий тилида бу форма орқали ифодаланади- 
ган маънода, асосан, -р +  экан ёрдамида ясалувчи форма қўллана- 
ди (концерт қўйиб берамиз экан-да — концерт қўйиб берар экан- 
миз-да, билмайсан экан — билмас экансан).

- (а)р +  экан. Бу форма ҳозирги ўзбек тилида экан тўлиқсиз 
феъли билан ясаладиган феъл формалари ичида кўп маънолили- 
ги, кўп маъно нозикликларига эгалиги ва қўлланишда ўзига хос 
қатор хусусиятлари билан ажралиб туради:

1. Ҳаракатнинг аввал номаълум бўлиб, кейин (энди)маълум 
бўлганлигини билдиради: Қейин билсам, бу болалигимдан қуло- 
ғимга сингиб кетган ойимнинг овозига ў х ш а р  э к а н  (А. М у х- 
т о р ).

Ҳаракат келгусига оид бўлган ҳолларда бу форма «кўрасан», 
«кейин биласан» каби маъноларни ҳам ифодалайди. Бу маънолар 
экан тўлиқсиз феълининг «кейин маълум бўлиш»ни ифодалаш 
хусусиятидан келиб чиқади: Иккинчи шу уйга қадам қўйгин, 
н и м а  қ и л а р  э к с "м. а н?  ( С а и д  А ҳ м а д ) .  Бу ҳодиса, 
айниқса оғзаки нутқда учрайди.

2. Шарт маъносини б лдиради ва шарт эргаш гапнинг кесими

вазифасида келади: Агар ана шу ишга муносиб ҳ и с с а ц ў ш а р 
э к а н м а н, халқ ишончини оқлаган бўламан (Ш. Р а ш и д о в ) .

3. Сабаб маъносини билдиради ва бу формадаги сўз сабаб эр- 
гаш гапнинг кесими вазифасида келади: Кечани кеча, кундузни 
кундуз демай тер т ў к а р  э к а н  миз ,  турмушимиз ҳам фаровон 
бўлуви шарт (Ш. Р а ш и д о в).

4. Муносабат билдиради. Бундай ҳолларда ҳам кейин маълум 
бўлганлик маъноси йўқолмайди. Лекин бу маъно асосий ўринда 
бўдмайди. -р+экан  ёрдамида ясалувчи форма муносабат бил- 
дириш учун қўлланган ҳолларда, худди -р+эди  ёрдамида ясалув- 
чи формадаги каби, айтилаётган ҳаракатга оид нимадир борлиги 
сезилиб туради. Шунингдек, камтарлик, хушмуомалалик ҳам ифо- 
даланади. Агар кейин маълум бўлганлик таъкидланмайдиган бўл- 
са, -р+экан  формаси -р+эди  формаси билан алмаштирилиши 
мумкин: Бу гапни аямга айтмай қўяқолсам ҳам б ў л а р  э к а н ,  
дадам балога қолди (А. Қ а ҳ ҳ о р ).

5. Пайт маъносини билдиради ва пайт эргаш гапнинг кесими 
вазифасида келади: ё з  чоқлари Иўлчи далада и ш л а р к а н ,  улар 
тез-тез учрашиб туришар, окуда самимий сўзлашар эди (0  й б е к).

Бу типдаги ҳўшма гапларда бош ва эргаш гапдаги ҳаракат- 
нинг бажарилиш вақти ҳуйидагича муносабатда бўлиши мумкин:
1) Эргаш гап кесими билдирган ҳаракат процессида бош гапдаги 
ҳаракат бажарилади: Қўиши қиз билан хайрлашиб ч и қ а р  
э к а н м  а н, у кампирдан тез-тез хабар олиб туришимни илтимос 
қилди (Ғ а й р а т и й); 2) эргаш гапдаги ҳаракат бажарилган ваҳт- 
нинг ўзида бош гапдаги ҳаракат ҳам бажарилади: Орқасидан келиб 
турган Аҳмедовга кўзлари т у ш а р к а н ,  у кишидан бир оз уялди 
( И б о х о н ) ;  3) бош гапдаги ҳаракатнинг бирор ваҳт билан чега- 
раланмаганлиги, ҳачон эргаш гапдаги ҳаракат бажарилса, бош 
гапдаги ҳаракатнинг ҳам бажарилиши ифодаланади: Бу фикрни 
ил г а р и с у р а р э к а н м а н, мен давлат манфаатларини кўз- 
лайман, холос (И. Р а ҳ и м ); 4) эргаш гап ва бош гапдаги ҳаракат 
кетма-кет бажарилади: Чўлбобо чойга қорган толқонини ямлаб 
ю т а р к а н, Ферузадан сўради (Ҳ. Ғ у л о м ).

-р +  экан формасининг бу вазифада қўлланиши китобий услубга 
хос бўлиб, оддий сўзлашувда учрамайди.

6. Бош гапдаги ҳаракатнинг қай тарзда бажарилишини билди- 
ради ва бу формадаги феъл равиш эргаш гапнинг кесими вазифа- 
сида келади: -Ҳа, ҳа, — деди Йўлдошбой ғазабидан ти тр а р  
э к а н  (Ҳ. Н у ъ м о н ,  А. Ш о р а ҳ м е д о в ) .  Ватаннинг содиқ ўғли 
Беловнинг нафаси ўчди. Бахўр дўстининг мурдасини маҳкам 
қ у ч о қ л а р  э кан,  гарчи сен менинг овозимни эшитмаётган бўл- 
санг ҳамки, душмандан сен учун қасос олишга онт ичаман,— деди 
(ё . X а и м о в, М. Р а ҳ м о н ) .

7. Натижа маъносини билдиради: Бунда иккинчи мисрада шоир 
подшо маъносида Хусрав сўзини и ш л ат а р э кан,  қизиқ сўз 
ўйини қилган («Тошкент ҳақиқати»).

Бу форманинг кейинги 6 ва 7- пунктларда кўрсатилган маъно* 
ларда қўлланиши ҳам китобий услубга хос.

-адиган (-йдиган)-Ьэкан. Бу форма, асосан, қуйидаги икки 
маънода қўлланади: 1) Бажарилиши лозим бўлганлиги эшитил- 
ган, лекин бажарилмай қолган ҳаракатни ифодалаш учун қўллака- 
ди: Кеча келадиган экан (лекин нима учундир келмади). 2) Ҳара- 
катнинг бажарилишини маъқул ва лозим кўриш маъносини бил- 
диради: Ўша ерларни бир бориб к ў р а д и г а н  э к а н  ( Сўзла*  
ш у в д а н).

Бу маъно ҳозирги ўзбек тилида -(и)ш керак экан ёрдамида. 
ясалувчи форма орқали ҳам ифодаланади. Лекин бу формада фақат 
ҳаракатни бажариш лозимлиги ифодаланиб, бошҳа қўшимча маъ- 
но ифодаланмаслиги мумкин. -адиган (-йдиган) +экан  ёрдамида 
ясалувчи формада ҳаракатнинг бажарилишини маъҳул кўриш маъ- 
носи асосий ўринда туради. Шунинг учун ҳам бу форма қўлланган 
гап ичида «фалончи буюрди» каби маънодаги сўз ёки сўз бирик- 
маларини қўллаб бўлмайди. Қиёсланг: Уша ерга бориш керак 
экан (Бошлиқ буюрди) — Уша ерга борадиган экан (Шу ҳаракат- 
ии бажариш маъқул, яхши эканини билганлик).

Экан тўлиқсиз феъли феълларга бирикканда қайси шахс фор- 
масида қўлланса, одатда, шу шахс формасига хос маъно сақлана- 
ди. Ҳозирги-келаси замон сифатдошига бирикишидан ҳосил бўлув- 
чи форманинг учинчи шахси, кўпинча, учала шахс учун умумий 
маънода (умумий шахс маъносида) қўлланади: Бир кўрадигая 
экан.

-са+экан. Феълнинг бу формасида шарт маъноси йўқолади ва:
1. Ҳаракатни бажариш ёки бажармасликни исташ, маъқул 

кўриш каби маънолар ифодаланади: Лекин, ...сиз яхши ишлага- 
нингиз учун бошқалар о л и б  к е т м а с а э к а н  деб қўрқаман 
( О й б е к ) .  Эй, биродар, киройи хотининг бўлса, Онахонга ўхшаб 
колхозга кат т а б ў л с а э к а н  ( Яши н ) .

Бу маъно шарт майли формасининг ўзи орқали ҳам ифодалани- 
ши мумкин. Шу сабабли кўп ҳолларда экан тўлиқсиз феъли туши- 
риб қолдирилса ҳам маъно деярли ўзгармайди (Келтирилгаи 
мисоллардаги экан феълини тушириб кўринг). Лекин экан форма- 
си бўлганида шу маъно ифодаланади, бўлмаган ҳолларда эса ҳам- 
ма вақт ифодаланиши мумкин бўлавермайди. Шунинг учун маъ- 
лум ҳолларда экан тўлиқсиз феълини тушириб қолдириш мумкик 
бўлмайди: Гўё ўзларини билмаганга солиишди-ю, «яна шундан 
г а п и р й ш с а  э к а н» деб илҳақ бўлиб туришади (Ҳ. Н у ъ м о н, 
А. Ш о р а ҳ м е д о в ) .

2. Ҳаракатнинг бажарилиш ёки бажарилмаслигини исташ, шук- 
га тарафдорлик, ҳақиқатда эса бунинг акси мавжудлиги, буниси 
сўзловчига маъқул эмаслиги маъноси ифодаланади: Ақалли уйида 
уни т у ш у н с а, ғамига ш е р и к б ў л и ш с а  э к а н  (С. А н о р- 
б о е в ). Нима дер эдим, мен сиз айтганни айтаман. Аммо... уни 
ч а қ и р и б о л м а с а н г и з  э к ан  (Ғ. Ғ у л о м ) . 5 ,  Рузвон буви, 
буям сизга ўхшаш ётиғи билан г а п и р с а э к а н  ( Яши н ) .

3. Таркибида сўроқ олмоши ёки сўроқ юкламаси бўлган гаплар- 
да шарт маъноси деярли йўқолиб, буйруқ-истак формаси маъно- 
сига яқин мазмун ифодаланади: Н и го р а  с у м к а с и д а н  сочи қ , с о в у н  
о л д и -д а , қаерда ю в и н с  а  м  э  к а н ,  д е га н  ў й  б и л а н  ат роф га к ў з  
т аш лади ( С .  А н о р б о е в ) .  С ен и  қ а е р д а н  т о п с а м  э к а н  д е б  
ў й л а б  туриб эдим ш у  топда (О й б е к ).

4. Шарт майли формаси билан э к а н  тўлиқсиз феъли ўртасида 
бўл ёрдамчи феълининг -р  аффикси билан ясалган сифатдош фор- 
маси қўлланганда ( -с а  б ў л а р  э к а н  формасида), аслида ҳаракат- 
иинг бажарилиши маъқул бўлгани (бўлишсиз формада — маъқул 
эмаслиги), лекин бунинг акси юз бериб, сўзловчининг афсуси ифо- 
даланади. Бунда э к а н  формасининг биринчи маъноси сақланади. 
Шунинг учун ҳам уни тушириб қолдириш мумкин эмас: С и зн и  
илгарироқ с а й л а с а к  б  ў  л  а р  э  к а н ,  А ш и р а л и  а к а ... (Ҳ. Ғ у- 
Л 0 м ) .

-моқчи +  экан. Феълнинг бу фор&аси таркибида экан тўлиқсиз 
феъли қуйидаги маъно ва вазифаларда қўлланади:

1. Аввал маълум бўлмай, кейин маълум бўлганлик маъносини 
билдиради (Маълум бўлиш эса эшитиш ёки бошқа йўл билан юз 
бериши мумкин): Б у  ер д а м и д и н ги з , д о м л а . Д а л а д а  с и з га  махт ал  
бўлиб қолишди. Д о к л а д  қ и л и б  б е р м о қ ч и  э к а н с и з  
(Ҳ. Н а з и р ).

2. Шарт маъносини билдиради ва бу формадаги феъл шарт 
эргаш гапнинг кесими вазифасида келади: Д а д а м  қ и з  о  л  м о  қ ч и  
э к а н, олсин. Г ул н о р н и  о  л м о қ ч и  э к а н ,  о л си н .У к а , б и з  тўсиқ
бўлжайлик (О й б е к).

3. Пайт маъносини билдиради ва бу формадаги феъл пайт эр- 
гаш гапнинг кесими вазифасида келади: ...хотин к е т м о қ ч и  
э кан,  Ж а м о л б о й  у н и н г  қ ў л и д а н  д а д и л  у ш л а д и -д а , б и р  қ ў л и  би -  
лан бўш стулни ў з  ё н и га  с у р д и  (О й б е к ).

-син +  экан. Тўлиқсиз феълнинг экан формаси буйруқ-истак май- 
ли формаларига қўшилганда, буйруқ маъноси йўқолади. Бу ҳоди- 
са экан формасининг таъсирида юз беради, албатта.

Тўлиқсиз феълнинг буйруқ-истак майли биринчи шахс форма- 
сига бирикиши ҳозирги ўзбек тилида жуда кам учрайди ва шун- 
да ҳам, асосан, жонли сўзлашувда учрайди. Бунда ҳаракатни 
бажариб олишни маъқул ва лозим кўриш ва буни аввал билмай 
энди билганлик маъноси ифодаланади. Бундай ҳолларда э к а н  
формаси бириккан феъл билдирган ҳаракат яна қандайдир ҳара- 
катдан олдин бажарилиши керак бўлган ҳаракат тарзида бўла- 
ди. Шунинг учун ҳам гап ичида, кўпинча, «олдин», «аввал» каби 
сўзлар қўлланади: О л д и н  ш ун и  б и т и р и б  о л а й  э к а н .

Тўлиқсиз феъл буйруқ-истак майлининг иккинчи ва учинчи 
шахс формаларига бирикканда, кўпинча, шахс умумлашади, 
ҳаракатнинг бажарилиши учала шахс учун умумий экани ифода- 
ланади: — У зун н и  қ ў й , қ и с қ а н и  к е с ! »  э к а  н -д  а, д у н ё н и н г  
иши... (С. А й н и й ) .  А зо б -у қ у б а т  н и м ал и ги н и  б и л м о қ ч и  б ў л с а н г ,  
эрдан аж р а б  к ў  р  э к а н  (Б. Р а ҳ м о н) . 3,  у к а , о д а м  етим

қ о л м а с и н  э кан!  Етим қоладиган бўлса, онадан т у ғ  и л ма- 
с и н  э к а н... (П. Т о л и с ) .

Келтирилган мисолларнинг учаласида ҳам шахс маъноси бир 
хил. Лекинбундан ҳатъи назар, иккинчи шахс формасини учинчи 
шахс формаси билан ёки учинчи шахс формасини иккинчи шахс 
формаси билан шундайгина алмаштиравериш мумкин бўлмайди. 
Учинчи шахс формасида бўлганда, гап ичида, кўпинча, «одам», 
«киши», «ҳеч ким», «ҳар ким» каби сўзлар ёки сўзлар бирикмаси 
ҳам ҳўлланади. Иккинчи шахс формасида эса бундай сўзларни 
ҳўллаб бўлмайди: Лекин о д а м  бир б а х т с и з  б ў л м а с и н  
э к а н  (П. Т о л и с ) . ...к иши ёмон хотинга йўлиққандан кўра, бир 
боғ ўтинга й ў л и қ с и н  э к а н  (А. У б а й д у л л а ) .  Сени соғин- 
дик, ҳ е ч б а н д  а н и  о т а-о н а с и з  қ и л м а с  ин э к а н  
(Ғ. Ғ у л о м ) .

Тўлиқсиз феъл экан формасининг отларга ва феъл формалари- 
га бирикканда ифодалайдиган маънолари, маъно нозикликлари ва 
қўлланишдаги хусусиятларининг айрим умумий ва хусусий ҳолат- 
лари шулардан иборат. Ҳозирги ўзбек тилида экан формаси отлар 
учун ҳам, шунингдек, феъл формалари учун ҳам умумий харак- 
терга эга бўлган маъно ва вазифага эга.

1. Кўриб ўтдикки, экан формасининг биринчи маъноси «аввал 
маълум бўлмай, кейин маълум бўлганлик» (аввал билмай, кейин 
билганлик) маъносидир. Сўроқ гапларда ҳам сўзловчи нарса, бел- 
ги, ҳаракат ва шу кабиларни билмайди, шунинг учун ҳам сўрайди. 
Сўроқ гапнинг кесими экан формасида бўлганда, экан формаси ва 
сўроқ гапнинг айтилган хусусияти яна бошқа айрим маъно ва 
маъно нозикликларини келтириб чиқаради.

1) Сўралаётган нарса, ҳаракат ва шу кабилар сўзловчига ҳам, 
тингловчига ҳам аввал маълум бўлмай, кейин маълум бўлган бўла- 
ди. Масалан, бирор нарсани қидираётган икки кишидан бири шу 
нарсани топганда, иккинчиси «қаерда экан?» деб сўраши мумкин. 
Демак, бунда аввал маълум бўлмай, кейин маълум бўлганлик маъ- 
роси бор. Экан формаси тушурилиб қолдирилса, шу маъно ифода- 
ланмайди. Қиёсланг: Қаерда экан? — Қаерда?

Тингловчииинг нарса, ҳаракат ва шу кабиларни билиш-билмас- 
лиги аниқ бўлмаслиги мумкин. Бунда савол билган-билмаганликни 
аниқлаш учун берилади: Шаҳардан келган комсомоллар н е ч та  
э к а н, билмадингизми (Ғ а й р а т и й ).

2) Сўралаётган нарса тингловчи учун маълум бўлса, у ҳолда 
ажабланиш, «билсак бўладими?» каби маънолар ифодаланади: 
Борди-ю, машинани тўхтатадиган... милиционернинг ўзини қасддан 
уриб, йиқитиб ўтса-чи, унда нима бўлади?

— Унисини билмадим... Канақа шо ф е р э к а н  ц довюрак 
(А. Қ а ҳ ҳ о р ) .

3) Сўроқ формасидаги гапларда сўроқ ифодаланмаслик ҳол- 
лари ҳам бор. Экан формаси шундай гапларда қўлланганда:

а) сўзловчининг нарса, ҳаракат ва шу кабиларни билмаслиги

(унга нотанишлиги), билиш учун ўйлаши, ҳайрон бўлиши каби 
маънблар ифодаланади: Унинг кўзи тўнка устида ётган чит кўй- 
лакка тушди. Б у к и м н и к и э к а н ?  ( С а и д А ҳ м а д ) .  ...тун ичи- 
да изғиган булар қандай м е ҳ м о н л а р  э кан,  деб ўйланиб тур- 
ганида қарсиллаб милтиқ отилди (С. А н о р б о е в ) ;

б) нарса, ҳаракат ва шу кабилар ўтган замонга оид бўлгани- 
да, сўзловчининг аввал билмаганлиги ва эндиги афсуси каби маъ- 
^олар ифодаланади: «Рози эмасман» деган гапни илгарироқ айт- 
сам н и м а э к а н?.. (А. Қ а ҳ ҳ о р ).

Одатда, -ми юкламаси сўзга ҳамма турдаги аффикслардан ке- 
йин қўшилади. -(ми +  лар формаси истисно). Бу юкла^а экан 
тўлиқсиз феъли билан шаклланган сўзнинг охирига қўшилганда, 
экан феълига хос маъно ҳам, -мФ юкламасига хос маъно ҳам ўз- 
гармайди: ўқиган эканми? Чиройли эканми? -ми юкламаси экан 
тўлиқсиз феълидан олдин ҳўшилганда маънода маълум ўзгариш- 
лар юз беради. Бунда аввал номаълум бўлиб, кейин маълум бўл- 
ганлик маъноси ифодаланмайди, балки сўроқ қаратилган шахс 
(тингловчи) бўлмай, умуман, сўзловчининг нарса, ҳаракат ва шу 
кабиларни билмаслиги, ҳайронлик, тахмин билан ўйлаши каби 
маъно ифодаланади: Айтганча, Ольга ана шу сўзнинг маъносига 
т у ш у н и б  е т а р м и  э к а н ?  (Б. К е р б о б о е в ) .

Ҳозирги ўзбек тилида экан тўлиқсиз феълининг қисқаришидан 
ҳосил бўлган -кан, -кин шакли жуда кўп учрайди. Булардан 
-кан шаклини «экан»нинг қисқариб қўллангани деб қараш мум- 
кин. Лекин -кин элементи ҳақида бошқачароқ гапиришга тўғри 
келади. (кин элементи ундош билан битган сўзлардан сўнг икин, 
унли билан тугаган сўзлардан сўнг й(и)кин шаклида бўла олади).

Ҳозирги ўзбек тили фактларининг кўрсатишича, кин элемен- 
ти экан формасининг фонетик варианти холос, маъно ва бошқа 
хусусиятлари жиҳатидан улар ўртасида ҳеч қандай фарқ йўқ деб 
бўлмайди.

Агар кин элементи экан тўлиқсиз феълининг фақат фонетик 
вариантигина бўлса, маъно ва бошқа хусусияти жиҳатдан ундан 
фарқ қилмайдиган шакли бўлса, талаффуз имкон берадиган ҳар 
қандай ҳолларда экан ўрнида «кин»ни қўллаш мумкин бўла- 
верар эди. Ҳақиқатда эса буидай қилиб бўлмайди. Масалан, яхши 
экан, келар экан мисолларидаги «экан»ни «кин» билан алмашти- 
риб бўлмайди.

Бу элемент (кин) фақат сўроқ гапларда, таркибида сўроқ ол- 
мошлари ёки -ми юкламаси бўлган гаплардагина қўллана олади: 
Қаерда ишларкин? Келдимикин?

Бу элемент тингловчига кейин маълум бўлган нарса, ҳаракат 
ва шу кабиларни сўраш учун қўлланмайди. Масалан, бирор шахс- 
нинг қачон кетганлигидан хабардор бўлган кишидан «Қеча кетган 
эканми?» деб сўраш мумкин. Лекин бу ўринда кин элементини 
қўллаб бўлмайди.

Бу элемент сўроқ қаратилган шахс (тингловчи) бўлмаганда 
ёки тингловчи ҳам, худди сўзловчи каби ҳаракат, ҳодисалардан

хабарсиз (уни билмайдиган) ҳоллардагина қўлланади. Қиёсланг: 
Кеча кетган эканми?— ўзи кузатган эмас, лекин кейин маълум 
бўлган. Кеча кетганмикин?— ҳаракатнинг бажарилган ёки бажа- 
рилмаганлиги тингловчига ҳам, сўзловчига ҳам номаълум.

кин билан ясалган формада нарса, ҳаракат кабиларни сўзловчи 
ҳам, тингловчи ҳам билмайдиган ҳолатда бўлиши туфайли кин сўз- 
га ҳамма вақт -ми юкламасидан кейин ҳўшилади: келдимикин, 
уйдамикин, чиройлимикин.

кин элементи маълум маъно ва вазифа учун махсусланиб бора- 
ётгани сабабли айрим феъл формаларига экан формасининг 
бирикиши адабий тил нуқтаи назаридан нормал ҳолат ҳисобланма- 
гани ҳолда, шу формага кин элементининг бирикиши адабий тил 
нуҳтаи назаридан ҳам нормал ҳисобланаверади. Масалан, аввал 
билмай, кейин билганлик маъносида экан тўлиқсиз феълининг иш- 
лаяпти формасига бирикиши (ишлаяпти экан) нормал ҳолат эмас, 
кин элементининг ишлаяпти формасига бирикиши нормал ҳолат 
ҳисобланаверади: Қаерда ишлаяптийкин? Заводда ишлаяптими- 
кин? Умарали тўй қиляптимикин?... (И. Р а ҳ и м).

кин элементи боғламаларга хос хусусиятга эга эмаслиги ва маъ- 
лум маъно, вазифа учун махсусланганлиги сабабли тўлиқсиз феъл- 
нинг эди формасидан кейин ҳам ҳўлланади: Бир марта кўрса ҳам 
армондан ч и қ а р м и д и к и н  бечора қизинг (И. Р а ҳ и м ).

Бу келтирилган хусусиятлар кин элементи экан тўлиқсиз 
феълининг шунчаки фонетик варианти эмаслигини, балки у маъ- 
лум ўринларда (ҳолларда)гина қўлланиш учун махсуслашган 
грамматик восита эканини кўрсатади.

Қуйидаги ҳолларда экан тўлиқсиз феълини эмас, балки кин 
элементини қўллаш маъқул ва тўғри бўлади:

1) Сўроқ қаратилган аниқ шахс бўлмай, сўзловчининг нарса, 
ҳаракат, белги кабиларни билмаслиги, у ҳақдаги ўйи, ҳайронлик, 
тахмин каби маънолар ифодаланган ҳолларда: Қачон келаркин?

2) Сўроқ қаратилган аниқ шахс бор, лекин у нарса, ҳаракат, 
белги кабиларни билмаслик жиҳатдан сўзловчига ўхшаш, «ҳа» ёки 
«йўқ» деб жавоб бера олмайдиган ҳолатда бўлган ҳолларда: Қаер- 
га кетганикин?

3) Сўроқ юкламаси -ми сўзнинг энг охирига эмас, балки кин 
элементидан олдин қўшилганда, экан формасини қўллаш учун ҳеч 
қандай эҳтиёж бўлмайди. Бундай ҳолларда ҳамма вақт кин эле- 
ментининг ўзини қўллайвериш керак: бормикин, уйдамикин, чирой- 
ликмикин, ўқиганмикин, айтганмикин каби.

2. Биз юқорида кўриб ўтган пунктларнинг ҳаммасида ҳам, экан 
тўлиқсиз феъли қандай маъно ва вазифада қўлланишидан қатъи 
назар, у бирикиб келган сўз ё мустақил гапнинг ёки эргаш гапнинг 
кесими вазифасида келади. Лекин ҳозирги ўзбек тилида экан фор- 
маси билан қўлланган сўзнинг ёки бирикманинг эга, тўлдирувчи, 
ҳол вазифаларида келиш ҳоллари ҳам кўп учрайди. Бундай ҳол- 
ларда экан тўлиқсиз феъли гап ҳукмидаги конструкцияни гапнинг 
бирор бўлаги вазифасидаги конструкцияга айлантирувчи восита ва-

зифасини бажаради: шу ҳал цилинса, ким и н т и з о м л и  ва ким 
и н т и з о м с и з  э к а н и  аён бўлади (И. Р а ҳ и м ). Зиндон ҳорову- 
шни ўлдириб, маҳбусларни озод қилибдилар, к и м л а р  э к а н и  
номаълум (Ж. Ш а р и п о в ). Гулнорнинг хаёли ёлғиз Йўлчида 
эканини, Йўлчи учун доимо и з т и р о б д а  э к а н и н и  яхши 
билар эди (О й б е к). Қўшиқнинг н и м  а э к а н и н и  билмай- 
сан, Полвон (Ж. Ш а р и п о в ) .  Қ и  ш л о қ д а э к а н и д а  соқо- 
лини кун ора қирар эди (С. А н о р б о е в) .

Бундай ҳолларда экан тўлиқсиз феъли ўрнида унинг эканлик 
формаси, шунингдек, -лик аффикси ҳам қўлланади. Бу билан маъ- 
но ёки вазифада ўзгариш юз бермайди: ...уларнинг ёшми,  к е к -  
с а м и  э к а н л и к л а р и  маълум эмас эди (С. А й н и й ) .  Қизиқ, 
ундай бўлса, нега ким  э к а н л и к л а р и н и  айтишмайди (Н. Ф о- 
з и л о в) . Ўзингиз шу е р д  а э к а н л и е и н г и з д а  умуммажлис ча- 
қирсакда, масалани очди қила қолсак, я$ши бўлар эди (С. А н о р- 
б о е в ) .  Татьяна Қомилжоннинг бу гапини камтарликдан деб ту- 
шунди, унинг ана шундай олижаноб хислатларга э г  а э к а н л и г  и- 
д ан  севинди (И. Р а ҳ и м ) .  Ҳамма жойни айланиб кўрса, к и м  
қ а н д  а й л и г и  маълум бўлиб қолар эди (П. Қ о д и р о в ) .  Қизинг- 
ни кўндир, к ў з и н г  о ч и ғ л и г и д а  эрга тегсин (И. Р а ҳ и м) .

Гап ҳукмидаги конструкция экан (эканлик, -лик) ёрдамида 
гапнинг бирор бўлагига айлантирилганда, бу бўлак отларга хос 
эгалик, келишик ва кўплик қўшимчаларини қабул қила олади. 
Уларнинг доим кўплик ёки келишик қўшимчалари билан қўллана- 
вериши шарт эмас, лекин ҳамма вақт бирор эгалик аффикси билан 
қўлланган бўлади (Юқоридаги мисолларга қаранг).

Экан (эканлик, -лик) ёрдамида гап турларидан ҳар қандайини 
гапнинг бирор бўлаги вазифасидаги конструкцияга айлантириш 
мумкин бўлавермайди. Бу ҳодиса фақат дарак гап ва сўроқ фор- 
масидаги гаплар доирасидагина юз бериши мумкин. Сўроқ форма- 
сидаги гаплардан фақат сўроқ мазмуни деярли йўқолган, жавоб 
талаб қилмайдиган гапларнигина экан (эканлик, -лик) ёрдамида 
гапнинг бирор бўлаги вазифасидаги конструкцияга айлантириш 
мумкин бўлади: Насимнинг ҳ а қ л и м и - ҳ а қ с и з  э к а н и  усти- 
да ҳозирча гап юритмасак ҳам бўлади (Е. X а и м о в, М. Р а ҳ- 
мо н ) .  ;

Демак, экан тўлиқсиз феъли ҳозирги ўзбек тилида гап ҳукми- 
даги конструкцияни гапнинг бирор бўлаги вазифасидаги конструк- 
цияга айлантириш вазифасини бажариш учун ҳам кеиг қўлланади.

Эмиш. Тўлиқсиз феълнинг бу формаси ҳам аслида эр- ўзагига 
сифатдош ясовчи -миш аффиксининг қўшилишидан, ҳосил бўлган. 
Бу тўлиқсиз феъл ҳозирги ўзбек тилида -имиш, -ймиш, -миш каби 
вариантларда ҳам қўлланади. Бундай қўлланиш, айниқса, оғзаки 
нутқда кўп учрайди.

Эмиш тўлиқсиз феълининг маъно ва вазифа доираси эди, экан 
тўлиқсиз феълининг маъно ва вазифа доирасига нисбатан анча 
чегараланган. Бу форма ҳеч вақт муносабат ифодалаш учун, шу- 
нингдек, пайт ифодалаб, пайт эргаш гапнинг кесими разифасида

қўлланмайди. Эмиш формасида ўтган замон сифатдошига хос ху- 
сусият бутунлай йўқолган.

Эмиш тўлиқсиз феъли отлар, шунингдек, феълнинг барча фор- 
малари билан қўллана олади. Лекин унинг қандай сўзларга ва 
феълнинг қандай формаларига қачон бирика олиш ёки олмаслиги 
қандай маънода қўлланишига боғлиқ. Бу тўлиқсиз феъл:

1. Эшитиб билганлик маъносини билдиради. Унинг бу маъно- 
сига мос равишда гап ичида «эшитишимча», «айтишича» каби маъ- 
нодаги сўз ёки сўзлар бирикмаси қўлланиши мумкин: Кечқурун 
идорада мажлис бор: Жамики аъзоларнинг бориши м а ж б у р и й -  
ми ш ( С а и д А қ м  ад ). Аризани б е р а р м и ш с и з ,  Ботиров буюр- 
дц (Ҳ. Н а з и р ) .  Эшитишимча, Тошкентдан, Бухородан, Қўқондан 
ва бошқа жойлардан бир қанча йиеит-қизлар Москвага ўқшига 
к е т г а н  э м иш  (Ҳ- Н у  ъ м о н ,  А Ш о р а ҳ м е д о в ) .

Эмиш тўлиқсиз феъли бу маънода ўтган замон феълининг -ган 
ёрдамида ясалувчи формасига, ҳозирги замон ва ҳозирги-келаси 
замон сифатдошларига, -р аффикси билан ясалувчи формага, -моқ- 
чи ёрдамида ясалувчи феъл формасига ва ҳаракат номи формасига 
бирикади. Бу формаларнинг ҳаммаси доирасида ҳам эшитилганлик 
маъносига қўшимча бошқа маъно ифодаланмайди: келаётган эмиш, 
келган эмиш, келар эмиш, келмоқчи эмиш.

Тўлиқсиз феълнинг эди, экан формалари ҳамма вақт ўзи бири- 
киб келган сўз билан бирга (унинг кетида) қўлланади. Эмиш тў- 
лиқсиз феъли эса феъл билан бирга ҳам, шунингдек, гап бошида 
ҳам қўлланади. Гап бошида қўлланганда, «айтишларича», «айтиш- 
ларига қараганда» деган маънони билдиради (яъни шу сўзлар ўр- 
нида қўлланади). Бу ҳодиса, асосан, бирор ҳодиса, воқеанинг ҳи- 
коясида учрайди. Ҳикоя ичида қатнашган гапларнинг кесими, одат- 
да, эшитилганлик формасида бўлади: Э м иш  қайсидир бир амир- 
пинг замонида шу қишлоқ деҳқонлари Оқсойдан сув чиқариш 
учун тоғ бағрини ёриб ариқ кавлаётганларида, бир девонаи дар- 
виш келиб қолибди У: «Эй барака топкурлар, мени ҳам ер-сувла- 
рингга шерик қилсанглар», деб илтимос қилибди... Йигитлар/ 
«Йўлингдан қолма!» — дейишибди, жаҳллари чиқиб... (С. А н о р -  
б о е в).

Эмиш формаси қўлланганда ифодаланган нарса-ҳодисалар аниқ 
тарзда бўлмаслиги (кимлардир айтган нарса-ҳодисалар бўлиши) 
таъсирида «аниқ бўлмаган нарса-ҳодиса, фақат оғизда (гап ҳоли- 
да) мавжуд бўлган нарса-ҳодиса» маъносини ифодаловчи «миш- 
миш» сўзи келиб чиққан: Бир неча йилдан кейин унинг қўнғирот 
элида овулма-овул девона бўлиб юргани ҳақида «м и ш-миш» тар- 
қалди (А. М у х т о р ) .

Эмиш тўлиқсиз феъли тушда кўрган нарса-ҳодисаларнинг баё- 
нида ҳам қўлланади: Қаттакон йиртқич қуш Қудратни кўт а р и б  
к е т а ё т г а н  э миш.  Қуш борган сари баландлашар, ер эса 
кўзига коптокдак бўлиб к ў р и н а р э миш.  Қудрат уйғониб 
кетди (Ж. А б д у л л а х о н о в ) .

Эшитилганлик маъноси экан тўлиқсиз феъли орқали ҳам ифо-

даланшиини кўрган эдик. Лекин экан ва эмиш тўлиқсиз феъллари 
бу маънода қўлланишда ўзига хос хусусиятларга эга.

Экан тўлиқсиз феълида эшитиб билганлик маъноси алоҳида 
таъкидланмайди. Бу маъно бошқа бирор восита ёки умумий ҳолат- 
нинг таъсирида аниҳ ифодаланиб туради. Эмиш тўлиқсиз феълида 
эса эшитиб билганлик маъноси ҳамма вақт таъкидланади. Шу са- 
бабли контекстдан ташқарида ҳам бу маънони аииқ ифодалайве- 
ради. Қиёсланг: уйда экан — уйда эмиш, яхши экан — яхши эмиш, 
билар экан — билар эмиш ва б.

Нарса-ҳодиса, ҳаракат ўтмишга оид бўлганда эшитиб* билган- 
лик маъносида экан тўлиқсиз феъли қўлланади, лекин эмиш фор- 
маси қўлланмайди: Афанди м у ф т и э кан,  бир косиб ундан фат- 
во сўраб келибди («Л а т и ф а л а р») .

Нарса-ҳодиса, ҳаракат мавжуд факт сифатида ифодаланган 
ҳолларда эшитиб билганлик маъносида эмиш қўлланади, лекин 
экан тўлиқсиз феъли қўлланмайди: Низомжои ^(тушида) марҳум 
онаси ва акасининг юзларини шундоҳқина кўрди. Узгармаган, 
аммо негадир икковининг ҳам бўйи жуда узун бўлиб кетганмиш 
(С а и д А ҳ м а д.)

2. Эътироз, норозилик, ёқтирмаслик, ранжиш («гапини қаранг», 
«шу ҳам гап бўлди-ку») каби маъноларни билдиради. Бунда икки 
хил ҳолатни кўриш мумкин:

а) Узганинг гапига қўшилмаслик, норозилик, ранжиш ифодала- 
нади. Бундай ҳолларда ўзганинг гапи айнан ўз ҳолида ёки унинг 
бирор қисми эмиш тўлиқсиз феъли билан қўлланади. Шунингдек, 
гапнинг кесими айнан ўз формасида ёки айрим ўзгариш билан 
қўлланиши мумкин. Эмиш тўлиқсиз фсъли бу маънода ҳар қандай 
сўз ва феълнинг ҳар қандай формаси билан қўллана олади. Чунки 
сўзловчи ўзгадан қандай сўз эшитган бўлса, унинг айнан ўзини, 
айнан формасида эмиш тўлиқсиз феъли билан такрорлайверади: 
Раҳим масхарали қараш қилиб ва ўзининг биринчи пионерлар пос- 
тидаги «навбатчилиги»ни пеш қила кетди. Бу, Меҳрига ёқмади.

— Н а в б а т ч и л и к  э миш,  қоровуллик деб қўя қол! 
(Ҳ. Н а з и р ) .  Қа й т эмиш- а,  эркак бўлсанг, йўл бошла! 
(О й б е к) .

б) Эмиш тўлиқсиз феъли қўшилиб келган сўз (умуман гап) 
ўзгадан эшитилган бўлмайди, балки сўзловчининг бирор нарса- 
ҳодисадан норозилиги, ранжиши ифодаланади. Қимдан норози эка- 
ни эса гапнинг умумий мазмунидан билиниб туради: Зардоб ютиб 
иш л а г  и н э ми ш-у, ҳосилингни ўртага тўкиб оғзингни очиб қо- 
л а в  е р э м и ш  (Ҳ. Ш а м с ) . Бу қандоғ адолатсизлик, энг чиройли, 
энг ақлли қиз сиздек ичи қора... фикри лойқа йигитни с е в а р 
э ми ш-у, сиз уни ҳ а қ о р а т қ и л а р  э м и шс и з ?  (Ҳ. Ғ у л о м ) .  
Сени қара-я! Унинг қўли ўша куниёқ тузалиб кетган, «в р а ч» 
эмиш -а... (О. Е қ у б о в ) .

Эмиш формаси эшитиб билганлик маъносини билдирганда, сў- 
роқ юкламаси (-ми) эмиш тўлиқсиз феълидан кейин қўшилади. 
Эътироз, ранжиш каби маъноларда қўлланганда эса -ми юкламаси

асосий сўзга қўшилаверади. Қиёсланг: Келган эмишми? — Келган- 
ми эмиш!

Эмиш формаси бу маънода қўлланганда, норозилик, эътироз, 
ранжиш алоҳида таъкид билан ифодаланади. Шунинг учун ҳам 
бундай ҳолларда, кўпинча, таъкид ифодаловчи -у, -а каби юклама- 
лар ҳам қўлланади.

ФЕЪЛНИНГ ТУСЛАНИШЛИ ВА ТУСЛАНИШСИЗ 
ФОРМАЛАРИ

Тусланиш системасига бўлган муносабатига қараб феъллар икки 
асосий группага бўлинади: 1) тусланишли феъллар, 2) тусланиш- 
сиз феъллар.

Тусланишли феъллар

Шахс-сон, замон ва майл категориялари феълларга хос асосий 
грамматик категориялардан ҳисобланади. Бу грамматик категория- 
ларнинг ҳар бири бирдан ортиқ грамматик маънога ва шу маънога 
хос грамматик формаларга эга. Масалан, шахс-сон формалари: 
ёзяпман, ёзяпсан, ёзяпти; ёзяпмиз, ёзяпсиз, ёзяпти (лар). Замон 
формалари: ёздим, ёзяпман, ёзаман, ёзарман ва б. Феълнинг ана 
шундай замон, шахс-сон, майл формалари билан ўзгариши тусла- 
ниш ва бундай формаларни ҳосил қилувчи аффикслар тусловчилар 
дейилади. Демак, тусланиш системасидаги феъл майл, шахс-сои, 
замон жиҳатдан шаклланган бўлади. Лекин бундан тусланишли 
феълнинг асосий белгиси доим майл, замон ва шахс-сон жиҳатдан 
шаклланган бўлиши керак деган хулоса чиқмайди. Бунда қуйидаги 
ҳолатларни таъкидлаб ўтиш керак бўлади.

Майл турларидан фақат ижро майлигина ҳаракатни замон би- 
лан боғлиқ ҳолда ифодалайди ва ижро майлидаги феълларгина 
ҳар уч замон (ўтган замон, ҳозирги замон ва келаси замон) фор- 
масига эга бўла олади. Ҳаракатнинг нутқ моментига муносабати- 
нинг (яъни замон маъносининг) ифодаланишида ҳамма вақт замон 
формаларининг қатнашиши шарт. Замон кўрсаткичи йўқ формада 
грамматик замон маъноси ҳақида гапириш мумкин эмас. Би- 
роқ ижро майлида замон ва шахс-сон кўрсаткичларидан ташқари, 
фақат майлнинг ўзини билдирувчи морфологик кўрсаткич йўқ: ёзди, 
ёзганман, ёзгансан.

Буйруқ майли формаси феълни шахс-сон билан туслаш орқали 
ҳосил қилинади: ёзай, ёз (ёзгин), ёзсин; ёзайлик, ёзинг (лар), ёз- 
син(лар).

Майл турларқдан шарт майли, шартли майл ва мақсад майли- 
гина махсус майл кўрсаткичига эга. Майлнинг бу турлари махсус 
майл кўрсаткичи ва шахс-сон аффикслари ёрдамида шаклланади: 
1) ёзсам, ёзсанг, ёзса; ёзсак, ёзсангиз, ёзса(лар); 2) ёзар эдим, ёзар 
эдинг, ёзар эди, ёзар эдик, ёзар эдингиз, ёзар эди (лар); ёзмоқчи- 
ман, ёзмоқчисан, ёзмоқчи, ёзмоқчимиз, ёзмоқчисиз, ёзмоқчи(лар).

Тусланиш системасидаги феъллар барча майл доирасида ҳам 
шахс-сон билан албатта шаклланган бўлади: ёздим, ёзсам, ёзсин, 
ёзмоқчиман ва ҳ. Баъзи майл турларида иккинчи ёки учинчи шахс- 
да махсус грамматик кўрсаткич бўлмаслиги мумкин («Шахс-сон 
категорияси» баҳсига қаранг). Масалан, ёз — буйруқ майли, иккин- 
чи шахс, бирлик; ёзди — ижро майли, ўтган замон, учинчи шахс, 
бирлик. Лекин булар феълнинг ўзак ёки негизи эмас, балки махсус 
шакли (формаси) хисобланади. Бундай ҳолларда маҳ^ус кўрсат- 
кичнинг йўқлиги ҳам шахс-сон билан тусланишнинг алоҳида кўри- 
ниши ҳисобланади.

Хуллас, тусланишли феъллар ҳамма вақт майл ва шахс-сон жи- 
ҳатдан шаклланган бўлиши шарт. Лекин ҳамма вақт шахс-сон кўр- 
саткичларига эга бўлавериши шарт эмас. Тусланишли феъллардан 
фақат ижро майлидаги феълларгина замон маъносига эга бўлади 
ва замон маъносининг ифодаланишида шу маънонн ифодаловчи 
формант албатта қатнашади.

Узбек тилида фақат феълларгина эмас, балки кесим вазифасида 
келгаи отлар ҳам (отлар—к.енг маънода) шахс-сон аффиксларини 
олади: хурсандман, хурсандсан, хурсанд каби. Шунингдек, асосан 
атрибутив вазифада қўлланувчи айрим феъл формалари кесим ва- 
зифасида қўлланганда, шахс-сон қўшимчаларини олади. Лекин бу 
билан улар тусланишли форма бўлавермайди. Масалан, Эртага 
меҳмонга борадиганман. Яхши ишлаётганлардансан гапларидаги 
борадиганман, ишлаётганлардансан формаси тусланишли форма 
эмас. Қуйидаги мисолда ҳам кесим вазифасидаги сифатдош форма- 
си тусланишли форма эмас: Гап илгари сарисоб солмаган, илгари 
пайқамаган нарсаларимизга ҳозир с а р и с о б с о л а д и г а н ,  
п а й қ а й д и г а н  б ў л г а н и м и з д  а (А. Қ а ҳ ҳ о р . )  Кўкиш 
рангдаги осмон, чарақ-чарақ юлдузлар кўзни қ а м а ш т и р г у -  
д а й  (Ж. А б д у л л а х о н ов).

Тусланишли формадаги феъл шахс-сон маъносидан ташқари, 
албатта, майл маъносига, ижро майли доирасида эса замон маъ- 
носига ҳам эга бўлади.

Демак, тусланишли феъл албатта шахс-сон жиҳатдан шакллан- 
ган бўлади. Лекин шахс-сон кўрсаткичларига эгаликнинг ўзи тус- 
ланишли феъл дейиш учун асосий белги бўла олмайди. Майлнинг 
бирор турига мансуб бўлишлик тусланишли феълнинг асосий бел- 
гисидир. Тусланишли формадаги феъл гапда кесим вазифасида ке- 
лади. Бундай феъллар шахс маъносига эгалиги туфайли якка ҳолда 
ҳам (эга ифодаланмаган ҳолларда ҳам) мустақил гапни ташкил эта 
олади: Келди (у келди). Шу хусусиятига кўра тусланишли феъл- 
лар предикативликка мослашган феъл шакли ҳисобланади.

2.. Тусланишсиз феъллар

Айрим феъллар майл, шахс-сон, замон маъноларини ифодалай 
олмайди ва шу маъноларни ифодаловчи формаларга ҳам эга бўл- 
майди. Демак, улар тусланиш системасига эга бўлмайди — тусла-

нишсиз феъл ҳисобланади. Булар ҳаракат номи, сифатдош ва ра- 
вишдош формаларидир. Шу формалар феълнинг от, сифат ва 
равишга хос маъно ва вазифаларда ҳўлланишга мослашган фор- 
маларидир. Ҳаракат билдириши жиҳатидан улар тусланишли 
феъллардан фарқланмайди. Сифатдош ва равишдошнинг айрим 
формалари замон формасининг ясалишида хизмат қилади. Лекин 
улар шахс-сон билан тусланиб, бирор замон формаси ҳосил қил- 
ганида, тусланишли формалар қаторига киради.

ФЕЪЛНИНГ ГРАММАТИК КАТЕГОРИЯЛАРИ

Феъл туркуми бошқа сўз туркумларига нисбатан бой ва мурак- 
каб грамматик категориялар системасига эгалиги билан ажралиб 
туради.

Ҳозирги ўзбек тилида феълга хос грамматик категориялар қу- 
йидагилар: 1) даража, 2) бўлишли-бўлишсизлик, 3) майл, 4) за- 
мон, 5) шахс-сон.

Даража категорияси

Даража категорияси ҳаракатнинг субъект ва объектга бўлган 
муносабатини кўрсатади. Бу муносабат махсус феъл формалари 
орқали ифодаланади. Масалан, китобни ўқиди — гапнинг эгаси ҳа- 
ракатни бевосита бажарувчисидир; китобни ўқитди — китоб ўқиш- 
ни бевосита бажарувчи бошқа бир шахс (китобни укасига ўқитди), 
китоб ўқилди — ҳаракатнинг бажарувчиси ноаниқ ва б. Демак, 
феълнинг даража формаси ўзгариши билан ҳаракатнинг субъект 
ва объектга бўлган муносабати ҳам ўзгаради. Ҳозирги ўзбек тили- 
да феълнинг беш хил даража формаси бор: бош даража, ўзлик да- 
ража, орттирма даража, биргалик даража, мажҳул даража.

Бош даража

Феълнинг бош даража формаси ҳаракатнинг эга билан ифода- 
лаиган шахс ёки предмет томонидан бажарилишини билдиради: 
билди, кўрди, сўради, айтди, қайтди каби. Бу турда даражанинг 
махсус кўрсаткичи йўқ. Унинг бош даража деб аталиши бошқа 
даража формаларига нисбатандир. Бу даражадаги феъл объектли 
ёки объектсиз бўлиши мумкин: олди (объектли), қолди (объект- 
сиз).

Узлик даража

Узлик даража формаси асосан, -(и)н, баъзан -(и)л  аффикси 
ёрдамида объектли феъллардан ясалади: ташланмоқ, мақтанмоқ, 
қўшилмоқ ва б. Бир-иккита феълдагина ўзлик даража формаси- 
нинг -(и)ш  аффикси ёрдамида ясалиши учрайди: жойла—жойлаш,

445

www.ziyouz.com kutubxonasi



кер — кериш каби. Яйра, қичқир, ухла, бор каби объектсиз феъл- 
лардан ўзлик даража формаси ясалмайди.

Узлик даража формаси қўлланган гапларда феълнинг лексик 
маъноси, айрим сўзлар ва бошқа фикрлар таъсирида ўзлик дара- 
жага хос бўлмаган маънолар худди шу формага хос маънодек кў- 
ринади. Натижада ўзлик дадажа формасининг бевосита ўзига оид 
маънони аниқ белгилаб олиш бирмунча цийинроц бўлади. Масалан, 
ювинди, таранди, безанди каби феълларда бажарувчиАинг шу ҳа- 
ракатга объект ҳам эканлиги, ҳаракатнинг бажарувчига ҳайтиши, 
«ўзини ўзи» маъноси ифодаланаётгандек кўринади. Яна бошҳа ҳо- 
латларда, маълум контекстда, ўзлик даража формасидан бошқача 
маънолар англашилиши мумкин. Қуйидаги мисолларни ҳиёсланг: 
Панилахасини пичанга санчиб сопига с у я н и б  турган бир йигит: 
Даромаднинг йўлини билган одам чорвадан ҳам тез бойийди,— 
деди (П. Қ о д и р о в ) .  Бир маҳал Ғуломжон туйнукдан эриниб 
чиқаётган тутунга қараб с ў з л а н д и  (М. И с м о и л и й ) .  Кўктош- 
лик бир бой одам й и ғ и л г а н  жойда Санамойнинг отасига ёпишди 
(П. Қ о д и р о в) . Бирдан бир ғамхўрларидан а й р и л г а н  бечора- 
лар айрилиқ, хўрлик аламидан кўз ёшларини сел-сел оқизиб яна 
йўлга тушдилар (П. Турсун).

Биринчи мисолдаги суяниб формаси билдирган маънони «ўзини- 
ўзи» деган маънога қиёслаш, иккинчи мисолдаги сўзланди формаси 
маъносини «ўзича» сўзига хос маъно билан изоҳлаш мумкин. Лекин 
кейинги мисоллардаги йиғилган, айрилган феъл формалари билдир- 
ган маънони бу йўл билан тушунтириб бўлмайди. Яна қуйидаги ми- 
соллардаги феълнинг ўзлик даража формасининг маъносига эъти- 
бор беринг: Сўнг узун дўнглик ортига ўтиб к ў р и н м а й  ке тди  
(П. Қ о д и р о в ) .  О т и л м а г  ан сопқон ҳам бошга, ҳам қуймичга 
тегади ( М а қ о л ) .  Иигит шу гапларни айтишга айтди-ю, кўзини 
яширишга жой тополмай қийналди. Овози титраб ют и н д  и ( С а и д  
А ҳ м а д ) .  Рўпарадаги кўркам уйлардан яхши к и й и н г а н . . .  
аёллар қўлларида идишлари билан қозон бошига қатнаб турибди- 
лар (П. Ту р с у н) . Давлатбековнинг т у ғ и л г а н  қишлоғи Бодом- 
зор бу ердан ўн бир чақирим пастда (П. Қ о д и  ров) .

Бу мисоларнинг бирортасида ҳам ўзлик даража формаси 
ҳаракатнинг бажарувчига қайтишини, бажарувчи ҳаракат объекти 
ҳам эканини ёки «ўзини ўзи» деган маънони билдирмайди. Аслида 
ҳам бундай маънолар ўзлик даража формасига хос маънолар эмас. 
Узлик даража формаси объектли феъллардан ясалади ва бунда 
грамматик объект тушунчаси йўқолади. Бошқача қилиб айтганда, 
ўзлик даража формаси объектли феълии объектсиз феълга айлан- 
тиради: артмоқ — артинмоқ, қийнамоқ — қийналмоқ, тешмоқ — те- 
шилмоқ, сўкмоқ — сўкинмоқ, кавшамоқ — кавшанмоқ ва б. Ана 
шу хусусиятига кўра айрим феълларнинг ўзлик даража формаси 
бирор объектсиз феъл билан синоним бўлиб қолиши ҳам мумкин: 
кўзини тикмоқ — тикилмоқ — қарамоқ.

Узлик даража формасининг асосий хусусияти объектли феълни

объектсиз феълга айлантириш эканини яна қуйидаги ҳодисалар 
ҳам очиҳроҳ кўрсатади.

Узлик даража формасининг объектли феъллардан ясалишининг 
ўзи ҳам бу форманинг айтиб ўтилган хусусияти билан боғлиҳ. 
Айрим объектсиз феълларнинг ўзлик даража формасида қўлланиш 
ҳоллари учрайди. шош-ил-моқ, тарқа-л-моқ, юмала-н-моқ каби. Ле- 
кин булардаги -(и)н, -(и)л  кўрсаткичлари ўзлик даражага хос маъ- 
нони ифодаловчи эмас. Шу сабабли уларни ҳўлламаса ҳам бўлади. 
Қуйидаги икки мисолни қиёсланг: Қампир бурнини торта-торта, ен- 
гини кўзидан олиб, ўғлидан ў п к а л а н д и  (Ж. А б д у л л а х о -  
но в) .  Гапнинг давомини кутгандай бир неча қадам индамай бор- 
ди-да, ...бошини чайқаб қўйиб, ў п к а л а г а н  овозда сўради 
(П. Т у р с у н ) .

Узлик даража формаси ҳар қандай объектли феълдан ясалавер- 
майди. Масалан, ўқи, ҳайда, эк, мин кес, тик, суғор феълларидан 
ўзлик даража формаси ясалмайди. Чунки бу феъллар билдирган 
ҳаракат ҳамма ваҳт объект тушунчаси билан боғлиҳ бўлади, бу 
объектни «йўҳотиш» ва келтирилгаи феълларни объектсиз феълга 
айлантириш объектив ҳолда мумкин бўлмайди.

Шундай ҳаракатлар борки, улар бажарувчининг ўзида (ўз усти- 
да, ўз танасида) бажарилиши мумкин. Лекин шундай ҳаракатни 
билдирувчи феъллардан ўзлик даража формаси ясалавермайди. 
Масалан, ҳидламоқ, тирнамоқ феъллари объектли феъллар. Шу- 
нингдек, бу феъллар билдирган ҳаракат субъектнинг ўзида бажа- 
рилиши, яъни бажарувчи ўзини ўзи ҳидлаши ва ўзини ўзи тирнаши 
мумкин. Лекии ҳидламоқ, тирнамоқ феълларидан ўзлик даража 
формаси ясалмайди.

Узлик даража формаси объектли феъллардан ҳосил қилинса-да, 
лекин орттирма даража орҳали ҳосил ҳилинган объектли феъллар- 
дан ясалмайди. Бу ҳодиса ҳам ўзлик даража формасининг айтиб 
ўтилган хусусияти ва орттирма даража формасининг хусусияти 
билан изоҳланади.

Ўзлик даража формасининг баъзи феълларда, аслида, объектли 
феъллардан ясалганлиги ва бош даража формасининг маъноси би- 
лан боғланиши борлиги сезилиб турса-да, лекии уларнинг маъноси- 
да силжиш бўлган ва улар янги маъноли янги феълга айланиб бо- 
раётганлиги сезилади: ...юзлари семизликдан тирсиллаган Араббой 
к е р и л г а н  бир ҳолда сўради (П. Т у р с у н ). Бу қишлоқда Аваз- 
нинг энг о ч ил иб гаплашадиган тенгдоши шу Замонали эди 
(П. Қ о д и р о в ) .  Бошқа илож қолмагач, она энг тубан ва жир- 
канч бир «ҳунарга» ту ти н д и  (Г1. Т у р с у н ) .  Ҳулкар 
эркаклардан ҳеч т о р т и н м а с  эди (П. Қ о д и р о в) . Эл- 
мурод уни ҳар бир жумлани тутила-тутила... зўрға ўқигани ва тез 
ўқишга ҳаракат қилиб, китобда йўқ гапларни айтиб юборгани учун 
менсимас эди (П. Т у р с у н ) .

Ҳозирги ўзбек тилида -ла аффикси феъл ясовчи энг актив аф- 
фикс ҳисобланади. Бу аффикс ёрдамида асосан объектли феъллар 
ясалади: ишла, тикла, ўқла, ҳидла каби. Лекин маълум сўзлардан

-ла аффикси ёрдамида феъл ясаш мумкин бўлмайди. Худди шу 
сўзлардан зса объектсиз феъл ясаш мумкин бўлади. Бунинг учун 
-ла аффикси билан ўзлик даража кўрсаткичидан фойдаланилади: 
завқланмоқ, аччиғланмоқ, фойдаланмоқ, ўнғайсизланмоқ ва б. Бу 
ҳодиса ҳам ўзлик даража формасининг асосий хусусияти объект- 
сизлик билан боғлиҳлигини кўрсатади. Завқланмақ, аччиғланмоқ 
каби феъллар таркибидаги «н» даража формасини ясовчи эмас, 
балки -ла ва -н бир бутун ҳолда бир аффикс ҳисобланади, 
завқлан, аччиғлан феъллари эса бош даража формаси ҳисоб- 
ланади.

Баъзи феълларда бош даража формаси билан ўзлик даража 
формасининг маъноси бир хилдек кўринади: Элмурод бир оз ў й- 
л а н и б  туриб, охири сўрашга жазм қилди (П. Т у р с у н ). Бу ми- 
солдаги ўйланиб формаси ўйлаб формаси билан алмаштирилса ҳам 
Элмуроднинг нималарнидир ўйлагани англашилаверади. Лекин ўй- 
ланмоқ формаси қўлланганда, грамматик объект йўҳ бўлади. Ўй- 
ламоқ формаси қўлланганда, гарчи грамматик объектни кўрса- 
тувчи сўз қўлланмаган бўлса-да, аслида бор бўлади ва сўроқ орқали 
уни тиклаш мумкин бўлади.

Узлик дража формасининг тушум келишигидаги сўз билан қўл- 
ланиши учрайди, бундай қўлланишда икки хил ҳолат бўлиши мум- 
кин: 1) ўзлик даражадаги феъл билан грамматик алоқадаги сўз 
нотўғри равишда тушум келишигида қўлланган бўлади: Она кўз- 
ларини очган, бир оз жон кирган эди. У қуруқшаган лабларини 
ял а н д и  (П. Т у  р с  у н ); 2) бошқарилган сўзнинг тушум келиши- 
гида қўлланиши тўғри, лекин ўзлик даража формаси башқача маъ- 
но касб этган (бошқача янги маъно билан қўлланган) бўлади. 
Масалан, чопонини ёпинмоқ бирикмасидаги ёпинмоқ феълини тўла 
маънода ёпмоқ феълининг ўзлик даража формаси деб бўлмайди. 
Чунки юқоридаги маънода «бошига чопон епмоқ» бирикмаси қўл- 
ланмайди. Демак, бу ўринда ёпинмоқ феъли ёпмоқ феълидан фарқ- 
ли янги маънода қўлланган ва шу маъиода қўллаиганда, тушум 
келишигидаги сўзни бошқаради.

Орттирма даража

Феълнинг орттирма даража формаси ясовчи аффиксларнинг 
кўплиги билан ҳам бошқа даража формаларидан фарқланиб тура- 
ди. Ҳозирги ўзбек адабий тилида феълнинг орттирма даража фор- 
маси қуйидаги аффикслар ёрдамида ясалади:

-дир (Ц-тир) аффикси: ёздир, кулдир, келтир, чоптир.
-газ {Ц-гизЦ-ғазф-ғизЦ-казЦ-кизЦ-қазЦқиз) 

аффикси: кўргаз, киргиз, турғиз, юргиз, кетказ, кеткиз, ўтқаз, тут- 
қиз.

-т аффикси: ўқит, чўқит, қурит, шилат, сўрат.
-из аффикси: оқиз, томиз, эмиз.
-ир аффикси: битир, учир, пиишр, қочир, очир.
-ар аффикси: чиқар, қайтар.

-сат аффикси. Фақат кўр феълидан орттирма даража формаси 
ясайди: кўрсат.

Айрнм феълларнинг орттирма даража формасининг ясалиши- 
да кўриб ўтилган аффикслардан фақат биттасини қўллаш мумкин 
бўлгани ҳолда, бошқа бир феълларнинг орттирма даражасинн 
ясашда уларнинг учтасидан фойдаланиш мумкин бўлади (кўн- 
кўндир; тўл — тўлат — тўлдир — тўлғаз ва б.).

Орттирма даража формасининг ясалишида бошқа даражада- 
гилардан фарқли, алоҳида хусусияти бор—бу даража формасида 
феълга бирдан ортиқ даража (орттирма даража) кўрсаткичи қў- 
шилиши мумкин: Тоғдаги чўпонларга ун-пунларни рўйхат билан 
ж ў н ат т и р д и (П. Қ о д и р о в ) .  Авлиё чэдири билан хизматко- 
рини чўлда крлдириб: «Шу мусича болаларини учириб кетгунча 
■эзор е т к а з д и р м а ,  ...деб тайинлаб кетибди (П. Т у р с у н ) .

Орттирма даража формаси объектли феъллардан ҳам, объект- 
сиз феъллардан ҳам ясала олади: ухла — ухлат, ўқи — ўқит каби.

Орттирма даража формаси объектсиз феъллардан ясалганда, 
объектли феъл юзага келади: кўкар — кўкартир, уч — учир, қич- 
қир — қичқиртир, юр — юрғиз, қури — қурит каби.

Орттирма даража формасидаги феъл қўлланганда, ҳаракатга 
мажбур қилиш, унга йўл қўйиш ва шунга ўхшаш маънолар ифо- 
даланиши мумкин. Лекин бундай маънолар умумий ҳолат, феъл- 
нинг лексик маъноси ва бошқа факторларнинг таъсирида юзага 
келади. Масалан, кўрсат феъли контекстдан ташқари олинганда 
кўриб ўтилган маънолар конкретлашмайди. Уғирлатмоқ формаси- 
да эса «восита бўлиш», «мажбур қилиш», «қўзғатиш» каби маъно- 
ларнинг бирортаси ҳам йўқ. Демак, бу маънолар бевосита орттир- 
ма даража формасига хос маънолар бўлмайди.

Орттирма даража формасида феълнинг ўзак-негизидан англа- 
шилган ҳаракатда бевосита бажарувчи шахс ва уни бажарувчи 
шахс борлиги сезилиб туради. Шунга кўра, бу даража формасида 
«асосий субъект ва иккинчи даражали субъект», «ҳаракатни бево- 
сита бажарувчи шахс ва ҳаракатга восита бўлувчи шахс» бўлиши 
ҳақида гапирилади. Лекин бу маънолар ҳам бевосита орттирма да- 
ража формасига хос бўлган грамматик маънолар эмас. Орттирма 
даража формасида ҳам ҳаракат бажарувчиси эга ёки жўналиш ке- 
лишигидан бошқа келишикдаги сўз орқали ифодаланган шахснинг 
ўзи бўлади. Бир мисол: Сочини қ и р қ т и р и б ,  пионер кийимини 
кийиб олганини кўрган амакисининг жони чиқади (П. Т у р с у н ) .  
Бу гапдаги қирқтирмоқ феълида ҳаракатнинг реал бажарувчиси 
ёки асосий субъект қирқиш ҳаракатини бажарган шахс (айтайлик, 
сартарош) змас, балки қирқтириш ҳаракатини бажарган шахсиинг 
ўзи. Қуйидаги мисолларда ҳам худди шундай: У бармоқларини 
қ и м и р л а т и б  кўрсатди, — доктор опамга кўп раҳмат (А. у  б а й- 
д у л л а е в ) .  Қариндошларингизни и ш л ат и б, ўзингиз мўйловни 
бураб ётган экансиз-да (П. Қ о д и р о в) . Бир кампир Элмуродга 
ўғлининг дўпписи билан кўйлак ва камзулини к и й г и з д и  
— (П. Т у р с у н).

Агар ҳаракат бажарувчиси (яъни «бевосита бажарувчи») бош 
даража формаси нуқтаи назаридан қараладиган бўлса, объектли 
феълдан ясалган орттирма даража формаси билан объектсиз 
феълдан ясалган орттирма даража формаси ўзаро фарқланмайди.

^Масалан, едирди феълида ейиш ҳаракатини бажарувчи шахс бош- 
ҳа бўлганидек, ухлатди феълида ҳам ухлаш ҳаракатини бажарувчи 
шахс бошҳа бўлади.

Демак, орттирма даража формаси ҳўлланганда, ҳаракат бажа- 
рувчиси шу форма орҳали ифодаланган шахснинг ўзи бўлади. Бун- 
да бош даража формаси билдирган ҳаракатнинг ким бажариши 
назарда тутилмайди. Шунинг учун ҳам жуда кўп ҳолларда бу шахс 
ифодаланмайди.

Орттирма даража формасида, кўриб ўтилган каби кишини 
чалғитадиган ҳолатлар таъсирида, баъзан бу формада бажарувчи- 
нинг бирдан ортиҳлиги ифодаланиши айтилади. Лекин ҳаракат ба- 
жарувчисининг бирдан ортиҳ бўлиши кўплик формаси ва биргалик 
даража формасидагина кўр.инади. Орттирма даража формаси яса- 
лиши билан эса ҳаракат бажарувчиси (яъни грамматик субъект) 
эмас, балки ҳаракат объекти ортади, агар бундай объект йўҳ бўл- 
са, у юзага келади: кийди — кийгизди, келди — келтирди. Орттир- 
ма даража кўрсаткичи бирдан ортиҳ қўшилганда ҳам худди шун- 
дай бўлади: кийгиздирди, келтиртирди.

Айрим феълларда орттирма даража ясовчи аффикс аниқ кўри- 
ниб турса-да, лекин ҳозирги ўзбек тили нуқтаи назаридан уларни 
морфемаларга ажратиб бўлмайди: тузатмоқ, суриштирмоц, узат- 
моқ, солиштирмоқ, яратмоқ каби. Ҳатто, айрим феълларда орттир- 
ма даража кўрсаткичини бошқа даража кўрсаткичи билан алмаш- 
тириш мумкин бўлади: уйғот — уйғон, юпат — юпан каби. Лекин 
бу феъллар ҳам ҳозирги тил нуҳтаи назаридан морфемаларга бў- 
линмайди.

Баъзи феълларда бош даража формаси билан орттирма дара- 
жа формасининг маъноси бир хилдек бўлиб, улар бир-бири билан 
алмаштирилса ҳам маъно ўзгармайдигандек кўрииади. Лекин бун- 
дай ҳолларда орттирма даража формасига хос хусусият сезилиб 
туради ёки орттирма даража формаси янги маъноли сўзга айла- 
наётган бўлади: Бир кун у  қўлтиғига қоп қ и с т и р и б ,  эшикдан 
чиқиб эдики, қаршисидан Норжон келиб қолди (П. Т у р с у н ) .  
Крра тўриқ от устида эса телпагини калласининг бир томонига 
б о с т и р и б р о қ  кийган қуролли кимса (П. Турсун).

Баъзи феълларнинг орттирма даража формаси янги лексик маъ- 
но касб этган бўлади. Бундай феъллар ё бош даража формасида 
қўлланмайди, ёки бош даража формаси бутунлай бошқа маъно 
билдиради: Бу қараш аввал қўрқувни, сўнг чексиз бир ғазабни 
б и л д и р а р д и  (П. К о д и р о в ). Элмурод Ленин асарларидан 
далиллар к е л т и р и б ,  майда деҳқон хўжалигидан яна қулоқ ва 
камбағаллик, эзиш ва эзилиш келиб чиқишини тушунтирди 
(П. Т у р с у н ) .  Улар ўзбекча ва русча сўзларни аралаш-қуралаш 
и ш л ат и б анча тортишди (П. Т у р с у н ) .

Айрим объектли феълларга орттирма даража ясовчи аффикс қў- 
шилганда, ҳаракатнинг объект ва субъектга бўлган муносабатида 
ўзгариш бўлмайди. Бундай ҳолларда ҳам орттирма даража форма- 
си янги маъно касб этган бўлади. Шу сабабли унинг ўрнида бош 

* даража формасини қўллаб бўлмайди: эркаламоц — эркалатмоқ: 
Чипдан ҳам кишлоқҳа келиб-кетиб юрган районнинг баъзи бир 
раҳбарлари оцсоқолни анча э р к а л а т и б  қўйган эдилар (П. Т у р- 
с ун) .

Орттирма даража формасининг ясалишида шу формани ясовчи 
аффиксларнинг икки-уч хил туридан фойдаланиш мумкинлигини 
кўрдик: тул-тўлат, тўлдир, тўлғаз каби. Бу формалар маъно жиҳат- 
дан (дзража маъносига кўра) бир-биридан фарқланмайди. Шу са- 
бабли уларнинг бири ўрнида иккинчисини қўллаш мумкин. Лекин 
айрим ҳолларда бу формаларнинг бирортаси маълум бир бирикма 
доирасида қўлланишга хосланган бўлиши мумкин. Ана шундай ҳол- 
ларда унинг ўрнида бошқа аффикс ёрдамида ясалган формани қўл- 
лаб бўлмайди: Элмурод ёқимли ҳиди димоғига ўтириб турган нонни 
катта тишлади-да, оғзини т ў л д и р и б  чайнай боиглади (П. Тур-  
с у н) .  Паришон бир ҳолда ҳовлига қадам қўйиши билан айвонни 
т ў л д и р и ш и б  ўтирган турли кийим ва қиёфадаги аёлларни кў- 
риб, ўзининг бехосдан кириб қолганига анча безовта бўлди 
(П. Т у р с у н) . Биринчи гапдаги тўлдир формаси ўрнида тўлат, тўл- 
ғаз формасини қўллаш мумкин. Лекин иккинчи гапдаги тўлдир 
формасини тўлат, тўлғаз формалари билан алмаштириб бўлмайди.

Узлик даража формаси объектли феълни объектсиз феълга ай- 
лантиришини кўрган эдик. Узлик даражадан орттирма даража 
ясалганда яна объектли феъл гозага келади: юв-ювин — ювин- 
тир. Баъзи феълларда ўзлик даража кўрсаткичи қўлланмаса ҳам 
асосий маъно ўзгармайди: билинтирма-билдирма, шошилтирмоқ- 
шоширмоқ, овунтирмоқ-овутмоқ ва б.

Айрим феъллар доирасида ўзлик даражадан ясалган орттирма 
даража формаси ўрнида бош даража формасини қўллаш мумкин 
бўлади. Бундай қилиш адабий тил доирасида ёки бирор шевада 
учрайди: жойлаштирмоқ — жойламоқ, уйлантирмоқ— уйламоқ
(шева).

Умуман, ҳар қандай ўзлик даражадан орттирма даража 
формаси ясалавермайди. Шунингдек, ўзлик даража кўрсаткичини 
қўлламаслик ёки ўзлик даражадан ясалган орттирма даража фор- 
маси ўрнида бош даража формасини қўллаш ҳамма вақт мумкин 
бўлавермайди. Бундай қилиш мумкин ёки мумкин эмаслигининг 
объектив сабаблари бор.

Мажҳул даража

Мажҳул даража формаси асосан -(и)л, айрим феълларда -(и)н 
аффикси ёрдамида ясалади: айтилди, сўралди, тозаланди, олинди 
кабй. -(и)н  аффикси ёрдамида ясалиш таркибида чсл» товуши бўл- 
ган сўзларда учрайди.

Мажҳул даража формасм асосан объектли феъллардан ва баъ- 
зи объектсиз феъллардан ясалади. Объектли феъллардан ясалган- 
да, асосий эътибор бажарувчига эмас, балки объект бнлан ҳаракат- 

 ̂ нинг ўзига ҳаратилган бўлади, аслида грамматик объектни бил- 
дирган сўз эга вазифасида бўлади: Терак учларига гўё олтин суви 
ю г и р т и р и л г а н ,  осмон марвариддан я с а л г а н д  ай тиниқ 
(Ҳ. Ш а м с ) . Бу ерда четан билан ў р а л г а н мол қўраси бор эди 
(П. Қ о д и р о в ). Бобохўжа домла ишдан б ў ш а т и л д  и (П. Т у р- 
сун) .

Мажҳул даража формаси объектли феъллардан ясалганда, асо- 
сий эътибор ҳаракатни ким бажарганлигига ҳаратилмаслиги ва 
бажарувчини кўрсатувчи сўзнинг ҳўлланмаслигидан қатъи назар, 
ҳаракат бажарувчиси борлиги мантиқан сезилиб туради (юқори- 
даги мисолларга қаранг). Лекин унинг сезилиш даражаси бир 
хил бўлмайди. Баъзи ҳолларда ҳаракат бажарувчисининг борлиги 
ва унга эътибор жуда кучсиз даражада бўлади: Уларнинг олдила- 
рида эса жингалак сочли, уч-тўрт яшар сап-сариқ қизча пўсти ар-, 
ч и л м а г а н  сабзи кемириб турибди (П. Т у р с у н ).

Гап таркибида ҳаракат бажарувчисини кўрсатувчи сўз ишти- 
рок этганда ҳам у эга вазифасида бўлмайди, балки грамматик 
объектни билдиради. Бу сўз томон ёки тараф сўзи билан бирга қўл- 
ланади: Отабек тарафидан к у т и л м а г а н  бу савол уни шоширди 
ва нима деб жавоб беришни билмай қолди (А. Қ о д и р и й ). Дирек- 
ция томонидан чиқарилган буйруқ.

Айрим объектсиз феълларнинг мажҳул даража формасида қўл- 
ланиши айтилди. Бундай ҳолларда шахссизлик ифодаланади— 
шахссиз феъл ҳосил бўлади: Бу кўча билан икки-уч юз одим 
ю р и л г а ч ,  қишлоқ гузарига е т и л а д и  (Ҳ. Шамс). Расми ёмон 
хотиндан қо ч и л а д и, замона шум бўлса, яхши хотиндан ҳам қо- 
чар экан киши (А. Қ а ҳ ҳ о р ).

Иккинчи шахс буйруқ феълининг «сенлаш» ёки «сизлаш» фор- 
маси асосан оддий (одатдаги) муносабатда қўлланади ва бунда 
ҳаракат бажарувчиси аниқ ифодаланади. Унинг- бу хусусияти рас- 
мий буйруқлар учун унчалик мос келмайди. Мажҳул даражадаги 
феъл -син аффикси билан қўлланганда нутқнинг, буйруқнинг ким- 
га қаратилганлиги умумий ҳолатдан маълум бўлиб туради. Лекин 
ҳаракатни бажарувчи шахс аниқ ифодаланмаганлигидан бунда 
«сеилаш» ёки «сизлаш» бўлмайдн. Шу жиҳатдан бу форма расмии 
буйруқларга жуда мувофиқ келади ва шу вазифада кенг қўлланади: 
Давлатбеков докторнинг қоғозини Чўлпонойдан олаётганда, «Қам- 
баров, бунақа ишлар иккинчи т а к р о р л а н м а с и н ,  ўқитувчига 
қимиз б е р и б  ту р и л с и  н!» деб резолюция қўймоқчи эди (П. Қ о- 
д и р о в ). Маданий-маиший хизматга эътибор к у ч а й т и р и л с и н  
(«Совет Узбекистони»).

Қўриб ўтилган хусусияти таъсирида мазкур форма- буйруқни 
кучсиз тарзда ифодалаш, камтарлик, хушмуомала, қочириқ (истеҳ- 
зо) ва шу каби маъноларда ҳам қўлланади: Қани, ичкари уйга

к и р и л с и н ,  ойим ( Яши н ) .  Масаланинг ҳал булишига оз қол- 
ди-ку, тди машинага камроқ ту ш и л с  а ҳам бўлади (Б. Р а ҳ -  
м о н о в).

Баъзан феъл бош даража формасида мажҳул даражага хос 
маънода қўлланиши ёки мажҳул даража формасидаги феъл бош 
даража формасида қўлланса ҳам маъно ўзгармаслиги мумкин. 
Мажҳуллик маъносининг бундай ифодаланиши контекстуал ифо- 
даланиш деб қаралади. Анчагина ю р г ач,  бошловчи «отингизга 
ҳам жой бор» деб қўйди (А. Қ о д  и р и й ). Эрбўтани қуритиб қ и ё м  
қ и л с а ,  ҳамма дардга даво бўлар эди-ку (П. Қ о  д и  р о в ) . Унинг 
паришон юзи ва нурсиз кўзларида умрда кўрилмаган бир нарсани 
тўсатдан кўриб қолгандаги ҳайронлик бор эди (П. Т у р с у н).  Мели 
полвон Сотволди кабиларга ҳарф ўргатиб улгуролмас, баъзи би- 
ровлари эса ўт и л г  ан  ҳарфларни эсдан чиқариб қийналардилар 
(П. Т у р  с у н) .

Мажҳул даража маъносида бош даража формасининг қўлла- 
ниши ёки мажҳул даража кўрсаткичини қўлламаса ҳам мумкин бў- 
ладиган ҳолат, айниқса, ҳаракат белгисини билдириб келган ра- 
вишдош формасида кўпроқ учрайди: Бу дори спиртда и в и ти л и б ,  
қ иё  м қи  л и б  ичилади (Н. С а ф а р о в). Эшакка тескари мин-  
д и р и б  сазойи қилинди (М. Исмоилий), Ш.у кунга а т а л и б  ҳов- 
ли ўртасида ёзлик саҳна ясатилди (П. Т у р с у н ) .  Четларига 
ялтироқ жгзлар қоқилиб безатилган катта қора чамадон... 
(П. Т ур  с у  н).

Етакчи ва кўмакчи феълдан ташкил топган феъл бирикувларида 
мажҳул даража кўрсаткичи кўмакчи феълга қўшилади: айтиб қў- 
йилди, сўраб кўрилди каби. Етакчи феълга қўшилиш айрим ҳол- 
лардагина учрайди: рўйхатга олина бошлади.

Кесим мажҳул даражадаги феълдан бўлганида логик объектни 
билдирувчи сўзнинг бош келишикда бўлишини ва эга вазифасида 
келишини кўрдик. Лекин оғзаки нутқда, ҳатто, ёзувда ҳам бу сўз- 
ни тушум келишигида қўллаш ҳоллари учрайди: Шу муносабат 
билан м у  д и р  л и к н и  яна Бобохўжа домлага т о п ш и р и л д и  
(П. Т у р с у н ) .  Бундай у н в о н л а р н и  авансга б е р и л м а й д и  
(А. Убайдуллаев). Бундай қўллаш тўғри эмас.

Биргалик даража

Биргалик даража формаси -(и)ш  аффикси ёрдамида ясалади 
ва ҳарақатнинг бирдан ортиқ шахс томонидан бажарилишини бил- 
диради: ёзишди, суғоришди, келтиришди. Бу даража формасининг 
«биргалик» деб аталиши ҳам ҳаракатнинг бажарилишида бирдан 
ортиқ шахснинг иштирок этиши, бирга бажариш маъносини ифо- 
далашига кўрадир. Бунда қуйидаги ҳолатларни кўриш мумкин:
1. Бирга бажариш, ҳаракатни бажаришда бирга иштирок этишни 
билдиради: Тонг ғира-ширасида ҳам сезилиб турган бир ҳаяжон, 
кўзларида нажот борми, деган бир савол билан к ў р и ш и ш д и  
(М. И с мо и л и ий). Мен ҳам бирга қ у в и ш д и м  ( Ғ а й р а т и й ) .

2. Бошқа 'би:р шахсяинг ҳаракатига ёрдам тарзидаги ҳаракат 
эканини билдиради: Ер ҳайдашби, экин экишди.

3. Умуман кўплик маъносини, ҳаракатнинг бирдан ортиқ шахс 
томонидан бажарилишини билдиради: Катталар ўша ерда. Арз қил, 
ё р д а м  б е р и ш а д и ,  й ў л - й ў р и қ  к ў р с а т и ш а д и  (П. Ту р -  
сун.). Юзаки қараганда, бунинг биринчи пунктдаги маънодан фар- 
қи йўқдек кўринади. Ҳақиқатда эса ундай эмас. Қиёсланг: Улар 
муюлишга келганда бир-бири билан хайрлашишди. Улар мен би- 
лан хайрлашишди.

4. Узаро, галма-гал бажарилган ҳаракатни билдиради: уриш- 
ди, қувишди каби.

Баъзи феълларнинг таркибида биргалик даража кўрсаткичи бўл- 
са-да ва улардан биргалик даража формасига хос маъно сезилиб 
турса-да, лекин улар ҳозирги тилда морфологик жиҳатдан ажрал- 
мас ҳолга келган бўлади, бош даража формаси ҳисобланади: тўқ- 
нашди, боқишди, қарашди («ёрдамлашди» маъносида), айтишди, 
тортишди («баҳслашди» маъносида) ва б.

Биргалик даража формасидагп феълнинг баъзаи кўплик ифо- 
даловчи -лар аффикси билан қўлланиш ҳоллари учрайди. Лекин 
биргалик даража формасининг ўзи кўплик маъносини ифодалагани 
ҳолда яна худди шу маънони ифодаловчи -лар аффиксини қўл- 
лашга ҳеч ҳандай эҳтиёж қолмайди, у ортиҳча ҳисобланади ва ҳўл- 
ланган ҳолларда унинг адабий тил нуҳтаи назаридан нормал ҳолат 
эмаслиги аниқ сезилади: Звено аъзолари Шарофат холанинг сўзи- 
га завқланиб к у л и ш д и л а р  (Н. С а ф а р о в ) .  Она-бола узоқ 
й и ғ л а ш д и л а р ,  кўз ёшлари битгунча б ў з л а ш д и л а р  (А. Қо-  
д и р и й) .

Етакчи ва кўмакчи феълдан ташкил топган бирикувларда бир- 
галик даража кўрсаткичи етакчи феъл ёки кўмакчи феълга ҳўши- 
лиши мумкин. Ҳатто, унинг ҳар икки феълга ҳўшилган ҳолатлари 
ҳам учрайди. Бу ҳол унинг маъно хусусиятидан келиб чиҳади, ал- 
батта.

Етакчи ва кўмакчи феълдан ташкил топган феъл бирикувларида 
кўплик кўрсаткичи -лар аффикси кўмакчи. феълга ҳўшилади: План- 
ни муддатидан илгари б аж а р иб қ ў й д  и л а р. Кўплик маъноси- 
ни ифодалаган биргалик даража кўрсаткичи (-(и)ш аффикси) ҳам 
асосан кўмакчи феълга қўшилади, баъзан етакчи феълга қўшилган 
ҳолати ҳам учрайди: Узлари ҳам шунга маҳтал экан, ерга омоч 
б о с а  кетишди (Н. С а ф а р о в ) .  Қани тез-тез қимирлайлик, ме,\- 
монлар к е  лиш. иб қо  л а д  и (Н. С а ф а р о в ) .

Узаро бажариш, бирга иштирок этиш маъносшш ифодалаганда 
биргалик даража кўрсаткичи етакчи феълга ҳўшилади: Узингиз 
ҳам ёнгиналарида ўтиринг. Ҳа, с о ғ и н и ш и б  қ о л г а н с и з л а р  
( Яши н ) .  Яқиндагина махсус ҳунар мактабида чопишиб ўйнаб 
юрганлари, баъзан а р а з л а ш и б  қ о л г а н л а р и ,  ....бир-бир кўз- 
га гавдаланарди-да, соғиниб йиғлаб юборгиси келарди (И б о- 
х о н) .

Биргалик даража кўрсаткичи етакчи ва кўмакчи феълга ҳўшил-

454 www.ziyouz.com kutubxonasi



ганда, етакчи феълдагиси биргалик, кўмакчи феълдагиси кўплик 
маъносини билдиради: Буларни қизиқиш билан кузатиб турган Ҳа- 
сан, Зуҳралар бир-бирларига ц а р а ш и б, к у л и м с и р а ш и б  
ҳ ў й и ш а р  д у  ( И б о х о н ) .

Фақат кўплик ифодаланадиган ҳолларда биргалик даража кўр- 
саткичининг кўмакчи феългагина қўшилиши етарли. Баъзан унинг 
бу маънода етакчи феълга ҳам қўшилган ҳолати учрайди. Лекин 
унинг нормал ҳолат эмаслиги сезилади: Бошқалар ҳам хайрлашиб 
ч и қ и ш и б к е т и ш д и  (С. А б д у ҳ а ҳ ҳ о р ) .

Хуллас, биргалик даража формаси ҳаракатнииг бажарувчи нуқ- 
таи назаридан (биргалик, кўплик нуқтаи назаридан) бўлган харак- 
теристикасини билдиради. Шу сабабли унинг объектли ва объект- 
сиз феълларга муносабати нейтрал ҳолатда бўлади — объектли ва 
объектсиз феъллардан биргалик даража формаси ясалаверади. Шу- 
нингдек, биргалик даража формаси ясалганда, объектлилик ёки 
объектсизлик нуқтаи назаридан ҳеч қандай ўзгариш бўлмайди.

Бўлишли-бўлишсизлик категорияси

Бўлишли ёки бўлишсиз формада бўлиш феълга хос асосий ху- 
еусиятлардан ҳисобланади. Ҳар қандай феъл ё бўлишли, ёки 
бўлишсиз формада бўлади. Бўлишли форма ҳаракатнинг тасдиғи- 
ни, бўлишсиз форма эса инкорини билдиради: ёзди — ёзмади. Бў- 
лишлй форманинг махсус грамматик кўрсаткичи йўқ. Бўлишсиз- 
лик (инкор) маъноси эса махсус грамматик воситалар ёрдамида 
ифолаланади. Бу воситалар қуйидагилар:

-ма аффикси. Феълнинг тусланишли ва тусланишсиз формала- 
рида ҳам инкор маъносини ифодалаш учун -ма аффикси қўллана 
олади: ёзмаяпти, ёзмайдиган, ёзмагач каби. Фақат ҳаракат номи- 
нинг бўлишсиз формаси -маслик аффикси ёрдамида ясалади: ёз- 
маслик, айтмаслик. Қўриниб турибдики, бу форма таркибида ҳам 
-ма элементи қатнашади.

-ма аффикси ёрдамида ясалувчи форма стилистик жиҳатдан 
нейтраллиги ва қўлланиш доирасининг кенглиги билан бўлишсиз- 
ликнинг бошқа формаларидан фарқланади. Фақатгина мақсад ра- 
вишдоши (а й т г а н и  кетди) -ма аффикси билан қўлланмайди. 
(Умуман, равишдошларнинг инкор формасида қўлланишида айрим 
хусусиятлар бор. Булар ҳақида «Равишдош» баҳсида гапирилади). 
Лекин бундан мақсад равишдоши билдирган ҳаракат ҳеч вақт ин- 
кор этилмайди деган хулоса чиқмайди. Бу равишдош билдврган 
ҳаракатнинг инкори икки хил йўл билан ифодаланади: 1) асосий 
феълнинг (тусланишли феълнинг) бўлишсиз формаси орқали: Кўр- 
гани келмади, билгани келди; 2) эмас тўлиқсиз феъли орқали: 
Тоққа ў й н а г а н и  э мас ,  иш билан чиқдик (С. А н о р б о е в ) .  
У ўртоқ к ў р г а н и э м а с, зўр бахтсизликка учраган кишидан 
кўнгил сўрагани келган одамга ўхшаб гапирар эди (А. Қ а ҳ ҳ о р).

Феъл ҳаракат белгисини билдирувчи сўзлар билан қўлланган- 
да, инкор маъноси фақат ҳаракатнинг ўзига эмас, балки бутуа

455
www.ziyouz.com kutubxonasi



бирикманинг мазмунига оид бўлади. Уртоқлар, бу босмачиларни 
о с о н л и к б и л а н е н г м а д и к  (Н. С а ф а р ов).

Етакчи+кўмакчи феълдан ташкил топган бирикувларда -ма 
аффиксининг қўлланиши уч хил кўринишга эга: 1) етакчи феълга 
қўшилади: ёзмай тур; 2) кўмакчи феълга қўшилади: ёза кўрма; 
3) ҳар иккаласига қўшилади: ёзмай қўйма. Бундай бирикувларда 
бўлишсизлик кўрсаткичининг қайси феълга қўшилиш ёки қўшил- 
маслиги маъно талаби билан бўлади. -ма аффикси етакчи феълга 
қўшилса, ҳаракат инкор этилади, лекин кўмакчи феълга хос маъно 
инкор этилмайди. Масалан, келмай қолди, айтмай қў.йди, ишламай 
кўрди бирикувларида кел, айт, ишла феъллари билдирган ҳаракат 
инкор этилади, лекин қол, қўй, кўр кўмакчи феълларига хос маъио 
инкор этилмайди. Агар бўлишсизлик кўрсаткичи кўмакчи феълга 
қўшилса, кўмакчи феъл билдирган маънодаги ҳаракатнинг инкори 
ифодаланади. Масалан, келиб қолмади бирикувида тасодифий, ку- 
тилмаган ҳаракатнинг юз бермаганлиги ифодаланади. Яна қиёс- 
ланг: айтмай қўйди — айтиб қўймади, айтмай турди —айтиб тур- 
мади, айтмай кўрди — айтиб кўрмади ва б.

Етакчи ва кўмакчи феълдан ташкил топган. бирикувларнинг бар- 
ча турида ҳам бўлишсизлик аффикси кўмакчи феълга ҳўшила ола- 
ди. Сабаби шуки, бутун бирикувга хос маъно (етакчи ва кўмақчи 
феълга хос маъно яхлитлигича) тасдиқ ёки инкор ҳолатида бўлиш» 
мумкин: ёзиб олмади, ўқиб чиқмади, кела олмади, айтиб қўймади 
ва б. Лекин етакчи феъл билдирган ҳаракатшшг инкор ҳолатда, 
кўмакчи феълга хос маънонинг тасдиҳ ҳолатда бўлиши, объектив. 
равишда, ҳамма вақт мумкин бўлавермайди. Ана шундай ҳоллар- 
да -ма аффиксини етакчи феълга қўшиш мумкин бўлмайди. Ма- 
салан, кет, ташла, юбор кўмакчи феъллари ҳаракатнинг юқорн 
(кучли) даражасини кўрсатади; семириб кетди, бузиб ташлади, 
мақтаб юборди. Бу кўмакчи феъллар ёрдамида ясалувчи бирикув- 
ларда бўлишсизлик кўрсаткичи етакчи феълга қўшилмайди. Чунки 
-ма аффикси етакчи феълга қўшилганда, ҳаракат инкор этилади 
(яъни ҳаракат йўқ бўлади). Қаракат йўқ экан, уни кучли даража 
билан ифодалаш ҳам мантиққа тўғри келмайди. Шу сабабли се- 
мирмай кетди, бузмай ташлади, мақтамай юборди дейилмайди. Се- 
мириб кетмади, мақтаб юбормади дейилганда эса етакчи феълдагв 
ҳаракат умуман инкор этилмайди, балки унинг кет, юбор кўмакчи 
феъллари билдирган маънода юз бериши инкор. этилади. Маса- 
лан, мақтаб юбормади деганда мақташ маълум даражада бўлган 
бўлиши мумкин, лекин бунда унинг юқори (ортиқ) даражада бўл- 
маганлиги ифодаланади.

Инкор белгиси етакчи ва кўмакчи феълга қўшилганда, тасдиқ 
(бўлишлилик) ифодаланади. Бунда таедиқ маъноси алоҳида таъ- 
кидланади, қатъий тусда бўлади: айтмай қўймади, билмай қолмай- 
ди. Бўлишсизлик кўрсаткичи ҳар икки компонентга қўшилганда, 
етакчи феълдаги инкор маъноси кўмакчи феълдаги -ма форманти 
орқали инкор этилади ва натижада тасдиқ маъноси келиб чиқади. 
Тасдиқнинг бу йўл билан ифодаланиши айрим кўмакчи феъллар

билан ҳосил бўлувчи бирикувлардагнна учрайди. Бунинг сабаби 
ҳам ҳаракат билаи кўмакчи феъл ифодалайдиган маънонинг ўзаро 
муносабатидан келиб чиҳади.

Эйас тўлиқсиз феъли. Бўлишсизлик ифодаловчи эмас аслида 
тўлнҳсиз феълнинг инкор формасидир: эрмас >  эмас. Қозирги ўз- 
бек тилида эмас ёрдамчисининг бўлишсизликдан бошҳа маъноси 
йўқ. Шунинг учун уни бўлишсизлик ифодаловчи махсус ёрдамчи 
сўз (элемент) деб ҳараш мумкин. Оғзаки нутҳда, баъзан ёзма нутҳ- 
да ҳам, эмас ёрдамчисининг биринчи товуши тушиб ҳолиши ёки 
«а» талаффуз зтилиши мумкин: айтганмасЦайтганамас каби.

Ҳозирги ўзбек тилида инкор маъносининг ифодаланишида эмас 
ёрдамчиси жуда кенг ҳўлланади. Бу ёрдамчи ўзнга хос маъно но- 
зиклиги ва ҳўлланишидаги айрим хусусиятлари билан бўлишсиз- 
лик кўрсаткичи бўлган -ма аффиксидан фарҳланади.

Бўлишсизлик кўрсаткичи бўлган -ма аффикси фаҳат ҳаракат- 
нинг инкорини билдиради. Эмас ёрдамчиси эса нарса-предмет, бел- 
ги ва ҳаракатнинг инкорини ифодалаш учун ҳам қўлланаверади: 
дарахт эмас, катта эмас, ўнта эмас, келган эмас ва б. Демак, бу 
жиҳатдан -ма аффиксига нисбатан эмас ёрдамчисининг ҳўлланиш 
доираси анча чегараланган. Юҳорида кўрдикки, -ма аффикси феъл- 
нинг тусланишли ва тусланишсиз формалари доирасида инкорни 
ифодалаш учун кенг ҳўлланаверади. Эмас ёрдамчисининг ҳўлла- 
ниши эса тусланишли феъллар доирасида ҳам, тусланишсиз феъл- 
лар доирасида ҳам анча чегараланган. Масалан, ишламаётган 
одам келди, кулмай гапирди гапларидаги инкор ифодаловчи -ма 
аффиксини эмас ёрдамчиси билан алмаштириб бўлмайди. Эмас ёр- 
дамчиси икки ҳаракат-ҳодисани бир-бирига ҳиёсан олиб, биринчи- 
сининг инкор ифодаланадиган ҳоллардагина феълнииг тусланиш- 
сиз формалари билдирган ҳаракатнинг инкорини ифодалаш учун 
ҳўллана олади: Кулиб эмас, жиддий гапирди. Қараши эмас, кулиши 
чиройли.

Ҳаракат-ҳодиса ҳиёсан олиниб, бпринчисининг инкорини ифо- 
далаш учун эмас ёрдамчиси қўлланганда, фаҳат у ёки бу феъл 
билдирган ҳаракатнинг инкорн эмас, балки бирйнчи гап орҳали 
ифодаланган фикрнинг инкори ифодаланади. Масалан, югуриб 
эмас, секин келди деганда югуриб келди гапига хос мазмун инкор 
этилади. Бундан ҳолларда гапнинг бирор бўлаги тушириб ҳолдирн- 
лади, эмас ёрдамчиси фикрни ихчам тарзда ва алоҳида таъкид би- 
лан ифодалаш учун ёрдам беради: Ҳаммаси уруғ апирса, б и р л а -  
ши ш э м а с, тўзиб кетиш ҳеч гап эмас (А. М у х т о р) Буни й ў к 
қ и л и ш  э м а с ,  балки қилиб юрган ишининг тагига етиш лозим 
(Ғ а й р а т и й ).

Бундай ҳолларда эмас ёрдамчиси, ҳатто, тусланишли формалар 
билан ҳам ҳўлланади: Сўраса эм а  с, ялинса айт. Уқисингина эмас, 
ёдлаб олсин каби: Б о р м о қ ч и  б ў л я п м а н  э ма с ,  боряпман, 
деявер (А. У б а й д у л л а е в ) .  Ҳожи хола и н д а м а с д и  э м а с, 
бошда йиглади, сиқтади, қаришлик қилган чоғлари ҳам бўлди 
(М. И с м о и л II н).

Демак, бундай ҳолларда эмас ёрдамчиси феълнинг инкор фор- 
•масини ясовчи бўлмайди, умуман инкор маъносинн ифодаловчи ёр- 
.дамчи сўз ҳисобланади. Шунинг учун ҳам бу маънода у турлп мо- 
дал маъно ифодаловчи сўзлар, юкламалар, упдовлар билан ҳам, 
шунингдек, бўлишшз формадаги феъл билан ҳам ҳўлланаверади: 
Ҳамма гап шундаки, колхоз бир центнер пахтани бир меҳнат ку- 
нига тўшириши мумкин, м у м ки н г и н а э м а с, партия ва ҳуку- 
мат шундай қилмоқчи, шундай қ и л м о қ ч и г и н а  э м а с, қилаё- 
тибди (А. Қ а ҳ ҳ о р ) .  Ахир бу... қарордагидек туғри-ку.

— А х ир э м а с ,  хайр! ...Бу — бошқа бир оғиз ҳам сўз кет- 
майди, дегани эди (Ш. Т о ш м а т о в ) .  Ғамлаганлар б ў л м а д и 

зэ.мш-.с бўлди (Н. ,С а ф а р о в).
|Инкор:ифодаловчи.элшс ёрдамчиси тусланишли феъллардан фа- 

'қат -тзан ёрдамида ясалувчи ўтган замон феълининг ва -моқчи аф- 
•фикси .ёрдамида ясалувчи маҳсад феълининг бўлишсиз формасини 
■ясаш учун хизмат ҳилади. Бу формаларда шахс-сон кўрсаткичлари 
эмас ёрдамчисига ҳўшилади. Агар бу форма таркибида эди тўлиқ- 
<сиз феъли қўлланса, шахс-сон аффикслари шу тўлиқсиз феълга 
■қўшилади: Мен бу ерга ариза.бериб к е л г а н  э м а с м а н, ариза 
бериб кетмайман (А. Қ а ҳ ҳ о р ) .  Кечиринг, ойи мен бундай д е- 
м о қ ч и  э м а с  э д и м  (Б. Р а ҳ м о н о в). Бу мисолларда эмас 
■ердамчиси инкор маъносини ифодаловчи ва феълнинг инкор фор- 
масини ясовчи ҳисобланади.

Ҳали бутунлай аффикс ҳолига келмагани, яъни сўзлик хусу- 
сиятини маълум даражада сақлагани учун эмас ёрдамчисинииг 
•бирдан ортиқ уюшиқ кесимлар учун бир марта (охиргиси билан) 
қўлланиш ҳоллари ҳам учрайди. Шунингдек, эмас ёрдамчисидан 
олдин маънони кучайтирувчи (таъкидловчи) ҳам юкламаси қўлла- 
ниши мумкин: Лекин уларнинг нима ўқиганини к ў  р г ан  ҳ а  м,
•қандай ўқиганини э ш и т г а н  ҳ а м  э м а с  (П. Т у р с у н ) .  Уйга 
хат ё з м о қ ч и  ҳ а м . б о р м о қ ч и  ҳ а м э м а с м а н  ( С а и д . А ҳ -  
ма д ) .

Юқоридагилардан кўринадики, -ма аффикси бўлишсизлик фор- 
масини ясаш учун тусланишли ва тусланишсиз феъллар доирасида 

• кенг қўллангани ҳолда, эмас ёрдамчиси бундай хусусиятга эга эмас, 
Иикор маъносини ифодаловчи ёрдамчи сўз сифатида эмас тўлиқсиз 
феъли жуда кенг қўлланса-да, лекнн феълнинг инкор формасини 
ясовчи сифатида маълум феъл формалари доирасидагина қўллана 
олади. Бу ҳодиса феълнинг тусланишли ва тусланишсиз форма- 
ларига хос хусусият билан эмас тўлиқсиз феълига хос хусусиятнинг 
ўзаро таъсиридан келиб чиқади.

-ган аффикси билан ясалувчи ўтган замон феълининг -ма аф- 
фикси ва эмас тўлиқсиз феъли ёрдамида ясалувчи инкор форма- 
сининг маъно томондан бирор фарқли хусусияти ҳақида гапириш 
қийин. Шунииг учун ҳам бу икки форманинг бири ўрнида иккинчи- 
сини қўллаш билан маънода бирор ўзгариш сезилмайди: келма- 
ган — келган эмас, кўрган эмас — кўрмаган. Фақатгина, маълум 
ҳолларда, эмас тўлиқсиз феъли ёрдамида ясалган форма орқали

инкор маъиоси алоҳида таъкид билан ифодаланади. Бу ҳодиса эмас 
.ёрдамчисида сўзлик белгиси маълум даражада сақланганлигидан 
келиб чиҳади: Дунё бино бўлиб биз Қамишкапа меҳнаткашлари 
бунчалик қ у ў о н г а н  э м а с м и з  (П. Т у р с у н ) .  Бировнинг ҳа- 
қини ейдиган тишлар энди қ о л г а н э м а с! (Ҳ. Ш а м с ) .

Шу хусусиятига кўра гап ичида маънони кучайтирувчи сўз, 
сўз бирикмаси ски бошқа воситалар бўлганида, инкор ифодалаш 
учун -ма аффиксига нисбатан эмас ёрдамчиси кўпроқ қўлланади: 
Мен шу ёшга кириб кўпчилик ичида «саиоварчи, чой» д её л г ан  
ҳ а м  э м а с  м а н (А. Қ а ҳ ҳ о р ) .  Ахир ўн саккизинчи йилдан бери 
.унақа қ у  р ғ о қ ч и л и к  б ў л г а н  э м а с - к у  (П. Қ о д и р о в ) .  
Умримда бирор марта с ў к к а н  э м а с м а н. Синфдош ўртоқла- 
рим битта сўксанг, ҳамма айтганингни қиламиз деб тихирлик би- 
лан туриб олишса ҳам с ў к к а н э м а с м а н  ( С а й ё р ) .

Лекин эмас ёрдамчиси, -ма аффиксидан фарқли ҳолда, маънони 
кучайтириб (таъкидлаб) ифодалайди дея олмаймиз. Инкор билди- 
рувчи бу икки восита кўп ҳолларда бир-бирига тенг маънода қўл- 
ланаверади. Гап шундаки, эмас ёрдамчисида маънони кучайтириш 
имкони бор ва шу мақсад учун -ма аффиксини эмас, балки эмас 
ёрдамчисини қўллаш мумкин бўлади.

Йўқ ёрдамчиси. Инкор ифодаловчи йўқ ёрдамчиси аслида бор 
сўзининг антонимндир. Инкорни билдириш — бу сўзнинг асл лексик 
хусусияти. Бошда йўқ сўзи ҳаракатнинг инкорини ифодалаш учун 
қўлланмаган, яъни феълнинг бўлишсиз формасини ҳосил қилмаган, 
балки нарса-предметларнинг инкорини ифодалаш учун қўлланган. 
Буни ҳозирги тил фактлари ҳам тасдиқлайди.

Инкор билдирувчи ёрдамчи сўз сифатида йўқ сўзининг қўлла- 
ниш доираси -ма аффикси ва эмас ёрдамчисининг шу маънода қўл- 
ланиш доирасига нисбатан анча чегараланган. Бу сўз фақат -ган 
ва -ётД-ган аффикслари ёрдамида ясалувчи ўтган замон ва ҳозирги 
замон феълларининг инкор формасини ҳосил қилиш учунгина қўл- 
лана олади: ёзгани йўқ, ёзаётгани йўқ каби. Утган замон ва ҳозирги 
замон феълларининг йўқ сўзи ёрдамида ясалувчи инкор формасида 
шахс-сон кўрсаткичлари феълнинг ўзига (йўқ сўзидан олдин) қў- 
шилади: ёзганим йўқ, ёзганинг йўқ, ёзгани йўқ; ёзаётганим йўқ, 
ёзаётганинг йўқ, ёзаётгани йўқ каби. Учинчи шахсда баъзан шахс 
кўрсаткичининг қўллаимаслик ҳоллари учраб туради: келган йўқ 
каби. Лекин бу нормал ҳолат ҳисобланмайди.

Утган замон феълининг -ган аффикси ёрдамида ясалувчи турйда 
(бўлишли формада ҳам -ма аффикси ва эмас ёрдамида ясалувчи 
бўлишсиз формасида ҳам) шахс-сон кўрсаткичларининг -ман,-сан; 
-миз, -сиз типидаги тўла формалари қўлланади: ёзганман — ёзма- 
ганман — ёзган эмасман, ...Инкор формаси йўқ сўзи ёрдамида ясал- 
гаида эса -илқ -инг, -и; -имиз, -ингиз, -(лар)и  шахс-сон кўрсаткич- 
лари қўлланади: келганим йўқ, келганинг йўқ, келгани йўқ; кел- 
ганимиз йўқ, келганингиз йўқ, келган(лари)и йўқ. Кўриниб туриб- 
дики, бундаги шахс-сон кўрсаткичлари эгалик аффикслари билан

бир хил кўринишга эга. Ҳақиқатда ҳам бундаги шахс-сон кўрсат- 
кичлари аслида эгалик кўрсаткичлари бўлган ва -ган аффикск' 
сифатдош формаси от вазифасида келган, йўқ сўзи эса шу от^ва- 
зифасида келган сифатдош билдирган нарсанинг инкорини (йўқ- 
лигини) билдирган. Буни қуйидаги мисоллар ҳам аниқ кўрсатади.

— и ...Жилвон рўди бор-ку, биласизми?
— 'Эшитганим б о р, аммо кўрганим йўқ (С. А й н и. й) . Қумурс- 

қага ажал келса, қанот пайдо қилади, деган гапни эшитганинг бор- 
дир (Ж. А б д у л л а х о н о в ) .

Ҳозирги ўзбек тилида бор сўзи феълнинг бўлишли формасини 
ясовчи восита вазифасини бажармайди. Лекин келтирилган бирин- 
чи мисоли йўқ сўзи билан айнан бир сифатдош формасига бирикиб- 
туриши ва йўқ сўзининг антоними сифатида қўлланиб туриши йўқ 
сўзининг ҳам аслида феълнинг инкор формасини ясовчи ёрдамчи- 
сўз бўлмаганлигидан, у бирикиб келган сўз от вазифасидаги си- 
фатдош бўлганлигидан, -им, -инг аффикслари эгалик кўрсаткичла- 
ри бўлганидан далолат беради.

Демак, ёзганим йўқ, ёзганинг йўқ, айтганимиз йўқ, билганингиз 
йўқ кабиларда йўқ сўзининг инкор формасини ясовчи ёрдамчига 
айланиши ва бу формадаги -им, -инг -имиз, -ингиз аффиксларининг 
шахс-сон кўрсаткичларига айланиши нисбатан анча кейинги давр- 
ларда юз берган ва шу тарика йўқ сўзи -ма аффикси ва эмас тў- 
лиҳсиз феъли каби феълнинг бўлишсиз формасини ясовчи ёрдамчи' 
сўзга айланган, улар билан вазифадош бўлиб қолган (Жонли сўз- 
лашувда -ман, -сан, -миз, -сиз шахс-сон кўрсаткичларининг йўқ 
ёрдамчисига қўшилиш ҳоллари учрайди: борган йўқман, олган йўқ- 
сан каби. Бу ҳодиса феъл билан йўқ сўзини бир бутун ҳолда инкор- 
форма сифатида қараш таъсирида бўлса керак).

Инкор билдирувчи йўқ ёрдамчиси ўзига хос бошқа хусусият- 
лари билан ҳам -ма аффикси ва эмас тўлиқсиз феълидан. фарқла- 
нади.

-ма аффиксидан фарқли хусусиятларидан бири шуки, бу сўз> 
фақат -ган ва -ёт +  ган аффикслари ёрдамида ясалувчи ўтган ва 
ҳозирги замон феълларининг инкор формасини ҳосил қилишдаги- 
на қўллана олади.

Инкор билдирувчи «йўқ» аффикс эмас, сўз бўлганидан унда- 
ҳам, худди эмас ёрдамчисидаги каби маънони кучайтириб (таъ- 
кид билан) ифодалаш хусусияти бор: Умрим бино бўлиб хотин- 
га бунчалик бино қўйсан эрни к ў р г а н и м  й ў қ  (П. Қ о д и р о в ) .  
Аммо ҳеч қайсимиз ҳалигача менинг келинимдек қилиб қурт б о қг 
қ а н и м и з  йў  тҳ (Н. С а ф а р о в ) .  Ахир биз сени ҳали колхоздан: 
ч и қ а р г а н и м и з  йў қ- ку!  (А. Қ а ҳ ҳ о р ) .

Худди шу хусусияти таъсирида йўқ ёрдамчисидан олдин маъ- 
нони кучайтирувчи «ҳам», «-ку» каби юкламалар қўлланиши мум̂ - 
кин: Синфдошларимнинг бу янгиликларни қандай кутиб олган- 
ликларини п а й қ а г  а н и м  ҳ а м  й ў қ  (А. М у х т о  р)'. Ортиқча  ̂
к у т г а н и м-к у  й ў қ, аммо ҳайрон бўлдим, рост нега ундай бўл- 
ди (И б ох  о н).

Юқорида кўрдиккп, эмас ёрдамчиси фақат -ган аффнкси ёр 
дамида ясалувчи ўтган замон феълининг инкор формасини ясай- 
.ди ва ўтган замон феълининг шу тури доирасидагина -ма аффик- 
>си билан вазифадош бўла олади: келмаган — келган эмас. Аммо 
келган эмас ^ормаси келмади формаси билан вазифадош эмас 
(унинг ўрнида қўллана олмайди). Йўқ ёрдамчиси билан ясалувчи 
бўлишсиз форма эса бошқачароқ хусусиятга эга. Йўқ ёрдамчи 
сўзи фақат -ган аффикси ёрдамида ясалувчи ўтган замон феъли 
доирасидагина эмас, шунингдек -ди аффикси билан ясалувчи ўтган 
замон феъли доирасида ҳам -ма аффикси билан вазифадошдир: 
синмади — сингани йўқ келмаган — келгани йўқ—келган эмас.

Мисоллар: Ҳамма ўз пилласини шартнома бўйича топшириб 
бўлаёзди-ю, нега сиз шу маҳалгача т о п ш и р г а н и г и з  йўқ?  (3. 
Фатҳуллин). Терим бошлаганига бир ҳафта бўлди, аммо бригада- 
дагина эмас, бутун колхозда ҳам ундан ўзадиган киши топил-  
г а н и й ў қ  (И. Р а ҳ и м ). Опажон,— деди жаллоб,— мен сизга 
я л и н г а н и м  сиз олинг деб ёлвораётибсиз (С. А й н и й ) .

Бу мисоллардаги топширганингиз йўқ, юпилгани йўқ, ялин- 
■ганим йўқ формалари топширдингиз, топилди, ялиндии форма- 
ларининг акси (инкор формаси) ҳисобланади. Шунинг учун (тас- 
диқ ифодаланадиган бўлса) улар ўрнида топширмагансиз, то- 
пилмаган, ялинмаганман формасиии қўллаб бўлмайди, балкп 
топширмадингиз, топилмади, ялинмадим формасини қўллаш 
мумкин. Қуйидаги мисолларда аксинча ҳолатни кўрамиз: Ҳали 
■октябрь кирмасдан пахтанинг бу қадар очилганини Содиқ яқин 
йилларда к ў р г а ни й ў қ (И. Р а ҳ и м ).

— Нега аралашасан сен қулвачча.
Полвоннинг юзи қизариб кетди.
—Бу сўзни менга тўра ҳам а й тг а н и  йўқ,  Мадрайим оға 

( Ж .  Ш а р и п о в ) .
Бу икки мисолдаги йўқ сўзи ўрпида -ма аффикси ёкн эмас 

ёрдамчисини қўллаш мумкин. Лекин кўргани йўқ, айтгани йўқ 
формалари ўрнида кўрмади, айтмади формасини ҳўллаб бўлмай- 
ди. Демак, бу ўринда йўқ сўзи, ҳаҳиқатда ҳам, -ган аффикси би- 
лан ясалувчи ўтган замон феълининг бўлишсиз формасиии ҳосил 
кплган.

-ган аффикси ёрдамида ясалувчи феъл формаси ҳолатнинг 
ҳозир (нутқ моментида) мавжудлигини ҳам билдиради. Йўқ ёр- 
дамчиси ана шундай ҳолатнинг инкорини ифодалаш учун ҳам қўл- 
ланади. Бундай ҳолларда унинг ўрнида -ма аффикси ёки эмас тў- 
лиқсиз феълини қўллаб бўлмайди: Кўз очиб кўрган ҳаёт йўл- 
дошимдан ажрашганимга ўзим ҳам хафаман. Аммо сизни у нут-  
г а н и м  й ў қ  (Б. Р а ҳ м о н о в ) .  Ҳали и ш и м  б и т г а н и  йўқ,  
бевосита раҳбарлигингизда антиқа ҳикоя чиқадиганга ўхшайди 
( С а и д  А ҳ м а д ) .

Йўқ ёрдамчиси -ган аффикси билан ясалган феъл формаси 
билан қўлланганда фақат ҳолатнинг ҳозирги инкорини ифодалаши

мумкин. Бунда ҳаракатнинг бажарилиши мумкинлиги инкор этил- 
мэйди. Масалан, меҳмонлар келшигани йўқ деганда ҳозирги ин* 
К0Р ҳолат назарда тутилади, келиш ҳаракатининг бажарилиши 
бутунлай инкор этилмайди. Агар бу форма ўрнида -ди аффикси 
ёРАамида ясалувчи ўтган замон феълининг инкор формаси қўл- 
ланса, ҳаракатнинг бутунлай инкори ифодаланади. Қиёсланг: тар- 
қалеани йўқ — тарҳалмади, план тўлгани йўқ — план тўлмади 
ва б . Шу хусусиятига кўра фақат ҳолатнинг ҳозирги инкори ифода- 
Ланган, ҳаракатнинг бажарилиши мумкинлиги инкор зтилмаган 
ҲОЛларда, кўпинча, гап ичида ҳали, ҳозирча каби сўзлар ҳам ҳўл- 
ланади Бу маъиони алоҳида таъкидлаш учун шахс-сон кўрсат- 
кичдаридан сўнг -ча аффикси ҳам ҳўлланади: Йиғилишга ҳали 
Собцр ака> у ван Гавриловичлар к е л г а н и ч а  й ў қ  (Ж . Ш а р и- 
п ° в ) .  Рост, биз ҳали «масалани кўндаланг» қилиб қ ў й г а н и -  
ми  з  ча  % . . .  (О. Е ҳу б о в). Тонг отди, аммо қуёш уфқдан
ҳали б о ш ' к ў т а р г а н и ч а  й ў қ  (Б. К е р б о б о е в ) .

Шахс-сон кўрсаткичларидан сўнг -ча аффикси ҳўлланганда, 
ҲаР акат-ҳолатнинг маълум даражаси юз берган бўлиши мумкин* 
лекиц унинг тўла даражаси эмаслиги ифодаланади: Юринглар, 
ҳали қ о  ш қ о р а й г а н и ч а  й ў қ (А. М у х т о р ) .

-  Тушундим, тушундин. . . .
Иўқ, ҳали т у ш у н г а н и н г и з ч а  й ў қ  (Ж . Ш а р и п о в ) .

*%ўқ ёрдамчиси ҳозирги замон феълининг инкор формасини. 
ясагд у Ч у Н  қўлланганда ҳам маънони алоҳида таъкидлаш хусусия- 
ти б ц лан ,ма аффиксидан фарҳланади. Шу хусусиятига кўра бу 
Ф°РМа жавоб тариқасидаги нутҳларда кўп қўлланади:

~~-Менга ҳеч ким хўжайин бўлолмайди.
~~~'Ҳалиям сизга ҳеч ким х ў ж а й и н  б ў  л а ё т г а н и  й ў қ  

(О. Ёқубов).
~~^Хурмачангизга сиғса ичинг-да-
~~^Мен сендан ҳурмача с ў р  а ё г а н и м  й ў қ  (3. Ф а т х у л -  

л и н ) .  Биз «жаноби олий»нинг давлати соясида т и р и к ч и л и к  
қ и л а  в т г а н и м и з  й ў қ  (С. А й н и й ) .

ёрдамчиси. Бу ёрдамчи такрор ҳолда, кам даражада, уч- 
қайтд қўлланади: Шундай қилингларки, н а сих куйсин, н а кабоб 
(Н. С  а ф а р о в ) .  Бора-бора бу мулоҳазасини тамоман кўнглидан 
чиқариб ташлади, на кишилар ёллайдиган, на ҳуқуматга билди- 
радиеан ва н а қутидорни хабардор қиладиган бўлди (А. Қо-
л и Р й).

" а  ёрдамчиси орқали ҳаракатнинг инкори алоҳида таъкид би- 
лан *тф0даланадИ Инкор этилувчи ҳаракатни билдирадиган феъл- 
лаР ^ўлишли ёки бўлишсиз формада бўлиши мумкин: Унга н а  
малла чакмонга ўралган бой, н а  кўрпага ёнбошлаб олган семиз 
п.акан1а  боққол ёрдамлашишди (Ҳ. Ғулом).

Ф еълнинг ўзи бўлишсиз формада қўлланганда, на ёрдамчиси 
ҳам сўзининг вазифасида келади, яъни боғловчи вазифасини ба- 
жаРаАи, маънони кучайтиришга хизмат қилади: Н а  чигит, н а 
макка текис квадрат уясиз э к и л м а с и н  (Ш. Т о ш м а т о в ) .

Инкор билдирувчи на ёрдамчисини феълнинг бўлишсиз фор- 
масини ясовчи дея олмаймиз. Бу ёрдамчи билан феъл ўртасида- 
бирдан ортиқ сўзлар қўлланиши мумкин. Бундан ташқари, на ёр- 
дамчиси билдирган #шкор ҳаракатга оид бўлмаслиги мумкин: Бу 
орада Аъзам ўз апдозасига солиб ўлчаб кўрса, қизнинг на оила- 
сида, н а уруғ-аймоғида «трамплин» бўладиган кимса бор (Шуҳ- 
рат).

Баъзилар, инкор билдирувчи на ёрдамчиси қўллангач, фет.л 
бўлишли формада қўлланиши керак, деган мулоҳазани айтадилар. 
Лекин бунда: қатъий қоида бериб бўлмайди. Тўғри, кўп ҳоллар- 
да шундай қилиш мумкин, бироқ ҳамма вақт эмас: Чиғирқувуқда 
одамлар беш кундан бери н а и ш г а ч и қ о л м а й, н а у х ла- 
ё л май,  денгиз ёқасида уймалашади (А. М у х т о р).

Гап ичида н а ёрдамчиси қўлланганда ҳам бўлишсизлик ифо- 
даловчи -ма аффиксииинг қўлланавериши, айрим ҳолларда эса -ма. 
аффиксини тушириб қолдириш мутлақо мумкин эмаслиги на ёрдам- 
чисининг аслида инкор билдирувчи эмас, балки боғловчи вази- 
фасидаги сўз бўлганлигини кўрсатади. Инкор маъносининг -ма 
аффиксисиз ифодаланишида дастлаб гап интонацияси муҳим роль 
ўйнаган. Кейинчалик (инкор ифодаловчи махсус кўрсаткич қўл- 
ланмагач) на ёрдамчиси шу вазифани ҳам бажарувчи сифатида та- 
саввур этила бошлаган ва ҳатто фақат шу вазифани бажарувчи 
(инкор ифодаловчи) деб ҳам қаралган. Шунинг таъсирида бўлса 
керак, на ёрдамчиси қатнашган гапларда ва боғловчисини ҳам 
қўллаш ҳоллари учрайди. Шунинг учун ҳозирча н а  батраклар в а 
н а қолхозга норозилар қаторига кирган (Ҳ. Ш а м с ) .  Пахта ииш 
тўла машиналаштирилмасдан, на пахтакорнинг иши енгиллашади 
в а на пахтакорлик кенг кўламда ривожланади (Н. С а ф а р о в).

Инкор ёки тасдиқ маъносининг ифодаланишида сўроқ билди- 
рувчи сўз ёки юкламалар ва интонациянинг ҳам роли бор. Бундай 
ҳолларда инкор формаси бўлса, тасдиқ маъноси, тасдиқ формаси 
бўлса, инкор маъносй англашилади: Бу бош,—Хўжабеков бармоғи 
билан чеккасига тўқ-тўқ этказиб урди, — бевафо дунёда нималар- 
ни к ў  р м а д  и . дейсиз (С. А н о р б о е в) Қаёққа кетасиз,... сизни 
бу ердан к е т к и з а р м и д и к  (Г1. Т у р  с у н  ).

Лекин бу ҳодиса фақат феъллар учунгина хос эмас: Тошмат 
отанинг б о л а с и  з м а с  ми. Кўп жонкуяр йигит ( Яшин) .

Умуман, ўзбек тилида инкорнинг ифодаланиш усуллари ва: 
кнкор ифодаловчи воситалар кўп. Лекин феълнинг бўлишсиз фор- 
масини ясовчи воситалар учта: -ма аффикси ва эмас, йўқ ёрдам- 
чилари.

Майл категорияси

Майл категорияси ҳаракат билан субъект орасидаги алоқа- 
нинг воқеликка муносабатини кўрсатади. Бу алоқа ва муносабат- 
нинг турлича бўлишидан майлнинг ҳам бир неча тури бор ва ҳар 
бир турга хос маънолар махсус формалар орқали ифодаланади:

1) буйруқ-истак майли, 2) шарт майли, 3) шартли майл, 4) мақсад 
майли, 5) ижро майли. Феълнииг тусланишли формалари, албат-
та, ана шу майл турларидан бггрига мансуб бўладн.

Буйрук-истак майли

Буйруқ-истак майлидаги феълнннг тусланиши қуйидагича: 
Бирлик Кўплик

I ёзай, ии/лай I. ёзайлик, ишлайлик
II ёз (ёзгин), шила (ииишгин) II. ёзинг, ишланг, шилангиз\

ёзинглар-, шиланглар
III ёзсин, ишласин III. ёзинг (лар), ишланг (лар)\

ёзшисин, шилашсин.
Майлнинг бу турига нисбатан «буйруқ-истак майли» тер- 

минини қўллашда бирннчн шахснинг истак, иккинчи ва учинчи 
шахснинг буйруқ ифодалаши назарда тутилади, деб тушунмаслик 
керак, яъни бунда биринчи шахс билан иккинчи ва учинчи шахсга 
хос хусусиятлар бирлаштирилади деб қарамаслик керак. Чунки 
истак ифодалаш фақат биринчи шахс формасига эмас, балки ик- 
кинчи ва учинчи шахс формаларига ҳам хос: Кўнглингда нимаики 
мацсадинг бўлса, ҳаммасига ет (Ҳ. Ғулом). Шошма-шошарлик 
қилма, Убдан ўйла? Кейин п у ш а й м о н  б ў л и б  ю р м а г и н  
(Б. Р а ҳ м о н о в ) .  Бировнинг арзандаси, ишқилиб, ш иф  о т о п и б  
кет си н-д а, хотин (С а и д  А ҳ  м а д ).

Демак, «бунруқ-истак майли» дегандаги «ястак» тушунчаси 
учала шахс формаси учун ҳам характерли. Шундай бўлиши ҳам 
табиий. Чунки истак билан буйруқни бир-биридан бутунлай ажра- 
тиб бўлмайди. Истак бўлгандагина буйруқ ҳам бў^лади, бирор 
ҳаракат учун истак бўлмаган ўринда уни бажаришга буюриш, 
даъват этиш, ундаш ҳам бўлмайди. Буйруқ-истак формаларининг 
асосий хусусияти сўзловчининг истаги билан боғли ҳолдаги ҳара- 
катга ундаш, шу ҳаракатга даъват этиш, қўзғатишни ифодалаш- 
дир. Ҳаракат бажарувчисштинг қайси шахс экани за бошқа ҳо- 
латлар яна бошқа ўзига хос маъноларни келтириб чиқаради, фа- 
қат истак ёки буйруқнииг ўзи ва шу кабиларни конкретлаш- 
тиради.

Биринчи шахс бирлигининг -(а) й аффикси ёрдамида ясалувчи 
формаси билан бирга -(а) йин аффикси ёрдамида ясалувчи 
формаси ҳам учрайди: борайин, сўзлайин каби. Биринчи шахс 
формасида сўзловчининг ҳаракатни бажариш истаги, ҳаракатга 
бўлган рағбати ифодаланадн: Кулоқ сол, чироқ, ота-бувамиздан 
қолган бир илм бор, айт ай  (С. А н о р б о е в ) .  Сиз шийпонга 
бориб бир зум дам олинг. Мен мана бу китобларни қизларга е т- 
к а з  ай  (С. 3 у н н у и о в а). Сўзловчининг ўзига ўзи буйруқ бери- 
ши мантиққа тўғри келмаслигидан биринчи шахснинг соф буйруқ 
учун қўлланиши учрамайди. Узгага бўлган мурожаатга истак би- 
лан бнрга илтимос ҳам ифодаланади: Сиз билан б о рай.

Биринчи шахс формаси узгага қарата сўзланган ҳолларда 
буйрук, дўҳ ҳам ифодаланиши мумкин: Совхоз территориясида
иккинчи марта башарангизни к ў р м а й (Ш у ҳ р а т ) .

Биринчи шахс формаси сўроқ гапнинг кесими вазифасида кел- 
ганда, ҳаракатнинг бажарилишига сўзловчининг истагидан бошқа 
маъно ифодаланади. Бундай ҳолларда ҳаракатнинг бажарилиши 
заминида ўзганинг буйруғи, илтимоси, даъвати, истаги ётади. Сўз- 
ловчи шу ҳаракатнинг бажарилишини бирор жиҳатдан конкрет- 
лаштириш учун сўроҳ билан мурожаат этади: Қачон борай? Ким- 
га айтай? каби. Агар ҳаракатни бажариш бошқа бирор киши 
гомонидан айтилмаган бўлса, сўзловчи бу ҳаракатга тингловчи- 
нинг истагини ёки бошқа муносабатини билиш учун мурожаат 
ҳилган бўлади: Эшик секин очилиб Едгорбек кирди.

— Чой б е р а й ми,  дада? (О. Е қ у б о в) Меҳмонингиз борга 
ўхшайди, чой қо  з и р л а й ми? ( Яши н ) .

Биринчи шахснинг кўплиги -(а)йлик аффикси ёрдамида ясала- 
ди. Баъзан -(а)йик аффикси билан ясалувчи формаси ҳам учрай- 
ди: борайик, ухлайик каби. Лекин бу форма ҳозирги ўзбек ада- 
бий тили учун норма змас.

Биринчи шахснинг кўплигида фақат истак эмас, шу билан бир- 
га ҳаракатга даъват, илтимос каби маънолар ҳам ифодаланади. 
Чунки биринчи шахс кўплигида сўзловчидан бошқа шахслар ҳам 
бўлади, яъни биринчи шахснинг кўплиги сўзловчи ва у биланбир 
коллективдаги шахслардан иборат бўлади («Шахс-сон категория- 
си» бўлимига қаранг): Б и р  ё қ а д а н  б о ш  ч и қ а р а й л и к ,  
чекиниш йўк! (Б. Р а ҳ м о н о в ) .  Бир оз дам о л а й л и к ,  чарча- 
ганга ўхшайсан (А. У б а й д у л л а е в ) .  Бу жудоликни қўзғолончи 
халққа б и л д и р а й л и к .  Мустамлакачи золимларга қарши яна 
халқни к ў т а р а й л и к .  Қудратнинг ишини охирига ет к а з  ай- 
л и к! (Н. С а ф а р о в)

Ҳақиқий маънодаги буйруқ иккинчи шахс формасидагина бўла- 
ди. Чунки бунда нутқ қаратилган шахснинг ўзи қатнашади. Лекин 
иккинчи шахс формасида ҳам ҳамма вақт буйруқ ифодаланавер- 
майди. Иккинчи шахс формасида ҳам ҳаракатга даъват этиш, 
ундаш асосий ўринда бўлади. Даъват этиш (ундаш) эса турлича 
муносабатда бўлиши мумкин. Шунинг учун бу формада соф буй- 
руқдан тортиб то дўқ қилишгача, иккинчи томондан, илтимос, ҳат- 
то ялинишгача бўлган муносабат ифодаланиши мумкин. Шунинг- 
дек, сўзловчи истагининг ўзи ифодаланиши ҳам мумкин: Сиз 
саройдаги қора йўрғани миниб, шу топдаёқ яйловга ж ў н а н г .  
Салим қорага айт инг ,  фермада ҳисоб-китобни тўғрилаб қўйсин 
(Ҳ. Ғ у л о м ) .  И ў қ о л и н г  дедим! Кўзимга кўринманг, аблаҳ 
одам... (А. М у х т о р ) .  Айвонга қ ў я қ о  л, холанг ўргилсин 
( Я ш и н ). Буни кўп с о ғ и н ти р ма ,  болам (П. Қо  д и р о в). Уртоқ 
командир, шунинг жавобгарлигини мендан о л и б  т аш  л ан  г,— 
деди Наталя ялиниш оҳангида (А. Убайдуллаев). Илтимосим шу- 
ки, ерга э ҳ тиё т б ў л и н г л а р .  Олтин еримизни кўз қорачиғи- 
дай сақланглар. Агротехникани маҳкам у ш л а н г л а р  (Ҳ. Ғу-

л о м). Ҳар куни тушингда минг йигит қўйнингга кирсин, ўнгингда 
биттасини ҳам к ў р о л м а (Н. С а ф а р о в ). Ундай бўлса, бор, 
Нурхонинг билан ц ў ш а ц а р и  ( Я ш и н ) .

Демак, иккинчи шахс формасини ҳам фақат буйруҳ ифодалов- 
чи форма деб бўлмайди. Иккинчи шахснинг -гин аффикси билан 
ясалувчи формасида эса буйруқ жуда кучсизланади. Шу хусусия- 
тига кўра кўпроқ илтимос учун ёки оддий ундаш (даъват) учун 
қўлланади: Рўзимат, ука, шу яхши гапингга яна битта гапни қ и с- 
т и р и б ў т г ин  (А. Қ а қ қ о р ) .  Жон Насриддин, келаётган жума 
намозида бизни к у л д и р м а г и н  («Доғистон эртаклари»).

-гин аффикси билан ясалувчи формада илтимос, ундаш, одат- 
да, алоҳида таъкид билан ифодаланади. Бунда -гин аффиксидаги 

унлиси чўзиқ талаффуз этилади: бор — борги-.н, ол — олги:н 
каби.

Учинчи шахсда ҳаракатга ундаш, буйруқ, иккинчи шахс (тинг- 
ловчи) орқали бўлади: Колхоз билан, одамлар билан яхши 
т а н и ш  с и н, кейин менга у ч р а с и н  (Ҳ. Ғ у л о м ). Қолган 
аъзоларни бошқа бригадаларга беринг, пахта т е р а в е р и ш с ин  
(Н. С а ф а р о в). Учинчй шахснинг соф буйруқ (бевосита буйруқ) 
учун қўлланиши асосан мажҳул даража формасида учрайди: Туя- 
нинг думига боғлаб с а з о й и  қ и л и н с и н  (А. М у х т о р ) .  Гра- 
наталар т а й ё р л а н с и н !  (А. У б а й д у л л а е в ) .

Учинчи шахс формаси истак, илтимос каби маъноларда ҳам 
қўлланади: Раисдан сўрамоцчиман, камида икки юз ҳашарчи 
б е р с и н  (Ҳ. Ғ у л о м ) .

Маълумки, учинчи шахсда ҳаракат бажарувчиси фақат киши- 
лар эмас, ҳатто, жонсиз предметлар бўлиши мумкин. Демак, ҳара- 
кат бажарувчиси кишилар бўлмаганида, учинчи шахсга қарата 
буйруқ бўлиши мумкин эмас. Бундай ҳолларда сўзловчининг ис- 
таги ифодаланиб, буйруқ, илтимос иккинчи шахсга қаратилган 
бўлиши мумкин ёки фақат истакнинг ўзи ифодаланиши мумкин: 
Жони чиққани билан ғўза таги иф л о  с б ў л м а с и н ,  тағин 
тухумидан тарқалмасин-да! (Ҳ. Н а з и р) Кийим бошини жиққа 
ҳўл қилса ҳам майли, фақат туман т а р қ а л м а с и н  (С. А н о р -  
б о е в).

Хуллас, истак, илтимос, ҳаракатга ундаш каби маънолар буй- 
руқ-истак майлининг учала формаси учун ҳам хос. Соф маънода- 
ги буйруқ асосан иккинчи шахс формаси учун характерли.

Буйруқ-истак майлининг биринчи ва учинчи шахс формала- 
ри сўроқ ифодаловчи, шунингдек, тахмин, ўйлаш каби маънолар- 
ни ифодаловчи воситалар билан қўллана олади. Иккинчи шахс 
формаси эса бундай воситалар билан қўлланмайди. Сабаби шу 
шахс формаларинииг маъно хусусиятида. Масалан, эртага келай- 
ми, эртага келсинми, эртага келаймикин, эртага келсинмикин 
каби қўлланиш кўп учрайди. Лекин эртага келми, эртага келмикин 
типидаги форма йўқ. Бундай маънода иккинчи шахснинг ҳозир- 
ги-келаси замон ёки шарт майли формаси қўлланади: эртага кела- 
санми, эртага борсангмикин каби.

Буйруқ-истак майлинииг бўлишсиз формаси ҳаракатнинг бажа- 
рилиш эҳтимоли борлиги, унга огоҳлантириш каби маъноларда 
ҳам қўлланади. Бундай ҳолларда, кўпинча, гап ичида «яна» ёки 
«тағин» сўзи ҳам қўлланади: Отларига ишониб бирор фалокатга 
й у л и қ и ш м а с и н  т а ғ  ин  ( Ҳ . Н у ъ м о н ,  А. Ш о р а ҳ м е д о в ) .  
Бирор з и ё н - з а ҳ м а т  е т к а з и б  ю р м а с и н  тағ ин  
(С. А н о р б о е в).

Гап таркибида бир сўзи қўлланса, ҳаракат бажарилган тақ- 
дирда унинг жуда кучли (юҳори, ортиқ) даражаси юзага келиши 
ифодаланади: Бизлар б и р  ў т и р м а й л и к , ўтиргандан кейин 
яна турадиганлардан эмасмиз! (М. Р а св о).

Буйруқ-истак майлининг бўлишсиз формаси тўсиқсизлик маъно- 
сини билдириб, тўсиқсиз эргаш гапнинг кесими вазифасйда ҳам 
келади: Турсуной канча ё нм а с  ин, Аширали ҳамон босиқ сўзлар- 
ди (Ҳ. Ғ у л о м ) .  Лекин ўз фойдасига қанча далил к е л т и р м а -  
син,  бари бир, ҳеч биттаси салмоқли, асосли кўринмади (М. И с- 
м о и л и й).

Буйруқ-истак майли формаси ҳаракатнинг бошқа бирор ҳара- 
кат-ҳодисадан олдин бажарилувчи ҳаракат эканини, у бажарил- 
гандан кейин яна нимадир бўлишини ифодалаш учун ҳам қўлла- 
нади. Кейин нима бўлиши эса контекстдан билиниб туради. Бун- 
дай ҳолларда -чи юкламаси қўлланиши ҳам мумкин: Ҳали сен ёш- 
сан, биттагина болага от а б ў л г ин, жудоликнинг ҳанақа бўли- 
шини биласап ( С а и д  А ҳ м а д ) .

Шарт майли

Шарт майли формаси -са аффикси ва шахс-сон қўшимчалари- 
нинг қўшилишидан ҳосил бўлади: бирлик: борсам, борсанг, бор- 
са; кўплик: борсак, борсангиз (борсанглар, борсаларинг, борса- 
ларингиз, борсангизлар), борса(лар) ёки боришса. Феълнииг бу 
формаси ҳозирги ўзбек тилида бир-биридан фарқли бир неча маъ- 
ноларни ифодалаш учун қўлланади:

1. Шарт майли формасидаги феъл бошқа бирор ҳ а р а к а т н и н г  

бажарилиши учун шарт бўлган ҳаракатни билдиради, бошқа 
бирор ҳаракатнинг бажарилиши ёки бажарилмаслиги шарт майли 
формаси билдирган ҳаракатнинг бажарилиш ёки бажарилмаслиги- 
га боғлиқ бўлади: Сен ҳам о ч и л с а н г ,  шу хилда яйрацсан, гу- 
лим! (Я ш и н ). У помешчикни ў л д и р с а к ,  бу помешчикни ўл -  
д и р  с ак, подшоҳни ў л д  и р с а к, бахтли бўламиз деб ўйлаган 
эдик (Б. Р а ҳ м о н о в ) .  Бирор обуначининг газетаси к е л м а й  
қ о  л с а, Рамазон ака почта мудирининг қулоғини тинчитмайди 
(Ҳ Н у ъ м о н ).

Феълнинг бу формаси кўрсатилган маънода қўлланганда, бош 
гапнинг кесими ижро майли, буйруқ-истак майли, мақсад майли, 
шартли майл формаларида бўла олади. Шунингдек, бош гапнинг 
кесими феъллардан бўлмаслиги ҳам мумкин. Ижро майлининг асо- 
сан, ҳозирги-келаси замон формаси бош гапнинг кесими вазифаси-

да кела олади: Мана бу канал битс а ,  янги ер о ч и л с а ,  пахта 
ҳам к ў п а я  д и (А. Қ а ҳ ҳ о р ). Агар иш ё қ м а ё т г а н  б ў л с а ,  
дарду ҳасратингни а й т-қ ў  й! (Б. К е р б о б о е в). Эртоев бир ни- 
мани с е з м а с а ,  бунчалик талвасага тушмас эди (О. Е қ у б о в ) .  
И ж оз ат б е р с а н г и з ,  ҳузурингизга ки  р м о қ ч и  («Совет У з- 
бекистони»). Яхши кетмон чопиҳ билан тер тўкиб м е ҳ н а т  қ и- 
л и н с  а, куз келганда хирмон тўла ҳ о  с и л ( О й б е к ) .  Мендан 
ҳар қанча х а ф а  б ў л с а л а р и н г и з ,  . . . ҳ а қ л а р и н г и з  б о р  
(М. И с м о и л и й ) .

Бош гапнинг кесими -са аффиксли формада бўлиши мумкин. 
Лекин бундай ҳолларда -са аффикси билан ясалган форма шарт 
маъносини эмас, балки истак маъносини билдиради: Агар сизлар 
р о з и б ў л с а н г и з  правлениега масала цўйсак (Н. С а ф а р о в ).

Шарт майли формасининг кўрсатилган маъносида -ган аффик- 
си билан ясалган сифатдошнинг ўрин-пайт келишигидаги формаси 
ҳам ҳўлланади. Бундай ҳолларда бош гапнинг кесими шартли 
майл формасида бўлади: Бизнинг бундай улуғ кунга эришганимиз- 
ни қизил аскар отамиз ҳам к ў р г а н д а ,  қандай қувонар эди, 
... (И б о х о н) . Мен ҳам доим қишлоцда т у р г а н и м д а ,  машина- 
ни ўрганиб олардим (Ҳ. Н а з и р).

Утган замон ва ҳозирги замон сифатдоши билан бўл феъли ёр- 
дамида ясалган шарт майли формасидаги феъл билдирган ҳара- 
кат маълум бир вақтда тугагаи ёки давом этаётган бўлиши мум- 
кин: Қелган бўлса, менга хабар қил. Келаётган бўлса, менга хабар 
қил. Лекин келган бўлса типидаги форма ҳам, келаётган бўлса 
типидаги форма ҳам ҳаракатнинг нутц моментига муносабатини 
бевосита кўрсата олмайди. Бу формадаги феъл билдирган ҳаракат- 
нинг бажарилган ёки бажарилаётган экани бошқа бир вақтга нис- 
батан белгиланади ва унинг ўтган замон ёки ҳозирги замон деб 
қаралиши ҳам ўша вақтга нисбатан бўлади. Демак, булар нисбий 
замон формаси ҳисобланади.

Шарт майлининг ҳеч қандай замон кўрсаткичига эга бўлмаган 
борсам, келсанг, айтса, сўрасак типидаги формаси замон маъно- 
сига эга эмас ва уни шарт майлининг бирор замон формаси деб 
қараш ҳам мумкин эмас.

Ҳаракат-ҳодиса ўтган замонга оид бўлган ҳолларда ҳам -ган 
бўлса ёрдамида ясалувчи форма эмас, -са аффикси билан ясалув- 
чи форманинг ўзи қўлланавериши мумкин: У ёғига ў т м а с а н -  
г из ,  гап очиб нима қилардингиз (С. А н о р б о е в ) .  Биз билан 
ўтовда тунаган, биз нима овқат е с а к  шуни еган,... (С. А б д у- 
Қ а ҲҲО р).

Феълнинг -са аффиксли формаси шарт маъносини билдирган- 
да, ҳар қандай ҳолатда ҳам, ҳаракатнинг бажарилиши сўзловчига 
аниқ бўлмайди, яъни сўзловчи уни билмайди. Масалан, келган бўл- 
са, келаётган бўлса, келса формасининг учаласида ҳам ҳаракат- 
нинг бажарилганлиги, бажарилаётганлиги ёки энди бажарилиши- 
ни сўзловчи билмайди

468 www.ziyouz.com kutubxonasi



Шундай бўлиши ҳам табиий. Чунки ҳаракатнинг бажарилиши 
сўзловчига маълум бўлса, у ҳолда шарт маъносини ифодаловчи 
форма ҳўлланмас эди. Ана шунинг таъсирида бўлса керак, шарт 
майли формаси нореал (ирреал) ҳаракатии ва тахмин (гумон) тар- 
зидаги ҳаракатни ифодалаётгандек кўринади. Лекин «нореал», 
«ирреал», «тахмии» каби маъноларнинг шарт майли формасига 
алоҳаси йўқ, бу маънолар шарт майли формаси орҳали ифодала- 
надиган грамматик маънолар эмас. Шарт майли формасининг бе- 
восита ўзига хос бўлган маъно шу формадаги феъл билдирган 
ҳаракатнинг бажарилиш ёки бажарилмаслиги бошқа бнрор ҳара- 
кат учун шарт экани маъносидир. -са аффиксли форма бу маънода 
қўлланганда, шарт эргаш гапнинг кесими вазифасида келади. Бун- 
дай гапларда ифодалангаи нарса-ҳодисалар қайси замонга оид 
бўлмасин (ўтмишга, ҳозирга ёки келгусига оид бўлганида ҳам), 
бош гапдаги ҳаракат бажарилмагаи (йўҳ, номаълум ҳолатдаги) 
ҳаракат бўлади: У падарлаънат бизнинг экинимиз бошига сув 
қ у й г а н б ў л с а, биз унинг бошига ўт ёқамиз (С. А й н и й). 
Агар биз и ш қ и л м а с а к ,  аллақачон кишанлаб қўярди 
(С. А й н и й ).

Бунинг сабаби шуки, бош гапдаги ҳаракат шарт майли форма- 
сидаги феъл билдирган ҳаракат юз берсагина бажарилиши мум- 
кин бўлган ҳаракат бўлади. Шарт майли формасидаги ҳаракат эса 
бажарилмаган ҳаракат бўлади (Бажарилган ёки бажарилаётган- 
лиги маълум бўлса, унинг «шарт»лиги қолмайди). Бу ҳаракатнинг 
реал, ирреал ёки тахмин зтилган ҳаракат экани контекст оркали 
маълум бўлади.

Шарт эргаш гапли қўшма гапларда бош гапнинг кесими ўтган 
замон формасида бўлиши ҳам мумкин Буидай ҳолларда шарт 
майли формасидаги феъл билдирган ҳаракатнинг бажарилганлиги, 
одатда, ноаниқ ҳолда бўлади. Шунга кўра, бош гапнинг кесими 
гумон билдирувчи формада бўлади: Хатингни о л г а н  б ў л с а, 
жуда қувонгандир. Агар шарт майли формасидаги феъл билдирган 
ҳаракатнинг бажарилгани аниқ деб фараз қилинса, бош гапдаги 
ҳаракатнинг юз берпши ҳам муқаррарлиги алоҳида таъкид билан 
ифодаланади: Агар буларни п а й қ а г а н  б ў л с а, ҳамма иш 
барбод бўлди. Агар мени ёш бола деб ў й л а с а н г и  з,... чучва- 
рани хом санабсиз (О. Е қ у б о в ) .  Демак, бунда ҳам шарт майли 
формасидаги ҳаракатнинг бажарилгани сўзловчига ноаниқ бўлади.

Қўшма гап орқали ифодалапган ҳаракат-ҳодиса ўтган замонга 
оид бўлганида, бош гапнинг кееими, кўпинча шартли майл фор- 
масида бўлади (Бу хабарни эшитган бўлса, етиб келар эди). Бун- 
дай ҳолларда шарт майли формасидаги феъл билдирган ҳаракат 
бажарилган тақдирда бош гапдаги ҳаракатнинг бажарилиши аниқ 
экани ифодаланиши мумкин. Лекин шунда ҳам, барибир, иккала 
гапдаги ҳаракат ҳам бажарилмаган (йўқ, ноаниқ ҳолдаги) ҳаракат 
бўлади.

Хуллас, шарт майли формаси бошқа бирор ҳаракатнинг бажа- 
рилиши учун шарт-шароит бўладиган ҳаракатни билдиради. Ана

Ц1у «шарт» билдириш хусусиятига кўра бу формадаги феъл бил- 
дирган ҳаракат йўқ ҳолдаги ҳаракат бўлади. Агар бу ҳаракат 
амалга ошса ёки аниҳ ҳолда бўлса, унииг «шарт»лиги йўҳолади, 
аниҳроғи, агар бажарилса, бош гапдаги ҳаракат ҳам бажарилади. 
Натижада шарт «сабабга» айланади.

2. Пайт ифодалаб пайт эргаш гапнинг кесими вазифасида кела- 
ди: ...фронтга кетганимда энди бўйи чўзилган циз эдингиз, қайт-  
с а м, ойдай тўлишибсиз ( О й б е к ) .  Қ а й т иб  к е  л с а м, база 
эски жойидан бутунлай кўчириб келтирилибди (А. М у х т о  р). Эр- 
талаб деразадан қ а р а с а м, ҳамма ёқ оппоқ... (О й б е к).

Шарт майли формаси ҳозирги замон кўрсаткичи -ёт билан 
қўлланса, ҳамма ваҳт пайт маъносини ифодалайди: Бир куни 
кўчада к е та ё тс а м ,  Умри бир бош узум кўтариб келяпти 
(А. Қ а ҳ ҳ о  р).

Шарт тарзидаги ҳаракатни ҳозирги замон маъноси билан ифо- 
далаш учун албатта бўл ёрдамчи феъли ҳам қўлланади. Қиёсланг: 
бораётса — бораётган бўлса, ишлаётса — ишлаётган бўлса.

3. Истак маъносини билдиради: Бу маънони ифодалаганда мус- 
таҳил содда гапнинг ёки қўшма гапларда бош гапнинг кесими 
вазифасида ҳам қўллана олади: Секин пўстини а р ч и с а н г ,  оғ- 
зингга солиб, тилинг билан танглайингга б о с с ан  г-у, сувини 
қулт-қулт ю т с а н г  (А. Қ а ҳ ҳ о р ) .  Қани энди инқилоб бўлса-ю, 
меҳнаткаш халқ хонни ағдариб мамлакатни ўзи и д о  р а қ и л с  а, 
ҳамма э р к и н  н а ф а с  о л с а  (Ж. Ш а р и п о в ) .

4. Илтимос, маслаҳат ифодалайди. Бундай ҳолларда ҳам истак 
маъноси йўқолмайди (Истак бўлмаса, илтимос, маслаҳат ҳам 
бўлмайди). Лекин унга нисбатан маслаҳат, илтимос асосий ўрин- 
да бўлади: Эртага аввал бу масалани правлениеда бир г ап  л а- 
ш и б о л с а г-у, индинига умумий мажлис ч а қ и  р а қ о  л с а к  
(А. Қ а ҳ ҳ о р ) .  Агар бемалол бўлса, ўша кишини чақириб берсан- 
гиз (Б. Р а ҳ м о н о в ) .  Мана шамол ҳам ғизиллаб қолди, ...ёстиқ 
берсам бир чимдим ҳ о р д и қ  ч и қ а р с а н г и з  ( О й б е к ) .

5. Турли типдаги содда ва қўшма гапларда сабаб ва сабабга 
гқин маъноларни ифодалайди: Иўқ, бирда-иккида хат ё з м а г а н  
б ў л с а  м, уят бўлади (М. И с м о и л и й ) .  Бу бегона сел қайтиши- 
ни қаёқдан билади, ...у авлиё б ў л м а с а ,  ахир! (А. М у х т о р ) .  
Қаердан билай, мен бошқа ерда иш л а с а м («Тошкент оҳшоми»).

6. Ҳаракатнинг бажарилиш ёки бажарилмаслиги манфаатга 
(истакка) зидлиги ифодаланади. Бунда ҳаракатнинг бажарилиш 
ёки бажарилмаслигидан манфаатдор бўлган (уни истовчи) шахс 
ноилож ҳолатда бўлади, яъни ҳаракатнинг бажарилмаслиги унга 
боғлиқ бўлмайди: Йўқ деб айтсам и ш о н м а с а н г л а р  (М. И с- 
м о и л и й ) .  Нима қилай, Ниёз ака! Кулиб к у л о л м а с а м ,  йиғ- 
лаб й и ғ л о л м а с а м  (Б. Р а ҳ м о н о в ). Айтсанг ў л д и р и б  
қетса,  айтмасанг бу жабру жафоларга тоқат қ и л и б  б ў л- 
м а с а  ( Яшии) .

Зидлик, «тўғри келмаслик» сўзловчи ёки бошқа шахснинг ман- 
фаатига нисбатан эмас, балки бирор ҳаракатга нисбатан ёки уму-

мий ҳолатга нисбатан бўлиши мумкин: Эртага тўй бўлса-ю, бу тен- 
так аллақаёцларда д а й д и б ю р с а  ( С а и д  А ҳ м а д ) .  Наҳотки 
шупи б и л м а с а н г и з  (А. М у х т о р ) .  Қаранг, бир қишлоқда 
туриб ҳафталаб у ч р а ш м а с а к  (С. А н о р б о е в ) .

7. Составида -ки юкламасини олган инкор формасидаги сўз бўл- 
ган гапларда ҳаракатнинг бажарилиш-бажарилмаслигига инкор 
формасидаги сўз билдирган ҳаракат-ҳодиса йўл ҳўймаслиги ифода- 
ланади: Ахир янги келган эмассизки, тартибни б и л м а с а н г и з  
( С а и д  А ҳ м а д ) .  Хосиятнинг эскиси ҳам йўқки, сенга е ч и б  \  
б е р с а! (Н. С а ф а р о в ).

Қарама-царши ҳўйилаётган нарса-ҳодисани билдирувчи сўз 
инкор формасида бўлмаслиги мумкин. Лекин унинг инкор мазму- 
нига эгалиги контекстдан сезилиб туради ва бу сўз -ми юкламаси 
билан қўлланади: Сен ёш боламисанки, ойинг билан м а с л а ҳ а т -  
л а ш с а н г  (О. Ё ҳ у б о в ) .

8. Шарт майли формаси ҳам ёки -да юкламаси билан қўллан- 
ганда тўсиқсизлик маъносини билдиради ва тўсиҳсиз эргаш гап- 
нинг кесими вазифасида келади: Эй, қўйинг, хафа қилманг улар- 
ни, бола-да. Ш ў х л и к  қ и л с а л а р  ҳам,  жуда тўйдириб су- 
ғоряптилар (О й б е к ).

9. Шарт майли формаси бошқа бирор ҳаракат-ҳодисанинг жуда 
«бошқача» бўлишини, нормал ҳолатдаи ортиқ даражада бўлиши- 
ни ифодалайди. Ниманинг «жуда бошқача» бўлиши контекстдан 
сезилиб туради: Ҳар кеча идорамиздаги томошани к ў р с а н е .  
Ҳисоб-китоб, мажлис, танқид... (Ойбек). Бу қирларга кўкламда 
ч и қ с  а н г  (сўзлашувдан). Ичини к ў  р с анг ,  вой бирам гилам- 
лар билан ясатиб қўйилганки, оғзинг очилади (Ш. Р а ш и д о в ).

10. Таркибида эҳтимол сўзи қўлланган ганларда шарт майли 
формасининг маъноси гумон ифодаловчи формалар маъносига жу- 
да яқин туради. Қиёсланг: Эҳтимол, келиб қолса — Эҳтимол келиб 
қолар. Эҳтимол келган бўлса — эҳтимол келгандир. Лекин бу фор- 
малар маъно жиҳатдан бир-бирига бутунлай тенг бўлмайди. Бун- 
дай гапларда шарт майли формаси қўлланган ҳолларда ҳаракат- 
нинг бажарилишига тарафдорлик, истак маъноси ҳам сезилиб 
туради: Лекин оғамнинг топиши зўр, яқинда, эҳтимол, уй олиб 
чиқиб кетса (О й б е к ).

11. Шарт майли формаси -чи юкламаси билан қўлланганда 
буйруқ-истак майлига хос маънолар ифодаланади: Бу ёққа к е л -  
с а н г и з - ч  и, қуда, бирпас чақчақлашайлик (А. Қ а ҳ ҳ о  р). Мара- 
сул ака, машинангизга солиб бир а й л ан  и б к е л с а н г и  з-ч и!
(А. Қ а ҳ ҳ о  р).

12. Шарт майли формаси қўшма гапнинг бир неча турларида 
эргаш гапни бош гапга боғлаш учун хизмат қилади: Тўтиқиз... 
дугонасини ў й л а с а, холаси ўз кўксида паноҳ топгандек бағрига 
кириб олган жиянини ўйлар эди (М. И с м о и л и й ) .  Шариатнинг 
йўли кўп экан, биттаси б е р к  б ў л с  а, тўрттаси очиқ (А. Қ а ҳ- 
ҳ о р). Қаердан ў  т о ч и л с а ,  ўша томонга граната ёғдирилди 
(Н. С а ф а р о в ) .  Қариб қолдим шекилли, бирини э п л а с а м, ўз-

гасини унутаман ( О й б е к ) .  Олдин мен даладан сигирни ҳайдаб 
келаман. Кейин ҳовузга бир ш ў н ғ и с а м ,  топ-тоза буламан 
(0  й б е к).

13. Шарт майлн формаси -чи юкламаси ёки қани (қани энди) 
сўзи билан биргаликда инкор маъносининг ифодаланишида ҳам 
хизмат қилади. Бундай ҳолларда гап интонацияси ҳам ўзига хос 
бўладп: Қани энди бу маслаҳатга к ў н с а !  (Сўзлашувдан). Уззу- 
кун «юртнинг отасиман» деб оғзини кўпиртиради-ю, арз билан 
борсангиз қўлингизга қарайди. Юрт ғами п а р в о й и г а  к е л с  а- 
ч и! (М. И с м о и л и й) Ҳали кетяпмиз, ҳали кетяпмиз, қани лола- 
зор к ў р и н а  қ о л с а  ( С а й ё р ) .

14. Шарт майли формаси бир неча турдаги аналитик форма- 
нинг ясалишида ҳатнашади: кўнса керак, олса бўлади, бормасанг 
бўлмайди, кетса кетсин каби. Бундай аналитик формаларнинг маъ- 
носи шарт майли билан унга бириккан ёрдамчи сўзнинг маънолари 
йиғиндисидан келиб чицади.

Шартлн майл

Шартли майл формаси -(а)р (-мас) аффикси билан ясалувчи 
сифатдошга эди тўлиҳсиз феълининг бирикувидан ҳосил бўлади: 
ишлар эди, келар эди, сўрар эди, айтмас эди каби. Бу майл тури 
бажарилишининг бирор шарти бўлган, бажарилиши бирор ҳара- 
катга боғлиҳ бўлган ҳаракатни билдиради, яъни бу форма билдир- 
ган ҳаракатнинг бажарилиш-бажарилмаслигининг шарти бор (бн- 
рор шарт билан боғлантан) бўлади: Агар сен Йўлчининг боласи 
бўлсанг эди, мен унга аллақачон хабар б е р  а р, ундан севинчи 
олиб қ у в о н а р э д и м  ( О й б е к ) .  Бултур кузакда Салор бети- 
даги коппонда, орага мен тушмасам, оломон сени ў л д и р и б ке- 
т а р э д и (Ғ. Ғ у л о м ) .  Мени инвалидлар уйига обориб бера қол- 
сангиз, мунчалик қ и й н а л м а с  э д и н г и з  ( С а и д  А ҳ м а д ) .

Шарт зргаш гапли қўшма гапларда бош гапнинг кесими ижро 
майли формасидаги феъллардан бўлганда ҳам бош гапдаги ҳара- 
катнинг бирор шарт билан боғланганлиги ифодаланади. Шунга 
кўра, шарт билан боғланганлик маъносининг ифодаланиши жиҳат- 
дан шартли майл формаси бошқа майл формаларидан фарқлан- 
майдигандек кўринади. Масалан, эртароқ келса, кинога борар 
эдик ва эртароқ келса, кинога борамиз гапларининг иккаласида 
ҳам кинога боришнинг эртароқ келишга боғлиқлиги ифодаланади. 
Лекин «Эртароқ келса, кинога борамиз» гапида шарт борлиги маъ- 
носи бевосита шарт майли формаси орқали ифодаланади, борамиз 
формасининг ўзи шундай шарт борлигини кўрсата олмайди. «Эрта- 
роқ келса, кинога борар эдик» гапидаги борар эдик формаси эса, 
шарт майли формаси қўлланмаса ҳам, ҳаракатнинг бажарилиши 
бирор шарт билан боғланганини ифодалай олади. Бундан ташқа- 
ри, шартли майл формаси шарт майли формасидаги феъл билдир- 
ган ҳаракатнинг бажарилиш ёки бажарилмаслигини сўзловчининг 
аниқ билмаслиги каби қўшимча маъноларни ҳам ифодалайди: Эр-

тароқ келса, кинога борамиз — бунда эртароқ келишнинг амалга 
ошиши ёки ошмаслигига ҳеч қандай муносабат ифодаланмайди. 
Эртароқ. келса, кинога борар эдик — бунда муносабат ифодалана- 
ди, яъни «...кинога борамиз-ку, лекин эртароқ келармикин, йўҳми- 
кин» деган муносабат ифодаланади.

Шартли майл формасига хос хусусиятлардан яна бири шуки, 
бу формадаги феъл билдирган ҳаракат ҳамма вақт бажарилмаган, 
юзага келмаган ҳаракат бўлади. Ҳатто, қўшма гап билдирган 
ҳа,ракат-ҳодиса ўтган замонга оид бўлганида ҳам шартли майл 
формасидаги феъл билдирган ҳаракат бажарилмаган, юзага кел- 
май ҳолган ҳаракат бўлади. Шундай бўлиши ҳам табиий. Чунки 
бажарилмаган, юзага келиши мумкин бўлган ҳаракатгина бирор 
шарт-шароитга боғлиқ бўлиши мумкин. Бажарилган ҳаракатнпнг 
бирор шартга боғлиқлиги, бирор шартни талаб зтиши мантиққа 
тўғри келмайди: Агар Пиримқул Зумрадга билдириб қўймаса, биз 
ундан аж р а б  қ о л г а н б ў л а р э д ик  (Б. Р а ҳ м о н о в ) .  Агар 
алоцамиз илгарироц бошланганда эди, биз бу қора юз шарманда• 
ларни илгарироқ ф ош  қ и л г а н  б ў л а р  э д и к  (3. Фат-  
ҳу л л и н).

Шартли майл формасида ҳаракатнинг инкори, юз бермаганли- 
ги ифодаланишидан, бу майлнинг бўлишсиз формаси қўлланганда 
(ҳаракат-ҳодиса ўтган замонга оид бўлганида), мантиқан, ҳара- 
катнинг бажарилганлиги маъноси келиб чиқади (инкорни инкор- 
этишдан тасдиқ маъноси келиб чиқади): Агар сиз яхши одам бўл- 
сангиз, уйдаги сирни кўчага чиқармасдингиз (3. Ф а т ҳ у л л и н ) .  
Уша вақтда оёқларингни маҳкам тирасанглар эди, дадам Гулнор- 
га у й л а н  м а г а н  б ў л а р д и ( О й б е к ) .

Шартли майл формаси қатнашган гапларда ҳаракат натижаси- 
нинг кимга қаратилганлиги, ҳаракат-ҳолатнинг қайси замонга оид- 
лиги ва шу кабиларга қараб сўзловчининг орзу-истаги, ҳаракатга 
даъват этиши, ҳаракатнинг бажарилиши ҳақидаги ўйи ва шу каби 
маънолар ифодаланиши мумкин. Лекин бу маънолар бевосита 
шартли майл формасининг ўзига хос манолари бўлмайди. Агар 
ҳозир қилсаларинг, кечқурунга правление ч а қ и р  а б е р  а р  
э д и к  (А. Қ а ҳ ҳ о р ) .  Самовар қайнаган, Ҳожи бобо, чой берсан- 
гиз, д а м л а р  э д и  м (Ғ. Ғ у л о м ) .  Кун оққандан сўнг жўнасанг, 
бир манзилга е тиб  о л а р д и н г  ( Ғ а й р а т и й ) .  Тўпанисоопам 
билан бирга бўлсам, иш б и л а р  э д и м, г а п б и л а р  э дим, 
т у ш у н г а н  х о т и н б ў л а р  э д и м  (А. Қ а ҳ ҳ о р ) .

Лекин истак, ҳаракатга қўзғатиш, маслаҳат каби маънолар бе- 
восита шартли майл формасининг ўзига хос маъно бўлмай, бошқа 
факторларнинг таъсирида келиб чиқувчи маънолар бўлади. Шарт- 
ли майл формаси қўлланган гапларда истак, маслаҳат, ҳаракатга 
қўзғатиш каби маънолар ифодаланмаслиги мумкин: Агар Пирим- 
қул Зумрадга билдириб қўймаса, биз ундан аж р а б  қ о  л г ан  
б ў л а р д и к  (Б. Р а ҳ м о н о в ) .  ...орага мен тушмасам, оламон 
сени ў л д и р и б к ет а р э д и (Ғ. Ғ у л о м ) .  Эртоевнинг гапини

бир эшитсангиз, сиз ҳам ю р и б  ч и қ а р д и н г и з  кечаси билан 
(О. ё  қ у б о в).

Юқоридаги мисолларнинг ҳаммасида ҳам бевосита шартли майл 
формасига хос бўлган маъно ҳаракатнинг бирор шарт билан боғ- 
лиқ экани маъноси бўлиб, бошқа ҳўшимча маънолар турли фак- 
торларнинг таъсирида келиб чиҳадиган маънолар бўлади.

Мақсад майли

Мақсад майли формаси -моцчи аффикси ёрдамида ясалади ва 
субъектнинг ҳаракатни бажариш мақсадини, ниятини, ҳаракатни 
бажариш мўлжалини билдиради: бормоқчиман, бормоқчисан, бор- 
моцчи; бормоцчимиз, бормоқчисиз(лар), бормоқчи(лар): Йўк ўғ- 
яим, мен иефт ишида янгидан дадил бир қадам қўйиб, гавдамга 
яна цувват б а ғ и ш л а м о қ ч и м а н ,  умримни пича узайтириш 
ниятидаман (Б. К е р б о б о е в ) .  Қўриқдан янги ер ҳам очмоқчи- 
ман. Шундай ниятим бор, тақсир (Н. С а ф а >р о в).

Феълнинг бу формаси фақат мақсад, мўлжал маъносини билди- 
ради, унинг замон маъносига -дахли йўқ. -моқчи аффикси билан 
ясалувчи форма замон маъносига эга бўлган бирор восита билан 
қўлланмаганда, у билдирган мақсад, мўлжал ҳозирга (ҳозирги 
.вақтга) оид, ҳозир бор бўлган мақсад, мўлжал бўлади. Қиёсланг: 
У ҳозир ҳамманинг калласини ғовлатган шум хабарни ё ҳеч ўйла- 
маяпти, ёки бу гапнинг менга сира дахли йўқ, деб к ў р с а т м о қ -  
чи  (А. М у х т о р ) .  Уялиш у ёқда турсин, ўзи ўйинини к ў р с а т-  
м о қ ч и  б ў л япт и (М. И с м о и л и й) .

Контекстда ижро майлининг ўтган замон ёки ҳозирги замон 
формалари қўлланган ҳолларда -моқчи аффикси билан ясалган 
феъл формаси келаси замон маъносини ифодалайдигандек кўрина- 
ди. Ҳақиқатда эса бундай бўлмайди. Конкрет тадбирингизни 
айтинг, нима қилаётибсиз, н и м  а қ и л м о қ ч и с и з  (С. А н о р- 
б о е в). Бу мисолдаги қилаётибсиз формасига қиёсан қилмоқчисиз 
формаси келаси замон ифодалайдигандек кўринади. Ҳақиқатда 
эса у ҳаракатнинг келгусида бажарилишини билдирмайди, балки 
мақсад, ният маъносининг ўзини билдиради.

-моқчи аффикси билан ясалувчи форманинг эди тўлиқсиз феъли 
ва бўл ёрдамчи феъли билан қўлланишидан мақсад маъно- 
сига турли қўшимча маъноларни ифодаловчи аналитик форма 
ҳосил бўлади: бормоқчи эди, бормоқчи бўлди каби.

-моқчи аффиксли феъл эдитўлиқсиз феъли билан қўлланганда, 
ўтган замон ифодаланиши мумкин. Лекин бунда ҳаракатнинг ўтган 
замонга оидлиги (ўтган замонда бажарилиши) эмас, балки мақ- 
саднинг ўтган замонга оидлиги ифодаланади: Самоварчи сандиқ 
устидаги иккита кўрпанинг бирини олиб, ёстиқ билан Йўлдошбой- 
нинг олдига қўйди-да, «алламаҳал бўлиб қолди, ётайлик» деди. Узи 
эса у х л а м о қ ч и  э мас э д и (Ҳ. Н уъ м о н, А. Ш о р а ҳ м е- 
д о в ) . Домланинг ер олгани рост, буни Саидийга б и л д и р м о қ -  
чи ҳ а  м э мас  э д и (А. Қ а ҳ ҳ о р ) .

Иккала мисолда ҳам -моқчи аффикси мақсад маъносини Оил- 
диради, эди тўлиқсиз феъли эса шу мақсаднинг ўтган замонга (ўт- 
мишга) оидлигини билдиради.

-моқчи аффикси билан ясалувчи форма бўл ёрдамчи феъли би- 
лан қўлланганда, шу ёрдамчи феълнинг қандай замон формасида 
қўлланишига қараб мацсад маъносига замон маъноси қўшилади: 
Отанинг сўзини унинг охирги дамида е р  г а у р м о қ ч и  б ў л а -  
ё т и р с а н м и ?  (С. Ай н и й ) .  Энди дарёга т ў ғ о н  с о л м о қ ч и  
б ў  л и б  турибмиз. (А. Қ а ҳ ҳ о р) . Бойвачча данакдай нонни оғзи- 
га ташлаб, вақти зиқлигини б и л д и р м о қ ч и  б ў л д и  ( Ой б е к ) .

-моқчи аффикси билан ясалган форма бўл феълининг ўтган за- 
мон, ҳозирги замон формалари билан қўлланганда ҳам ҳаракат- 
нинг ўтган замон ёки ҳозйрги замоша оидлиги эмас, балки мақ- 
саднинг (ниятнинг) ҳозирги замон ёки ўтгаи замонга оидлиги ифо- 
даланади. Бу ҳодиса қуйидаги мисолда жуда аниқ кўринади: 
Б о р м о қ ч и  б ў л я п м а н  эмас, боряпман деявер (А. У б а й- 
д у л л а е в ) .

Демак, -моқчи аффикси ёрдамида ясалган феъл формаси эди 
тўлиҳсиз феъли ва бўл ёрдамчи феъли билан қўлланганда маҳсад 
майли формасига хос маънога зди ва бўл ёрдамчилари ифодалай- 
диган маъно қўшилади.

Ижро майли

Ижро майли ҳаракат-ҳолатни унинг бажарилиш вақти билан 
боғлиқ ҳолда ифодалайди. Бу майлда ҳаракатнинг бажарилиши 
(ижроси) тушунчаси бўлади. Бу майлдаги феъл, албатта, бирор 
замон формасида бўлади: келди, келяпти, келади каби.

Ижро майлининг махсус грамматик кўрсаткичи йўқ. У феълга 
замон ва шахс-сон қўшимчаларининг қўшилиши орқали шакллана- 
ди. Ижро майлининг махсус грамматик кўрсаткичга эга эмаслиги 
ҳам табиий. Чунки замон формаларининг ўзи ҳаракатиинг воқе- 
ликка бўлган муносабатини кўрсатади.

Демак, майлнинг бу тури грамматик замои маъносига ва бу 
маънони ифодалайдиган формага эгалиги бнлан характерланади. 
Ижро маълидаги феълнинг. асосий синтактик вазифаси мустақил 
содда гапнинг кесими бўлиб келишдир.

Замон категорияси

Феъл билдирган ҳаракатнинг бажарилиши, албатта, маълум 
бир вақтда бўлади. Демак, ҳаракат вақт (замон) тушунчаси би- 
лан алоқадор бўлади. Феъл билдирган ҳаракат объектив ҳаракат- 
нинг .тилдаги ифодаси бўлганидек, феъллардаги замон ҳам ҳара- 
катнинг бажарилиши билан алоқадор бўлган объектив вақтнинг 
тилдаги ифодасидир. Лекин объектив замоннинг тилдаги ифодаси- 
нинг ўзи грамматик замон категорияси ҳисобланмайди. Грамматйк 
замон категорияси ҳаракатнинг нутқ моментига муносабатини ифо-

далайди. Нутқ моменти ҳам субъект томонидан белгиланадиган 
қандайдир вақт бўлаги бўлмай, объектив замон (вақт)нинг сўз- 
ловчи гапи, сўзи (нутқи) тўғри келган бўлагидир (сўзлаш, нутқ 
ҳам ҳаракат ҳисобланади ва унинг бажарилиши объектив вақт- 
минг бирор қисмига тўғри келади). Ҳаракат бажарилиш вақти- 
нинг нутҳ моментига муносабатига қараб феълнинг уч хил замони 
фарқланади: 1) нутқ моментигача бўлган ҳаракат — ўтган замон;
2) нутқ моментида ҳам давом зтаётган (тугамаган) ҳаракат — 
ҳозирги замоп; 3) нутқ моментидан кейин бўладигаи ҳаракат— 
келаси замон. Замон маънолари махсус формалар орқали ифода- 
ланади ва бу формалар феълнинг замон формалари деб аталади.

Ижро майлидаги феълларда ҳаракатнинг нутқ моментига му- 
носабати бевосита ифодаланади. Бу майл формаси билдирган за- 
мон абсолют замоп ҳисобланади. Айрим феъл формалари, масалан,. 
сифатдош ва равишдош формалари ҳаракатнинг нутқ моментига 
муносабатини бевосита кўрсата олмайди. Шунинг учун булардаги 
замон нисбий замон бўлади (Бу ҳақда «сифатдош» ва «равишдош» 
бўлимларига қаранг).

Ҳозирги ўзбек тили феълйинг замон формаларига жуда бой- 
лиги билан ҳам характерланади. Ҳаракатнинг нутқ моментига му- 
иосабатини кўрсатиш хусусиятига кўра ҳозирги ўзбек адабий 
тилидаги феълнинг замон формалари уч асосий группага бўли- 
нади:

1) ўтган замон формалари (борда, борган, борибди, борган эди 
ва б).

2) ҳозирги замон формалари (боряпти, бормоқда, бориб туриб- 
ди ва б.) ;

3) ҳозирги-келаси замон формаси (боради, ишлайди каби)

Утган замон формалари

Ҳозирги ўзбек тилида ўтган замон феълининг бир неча форма- 
лари бўлиб, улар ўзларига хос маъно ва бошқа хусусиятлари би- 
лан бир-биридан фарқланади.

Ҳозирги ўзбек адабий тилида ўтган замон феълининг қуйидаги 
формалари қўлланади:

1) -ди аффикси ёрдамида ясалувчи форма: ёздим, ёздинг, 
ёзди;

2) -ган аффикси ёрдамида ясалувчи форма: ёзганман, ёзган- 
сан, ёзган;

3) ~(и)б аффиксли равишдошни шахс-сон билан туслаш орқали 
ҳосил қилинувчи форма: ёзибман, ёзибсан, ёзибди;

4) эди тўлиқсиз феъли ёрдамида ҳосил қилинувчи формалар: 
ёзган эдим, ёзган эдинг, ёзган эди, ёзиб эдим, ёзиб эдинг, ёзиб эди, 
ёзаётган эдим, ёзаётган эдинг; ёзаётган эди; ёзаётиб эдим, ёзаётиб 
эдинг, ёзаётиб эди; ёзмоқда эдим, ёзмоқда эдинг, ёзмоқда эди; 
ёзар эдим, ёзар эдинг, ёзар эди; ёзгувчи эдим, ёзгувчи эдинг, ёз- 
гувчи эди.

Кўринадики, ўтган замон феълининг учта формасигина аффикс- 
лар ёрдамида ясалади. Қолган беш формасининг ясалишида эди 
тўлиқсиз феъли қатнашади. Бу формаларнинг ҳар бири маъно 
ва бошқа жиҳатдан ўзига хос фарқли хусусиятларга эга. Лекин 
шу билаи бирга эди тўлиқсиз феъли ёрдамида ясалувчи формалар- 
да улариинг ҳаммаси учун умумий бўлган белги-хусусиятлар ҳам 
бор. Бу белги-хусусиятлар ўтган замон феълининг синтетик форма- 
ларининг бирортасида ҳам йўқ. Шундай экан, бу формаларнинг 
бирортаси ҳам эди тўлиқсиз феъли ёрдамида ясалувчи формалар- 
нинг бирортаси билан ҳам бир группага киритилиши мумкин эмас.

Утган замон феълининг синтетик формаларида ҳаракатнмнг нутқ 
моментига муносабати бевосита ифодаланади. Эди тўлиқсиз феъли 
ёрдамида ясалувчи ўтган замон формаларида эса ҳаракатнинг 
нутқ моментига муносабати бавосита. яъни «ҳозир» орқали (нутқ 
моментини ҳам ўз ичига олган ҳозирги вақт орқали) ёки бош- 
қа бирор форма ифодалаган вақт орқали бўлади. Ўтган замон 
феълининг синтетик формалари билдирган ҳаракат «ҳозир» (ҳо- 
зирги вақт) доирасида бажарилиши ва бу формалар билдирган 
ҳаракатнинг бажарилиш вақтига нисбатан қўйиладиган сўроққа 
«ҳозир» сўзи жавоб бўлиши мумкин:

— Келди.
— Қачон?
— Ҳозир.
Эди тўлиқсиз феъли ёрдамида ясалувчи формалар фақат ҳара- 

катнинг ўтгаи замонда бажарилганлиги маъносини ифодаловчи 
форма сифатида қўлланган ҳолларда улар билдирган ҳаракат- 
нинг бажарилиш вақти ҳеч қачон «ҳозир» (ҳозирги вақт) доираси- 
да бўлмайди ва бу формалар билдирган ҳаракатнинг бажарилиш 
вақтига нисбатан қўйиладиган сўроққа «илгари», «бир вақтлар» 
каби сўз ёки сўз бирикмалари жавоб бўлиши мумкин: У жимиб 
қолган далада яраланиб ётаркан, ш.унақа хаёлларни кўп с у р г а н 
э д и ( С а и д  А ҳ м а д ) .  Дадаси кузда даладан қайтишда тўнини 
ё плашчини ана шундай «тўрва» қилиб, ичига қовун, тарвуз солиб 
к е л г у в ч и  э д и (Ҳ. Н а з и р ) .

Демак, ўтган замон феълининг синтетик формалари «нутқ 
моментида эмас, ундан олдин» деган маънони билдирса, эди 
тўлиқсиз феъли ёрдамида ясалувчи ўтган замон феъл формалари 
«ҳозир эмас, аввал, илгари»деган маънони билдиради. Агар, шарт- 
ли равишда, объектив ўтувчи вақтни чизиқлардан ташкил топ-
ган узун стрелка (------------------—*) билан, нутқ моментини кичик
тўғри тўртбурчак ( сд )билан, ҳаракатнинг бажарилиш вақтини 
қора стрелка (—”) билан белгилаб, объектив ўтувчи замонни 
(вақтни) «ўтмиш», «ҳозир», «келгуси» каби қисмларга ажратсак, 

у ҳолда ўтган замон феълининг синтетик формалари билдирган 
ҳаракатнинг бажарилиш вақти объектив ўтувчи вақтнинг «ҳозир» 
қисмига тўғри келиши (шу қисмига кириши) мумкин, лекин эди 
тўлиқсиз феъли билан ясалувчи формалар билдирган ҳаракат-

нинг бажарилиш вақти унинг «ўтмиш» қисмига тўғри келадй (шу 
қисм ичида бўлади):

ут м и ш
_____ *■

пелган зди 
кел ар  эди

'у и г т
келди
келидди

қозир
/ V

— в -

келгуси

Лекин бундан, эди тўлиқсиз феъли ёрдамида ясалувчи форма- 
лар ҳамма ваҳт ҳам ҳаракатнинг ўтмишга, илгари ваҳтларга оид- 
лигини ифодалайди, деган хулоса чиқмайди. Бу формалар қандай- 
дир бошқа ҳаракат-ҳодисага муносабат, алоқадорлик ифодалаши 
ҳам мумкин. Бундай ҳолларда эди тўлиқсиз феъли ёрдамида яса- 
лувчи форма билдирган ҳаракатнинг бажарилиш вақти объектив 
вақтнинг «ҳозир» қисмига тўғри келиши мумкин. Бир мисол: Сиз 
билан хайрлашай деб к е л г  а н  э д им,  бунақа можаранинг усти- 
дан ч и қ и б  қ о л и б м а н  (Ҳ. Н у ъ м о н ,  А. Ш о р а ҳ м е д о в ) .

Бу мисолдаги келган эдим, чиқиб қолибман формалари бил- 
дирган ҳаракатнинг ҳозирга ва нутқ моментига муносабатини 
шакл орқали кўрсатсак, қуйидагича бўлади:

л
келган
здим

ҳозир
А

чиқид   ̂ ^
қолидман

Кўриниб турибдики, эди тўлиқсиз феъли ёрдамида ясалувчи 
форма билдирган ҳаракатнинг бажарилиш вақти объектив ўтувчи 
вақтнинг «ҳозир» қисмида бўлганида ҳам у билдирган ҳаракат- 
нинг нутқ моментига муносабати бевосита бўлмайди, балки бошқа 
феъл формаси билдирган ҳаракатнинг бажарилиш вақти орқали 
бўлади.

Хуллас, эди тўлиқсиз феъли ёрдамида ясалувчи ўтган замон 
формаларининг ҳаммаси ҳам ўтган замон феълининг синтетик фор- 
маларидан фарқли умумий хусусиятларга эга. Агар ўтган замон 
формалари маъноси ва бошқа хусусиятларига кўра маълум груп- 
паларга ажратиладиган бўлса, у ҳолда синтетик формаларнинг 
ҳар бири алоҳида-алоҳида берилиши, эди тўлиқсиз феъли ёрдами- 
да ясалувчи формалар эса улардан фарқланувчи алоҳида тур си- 
фатида берилиши керак бўлади. Бундан ташқари, эди тўлиқсиз 
феъли ёрдамида ясалувчи формалар маъно хусусиятларига кўра 
яна маълум группаларга ажратилиши мумкин.

Утган замон формаларининг маъно ва вазифалари. -ди аффик- 
си ёрдамида ясалувчи форма: ўқидим, ўқидинг, ўқиди; ўқидик, 
ўқидингиз, ўқиди(лар). Бу форма ҳаракатнинг нутқ моментигача 
бажарилганини аниқ, қатъий тарзда ифодалайди. Бу ҳаракат,. 
одатда, сўзловчи ўзи кўрган, билган ҳаракат бўлади. -ди аффикси 
ёрдамида ясалувчи форма билдирган ҳаракат, сўзловчи ва тинг-

яовчининг бевосита кўз олдида бажарилиши ҳам мумкин: Ана, 
к е л д и .  Сўзловчи ҳаракатнинг бажарилган ёки бажарилмаганли- 
гини ўзгадан эшитиб билган бўлиши мумкин. Бунга жуда ишонса, 
аниқлигига тўла ишонч ҳосил қилса, бу ҳаракатни -ди аффикси 
ёрдамида ясалувчи форма орҳали ифодалайверади. Масалан, кеча 
уйидан чиҳмаганлиги аниқ зканини ўзгадан эшитиб билиб олган 
киши «Қеча уйингдан ҳеч қаерга чиқмадинг» деб айтиши мумкин. 
Умуман, -ди аффикси билан ясалган форма ифодалаган ҳаракат 
бир неча ой ёки йил илгари бажарилган бўлиши мумкин. Лекин 
бу ҳаракат ўтмишга (узоҳ ўтмишга) оид ҳаракат бўлмайди. Шу 
хусусиятига кўра, ҳаракатни ўзи кузатган ҳаракат сифатида хро- 
нологик тарзда ифодалашда шу форма кенг қўлланади: Гулсум 
опа Барнони бир кўрай деб бухгалтерияга к и р д  и. Барно йўқ 
экан, бир оз к у тд и,  келавермагач, ўтиришга сабри чидамай, идо- 
радан ч и қ д и  (О. Е ҳ у б о в ) .  Ҳамшира қиз қўлидаги ҳарорат 
ўлчагичини қўлтиғимга қўйди. Бошқа тўлароғи стулга ў ти р д и -  
д а, с ў р о қ  қ и л а  б о ш л а д и  ( Са й ё р ) .

-ган аффикси ёрдамида яеалувчи форма: ўқиганман, ўқиган- 
сан, ўқиган; ўқиганмиз, ўқигансиз, ўқиган(лар). Бу форма қуйида- 
ги хусусиятларга эга:

1 -ган аффикси ёрдамида ясалган формада қўлланган феъл 
билдирган ҳаракат ҳеч вақт сўзловчи ва тингловчи ўзаро суҳбат- 
лашиб турган ҳозирги вақтда бажарилган ҳаракат бўлмайди. Шу- 
нинг учун ҳам ҳозиргина айтди, янги кетди каби гаплардаги айт- 
ди, кетди формаси ўрнида айтган, кетган формасини қўллаб бўл- 
майди. Қуйидаги мисолларда ҳам, худди шу хусусиятига кўра, -ди 
аффикси ёрдамида ясалган форма ўрнида -ган аффикси орқали 
ясалган ўтган замон формасини қўллаб бўлмайди: Т а н и д  и, 
т ан и ди !— Чўлбобо бир қоп с е м и р и б  к е т д и  (Ҳ. Ғ у л о м )  
К а п а л а г и м н и  у ч и р и б  ю б о р д и н г - а !  (Ҳ. Н а з и р )  
Ю р а г и м  о р қ а м г а  то р ти б  к е тд и  ( Ғ а й р а т и й ) .

Айнан бир вақтдаги ҳаракат -ди ёки -ган аффикси ёрдамида 
ясглувчи форма орқали ифодаланиши мумкин. Лекин -ган аф- 
фикси билан ясалувчи форма қўлланганда, ҳаракат бажарилиш 
вақтининг нисбатан узоқлигига ишора қилиш сезилиб туради. 
Қиёсланг: Институтни ўтган йили битирди — Институтни ўтган 
йили битиргап. Агар ҳаракатнинг бажарилиш вақтини кўрсатувчи 
кеча, ўтган йили каби сўзлар бўлмаса, -ган аффикси билан яса- 
лувчи формада ҳаракатнинг бажаршшш вақти доим нисбатан 
узоққа (илгарига)оид бўлади: келди — келган, уйғонди — уйғон- 
ган, уйланди — уйланган.

2. Ҳаракатнинг бажарилганлиги ва ундан юзага келган ҳолат- 
нинг ҳозир ҳам мавжуд зканини билдиради. Бунда, ҳатто, ҳара- 
катнинг бажарилгани эмас, ҳолатнинг ҳозир мавжудлиги асосий 
ўринда бўлади: Йўлнинг икки томонига чўзилган қир ёнбағирлари- 
ни эндигина ёриб чиқаётган ўтлар қ о п л а г а н  (П. Т у  р с у  н ). 
Уринда ҳам гаплашаверамиз, сен жуда ч а р ч а г а н с а н  
(И. Р а ҳ и м).

3. -ди ва -ган аффикслари ёрдамида ясалган форманинг иккала- 
сида ҳам ҳаракатнинг бажарилганлиги аниқ тарзда ифодаланади. 
Лекин -ган аффиксли формада сўзловчи ҳаракатнинг бажарилга- 
нини бевосита кузатган, унга ишончи жуда ҳатъий бўлиши шарт 
змас. Ҳаракатни ўзгадан эшитган ёки ҳеч кимдан эшитмай, унинг 
бажарилганини ўзича (баъзи мулоҳазаларга кўра) аниқ деб ай- 
тиши ҳам мумкин. Қиёсланг:

1) — Бормадим.
— Бординг (аниҳ биламан,-ўзим кўрдим).

2) —■ Бормадим.
— Боргансан (бўлмаса, кечикмас эдинг).

Демак, сўзловчи бажарилган бирор ҳаракатни -ди аффикси би- 
лан ясалувчи форма орҳали ифодаланганда, шу ҳаракатнинг аниқ 
бажарилганлигига ҳеч қандай шубҳа бўлмайди, у ҳаракатнинг 
бажарилганлигини исботловчи (тасдиқловчи) далилга эга бўлади. 
■ган аффикси билан ясалувчи формада эса бундай аниқ далил 
(факт) бўлмаслиги ҳам мумкин: Ифлос чўри циз уйимизга боил- 

лиқ бўладими?... жувонмарг Гулнор ўзи ц о ш и н и  қ о  қ қ а н ,  
к ў з ин и у  ч и р г а н, шундай қилиб дадамни йўлдан оздирган 
( О й б е к ) .  Саида унинг... қилдан қийиқ топаётганининг сабабини 
дарров тушунди: «Раиснинг хатоси топилган эмиш, масаласи қа- 
чон кўрилади», деган миш-мишга кимдир либос кийгизиб, унинг 
юрагига ғулғула с о л г  а н  (А. Қ а ҳ ҳ о р ).

-ган аффикси билан ясалган ўтган замон феъли ' билдирган 
ҳаракат сўзловчи. бевосита кузатган ҳаракат бўлиши шарт эмасли- 
гидан, ўзи кузатмаган, ундан кейин хабардор бўлган ҳаракатни 
ифодалашда ҳам шу формани қўллаши мумкин бўлади: Селдан 
кейин ғўзаларни ў т б о с г а н, ҳашарот о р а л а г а н .  Колхозчилар 
жуда шошиб қолишибди (Ҳ. Н а з и р ) .  Бу мисолдаги босган, ора- 
лаган формалари ўрнида босибди, оралабди формасини қўллаш 
мумкин. -ган аффикси билан ясалган форма бу маънода қўллан- 
ганда, ҳаракат бажарилиш вақтининг узоқ-яқинлиги -ди аффикси 
билан ясалган формадагидан фарқланмаслиги мумкин.

Равишдошнинг -(и )б  аффикси ёрдамида ясалувчи турини шахс- 
сон билан туслаш орқали ҳосил бўлувчи форма: ўқибман, ўқиб- 
сан, ўқибди; ўқибмиз, ўқибсиз, ўқибди(лар).

Ўтган замон феълининг бу формаси:
1. Ҳаракатни бевосита кузатмаганлик, ундан кейин хабардор 

булганлик маъносини билдиради. Қейин хабардор бўлиш эса икки 
хил йўл билан бўлиши мумкин: 1) ўзгадан эшитиш йўли билан. 
Бунда эшитиб бўлганлик ифодаланади: Эшитишимга қараганда, 
Қўчқор туман марказига кетганича қ а й ти б  к е л м а б д и  
(С. А н о р б о е в ) .  Уларнинг пароходлари Олтиқудуқда ҳукуматга 
ў т и б  кет и б  д и, энди бизнинг давлатга сотган балиғимизни 
таширмиш (А. М у х т о р ) ;  2) ҳаракатни ўзгадан эшитмай, ундан 
ўзи кейин хабардор бўлган бўлиши мумкин. Бу турнинг биринчи 
шахс (бирлик ва кўплик) формаси ана шу маънода қўлланади. 
Кечирасиз, ўртоқ Зуннунов, ёшларнинг можароси билан бўлиб сиз-

ни м а х т а л  қ и л и б  қ ў й и б м а н  (И. Р а ҳ и м ) .  Узим кўр- 
дим, тот чап елкасига туишбди (М. И с м о и л и й ) .

Аввал билмай, кейин хабардрр бўлганлик маъноси фақат ҳа- 
ракатнинг ўзига нисбатан эмас, балки феъл ва унга боғланган 
сўзга хос маъиога (яъни сўз бирикмаси ифодалаган маънога) оид 
■бўлиши мумкин. Буларнинг ётоғига келиб, Марьямни Марьямнинг 
ўзидан с ў р а б м а н  (Ҳ. Ғ у л о м ) .  « Ши н е л н и  б е к о р  
к и й и б м а н» деб кўнглидан ўтказди (С. А н о р б о е в ) .  Бу ми- 
■солларда сўраганлик ва кийганликни кейин билганлик эмас, балки 
Марьямнинг ўзидан сўраганликни, бекор кийганликни кейин бил- 
ганлик маъноси ифодаланади.

Бу форма ҳаракатнинг бажарилган ёки бажарилмаганлигини 
кейин билганликнигина эмас, балки бажариш ёки бажармаслик 
кераклигини кейин билганлик маъносини ифодалаш учун ҳам қўл- 
ланади: Турсуной шундай деб келди-ю, лекин нима гаплигини с ў- 
р а м а б м а н  (М. И с м о и л и й ). Шуни айтинг-а, мен ҳадеб одам- 
лар орасини қидирибман-у, бошқа ёққа қ а р а м а б м а н  (И б о- 
х о н).

Бу форма сўзловчининг ҳаракатни қатъий тарзда эътироф эт- 
май, ўзганинг гапи ёки бошқа бирор мулоҳазага кўра шундай деб 
айтиши маъносида ҳам ҳўлланади. Бу маънода, асосан, шарт эр- 
гаш гапли ҳўшма гапларда бош гапнинг кесими вазифасида ҳўл- 
ланади: Майли, болам, майли, эшитсам сеи туфайли э ш и т и б- 
ман,  у туфайли эшитганим йўқ (А. Қ а ҳ ҳ о р ) .  Парвардигорнинг 
ииш қозиларни дуо қилишга қолган бўлса, худодан ҳам п у т у р  
к е т и 6 д и («Латифалар»).

Баъзан бу форманинг маъноси -ди аффикси билан ясалувчи 
формаиинг маъносига жуда яқин бўлади; Ялиниб-ёлвориб Шокир- 
войни зўрға қ у т қ а р и б  о л и б м а н  (Ҳ. Н у ъ м о н ) .  Озиб-ёзиб 
машинангизга бир т у ш и б м а  н-у, шуни ҳам дарров юзимга сол- 
дингизми? (Б. Р а ҳ м о н о в ) .  Бу мисолдаги қутқариб олибман, ту- 
шубман феъллари билдирган ҳаракат сўзловчи ўзи кўрган, билган 
ҳаракат. Шунинг учун бу форма ўрнида қутқариб олдим, тушдим 
формасини қўллаш мумкин. Лекин қутқариб олибман, тушибман 
формасида «ўзи билмаганлик»ка ишора қилиш сезилади.

«Хоразм қовунини емабсан, бу дунёга келмабсан» каби қўшма 
гапларда биринчи гапда қўллангап «емабсан» типидаги форма 
«емаган бўлсанг» типидаги формага хос маънода қўлланади. Шу- 
нингдек, «кимки буни тушунмабди, ўз ишида кўп хатоларга йўл 
қўяди» каби гаплардаги «тушунмабди» типидаги форма шарт май- 
ли формаси («тушунмаса») маъносини билдиради. Бу маънолар 
асосида ҳам «билмаслик» тушунчаси ётади. Қуйидаги мисолларда 
ҳам худди шундай: Кўнглини топибди, қандини есин (Н. С а ф а- 
р о в ). Қўйинг буни, текширишга к е л и б с и з м и, текширинг-да, 
ука (Ш. С а  ъ д у л л а ). Энди, кепсан, роса ишлатаман 
(Ҳ. Ғ у л о м ).

2. Етакчи феъл ва қўй кўмакчи феълқдан ташкил топган 
бирикувлар ҳолатнинг мавжудлиги маъносида қўлланганда, ўтган 
замон феълининг бу формаси кейин хабардор бўлганликни эмас,

балки ҳолатнинг ҳозир мавжудлиги маъносини билдиради: Раҳ- 
мат давлатимизга, етарли машина б е р и б  ц ў и б д и  (Ҳ. Ғ у- 
л о м ). Мени дарахт экмаган деб ўйлайди шекилли бобой, қирц 
гектар боғни я ш н ат и б қ ў й и б м а н  (Ҳ. Ғ у л о м ) .

3. Пайт эргаш гапнинг кесими вазифасида -ки боғловчиси би- 
лан қўлланганда бош гапдаги ҳаракат-ҳодисанинг эргаш гап кеси- 
ми билдирган ҳаракат бажарилгандан бери давом этиши ифодала- 
нади: А ц л и м н и  т а н и б м а н к и ,  шу колхозда ишлаб келяп- 
ман (С. А н о р б о е в ). Шу уйга т у ш у б м а н к и, меҳмон кута- 
ман (Ҳ. Ғ у л о м).

Утган замон феълининг бир ҳатор формалари эди тўлиҳсиз 
феъли ёрдамида ясалади. Улар қуйидагилар:

-ган +  эди ёрдамида ясалувчи форма: ёзган эдим, ишлаган 
эдинг, келган эди каби. Бу форма қуйидаги маъно ва вазифаларда 
қўлланади:

1. Ҳаракат-ҳолатнинг ҳозирга эмас, балки ўтган вақтга, илга- 
ри (аввалги) вақтга оидлигини ифодалайди: Бизнинг йигитни ҳам, 
катта масофани пиёда босгани учунми, кун хила б ет о ц ат қ и л -  
г ан  э д  и (О й б е к). Ерни юмшатиб, баҳорда тўқайни бузши мақ- 
садида қайта-қайта қўйилган сув энди ерга сингмай, м у  з л а б  
қ о  л г  ан  э д и (А. Қ а ҳ ҳ о р ). У (Мирзакаримбой) ҳозиргина 
ёдига олган қишлоқи Ҳушрўйбибини ҳам, унинг камтарин, меҳнат- 
каш марҳум эрини ҳам, кутилмаган вақтда йўқлаб келган бу арс- 
лондай қишлоқи жиянини ҳам у н у т г а н, унинг фикрини ёлғиз 
ўз ишлари и ш ғ о л  эт г ан э д  и (Ойбек). Бозор бу гапларнинг 
ҳақиқий маъносини энди т у ш у н г а н  э д и (С. А й н и й ) .

-ган+эди  ёрдамида ясалувчи формада ҳаракатнинг бажарили- 
ши ўтган вақтларга оид бўлиши сабабли бу форманинг -ди ва 
-(и) б аффикслари ёрдамида ясалувчи ўтган замон формасидан 
фарқли хусусиятини сезиш (фарқлаш) қийин эмас. Лекив -ган ва 
-ган+эди  ёрдамида ясалувчи формалар ўртасида маълум умумийт 
лик борлигидан уларнинг фарқли хусусиятларини фарқлаш бир оз 
қийинроқ бўлади. Бу фарқли хусусиятлар сифатида қуйидагилар- 
ни кўрсатиш мумкин:

1) -ган ва -ган +  эди ёрдамида ясалувчи формада ҳаракатнинг 
бажарилиш вақти нисбатан узоқ бўлади. Шу жиҳатдан бу икки 
форма ўртасида умумийлик бор. -ган аффикси билан ясалган фор- 
мада ҳаракатнинг бажарилиш вақтининг узоқлик даражаси ҳар 
хил бўлиши мумкин. Бундан бир неча асрлар илгари юз берган 
ҳодисага нисбатан ҳам -ган аффикси билан ясалган формани қўл- 
лаш мумкин (Бешинчи асрда яшаган). -ган аффикси билан ясал- 
ган сифатдошга эди тўлиқсиз феълини қўшиб туслаш билан ҳосил 
қилинган формада ҳаракатнинг бажарилишидаги узоқлик даража- 
си ортмайди. Агар узоқлик даражаси ортадиган бўлганида, жуда 
ҳам қадим замонларда юз берган ҳаракат-ҳодисаларни ифодалаш 
учуи -ган аффикси билан ясалган формани қўллаш мумкин бўлмас 
эди, узоқликнинг маълум даражасигача -ган аффикси ёрдамида 
ясалувчи формани, ундан ўтадиган даражаси учун эса -ган+эди

ёрдамида ясалувчи формани қўллаш керак бўлар эди. Лекин ўзбек 
тилида бундай ҳолни учратмаймиз.

-ган аффикси билан ясалувчи форма жуда қадимда юз берган 
ҳаракатларни ифодалаш учун ҳам қўллана олиши ва ҳаракатнинг 
ўтган даврларга оидлиги, кўп ҳолларда бирор сўз ёки бошҳа воси- 
талар орқалч англашилиб туриши сабабли маълум ўринларда 
эди тўлиқсиз феълини қўлламаслик ёки қўлланган бўлса, тушириб 
қолдириш мумкин бўлади: Бир замонлар дадангиз мени ҳам йўл- 
га солиш тилагида анча у р и н г а н .  Мен бўлсам, ўжарлик қилиб 
ўз билганимни қ и л г а н м а н  (Ш. Ра ш и д о в ). Москвага бирин- 
чи келганимда ўзимдан-ўзим атрофга боқиб кулаверардим. Ол- 
димдан ўтиб кетаётган одамлардан уялиб оғзимни қўлларим билан 
яширардим. Бари-бир бўлмасди, оғзим очилиб кетаверарди. 
«Кўриб оғзим очилиб қолди» деган иборанинг маъносини шунда 
у қ қ а н э д и м {  С а й ё р ) .

Лекин -ган аффикси ёрдамида ясалувчи форма ҳаракатнинг 
ўтган даврларга (ўтмишга оидлигини) таъкидламайди (шундай 
маънога эга эмас). Бу форманинг узоқ вақтларда бажарилган 
ҳаракатни ифодалаш учун қўллана олиши унинг маълум сўзлар 
ёрдамида ўтган даврга оид ҳаракатни ифодалаш учун қўлланиши- 
га имкон беради. -ган аффиксининг ўзи ҳаракатнинг ўтмишга оид- 
лигини бевосита ифодалаш хусусиятига эга эмаслиги сабабли маъ- 
лум ўринларда эди тўлиқсиз феълини тушириб қолдириш мумкин 
бўлмайди (эди феъли қўлланмаса, шу маъно ифодаланмайди): 
Урмонжон бригада ва звено бошлиқларидан хоҳлаган, кишиларни 
ҳар ҳафта икки мартаба қизил чойхонага йиғиб ў қ ит а б о ш л а -  
г а н  э д  и (А. Қ а ҳ ҳ о р ) .

Гап таркибида энди, ҳозир (ҳозиргина) каби сўзлар қўллан- 
ганда ҳам эди тўлиқсиз феълини тушириб бўлмайди: Улар ўрин- 
ларидан турганларида, ой энди юз к ў р с а т г а н  э д и  (Ш. Р а- 
ш и д о в).

Демак, бундай ҳолларда «энди», «ҳозир» каби сўзлар нисбий 
тарзда ишлатилади ва сўзловчи мавжуд бўлган нутқ моментини 
ўз ичига олган вақт маъносида эмас, балки -ган+эди  ёрдамида 
ясалган феъл формасп билдирган ҳаракат бажарилган даврдаги 
вақт маъносида қўлланади: Бозор бу гапларнинг ҳақиқий маъио- 
сини энди т у ш у н г а н э д и  (С. А й н и й).

Агар -ган+эди  ёрдамида ясалувчи форма ўтган замон феъли- 
нинг бошқа формасигэ, масалан, -ди аффикси ёрдамида ясалувчи 
формага алмаштирилса, ҳозир, энди каби сўзларнинг кўпчилиги 
ўз маъносида («ҳозирги вақт» маъносида) бўлади. Қиёсланг: У 
ҳозиргина ёдига келган қишлоқи Ҳушрўйбибини ҳам, унинг кам- 
тарин, меҳнаткаш. марҳум эрини ҳам, ... у н у г г а н  э д и  (О й - 
б е к) — У ҳозиргина ёдига келган Ҳушрўйбибини ҳам, унинг кам- 
тарин, меҳнаткаш марҳум эрини ҳам, ...у ну тди.

Лекин ҳозирги вақт (шу вақт) маъносини билдирувчи айрим 
сўз ёки бирикмалар қўлланган ҳолларда -ган +  эди ёрдамида яса- 
лувчи форма -ди аффикси билан ясалувчи формага алмаштирил-

са ҳам ҳаракат-ҳодисанинг ўтмишга оидлиги ифодаланаверади- 
Шу вақт ташқарида ҳовлини янгратиб қўнғироқ жаранглади,... 
ҳовли бир зумда бўшади.

Қаникул т а мо м б ў л г а н, йқишлар б о ш л а н г а н  э 6 и 
(О. Е қ у б о в ) .

Мисолдаги тамом бўлган эди, бошланган эди формаси тамо'м 
бўлди (тамом бўлиб), бошланди формаси билан алмаштирилса 
ҳам ҳаракатиинғ ўтмишга оидлиги ифодаланаверади. Гап тарки- 
бидан «шу вақт» бирикмаси ҳам туширилса ҳаракат-ҳодиса ҳозир- 
ги вақтга оид бўлиб қолади.

Ҳаракатнинг бажарилиши жуда узоқ даврларга тўғри келиши, 
лекин у факт сифатида ҳозир ҳам инкор этилмаслиги мумкин. Шу 
сабабли, гап ичида бу ҳаракатнинг юзага келиши анча илгари 
(узоқ вақтларда) бўлганлигини кўрсатувчи сўзлар ёки бошқа 
воситалар бўлганда ҳам, бари бир, мазкур феълни -ган +  эди фор- 
масида қўллаб бўлмайди, балки у -ган формасида қўлланади: 
Рус халқи аллақачонлар бу жаҳонгирлик урушидан б е з г а н 
(Н. С а ф а р о в ).

2) -ган аффикси ёрдамида ясалган форма ҳолат билдирганда, 
шу ҳолатнинг ҳозир мавжуд ҳолдалиги ифодаланади. Бу ҳолат- 
нинг ўтмишдаги бирор вақт доирасида мавжуд ҳолда бўлгаилиги- 
ни ўтмиш маъносини билдирувчи бирор сўз ёки бошқа воситалар 
ёрдамида ифодалаб бўлмайди. Масалан, қирларнинг бир вақтлар 
майсалар билан қопланган ҳолда мавжуд бўлганини «Бу қирлар 
бир вақтлар майсалар билан қопланган» тарзида ифодалаш мум- 
кин эмас Бу маъиони ифодалаш учун, албатта, эди тўлиқсиз 
феъли қўлланади. Шу сабабли ҳолатнинг ўтмишга (ўтган вақтлар- 
га) оидлигини ифодаловчи зосита бўлган ҳолларда ҳам эди тўлиқ- 
сиз феълини тушириб бўлмайди: Икки отряд хайрлашганда, қуёш 
эндигина чиққан, кун илиган эди (О. Е қ у б о в ) .  Бу мисолдан эди
формасини тушириб бўлмайди. Баён қилинган мазмун эди- тўлиқ- 

сиз феълисиз ифодаланадиган бўлса, бутун жумла бошқача тузи- 
лиши керак. Масалан, «Қуёш эндигина чиққан. Кун илиган. Шу 
вақт икки отряд хайрлашди». Бунда ҳолатиинг умуман ўтмишга 
оидлиги «шу вақт» бирикмаси ва контекстнинг ёрдамида ифода- 
ланади.

3) Кўриб ўтилгаи иккала ҳолатда ҳам -ган +  эди ёрдамида 
ясалган форма таркибида -ган форманти ва тўлиқсиз феълга хос 
хусусидт озми-кўпми даражада сақланади. Лекин -ган+эди  ёрда- 
мида ясалган форма таркибида -ган форманти ҳамма вақт ҳам ўз 
хусусиятини сақлайвермайди. Шу сабабли маълум ҳолларда 
-ган+эди  ёрдамида ясалган формадаги тўлиқсиз феълни тушириб, 
мазкур феълни -ган аффикси билан ясалган ўтгаи замон формаси 
да қўллаш мумкин бўлмайди: Кечагина юзларча ўқувчиларнинг 
қувноқ шов-шувлари билан янграб турган кенг, ёруғ бинолар энди 
жим-жит бўлиб қолди. Дарсга чақирувчи қўнғироқнинг ёқимли, 
таниш овози тинди.

У қ и ш л а р  та м о м  б ў л г а н ,  каникул б о ш л а н г  ан  э д и  
(О. ё  қ у б о в).

Бир неча гапдан иборат бўлган коитекстларда биринчи гап ёки 
охирги гап кесими вазифасида келган феълни -ган +  эди ёрдамида 
ясалувчи формада қўллаш билан шу контекстдаги барча феъллар 
билдирган ҳаракат ёки ҳолатнинг ўтган даврларга оидлиги ифода- 
ланади. -ган +  эди ёрдамида ясалган форма билдирган ҳаракат- 
нинг бажарилиш вақти шу контекстдаги бошқа феъллар билдирган 
ҳаракатларнинг бажарилиш вақтидан нисбатан илгари (узоқ) 
бўлмай, бу феъллар билдирган ҳаракатларнинг бажарилпши ўт- 
мишдаги маълум бир вақт доирасида бўлиши мумкин. Ана шун- 
дай ҳолларда -ган +  эди ёрдамида ясалган формадан эди тўлиқсиз 
феълини тушириб бўлмайди. Чунки -ган аффякси билан ясалган 
ўтган замон феълида, юқорида кўриб ўтганимиздек, ҳаракатнинг 
бажарилиш вақти -ди аффикси билап ясалгаи ўтган замон форма- 
сига нисбатан узоқ (илгари) бўлади. Бир мнсол: Шу вақт ташқа- 
рида ҳовлини янгратиб қўнғироқ жаранглади. Уқувчиларга ёқим- 
ли, ташии овоз синфларни, коридорни, зални — қамма ёқни тўл- 
дирди. Ҳовли бир зумда бўшади. Каникул тамом бўлган, ўқишлар 
бошланган эди (О. ё қ у б о в ).

Бу мисолдаги барча феъллар билдирган ҳаракат ўтмишда бир 
вақтда бажарилган. Демак, ундаги бошланган эди, тамом бўлган 
эди формасидаги -ган аффикси нисбатан узоқни билдирувчи 
аффикс сифатида қатнашмаган. Агар эди тўлиқсиз феъли бўлмаса, 
-ган аффиксининг ўзи мустақил феъл формасини ясовчи бўлиб 
қолади ва унинг ўзига хос бўлган маъно хусусияти ҳам тикланади. 
Шу сабабли келтирилган мисолдаги эди тўлиқсиз феълини туши- 
риш мумкин эмас. Агар бу мисолдаги феъллар билдирган ҳаракат- 
лар ўтмишдаги бирор вақтда бажарилган ҳаракатлар сифатида 
эмас, ҳозир бажарилган ҳаракатлар сифатида ифодаланадиган 
бўлса, у ҳолда охирги икки гапнинг кесими тамом бўлган, бош- 
ланган формасида эмас, балки улар ҳам олдинги гапларнинг кеси- 
ми билан бир хил замон формасида (тамом бўлди, бошланди фор- 
масида) қўлланиши ксрак: Шу вақт ташқарида ҳов.шни янгратиб 
қўнғироқ жаранглади. Уқувчиларга ёқимли, таниш овози... ҳамма 
ёқни тўлдирди. Ҳовли бир зумда бўшади.

Каникул тамом бўлди (ёки тамом бўлиб), ўқишлар бошланди.
Демак, бундай ҳолларда -ган аффикси нисбатан илгари бош- 

ланган ҳаракат ёки ҳаракатнинг патижаси сифатидаги ҳолатни бил- 
дирувчн аффикс сифатида қатиашмайди, балки ҳаракатнинг нутқ 
моментига нисбатан бажарилган вақтни ифодалаши жиҳатдан 
умумий маънода -ди аффиксининг синоними сифатида қатнашади. 
Эди тўлиқсиз феъли ҳаракатнинг нутқ моментига муносабатини 
доим ифодаловчи -ди аффикси билан ясалган ўтган замон форма- 
сига бирика олмаслиги сабабли -ди аффикси ўрнида -ган аффик- 
сидан фойдаланилади. Ш усабаблибундайҳолларда -ган. +  эдиёрд,а- 
мида ясалувчи формаиипг маъноси, асосан -ди аффикси ва эди 
тўлиқсиз феълинпнг маънолари йиғипдисига тўғри келади, яъни

бундаги «ўтмиш» маъноси бевосита эди тўлиқсиз феьлига хос бў- 
либ, ҳаракатнинг ана шу ўтмишдаги конкрет вақтдан илгарироқ, 
узоқроқ эмас, балки шу вақтнинг ўзида бажарилиши маъноси -ди 
аффйксига хос маънодир.

2. Эди тўлиқсиз феълининг «ҳозир эмас, аввал, илгари» деган 
маънога эгалиги нутқ сўзланаётган вақтда -ган +  эди ёрдамида 
ясалган формадаги феъл билдирган ҳаракат-ҳолатдан бошқача 
ёки мазмун 'жиҳатдан унга алоқадор бўлган бирор ҳаракат-ҳодиса 
юз берганлиги маъносини келтириб чиқаради: Таклиф қилмасаям 
ўтира б о ш л а г а н д и  м... (С а й ё р ). Мажлисда ҳамма масала 
очилгандай, А ҳ м е д о в д а н  сўралмаган ва тўлиқ жавоб олинма- 
ган савол қ о л м а г а н д а й  б ў л г а н  э д «... (А. Қ а ҳ ҳ о р ) .

БУ мисолларда -ган +  эди ёрдамида ясалган форманинг қўл- 
ланиши натижасида нутқ сўзлаиаётган вақтда шу формадаги феъл 
билдирган ҳаракат билан қандайдир алоқаси бўлгаи бошқа бирор 
ҳаракат, ҳодиса юз берганлиги англашилиб туради. Бу ҳаракат- 
ҳодисани кўрсатувчи сўз ёки гап йўқлигидан ҳали фикр тугама- 
гандек. айтиладиган гап тамом бўлмагандек бўлиб туради: Бир 
оз яйраишмизми деб к е л  га  н э д им, игу ерда ҳам тинчлик бер- 
мадянгиз (Н. С а ф а р о в ) .  Бу мисолдаги кейинги гап қўллан- 
маса, фикрнинг тугамаганлиги аниқ сезилиб туради. Лекин ёзувда 
ёки оғзаки нутқда -ган+эди  ёрдамида ясалувчи форма билдирган 
ҳаракатга муносабати бўлган ҳаракат-ҳодисани билдирувчи сўз 
ёки гапнинг қўлланишиҳамма вақтҳамшарт эмас. Алоқаси бўлган 
ҳаракат-ҳодиса кўп ҳолларда контекстдаи, умумий ҳолатдан ёки 
гапнинг умумий мазмунидан англашилиб туради ва бу ҳаракат- 
ҳодисани билдирувчи гапни қўллаш талаб этилмайди ва қўллан- 
майди ҳам: Мен сизни жуда мард қиз деб ў й л а г а н  э д и м  
(С. 3  у н ну н о в а). Бормисан, азизим. Бнз ссни ў л  д и г а ч и қ а р -  
5 ан э д и  к-а! (3. Ф а т ҳ у л л и н ) .

Демак, эди тўлиқсиз феълининг- муносабат ифодалаш хусу- 
сияти бу форма доирасида ҳам сақланади, яъни -ган+эди  ёр- 
дамида ясалган форма муноеабат ифодалаш учун ҳам кенг қўл- 
ланади.

-ган+эди  ёрдамида ясалган форма муиосабат ифодаламай, 
ҳаракат-ҳолатни ҳикоя тарзнда ифодалаш учун қўлланганда, бу 
ҳаракат-ҳолашинг бажарилган вақти нисбатан анча илгарироқ 
вақтга оид бўлади. Муносабат ифодалаган ҳолларда эса ҳаракат- 
нинг бажарилиши илгарироқ эмас, балки ҳозирги вақтга тўғри 
келиши ҳам мумкин. Ҳатто, букдай ҳолларда феълдан англашил- 
ган ҳолатнинг ҳозир ҳам мавжудлиги инкор этилмайди:

— Ҳа, ая келдингизми, қорин ҳам тоза о ч г а н  э д и-д а:
— Акангни чақир, овқатланиб олинглар (Ҳ. Н у ъ м о н ,  

А. Ш о р а ҳ м е д о в ).
Муносабат ифодалаш ёки ифодаламаслик нуқтаи назаридан 

айнан бир ҳаракатнинг ўзини билдирувчи феълнн -ган +  эди ёрда- 
мида ясалувчи формада ёки ўтган замон феълининг бошқа форма- 
оида қўллаш мумкин.

— Овозингизни эилитиш умиди билан атайлаб к е л г а н  э д и м, 
бахтимга ўзингизни хам кўрдим.

— Атайлаб к е л м а г а н с и з , ишингиз бордир,... ( Ой б е к ) .
Эди тўлиқсиз феъли муносабат (алоқадорлик) ифодалаш ху-

еусиятига эгалиги сабабли қўшма гапларда -ган+эди  ёрдамида 
ясалган форма қўлланган ҳолларда қўшма гап компонентини (сод- 
да гапни) боғловчи воситалар қўлланмаслиги ҳам мумкин бўладн: 
Чол қўл у з а т г а н  э ди,  Норқўзи қучо$ очди (Ҳ. Ғулом). Агар 
-ган +  эди ёрдамида ясалувчи форма -<3и*аффикси билан ясалувчи 
формага алмаштирилса, албатта боғловчи қўллаш лозим бўлади: 
Чол қўл узатди, лекмн Норқўзи (эса) қучоқ очди.

Бироқ бу фактдан эди тўлиқсиз феъли хозирги замон ўзбек ти- 
лида лекин, аммо каби богловчиларга хос вазифаларга ҳам эга 
(эди — боғловчи) демоқчи эмасмиз. Бу форма қўшма гаплар тар- 
кибида муносабат маъносшш ифодалайди, холос. Лекин у қўшма 
гап компонентларининг мазмун жиҳатдан қандай муносабатд.1 
эканлигини аниқ ифодаламайди. Мазмун жиҳатдан бўлган муноса- 
бат бошқа сўзлар ёки қўшма гапнинг умумий мазмунидан реалла- 
шади. Қуйидаги мисолларни қиёсланг: Унингавзойиникўрган келин 
ҳол-аҳвол сўрашай деб о ғ и з  жу ф т л а г а н  эди,  хола кўрмаган- 
га солиб ўтиб кетди (Ж- А б д у л л а х о н о в ) .  Масков, Петербург 
театрларини г а п и р  г а н  э д  и, оғзим очилиб қолди (О й б е к) . 
Жиянингни бир пас к ў т а р г а н  э д и м,  нақ манови қиёмат қил- 
ворди (С а и д А ҳ м а д ) .  Сатторқул чиқиб, «ундоқ қиламиз, бун- 
ёоқ қиламиз» деб а р а - в а н и  қ у р у қ  о л и б  қ о ч а в е р г а н  эди,  
«қисир сигир кўп маърайди» дедилар (А. Қ а ҳ ҳ о р ) .  Ҳошимжон- 
га қараб ўтирган Анзират хола пиқ этиб к у  л и б  ю б о р г а н  э ди, 
бурнидан пуфак ёрилди (А. Қ а ҳ ҳ о р ) .

3. ГТайт ифодалайди ва пайт эргаш гапии бош гапга боғлаш 
учун хизмат қилади: Давлатбеков ошни еб бўлиб, . . .  энди бир 
мизғиб олмоқчи бўлиб ч ў з и л г а н  э д и, кўчада мотор гувилла- 
ди (П. Қ о д и р о в ). Чой чақириб энди бир пиёла и ч г а н  э д  ики, 
олтмиш-етмиш ёшлар ўртасидаги тўрт қария келиб унинг ёнига 
ўтирди (Ҳ. Н у ъ м о н, А. Ш о р а ҳ м е д о в ).

-ган +  эди ёрдамида ясалган феъл формаси эргаш гапнинг кеси- 
ми вазифасида келиши учун бош ва эргаш гапдаги ҳаракат ўт- 
ган замонга оид бўлиши керак. Бунинг сабаби эди тўлиқсиз феъ- 
лининг ҳозиргача (аввал, илгари) юз берган ҳаракат-ҳодисани 
ифодалаш хусусиятидир.

Бу типдаги эргаш гапли қўшма гапларда -ган +  эди ёрдамида 
ясалган феъл формаси ҳам ёки -ки юкламаси, ҳатто уларнинг ик- 
каласи билан қўлланиши мумкин. Лекин ҳам ва -ки юкламалари 
эргаш гапни бош гапга боғлаш вазифасини бажармайди, балки 
таъкид, кучайтириш учун қўлланадн. Булар тушириб қолдирилса 
ҳам қўшма гап компоиенгларининг ўзаро боглиқлиги йўқолмайди: 
Чой чақириб, энди бир пиёла и ч г а н э д ики,  олтмиш-етмиш 
■ёшлар ўртасидаги тўрт қария келиб унинг ёнига ўтирди (Ҳ. Н у ъ- 
м он, Ш ор аҳ м  е д о в ) .  Б ула р ,... коппон томонга бурилган

ҳ а м э д и, ор$ада, йигитлар тупида шовқин, бақириқ, чақириқ 
бошланди (Ҳ. Н у ъ м о н ) .  Сайёра эплий олмаслигини айтиб, арз 
қилишга о ғ и з ж у ф т л а г а н  э д и  ҳ а  м к и, .. .комсомол комите- 
тининг секретари Олим Умаров... (О. Ё қ у б о в ) .

Пайт эргаш гапнинг кесими вазифасида келиш ва эргаш гапни 
бош гапга боғлаш вазифаси ҳозирги узбек тилида -ган +  эди ёрда- 
мида ясалган форманинг алоҳида бир вазифасига айланганлигидан 
маълум ҳолларда эргаш гапми бош гапга боғловчи айрим восита- 
ларўрнида -ган +  э5иёрдамида ясалган формани ва, аксинча бу 
форма ўрнидаэргаш гапни бош гапга боғловчи бошқа воеиталарни 
қўллаш мумкин бўлади: Эшикни тақиллатсак, етти-саккиз ёшлар 
чамасидаги бир қиз эшикни очиб: «Сизларга ким керак?» деб сўра- 
ди (Б. Раҳмонов). Узи ҳам қараб турмай энди ишга бошлаган 
эди, директор телефон орқали чақириб қолди ( И б о х о н ) .  Биринчи 
мисолдаги тақиллатсак феълини тақиллатган эдик формасида, 
иккинчи мисолдаги бошлаган эди феълини бошлаганида формаси- 
да қўллаш мумкин. -ган +  эди ёрдамида ясалувчи форма пайт эр- 
гаш гапнинг кесими вазифасида қўлланувчи бошқа формаларда.ч 
маъно ва бошқа ўзига хос хусусиятлари билан фарқланади.

Пайт эргаш гапли қўшма гапларда бош гапнинг кесими ўтган 
замон феълининг барча формаларида қўлланиши мумкип: 
Сен қайтиб келгач, кетган эди — қайтиб келгпч, кетган-у қайтиб 
келгач, кетдим ва ҳ. к. Лекин -ган +  эди ёрдампда ясалувчн феъл 
формаси бош гапнинг кесими -ди аффикси орқали ясалган феъл 
формасидан бўлгандагш1а эргаш гапнинг кесими вазифасида кела 
олади. Бу ҳодиса -ган+эди  ёрдамида ясалувчи феъл формаси би- 
лан ўтган замон феълининг бошқа формаларига хос хусусиятиинг 
ўзаро таъсиридан келиб чиқади.

-(и )б  +  эди ёрдамида ясалувчи форма. Жонли сўзлашувда 
ундош ёки «и» унлиси билан тугаган феълларда «(и)б эди» — 
-увди тарзида талаффуз этилади: очувди<ачи +  б+эди; «& > унли- 
си билан тугаган феълларда бу товуш «о»га, равишдош ясовчи 
-б аффикси «в» га айланади: ишловди<ишла +  б+эди. Деярли 
ҳамма шеваларнинг талаффузи учун умумий ҳолат бўлганидан 
ёзувда ҳам шу кўриниш, ўз-ўзидан, қўлланаверади.

Феълнинг бу формаси ўз хусусиятига кўра -ган+эди  ёрдамида 
ясалувчи формага жуда яқин туради, яъни:

1. Ҳаракатнинг ўтмишдаги бирор вақтда (илгари) юз бергак- 
лигини (ҳаракатнипг ҳозирга эмас, илгарига ондлигини) билди- 
ради: Уруш тугаса, бизникига меҳмонга бзрасиз, ўшанда аямнинг 
қанақалигини кўрасиз д е б  э д и  (С. З у н и у н о в а ) .  Ҳасан, эсинг- 
дами, ойим билам бир қишлоққа б о р у в д и к  ( И б о х о н ) .

Бу маънода -(и) б+эди  ёрдамида ясалувчи феъл формаси 
-ган +  эди ёрдамида ясалувчи форма билаи бирликни ташкнл 
этиши сабабли бир жумла ичида айнан бир маънода улар аралаш 
(кетма-кет) қўлланавериши мумкин: Армияга кета туриб илти-  
м о с  қ и л г а н  э д и м,  шу суратни б е р у в д и .  Кутади деб 
кўнглим тўқ бўлиб к е т г а н э д  и м (П. Қ о д и р о в ) .

2. Мунисабат ифодалайди. Муносабатнинг мазмун жиҳатдан 
кандай характерга эгалиги шу муносабатдаги гапларнинг умумий 
мазмупидаи реаллакшб туради: Менга арз қилиб к е л у в д и, мен- 
да ихтиёр йўқ, ҳоким тўрага боринг, дедим. Ҳокимга секин ш и п- 
ш ит и б қ ў  ю в д и к ,  у киши ҳам: ярим подшодан сўранг, дебди 
<М. И с м о и л и й ) .  Ана, мен албатта озод бўламиз д е м о в  дим- 
.« и (С. А й н и й).

3. Пайт ифодалайди ва пант эргаш гапни бош гапга боғлаш 
учун хизмат қилади: Жойимдан з/силиб, бир-икки қадам ишйпон 
ўртасига ю р у в д и м ,  қиз «ялт» этиб мснга қаради (У. Н а- 
з а р ов). IIIу куни энди кўчага чи қ и б эди , Зуннун бошлиқ беш 
нафар бола пойлаб турган... (М. И с м о и л и й).

Юқорида келтирплган факт ва мисоллар кўрсатадики, асосий 
маъно ва вазифаларида -ган + эби ва -(и) б+ эди  ёрдамида ясалув- 
чи формалар маълум умумийликка эга. Агар, ўтган замон феъл- 
лари энг яқин хусусиятларига қараб группаланадиган бўлса, -(и)б 
+  эди ва -ган -эди ёрдамида ясалувчи форма бир группага кирити- 
лиши керак бўлади. Лекин ҳозирги ўзбек тилида бу икки форма- 
ьинг ҳар бири ўзига хос айрим хусусиятларга эга. Шундай бўлишп 
ҳам табиий. Чунки тилда бир-бирига бўтунлай тенг келадиган 
ҳодисаларнинг доимий эмаслиги ҳонуннйдир.

-(и) б+эди  ва -ган +  эди ёрдамида ясалувчи формаларнинг 
асосий фарқли хусусиягларидан бири биринчисииинг нисбатан 
кам қўлланишидир.

Юқорида кўрдиккн, -(и) б эди формаси оғзаки нутқда -увди, 
-овди тарзида талаффуз этилади ва ёзувда шу ҳолда ифодалана- 
веради. Талаффуздаги ҳолатига қараб бериш (ёзиш) бу форманн 
кўпроқ оғзаки нутққа хос қилиб қўяди (оғзаки нутққа хос форма 
қилиб кўрслиб қўядн). Унинг ёзувда -ган+эди  ёрдамида ясалув- 
чн формага нпсбатан кам қўлланиш сабаби апа шунда. Лекин -(и) 
б +  эди ёрдамида ясалувчи форманинг ўзи эса (маълум тур сифа- 
чида) оғзаки ва ёзма нутқ учун умумий.

«а» унлиси билан битган феъллар бу формада қўллангандл 
ҳам, одатда «б» равишдош кўрсаткичи «в» талаффуз этилади. Ун- 
дан олдинги «а» унлисн айрим шеваларда (масалан, Тошкент ше- 
васида) «о», айрим шеваларда эса ўз аслича («а») талаффуз этн- 
лади. Лекин «а» унлиси ўз ҳолича талаффуз этилгани билан ада- 
бий тил нуқтап назаридан бу ҳодиса нор.мал ҳолат ҳисобланмайди.

Чуики адабпй тилда «в»дан олдинги позидиядаги «а», «о»га 
ўтади: сайла — сайлов, бура — буров, қийна — қийнов каби. Шунга 
кўра, ишловди, сўровди типидаги форманинг қўлланиши адабий 
тил нуқтаи иазаридан ҳам нормал ҳолат бўлаверади.

-ган аффикси билан ясалган ўтган замон формасида ҳаракат 
бажарилиш вақтииинг -ди аффикси билан ясалган ўтган замон 
формасидагига нисбатан узоқроқ бўлишини кўрган эдик. Ҳаракат 
бажарилиш вақтинннг узоқ-яқинлиги жнҳатидан кслди ва келиб- 
;)нтипидаги форма бир-биридан фарқланмайди. Демак, ҳаракат- 
нинг бажарилиш вақти кслган формасида келибди формасидагига

«исбатан узоқ бўлади. Қиёсланг: олибди — олган, лсТибди—кетган, 
ўлибди—ўлган. Утган замон феълининг бу икки формаси ўртасн- 
даги фарқ -(и) б+эди  ва -гаи+эди  ёрдамнда ясалувчи формалар- 
да ҳам маълум даражада сақланади, яъпи ҳаракатнинг бажари- 
лиш вақти келган эди формасида келиб эди формасидагига нисба- 
1тан узоқроқ бўлади.

Тўғри, -ган +  эди ёрдамида ясалувчи форма ҳамма вақт нисба- 
тан узоқ бўлган ҳаракатни ифодалаш учун қўлланавермайди. Ҳа- 
ракатнинг бажарилиш вақти бошқа воситалар орқали аниқ ифода- 
ланиб туриши сабабли бу икки форманинг бири ўриида иккинчиси- 
ни қўллаш имконияти бор (буни юқорида кўрдик). Лекин иккала 
форма конгекстдан ташқари, бошқа сўзлардан холи қилинганда, 
-сан+эди  ёрдамида ясалувчи формада ҳаракат бажарилиш вақ- 
тининг нисбатан узоқлиги сезилади. Қиёсланг: олиб эди — олган 
эди, келиб эдинг—келган эдинг, туриб эди—турган эди, кўриб 
эдим—кўрган эдим. Шу хусусиятига кўра (ҳаракатнинг бажари- 
лиш вақтини конкретлаштирувчи воситалар бўлмаганда), анча 
қадим бўлиб ўтган ҳаракатнинг ифодасида, асосан, -ган+эди  
ёрдамида ясалувчи форма қўлланади.

-ган аффикси билам ясалган феъл формаси, одатда, ҳаракатии 
ҳолат тарзида ифодалайди. -ган аффиксининг бу хусусияти -ган4- 
эди ёрдамида ясалувчи формада ҳам сақлакади ва айрим феъллар 
бу формада қўлланганда, ҳаракатнинг эмас, балки ҳолатнинг ўт- 
мишга оидлиги ифодаланади. Бундай ҳолларда унинг ўрнида -(и) 
б +  эди ёрдамида ясалувчи формани қўллаб бўлмайди: . .  .корол ва 
мардикирлар тиз чўкиб, қўлларини қовуштириб ўтиршиди, улар- 
нинг бошлари э г и л г а н  э д и  (Ойбек). Раиса мажлисдан чиқиб. 
даласи бўйлаб кетди. Тераклар учидаги ой атрофни қуюқ нурга 
кўмган эди (Ж- А б д у л л  а х о и о в ) .

-ётган+эди ёрдамида ясалуьчи форма: ишлаётган эди, келаёт- 
ган эди каби. Ундош билан битгап феълларда -ёт формантидап 
олдии бир а унлиси орттирилади: суриштираётган эди, кўтараёт- 
ган эди каби. Бу форма қуйидаги маъно ва вазифаларда қўл- 
ланади:

БҲаракатнинг ўтмишдаги бирор вақт моментида- бажарилаёт- 
гаи ҳолда эканини (тугамаган, давом этаётган ҳаракат эканини) 
билдиради. Бажарилаётган вақт эса бошқа бирор восита, кон- 
текст ёки умумнй ҳолатдан маълум бўлиб туради: у  (Икромжон) 
бу тонг ҳам тўқайга қараб кетди. Бу гал у милтиқ олмади. Ота- 
лак журъати билан уни кўндиришни н и ят қ ил г а н э д и.

Ғира-шира тонг  ё р и ш и б  к е л а ё т г а н  эди.  Икромжон 
қамишлар орасида узоқ кезди. Овоз чиқариб ўғлини чақирди. Ҳеч 
қандай жавоб бўлмади (С а и д А ҳ м а д ) . Ниэомжон тўнини апил- 
тапил кийиб цехга югурди. Тунги смена танаффусга чиққан, ҳам- 
ма бир-бирини янги йил билан т а б р и к л а ё т г а н  э д и (С а и д 
А ҳ м а д ) .

2. Муносабат ифодалайди. Бундай ҳолларда -ётган+ эдиёряами- 
да ясалган форма билдирган ҳаракатга алоқадор бўлган қандай-

днр бошқа ҳаракат-ҳодиса ҳам бўлади: Давлатбеков шу билан 
бир балодан қутулдим деб қ у в о н а ё т а н  эд и . Бироқ Воҳидов
яна ўша мавзуга қайтди (П. Қ о д и р о в). Икромжон. каналдан сув 
‘1 ашиб келишни Н изомжонга ю к л а ё т г а н э д и ,  у рози бўлмади 
(С а и д  А ҳм  а д).

Муносаоат ифодаланган ҳолларда ҳаракатнинг бажарилиши 
анча' илгари вақтга оид бўлмаслиги, ҳатто, бу гап айтилаётган 
ваҳтга оид бўлиши мумкин. Шу сабабли, мдшосабат маъноси 
ифодаланмайдиган бўлса, «-ётган +  эди»ии -яп аффикси билан 
1'алмаштириш мумкин бўлали:

— Сен менга айтчи, новча ҳарбий киши ҳам шу ердами?
— Ут қўйиш учун Умарбек билан Шоди Човушни ўеиа юбор- 

д и-да.
— Узинг бевақт қаерга ке таётг  ан э д и н г ?  *’
— Сизларнинг олдиларингизга бориб, Умарбек билан Шоди 

Чову-ининг ўт қўймоқчи бўлганлигини айтмоқчи эдим.
—Барака топ, ўғлим . . .  (Ғайратий).
Мисолдан кўриниб турибдики, (Пўлатнинг) келаётган вақти 

нитқ моментига тўғри келади. Бу жиҳатдан «Қаерга кетяпсан?» 
д,еб сўраш ҳам мумкин. Лекин бу ҳаракат энди ўзгариши мумкип 
(11ўлатжон йўлида давом этмаслиги мумкин). Лна шу муносабаг- 
ни ифодалаш учун кетаётган эдинг формаси қўлланган.

3. Пайт эргаш гапнинг кесими вазифасида келади ва эргаш 
гапни бош гапга боғлаш учуп хизмат қилади. Бундай қўшма гап- 
ларда эргаш гапнинг кесими вазифасидаги феъл билдирган ҳара- 
кат бажарилаётган вақтда бош гапдаги ҳаракатнинг бажарилиши 
'ифодаланади: Қаландаров х и р г о й и  к и л и б к е л а ё т г а н  
э д и, йўл бўйида турган милиционер қўлидаги ола таёқ билан йўл- 
нииг четини кўрсатди (А. Қ а ҳ ҳ о р ) .  Ариқ қазиётганларга чой 
о л и б  б о р а ё т г а н  эди , қўш тарафга кетаётган Зебихонни кў- 
риб қолди.. .  ( С а и д  А ҳ м а д ) .

ётиб+эди ёрдамида ясалувчи форма: бораётиб эди, ишлаётиб 
эди каби. Маъно, вазифаси жиҳатидан бу форма -ётган+эди типида 
ясалувчи формадан фарқланмайди. Шу сабабли айнан бир 
ҳаракатни билдирувчи феъл жумла ичида ана шу икки хил форма- 
да аралаш қўлланавериши мумкин:

— Қаёққа к е т а ё т г а н  э д  и н г и з?
— Шаҳарга.
— Мен ҳам шаҳарга к е т а ё т у в д и м  (У. Н а з а р о в ).
Оғзаки нутқда -ётиб+эди деярли ҳамма вақт -ётувди тарзи-

да талаффуз этилади. Талаффуз учун умумий бўлган бу ҳодиса 
ёзувда ҳам ўз ифодасини топган, яъни -ётиб эди ёзувда ҳам аеосан, 
-ётувди тарзида учрайди. -ётувди шакли оғзаки нутқнинг ифодаси 

бўлганидан ёзувда унинг қўлланиши -ётган +  эди типидаги формага 
.нисбатан кам учрайди. Бадиий адабиётларда ҳам бу форма жонли 
сўзлашувни акс эттирувчи ўринларда, асар қаҳрамонлари нутқида 
кўпроқ учрайди: Жуда зерикиб кетдим, айтчи, ҳали Азиза 
билан кулишиб нимани г а п и р и ш а ё т у в д и л а р и н г...

(Ҳ. Н у ъ м о и, А. Ш о р а ҳ м е д о в ). Салом бериб ёнларидан ўтиб■ 
к е т а ё т у в д и м :  «Ҳа, цори, ярим кечада йўл бўлсин?»-деди 
(М. И с  м о и л и й ) .  Мен кирганда қизиҚ бир нарсани ҳ и ко я 
қ и л а ё т у в д и н г  и'з ( Ҳ .  Ғ у  л о  м) .

-ётган эди билан -ётиб эди (-ётувди) ўртасидаги бу фарқлв 
хусусият худди -ган эди билан -(и)б эди (-увди)  ўртасидаги 
фарқли хусусиятга ўхшайди.

моқда +  эди ёрдамида ясалувчи форма: келмоқда эди, кўрмоқду 
эди.

-моқда аффикси ёрдамида ясалувчи форма китобий тплга хос 
бўлиб, оддий сўзлашувда қўлланмайди. Бу форма образли- 
ифодаларда, кўтаринки нутқларда қўлланади. Оғзаки нутқнинг 
адабий тил иормаларига асосланган турида, докладларда ва бошқа 
тантанали нутқларда учрайди. Ҳаракатнинг бажарилиш характери- 
ни (давомлилик ёки бошқа хусусиятини) ифодалашига қўра -моқда• 
ва -яп аффикслари ёрдамида ясалувчи формалар ўзаро фарқланма- 
гандек (бу ҳақда «ҳозирги замон формалари» баҳсига қаранг), 
-моқда +  эди ва -ётган +  эди ёрдамида ясалувчи формалар ҳам бу 
-ьиҳатдан ўзаро фарқланмайди, -моқда эди типида ясалувчи форма 
ҳам (худди' -моқда аффикси ёрдамида ясалувчи форма каби) 
блдиий асарларда, асосан, автор нутқида учрайди.

-моқда +  эди ёрдамида ясалган форма худди -ётгап +  эди типидз' 
яеалувчи форма каби ўтмишдаги бирор моментда давом этаётган,. 
тугалланмаган ҳаракатни ифодалаш учун ҳам, шуиингдек, муноса- 
бат ифодалаш учун ҳам қўллаиади: узилиб кетган ер парчаси худдц 

< олдай секунд сайин денгиз ицкарисига қараб к е т м о қ д  а э д и 
(А. М у х т о р ) .  Афтидан Сафаров иккови оғилга томон к е т- 
м о қ д  а э д и. Мирҳамидхўжа шоишб Камбарали аканинг қўли- 
дан пулни олди-да, унинг қўйнига тиқди (А. Қ а ҳ ҳ о р ) .

-моқда +  эди ёрдамида ясалувчи форманинг пайт эргаш гапнн 
бош гапга боғлаш учуи қўллапиши (пайт эргаш гапнииг кесими 
вазифасида келиши) деярли учрамайди. Бунинг сабаби. ҳам ушинг 
маънюни' кучайтириб, образли қилиб ифодалашидадир,. яъни б о т  
гап кесимининг стилистик жиҳатдан нейтрал формадаги феълдан 
бўлишм эргаш гап кесими вазифасидаги феълнинг ҳам сталистик 
жиҳатдан нейтрал хусусиятга эга бўлган формада бўлишини талаб 
этади. Чунки ўзаро муносабатда бўлган ҳаракатларни билдирувчи 
феъллардан бирини, аниқроғи, бундаги иисбий формани образли- 
лик хусусиятига, маънони кучайтириш хусусиятига эга бўлгад 
формада, асосий феълни эса стилистик жиҳатдан нейтрал формада 
қўллаш бундай муносабатнинг характерига мос келмайди.

Ҳозирги ўзбек тилида тўрт ҳолат феълинииг—ёт, тур, юр, ўтир 
ҳолат феълларининг—ҳозирги замон формаси, умумий ҳолатдан 
истисно тарзида, ётибди, турибди, юрибди, ўтирибди формасида 
ясалади. Бошқа феълларда -ёттан +  эди, -Ътиб +  эди формасн 
орқали ифодаланадиган маъио бу феълларда -ган +  эди ёки 
-(и )б+эди  (турган эди, туриб эди) формасида ифодаланади. 
Демак, ўтгаи замон феъллари маъно жиҳатдан группаланадиган

•бўлса, тўрт ҳолат феълииинг бу формаси ўтгаи замош феълинипг 
-ган +  эди, -б+эди  ёрдамида ясалувчи формаси қаторига эмас, 

•балки -гтган +  эди, -ётиб +  эди каби формадаги феъллар группасн- 
га киради.

Бу тўрт ҳолат феълн шу формада кўмакчи феъл вазифасида 
келганда, айрим нозик фарқлардан қатъи пазар, -ётган +  эди, 
-ётиб + эди, -моцда+эди формаларига хос маънони билдиради: 
Икромжон болалик излари тушган йўллардан, тор кўчалардан ёғоч 
■оёқ. билан алла вақтгача кезиб уйшга қайтди. Хотини ухламай тиқ 
этса эшикка қ а р п б  ў т и р г а н  э д и  ( С а и д  А ҳ м а д ) .  Хали 
почтальон Марҳамат опадан. . . янги адресингни с ў  р а б  т у р ув -  

ди-ку (Ҳ. И а з и р ) .  Жудаям боргим келяпти. Қачондан бери 
Борис билан в а ъ д а л а ш и б  ю р у в д и м  (Ҳ. Н а з и р ) .

Демак, бу турдагп феъллар ҳам мазмун жиҳатдаи -ган +  эди 
формасидаги ўтган замон феъллари билан эмас, балки -ётган+эди, 
-ётиб+эди каби формадаги феъллар билан бир группани ташкил 
этади.

-(а)р  +  эди (-м ас+эди) ёрдамида ясалувчи форма: ишлар эди, 
келмас эди. Ҳюзирги ўзбек тилида -(а)р  аффикси ёрдамида 
ясалувчи сифатдошнинг эди тўлиқсиз феълига бирикишидан ҳосил 
бўлувчи форманинг ижро майли ва шартли майл формаси бўла 
олишини кўрдик. Ижро майли формаси сифатида у:

I. Ҳаракатнинг ўтгап замондаги бирор вақтда тугамагаплигини, 
бажарилишда давом этганлигини билдиради: Ёмғир бетиним 
ё ғ  а р, лекин унинг томчилари чанг зарраларидек к ў з г а  
и л и н м а с  э д и  (П. Т у р с у н ) .  Улар бир партада ў ти р и ша р ,  
бирга дарс та й ё р л а ша р ,  мактабни битиргандан кейин қаерга 
ўқишга борши ҳақида м а с  л а ҳ а  т л а ша р ,  ҳ а ё  л с у ри-  
ш а р д и  (С. З у н н у н о в а ) .

-(а )р+ эди  ёрдамида ясалувчи фор.ча ўтган замопдаги маълум 
бир вақтда тугамаган, давом этган ҳаракатни билдириши билая 
-ётган +  эди, -ётиб+эди, -моқда+эди  ёрдамида ясалувчи форма- 
ларга жуда яқин туради. Лекин ўзига хос айрим хусусиятлари 
билан улардан фарқланади. Бу форма билдирган ҳаракат 
одатдаги (типик ҳаракатлардаги) ҳаракат ёки ўтмишдаги маълум 
бир вақтда бажарилаётгаи, давом этаётган ҳолдаги ҳаракат 
булиши мумкин. Одатдаги (доимии) ҳаракатни билдирган ҳоллар- 
да укинг ўрнида -ётган +  эди (-ётиб+эди. -моқда +  эди) ёрдамидз 
ясалувчи "формани қўллаб бўлмайди: Кичкиналигимда дадамлар 
билан> отга мингашиб қовун сайлига ч и қ а р д ш о д а м л а р  
кечаларц гулхан ёқишиб с у ҳ 'б ат қ и л и ш а р д и, мен бўлсам эски 
жангномаларни э с л а р д и м  (О. £  қ у б о в ) .

Утган замон феълининг ётган +  эди -ётиб +  эди, -моқда +  эди 
ёрдамида ясалувчи формаларида аниқ ҳозирги замон феълига хое 
бўлган хусусият сақланади. Бу формалар ифодалаган ҳаракатлар 
конкрет бир вақтда юз бераётган бўлади. Бу конкретлик шилаётган 
формасидаги сифатдошда ҳам сақланади. Демак, конкретлик жиҳа- 
тидан ишлаяпти, ишлаётган, ишлаётган эди формалари бир-биридаи

фарқланмайди. Лекин ҳозирги-келаси замон феъли, ҳозирги-келаси 
замон сифатдоши ва ҳозирш-келаси замон феълининг «вакил» 
форманти (-р) қатнсииган -(а)р +  эди ёрдамида ясалган формада 
ишлаяпти, ишлаётган, ишлаётган эди формаларидаги' каби бир хил 
муносабатни кўрмаймиз.

Аввало, ҳозирги-келаси замон феъли нутқ моментида бўлаётган 
ҳаракатни ифодалаш учун (аниҳ ҳозирги замон маъносида) қўлла- 
на олади. Лекин ҳозирги-келаси замон сифатдоши ҳеч вақт аниҳ 
ҳозирги замон маъносида қўллана олмайди, яъни, кулади формаси 
куляпти формасинмнг маъносида ҳўлланиши мумкин, лекин 
куладиган формаси ҳеч вақт кулаётган формаси маъносида қўллан- 
майди. Шу сабабли ўтмишда бир вақтда юз бераётган ҳаракатлар- 
нинг бири сифатдош формасида, иккинчиси -(а)р +  эди формасидз 
ифодаланган бўлса, сифатдош формаси -ётган формасида бўлади, 
лекин ҳеч ваҳт -диган ёрдамида ясалувчи формада қўлланмайди: 
Қурбон ота ёш боладай қувончдан энтикиб с ў з л а ё т г а н  
Сидицжоннинг сўзларига зўр мамнуният билан қ у л о қ  с о л а р  
э д и  (А. Қ аҳҳо |(р ). Ҳаммадан кўра кўпроқ ва баландроц. 
қ ў ш и қ  а й т а ё т г а н  Қўзибойнинг овози эшитилса ҳам, ўзи 
к ў р и н м а с д и (Ҳ. И а з и р).

Ҳозирги-келаси замон феъли нутқ моментига оид ҳаракатни 
ифодалаган ҳолларда ҳам ўзига хос маълум бир нозик томони 
билан аниқ ҳозирги замон феълидан фарқланади: Мехмонлар ишй- 
понда шохи, атлас кўрпачаларса бошларини оппоқ ва юмшоқ 
ёстицларга кўмиб у х л а й д ч л а р ,  баъзиси п и ш и л л а й  д и, яна 
бирови х и р  и л л а й д  и, кими секингина бурни билан ҳ у  штак  
чалади, баъзилари х у р р а к т о р т а д  и (О й б е к ).

Бу мисолда ҳозирги-келаси замон феъл формаси орқалв 
бевосита кузатиб турилган ҳаракат ифодаланяпти. Шунга кўра, 
уларни ухлаяптилар, пишиллаяпти, хириллаяпти, хуррак тортяпти 
тарзида ифодалаш мумкин, Бу билан ҳаракатнинг нутқ моментиға 
муносабатида ўзгариш бўлмайди. Лекин ёзувчи ҳозирги-келаси 
замон фо1рмасиии қўллаш билан бу ҳаракатларнинг нутқ моменти- 
да бўлаётганини' таъкидламоқчи эмас, балки ҳар бир бажарувчига 
х|ос ҳаракат тарзида ифодала.моқчи. -(а)р +  эди ёрдамида ясалувчи 
форма ўтмишдаги маълум бир моментда юз бераётган ҳаракатни 
ифодалаган ҳолларда ҳам ҳозирги-келаси замон формасига хос 
бўлган ана шу хусусият сақланади ва шу хусусияти билан 
-ётган +  эди, -моцда+эди ёрдамида ясалувчи формалардан 
фарқланиши мумкии: Девор тагида катта сигир бошвоғини ерга 
ёйиб бемалол ковуш қайтариб ё т а р д и. Унинг қўнғир туклари 
ойдинда олтинланиб я л т и р а р д и  ( О й б е к ) .

Феъллар билдирган ҳаракатлар маълум бир конкрет вақтда 
бажарилиши жиҳатдан бир-бг.ридан фарқланмаслиги мумкич. 
Лекин бу ҳаракатларнинг қай тарзда ифодаланишига қараб 
-ётган +  эди ёки -(а)рҲ-зди формаси қўлланади. Агар мақсад 
ҳаракатиинг бажарилиш моментини таъкидлаш (конкретлашгир- 
иш) бўлса, -ётганҲ-эди ёрдамида' ясалувчи форма қўлланади.

Асосий эътибор умуман ҳаракатнинг бажарилиш ҳолатига қара- 
тилган бўлса, -(а)р-т-эди ёрдамида ясалувчи форма қўлланади. 
Бунда ҳаракатнинг бажарилиш моменти конкретлаштирилмайдн 
(таъкидланмайди). Қуйидаги парчада -ётган+эди ва -(а)р +  эди 
ёрдамида ясалган формалар билдиргап ҳаракатлар аниқ бир вақт- 
да бажарилаётган ҳаракатлар. Лекин юқорида айтилган хуоусият- 
ларга қўра бу икки' форма1нинг бири ўрнида иккинчисини қўллаш 
мумкин эмас:

Қундузхон югуриб чиқди. Хотин қўлидаги буюмларни столга 
қ ў я ётг а н э д и.

—Дадангиз кетиб қолдиларми?
—Ҳозир кетдилар. Лола тузукми аяжон? Хотин турган ерида 

донг қотиб қолди. Дундуз уни аяжон деб атади. У бахтдан энтика- 
энтика Қундузнинг бошини с ил а р ,  э р к а л а р д и  
(С а и д А ҳ м а д).

Ҳозирги ўзбек тилида ҳозирги-келаси замон феъл формаси 
бевосита нутқ моментнда бўлиб турган ҳаракатии билдириш учун 
кам қўлланади. Бу маъиода, асосан, -яп, -ётиб, -моқда аффикслари 
ёрдамида ясаладиган феъл формалари қўлланади. Лекин 
ўтмишдаги маълум бир конкрет вақтда (конкрет моментда) 
бажарилишда бўлган ҳаракатни ифодалаш учун -(а )р+ эди  
ёрдамида ясалувчи форма жуда кўп қўлланади: Опа-сингил 
ҳовлини тўлдириб к у  л и ш а р ,  тоза ҳавони зирқиратиб ч и н қ и р  и- 
ша р э д и.

Тўла булар ёнидан тез ўтиб кетмоқчи бўлган эди, опа-сИнгил 
чинқиришиб қор ота бошлади (М. И с м о и л и й). Сиддиқжон бу 
чоғ қиз боланинг тақдири тўғрисида ў й л а р  эди,  чолнинг гапини 
эшитмади (А. Қ а ҳ ҳ о р ) .  Ширмонхон кўчага чиққанда, Болтабой 
ота шу ршикка қоғозга ўроғлиқ гўшт кўтариб к е л а р д и 
(С. 3 у н н у н о в а) .

Ҳозирги келаси замои формасида қўлланганда одатдаги 
доимий ҳаракат маъносини ифодалайдиган кўпгина феъллар 
-(а)р +  эди ёрдамида ясалувчи формада қўлланганда, ҳаракатнинг 
бажарилиш вақти маълум даражада чегараланган бўлади. Демак, 
бунда эди тўлиқсиз феъли ҳаракатнинг бажарилиш вақтигд 
маълум аниқлик (конкретлик) киритади. Ана шу нарса .ўтмишдаги 
бирор моментда бўлаётган ҳаракатни ифодалашда -ётган +  эди, 
-моқда +  эди ёрдамида ясалувчи формалар билан бирга ~(а)р +  эди 
ёрдамида ясалувчи форманинг ҳам қўлланаверишига имкон бера- 

ди. Бундан ташқари, ~(а)р +  эди ёрдамида ясалувчи форманинг бу 
маънода кўп қўлланиши учун яиа бошқа сабаб ва асослар ҳам бор.

ётган +  эди ёрдамида ясалувчи формада ҳаракатнинг бажари- 
лиш вақти таъкидланади. Бадиий ифодада ҳаракатиинг бажарилиш 
вақтиии (моментини) таъкидлаш эмас, балки ҳаракат-ҳодисалар- 
нинг ўзининг баёни асосий ўринда бўлади. -(а)р +  зди ёрдамида 
ясалувчи формада ҳам ҳаракатнииг бажарилиш вақти копкретлаш- 
тирилмайди, балки' ҳаракатнинг бажарилиши асосий эътиборда 
бўлади. Шунга кўра, бадиий ифодада маълум бир вақтда бажари-

лаётган ҳаракатни кўрсатнш учун -ётган+эди ёрдампда ясалувчп 
формага писбатан -(а)р +  эди билан ясалувчи форма мос келади. 
Ҳаракатиипг маълум комкрет вацтга (моментга) опдлпгк умумтй 

ҳолатдан сезилиб тураверади: Мана йрлдан салгина нарида бўрон 
жарчиси пайдо бўлди. Осмон билан туташиб кетган қуюн ер 
■бағрини киртишлаб, хас-хашак борми, чанг-тўзон борми—ҳамма- 
сини учириб кўкка и н т и л а р д и .  Кўриқка туташган саҳронинг 
қумлари бўрон кучайган сари гўза эгатларига сувдай о қ а р д и. 

Янгидан-янги қум оқимлари бунёд этиб, қудратли қуюн кў тари-  
л а р д и (Ш. Р а ш и д о в ) .  Унинг кетпдан бошқалар ҳам от қўйиш- 
ди. Булар кенг, равон йўлдан қуюндай б о р и ш а р, узоқда 
«Кўшчинор» чироқлари п о р л а р э д и (А. Қ а ҳ ҳ о р) .

Утмишдаги маълум конкрет вақтда бнжариластган ҳаракатнн 
пфодалаш учуп -(а)р +  эди ёрдамида исалувчи форманииг кўп 
ҳўлланнш сабабларидан бири бу формада бир нсча феъл учун 
битта эди тўлиқсиз феълиин қўллаш мумкинлигидир: От олдинги 
сёқларини сувга ботириб анҳор четида халқоп бўлиб қолган сувнн 
ш и м и р а р, оғзини сувдан узмай яғринини талаётган чивинларни 
думи билан т ў з и т и б ю б о р ‘а р, йигит эса тўқайдан кўтарила- 
ётган бир гала ўрдакнинг ҳавода пириллаб учишини к у з ат а р д и 
(С а и д А ҳ м а д ) .

Утмишдаги аниқ бир вақтда давом этаётгаи ҳаракатни ифода- 
лаш учуи -ётган+эди, -ётиб-\-эди ёрдамида ясалувчи формалар 
кам қўллапади. Булар асосан муносабат ифодалаш учун ва пайт 
эргаш гапнинг кесими вазифас.ида кеиг қўлланади. Бу ҳодиса ҳам 
-(а )р+ эди  ёрдамида ясалувчи формаиинг ў.тмишдаги конкрет бир 
вақтда бажарилаётган ҳолдаги ҳаракатни ифодалаш учун кенг 
қўлланаворишига имкоп берган сабаблардан бири ҳисобланади.

-(а)р-ўэди  ёрдамида ясалувчи форманинг одатдаги (типик) 
ҳаракатни ифодалаши адабий тил ва жонли сўзл-ашув учун умумий 
характерга эга. Лекин унинг ўтмишдаги аниқ бир вақтда бўлаётган 
ҳаракатни ифодалаш учуи қўлланишн умумий характерга эга эмас. 
Бу маънода қўллагшш асосан китобпй тилга, аииқроги бадиий 
путққа хос.

2. Муиоеабат ифодалайдн: Мен сизни фақат яции пахтакор деб 
б и л а р э д и м, бошқа ҳунарингиз ҳам бор экан (А. Қ а ҳ- ҳор) .  
Яўлдош ака, намоз беш ракат б ў л а р э д и, ундан ҳам ошиб 
кетдику? (3, Ф а т х у л л и п) .

Бу маъиода қўлланган ҳолларда алоқадор бўлган иарса- 
ҳодисани билдирувчи гап қўллапмаса-да (ва шупдай алсқани— 

-боғланишии кўрсатувчи белгилар қўйилмаса-да), бари бир, 
-(а)р-ў-эди ёрдамида ясалувчи формадаги феъл билдиргаи ҳаракат- 
га алоқаси б.ўлган қандайдир ҳаракат-ҳодиса борлигн (юз бсргаи- 

лиги) мазмуни англашилиб тураверади: Сидиқжон бу тўғрида 
Зуннунхўжанинг розилигини олганлиги учун ка\мпирнинг вайсаш- 
ларига чандон эът иб о р б е р м ай к е л  а р э д и. . . . (А. Қ а ҳ- 
ҳ о'р). Бу гаппипг охирига всргул ёки бошқа белгн қўйилмай, нуқта

қўйилса ҳам, бари бир, бу гапга алокадор бўлгаи яна бошқа гап 
борлиги сезилиб туради.

-(а )р+ зди  ёрдамида ясалувчи форманинг эди тўлиқсиз феъли 
ёрдамида ясалувчи ўтган замон формаларидан фарқли’ бир, 
хусусияти шундаки, бу форма жонли сўзлашувда ҳам, адабий тил- 
да ҳам пайт эргаш гапни бош гапга боғлаш вазифасидл 
қўллаимайди1.

-гувчи +  эди ёрдамида ясалувчи форма. Бу форма нисбатан 
кам бўлса-да, оғзаки нутқда ҳам, ёзма иутқда ҳам қўлланади ва 
феъл билдирган ҳаракат субъект (бажарувчи) иинг одатдаги, типик 
ҳаракати эканини билдиради: Чунки у кўп ишда биринчи бўлишгл 
интилгувчи эди, мақтаниш учун эмас, тўғри кўнгилда инт и л г  у в- 
чи э д и  (Ҳ. Н а з и р ) .  Эгнида ямоқ тўн, белида арқон, ҳамма 
вақт ерга қараб ю р г у в ч и э д и (П. Т у р с у н) .

Ҳозирги ўзбек тилида одатдаги, типик ҳаракат маъиоси, асосан, 
-р +  эди ёрдамида ясалувчи форма орқали ифодаланади. Қелтирил- 
гап мисоллардаги -гувчи +  эди ёрдамида ясалган форма ўрнида 
ҳам -р +  эди ёрдамида ясалган формани қўллаш мумкии.

-гувчи аффикси билан ясалувчи форманинг ҳозирги ўзбек тили 
учун характерли эмаслиги ва одатдаги, типик ҳаракат маъноси- 
нинг -р+эди  ёрдамида ясалувчи форма орқали ифодаланиши бу 
маъиода -гувчи+эди  ёрдамида ясалувчи форманинг жуда кам 
қўлланишига сабаб бўлгаи факторлардир.

Феълиинг бу формаси шахснинг феълдаи англашилган ҳаракат- 
ии бажариш одати борлигини таъкидлайди. -р+эди  ёрдамида яса- 
лувчи формада эса баъзи феъллар доирасида бу маъно таъкидлан- 
маслиги мумкин: Дадаси кузда даладан қайтганда плашчини ё 
тўнини ана шундай «тўрва» қилиб, ичига қовун, тарвуз с о л и б  
к е л г у в ч и  э д  и (Ҳ. Н а з и р ) .  Унинг олдига бир иш билан бор- 
сангиз, бўлар-бўлмас ерда «иннайкейин» деб сўрайдиган одати 
бор эди. Ана шу иннайкейинга жавоб топиб бера олмасангиз, 
онангизни учқўрғондан кўрасиз. Қамчи билан елкага т у  ш и р и б 
қо  л г у  в чи э д и (Ғ. Ғ у л о м ).

Биринчи мисолда -гувчи+эди  ёрдамида ясалган формани қўл- 
лашдан мақсад субъектнинг кузда даладаи қайтишда доим тарвуз 
олиб келишини ифодалаш эмас, балки шу ҳаракатни бажариш 
одати борлигини ифодалашдир. Агар унинг ўрнида -р+эди  ёрда- 
мида ясалган форма қўлланса, ҳаракатни бажариш одати борли- 
ги эмас, балки шундай ҳаракатнинг кузда даладан қайтишда 
доим бажарилиши ифодаланиб қолади.

Бу форманинг асосий хусусияти субъектнинг феълдан англа- 
шилган ҳаракатни бажариш одати борлигини ифодалаш бўлгани 
сабабли у, асосан, инсон ҳаракатини билдирувчи феъллар доира- 
сида қўлланади. Чунки одат, асосан, инсонларга хос хусу- 
сиятдир.

-гувчи+эди  формасида эди тўлиқсиз феъли борлигидан одат 
тарзидаги ҳаракатиинг умуман ўтган замонга оидлиги ҳикоя 
қилиниши ҳам мумкин, шунингдек, муносабат ифодаланиши ҳам

мумкин: Саидий ўқиганда Мунисхоннинг ҳар замон т о в у  ши 
чи ц  и б  т у р г у в ч и  э д и. Бир соатдан ортиц овози чиқмагани 
Саидийни шубҳага солди (А. Қ а ҳ ҳ о р ).

Ҳозирги замон формалари

Ҳозирги ўзбек тилида ҳозирги замон феълининг аффикслар 
ва кўмакчи феъллар ёрдамида ясалувчи бир неча формаси қўлла- 
нади. Ҳозирги замон феълининг синтетик формаси ҳуйидаги аф- 
фикслар ёрдамида ясалади: -яп, -ётиб, -ётир, -моқда: ёзяпти, ёза- 
ётибди, ёзаётир, ёзмоқда каби. Тасвирий формаси эса ёт, тур, юр, 
ўтир кўмакчи феъллари ёрдамида ясалади: ёзиб ётибди, ёзиб 
турибди, ёзиб юрибди, ёзиб ўтирибди каби.

Ҳозирги замон формалари ҳаракатнинг нутқ моментидан ол- 
дин бошланганлиги ва нутқ моментида ҳам тугамаганлигини бил- 
диради. Бу форма билдирган ҳаракат нутқ моментида бажарила- 
ётган (бажарилиб турган) ёки нутқ моментида бажарилмаётган 
бўлиши мумкин. Бундаги асосий нарса ҳаракатнинг худди нутқ 
моментида бажарилаётган бўлиши эмас, балки ҳаракатнинг нутқ 
моментидан аввал бошланганлиги ва ҳозир ҳам тугамаганлиги, 
давом этаётганлигидир: Мана булар ажойиб ҳунар эгалари бўлиб 
ўсмоқда (И б о х о н ). Отанг боғда ишлаяптилар (Ҳ. Ғ у л о м ). 
Ҳозир у ўз қилмишидан анча п у ш а й м о н  б ў л а ё т и б д и  
(Ҳ. Н а з и р).

Бу мисоллардаги ўсмоқ, ишламоқ, пушаймон бўлмоқ феълла- 
ри билдиргаи ҳаракатларнинг худди нутқ моментида бажарилаёт- 
ган бўлиши шарт эмас. Масалан, «боғда ишлаяптилар» деган 
вақтда ота дам олиб ўтирган бўлиши мумкин. Гап шундаки, боғ- 
да ишлаш бошланган ва ҳали тугамаган, ишлаш яна давом 
этади.

Ҳаракатнинг давомлилиги (тугамаганлиги) маъноси ҳозирги 
замон формаларининг ҳаммасига хос. Шу сабабли таркибида ҳо- 
зирги замон кўрсаткичи бўлган ўтган замон феъл формалари 
ҳам давомлилик маъносига эга бўлади: ишлаётган эди, ишламоқ- 
да эди каби.

Ҳозирги замон феъл формалари маъно ёки қўллаиишдаги ху- 
сусияглари билан бир-биридан фарқланади.

Ҳозирги замон феълининг стилистик жиҳатдан нейтрал ва энг 
кўп қўлланадиган формаси -яп аффикси ёрдамида ясалувчи фор- 
мадир. Бу форма ҳаракатнинг бошланганлиги ва ҳозир ҳам да- 
вом этаётганлиги маъносига бошқа бирор қўшимча маъно ифода- 
ламайди.

-ётиб аффикси ёрдамида ясалувчи форма -яп аффикси билан 
ясалувчи формага нисбатан кам қўлланади. Бу форма нисбатан 
қадимий бўлиб, -яп аффикси -ётиб аффиксидан келиб чиққан. Шу 
сабабли бу икки аффикс ёрдамида ясалувчи феъл формаси маъно 
жиҳатдан бир-биридан фарқланмайди ва жумла ичида уларнинг 
иккаласининг аралаш қўлланиш ҳоллари кўп учрайди.

Маъно жиҳатдан -ётир аффикси ёрдамида ясалувчи форма -яп

498
www.ziyouz.com kutubxonasi



ва -ётиб аффикслари орқали ясалувчи формалар билан бир груп- 
пани ташкил қилади. Лекин у кўпроқ диалектал форма бўлиб, 
ёзувда асосан газета материалларида, поэтик асарларда учрайди:

Биз, мана, бир бутун қувватни тўплаб,
Шу олий жаҳонни қ у р а ё т и р м и з .
Ҳар тўсиқ, ҳар ғовни парчалаб, бузиб,
Тубсиз ўпқонларга с у р а ё т и р м и з  ( У й ғ у н ) .

Ҳозирги замон феълининг -моқда аффикси билан ясалувчи фор- 
маси китобий услубга хос. Бу форма образли ифодаларда, танта- 
нали, кўтаринки нутқларда қўлланади: Кеч куз. Олтиндек сап- 
сариқ барглар дарахт шохларидан чирт-чирт узилиб ерга туш-  
мо  қ д  а (Ж- Ш а р и п о в ). Қушлар шохдан-шохга сакрашиб, қув- 
ноқ с а й р а ш м о қ д а .  Қишлоқ устида кишига ҳузур берувчи тонг 
шабадаси ғир-ғир э с м о қ д а  (Ҳ. Н а з и р ) .  Бу мисоллардаги 
-моқда аффикси билан ясалган феъл формаси -яп аффикси ёрдами- 
да ясалувчи форма билан алмаштирилса, воқеа оддий баён тусини 
олади. -моқда аффикси билан ясалувчи форманинг биринчи ва ик- 
кинчи шахсга нисбатан учинчи шахсда, биринчи ва иккинчи шахс- 
нинг бирлигига нисбатан кўплигида кўп қўлланишининг сабаби ҳам 
уипнг юқорида айтилган хусусиятидан келиб чиқади.

-моқда аффикси билан ясалувчи форманинг ўзига хос хусусият- 
ларидан яна бири унинг бўлишсизлик (инкор) формасига эга 
эмаслигидир.

Тўрт ҳолат феълининг — ёт, тур, юр, ўтир феълларининг — ҳо- 
зирги замон формаси -(и)б  аффикси билан ясалгаи равишдошга 
шахс-сон қўшимчаларининг қўшилишидан ҳосил бўлади: ётибман, 
ётибсан, ётибди; турибман, турибсан, турибди; юрибман, юрибсан, 
юрибди; ўтирибман, ўтирибсан, ўтирибди каби: Станцияда ҳали яна 
икки вагон тахта, цемент, ойна, тунукалар ё т и б д и  (А. М у х- 
т о р ). Республикамиз олдида жуда азим, юксак вазифалар т у- 
р и б  д и (О й б е к ). ...чирмандангни секинроқ черт, далада ҳали 
эл ю р и б д  и ( О й б е к ) .  Катта уйда эшон ойимлар, ...Маҳамат 
Шариф қозининг қизлари ўт и р и ш и б д и  ( О й б е к ) .

Тўрт ҳолат феълининг бу формаси ўтган замон маъносини 
ҳам ифодалайди. Утган замон ёки ҳозирги замон ифодалаганли- 
ги контекстда аниқлашади: Хон бир бегуноҳ одамни ғазабига 
олиб тошбўрон қилдирибди, «тош отмаган одам қолмасин» деб 
ўзи тепасида т у р и б д и  (А. Қ а ҳ ҳ о р ) .  Уктам электр фонарча- 
сини ёқиб соатга тутди, икки соат ю р и ш и б д и  ( О й б е к ) .  
Мулла Бурхон ҳам Ситоранинг келишини кутиб чиллахонадан 
бирон жойга чиқмай ў т и р и б д и. Ситора кўп кутдирмабди 
(С. А й н и й).

Тўрт ҳолат феълининг бу ҳозирги замон формаси бўлишсиз 
формада қўлланмайди. Агар бўлишсизлик кўрсаткичини олса, ўт- 
ган замон ифодаланади: ётмабди, турмабди, юрмабди, ўтирмабди 
каби.

ё т , тур, юр, ўтир феълларининг ҳаракат ёки ҳолат ифодала- 
шини фарқлаш керак. Ҳаракат билдирганда, уларнинг ҳозирги 
замон формаси -яп, -ётиб, -ётир аффикслари ёрдамида ясалади. 
Қиёсланг: ўрнига ётяпти— ўрнида ётибди, ўрнидан туряпти— 
ўрнида турибди.

Ҳозирги замон феълининг тасвирий формалари ёт, тур, юр, 
ўтир кўмакчи феъллари ёрдамида ясалади: ёзиб ётибман, ёзиб 
турибмал каби: Колхознинг кенг, уфққа туташган яхлит маўда- 
ни... қуёш таптида к ў  пч и б  ё т и б  д и (Ҳ. Н у ъ м о н ) .  Ҳали 
душманларимиз тинчигани йўқ, ...ҳушёрликни қўлдан бердинг, 
каллангга соламан деб п о йл а б т у р и б д и (Уйғун). Мен зве- 
нога Ғуломоюонни м ў л ж а л л а б  ю р иб  м а н  (Ҳ. И у ъ м о  н ). 
Ҳали келишгани йўқ, ўзим ҳам ҳав от ир  б ў л и б  ў т ир  иб- 
м а н  (А. Қ а ҳ ҳ о р).

Тасвирий форманинг ёт, тур, юр, ўтир кўмакчи феъллари ёр- 
дамида ясалувчй ҳар бир тури ўзига хос қўшимча маънолари ва 
бошқа хусўсиятлари билаи бир-биридан фарқланади. Масалан, 
ёт кўмакчи феъли ёрдамида ясалувчи форма ҳаракат-ҳолатни 
кучайтириб ифодалайди: ёзиб ётибди, иииаб ётибди, ёғиб ётиб- 
ди каби; юр кўмакчи феъли билан' ясалувчи форма ҳаракатнинг 
узоқ давомини билдиради: ишлаб юрибди ва ҳ. к. Бу фарқли 
хусусиятлар ҳар бир кўмакчи феълга хос фарқли хусусиятлар 
ҳисобланади (Булар ҳақида «кўмакчи феъллар» баҳсига қаранг).

Тўрт кўмакчи феъл ёрдамида ясалувчи ҳозирги замон феъли- 
нинг инкор формасида бўлишсизлик кўрсаткичи етакчи феълга 
қўшилади: шиламай турибди, бормай юрибди каби. Бўлишсиз- 
лик кўрсаткичи кўмакчи феълга қўшилса, ўтган замон ифодалана- 
ди:ишлаб турмабди.

Ҳозирги замон феълининг тасвирий формаси аффикслар ёр- 
дамида ясалувчи формага нисбатан анча қадим юзага келган.

Ҳозирги-келаси замон формаси

Ҳозиргн-келаси замон феълининг икки формаси бор: 1) ҳо- 
зирги-келаси замон аниқлик формаси; 2) ҳозирги-келаси замон 
гумон формаси,

Ҳозирги-келаси замон аниқлик формаси -а, -й аффикси билан 
ясалгаи равишдошпи шахс-сон билан туслаш орқали ҳосил қили- 
нади: ёзаман, ёзасан, ёзади, ёзамиз, ёзасиз, ёзади(лар): ишлай- 
ман, ишлайсан, ишлайди; иииаймиз, ишлайсиз, ишлайди(лар). 
Бу форма қуйидаги маъноларни ифодалаш учун қўлланади:

1. Ҳозирги замонни билдиради. Бунда қуйидаги ҳолатлар 
бўлиши мумкин: 1) ҳаракатнинг бажарилиши бирор вақт билан 
чегараланмайди, у предметнинг қонуний, доимий белгисига ай- 
ланган бўлади: қуш учади, ёзда ҳаво исийди, кулги умрни узай- 
тиради ва б.: Инсон юраги — нозик рубоб. Уни муҳаббат билан 
чертсанг, ишқ қўишғини, вафо достонини э шит а с а н (Ҳ. Ғ у- 
л о м ). Узбек қизлари севгисини айт м а й д  и. Бир умр п и н ҳ о н

ту та д и  ( С а й ё р ) .  Қуш уясида кўрганини ц и л а д  и (Мақол);
2) шахс ёки предметнинг одатдаги, доимий ҳаракатини билдира- 
ди: Аёлим қишин-ёзин ичкари ҳовлининг юмушини қ и л а д и :  
кир ю в ади,  уй-жойини с у п у р а д и ,  нон ё п а д и ,  кўрпа қ а- 
в и й д  и, ...(О й б е к). Менинг икки танишим бор, ...бир-бирига 
иш о н а д  и,... бирга и ш л а й д и ,  бирга ю р а д и ,  бирга тура-  
ди... (А. Қ а ҳ қ о р ) .  3) ҳаракатнииг бажарилиши бевосита нутқ 
МомСиТйга, ҳозирга оид бўлиши мумкин: Йигит ниҳоятда исиб 
кетган. Пешонаси, юзларидан тинмай тер қ у я д и  ( С а и д  Аҳ-  
М а Д ) . Ўша куни бўлиб ўтган шов-шув ҳали ҳам қулоғим тагида 
ш а н ғ и л л а й д и ,  ҳали ҳам миямни гангитяпти (Б. Қербобоев). 
АлЛақандай қинғир-қийшиқ йўлларда юриб, жиноят қилиб, жар 
еқасида Т у р а с а н, бола!! ( Яши н ) .

Ҳаракат предметнинг доимий белгиси, одатдаги ҳаракати бўл- 
ганида ҳам бу ҳаракатнипг ҳозирги замонга оидлиги инкор этил- 
майди, балки бу ҳаракат ҳозирги замои учун ҳам характсрли бў- 
лади. Шу сабабли қуш учади, одам гапиради каби гаплардаги 
учади, гапиради феъллари ҳозирги замон маъносини ифодаловчи 
формалар ҳисобланади (грамматик жиҳатдаи феълпинг ўтган 
замои, ҳозирги замон ва ксласи замонидан бошқа яна қандайдир 
замони йўқ). Ҳозирги-келаси замон формаси ҳозирги замон маъ- 
носини ифодалагаи ҳолларда ҳаракатнинг бажарилишини маъ- 
лум вақт доирасида коикретлаштирмаслиги билан ҳознрги замон 
феъл формаларидан фарқланади. Шунга кўра, ҳаракат-ҳолат 
ҳозирги вақтга оид бўлган ҳолларда ҳам ҳозирги-келаси замон 
формаси билан алмаштирилса, маъиода маълум ўзгариш сезила- 
ди. Қиёсланг: нега индамайсан — нега индамаяпсан. 'Худди шу 
хусусиятига кўра қуйидаги мнсоллардаги ҳозирги-келаси замон 
формасиии ҳозирги замон формаси билан алмаштириб бўлмайди: 
Кўкрагингиз я р қ-я р қ қ и л  а д  и-ю, яна яёв келяпсиз (Ойбек). 
Нега қочган беданадай пусиб ч у р қ и л л а й с а н  (А. Қ а ҳ ҳ о  р).

2. Келаси замонни билдиради. Боланг уч-тўрт кун қ и й н а  ла-  
ди, кейин ў  р г а н и б  кет а д  и (А. Қ а ҳ ҳ о р ) .  Ҳам и ш л а й -  
ман, ҳам ў қ и й м а н ,  бўлгани ии/. Институтнинг сиртқи бўлимига 
ки р а м а н (Ш. Р а ш и д о в ).

Келгусида бажарилиши аниқ бўлган ҳар қандай ҳаракат ҳо- 
зпрги ўзбек тилида шу форма орқали ифодалаиаверади.

Ҳозирги-келаси замон гумон формаси сифатдошнинг ~(а)р 
(-мас) аффикси билан ясалувчи турини шахс-сон билаи туслаш 
орқали ҳосил, қилинади: ёзарман, ёзарсан, ёзар; ёзармиз, ёзар- 
сиз, ёзар(лар); ёзмасман, ёзмассан, ёзмас; ёзмасмиз, ёзмассиз, 
ёзмас(лар). Замон ифодалашига кўра бу форма ёзаман, ишлай- 
ман типидаги формадан фарқланманди, яъни бу форма ҳам ҳо- 
зирги замон ва келаси замон маъноларини ифодалаш учун қўл- 
лаиа олади: Райком секретари ўзининг кекса дўстини бориб кўр- 
са, а й б  б ў л м а с (Ш. Р а ш и д о в ). Қаердан биласан, балки 
ҳозир ҳам ю қ о р й д ан қ а р а р м а н  (А. Қ а ҳ ҳ о р ) .  Шу ат- 
рофда юргандир, к е л и б  қо  л а  р (С. А н о р б о е в) , Агар ярам

жуда ҳам безовта қилса, санчастга ўзим б о р а қ о л а р м ан  
(Н. С а ф а р о в).

Ҳозирги-келаси замон феълининг ёзаман, ишлайман типида- 
ги формаси билдирган ҳаракатни гумон тарзда ифодалашда 
ёзарман, ишларман типидаги форма қўлланаверади: заводда иш- 
лайди — заводда ишлар, эртага келади — эртага келар ва ш. к. 
Лекин ҳозирги замонга оид ҳаракатнинг гумон тарзда ифодала- 
нишида, асосан, -дир аффикси ва -са керак ёрдамида ясалувчи 
форма қўлланиши сабабли (ишлаётгандир, ишласа керак каби) 
ишлар, келар типидаги форманинг ҳозирги замон маъносида қўл- 
ланиши нисбатан кам учрайди.

Ҳозирги-келаси замон гумон феъли формаси шарт эргаш гап- 
ли қўшма гапларда бош гапнинг кесими вазифасида, кўпинча, 
фикрнинг қатъий ифодаси учун ҳам қўлланади: Агар ўлган киши 
қайта тирилса, бундан ортйқ ажойибот б ў л м а с (А. У б а й- 
д у л л а е в ).

Ҳозирги-келасн замон гумон формаси бу маънода қўлланган 
гап баъзан содда гап кўринишида бўлади. Лекин шунда ҳам бу 
феъл формаси билдирган ҳаракатнинг бирор шарт билан боғлан- 
ганлиги сезилиб туради: Сенга теккан баримни к е с и б  т а ш- 
л а р м а н (Н. С а ф а р о в ).

Ҳозирги-келаси замон гумон формаси келаси замон маъносида 
қўллангамда, у билдирган «гумонлик»нинг даражаси ҳар хил 
бўлиши мумкин: Балки завод қуриш учун овора бўлшига т ў ғ р и 
к е л м а с, биз тайёр заводни, ишлаб турган заводни қ ў  л г а  
о л а р  м и з  ва жуда ҳам арзонга о л а р  м и з  ( О й б е к ) .  Пулинг- 
нинг ярмига турлаб ипак ол, қолганини сарфлама, читини кейин 
о л а р  с ан  (0  й б е к) . Биринчи мисолда ҳаракатнинг бажари- 
лиш-бажарилмаслигини ҳақиқатда ҳам сўзловчининг билмаслиги 
ифодаланади ва шунинг учун бу гапда «гумон», «билмаслик» 
маъноеини ифодаловчи балки сўзиии қўллаш мумкин бўлади 
Кейинги гапда эса бундай эмас. Бу гапдаги оларсан формаси ҳара- 
катнинг бажарилишини аниқ тарзда ифодаламайди. Лекин у 
ҳаракатнинг бажарилиши ноаниқ эканиин (сўзловчининг бил- 
маслигини) таъкид билап ифодаламайди. Шу сабабли бу гапда 
балки сўзинн қўллаш ҳам мумкин эмас. Бириичи ҳолатда ҳозир- 
ги-келаси замон гумон формаси ўрнида -са керак ёрдамида яса- 
лувчи формани қўллаш мумкин: эртага келар — эртага келса ке- 
рак. Иккиичи ҳолатда эса ҳозирги-келаси замон формаси ўрнида 
бу формани қўллаб бўлмайди. Мисоллар: Қадр-қимматларингни 
туширманглар бўтам. Яна танангизга ў й л а б  к ў  р а р с из  
(Ж. А б д у л л а х о н о в ) .  Мана ўғлим, эртага ўзинг олиб е р- 
с а н мороженоени (О. ё  қ у б о в ). Йўқ, ая, чой бўлса бошқа пайт 
ич а р м и з, ҳозир фурсат йўқ (У. Н а з а р о в ).

Демак, биринчи ҳолатда аниқ билмаслик, ноаниқлик таъкид- 
ланиши билан айтилаётган ҳаракат-ҳодисанинг акси ҳам назарда 
тутилади. Масалан, эртага келар деганда ҳаракатнинг эртага 
бажарилмаслиги мумкинлиги ёки эртадан бошқа куни келиши

мумкинлиги ҳам назарда тутилади. Иккинчи ҳолатда эса айтила- 
ётган нарсанинг акс томони назарда тутилмайди: Бир оз ўтириб 
б о р а р с и з  (Б. Р а ҳ м о н о в ) .  Мен мана бу ўнгирда ёт а т у- 
р а р м а н  (А. М у х т о р ) .  Шунинг учун бундай ҳолларда сўзлов- 
чининг ҳаракатга даъвати, истаги каби муносабати ҳам ифодала- 
нади (Юҳоридаги мисолларга ҳаранг).

Ҳозирги-келаси замон гумон феълининг аниқлик маъносида 
қўлланиш ҳоллари шеъриятда, эски услубга хос нутқларда уч- 
райди: Яллалар айтиб к е з а р м а н .

Шу гўзал бўстонда мен ( Я ши н ) .  Лекин ҳозирги ўзбек ада- 
бий тили нуқтаи назаридан унинг гумон маъносида қўлланиши 
нормал ҳолат ҳисобланади.

Демак, ҳозирги-келаси замон феъл формалари, айрим фарқли 
модал маъноларидан қатъи назар, ҳозирги ва келаси замон маъ- 
ноларини ифодалай олади. Худди шу хусусиятига кўра «ҳозирги- 
келаси замон формаси» деб аталади.

Замон формаларининг бир-бирига кўчиши

Утган, ҳозирги ва келаси замон маъноларининг ҳар бири мах- 
сус грамматик форма орқали ифодаланишини кўрдик. Декин бир 
замон формасинииг бошқа замон формасига хос маънода қўлла- 
ниши ҳам учраб туради. Бу ҳодиса маълум услуб талаби билан 
бўлади. Ҳаракатнинг қайси замонга оидлиги эса умумий ҳолатдан 
сезилиб туради.

Утган замон феъл формаларидан -ди аффикси ёрдамида яса- 
лувчи форманинг келаси замон ва ҳозирги замон маъноларида 
қўллапиш ҳоллари учрайди: Ҳозир қоронғида қаёққа б о  р д и- 
г у, нимаям қ и л д и к  (П. Т у р с у н ) .  Шундан сўнг б и л м а -  
д и м, қанча вақт ширин хаёллар осмонида қанот қоқиб юрдим 
(С а й ё р ).

Бир вақтга оид воқеа-ҳодисаларни баён этишда -ган аффикси 
билан ясалувчи ўтган замон формасининг баъзан ҳозирги замон 
маъносида қўлланиши учрайди: Биров китоб ў қ и г  ан, кимлар 
шахмат атрофида («Совет Узбекистони»). -ган аффикси билан 
ясалувчи форманинг ҳолат ифодалай олиш хусусияти унинг шу 
маънода қўлланишига имкон беради.

Ҳозирги замон феълининг келаси замонга онд ҳаракатни ифо- 
далаш учун қўлланиши, асосан, кет, бор, юбор, бошла каби феъл- 
лар доирасида учрайди. Бунда сўзловчи субъектии ҳаракатни 
бажаришга киришган каби тасвирлайди: Буларни бошқа полк- 
ка ю б о р я п м и з  (А. У б а й д у л л а е в ) .  Эртага урушга ке- 
тя пма н ,  ука (О. Е қ у б о в ) .  Сиздан фотиҳа олай деб келдим, 
бугун теримни б о ш л а я п м и з  (Ҳ. Ғ у л о м ) .

Ҳозирги замон формасининг ўтган замомга оид ҳаракатни 
ифодалаш учун қўлланиши жуда кўп учрайди. Бундай ҳолларда 
сўзловчи ўзини ўтган замонга олади ва ҳаракатни унинг бевосита 
кузатувчиси сифатида баён этади: Кеча далада чунонам че кан-

к а  қ и л я п т и к и ,  бамисоли уста сартарош ғўзани попаратка 
қиляпти дейсан (С а и д А ҳ м а д ) .  Бир кун қарасам, дарчани 
бузаман деб болта кўтариб к е л а ё т и б д и  (А. Қ а ҳ ҳ о р) .

Шахс-сон категорияси

Шахс-сон маънолари феълга хос грамматик маънолар бўлиб, 
бу маънолар бир-бирига циёсан олиниши мумкин бўлган бир неча 
формалар орқали ифодаланади, келдим — биринчи шахс, кел- 
динг— иккинчи шахс ва б.

Тусланишли формада ҳаракатнинг бажарувчиси (бажарувчи 
шахс) ҳам кўрсатилади. Ҳаракат бажарувчиси сўзловчи, тинглов- 
чи ёки ўзаро суҳбатда иштирок этмовчи ўзга шахс бўлиши мум- 
кин. Бу маънолар махсус формантлар ёрдамида ифодаланади. 
Шахс билдирувчи формантлар айпи вақтда бажарувчининг сон- 
миқдорини ҳам кўрсатади. Бажарувчининг бирдан ортиқлигиии 
билдирувчи форма шу шахснийг кўплик формаси бўлади: бор- 
дик— биринчи шахс, кўплик формаси.

Биринчи шахс бирлик формаси ҳаракат бажарувчиси сўзлов- 
чининг ўзи эканини билдиради: бордим, келганман каби.'Унинг 
кўплиги эса ҳаракатнинг сўзловчи мансуб бўлган коллективга 
оидлигини билдиради: бордик, борганмиз, борамиз каби. Ик- 
кинчи шахснинг бирлиги ҳаракатнинг бажарувчиси тингловчи 
эканини, кўплиги эса тингловчи мансуб бўлган коллектив экани- 
ни билдиради: бординг, борасан; бордингиз, борасиз каби. Учин- 
чи шахс формаси сўзловчи ва- тингловчидан бошқа шахс (бир- 
лик) ёки шахслар (кўплик) ҳаракат бажарувчиси эканини бил- 
диради. Кўплик маъносининг ифодаланишида -лар аффикси ҳам 
қатнашади: боради, борадилар каби.

Феълнинг биринчи ва иккиичи шахс формаси киши (одам)лар- 
га писбатан, учинчи шахс формаси эса кшии (одам) ва предмет- 
ларга нисбатан ҳам қўлланади: келдим, келдинг, келди, гуллади. 
Бадиий ифодаларда «жонлаштириш» билап баён этишда бирин- 
чи ва иккинчи шахс формаси предметларга нисбатан ҳам қўлла- 
нади: «Қизил вагон», яна қаерларга о л и б  б о р а с а н  сен? 
Мени Ферузадан қанча олисга о л и б  к е т а с а н ?  (Ҳ. Ғ у л о м ) .

Туслаиишли феъллар мажҳул даража формасидан бошқа 
даража формаларида ҳамма вақт уч шахсдан бирини аниқ кўр- 
сатади. Мажҳул даража формасида ҳаракатнинг бажарувчиси 
аниқ бўлмайди. Умуман, бу даража формасида ҳаракат бажарув- 
чисига асосий эътибор қаратилган бўлмайди: Гектаридан қирқ 
центнердан қосил о л и н д  и.

Биринчи ва иккинчи шахсиинг бирлик ва кўплиги махсус кўр- 
саткичларга эга. Учинчи шахс кўплиги эса шахс кўрсатувчи мах- 
сус кўрсаткичга эга эмас. Бунда кўплик маъноси бирликка -лар 
аффиксини қўшиш орқали ёки биргалик даража формаси орқали 
ифодаланади. Кўпгина ҳолларда эса бирликнинг ўзи кўплик учун

ҳам қўлланаверади: болалар келдилар, болалар келишди, бола- 
лар келди.

Ҳозирги ўзбек тилида шахс-сое кўрсаткичларининг бир неча 
тури бор. Уларни ўз хусусиятларига кўра тўртта асосин турга бў- 
лиш мумкин.

1. Ижро майлининг сифатдош ва равишдош формаларидан 
ясалган ўтган замон турларида, ҳозирги замон феълининг барча 
формаларида, ҳозирги-келаси замон формасида ва мақсад майли 
формасида биринчи шахснинг бирлиги -ман, кўплиги -миз, иккин- 
чи шахснинг бирлиги -сан. кўплиги, -сиз кўрсаткичига эга бўлади. 
Учинчи шахс баъзи замон турларида -ди аффиксли бўлади, баъзи 
замон турларида эса уиинг махсус кўрсаткичи бўлмайди:

I борган +  ман • • • +  миз
II ...........+  сан • • • +  сиз

III ........... -|— ■ ----- 1~(лар)
I боряп +  ман • • • +  миз

II .........+  сан • • • +  сиз
III ......... +  ти, • • • +  ти(лар);

I бормоқяи +  ман .........
II ................. +  сан ..........

Ш .............+  - ,  ......

бориб +  ман ..........+  миз
.........+  с а н ............ +  сиз
.........+  ди, .............+  ди (лар);
бора +  ман ■ — Ь миз
• • • • +  сан ----- Ь сиз
• • • • + д а ;  ----- \-ди(лар);

• +  миз 
+  сиз
+  (лар) ёки боришмоцяи.

2. Утган замон феълинииг -ди аффикси, эди тўлиқсиз феъли 
ёрдамида ясалувчи турларида, шунингдёк, шарт майли формаси- 
да биринчи шахснииг бирлиги -м, кўплиги -к; иккинчи шахснинг 
бирлиги -нг, кўилиги -нгиз кўрсаткичи бўлади. Учинчи шахснинг 
махсус кўрсаткичи бўлмайди:

I борди +  м ----- (- к
II ........... +  н г ----- (- нгиз

III ........... +    \-(-лар);
борса +  м
.........+  нг.
.........■)— >

борган эди +  м • • • +  к 
.................... +  нг • — (- нгиз
•  .................  Н— , ••• (лар);
— (- к
• • +  нгиз 
■■+(лар)

3. Утган замон ва ҳозирги замон феълларининг «йўқ» сўзи ёр- 
дамида ясалувчи инкор формасида шахс-сои кўрсаткичлари эга- 
лик аффикслари билан бир хил кўринишга эга бўлади.

I борган +  им йўқ ■ • • +  имиз йўқ
II ...........+  нг йўқ • • • +  нгиз йўқ

III ...........+  и йўқ ------ (- (лар) и йўқ;

бораётган +  им йўқ
....................+  инг йўқ
----------------- (- и йўқ;

■ • • +  имиз йўқ 
• • • +  ингиз йўқ 
• • • + (лар)и йўқ

4. Буйруқ-истак майлининг шахс-сон кўрсаткичлари алоҳида 
группани ташкил этади:

бор +  ай бор +  айлш
II бор -)-----ёки бор +  гин бор +  инг, бор +  ингиз, бор +  ла-

ринг, бор +  инглар
III бор +  син, бор +  син(лар), бор +  ишсин.

. Шахс-сон формаларидан биринчи шахснинг бирлик формаси 
фақат шу шахснинг бирлигини ифодалаш учун қўлланади. Иккин- 
чи шахснинг бирлик формаси эса шу шахснинг кўплиги учун ҳам 
қўлланади. Бу ҳолат, асосан, сенсираш, ҳурматсизлик, дўқ-пўписа 
билан бўлган муносабатларда учрайди. Қўплик маъноси -лар аф- 
фиксини олган олмош орқали сезилиб туради: сенлар айтгансан, 
ҳамманг кел каби.

Учала шахснинг кўплик' формасининг қўлланишида эса айрим 
хусусиятлар бор.

Биринчи шахснинг кўплиги шу^шахснинг бирлиги учун қўлла- 
нади. Бундай ҳолларда камтарлик ёки ўзини юқори олиш, ёки 
киноя, кесатиқ ифодаланади; Ўша боғбон биз б ў л с а к  деб ке л-  
д и к (Ш. С а ъ д у л л а ) . .  Тушки пайт эди, соч-соқолни о л д  и р- 
д и к, мўйловни қ а й ч и л а т д и к ,  атирри с е п т и р д и к .  Қейин 
дўппини чаккага қўндириб, бундай гостиницага к и р  с ак, ҳеч ким 
кўринмади (С. А н о р б о е в). Ҳали бой, феодал номини ҳам о р т- 
т и р д и к м и?! Бўлди. Бу уйда ё феодал турсин, ё сиз туринг! 
(Б. Ра ҳ м о н ов ) Сизга ё қ м а б м и з ,  холос! ( Яши н ) .

Иккинчи шахснинг кўплиги бирдан ортиқ кўринишга эга. 
Биринчи турдаги ш ахс+сои кўрсаткичларидан иккинчи шахс кўп- 
лигининг қуйидаги кўрсаткичлари бор: -сиз, -санлар, -сизлар: бор- 
гансиз, боргансанлар, боргансизлар каби. -сиз кўрсаткичли фор- 
ма иккинчи шахснинг бирлиги учун ҳам кенг қўлланади. Бундай 
ҳолларда ҳурмат ёки кесатиқ, киноя ифодаланади: Сиз нега биз- 
ларни ўзингизга ў г ай  к ў р а с и з  (Н. С а ф а р о в).

Узидан катта ёшдаги суҳбатдошнинг ҳаракатига нисбатан ва 
умуман ҳурмат нфодалашда ҳар қандай ёшдаги суҳбатдошнинг 
ҳаракатига нисбатан иккинчи шахс кўплик формасининг қўллани- 
ши ҳозирги ўзбек адабий тилида иормал ҳолат ҳисобланади. Бу 
ҳодиса иккинчи шахс бирлик формасининг қўлланишида ўзгариш 
юз беришига сабаб бўлган. Иккинчи шахс кўплигининг шу шахс 
бирлиги учун ҳурмат маъносида қўлланиши бирлик формасининг 
ҳурматсизлик, менсимаслик ифодаси учун қўлланиншга олиб кел- 
ган: Яна ту тиб б е р м о қ ч и м и с а н ,  номард? (С. А н о р -  
б о е в )  . Лекин иккинчи шахс бирлик формаси доим ҳурматсиз- 
лик, менсимаслик ифодалайди деб бўлмайди. Узидан кичик ёшда- 
ги ёки тенгдош суҳбатдошнинг ҳаракатига нисбатан иккннчи шахс 
бирлигининг қўлланиши оддий (нормал) ҳолат ҳисобланаверади. 
Лекин ҳурматсизлик, менсимасликни ифодалаш ҳам унинг асосий 
хусусиятларидан бирига айланган. Шунинг учун расмий нутқ- 
ларда (агар ҳурматсизлик ифодаланмайдиган бўдса) ўзидан

кичик ёшдаги суҳбатдошнинг ҳаракатига нисбатан ҳам иккинчи 
шахс бирлик формаси қўлланмайди, балки -сиз аффикси билан 
ясалувчи иккинчи шахс формаси қўлланади (боргансан эмас, бор- 
гансиз). Умуман, иккинчи шахс кўилик формасининг ҳурмат, 
киноя маънолари унинг «сизлаш» хусусиятидан келиб чиқади. 
Демак, -сан ва -сиз формантлари бирлик ва кўплик ифодалаш 
жиҳатидангина эмас, шунингдек, «сизлаш» ва «сенлаш» хусусияти 
жиҳатдан ҳам дифференцияланган. Бу нарса ўз павбатида иккин- 
чи шахс кўплигипинг яна бошқа хусусиятларини келтириб чиқар- 
ган.

Иккинчи шахс кўплик кўрсаткичи «-смзлнинг бирлик ва ҳур- 
мат маъносида кенг қўлланишини кўрдик. Қонтекстдан ташқари 
ҳолатда -сиз аффиксли форманинг кўплик ёки бирлик маъносида 
қўллангани аниқ бўлмай қолади. Натижада кўпликнинг аниқ 
ифодаланиши учун бу форманинг ўзи ҳам -лар аффиксини олади: 
боргансизлар каби. Бу формада ҳамма вақт ҳурмат (аниқроғи, 
«сизлаш») ҳам бўлади: Рўзғор тирикчиликларинг қалай, қий-  
н а л м а я п с и з л а р м и ?  (Ҳ. Н у ъ м о н ,  А. Ш о р а ҳ м е д о в ) .

Кўпликнинг -сизлар форманти ёрдамида ясалувчи формаси ўз 
хусусиятига кўра «сизлаш» билдирувчи форма бўлганидан, бунга 
қарама-қарши ҳолда, иккинчи шахс кўплигининг «сенлаш» фор- 
маси ҳам келиб чиқади. Бу форма иккинчи шахс бирликка -лар 
аффиксининг қўшилишидан ҳосил бўлади: боргансанлар. Бу фор- 
ма ҳурматсизлик ифодалаш учуп ҳам, оддий муносабат учун ҳам 
қўлланиши мумкин: Бирпас бир-бирларингни к ў р м а с а л а -  
р и н г  т у р о л м а й с а н л а р !  (П. Қ о д и р о в ) .  Ҳа, ариққа 
т у ш м а й с а н л а р м и?! (Н. С а ф а р о в) Ёппасига чўлга к ў-
ч а с а н л а р  (П. Қ о д и р о в ) .

Шахс-сон кўрсаткичларининг иккинчи турида ҳам иккинчи 
шахснинг кўплиги бирдан ортиқ формага эга. Бу турда ҳам кўп- 
ликнинг -лар олмаган формаси иккинчи шахснинг бирлиги учун 
ҳам қўлланади: бордингиз — кўплик ёки бирлик «сизлаш» маъно- 
си билан. Иккинчи турда бир фарқли хусусият бор, яъни иккин- 
чи шахснинг бирлиги сизлаш маъносидаги кўпликни ифодаловчи 
форма таркибида қатнашади. Қиёсланг: бординг — бирлик, бор- 
динглар— кўплик ва «сизлаш», бордиларинг — кўплик ва «сен- 
лаш»: Сизлар мушкул операцияни бажариб, қўмондонликнинг 
ишончини о қ л а д и н г л а р  (А. У б а й д у л  л а е в). Нимага рух- 
сат сўрамасдан к и р д и л а р и н г ?  (О. ё  қ у б о в ).

Иккинчи шахс кўплигининг -нгиз аффиксли формасига -лар 
аффиксининг қўшилишидан ҳосил бўлувчи тури ҳам қўлланади. 
Бунда -лар аффиксининг -нгиз аффиксидан олдин ёки кейии 
қўшилиш ҳоллари учрайди: бордиларингиз ёки бордингизлар 
каби: Қандай бўлса ҳам душман кўрмагандай қилиб и ш л а с  а- 
л а р и н г и з  яхши бўлади-да (Н. С а ф а р о в ) .  Демак, бу турда 
иккинчи шахс кўплиги қуйидаги формантлар срдамида ясалади: 
-нгиз, -нглар, -ларингиз, -нгизлар. Лекин булардан -ларингиз ва 
нгизлар ёрдамида ясалувчи форма нисбатан кам учрайди.

Учинчи турда ҳам иккинчи шахс кўплигининг худди юқорида- 
ги каби кўрсаткичлари бор: -ингиз, -инглар, -ларинг, -ингизлар, 
-ларингиз: борганингиз йўқ, борганинглар йўқ, борганларинг йўқ, 
борганингизлар йўқ, борганларингиз йўқ. Маъноси ва қўллани- 
шидаги хусусиятлари ҳам худди юқорида кўриб ўтганимиз каби.

Буйруқ майлида ҳам иккипчи шахснииг кўплиги бирдан ортиқ 
кўрннишга эга: бор +  инг, бор +  ингиз, бор +  инглар, бор+ларинг, 
бор +  ингизлар. Кўринадики, буйруқ майлида иккинчи шахснииг 
бор, боргин типидаги бирлик формасидан -лар аффикси срдамида 
кўилик формасн ясалмайди.

Иккинчи шахснинг -инг аффикси ёрдамида ясалувчи формаси 
кўпликдан кўра бирликнинг ҳурмати, «сизлаш» маъносида кўп 
қўлланади: Қани, меҳмон, қанд тишлаб и ч и н г  (Шуҳрат). Кўп- 
ликнинг «сизлаш» маъносида, асосан, -инглар, «сеилаш» маъноси- 
да -ларинг формантлари срдамида ясалувчи формаси қўлланади: 
Шундай қ и л и н г л а р к и ,  бир ўқ билан икки қуён нишонга 
олинсин! (Н. С а ф а р о в ) .  Ч у л д и р а в е р м а л а р и н г  чуғур- 
чиқдай! Қулоқ керак бўлса, к е  с и б  о л л а р и н г  (Ҳ. Н а з и р ) .  
Кўпликнинг -ингиз ва -ингизлар формаси нисбатан кам қўл- 
ланади.

Кўринадики, нккинчи шахснинг кўплиги формаларга бойлиги 
билан характерланади. Бундай кўп формаларнинг юзага келиши 
аслнда кўпликни ифодаловчи форманинг бирлик ва «сизлаш» 
маъносида қўлланиш хусусиятига, бирлик формасининг «сенлаш» 
хусусиятига эга бўлишн билан изоҳланади.

Шахс-сон формаларининг юқоридаги тўртала турида ҳам 
учинчи шахс кўплиги бир хил х-усусиятга эга, яъни учинчи шахс- 
нинг кўплиги; 1) шу шахснинг бирлик формаси орқали ифодалана- 
ди: улар келди, улар келган, улар келсин ва б.; 2) -лар аффикси 
ёрдамида ифодаланади: улар келганлар (келдилар, келсинлар); 
3) биргалик даража формаси орқали ифодаланади: келишди, ке- 
лишяпти, келишсин. Биринчи ва иккипчи ҳолатда бирлик ёки кўп- 
лик ифодалангани контекстдан ташқарида жуда аниқ бўлмайди. 
Чунки -лар аффикси бирликнинг ҳурмати учун ҳам қўлланади: 
Отам келдилар. Биргалик даража формаси қўлланганда эса кўп- 
лик маъноси ҳамма вақт аниқ бўлади. Бу формада ҳамма вақт 
«сизлаш» ҳам бўладп: боришсин, келишяпти. Демак, келсин ва 
келсинлар формаси, бир томондан (бирлик формаси сифатида), 
«сенлаш» ва «сизлаш» ифодалаши нуқтаи назаридан бир-бирига 
қарама-қарши туради. Иккинчи томондан эса бирлик ва кўплик 
нуқтаи назаридан бир-бирига қарама-қарши туради. Улар келсин 
ва улар келишсин гапларидаги келсин ва келишсин формалари 
эса «сенлаш» ва «сизлаш» нуқтаи назаридан бир-бирига қарама- 
қарши туради. Биргалик даража формаси ҳам кўплик, ҳам «сиз- 
лаш»ни ифодалай олгани сабабли бу форма қўлланганда -лар 
аффиксиии қўллашга эҳтиёж қолмайди. Агар қўлланса, уиинг нор- 
мал ҳолат эмаслиги сезилади. Тўртинчи курсда мени факультет

комсомол бюросининг секретари қилиб с а й л а ш д и л а р 
(О. Ё қ у б о в).

Учинчи шахс кўплигининг борганлар, боришган гипидаги фор- 
маси «сизлаш» хусусиятига эгалигидан ҳаракат нарса-предмет- 
ларга оид бўлганида, кўплик учун ҳам бирлнк формасшшнг ўзи 
ҳўлланаверади: мевалар пишди, гуллар очилди каби. Бундай ҳол- 
ларда кўплик формасининг ҳўлланиши нормал ҳолат ҳисобланмай- 
ди ва бундай ҳўлланишнинг адабий тилга хос эмаслиги сезилади: 
Яна бир кўп букланган қоғозлар унинг кўзидан ўт д и л а р  
(Ҳ. Ш а м с).

Юқоридагилардан маълум бўлдики, ўзбек тилида феълиинг 
иккипчи ва учинчи шахси «сенлаш» ва «сизлаш»га хослаиган фор- 
маларга эга: келдинг — келдингиз, келгансан — келгансиз, келди- 
ларинг — келдинглар, сўра — сўранг каби. Айрим шеваларда ёши 
катта, ҳурматли шахсга нисбатан «сенлаш» формасини бефарҳ 
қўллаш ҳодисаси бор: укам келди, отам келди каби. Бундай қўл- 
лаш бадний асарларда ҳам учрайдп. Лекин адабий тил нуқтан 
назаридан буидай ҳўллаш ҳамма вақт ҳам нормал ҳолат бўлавер- 
майди.

Шахс-сон формаларининг бир-бирига кўчиши

Шахс-сон формаларинпнг кўчган маънода қўлланиши ҳам кўп 
учрайди. Бу ҳодиса, асосан, иккинчи ва учинчи шахс формалари- 
да кўринади.

Учинчи шахс формасининг бириичи шахс маъиосида қўллани- 
ши эски услубга хос бўлиб, ҳозиргн кунда жуда кам учрайди. 
Бупдай ҳолларда гап ичида «камииа», «фақир» сўзлари ҳам қўл- 
лаиади: камина айтди— мен айтдим.

Учинчи шахс кўплик формасининг иккинчи шахс бирлик «сиз- 
лаш» маъносида цўлланиши ҳам кўпроқ эски услубга хос: Нима 
х о ҳ л а с а л а р  ҳаммаси бор (Н. С а ф а р о в ) .  Ассалому алай- 
кум, Жиянбой ака, соғ-саломат бормилар, эсон-омон ю р и б д и -  
л а р м и ?  (3. Ф а т ҳ у л л и н ) .  К у л м а с и н л а р ,  бой афанди, 
сипоҳларнинг... номи ваҳмалари ҳам юракларни бесаранжом қи- 
лади-я (Я ш и н).

Учиичи шахс формасининг баъзан сўроқ формасида таъкид, 
дўқ учун нккинчи шахсга нисбатаи қўлланиши учрайди. Бу ҳоди- 
са кўпроқ оғзаки нутққа хос: Т и н ч  қ ў я д и м и  ўзи, ҳе... койи- 
ган бўлди қора йигит (А. У б а й д у л л а е в ) .

Иккиичи шахспинг бирлик формаси ва бирлик маъносида 
«сизлаш» учун қўлланувчи формаси умумшахс маъносида қўлла- 
нади: Қайта-қайта ҳидлаганингда ер меҳрига т ў й г а н д а й  бў-  
л а с а н  ( С а й ё р ) .  Гоҳо, кўпинча саҳар пайтида, тўсатдан сов- 
қотганингизни сезиб у й ғ о н а с и з ,  ...баланд кўтарилган ҳулкар- 
га тикилиб узоқ ё та с и з ,  ...порлаб турган тонг юлдузини 
к ў р а с и з, кейин чакмонга яхшироқ ўралиб, яна у  х л а б  қ о л а -  
с и з  (О. Е қ у б о в ) .  Бундай ҳолларда гап ичида кўпинча «одам»

ёки «киши» сўзлари қўлланади: Шунчаки ишнинг белига тепгани- 
га а ч и н а с а н  к и ш и  (С. А н о р б о е в ) .  Иш шундай кўпайди- 
ки, овқатни ҳам кўчаларда юриб е й с ан  к и ш и  ( Я ш и н ) . Г а п  
ичида «одам» ёки «киши» сўзи қўлланганда, учинчи шахс форма- 
си ҳам умум шахс маъносида ҳўллана олади: Муваффақиятлари- 
ни кўриб одам қувонади.

Бир шахс-сон формасининг юҳоридаги каби бошҳа шахс-сон 
формаси маъносида қўлланиши ҳар ҳандай ҳолатда ҳам мумкин 
бўлаверадиган ҳодиса эмас, балки бундай ҳўлланиш маълум майл 
ёки замон формалари доирасида чегараланган бўлади. Масалан, 
ҳозирги-келаси замон гумон феъли доирасида шахс-сон формала- 
рининг кўчган ҳолда ҳўлланиши учрамайди. Кўчган ҳолда ҳўлла- 
иишииинг мумкии ёки мумкин эмаслиги шахс-сон формалари би- 
лан майл ёки замон турларига хос хусусиятларнинг ўзаро муно- 
сабатидан келиб чицади.

Сифатдош

Сифатдошлар феълнинг функционал формаларидан, бўлиб, 
упинг вазифа доираси ҳаракат номи формасининг вазифа доира- 
сига нисбатаи анча кенгдир. Бу турдаги феъл формаларининг 
«сифатдош» деб аталиши уларнинг бир асосий хусусиятига кўра, 
яъни сифатлар каби предметнинг белгисини кўрсатишига кўрадир. 
Сифатдош формалари, асосан, ана шу хусусияти билан феълнинг 
гусланишли формаларидан фарқланади.

Феъллар ҳам, сифатлар ҳам, шуниигдек, сонлар ҳам, умуман 
олганда предметнинг белгисини билдиради. Лекин бу туркумлар- 
га оид сўзлар лексик-семантик жиҳатдан бир-биридан фарқлана- 
ди. Феъллар предметнинг ҳаракат-ҳолатини, сифатлар предмет- 
нинг ранги, ҳажми, мазаси, хусусияти ва шу каби белгиларини, 
сонлар эса предметнинг сони, миқдорини билдиради: келган одам, 
яхши одам, учта одам. Сифатдошнинг лексик-семантик жиҳатдан 
сифат ва сон туркумига оид сўзлардан фарқи унинг ҳаракат ёки 
ҳолат ифодалашидир. Шунга кўра, сифатдош феъл (феъл форма- 
си) ҳисобланади.

Предметнинг ҳаракат белгисини атрибутив йўл билан ифода- 
лаш сифатдошларнинг асосий хусусиятидир. Лекин сифатдош фор- 
маларинннг вазифаси фақат шу билаи чегараланмайди. (Бу ҳақ- 
да ҳар бир сифатдош формасининг ўзи доирасида алоҳида-алоҳи- 
да ганирилади.)

Ҳозирги ўзбек тилида кенг қўлланувчи келган, келаётган, 
келадиган типидаги сифатдошларнинг замон жиҳатдан бир- 
биридан фарқланишини сезиш қийин эмас. Булардан биринчиси 
ўтган замон, иккинчиси ҳозирги замон, охиргиси ҳозирги-кёласи 
замон сифатдоши ҳисобланади.Лекин сифатдошнинг бу формала- 
ри ҳаракатнинг нутқ моментига муиосабатини бевосита кўрсат- 
майди. Сифатдошлардаги замон феълнинг тусланишли формаси

билдирган ҳаракатнинг бажарилиш вақтига, гапнинг кесими ор- 
қалн аиглашилган вақтга ёки контекстдаги бошқа бирор сўз (сўз 
бирикмаси) билдирган вақтга нисбатан белгиланади: Йигит қора 
цушлар па с т л а ё т г а н  томонга қараб чопди (П. Қ о д и р о в ) .  
Қелинг, ўтиринг... сизга а й т а д и г а н  анча гапларим бор (Ҳ. Ғу-  
л о м). Деҳқон келаси кузда о л ад  и г а н ҳосилининг гамини шу 
куздан кўради (М. И с м о и л и й ) .

Ҳатто, -ган аффикси орқали ясалувчи ўтган замон сифатдоши 
билдирган ҳаракат келгусига оид бўлиши мумкин. Унинг ўтган 
замои деб қаралиши тусланишли формадаги феъл билдирган 
ҳаракатнинг бажарилиш вақтига нисбатан бўлади: Хотиржам бў- 
линг, қ е  л г  ан  одамларни тезда ҳузурингизга ю б о р а м а н .

Демак, сифатдошлардаги замон нисбий бўлади. У ёки бу 
сифатдош формасини ўтган замон, ҳозирги замон ёки келаси за- 
мои деб аташда ана шу нисбатан олинадиган вақт назарда тути- 
лади.

Ҳозирги ўзбек тилида сифатдош ясовчилар ичида энг активи 
-ган аффиксидир. Бу аффикс ёрдамида сифатдошнинг қайси за- 
мон формаси ясалиши, асосан, унинг феълнинг қандай формаси- 
га қўшилишига боғлиқ.

-ган аффикси феълнинг замон кўрсаткичи бўлмаган форма- 
сига қўшилганда қуйидаги маъно ва вазифаларга эга бўлади:

1. Феълнинг ўтган замон маъносини билдирувчи атрибутив 
формасини ясайди: У миясига к е л г а н  бу ўйдан қўрқиб кетди 
( С а и д  А ҳ м а д ) .  Аъзамнинг кўз олдига кинода к ў  р г а н ,  ў қ и -  
г а н  китоблардаги қ ў  л г а  т у ш г а н  жосусларнинг тақдири 
келди ( Ш у ҳ р а т ) .

Тўрт ҳолат феъли — ёт, тур, юр, ўтир феъллари---- ган аффик-
си билан қўлланганда ҳозирги замон маъноси ҳам ифодалана- 
веради: Олдида ё т г а н  керакли асбобларии тез топа олмас, кўва- 
ни қидирган қўли ширач косага ботар,... ( О й б е к ) .  Фаҳриддин 
о с и л и б  т у р г а н  қалин пастки лабини бир-икки қимирлатиб... 
жавоб берди (А. Қ а ҳ ҳ о р ) .  Ҳовли юзида а й л а н и б  ю р г а н  оқ- 
соқ мушук тўкилган жўхорини искаб кўрди (А. Қ а ҳ ҳ о р ) .  Қўр- 
бошининг ўнг ёнида... ў т и р г а н табиб ҳам салмоқлаб, дона-дона 
қилиб гапириб,... (А. Қ а ҳ ҳ о р).

2. Предметнинг статик ҳолатини билдиради: Сочига битта- 
иккита о қ о р а л а г а н  хотин чиқиб эшикни очди (А. Қ а ҳ ҳ о р). 
Дўконхонанинг кўчага қ а р а г  а н, ойна ўрнида шалдироқ қоғоз 
ёпиштирилган кичкина деразаси хира ялтираб кўринади (О й- 
б е к).

-ган аффикси билан ясалган сифатдош статик ҳолатни билдир- 
ганда, ҳаракатнинг ўтган замонга оидлиги ифодаланмайди, бал- 
ки предметнинг ҳозирги ҳолати асосий ўринда бўлади. Шунинг 
учун ҳам бундай ҳолларда баъзан сифатдошнинг бу формаси ўр- 
нида ҳолатнинг ҳозирги замонга оидлигини билдирувчи бошқа 
формасини қўллаш мумкин бўлади: Лаъли ўзини бурчакдаги тош 
ойнага солиб, ...юрагига с и ғ м а г а н ,  қувончини ашулага солиб ай-

таётибди (Ҳ. Ғ у л о м ). Бунинг устига мамлакатнинг ҳар еридан 
сен т а н и м а г а н  одамлардан ҳар хил хатлар, ғалати-ғалати 
совға келиб туради (А. Қ а ҳ ҳ о р ). Бу икки мисолдаги сиғмаган 
ва танимаган формаси ўрнида сиғмаётган, танимайдиган форма- 
сини қўллаш мумкии.

Бу формадаги сифатдошнинг атрибутив вазифада отга оид 
эгалик кўрсаткичлари билан қўлланиш ҳоллари учрайди. Яхши 
деб йўлида жон б е р г а н и н г  Азизбек бу кун сизларга яхшили- 
гингизни, ўттиз икки танга солиқ билан қайтармоқчи бўлди 
(А. Қ о д и р и й ). Шу топдаёқ Жобир буйруқни бажаришга 
киришган ва натижада эрта билан ҳалиги к ў р г а н и м и з  воқеа 
рўй берган эди (Ҳ. Ш а м с ) .

Мисолдаги сифатдошга қўшилган эгалик аффиксини у боғла- 
ниб келгаи отга қўшса ҳам бўлади: Яхши деб йўлида жон бер- 
ганинг Азизбек — яхши деб йўлида жон берган Азизбегинг. Ҳали- 
ги кўрганимиз воқеа —■ ҳалиги кўрган воқеамиз. Шунга кўра, си- 
фатдошга қўшилган эгалик қўшимчаси аслида у бирикиб келган 
отга оид қўшимчадек кўринади. Лекин бундай эмас. Шу сабабли 
юқоридаги каби ҳолларда сифатдошга қўшилган эгалик аффикси- 
ни у бирикиб келган отга қўшиш қамма вақт ҳам мумкин бўла- 
вермайди. Иван оға, кўпдан бери о р з у  қ и л г а н и м  большевик- 
лар партиясига аъзо бўлиб кирдим (Ж. Ш а р и п о в ). Ҳеч ў  й- 
л а м а г а н и м ,  кут м а г а н и м  ҳар бир нарсани гапирдилар 
(С. А й н и й).

Демак, келтирилган мисоллардаги эгалик аффикслари ҳара- 
катиинг кимга оидлигини кўрсатади. Агар эгалик аффикси қўл- 
ланмаса, ҳаракатнинг кимга оидлиги ва умумий фикр аниқ бўл- 
май қолиши мумкин: Акам ҳам а й т г а н и м  Саидаброр юзбоши- 
нинг хизматкори эди (А. Қ а ҳ ҳ о р ). Мисолдаги айтганим сўзи 
эгаликсиз (айтган тарзида) қўлланса, айтган одам акасими ёки 
хизматкор бўлган одам акасими эканлиги аниқ бўлмай қолади. 
Бироқ атрибутив вазифадаги сифатдошни эгалик қўшимчаси 
билан қўллаш орқали ҳаракатнинг кимга оидлигини ифодалаш 
ҳозирги ўзбек тили учун характерли эмас. Бу маъно сифатдош 
боғланиб келган отдаги эгалик қўшимчаси ёки бошқа сўз, кон- 
текст ёрдамида нфодаланади: Масалан, ўқиганим китоб эмас, бал- 
ки ўқиган китобим ёки мен ўқиган китоб дейиш нормал ҳолат 
ҳнсобланади.

3. Сифатдошнинг бу тури шахс-сон қўшимчаларини олиб ире- 
дикатив вазифада қўлланади. Бунда у аниқлик майлининг ўт- 
ган замон формаси ҳисоблаиади, -ган аффикси эса замон кўрсат- 
кичи сифатида қаралади: келганман, келгансан, келган; келган- 
миз, келгансиз, келган(лар) («Утган замон формалари» баҳсига 
қараиг).

Феълнинг ҳозирги замон кўрсаткичи бўлган формасига (асо- 
сига) -ган аффиксининг қўшилишидан ҳозирги замон сифат- 
доши ҳосил бўлади: ёзаётган, ишлаётган, сўзлаётган каби.

Ёзаётган, ишлаётган каби формада -ган аффикси фақат феъл-

нинг атрибутив формасини ясаш вазифасини бажаради. Унинг 
замон маъносига даҳли йўқ. Бу маъно -ёт форманти орқали ифо- 
даланади.

Ҳозирги замон сифатдоши, асосан, атрибутив вазифада қўл- 
ланади: ишлаётган одам, эсаётган шамол каби. Бу формани 
шахс-сон билан туслаш орқали (ёзаётганман каби) ҳозирги за- 
мон феъли ҳосил қилинмайди. Фақат қуйидаги ҳоллардагина 
ҳозирги замон сифатдоши ҳозирги замон феълининг ясалиши учун 
хизмат қилади: 1) йўқ сўзи билан ҳозирги замон феълининг ин- 
кор формаси ясалишида қатнашади: ишлаётгани йўқ, келаётгани 
йўқ; 2) ҳозирги замон феълининг эшитилганлик формасида эмиш 
тўлиқсиз феъли билан бирга қўлланади: ишлаётган эмиш, келаёт- 
ган эмиш; 3) ҳозирги замон гумон маъносини ифодалашда -дир 
аффикси билан қўлланади: ишлаётгандир, келаётгандир.

Ҳозирги замон сифатдошининг сифатга кўчиш ҳодисаси учра- 
майди. Бунинг сабаби шуки, мазкур формада доимий ҳаракат 
ёки турғун ҳолат ифодаланмайди, балки ҳамма вақт аниқ бир 
вақт (момент) даги ҳаракат ифодаланади. Демак, бу формада 
ҳаракатга хос хусусият ҳамма вақт сақланади.

Ҳозирги-келаси замон феъли асосига -ган аффиксининг қўши- 
лишидан ҳозирги-келаси замон сифатдоши (ҳозирги-келаси замон 
феълининг атрибутив формаси) ҳосил бўлади: боради +  ган>бора- 
диган, ишлайди +  ган>ишлайдиган каби.

Ҳозирги-келаси замон сифатдоши контекстга кўра ҳозирги за- 
мон (одатдаги ҳаракат-ҳолат) ёки келаси замон маъноларини 
ифодалай олади: Феруза «Меҳнат-роҳат» колхозига б о р а д  и- 
г а н  йўлни ўшалардан сўрамоқчи бўлиб, ...(Ҳ. Ғ у л о м ) .  У ч р а -  
ш а д и г ан  одамингнинг номи нима? (III у ҳ р а т ) . Сен билан биз 
ҳамма нарсага т у ш у н а д и г а н  одамлармиз (Б. К е р б о б о е в ) .

Ҳозирги-келаси замон сифатдоши кесим вазифасида келган- 
да мақсад ёки лозимлик маънолари ифодаланиши мумкин. Лекин 
бу маънолар бевосита ҳозирги-келаси замон сифатдошининг ўзи- 
га хос маъно бўлмай, бошқа факторлар, контекст ёрдамида келиб 
чиқувчи маънолар бўлади: Эртага Ботиралининг онасига жамоа- 
дан егулик о л и б  б о р а д и г а н м а н  (Ҳ. Ғ у л о м ) . . .  қўйиб бер- 
са, Лариса унинг нормасини ҳам ўз з и м м а с и г а  о л а д и г а н  
(О. Е қ у б о в).

Юқоридагилардан маълум бўлдики, ҳозирги ўзбек тилида 
сифатдошнинг ўтган замон, ҳозирги замон, келаси замон форма- 
ларини ясовчи махсус (алоҳида-алоҳида) формантлар йўқ. Иш- 
лаган, иииаётган каби формада ясалган сифатдошларнинг ҳам- 
масида ҳам сифатдош ясовчи аффикс -ган нинг ўзидир. Буларда 
-ган аффиксининг замон маъносига даҳли йўқ. У ҳозирги замон 
феъли асосига қўшилса, ҳозирги замон сифатдоши, ҳозирги-кела- 
си замон феъли асосига қўшилса, ҳозирги-келаси замон сифат- 
доши ясалади. Феълнинг замон кўрсаткичи бўлмаган асосига 
қўшилганда, кўп ҳолларда ўтган замон ифодаланади, лекин ҳам- 
ма вақт эмас (Буни юқорида кўрдик).

Сифатдош ясовчи аффикслардан бири -(а)р  (бўлишсизи -мас) 
аффиксидир.

Тарихан -(а)р  аффикси ёрдамида ясалувчи форма жуда кўгс 
вазифада қўлланган. Шунингдек, ҳозирги ўзбек тилидаги келади, 
ишлайди ва келадиган, ишлайдиган формаларига хос маънолар- 
ни ифодалаш учун ҳам ~(а)р аффикси билан ясалувчи форма қўл- 
ланган. Тил тараққиётининг кейинги босқичларида ишлайди, кела- 
ди ва ишлайдиган, келадиган формаларининг юзага келиши, шуб- 
ҳасиз, -(а)р  аффикси ёрдамида ясалувчи форманинг маъно ва 
вазифасида ҳандайдир ўзгариш юз беришини тақозо этар эди. 
Ҳаҳиҳатда ҳам шундай бўлди. Узбек тилида келади, ишлайди; 
келадиган, ишлайдиган типидаги форманинг пайдо бўлиши -(а )р  
аффикси ёрдамида ясалувчи (келар, ишлар каби) форманинг 
ҳўлланиш доирасини анча чегаралаб қўйди. Ҳозирги-келаси за- 
мон феълига хос бўлган маъно ва вазифада келади, ишлайди 
типидаги тусланишли форма (предикатив форма) ва келадиган, 
ишлайдиган типидаги атрибутив форма кенг қўлланади. Буларга 
хос бўлган маънода келар, ишлар формасининг қўлланиши жуда 
кам учрайди. Масалан, эртага келадиган одам бирикмасидаги 
келадиган формаси ўрнида келар формаси қўлланмайди. Умуман,. 
-(а)р аффикси ёрдамида сифатдош ясалиши жуда иассив ҳодиса. 
Бу аффикс билан қўлланувчи айрим сўзлар феълдан кўра сифат- 
ларга жуда яқин туради: о қ а  р сув, с ў н м а с  ҳаёт каби. 
Ҳозирги-келаси замон феълининг келади, ишлайди ва келадиган,  
ишлайдиган типидаги формаси келиб чиққач, ~(а)р аффикси ёр- 
дамида ясалувчи форма ҳозирги-келаси замон гумон феъли фор- 
масига айланган («Ҳозирги-келасй замон гумон феъли» баҳсига 
қаранг).

Феълларга -вчи аффиксининг қўшилишидан ҳосил бўлувчи 
форма ҳам сифатдош ҳисобланади. Бу аффикс охири а билан 
битган сўзларга қўшилганда, а «о»га айланади, и унлиси билан 
битган феълларда эса и «у»га айланади. Шунинғдек, ундош би- 
лан битган феълларга қўшилганда бир «у» орттирилади: ишла — 
ишловчи, ўқи — ўқувчи, бор — борувчи каби.

Сифатдошнинг бу тури, асосан, предметга доимий хос бўлган. 
одатдаги ҳаракат белгисини, кам даражада эса келгусига оид 
ҳаракат белгисини билдиради: Ахир, боғдаги манови кўзни 
қ у в н а т у в ч и ,  юракни т ў л қ и н л а т у в ч и . . .  яшиллик билан 
касалхона палаталаридаги доим бир хил зерикарли ҳаётни тақ- 
қослаб бўлар эканмШ (С. А н о р б о е в) Элмурод бу ерга к е- 
л у  в ч и  меҳмонларнинг ҳаммасини таниб олди (П. Т у р с у н ).

Баъзан -вчи аффикси билан ясалувчи форма ўрнида -гувчи 
аффикеи ёрдамида ясалувчи форманинг қўлланиши учрайди. Ле- 
кин у эскирган форма ҳисобланади. Умуман, -вчи аффикси ёрда- 
мида ясаладиган форма ҳозирги ўзбек тилида кам қўлланади. Бу 
форма ифодалайдиган маънода ҳозирги-келаси замон сифатдоши 
қўлланаверади.

Юқоридагилардан ташқари феълнинг -рлик, -ғлик, -гулик

аффикслари ёрдамида ясалувчи атрибутив формаси ҳам қўлла- 
нади. -ғлик аффикси ёрдамида ясалувчи форма предметнинг ста- 
тик ҳолатини билдиради: Хўжабеков жувоннинг қистови билан 
я с а т и ғ л и к  хонтахтани айланиб ўтиб тўрга чиқди (С. А н о р -  
б о е  в). Қирқинчи лампалар ё қ и ғ  л и қ қизил чойхона колхозчи- 
лар билан тўлган эди (С. А й н и й) .

Бу аффикс жуда кам феъллар доирасида қўлланади. Масалан, 
чопмоқ, ухламоқ, айтмоқ каби феъллар бу формада қўлланмайди. 
Шунингдек, -рлик ва -гулик аффикслари билан ясалувчи форма 
ҳам жуда кам феъллар доирасида учрайди: Охирда Солиҳ маҳ- 
дум таҳсилни тарк этишга, қ о  р ин т ў  й д  и р а р  л и к  бир касб 
излашга мажбур бўлди (А. Қ о д и р и й ) .  Бири етимлигини бил- 
дирмай сағир бошини силаган, бири унинг умри охирига етг у- 
л и к  ситам қолдирган (С а и д А ҳ м а д ) .

Феълнинг -ғлик, -рлик, -гулик аффикслари ёрдамида ясалувчи 
формалари жуда кам феъллар доирасида қўлланишидан ташқа- 
ри, инкор ва замон формаларига ҳам эга эмас. Ана шу хусусият- 
ларига кўра буларни ҳозирги ўзбек адабий тили нуқтаи назари- 
дан тўла маънода сифатдошлар қаторига киритиб бўлмайди.

Хуллас, ҳозирги ўзбек тилида сифатдош ясовчи актив аффикс 
сифатида фаҳат -ган аффиксини кўрсатиш мумкин.

Сифатдошларнинг асосий синтактик вазифаси аниқловчи бў- 
либ келишдир. Улар отлашганда эса отларга хос синтактик вази- 
фаларда кела олади. Шахс-сон билан тусланиб, майл, замон 
маъноларини ҳам ифодалаган ҳолларда кесим вазифасида кела- 
ди. Бунда тусланишли форма бўлади.

РАВИШДОШ

Ҳаракат белгисини билдирадиган, уни бирор томондан харак- 
терлайдиган феъл формаси равишдош деб аталади. Равишдош- 
лар фақат тусланишли феъллар билдирган ҳаракатнинг эмас, 
балки сифатдош, ҳаракат номи, ҳатто, равишдош формасидаги 
феъл билдирган ҳаракатнинг ҳам белгисини кўрсатаверади: ку- 
либ гапирди, кулиб гапирадиган, кулиб гапириш, кулиб гапириб 
каби. Бунинг сабаби шуки, ҳаракат билдириши жиҳатдан функ- 
ционал формалар ҳам тусланишли формалардан фарқланмай- 
ди ва ҳаракат билдирган ҳар қандай формадаги феъл билан ра- 
вишдош формаси қўллана олади.

Ҳозирги ўзбек тилида равишдошнинг бир неча формаси бўлиб, 
улар қуйидаги аффикслар ёрдамида ясалади:

-(и)б аффикси: сўраб, эслаб, қувониб. Бу форма бажаради- 
ган вазифасининг хилма-хиллиги билан бошқа равишдош форма- 
ларидан алоҳида ажралиб туради. Унинг асосий вазифалари 
қуйидагилар:

1. Ҳаракат белгисини билдириб ҳол вазифасида келади: Шу 
пайт чорбоғдан эчки ет а к л а б  Дилдор кириб келди (С а и д

А ҳ м а д ) .  У окопдан и р ғ и б  юқорига чиқди-да, қоронғида ғойиб 
бўлди (А. У б а й д у л л а е в ).

-(и)б  аффикси ёрдамида ясалувчи форманинг равишдош деб 
аталиши, асосан, унинг ана шу хусусиятига кўрадир. Бу вазифада 
у, худди равишлар каби, -роқ, -гина аффикслари билан ҳам қўл- 
лана олади; Бор, ўқариқлардан хабардор бўлиб тур. Сувни жил-  
д и р а т и б р о қ  қўй (Ш. . С а ъ д у л л а ) .  Қудрат унга хатни 
ўқийди, сўнг т о р т и н и б г и н а  сўради... (Ҳ. Н а з и р ).

- (и)б аффикси билан ясалувчи равишдош бу вазифада қўллан- 
ганда, у билдирган ҳаракат бошқа феъл билдирган ҳаракатни 
бирор жиҳатдан характерлайдиган ҳаракат бўлади. Демак, равиш- 
дош билан у боғланиб келган феъл бир бутун бирикмани (сўз би- 
рикмасини) ташкил этади. Шунга кўра, бундай ҳолларда равиш- 
дошдан сўнг (агар уюшиқ ҳолат бўлмаса) вергул ёки бирор ажра- 
тувчи белги қўйиш тўғри бўлмайди. Бундай белги қўлланса, 
нотўғрилиги сезилади: Бой бувам эрибдилар-да!— бир йигит чой- 
хоначига э ши тти р и б ,  пичинг отди (Ҳ. Ғ у л о м ) .

Ҳаракат белгисини билдирувчи равишдош кетма-кет қўллани- 
ши мумкин (уюшиқ ҳолат назарда тутилмаяпти). Бунда биринчи 
равишдош кейинги равишдош билдирган ҳаракатнинг белгисини, 
иккала равишдош бирликда эса бошқа формадаги феълга оид 
ҳаракатиинг белгисини билдиради: Тобига келган чойдишдек 
ш а р а қ л а б  кулиб Палмонтоз кириб келди (А. М у х т о р ).

Кўчирма гапларда бу вазифадаги равишдошнинг қўлланиш 
ўрни иқки хил бўлиши мумкин: а) кўчирма гап автор гапининг 
ўртасида келса, равишдош кўчирма гапдан олдин, «деди» сўзи 
кўчирма гапдан сўнг қўлланади; б) автор гапи кўчирма гапдан 
кейин бўлса, равишдош ҳам «деди» сўзидан сўнг, ҳатто, гап охири- 
да қўлланади: Тўтиқиз китобчани о л а  ту риб :  Мен ўқишни бил- 
майману,— деди (М. И с м о и л и й ) .  Раҳимнинг шу аҳволга ту- 
шишига •. ўзимиз ҳам оз-моз сабабчимиз,— деди Марҳамат Аҳмад- 
дан ў п к а л а б  Н а з и р ) .

2. Етакчи феъл билан кўмакчи феълни боғлашга хизмат қила- 
ди: сўраб кўр, ташлаб юбор, ишлаб тур.

3. Боғловчилик вазифасини ўтайди ва шу билан бирга феъл- 
нинг қандайдир бир формаси ўрнида қўлланади. Буни қуйидаги 
бир мисолдаёқ очиқ кўриш мумкин: Кекса мастер Кузнецов ўз 
шогирдларидан ф а х р л а н и б ,  у  ҳам яхши тилаклар билан бир- 
икки сўз айтди-да, Омоновга ўрин берди (И б о х о н ). Мисолдаги 
фахрланиб формаси ўрнида фахрланди-да формасини ва айтди-да 
формаси ўрнида айтиб формасини қўллаш мумкин. Демак, фахр- 
ланиб формасидаги -(и)б равишдош ясовчиси -ди аффикси билан 
-да боғловчисига хос вазифада қўлланяпти. Қуйидаги мисоллар- 
да ҳам тусланишли феъл ва боғловчи восита ўрнида равишдош 
формасини, равишдош формаси ўрнида эса тусланишли форма 
билан боғловчини қўллаш мумкин: Йигит қора қушларни к ў р -  
д и-ю, бирдан сергакланди. Урнидан к ў т а р и л и б ,  орқага тики-

л и б  қ а р а д и  (П. Қ о д и р о в). Г у л с у м  о п а  ҳ а м м а  га п н и  б и р  
қ о ғ о з га  ё з и б  о  л д  и -д  а, Ч а ва н д о зн и н г о л д и га  кетди (О. Е қ у- 
бов). М арҳам ат  сум к а си н и  о ч и б ,  у н д а н  қ и зи л  галст укни о  л -  
д  и -д  а: М а н а !— д е б  у н и  ҳилп ират ган  эд и , ... (Ҳ. Н а з и р ). У стол 
ё н и д а ги  т абурет кани каравот  о л д и га  с у р  и б ,  қ ў л и д а ги  овқат ни  
у н га  қ ў й д и  (С. 3 у н н у н о в а ) .

Боғловчи вазифасини бажариш ва бирор форманинг ўрнида 
қўлланиш фақат кесими -ди аффикси билан ясалган ўтган замон 
формасидан бўлган феъллар доирасидагина учрамайди: У нима 
эканки, сени к у л д и р а р  э к а н-у, мени йиғлатар экйн? 
(А. Қ а ҳ ҳ о р ). Ханифа ўрнини аллақачон й и ғ и ш т и р и б ,  хон- 
тахта атрофига кўрпачалар тўшабди (Ҳ. Ғ у л о м ) .  Ҳали қуёш 
чиққани йўқ. Лекин тонг ё р и шиб,  кўк юзи тип-тиниқ, кўк шиша 
тусига кирган ( И б о х о н ) .  Биринчи мисолдаги кулдирар экан-у 
формаси ўрнида кулдириб формасини, кейинги гаплардаги йиғиш- 
тириб, ёришиб формалари ўрнида йиғиштирибди, ёришган фор- 
малари билан ва. боғловчисини қўллаш мумкин.

Умуман, -(и)б  аффикси билан ясалувчи равишдошнинг боғлов- 
чи вазифасини бажариши ва бирор форма ўрнида қўлланиши 
фақат тусланишли феъл-ва кесим доираси билангина чегаралан- 
майди. Бу вазифада у феълнинг функционал формалари ва гап- 
нинг иккинчи даражали уюшиқ бўлаклари доирасида ҳам қўл- 
ланади: Ҳозир ҳамма ёқ сап-сариқ бўлганидан чўл қаердан 
б о ш л а ниб,  қаерга туташишини билиб бўлмасди (С а и д А ҳ- 
м а д ) . Крсимжон ака, интернатдаги ўртоқларимнинг ёрдами би- 
лан ҳадемай бемалол ў қиб ,  ёзадиган ҳам бўлдим (Ғ а й р а т и й). 
Бу мисоллардаги бошланиб, ўқиб формаларини «бошланишини 
ва», «ўқийдиган ва» билан алмаштириш мумкин.

Узаро боғланиш махсус интонация ёрдамида бўлганида, -(и)б  
аффикси билан ясалувчи равишдош формасини тегишли бирор 
форма билан алмаштириб, ва боғловчисини қўлламаслик ҳам мум- 
кин: Қорининг озғин жуссаси баттар о р и қ л а б ,  қора соқол чў- 
зинчоқ юзи янада ч ў з и л и б ,  қоп-қора чуқур тушган кўзлари 
илгаригидан ҳам чуқур т у шиб,  супра қулоқлари бешбаттар қақ- 
қайиб қолгандай кўринди (С. А н о р б о е в ). Зуҳра эшикка чиқ- 
қанда эрталабдан бери ёғаётган қор тў х та г а н ,  унинг ўрнига 
бир оз шабада қўзғалган эди (И б о х о н ). У қиииоққа етганда 
қуёш б отиб,  кечанинг сукунатли қора тўрлари дала устини 
қоплаган эди (Ҳ. Ш а м с ) .  Бу мисоллардаги ориқлаб, тушиб, чў- 
зилиб формалари ўрнида ориқлагандай, тушгандай, чўзилгандай 
формаларини, тўхтаган, ботиб формаси ўрнида тўхтаб, ботган 
формасини қўллаш мумкин.

Юқоридаги каби ҳолларда бўлишсизлик аффикси фақат бир 
ўринда қўлланиб, равишдош бўлишли формада қўлланиши мумкин. 
Лекин инкор маъноси равишдош бнлдирган ҳаракатга ҳам тегиш- 
ли бўлиши мумкин: Сизнинг Қашқангизга ўхшаган Россиядан кел- 
тирилган сигирлар илгари бу касал билан о ғ  р и б ,  танаси пишма- 
гани учун қийналиб қолди (С. А н о р б о е в ) .  Октябрь ойида ноль

иккидан топширишни қулоқ э шит и б  кўз кўрмаган (И. Р а- 
ҳ и м ) .

Баъзи ҳолларда -(и)б  аффикси билан ясалган равишдошнинг 
боғловчилик вазифаси аниқ сезилиб турмайди: Подшо ҳам аҳмоқ 
эмас, сизга бир қоп тилла б е р и б  («Латифалар»). Қурол б ў л и б  
бирлик бўлмаса, ичингдан ола чиқаверса,... (Н. С а ф а р о в). Гос- 
питалда кўп ётиб оёқларинг уюшиб қолибди (А. У б а й д у л л а -  
ев) .  Яхши қилдинг бу тентакни уш л аб ,... (А. М у х т о р ) .  Биринчи 
гапдаги бериб равишдоши бошқа форма билан алмаштирилса, гап 
таркибида боғловчи қўллашга тўғри келиб қолади. Чунончи: 
Подшо ҳам аҳмоқ эмаски, сизга бир қоп тилла берса. Подшо аҳ- 
моқмидики, сизга бир қоп тилла беради ва ҳ. к. Демак, келтирил- 
ган мисолда равишдош формасининг боғловчилик вазифаси бор. 
Кейинги мисолларда ҳам худди шундай.

4. Равишдошнинг бу тури шахс-сон билан тусланади ва тусла- 
нишли феъл, яъни ўтган замои феъли ҳосил бўлади: келибман, ке- 
либсан, келибди каби.

Юқоридагилардан маълум бўлдики, -(и)б  аффикси билан яса- 
лувчи равишдош формаси (шахс-сон билан тусланмаган) деярли 
барча ҳолларда боғлаш вазифасини бажаради. Ҳатто, бу форма 
ҳаракатнинг белгисини билдириб, ҳол вазифасида келганда ҳам 
икки феълнинг боғланиши шу форма орқали бўлади. Боғлаш вази- 
фасида қўлланиш унинг бошқа равишдош турларидан фарқлана- 
диган асосий хусусиятидир. Бу форманинг бошқа типдаги равиш- 
дошларга нисбатан жуда кенг қўлланиши ҳам худди шу хусусияти 
таъсирида келиб чиқади.

-(и)б  аффикси ёрдамида ясалувчи равишдошнинг қандай ва- 
зифада қўлланишига қараб гапнинг қапдай бўлаги вазифасида ке- 
лиши ҳам ҳар хил. Ҳаракатнинг белгисини билдирганда ҳол вази- 
фасида келади, боғловчилик вазифасида қўлланганда эса эргаш 
гапнинг, равишдош оборотларнинг кесими, уюшиқ кесим ёки гап- 
нинг иккинчи даражали бўлаклари бўлиб келади (Юқоридаги 
мисолларга қаранг).

Бу равишдошнинг бўлишсиз формаси -май, -масдан формант- 
лари орқали ясалади: ўқиб-ўқимай, ўқимасдан; кўриб-кўрмай, кўр- 
масдан: Хотиржам бўлинг, Норқўзи ака,— деди Асалхон сув сат- 
ҳида қалқиб келаётган жийда шохидан к ў  з и н и  о л май  
(Ҳ. Ғ у л о м ). Менга ҳам ичидагини очиқ равшан г а п и р м а с -  
д а н четлаб юрибди (Ҳ. Н а з и р ).

Фақат тусланишли формадагина -(и)б  кўрсаткичининг ўзи сақ- 
ланади: келмабсан, келмабди.

Шеъриягда -май формантининг -майин тарзида қўлланиши ҳам 
учрайди:

Қанотини қуш қ о қ м а й и н
Уйғонар эл полвонлари (М и р т е м и р ).

Кулмай гапирди, сўрамай кирди каби бирикувлардаги кулмай, 
сўрамай формаси -а, -й аффикси билан ясалувчи равишдошнинг 
эмас, балкп -(и)б  аффикси ёрдамида ясалувчи равишдошнинг

бўлишсиз формаси ҳисобланади: кулаб гапирди — кулмай гапирди, 
сўраб кирди ■— сўрамай кирди. Лекин кула кирди, сўрай кирди 
дейилмайди. -а, -й аффикслари ёрдамида ясалувчи равишдош 
бўлишли формада ҳам, бўлишсиз формада ҳам якка сўз ҳолида 
қўлланиш хусусиятини деярли йўқотган (Бу ҳақда кейинроҳ гаии- 
рамиз). Аслида қайси турдаги равишдошнинг бўлишсиз формаси 
бўлганидан қатъи назар, кулмай, кулмасдан типидаги формани 
ҳозирги ўзбек тилида -(и)б  аффикси билан ясалувчи равишдош- 
нинг бўлишсиз формаси деб қараш мумкин.

-а, -й аффикси. Равишдошнинг бир тури ундош билан битган 
феълларга -а, унли билан битган феълларга -й аффиксининг 
ҳўшилишидан ҳосил бўлади. Бу турдаги равишдош қуйидаги маъ- 
но ва вазифьларда қўлланади:

1. Ҳаракатнинг белгисини билдиради. Бу вазифада унинг якка 
сўз ҳолида (кула, ушлай каби) қўлланиши жуда кам учрайди. 
Якка сўз ҳолида ҳўллаганда, субъектнинг шу форма билдирган 
ҳаракатии бажарган оннинг ўзида (тезлик билан) бошқа бирор 
ҳаракатни бажаришга ўтиши ифодаланади: Жўхори туяётган хо- 
тини унинг қўлидаги тугунчани кўриб, келисопни келининг устига 
ц ў  я чопди (А. Қ а ҳ ҳ о р ).

Лекин бир ҳаракатни бажарган оннинг ўзида бошқа ҳаракат- 
га ўтиш ҳодисаси ҳар қандай ҳаракат доирасида ҳам мумкин 
бўлавермайди. Шу сабабли -а, -й аффикси ёрдамида ясалувчи 
равишдошнинг бу маънода якка сўз ҳолида қўлланиши ҳам анча 
чегараланган. Масалан, ишла, ухла феъллари бу формада ҳара- 
қатнинг белгисини билдириш учун якка сўз ҳолида қўлланмайди. 
Бу вазифада якка сўз ҳолида қўлланувчи -а, -й аффикси ёрдами- 
да ясалувчи равишдошнинг бўлишсиз формаси ҳам ишлатилмай- 
ди. Масалан, кела ишга тушди гапидаги кела равишдошининг 
келмай (ишга тушди) типидаги бўлишсиз формаси йўқ.

Равишдошнинг -а, -й аффикси билан ясалувчи тури ҳаракат- 
нинг белгисини билдириш вазифасида асосан такрор ёки жуфт ҳол- 
да қўлланади: Улар самолётдан тушиииари биланоқ тиззалари- 
дан сочма қумга бота-бота хансираб буров томонга борардилар 
(Б. Қ е р б о б о е в ) .  Тоғ оралиғидаги қалин қор э р и й - э р и й  одам 
бемалол кира оладиган ғор бўлиб қолибди (С. А н о р б о е в ). 
Муясссар ш о ш а-п и ш а  унга кечаси ўйлаган ўйларини гапира 
бошлаган эди, ... (О. ё  қ у б о в ).

Такрорий ёки жуфт сўз ҳолида қўлланган -а, -й аффикси билан 
ясалувчи равишдош ўрнида -(и)б  аффикси ёрдамида ясалган 
равишдошни қўллаш мумкин. Лекин -а, -й аффиксли формада 
маъно кучайтириб ифодаланади: Қиёсланг: кута-кута — кутиб- 
кутиб, сўрай-сўрай — сўраб-сўраб, йиғлай-йиғлай — йиғлаб-йиғ- 
лаб  ва б.

Бу вазифада қўлланган -а, -й аффикси ёрдамида ясалувчи ра- 
вишдош гапда ҳол вазифасида бўлади (Юқоридаги мисолларга 
қаранг).

2. Шахс-сон билан тусланиб, ҳозирги-келаси замон феъли яса- 
лиши учун хизмат қиладн: келаман, келасан, келади; ишлайман, 
ишлайсан, ишлайди каби.

3. Етакчи феъл билан кўмакчи феълни боғлаш учун хизмат 
ҳилади: ёза олмоқ, ўқий бошламоқ.

Равишдошнинг -а, -й аффикси билан ясалувчи тури боғловчи- 
лик вазифаларида қўллапмайди. Бу унинг ҳозирги ўзбек тилида 
~(и)б ёрдамида ясалувчи равишдошдан фарқланувчи энг асосий 
хусусиятидир.

-гач (-кач, -қач) аффикси: Келгач, эккач, чиққач. Равишдошнинг 
бу тури:

1. Пайт маъносини билдиради ва пайт эргаш гапнинг кесими 
вазифасида келиб, бош гапдаги ҳаракатнинг ўзи билдирган ҳара- 
катдан кейин бажарилишини ифодалайди: Уч-тўрт кун меҳмон- 
дорчиликда юришгач, мактабга қайтдилар (П. Т у р с у н ) .  У ечи- 
ниб кўрпага ки  р г ач, Икромжонга нимадир демоқчи бўлиб 
бошини кўтарди ( С а и д  А ҳ м а д ) .

Равишдошнинг -(и)б  аффикси билан ясалувчи тури ҳам пайт 
эргаш гапнинг кесими вазифасида келади ва бундай қўшма гаи- 
ларда ҳам бош гапдаги ҳаракатнинг эргаш гапдаги ҳаракатдан 
сўнг бажарилиши ифодаланади. Шу сабабли, маълум ҳолларда, 
-гач аффикси билан ясалган форма билан -(и)б  аффикси ёрдами- 
да ясалувчи форманинг бири ўрнида иккинчиси қўлланса ҳам 
маънода унчалик ўзгариш сезилмайди. Лекин -гач аффикси билан 
ясалувчи формада «кейин бажарилиш» маъноси алоҳида таъкид- 
ланади: Икромжон махоркасини ўт олдириб б ў л и б  бир-икки 
т о рт г ач, бафуржа жавоб берди ( С а и д  А ҳ м а д ) .  Мисолдаг-и 
бўлиб формаси ўрнида бўлгач фбрмаси, тортгач формаси ўрнида 
тортиб формаси қўлланса ҳам маъно ўзгармайди. Лекин «кейин 
бажарилиш»нинг алоҳида таъкиди -гач аффикси билан ясалувчи 
формада бўлади.

Баъзан -гач аффикси билан ясалувчи равишдошнинг -гина юк- 
ламаси билан қўлланиш ҳоллари учрайди. Бундай ҳолларда у пайт 
ҳоли вазифасида келади: Кўршапалакдек бир кўриниб йўқолган 
Мирсодиқларни к ў р г а ч г и н а  маълум бўлди (Ҳ. Ш а м с ) .  Ле- 
кин бундай қўлланиш умумий характерга эга эмас.

2. Сабаб маъносини билдиради ва сабаб эргаш гапнинг кесими 
вазифасида келади: Вақт к е ч  б ў л и б  қ о  л г а ч ,  ортиқча ўти- 
рииши лозим топмаган Холмат ака фотиқа қилиб ўрнидан турди 
(Ҳ. Ш а м с ) . Касбинг шу б ў л г а ч ,  ўзингни ҳар ёққа солиб нима 
қиласан (М. Р а с в о ) .

-гач аффикси ёрдамида ясалган равишдошнинг бўлишсиз фор- 
маси, асосан, сабаб маъносида қўлланади. Бунинг сабаби шуки  ̂
бўлишсиз формада бажариладиган ҳаракатнинг ўзи бўлмайди. 
Демак, бош гапдаги ҳаракатдан олдин бажарилувчи ҳаракат ҳам 
бўлмайди. Ҳаракатнинг йўқ бўлишидан (шу сабабли) бош гаидаги 
ҳаракатнинг бажарилиши маъноси келиб чиқади: Шундай бўлса 
ҳам, ҳадеганда тешик о ч и л а в е р м а г а ч ,  хавотир олдик-да

(Ҳ. Н у ъ м о н, А. Ш о р а ҳ м е д о в). Зорланишдан, ични ейиш- 
дан бошқа ҳеч нима қўлидан к е л м а г а ч ,  нима қилсин 
(М. И с м о и л и й ) .

-гач аффикси билан ясалувчи равишдошга хос маъноларда 
чиқиш келишигидаги сифатдош билан «кейин» сўзидан ташкил 
тоиган бирикув ҳам қўлланади: келгач—келгандан кейин, айтавер- 
магач — айтавермагандан кейин. Умуман, -гач аффикси билан 
ясалувчи равишдошнинг қўлланиши кўироқ китобий услубга хос 
бўлиб, оддий сўзлашувда унинг вазифасида келгандан кейин, 
айтмагандан кейин типидаги форма қўлланади.

-гунча (-кунча, -қунча) аффикси келгунча, чеккунча, чиққунча. 
Бу аффикс ёрдамида ясалувчи равишдош ҳам ҳозирги ўзбек тили- 
да жуда кенг қўлланади ва қуйидаги маъноларни билдиради:

1. Узи боғланиб келган феъл билдирган ҳаракатнинг бажари- 
лиш вақтини аниқлайди. Бунда қуйидаги ҳолатларни кўриш мум- 
кин.

а) бирор ҳаракатнинг -гунча аффиксли феъл билдирган ҳара- 
катга қадар бажарилиб бўлиши ифодаланади. Бунда бирор ҳара- 
кат бажарилган вақтда -гунча аффиксли феъл (равишдош) бил- 
дирган ҳаракат йўқ ҳолатда бўлади. Бажарилган ёки бажарилади- 
ган ҳаракат эса давомли ҳаракат бўлмайди: Юринглар, машина 
кампирни т а ш л  а б  келгунча қирга чиқиб тушамиз (И. Р а- 
ҳ и м ) .  Бундай ҳолларда ана шу мазмунга мос равишда, уни таъ- 
кидлаш учун «то» сўзи ва -гунча аффиксли феъл билдирган ҳара- 
катнинг юзага келмаганини ифодалаш учун «бўлмай» феъл фор- 
маси қўлланиши мумкин: Т о х ў р д а  сузилиб к е л г у н ч а  у 
бир томонга қийшайиб ухлаб қолган эди ( С а и д  А ҳ м а д ) .  Улар  ̂
ўзларини панага о л г у н ч а б ў л май шилтайи шалаббо бўлиш- 
ди (С. А н о р б о е в) .

б) бирор ҳаракатнинг -гунча аффиксли феъл билдирган ҳара- 
кат содир бўлгунча давом этиши ифодаланади: Алексей Иванович 
Элмурод ўринга ё т г у н ч а  деразадан қоронғи ҳовлига қараб 
хаёл сурди (П. Т у р с у н ) .  Кечаси т у н о қ қ у н ч а  бўладиган 
ҳангомадан кейингина Исомиддинов тиниб ухлайди (Ҳ. Ш а м с ) .

Қет, бор, кел каби айрим феъллар -гунча аффикси билан ясал- 
ган формада қўлланганда, бирор ҳаракатнинг шу феъллар билдир- 
ган ҳаракатнинг бутун бажарилиши процессида давом этиши ифо- 
даланиши мумкин: Б о р г у н ч а  ҳикоя қилди каби: Ҳой қизлар, 
шартим шуки, к е т г у н ч а  ашула қилиб кетасанлар (С. 3 у н н у- 
н о в а).

Кўриб ўтилган маънода -гунча аффикси билан ясалган равиш- 
дошнинг бирор феълга боғланмаган ҳолда (мустақил ҳолда) қўл- 
ланиш ҳоллари ҳам учрайди. Лекин шунда ҳам равишдош билдир- 
ган ҳаракатдан сўнг нимадир борлиги (бўлганлиги, бўлиши) сези- 
либ туради. Бу нарса (ҳаракат) умумий ҳолатдан сезилиб туриши 
ёки контекст давомида айтилиши мумкин: Оҳ, опажон, ...бу ҳамма- 
си у й л а н г у н л а р и ч а  э к а  н... (П. Қ о д и р о в). Ҳамма нарса-

ни б и л и б  о л г у н ч а .  Билмагунча қийин, цандайдир сир бордек 
кўринади. ...(П. Т у р с у н).

Бу типдаги равишдош ва у боғланиб келган феълнинг бўлишсиз 
формада қўлланишида ҳам айрим хусусиятлар бор. Равишдош бў- 
лишли, у боғланиб келган феъл бўлишсиз формада бўлса, умумий 
]ҳолатдан ташқари бирор ўзгариш бўлмайди: Боласининг камолини 
к ў р г у н ч а ,  келин т у ш и р г у н ч а  шунақа тиниб-тинчимайди 
( С а и д А ҳ м а д ) .

Равишдош бўлишсиз формада, у боғланиб келган феъл бўлиш- 
ли формада қўлланганда ҳам бирор ҳаракатнинг, равишдош бил- 
дирган ҳаракатнинг инкори давомида бажарилиши ифодаланади. 
Шу жиҳатдан равишдошни инкор формада қўллашнинг аҳамияти 
йўқдек кўринади. Қиёсланг: Одамлар т а р қ а л м а г у н ч а  юра- 
вердим — одамлар т а р қ а л г у н ч а  юравердим. Лекин биринчи 
ҳолатда (бўлишсиз форма қўлланганда) инкор тасдиққа айлангун- 
ча ҳаракатнинг давом этиши, тасдиқ (бўлишли) ҳолат юз берган- 
дан кейин унинг бошқа ҳаракат билан алмашиниши 
таъкидланади: Директор ўтиришга р у х с а т э т м а г у н ч а  тик 
турдим (И б о х о н ) .

Иккала феъл ҳам бўлишсиз формада қўлланганда, бирор ҳара- 
катнинг бажарилиши учун равишдош билдирган ҳаракатнинг ба- 
жарилиши шартлиги ифодаланади. Қиёсланг: Сен келгунча кетмай- 
ман — Сен келмагунча кетмайман: Раънони эгасига т о п ши р м а -  
г у ни нг  и з ч а... қуйилмайдиганга ўхшайди (А. Қ о д и р и й ) .  Бу 
лақабни а й т м а г у н ч а  қишлоқда уни биров танимайди (О. Е қ у- 
б о в ) .

2. Қўшма гапларда эргаш гапнинг кесими вазифасида келиб, 
чоғиштириш маъносини билдиради ва бундай қўшма гапларда ра- 
вишдош билдирган ҳаракатдан кўра бош гапдаги ҳаракатнинг ба- 
жарилиши маъқул экани ифодаланади, яъни -гунча аффикси билан 
ясалган равишдошнинг маъноси чиқиш келишигидаги -ган аффикс- 
ли сифатдош билан «кўра» сўзининг маънолари йиғиндисига тўғри 
келади: Олгунча — олгандан кўра каби: Шу ҳолга т у ш г у н ч а  

■ўлим тиланглар (Ҳ. Ш а м с ) . Углимни зиндонга с о л г у н ч а  ўзим- 
ни ўлдирсанг бўлмасмиди, хон! (Ж. Ш а р и п о в ) .

Мунча ҳ а й қ и р г у н ч а ,  телба тўлқинлар 
Симларга қувват бер шалолалардан ( М и р т е м и р ) .

-гани (-кани, -қани) аффикси: олгани, эккани, йиққани. Бу аф- 
фикс ёрдамида мақсад билдирувчи равишдош ясалади: Эртага 
қайиғи йўқларни қамиш ў р г а н и  юбориш керак (А. М у х т о р ) .  
Чолнинг касал ётганини кўриб, чор атрофдан к ў  р г а н и  келган 
чўпонлар «чақир» дейишар, дадаси эса кўнмас эди (С. А н о р б о -  
•ев). Сиз билан м а с л а ҳ а т л а ш г а н и  келдим (Б. Р а ҳ м о н о в ) .

Баъзан -гани аффикси ўрнида уиинг -гали варианти қўллаииши 
ҳоллари учрайди. Лекин1 -гали аффикси ҳозирги ўзбек адабий тили 
учун характерли эмас.

Ҳозирги ўзбек тилида мақсад маъносини ифодалашдк учун кў- 
макчиси кенг қўлланади. -гани аффикси ёрдамида ясдлувчи ра-

вишдошнинг қўлланиши учун кўмакчисига нисбатан кам учрайди. 
.Ҳатто, мақсад маъноси ифодаланган айрим ҳолларда учун кўмак- 
чили конструкцияни -гани аффикси орқали ясалувчи равишдош 
билан алмаштириб бўлмайди ёки алмаштирилса, сунъийлик сези- 
лади: Қудрат орадаги ўнғайсизликни й ў қ о т и ш у ч у н м и  ёки 
чинданми, уларни бошқа гапга чалғитди (Ҳ. Н а з и р ) .  «Оқтой» 
билан арава менга иш л ат иш у ч ун  керак... Сенга бўлса, 
■катайса қилгани (Ҳ. Н а з и р ) .

Бу турдаги равишдошнинг ўзига хос хусусиятларидаи бири 
унинг бўлишсиз формага эга эмаслигидир.

Ҳозирги ўзбек тилида етгудек, йиқилгудек, йиғлагудек форма- 
сидаги сўзлар кўп учрайди. Бундай сўзлар таркибидаги -дек мус- 
тақил аффикс эмас. Чунки ҳозирги ўзбек тилида етгу, йиғлагу ти- 
пидаги феъл формаси йўқ. Бинобарин, бундай сўзларни сифатдош- 
га -дек аффикси қўшилишидан ҳосил бўлади дейиш мумкин эмас. 
Булардаги -гудек бир бутун ҳолда бир аффикс ҳисобланади.

-гудек аффикси ёрдамида ясалувчи форма қуйидаги хусусият- 
ларга эга:

1. Ҳаракатнинг белгисини билдиради ва гапда ҳол вазифаси- 
да келади: Ҳаётнинг қўнғир сочлари ерга ет г у д е к осилиб тўз- 
ғиб борарди (М. И с м о и л и й ) .  У перонинг учини с и н д и р г у -  
д е к босиб материалдаги «Сувон» сўзига «жон» қўшиб тузатди 
(С. А н о р б о е в).

2. Предмет белгисини билдириб, гапда аниқловчи вазифасида 
келади: Мақташга а р з и г у д е к  ютуқларимиз кўп (Н. С а ф а- 
р о в ). Севган ёридан бу гапларни эшитгач, Полвоннинг севинчи 
жаҳонга сиғмай кетди, ...билагида тоғни қ ў п о р г у д е к  қудрат 
ҳосил бўлди (Ж. Ш а р и п о в ).

3. Сифат билдирган белгининг даражасини кўрсатади: Иигит 
гапирганда овози унча кучли туюлмаган эди, қийқириғи эса ерни 
титр а тг у д е к  қаттиқ эшитилди (П. Қ о д и р о в ) .  Итнинг баша- 
раси тилинган,... нотаниш кишининг юрагига в а ҳ и м а  с о л г у -  
д  е к қўрқинчли (С. А н о р  б о е в ) .

4. Гапда мустақил кесим вазифасида келади ва бундай ҳоллар- 
да ҳам белги билдиради: Бирор ғўзасини бостирсам, бошимни ё р- 
г у  д ай  (И. Р а ҳ и м). Мансурбекнинг важоҳати худди бировни е б 
қ ў й г у д е к  (Ҳ. Н у ъ м о н ,  А. Ш о р а ҳ м е д о в ) .

5. Боғламалар билан қўлланади: Қўлимни узатсам, ойни уш- 
яаб о л г у д е к  э д и м  ( С а и д  А ҳ м а д ) .  Ойсулув ҳамон ичаги 
у з и л г у д е к  б ў л и б  кулар эди (С. А н о р б о е в ) .  Қўш тахмонда- 
ги  икки сандиқ устига шифтга е т г у д е к қ и л и б  атлас ва бахмал 
кўрпалар тахланган (Т. Ж а л о л о в ) .

Келтирилган фактлардан кўринадики, -гудек аффикси билан 
ясалувчи феъл формаси мураккаб хусусиятларга эга. У ҳаракат- 
нинг белгисини билдириши билан равишдошларга, предметнинг 
■белгисини билдириши билан сифатларга, сифат белгисининг дара- 
жасини кўрсатиши билан равишларга ўхшайди.

-гудек аффикси ёрдамида ясалувчи формани равишлар қатори-

га киритиб бўлмайди. Чунки у ҳамма вақт феълга хос хусусият- 
ларга эга бўлади. Масалан, бу форма ҳаракат тушунчасига, феъл- 
лар каби бошҳариш хусусиятига ва даража кўрсаткичларига эга. 
Бундан ташҳари, -гудек аффикси етакчи ва кўмакчи феълдан таш- 
кил топган бирикувларга қўшилпши мумкин, унинг ўзи равишдош 
формасидаги феъл билдирган ҳаракатнинг белгисини кўрсатиши, 
мумкин: Гўё сиртнинг даҳшатли бўрони унинг томирларига кириб 
қолгандай қони қайнаб-кўпирди, ақл-хуш тўғонларини е м и р  иб  
т а ш л а г у д а й  қутуриб тошди (С. А н о р б о е в ) .  Бола чидаб ту- 
ролмади, қанот пайдо қилиб опасининг ёнига у ч и б  б о р г у д е к  
талпиниб қолди ( С а и д  А ҳ м а д ) .

Ана шу белгиларнинг ҳаммаси -гудек аффиксини қабул қилга» 
сўзнинг феъл формаси эканини кўрсатади.

Феълнинг -гудек аффикси ёрдамида ясалувчи формаси тусла- 
нишли формага хос хусусиятларга эга эмас. Демак, у фуикционал 
формалар қаторига киради.

Масалага бевосита тил фактларидан келиб чиқиб ёндашилса, 
-гудек аффикси билан ясалувчи формани фақат сифатдош ёки фа- 
қат равишдош деб қараш мумкин бўлмайди. Буни юқорида кел- 
тирилган фактлардан ҳам сезиш мумкин. Лекнн бу форманинг ра- 
вишдошларга хос хусусияти кучлироқ, яъни феълнинг кўпроқ 
равишдошларга хос хусусиятга эга бўлган формасн ҳисобланади. 
Буни мазкур форманинг ҳаракат белгисини кўрсатиш хусусиятида- 
гина эмас, яна бошқа хусусиятларида ҳам кўриш мумкин. Маса- 
лан, -гудек аффикси ёрдамида ясалувчи форманинг сифат белги- 
сидаги даражани кўрсатиши ҳам унинг равишга хос хусусиятла- 
ридан биридир. Бу форма предмет белгисини кўрсатган ҳолларда- 
ҳам, мустақил кесим вазифасида келган ҳолларда ҳам белгининг 
миқдор-даражасини кўрсатиши сезнлиб туради: Ҳў ана, қичқирса^ 
овоз е т г у д е к жойда ҳалиги отлиқ яна кўринди (С. А н о р б о- 
е в ). Станокдан чиққан чинқириқ одамнинг қулоғини б и т и р и б- 
ю б о р г у д е к э д и  (Ҳ. Н а з и р ) .

Демак, -гудек аффикси билан ясалувчи форма равишларга хос 
хусусияти кучлилиги билан феълнинг равишдош деб аталувчи фор- 
масига кўпроқ яқин туради. Лекин у сифатдошларга хос хусусият- 
га, ҳатто, айрим сифатдош ва равишдош формаларидан фарқла- 
нуьчи хусусиятларга ҳам Зга. Масалан, сифатдош ва равншдош 
формалари мустақил гапнинг кесими вазифасида келганда, асосан, 
тусланишли форма бўлади. -гудек аффикси ёрдамида ясалувчи- 
форма мустақил гапнинг кесими вазифасида ҳам тусланишли фор- 
ма ҳисобланмайди, шу сабабли уни майлнинг бирор турига кири- 
тиб ҳам бўлмайди. Ана шу хусусиятларига асосланиб, -гудек аф- 
фикси билан ясалувчи формани феълнинг функционал формаларц 
қаторига киритиш ва умуман белги билдиришга хосланган фор- 
маси деб қараш мумкин. Белги билдиришда ҳаракат ва предмет 
доирасида умумийлиги, шуниигдек, миқдор-даража билдириш ху- 
сусиятига эгалиги таркибида -дек элементининг қатнашишидав 
келиб чиқади.

Ҳ а р а к а т  н о м и

Феълнинг ҳаракат номи формаси ~(и)ш(, -(у)в, -моқ аффиксла- 
:ри ёрдамида ясалади: ёзмоқ, ёзиш, ёзув; ўқимоқ, ўқиш, ўқув. -моқ 
-(и)ш, -(у)в  аффикслари ёрдамида ясалувчи феъл формалари ҳа- 
ракатнинг бажарилишини ва шу бажарилиш билан боғлиқ бўлган 

■бошқа маъноларни билдирмайди, балки ҳаракат-ҳолатнинг но- 
мини билдиради, у ҳаракат-ҳолатнинг атамаси ҳисобланади. Шу 
сабабли отларга хос грамматик кўрсаткичларни қабул қила олади, 
гапда отларга хос вазифаларда кела олади.

Ҳаракат номи формаларининг ҳар бири ўзига хос хусусиятлари 
билан бир-биридан фарқланади.

-(и)ш  аффикси билан ясалувчи форма. Буформа жуда кенг қўл- 
ланиши, стилистик жиҳатдан нейтраллиги ва лексик-семантик жи- 
ҳатдан мураккаблиги билан ҳаракат номининг -(у)в  ва -моқ аф- 
фикслари ёрдамида ясалувчи формаларидан алоҳида ажралиб 
туради. -(и)ш  аффикси ёрдамида ясалувчи форма қуйидаги хусу- 
сиятларга эга:

1. Ҳаракатнинг номини билдиради, унинг атамаси ҳисобланади: 
Ҳайдар Анорхон билан тун бўйи, тонг отгунча ҳам шу жойда, шу 
хилда ў т и р и ш г а  тайёр эди (И. Р а ҳ и м ) .

2. Иш, машғулот маъносини билдиради: шудгорлаш, суғориш, 
ўғитлаш, пардозлаш каби: У мирзачўл ерларини с у ғ о р и ш ,  шўр- 
ни ю в и ш, уруғчилик масалалари билан шуғулланар, каттагина 
боғи ҳам бор эди (Ҳ. Ғ у л о м ). Саратонда қовун сайили ў т ка- 
зи ш  Қаттақишлоқ деҳқонларининг одати эди (И. Р а ҳ и м ) .

3. Одатдаги от маъносида қўлланади: чопиш («бег»), келиш 
(«приход») каби: Уша туни тоғда отам, балки шу ж и л м а й и ш и м  
учун жон бергандир (А. М у х т о р ). Кейинги к е т и ш д а унинг 
елкасидаги милтиғига ёпишиб ёлворибди (А. М у х т о р ) .  Саратон- 
нинг яхши к е л и ш и  сабзавот бригадаси учун қувончли бўлди 
(И. Р а ҳ и м).

4. Мустақил гапга тенг конструкцияни гапнинг кенгайтирилган 
бирор бўлаги вазифасида қўлланувчи конструкцияга айлантириш 
учун хизмат қилади: КЎрбоши дарагини б е р и ш и н г, ҳалиги бос- 
мачи йигитни шу ернинг ўзида ф о ш қ и л и ш и н г  ҳам биз учун 
катта хизмат бўлди (Ғ а й р а т и й). Бектемиров уни олиб кетмаса, 
бирон кори ҳол б ў л и ш и н и  пайқаб Қўчқорбойга имлади (С а и д 
А ҳ м а д ) .

-(и)ш  аффикси билан ясалувчи ҳаракат номи формасининг -лик 
аффикси билан қўлланиш ҳоллари учраб қолади: боришлик, қўр- 
қишлик каби. Бундай ҳолларда учинчи пунктда кўрсатилган маъно 
ифодаланади. Лекин бу маъно -(и)ш  аффикси билан ясалувчи Фор- 
манинг ўзи орқали ифодаланаверади, -лик аффиксининг қўллани- 
шига ҳеч қандай эҳтиёж бўлмайди ва бу аффиксни қўллаш ҳозирги 
ўзбек адабий тили учун нормал ҳолат эмаслиги сезилиб туради: 
Куёвига хат ёздириб, Гулчиройдан к ў  з-қ у  л о қ  б ў  л и б  т у р и ш-  
л и к н и  сўради (Ж. А б д у л л а х о н  ов). У қаердалигини, қандай

525
www.ziyouz.com kutubxonasi



қ о ч и ш л и г и н и  билмаса ҳам, эртаю кеч илунинг пайида бўлди 
(М. И с м о и л и й ) .

-(и)ш  аффикси ёрдамида ясалган ҳаракат номи формаси эгалик 
аффиксини олиб, тартиб сон билан қўлланганда ўтгаи замон ёки 
ҳозирги замон формасига хос маъио ифодаланиши мумкин: Ёшим 
шунга етиб, икки кун барг еб уйқуга кетган қуртни биринчи к ў р и- 
ш им  (Н. С а ф а ро в ). Элмурод тўйда биринчи марта кўрпачада 
ўтириб ош е й и ш и  (П. Т у р с у н ).

Лекин бундан ҳатъи назар, кўриб ўтилган ҳоллардаги ҳаракат 
номи формасини замон маъносини ифодаловчи форма дея олмай- 
миз. Замон ифодаловчи форма бўлмагани учун ҳам юқоридаги каби 
ҳолларда ўтган замон ёки ҳозирги замон маъноси аниқ ифодалан- 
майди. Масалан, бириичи марта кўришим гапидаги кўришим ўрни- 
да кўряпман ёки кўрдим формасини қўллаш мумкин. Яна қиёс- 
ланг: кечаги одамни биринчи кўришим — бу одамни биринчи кўри- 
шим.

-(и)ш  аффикси билан ясалувчи ҳаракат номи формаси кўплик,. 
эгалик ва келишик аффикслари билан қўлланганда, бу аффикслар- 
нинг маъносида деярли ўзгариш бўлмайди. Фақат ўрин-пайт кели- 
шиги формасида қўлланганда, феълга хос хусусият ва ўрин-пайт 
келишиги формасининг таъсирида ҳаракат номи формасининг янги 
бир хусусияти келиб чиқади.

Маълумки, ҳаракат номи формасидаги феъл ҳам (феъл бўлган- 
лигидан) ҳаракат-ҳолат билдиради. Бу формадаги феъл пайт бил- 
дирувчи -да аффикси билан қўлланганда, ҳаракат-ҳолат пайт (вақт) 
маъноси билан боғланади. Натижада бу ҳаракат-ҳолат прбцесс 
ҳолатига, динамик ҳолатга ўтади. Шунинг учун ҳам ўрин-пайт 
келишигидаги ҳаракат номи формасини ҳаракат-ҳолатни процесс 
(динамик) тарзда ифодаловчи ҳозирги замон сифатдошининг ўрин- 

пайт келишигидаги формаси билан алмаштириш мумкин: келиш- 
да — келаётганда — келаётган вацтда каби: Овқатдан кейин сў- 
райди, ётишда сўрайди, ту р и шд а  сўрайди. (М. И см  о и л ий) .

-(и)ш  аффикси билан ясалган ҳаракат номининг ўрин-пайт ке- 
лишигидаги формасини ҳозирги замон формасига хос маънода қўл- 
ланиши баъзан шеъриятда учраб туради: Муаззам кўчаларда қор' 
ё ғ и ш д а д и р ,  . . . ( Ми р т е ми р ) .

Лекин бундай қўлланиш адабий тил нуқтаи назаридан нормал  ̂
ҳол ҳисобланмайди.

Агар ҳаракат номи формаси от маъносида бўлса, ўрин-пайт ке- 
лишигида қўлланганда ҳам процесс, динамик ҳолат бўлмайди: 
Кўсак қуртини йўқотиб', ҳосилни с а қ л а ш д а  колхозчи ота-она- 
ларимизга ёрдам берайлик (Ҳ. Н а з и р ) .  Шундан сўнг бутун хаё- 
лим қ о ч и ш д а бўлди (Ғ а й р а т и й) .

Ҳаракат номининг ~(и)ш аффикси ёрдамида ясалувчи формасИ' 
кўмакчилар билан ҳам кенг қўлланади ва бунда турлича маъно- 
лар (мақсад, вақт, биргалик каби) ифодаланади: ўқиш учун, ўқиш- 
дан аввал, ўқиш билан ва б.

-(и)в аффикси билан ясалувчи форма. Ҳаракат номиницг бу ту-

рида феъл ундош билан тугаган бўлса, бир «у» орттириллади: 
бор — борув. Шунингдек, сўз охири «и» билан тугаган бўлса, «и» 
«у» га, «а» билан тугаган бўлса, «а» «о» га ўтади: ўқ и — ўқув, 
ишла — ишлов.

Бу форма ҳаракат номи сифатида -(и)ш  аффиксига нисбатан 
жуда кам ҳўлланади. Бу вазифада қўлланган ҳолларда унинг ўрни- 
да ҳамма вақт -(и)ш  аффикси билан ясалувчи формани қўллаш 
мумкин: Қўзибой ишга а р а л а ш у в и н и  ҳам, ч и қ и б  кетуви-  
н и ҳам билмай қолди (Ҳ. Н а з и р ).

-(у)в  аффикси билан ясалувчи форма от маъносида кўпроқ қўл- 
ланади. Лекин шундай ҳолларда ҳам унинг ўрнида -(и)ш  аффикси 
ёрдамида ясалувчи формани бемалол қўллаш мумкин бўлади: 
у билан биринчи марта у ч р а ш у в и ,  биринчи бор с ў з л а ш у в и  
бўлса ҳам, ўзаро жиддий бир гап бўлганича йўқ.

-(у)в  аффикси ёрдамида ясалувчи форманинг кўмакчилар би- 
лан қўлланиши деярли учрамайди.

-(у)в  аффикси ёрдамида ясалган ҳаракат номининг айримлари 
бутунлай отга кўчган (от туркумига хос сўз) бўлади: сайлов, чан- 
қов, қистов, ўқув каби.

-моқ аффикси билан ясалувчи форма. Бу форма -(у)в  аффикси 
ёрдамида ясалувчи формага нисбатан ҳам кам қўлланади: Босма- 
чиларнинг ваҳшийлиги ўртоқларга маълум: Одамларни к е с м о қ ,  
о с м о қ ,  тириклай к у й д и р м о қ ,  ...(С. А й н и й ) .

Бу форма маъно жиҳатдан (-и)ш  ва -(у)в  аффикслари ёрдами- 
да ясалувчи формадан бирор ўзига хос маъноси билан фарқлан- 
майди (отга кўчган ҳолати бундан мустасно). Шунинг учун ҳам 
-моқ аффикси билан ясалган ҳаракат номи формаси ўрнида ҳамма 
вақт -(и)ш  аффикси ёрдамида ясалувчи формани қўллаш мумкин 
бўлаверади.

Умуман, -(и)ш, -(у)в, -моқ аффикси билан ясалувчи ҳаракат 
номи формаларининг маъно жиҳатдан бирор фарқли хусусияти ҳа- 
қида гапириш қийин. Агар -моқ ва -(у)в  аффикслари ёрдамида 
ясалувчи формалар бирор ўзига хос маънога эга бўлса, маълум 
ҳолларда улар ўрнида -(и)ш  аффикси билан ясалувчи формани 
қўллаб бўлмас эди. Шунингдек, ўзаро фарқли маънога эга форма- 
лар сифатида оғзаки нутқда ва шеваларда бу форманинг учаласи 
ҳам қўлланиши керак эди. Ҳақиқатда эса бундай эмас. Масалан, 
Тошкент шевасида ҳаракат номининг фақат -(и)ш  аффикси билан 
ясалувчи формасигина қўлланади.

Ҳаракат номининг юқоридаги учала формаси ҳам бўлишсизлик 
кўрсаткичи -кма» аффиксини қабул қилмайди. Ҳаракат номининг 
бўлишсиз формаси -маслик аффикси ёрдамида ясалади: кетмаслик, 
айтмаслик, каби: Чавандоз бу гапларни Эртоевга айтшини ҳам, 
а й т м а с л и к н и  ҳам билмай турганда (О. Е қ у б о в ).

Ҳаракат номи бўлишсизининг фақат битта формага эгалиги ҳам 
-(и)ш, -(у)в, -моқ аффикслари ёрдамида ясалувчи формаларнинг 
маъно жиҳатдан бирор ўзаро фарқли хусусияти ҳақида гапириш 
мумкин эмаслигини кўрсатади. Чунки бу бўлишсиз форма учала. 
аффикс ёрдамида ясалувчи бўлишли форма учун умумийдир.

РАВИШ

Равиш туркумига оид сўзлар иш-ҳаракатнинг белгисини, белги- 
нинг (сифат ёки равишнинг) белгисини ва баъзан предмет белги- 
сини билдиради.

Равиш иш-ҳаракатнинг белгисини билдирганда, бажарилиш 
процессини, ҳолатини, пайтини, ўрнини кўрсатади: Мисоллар: Улар 
кирганда, базм жуда қизиган эди (О й б е к ). Совет халқи ўзининг 
буюк режаларини амалга оширишга қодир эканлигини бутун жа- 
ҳонга я н а  ва я н а  кўрсатади («Совет Узбекистони), Дилдор 
билан кампир қаршима-қарши ўтиришди ( О й б е к ) .  Уртоқлар, бу 
масалани ў р т а г а ташлаш ва тушунтириб бериш керак («Совет 
Узбекистони»). Ернинг унумдорлигини оширишга ҳ о з и р д а н  ас- 
тойдил киришдик («Совет Узбекистони»).

Равиш сифат ёки равиш олдидан келиб, улардаги белгининг 
даражасини кўрсатади, от олдида эса предмет белгисининг бошқа 
белгига ўхшашлигини ёки сифатий белгини билдиради: Мажлисда 
оку д а ширин куйлар айтилди (О й б е к ). Э н г  кейин Насилакон 
кетди ( Ой б е к ) .  К ў к д а й  бепоён менинг Ватаним (Қ. Ҳ и к м  а т ) . 
Биз коммунизмнинг б а т а м о м ва у  з и л-к е с и л тантанасига 
қаттиқ ишонамиз («Совет Узбекистоии»), Солижон... с о л д а т-  
л а р  ча чаққон ва кучли уддабурро шогирд чиқди.

Равиш ҳам, бошқа сўз туркумлари сингари, ўзига хос морфоло- 
гик белгиларга эга: 1: Равишнинг асосий морфологик белгиси 
унинг ўзгармаслигидир, яъни равиш бирор сўз билан боғланиб би- 
рикма ҳосил қилганда, ўз формасини ўзгартирмайди, ҳеч қандай 
сўз ўзгартувчи аффикс олмайди: Республикамизда пахта ерлари 
тоб о р а юксалмоқда («Совет Узбекистони»), Ғ о ят маъқул фикр, 
■кечга албатта келурман (О й б е к ).

2. Равишнинг ўзига хос ясовчи аффиксларга эга бўлиши ҳам 
унинг морфологик белгиси саналади: -часига (мардчасига), -ларча 
(ваҳшийларча), -ига -сига (кўндалангига, узунасига), -лаб (ҳафта- 
лаб), -ча (аскарча, атрофлича, шошилганча), -дек, -дай (ўқдек, 
тошдай) каби.

Тузилиш жиҳатдан айрим равишлар келишик формасини олган 
отларга (қуйига, тубдан) ва олмошларга (шундан, унда-бунда), 
сифатларга (секинроқ, баб-баравар), равишдошларга (эрталаб, бо- 
ра-бора, туриб-туриб) ўхшаб кетади. Бу ўхшашлик тасодифий

ҳодиса бўлмай, балки равиш сўз туркуми сифатида шаклланаёт- 
ган пайтда ўз составини ўша туркумлардан ажралиб чиққан сўз- 
лар ҳисобига тўлдирган. Ҳатто шундай равишлар борки, улар ҳо- 
зирги кунда бошланғич формаларидан тамомила узоҳлашган: олға, 
онда-сонда, жўрттага, ташқари, яна каби.

Шунингдек, баъзи равишларда сўз ўзгартувчи формалар ҳам 
)учраб ҳолади. Равиш составида келишик аффикси, кўпликни кўр- 
сатувчи -лар ва III шахс эгалик формаси -и келган бўлиши мумкин. 
Бу сўз ўзгартувчи ҳўшимчалар равишнинг лексик-семантик мунда- 
рижасини бирмунча ўзгартиради.

Равишлардаги келишик формалари асосан икки хил хусусиятга 
(эга: бир ўринда келишик аффиксини олгаи равиш маъно жиҳатдан 
бошҳача тусга киради, масалан: кейин — кейинда — кейинга, 
олдин — олдинда — олдинга; бошҳа ўринда эса равиш маъно жи- 
ҳатдан ўзгармай, балки ҳўшимча маънога (маъно кучайиши ёки 
ҳонкретлаштиришга) эга бўлади, масалан: эрталаб — эрталабда — 
эрталабдан, ҳозир — ҳозирда — ҳозирдан, тез — тезда — тездан 
каби: Аввал ўйла, к е й и н  сўзла (1М.аҳол). Қани, о л д и н д а н  бир 
нўш қилиб турайлик (О й б е к ). Кўкламга ҳ о з и р д  ан  пухта тай- 
ёрланайлик («Совет Узбекистони»). Мўл ҳосил те з д а  йиғиб-териб 
олинсин («Совет Узбекистони»),

Кўплик ҳўшимчаси -лар равиш таркибида давомийлик ва ноа- 
ниҳлик маъносини билдиради. илгари — илгарилари, аввал — ав- 
валлари, аллақачон — аллақачонлари каби. III шахс эгалик аффик- 
си эса кўплик билан биргаликда қўлланади: Ҳалимбобо бўлса 
к е ч қ у р у н л а р и  боғ ўртасига қурилган сўрига ёнбошлаб... 
ҳордиқ чиқарар (Ш. Р а ш и д о в).

Равишларнинг ясалиши

Равишлар асосан икки хил йўл билан ясалади: 1) аффиксацил 
йўли билан; 2) композиция йўли билан.

Аффиксация йўли билан равиш ясалиши тилимизда ҳадимдан 
мавжуд бўлиб, айниқса, кейинги ваҳтларда энг унумли усулга ай- 
ланган. Равиш ясовчилар ҳам ўз навбатида унумли ва унумсиз аф- 
фиксларга ажралиб туради: -ча, -ларча, -часига, -игаЦ-сига -лаб, 
-деб, -дай унумли ясовчилардир: -она, -ан, -н (-ин), -лай, -симон 
кабилар унумсиз ясовчилардир.

-ча аффикси от, сифат, олмош, сифатдош ва равишларга ҳўши- 
либ равиш ясайди. Бу аффикс ёрдамида отлардан равиш ясалиши 
бирмунча ривожланган бўлиб, ҳолган туркумлардан равиш яса- 
лиши анча чегаралангандир.

-ча ёрдами билан ясалган равишлар иш-ҳаракатнинг бажари- 
лиш усули, даражаси, белгининг ўхшашлиги каби маъноларни бил- 
диради: дўстча, русча, қиёматча, аскарча, коммунистча, комсомол- 
ча, аввалгича, янгича, ўғринча, яхшиликча, шунча, сизча, истаганча, 
югурганча, ҳозирча, кўпинча, кейинча каби: Қутлуғжон тез орада 
ў з б е к ч а  бийрон-бийрон гаплаша бошлади ( О й б е к ) .  Бу ерда

ҳамма дер: «Қ у ё ш ч а  яшай» (Ш а й х з о д  а) . Агар сиз буни чинга 
ҳисоблаган бўлсангиз, мен ҳам ч и н ч а  сўрайин (А. Қ о д и р и й ) .  
А т р о ф л и ч а  муҳокама қилсак, янги таклифлар чиқиб ҳолади 
(Р. Ф а й з и й ) .  Узича мулоҳаза қилиб кўрсин ( У й ғ у н ) .  Ҳайдар 
ота ундан окавоб ололмаслигига кўзи етиб, ш о ш г а н ч а  ичкарига 
кирди (А. Қ а ҳ ҳ о р ) .  Балки қизлар айтгандек ў л а р ч а  ў ж а р  
эмасдир (Ҳ. Исмоилов). ...ў з и ч  а ҳам у  нч а-м у н ч а  биладиган 
эпчил йигит экан (Р. Ф а й з и й ) .  Хотинларнинг баъзилари қизиқ- 
қанлардан чачвонларини қия очиб, я ш и р и н ч а  мўралашди (О й- 
б е к ) .

Равиш ясовчи -ча аффикси тўғридан-тўғри ўзак-негизга (ҳар- 
бий-\-ча, биз+ча) қўшилиб кела олганидек, эгалик ва келишик 
аффиксларидан кейин ҳам қўшила олади (ў з+ и + ч а , биз+нинг +  
ча).

-ларча ёрдами билан ясалган равишлар маъно томонидан -ча 
орқали ясалган равишлардан асосан фарқ қилмайди, -ларча аф- 
фикси билан ясалган равишда ўхшатиш маъноси бир оз кучайган 
бўлади: мардларча — мардча, дўстларча — дўстча.

-ларча аффикси одатда от ёки отлашган сифатлардан равиш 
ясайди: акаларча, ўртоқларча, ўғилларча, болаларча, оталарча, 
асрларча, қадрдонларча, айбдорларча, бепарволарча, ваҳшийларча 
каби: Кимни койиди, кимни о т а л а р ч а  мақтади ( О й б е к ) .  
...кат т а л а р  ч а чордона қурган бола бепарвогина танмштирди 
( Ой б е к ) .  Биламанки, Асал, севган ёринг о р с и з л а р ч а  сени 
ташламас ( У й ғ у н ) .  Орёл шаҳри учун сен қилган жангни йил-  
л а р ч а  сўзлашар ёшу қарига (Ҳ. Олимжон).

-часига аффикси билан асосан от ва баъзан сифатлардан равиш 
ясалади. Бу равишлар маъно жиҳатдан ҳаракат белгисининг тўлиқ 
ўхшашлигини билдиради: қаҳрамончасига, ҳарбийчасига, мардча- 
сига, тошкентчасига, очиқчасига, ёзчасига каби; Ишни к о м с о -  
м о л ч а с и г а  ташкил қилмоқдамиз, — деди Усаржон кафтларини 
қашиб ( Ой б е к ) .  Катта масофаларни м ў ғ у л ч а с и г а  яна илдйм 
босди (О й б е к). Аммо чолнинг ялинишлари, савдогарнинг ў жа р -  
час  и г а  оёқ тираб туриши йигитнинг ғазабини ошира бошла- 
ди ( О й б е к ) .  М а р д ч а с и г а  отни сурган увалар кўм-кўк 
(Ҳ. 0  л и м ж о н).

Равиш ясовчи -часига ва -ларча аффикслари таркиб жиҳатдан 
мураккаб бўлиб, ҳар шккисининг вужудга келишида -ча равиш 
ясовчиси база ҳисобланади. Тилимизнинг кейинги тараққиётида -ча, 
-ларча, -часига аффикслари мустақил ясовчига айланган.

-ига//-сига аффикслари ёрдами билан ясалган равишлар маъно 
жиҳатдан ҳаракат белгисининг қай тарзда бажарилишини, ўхшаш- 
лигини билдиради: сидирғасига, узунасига, ялписига, бараварига, 
кўтарасига, қаторасига, ёппасига, бирданига, тиккасига, қиясига, 
улгуржисига, ёлғондакасига, ростакамига, чинакамига, сурункаси- 
га, шунақасига, қанақасига каби: Я л п и с и г а ,  бизнинг колхоз 
нормасини икки марта ортиқ бажарди ( О й б е к ) .  Лекин у қа- 
то р а с и г а  бир неча кун келмади (П. Т у р с у  н) . Икки минг гек-

тар ердаги ғуза квадрат-уялаб жойлаштирилди, ғўза у з у н а с и -  
г а ва к ў н д а л а н г и г а  культивация қилинди («Совет Узбекис- 
тони»). Қ а н а қ а с и г а  «тегмайман» дейсан?! ( Ҳ. а мз а ) .

-игаЦсига аффикслари одатда от, сифат, олмош, равиш ва ра- 
вишдошларга қўшилиб равиш ҳосил қилади; унли билан битган 
сўзларга -сига (ялпи+сига), ундош билан битган сўзларга — -ига 
(бирикай+ига)  қўшилади. Баъзан эса ундош билан битган сўз- 
ларда ўзак билан аффикс орасида а товуши орттирилади: узун + а  
+  сига, қатор+а+сига.

Э с л а т м а: Равиш ясовчи -игаЦ-сига аффикслари сўз турлов- 
чиларининг комбинациясидан вужудга келган, таркиби III шахс 
эгалик -и, -си ҳамда жўналиш келишиги -га аффиксларидан ибо- 
ратдир. Бироқ равиш ясовчи бу аффикслар таркибида ҳозир эгалнк 
ҳам, келишик ҳам уқилмайди.

-дек//дай аффикслари, от, сифат, олмош ва баъзан бошқа тур- 
кумдаги сўзларга қўшилиб равиш ясайди. Бу равишлар маъно жи- 
ҳатдан тақлидни, ўхшатишни билдиради: аскардек, яшиндай, бур- 
гутдек, чирмовуқдай, ўқдек, қушдай, бекорчидек, фарқсиздек, 
аввалгидек, кафтдагидек, ҳар кунгидай, ҳар қачонгидай; бундай, 
шундай, ундай, сиздек, бирдек, кўргандек, ўлгидай, билмагандек, 
ачингандек, йўқдай каби: Ч а м а н д  е к очилган бепоён пахтазор 
кўз қамаштиради («Шарқ юлдузи»). Русчани р у с д ай  биласан-ку 
(О й б е к ). ...Б о я г  ид е к бир сиқим тупроқни олдида, ғижимлади 
(«Қизил Ўзбекистон»). Зўрга ҳам з ў р д е к  бало бордир (Мақол). 
Бугун эса катта кўчада б а й р а м д а г и д а й  одам кўп эди (Ш. Р а -  
ш и д о в ) .  Бу хусусда қилган эътирозларим балки зоҳиран ма ъ -  
н о с и з д е к  кўрингандир ( О й б е к ) .  Ғўзани б у н д а й  ўғитлаш 
отанинг энг яхши кўрган усулидир («Совет Узбекистони»). Осмон- 
даги қалдирғоч, мен ҳам с е н р . е к  учаман (Қўшиқ). Тансиқ эшик• 
дан ҳовлига қадам қўйиши биланоқ, ч ў чи г а н д а й бир зум тўх- 
таб қолди (О й б е к ). Барча б и р  д ай  тинмай ишларди (У й ғ у н ).

Сўзлашув тилида -декЦ-дай аффиксларининг фоиетик вариант- 
лари сифатида -доқ, -доғ, -дак, -дака, -дақа, -дайин формалари ҳам 
учрайди: шундоқ, мундоғ, сиздака, шундақа, қушдайин. Ҳатто бу 
равиш ясовчи аффиксининг -ақа формасида келиши йўқ эмас: уна- 
қа, бунақа.

-лаб аффикси ёрдами билан от ёки баъзида бошқа туркумдаги 
сўзлардан ҳолат, пайт ва миқдор-даража маъносиии билдиради- 
ган равишлар ҳосил қилинади: эрталаб, кечалаб, ҳафталаб, ойлаб, 
йиллаб, ҳарфлаб, бўғинлаб, битта-битталаб, тонналаб, ботмонлаб, 
гектарлаб, кўплаб каби: Таълимнинг биринчи кунлариданоқ ўқув- 
чиларни ҳ а р  ф л а б  эмас, б ў  ғ  и н л а б  ўқишга ўргатиш керак. 
А з о  н л а б қуёш эндигина олтин зарларини сочиб чиқиб келаёт- 
ганда... ( О й б е к ) .  Кузда т о н н а л а б  олинадиган ҳосил- 
нинг г р ам  м л аб - г р  а м м л а б  ундириш палласи ҳозир (О й б е к).

Равиш ясовчи -лаб икки қисмдан (феъл ясовчи -ла ва равишдош 
ясовчи -б дан) ташкил топган мураккаб аффиксдир.

-она аффикси ёрдами билан ясалган равишлар тацлид ва ўхша- 
тиш маъно англатади: дўстона, камтарона, холисона, оцилона, қа- 
димона, ожизона, мағрурона, маккорона, хушомадона каби: Ҳая- 
жон билан чолнинг қўлини сиқди ва ўзга колхозчилар билан б и- 
р о д о р о н а  хайрлашди ( О й б е к ) . Қодир и то а тк о р о н а  унга 
плоскогубцини берди ( К о м и л  Ф а й з и й ) .

-она аффикси форс-тожик тилидан кириб келган бўлиб, ясовчи 
сифатида -ларча, -часига аффиксларига тенг келади; кейингисида 
ясовчилик ролининг ўсиши, кенгайиши -она аффиксини унумсизга 
айлантирган.

-ан аффикси араб тилида тушум келишиги формаси бўлиб, ўша 
тилдан кирган сўзларда равиш ясовчилик вазифасини ўтайди. Бу 
аффикс билан ҳаракатнинг бажарилиш ҳолатини билдирган равиш- 
лар ясалган: қисман, хақиқатан, қатъиян, заҳиран, фикран, виж- 
донан, тамоман, оюавобан, мажбуран, руқан каби: Бу тупроқшунос 
олимлар билан Уктам район марказида т а с о д и ф а н  учрашган 
эди ( О й б е к ) .  Бунинг устига Манзура нима учун қолганини ҳам 
т & х м и н а н  пайқаб турарди (А. М у х т о р) .

-гача аффикси ёрдами билан от, сифат, олмош ва равишлардан 
пайт-чегара маъносини билдирган равиш ясалади: кечгача, яқин- 
гача, эртадан-кечгача, тушгача, бунгача, анчагача, ҳалигача, ҳозир- 
гача каби: Зиёфат ва келди-кетди а л л  а-п а л л а г а ч а  давом этди 
( О й б е к ) .  Етти қизнинг онаси ҳ а л и г а ч а  келинчак ( То пиш-  
мо ҳ ) .  Кутилмаганда бу кишининг кўриниши, она тилида гаплаши- 
иш, унинг ҳеч кимга ш у в а қ т г а ч а  керак бўлмаган саломат- 
лиги билан қизиқиши Лутфулланинг кўнглини кўтарди (М и р- 
м у ҳ с и н).

-симон аффикси мавҳум от ёки сифатдошларга ҳўшилиб, ўхша- 
тиш маъносини билдирган равишлар ясайди: ҳазилсимон, хафаси- 
мон, уялгансимон, жиловлангансимон каби: Койиманг, Юлдузхоч — 
а р а з с и м о н  гапирди Турсуной,— бир нафас ашула айтганимизга 
шунчами? (Р. Ф а й з и й) ...э р к а л а н г а н с и м о н  илтимос қилди 
Саодат (Е. Ш у к у р о в).

-намо аффикси ёрдами билан тақлид, ўхшатиш маъносидаги 
равишлар ясалади: олифтанамо, ҳазилнамо, олимнамо, уялганнамо 
каби: ...ол и ф т а н а м о  гердайиб уйдан чиқар экан, Гулнор тўх- 
тади (О й б е к ). Кумуш у я л г а н н а м о  юзини четга бурди (А. Қо- 
дирий).

-лай//-лайин аффикси ёрдами билан ясалган равишлар ҳаракат 
белгисини билдиради: тириклайин, бутунлай, қоқлай, ёшлай каби: 
Вақт б у т у н л а й  сезилмасдан ўтди (О й б е к ).

-н (-ин, -ун) аффикси ёрдами билан ҳаракатнинг қай тарзда ба- 
ж>арилишини, пайтини билдирадиган равиш ясалади: эртан, кечин, 
олдин, кечқурун, ёзин-қишин, очин-тўқин, остин-устун каби: Э р- 
тан Усмат томонга бизни бошлаб борасан (Ф. й ў л д о ш ) .  Бу 
ерлар чорва молларига ё з и  н-қ и ш и н  ўтлов (Ш. Р а ш и д о в).

Равиш ясалишининг иккинчи асосий усули композициядир. 
Композиция йўли билан сўзлар ўзаро қўшилади, тизилади ёки так-

рорланади, натижада равиш ҳосил бўлади. Бу йўл билан равиш 
ясалишини бошҳа туркумдаги шу хил ясалиш билан тамоман тенг- 
лаштириб бўлмайди. Сўз ҳўшиш билан ясалишда бирмунча равиш- 
лар таркибида морфологик формаларнинг ҳам мавжудлигини куза- 
тамиз: -бир ерда, бу ёққа, шу ердан, кундан-кунга, бекордан-бекор, 
қўярда-қўймай, кетма-кет, ном-баном каби. Бу формалар қўшма 
равиш ясашда муҳим аҳамиятга эга.

Маълум синонимик қаторни ташкил этган баъзи қўшма равиш- 
лар акнан сўзларнинг иштирокидан вужудга келишига қарамай, 
уларнинг морфологик шаклланишидан фарқ бўлади: бир йўл, бир 
йўла, бир йўли, бир йўласи; йўл-йўла, йўлма-йўл, йўл-йўлакай; 
ҳар дам, ҳар дамда, дамма-дам; кун-кундан, кундан-кунга, кундан- 
кун; нари-бери, наридан-бери каби.

Сўз қўшиш билан ясалган равишлар составида турли сўз тур- 
кумлари қатнашиши мумкин, улар қуйидагичадир:

1. у, бу, шу, ўша кўрсатиш олмошларидан сўнг ўрин келишик- 
лари формасидаги ер, ёқ, ора, ўрта сўзларини келтириш орқали: 
у ерга, бу ерда, шу ердан, ўша ёқдан, бу орага, шу ўртада каби- 
У е р г а  қараб илдам юрди (О й б е к ) . Депутатлар ўша е р д а  кеч 
соат 7 да рўйхатга олинади («Совет Узбекистони»), Шу ёқда Гўр- 
ўғли деган чиқипти (Ф. Й ў л д о ш ) . £ у  о р а д  а йўл тушиб ан- 
ҳорга, Қолди чаён ҳайрату душворга ( Ҳ а м з а ) .

Кўрсатиш олмошлари баъзан бош ёки ўрин келишиклари фор- 
масидаги пайт маъносини билдирган отлар билан бирикиб равиш 
ҳосил қилади: шу куни, шу кунда, ўша замон, шу замон, шу заҳоти, 
шу он, шу онда, шу аснода каби: Нармоянг ш у к у н д а  довруқ 
устида (Ф. Й ў л д о ш ). Ражаб ў ш а з а мо но қ жавоб берди 
(Ҳ. И с м о и л о в ) ,  III у о н д  а ё қ  йиқилиб тушарди (Ҳ. И с- 
м о и л о в ) .

2. Белгилаш олмоши «ҳар» сўзи билан бош ёки ўрин келишик- 
лари формасидаги сўзларнинг қўшилишидан: ҳар ёққа, ҳар ерда. 
ҳар ён, ҳар ёнда, ҳар томон, ҳар томонда, ҳар тараф, ҳар дам, ҳар 
дамда, ҳар он, ҳар онда, ҳар чоқ, ҳар сафар, ҳар гал, ҳар қачон, 
ҳар вақт, ҳар вақтда, ҳар замон, ҳар замонда, ҳар қаерда, ҳар қан- 
ча, ҳар лаҳза, ҳар лаҳзада каби: Ҳ а р к у  ни камида 15 гектарга 
чигит экиш учун («Совет Узбекистони»). Отлар... ҳ а р  т ар  а ф д  ан 
кишнади (О й б е к ). Қизил юлдуз нашъа сочар ҳар онда (Ҳ. О л и м- 
ж о н ) .  Еқимтой б ў л  ҳ а р  е р д а  (Қ. Муҳаммадий). Акбархўжа 
бойвачча ҳ а р  с а ф а р  чираниб... (П. Т у р с у н ) .  ...Навоий Беҳ- 
зодга қалин ошна бўлганини билдирди ва ҳ а р  в ақт келиб уни 
цувонтиришини илтимос қилди (О й б е к) . Суҳбат ҳ а р  ё қ л а м а  
мазмундор, мароқли давом этди ( О й б е к ) .

3. Бир сўзининг бош ёки ўрин келишикларидаги сўзлар билан 
қўшилиши орқали: бир йўла, бир куни, бир кун, бир йили, бир дам, 
бир дамда, бир пас, бир пастда, бир пасга, бир нафас, бир нафасга, 
бир нафасда, бир зум, бир зумга, бир зумда, бир он, бир онда, бир 
вақт, бир вақтда, бир гал, бир замон, бир замонда, бир бошдан.

бир текис, бир текисда, бир чёккада, бир оз, бир мупча, бир талай 
каби.

Сўзларнинг такрорланиШи билан равиш ясалиши ҳам унумли 
усул саналади.

Умуман, такрорланиш (редупликация) да сўзнинг асосий семан- 
тик функцияси умумлашишдир. Такрорланган сўзлар ўз туркуми 
доирасида’долса, ҳадиқатан умумлаштириш маъноси устун туради; 
такрорланиш орқали сўзлар ўз туркуми доирасидан чиқса, одатда 
янги сўз ҳосил бўлади.

Равиш туркуми доирасидаги такрорланиш (жуфтлашиш) умум- 
лашиш билан бирга янги маъно беришга ҳам мойилдир: нари-бери 
(тез), оз-оз, кам-кам (секин), унча-мунча, ҳали-бери каби равиш- 
ларда янги маъно ифодаси сезилиб турибди. Тез-тез, жуда-жуда, 
секин-аста каби жуфтлашиш эса сўз маъносининг кучайтирилган- 
лиги ёки унга алоҳида эътибор берилганлиги туфайли вужудга 
келган: Анорхон югуриб уйга келди-ю, н а р  и-б е ри  кийинди (О й- 
б е к ). Толеимдан ўргилай: курс очилди, шу курс билан ишим о з-о з 
олдин жилди (Ғ. Ғ у л о м ) .  Улар... ғарб тарафга аста-аста кўтари- 
либ борардилар (Ҳ. Ғ 1 а з и р ) .  ...бурноғи йилги иш с и р а - с и р а  
эсимдан чиқмайди (Ҳ. Н а з и р ).

Сўзларнинг такрорланиши орқали ясалган равишларни морфо- 
логик шаклланишига кўра уч турга бўлиш мумкин:

а) сўзлар бош формада такрорланади: мўл-кўл, эсон-омон, чор- 
ночор, эрта-индин, аввал-охир, унча-мунча каби:

б) сўзлар такрорланганда, жуфт равишлар таркибида уларни 
бир-бирига боғлаш учун морфологик форма-келишик аффикслари 
ишлатилади: кундан-кунга, кундан-кун, йилдан-йилга, йилоан-йил, 
очиҳдан-очиҳ, бекордан-бекорга, бекордан-бекор, уёқдан-буёққа, 
камдан-кам, наридан-бери каби;

в) такрорланиш орқали ясалган равишларни туташтириш учун 
-ма (-ба) элементи орттирилади: кетма-кет, цатма-қат, кунма-кун 
(кун-бакун), дамма-дам (дам-бадам), зўр-базўр, зинҳор-базинҳор 
каби.

Такрорланган сўзларнинг равишга айланишидаги асосий белги 
уларда юз берган лексик-семантик ва грамматик ўзгаришдир. Шу 
туфайли жуфт сўзлар ўз туркуми доирасидан чиқиб равишга ай- 
ланади.

Сўзларни такрорлаш билан равиш ясашда мустақил сўз тур- 
кумларининг деярли барчаси иштирок этади, бироқ ясалиш дара- 
жаси бирдек эмас. Такрорланиш билан отлардан равиш ясалиши 
бошқа туркумларга нисбатан кўпроқ учрайди.

Такрорланиш орқали ясалган равишларнинг материал жиҳат- 
дан турлари қуйидагича:

1. ОТ билан от. Отларнинг такрорланйши билан равиш ясалиши 
кўрсатиб ўтилган морфологик шаклланишнинг ҳар уч тури орқали 
бўлиши мумкин: такрор-такрор, қатор-қатор, тун-кун, чаман-чаман, 
бош-бошига, йилдан-йилга, навбатма-навбат, орқама-орқа, галма- 
гал, рўпарама-рўпара, учма-уч, қадам-бақадам каби: ...ҳижолат-

дан юзим г у л - г у л  ёнур ( О й б е к ) .  Уз истеъдоди, билимларининг 
чуқурлиги билан к у н д а  н-кун кенгроқ танилди (0  й б е к) . Атро- 
фида кўп канизлар, Б о ш-б о ш и г а  сўзлар кезлар (Ф. Й у л д о ш) . 
Илк қиш ҳавоси д а м - б а д  а м ўзгариб туради («Совет Ўзбекисто- 
ни»). Г а л м а - г а л  турар кунда (Қ. М у ҳ а м м а д и й ) .

2. Сифат билан сифат. Сифатларнинг тақрорланиши билан 
ясалган равишлар ҳам морфологик шаклланиши жиҳатдан уч 
турда бўлиши мумкин: эсон-омон, бошқа-бошқа, бийрон-бийрон, ай- 
рим-айрим, пишиқ-пишиқ, очиқдан-очиқ, тўғридан-тўғри, зўрма-зў- 
раки каби: Ч а қ қ о  н - ч а қ қ о  н қимирла (П. Т у р с у н ). ...бугунги 
суҳбат ҳақида Азиза у з у н д а  н-у з о  қ сўзлаб берди (А. М у х- 
т о р ). Сув б е к о  р д а н-б е к о р  г а сарф бўлар экан (Ҳ. И с м о и -  
л о в). Айвонларда оёқ учларини танчага з ў р-б а з  ў р тиқиб жим 
ўтирган хотинлар . . . ( Ойб е к) .

3. Феъл формалари такрорланиши билан равиш ясалади: узил- 
кесил, ағдар-тўнтар, олмоқ-солмоқ, билинар-биланмас, кўрар-кўр- 
мас (қўярда-қўймас, қўярда-қўймай), бора-бора, бориб-бориб, 
қайта-қайта, қўша-қўша, озиб-ёзиб, туриб-туриб, қота-қота, қотиб- 
қотиб, ура-сура каби. Сидиқжоннинг кўнглини у з и  л-к е с ил боғ- 
лаши учун ...(А. Қ а ҳ ҳ о р ) .  0  л м о қ - с о л м о қ  хатни ўқиб чиқдик 
(Жонли сўзлашув). Нонуштадан кейин Дилдорни қ ў я р д а - қ ў й -  
май боғчага олиб чиқишди (О й б е к ). Бозорда қари чолни ўғри дея 
тутдилар, У р а-с у р а шўрликни подшо сари элтдилар (Ҳ. Олим- 
жон). Бора-боргунча унинг хаёли тракторда бўлди («Совет Узбе- 
кистони»),

4. Равиш билан равиш. Такрорланган равишлар янги маъно 
билдириб, янги сўз характерига эга бўлади: нари-бери, наридан- 
бери, олдин-кейин, олдинма-кейин, бирин-кетин, унда-бунда, ҳали- 
бери каби: А г а р  болалар дув этиб келиб кирмаганда, уни онаси 
ҳ а л  и-б е р и қўйнидан бўшатмас эди (Ҳ. И с м о и л о в ) .  Улар 
йўлда о л д и н м  а-к е й и н  юриб боришмоқда (Р. Ф а й з и й ).

5. Олмош, сон, ундов ва аралаш ҳолда сўзларнингтакрорланиши 
орҳали равиш ясалади: Уз-ўзидан, ўзидан-ўзи, ўз-ўзича, ўзича-ўзи, 
якка-якка, яккама-якка, апил-тапил, тақа-тақ, шартта-шартта, очиқ- 
ойдин, тўла-тўкис, йўл-йўлакай, чор-ночор, вақти-бевақт каби: Бир 
неча қиз ў з-ў з и д  ан  рақсга тушиб кетди (О й б е к). Тўхтаназаров 
ҳ е ч  н а р ссГда н-ҳ е ч н а р  с а с и з  бинокорлик ишини бошлаб 
юборди («Совет Узбекистони»). Карта тепасига келди-ю, тақа-тақ 
тўхтади («Совет Узбекистони»). Юракдаги ҳасратларни б и р м а -  
б ир л а б  ёрибдилар (Қ. М у ҳ а м м а д и й ) .  Урмонжоннинг тахми- 
'ни тўғри чиққанлиги о ч и қ - о й д и н  кўриниб турса ҳам ...(А. Қа ҳ -  
ҳ о р ). В ақт и-б е в ақт келиб сизни безовта қилганим учун узр.

Ясама равишларнинг маълум ҳисмини морфологик-синтактик 
йўл билан ҳосил бўлган равишлар ташкил этади. Бу тип ясалишда 
ўрин келишиклари (жўналиш, ўрин-пайт, чиқиш) нинг бирида от, 
сифат, олмош, баъзан сон ва феъл формалари равишга айланади. 
Қелишик формаси орҳали равишга айланган сўзларнинг лексик- 
грамматик белгиларига диҳҳат ҳилсак, сўз формаси ҳосил килувчи

аффикснинг ясовчи вазифасини ўтаётганлигини аниқламоқ мумкин: 
янгидан, ёддан, цайтадан, тўғрига, бирдан ва б. Бу равишларда 
«морфологизация» ва «лексиколизация» ҳодисаси рўй берганки, 
муайян • синтактик ҳолатда формаларни фикрий жиҳатдан якка> 
лаш билан уларнинг равишлигйни белгилашга эҳтиёж йўҳдир.

Келишик формаси ёрдами билан равиш ясалиши, одатда, сўз- 
дарнинг маълум келишикда «ҳотиб» ҳолиши натижасида юзага 
келади. Энди бу равишлашган сўзлар турланиш системасидан чи- 
ҳиб, махсус маънога — белгини ифодалаш имкониятига эга бўла- 
ди. Сўзда вужудга келган семантик силжиш морфологик формага 
ҳам эга бўлади.

Бироқ ҳар қандай сўз чиқиш, ўрин-пайт, жўналиш келишиклари 
формасида равишга айланмайди, балки равишлашишга мойил муа- 
йян сўзлар мавжуддир. Улар сўз туркумларига нисбатан қуйида- 
гича:

1. Томон ва замон маъносини билдирган айрим отлар ўрин 
келишикларининг бирида равишга айланади ва улар предмет ту- 
шунчасини билдирмайди, балки ўрин, пайт ва ҳолат равишлари 
ҳосил бўлади: орага, орада, орадан, ўртага, ўртада, ўртадан, орқа- 
га, орқадан, четга, четда, четдан, ўнгга, ўнгда, ўнгдан, кунда, йўлда, 
тонгда, тонгдан, тушда, тушдан, пировардида, устдан, тубдан каби: 
Қиз нарироқ бориб, Орқага бир қайрилиб боқди ( О й б е к ) .  Ахир, 
б о ш д а  ўзи танлаган-да (Ҳ. Н а з и р ) .  Акасининг бошидан ўтган 
воқеаларни у с т д а н г и н а  билса керак ( О й б е к ) .  Қамчилик- 
лар эса т а ш қ а р и д а н  я х  ши р о қ кўриниб туради («Қизил 
Узбекистон»). Учратиш қ а е р д  а дейсиз (Р. Ф а й з и й).

2. Урин келишиклари формасидаги сифатдан юзага келган ра- 
вишлар ҳолат, ўрин маъносини билдиради: узоққа, узоқда, узоқдан, 
яқинга, яқинда, яқиндан, тўғрига, тўғрида, тўғридан, қуйига, 
қуйида, қуйидан, баландга, баландда, баланддан, пастга, паст- 
да, пастдан, янгидан, эскидан, чиндан, ёлғондан, баравардан каби: 
Эшик аста очилди, я қ и н д  а шоирга хизматга кирган Шайх Бах- 
лул пайдо бўлди (О й б е к ). Қейин уларга умр, бахт тилаб, дуо қи- 
либ, п а с т г а  ҳовлига тушди ( О й б е к ) .  У з о қ д а ,  т ў ғ р и д а  
йўлни завод дарвозасигача ёритиб турадиган прожектор бор 
(А. М у хт  ор).

3. Кўрсатиш олмошлари кўпинча ўрин-пайт, баъзан чиқиш ке- 
лишиклари формасида равишга айланиб, пайт ва ўрин маъносини 
билдиради: унда, бунда, шунда, ўшанда, бундан, шундан каби: 
Ш у н д а  тоза севиндим, Ёзда қилган ишимга ( У й ғ у н ) .  У ша н -

г д а ҳалиги Маҳмуджон деган йигит ёшларнинг ашуласини келтирди 
(А. М у х т о р ) .  . . .б у н д а н  бирон ёққа қўзғалиши ҳам белгисиз 
эди (О й б е к).

4. Бўлишсиз формадаги сифатдошлар чиқиш келишигида ра- 
вишга айланади: шошмасдан, индамасдан, қарамасдан, чарчамас- 
дан каби. Мен ҳаммасини тугай, ш о ш м а с д  ан пиширай, кейин 
бирга ўтириб ейлик ( О й б е к ) .  ...ч а р ч а м а с д а н ишлайсан 
(Ҳ. О л и м жо н ) .

5. Қелишик формасида равишга айланган сон бир сўзи орқал» 
вужудга келган: Шунда б и р д ан завод кучли товуш-ла, Алангали 
қаҳқаҳала кулади ( У й ғ у н ) .  Б и р  д а сенга айтган гапим эсингда 
турибдими?

Ҳозирги ўзбек тилидаги равишларнинг маълум қисмини бошқа 
туркумдан равишга кўчган сўзлар ташкил этади. Равишлашгак 
сўзлар зарурият туғилиши натижасида вақтинча равиш вазифасини 
бажариб келган бўлиб, аслида улар бошқа туркумга мансуб бўл- 
ган сўзлардир. Равишлашган сўзлар ҳали ўз туркумига хос лексик- 
грамматик хусусиятларни йўқотган эмас, уларда равишга хос лек- 
сик ўзгаришни кўрмаймиз: Чигитлар т е к и с  униб чиқиб, икки 
қулоқ бўлди («Совет Узбекистони»). Қатор тизилиб тушади чигит 
(Аширмат). «Кофарниҳон бўйида» Шўх булбуллар т и н м а й  куй- 
лар (Қ. Ҳ и к м а т ) .  Қ и р  қ ўлчаб б и р  кес (М а қ о л).  Д у в тури- 
шар ҳаяжон билан (О й б е к) .

Равишлашишнинг иккинчи этапи к ў ч и ш  бўлиб, бунда бошқа 
туркумдаги сўз тамомила равишга айланади ва унинг лексик сос- 
тавини тўлдиради. Равишга кўчиш бирдан ва тасодифан бўлмай,. 
балки янги сифат элементларининг аста-секин ва узоқ вақт даво- 
мида тўплаб бориши билан сўзда янги лексик-грамматик хусусият- 
ларнинг воқе бўлиши натижасида юзага қелади. Бундай сўзларда 
равишга хос хусусият турғун ва доимийдир.

Равишга кўчиш сўз туркумларининг кўпида содир бўлади. Улар- 
нинг асосий кўринишлари:

1) равишга кўчган отлар: эрта, индин, кеча, кеч, кечқурун, бу- 
рун каби: Пахта тўйи э р т а ё  и н д и н  ( О й б е к ) .  Қ е ч а г и н а  
батракларнинг ғариб чоғида ололмаган ҳатто табиий замин (Ғ. Ғ у- 
л о м);

2) равишга кўчган сифатлар: яққол, баралла, тугал, бафуржа,. 
муттасил, вақтли (ваҳли), роса, баравар, узлуксиз, омонсиз, беомон, 
ўзгаришсиз, ҳаракатсиз, тўхтовсиз, бстўхтов каби: Сотиболдитўқил- 
ган саватчаларни у  л г у  рж и оладиган боққолдан 20 танга қарз 
кўтарди (А. Қ а ҳ ҳ о р ) .  — Ойи, ҳа, в а қ т л и  келиб қолибсиз, — 
деб чақира бошлади (Р. Ф а й з и й ) .  Шунинг учун совет экономи~ 
каси тў х то в с и з  ривожланиши лозим («Совет Узбекистони»). 
Қиз билан рус тилида б е м а л о л  гаплашар эди ( О й б е к ) .

3) равишга кўчган равишдошлар: оша, ўта, қия, қиё, қўша, қай- 
та каби: ...у қурғурлар саъвани қўлтиққа солиб, у р а  қочишса бў- 
ладими! (О й б е к ). Манманликдан о ш а  бизни хоритди (Ф. Й ў л- 
д о ш ) .

От (кундуз, кеча (си), оқшом), сифатларда (узоқ, яқин) бўлга- 
ни каби мимемаларда ҳам равишга кўчиш процессини кечираётган 
сўзлар учрайди: шартта, таққа, таппа, шиға, чиппа каби: Умурзоқ: 
ота т а қ қ а  тўхтади (Ш. Р а ш и д о в ). Қўлнинг қамишлари тап~ 
п а  ётади (Ф. И ў л д о ш ) .  Ша р тта  орқасига бурилди (Ҳ. И с- 
м ои л о в).

'Р Равиш қайси сўзнинг белгисини билдириб келмасин, ўзи аниқ- 
л(ао келган сўзнинг сифатий белгиларини, ҳолатини, вазиятини 
кўрсатиб кела олади_Равишлар маъно жиҳатдан шундай турларга 
эга: 1) ҳолат равиши; 2) ўрин равиши; 3) пайт равиши; 4) маҳ- 
сад равиши; 5) миҳдор-даража равиши.

Тилимиздаги айрим равишлар кўп маънолилик (полесемантизм) 
характерига эга. Улар гапда ҳўлланишига кўра ўрин ёки пайт, ҳо- 
лат ёки ўрин маъноларини англатиб келиши мумкин: Сиз и л г а р и  
оқар дарё эдингиз (У й ғ у н ). Ҳур яшаш, бахт сари ил г а р и юрдик 
(«Хат»дан). Мактаб ташкилотининг я қ и н д  а н  берган ёрдами ту- 
файли янги ўқув йилига пухта тайёргарлик кўрилди (Тўп. «Катта 
мақсад йўлида»), Буларнинг кўпларини Арслонқул яқиндан кўрган 
бўлса ҳам... ( О й б е к ) .

Ҳали равиши семантик жиҳатдан ривожланишида, у бир неча 
маъно англатиш хусусиятига эга бўлган: Биласизми, ҳ а л  и маж- 
лисда нима гаплар бўлди (Ҳ. Н а з и р ) .  Ҳ а л и  келса кўрарсиз... 
(«Топишмоқ»). Мен ва Али дам олгани, қўшни боққа чиқдик ҳ а л и  
(Қ. Ҳ и к м а т ) . Ҳ а л и энг асосий ишлар олдинда турибди («Қизил 
Узбекистон»). Вой гапга қўшилмай ҳ а л и  ўлай! ( Ҳ а м з а ) .

Мисоллардаги қўлланган ҳали сўзи уч ўринда бир маъно доира- 
сидаги оттенкани (пайт равиши) билдиради, қолганлари эса кучай- 
тирув маъносидадир.

Р а в и ш л а р н и н г  м а ъ н о с и г а  к ў р а  т у р л а р и

Ҳолат равиши

/  Ҳолат равишлари одатда иш-ҳаракатнинг бажарилиш усулини, 
ҳай тарзда юзага келишини билдиради. Феълдан бошҳа сўзлар- 
нинг белгисини кўрсатиб келганда эса ўхшатиш ёки ҳиёслаш маъ- 
ноларини ифодалайди: аста, аранг, дарҳол, йўлакай, зимдан, тўсин- 
дан, қийғос, зўрға, бирдан, бошқача, солдатдек, бўғинлаб, кўр- 
кўрдна, пайдар-пай, пешма-пеш каби: Кўрдингми, б и р в а р а к а й  
икки институтни битирмоқчи (О й б е к). Элим, юртим, болам-чақам 
деб қ а ҳ р а м о н л а р ч а  курашдилар ( Яши н ) ,  М а р д ч а ,  ўткир, 
жонли, теран маъноли кўзларида ... ( О й б е к ) .  ...ҳамма бой б и р  
т е к и с д а инсофсиз ( 0  й б е к) . ...к ў л д ай  катта ҳовуз қазиймиз 
(О й б е к) .

Ўрин равиши

Урин равишлари одатда иш-ҳаракатнинг юзага чиқиш ўрнини, 
йўналишини кўрсатади. Умуман, нарса-предметнинг бирор ерда 
мавжуд бўлишини билдирганда, равиш ҳаракат маъносини бил- 
дирган сўзларга тааллуҳли бўлиши шарт эмас: И л г а р  иг  а ин- 
тил, о л д и н г а бос деб Шонли партиямиз беради сабоқ («Еи| 
ленинчи»). Хафа қилмаганингизда, ҳ е ч ё қ қ а  кетмас эди (У й- 
ғ у н). Ёши улуғ Назарали ота ш у е р д а (Ғ. Ғ у л о м ). У р- 
та д а  супа ва ҳовуз ( О й б е к ) .

"П айт р а в и ш и

Пайт равишлари иш-ҳаракатнинг юзага келган вақтини, мудда- 
тини билдиради. Феъл бўлмаган сўзларга тааллуқли бўлганда ҳам, 
воқеа-ҳодисанинг содир бўлиш пайтини кўрсатади: Ҳар кунгидек 
бугун ҳам бир талай кишиларни қабул қилиб э н д иг ин а бўша- 
ган ( О й б е к ) .  Ҳ а л и т д а н  ваҳимага тушаяпсан (О й б е к) . Қа- 
димги чўл-биёбон, Ҳозир кўркам хиёбон (П. М ў  м и н).  У Белорус- 
сиянинг деҳқонларига а л л а қ а ч о н л а р д а н  м а ъ л у м  («Со- 
вет Узбекистони»).

Миқдор-даража равиши

Миқдор-даража равишлари одатда иш-ҳаракатнинг миқдорий 
сифатини— даражасини ёки сифат билан равишнинг интенсив да- 
ражасини кўрсатиб келади: Чоракор ч о р а к л а б  олар, Бой акам 
б о т м о н л а б  ( М а қ о л ) .  Қампир ҳ и й л а  узоқлашганда, Нурмат- 
жон қичқирди (А. Қ а ҳ ҳ о  р).  Сиз бу сўзни иккинчи дафъа зи н -  
ҳ о р - б а з и н ҳ о р  оғзингиздан чиқарманг ( О й б е к ) .  Ж у д а  
соз! — деди Саксон ота (О й б е к) . Э н г  олдин мутахассислар ке- 
лишди (Ш. Р а ш и д о в ) .

Миқдор-даража равишларини маъно жиҳатдан ўз ичида яна 
шундай группаларга бўлиш мумкин: кучайтирув равишлари, 
кучсизлантирув равишлари.

Кучайтирув равишлари шу маънони икки йўл билан — тасдиқ 
ёки инкор йўли билан англатиши'мумкин: Энг, жуда, ниҳоят(да), 
ғоят(да), яна(да), тағин, тамомила, унча, унча-мунча, озмунча, 
ўбдан, наҳ, ўта, ланғ, қоқ, зир каби равишлар тасдиқ маъносини 
ифодалайди: ҳеч, сира, асти, асло, зинҳор, ҳаргиз, ҳадеганда каби 
равишлари инкор маъносини билдиради: Ота я н а  сўзида давом 
этди (Р. Ф а й з и й ) .  Иним,— деди,— ўртоғингизни ёлғиз ташлаб 
кетгани ас ти кўнглим бўлмаяпти (А. Қ а ҳ ҳ о р ) .

КучСизлантирув равишлари эса ҳаракат-белгининг нормал ҳо- 
латдан камлигини, тўлиқ эмаслигини билдиради: аранг, зўрға, зўр- 
базўр, хиёл, сал, сал-пал, чор-ночор каби: Чанг ва тутун ичида ма- 
шина ва одамлар а р а н г  кўринар эди (А. Қ а ҳ ҳ о р ) .  Колхозчи- 
ларнинг соат тўққизга чақирилган мажлиси соат тўққиздан с а л  
ўтганда бошланди (А. Қ а ҳ ҳ о р) .

Мақсад равиши

Мақсад равишлари иш-ҳаракатнинг қай мақсадда содир бў- 
лаётганини ёки нима учун юзага келаётганини билдиради: атай, 
атайлйб, атайин, қасддан, жўрттага, азза-базза каби: Сиз одамлар- 
га шундай кўриниш учун жў р тта г а  шундай қилсангиз керак 
(Қ. Ф а й з у  л и н ). Юксак бинолар томон, Бордик бизлар атайин  
(П. М ў м и н ) .

Р а в и ш л а р д а  д а р а ж а

Равиш ҳам сифат каби даража англатиш хусусиятига эга, би- 
роқ равишларда даража англатиш сифатлардаги каби тарақҳий 
қилган эмас. Равиш даражалари одатда иш-ҳаракат белгисининг 
бошқа белгига нисбатлаб ортиқ-камлигини билдиради.

Ҳозирги ўзбек тилида равишларнинг ҳуйидаги даража форма- 
лари бор: 1) бош даража; 2) ҳиёсий даража; 3) орттирма дара- 
жа; 4) интенсив— кучайтирма даража.

Бош даража. Бу даражадаги равишлар иш-ҳаракат белгиси- 
нинг нормал ҳолатда эканлигини билдиради ва бошқа даража бил- 
дирувчи махсус кўрсаткичга эга эмаслиги билан характерланади. 
Манзура машина ёнидан тез кетди (А. М у х т о р ) .

Қиёсий даража равишларга -роқ аффиксининг қўшилиши орқа- 
ли ҳосил қилинади: секинроқ, барвақтроқ, кейинроқ, берироққа, 
орқароқда, илгарироқ каби. Аммо бу даражадаги равишлар икки 
конкрет белги бир-бири билан ҳамма вақт бир моментда таққос- 
ланмай, чоғиштирилмай, балки ҳаракат белгисининг абстрактлаш- 
тирилган ҳолда кучайганлиги ёки кучсизланганлигини кўрсатади. 
Н а р и р о қ д а  бир тўп одам (А. М у х т о р ).

Баъзан қиёсий даражада кучайтирув ёки кучсизлантирув экс- 
прессив йўл билан янада орттирилган бўлиши мумкин. Бунда 
қиёсий даражадаги равишлар олдидан сал, яна, тобора каби ра- 
вишлар келади: яна тезроқ, яна илгарироқ, тобора яққолроқ, сал 
нарироқ, сал буринроқ каби: С а л  б у р у н р о қ  ўтказилса, анча 
бўй берган бўлади (Ш. Р а ш и д о в ) .

Орттирма даража равишлари белгининг нормал ҳолатдан ор- 
тиқлигини билдиради. Бу даража равиш олдидан энг, жуда, ғоят 
(да), ниҳоят (да) каби кучайтирув равишларини келтириш орқали 
ҳосил қилинади: энг олдин, жуда тез, ниҳоят секин каби: Мана шу 
боғчадаги дарахтларни э н г  о л д  ин шулар ўтқазиб парвариш 
қилишган («йш ленинчи»),

Интенсив кучайтирма даража равишларда асосан икки йўл би- 
лан ҳосил қилинади: 1) Сўзларни тўлиқ такрорлаш орқали: жуда- 
жуда, тез-тез, зўрға-зўрға, зинҳор-зинҳор (зинҳор-базинҳор) ҳали- 
ҳали, сира-сира каби: Бу Болтабой акага ж у д а - ж у д а  малол 
келди (А. Қ а ҳ ҳ о р ) .  Мастон ..з ў р ғ а-з ў р ғ а қадам ташлаб 
келар эди (А. Қ а ҳ ҳ о р) . Бурноғи йилги иш с и р  а-с ир а эсимдан 
чиқмайди (Ҳ. Н а з и р ) ;  2) қисқа такрор орқали: куппа-кундузи, 
баб-баравар, тикка-тик, чиппа-чин, тўппа-тўғри каби: Ҳар звено 
ерини аъзоларига б а б-б а р  а в  а р  тақсимлаб... (О й б е к ) .

Равишлар ҳам бошқа сўз туркумлари сингари -гина (-кина 
қина) аффиксини олган бўлиши мумкин. Бунда асосан равишдан 
англашилган белги маъноси бир оз кучсизланади: тезгина, ҳозир- 
гина, базўргина, бирпасгина, яқиндагина, эндигина, қушдеккина 
каби: Саватни ерга о ҳ и с т а г и н а  қўйди ( Ойб е к) . . .  йигитнинг 
ш у н д о қ қ и н а  орқасида тўхтади (Ҳ. Н а з и р ) .

К У М А К Ч И

ў
£___Кўмакчилар восита, мақсад, сабаб, вақт, макон ва шу каби 
<5ошқа муносабатлар билдириш учун цўлланадиган сўз тур- 
кумидир.

Кўмакчилар тарихан мустақил сўзлар бўлган бўлса ҳам улар 
ҳозирги замон ўзбек тилпда лексик (материал) маъноларини йў- 
ҳотган, граммагик маъносигина бор сўзлардир. Шунинг учун улар 
ҳозирги замон ўзбек тилида фаҳат бошҳа сўзлар билан бирга 
ишлатилади.

Кўмакчилар ўзгармайди (турланмайди ва ясалмайди), ке- 
лишикларни бошқэради. Масалан, свнинг учун (қаратҳич келиши- 
ги), уйга томон (жўналнш келишиги).

Ҳозирги замон ўзбек тилида кўмакчиларнинг икки хили учран- 
ди. Булар: билан, учун, каби, сари, сайин, қадар сингари мустакухл 
маъносини тамоман йўқотган сўзлар ва томон, бошқа, сабабли, ор- 
қали, туфайли, қараб, қарамай, сўнг, ташқари, бери, кўра, чоғли, 
узра сингари кўмакчи вазифасида қўлланувчи, мустақил сўзлар- 
дан (от, сифат, равиш ва феъллардан) кўмакчиликка кўчган 
сўзлардир.

Бошқа туркий тилларда ва шунингдек, ўзбек тилида ҳам 
кўмакчилар семантик жиҳатдан бирор (бош, жўналиш ва чи- 
қиш) келишикдаги сўз билан алоқадор бўлгани ва бу кўмакчн- 
ли бирикманинг маъноси турли синтактик муносабатларни ифода- 
лаш бўлгани учун кўмакчиларнинг қайси келишикни бошқариб 
кедиши, яъни синтактик томони ҳисобга олнниши керак.

С. Синтактик томондан кўмакчилар қуйидаги группаларга бўли- 
иади: 1) бош келишикдаги от ва қаратқич келишигидаги сўзларни 
бошқарадиган кўмакчилар; 2) жўналиш келишигидаги сўзларни 
бошқарадиган кўмакчилар; 3) чиқиш келишигидаги сўзларни бош- 
'қарадиган кўмакчилар.

Восита, сабаб, мақсад, қиёс-ўхшатиш муносабатлари ифода- 
лаш учун қўлланиладиган билан, учун, каби, чоғли, қадар, сайин, 
бўйича, орқали, сабабли кўмакчилари бош келишикдаги сўзни 
ёки қаратқич келишигидаги олмошларни талаб қилади.

Йўналиш, сабаб, мақсад муносабатларини ифодалаш учун 
қўлланадиган кўра, қарши, қараб, қарамасдан, қарамай кўмакчи- 
лари жўналиш келишигидаги сўзни талаб қилади.

Чоғиштириш, қиёс, ажралиш муносабатларини ифодалаш 
учун қўлланадиган сўнг, бспиқа, кейин, ташқари, бери, бўлак 
кўмакчилари чиқиш келишигидаги сўзни талаб қилади.

Бош келишикдаги сўз (баъзан қаратқич келишигидаги олмош) 
билан келадиган кўмакчилар

Билан. Бу кўмакчи ўзи бирга келган сўз билан бирликда қуйи- 
)даги маъноларни билдиради:

1. Биргалик, ҳамкорлик маъносини ифодалайди: Абдукарим 
ишини шсгирд болага топшириб Ҳ а й д а р о в  б и л а н  ҳужрага 
қайтди ( С а и д  А ҳ м а д ) .  Модомики, одам бир марта яшар экан, 
умрбод бир к и ши б ил ан  — ўз севгилиси б и л а н  яшаши зарур 
(Қ. Ғ у л о м ) .  Шамол нафис япроқларни узади, ҳавода, эркинлик- 
да бирпасгина улар б и л а н  ўйпашиб, эркалаб сўнг ерга ташлайди 
( О й б е к ) .  У б и л а н  турли нарсалар ҳақида узоқ суҳбатлашди 
( О й б е к ) .  Эртага шаҳарга тушинг, а к а м  б и л а н  сўзлашиб 
ишни битирамиз, дурустми? (О й б е к).

Бу кчмакчи бирга, бирликда, биргаликда, бирлашиб, биргала- 
шиб сўзлари билан келганда биргалик, ҳамкорлик маъиоси яна 
кучаяди: Асқар ога завқ қилиб кулди, — Сен ҳали денгизни кўр- 
ганинг йўқ, қизим/ Худо хоҳласа куёвинг б и л а н  б и р г а  кўрасан 
(А. Қ а ҳ ҳ о р ) .  У, сш колхозчи, ўз тенгқурлари б и л а н  б и р г а  
қандай жон куйдириб ишлаган эди (О й б е к) .

Бир хил уюшиқ бўлаклар орасида билан кўмакчиси ўзининг 
биргалик маъносини сақлаган ҳолда бириктирувчи боғловчи вази- 
фасида ҳам қўлланади: Умарали б и л а н  Шарифжон, буларнинг 
кетидан қоп-қора бир йигит б ил а н Рустам келди (А. Қ а ҳ ҳ о  р). 
Зиёдахон Тўлаган Сулаймонов б и л а н  Сидиқжон Соҳибжонов- 
ларни колхозга олиш тўғрисида правлениенинг қарорини ўқиб бер- 
ди (А. Қ а ҳ ҳ о р  ).

2. Қурол, восита маъносини ифодалайди: Маърифат ойим ўрта 
деразп члсиаа садаф сопли п и ч о қ  О и л а н  олма артиб ер эди 
(Ж. И к р о м и й ) .  Чол офтобоа яшнаган лолалардан кўзи қама- 
шиб сертомир б а р м о қ л а р и  б и л а н  қовоғини ишқади ( С а и д  
А ҳ м а д ) . Яшилланиб қолган боғларда ҳали барг ёзмаган чинор- 
ларнинг оппоқ навдалари зангори осмонга б ў р  б и л а н  чизиб қўй- 
гандек кўринади (С а и д А ҳ м а д) .Шарофат олдида турган чо й- 
н а к  б ил а н унинг башарасига туширди. (А. Қ а ҳ ҳ о р ). Йўлчи 
чопонининг э таг и б и л а н  юзини артди (О й б е к). Ш ин е л ь 
б и л а н  ёпиб қўяқолдим (А. М у х т о р ) .  Деҳқонларга пулни қиш- 
да тарқат . . .  П у л б и л а н  оёғига кшиан ур (О й б е к) .

Билан кўмакчиси ҳаракат воситаси бўлган предмет маъносини 
ҳам ифодалайди: у поезддан тушиб, йўлнинг у ёғига м а ш и н а  
б и л а  ,< кетди.— Ҳа, бўлади, ўзим а р а в а б и л а н  олиб бора- 
ман (Р. О т а е в ) .

Шунингдек, бу кўмакчи воситасида ҳаракат содир бўлган пред-

мет сатҳи маъноси англашилади: Ҳувиллаб ётган й ў л  б и л а к  
меҳмонхонага келдим (Р. О т а е в ) .

3. Ҳаракат номлари билан бирга келиб, бир ҳаракат кетидан 
иккинчисининг тез бошланиши маъносини ифодалайди: Нодира- 
бегим номи зикр ц и л и н и ш и  б и л а н  Муцимийнинг ёдига китоб 
тушиб кетиб, жим туриб қолди (С. А б д у л л а). Машина қ и ми р -  
л а ш и  б и л а н  рулда ўтирган Кларк гап бошлади ( Ш у ҳ р а т ) .  
Дераза о ч и л и ш и  б и л а н  Йўлчи бошини кўтарди (Ойбек). 
Маърифатхон номи а й т и л и ш и  б и л а н  суҳбатга яна жон кир- 
ди (А. Қ а ҳ ҳ о р ) .

Билан кўмакчиси -оқ юкламасини олса, бу тезлик маъноси яна- 
да кучаяди: Уяларидан чиқиши б и л а н о қ  чумчуқлар чирқилла- 
шиб, мусичалар кукулашдилар (А. Қ о д и р и й ) .  Дилкаш ишйпон- 
ларни кўриш б ил а н о қ  фарғоналик аскарнинг кўзларидан... 
қайноқёш томчиланган эди ( Ой б е к ) .  Хатни жиндак ўқишим 
б и л а н о қ  савол ёғила бошлади (А. М у х т о р ) .  Кечаси билан 
гупиллаб чиққан дизель шовқини тиниши б и л а н о  қ симёғочлар- 
да чироқ ўчди ( С а и д  А ҳ м а д ) .

4. Вақт (пайт) билдирувчи сўзлар билан келганда вақт (пайт) 
маъносини ифодалайди. (Бундай чоқда давомлилик маъноси ҳам 
англашилиб туради).

Масалан: Сидиқжон к е  ч а с  и б и л ан  киприк қоқмай чиқди 
(А. Қ а ҳ ҳ о р ). Аъзам т у ни б и л а н  шағалда ётгандек ағанаб 
чиқди ( Ш у ҳ р а т ) .  Т ў й д а к у н и  б и л а н  чорбоғ тепасида лайлак 
ноғора чалди ( С а и д  А ҳ м а д ) .  Нафиса к у н и  б ил ан  боғда 
бўлди ( Ш у ҳ р а т ) .

5. Иш-ҳаракат объекти маъносини ифодалайди: Сўнг Нури ўр- 
нидан туриб д ад  а си  б и л а н  совуққина кўришди (О й б е к ). У 
м ен  б и л а н  хайрлашди (А. М у х т о р ) .  Район раҳбарлари эса 
Қиличевнинг бузоғи устида иккинчи марта жанжал чиқмагунча, 
с а в д  о и ш л а р и  б и л а н  қизиқмайдиганга ўхшайдилар («Муш- 
тум). Ниҳоят Мирзакаримбой орқасини ёстиқдан узиб, муҳим 
с а в д о  и ши  б ил ан шуғулланган каби, жиддий равишда гапи- 
рир кетди ( О й б е к ) .  И ш б и л а н  банд эди ( Шу ҳ р  а т).

6. Абстракт маъноли сўзлар билан бирга келганда ҳолат маъно- 
сини ифодалайди: Сорабибини х у р с а н д л и к  б и л а н  қайта-қай- 
та қутларди ( О й б е к ) .  Асқар полвон болаларга қизиқиш ва оқ  
к ў н г и л  л и л и к  б и л а  н ўзбекча курашни тушунтиришга кириш- 
ди. (Ойбек). У ўйчан б а х т и ё р л и к  б и л а н  жилмайди (А. М у х- 
тор ). Унинг кўзлари ғамгин қ у в о н ч  б и л а н  нурланган эди 
(А. М у х т о р ) .  Қора кўз, бароқ қош жангчи, соғлом қўлини қиз- 
нинг елкасига қўйиб, ш а в қ  б и л а н  тошиб сўзларди ( О й б е х ) . 
Столни айланиб, ши д д а т б и л а н  унинг ўрнига ўтди ( Шу ҳ -  
р а т) . Йўлчи ж а ҳ л  б и л а н  ўрнидан турди (О й б е к) . Файз 
бошини ушлаб, ўзини эзғилаб ташламоқчи бўлгандай, а л а м  би- 
л а н  ғўнғиллар эди (А. М у х т о р ) .  Ғ а з а б  б и л  ан душманга 
ташланишни оқлаш мумкин (А. М у х т о р) .

7. Маҳсад маъносини ифодалайди: Шифокорлар москвалик

ҳамкасблар олдига жуда зарур ши б и л а н ,  яъни шу соҳада олиб 
•бораётган диққатга сазовор илмий ишлари б и л а н танишиш учун 
летдилар («Тошкент оқшоми»). Муқимий ҳаётида яна тинч-осо- 
йишта кунлар бошланди, кундузлари ижод б ил ан  машғул бўла• 
ди (С. А б д у л л а ) .  . . .  тингловчилар ишлаб чиқаришнинг турли 
соҳалари бўйича янги техника ва и.лғор технология б и л а н  таниш- 
дилар («Тошкент оқшоми»),

8. Жараён ёки иш-ҳаракатнинг усули, тарзи маъносини ифода- 
лайди: Қиз ҳамон қўнғироқдек кулар, сокин боғ унинг шодон қ а ҳ- 
қ а ҳ а с и  б и л а н  тўлган эди («Шарқ юлдузи»), . . .  биз кучли 
ш о в қ и н л  а р б и л а н  тикка йўлга чиқиб бордик (А. М у х т о р ) .  
. . . қ и й - ч у в  б и л а н  улоқ бошланди ( Ш у ҳ р а т ) .  Такяда ўтқила- 
ётган мақом охирига етди, кўпчилик баланд о в о з  б и л а н  мин- 
натдорчилик билдирди (С. А б д у л л а) .

9. Бирор иш-ҳаракатнииг содир бўлиши бошқаси билан баро- 
бар, тенг содир бўлгани маъносини ифодалайди: у ў  қ и ш  б и л а н  
баробар ёзишни ҳам ўрганиб олди. Қамола музика мактабининг 
еттинчи синфини, ўрта мактабнинг ўнинчи синфи б и л а н  баробар, 
ўтган йили муваффақиятли тамомлади («Тошкент ҳаҳи- 
қати»).

10. Умумлаштириш, хулосалаш маъносини англатади: Қирқ кун 
тўйу томоша қилибди. Шу б и л а н мурод-мақсадига етибди 
(«Эртак»). Мен сизга айтсам, ўшанда қишлоққа текширувчилар 
келишди, гувоҳларни чақириб сўрашди, воқеа содир бўлган ерлар- 
га боришди, яна нима балолар қилишди, ш у б и л а н  вассалом, 
нома тамом, ёпиқлик қозон ёпиқлигича қолиб кетди, инқилобдан 
бурун бой боласини айблаб бўлармиди («Шарқ юлдузи»).

Билан кўмакчиси бадиий адабиётда баъзан бирлан, бирла, ила, 
-ла шаклида ҳам учрайди:

Ажойиб наъмалар б и л а н,
Саҳарда сайрадинг булбул

(Ж. Ж а б б о р о в ) .
Эл б и р л а Ҳабибий ҳам 
Меҳнатда, садоқатда

(Ҳ а б и б и й).
Вафо б и р л а садоқатдан келур элга фидокорлик,
Вафо расмини тутгил кўзу қоишнгга бино қўйма.

(Қ. У б а й д у л л а е в а ) .
Асл, улуғ бир виқор б и л а  биз сари 
Қеласан, гуруллаган алангалар-л а!
Пишиб етилди ҳаводин ранг олди истагича 
Зиҳи бу санъат и л а келди халқпарвар куз

(Ҳ а б и б и й).
Қўл-л а созлаб бўлмайди яратган ҳайкалимни (А. С. П у ш-  

к и н).
Лекин билан кўмакчисининг бу шакллари ҳозирги замон ўз- 

бек адабий тили учун норма ҳисобланмайди.

Учун. Бу кўмакчи, асосан, қуйидаги маъноларни ифодалайди:
1. А1ақсад маъносини ифодалайди. Бундай чоғда учун кўмакчи- 

си от, олмош, шунингдек, ҳаракат номи ва -син, -лик аффикслари 
билан тугаган сўзлардан кейин келади: Буюк кишилар доим ин- 
соният у ч у н  қайғуради ( Ш у ҳ р а т ) .  Шоир Нодимнинг ҳашамат- 
ли бир меҳмонхонаси азиз меҳмонлар у ч у н  ажратилди (С. А б- 
д у л  л а).  Юсуфбек ҳожи эрталаб чойни Отабек билан бирга ичиш 
у ч ун  меҳмонхонага чиқди (А. Қ о д  и р и й) . Аҳмаджон душманга 
омон бермаслик у ч у н  тинимсиз ўқ узди (А. Қ а ҳ ҳ о р ) .  Бувиси 
эиштсин у ч у н  у  қаттиқроқ сўзлади. Қочоқни ибрат бўлсин у ч ун 
саф олдига қўйиб отиб ташладилар ( Ш у ҳ р а т ) .  Кун исиб кетган 
вақтларда дам олиш у ч у н  кичик-кичик қишлоқларда тўхтар эди- 
лар (С А б д у л л а).

2. Сабаб маъносини ифодалайди. Бундай чоқда учун кўмакчи- 
си кўпинча, -гани (-ган +  и), -лиги (-лик+и), -ганлиги (—ган+лик  
+  и) аффикслари билан тугаган сўзлардан сўнг келади: Янги чиқ- 
қан ой ёйилиб кетган ўроқдай ингичка б ў л г а н и  у ч у н й ў л н и  
ёритмасди (Ш. Р а ш и д о в ). Кичик ариққа ҳали сув келмагани 
у ч у  н Гулнор челак кўтариб, катта ариққа жўнади (О й б е к).

Бундай бирикувларда учун кўмакчиси сабабли сўзи вазифаси- 
ни бажаради ва унга синоним бўлади. Қиёс қилинг: аъло ўқигани 
у ч у н  мукофотланди — аъло ўқигани с а б а б л и  мукофотланди.

3. Аташ (белгилаш, мўлжаллаш) маъносини ифодалайди. Бун- 
дай чоҳда учун кўмакчиси от ва олмошлардан сўнг келади: Бу 
китобларни сен у ч у н  олдим, қаламларни Салима у ч у н .  Шоир 
у ч у н  яхши эшитувчи керак, яхши эшитганда ҳам бутун вужудини 
қулоқ қилиб эшитиб, ҳар бир сатрнинг мағзини чақиб, унга баҳо 
Ьера оладиган эшитувчи керак (С. А б д у л л а ) .

Учун кўмакчиси қаратқич келишигидаги олмошдан сўнг келса, 
аташ маъносини яна кучайтириб, ажратиб кўрсатади, Бу китобни 
с е н и н г  у ч у н олдим.

4. Эваз маъносини ифодалайди: Раҳмат, Сўнахон, йўқлаб, то- 
пиб келганингиз у ч у н  раҳмат (А. М у х т о р ) .  Ёшлар Гастелло- 
дек бўлишлари у ч у н кўп меҳнат сарфлаётирлар («Еш ленинчи»).

Учун кўмакчиси бадиий адабиётда -чун шаклида ҳам учрайди: 
Тинчгина яшаш - чун туғилмаганман («Тошкент оқшоми»),

Учун кўмакчиси -гина, -дир аффикслариии олиши мумкин: 
Унинг бу гаплари менинг у ч у н г и н а  бутун даҳшати билан янги 
эди (А. М у х т о р ) .  Лекин нима у ч у н д и р  фюрернинг башорати 
ижобат топмасди (Ш у ҳ р а т ) .

Каби. Бу кўмакчи ўхшатиш, солиштириш, қиёслаш маъносини 
ифодалайди.

' Ма с а л а н :  Новдалардан дналарнинг соғинч тўла юракларидан 
сққан кўз ёшлари к а б и  томчилар томарди ( О й б е к ) .  Жийда 
ўтини жийда к а б и  қизил аланга бериб, ўчоқда чирсиллаб енмоқ- 
да эди (С. А б д у л л а ) .  Юсупов ҳам худди Охунбобоев к а б и  
баъзи санъаткорлар билан қучоқлаишб, бошқалари билан эса қўл 
беришиб кўришди (Ҳ. Ғ у л о м ) .  Шу вақт унинг қўлтиғи остидан

узатилган цўл ҳиқилдоғидан омбир к а б  и сиқиб олди (А. Қ о д и- 
рий) .  У Йўлчига яқин келиб, она к а б  и бошини силади еа юпата 
бошлади (О й б е к). Тун совуғи билан қотган лой оёқ остида синиқ 
шиша парчаси к а б и  қирс-қирс ушалади ( О й б е к ) .  Бу воқеа 
қўрқинчли туш к а б и  Йўлчининг кўз олдидан ўтди (Ой б ек).

Бу маънода каби кўмакчисига мисол, мисоли сўзлари синоним 
бўлиши мумкин. Юлдуз м и с о  л қўй-қўзинг сулув (Р. Ч и н м и р- 
з аев ) .

Бу кўмакчи сифатдош ва модал сўзлар билан келганда ўхша- 
тиш, қиёслаш билан бирга ишонмаслик, гумон маъноларини ҳам 
ифодалайди: Қора Аҳмад ишонмаган к а б и  ағрайиб, бир минут 
тараддудда қолди (О й б е к) . Шокир отанйнг юз бурушиқларида 
ғам мавжланган к а б и  туюлди ( Ойбек ) .  Гилнор уялган к а б и  
табассум билан бошини қуйи солди ( Ойбе к ) .  Чол қишлоқда бў- 
либ ўтган воқеаларни хотиридан бир-бир кечираётган к а б  и бир 
зум жим қолди (А. Қ а ҳ ҳ о р). Мулла Икром гўё уни ҳозир кўрган 
к а б и  ҳам лоқайдлик билан, «тузукмисиз» деди ( Ойбек) .  Уйда 
биров бор к а б  и туюлди унга.

Қаби кўмакчиси ваҳт билдирувчи сўзлар билан бирга келганда 
эса, доимий ўхшашлик, мунтазамлик маъносини ифодалайди:У ат- 
рофга назар солмай, хар вақтдаги к а б  и ғурур билан келар эди 
(Ойбек) .  Қечга яқин дадаси қайтгач, қўрғонга кирди, ҳар кунги 
к а б и  қора шўрва учун олов ёқди ( О й б е к ) .

Сингари. Бу кўмакчи каби кўмакчисининг синоиими бўлиб, 
у ҳам, асосан каби кўмакчиси англатган маъноларни англатади.

Ухшатиш, солиштириш, киёслаш билдиради: У ҳам Аҳмаджоя 
с и н г а р и ўз взводи билан тонг қоронғусида чиқиб кетганича уй- 
қу маҳалида қайтади-ю, таппа ташлаганича ухлайди қолади 
(А. Қ а ҳ ҳ о р ) .  Йигит узоқда ҳайбатли темир уюмлари с и н г а р и  
ағанаб ётган пачоқ паровозларга тикилди ( Ой б е к ) .  Пўлатнинг 
кўзларида худди гўдакларники с и н г а р и  севинч учқунлари чақ- 
нади, чопганича уйга кириб кетди (Ш. Р а ш и д о в ). Атроф қум 
чўли с и н г а р и  бепоён, шамол учирган қор оёқлар остида ғижир- 
ларди (Ш. Р а ш и д о в ) .

Бу кўмакчи феъл формалари билан бирга келганда ҳаракат 
ва ҳолатда ўхшашлик маъносини ифодалайди, Рўпарадаги тоғнинг 
бағридан қора тутун кўтарилди ва йўталган с и н г а р и  товуш эши- 
тилди (А. Қ а ҳ ҳ о р ) ,  Пул қарз олиб, еб кетиш, қалбаки ҳужжат■ 
лар ясаш с и н г а р и ҳаром ишларнинг пири эди ( Ой б е к ) .  Бу 
ишлар ҳаммаси хамирдан қил суғирган с и н г а р и енгилгина 
бўлмайди ( Ш у ҳ р а т ) .

Бу кўмакчи ҳам ваҳт билдирувчи сўзлар билан бирга келганда 
доимий ўхшашлик, мунтазамлик маъносини ифодалайди: У энди, 
дастлабки кунлардаги с и н г а р  и бегонасирамас, рўпара келган 
тўпга қўшилиб хурсандчилик қилар эди (А. Қ а ҳ ҳ о р ) .  Хадича 
ҳола болалик чоғидаги с н н г а р и  унинг белига нон тугиб берди 
(А. Қ а ҳ ҳ о р ) .

Янглиғ. Бу кўмакчи каби, сингари кўмакчиларининг синоними

бўлиб, асосан, улар англатган маъноларни англатади. Янглиғ кў- 
макчиси архаиклашган бўлишига қарамай, поэтик асарларда, шу- 
нингдек, прозаик асарларда ҳам стилистик талаб билан ҳўлланиб 
туради.

Ухшатиш, чоғиштириш, қиёс маъносини билдиради: Ярашмас 
сенга бу янглиғ юриш, кайфу сафокорлик (Қ. У б а й д у л л а е в а ) .  
Бу қиз ҳаммаларидан қаттароқ, сочлари эркакларники я н г л и ғ  
калта қирқилган (А. Ф а д е е в ).

Сайин. Бу кўмакчи қуйидаги маъноларии англатади: ;
1. Ваҳт билдирувчи сўзлар билан бирга келиб, иш-ҳаракат 

ёки ҳодисанинг муайян вакт ичида такрорланиши ёки мунтазам 
бўлиб туриши маъносини ифодалайди. Қувноқ қизнинг юрагида 
севги кун сайин кучлироқ ёлқинланади (О й б е к). Республикамиз- 
да пахта ҳосили йил с а й и н  оишб бормоқда (Н. С а ф а р о в ) .  
Аммо, баъзан кун ора базм, ҳ афта с а й и н  ҳайит қилишга ўрган- 
ган колхозчиларнинг тинкасини қуритганга ўхшайди (А. Қ о д и- 
рий) .  Булутли хомуш оқшом зулмати нафас сайин қуюқлашиб 
келмоқда (П. Т у р с у н).

Сифатдош билан бирга келганда икки иш-ҳаракатнинг бир 
йўла содир бўлиши ва бу ҳаракатдаги давом, изчиллик маъиосини 
ифодалайди, Оёқ товуиш ичкарига я қ и н л а ш г а н  с а й и н  у ўзи- 
да титроқ аралаш бир ҳол сезар эди (А. Қ о д и р и й). Ел бо р га н  
с а й и н  кучлана борди (А. Қ о д и р и й ) .  Оғир ишда ўзи озган ва 
уйидаги икки қўйи с е м и р г а н  с а й и н  унинг Урмонжонга қарши 
юрагидаги адовати ўт ола борди (А. Қ а ҳ ҳ о р ) .  У и н д а м а г а н  
с а й и н  Крдир азобланар эди (А. Қ а  ҳ ҳ о  р). Дам ў тг а н  с а й и н  
тоғлар чўққисини туман босиб кўздан яширмоқда (Шуҳрат). 
Муқимийда ҳар баҳор қўзғайдиган кўз тиниш... касали кун исий 
б о ш л а г а н  с а й и н  аста-секин кучая бошлаган эди (С. А б- 
дулл а).

3. Иш-ҳаракатни маълум вақт орасида содир бўлиши маъноси- 
ни ифодалайди: Бу ҳол к у н  с ай ин такрорланиб туради.

Сари Бу кўмакчи иш-ҳаракатнинг объектга қараб йўиалишн 
маъносини ифодалайди (Бундай кўмакчили бирикувда объектни 
кўмакчидан олдинги сўз кўрсатиб туради): Икки ўртада ўн одим- 
ча масофа қолгач, бу қадар парвосиз келган душман с ар  и Арс- 
лон бутун қаҳр-ғазабини тўкиб ташланди (А. Қ о д и р и й ) .  Қол- 
хозчилар ёппасига чўл с а р и  отланди ( Ойбек) ,  У, ҳайрон, дов- 
дираб қолган отага тик қаради ва секин югуриб, ғамги, кўча с а р и  
чиқиб кетди (Ойбек) .  Тиришдим тоғдан ошдим, ёруғлик с а р и  
йўл очдим (Мақол).

Бу маънода сари кўмакчиси томон кўмакчисига синоним бў- 
лиши мумкин. Қиёс қилииг, кўча с а р и —кўча томон.  Ёруғлик 
с а р  и—ёруғлик томон.

Сари кўмакчиси феъл формалари билан бирга келганда икки 
иш-ҳаракатнинг бир йўла содир бўлиши ва бу ҳаракатдаги давом, 
изчиллик маъносини ифодалайди: Қун ўтган с а р и  менинг ҳам 
кўнглимда ғойибона муҳаббат авж олди (П. Турсун). Шўлчи Шо-

кир отага тикилган с а р  и, унинг ҳозирги пайтдаги ғамли ўйларини 
равшан сеза бошлади (О й б е к).

Бу маънода сари кўмакчиси сайин кўмакчисига синоним бў- 
лиши мумкин. Қиёс қилинг: борган с а р и — борган с а й и н .

Сари ва сайин кўмакчиларнинг ишлатилиши жиҳатидан 
қуйидаги мисол жуда характерли (кўмакчиларнинг ўрнини алмаш- 
тириш ёки фақат биттасини ишлатиш, маънога ҳалал бермайди, 
фақат стилистик ранг-баранглик учунгина аҳамиятлидир): Шун- 
дай қилиб, иш борган с а р и катта бўлар ва иш катта бўлган 
с а й и н  Саид Жалолхоннинг калласи оғирлашар эди (А. Қ а ҳ- 
ҳор) .

Сабабли. Бу кўмакчи содир бўлаетган иш-ҳаракатнинг бошқа 
иш-ҳаракатга алоқадор экани, сабабини билдиради: У Сатторқул- 
нинг таъна-дашномига жавобан сўнгги вазиятларда ўз ҳолатини 
англаганини, шу с а б а б л и Зуннунхўжа оиласидан буткул чиқиб 
кетганини айтмоқчи эди (А. Қ а ҳ ҳ о р ) .  У шундай қадрли меҳмон 
келишини олдинроқ билмагани с а б а б л и тайёргарлик кўра олма- 
ганидан нақадар хижолатда эканини айтиб битиролмас эди 
(А. Қ а ҳ ҳ о р). Меҳрибон ҳомиладорлиги с а б  а б  ли, кампирлар- 
га қўшилиб қурт боқди («Шарқ юлдузи»),

Бу кўмакчи олдидан кўпинча феъл формаларидан -ган аффикс- 
ли сифатдош ( ў қ и г а н и  с а б а б л и ) ,  -(у)в, -(и)ш  аффиксли 
ҳаракат номлари ( ў қ у в и  с а б а б л и ,  ў қ и ш и  с а б а б л и )  
ва белги отлари (ў қ и л г а н л и г и  с а б а б л и )  келади.

Орқали. Бу кўмакчи восита маъносини ифодалайди. Бу икки 
хил:

1. Иш-ҳаракат содир бўлишида восита бўлган предмет ёки ҳа- 
ракат маъносини ифодалайди: Буни Ориф ака идорасида телефон 
о р қ а л и  область судининг терговчисидан эшитди (А. М у х т о р ). 
Хатни почта о р қ а л и  жўнатдим. У бу ютуқларга ҳаётни реал 
ифодалаш о р қ а л и  эришди.

Бу маънода орқали кўмакчиси билан кўмакчиси ва ўрин-пайт 
келишиги аффикси (-да)та синоним бўлиши мумкин. Қиёс қилинг:
почта о р қ а л и  жўнатдим — почта б и л а н  жўнатдим — почтада 
жўнатдим.

Шунингдек, бу кўма.кчи иш-ҳаракатнинг содир бўлишидаги 
воситачи маъносини ҳам ифодалайди, У сарполарнинг овозаси, 
кеча кўриб кетган хотинлар о р қ а л и . ..  шаҳарнинг ярмига тар- 
қалди (О й б е к ).

2. Иш-ҳаракат содир бўлишида восита бўлган ўрин маъносини 
ифодалайди: Салимжон уйига пахт а з о р  о р қ а л и  қайтди. Кйз 
ёшлари ю зи  о р қ а л и  эгарнинг қошига ва отнинг ёлига тома 
бошлайди... (А. Қ о д и р и й).

Бу маънода орқали кўмакчиси билан кўмакчиси ва чиқиш ке- 
лишиги аффикси (-дан)га синоним бўлади. Қиёс қилинг: қайтишда 
пахтазор о р қ а л и  келди — қайтишда пахтазор б и л а н  келди —  
қайтишда пахтазор д ан  келди.

Туфайли. Бу кўмакчи иш-ҳаракатнинг содир бўлишидаги сабаб-

ни билдиради: Ҳозир озғин, қоц суяк қўлларида ток зангидек 
бўртиб турган чайир пайлари балки ана шундай бетиним меҳнат 
туфайли пишиб қотгандир («Шарқ юлдузи»). Доим кўз олдимда 
ҳамшира якка эмас, Ҳусниддин Салом билан бирга турар, ш у
туфайли хаёлларим борган сари чузалашар, вужудим борган сари 
сирқирар эди (М. Б о б о е в ) .  Бечора Мадамин қабоҳатона шубҳа 
туфайли жон талвасасида ёгибди (Р. О т а е в ) .  Шаҳарда, очиғи, 
«юзга чопар»лиги т у ф а й л и уни қаёққа қўйишни билмай қо- 
лишган эди (А. М у х т о р ) .

Чоғли. Бу кўмакчи сон миқдор жиҳатидан чама маъносини ифо- 
далайди: Биз қишлоқдан бир йўла қирқ ч о ғ л и  йигит жўна- 
моқда эдик (О. ё  қ у б о в ) . Эшмат қўрбоши ўн ч о ғ  л и йигити 
билан уйни босиб, холасининг фарзандлари Султонқул билан 
Алижоннинг бошини узиб ташлабди (И. Су л а й м он).

Оша. Бу кўмакчи: 1) иш-ҳэракатнинг бошқарилган сўздан аиг- 
лашилган ваҳт давомида содир бўлиши маъносини ифодалай- 
ди: Халқ шоирлари ҳофизасида бу достонлар асрлар ош а  сайқал- 
ланиб бизнинг давримизгача етиб келдилар («Тошкент оқшоми»); 
2) иш-ҳаракатнинг бошқарилган сўздан англашилган макон 
бўйлаб содир бўлишини ифодалайди: Мен Раънога қарардиму 
ичимга сиғмасдим, шамол бўлиб учгим, бутун юртлар, водилар, 
даралар ош а елгим. . .  келарди (М. Б о б о е в ) .  Брдамлашмоқчи 
бўлдим, кўнмагач, чайладан чиқиб, қўл о ш а узоқ-узоқларга... 
ўйчан нигоҳ ташладим (Р. О т а е в ) .

Бўйлаб. Бу кўмакчи иш-ҳаракатнинг кўрсатилган маконда воқе 
бўлгани ёки маълум вақт давомида содир бўлгани маъносини 
англатади: Ж а ҳ о н б ў й л а б  янграр бир овоз (Ислом шоир). 
Юсуфжонов хиёбонлар б ў й л а б  аста кетаркан, колхоз кўчаси- 
нинг озода ва батартиблигини кўриб қувонди (Н. Ф о з и л о в ) .  
Улар Беруний майдонидан ўтиб ,кенг ва катта кўча б ў  й л а б  
кетдилар (Ф. М у с а ж о н о в ) .  Шу куни Юсуфжон аканинг се-  
викли шогирдларидан бири Тамарахоним Қрим б ў й л а б  га- 
стролда эди (Т. О б и д о в) . Ватанимизнинг бутун тарихи б  ў й- 
л а б  эришган ғалабалари унинг хаёлидан бирма-бир кечди 
(Т. О б и д о в ).

Бўйича. Бу кўмакчи 1) моелик, мутаносиблик маъносиии ифо- 
далайди: Учинчи кун Мажиддин . . .  одат ва анъана б ў й и ч а ,  
подшоҳни кутиб олиш учун шаҳардан чиқди ( Ойбе к ) .  Дарслар 
ўқув жадвали б ў й и ч а  олиб борилади; 2) чегаралаш маъносини 
ифодалайди: У директорнинг хўжалик ишлари б ў й и ч а  ўринбо- 
сари.

У з р а. Бу кўмакчи иш-ҳаракатнинг бирор предмет сатҳи (сир- 
ти) бўйлаб йўналиши маъносини ифодалайди:

Қани шундай баҳор бўлса,
Олам у з р а  ёйса гул (Э. В о ҳ и д о в ) .

Меҳр майингдан тутдинг лим коса,
Гўё тўкдинг бошим у з р а  зар (ё . М и р з о).

Бошимиз у з р а  офтоб
Ҳ ар сўзи қонун китоб (Қ. М у ҳ а м м а д и й).

Бу борада қуёш ботиб, қоронғулик борлиқ у з р а  ўз чодирини 
ёза бошлади (М. Б о б о е в).

Бу кўмакчи ҳозирги замон ўзбек тили учун архаик бўлиб, фа- 
қат шеърий асарларда учрайди.

Ичра. Бу кўмакчи иш-қаракатиинг бирор предметнинг ичида со- 
дир бўлиши маъносини билдиради:

Синфингни булғатма
Чанг-тўзон ич р а ботма (Қ. М у ҳ а м м а д и й).

Евни кўрсанг шер сингари юриш қил
Чапаевдай майдон ич р а уруш қил ( И с л о м  шо и р ) .
Урмон и ч р  а яшар сайрақи какку
Умрбод такрорлар бир куйни «кук-кук» ( « Му шт у  м»),
Боғ и ч р а гул упасин
Иси чеҳрангга урар (Қ. М у ҳ а м м а д и й ) .
Сандиқ ич р а хуноб бўлиб уч йил тўла —
Етдим ҳаргиз йўқламадинг сар бир йўла («Муштум»),
(

Бу кўмакчи мавҳум отлар билан бирга келганда билан кумак- 
чисига мос келади: Сух%бат қизимай ётибди-да,— деди  А ҳм ад  
Ҳусайн хўрсиниб ва кўзларини хаёл и ч р  а сузи б  (О й б е к). О ғир  
дард и ч  р а алаҳлаб ётган Энн «Мен сотқин эм асм ан» дея  ўрта- 
нади («Совет Узбекистони»).

Бу кўмакчи ҳозирги замон ўзбек тили учун архаик бўлиб, баъ- 
зан бадиий асарларда (кўпинча, шеърий асарларда) учрайди.

Бўйинча//бўйича. Бу кўмакчи бирор иш-ҳаракатнинг содир бў- 
лишидаги асос ёки усул маъносини англатади: шу ваъда б ў й и н -  
ч а Олчинбойнинг миқти йигити Кўккўз нақ учинчи куни Қўнан- 
бойни қувиб етди (М. А в е з о в ) .  Учинчи кун Мажидиддин... одат 
ва анъана б ў  й и ч  а, подшоҳни кутиб олиш учун шаҳардан чиқди 
(О й б е к) . Онабиби ўқитувчи берган план б ў  й и ч  а ёзма иш 
ёзишдан бош тортди (А. М у х т о р ) .

Бўйи. Бу кўмакчи вақт билдирувчи сўзлар билан бирга келиб, 
ҳаракат-ҳолатнинг шу сўзлар ифодалаган вақт доирасида давом- 
лнлиги маъносини билдиради: Салимжон келгуси йили мусобақа- 
ларда қатнашиш учун й и л  б ў й и  машқ қилди, ўз маҳоратини 
оширди («Лениз :у-?Ж^и>>). Саида эртасига ҳам Қаландаровни 
кўролмай к ў н  б ў й и  диққат бўлиб юрди (А. Қ а ҳ ҳ о р ) .  Қ иш  
б ў й и бола бечоранинг юраги хўп ҳам қон бўлганга ўхшайди 
(М. А в е з о в ) .  Сафар ойининг иккинчи жума кечаси бу атрофда 
ёшу қари тун б ў й и  бедор . . .  (А. Му х т о р ) .

И и л  б ў й и  Саид Жабайга илтифот кўрсатиб келди (Ғ. Мус-  
р е п о в ) .  Бундай чоқда давомлилик маъноси билан бирга вақт- 
пайт маъноси ҳам англашилиб туради.

Чамаси. Бу кўмакчи тахминий ўлчов маъносини англатади: Улар 
келганидан бери бир соат ча м а с и  вақт ўтди. Беш гектар ч а ма -  
си ер ҳайдабди. Юз килограмм ч а м а с  и пахта терди.

Бу кўмакчи чама билдирувчи -ча аффиксига синонимдир. Қиёс 
қилинг: Бир соат ч а м а с  и — бир соатча; Беш гектар ч а м а с  и— 
беш гектарча. Юз килограмм ча  м а с и  — юз килограммча.

Ҳақда//тўғрида. Бу кўмакчи фикр ёки нутққа асос бўлган пред- 
мет, фикр ёки нутқ қаратилган предмет маъносини билдиради: ...У 
ҳ а қ д а эртасигаёқ дув-дув гап тарқалди (А. М у х т о р). Кечгача 
бу ҳ а қ д а  хотинига бир нима демади (А. М у х т о р ) .  Бир кун 
ўтди, ҳеч ким бу ҳ а қ д  а эслатмади (А. М у х т о р).

Тўғрида кўмакчиси ҳақда кўмакчисининг синоними бўлиб, у 
билдирган маънони билдиради. Қиёс қилинг: бу т ў ғ р ид а гапир- 
мади — бу ҳ а қ д  а гапирмади.

Ҳақида//тўғрисида. Бу кўмакчилар ҳам фикр ёки нутқ қаратил- 
ган предметлар маъносини англатади:

Масалан: Пўлат ўз хатида... баъзи бир кечирмалар ҳақида ин- 
дамай қўя қолган эди (Ш. Р а ш и д о в). Назокат Олимжоннинг Аб- 
дулхай ҳ а қ и д  а ёзган хатини синчиклаб ўқиб чиқди (Ҳ. Ғ у л о м). 
...Ой ва қуёш ҳ а қ и д а  қўшиқлар ижод қилиб, овозининг борича 
куйлайди (С. А б д у л л а ) . Газета-журналларга ёзилиш тўғ р иси-  
д а  суҳбат ўтказишди («Тошкент оқшоми»). Қишлоққа район иж- 
роия комитетининг раиси келиб, водокачкалардан бирини тиклаш 
т ў ғ р и с и д а  мажлис ўтказадиган бўлди (А. Қ а ҳ ҳо р).

Ҳолда//йўсинда. Бу кўмакчи сифатдош билан бирга келиб, иш- 
ҳаракатнинг содир бўлиш вақтидаги ҳолат маъносини ифодалай- 
ди: Йўлчи бир тугунчакни кўтарган ҳ о л д  а тоғаси—Мирзакарим- 
бойникига кириб келди (О й б е к ) . Шоир қалин китобни тиззасига 
қўйиб, ёстиққа суянган ҳолда тарих мутолаа қиларди ( Ой б е к ) .  
Элликбоши... қийшиқ лампани ушлаган ҳ о л д а  кўзларини Ёрмат- 
га тикиб вайсади (О й б е к ).

Иўсинда кўмакчиси ҳолда кўмакчисининг синоними бўлиб, 
у сингари ҳолат маъносини ифодалайди: Маҳдум довдираган йў- 
с и н д  а Анвар билан ичкарига кирди (А. Қ о д и р и й).

Жўналиш келишигидаги сўз билан келадиган кўмакчилар

Томон. Бу кўмакчи макон ва пайт муносабатини ифодалайди. 
Маънолари қуйидагича:

1. йўналишни билдиради: Ҳамқишлоқлар деворга то мо н  бир 
оз четланиб ўз можароларини ҳикоя қилишга бошладилар (О й- 
б е к ) . Жаннат опа йўлакка т о м о н  юриб келди-да, замбил ости- 
дагини пайқамай йўлакка бурилди (А. Қ о д и р и й ) .  Қумушбиби 
ўзига т о м о н  келувчи бу даҳшатли хотинни умрида биринчи мар- 
таба кўрар эди (А. Қо д и р и й) Қўлидаги чойнакларни ерга қўя- 
солиб, унга то мо н  отилди (А. Қ а ҳ ҳ о р) . Сидиқжон милтиллаб 
турган чироққа т о м о  н бурилди (А. Қ а ҳ ҳ о р) . Оёқ шарпаси бо- 
лахонага то м о н келар, қиз тин олмай кутар эди (А. Қ а ҳ ҳ о р) .

Бу кўмакчи белгисиз жўналиш келишигидаги сўзлар билан кел- 
ганда ҳам йўналиш маъносини англата беради: У Боймат т о м о н 
юрмоқчи бўлди (О й б е к) . Сидиқжон, ўрнидан туриб қўча эишги 
т о м о н йўналган эди — хотини тўхтатди (А. Қ а ҳ ҳ о  р). Конка 
жаранг-жаранг билан шаҳар т о мо н йўл олди (С. Абдулла). Хайр- 
лашдик-да, мен эшик т о м о н  юрдим (М. Б о б о е в).

2. Пайт билдирувчи сўзлар билан бирга келиб, шу сўзлар ифо- 
далаган ваҳти, яҳин тахминий ваҳтни билдиради: Кечга то м о н  
мирзолар тарқалишиб, орада Султонали ва муфтилар ҳам бирин- 
сирин чиқиб кетдилар (А. Қ о д и р ий). Эрталабга то м о н кун со- 
виб, кўрпада ҳам этим жунжиди («Ҳикоя ва очерклар»). Кўча айла- 
ниб юриб-юриб, кечга. т о м о н  поликлиника эшиги олдига келиб, 
унинг ишдан чиқишини пойлаб турдим (М. Б о б о е в ) .

Қадар. Бу кўмакчи ҳуйидаги маъноларни ифодалайди.
1. Иш-ҳаракатнинг вақт жиҳатидан чегараси маъносини ифо- 

далайди: Кеча ёққан қордан бугун пешинга қ а д  а р ҳовлида из қол- 
маган эди (О й б е к ) . У шу вақтга қ а д а  р қорининг кулгапини 
кўрган эмас (П. Ту  р с у н). Касал киши сўнгги нафасига қ а д  а р 
тузалишга умид қилади (О й б е к) . Бойвачча мана шу режани 
амалга оширши учун жиддий киришмоқчи бўлган паллада онаси 
ўлиб, яна баҳорга қ а д а р  сабр қилШига мажбур бўлгал эди 
( О й б е к ) .  Йўлчи кечга қ а д а р  неча ерга юк ташиб, ҳорғин 
Жўраникига келди (О й б е к).

2. Иш-ҳаракатнинг макон (жой, ўрин) жиҳатдан чегараси маъ- 
носини ифодалайди: Супага қ а д  ар  бўлган саҳн туташ тиниқ ой- 
дин (О й б е к) . Аҳмад Ҳусайн шаҳарнинг узоқроқ жойларига қ а- 
д а р киракашлик қилиб айланиб келар эди (О й б е к ) . Кўйлак 
енги тирсакка қ а д  а р  шимарилган (О й б е к ) . Уктам қалпоғинч 
қошларига қ а д а р  бостириб кийиб, отга минди (О й б е к ) .

3. Иш-ҳаракат ёки ҳолатнинг содир бўлишида ҳатнашувчилар- 
ни имкони борича ҳамраш маъносини ифодалайди: Улар Николай- 
дан тортиб элликбошиларга қ а д  а р  ҳаммани қарғашади (О й- 
бек) .  Асрларни кўрган кўм-кўк дов арчалардан бошлаб, то бир 
қарич нафис болача арчаларга қ а д  а р барчаси муҳтаишм қор 
либосида кўркам ва мағрур турардилар (О й б е к ).

Қадар кўмакчиси бош келишикдаги сўзлар билан келганда, кў- 
пинча, ҳажм, сон, даража, миҳдор жиҳатидан ҳиёслаш, солишти- 
риш, чамалаш маъносини ифодалайди: У н м и н у т  қ а д  а р йўл 
юрилгач, бир томони чуқур жарлик кўчада Ермат бирдан отни тўх- 
татди (О й б е к ) . Кампир ш у қ а д  а р секин шивирлаб гапирди- 
ки, бу сўзларни унинг ўзигина эшитди (И. Р а ҳ и м ) .

Д у н ё  қ а д  а р мардлик сиғган кенг қучоғингга 
Яширинган миллион халқнинг ғазабли саси (Ҳ. П ў л а т).

Бу кўмакчи модал сўзлар билан бирга келганда имконият че- 
гарасини ифодалайди: Капсанчилар зиммаларига тушган вазифа- 
ларни м у м к и н  қ а д а р  тезроқ бажаришга сўз бериб тарқалиш- 
ди (А. Қ а ҳ ҳ о р ) .  Урмонжонуни м у м к и и  қ а д а р  босишга ҳара- 
катқилди (А .)\аҳҳор).Ҳ озирун ингкўн гли  б и р  қ а д а р  кўтарил-

ган: хБой тоғам инсофли одам бўлса керак» (О й б е к) . Баъзан 
б и р  қ а д а р  мойилланиб, деразанинг бир четидан айвонга кўз 
ташлаб қўяр эди ( Ой б е к ) .

Кўра. Бу кўмакчи қуйидаги маъноларни билдиради:
1. Сабабни билдиради: Шу сабабларга к ў р а  Элмуроднинг 

кўнглида бу йигитга ҳеч бир самимий дўстлик туйғуси уйғонмас 
эди (П. Т у р с у н ) .  Аҳмаджон... Петька Уховнинг илтимосига 
к ў р а, у билан биргаликда Галя тўғрисида кўшиқни айтиб берди 
(А. Қ а ҳ ҳ о р ) .

Бу кўмакчи жўналиш келишигидаги кўрсатиш олмоши (шунга}  
билан бирга келиб, қотган форма ҳосил қилади: Биз Ҳомидбойни 
ўзимизга куёв ўғил қилишдан ҳеч бир монелик кўрмаймиз. Аммо 
қизимиз бундан сўнг эр қилмасликка қаттиқ иқрор этадир. Ш у н г а  
'кўра Ҳомидбой бизни кечирсин! (А. Қ о д и р и й ) .

2. Айириб, таъкидлаб кўрсатиш маъносини ифодалайди: Немис- 
ларнинг мўлжалига к ў р а, бу тепаликда бомба тушмаган бирон 
қарич ҳам ер қолмаслиги керак эди (А. Қ а ҳ ҳ о р ) .  Узининг айти- 
шига к ў  р а, нафис адабиёт муаллими ўртоқ Боқижон Бақоев оғил- 
га кириб таъби хира бўлди (А. Қ а ҳ ҳ о р) . Унинг мўлжалига 
к ў  р а Сидиқжон яна қасам ичиши, юр деб қисташи керак эди 
(А. Қ а ҳ ҳ о р ) .

3. Қиёслаш, солиштириш маъносини билдиради: Кумушбиби 
энди ўн еттини қўйиб, ўн саккизга қадам босганликдан бўйи ҳам 
онасига етаёзган, аммо жуссаси онасига к ў  р а тўлароқ эди 
(А. Қ о д и р и й).

Бу кўмакчи чиқиш келишигидаги сўзлар билаи бирга келганда 
чиқиш келишигидаги сўз ифодалаган предмет ёки ҳолат бошқаси- 
га қиёсланади, солиштирилади: Уртадан к ў р  а пастроқ, пастдан 
к ў р а  юқорироқ хўжалиги бор (А. Қ а ҳ ҳ о р ) .  Ноғора ва чирман-- 
далар аввалгидан к ў  р а оҳистароқ, енгилроқ чалинди (О й б е к) . 
Олти-етти ёшлар чамаси дўндиққина, оққа мойил юзчаси иссиққи- 
на бу жажжи қиз ўзидан к ў  р а кўпроқ қўғирчоққа ўхшар |э<Эи 
(М. И с м о и л и й ) .  Бу кишини «ўртоқ» дегандан к ў  р а «оға» де- 
ганим маъқулроқдир («Муштум»), Бу ерда ҳайрон бўлиб турган- 
дан к ў р а  гузарга борсак қалай бўларкан (М. Ис моилиуй) .

Кўра кўмакчиси ва у бошқарган сўз орасида ҳам юкдамаси 
келиши мумкин. Бундай чоғда қиёслашда таъкид маъноси кучая- 
ди: Саволингиз қизиқ, — деди, — сабаби бизлардан ҳ а  м к ў  р а 
сизга маълум бўлса керак-ку! (А. Қ о д и р и й). Мендан ҳ а м к ў р а 
онангнинг феълини ўзинг яхши биласан (А. Қ о д и р и й ) .  Ҳозир 
колхозга раис топишдан ҳ а  м к ў р  а секретарь топиш қийинроқ 
(А. Қ а ҳ ҳ о р ) .

Қарши. Бу кўмакчи қуйидаги маъноларни билдиради:
1. Зидлик маъносини билдиради: Одатимга қ а р ш и  бугун энг 

орқага ўтирдим (М. Б о б о е в ) .
У ҳозир жувоннинг ҳукмида бўлиб, унинг хоҳишига қ а р ш и  

ҳеч нима деёлмас эди (А. Қ а ҳ ҳ о р) .

2. Модал маъно билдиради: Бахтга қ а  р ш и ҳозир ҳам бор 
(А. Қ а ҳ ҳ о р ) .

Қараб. Бу кўмакчи қуйидаги маъноларни англатади.
1. Ҳаракат йўналган томон маъносини билдиради. Бундай чоғ- 

да ҳаракат фақат предметга томон йўналган бўлади: Деҳқонлар 
тўдаси қишлоққа қ а р а б  югурди (С. А й н и й ) .  ...нега кимсасиз 
соҳилга қ а р  а б кетаётганини ўзи билмас эди (А. М у  х т о  р) . Сул- 
тонали эрталаб уйқудан туриб... Солиҳ маҳдумнинг ҳовлисига қ а- 
р а б  кетди (А. Қ о д и р и й ) .

Бу маънода қараб кўмакчисига томон синоним бўлиши мумкии: 
қишлоққа қ а  р а б  кетди — қишлоққа т о м о н  кетди.

2. Асос, миқдор, ўлчов маъносини билдиради: Ишлаганига қа- 
р а б  ҳақ олди. Кишига билимига қ а р а б  яхшилик қил («Абай 
ҳикматлари». Кучингга қ а р а б  кўтар, бўлмаса, белинг чиқиб 
кетади, ука («Муштум»).-

Бу маънода қараб кўмакчиси ўрнида яраша кўмакчиси қўлла- 
ниши ҳам мумкин: меҳнатига қ а р  а б  — меҳнатига я р  а ш а.

Бу кўмакчи кўзингга қ а  р а б  (юр), кўнглига қ а  р а б  (индама- 
ди) каби фразеологик бирликлар таркибида ҳам қўлланади.

Қараганда. Бу кўмакчи айириб кўрсатиш, таъкидлаш, шунинг- 
дек, қиёс, солиштириш маъносини билдиради: Бу мактуб, Еқуббек- 
нинг Ҳиротда олган илгариги номаларига қ а р а г а н д а ,  яна чу- 
қурроқ муҳаббат, қадрдонлик туйғулари билан тўла эди (О й б е к ). 
Бундан ташқари Гулнор каби, одамларнинг таърифига қ а р  а г  ан- 
д а чиройли қиз билан кўнгил қонгунча «суҳбат» қилиш орзуси ҳам 
унинг кўксини ёқди ( О й б е к ) .  Яширин хабарларга ва баъзи ало- 
матларга қ а р а г а н д а ,  Бадиуззамон Астрободда исён кўтарииг 
фикрлари билан овора бўлаётгани ҳақида гапирди ( О й б е к ) .

Бу кўмакчи кўра кўмакчиси билан алмашиниши мумкин. Бун- 
дай чоғда кўра кўмакчиси бошқарган сўз, кўпинча чиқиш келиши- 
гида бўлади. Қиёс қилинг: Олмага қ а р а г а н д а  нок ширин — 
олмадан к ў  р а нок ширин.

Қарамасдан//қарамай. Бу кўмакчилар тўсиқеизлик маъносини 
ифодалайди (иш-ҳаракатнинг содир бўлпшида аввалгисининг моне 
бўлмаслигини ёки иккинчисининг- содир бўлаверишини билдиради):. 
Деҳқонбой билан Ҳафиза, оналарининг қаршилигига қ а  р а м а с- 
д а н ,  Мирзачўлга кетишга аҳд қилдилар (А. Қ а ҳ ҳ о р ) .  Ҳамма 
ёшлар ҳам сизнинг кайфиятингизда бўлса, қурилиш муддатлари 
барбод бўлаётганига қ а  р а май,  нормасини эплай олмаганига қа- 
рамай, давай клуб дейди, давай парк дейди (А. М у х т о р ) .  Лут- 
финисо Гулсунбиби ва Гулнорни жуда озода-покиза эканликлари- 
ни, кўрпа-ёстиқлари эски бўлишига қ а р  а ма й ,  ҳар вақт тоза ту- 
тилишини яхши билса-да, бу гапни айтишдан тоймади (О й б е к) .

Яраша. Бу кўмакчи тенг, мос, лойиқ, монанд маъноларини бил- 
диради: ...Ғазалларга аксар вақт мусиқийлик нуқтаи назаридан қа- 
раб баҳолайдиган Зайниддин завққа тўлгандек сўзларнинг оҳангига 
я р а ш а  бошини аста тебратиб ўтирди ( О й б е к ) .  Чунки севги 
мулкини улар ўзлари учун, ўз қурбиларига я р аша,  ўзлари ярат-

еанлар (А. М у х т о р ) .  Узимизга я р а ш а  тўйча қиламиз (Ҳ. Ғу- 
л о м).

Бу кўмакчи асос, миқдор, ўлчов маъноси билдириши ҳам мум- 
кин: социализмнинг «Ҳар кимдан қобилиятига я р аша ,
ҳар кимга меҳнатига я р  а ш а  деган принципи амалга оширилади» 
{ УзССҒКбнститудияеи).

Бу маънода у қараб кўмакчисига синоним бўлади: меҳнатига 
я р а ш а  — меҳнатига қ а р  аб.

Доир. Бу кўмакчи алоқадорлик, боглилик маъносини билдира- 
ди: Ҳамраев Собирахоннинг... тарбияга д о и р  гапларини ёзиб қўй- 
ди (А. Қ а ҳ ҳ о р ) .  Бу кимёга д о и р  гап (П. Т у р с у н ) .  У энди 
аския ва афанди айтишар, ишга д о и р гапларга аралашиб, биров- 
нинг фикрини қувватлар ёки рад қилар, ўз фикрини айтар эди 
(А . Қ а ҳ ҳ о р ) .

Асосан. Бу кўмакчи бирор иш-ҳаракатнинг содир бўлишида асос, 
таянч, манба бўлган объект маъносини англатади: Мажлис қабул 
қилган қарорга а с о  с ан  у бригадага раҳбар қилиб белгиланди. 
Ў халқ суди ажримига а с о  с ан  бегуноҳ деб топилди.

Биноан. Бу кўмакчи ҳам иш-ҳаракатнинг содир бўлишида асос, 
таянч, манба бўлган объект маъносини билдиради: ...Бобоали эшик 
оға Балхдан бугун келган маълумотларга б и н о а н  Дарвешали... 
марказга кириш ҳаракатини даво.н эттиражагини қатъий билдир- 
ганини ...сўзлади (О й б е к ).

Бу маънода биноан кўмакчисига кўра кўмакчиси мос келади. 
Шунингдек, бу кўмакчига асосан кўмакчиси мос келиши мумкин. 
Қиёс қилинг: талабларига б и н о  а н — талабларига к ў р а. Илти- 
мосига б и н о а н  — илтимосига к ў  р а. Фармонига б и н о  а н  —фар- 
монига к ў р а. Қарорига б и н о  ан  — қарорига а с о  сан.

Мувофиқ. Бу кўмакчи ҳам иш-ҳаракатнинг содир бўлишида 
асос бўлган объект маъносини билдиради: Мотам маросимига м у- 
в о ф и қ  дабдаба билан Ҳусайн'Бойқаро ҳозир бўлди (О йб е к ) . 
Уларнинг ўзаро писандаларига м у в о ф и қ  янги ерлар, чиқарил- 
ган сувлар Тешабойга текин- ўтади (М. И с м о и л и й ) .

Қарата. Бу кўмакчи иш-ҳарекат йўналган предмет, шахс, жой, 
томон маъносини билдиради: Раис кўпчиликка қ а р а т  а шундай 
деди: — «Мгҳнат ^-меҳнатнинг таги роҳат» деганлари ҳақ экаи 
(Ҳ. Н а з и р ) .  /1 бдурсГҳмон адолатсизлик олдида бой, мулла, 
эшону тўраларга қ а р  ат аЪтцлган халқ тоши эди (Е. Ш у к у р о в).

Чициш келишигидаги сўз билан келадиган кўмакчилар

Сўқг. Бу кўмакчи иш-ҳаракатнинг тугалланиши билан боғли 
бўлган вақт (пайт) маъносини билдиради: Токчаларга шамлар 
ёқилиб, вақт хуфтонга яқинлашиб қолгандан с ўн  г уйга Отабек 
кирди (А. Қ о д и р и й ) .  Иўлчи бунинг маъносини бир қанча кун- 
дан с ў н г тушунди (О й б е к) . Табиб Отабекдан воқеани сўраб 
билгандан с ў н г  Кумушнинг томирини кўриб лабини тишлаб қол-

ди (А. Қ о д и р и й). Бир ойлаб кечиккандан с ў н г Отабек, қайтиб 
келди (А. Қ 6 д и р и й).

Бу кўмакчи чиқиш келишигидаги, у, бу, шу олмошлари билан 
бирга келганда бирор иш-ҳаракатдан кейин иккинчиси содир бўл- 
ганини билдиради: Б у н д а н  с ў н г  Гулнор ҳар минут сайин ку- 
лаверди (О й б е к ) . Ш у н д а н с ў н г  бинога яна бир кўз ташлагач, 
майдоннинг кун ботарига юрди (А. Қ о д и р и й ) .  У н д а н  с ў н г  
шом хуфтон аралаш, бу ердан чиқиб кетмоқчи (Ҳ,а мз а).

Кейин. Бу кўмакчи сўнг кўмакчисининг сиионими бўлиб, иш- 
ҳаракатнинг тугалланиши билан боғли бўлган вақт маъносини бил- 
диради: Бир ҳафтадан кейин соғайиб яна ишга тушиб кетди 
(П. Т у р с у н ) .  Мен бўлсам теракнинг учидаги офтобдай гап: ҳо- 
зир борман, бирпасдан кейин йўқ (А. Қ а ҳ ҳ о р ) .

Чиҳиш келишигидаги у, бу, шу олмошлари билан бирга келган- 
да ҳам сўнг кўмакчиси билдирган маънони билдиради. Қиёс қи- 
линг: Ундан к е й и н  келди —■ ундан с ў н г  келди.

Бу кўмакчи сўнг кўмакчисидан фарҳли равишда сабаб билди- 
риши ҳам мумкин: ...Юртнинг оғзи каттаси бўлгандан к е й и н  ҳар 
нима қилиш қўлидан келади (А. Қ а ҳ ҳ о р ) .  Уқитувчи бўлиб нон 
егандан к е й и н  болаларни ўзига ром қилсин, босиб олсин-да 
(А. Қ а ҳ ҳ о р ) .

Бошқа. Бу кўмакчи мустаснолик маъносини билдиради. Маса- 
лан: Кампир анҳорга тикилди, нишаб оқаётган сувда ўзининг акси- 
дан б о ш қ а  ҳеч нарса кўринмайди (И. Р а ҳ и м ) .  Шоирнинг 
нафис шеърлари ҳозир унинг учун тузсиз сўзлар йиғиндисидан 
б о ш қ а  бир нарса ҳам эмас эди (А. Қ о д и р и й). Уламоларимиз 
газета ўқиган одамларни ҳам «кофир» деб ҳисоблайдиларки, бу жа- 
ҳолатдан б о ш қ а  нарса эмас (О й б е к ) . Биз ўша пайт ялпиз ҳи- 
дидан б о ш қ а  нарсани ҳам сезишимиз керак эди (А. М у х т о р).

Ташқари. Бу кўмакчи бошқа кўмакчисининг синоними бўлиб, 
у кўмакчи каби мустаснолик маъносини билдиради: Диний илмлар- 
дан т а ш қ а р  и, риёзиёт, илми нужум, мантиқ ва адабиёт ва ҳока- 
золарда кенг, пишиқ маълумот касб этган эди (О й б е к ) . Сигир — 
Гуленанинг подадан ажралиб, тикка гречихага қараб йўл олгани- 
дан та шқ а р и ,  ҳеч воқеа юз бергани йўқ (Г. Николаева).

Бўлак. Бу кўмакчи ҳам бошқа, ташқари кўмакчиларининг сино- 
ними бўлиб, улар каби мустаснолик маъносини англатади: Бу уйда 
тўққизта учувчидан б ў л а к ,  унинг эгалари... ҳам турар эди (П а в- 
л е н к о).

Узга. Бу кўмакчи бошқа кўмакчисининг синоними бўлиб, мус- 
таснолик маъносини билдиради: Сендан ў з г а  жонон кўринмас 
кўзга. Бу чексиз кенгликларда чўпонлар ташлаб кетган эски ҳуж- 
раларнинг гувала деворларидан ў з г  а хас асари кўринмас эди 
(А. М у х т о р).

Бери. Бу кўмакчи пайт маъносини билдиради. Бунда у кўпинча 
ҳаракатнинг бошланиш вақти билан боғли бўлган маълум пайт 
оралиғи маъносини ифодалайди:

Сени, Омон, кўргандан б е р и 
Кўзларимга уйқу келмайди,
Сенга майл қўйгандан б е р и
Ҳар нарсага кўнглим тўлмайди (Ҳ. О л и м ж о н ) .

Почтачи бўлгандан б е р и иккита мотоциклни синдирди 
(А. Қ а ҳ ҳ о р ) .  ...У эрталабдан б е р и  шу нарсани узлуксиз так- 
рорлар эди (П. Ту  р су н). Дунёга келиб эсини танийбошлагандан 
б е р и қандай яхши одамларни кўрганини хаёлидан ўтказди 
(П. Ту  рс ун) .

Бу кўмакчи ваҳт билдирувчи сўзлар билан бирга келганда, пайт 
оралиғи конкретлашади. Бу конкретликни у сўзлар олдидан келган 
сонлар кўрсатиб туради: Саттор и к к и  йилдан б е р и  куйдирган 
санамига тикилар... (А. М у х т о р ) .  Уч к у н д а  н б е р и  калава- 
нинг учини йўқотиб қўйганман. У ч кундан б е р и  ўзимни тутиб 
ололмайман, кулги бўлганим-бўлган (М. Б о б о ев).  Б и р ойдан 
б е р и у мени дераза олдида михлаб қўйган (М. Б о б о е в ) .  Лекин 
сонлар ўрнида неча, қанча каби олмошлар келса, пайтдаги бу кон- 
кретлик йўқолади: Қанча кундан б е р и поездни кутиб ётишибди. 
Неча йилдан б е р и ишлайди.

Шунингдек, бери кўмакчиси кўп сўзи билан бирга келганда ҳам 
пайт маъносини — аниқсизликни билдиради: Гулнор билан кў п-  
дан б е р и турамиз-у, лекин битта ҳам боламиз йўқ (О й д и н).

Буён. Бу кўмакчи бери кўмакчисининг синоними бўлиб, шу кў- 
макчига хос маънони билдиради: Бир ҳафтадан б у ё н сизни қиди- 
раман (Ғ. Ғ у л о м ). Икки йилдан б у  ё н дом-дарак йўқ (О й б е к) . 
Унинг бу ҳовлига кирганидан б у ё н бир йил ўтди (П. Т у р с у н). 
Шундан б у ё н  Унсин йиғлайди (О й б е к ). Партия. мажлисидан 
б у ё н  бир суткадан ортиқроқ вақт ўтди (М. М у ҳ а м е д о в ) .  Гул- 
нор икки ҳафтадан б у ё н дадаси ва онаси билан бирга ҳар кун 
боғда ишлайди ( Ой б е к ) .  Эсини таниганидан буён хаста бўлма- 
ган... ( Ой б е к ) .  Элмурод... қшилоққа келганидан б у ё н  ўз бо- 
шидан нималар кечган бўлса ҳаммасини бирма-бир хаёлидан ўт- 
казди (П. Т у р с у  н). \

Нари (//нарига). Иш-ҳаракатнинг чегараси ёки даражасини 
ифодалаш учун қўлланади: Кцмпир йиғлашдан н а р и  (Цн а р  иг  а) 
ўтмари. \

Бу кўмакчи, кўпинча, бери кў^акчиси билан алмашиниб қўлла- 
нади (анчадан н а р и  — анчадан бе ри) .  Лекин бундай уларни 
алмаштириб қўллаш стилистик жиҳатдан хатодир. Чунки бу кў- 
макчилар масофа жиҳатидан узоқ ва яқинни кўрсатишлари билан 
ўзаро фарқланадилар.

Бурун. Бу кўмакчи иш ва ҳаракатни ўзи бирга келган сўз анг- 
латган иш-ҳаракатдан, воқеа ва бажарувчи шахслардан олдин со- 
дир бўлгани маъносини англатади: Тансиқ ўз ишини ҳаммадан 
б у р у  н бажариб уйга эрта қайтди (О й б е к) Бу йўлни урушдан 
б у  р у н  колхозчилар қурган эдилар (О й б е к ).

Менинг ўғлим жуда ғалати
Тонгдан б у р у  н турар уйқудан (Ҳ. П ў л а т).

Менинг туриш-турмушимни курмасдан б у р у н  «айланай-ўрги- 
лай» деб ўлаётган эди, кўрганидан кейин газак олиб шишиб кетди 
(А. Қ а ҳ ҳ о р). Эшикни қоқмасдан б у р у н, гўё уларни кутиб 
ўтирган каби боғ эгаси чиқди (О й б е к ).

Илгари. Бу кўмакчи пайт муносабати билдириб, бирор ҳодиса, 
иш-ҳаракатнинг воҳе бўлишида ундан олдин содир бўлган ҳодиса 
ёки ваҳт маъносини билдириш учун қўлланади. Қуйидаги сўзлар 
билан муносабатга киришади:

От ва олмошлар билан келади: Масалан: Бу корхайр. Сендан 
и л г а  р и мен тарафдорман (О й б е к ) . Аммо ҳаммадан и л г а р и  
Сиздан сўрайман: менга ишончингиз борми? (А. Қ о д и р и й ) .  
Аммо ўз ризолигининг шарти қилиб тўйдан ил г а р  и Марғилон 
бориб келишни аҳд қилди (А. Қ о д и р и й).

Ваҳт билдирувчи сўзлар билан келади: Бундан ўн беш кунча 
и л г  а р  и Кумуш онасига бир хат ёзган эди... (А. Қ о д и р и й). Вой, 
уч кун и л г  а р  и эвара кўрди-я! Имонсиз кеткур... (О й б е к).

Феъл формалари билан келади: Амрга эътироз этишдан илгари 
шу тўғрида жавоб берсангиз (А. Қ о д и р и й). У қутиси устига 
«Роза» деб ёзилган папиросни қўлига олиб, гугурт чақмасдан и л- 
та р и  Мирзакаримбойни қаноатлантиришга тиришди ( Ой б е к ) .  
Кўришмасдан и л г а р  и Жондор уларнинг ҳаммасиеа кичик ста- 
канларда май қуйиб тутди ( Ойбе к ) .  Бу ишга қадам қўймасдан 
и л г а р и ,  бир карра сизнинг олдингиздан ўтиш, раъйингизни би- 
лишга тўғри келди (О й б е к ).

Олдин//аввал. Бу кўмакчилар бурун ва илгари кўмакчиларига 
синоним бўлиб, улар билдирган маъноларни англатади: Урушдан 
о л д и н  ( Ца в в а л ,  б у р у н ,  и л г а р и )  қурилган.

Бошлаб. Бу кўмакчи иш-ҳаракат ёки ҳодисанинг содир бўлиши- 
даги бошланиш ваҳтини ифодалайди: 1 сентябрдан бошлаб ўқишга 
борамиз. Шу кундан б о ш л а б  у  ҳам раиснинг олдида тўнғиллаб 
гапирадиган бўлиб қолди («Муштум»). Шу кундан б о ш л а б  Ума- 
ров агроном билан ҳам чап бўлиб қолди («Мўштум»). «Ҳаммала- 
рининг руҳини ҳукмрон бир фикр, кўп ҳам ҳашаматли бўлмаган 
залга киришдан б о ш л а б  кучли равишда сезила бошлаган бир 
фикр чулғаб олган эди (П. Т у р с у н).

Тортиб. Бу кўмакчи иш-ҳаракат ёки воқеанинг содир бўлиши- 
даги бошланғич ўрин, манба маъноларини англатади: Қизимнинг 
эмган сутидан то ртиб,  кўз нуригача ўзимники! (А. М у х т о р). 
Энг катта шаҳардан т о рт и б  то энг кичик шаҳарларгача айланиб 
чиқди. Ҳамма ишни электр бажаради: молхонани ёритишдан то р- 
тиб, сигирларни соғишгача (С. А б д у ҳ а ҳ ҳ о р ) . Улар Ииколайдац 
торт и б  ҳаммани қарғашади (О й б е к).

Кўмакчи отлар

Кўмакчи отлар ўзларининг материал маъноларини сақлаган мус- 
тақил сўзлар бўлишига қарамай, ёрдамчи сўзлар каби гапда турли 
муносабатларни билдирувчи сўзлардир.

Ҳозирги замон ўзбек адабий тилидаги кўмакчи отларни верти- 
кал йўналиш билдирувчи (ост, уст), горизонтал йўналиш билди- 
рувчи (олд, орқа, ён, ич) ва аралаш (ҳам вертикал, ҳам горизон- 
тал) йўналиш билдирувчи (ора, бош, ўрта) кўмакчи отларга ажра- 
тиш умкин.

Вертикал бўналиш билдирувчи кўмакчи отлар

Ост. Жўналиш келишигидаги бу кўмакчи от (остига) иш-ҳара- 
катни бирор предметга ёки унинг остки қисмига, томонига йўнал- 
тирилганини кўрсатади: У кулимсираб ёстиқ о с т и г а ҳ ў л югур- 
тирар экан, дафтарни енг устидан икки қўллаб Муқимийга тутди 
(С. А б д у л л а ) .  Жуда оҳиста эшкак уриб келган қайиқ сувга чо- 

дир бўлиб ёпирилган мажнун тол о с тиг а  кирди, тўхтади ( Шуҳ-  
р а т) .

Урин-пайт келишигида бу кўмакчи от (остида) қуйидаги маъно 
муносабатларини ифодалайди.

1. Иш-ҳаракатни бирор предметнинг пастки қисмида (остида, 
тагида) ёки бевосита унинг тагида содир бўлганини ифодалайди: 
Сидиқжон катта йўлдан анча четда, каттакон пахмоқ бир дарахт 
о ст ид а милтиллаб турган чироққа томон бурилди. (А. Қ а ҳ ҳ о р). 
Ер ёмғир намидан кўпчир, шамол булутларни тўзитганда эса ёрқин 
қуёш о ст ид а яйрар, ундан мовий буғ ўрлар эди (М. Ш о л о- 
X 0 в).

Чиқиш келишигидаги бу кўмакчи (остидан) иш-ҳаракатни би- 
рор предметдан ёки уиинг остки қисмидан, тагидан йўналганини 
кўрсатади: Раъио кулимсираб ер о с т и д а н  Анварга қаради 
(А. Қ о д и р и й ). Ешлар бир-бирларига ер о с т и д а н  қарашиб 
олгач, Муҳаммад Аминхўжа ҳикояни давом эттиришини илтимос 
қилди , (С. А б д у л л а ) . Тўлаган деворнинг о ст и д  а н бориб Бў- 
табойнинг рўпарасида тўхтади (А. Қ а ҳ ҳ о р ) .

Таг. Бу кўмакчи от ост кўмакчисига синонимдир. Қиёс қилкнг: 
Раъна ер т а г и д  аи Раҳимжонни кузатди — Раъно ер о с т и д а н 
Раҳимоконни кузатди.

Уст. Жўналиш келишигидаги бу кўмакчи от (устига) қуйидаги 
маъно Ууносабатларини ифодалайди.

1. Иш-ҳаракатнинг бирор предмет устига йўналганини ифода- 
лайди. Қуёш ғарбга қараб оққан, гулдасталар у с т и г а  қўндирил- 
ган олтин ҳилол аломатлари қуёш нури билан кўзни элитарли да- 
ражада яшнар эдилар (А. Қ о д и р и й) Баҳор дадасига кўз қири- 
ни ташлаб қўйди-ю, яна стол у с ти г а  эгилди (Ш. Р а ш и д о в ) .

2. Бирор иш-ҳаракатни тўлдириш учун унга қўшимча равишда 
яна бошқа бирининг содир бўлишини ифодалайди: Қолхозчилар-

нинг ҳар бири 'икки-уч кишининг шиини бажаргани у с т и г а, 
китоб ўқиш, ...агротехиика тўгарагига қатнашишга ҳам фурсат то- 
пишарди (Р. Ф а й з и й) . Бунинг у ст и г  а ҳосил тўйимиз авжида 
(«Муштум»). Бу йил куз вақтли келди, унинг у с т и г а  ёғингар- 
чилик кўз очирмади («Шарқ юлдузи»),

Урин-пайт келишигидаги бу кўмакчи от (устида) қуйидаги маъ- 
но муносабатларини ифодалайди.

1. Иш-ҳаракатнинг бирор предмет устида содир бўлганини ифо- 
далайди: Узоқ шаҳар у  стид  а чақмоқ чақиб, момақалдироқ гум- 
бирлади (А. Қ а ҳ ҳ о р ) .  Эргаш полк байроғини боши у с т и д а  
баланд тутганча Ленип . 'М а ззо л е й и  ёнлдан ўтди (Ҳ. Ғу  ло м). Унг- 
роқда, яшил тепа у  ст и д  а қўйлар, қўзилар, эчкилар ўтлаб юрибди 
(Ҳ. Ғ у л о м). Поёнсиз денгиз сатҳини эслатувчи майдон у с т ид а 
Иўлдош отанинг босиқ, салобатли овози янгради (Ҳ. Ғ у л о м ) .

2. Иш-ҳаракатнинг содир бўлишидаги вақт, давр, муддатни 
ифодалайди: Овқат у стид а Хадича хола қишлоқда бўлиб ўтган 
..ҳамма катта-кичик ҳодисалар тўғрисида гапириб берди (А. Қ а ҳ- 
ҳ о р ) .  Иўлдош бугун эрталаб чой у с т и д а  онасига повестка кўр- 
сатди (Ҳ. Ғ у л о м).

3. Сўзлаш, фикрлашга оид феъллар билан бирга келиб, шу про- 
цессни қўзғатувчи, сабаб предметни билдиради ва тўғрисида кў- 
макчисига синоним бўлади. Қиёс қилинг: Кейин болалари усти-  
д а сўзлашга ўтди — кейин болалари т ў ғ р и с и д а  сўзлашга ўтди.

4. Руҳий ҳолат ифодалайди. Бунда кўпинча ҳолат билдирувчи 
сўзлар билан бирга келади: аччиқ у с т и д а ,  жаҳл у с ти д а ,  ғазаб 
у с тид  а: Ел ортиқча бир ғазаб у с тид  а эди, ер юзидаги тйк- 
■кайган нарсани букиб-янчиб ташламоқчи бўлгандай пишқирар 
эди (А. Қ о д и р и й ) .

Чиқиш келишигида бу кўмакчи от (устидан) қуйидагп маъно 
муносабатларини ифодлайди.

1. Иш-ҳаракат бирор предметнинг устидан йўналганини ифо- 
далайди: Қоронғуликдан эски кулранг пахталик чопон у с т и д а н 
белбоғ боғлаган ўрта бўйли, қотмагина чол чиқиб келди (А. Қ а ҳ- 
ҳор) .  У ...оқ яктак у  с тид  а н  қат-қат қийиқ боғлаган (А. Мух-  
т о р.)

2. Иш-ҳаракат бирор шахсга қарши қаратилганини, йўналти- 
рилганини ифодалайди: Унинг у с т и д а н арз қилиш... (А. Қаҳ-  
ҳ о р ) .  ...Саида у с т ид а н ёзилган аризанинг ...биринчи нусхаси 
эди (А. Қ а ҳ ҳ о р) .

Горизонтал йўналиш билдирувчи кўмакчи отлар

Олд. Жўналиш келишигидаги бу кўмакчи от (олдига) иш-ҳара- 
катнинг бирор предметнинг олдинги қисмига йўналтирилганини 
ифодалайди: Шу пайтда мактаб қизлари... Зебининг о л д и г а кел- 
дилар, уни ўраб олдилар (Ш. Р а ш и д о в) Мен йиғлаганимча му- 
раббийнинг о л д и г а  бориб арз қилдим (А. Қ а ҳ ҳ о р). Навоий

.хастанинг о л д и г а  тиз чўкиб, бошига энгашди ( О й б е к ) .  У пиё- 
лага чойни қуйиб, Ерматнинг о л д и г а  қўйди ( О й б е к ) .

Урин-пайт келишигидаги бу кўмакчи от (олдида) қуйидаги 
маъно муносабатларини ифодалайди.

1. Иш-ҳаракатнинг бирор предметнинг олдида содир бўлгани- 
ни ифодалайди: Тўрахонов Пўлатнинг расми о л д и д а  турган Ба- 
ҳорга кўзи тушди-ю, бирданига юришини секинлаштирди (Ш. Р а- 
ш и д  о в). Гулноз дадасининг келганини эшик о л д  и д  а тўхтаган 
машина моторининг гуриллашидан сезиб уйдан отилиб чиқди 
(Ҳ. Ғ у л ом ).

2. Иш-ҳаракатнинг бирор шахс олдида содир бўлганини ифо- 
далайди: Қизил шапкали, қотмагина темир йўлчи минбарга югуриб 
чиқди-да, Охунбобоев о л д  ид а ғоз туриб рапорт берди (Ҳ. Ғ у- 
л о м ) .  Мирзакаримбой о л д и д а ,  эшоннинг ҳузурига кирган. 
мурид сингари, ҳалим оазият олар эди ( О й б е к ) .  ...Агар кўзини 
ёғ босган бўлса, халойиқ о л д  и д а баланд товуш билан айтиб, 
кўзини очишимиз керак (А. Қ а ҳ ҳ о р ) .

3. Иш-ҳаракатни мажозий ифодаланган бирор предмет олдида 
содир бўлганини кўрсатади: У бечорани бутун район о л д и д а  
ҳақорат қилинг-да, қулоғига узр айтинг (А. Қ а ҳ ҳ о р ) .  ...Янги 
бюро ва умуман, партия ташкилоти о л д  и д а  турган бугунги ва 
эртаги вазифаларни белгилаб беради (А. Қ а ҳ ҳ о р ) .

Чиқиш келишигидаги бу кўмакчи от (олдидан) ҳуйидаги маъно 
муноеабатларини ифодалайди.

Иш-ҳаракатнинг бирор предметнинг олдидан ёки олдинги қис- 
мидан йўналганини ифодалайди: Муқимий Миён Сотиболдихоннинг 
о л д  и д  ан  қайтиб келаётганда ҳужра даҳлизида паранжили Зиёда 
аяга. дуч келди (С. А б д у л л а ) . Мадамин Олахўжа маҳсум о л д и- 
д а н кўнгли ўксигандай бўлиб кетгандан бери келмай қўйди 
(П. Т у р с у н).

2. Иш-ҳаракатнинг бири олдидан бошҳаси содир бўлганини 
ифодалайди: Б ю р о о л д и д а н  Носиров Саида билан гаплашиб 
унинг узил-кесил розилигини олди (А. Қ а ҳ ҳ о р ). У кетиш о л д  и- 
д ан олган нарсаларини яна кўздан кечирди (А. М у х т о р ).

Орҳа. Жўналиш келишигидаги бу кўмакчи от (орқасига) иш- 
ҳаракатнинг бирор предметнинг орқасига, қарама-қарши томонига 
йўналганини/ифодалайди: Майор стол о р қ а с  и г а ёзилган хари- 
тани кўздан кечирди... (X. Ғ у л о м ) .  Довучча чайнаётган бола.. 
нарироққа рориб эшик о р қ а с иг а беркинди (Саид Аҳмад).

Урин-паит келишигидаги бу кўмакчи от (орқасида) иш-ҳаракат- 
ни бирор предметнинг орқасида содир бўлганини ёки предметнинг 
ўрни бошқа предметнинг орқасида эканини ифодалайди: Унг то- 
мондаги тахланиб қўйилган ёғоч, бордонлар о р қ а с и д а  от киш- 
нади (А. Қ а ҳ ҳ о р ) .  Девор о р қ а с  ид а онасини соғинган бузоқ 
чўзиб-чўзиб маърайди. (Саид Аҳмад).

Чиқиш келишигидаги бу кўмакчи от (орқасидан) қуйидаги маъ- 
но муносабатларини ифодалайди:

1. Иш-ҳаракатнинг бирор предметни орқасидан, орқа томонидак

йўналганини ифодалайди: Адир о р қ а с и д а н .  баркашдек ой кўта- 
рилмоқда ( С а и д  А ҳ м а д ) .  Қўшиқ энди авжига чиққан эди, иш- 
ком о р қ а с и д а н  хотин кишининг зардали товуши келди (С а и д  
А ҳ м а д ) .

2. Иш-ҳа.ракатни бирор предметчинг орқасидан, кетидан, даво- 
мидан содир бўлганини ифодалайди: Овқат о р қ а с и д а  н чой 
берилди. Отабек киши о р қ а с и д а н  кетди ... (А. Қ о д и р и й ). 
Алишер Лутфий о р қ а с и д а н  мецмонхонага киради (О й б е к ).

Ен. Жўналиш келишигидаги бу кўмакчи от (ёнига) иш-ҳаракат- 
нинг бирор предметнинг ён томонига йўналганини ифодалайди: 
Ойниса ҳамкасблари ё н и г а минг машаққатлар бшган етиб келди 
(Ҳ. Ғ у л о м ). Маҳдум мулла Абдураҳмонни ҳовлигача кузатиб 
чиқди ва хайрлашиб, Анварни кутиб ўтирганлар ё н и г а  келди 
(А. Қ о д и р ий). Гулноз конверт елимини лабида ҳўллаб ёпиштир- 
ди ва Лобарнинг деразаси ё н и г  а бориб уни чертди (Ҳ. Ғ у л о м).

Урин-йайт келишигидаги ён сўзи (ёнида) иш-ҳаракатнинг бирор 
предметнинг ёнида (унга яҳин ерда, жойда), атрофида, қаторида 
содир бўлганини ифодалайди: Ойниса Гулнознинг ё н и д  а ўтириб, 
рўпарасидаги Алижон билан Йўлдошни кўздан кечирарди 
(Ҳ. Ғ у л о м ) .  Султонали эрталаб уйқудан туриб, . . .болалари 

ё н и д  а чой ичмай Солиҳ маҳдумнинг ҳовлисига қараб кетди 
(А. Қ о д и р и' й) .

Чиқиш келишигидаги бу кўмакчи от (ёнидан) иш-ҳаракатнинг 
бирор предметнинг ёнидан йўналгаиини ифодалайди: Улар посёлка 
ё н и д  ан  бурилиб, узоқда саробдай кўринган ясси тоғлар сари йўл 
олдилар (А. М у х т о р ). Гулноз ҳам ўз навбатида меҳмонларни 
мева ейишга қистар, айниқса Ойнисапинг ё н и д а н  кетмас, унга 
гоҳ қизил олма, гоҳ оқ ўрик, гоҳ кўк султон тутарди (Ҳ. Ғ у л о м ).

Ич. Жўналиш келишигидаги бу кўмакчи от (ичига) иш-ҳаракат- 
нинг бирор предметнинг ичига йўналганиниифодалайди: Тўрахоное 
отини қимтиб ариқдан ўтди ва боғ и ч и г  а кириб кетди 
(Ш. Р а ш и д о в ) .  . . .йирик қор парчалари хизматкорхонанинг 

кичкина деразасига урилар, унинг синиқ ойнасидан у й и ч и г а  
ҳам уриб кирар... (О й б е к) .

Урин-пайт келишигидаги бу кўмакчн от (ичида) қуйидаш маъио 
муносабатларини ифодалайди:

1. Иш-ҳаракатнинг бирор предмет ичида, ички томонида, ораси- 
да содир бўлишини ифодалайди: Толзорлар и ч и д  а шоли тизилиб 
туришади (Ҳ. Ғ у л о м ). Низомиддиновнинг қўлидаги папиросдан 
чизиб чиқаётган тутун у й и ч и д  а ҳалқа-ҳалқа бўлиб сузиб юрибди 
(С а и д  А ҳ м а д ) .  Ичкаридан чиқиб келган маҳдум мирзабошини 
кутиб ўтирувчилар и ч и д  а мулла Абдураҳмонни ҳам кўриб қолди 
(А. Қ о д  и р и й).

2. Иш-ҳаракатни бирор ҳолат, вазият ичида содир бўлганини 
ифодалайди: Олисда, осмоннинг ер билан туташган жойида оловли 
бир ҳовур и ч и д  а қуёш ботиб борарди («Ш а р қ  ю л д у з  и»), 
Оппоқ қуюн и ч и д а  трамвай қўнғироғи эшитилди (Ҳ. Ғ у л о м ) .

Анвар Раънонинг олачалпоқ кўланка и ч и д  а хаёлий бўлиб кўрин- 
ган юзига царади (А. Қ о д и р и й) .

Шунингдек, иш-ҳаракатнинг бирор руҳий ҳолатда содир 
бўлганини ифодалайди: Ҳаяжон ич и д а келиб, аввал Саидага қўл 
берди (А , Қ а  ҳ х о  р). Хотинини. . .мана шундай ҳаяжон ич и д а 
биринчи марта кўриб туриши эди (Р. Ф а й з и й).

3. Иш-ҳаракатни маълум бир давр, ваҳт ичида содир бўлганини 
ифодалайди: Зайнаб уч-тўрт ойнинг и ч и д  а киши танимаслик ҳол- 
га тушган эди (А. Қ о д и р и й ). Бектемир қишлоқда бир-икки соат 
и ч и  д а болалардан, аёллардан, чоллардан бир-биридан фоже 
воқеаларни эшитди ( 0  й б е к). Унбеш куннинг и ч и  д а маҳдум- 
нинг меҳмонхонаси расмий бир маҳкамага айланаёзди
(А. .Қ о д и р и й).

Чиҳиш келишигвдаги ич сўзи (ичидан) иш-ҳаракатни бирор 
предмет ичидан, орасидан йўналганини ифодалайди: Гулноз 
меҳмонларни ишкомлар ич и д  ан  олмазорга олиб чиқди 
(Ҳ. Ғ у л о м ) .  Урмонжон токчага суяб қўйилган бир ўрам қоғоз 
ич и д  а н бир тахтасини олиб Қурбон отанинг олдига ёзди 

(А. Қ а ҳ ҳ о р ) .  Шу пайтда дарахтлар ичидан чиққан мактаб 
қизлари. . .уни ўраб олдилар (Ш. Р а ш и д о в) .

Томон. Бу кўмакчи маълум кўмакчили конструкцияда соф кў- 
макчига ҳам айланган («жўналиш келишигидаги сўзлар билаи 
келадиган кўмакчилар»га ҳаранг).

Жўналиш келишигидаги бу кўмакчи от (томонга, томонига) 
иш-ҳаракатнинг бирор предметга томон йўналишини ифодалайди: 
Уста Баҳром шошиб бориб, боласининг бош т о м о н и г а  ўтирди 
(М. И с м о и л и й ) .  Эртасига онаси қуда т о мо н г а одам юборди 
(А. Қ а ҳ ҳ о р ) .  Ҳовлидагилар ҳаммаси ланг очиқ дарвоза то- 
м о н г а  иитилди (Ҳ. Ғ у л о м ) .

Урин-пайт келишигидаги бу кўмакчи от (томонда, томонида) 
иш-ҳаракатнинг бирор предмет, жой яҳинида содир бўлганини 
ифодалайди: Бу воқеа ҳув кўкариб кўриниб турган тоғ т о м о н д а 
бўлган эди (А. М у х т о р ) .  Билмадим, ҳар ҳолда у қишлоқ то- 
м о н д а  турар э̂ ди (Ҳ. Н а з и р).

Чиҳиш келшпигидаги бу кўмакчи от (томондан, томонидан) 
ҳуйидаги матшо муносабатларини ифодалайди.

1. Иш-ҳафакатнинг бирор предмет томонидан йўналганини ифо- 
далайди: Ў/чоқ т о м о н д а н  калла-поча иси келиб, яна кўнглини 
ағдарди (А. М у х т  о р) . Ҳаял ўш ай ўша т о м о н д а н  Урмонжон 
чиқиб келди (А. Қ а ҳ ҳ о р ) .  Эшик томондан Ҳамид ҳам 
кўриниб қолди (А. Қ о д и р и й ) .  Дарё томонд  ан эсган изғирин 
бурунни учириб кетай дейди (А. Қ а ҳ ҳ  о р).

2. Иш-ҳаракатнинг содир бўлишидаги объект маъносини 
билдиради: Муҳаммад Аминхўжа. . . тоғаси ва тоғасининг хотини 
т о м о н и д а н  қайноқ қарши олинар эди (С. А б д у л л а ) .  
Узбекойим марғилонлик т о м о н и д а н  сеҳрланган ўғлига қарши 
қизишиб кетди (А. Қ о д и р и й) .

3. Қелиб чиҳиш, авлодга мансублик билдиради: У она томо-

н и д  а н цариндош бўлса ҳам ота томонидан ҳариндоиг эмас. 
Салим—ўртоғим, бунинг устига у бувим т о м о н и д а н  бизга 
чатиигган қариндош.

4, Иш-ҳаракат ёки ҳолатга бўлган муносабат англашилади: 
Шеър ўқиш т о м о н и д а н  унга етадигани йўқ. Сотиболди жуда 
ишчан йигит, менингча, ҳусн т о м о н и д а н  ҳам уни камситадиган 
жойи йўқ.

Бу кўмакчи отга ёҳ (ёққа, ёқда, ёқдан) сўзи синоним бўлиб кела 
олади. Қиёс қилинг: уй т о м о н г а-уй ё қ қ а ,  уй т о м о н д  а-уй 
ё қ д а ,  у й т о м о н д а  н-уй ё қ д  ан.

Аралаш (ҳам вертикал, ҳам горизонтал) йўналиш билдирувчи кўмакчи отлар

Ғрта. Жўналиш келишигидаги бу кўмакчи от (ўртасига) иш- 
ҳаракатнинг бирор предметнинг ўртасига, орасига, марказига 
йўналганини ифодалайди: Ҳовлининг ў р т а с и г а  катта стол 
қўйилиб стуллар терилди (Ҳ. Ғ у л о м ). Хола давра ў рт а с и га  

ўтирди-да, секин сўзлай бошлади (А. Қ а ҳ ҳ о р ) .
Урин-пайт келишигидаги бу кўмакчи от (ўртасида) қуйидаги 

маъно) муносабатларини билдиради.
1. Иш-ҳаракатни бирор предметнинг ўртасида ёки икки пред.мет

орасида содир бўлганини ифодалайди: У . . .  кичкинагина, чанқоқ 
гулзор ў р т а с и д а ,  йўнилган харсанг устида турибди
(А. А4 у х т о р). Куча у р т а с и д а велосштед минган иигитга 
маҳлиг бўлиб турган Назирқул Низомиддиновга юзланди
(С а и д А ҳ м а д ) . Уй тўрида икки тахмон ў р т а с и д а  
Тоштемирнинг сурати осиғлиқ (Ҳ. Ғ у л о м).

2. Иш-ҳаракатнинг маълум ваҳт ўртасида, орасида содир бўлга- 
нини нфодалайди: Бу воқеа тун ў р т а с и д а  воқе бўлди. Бултур 
йил ў р т а с и д а  қоровулликни ташлаб, механик-ҳайдовчилар 
курсига кетиб қолди («Тошкент оқшоми»),

3. Иш-ҳаракатнинг одамлар ёки бирор муҳит оралиғида содир 
бўлганини билдиради: Уз тенгқурлари ў р т а с и д а  тезда шуҳрат 
топди. (М. А л и е в ). Крбил бобо колхоздаги кексалар ў р т а с и д  а 
энг тадбирли чоллардан бири.

4. Қишилар орасидаги турли муносабатларни ифодалайди: Она 
ва ўғил ў р т а с и д а  бўлаётган гапни қандайдир дарров пайқаган 
Насимжон йўрғалаб келиб қолди (0  й б е к). . . .Йўлчи билап 
Гулнор ў р т а с и д а  бир кун сирли воқеалар бўлганига ишондп 
(О й б е к ).

Чиқиш келишигидаги бу кўмакчи от (ўртасидан) иш-ҳаракат- 
нинг бирор предмет ўртасидан ёки предметлар орасидан йўналтани- 
ни, содир бўлганини ифодалайди: Трамвайлар кўча ў р т а с и д а н  
у  ёқ-бу ёққа ғир-ғир ўтиб туради. Адирлар ў р т а с и д а н  
Шоҳимардон сойи оқиб чиқади.

Ора. Жўналиш келишигидаги.бу кўмакчи от (орасига) иш-ҳара- 
катнинг бирор предмет ёки предметларнинг орасига йўналгаиини 
ифодалайди:Мудом. . . музли ва қорли тоғлар о р а с и г а кириб

кўздан ғойиб бўлади (Ш. Р а ш и д  ов). Олмахон ковак о р а с и г а  
кириб кетди. Анзират. . . дарахт о р а с и г а яширинди (О й б е кЛ

Урин-пайт келишигидаги бу кўмакчи от (орасида) қуйидаги 
маъно муносабатларни ифодалайди:

1. Иш-ҳаракатнинг предметлар, одамлар ёки каидайдир муҳит 
оралигида содир бўлганини билдиради: Енгил шабнам ҳали ерда, 
ўт-ўланлар, гуллар о р а с и д а  ётади (А. М у х т о р ). Халқ 
о р а с и д а шундай гап бор: «Уциганга толе ёр» («Шарқ юлдузи»). 
Шиеилғон тоғ-тош о р а с и д а кўм-кўк ишкомларга кўмилиб ётган 
қишлоц... (А. М у х т о р ) .

2. Икки ўртада (кишилар ва жониворлар ўртасида) бўладигаи 
турли мукосабатларни билдиради: К-арим билан Сунбул о р а с и д а  
ҳеч қандай оканжал йўқ. Бу ишда одам билан от о р а с и д  а фарқ 
йўқ (0  й б е к) • Янги замонда йигит ва қиз о р а с и д а муомалалар 
ҳам янгича бўлиши керак (О й б е к).

3. Иш-ҳаракатнинг бирор вақт оралиғида содир бўлганини 
билдиради: Бу воқеа у иш билан машғул бўлиб турган о р а д  а1 
содир бўлди. Даврон билан Ойжамол институтда ўқиб юргаи о р а- 
д а турмуш қуришган эди («Шарҳ юлдузи»),

Чиҳиш келишигидаги ора сўзи (орадан, орасидан) иш-ҳаракат* 
маълум бир муҳит, предмет ёки предметлар орасидан йўналганини 
ифодалайди: Олмахон ковак о р а с и д а н  чиқиб шохларда сакраб* 
сакраб ўйнади. Иўлбарс дарахтлар о р а с и д  ан  секин-секин юриб, 
ўтиб кетди. Бозорқул улар о р а с и д а н  Чори-дакки деган таниш 
чўлиқни топиб олди. . . (А. М у х т о р ).

Бош. Жўналиш келишигидагп бу кўмакчи от (бошига) қуйидаги 
маъноларни ифодалайди:

1. Иш-ҳаракатнинг бирор предметнинг боши, бошланиши, тепа- 
си, чўқҳисига йўналганини ифодалайди: Самолёт тоғ б о ш и г а 
кўтарилди. Биз томонга келадиган сувнинг б о ш и г а катта тўғон 
қурилган.

2. Ажратиб кўрсатиш керак бўлган объект-шахс, предметнн 
ифодалайди: Колхоз пахтаси бу йил гектар б о ш и г а 30 центнер- 
дан айланди. Совх&з • ишчиларининг даромади жон б о ш и г а 
йилдан-йилга ошиб бормоқда.

Урин-пайт келишигидаги бу кўмакчи от (бошида) предметнинг 
ўрнини ёки иш-ҳаракатнинг бирор предмет бошланишида, бошида, 
тепасида содир бўлганини ифодалайди: Кўприк б о ш и д  а 
каллакланган тутлар... (А. М у х т о р ) .  «Доктор опа» қоронғи 
кўчанинг бу б о ш  и]да кичкинагина бўлиб бир кўриндию, зумди 
кўздан ғойиб бўлди (А. М у х т о р ) .  Тўйимиз б о ш и д а  ўзингиз 
турасиз,— деди қиз уялинқираб («Шарқ юлдузи»),

Чиқиш келишигидаги бу кўмакчи от (бошидан) иш-ҳаракат- 
нинг бирор нарсанинг бош қисмидан, бошланишидан йўналганини 
ифодалайди: Уларнинг уйи к ў ч а б о ш и д а н  кўриниб турарди. 
Бошида ва бошидан ёрдамчи сўзлари пайт билдирувчи сўзлар 
билан бирга "келганда вақт муносабатини ифодалайди: Бу ёз 
(қиш) б о ш и д а  бўлган эди.

Б О Ғ Л О В Ч И

Боғловчилар қўшма гап составидаги айрим содда гаплар ва 
уюшган бўлаклар орасқдаги турли муносабатларни ифодалаш учун 
қўлланадиган ёрдамчи сўзлардир.^^

Боғловчилар грамматик жиҳатдан ўзгармайди ва мустақил лек- 
сик маънога ҳам эга эмасМДунинг учун улар гап бўлаклари ҳамда 
айрим гапларнинг тузилйши ва маъноларига кўра бўладиган тур- 
ли муносабатларни кўрсатиш учун қўлланади. Боғловчилар ўзлари 
боғлаган айрим сўзлар ва айрим содда гапларни ўзаро қандай 
муносабатда эканликларини кўрсатиш билан бирга, шу муносабат- 
ларнинг хилини ҳам кўрсатиб туради.

Боғловчилар ўзбек тилида якка ёки такрорий қўлланади.
Шунга кўра, улар икки хил: якка боғловчилар ва такрорий боғ- 

ловчилар.
Якка боғловчилар уюшган бўлаклар ва.Айрим гаплар орасида 

якка холда қулланадиган боғловчилардир: а. ва, ҳамда, аммо, ле- 
кин, бироқ, балки, ҳолбуки, вақоланки, ёки, ёҳуд, ё, гар, агар, агар- 
да, башарти, чунки, гарчи, гуё, гўёки, -ки, -ким.

Такрорий боғловчилар бир гапда икки ёки ундан ортиқ ўринда 
гап бўлаклари^билан бирга айнан такрорланадиган, шунингдек, 

^Дўшма гапларда айрим содда гаплар билая бирга айнан такрор- 
ланадиган боғловчилардир: дам-дам, баъзан-баъзан, ҳам-ҳам, бир- 
бир, ёки-ёки, ё-ё, гоҳ-гоҳ, хоҳ-хоҳ каби: У ҳам кўп ўтмай ё инженер, 
ё ўқитувчи бўлиши мумкин (О й б е к). Р а и с  отам ҳар вақт шундаа 
дейди: ҳ а м  ўқи, ҳ а  м тўқи, ўйинни эртага қўй (О й б е к ). Г о ҳ 
кулиб, г о ҳ кулдиради (Ш у ҳ р  ат) .

Такрорий боғловчилар такрорланган гап бўлаги ёки айрим гап- 
ларнинг олдида қўлланади. Лекин ҳам такрорланган бўлаклар ёки 
гаплар кетида такрорланиб келиши мумкин. Бундай чоғда у юкла- 
ма саналади: ...Ноиложликда ўзича буни оқлаш учин қандайдир 
сабаб, ўзига ҳ а м, менга ҳ а м тасалли қидирар эди (А. М у х т о р). 
Уртанчаси бўлса йиғЛамайди ҳам,  кулмайди ҳ а м  (А. М у х т о р ) .  
Каромат опам гўзалликда ҳ а м, шўхликда ҳ а м, ўйинга у пталикда 
ҳ а м  ўртоқларидан қолишмайди ( О й б е к ) .

Такрорий боғловчиларнинг бир қисми якка ҳблда ҳам қўллани- 
ши мумкин (ё, ёки). Бундай чоғда улар якка боғловчи ҳисоблана-

ди: Бу қир Астрахань ё к и  Сол қирлари сингари теп-текис эмас 
(А. Ф а д е е в).

Такрорий боғловчиларнинг бир қисми эса, фақат такрорланган- 
дагина боғловчи саналади, якка қўлланганда эса ўзи мансуб бўл- 
ган сўз туркумига тааллуқли бўлади (бир — сон, ҳам — юклама, 
баъзан — равиш ва ш. к.).

Баъзан гапда бир боғловчининг ўзи икки ва ундан ортиқ ўрин- 
да уюшган бўлаклар орасида келиб, уларнинг.тенг муносабатда 
эканини кўрсатиб келмоғи ёки икки хил якка боғловчилар такро- 
-рий боғловчи ҳисобланмайди: Тансиқ в а  ўртоқлари тажрибакор- 
лар кўзи в а диққати билан олдин далани кезиб чиқдилар (О й- 
б е к ) .  Любка Григорий Ильичнинг олдига югуриб келиб, кичкина 
в а оппоқ қўли билан унинг қора в а қадоқ қўлини ушлади (А. Ф а- 
д  е е в ).

Боғловчилар гапдаги вазифасига кўра икки хил бўлади: тенг 
боғловчилар ва эргаштирувчи боғловчилар.

Тенг боғловчилар. Тенг боғловчилар гап бўлаклари ва айрим 
содда гаплар орасидаги тенг муносабатларни ифодалайди„ Бундай 
боғловчилар: а) гапнинг уюшган бўлакларини боғлайди: Кеча со- 
кин в а илиқ эди (О й б е к ). Уйларнинг деразаларидан болалар 
ҳ а м д  а хотин-қизларнинг кулгиси эшитилар эди (А. Ф а д е е в ).

б) қўшма гап составидаги гапларни боғлайди: Уктам ўз колхо- 
зига элтадиган йўлда тўхтади, б и р  о қ  қайрилгиси келмади (О й- 
б е к ). Йиғилганлар ҳаммаси урушни ўйларди, л е к и н  ундан оғиз 
очишга ҳеч ким журъат эта олмас эди (Ҳ. Ғ у л  ом) .

Тенг боғловчиларнинг ўзбек тилида қуйидаги группалари бор:
1) бириктирувчи боғловчилар: ва, ҳамда (боғловчи вазифаеида 
келган билан кўмакчиси, ҳам юкламаси); 2) зидловчи боғловчи- 
лар: аммо, лекин, балки, бироқ, фақат, ҳолбуки; 3) айирувчи боғ- 
ловчилар: ё, ёки, ёҳуд, ёинки, гоҳ-гоҳ, дам-дам, бир-бир, баъзан- 
баъзан, хоҳ-хоҳ,

Бириктирувчи боғловчилар. Бириктирувчи боғловчилар гапнинг 
уюшиқ бўлакларини, ҳўшма гап составидаги айрим гапларни бир- 
бирига боғлайди. Узбек тилида бундай боғловчилардан энг кўп 
ҳўлланадигани ва боғловчисидир. Бу боғловчи айрим гапларни ва 
гапдаги уюшиҳ бўлакларни боғлаганда, улар орасидаги тенг муно- 
сабатни ифодалайди: Тарвузнинг бир палласини ўзи олиб, иккинчи 
палласини Иўлчи в а Уроз олдига қўйди (О й б е к ). Жувон ходми- 
гарларга қаради в а сйради (А. Қ а ҳ ҳ о р ). Иккисининг юрагида се- 
винч в а бахт лим-лим тошган эди (О й б е к).

Бир гапдаги бир реча уюшган бўлакларнинг охиргисидан олдин 
келгавда ва боғловйиси уюшган бўлаклар орасидаги тенг муноса- 
батни кўрсатиш билан бирга охирги уюшган бўлакни алоҳида аж- 
ратиб*: таъкидлаб кўрсатиш учун ҳам ишлатилади: Уларда бод- 
ринг, помидор, бақлажон в а  қалампир етиштириш керак («Тош- 
кент ҳаҳиҳати»). Минбарга бирин-кетин ишлаб чиқариш илғорлари, 
комсомол ходимлари ва мутахассислар чиқишади («Тошкеит ҳаҳи- 
ҳати»).

Ва боғловчиси қўшма гап составидаги айрим гапларии бир- 
бирига боғлаганда:

а) ўзи боғлаган содда гапларда ифода қилинган иш-ҳаракат, 
воқеа ва ҳодисаларнинг бир вақтда бўлганини кўрсатади: Ваҳри 
хийла олдинда Рисолат билан бирга борар еа отнинг қадам таш- 
лаши мақомига ашула айтар эди (А. Қ а ҳ ҳ о р ) .  Хотинлар анча- 
гина юриб тўхташибди, беллари толибди ва қўллари оғрибди 
(В. О с е е в а);

б) иш-ҳаракатнинг кетма-кет бўлганини кўрсатади: Бу орада 
ҳалиги бола кўприкдан ўтиб, отни сой бўйига боғлади в а ўзи юқо- 
рига чиқиб кетди (А. Қ а ҳ ҳ о р ) .  Мулла Норқўзи дарғазаб бўлиб 
ўрнидан турди в а эшик олдига бориб бор товуши билан бақирди 
(А. Қ а ҳ ҳ о р ) .  Негадир Камолхонов ҳам кулди в а  қоматинирост- 
лаб курсига секин ўтирди (А. Қ а ҳ ҳ о р).

Баъзан ва боғловчиси ўрнида -у(ю ) юкламаси ҳам уюшган бў- 
лаклар, қўшма гап составидаги айрим гаплар орасида келиб, би- 
риктирувчи боғловчи вазифасида ишлатилмоги мумкин. Бундай чоқ- 
да боғланувчи бўлаклар орасидаги боғланиш жуда мустаҳкам 
бўлади:

ё з  бошланар дала-ю боғда,
Еруғ кўкни қиздирар қуёш (У й г у н ).

Кир-адирда ўтлар менинг қўю қўзим (И с л о м ш о н р).
Қетма-кет бўлган иш-ҳаракатни бир-бирига боғловчи ва ўрнида- 

-да юкламаси ҳам қўлланади. Бундай вазифада кшлатилган -да ол- 
динги гапдан англашилган иш-ҳаракатнинг бажарилишидаги шу 
юклама ифодалайдиган тезликни ҳам кўрсатиб туради: Насимжон 
ўрнидан турди-д а эшик томон юрди ( О й б е к ) .

Бу богловчи вазифасида қўлланадиган юклама тезликни ифода- 
лаш учун қўллангани сабабли ҳар доим бўлишли феъллар ораси- 
да келади (олди-да, кетди каби).

Ҳамда богловчиси гап бўлаклари ва қўшма гап составидаги ай- 
рим гапларни боглайди: Уйларнинг деразаларидан болалар ҳам-  
д а хотин-қизларнинг кулгиси эшитилар эди (А. Ф а д е е в ) .  Аме- 
риканинг 11 вертолети ҳ а м д  а бир реактив қирувчи бомбардимон\ 
чи самолёти сафдан чиқарилди («Тошкент ҳақиқати»), Узбекистон 
ҚП Марказий Қомитети республикада хор санъатининг аҳволи ва 
уни ривожлантириш масаласини қараб чиқди ҳ а м д  а бу ҳақда 
қарор қабул қилди («Тошкент оқшоми»),

Бу богловчи қатор уюшган бўлакларнинг охиргисидан олдин 
келганда, уюшган бўлаклар орасидаги тенгликни кўрсатиш билая 
бирга охирги уюшган бўлакни ажратиб ҳам кўрсатади: Карим, Қо- 
дир, Бурхон ҳ а м д  а Сабура мукофот олди.

Ҳам боғловчи вазифасида келганда ва боғловчиси сингари уюш- 
ган бўлакларни боғлайди, у бўлаклар орасидаги тенглик муноса- 
батини кўрсатади: Бу гап албатта шу ерда қолиши, Геннадийларга, 
Ашот ҳ а м  Ниёзматларнинг қулоғига етиб бормаслиги керак

(А. М у х т о  р) . У Уктам ҳ а м  Усаржонга қараб, салмоқланиб1 
деди (О й б е к).

Бу боғловчИ ҳам иш-ҳаракатнинг бир вақтда (гапирди ҳ а м 
кулди каби) ёки кетма-кет бўлганини кўрсатади (келди ҳ а м кетди 
каби).

Ҳам уюшган бўлакларнинг олдида ёки охирида такрорланиб' 
келмоғи мумкин. Бундай чоқда у фақат уюшган бўлакларнинг ол- 
дида келгандагина боғловчи саналади: Ҳ а м  табиий, ҳ а м  ҳаётий, 
ҳ а  м сиёсий жумбоқлар фавқулодда кўп (А. М у х т о р ). Ҳ а м- 
қўрқаман, ҳам билгим келади (А. М у х т о р ) .

Ҳам уюшиҳ бўлаклар кетида такрорланиб келганда уюшиқ ,бў- 
лакларни ажратиб кўрсатиш учун қўлланади: ...Опам гўзалликда■ 
ҳ а  м, шўхликда ҳ а м, ўйинга усталикда ҳ а  м ўртоқларидан қо~ 
лишмайди (О й б е к ).

Бу боғловчи такрорланиб келганда ҳам фонетик ўзгаришга уч- 
раб, ҳ товуши й га ўтиши ёки тушиб қолган ҳолда ишлатилиши' 
мумкин. Бундай чоғда у ўзидан олдинги сўзга қўшиб талаффузэти- 
лади ва ёзилади: колхоз юртниям, халқниям боқди, ўзиниям боқ- 
ди (О й б е к).

Узбек тилида билан ўзининг асосий кўмакчилик вазифасидан 
ташқари, бириктирувчи боғловчи вазифасида ҳам қўлланшни мум- 
кин. Бу кўмакчи боғловчи вазифасида келганда бошқа бирикти- 
рувчи боғловчилар сингари гапнинг уюшган бўлакларини боғлайди. 
Шу билан бирга, у уюшган бўлакларнинг зич муносабатини ва. 
айни вақтда биргалик муносабатини ҳам ифодалайди: йввойи қуш- 
лар б и л а н  балиқларга макон бўлган... Қорақум саҳрось, 
(Р. О т а е в ) .  Йигит б ил  ан  қиз чангли катта йўлни кесиб, далага 
чиқишди (О й б е к) . Қолхоз ери б ил  ан  тўқай орасини кенг, чуқур' 
жарлик айирар эди (О й б е к).

Аму б и л а н  Сирдан сув ичган
Зарафшонни лойлатиб кечган
Чавандозлар бордир бу элда (Ҳ. О л и м ж о н ) .

Зидловчи боғловчилар. Бундай боғловчилар содда гаплар ва 
боғланган қўшма гапларда қўлланиб, ҳодиса, иш-ҳаракат ёки бирор. 
предметни бошқасига зид қўйиб, уларнинг орасидаги қарама-қар- 
ши муносабатни билдиради. Узбек тилида зидловчи боғловчилар- 
дан лекин, аммо, бироқ, ҳолбўки кенг қўлланади.

Зидловчи боғловчилар ўзбек тилида гапнинг уюшган бўлакла- 
рини боғлаш вазифасида/жуда кам қўлланади.

Лекин боғловчиси бррор предмет, ҳодиса ёки иш-ҳаракатнинг 
бошқасига зид, қарама^қарши қўйилганлигини ифодалайди: У ўз 
одатича нутқни паст, л е к и н  равшан товуш билан вазмин бошлади- 
(О й б е к ). Ойниса алвонни кўрди-ю, лекин шиорни олисдан ўқий 
олмади (Ҳ. Ғ у л о м ) .  Узи ўта пулдор одаммас, лекин ўта тад- 
бирли (Ш у ҳ р а т ) . Ғарибий туғма кар бўлса ҳам, л е к и  н шу қа- 
дар ҳушёр эдики, лаб қимирлашидан кишининг сўзини англаб' 
олиб, жавоб қайтарар эди (С. А б д у л л а ) .

Бу боғловчи гапда фикрнинг алмашинишини ифодалаш учун 
ҳам қўлланмоғи мумкин. Бундай чоқда зидлаш, қарама-қарши қў- 
-йиш маъноси кучсизланади: Гапингиз тўғри, л е к и н  масаланинг 
бошқа томони ҳам бор. Меҳмонлар кўприкдан ўтишди, л е к и н 
қоровулнинг қисташига қарамай, ичкарига киришмади (А. Қ а ҳ- 
ҳ о р ). Ойижон, сизнинг бағрингиз иссиқ, л е ки  н унда мен чиндан 
ҳам бола бўлиб қолишим ҳеч гап эмас (А. М у х т о  р).

Лекин боғловчиси бажарган вазифаларни, унинг синонимлари 
аммо, бироқ ҳолбуки боғловчилари ҳам бажариши мумкин. Бу 
•боғловчилар ҳам сўзлар ва айрим гапларни бир-бирига боғлаб, иш- 
ҳаракат, ҳолат, сифат ва шу кабилардан ҳарама-ҳаршилик, 
зидлик бор эканини ифодалайди: Совуққина, бадбашара, а м м о  
олифтанамо сотувчи полкадан китобни олдимга ташлади (О й б е к). 
Тошкентнинг баҳори Муқимий учун кўнгилли ўтди, а м м о ёз бош- 
ланиши билан кўп танишлар боғларига кўчиб кетганликлари сабаб- 
ли ёлғиз ўзи зерика бошлади (С. А б д у л л а ) .  Осмон кенг, уфқ 
поёнсиз, денгиз чуқур, табиат саҳий, а м м о  мана шу фазилатлар- 
нинг ҳаммаси биргина она қалбида мужассам (X,. Ғ у л о м ). Уктам 
меваларни саралайди, б и р о  қ егиси келмайди (О й б е к ). Мана у 
ўз колхозига элтадиган йўлда тўхтади, б и р  о қ қайрилгиси келма- 
ди (О й б е к).

Бу боғловчилар (айниқса аммо боғловчиси) иш-ҳаракат, ҳолат 
ва ҳодисаларнинг ўхшаш эмаслиги, фарқи жиҳатидан ҳиёслаб, би- 
рини иккинчисига зид ҳўяди: Қумушбиби энди ўн еттини қўйиб, ўн 
саккизга қадам босганликдан бўйи ҳам онасига етаёзган, а м м о  
жуссаси онасига кўра тўлароқ эди (А. Қ о д и р и й ). Бу икки аёлнинг 
кўнгли бир-бирига нақадар яқин, а м м о  ёш жиҳатдан буларнинг 
фарқи катта («Туҳфа»).

Зидловчи боғловчилар айрим гапларнинг бошида ҳам келиб, 
ўзидан олдин келган гапни мазмунан кейинги гапга зид, ҳарама- 
карши эканини кўрсатади:

Масалан: Уктам ҳовлида юриб рўзғорга разм солди. Л  е к и н  
аввалгидай қўрқиш сезмади (О й б е к ). Петьканинг мўлжалига кў- 
ра бедом-дарак кетган бу немис кетидан бошқаси келиши керак 
эди. Б и р о қ булар кечгача пойлашди ҳамки ҳеч ким кўринмади 
(А. Қ а ҳ ҳ о р ) .  Йўл бўйлаб ўсган дарахтларга яқин ердаги ғўза- 

ларга алоҳида қунт қилинмаган. Ҳ о л б у  к и ҳар бир туп ғўза 
учун жонимиз ачиши керак (О й б е к ).

Зидловчи боғловчилардан аммо, лекин боғловчилари кават ке- 
либ аммо лекин тарзида қўлланишини ҳам кўрамиз. Бундай қаваг 
боғловчи сўзлашув тилида кўп учраса-да, у ҳозирги кунда ба- 
диий адабиётда (персонаж нутқида) ҳам учрамоқда: ...бир ой Сало- 
мат опа, бир ой Каромат муҳаррир бўлади. А м м о  л е к и н  
Саломат опамнинг газетаси ҳар сафар танқидга учрайди (А. М у х- 
т о р ) .  Мен баҳо бермоқчи эмасман, ука. А м м о  л е к и н  ҳаётни 
<ортиқча расмийлаштириб юборяпмиз... (А. М у х т о р) . Йўқотиш 
мумкин. А м м о  л е к и н  бутун водийга тарқаса ёмон бўлади 
(А. М у х т о  р).

Ьалки боғловчиси предмет, шахс ёки иш-ҳаракат орасидаги зид 
муносабатни билдиради: Бу содиқ қул, б а л  ки  ундан баттар одам 
эди  (О й б е к ) . У иқки, б а л к и  уч йилдан буён уз тўйини кутар эди■ 
( 0  й б е к ) . Ёлғиз ўзи эмас, б а л к и  бутун косиб аҳлининг аҳволи 
пачава эканини очиб ташлади (О й б е к) .

Балки гапларни боғлаганда, биринчи (олдинги) гапда ифода- 
ланган фикрни тасдиҳлайди ёки инкор ҳилади: Лекин бу мусиқа 
жим-жималикни бузмас, б а л к и  уни қуюлтиради (О й б е к).

Балки баъзан эҳтимоллик, гумон, ишончсизлик маъноларини анг- 
латади: Сиз б а л к и  менинг тилимга тушунарсиз (А. Қ а ҳ ҳ о р ) .  
Заиф юрагим б а л к и  чиндан ҳам кўтара олмасди (А. М у х т о р) . 
Б а л к и  бахт ҳам шудир (А. М у х т о р ) .  £ а л / с и  шерикларим бир 
нима гапиришган бўлса ҳам, мен эшитмагандирман (А. М у х т о р). 
Б а л  ки  жароҳатидан қон кета-кета ўзи ҳам ўлар эди, аммо полвон 
уни илгарироқ ўлдирди (А. Қ а ҳ ҳ о р).

Б а л к и  боғловчиси гапда мазмунан зид бўлакларни боғлаш 
учун ҳам ишлатилади: Бу қир Астрахань ёки Сол қирлари сингари 
теп-текис эмас, б а л к и  паст-баланд қирлар эди (А. Ф а д е е в ).

Балки боғловчиси юҳоридагидек қарама-ҳарши маъноли гап 
бўлаклари орасида келганда, туширилиб ҳолдирилиши, қўлланмас- 
лиги ҳам мумкин. Лекин бундай чоҳда гапнинг умумий мазмунига 
халал етмаса ҳам, таъкид, ажратиб кўрсатиш маъноси йўҳолади: 
Бу қир Астрахань ёки Сол қирлари сингари теп-текис эмас, паст- 
■баланд қирлар эди каби.

Ўзбек адабий тили учун норма даражасига кўтарилмаган бў- 
лишига ҳарамай, а боғловчиси оғзаки нутҳ ва бадиий адабиётда 
учрамоҳда. Бу боғловчи содда ёки ҳўшма гапларни боғлаб, улар 
•орасидаги қиёс, зид муносабатларни ифодалайди: Ўктамжон, ме- 
нинг ўртоғим жуда эпчил аёл... котлетни у пиширсинда, а ўзимиз- 
нинг таомларни — кабоб ва паловдан тортиб, то ҳалимгача дўнди- 
,риб юборади ( О й б е к ) .  Крвун танлашда дидим йўқ. А сиз-чи? 
(О й б е к ).

А й и р у в ч и  б о ғ л о в ч и л а р .  Бу боғловчилар содда гаплар 
■ёки боғланган ҳўшма гапларда уюшган бўлакларни ёки қўшма гап 
қисмларини боғлаш учун ишлатилади. Улар гап бўлаклари, ҳўшма 
гап қисмларини боғлаш билан бирга воқеа, ҳодиса ва иш-ҳаракат 
•ёки ҳолатнинг алмашиниб туриши ёки бир-бирини тақозо қили- 
«нини ҳам ифодалдйАилар.

Ҳозирги замой ўзбек адабий тилида кўп қўлланадиган айирув- 
■чи боғловчилар ё, ёки, ёҳуд, ёинки, ё-ё, гоҳ-гоҳ, дам-дам, бир-бир 
Заъзан-баъзин, хоҳ-хоҳ боғловчиларидир.

Булардан ё, ёки, ёҳуд, ёйинки боғловчилари уюшган бўлаклар- 
■нинг бирини иккинчисидан, бирор воқеа, ҳодиса ёки иш-ҳаракатни 
'бошқасидан айириб кўрсатиш учун ишлатиладилар: Раис... отбо- 
қар ё аравакашлар билан у-бу тўғрисида сўзлашиб, кимни огаларча 
койиб, кимни мақтаб аста юра бошлади (О й б е к). Граммафон де- 
ган буюмни кўрганмисан ё к и  эшитганмисан? — кулиб сўради 
Ермат (О й б е к). Улар бир-бирларига ё ҳ у д  халойиққа қарашдан

қўрққандай индамасдан келишарди (А. ф а д е е в ) .  ...ҳаммани олиб 
борадими ё ин ки хоҳлаган бориб, хоҳламаган қолаберадими? 
(А. Қ а ҳ ҳ о р ) .  Шундай қилиб, иссиқдан ҳолдан кетган бир гала 
қушдай қизлар... боғдаги олма тагида узоқ-узоқ ўтиришади, ё ин- 
к и сой бўйидаги қалин дарахтлар ичига кириб кетишади (А. Ф а- 
д е е в ) .

Гоҳ-гоҳ, дам-дам, бир-бир, баъзан-баъзан боғловчилари эса, 
уюшган бўлакларнинг ёки айрим содда гапларнпнг олдида так- 
рорланиб келиб, уюшиқ бўлаклар ёки айрим гапларни айирув йўли 
билан боғлаб, галма-галлик, алмашиниб туриш маъноларини анг- 
латадилар: У қизга гоҳ кўкиш, г о ҳ  кўк, г о ҳ бирдан чақновчи кўз- 
лари билан боқар, бу кўзлар эса унинг юзини бирдан меҳрибон ва 
ёқимли қилиб юборар эди (А. Ф а д е е в ). Ҳаво булут, қуёш д а м 
ялт этиб бир кўриниб қолади, д ам  булутлар ичига бекиниб олади 
(О й б е к). Уктам толга суяниб, д а м чолга, д а м тегирмонга қа- 
раб индамай тураверди ( О й б е к ) .

Б и р зўр оташ, бир зўр аланга
Икки қалбга туташгани- рост (Ҳ. О л и м ж о н ) .
Қуруқ арча келтириб,
Б а ъ  з а н гулхан ёқамиз,
Б а ъ  з а н чалқанча ётиб,
Юлдузларга боқамиз (У й г у н).

Эргаштирувчи боғловчилар. Эргашгирувчи боғловчилар асосан 
кўшма гаплар составидаги эргаш гапларни бош гапга боғлаш учун 
ишлатилади. Ҳозиргн замон ўзбек адабий тмлида кўн ишлагилади- 
ган эргаштирувчи боғловчилар чунки, шунинг учун, агар, башарти, 
гарчи, гўё, гўёки, яъни, -ки (-ким) лардир. Бу боғловчилар гуўшма 
гап составидаги гаплар орасидаги турли муносабатларни бнлдири- 
шига кўра қуйидаги группаларга ажратилади: 1) аниқлов боғловчи- 
лари: яъни, -ки, -ким; 2) сабаб боғловчилари: чунки, шунинг учун; 
3) шарт боғловчилари: агар, агарда, башарти, агарчи; 4) чогиш- 
тирув боғловчилари: гўё, гўёки.

Аниқлов боғловчилари. Яъни, -ки (-ким) аниқлов боғловчила- 
ри эргаш гапларни бош гапга боғлаш учун ишлатилиб, бош гапда 
ифодаланган фикрни аниқлаб, изоҳлаб кўрсатади: ...далани бир 
айланган киши равишн кўради к и, ишимизда беҳад камчиликлар 
бор ( О й б е к ) .  Биласанки, пахта — колхоз рўзғорининг фили. 
( О й б е к ) .  Муҳам.иад Аминхўжа зувала қилишган куни ноннинг 
бозори шундай ҳам чаққон бўлади к и, нафас ўтмай сават бўшай- 
ди (С. А б д у л л а ) .  Ҳамидулла бу гапларни шундай оҳангда гапи- 
рар эдики, қизлар қотиб-қотиб кулишарди («Ҳикоя ва очерклар»), 
Пионерлар-мактаб ўқувчиларига ўрнак бўлиши, я ъ н и  аъло баҳо- 
лар билан ўқиши, интизомли бўлиши керак («Ленин учқуни»). 
Сенда эса, у йўқ. Я ъ н и умуман сенда эмас, мажлисдаги сенда 
(А. М у х т о р ) .  Баъзилари буни ўзи билиб қилади, баъзилари эся

билмайди. Я ъ н и  бир циёфада икки киши бўлиб яшашга ўрганиб, 
шундай тарбияланиб қолган (А. М у х т о р) .

-ки аниқлов боғловчиси кўчирма гапни ўзлаштирма гапга ай- 
лантириб бериш учун ҳам ишлатилади: Қеча мажлисда колхпз раи- 
си айтдики,— бу йил пахта планини ортиғи билан бажарамиз,— 
деб.

Баъзан -ки от туркумидаги сўзлар билан келиб, таъкидлаш, уқ- 
тириш англатади. Бундай чоқда у боғловчи эмас, юклама саналади: 
...шундай замондамизки, илм, техника йўли ҳаммага очиқ (О й- 
б е к ) .  Полвонлардай йигит экан, кўкси тўла нуқул орденки, бир- 
биридан чиройли (О й б е к).

Сабаб боғловчилари. Сабаб боғловчилари чунки, шунинг учун 
эргаш гапларни бош гапга боғлаб, сабаб натижа маъноларинн 
ифодалайдилар: Хўжайинлардан ҳеч нима сўрамади, чунки Ёрмат 
бу кунларда уларнинг башарасига қарашни истамас эди (О й б е к ). 
Аммо халқ бундай ёлборишларга қулоқ солмади, ч у  н к  и иш ўт- 
ган, ғишт қолипдан кўчган эди (А. Қ о д и р и й ) .  Атрофда бўлаёт- 
ган ҳодисаларни энди у писанд қилмас эди, ч у  н к и  унинг қўлидин 
энди ҳамма нарса келарди (А. Ф а д е е в ) .  ...қизга  ёққан нарса 
унинг чеҳрасидаги табиий қизиллик, шу билан бирга барқ уриб 
турган илҳом эди, ш у н и н г  у  чу  н ҳам қиз йигитнинг юзидан кў- 
зини узмас эди (А. Ф а д е е в ) .  Қиз электрпайвандчилик касбини 
.қунт билан ўрганиб, жон-дили билан ишларди, ш у н и н г  у ч у н  
заводда мақтовга сазовор эди (Ш. Р а ш и д о в ) .  Канизак Сидиқ- 
жоннинг хотини билан қўйди-чиқди бўлганини эшитган эди, ш у- 
н и н г  у ч у н  бу хабарни эшитса хурсанд бўлади деган хаёл би- 
яан чопқиллаганича Сидиқжоннинг олдига борди (А. Қ а ҳ ҳ о р ) .

Шарт боғловчилари. Шарт боғловчилари агар, агарда, башарти, 
мабодо, гарчи шарт ва тўсиқсиз эргаш гапларнинг бош гапга бўлган 
муносабатидаги шартни, шу билан бирга тўсиқсизлик маъноларини 
англатади: Сафаров колхозга ўн қўллаб ёпишган активларни йиғиб, 
а г  а р кўклам қўлдан берилса, бунинг оқибати нима бўлишини айт- 
ди (А. Қ а ҳ ҳ о р ) .  А г а р  мени сўраб келсалар, мен Советская 
майдонида бўламан (А. Г а й д а р ) .  Жамоловнинг синглисини ҳар 
кўрганда г а р чи дардини яширишга тиршиса ҳам, бирон хушхабар 
умидида, ўсмоқчилаб сўрайди ( О й б е к ) .  Мендан ҳам сен яхши- 
роқ тушуниб турибсанки, а г а р д а бизнинг розилигимиз бўлмас 
экан, Отабек сира ҳам иккинчи уйланмайдир (А. Қ о д и р и й ) .  
А г а р д а  унинг ёнида уста Олим бўлмаганда эди, эҳтимол у қай 
вақтларгача серрайиб қолар эди (А. Қ о д и р и й).

Шарт боғловчилари ўрнида, шу боғлозчилар бажарган вазифа- 
ни бажариб, бордию сўзи ҳам келмоғи мумкин: Б о р д и ю  ҳаётда 
учратолмасам, ўйлаб хаёлимда яратардим, кел! (А. М у х т о р ).

Чоғиштирув брғловчилари. Чоғиштирув боғловчилари гўё, гўёки 
бош гапда ифодаданган фикрни эргаш гапдаги фикр билан қиёслаб 
кўрсатади. Шунингдек, айрим воқеа ва ҳодисаларни, айрим 
отларни бир-бирига солиштириш, ўхшатиш учун ҳам ишлатилади: 
Оппоққина нозик юзи қуёшда Шундай тиниқ кўриндики, гўё у нур-

дан яратилгандай ( О й б е к ) .  Отабек кўзини тўлдириб бинога қа~ 
ради, г ў ё бу қарашда у дунё малаги билан видолашар эди, 
(А. Қ о д и р и й ) .  Най садосининг майин тўлқинлари тип-тиниқ 
ҳавода ёйиларкан, г ў ё ҳаммаёқ жонланган каби туюлди (О й- 
б е к) . Уйнинг остига тўшалган қизил лола гуллик гилам кишини 
гўё чаманда ҳис этдирар эди (А. Қ о д и р и й ) .  Донецк бўйининг 
ўткир шамоли, жазирама офтоби, г ў ё бу қизларни бир-биридан 
фарқ қилдирмоқчи бўлгандай, бирини қорайтириб, бирини қип- 
қизартириб юборган эди (А. Ф а д е е в ) .  Тоғлардаги қип-қизил 
лола, бўлиб гўё ёқут пиёла (Ҳ. О л и м ж о н ) .  У г ў ё к и  туғилиб' 
ўсган қишлоғининг томларини кўрмоқчидай бошини кўтариб, ҳая- 
жон ва соғинч билан узоқларга тикилди ( О й б е к ) .  У Отабекка 
яна кулиб қараб турар эди-да, г ў ё ки шу кулиш билан ўз сеҳри- 
нинг кучи билан фахрланар эди (А. Қ о д и р и й). ...маъноли шеър- 
лардан бошини кўтармайди-да, г ў ё к и айтарсиз китобга михлан- 
ган (А. Қ о  д и р и й).

Боғловчи вазифасини бажарувчи сўзлар. Баъзан бошқа сўз тур- 
кумидаги сўзлар боғловчи вазифасида қўлланади. Масалан: би- 
лан, бордию (булар ҳақида юқорида айтилган), деб (демоқ феъ- 
лидан, равишдош).

Деб сўзи боғловчи вазифасида келганда эргаш гапларнинг баъ- 
зиларини (шарт, мақсад, сабаб) бош гапга боғлайди.

Боғловчи вазифасидаги деб, аниқлик майлидаги феъллардак- 
кейин келса, аниқлик ёки сабаб маънолари англатади: У менга 
с ё м о н  одамларгина хатарли вақтда ўз ўртоғини ташлаб кетади- 
лар», — деб айтди (Л. Т о л с т о й ) .  Мажлис бўлади д е б  вақтли■ 
келган эдим.

Боғловчи вазифасидаги деб буйруқ ва истак феълларидан сўнг 
келганда эса, мақсад маъносини англатади: Шофер одамлар ўтиб 
кетсин д е б  худди машинани ўша панжара эишги ёнида тўхтатди 
(А. Ф а д е е в ) .  Обком биносининг тамаки тутуни ва куйдирилган 

ҳужжатларнинг ҳиди чиқиб кетсин д еб, очиб қўйилган хонала- 
ридан бирида икки киши стол ёнида рўпара ўгириб, бемалол суҳ- 
батлашмоқда эдилар (А. Ф а д е е в ) .  Тошкент медицина институ- 
тида таҳсин кўриб, эндигина онаси Ҳабиба холанинг орзу-армонла- 
рини рўёбга чиқарай д е б  турганда Носир қўлига қурол олишга  ̂
мажбур бўлди («Узбекистои маданияти»).

К Ж Л А М А

^  Айрим сўз ёки гапга қўшимча маъно жилоси (оттенкаси) бериш 
учун хизмат қиладиган ёрдамчи сўзлар юкламалардир.

Юкламалар тузилишига кўра икки хил бўлади: юклама — аф- 
фикс (аффикс ҳолига келиб ҳолган юкламалар) ва юклама — сўз 
(айрим сўз ҳолидаги юкламалар).

Юкламалар: 1) Нутҳдаги бирор сўзни ажратиб кўрсатиш учун 
ҳўлланади: Электр кўзгагина эмас, қўлга ҳ а  м ёрдам берсин (О й- 
б ек) .

2) гапга сўроқ маъноси бериш учун қўлланади: — Кеча кеч- 
қурун қирга чиққанимиз эсингда борми? Қандай яхши эди-я? 
Эсингда м и — деди Уля ( А . Ф а д е е в ) .  Шу ашула Сизга ёқади- 
ми? — сўрайди йигит. — Ҳа, Сизга-чи? (О й б е к );

3) ҳис ва ҳаяжонни ифодалаш учун ишлатилади: На қадар гў- 
зал бир гул-а (А. Ф а д е е в );

4) таажжубни ифодалаш учун ишлатилади: Болага ўхшайди-я 
(О й б е к).

5) Таъкид ва кучайтирув маъносини ифодалаш учун ишлатила- 
ди: А х и р, ҳар туп ғўза — халқ бойлиги, давлатнинг бойлиги (О й- 
б е к ).

Шунингдек, юкламалар тасдиқ, инкор, чегаралов, қистов кабк 
маъноларни ифодалаш учун ва нутққа тасвирийлик бериш учун ҳам 
ишлатилади.

Хрзирги замон ўзбек адабий тилида гапга ёки айрим сўзларга 
берадиган қўшимча маъноларига кўра юкламаларни қуйидагича 
группаларга бўлиш мумкин: 1) сўроқ ва таажжуб юкламалари; 
2) кучайтирув ва таъкид юкламалари; 3) айирув ва чегаралов юк- 
ламалари; 4) аниқлов юкламаси; 5) гумон юкламаси; 6) иикор 
юкламаси.

Сўроқ ва таажжуб юкламалари (-ми, -чи, -а, -я). Буидай юк- 
ламалар сўзларга ёки гапларга тааллуқли бўлиб, асосан гапни 
сўроқ гапга айлантиради. -Шунингдек, сўзга ёки гапга турли эмо- 
ционал маъно оттенкалари беради.

~ми юкламаси: 1) сўроқ билдиради: Шу ерда онамизни кутмай- 
мизми? (Дм. Е р е м и н) — Нимадан қўрқдинг, ёмон туш кўрдинг- 
м и? (А. М у х т о р ):

2) таажжуб, ҳайрат билдиради (буидай чоқда сўроқ маъноси

:ҳам англашилиб туради): Мен далада ишлашим керакмишм и? 
(О й б е к) Ёпирай, шунинг ҳаммаси ерга тушар м и кан? (А. М у х- 

т о р ).
-ми юкламаси модал маъно билдириши ҳам мумкин: Хўрсин- 

ди м и, дала ҳазосидан ўпкасини тўлатиб нафас олди м и, соқол 
энлаган кўкси ҳалциб кетди (А. М у х т о р ) .  Акбарали яхлит те- 
мир шифтнинг ваҳимали лопиллашидан м и ё кўзлари ҳеч нарсани 
кўрмай қолганидан м и, ўзини йўқотиб бақира бошлади (А. М у х- 
т о р ) .  Футболга м и, лола сайлигами  — она учун бари бир 
(А. М у  х т о р ) .

-чи юкламаси: 1) сўроқ билдиради: Жамол қайтса, бахтинг 
қайтмаса-чи? ( О й б е к ) .  Энди орқага йўл йўқ. Олдинга-чи? 
(А. М у  х т  о р ) ;

2) буйруқ, дўқ, илтимос, хоҳишни билдиради (Бундай чоқда 
-чи кўпинча, буйруқ майлидаги феъллар билан бирга келади). 
Қани, ўқи-чи (буйруқ), келиб кўр-чи, ёнимга (дўқ), қаламингни 
■бериб тур-чи (илтимос), аввал бу китобни ўқиб чиқай-ч ц, нималар 
ёзилган экан (хоҳиш): Оби нон билан мана буни еб ол-чи, болам, 
ҳозир чой дамлаб бераман (А. М у х т о р ). Вой, мана томди, илиқ- 
милиқ, қўлингни олиб кел-чи! (А. М у х т о р ) ;

3) қисташ, истак, илтимос билдиради (бундай чоқда -чи, кў- 
пинча, шарт майлғдаги феъллар билан бирга келади): тез юр- 
санг-чи (қисташ), яхшиси, китоб ўқисам-ч и (истак), бизникига 
бир келсанг-ч и (илтимос): Бир мусаффо қор учқунлаб, бу ҳаво- 
нинг ғуборини олиб кетса-чи (А. Мухтор). Гапирсанг-ч и, болам, 
ўз ёғингга ўзинг қовурилгунча, дардингни айтсанг-ч и,— дер ■ эди 
Шарофат хола кечқурунлари (А. М  у х т о р );

4 ) таъкид, уқдириш билдиради: Азимжон-ч и, сенга аммавачча 
■бўлади (А. М у х т о р ) .  Мен шу узундан-узоқ умримда-ч и, болам, 
ҳеч қачон бундай ожиз, бундай аянч ҳолга тушган эмасдим 
(А. М у х т о р) .

-а(-я) юкламаси: 1) Сўроқ билдиради: Шаҳар жуда ҳам ўзга- 
риб кетибди-да, а? (А. М у х т о р )  Бутун бошлиқ бир мамлакат-
ни-я? (А.М у х т о р );

2) ҳис ва ҳаяжон билдиради: Аҳ, қандай сўлим кеча-я! (0  й- 
б е к). Вой, бирам чиройли гул экан-з! (А. Ф а д  е е в ) .  Узимизнинг 
Шодасой лолалари эсингдами, ўтдек ёнарди-я! (А. М у х т о р ) ;

3) тасдиқ, ишоич билдиради: Патирларни курсиллатиб-курсил- 
латиб ўзим ейман — нуқул мой-а (О й б е к ).

4) таажжуб, ажабланиш билдиради: Мен далада ишлашим 
керакмишми? — мен-а ( О й б е к ) .  Болага ўхшайди-я ( Ой б е к ) .  
...одамлар қаёқларга бориб юриишди-я... (С а и д А ҳ м а д ) .

Кучайтирув ва таъкид юкламалари---- ку, ҳам, -у, -ю, -да, -оқ,
-ёқ, -ки, -ким ва интенсив формалар ҳосил қилувчи элемеитлар, 
яъни қип-қизил, т ў ппа-тўғри тип сўзлардаги қип- ва тўппа-ҳам- 
да тим, шир, ғирт, лиқ, жиққа. Бундай юкламалар нутққа тас- 
вирийлик бериб, сўз маъносини кучайтириш, шунингдек, таъкид 
маъиоси бериш учун ишлатилади.

Кучайтирув ва таъкид юкламаларндаи -ку, ҳам, -у (-ю), -дл, 
-оқ, -ёқ, -ки (-ким) юкламалари асосан кучайтирпш ва таъкид 
маъноларини англатиш учун қўллаиади: Анча ерни суғорибсизлар- 
к у, Мироб оналар (О й б е к ). Нвча марта учрашай дедим-к у, вақ- 
тим бўлмади ( О й б е к ) .  Кўкрагингиз ярқ-ярқ қилади-ю, яна яёв 
келяпсиз... ( О й б е к ) .  Пастга агрегатни ўрнаипирасан-д а, ҳар 
ёққа симларни торта берасан (О й б е к) . Бахт сўзи ҳ а м шунча- 
лар азизки, унга меҳнат аҳли инқилоб туфайли эришди («Уз- 
бекистон маданияти»).

Бир қиссак и м, бунинг сўнгида 
Севишганлар топишгусидир (Ҳ. О л и м ж о н ).

Ҳ а м юкламаси ўзи кучайгирпб ёки таъкидлаб кўрсатадиган 
сўзлардан кўпипча кейин келади: Уни ҳам ўқитаман, ўзим ҳ а м  
ўқийман ( Ш у ҳ р а т ) .  Ҳаққим ҳ а м  бор, имконим ҳ а м  бор 
(А. М у х т о р) . Ушанда дадам ҳ а м фронтда эдилар (У. У м а р- 
б е ко в )  Темирчининг уйи тор бўлса ҳам,  феъли кенг эди 
(Ш. Р а ш и д о в) .

Ҳам юкламаси таъкидланаётгап сўздан олдин келиши кам уч- 
райди. Ҳам юкламаси такрорлангаи ҳолда фақат такрорланган 
бўлаклар олдидагина учраши мумкин. Бундай чоқда такрорланган 
бўлаклар санаш интонацияси билан боғланган бўлади: Кутилма- 
ганда мени эсанкиратиб қўйган ҳис ҳ а м оғир, ҳ а м ширин эди 
(А. М у х т о р ) .  Қиш куни гулхан камбағал учун ҳ а м  чопон, 
ҳ ам тўшак, ҳ а м палов (0  й б е к).

Ҳам юкламаси: 1) таъкид маъносини билдиради. Бундай чоқда 
у: а) мустақил сўзларни (от, сифат, сон, олмош, феъл, равиш) 
таъкидлаб кўрсатади: Ваҳобжон ҳ а м  мен билан юрди (А. М у х -  
т о р) . Бу орада Умматали ҳ а м чиқиб келди (Ш у ҳ р а т ) . Ҳозир 
бу одамларни бу қарордан қайтариб ҳ а  м бўлмас эди чамамда 
(А. М у х т о р ) .  Иккимиз ҳ а м  ўқиймиз, албатта (А. М у х т о р ) .  
Уйга ҳ а м  кирмадим, и1у кетганимча кетдим (А. Қ а ҳ ҳ о р ) ;

б) кўмакчи бирикмани таъкидлаб келади: у молларнинг ҳам• 
маси сандиқларга жойлашгани учун ҳ а м... қайта кўришни иста- 
мади (О й б е к ). Хотиржам бўлган ҳожи кечқурунги овқатга 
қизининг чиқмагани билан ҳ а м  иши бўлмади (Ш у ҳ р а т ) ;

в) шунинг учун боғловчисидан кейин келиб, олдинги гапдаги 
маънони таъкидлаб келади: Қишлоқ учун ўз ишининг усталари 
керак. Шунинг учун ҳ а м  қишлоқда юксак малакали кадрлар тай- 
ёрлашни кучайтириш ғоят муҳим аҳамиятга эгадир («Совет Уз- 
бекистони»). Қиз электропайвандчилик касбини қунт билан ўрга- 
ниб, жон-дили билан ишларди, шунинг учун ҳ а м заводда мақ- 
товга сазовор эди (Ш. Р а ш и д о в ) ;

2) тўсиқсизлик маъносини билдиради. Бундай чоқда у шарт ' 
майлидаги феъллар ва ўрин келишпгидаги сифатдошлардан кейин 
келади: Мана бир неча ойки, Умматали Нафисани кўпда кўрмаса 
ҳам,  ҳафтада бир кўриб туради ( Шу ҳ р а т) .  Ота ва акалари- 
нинг ҳузурида жилла ошиб-тошмаса ҳ а м, улар йўқ вақтда қиз

ўзини, «•уй боиш» ҳисобларди ( О й б е к ) .  Нури мени севса, ота- 
онасига айтмаганда ҳ а м атрофдагиларга секин билдирган бўлар 
эди (О й б е к) . Бу жиноятнинг номи йўқ, бўлганда ҳ а м тилга 
олиб бўлмайди (Ш у ҳ р а т ) ;

3) тасдиқ билдирувчи ҳаҳикатан, чиндан, ростдан каби сўзлар 
билан келиб, у сўзлардан англашилган тасдиқ маъносини яна 
кучайтиради: Ҳаҳиҳатан ҳ а м  крра йигит кечқурун келди 
(У. У м а р - б е к о в ) .  Чиндан ҳ а м  шундай бўлиб чиқди ( Шуҳ-  
рат).  Абулбарака чиндан ҳ а м  ишонмади (Шуҳрат). Ростдан 
ҳ а м вақтингиз йўқми?

Ҳам юкламаси -ям шаклида (унлидан сўнг) ва ҳ ундоши туш- 
ган ҳолда қўлланиши ҳам мумкин. Бундай чоғда у ўзи алоҳадор 
бўлган сўзга ҳўшиб ёзилади: Бунга қизиқмаям қўйдим (А. Му х -  
т о р) . Менам ёлғизман (Ш у ҳ р а т ) .

-да юкламаси шарт майлидаги феъллардан сўнг келиб,. тўсиқ- 
сизлик маъносини англатиши мумкин. Бундай чоғда у ҳам юкла- 
маси билан синоним бўлади. Қиёс қилинг: ёш бўлса-да, бош, 
эди — ёш бўлса ҳ а м бош эди. Баланд бўйли, қора соқол, юзи чў- 
зиқроқ, кирғиз қовоқ Носир охун эски бўлса-д а, озода либосда 
бошида кулоҳ бор эди (С. А б д у л л а ) .

Шунингдек, -да юкламаси келишик қўшимчаларидан кейин 
келган чоғда ҳам юкламасига мос келади: Лекин кейинчалик бун- 
дан-д а воз кечади (О й б е к ) .  Чой қайнатиб ичишни-д а унутди 
(О й б е к) .

-у (-ю) юкламаси аниқлик майлидаги феъллардан сўиг келиб, 
иш-ҳаракатнинг бажарилишидаги тезлик маъносини билдиради: 
Қиз ялт этиб қаради-ю, Жимолни кўриб юраги ҳаприқиб кетди 
( О й б е к ) .  Йўл юриб чарчаган Розиқ кўрпага кирди-ю, уйқуга 
кетди ( С а и д  А ҳ м а д ) .  Пўлат билан Баҳор ҳар кунгидагидек 
бугун ҳам дарсдан чиқишди-ю, тўғри сой бўйига келишди 
(Ш. Рашидов).

-у (-ю). юкламаси уюшган бўлаклар орасида келганда боғлов- 
чи вазифасини бажаради ва у ва боғловчисига мос келади: Қиз 
эрта-ю кеч... соатга қарайди, дақиқалар санайди (Ҳ Ғ у л о м ) .  Бу 
ҳувиллаган далада Қўлдош бобо-ю шарқ уфқидаги ҳароратсиз қу- 
ёш баркашидан бошқа ҳеч нарса кўринмайди (Ҳ. Ғ у л о м ) .

-оқ, -ёқ юкламалари бош, ўрин, чиқиш келишигидаги отлардан 
сўнг келиб, кучайтириш билдирса, -(и)б  аффиксли равишдошлар- 
.дан ва билан кўмакчисидан кейин келиб, бир иш-ҳаракат кетидан 
иккинчисининг тезлик билан содир бўлиши маъносини англатади: 
Тансиқ ...концерт тугамасдан о қ, ўртоғининг уйига илдам жўна- 
ди (О й б е к ). Кумуш қайин отаси билан қайин онасига уч-тўрт 
куннинг ичидаёқ ўзини кўрсатиб қўйди (А. Қ о д и р и й ) .  Муҳам- 
мад Аминхўжа йўлга кирганданоқ тоғаси бўлмиш адабиётхон, 
заргар Раҳматулло уни ўз тарбиясига олди ва ёшлигиданоқ алиф- 
бега ўргата бошлади (С. А б д у л л а ) .  Отабек Зайнабнинг юзи- 
даги маюсликни кўриб о қ сезди (А. Қ о д и р и й) . Чол қиёмни бир 
стакан чой биланоқ тамомлаб, умрида учраган кулгили воқеалар,

тасодиф/.ар ҳақида мароқ билан ҳикоя қила кетди ( О й б е к ) .  
Поезд нўлдан кўм-кўк водийга бирдан учиб кираркан, ...дилкаш 
шийпонларни кўриш билано қ, фарғоналик аскарнинг кўзларидан 
ихтиёрсиз равишда қайноқ ёш томчилаган эди ( О й б е к ) .

Ахир, ҳатто, ҳаттоки, наҳотки сўзлари ҳам кучайтирув ва таъ- 
кид юкламаси бўлиб келади: ...тушунтир а х и р  менга, бир нима 
дедими... (А. М у х т о р ) .  Солдатга мумкин эмас, албатта, ҳатто 
уруш вақтида ҳам (А. М у х т о р) .

Ҳ атто шу даражага етдиким.
Ҳ а т т о к и мен ҳам билмай қолибман.
Й а ҳ о т к и  сизга ёмонликни раво кўрса, ишонмайман. Ҳ ат~ 

т о ки иш шу қадар жиддий бўлса? (А. М у х т о р)
Нуткка тасвирийлик бериб, сўз маъносини кучайтирувчи юкла-

малар:
Тим: тим қ о р а ,  тим қ о р о н ғ и :  У ҳақиқатан соч толаси 

каби нозик ва т и м қора... (А. М у х т  о р). Кўчада машиналар қат- 
нови тинган, т им қ о  р о н ғ  «... (А. М ў х т о р ).

Лиқ: л и қ  тўла: Зал студентлар билан л и қ  тўлган эди. Қоп 
буғдойга л и қ тўла экан.

Лим (суюқлик учун ишлатилади): л и м  тўла; сувга л и м  тўла 
челак.

ғирт: ғ и р т ёлғон, ғ и р т жинни, ғ и р т аҳмоқ, ғ ирт маст, 
ғ ирт са&одсиз, ғ  ирт тентак, ғ и рт хом.

Қир//шир//қип: қ и р-яланғоч 1/ш и р-яланғоч// қ и п-яланғоч.
Қиёс қилинг: яп-яланғоч.

ғарқ: ғ а р қ  пишиқчилик, ғ а р қ  пишган. Бу ерда ғ а р қ  пиш- 
ган мееазор боғларнинг хушбўйигина эмас, ...бир чўл ҳиди ҳам 
димоққа ўткир туюлар... (А. М у х т о р ) .

жиққа: ж и қ қ а  хўл, оюиққа  мой.
Шунингдек, бу юкламалар сирасига сифат ва равишлар олди- 

дан мавжуд сўз қисмларини қайтариш йўли билан ҳосил ҳилина- 
диган орттирма даража яратувчи қоп(-қора), сап(-сариқ), қип(-қи- 
зил), кўм(-кўк), бут, бус(-бутун), чиппа(-чш), тўппа(-тўғри) ка- 
би элементлар ҳам киради: ям-яшил, сип-силлиқ, дум-думалоқ, 
юм-юмалоқ, куппа-кундузи, соппа-соғ, яп-япалоқ, бўм-бўш, қуппа- 
қуруқ. яп-янги, яппа-янги, тшг-тикка, типпа-тик, еп-енгил, еппа-ен- 
гил, ишг-ширин, ёппа-ёш, яп-яхши, яппа-яхши, ёппа-ёзги, қиппа- 
қишки.

Айирув ва чегаралов юкламалари (-гинаЦ-кинаЦ-қина, фақат). 
Бундай юкламалар турли сўз туркумлари билан келиб, уларни 
чегаралаб, ажратиб кўрсатиш учун қўлланади: Йўлдошнинг йўл- 
дан почта қутисига ташлаган хати к е ч а г и н а  етиб келди 
(Ҳ. Ғ у л о м ) .  Улар пастак к и н  а эшик пештоқида осилиб турган 
хира чироқ тагида тўқнаш келди («Шарқ юлдузи»), Назарида 
қорамойга бўялган ушоқ қ и н а  бу йигит нимаси биландир шу 
қушларга ўхшарди (У. У м а р б е к о в ) .  Сен, болам, буфетчи 
хотинга эмас, бошқа ҳеч кимга ҳам эмас, фақат шодасойликлар

олдига бориб гуноҳингни ўтинишинг керак. Фақат ўшаларгина 
гуноҳингдан кеча олади (А. М у х т о р) .

-гина (-қина, -кина) юкламаси: а) мустақил сўзлар (от, сифат, 
олмош, сон, феъл, равиш ва айрим феъл формалари ҳамда айрим 
кўмакчилар) билан, туфайли, учун ва ш. к. дан сўнг келиб, айириб 
кўрсатиш, чегаралаш маъноларини билдиради: ...шу кўчани ги на  
«Каменная» дейишади (А. Ф а д е е в ). К е й и н ч а пахтакорликка 
қизиқиб кетмончи бўлди, звен одаги н а  эмас, бутун бригадада энг 
яхши ишловчилардан ҳисобланади ( О й б е к ) .  Сўнагул арзон бўлса 
ҳам шинамг и н а  паст пошнали бир туфли олиб кийди (А. М у х- 
т о р ) .  Қашшоқ Муқимийнинг сояси ҳимоятида б и р г и на  булар 
эмас, балки жуда кўп ғариб-ғурабо санъаткорлар, қалам аҳллари 
бор эди (С. А б д у л л а ) .  ...ҳаётимнинг бирон қиммати бўлса, у... 
ўша кичик дафтар туфайли г и н  а эмас (А. М у х т о р) . Директор 
уни шу жавобини эшитиш учунг и н а  тўхтатган экан шекилли, нор- 
дон конфетдан иккитасини болага тутиб, жўнатиб юборди (Ш у ҳ- 
р а т ) .  Унинг бу гаплари менинг уч ун ги н а  бутун даҳшати билан 
янги эди (А. М у х т о р) .

б) Предмет ёки ҳаракат белгисини билдирувчи сўзлардан сўнг 
келиб предмет ёки ҳаракат белгисини айириб кўрсатиш билан бир- 
га, ўша белгида камликни, кучсизликни ҳам ифодалайди. Ширинрй 
салқинга ўтиб саватни ерга оҳистаг и н а  қўйди (О й б е к ). Пол- 
ковник Кларк томонидан яхши г и н а  ўқитилган Қоплонбекка шу 
керак эди (Ш у ҳ р а т ) . Шипи паст, деворлари юпқа, торг ин а 
дўконхона... ( О й б е к ) .  Курочкин ертўладан чиқиб, қисиқ кўзини 
яна ҳам баттарроқ қисиб, қув ва мамнун табассум билан анча- 
г и н а  чол орқасидан қараб қолди (О й б е к ). Узи ҳам кўркам- 
г и н а  (Ш у ҳ р ат).

Фақат юкламаси асосан, ўзи алоҳадор бўлган сўз олдидан ке- 
лади. Лекин поэтик асарларда у ўзи алоқадор бўлган сўзнинг ке- 
тидан келиши ҳам мумкин:

Она ўз ўғлини севади ф а қ а т  
Ф а қ а т севади-ю эртак айтади (Ҳ. О л и м ж о н).

Фақат ва -гина юкламалари бирга келиб (фақатгина каби)р 
айириб, чегаралаб кўрсатиш маъносини яна кучайтиради: у  ф а- 
қат г и н а  ўзини овутишга урингандай (А. М у х т о р ).

Бундай кучайтириш маъноси фақат ва -гина (-кина, -қина) юк- 
ламалари бир гапда, гапнинг турли ерида келганида ҳам саҳлана- 
ди: Ҳа, ўша пайтда агар ҳаётимнинг бирон қиммати, жиндай сал- 
моғи бўлса, у  ф а қ а т ўша кичик дафтар туфайлигина эди 
(А. М у х т о р ) .  Ф а қ а т дарахтлар, ариқлар, кўприкларгина та- 
ниш (А. М у х т о р) .

■ Фақат юкламаси ўрнида ёлғиз сўзи ҳўлланиши ҳам мумкин: 
Отабек ё л ғ и з меҳмонхонада ётиб кун кечириш билангина қол- 
мади (А. Қ о д и р и й ).

Аниқлов юкламаси (худди, нақ). Бундай юкламалар ўзи ман- 
суб бўлган сўзнинг маъносини аниҳлаб кўрсатиш учун ҳўлланади.

Кудди юкламаси: а) аниқлаб кўрсатиш маъносини билдиради: 
Уғли отасининг х у д д и  ўзи. Ўтган кун кечаси х у д д и  шу ерда 
катта мажлис цилинди ( О й б е к ) .  Ёшлар маориф бўлимига х у д -  
д и мўлжалланган вақтда, соат ўнбирда етиб келдилар (П. Т у р- 
с у н ) .

б) чоғиштириш (қиёс) маъносини билдиради (бундай чоғда у 
-дек, -дай аффикси билан ясалган ёки каби, сингари кўмакчилари 
билан бирга бошқарилган отлар ва олмошлардан олдин келади): 
Теварак-атрофда кетмон ураётган, замбиллаб, қоплаб тупроқ 
ташиётган одамлар ҳам, х у  д д и Рўзиматдай, жадаллаб ишлар 
эди (А. Қ а ҳ ҳ  о р ).Аллақандай жозибадор...бир дарахтни силкит- 
ди (О й б е к) . Сидиқжон хийла ергача, х у д д и  тўсатдан уйғонган 
каби, гаранг бир аҳволда борди (А. Қ а ҳ ҳ о р) . Сидиқжон қип- 
қизариб, х у д д и  фавқулодда бир нарса кўрган сингари, кўзанинг 
ичига қаради (А. Қ а ҳ ҳ о р ) .

Шунингдек, худди юкламаси кучайтириш маъносини билдири- 
ши ҳам мумкин: Звенолар ишини, худди ойнада кўриб тургандай, 
яққол намоён қилди (О й б е к ).

Нақ юкламаси ҳам худди юкламаси ўрнида келади ва у англат- 
ган маъноларни билдиради: ...итларнинг улуши н а қ  миясида 
шанғиллаб туради (А. М у х т о р ) .  ...Мария Васильевнанинг бу об- 
ластга, хусусан бу янги районга ишга таклиф қилиб қолиши Ориф 
аканинг н а қ кўнглидагидай бўлди (А. М у х т  ор) .

Баъзан эса бу юклама «роса», «тўла» маъноларини англатади: 
Сентябрь ойлари ишкомларда барг кўринмас, шиғил ҳусайни, ҳар 
боши н а қ  бир сават бўларди (А. М у х т  о р ).

Гумон юкламаси. Гумон юкламаси -дир барча сўз туркум- 
ларига қўшилиб кейа олади ва у ўзи алоқадор сўзга гумон, аниқ- 
сизлик маъносини беради: Насимжон болалардан биттасининг қуло- 
ғига нимад и р шивирлади. Бола уқдим, дегандай бошини қимир- 
латиб, қаергад и р ўқдай учди (О й б е к).

Инкор юкламаси. Инкор юкламас.и на-на уюшиқ бўлаклар ёки 
айрим содда гаплар олдида такрорланиб келиб, бу бўлаклар ёки 
гаплар англатган инкор маъносини уқдириб кўрсатади: Бу ерда 
н а том, н а дераза бор эди (А . С. П у ш к и н ). Унинг эсига н а 
севги, н а истироҳат келди (О й б е к ). Кўчадан якка ўзи қўлини 
силкитиб кетаётган Ванянинг ажойиб чеҳрасини н а Клава, н а 
бошқа киши кўрарди (А. Ф а д е е в ).

Гап маълум бир фикрни англатиш билан бирга, бу фикрга сўз- 
ло.вчининг муносабатини ҳам акс эттиради. Сўзловчининг ўз фик- 
рига муносабатини ифодаловчи маънога м о д а л  м а ъ н о  дейила- 
ди (латинча тойиз — «ўлчов», «усул»). Бунда англатилаётган 
фикрнинг аниҳлиги, чинлиги, шартлилиги кабилар объектив воқе- 
ликка киёсан баҳоланади. Шуларга кўра, модаллик сўзловчининг 
воҳеликка субъектив-объектив муносабатини ифодалайди.

Модал маънолар морфологик, синтактик ва лексик усуллар би- 
лан ифодаланади. Бу усуллар ўзаро зич боғланган.

Модалликнинг м о р ф о л о г и к  ифодаланиши дейилганда 
одатда майл категорияси, шунингдек, замон категориясининг ички 
тармоқланиши назарда тутилади. Бу грамматик категориялар асо- 
сан морфологияиинг феъл баҳсида, шуниигдек, синтақсиснинг гап 
баҳсида ўрганилади.

Гап маълум интонацион тугалликка эга. Гапнинг кузатилган- 
мақсадга кўра турларида интонация ҳар хил >6ўлади. Модаллик- 
нинг с и н т а кт и к ифодаланишига тааллуқли бўлган ва ўзаро 
чамбарчас боғланган бу икки ҳодиса — гапнинг кузатилган маҳ- 
садга кўра турлари ва интонация — грамматиканинг синтаксис 
ҳисмпда ўрганилади.

Модал маънонинг л е к с и к усулда ифодаланиши икки хил:
1. Махсус сўз билан ифодаланади. Булар м о д а л  с ў з  деб 

аталади.
2. Бирор туркумга (масалан, отга, сифатга) мансуб сўз орқали 

ифодаланади. Булар одатда ё модал маъноли сўз бўлади, ёки кон- 
текстга кўра модал маъно ифодалаб келади.

Сўзловчининг ўзи англатаётган фикрнинг аниқлигига, чинлиги- 
га ишонч даражасини ифодалаш учун хосланган сўз модал сўз де- 
йилади.

Модал сўз фикрнинг чинлиги, аниқлиги, қатъийлиги ёки гумон- 
ли, чамали эканлиги каби маъноларни ифодалаш учун хизмат 
қилади, шакл жиҳатдан ўзгармаслиги билан характерланади.

Модал сўз гап бўлаги вазифасида келмайди, гап бўлаклари би- 
лан синтактик жиҳатдан боғланмайди ҳам; одатда бутун гапга 
тааллуқли бўлиб, кириш бўлак вазифасида келади.

М О Д А Л  С У З Л А Р

Модал сўзлар- ифодалаган маъноларига кўра дастлаб қуйида- 
гича группаланади:

1) фикрнинг аниқлигини ифодалаш учун хизмат қилувчи модал 
сўзлар;

2) фикрнинг ноаниқлигини ифодалаш учун хизмат қилувчи мо- 
дал сўзлар.

Фикрнинг аниқлигини ифодалаш учун хизмат қилувчи модал 
сўзлар ёрдамида:

а) фикрнинг ростлиги, реаллиги тасдиқланади:'1 дарҳақиқат-, 
ҳақиқатан, ҳақиқатда, филҳақиқат (архаизм), нафсамбирига (ҳо- 
зир истеъмолдан чиқиб бормоқда), муҳаққақ, воқеан (кейинги ик- 
ки сўз эски луғавий бирликка айлаиган)! каби: Д а р ҳ а қиқйт,  
бу мажаронинг бошқа оқибатлари ҳозир унинг кўзига ўз-ўзидан 
барҳам топган ва топаётгандай кўринар эди (А. Қ а ҳ ҳ о р ) ;

б) фикрнинг қатъийлиги таъкидланади: шубҳасиз, сўзсиз, шак- 
сиз каби. Бу, ш у б ҳ а с и з ,  бизнинг ютуғимиз (А. Қ а ҳ ҳ о р ) ;

в) англатилаётган воқеликнинг йз беришига .ишонч билдирила- 
ди: албатта (шеъриятда баъзан албат шаклида ' ҳам.  учрайди) 
каби: ...Лекин жигар ...Эсга тушса, ачинаман, а л б а тта  (Уй-  
ғун) ;

г) англатилаётган воқеликнинг юзага келиши табиий эканини 
ифодалайди: ўз-ўзидан, табиий каби: Т а б и и й ,  Ефим Ефимович 
ҳам бу янги дўстларидан осонликча кўнгил узолмас эди (Ҳ. Н а- 
з и р ) ;

д) фикрнинг чинлиги, реаллиги эслатилади: ростдан ҳам, дар- 
воқе, аслида (асли, аслан; кейинги шакли архаизмга айланган) 
каби: Д а р в о қ е ,  бу гап раиснинг уйида ҳам айтилган эди 
(С. Н а з а р ).

Фикрнинг ноаниқлигини ифодалаш учун хизмат қилувчи мо- 
дал сўзлар ёрдамида:

а) фикрнинг тахминий экани билдирилади: шекилли (сўзла- 
шув нутқида шекил шакли ҳам учрайди), чоғи, чамаси каби: Ҳа, 
яна бир таъзирингни берадиган бўлдим, ч а м а с  и! (У й ғ у н );

б) фикрнинг гумонли экани !билдирилади: эҳтимол, балки 
каби. Б а л к и  у  ерларда кўп дилбар Манзаралар жилва қилган- 
дир... (У й ғ у н);

в) фикрнинг тусмоллн экани билдирилади: хойна-хой, афтидан, 
мазмуни каби. Шарофат, а фт и д ан, бунақа гаплар билан Сид- 
диқжоннинг ғашига тегмоқчи, шу ерда бирон можаро бошлаб, дод 
солмоқчи эди (А. Қ а ҳ ҳ о р );

г) фикрнинг чинлигига гумон ҳам, ишоич ҳам билдирилади: ҳар 
қалай, ҳар ҳолда каби. Жаҳоннинг катталиги аниқ ўлчанганча йўқ, 
ҳ а р ҳ о л д а, бир солдатнинг қалбидан кичик бўлур (Ғ. Ғ у л о м).

Модал сўз гап бўлаклари билан синтактик жиҳатдан боғланма- 
ган бўлади, кириш бўлак вазифаСида келади. Фийрнинг аниқли- 
гини ифодалаш учун хизмат қилувчи модал сўзлар одатда нутқ 
оқимида пауза билан ажралиб туради, шунга мос равишда бундай

модал сўзлар ёзувда ҳам вергул билан а>йратилади: З о к и р  ота 
т ўғри айт адилар. Ҳ а қ и қ а т а н ,  б и зн и  м акт абдаги н а  эм а с , чой- 
х о н а д а , к ў ч а д а , д а л а д а  — ҳ а м м а  е р д а  ўқит иш да и лм и  ет адиган  
м у а л л и м  к е р а к  (А. Қ а ҳ ҳ о  р ). М а н а  б о р и б  к ў р а р с а н . Х о й н а -  
х о й ,  м ен и к и га  т уш м асдан кет массан?! (У й ғ у н) Б и л д и м к и , аф - 
сон а , қ ў ш и қ  вй  ўй и н  ж он топган у  ш аҳл о  к ў з л а р д а н , ш а к с и з  
( Ш а й х з о д а ) .

Баъзан модал сўз нутқ оқимида пауза билан ажралиб турмай- 
ди, шунга мос ҳолда ёзувда ҳам кўпинча вергул билан ажратил- 
майди. Шунда ҳам модал сўз гап бўлаклари билан синтактик жи- 
ҳатдан боғланмайди, гапга модал маъно беради. Модал сўзлар 
пунктуациясини ягона қоидага бўйсундириш мақсадида бундай 
модал сўзларни ҳам ёзувда вергул билан ажратиш тавсия қили- 
нади. Фақат б а л к и , ш ек и л л и  модал сўзларигина истисно тарзида 
вергул билан ажратилмаслиги тўғри бўлади. Акс ҳолда сунъийлик 
туғилади. Масалан, қуйидаги гапларда модал сўзларни пауза би- 
лан айтиб ва вергул билан ажратиб ёзиб кўринг: У рм онж он, бу 
соат нинг т ўғр и л и ги га  ш у б ҳ а л а н д и  ш  е  к  и л  л  и, ў з  соат ига қ а р а д и  
(А. Қ а  ҳҳ.о  р ). Б а л к и  си з, си ги р  ҳ а м  га п и р а д и м и , д е р с и з  
( « М у ш т у м » ) .

Модал сўз диалогларда, олдинги фикрга муносабатни ифода- 
ловчи жавоб тариқасида якка ўзи келганида ҳам кириш сўзлик 
ҳолатини сақлайди, гап бўлиб келиш эса унинг иккиламчи синтак- 
тик вазифаси бўлади. Бундай вазифада албатта, ш уб ҳ а с и з , эҳти- 
м ол , б а л к и  каби модал сўзлар келади. Ҳ а м м а н ги з  ҳ а м  б и р  в а р а -  
қ а й  тўй қ и л а с и з!— А л б  а т т а! (У  й ғ  у  н ) . И ш чан , ж уд а-ж уда  иш - 
чан одам . И ш н и н г к ў зи н и  би л а д и . К о л х о зн и н г  бут ун ҳисоб-кит об  
и ш лари н и  ш у э п л а б  т урибди .— Э ҳ т и м о л ,— д е д и  У рм онж он к у -  
л и м с а р а б  — Л е к и н  и д о р а  и ш и да у н и н г и ш ч ан л и ги н и  к ў р м а д и м  
(А. Қ а ҳ ҳ о р ) .

Агарда бундай жавобларнинг тўлиқлигини тикласак, яъни 
фикрнинг ўзини ҳам қайтарсак, модал сўзнинг моҳият эътибори 
билан кириш бўлак вазифасида экани аниқ кўринади. Юқоридаги 
мисолларда тўлиқ (фикрни ҳам ўз ичига олган) жавоб Тў.й қ и л а -  
м из, а л б . а т т а !; Э ҳ т и м о л ,  эп лаёт ган ди р  каби бўлиши керак 
(бу мисолларни Ҳ  а, а л б  ат т  а; Й  ў  қ, а л  б  ат т  а  каби жавоблар 
билай ҳам қиёсланг).

Изоҳ. Иккиламчи синтактик вазифа ҳар бир бўлакка 
хос. Бирор бўлакнинг бундай вазифада келиши кўпинча 
диалогик нутқда воқе бўлади: Етов, А йт гандек, с и з н и  
б и р  з а р у р  иш б и л а н  Р авш ан ж он  и зл а б  ю р га н  эд и . 
А ъ з а м .  Ме ни- я?  ( Т у й ғ у н ) .  Бу диалогнинг биринчи 
қисмида си зн и  тўлдирувчи вазифасида келаётир;. иккин- 

, чи қисм бўлиб келган м ен и  ҳам тўлдирувчи, аммо бу
ўринда якка ўзи гап вазифасини ҳам ўтаб турибди. Бу 
унинг иккиламчи синтактик вазифасидир. . Қуйидаги 
диалогда ким  гап бўлакларидан эга, айни вақтда у гап

вазифасида ҳам келаётир: Ш и рм он  Қ а ч о н  қ е л а д и ?  
Ҳ а м д а м о в . К и м ?  Уртоқ Ж ў р а е в м и ?  (И. С у л т о н ) .  
Бундай иккиламчи вазифа айниҳса кесим учун табиий: 
Етов. А ъ з а м  М а н с у р и й н и  биласизми? Р а в ш а н . Б и л а -  
м  а  н  (Т у й ғ у н).

Модал сўзлар кўп эмас. Шуларнинг ҳам маълум қисми ўзаро 
синонимия муносабатида: чам аси , чоғи ; ш у б ҳ а с и з , с ў зс и з , ш акси з;  
ў з -ў з и д а н , табиий; ҳақиқат да, ҳақиқат ан, дарҳақи қат  каби.

Синоним модал сўзларнинг бир қисми ўзаро маъно қиррасида, 
кўпчилиги эса нутқда ишлатилишига кўра фарҳ қилади. Масалан, 
ш у б ҳ а с и з , ш акси з, с ў зс и з  синонимларидан охиргисида маъно куч- 
лироқ: фикрнияг ҳатъийлиги ҳеч қандай эътирозга ўрин ҳолдир- 
маган ҳолда таъкидланади, аввалгиларида қатъийлик бу даража- 
да эмас. Эҳт имол, б а л к и  синонимларидан б а л к и  модал сўзи асо- 
сан гапнинг бошланишида келади, эҳт имол модал сўзининг ўрни 
эса эркин: гапнинг бошланишида ҳам, ичида ҳам, тугалланишида 
ҳам кела олади.

Бадиий асарда модал сўз автор нутқида (пассив нутқда) эмас, 
балки асосан пероонаж нутқида (актив нутқда) учрайди. Чунки 
кўпгина модал сўзлар асли сўзлашув нутқига хос бўлган (ш ек и л -  
л и , рост дан ҳ а м , ҳ а р  қ а л а й , х о й н а -х о й  каби). Ҳозирги тилда ада- 
бий нутққа хос модал,сўзлар ҳам анчагина кўпайган (с ў з с и з , ш уб -  
ҳ а с и з , табиий, ҳақи қат да  каби). Баъзи модал сўзлар нутқ кўри- 
нишларининг барчасида ишлатилаверади. Масалан, албатта, эҳти- 
м о л , б а л к и  каби модал сўзлар шундай хусусиятга эга.

Модал сўзларни нутқда оз-кўп учраши жиҳатидан актив ва пас- 
сив модал сўзлар деб ҳам группалаш мумкин: албатта, эҳт имол, 
д а р ҳ а қ и қ а т  кабилар актив, чоғи , д а р в о қ е  кабилар эса пассив мо- 
дал сўзлардир.

Модал сўзларнинг ишлатилишида яна қуйидаги хусусиятлар 
ҳам бор: :

1) бир модал сўз такрорланиб келади. Бунда маъно кучайтири- 
- лади: К ў н гл и н ги з га  к е л м а с и н -у , и зв о ш га  эш а к  қ ў ш и б  б ў л м а й д и .—•

Т ў ғр и !  А  л  б а т  т а -а  л б  ат т  а... (А. Қ а ҳ ҳ о р ) ;
2) бир гапда биттадан ортиқ модал сўз қатнашади. Бундай 

ҳолат сўзлашув нутқининг хусусиятини акс эттиради: Н и м а  у ч у н  
•а й б и н ги зга  и қ р о р  б ў л м а д и н ги з?— М  а з  м у  н и ,  м а ғр у р л и к , ўж а р - 
л и к  х а л а л  б е р д и , ч а  м а с  «... (У й ғ у н ). К а н и за к , а ф т  и д  а н ,  ш у- 
н и  айтмоқчи э м а с  э д и  ш е  к и л л и ,  ноилож  «ҳа»  д е д и  (А. Қ а ҳ- 
ҳ о  р). Модал сўзнинг ҳар хил маъно тури қатнашса, гап мураккаб 
модал маънога эга бўлади;

3) модал сўз эмоционал маънони ифодаловчи сўз билан бир-
галикда келади. Бунда ҳам маъно кучайтирилади: Д а д а в о й  а к а , 
м ? н  си зн и  ви ж дон ли , и н соф ли , партия в а  ҳ укум ат га  садоқат ли  
ки ш и  д е б  ў й л а с а м  б ў л а д и м и ?— Б  ў  л м а с  а м ч и !  '■А л б  а т т а  
■(Уйғун).  ;

4) модал сўз юклама олиб келади: Ҳа қ и қ ат а н ҳ  а м чолнинг 
меҳнат қилаётгани кўриниб турарди (С. Н а з а р ) .  Яхшиям кел- 
ганларинг-а! Анчагина фойдаларинг тегди.— А л б  атт а-да. Ҳайт 
деган туяга мадор,— деб кўйди Бобоқул ота (Ҳ. Н а з и р) ,.

Модал сўзлар асосан қуйидаги сўз туркумларидан ўсиб чиққан:
1. От туркумидан. Булар модал сўзларнинг асосий қисмини 

таШкил этади. Бунда модал сўз:
'1) туб негизга тенг бўлади: эҳтилшл_каби;
2) аслида келишик формасидаги (арабча тушум келишиги фор- 

масйдаги) сўз бўлиб, ўзбек тили нуқтаи назаридан туб негиз деб 
қарйлади: ҳақица т ан  каби;

3) аслида олд кўмакчи билан келган сўз бўлиб, ўзбек тили нуқ- 
таи назаридан туб негиз деб қаралади: д  а р ҳақиқат, д а рвоқе 
каби. Архаик модал сўз ф ил ҳ а қиқат ҳам асли арабча олд кўмқк- 
чи, аниқлик артикли ва негиздан тузилган (фи ал ҳақиқат). Бу 
сўзлардаги олд кўмакчилар мазмунан ўзбекча ўрин келишигига- 
тўғри келади;

4) аслида ясама негизга тенг бўлади. Бундай ҳолларда ясама 
сўз модал сўзга асос бўлади: шубҳасиз, шекилли каби:

5) : аслида негиз ва турловчи аффиксдан тузилган бўлади, шу 
шаклида қотиб, ўз туркумидан ажралиб чиқади. Бундай модал 
сўз таркибидаги турловчи аффикс ўз грамматик моҳиятини йўқота- 
ди (ўз маъносини сақламайди, бошқаси билан алмашмайди ҳам), 
энди у сўзнинг матерйал қисмига ўтиб кетади (морфемаларга эти- 
мологик жиҳатдангина ажралади). Бундай модал сўзларнинг 
кўринишлари қуйидагича:

а) негиз ва III шахс нисбагловнйсидан Тузилган бўлади: чама- 
си, мазмуни каби; ' 11

6) негнз ва ўрин ёки чиқйш келишиги аффиксидан тузилган 
бўлади: ҳақиқатда, ростдан  каби (кейинги модал сўз кўпинча 
ростдан ҳам шаклида юклама билан келади);

в) негиз, нисбатловчи ва келишик аффиксидан тузилган бўла- 
ди. Бундай ҳолларда ҳам III шахс нисбатловчиси, ўрин ёки чнқиш 
келишигининг аффикси қатйашади: аслида, афтидан каби.

2. Отдан бошқа туркумлардан ўсиб чиққан бўлади:
1) сифатдан ўсиб чиққан модал Сўз: табиий, муҳаққақ (арха- 

ик) каби (ҳар иккиси туб негиз деб қаралади);
2) равишдан ўсиб чиққан модал сўз: албатта каби;
3) феълдан ўсиб чиққан модал сўз: хойншхой (тожикча хоҳй-

нахоҳй сўзининг сўзлашув нутқида фонетик ўзгариши билан ҳосил 
бўлган); V

4) боғловчидан ўсиб чиққан модал сўз: балли^. ''
3. Сўз тушириш натижасида туғилган модал сўз: ўз-ўдидан 

каби. Бу модал сўз ўз-ўзидан аниқ каби бирикувдаги йккйнчи 
қисмнинг тушиб қолиши йўли бйлан якка сўз ҳолига келган.

4. Сўз бирикмасининг қўшма сўзга айланиши йўли билан ту- 
ғилган модал сўз: ҳар қалай, ҳар ҳолда (кейингиси қўшма сўзга 
ўтиш процессида), нафсамбирига (асли нафсуламри) каби..

Модал сўзлар ўз моҳиятига кўра сўз типларининг алоҳида бир 
группасини ташкил қилади. Номинативлик (ниманидир номлаш) 
модал сўзларга хос эмас. Улар гап бўлаги бўлиб келмайди. Бу 
томонлари билан мустақил сўз туркумларидан фарқ қилади.

Маъно ва вазифалари жиҳатдан модал сўз кўмакчи ва боғ- 
ловчилардан ҳам тубдан фарқ қилади: кўмакчилар сўзларнинг,. 
боғловчилар эса сўзларнинг ёки гапларнинг муносабатини кўрса- 
тиш учун хизмат қилади; модал сўз бўлса сўзловчининг англати- 
лаётган фикрга муносабатини ифодалайди, гапга бутунасича' 
тааллуқли бўлади.

Модал сўз ундовга бирмунча ўхшайди. Уидов сўз ҳам, модал 
сўз ҳам гап бўлаклари билан синтактик жиҳатдан боғланмаган 
бўлиб, гапга бутунасича тааллуқлидир. Бу нуқталарда улар ўзаро 
ўхшаш. Фарқ ифодаланадиган маънода. Ундов сўз гапирувчининг 
турли ҳис-ҳаяжонини ифодалайди, модал сўз бўлса фикрнинг 
аниқлиги-ноаниқлиги каби томонларини ифодалаб, баҳолаб кела- 
ди. Ундов сўз гапнинг эмоционал (ҳиссий) томонини шаклланти- 
ришда қатнашса, модал сўз гапнинг интеллектуал (ақлий) томони- 
ии шакллантиришда иштирок этади.

Уз моҳияти билан модал сўз юкламаларга яқин. Шу туфайли 
бу иккиси кўпинча биргаликда тасвирланади. Аммо модал сўз би- 
лан юкламаларни тенглаштириб бўлмайди: юкламалар ранг- 
баранг маъноларни ифодалайди, шулардан баъзиларигина модал 
маънога яқин келади, иккинчидан, юклама кўпинча мустақил иш- 
латилмайди, бирор сўзга тиркалиб юради, учинчидан, юклама 
ифодалаган маъно бутун гапга бевосита тааллуқли бўлмай, ав- 
вало ўзи тиркалиб келган бўлакнинг маъносини бўрттиришга хиз- 
мат қилади ва шу бўлак орқали бутун гапга тааллуқли бўлади, 
тўртинчидан, юкламага қарата бирор синтактик вазифада келиши 
тўғрисида гапириб бўлмайди ва бошқалар.

Бирор туркум сўзи: асосида модал сўз шаклланиб етган бўлса, 
энди айни бир сўзнинг икки маъноси ва икки синтактик вазифаси 
ҳақида гапйриш тўғри бўлмайди; бундай ҳолларда омонимия ҳосил 
бўлганини эътироф этиш лозим. Бу-ни қуйидаги мисолларда аниқ 
кўриш мумкин: 1) С и дди қж он  С а м а н д а р о в га  б а қ р а й и б  қ а р а б  
т урар, а ф т и д а н ,  у н и н г  б у  е р га  н и м а у ч у н  к ел га н и н и  ю  з  и д  а  н 
б и л и ш га  ҳаракат  қ и л а р  э д и  (А. Қ а ҳ ҳ о р ). 2) У н и н г а ф т и д  а н :  
« О б б о  Р а ҳ и м  чат оқ-эй,... қой и л  қ и л га н  эк а н с а н -к у ...»  — д е га н д а й  
ҳ а ва с л а н и ш  а к с  этиб кетди (Ҳ. Н а з и р ). Биринчи мисолдаги аф - 
тидан модал маъно ифодалайди, у морфемаларга ажралмайди. 
Иккинчи мисолдаги афтидан номинатив маъно англатадй) у мор- 
фемаларга ажралади ва ҳар бир морфема ўз маъносиДа келади 
(а ф т + и  +  д а н ) . Иккинчи мйсолдаги афт идан  сўзи биринйи мисол- 
даги ю зи д а н  сўзийинг синонимйдир. Биринчи мисолдаги афт идан  
модал сўзига эса м а зм у н и  модал сўзи синоним бўладй. Биринчи 
мисолдаги афт идан  гап бўлаклари билан синтактик боғланмаган, 
гал бўлаги вазифасида келмаган (кириш бўлак бўлиб келган). 
Иккинчи мйсолдаги афт идан эса гап бўлаги (тўлдирувчи) вазифа-

-сида келган. Модал сўз фақат шу бир шаклда ишлатилади, от сўз 
эса бундан бошқа жуда кўп шаклларга (сон, йисбатланиш, кели- 
шик формаларига) кира олади Демақ, бу иккиси (афт идан — 
аф т идан) орасида ҳозир фақат шаклий (айтилиши ва ёзили- 
ши жиҳатдан) ўхшашликкина қолган, анди булар омонимга 
айланган.

Яна бир мисол: М у р о д  ота ё м ғи р  ё ғи ш  э ҳ т и м о л и н и  айтиб, 
й ў л д а н  қайт ариш га у р и н и б  к ў р д и  (0. Ё қ у б о в ) .  Б ул ут л а р н и н г  
ҳаракат и беж о. Ҳ а л и за м о н  т епам издан қ у й и б  б е р с а  ҳ а м  э  ҳ т и -  
м о л  (Ҳ. Н а з и р ) .  Э ҳ т и м о л ,  с ў зи н г  т ўғри ди р  (У й ғ у н ). 
Биринчи мисолда от сўз ҳатнашгаи. Иккинчи мисолда ҳам от сўз 
қатнашаётир, аммо у модал 'маънони англатиб келмоқда. Бундай 
маъно бу сўзнинг синтактик вазифасига боғлиқ ҳолда юзага кела- 
ди. Бу от сўздан модал сўзнинг ўсиб чиқиши худди шу позиция 
ва маънога асосланади. Авваллари шарт майли формасидаги феъл 
билай (б о р с а , эҳт имол каби) боғланиб юрган бу сўз бошқа фор- 
мадаги феъллар билан ҳам (б о р а р , эҳтимол; б о р а д и , эҳтимол ка- 
би) кела бошлаши модал сўзнинг шаклланишига йўл очган. Энди 
бу сўз гап бўлаги (ёки гап бўлиб келиш) вазифасидан чиқиб, 
кириш бўлак вазифасига ўтади, натижада унинг контекстдаги ўр- 
ни ҳам эркин бўлиб қолади (б о р а д и , эҳт имол; эҳт имол, б о р а д и  
каби). Хуллас, маънода, формада, вазифада ажралиш воқе бўлиб, 
омонимия юзага келади (эҳт имол — от, эҳт имол — модал сўз).

«]у!одал сўз» ва «кириш бўлак» тушунчалари ўзаро тенг эмас: 
биринчиси морфологик ҳодиса бўлса, иккинчиси синтактик ҳодиса- 
дир. Кириш бўлак вазифасида, модал сўздан ташқари, турли тур- 
кум сўзлари кела олади («Содда гап»нинг «Кириш бўлак ва кириш 
гапд^р» баҳсига қаранг). Модал сўз кириш бўлак вазифасида 
келувчи сўз типларидан биридир, холос. Демак, ҳар бир кириш 
бўлак модал сўзга тенг бўлавермайди; кириш бўлак билан модал 
сўзнинг ўзаро муносабати бутун билан қисм муносабатидекдир.

Қуйидаги сўз типлари модал сўзлар қаторига киритилмайди:
1) Фикрларнинг ўзаро муносабатини кўрсатувчи сўзлар:
а.) умумлаштирувчи фикрга ўтишни кўрсатувчи сўз: х у л л а с , д е -  

м ак , би н о б а р и н , қ и сқ аси , у м у м а н  каби;
б) изоҳловчи фикрга ўтишни кўрсатувчи сўз: м а са л а н , ж ум ла-  

д а н , чунончи  каби;
в) зид фикрга ўтишни кўрсатувчи сўз: а к си н ч а  каби;
г) фикрларнинг тартибини кўрсатувчи сўз: а в в а л о , а в в а л а м б о р , 

ниҳоят  каби.
2) Эслатишни, эътибор жалб қилишни билдирувчи сўзлар: айт- 

га н д а й , айтмоқчи, зотан каби.
3) Таъкид билдирувчи сўзлар: х у с у с а н , ай н и қ са , а со са н  каби.
4 )  ,Эмоционал маъно ифодаловчи сўзлар: кош ки , зо р а , яхш и ки , 

хайруят , ҳайт овур, ат т анг.афсуски, аж або, о б б о , б ў л м а с а (м )ч и  
каби.

Юқорида саналган сўз типлари мавжуд классификацияда би- 
рор туркумга киритилмайди. Аммо шу асосда буларни модал сўз-

лар қаторига қўшиб қўйиш ҳам тўғри бўлмайди. Сиитактик вази- 
фадаги умумийлик (кириш бўлак бўлиб келиш) бу сўз типларини 
модал сўзлар билан бирлаштиришга ҳуқуқ бермайди. Чунки кириш 
бўлак вазифасида турли туркум сўзлари келаверади. Масалан, 
фикримча (ф и к р и н гч а , ф и к р и ч а ) кабилар от туркумига, м ен и н гч а  
(с е н и н гч а , у н и н гч а ...) , ним а, бу , ш у  кабилар олмош туркумига, 
би ли ш и м ча, айт иш ларича кабилар феъл туркумига, рост, тўғри, 
ёуруст , т узук, м а ъ қ у л  кабилар сифат туркумига, тағин, я н а  каби- 
лар равиш туркумига мансуб сўзлардир (м а й л и , х ўп , бўпти, б а с  
кабилар яна бир алоҳида гуруҳни ташкил этади). Булар кириш 
бўлак вазифасида келиши билан ўз туркуми доирасидан; чиқиб 
кетмайди. Модал сўз эса, кириш бўлак вазифасида келивдидан 
қатъи назар, бирор туркумдан ўсиб, ажралиб чиқади ва алоҳида, 
янги бир туркумни шакллантиради.

Масалан, қуйидаги гапда т ўғри сўзи модал маънони ифодалаб 
келаётир.аммо бундай маъионинг ифодаланиши контекстга боғлиқ 
бўлиб, ҳали сифатнинг модал сўзга ўтганини ёки бу сифат асосида 
модал сўз туғилганини кўрсатмайди (модал маънонинг гавдалани- 
шида юклама ҳам катта ҳисса қўшаётир) : Т ў  ғ  р  и -д  а, а х и р  к ун и -  
г а  н еч а  марта ў з г а р и б  т урувчи сер ё ғи н  а п р е л ь  в а  м ай  к у н л а р и  
ўт иб кет ди-ку (Ҳ. Н а з и р ).

Қуйидаги гапда б у  сўзи кириш бўлак бўлиб келаётир (янги 
■фикрга эътиборни жалб қилиш учун ишлатилган), аммо уни модал 
сўз деб бўлмайди, албатта: Хат? Қ а н а қ а  хат? Ҳ а ... Й ў қ , хат й ўқ , 
қи зи м ... Б  у , х о л а м  қ а н и л а р ?  ( У й ғ у н ) .  Мана бу гапда б а р и б и р  
сўзи гўё кириш бўлак вазифасида келгандек кўринади (шу сабаб- 
ли ёзувда бу сўз кўпинча вергул билан ажратилади), ҳақиқатда 
эса бу сўз равиш ҳоли вазифасида келиб, гапда одатдаги ўрни ўз- 
гарган, холос (шунга кўра, уни ҳатто кириш бўлак деб ҳам бўл- 
майди): С ен  б у  и ш га  я р а м а й с а н  б а р и б и р . У н дан  к ў р а  р а с с о м л и -  
г и н г  т узук  (Ҳ. Н а з и р ) .  Қиёсланг (одат даги  тартиб): Б и з  у н и  
б  а  р  и б  и р  ўқит ам из (О. Е қ у б о в).

Зарурият маъносини ифодаловчи к е р а к , д а р к о р , з а р у р , л о зи м  
каби сўзлар ҳам модал сўз эмас, балки модал маъноли сўздир. 
Чунки модал сўздан фарқли равишда юқоридаги сўзлар гап бўла- 
ги бўлиб ёки гап бўлаги таркибида келади, демак, гап бўлаклари 
билан синтактик боғланади. Масалан, бори ш и м  к е р а к  ёки б о р и ш  
к е р а к  каби конструкцияларда к е р а к  сўзи кесим составида келади 
(биринчиси — шахсли гап, иккинчиси эса шахссиз гап), китоб к е-  
р а к  каби конструкцияларда к е р а к  сўзи кесим вазифасида келади. 
Модал сўз эса бундай вазифаларда келмайди.

Модал маъноли сўзлар тилда анчагина: ш уб ҳ а , иш онч, гум о н , 
т усмол (булар — от), рост, т ўғри, ҳ а қ , чин (булар — сифат), иш он- 
м о қ , ш у б ҳ а л а н м о қ  (булар — феъл) каби. Санаб ўтилган типдаги 
сўзлар ўз лексик маъносига кўра модал маънони англатиб тура- 
ди. Аммо бу сўзлар англатган маънолар номинатив (номлаш) ва- 
зифасини бажаради: от предметни, сифат предметнинг пассив 
белгисини, феъл предметнинг ҳаракатини номлайди. Модал сўздан

эса номинатив маъно англашилмайди. Гарчи 'модал маъно англат- 
са ҳам,модал маънони ифодалаш учун ишлатилса ҳам, юқорида- 
ги каби сўзлар ўз туркуми доирасида деб қаралади.

Масалан, қуйидаги биринчи гапда феъл, иккинчи гапда сифаг 
модал маънони англатиб, ифодалаб келган: Фикрларинг тўғри 
к ў р и н а д и  ( У й ғ у н ) .  Аммо, рос ти,  юрагимда бояги ваҳима 
йўқ эди (Ҳ Н а з и р) .

Одатда гап вазифасида келувчи қайдам сўзи ҳам асли модал 
маъноли сўздир: «Турсунали қани?»—« Қ а й д а м ,  билмадим...» 
(У й ғ у  н). Бу гапдаги ҳар икки сўздан ноаниқлик, гумон маъноси 
англашилади. Бундай маънони у сўзларнинг лексик каъноси бе- 
ради. Шунда ҳам қайдам сўзи бу маънони ўзича англатаверади,. 
билмадим (билмасам) кабиларда эса контекст (н\тқ ситуацияси) 
ва интонация муҳим роль ўйиайди.

У Н Д О В

■Ундовлар кишиларнинг ҳис-туйғуларини, буйруқ-хитоб, ҳай- 
.даш, чақириш маъноларини ифодалайди. Шунингдек, расм-одат 
б,илан боғлиқ бўлган турлича муносабатларни билдиради. Булар 
ичида энг кўп ишлатиладигани эмоционал, яъни ҳис-туйғу ундовла- 
ри ҳисобланади.

Ундоьлар махсус туркум сифатида ўзига хос хусусиятлари би- 
лан бошқа сўзлар группаларидан фарқланади. Улар лексик жи- 
ҳатдан номинативликни кўрсатмайдиган сўзлар группасида бўлса, 
грамматик жиҳатдан ўзгармайдиган сўзлар ҳаторига киради.

Соф ундовлар келишик, згалик ва кўплик аффикслариниолмай- 
ди. Бундай аффиксларни олиш учун улар аввало отлашиши керак 
(о ҳ-в о ҳ л а р и н г н и  қўй, д о д и н г н и  кимга айтасан каби).

Бсшқа сўзлар билан грамматик алоҳага кира олмаслиги, 
гапнинг бирор бўлаги вазифасини бажара олмаслиги ҳам бу сўз 
туркумининг асосий хусусиятларидан ҳисобланади. Ундовлар от- 
лашганда гапнинг бош ёки иккинчи даражали бўлаги вазифасини 
бажариши мумкин.

Узбез; тилида мустақил сўз туркумлари махсус сўз ясалиш сис- 
темасига эга. Лекин ундовларда бу хусусият йўҳ.

УндоБлар, асосаи, бошҳа сўзлар билаи биргаликда бирикмалар 
ҳам ташкил қила олмайди. Феъллардаи, асосан, демоқ, айрим 
вактлардагина урмоқ, тортмоқ, солмоқ феъллари билан бирикиши 
мумкин: О ҳ д е д и м  овора бўлдим. Дод-вой солмоқ, уф тортмоқ, 
оҳ урмоҳ. каби.

Ундовлар интонация жиҳатидан жуда ҳам ранг-бараигдир. Бир 
■ундовнинг турли хил интонация билан талаффуз қилипиши улар- 
нинг маъносига катта таъсир ҳилади. Масалаи, 0  ҳ, қандай гўзал 
баҳор гапидаги оҳ ундовининг маъиоеи билан О ҳ золим фалак, 
йиқил Осшимга (У й ғ у н, И. С у л т о н )  гапидаги о ҳ  ундовининг 
маъноск бир хил эмас. Биринчи гапдаги ундов хурсандчилик, 
роҳатланиш маъносини билдирса, иккиичи гапда у норозилик ҳис- 
туйғусини ифодалашга хизмат қилган.

Ундов интонация жиҳатидан ўзи бирга келган гап билан боғ- 
ланган бўлса-да, кўп ҳолатларда у гапнинг бошқа бўлакларидан 
ўзига хое интонацияси билан ажралиб ҳам туради. Интонация

баъзан айрим от ёки феълларнинг ундов вазифасида келиши учуи 
восита бўлади:

Қ а р а н г - а 1  Писанд қилмасдан, ишонмаслик (Газетадан).
Марш дейилди, сафланингиз, йўқолсин сўз бўҳтони.
— Нотиқлар жим/
Уртоқ Маузер, сизга сўз, қани! (В. В. М а я к о в с к и й ) .
Юқорида айтганлардан ҳамма ҳолатларда ҳам ундовларнинғ 

маъносини аниқлашда интонация ҳал қилувчи ўринда туради, де- 
ган хулоса келиб чиқмайди. Ундовлар маъносини аниқлашда 
контекстнинг ҳам аҳамияти катта. Бундан ташқари, ундовлар маъ- 
носи, оттенкасини белгилашда турли хил мимика ва имо-ишоралар- 
нинг ҳам ўзига хос ўрни бор.

Бошқа сўзлар ҳамма вақт ҳам ундовларга ўтавермайди. Бош- 
қа сўз туркумларидан ундовларга ўтган сўзлар махсус интонация 
билан талаффуз қилинади ва шу билан боғлиқ равишда улар асл 
лексик маъносидан бошқачароқ маъно англатади. Масалан» 
«Комиссия» сўзи от сифатида маълум тушунчани англатади ва 
эмоционал оттенкага эга эмас: Халқ контроли к о м и с с и я с и .  
ўз ишини бошлади. Лекин «К о м и с с и я/ Энди нима қиламиз» 
гапида эса комиссия сўзи эмоционал оттенкага эга бўлади.

Шуни ҳам айтиш керакки, ундов кўпинча ўзига хос мимика 
билан айтилади. Мимика ундовнинг маъносини кучайтириб ёкн 
сусайтирибгина қолмай, уларнинг ўз маъносига ҳам таъсир зтади. 
«Б а й-б а й-б а й, бунақа сомсани емаганимга неча йил бўлди 
экан» (А.Қ а ҳ ҳ о р) гапидан кишининг роҳатланганлиги, лаззат- 
ланганлиги кўриниб турибди. Аммо шу гапни гапира туриб, юзни 
буриштириш билан бошқа бир маъно ифодаланади.

Ундовлар бошқа сўз туркумларига ўтганда улардаги экспрессив 
мазмун йўқолади.

Нутқда ундовлар ифодалиликни кучайтириш учун хизмат қи- 
лади. Ундовлар кишининг ҳис-туйғусини ифодалашдан ташқари,. 
баҳолаш муносабатини билдириш хусусиятига ҳам эгадир.

Ундовларнинг маънога кўра турлари

Ҳозирги ўзбек тилидаги ундовлар англатган маъноларига кўра 
икки катта группага бўлинади: эмоционал ундовлар, императив 
ундовлар. Булардан ташқари, бу икки группага ҳам киритиш 
мумкин бўлмаган ва алоҳида группани ташкил қилувчи ундовлар 
ҳам бор. Бундан ташқари бир ундов турли ўринда турли хил ҳис- 
туйғу билдириши ҳам мумкин. Шунинг учун ҳам бир группага кир- 
ган ундов баъзан бошқа бир группага алоқадор бўлиши мумкин.

Эмоционал ундовлар. Кишиларнинг ҳис-туйғусини, эмоция ва 
руҳий ҳолатини билдирувчи ундовлар эмоционал ундовлар бўлиб, 
энг катта группани ташкил қилади. Бу группаларга кирган ундов- 
лар маъно жиҳатидан жуда ҳам ранг-барангдир. Яъни улар завқ- 
ланиш, қувонч, хурсандчилик, ачиниш, шафқат, хайрихоҳлик, мам- 
нуният, ҳузур, ажабланиш, ҳайратланиш, таажжуб, койиш, қойил

қолиш, шодланиш, миннатдорлик, ташаккур, қўрқиш, чўчиш, аф- 
сусланиш, норозилик, эътироз, жирканиш, нафратланиш, ғазаб? 
ўкинч, алам, пушаймон, ғам, қайғу, мусибат, кулфат, дард, зарда„ 
ҳазар, нолиш, зорланиш, шикоят, ҳасрат, даҳшат, ваҳима, тан- 
беҳ каби хилма-хил маъноларни ифодалайди.

Шу икки' группа ичида интонация билан боғлиҳ равишда икки 
хил — ўрни билан ижобий ёки салбий ҳис-туйғу ифодаловчи ундов- 
лар ҳам мавжуд.

Ижобий — хайрихоҳлик билдирувчи ундовлар ташқи олакдан 
олинган таассуротлар натижасида пайдо бўлган турли хил ички 
кечинмаларни билдиради. Бу кечинмалар бир хил бўлмагани каби 
уларни ифодаловчи ундовлар ҳам бир хил змас. Ижобий эмоцш 
онал ундовлар контекст ва интонация билан боғлиқ разишда маъ- 
нода қуйидагича нозикликларга эга бўлиши мумкин:

1. Шафқат, меҳрибонликни ифодалайди: И е, сизмисиз, нима 
қилиб юрибсиз, довдираб?— деди шўх кулиб (Ш. Ғ у л о м о в ) .  
О бечоца. Бошига теккан эканда-а? (Р. Ф а й з и й ) .  В о  й-е й болам 
бояқиш-эй, бир кунда нақ ит азобини кўрибсан (П. Т у р с у н) . Э ҳ, 
ойижонгиним, тезроқ қанотингизга кириб қарашай деб еттинчини 
витириб билим юртига кирдим (С. К а р о м а т о в ) .  В о й ўз фой- 
дасини билмаган махлуқ-эй!.. (А. М у қ и м о в) .

2. Севинч, хурсандчшшк, завқланиш, ҳавасни ифодалайди: 
В о й, бутунлай бекитиб қўйдинг-ку, жоним,—  караш м а билан деди  
Н асрин  (С. Қўжагўз).— Ҳ о , келинингизга  м унча м еҳрибонсиз?  
(П. Қ о д и р о в )  V ҳ -ҳ ў ... исмимни ҳам  унут мабсиз-а?  (Л. Т о л -  
с т о й) Э ҳ е, иш катта-ку!—  деди  у  таққа тўхтаб (О й б е к ) .—  Ҳ  о. 
ўзи м н ин г пўпочим дан айланай  (Р . Ф а й з и й ) .  Э, Қудрат ака, 
сизм исиз?  (М. И с м о и л и й )  П исм иқнинг ю зи  тиржайди, сую - 
ни б :—  Ҳ  о  тақсир,— деди  (М. И с м о и л и й ) .

3. Қойил қолиш, роҳатланишни ифодалайди:— Ҳа й - ҳ а й ,  ов- 
қат, овқат...— деди Эшон шошилиб (П. Т у р с у н ).— В о й, Амал- 
ей, сенга кишинйнг ҳаваси келади-я (С. Ж а м о л ) .  0, жуда бадав- 
лат экансиз-ку! (Ш у ҳ р а т ) .

4. Мамнуният, фахрланиш, мағрурланиш, хайрихоҳликни ифо- 
далайди: Э-ҳа, Валяхоним ҳам Шарқ гўзалларидан бўлибди-қўйиб- 
ди,— деди жилмайиб у  (О йб ек) .  Э ҳ, Дўлан, Дўлан, Тяньшан- 
нинг баҳайбат бели (Ч. А й т м а т о в ) .  Э ҳ е, хуш келибдилар, 
жаноблари!— деди ўрнидан қўзғалиб мударрис (О й б е к).— Ў ҳ ў, 
яйрамаган йигит йўқ (Е. Ш у к у р о в ). У ҳ-ҳ ў, шу ердаям сендан 
хабар олиб турадиган одам топилибди-да (С. Ж а м о л ) .  Вой,  
куйиб қўйгандек-а! (А. Н е с и н )  Э ҳе... ишқилиб омон бўлай- 
лик-у, хизматингиз сингсин-да (П. Т у  р с у  н). Ҳа-я,— дер эди кўп- 
•нликнинг дили,— нега Тошмамат ижтимоий имтиёздан бебаҳра 

қоларкан?! (А. М у қ и м о в )  —• Э-ҳа,— кулиб юборди у.— Эшон- 
хон ошиқдир-да, сенга... ( О й б е к ) .  Ў, Иссиқкўл қирғиз диёри — 
сўнмас қўшиғи (Ч. А й т м а т о в).

5. Ундаш, бгоҳлантириш, тасдиқни ифодалайди: Ҳ а й-ҳ а й, қиз-

лар, юлишиб кетманглар,— деди Шакархон Бегимхоннинг қўлидан 
ушлаб (И. Р а ҳ и м). Ҳ а й-ҳ а й, ундоқ дема!— деб уНинг гапини 
бўлди Шаҳринисо хола (М и р м у ҳ с и н ). Ҳ а, мисс... уни олиб 
қўя қолцнг (С о ҳ и б Ж а м о л ) Д а ,  энди биз тентак бўлсак, ўзи- 
мизга сийлов, нажот бей (С. К ў ж а г ў з ) .

Ундовларнинг бошҳа бир группаси сўзловчииинг воҳеа-ҳоднса- 
ларга салбий муносабатини, салбий ҳис-туйғусини билдиради. Ун- 
дов воситасида ифодаланган инкор қилиш маъноси «йўқ» сўзидаги 
ёки феълнинг бўлишсиз формаси «-ма» аффикси, «эмас» тўлиқсиз 
феъли орқали ифодаланган инкордек жуда очиқ-ойдин сезилиб 
турмайди. Салбий — инкор ҳис-туйғусини ифодаловчи айрим сўз- 
ларни ҳисобга олмаганда, улардаги маъно асосан контекстда ой- 
динлашади.

Ундовлар воситасида салбий — инкор эмоциялари қуйидаги 
каби маъно нозикликларини ифодалаши мумкин:

1. Эътироз, норозилик, шикоят, зорланиш оттенкаеи ифодала- 
нади: а) Ҳ а, бу Ортиқ аканг тоза жонимни олди (П. Қ о д и р о в ). 
Ҳ о! Бола бизники-ю, чорасини сиз кўрасизми? (С. К а р о м а т о в )  
В о е й, сизам бир қизиқсизки, буви, нима, мени бўри еб кетарми- 
ди?— деди-ю, ҳовли этагига кириб юриб кетди (М. И с м о и л и й ) .  
— В о й, ўлсин, эскирган-ку,— деди қиз юзини тескари буриб, ке- 
йин хомуш ҳолда аста юриб хонага. кириб кетди ( 0  й б е к) ; б) Ҳ а, 
ҳ а, нима гап, мунча қовоғингиздан қор ёғилмаса?!— деди кампир 
шошилиб айвон лабига ўтиргач, сўнг эрига тикилди (О й б е к) . 
Ҳай-ҳай-ҳай, меҳмон деган азиз бўлади, сизга не бўлди ( О й б е к ) .  
В о й, аиав.ини,— дейди хотиним ўпкаланиб ва қовоғимни очиш 
мақсадида харид қилган нарсаларини мақтайди (А. М у қ и м о в) . 
Э, оғайни, унинг шўрини ювиб, қийинчилик-пийинчилигига тоқат 
қилиб юришнинг менга неча пуллик кераклиги бор (Ш. Ғ у л о- 
мо в) ;  в) Vҳ, ўлдим-эй,— деди пойгакроққа ўтириб ( О й б е к ) .  
Ҳ о-о-о,бир аравакаш-да, ҳа, сиз тушунгансиз-да? (С. Қ а р о м а -  
т о в). О ҳ , жонга тегди,— деди Баҳор йигитга дилини очиб,— имти- 
ҳонларга баҳорда тайёрланишни ким ўйлаб чиқарган? (Ш, Р а ш и- 
д о в ) .  Э, худо, бандангни итдан ҳам хор қилгандан кўра, кел, ма, 
оладиган жонингни олиб қўяқол! (П. Т у р с у н) ; г) 0  ҳ, Пўлат, 
сен қандай раҳмсизсан! (Ш. Р а ш и д о в ) .  Вой,  устамон-е, айёр- 
лигини қаранг,— ҳайрон қолди Кетрин (С. Ж  а м о л ) . О б б о ал- 
дамли-ей! Дунёда ёлғончи одам кўпайиб кетган (А. Н е с и н ) .

2. Жирканиш, нафрат, ғазаб, жаҳл, зарда қилиш оттенкалари 
ифодаланади: а) Э, э, акиллай берасан-да, Сафар! (А. Қ о д и р и й )  
В о й башаранг қурсин, нима бало бўлди (0  й д и н ).— Э ҳ, бу 
пул! — бу дақиқаларни у, худди ўша вақтдагидек, даҳшат ва наф- 
рат билан эслади (А. Т о л с т о й ) ;  б) Э ҳ, золим бойлар! Сен қа- 
биҳ иблиснинг ўзисан!— жеркиди Эшонхонни қаҳрланган Жума- 
бой (О й б е к ).— Ҳ е, тақсирламай ўл! (М. И с м о и л и й ) .  0  ҳ, 
лаънати сол бўлмаганда эди!.. (Ш. Р а ш и д о в ) .  0, ношуд ўғил, 
дўзахи отангнинг қилмишларидан бехабармидинг? («Шарқ юлду- 
зи»); в) — В о й шарманда! Уятнинг тагида қолиб кетамиз-ку!

(П. Қ о д и р о в )  — Ҳ а, ўзинг гўл!— деди зарда билан махсум 
(Т. П ў л а т ) . — Ҳ'а, баччагар, ёлғончи... онанг ўлмаган экан-ку,—
деб койиди (П. Т у р с у н) .

3. Ачиниш, афсусланиш оттенкаси ифодаланади: а) ачиниш:— 
Ҳ аттанг, бир марта кийганимни Нигора, Оқилалар кўрмаган 
бўлса, шуни кийиб борардим (А. М у ҳ и д д и н ) .  0  ҳ, қизим, мунча 
ўзингни ўтда ёқасан ( Ш у ҳ р а т ) ;  б) афсус:— О ҳ, қани энди бил- 
сам (С. Ж а м о л ) . — Э ҳ! Уртада ойим бўлмаганда-ку, ўзим билар- 
дим нима қилишимни! (О. Ё ҳ у б о в) У-ў...— деди Холмурод бош 
чайқаб,— калтакнинг зўрини мен ейманми десам, сен ҳам ер экан- 
сан, бояқиш... (П. Т у р с у н ).

4. Қииоя, кесатиҳ, пичинг, койиш оттенкалари ифодаланади: 
а) О б 6 о сиз-эй, қуённинг инини ижарага олмоқчиман денг? 
(И. Ш а м ш а р о в). 0  ҳ а, дарси бор эмиш (Ш. Р а ш и д о в ). 0 ,— 
деди Барно ва ясама кулди (0 . Ё қ у б о в ) .  Э, келардингиз-да, ўр- 
тоқ медалист?— деди у баланд овоз билан (У. У м а р б е к о в ) .  То- 
ғача ўтириб олгач, киноя аралаш чўзиб «ўҳ-ҳў» деди-ю, бош чайқа- 
ди (С. Қ а р о м а т о в ) .  Ҳой, ҳ а й-ҳ а й... Битта жонига ҳам ўқитув- 
чи, ҳам мухбир, ҳам танқидчи, ҳам олим!.. Борингки, салкам Афло- 
тун! (А. М у қ и м о в ) ;  б) Ҳо-о, қачондан буён инсон тарозисининг 
посангисига қараб тош босадиган бўла қолдингиз (С. К а р о м а- 
т о в ) . — Э, ҳ а  эшакнинг қулоғига танбур чертибман ( О й б е к ) .  
У-ҳ ў, ҳали қулваччага сизнинг раҳмингиз келадиган бўлиб қол- 
дими?— деди бой (Е. К у к у р о в ) ;  в) Ҳой- ҳой,  оғир бўлинг- 
лар, ота-боласизлар, ахир,— деди оқсоқоллардан бири ўртага ту- 
шиб (М. И с м о и л и й ) .  Ҳ о, зумраша, булар-ку, бориб канал 
қазийди (Й. Ш а м ш а р о в ) . — О б б о  муттаҳам-э! Бунақа най- 
ранглар ҳам бўлишини ҳеч билмаган эканман!— деди ҳайратда 
қолган Али (С. К ў ж а г ў з ) .

5. Танбеҳ, огоҳлантириш, кутилмаганлик оттенкалари ифодала- 
лапади: а) — Э, секинроқ гапир, бундан анави икки оёқли тўнғиз- 
лар хавфлироқ (Ё. Ш у к у р о в ). Ҳ а й-ҳ а й: кўпчиликдан юз 
ўгирманг (П. Т у р с у н ); б) Ҳ а й-ҳ а й, Назира буви, шу бўлади- 
ган ишми, ё раиснинг қўйнини пуч ёнғоққа тўлдириб жўнатдинг- 
ми? (А. Қ а ҳ ҳ о р) Ҳ а  й-ҳ а й, болам, эсингни едингми,— деди уй- 
га кириб қолган Ҳосият хола (С. З у н у н н о в а ) ;  в) И я, ҳали... 
ҳали кампир онамиз... бу ерлик эмасмилар? — сўради Шавкатжон 
негадир кўзларини катта очиб (А. М у қ и м о в) .

6. Чўчиш, ваҳима, даҳшат оттенкасини ифодалайди: а) Во-ей, 
пайқамабман, қўрқиб кетдим... ( О й б е к ) .  В о е й, юрагимни чиқа- 
риб юбордингиз-а,— деди (М. И с м о и л и й ) .  Э,— деди чўчиб На• 
фиса,— ҳа, кечирадилар (Р. С. 3 о ҳ и р ); б) В о й, мен энди ўл- 
дим!— деб қочадиган жой қидириб қолди (П. Қ о д и р о в ).— Э, 
худойим-ей, энди нима бўлади... (С. Ж а м о л ) ;  в) 0  ҳ! Жаллод!—■ 
деб бой аранг ярим ўгирилиб, биқинини уииаганича ёнига қулаб 
тушди (ё . III у к у р о в) . 0, бу қандай даҳшат! (Ч е х о в) .

7. Ғам-ғусса, қайғу-алам, кулфат, зорлик, ўкинч оттенкалари- 
ни ифодалайди: а) — Э ҳ а, қизларим, менинг кўрганимни ҳеч ким

кўрмасин ( О й б е к ) . — 0  ҳ, жуда ачинарли хол, жуда ачинарли... 
(С. Ж  а м о л). Э ҳ фалак! Нелар бўляпти?— дея беихтиёр стулга 
ўтириб қолди (С. Қ а р о м а т о в ) ; б )  В о  й-е й, юрагим ўйнаб кет- 
япти (С. Зуннунова) 0  ҳ, ойижоним, ойим, бу мусибатдан хаба- 
рингиз борми? (Ш. Р а ш и д о в ) ;  в) — 0  ҳ, қани энди у тирилса-ю,  
бир кўрсам! (Ҳ. Ғ у л о м )  0, тангрим (А. М у х т о р ) ;  г)— 0  ҳ, 
оёқларимиздаги кишанларнинг ҳалқалари мўнча кўп-а! (М. И с- 
моилий) Э ҳ, ҳозир ёнида йўқ-да, Содиқжон!..' (И. Ш а м ш а -  
р о в) — Ҳ е, товба, кимсан Мирҳоди эдинг (А. М у ҳ и д д и н ).

8. Ажабланиш, таажжуб, ҳайратланиш, рамжиш оттенкалари 
ифодаланади: Ийи,  нима учун? Қарға қарғанинг кўзини чўқийди- 
ми? (ё . Ш у к у р о в) И е,— дедим ҳайрон бўлиб,— дадам нега 
қулоқ оғриғини ўтяпти?! (А. М у ҳ и м о в) Э-э, ака, вақф сандиғи- 
нинг калити сизларда-ку! (О й б е к) — В о й, шунақа. оталар ҳам 
бўлар экан!— деб ажабланди Холмурод қайтар экан (П. Т у р- 
с у н). У ҳ-ҳ ў !— деб ўрнидан турди терговчи ажабланиб,— зўрсан- 
ку?! (Е. III у к у р о в) Уларнинг зиқналиги, тағин, б а й-б а й-б а й, 
такаббурлигини, ғурурини айтмайсизми? (О й б е к) И е-в о й, мана 
бизникида турасизлар-да,— деди ранжиб Шавкатхон (А. М у қ и- 
м о в ).

Баъзан айрим ундовлар юкоридаги маънолардан фарҳли бўлган 
бошқа маъно нозикликларини ҳам ифодаламоғи мумкин: И е, ўзи- 
мизни таниттирмабмиз-ку!.. Қечирасиз,— деди новча йигит қўлини 
кўксига қўйиб (А. М у қ и м о в ) .  Уҳ-ҳў!— деди Маня худди ўз 
шубҳасини текшириб кўраётгандай бир минутча шу ҳолатда ўтир- 
ди-да, кейин яна гап сўради (И. О л ь б р а х т ) .  В ой, у  кишининг 
қанақа ишлари бор экан менда (О. Ё қ у б о в ) .  Ҳ а  й-ҳ ай, у  эзма, 
у бангидан худо асрасин (М. И с м о и л и й ).

Кўрннадики, бир хил ундов контекст билан боғлиқ равишда 
гоҳ ижобий, гоҳ салбий оттенкали туйғуни билдириш учун хизмат 
қилади. Лекин ҳозирги ўзбек тилида ундовларнинг шундай груп- 
палари борки, улар фақат ижобий туйғуни ёки салбий туйғунигина 
билдириш учун хизмат қилади. Масалан: Космос қаҳрамонларига 
шон-шарафлар бўлсин, у р а, ўртоқлар (Газетадан).

Фактлар шуни кўрсатадики, тилда фақат салбий туйғуни бил- 
дирувчи ундовлар ижобий тасдиқ туйғуни билдирувчи ундовларга 
нисбатан кўпроқдир. Фақатгина ижобий тарафдорлик туйғусини 
билдирувчи ундовлар сўзловчииинг завқланиши, қувончи, мамну- 
нияти, ҳузур, қойил қолиш, шодланиш, розилиги каби маъноларни 
ифодалайди.

Тилда турли хил расм-одатлар билан боғланган сўзлар ҳам бор- 
ки, улар ҳам сўзловчи ёки нотиқнинг ҳис-туйғусини ифодалаш учун 
хизмат қилади: ҳорманг, бор бўлинг, эсонмисиз, омонмисиз, офа- 
рин. баракалла каби.

Расм-одат ундовларииинг бир қисми ҳол-аҳвол сўраш, унга 
жавоб ва шунга ўхшаш баъзи бир такаллуфларни билдирса, ик- 
кинчи бир хиллари рағбатлантириш, миннатдорчилик туйғулари- 
ни изҳор қилиш учун қўлланади.

Расм-одат ундовлари қуйидаги маъно оттенкаларига эга бўли- 
ши мумкин: а) сўрашиш: ҳорманг, бор бўлинг, эсонмисиз, омонми- 
сиз; б) табрик ва хайрлашиш: Ассалом алайкум, салом алайкум, 
ассалом, салом, хайр, хўш, хўп; в) рағбатлантириш, ташаккур, 
миннатдорчилик: марҳамат, раҳмат, ташаккур, шукур, қуллуқ, 
балли, офарин, баракалло, қойил каби.

Императив ундовлар. Ундовларнинг бу группаси кишиларга 
нисбатан уларнинг диққатини тортиш, огоҳлантириш ёки жонивор- 
ларни бирор ишни бажаришга ундаш, тўхтатиш каби маъноларни 
ифодалаш учун хизмат қилади. Бундай ундовлар тингловчига 
(II шахсга) қаратилганлиги билан кўпроқ буйруқ феълларига ўх- 
шаб кетади. Улар турли хил лексик ва грамматик хусусиятлари би- 
лан бир-бирларидан фарқ қилади, албатта.

Бу группа ундовлар маъносида ҳаракат билан қандайдир боғ- 
лиқлик борга ўхшаб кўринса ҳам, уларда ҳаракатга ундаш ва шу 
билан қандайдир ҳиссиёт борлиги сезилади.

Императив ундовлар, аввало икки группага ажратилади: 
1) одамларга қаратилган ундовлар, 2) ҳайвонларга ва жонивор- 
ларга қаратилган ундовлар.

1. Одамларга қаратилган ундовларнинг бир группаси (ҳой, ой, 
ҳей, алло, эй каби) кишиларнинг диққатини сўзловчига тортиш 
учун (улар контекст билан боғлиқ равишда баъзи бир бошқа маъ- 
нолар ҳам ифодалайди) қўллаииб, вокатив характерга эга бўлса, 
иккинчи бир хиллари таъкид, буюриш каби маъноларни ифода- 
лайди (ма, тсс, марш, бос, қани, жим, тек).

Ҳар бир группа учун мисоллар келтирамиз: а) Раҳмат, а л л о ,  
ўртоқ Омонов, салом: Мен, Искандаровман! (Е. Ш у к у р о в) 
Ҳ о й, Мўйтанлар, котибнинг калласи омонат! (А. М у х т о р) —  
Ҳей,  менга қара, Гулчеҳра,— деди у  (О. Е қ у б о в ) .  Эй, Пў- 
лат,— дсди Баҳор кулги аралаш,— уйимизда шундайжанг бўлди- 
ки... (Ш.. Р а ш и д о в ) ;  б) —М а р ш !  Рассомга мешать этмаларинг 
(Ҳ. Н а з и р ) .  Т и с с ,— деди Сайёра бармоғини лабиеа қўйиб,— 
гап бошлади (У. У  м а р б е к о в). Т с с...— деди Қўчқор ваҳимали 
шивирлаб, ён-верига қаради (О. Еқ у . б о в ) ;

2, Ҳайвонларга ва бошқа жониворларга қаратилган ундовлар, 
асосан, ҳайвонларни тўхтатиш, чақириш, ҳайдаш, тинчитиш, бирор 
ишни бажаришга ундаш учун ишлатилади. Ана шу хусусиятлари- 
га кўра уларни яна бир неча группаларга бўлиш мумкин:

а) ҳайвон ва жониворларни чақириш учун ишлатиладиган ун- 
довлар: беҳ-беҳ, пиш-пиш, чиги-чиги, ту-ту, гаҳ, куч-куч, маҳ-маҳ 
кабилар:— Б е ҳ-б е ҳ,— деб товуқларни донга чақирар ва унинг 
олдида бир тўда товуқ қут-қутлашиб дон талашар эди (П. Т у р- 
с у н ) .

б) ҳайвон ва жониворларни бирор ҳаракатдан тўхтатиш учук 
ишлатиладиган ундовлар: дирр, трр, хўш, так, иш каби: Т а к- 
т ак! — Гаврилов отнинг жиловини дарров тортди (Н. О с- 
т р о в с к и й );

в) ҳайвон ва жониворларни ҳайдаш, бирор ишни бажаришга

ундаш учун ишлатиладиган ундовлар: чу, чух, пишт, кигит, хих, 
хайт, киш-киш каби: Мана бўлмасам, мана бўлмасам,—бола шун- 
дай деб қичқираркан, чодир олдига етганда уни от қилиб миниб 
олди.— Чу, ҳ а ч у ! ( С а и д  А ҳ м а д )  Чу, жонивор,— деди, ким- 
дир шўхлик билан (А. М у х т о р ) .  Пи шт ҳей, ер юткур (М. Шо-  
л о х о в) . Уҳў! Қани хих ,  содиқ эшагим, хих жонга ўзинг ора 
кир!— деди Насриддин афанди ( Л . С о л о в ь е в ) .

Алоҳида группа. Узбек тилида шундай ундовлар Оорки, уларни 
эмоционал ундовлар составига ҳам, императив ундовлар составига 
ҳам киритиш мумкин эмас. Бу группадаги ундовлар предметлар* 
нинг ўрнини кўрсатиш, бўлиб ўтган воқеани эслатиш, жавоб- 
таъкид маъноларини ифодалайди. Маънодаги айричиликларга қа* 
раб бундай ундовларни «Кўрсатиш, таъкид» ундовлари термини ос- 
тига бирлаштириш мумкин. Бу ундовлар ҳам маълум контекстда 
ёки махсус интонация ёрдамида ўзи учун типик бўлмаган маъно- 
ларни (масалан, сўроқ маъноси) билдириши ҳам мумкин. Биз ало* 
ҳида группа сифатида ажратаётган ундовлар ўзларининг маъно 
нозикликлари билан бошқа группалардан фарқ қилса ҳам, струк- 
тураси, гапдаги вазифаси жиҳатидан (грамматик хусусияти билан) 
илгариги иккита катта семантик группа билан умумийликка эга.

Алоҳида группа составидаги ундовлар қуйидагича маъноларни 
ифодалайди:

а) кўрсатиш маъноси:— Ҳ у  анови нашватини қаранг, ҳиди 
оламни тутади, бирам пишибдики! (М. И с м о и л и й ) .  Ҳ у, анови 
ўтларни кўряпсанми,— деди (У. У м а р б е к о в ). Ҳ у  в, ана деб 
дарёнинг кечувини кўрсатди Совка (Ч е х о в).— Ҳ у-у в анови қир-  
ғоқдаги тунука томларни кўряпсанми, у бизнинг автобазамиз бўла- 
ди (Ч. А й т м а т о в ) .  Ҳ у, тераклар олдида, чақириб келайми?— 
деб сўради Эрали (Ё. III у ку  р о в). Ҳ о в в, ана келишяпти, деди 
Рустам хиёбонни кўрсатиб (У. У м а р б е к о в) ;

б) жавоб, таъкид, мулоҳаза маънолари: Ҳа-ҳа-ҳа! Кўмир, кў~ ■ 
мир, тақсир (А. Н е с и н ).

Бу ундовларнинг баъзилари ҳам контекст билан боғлиқ равиш- 
да бошқа (масалан, сўроқ, киноя) маъноларини англатиши мум- 
кин: Ҳ а, Аҳмаджон, бу ерда нима қилиб турибсан?— деди ўқитув- 
чи (С. Қ а р о м а т о в ).— X ў ш-х ў ш муддаоларини очиқроқ айт- 
синлар,— деди айёр кўзларини ўйнатиб Эшонхон ( О й б е к ) .  Ана 
шундай бир мушкулдан Сизни халос этиб қўйилса, ёмон бўлмасди. 
А, л а б б а й  («Совет Узбекистони»).

Ундовлар таркибига кўра уч хил бўлади: 1) содда, 2) такрорий,
3) жуфт ундовлар.

1. Содда ундовлар морфологик жиҳатдан маъноли қисмларга 
бўлинмайди: э! Ҳмм, тсс, эҳа, ўҳў, оҳ, бе, уфф, чуҳ, так, оббо, 
каби: Э, бу ернинг қаери кам Қримдан! Нима дединглар (А. М у- 
қ и м ов).— А!— бақириб сўради чарм камзулли.— Қим дединг?' 
(Ш. Т о ш м а т о в )  Ҳу-у,  уятсизлар (А. Ч е х о в ) .  Ҳо-о,— деди 
Қимматхон чўзиб,— энди мен «пуф сассиқ» бўлдимми ( Ш у ҳ р а т ) .  
Ҳм... Мирзакаримбойни Тошкентнинг тўрт даҳоси билади (О й б е к )..

Оҳ, отинг ҳам ўзингга ўхшаб чиройли экан... (А. Қ о д и р и й ) . — 
У ҳ-ҳ нега мен бошқа инсонлардай яшамадим, бахтли бўлмадим 
(С. К а р о м а т о в). Ч у, жонивор! Хўжа Насриддинга пошшолар 
ҳам йўл берганлар (Ҳ. Ғ у л о м ) .  О ҳ  — ҳ о, анвойи хил шойидек 
сеп ёйиб, жилвасига ўзингиз маҳлиё бўлиб турибсизми сухсур 
қиз?— деди (Й. Ш а м ш а р о в ) . — А л л о !  А л л  о,— телефонист- 
канинг овози эшитилди (С а и д  А ҳ «  а д ) .

2. Такрорий ундовлар составида ҳеч қандай товуш ўзгариши 
юз бермайди. Эмоцияни, экспрессивликни кучайтириш мақсадида 
ишлатилади: Оҳ- оҳ менинг маликаларим (И. Ш а м ш а р о в ) .

Такрорий ундовларнинг компонентлари иккидан ортиқ бўлиши 
ҳам мумкин: Э-э-э,— қошини чимириб таънаомуз тикилди Манзу- 
ра (О й б е к ).— Ҳай-ҳай-ҳай/ Бу нима дгган гап?— деб шовқин 
билан Мадали ака кириб келди (А. М у х т о р ) .  Ба й - б а й - б а й ,  
бунча атирга беланмасанг (С. А ҳ м а д ).

3. Жуфт ундовлар: оҳ-ҳо, уҳ-ҳу, ўҳ-ҳў, ай-ҳа, хах-ха, эҳ-ҳа, э-ҳа, 
вой-бў, вой-бўй, вой-вуй, оҳ-уҳ, вой-дод, эҳ-воҳ каби:— Ох-хо мўъ- 
жиза-ку!.. Қаердан олдинг таажжубланди Ромеш (Р. Т а г о р ) . —• 
Вой-буй, бу дунёдаги исрофгарчиликни қаранг, исрофгарчилик- 
ни!.. («Шарқ юлдузи») Ҳ еҳ-ҳа, яхши дам олиш ҳам гап эканми,— 
оюавоб берди Аҳмаджон нотаниш кишига ёнбошидан қўл чўзиб... 
Сиз йўлланма деб нақ боғи эрам калидини бердирган экансиз 
(А. М у қ и м о в ) .  — Э-ҳ а/ Миртожибойнинг қизиман, денг, ўхша- 
майсиз! (Е. Ш у к у р о в) А-ҳ а!— деди Сайёра (У. У ма р б е к о в).

Баъзан ундовларнинг уҳ-ҳу-у-ҳу, вой-э-вой-э, вой-вой-эй! каби 
кенгайган ҳолда такрорланиши ёки жуфтланиш ҳолатларини' ҳам 
кўрамиз: У ҳ-ҳў-ў, қўйинг-э! Мен узоқ кетмайман-куI («Шарқ юл- 
дузи»). Вой-вой-эй (У. У м а р б е к о  в).—Вой-ей, вой-воей, шуниям 
билмасанг, марг сендек тарбиясиз туғилганга! («Чаккига дакки»)' 
В о й-э й-в о й-э й!.. деб ноумид бир уҳ тортди ва қаттиқ ачинииг 
билан илова қилди:— Шўргинам қурсин менинг! (М. Г о р ь к и й).

Уидовлар гапнинг бошқа бўлаклари билан бирор грамматик 
восита орқали алоқага киришмайди. Фақат умумий гап мазмуни 
билаи маълум даражада боғланиб, баъзан у асосий гапнинг экви- 
валенти, баъзан эса шу гапнинг умумий якуни сифатида қўллана- 
ди. Уидов гап составида келганда шу гапдан ифодаланган уму- 
мий маънога сўзловчининг муносабатини билдиради, унга эмо* 
цнонал бўёқ беради.

Гаи составида, бундан ташқари, ундовлар ундалма, препозитив 
гоклама вазифасини ўтайди.

Гапдап ташқарида эса ундовлар ўзига хос интонацияга эгЯ 
бўлган бнр составли сўз-гап тарзида шаклланади. Ундов соф ҳоя- 
да бир саволга жавоб бера олмайди ва гапнинг бирор бўлаги вази- 
фасини ҳам бажаролмайди. Ундов бутун гапга тегишли бўлишй 
билан, яъпи гапда ифодаланган умумий мазмунга нисбатан сўз- 
ловчининг салбий ёки ижобий эмоциясини билдириши билан модал 
сўзлар ва юклпмаларга ўхшайди.

Ундовлар гапиинг бошида, ўртасида ва охирида кела олади.

Улар ғапяинг бошида келганда ҳам, ўрта ёки охирида келганда 
ҳам гапнинг умумий мазмуни билан контекстуал боғлиқ бўлиб, 
кишининг турли ҳис-туйғуси, ҳайдаш, чақириш каби маъноларни 
ифодалайди: Ҳ о, Адолат, тузлицни бер, игакарга жиндак туз сепиб 
қўяй, жуда ширин бўлиб кетибди!.. (И. Р а ҳ и м) Э ҳ-е, ҳали тонг 
отшиига икки соат бор (Е. Ш у к у р о в ) .  Дўппи тикиш, енгил-а, 
ҳ а й-ҳ а й палакнинг машаққати (О й б е к) . Зумрад деганда ақ- 
лимни йўқотаман. Қомати кўрганни девона қилади. Айниқса, ўйи- 
ни, а ҳа-а ҳ... (О й б е к) .

Вокатив ундовлар гап ичида сўзловчи бирон кишининг эъти- 
борини ўз нутқига қаратиш учун ҳам ишлатилади. Бундай ундов- 
лар ҳамма хусусияти билан ундалмаларга ўхшаб кетади: Э й, 
нимага овора бўляпсиз?— югуриб қўлидан олди Умматали (Ш у ҳ- 
р а т ) .  Ҳо й,  нега бегонага иш буюрасиз-а? (П. Т у р с у н ) .

Ундовлар ундалма каби ишлатилганда нутқ кимга қаратил- 
гани унча аниқ бўлмайди. Нутқ кимга қаратилганлигини контекст- 
дан билиб олиш мумкин бўлса ҳам, лекин конкретлик от-ундалма- 
лардагича бўлмайди. Шунинг учун бўлса керак, бундай ундовлар- 
дан сўнг конкретликни юзага келтириш учун от-ундалмани ҳам 
қўллашга тўғри келади. Демак, бу ўринда ундов билан от-ундалма 
бири нккинчиснни тўлдиради: — Э й, б и р о д а р, ўшоқда юрган- 
ларингизнинг таъсири урибди, орқада қолибсиз (Ш у ҳ р а т ) . Э, 
қ и з л а р и м, нега қочасизлар мендан? (О й б е к) Ҳ о й, б о л а, 
ткингпи тий, тилинг бошингни ейди! (П. Т у р с у н ).

/ Ундовлар отлашгандагина гапнинг бирор бўлаги вазифасини 
бажариши мумкин: Саломлар бўлсин! (С. К ў ж а г ў з ) — Э, ҳор- 
манглар, йигитлар, ҳорманглар (О. Ё қ у б о в ) .  Ортиқча оҳ- воҳ-  
н и н г  ўринсиз эканлигини энди тушунди. Хоҳласангиз «ҳа»га, хоҳ- 
ламасангиз «қариш»га қўл кўтаринг (П. Т у р с у н ) .  Москвада 
яқин кунлардаги учрашувларимиздан бирида анъанавий «А с с а- 
л о м у а л а й к  ум в а а л а й к у  м а с с а л о  м!»д а н кейин у бир- 
дан... (К. Яшкн) .

Ундовларнинг энг муҳим хусусиятларидан бири уларнинг ундов 
гап сифатида (яъни сўз-гап сифатида) ишлатилишидир.

Ундовлар ёлғиз ишлатилганда турли хил ҳис-туйғу, буйруқ- 
хитоб, расм-одатларни билдирувчи сўз-гаплар саналади. Аммо ёлғиз 
ундов,орқали кфодаланган гап мазмуни эшитувчи учун ҳам, сўз- 
ловчи учун ҳам номаълум бўлади. Шунинг учун, ундовдан кейин 
ёки аввал келгаи бошқа гаплар орқали — умумий контекст орқа- 
ли фикр конкретлашади.

Ундовлар мустақил гап сифатида мазмун жиҳатидан доим 
сўроқ, таажжуб ёки эмоция билдирувчи сўроқ ва ундов гаплар бў- 
лади. Аммо ҳеч қачон улар дарак гап бўла олмайди. Ундов галлар 
қўшма гап составида алоҳида содда гап, кўчирма гапли қўшма 
гаплар составида кўчирма гап, бир составли содда гап каби кўри- 
нишларга эга бўлади. Ундов гаплар структурасига кўра биргина 
ёки бир неча ундовлардан ташкил топган бўлиши мумкин. Ҳатто 
баъзан биргика товушдан ташкил топган ундовлар ҳам гап бўлиб

кела олади. Ундов гаплар алоҳида гап сифатида ҳам, қўшма гап 
составида ҳам бошқа гаплар билан мазмунан алоқадор бўлади, 
Формал жиҳатдан эса бирор грамматик восита орқали эмас, балки 
интонацион алоқада бўлади: Э ҳ, ойиси оюуда тошбағир хотин-да! 
Э, худо (Ш. С и д д и қ и й )  Ҳ а, ҳаромзода Анвар уни йўлдан оз- 
дириб, бу ердан ҳам олиб ҳочибди... Ҳарчанд ичкарини излаб ушбу 
хатдан ғайри асар топмадик. Э в о ҳ! (А. Қ о д и р ий).

Баъзан ундов гап бир эмас, бир неча ҳар хил ундовлардан таш- 
кил топади. Бундай вақтда уларга бир составли ундов гап сифати- 
да қаралаверади. Чунки улар бир нечта бўлсалар ҳам бир хил — ё 
ижобий, ё салбий эмоцияни билдиради, холос: Уф, вой-вой, уф 
жоним! (О й б е к).

Ундовларнинг кўчирма гап каби қўлланиши ҳам ҳар хил кўри- 
нишга эга.

1. Ундов кўчирма гап. Бунда автор гапи билак бирликда қўл- 
ланиб, кўчирма гапли қўшма гап составида келади. Бу хпл ундов 
гаплар биргина ундовдан ёки икки ундовдан ташкил топиши мум- 
кин: А!— Жамолиддин Маҳдумнинг кўзлари чақнаб кетди (М. И с- 
м о и л и й ) .  Ассалому алайкум,— деди, қўлини цзатди Пўлат 
(Ш. Р а ш и д о в ) .  М а р ҳ а м а т, — деди аёл катта оғзидан бурқ- 
ситиб тутун чиқараркан (М. Р а ҳ м о н, Ё. Х а и м о в ) .

Икки ундовдан ташкил топган ундов гапларни состав жиҳати- 
дан иккига бўлиш мумкин: а) такрорланган ундов гап: С а л о м ,  
с а л о  м!— деди Улмас у/ялиб (Ё. Ш у к у р о в ) .  Р а ҳ мат,  р аҳ-  
м а т,— деди Ғафуржон ака истараси иссиқ хушмуомала бу одам- 
нинг кимлигини, қаерда кўрганлигини эслолмай, лекин сўрагани 
уялди (У. У м а р б е к о в ) ;  б) семантик жиҳатдан бир группага 
бирлашадиган икки хил ундов гап: Р а ҳ м а т ,  б а р а к а л л о ! — 
деди ҳожи (ё . Ш у к у р о в ) .

2. Диалогик нутқда биргина ундовиинг ўзи автор гаписиз, тў- 
лиқсиз гап каби қўлланади: Элмурод, болаларга чест бериб, ол- 
динда саман отда келаётган оқ кийимли командирга салом берди.

— С а л о  м! (П. Т у р с у н)
Мен сизни ўқитиб саводингизни чиқариб қўяман. Сиз юртингиз- 

га саводли бўлиб борасиз. Маъқулми?
— Бе! (П. Т у р с у н)
Ундовлар кўчирма гап сифатида автор гапидак аввал, автор 

гапининг ўртасида, автор гапидан сўнг кела олади: Р а ҳ м а т , — 
деди Умид,— бизнинг кошонага ҳам кўз ташлаб қўярсиз («Шарқ 
юлдузи»). Ниҳоят, Раҳмат! —дедим («Тоғ йўлларидан»). Адолат 
паранжасини бошига илар экан, Гуарни қучоқлади. — Р аҳмат»  
(С. З у н н у н о в а )  ва б.

Т А Қ Л И Д  С У З Л А Р

Қишилар, бошқа жонли ва жонсиз предметлар ва ҳодисалар 
чиқарган товушлар тақлидини — уларнинг турли хил кўриниши, 
ҳолат, ҳаракатлари тасаввурини ифодаловчи сўзлар таҳлид сўзлар 
дейилади.

Тақлид сўзларнинг бир хили товушга тақлидни кўрсатса, иккин- 
чи бир хили эса ҳаракат-ҳолат ва ҳодиса образига тақлидни кўр- 
сатади. Шунга кўра улар икки хил бўлади: 1) товушга тақлид сўз- 
лар; 2) образга тақлид сўзлар.

Товушга тақлид сўзлар. Булар кишилар, жониворлар, нарса ва 
ҳодисаларнинг чиқарган товушларига шартли равишда тақлид қи- 
лиш натижасида пайдо бўлади: қарс, тарс-тарс, тиқ, тук-тук, дук- 
дук, қарс-қурс, кирт-кирт, илилп-шилп каби.

Товушга тақлид сўзларни қай ҳолатда, ниманинг товушига ёки 
тақлид қилаётган бир жинсдаги нарсаларнинг ўзаро фарқларига 
қараб яна бир неча турларга бўлиш мумкин. Яъни уларнинг- бир 
қисми жонли (инсон, ҳайвон ва бошқа жониворлар), иккинчи бир 
қисми эса жонсиз предметларнинг товушларига тақлид натижаси- 
да пайдо бўлгандир.

1) Жонли предметлар товушига тақлид сўзлар:
а) кишиларнинг ҳаракатларидан пайдо бўлган товушларга тақ- 

лид сўзлар: Ҳусайн Бойқаро товоқни кўтариб, қатиқни чинакам 
иштаҳа... «ҳ ў  р-ҳ ў  р» ичар экан, дарвиш ғор оғзига чўққайиб, жав- 
рай бошлади (О й б е к ). Чол сочиқ билан ўраб қўйилган чойнак- 
дан хотини қуйиб узатган бир пиёла илиқ-милиқ чойни қу лт-  
қ у  лт қилиб ютди (Ҳ. Ғ у л о м ). Шўх жувон экан шекилли, чолни 
масхара қилиб, п и қ-п и қ кулибди (Ҳ. Ғ у л о м ). Ҳоким қ а ҳ-қ а ҳ 
уриб кулди (М. И с м о и л и й ) .

б) турли ҳайвон ва жониворлар товушига тақлид сўзлар 
Мо-о-о! Бехосдан Кураштепа томонидан сигир маъради (С. А н о р- 
б о е в ) .  Сидиқжон шундай қаттиқ кулдики, бурчакда кулча бўлиб 
ётган мушук шоишб ўрнидан турди ва Сидиқжонга қараб «м и ё в » 
деди (А. Қ а ҳ ҳ о р ) .  Арчанинг орасида яна сайради: к а к р и -  
к а к р  и-как р и жинсдошларини чақиради (С. А н о р б о е в ) .

2) Жонсиз предметлар товушига тақлид сўзлар.
Жонсиз предметлар товушига тақлид қилиш асосида пайдо бўл- 

ган сўзлар бир неча майда группачаларга бўлинади:

? ■ -

а) қаттиқ предметлар товушига тақлид сўзлар. Занжир т иқ  
этиб тушиб, дарвозанинг бир тавац,аси очилди (Ҳ. Ғ у л о м ). Бу 
товушнинг эгасидан илгари «т ў қ» этиб ҳасса кирди (А. Қ а ҳ ҳ о  р). 
Шамол ўймакор даричанинг тавақаларини бир-бирига уриб т а- 
р ақа-т у  р у қ билан ёпди (О й б е к).

б) ҳар хил механизмлар, моторлар, транспорт қабиларнинг 
ҳаракатидан ва қуроллардан ўқ узиш пайтида пайдо бўлган 
товушларга тақлид сўзлар: Машина ҳадемай тўлди, гулдиради, 
қ а р  с-қ а р  с қилди-ю, орқасидан кўк тутун пуфлаб жўнади 
(А. Қ а ҳ ҳ о р ). Бир маҳал ит товуши билан мотоциклнинг тир-  
т и р и  қулоғимга кирди-ю, юрагим шув этиб кетди (М. Ш о л о -  
х о в ) .  Трубкадан фақат д и д - д и д  деган сигнални эшитавериб 
хуноб бўламиз («М у ш т у м»);

в) газсимон предметлар ва суюқликлар ҳаракатидан пайдобўл- 
ган товушга тақлид сўзлар: Шамол юзга ғ и р-ғ и р урар (Ш. С а ъ- 
д у л л а ) .  Г у в - г у в  шамол деразага, эшикка урилади,... (Ҳ. Ғу-  
л о м ) .  Юқоридаги бир-бирига бирлашиб турган қўш харсанг та- 
гидан в и қ и  р-в и қ и р  қайнаб сув чиқмоқда (С. А н о р б о е в ). 
Шу ернинг ўзига, гулханнинг бир чеккасида қумғонингиз в а қ -  
в  а қ  қайнайди (Ҳ. Ғ у л о м) .

Товушга тақлид сўзларнинг бу классификацияси уларнинг ҳам- 
ма семантик группаларини ва хусусиятларини ўз ичига бекаму- 
кўст қамраб олмайди. Бу ўринда товушга тақлид сўзларнинг киши- 
лар ҳаётида тез-тез учраб турадиган группалари келтирилган. 
Ҳақиқатда эса, ҳаётда бу классификациядан четда қоладиган тақ- 
лидий сўзлар ҳам учрайди: Амиркон ковушини ғ а р ж - ғ у р ж  
босишда ва узум доналарини тишлари орасида чарс-чурс эзишида 
қандайдир бир тажанглик, бетоқатлик бор эди (М. И с м о и л и й ). 
Кўзларини оғиргина ҳаракатлантириб, кетма-кет ч и п-ч и п тўкил- 
моқчи бўлган хазонларга қаради ва ҳар бир япроқни юқоридан 
кузатиб, ерга қўя берди (А. Қ а ҳ ҳ о р ). Юқоридаги мисолларнинг 
биринчиси бирор нарсанинг эзилишидан ҳосил бўлган товушни 
кўрсатса, иккинчиси баргнинг ерга тушишидан ҳоеил бўлган то- 
вушни кўрсатмоқда. Қуйидаги мисоллар эса яна бошқача харак- 
терга эга: Ўғилларни жи з - б и з  ва димоқларни қитиқлаган ёқим- 
ли ҳид қучоқ очиб қарши олди (М. Ис м о и л и й ). Ч и р т-ч и р т 
ёнаётган пилигини сал кўтариб қўйиб... Утапни ҳам, Орловни ҳам 
жонсарак назар билан кўздан кечирди (Ҳ. Ғ у л о м ) .  Карнайнинг 
в а ҳ ат-в а ҳ о, в аҳ у-в а ҳ а  деган товуши эшитилди (А. Қ а ҳ- 
ҳ о р ). Ғ а т этган карнайчи, балога қолган сурнайчи (М а қ о л ) .

Образга тақлид сўзлар. Товугага тақлид сўзлар эшитиш билан 
боғланган ҳодисаларни ифодаласа, образга тақлид сўзлар кўриш 
билан боғланган ҳодисаларни ифодалайди. Предметларнинг ҳолат, 
ҳаракат, ташқи кўринишининг ҳамда ёруғлик тасвирининг образли 
ифодаси сифатйда майдонга келиб,тилда кенг қўлланувчи лип-лип, 
ялт-ялт, пилдир-пилдир, ҳанг-манг типидаги сўзлар образга тақ- 
лид сўзлар ҳисобланади.

Турмушда ҳаракат ва ҳолат формалари қанчалик кўп бўлса,

тил ҳам уларни ифодаловчи сўзларга шунча бойдир. Масалан, 
аланг-жаланг — кишининг бирор нарсадан ҳадиксираб ёки ҳай- 
рон бўлиб, турли томонга қарашини ифодаловчи образга гақлид 
сўз; жилпанг-жилпанг — баъзи кишиларнинг бошқа шахсларга 
ўзини яхши кўрсатиш учун қилган ноўрин ҳаракатининг образли 
ифодаси; лапанг-лапанг — одатда гавдали, тўла кишининғ ёки 
бошқа бирор жониворнинг бесўнақай юришининг образи: жимир- 
жимир — сувнинг маълум ҳолатда кўриниши; ялт-юлт, милт-милт, 
лип-лип — ёруғликнинг турли хил образини; мўлт-мўлт — маълум 
ҳолатдаги (зорланиб, мадад сўраб) қарашни ифодаловчи образга 
тақлид сўзлардир.

Образга тақлид сўзлар семантикасидаги бу ҳар хилликларга 
кўра бир неча группага бўлинади:

а) ҳаракатни, унинг характеристикасини билдирувчи образли 
сўзлар. Бу сўзлар кўпроқ кишиларнинг, нарса ва жониворларнинг 
юриши ва бошқа хил ҳаракатларидаги турли ҳолатларнинг образ- 
ли ифодаланиши сифатида майдонга келади: лип-лип, лоп, ликанг- 
ликанг, шип-шип, қилпанг-цилпанг, саланг-саланг, жилдир-жил- 
дир, лапанг-лапанг, ғивир-ғивир, дик-дик, лик-лик, ҳилп-ҳилк 
кабилар: Саидий л и п  этиб каттакон бутанинг тагига кириб кет- 
ди (А. Қ а ҳ ҳ о р ) .  Магазиндан шилт этиб чиқиб кетишининг 
сабаби ҳам шунда эди («Муштум»). Нигоранинг лаблари учди, 
киприклари п и р-п и р қилар, кўзларидан д у  в-д у в ёш тўкилди 
(С. А н о р б о е в ) .  ...Ўйлаб бораётиб эди олдидан, бир газадан, 
л о  п этиб бир одам чициб қолди («Маликаи айёр);

б) киши ва бошқа предметларнинг ҳолатини, ташқи кўриниши- 
нинг тасвирини ифодаловчи образга тақлид сўзлар. Булар, асосан, 
нарсаларнинг тинчлик, мувозанат ҳолатини тасвирлайди: Қудрат 
қанотлари л а н г  очилган каттакон темир дарвоза олдида тўхта- 
ди-ю, бирдан Ғуломжоннинг икки билагидан ушлаб, юзига тики- 
либ туриб сўради (М. И с м о и л и й ) .  Унинг қоғозида чизилган боғ- 
ларда мевалар ҳ ил - ҳ ил  пиишр эди (М. И с м о и л и й ) .  Бу эртак, 
афсоналардан баъзи бирлари бора-бора турмушга сингиб, у р ф- 
о д ат г а айланиб кетадики, уларнинг афсоналигини ҳам, чинли- 
гини ҳам фарқлай олмай ҳанг-манг қоласиз (Ҳ. Ғ у л  о м). Қандай 
ярамас қабоҳат! Шу маҳалгача сезмаганимга ҳайронман! — деб 
ўйлади Ғуломжон. Уйлади-ю, шу бўйи д а н г  қотиб қолди 
(М. И с м о и л  ий). Вакил ж и қ-ж и қ терлаб, қизариб-пишиб, гоҳо 
кўтарилди, гоҳо босилди ( « Му ш т у м » ) .

в) ёруғлик тасвирини ифодаловчи тақлид сўзлар. Бу группага 
образли сўзларнинг асосий қисми тўсатдан бўлганликни, кескин- 
ликни, бир лаҳзаликни билдиради.

Бундан ташқари образга тақлид сўзларнинг юқоридаги группа- 
лари киши ва бошқа нарсаларнинг ҳаракат ва ҳолатини ифодала- 
са, бу группа ёруғлик образини ифодаловчи сўзлар сифатида май- 
донга келади: У тиниқ кўкда сузаётган тўлин ойга, ж и в и  р-ж и- 
в и р  нуқра юлдузларга, қор босиб ёттан чўққига, пастга, сой бўйи- 
даги қоронғи олчазорларга тикилди (Ҳ. Ғ у л о м ) .  Букун қуёш
604

www.ziyouz.com kutubxonasi



ҳатто бирон минут ҳам <гй и л т» этмади (О й б е к) . Уртадаги кат- 
та текис тош лампа л и п-л и п ёнмоҳда (С. А н о р б о е в ) .  Қоғоз- 
ни қаттиқ ғижимлаб печкага отди. Аланга л о п  этиб қоғозни қоп- 
лади ( О й б е к ) .  Пастда Кўксой алвидо деб қичқирар, осмондаги 
якка-дукка юлдузлар унга ачингандек м и л  т-м илт қиларди 
(С. А н о р б п е в ) .

Тақлид сўзларнинг семантикасини аниқлашда кўп ўринларда 
контекст ҳал қилувчи роль ўйнайди. Бир товуш комплексининг ўзи 
турли ўринда турли хил маъно англатиши мумкин. Бир тасвирий 
сўз маълум ўринда товушга тақлидни билдирса, бошқа ўринда ун- 
га омоним сифатида нарса ва ҳодисаларнинг ҳаракат-ҳолат образи- 
ни ифодалайди. Бу маъно эса контекстда ойдинлашади. Чоғиш- 
тиринг: Девор г у п  этиб қулади (товушга тақлид с ў з )— г у  п- 
г у п қор ёғмоқда (образли сўз); Ош б у  р қ-б у  р қ қайнамоқда 
(товушга тақлид сўз) — Б у  р қ-б у  р қ тутун тарқалди (образли 
сўз).

Тақлид сўзлар тузилишига кўра қуйидагича бўлади:
Содда тақлид сўзлар. Бу сўзлар асосан этмоқ, демоқ ёрдамчи 

феъллари билан бирикиб келади. Баъзан эса қилмоқ ёрдамчи 
феъли билан ҳам бирикади (тақлид сўзларнинг мустақил феъллар 
билан бирикиши ўзбек тилида кам учрайди)х.

Тақлид сўзлар ёрдамчи феъллар билан бирликда қўшма феъл- 
ларни ташкил қилади ва кескинлик, бир лаҳзаликни ифодалайди. 
Сўз охиридаги геминация ҳодисаси ёки интонациясининг характе- 
ри билан содда тақлид сўзларнинг маъносида ҳам давомлиликни 
кўрсатиш хусусияти пайдо бўлиши мумкин: Масалан: таррррр, 
ғиррррр, иммм, шиғғғ, тизз (геминация), мо-о-о, ку-у-уҳ, ду-уу-уд 
(интонация) каби.

Тақлид сўзлар маъносидаги давомлилик асосан уларнинг так- 
рорланиши. натижасида юз беради. Масалан, тақ бир марта эши- 
тилган товушни ифодаласа, тақ-тақ унинг бирдан ортиқ бўлганинге 
билдиради.

Содда тақлид сўзлар ҳам бир неча хил формада қўлланади:
а) туб ҳолда қўлланувчи тақлид сўзлар. Бундай тақлид сўзлар- 

га асосан бир бўғинли образга ва товушга тақлид сўзлар киради: 
Вой адаси, бизни етим қилиб кетган адаси!.. деб дод солар, фарёд 
чекар, қиииоқ жувонлари, кампирлар унга қўшилиб у в торти- 
шар эди (Ҳ. Ғ у л о м ). Фермага яқинлашганда б а, б у  деган то- 
вуш эшитилди (Оғзаки нутқдан). Лекин орадан уч-тўрт кун ўтгач, 
ичида бир нарса п а қ  этди-ю, ишламай қолди («Муштум»). Бола- 
нинг эси нима-ю, ёзги чақмоқ нима: я р қ этади-ю, ҳамма ёқни бир 
ёритиб яна ўчади (М. Ш о л о х о в). Чунки осмондан ш и р  этиб 
ёмғир ёғди дегунча югур-югур, ёзлик клубларда давом этйб тур- 
ган севикли кружок машғулотларини тўхтатиш лозим («Муш- 
тум»);

б) қўшимча структура элементига эга бўлган содда тақлид сўз- 
лар. Бундай тақлид сўзлар юқоридаги группадан икки томонлама 
фарқ қилади. Биринчидан, маънода фарқ қилса (масалан, бунда

кескинлик уларга нисбатан кучлироқ), иккинчидан, бу хил тақлид 
сўзлар структура жиҳатидан (ундош +унли+ундош +ундош ) фарқ 
қилади: Унга «Нигора қилмаган бўлсачи» деган шубҳа ҳам ёпиш- 
ган эдики, касалхона эшиги ғ и й т этиб очилди (С. А н о  р б о  е в).

Поп қ у  лт этиб тупугини ютибди,
Черткига ўз пешанасин тутибди (А. С. П у ш к и н ). 
Бир киши ёзса мени, аё Муштум,
Биласанки, ўша куни мен п ў  рт учдим («Муштум»).

Бир бўғинли тақлид сўзларга -ир, -(а)нг каби қўшимча маъно 
оттенкалари берувчи структура элементларининг қўшилиши билан 
икки бўғинли тақлид сўзлар ҳосил бўлади.

Такрорий тақлид сўзлар. Тақлид сўзлар такрорланганида ҳара- 
кат образини, товушнинг бир неча марта бир хилда, бир текисда 
такрорланганлигини, давомлиликни кўрсатиш учун хизмат қила- 
ди. Бундан ташқари, такрорий тақлид сўзлар миқдорни кучайти- 
ришни ҳам кўрсатиши мумкин.

Такрорий тақлид сўзлар асосан идантик (ўхшаш, бир хил) 
характерда бўлади. Бир хил такрор формал томондан икки кўри- 
нишга эга: а) оддий такрор. Бунда маълум ҳодисанинг бир текис- 
да такрорланганлиги ифодаланади: миёв-миёв, чўп-чўп, қирт-қирт, 
лип-лип, гув-гув, зир-зир, чип-чип каби; б) кучайтирув элементли 
такрор. Бир хил товуш ёки ҳаракат образини кучайтириб кўрса- 
тиш, ундаги тезликни таъкидлаш учун такрорнинг компонентлари- 
дан бирига бир унли товуш орттирилади: тақа-тақ, тасира-тусир, 
гурсо-гурс, шақа-шақ каби.

Товуш ёки ҳаракат давомлилигини янада кучайтириб кўрса- 
тиш учун кучайтирувчи элемент ҳар иккала компонентга ҳам орт- 
тирилади: ғирра-ғирра, гуппа-гуппа, шартта-шартта каби. Бир хил 
такрорланган тақлид сўзлар компонентларнинг бир-бирига бўлган 
муносабатига қараб икки группага ажралади. Бир хил такрорлан- 
ган тақлид сўзларнинг баъзи бирларининг компонентлари одатда 
алоҳида-алоҳида қўлланмайди: биж-биж, виж-виж, дағ-дағ, жав- 
жав, ға-ғу каби.

Бир хил такрорланган тақлид сўзларнинг иккинчи бир хиллари 
борки, уларнинг компонентларини алоҳида қўллаш мумкин: миёв- 
миёв, дув-дув, ғир-ғир, инга-инга, қулт-қулт, лип-лип, чиқ-чиқ, 
шип-шип, тиқ-тиқ, тақ-тақ, ғақ-ғақ, пўк-пўк, жиз-жиз, шолоп- 
шолоп, шарт-шарт, гур-гур, чўп-чўп, ялт-ялт, милт-милт, ғинг-ғинг 
кабилар.

Жуфт тақлид сўзлар. Бу тип тақлид сўзлар бир ҳодисанинг 
турли хил ўзгариб туришини, биргина товуш ёки образли ҳаракат- 
нинг гоҳ кучайиб, гоҳ пасайиши, баъзан эса яқинлашиши ёки узоқ- 
лашиши каби ҳолатларни ифодалайди. Бу ҳолат эса, жуфт тақлид 
сўзлар компонентларидан бирининг составидаги унли ёки ундош 
товушнинг ўзгариши, баъзан иккинчи компонентга бир ундош орт- 
тирилиши орқали юз беради.

Узбек тилида жуфт тақлид сўзлар қуйидаги йўллар билан юза-

га келади: а) унлилар ўзгариши билан: ғарч-гурч, тақ-туқ, тарс- 
турс, вағир-вуғур, шолоп-шулуп; б) ундошлар ўзгариши билан: 
ғивир-шйвир, чирт-пирт, ғинг-пинг; в) иккинчи компонентнинг 
бошланишига бир ундош орттирилиши билан: аланг-жаланг, апил- 
тапил, апир-шапир; г) аралаш йўл билан: қий-чув, ғиж-бадабанг, 
ғовур-шувур каби.

Тақлид сўзлар компонентларининг бир-бирига муносабати ва 
л^ўлланишига кўра учга бўлинади:

1. Ҳар йкки компоненти ҳам мустақил қўллана оладиган жуфт 
•сўзлар: ғовур-ғувур, шов-шув, аланг-жаланг, ғивир-шивир, вағир- 
шағир.

2. Компонентларидан фақат биттаси мустақил қўллана олади- 
ган жуфт тақлид Сўзлар: ивир-шивир, шақир-шуқур: Улар ҳара- 
кати тезлашди, ҳамма ёқни темирнинг ш а қ и  р-ш у қ у  р садоси 
қоплади (О й б е к ). Карнайчилар ҳам чиқишибди, ват-вутлари би- 
лан халқ шодлигини кўкларга кўтарди (М. И с м о и л и й ) .

Асосий маънони қайси компонент англатишига қараб бу хил 
тақлид сўзлар иккига бўлинади:

а) асосий маъно бириичи компонентда бўлгаи тақлид сўзлар: 
Юрамизда ҳали ишни орқага сурувчи ваъдабозлар, бел оғритмас- 
дан нон еювчи, ш а л д и р-ш у л д и р пул сановчи текинхўр шахс- 
лар ҳам бор («Қизил Узбекистон»). Акрам валатга ўхшаган чақ- 
қонлар Фосиҳ афандининг у ён-бу ёнидан ш и л  т-ш илт ўтиб 
қочворди (М. И с м о и л и й ) .  Шамол ўймакор даричанинг тавақа- 
ларини бир-бирига уриб, т а р а қ - т у р у қ  билан ўпди ( О й б е к ) .  
Мен қўлларимни ёнимга олдим, пошналаримни бир-бирига ша қ -  
ш у қ  уриб, баланд овоз билан рапорт бердим (М. Ш о л о х о в ) .

б) асосий маъно иккинчи компонентда бўлган тақлид сўзлар: 
Аҳмад Ҳусайн ҳақгўй китоблар ҳақида Шариф Сулаймон билан 
баҳслашаркан, ногоҳон қ и й-ч у  в кўтариб бир гала бола эшикдан 
келиб кирди (О й б е к ). Ғ а л а-ғ о в у р  ичида аллакимнинг ба- 
ланд овози янгради (М. И с м о и л и й ) .

3. Ҳар нкки компоненти ҳам мустақил қўлланмайдиган жуфт 
тақлид сўзлар:

Эъзозхон тўшакни а п и л - т а п и л  йиғиб тахмонга олиб бориб 
ташлади-да, ерга кўрпача ёзди (Ҳ. Ғ у л о м ) .  Сотувчи узатган 
папиросни қўлга олиб ҳ а н  г-м а н г  бўлиб қолди («Муштум»). 
Бурдаланар зоғора нон, а п и  р-ш а п и р  ошар қизлар (О й б е к ). 
Яқинда худди шу ерда мана шундай диққинафас пайтида шофёр- 
лар ўртасида яхшигина ғ и д  и-б и д  и бўлиб ўтди («М у ш т у м»). 
Султонмурод мажлисдагиларнинг гапидан Алишернинг ҳали са- 
ройда эканлигини англади, г а н г и  р-г у  н г и р  суҳбатга қулоқ 
<солиб ўтирди (О й б е к ).

Тақлид сўзлар гапда, асосан, ҳол ва аниқловчи бўлиб келади.
Тақлид сўз феълларнинг олдида келиб, ҳаракатнинг қай равиш- 

да  бажарилганлигини кўрсатади. Бундай хусусиятлари билан 
улар равишларга анча яқин туради ва гапда ҳол вазифасини ба- 
.жаради: П и қ - п и қ  йиғлайсиз, ҳайитда кийимсиз қолган қиздай

ўкинасиз, цўлингизни чеккангизга тираб уҳ тортасиз ( О й б е к ) .  
Булбули гўё тез-тез чой ҳўплар, қ и л т-қ илт ютар ва кар бир 
қилт этган товуш Саидийнинг юрагига эритган чўян бўлиб томар 
эди (А. Қ а ҳ ҳ о р ).

Тақлид сўзлар отлардан олдин предметнинг товуш томондан 
белги-хусусиятларини кўрсатиб, гапда аниқлбвчи вазифасини 
бажаради:

Гарчанд машҳур, номдор, т а м-т а м чеварлар, 
Рекордлар қўйди чегара билмай (3 у л ф и я ).
Шу сабаб мевам ҳам тош каби пишиқ 
Крбиғим ёрсангиз, ичим мой ж и м-ж иқ

(Қ. М у ҳ а м м а д и й).
Тақлид сўзлар гапнинг кесими вазифасида ҳам кела олади. Тақ- 

лид сўзлар гапда кесим функциясида келиши учун, асосан, жуфт 
ёки такрорий формага ўтади: Тарвузлар ҳам сой тошидек ғуж~ 
ғ у ж  (Б. Қ е р б о б о е в ) .  Шамол эсарди ғ ир- ғ ир ,  япроқлар 
ши л д  ир-ши л д  ир  (Қ. М у ҳ а м м а д и й ) .  Чилдирмамизнинг 
овози ғ и ж- б а н г  (А. Қ а ҳ ҳ о р ) .  Пастда станок, маииина ўрна- 
тиладиган плиталарга бетон ётқизилмоқда. Одам жи ми р - жи - 
м и р  (А. М у х т о  р).

Тақлид сўзлар отлашганда гапда от бажарган вазифани бажа- 
риши мумкин. Бош келишик формасида гапда эга вазифасини 
бажаради: Бўлмаса бу иш туфайли бўлган қанчадан-қанча ш о в- 
ш у в одам боласининг эслисидан чиқадиган гап эмас эди («Муш- 
тум). Уйда ёлғиз қолган Қумрига девор орасидаги «дўқ-дўқ» энди 
яна ҳам даҳшатлироқ эшитила бошлади (Ҳ. Ғ у л о м ) .

Тақлид сўзлар отлашиб тушум, чиқиш, жўналиш келишикла- 
ри қўшимчаларини қабул қилганда отлар каби гапда тўлдирувчй 
функциясини бажаради: Хўжасини кутиб ўтирган содиқ мулозим 
Шайх Баҳлул от д у к у р и н и  эшитиш билан шам ёқди (О й- 
б е к ) .  Иссиқда қуруқшаб ғарчиллаётган этигининг ғ а р ч и н и  
пасайтириш учун оёқ учида юриб, харсангга яқинлашди 
(С. А н о р б о е в ) .  Товуши бўғиқ қаттиқ м и ё  в г а ўхшаб эшити- 
лади («Узбекистон маданияти»). Ишлайдилар оқшомгача., безор 
эдик ғ у в - ғ у в л а р д а н  ( О й б е к ) .

